
 17 ಭಿನ್ನರಾಗಿದ್ದ ಅವಳಿಗಳು

 20 ದೀನಳು ತೊಂದರೆಯಲ್ಲಿ ಸಿಕ್ಕಿಕೊಳ್ಳುತ್ತಾಳೆ


	
 21 ಯೋಸೇಫನನ್ನು ಅವನು ಅಣ್ಣಂದಿರು ದ್ವೇಷಿಸುತ್ತಾರೆ

 24 ಯೋಸೇಫನು ತನ್ನ ಅಣ್ಣಂದಿರನ್ನು ಪರೀಕ್ಷಿಸುತ್ತಾನೆ

 29 ಮೋಶೆ ಓಡಿಹೋಗಲು ಕಾರಣ

 78 ಗೋಡೆಯ ಮೇಲೆ ಕೈಬರಹ

 80 ದೇವಜನರು ಬಾಬೆಲನ್ನು ಬಿಟ್ಟುಬರುತ್ತಾರೆ

 89 ಯೇಸು ದೇವಾಲಯವನ್ನು ಶುದ್ಧಮಾಡುತ್ತಾನೆ


	
 90 ಬಾವಿಯ ಬಳಿ ಸ್ತ್ರೀಯೊಂದಿಗೆ


	
 91 ಯೇಸು ಪರ್ವತದ ಮೇಲೆ ಕಲಿಸುತ್ತಾನೆ


	
 92 ಯೇಸು ಸತ್ತವರನ್ನು ಎಬ್ಬಿಸುತ್ತಾನೆ


	
 93 ಯೇಸು ಅನೇಕ ಜನರಿಗೆ ಉಣಿಸುತ್ತಾನೆ


	
 94 ಅವನು ಚಿಕ್ಕ ಮಕ್ಕಳನ್ನು ಪ್ರೀತಿಸುತ್ತಾನೆ


	
 95 ಯೇಸು ಕಲಿಸುವ ವಿಧ


	
 96 ಯೇಸು ರೋಗಿಗಳನ್ನು ಗುಣಪಡಿಸುತ್ತಾನೆ


	
 97 ಯೇಸು ರಾಜನೋಪಾದಿ ಬರುತ್ತಾನೆ


	
 98 ಆಲಿವ್‌ ಮರಗಳ ಗುಡ್ಡದ ಮೇಲೆ


	
 99 ಮಾಳಿಗೆಯ ಒಂದು ಕೋಣೆಯಲ್ಲಿ

104 ಯೇಸು ಪರಲೋಕಕ್ಕೆ ಹಿಂದಿರುಗುತ್ತಾನೆ

ಪರಿವಿಡಿ


ಭಾಗ 1—ಸೃಷ್ಟಿಯಿಂದ ಜಲಪ್ರಳಯದ ತನಕ

  1   ದೇವರು ಸೃಷ್ಟಿಮಾಡಲು ಆರಂಭಿಸುತ್ತಾನೆ

  2   ಒಂದು ಸುಂದರ ತೋಟ

  3   ಮೊದಲನೆಯ ಪುರುಷ ಮತ್ತು ಸ್ತ್ರೀ

  4   ಅವರು ತಮ್ಮ ಬೀಡನ್ನು ಕಳೆದುಕೊಂಡದ್ದಕ್ಕೆ ಕಾರಣ

  5   ಕಷ್ಟದ ಜೀವನ ಆರಂಭ

  6   ಒಳ್ಳೆಯ ಮಗ ಮತ್ತು ಕೆಟ್ಟ ಮಗ

  7   ಒಬ್ಬ ಧೀರ ಪುರುಷ

  8   ಭೂಮಿಯಲ್ಲಿ ಮಹಾಶರೀರಿಗಳು

  9   ನೋಹನು ಒಂದು ನಾವೆಯನ್ನು ಕಟ್ಟುತ್ತಾನೆ

 10   ಮಹಾ ಜಲಪ್ರಳಯ

ಭಾಗ 2—ಜಲಪ್ರಳಯದಿಂದ ಹಿಡಿದು ಐಗುಪ್ತದಿಂದ ಬಿಡುಗಡೆಹೊಂದುವ ತನಕ

 11   ಮೊದಲ ಮುಗಿಲುಬಿಲ್ಲು

 12   ಮನುಷ್ಯರು ಒಂದು ದೊಡ್ಡ ಬುರುಜನ್ನು ಕಟ್ಟುತ್ತಾರೆ

 13   ಅಬ್ರಹಾಮ​—⁠ದೇವರ ಸ್ನೇಹಿತ

 14   ದೇವರು ಅಬ್ರಹಾಮನ ನಂಬಿಕೆಯನ್ನು ಪರೀಕ್ಷಿಸುತ್ತಾನೆ

 15   ಲೋಟನ ಪತ್ನಿ ಹಿಂದೆ ನೋಡಿದಳು

 16   ಇಸಾಕನು ಒಳ್ಳೆಯ ಪತ್ನಿಯನ್ನು ಪಡೆಯುತ್ತಾನೆ

 17   ಭಿನ್ನರಾಗಿದ್ದ ಅವಳಿಗಳು

 18   ಯಾಕೋಬನು ಖಾರಾನಿಗೆ ಹೋಗುತ್ತಾನೆ

 19   ಯಾಕೋಬನಿಗೆ ಒಂದು ದೊಡ್ಡ ಕುಟುಂಬವಿದೆ

 20   ದೀನಳು ತೊಂದರೆಯಲ್ಲಿ ಸಿಕ್ಕಿಕೊಳ್ಳುತ್ತಾಳೆ

 21   ಯೋಸೇಫನ ಅಣ್ಣಂದಿರು ಅವನನ್ನು ದ್ವೇಷಿಸುತ್ತಾರೆ

 22   ಯೋಸೇಫನನ್ನು ಸೆರೆಮನೆಗೆ ಹಾಕುತ್ತಾರೆ

 23   ಫರೋಹನ ಕನಸುಗಳು

 24   ಯೋಸೇಫನು ತನ್ನ ಅಣ್ಣಂದಿರನ್ನು ಪರೀಕ್ಷಿಸುತ್ತಾನೆ

 25   ಇಡೀ ಕುಟುಂಬವು ಐಗುಪ್ತಕ್ಕೆ ಸ್ಥಳಾಂತರಿಸುತ್ತದೆ

 26   ಯೋಬನು ದೇವರಿಗೆ ನಂಬಿಗಸ್ತನಾಗಿರುತ್ತಾನೆ

 27   ಒಬ್ಬ ಕೆಟ್ಟ ಅರಸನು ಐಗುಪ್ತವನ್ನು ಆಳುತ್ತಾನೆ

 28   ಪುಟಾಣಿ ಮೋಶೆ ಸಂರಕ್ಷಿಸಲ್ಪಟ್ಟ ವಿಧ

 29   ಮೋಶೆ ಓಡಿಹೋಗಲು ಕಾರಣ

 30   ಉರಿಯುತ್ತಿರುವ ಪೊದೆ

 31   ಮೋಶೆ-ಆರೋನರು ಫರೋಹನನ್ನು ಭೇಟಿಯಾಗುತ್ತಾರೆ

 32   ಹತ್ತು ಬಾಧೆಗಳು

 33   ಕೆಂಪು ಸಮುದ್ರವನ್ನು ದಾಟುವುದು

ಭಾಗ 3—ಐಗುಪ್ತದಿಂದ ಬಿಡುಗಡೆಯಾದ ಸಮಯದಿಂದ ಇಸ್ರಾಯೇಲಿನ ಮೊದಲನೆಯ ಅರಸನ ತನಕ

 34   ಹೊಸ ವಿಧದ ಆಹಾರ

 35   ಯೆಹೋವನು ನಿಯಮಗಳನ್ನು ಕೊಡುತ್ತಾನೆ

 36   ಚಿನ್ನದ ಬಸವ

 37   ಆರಾಧನೆಗಾಗಿ ಒಂದು ಡೇರೆ

 38   ಹನ್ನೆರಡು ಗೂಢಚಾರರು

 39   ಆರೋನನ ಕೋಲು ಹೂಬಿಡುತ್ತದೆ

 40   ಮೋಶೆ ಬಂಡೆಯನ್ನು ಹೊಡೆಯುತ್ತಾನೆ

 41   ತಾಮ್ರದ ಸರ್ಪ

 42   ಕತ್ತೆ ಮಾತಾಡುತ್ತದೆ

 43   ಯೆಹೋಶುವನು ನಾಯಕನಾಗುತ್ತಾನೆ

 44   ರಾಹಾಬಳು ಗೂಢಚಾರರನ್ನು ಅಡಗಿಸಿಡುತ್ತಾಳೆ

 45   ಯೊರ್ದನ್‌ ಹೊಳೆಯನ್ನು ದಾಟುವುದು

 46   ಯೆರಿಕೋವಿನ ಗೋಡೆಗಳು

 47   ಇಸ್ರಾಯೇಲಿನಲ್ಲಿ ಒಬ್ಬ ಕಳ್ಳ

 48   ವಿವೇಕಿಗಳಾದ ಗಿಬ್ಯೋನ್ಯರು

 49   ಸೂರ್ಯನು ಕದಲದೆ ನಿಲ್ಲುತ್ತಾನೆ

 50   ಧೀರೆಯರಾದ ಇಬ್ಬರು ಸ್ತ್ರೀಯರು

 51   ರೂತ್‌ ಮತ್ತು ನೊವೊಮಿ

 52   ಗಿದ್ಯೋನ ಮತ್ತು ಅವನ 300 ಪುರುಷರು

 53   ಯೆಪ್ತಾಹನ ವಚನ

 54   ಅತಿ ಬಲಿಷ್ಠ ಪುರುಷ

 55   ಪುಟ್ಟ ಬಾಲಕನು ದೇವರ ಸೇವೆ​ಮಾಡುತ್ತಾನೆ

ಭಾಗ 4—ಇಸ್ರಾಯೇಲಿನ ಮೊದಲನೆಯ ಅರಸನಿಂದ ಬಾಬೆಲಿನಲ್ಲಿ ಬಂದಿವಾಸದ ತನಕ

 56   ಸೌಲ​—⁠ಇಸ್ರಾಯೇಲಿನ ಮೊದಲನೆಯ ಅರಸ

 57   ದೇವರು ದಾವೀದನನ್ನು ಆರಿಸುತ್ತಾನೆ

 58   ದಾವೀದ ಮತ್ತು ಗೊಲ್ಯಾತ

 59   ದಾವೀದನು ಓಡಿಹೋಗಲು ಕಾರಣ

 60   ಅಬೀಗೈಲ್‌ ಮತ್ತು ದಾವೀದ

 61   ದಾವೀದನು ಅರಸನಾಗುತ್ತಾನೆ

 62   ದಾವೀದನ ಮನೆಯಲ್ಲಿ ತೊಂದರೆ

 63   ವಿವೇಕಿ ಅರಸ ಸೊಲೊಮೋನ

 64   ಸೊಲೊಮೋನನು ದೇವಾಲಯ ಕಟ್ಟುತ್ತಾನೆ

 65   ರಾಜ್ಯವು ಇಬ್ಭಾಗವಾಗುತ್ತದೆ

 66   ದುಷ್ಟ ರಾಣಿ ಈಜೆಬೆಲ್‌

 67   ಯೆಹೋಷಾಫಾಟನು ಯೆಹೋವನಲ್ಲಿ ಭರವಸೆಯಿಡುತ್ತಾನೆ

 68   ಪುನಃ ಜೀವ ಪಡೆದ ಇಬ್ಬರು ಹುಡುಗರು

 69   ಪರಾಕ್ರಮಶಾಲಿಗೆ ಚಿಕ್ಕ ಹುಡುಗಿ ಸಹಾಯಮಾಡುತ್ತಾಳೆ

 70   ಯೋನ ಮತ್ತು ದೊಡ್ಡ ಮೀನು

 71   ದೇವರು ವಾಗ್ದಾನಿಸುವ ಪರದೈಸ್‌

 72   ರಾಜ ಹಿಜ್ಕೀಯನಿಗೆ ದೇವರು ಸಹಾಯ​ಮಾಡುತ್ತಾನೆ

 73   ಇಸ್ರಾಯೇಲಿನ ಕೊನೆಯ ಒಳ್ಳೆಯ ಅರಸ

 74   ಭಯಪಡದ ಒಬ್ಬ ಮನುಷ್ಯ

 75   ಬಾಬೆಲಿನಲ್ಲಿ ನಾಲ್ವರು ಹುಡುಗರು

 76   ಯೆರೂಸಲೇಮ್‌ ನಾಶವಾಗುತ್ತದೆ

ಭಾಗ 5—ಬಾಬೆಲಿನ ಬಂದಿವಾಸದಿಂದ ಯೆರೂಸಲೇಮಿನ ಗೋಡೆಗಳನ್ನು ಪುನಃ ಕಟ್ಟುವ ತನಕ

 77   ಅವರು ಅಡ್ಡಬೀಳುವುದಿಲ್ಲ

 78   ಗೋಡೆಯ ಮೇಲೆ ಕೈಬರಹ

 79   ಸಿಂಹಗಳ ಗವಿಯಲ್ಲಿ ದಾನಿಯೇಲ

 80   ದೇವಜನರು ಬಾಬೆಲನ್ನು ಬಿಟ್ಟುಬಿರುತ್ತಾರೆ

 81   ದೇವರ ಸಹಾಯದಲ್ಲಿ ಭರವಸೆ

 82   ಮೊರ್ದೆಕೈ ಮತ್ತು ಎಸ್ತೇರ್‌

 83   ಯೆರೂಸಲೇಮಿನ ಗೋಡೆಗಳು

ಭಾಗ 6—ಯೇಸುವಿನ ಜನನದಿಂದ ಮರಣದ ತನಕ

 84   ಒಬ್ಬ ದೇವದೂತನು ಮರಿಯಳನ್ನು ಭೇಟಿಯಾಗುತ್ತಾನೆ

 85   ಯೇಸು ಒಂದು ಹಟ್ಟಿಯಲ್ಲಿ ಜನಿಸುತ್ತಾನೆ

 86   ಒಂದು ನಕ್ಷತ್ರದಿಂದ ಮಾರ್ಗದರ್ಶಿಸಲ್ಪಟ್ಟ ಪುರುಷರು

 87   ಬಾಲಕನಾದ ಯೇಸು ದೇವಾಲಯದಲ್ಲಿ

 88   ಯೋಹಾನನು ಯೇಸುವಿಗೆ ದೀಕ್ಷಾಸ್ನಾನ ಮಾಡಿಸುತ್ತಾನೆ

 89   ಯೇಸು ದೇವಾಲಯವನ್ನು ಶುದ್ಧ​ಮಾಡುತ್ತಾನೆ

 90   ಬಾವಿಯ ಬಳಿಯಲ್ಲಿ ಸ್ತ್ರೀಯೊಂದಿಗೆ

 91   ಯೇಸು ಪರ್ವತದ ಮೇಲೆ ಕಲಿಸುತ್ತಾನೆ

 92   ಯೇಸು ಸತ್ತವರನ್ನು ಎಬ್ಬಿಸುತ್ತಾನೆ

 93   ಯೇಸು ಅನೇಕ ಜನರಿಗೆ ಉಣಿಸುತ್ತಾನೆ

 94   ಅವನು ಚಿಕ್ಕ ಮಕ್ಕಳನ್ನು ಪ್ರೀತಿಸುತ್ತಾನೆ

 95   ಯೇಸು ಕಲಿಸುವ ವಿಧ

 96   ಯೇಸು ರೋಗಿಗಳನ್ನು ಗುಣಪಡಿಸುತ್ತಾನೆ

 97   ಯೇಸು ರಾಜನೋಪಾದಿ ಬರುತ್ತಾನೆ

 98   ಆಲಿವ್‌ ಮರಗಳ ಗುಡ್ಡದ ಮೇಲೆ

 99   ಮಾಳಿಗೆಯ ಒಂದು ಕೋಣೆಯಲ್ಲಿ

100   ತೋಟದಲ್ಲಿ ಯೇಸು

101   ಯೇಸು ಕೊಲ್ಲಲ್ಪಡುತ್ತಾನೆ

ಭಾಗ 7—ಯೇಸುವಿನ ಪುನರುತ್ಥಾನದಿಂದ ಪೌಲನ ಸೆರೆವಾಸದ ತನಕ

102   ಯೇಸು ಜೀವದಿಂದಿದ್ದಾನೆ

103   ಬಾಗಿಲುಮುಚ್ಚಿದ್ದ ಕೋಣೆಯಲ್ಲಿ

104   ಯೇಸು ಪರಲೋಕಕ್ಕೆ ಹಿಂದಿರುಗುತ್ತಾನೆ

105   ಯೆರೂಸಲೇಮಿನಲ್ಲಿ ಕಾಯುವುದು

106   ಸೆರೆಮನೆಯಿಂದ ಬಿಡುಗಡೆ

107   ಸ್ತೆಫನನನ್ನು ಕಲ್ಲೆಸೆದು ಕೊಲ್ಲಲಾಗುತ್ತದೆ

108   ದಮಸ್ಕಕ್ಕೆ ಹೋಗುವ ದಾರಿಯಲ್ಲಿ

109   ಪೇತ್ರನು ಕೊರ್ನೇಲ್ಯನನ್ನು ಭೇಟಿಯಾಗುತ್ತಾನೆ

110   ತಿಮೊಥೆಯ​—⁠ಪೌಲನ ಹೊಸ ಸಹಾಯಕ

111   ನಿದ್ದೆಹೋದ ಒಬ್ಬ ಹುಡುಗ

112   ದ್ವೀಪವೊಂದರಲ್ಲಿ ಹಡಗು ಒಡೆದುಹೋದದ್ದು

113   ರೋಮ್‌ನಲ್ಲಿ ಪೌಲನು

ಭಾಗ 8—ಬೈಬಲ್‌ ಏನನ್ನು ಮುಂತಿಳಿಸುತ್ತದೋ ಅದು ಸತ್ಯವಾಗುತ್ತದೆ

114   ಎಲ್ಲ ದುಷ್ಟತನಗಳ ಅಂತ್ಯ

115   ಭೂಮಿಯ ಮೇಲೆ ಹೊಸ ಪರದೈಸ್‌

116   ನಾವು ಹೇಗೆ ಸದಾಕಾಲ ಜೀವಿಸಬಲ್ಲೆವು?

ಬೈಬಲ್‌ ಕಥೆಗಳ ನನ್ನ ಪುಸ್ತಕಕ್ಕಾಗಿ ಅಧ್ಯಯನ ಪ್ರಶ್ನೆಗಳು

ಮೇಲೆ ಪಟ್ಟಿಮಾಡಿರುವ 116 ಕಥೆಗಳ ಪ್ರಶ್ನೆಗಳನ್ನು ಕಥೆ 116 ರ ನಂತರ ಕೊಡಲಾಗಿದೆ.









ಪೀಠಿಕೆ





ಇದು ಸತ್ಯ ಕಥೆಗಳ ಒಂದು ಪುಸ್ತಕವಾಗಿದೆ. ಇದರಲ್ಲಿರುವ ಕಥೆಗಳನ್ನು ಲೋಕದ ಅತ್ಯಂತ ಮಹಾನ್‌ ಗ್ರಂಥವಾದ ಬೈಬಲ್‌ನಿಂದ ತೆಗೆಯಲಾಗಿದೆ. ಈ ಕಥೆಗಳು, ದೇವರು ಸೃಷ್ಟಿಮಾಡಲು ಪ್ರಾರಂಭಿಸಿದಂದಿನಿಂದ ನಮ್ಮ ಈ ದಿನಗಳ ತನಕದ ಲೋಕ ಇತಿಹಾಸವನ್ನು ನಿಮಗೆ ನೀಡುತ್ತವೆ. ಮಾತ್ರವಲ್ಲ, ಭವಿಷ್ಯತ್ತಿನಲ್ಲಿ ದೇವರು ತಾನೇನು ಮಾಡಲಿದ್ದೇನೆಂದು ಮಾತುಕೊಟ್ಟಿದ್ದಾನೋ ಅದರ ಕುರಿತೂ ತಿಳಿಸುತ್ತವೆ.

ಬೈಬಲ್‌ನಲ್ಲಿರುವ ಮುಖ್ಯ ವಿಷಯ ಏನೆಂದು ಈ ಪುಸ್ತಕ ತೋರಿಸಿ​ಕೊಡುತ್ತದೆ. ಬೈಬಲ್‌ ಸಮಯಗಳಲ್ಲಿದ್ದ ಜನರು ಮತ್ತು ಅವರು ಮಾಡಿದ ಕಾರ್ಯಗಳ ಬಗ್ಗೆ ಇದು ತಿಳಿಸುತ್ತದೆ. ಅಷ್ಟೇ ಅಲ್ಲ, ಸುಂದರವಾದ ತೋಟದಂತಿರುವ ಪರದೈಸ್‌ ಭೂಮಿಯಲ್ಲಿ ಎಂದೆಂದಿಗೂ ಜೀವಿಸುವ ಭವ್ಯ ನಿರೀಕ್ಷೆಯ ಕುರಿತೂ ತಿಳಿಸುತ್ತದೆ.

ಈ ಪುಸ್ತಕದಲ್ಲಿ 116 ಕಥೆಗಳು ಇವೆ. ಅವುಗಳನ್ನು ಎಂಟು ಭಾಗಗಳಲ್ಲಿ ವಿಂಗಡಿಸಲಾಗಿದೆ. ಪ್ರತಿ ಭಾಗದ ಆರಂಭದ ಒಂದು ಪುಟವು ಆ ಭಾಗದಲ್ಲಿರುವ ವಿಷಯಗಳ ಕಿರುನೋಟವನ್ನು ನೀಡುತ್ತದೆ. ಇತಿಹಾಸದಲ್ಲಿ ಘಟನಾವಳಿಗಳು ಸಂಭವಿಸಿದ ಕ್ರಮದಲ್ಲಿ ಕಥೆಗಳು ಇವೆ. ಇದರಿಂದ ಪ್ರತಿಯೊಂದು ಘಟನೆಗಳು ಇತಿಹಾಸದಲ್ಲಿ ಯಾವಾಗ ಸಂಭವಿಸಿದವೆಂದು ತಿಳಿದುಕೊಳ್ಳಲು ನಿಮಗೆ ನೆರವಾಗುತ್ತದೆ.

ಕಥೆಗಳನ್ನು ಸರಳ ಭಾಷೆಯಲ್ಲಿ ಹೇಳಲಾಗಿದೆ. ಆದುದರಿಂದ ನೀವಾಗಿಯೇ ಅವನ್ನು ಓದಿ ಅರ್ಥಮಾಡಿಕೊಳ್ಳಬಲ್ಲಿರಿ. ಹೆತ್ತವರೇ, ನೀವು ಈ ಕಥೆಗಳನ್ನು ಪುಟಾಣಿ ಮಕ್ಕಳಿಗೆ ಪದೇ ಪದೇ ಓದಿ ಹೇಳುವಲ್ಲಿ ಅವರು ಸಹ ಆನಂದಿಸುವರೆಂಬುದನ್ನು ಕಂಡುಕೊಳ್ಳುವಿರಿ. ಚಿಕ್ಕವರು, ದೊಡ್ಡವರು ಎಲ್ಲರಿಗೂ ಬಹಳ ಆಸಕ್ತಿಕರ ವಿಷಯಗಳಿರುವುದನ್ನೂ ನೀವು ಕಾಣುವಿರಿ.

ಪ್ರತಿಯೊಂದು ಕಥೆಯ ಕೊನೆಯಲ್ಲಿ ಬೈಬಲ್‌ ವಚನಗಳನ್ನು ಕೊಡಲಾಗಿದೆ. ಕಥೆಗಳಿಗೆ ಆಧಾರವಾಗಿರುವ ಈ ಬೈಬಲ್‌ ಭಾಗಗಳನ್ನು ಓದುವಂತೆ ನಿಮ್ಮನ್ನು ಪ್ರೋತ್ಸಾಹಿಸುತ್ತೇವೆ. ಮಾತ್ರವಲ್ಲ, 116 ನೇ ಕಥೆಯ ಬಳಿಕ ಅಧ್ಯಯನ ಪ್ರಶ್ನೆಗಳನ್ನು ಕೊಡಲಾಗಿದೆ. ಒಂದೊಂದು ಕಥೆಯನ್ನು ನೀವು ಓದಿ ಮುಗಿಸಿದ ಬಳಿಕ, ಆ ಕಥೆಯ ಅಧ್ಯಯನ ಪ್ರಶ್ನೆಗಳನ್ನು ಪರಿಶೀಲಿಸಿ ಉತ್ತರಿಸಲು ಪ್ರಯತ್ನಿಸಿ.













ಭಾಗ 1

ಸೃಷ್ಟಿಯಿಂದ ಜಲಪ್ರಳಯದ ತನಕ





ಭೂಮಿ, ಆಕಾಶಗಳು ಎಲ್ಲಿಂದ ಬಂದವು? ಸೂರ್ಯ, ಚಂದ್ರ, ಮತ್ತು ನಕ್ಷತ್ರಗಳು ಹಾಗೂ ಭೂಮಿಯಲ್ಲಿರುವ ಇನ್ನೂ ಅನೇಕ ವಸ್ತುಗಳು ಹೇಗೆ ಉಂಟಾದವು? ಅವುಗಳನ್ನು ದೇವರು ಸೃಷ್ಟಿಸಿದನು ಎಂದು ಬೈಬಲ್‌ ಹೇಳುತ್ತದೆ ಮತ್ತು ಇದು ಸತ್ಯವಾಗಿದೆ. ಆದುದರಿಂದ ನಮ್ಮ ಪುಸ್ತಕವು ಸೃಷ್ಟಿಯ ಕುರಿತ ಬೈಬಲ್‌ ಕಥೆಗಳೊಂದಿಗೆ ಪ್ರಾರಂಭವಾಗುತ್ತದೆ.

ದೇವರ ಪ್ರಥಮ ಸೃಷ್ಟಿಗಳು, ಹೆಚ್ಚುಕಡಿಮೆ ಆತನಂತಿರುವ ಆತ್ಮ ವ್ಯಕ್ತಿಗಳಾಗಿದ್ದರು ಎಂದು ನಾವು ಕಲಿಯುತ್ತೇವೆ. ಅವರು ದೇವದೂತರಾಗಿದ್ದರು. ಆದರೆ ಭೂಮಿಯನ್ನು ದೇವರು ನಮ್ಮಂತಹ ಜನರಿಗಾಗಿ ನಿರ್ಮಿಸಿದನು. ಆದುದರಿಂದ ದೇವರು ಆದಾಮ ಎಂಬ ಪುರುಷನನ್ನೂ ಹವ್ವ ಎಂಬ ಸ್ತ್ರೀಯನ್ನೂ ಉಂಟುಮಾಡಿ ಒಂದು ಸುಂದರವಾದ ತೋಟದಲ್ಲಿ ಅವರನ್ನಿಟ್ಟನು. ಆದರೆ ಅವರು ದೇವರಿಗೆ ಅವಿಧೇಯರಾದರು ಮತ್ತು ಜೀವಿಸುತ್ತಾ ಇರುವ ಹಕ್ಕನ್ನು ಕಳೆದುಕೊಂಡರು.

ಆದಾಮನ ಸೃಷ್ಟಿಯಿಂದ ಮಹಾ ಜಲಪ್ರಳಯದ ತನಕ ಆವರಿಸಿದ ಒಟ್ಟು ವರ್ಷಗಳು 1,656. ಈ ಸಮಯದಲ್ಲಿ ಅನೇಕ ಕೆಟ್ಟ ವ್ಯಕ್ತಿಗಳು ಜೀವಿಸಿದರು. ಪರಲೋಕದಲ್ಲಿ ಅದೃಶ್ಯ ಆತ್ಮ ವ್ಯಕ್ತಿಗಳು, ಸೈತಾನ ಮತ್ತು ಅವನ ಕೆಟ್ಟ ದೂತರು ಇದ್ದರು. ಭೂಮಿಯಲ್ಲಿ ಕಾಯಿನ ಮತ್ತು ಇನ್ನೂ ಅನೇಕ ಕೆಟ್ಟ ವ್ಯಕ್ತಿಗಳಿದ್ದರು. ಅವರಲ್ಲಿ, ಅಸಾಧಾರಣವಾಗಿ ಬಲಶಾಲಿಗಳಾದ ಕೆಲವು ವ್ಯಕ್ತಿಗಳು ಸಹ ಸೇರಿದ್ದರು. ಆದರೆ ಹೇಬೆಲ, ಹನೋಕ ಮತ್ತು ನೋಹನಂತಹ ಒಳ್ಳೆಯ ಜನರು ಸಹ ಭೂಮಿಯಲ್ಲಿದ್ದರು. ಭಾಗ ಒಂದರಲ್ಲಿ ಈ ಎಲ್ಲಾ ಜನರ ಮತ್ತು ಘಟನೆಗಳ ಕುರಿತು ನಾವು ಓದಲಿರುವೆವು.














[image: ಆರಂಭದಲ್ಲಿ ಭೂಮಿಯ ಮೇಲೆಲ್ಲ ಸಮುದ್ರ, ಬಂಡೆಗಳು, ಜ್ವಾಲಾಮುಖಿಗಳು ಇದ್ದಾಗ]



ಅಧ್ಯಾಯ 1

ದೇವರು ಸೃಷ್ಟಿಮಾಡಲು ಆರಂಭಿಸುತ್ತಾನೆ





ಮಗಿರುವ ಎಲ್ಲಾ ಒಳ್ಳೆಯ ವಸ್ತುಗಳು ದೇವರಿಂದಲೇ ಬಂದಿರುತ್ತವೆ. ಹಗಲಲ್ಲಿ ನಮಗೆ ಬೆಳಕನ್ನು ಕೊಡಲು ಸೂರ್ಯನನ್ನೂ ರಾತ್ರಿಯಲ್ಲಿ ನಾವು ಸ್ವಲ್ಪ ಬೆಳಕನ್ನು ಪಡೆಯುವಂತೆ ಚಂದ್ರ ಮತ್ತು ನಕ್ಷತ್ರಗಳನ್ನೂ ಆತನೇ ಉಂಟುಮಾಡಿದನು. ನಾವು ಸದಾ ಜೀವಿಸುತ್ತಾ ಇರಲಿಕ್ಕಾಗಿ ದೇವರು ಭೂಮಿಯನ್ನು ಉಂಟುಮಾಡಿದನು.

ಆದರೆ ಸೂರ್ಯ, ಚಂದ್ರ, ನಕ್ಷತ್ರಗಳು ಮತ್ತು ಭೂಮಿ ದೇವರು ಸೃಷ್ಟಿಸಿದ ಪ್ರಥಮ ವಸ್ತುಗಳಾಗಿರಲಿಲ್ಲ. ಮೊದಲನೆಯದು ಯಾವುದಾಗಿತ್ತೆಂದು ನಿಮಗೆ ಗೊತ್ತಿದೆಯೆ? ದೇವರು ಮೊದಲಾಗಿ ತನ್ನಂತಿರುವ ವ್ಯಕ್ತಿಗಳನ್ನು ಉಂಟುಮಾಡಿದನು. ದೇವರನ್ನು ನಾವು ಹೇಗೆ ನೋಡಸಾಧ್ಯವಿಲ್ಲವೋ ಹಾಗೆಯೇ ಈ ವ್ಯಕ್ತಿಗಳನ್ನೂ ನಾವು ನೋಡಲಾರೆವು. ಬೈಬಲ್‌ನಲ್ಲಿ ಈ ವ್ಯಕ್ತಿಗಳನ್ನು ದೇವದೂತರೆಂದು ಕರೆಯಲಾಗಿದೆ. ಪರಲೋಕದಲ್ಲಿ ತನ್ನೊಂದಿಗೆ ಜೀವಿಸುವಂತೆ ದೇವರು ಈ ದೂತರನ್ನು ಉಂಟುಮಾಡಿದನು.

ದೇವರು ಉಂಟುಮಾಡಿದ ಮೊದಲನೆಯ ದೇವದೂತನು ಅತಿ ವಿಶಿಷ್ಟನಾಗಿದ್ದನು. ಅವನು ದೇವರ ಪ್ರಥಮ ಪುತ್ರನು. ಅವನು ತನ್ನ ತಂದೆಯೊಂದಿಗೆ ಕೆಲಸಮಾಡಿದನು. ಬೇರೆ ಎಲ್ಲಾ ವಸ್ತುಗಳನ್ನು ಸೃಷ್ಟಿಸುವುದರಲ್ಲಿ ಅವನು ದೇವರಿಗೆ ಸಹಾಯಮಾಡಿದನು. ಸೂರ್ಯ, ಚಂದ್ರ, ನಕ್ಷತ್ರಗಳು ಮತ್ತು ನಮ್ಮ ಭೂಮಿಯನ್ನು ಸಹ ಉಂಟುಮಾಡಲು ಅವನು ದೇವರಿಗೆ ನೆರವಾದನು.

ಆಗ ಭೂಮಿಯು ಹೇಗಿತ್ತು ಗೊತ್ತಾ? ಆರಂಭದಲ್ಲಿ ಯಾರೊಬ್ಬರೂ ಅದರ ಮೇಲೆ ಜೀವಿಸಸಾಧ್ಯವಿರಲಿಲ್ಲ. ಭೂಮಿಯ ಮೇಲೆಲ್ಲಾ ಒಂದು ದೊಡ್ಡ ಜಲಸಾಗರವಲ್ಲದೆ ಬೇರೇನೂ ಇರಲಿಲ್ಲ. ಆದರೆ ಭೂಮಿಯ ಮೇಲೆ ಜನರು ಜೀವಿಸಬೇಕೆಂದು ದೇವರು ಬಯಸಿದನು. ಆದುದರಿಂದ ಅವನು ನಮಗೆ ಬೇಕಾದದ್ದನ್ನೆಲ್ಲಾ ಸಿದ್ಧಮಾಡತೊಡಗಿದನು. ಆತನು ಏನು ಮಾಡಿದನು?

ಮೊದಲು ಭೂಮಿಗೆ ಬೆಳಕು ಬೇಕಿತ್ತು. ಆದುದರಿಂದ ಸೂರ್ಯನ ಬೆಳಕು ಭೂಮಿಯ ಮೇಲೆ ಬೆಳಗುವಂತೆ ದೇವರು ಮಾಡಿದನು. ಹೀಗೆ ಹಗಲು-ರಾತ್ರಿ ಎರಡನ್ನೂ ಉಂಟುಮಾಡಿದನು. ತದನಂತರ ದೇವರು ಸಾಗರದ ನೀರಿನೊಳಗಿಂದ ನೆಲವು ಮೇಲೆ ಬರುವಂತೆ ಮಾಡಿದನು.

ಮೊದಲಲ್ಲಿ ಭೂಮಿಯ ಮೇಲೆ ಏನೂ ಇರಲಿಲ್ಲ. ಅದು ನೀವು ಇಲ್ಲಿ ನೋಡುವ ಚಿತ್ರದಂತಿತ್ತು. ಯಾವ ಹೂವುಗಳಾಗಲಿ ಮರಗಳಾಗಲಿ ಪ್ರಾಣಿಗಳಾಗಲಿ ಅಲ್ಲಿರಲಿಲ್ಲ. ಸಮುದ್ರದಲ್ಲಿ ಯಾವ ಮೀನುಗಳೂ ಇರಲಿಲ್ಲ. ಪ್ರಾಣಿಗಳು ಮತ್ತು ಜನರು ಜೀವಿಸುತ್ತಾ ಇರುವಂತೆ ಭೂಮಿಯನ್ನು ಸುಂದರಗೊಳಿಸಲು ದೇವರಿಗೆ ಬಹಳ ಕೆಲಸವನ್ನು ಮಾಡಲಿಕ್ಕಿತ್ತು.

ಯೆರೆಮೀಯ 10:12; ಕೊಲೊಸ್ಸೆ 1:15-17; ಆದಿಕಾಂಡ 1:1-10.




ಅಧ್ಯಯನ ಪ್ರಶ್ನೆಗಳು











^ (ಕೊಲೊ. 1:15-17) ಅವನು ಅದೃಶ್ಯನಾದ ದೇವರ ಪ್ರತಿರೂಪನೂ ಸೃಷ್ಟಿಗೆಲ್ಲಾ ಜ್ಯೇಷ್ಠಪುತ್ರನೂ ಆಗಿದ್ದಾನೆ. 16 ಏಕೆಂದರೆ ಸ್ವರ್ಗದಲ್ಲಿಯೂ ಭೂಮಿಯಲ್ಲಿಯೂ ಇರುವ ದೃಶ್ಯವಾದ ಮತ್ತು ಅದೃಶ್ಯವಾದ ಇತರ ಎಲ್ಲವುಗಳು, ಅವು ಸಿಂಹಾಸನಗಳಾಗಿರಲಿ ಪ್ರಭುತ್ವಗಳಾಗಿರಲಿ ಸರಕಾರಗಳಾಗಿರಲಿ ಅಧಿಕಾರಗಳಾಗಿರಲಿ ಎಲ್ಲವೂ ಅವನ ಮೂಲಕವೇ ಸೃಷ್ಟಿಸಲ್ಪಟ್ಟವು; ಅವನ ಮೂಲಕವೂ ಅವನಿಗಾಗಿಯೂ ಸೃಷ್ಟಿಸಲ್ಪಟ್ಟವು. 17 ಇದಲ್ಲದೆ ಅವನು ಇತರ ಎಲ್ಲವುಗಳಿಗಿಂತ ಮೊದಲು ಇದ್ದವನು ಮತ್ತು ಅವನ ಮೂಲಕವಾಗಿಯೇ ಎಲ್ಲವೂ ಅಸ್ತಿತ್ವಕ್ಕೆ ತರಲ್ಪಟ್ಟಿತು.









[image: ಸುಂದರ ಏದೆನ್‌ ತೋಟದಲ್ಲಿ ಪ್ರಾಣಿಗಳು, ಹೂವುಗಳು, ಮರಗಳು, ಮತ್ತು ಜಲಪಾತ]



ಅಧ್ಯಾಯ 2

ಒಂದು ಸುಂದರ ತೋಟ





ಈ ಚಿತ್ರದಲ್ಲಿರುವ ಭೂಮಿಯನ್ನು ನೋಡಿರಿ! ಎಲ್ಲವೂ ಎಷ್ಟೊಂದು ಸುಂದರವಾಗಿದೆ! ಹಸುರು ಹುಲ್ಲು, ಮರಗಳು, ಬಣ್ಣಬಣ್ಣದ ಹೂವುಗಳು ಮತ್ತು ಎಲ್ಲಾ ಪ್ರಾಣಿಗಳನ್ನು ನೋಡಿರಿ. ಆನೆ ಮತ್ತು ಸಿಂಹಗಳನ್ನು ನೀವು ಗುರುತಿಸುವಿರೋ?

ಈ ಸುಂದರವಾದ ತೋಟವನ್ನು ಯಾರು ಉಂಟುಮಾಡಿದರು? ದೇವರೇ. ನಾವೀಗ ದೇವರು ಭೂಮಿಯನ್ನು ನಮಗಾಗಿ ಹೇಗೆ ಸಿದ್ಧಮಾಡಿದನೆಂಬದನ್ನು ನೋಡೋಣ.

ಮೊದಲು, ಹಸುರು ಹುಲ್ಲು ಬೆಳೆದು ಭೂಮಿಯನ್ನು ಆವರಿಸುವಂತೆ ದೇವರು ಮಾಡಿದನು. ಮಾತ್ರವಲ್ಲ, ಎಲ್ಲಾ ವಿಧದ ಚಿಕ್ಕ ಚಿಕ್ಕ ಸಸಿಗಳನ್ನೂ ಪೊದೆಗಳನ್ನೂ ವೃಕ್ಷಗಳನ್ನೂ ಆತನು ಉಂಟುಮಾಡಿದನು. ಈ ಮರಗಿಡಗಳು ಭೂಮಿಯು ಬಲು ಸುಂದರವಾಗಿ ಕಾಣುವಂತೆ ಮಾಡುತ್ತವೆ. ಅಷ್ಟೇ ಅಲ್ಲ, ಅನೇಕ ಮರಗಿಡಗಳು ತುಂಬ ರುಚಿ ರುಚಿಯಾದ ಫಲಗಳನ್ನೂ ನಮಗೆ ಕೊಡುತ್ತವೆ.

ಅನಂತರ, ನೀರಿನಲ್ಲಿ ಈಜಾಡುವ ಮೀನುಗಳನ್ನು ಮತ್ತು ಆಕಾಶದಲ್ಲಿ ಹಾರಾಡುವ ಪಕ್ಷಿಗಳನ್ನು ದೇವರು ಉಂಟುಮಾಡಿದನು. ನಾಯಿ, ಬೆಕ್ಕು, ಕುದುರೆ, ದೊಡ್ಡ ದೊಡ್ಡ ಪ್ರಾಣಿಗಳು, ಚಿಕ್ಕ ಚಿಕ್ಕ ಪ್ರಾಣಿಗಳು ಇವುಗಳನ್ನೆಲ್ಲಾ ಆತನು ಉಂಟುಮಾಡಿದನು. ನಿಮ್ಮ ಮನೆಯ ಹತ್ತಿರ ಯಾವ ಯಾವ ಪ್ರಾಣಿಗಳನ್ನು ನೀವು ನೋಡುತ್ತೀರಿ? ಇವೆಲ್ಲವುಗಳನ್ನು ದೇವರು ನಮಗಾಗಿ ಸೃಷ್ಟಿಸಿದಕ್ಕಾಗಿ ನಾವು ಸಂತೋಷಿಸಬೇಕಲ್ಲವೇ?

ಕೊನೆಗೆ, ದೇವರು ಭೂಮಿಯ ಒಂದು ಭಾಗವನ್ನು ಅತಿ ವಿಶಿಷ್ಟ ಸ್ಥಳವನ್ನಾಗಿ ಮಾಡಿದನು. ಈ ಸ್ಥಳವನ್ನು ಆತನು ಏದೆನ್‌ ತೋಟ ಎಂದು ಕರೆದನು. ಅದರಲ್ಲಿ ಯಾವುದಕ್ಕೂ ಕೊರತೆಯಿರಲಿಲ್ಲ. ಎಲ್ಲವೂ ಅಂದವಾಗಿತ್ತು. ತಾನು ಮಾಡಿದ ಈ ಸುಂದರ ತೋಟದಂತೆಯೇ ಇಡೀ ಭೂಮಿ ಆಗಬೇಕೆಂದು ದೇವರು ಬಯಸಿದನು.

ಆದರೆ ಈ ತೋಟದ ಚಿತ್ರವನ್ನು ಇನ್ನೊಮ್ಮೆ ನೋಡಿರಿ. ಇಲ್ಲಿ ಯಾವುದು ಇಲ್ಲವೆಂದು ದೇವರು ಕಂಡುಕೊಂಡನು ಎಂಬುದು ನಿಮಗೆ ಗೊತ್ತೋ? ಅದೇನೆಂದು ನಾವು ನೋಡೋಣ.

ಆದಿಕಾಂಡ 1:11-25; 2:8, 9.

ಮೊದಲನೆಯ ಪುರುಷ ಮತ್ತು ಸ್ತ್ರೀ





ಈ ಚಿತ್ರದಲ್ಲಿ ಏನು ಭಿನ್ನವಾಗಿದೆ? ಹೌದು, ಇದರಲ್ಲಿ ಜನರಿದ್ದಾರೆ. ಅವರೇ ಮೊದಲನೆಯ ಪುರುಷ ಮತ್ತು ಸ್ತ್ರೀ. ಅವರನ್ನು ಉಂಟುಮಾಡಿದ್ದು ಯಾರು? ದೇವರೇ. ಆತನ ಹೆಸರು ನಿಮಗೆ ಗೊತ್ತಿದೆಯೇ? ಅದು ಯೆಹೋವ. ಆ ಪುರುಷ ಮತ್ತು ಸ್ತ್ರೀಯನ್ನು ಆದಾಮ ಮತ್ತು ಹವ್ವ ಎಂದು ಕರೆಯಲಾಯಿತು.

ಯೆಹೋವ ದೇವರು ಆದಾಮನನ್ನು ಹೇಗೆ ಉಂಟುಮಾಡಿದನು? ಆತನು ನೆಲದಿಂದ ಸ್ವಲ್ಪ ಮಣ್ಣನ್ನು ತೆಗೆದು ಅದರಿಂದ ಒಬ್ಬ ಪುರುಷನ ಪರಿಪೂರ್ಣವಾದ ದೇಹವನ್ನು ರೂಪಿಸಿದನು. ಅನಂತರ ಆತನು ಮನುಷ್ಯನ ಮೂಗಿನೊಳಗೆ ಗಾಳಿಯನ್ನು ಊದಿದನು. ಆಗ ಆದಾಮನು ಜೀವಿಸುವವನಾದನು.

ಬಳಿಕ ಯೆಹೋವ ದೇವರು ಆದಾಮನಿಗೆ ಒಂದು ಕೆಲಸವನ್ನು ಕೊಟ್ಟನು. ಅದೇನೆಂದರೆ ಅವನು ವಿವಿಧ ಜಾತಿಯ ಪ್ರಾಣಿಗಳಿಗೆ ಹೆಸರಿಡಬೇಕಿತ್ತು. ಅವೆಲ್ಲವುಗಳಿಗೆ ತಕ್ಕ ಹೆಸರನ್ನು ಆರಿಸಲಿಕ್ಕಾಗಿ ಆದಾಮನು ಪ್ರಾಣಿಗಳನ್ನು ಬಹಳ ಕಾಲ ಗಮನಿಸಿದ್ದಿರಬಹುದು. ಆದಾಮನು ಪ್ರಾಣಿಗಳಿಗೆ ಹೆಸರನ್ನಿಡುತ್ತಾ ಹೋದಂತೆ ಏನನ್ನೋ ಗಮನಿಸಲು ಪ್ರಾರಂಭಿಸಿದನು. ಅದೇನಾಗಿತ್ತೆಂದು ನಿಮಗೆ ಗೊತ್ತೋ?

ಪ್ರಾಣಿಗಳಿಗೆಲ್ಲ ಜೊತೆಗಳಿದ್ದವು. ಅಲ್ಲಿ ಅಪ್ಪ ಆನೆಗಳು ಮತ್ತು ಅಮ್ಮ ಆನೆಗಳಿದ್ದವು, ಹಾಗೂ ಅಲ್ಲಿ ಅಪ್ಪ ಸಿಂಹಗಳು ಮತ್ತು ಅಮ್ಮ ಸಿಂಹಗಳಿದ್ದವು. ಆದರೆ ಆದಾಮನಿಗೆ ಜೊತೆಯಾಗಿರಲಿಕ್ಕೆ ಯಾರೂ ಇರಲಿಲ್ಲ. ಆದುದರಿಂದ ಯೆಹೋವನು ಆದಾಮನಿಗೆ ಗಾಢ ನಿದ್ದೆಯನ್ನು ಬರಮಾಡಿದನು. ಅವನ ಪಕ್ಕೆಯ ಎಲುಬುಗಳಲ್ಲಿ ಒಂದನ್ನು ತೆಗೆದು ಆ ಪಕ್ಕೆಲುಬಿನಿಂದ ಆದಾಮನಿಗಾಗಿ ಒಂದು ಸ್ತ್ರೀಯನ್ನು ಮಾಡಿದನು. ಅವಳು ಆದಾಮನ ಪತ್ನಿಯಾದಳು.

ಆದಾಮನಿಗೆ ಈಗ ತುಂಬಾ ಸಂತೋಷವಾಯಿತು. ಮಾತ್ರವಲ್ಲ, ಹವ್ವಳಿಗೆ ಕೂಡ ಅಂತಹ ಸುಂದರವಾದ ತೋಟದಲ್ಲಿ ಜೀವಿಸಲು ಎಷ್ಟು ಸಂತೋಷವಾಗಿದ್ದಿರಬೇಕೆಂದು ಯೋಚಿಸಿರಿ! ಅವರೀಗ ಮಕ್ಕಳನ್ನು ಪಡೆದು ಆನಂದದಿಂದ ಒಟ್ಟುಗೂಡಿ ಜೀವಿಸಶಕ್ತರಾಗಿದ್ದರು.

ಆದಾಮಹವ್ವರು ಸದಾಕಾಲ ಜೀವಿಸಬೇಕೆಂದು ಯೆಹೋವನು ಇಷ್ಟಪಟ್ಟನು. ಅವರು ಇಡೀ ಭೂಮಿಯನ್ನು ಏದೆನ್‌ ತೋಟದಷ್ಟು ಸುಂದರವಾಗಿ ಮಾಡುವಂತೆ ಆತನು ಬಯಸಿದನು. ಈ ಕೆಲಸದ ಕುರಿತು ಯೋಚಿಸಿದಾಗ ಆದಾಮಹವ್ವರು ಎಷ್ಟು ಸಂತಸಗೊಂಡಿದ್ದಿರಬೇಕು! ಈ ಭೂಮಿಯನ್ನು ಒಂದು ಸುಂದರವಾದ ತೋಟವಾಗಿ ಮಾಡುವ ಕೆಲಸದಲ್ಲಿ ಜೊತೆಗೂಡಲು ನೀವು ಇಷ್ಟಪಡುತ್ತಿರೋ? ಆದಾಮಹವ್ವರ ಸಂತೋಷವು ಹೆಚ್ಚು ಸಮಯ ಇರಲಿಲ್ಲ. ಏಕೆಂದು ನಾವು ತಿಳಿಯೋಣ.

ಕೀರ್ತನೆ 83:18; ಆದಿಕಾಂಡ 1:26-31; 2:7-25.

ಅವರು ತಮ್ಮ ಬೀಡನ್ನು ಕಳೆದುಕೊಂಡದ್ದಕ್ಕೆ ಕಾರಣ





ಈಗ ಏನು ಸಂಭವಿಸುತ್ತಾ ಇದೆ ನೋಡಿರಿ. ಆದಾಮಹವ್ವರನ್ನು ಆ ಸುಂದರ ಏದೆನ್‌ ತೋಟದಿಂದ ಹೊರಗಟ್ಟಲಾಗುತ್ತಿದೆ. ಯಾಕೆಂದು ನಿಮಗೆ ಗೊತ್ತೋ?

ಅದು ಯಾಕಂದರೆ ಅವರು ಯಾವುದೋ ಒಂದು ಕೆಟ್ಟ ಸಂಗತಿಯನ್ನು ಮಾಡಿದರು. ಆದುದರಿಂದ ಯೆಹೋವನು ಅವರನ್ನು ಶಿಕ್ಷಿಸುತ್ತಿದ್ದಾನೆ. ಆದಾಮ ಮತ್ತು ಹವ್ವ ಮಾಡಿದ ಆ ಕೆಟ್ಟ ಸಂಗತಿ ಏನೆಂದು ನಿಮಗೆ ತಿಳಿದಿದೆಯೆ?

ದೇವರು ಮಾಡಕೂಡದೆಂದು ಹೇಳಿದ ಒಂದು ವಿಷಯವನ್ನು ಅವರು ಮಾಡಿದರು. ತೋಟದ ಎಲ್ಲ ಮರಗಳಿಂದ ಹಣ್ಣುಗಳನ್ನು ತಿನ್ನಬಹುದೆಂದು ದೇವರು ಅವರಿಗೆ ಹೇಳಿದನು. ಆದರೆ ಒಂದು ಮರದ ಹಣ್ಣನ್ನು ಅವರು ತಿನ್ನಬಾರದೆಂದು, ತಿಂದರೆ ಸಾಯುವಿರೆಂದು ದೇವರಂದನು. ಆ ಮರ ಆತನಿಗೆ ಸೇರಿದ್ದಾಗಿತ್ತು. ಮತ್ತು ಬೇರೊಬ್ಬರಿಗೆ ಸೇರಿರುವ ಒಂದು ವಸ್ತುವನ್ನು ತೆಗೆದುಕೊಳ್ಳುವುದು ತಪ್ಪೆಂದು ನಮಗೆ ತಿಳಿದದೆ, ಅಲ್ಲವೇ? ಆದಾಮಹವ್ವರು ದೇವರ ಮಾತಿಗೆ ವಿಧೇಯರಾದರೋ? ನಾವು ನೋಡೋಣ.

ಒಂದು ದಿನ ಹವ್ವಳು ತೋಟದಲ್ಲಿ ಒಬ್ಬಳೇ ಇದ್ದಾಗ ಒಂದು ಹಾವು ಅವಳೊಂದಿಗೆ ಮಾತಾಡಿತು. ಯಾವ ಮರದ ಹಣ್ಣನ್ನು ತಿನ್ನಬಾರದೆಂದು ದೇವರು ಅವರಿಗೆ ಹೇಳಿದ್ದನೋ ಆ ಮರದ ಹಣ್ಣನ್ನು ತಿನ್ನುವಂತೆ ಅದು ಹವ್ವಳಿಗೆ ಹೇಳಿತು. ಆದರೆ ಸ್ವಲ್ಪ ಯೋಚಿಸಿ, ಯೆಹೋವನು ಹಾವುಗಳನ್ನು ಉಂಟುಮಾಡಿದಾಗ ಅವುಗಳು ಮಾತಾಡುವಂಥ ರೀತಿಯಲ್ಲಿ ಉಂಟುಮಾಡಲಿಲ್ಲ. ಅಂದರೆ ಬೇರೆ ಯಾವನೋ ಒಬ್ಬನು ಹಾವು ಮಾತಾಡುವಂತೆ ಮಾಡುತ್ತಿದ್ದನು. ಅವನು ಯಾರು?

ಅವನು ಆದಾಮನಾಗಿರಲಿಲ್ಲ. ಆದುದರಿಂದ ಅವನು ಯೆಹೋವನು ಭೂಮಿಯನ್ನು ಉಂಟುಮಾಡುವುದಕ್ಕೆ ಬಹಳ ಮುಂಚೆ ನಿರ್ಮಿಸಿದ್ದ ವ್ಯಕ್ತಿಗಳಲ್ಲಿ ಒಬ್ಬನಾಗಿರಲೇಬೇಕು. ಆ ವ್ಯಕ್ತಿಗಳು ದೇವದೂತರಾಗಿದ್ದಾರೆ. ನಾವು ಅವರನ್ನು ನೋಡಲಾರೆವು. ಅವರಲ್ಲಿ ಒಬ್ಬ ದೇವದೂತನು ತುಂಬಾ ದುರಹಂಕಾರಿಯಾಗಿದ್ದನು. ತಾನು ದೇವರಂತೆ ಒಬ್ಬ ಅಧಿಪತಿಯಾಗಬೇಕೆಂದು ಅವನು ಯೋಚಿಸತೊಡಗಿದನು. ಜನರು ಯೆಹೋವನಿಗೆ ವಿಧೇಯರಾಗುವ ಬದಲಿಗೆ ತನಗೆ ವಿಧೇಯರಾಗಬೇಕೆಂದು ಅವನು ಬಯಸಿದನು. ಹಾವು ಮಾತಾಡುವಂತೆ ಮಾಡಿದ ದೇವದೂತನು ಅವನೇ ಆಗಿದ್ದನು.

ಈ ದೇವದೂತನು ಹವ್ವಳನ್ನು ಮೋಸಗೊಳಿಸಿದನು. ಹಣ್ಣನ್ನು ತಿಂದರೆ ಅವಳು ತುಂಬಾ ವಿವೇಕಿಯಾಗುವಳು ಅಂದರೆ ದೇವರಂತೆ ಆಗುವಳೆಂದು ಅವನು ಹೇಳಿದನು. ಅದನ್ನು ನಂಬಿ ಆಕೆ ಹಣ್ಣನ್ನು ತಿಂದಳು ಮತ್ತು ಆದಾಮನು ಸಹ ತಿಂದನು. ಹೀಗೆ ಆದಾಮಹವ್ವರು ದೇವರಿಗೆ ಅವಿಧೇಯರಾದರು. ಆದುದರಿಂದ ಅವರು ತಮ್ಮ ಸುಂದರವಾದ ಉದ್ಯಾನ ಬೀಡನ್ನು ಕಳಕೊಂಡರು.

ಆದರೆ ಖಂಡಿತವಾಗಿಯೂ ಮುಂದೊಂದು ದಿನ ದೇವರು ಇಡೀ ಭೂಮಿಯನ್ನು ಏದೆನ್‌ ತೋಟದಷ್ಟು ಸುಂದರವಾಗಿ ಮಾಡುವನು. ಹಾಗೆ ಸುಂದರ ತೋಟವಾಗಿ ಮಾಡುವುದರಲ್ಲಿ ನೀವು ಹೇಗೆ ಜೊತೆಗೂಡಬಹುದು ಎಂಬದನ್ನು ಆಮೇಲೆ ನಾವು ಕಲಿಯುವೆವು. ಆದರೆ ಈಗ, ಆದಾಮಹವ್ವರಿಗೆ ಏನು ಸಂಭವಿಸಿತೆಂದು ನೋಡೋಣ.

ಆದಿಕಾಂಡ 2:16, 17; 3:1-13, 24; ಪ್ರಕಟನೆ 12:9.

ಕಷ್ಟದ ಜೀವನ ಆರಂಭ





ಏದೆನ್‌ ತೋಟದ ಹೊರಗೆ ಆದಾಮಹವ್ವರಿಗೆ ಅನೇಕ ತೊಂದರೆಗಳಿದ್ದವು. ಆಹಾರಕ್ಕಾಗಿ ಅವರು ಬೆವರುಸುರಿಸಿ ಕಷ್ಟಪಟ್ಟು ದುಡಿಯಬೇಕಾಯಿತು. ಈಗ ಎಲ್ಲಿ ನೋಡಿದರೂ ಅಂದವಾದ ಫಲವೃಕ್ಷಗಳ ಬದಲಿಗೆ ಬಹಳ ಮುಳ್ಳುಗಳೂ ಕಳೆಗಳೂ ಸುತ್ತಮುತ್ತ ಬೆಳೆಯುತ್ತಿದ್ದವು. ಆದಾಮಹವ್ವರು ದೇವರಿಗೆ ಅವಿಧೇಯರಾದಾಗ ಮತ್ತು ಆತನ ಸ್ನೇಹವನ್ನು ಮುರಿದಾಗ ಸಂಭವಿಸಿದ್ದು ಇದೇ.

ಆದರೆ ಅದಕ್ಕಿಂತಲೂ ಕೆಟ್ಟ ವಿಷಯವೇನೆಂದರೆ, ಆದಾಮಹವ್ವರಿಗೆ ಶಾಶ್ವತವಾಗಿ ಜೀವಿಸಲು ಸಾಧ್ಯವಾಗಲಿಲ್ಲ. ಒಂದು ನಿರ್ದಿಷ್ಟ ಮರದ ಹಣ್ಣನ್ನು ತಿಂದರೆ ಅವರು ಸಾಯುವರೆಂದು ದೇವರು ಎಚ್ಚರಿಸಿದ್ದನ್ನು ಜ್ಞಾಪಿಸಿಕೊಳ್ಳಿರಿ. ಅವರು ಆ ಹಣ್ಣನ್ನು ತಿಂದ ದಿನದಿಂದಲೇ ವಯಸ್ಸಾಗುತ್ತಾ ಹೋಗಿ ಕೊನೆಗೆ ಸಾಯಲಿಕ್ಕಿದ್ದರು. ದೇವರ ಮಾತನ್ನು ಕೇಳದೆ ಎಂಥ ಅವಿವೇಕದ ಕೆಲಸಮಾಡಿದರು!

ಆದಾಮಹವ್ವರನ್ನು ದೇವರು ಏದೆನ್‌ ತೋಟದಿಂದ ಹೊರಗೆ ಹಾಕಿದ ಮೇಲೆ ಅವರಿಗೆ ಮಕ್ಕಳು ಹುಟ್ಟಿದರು. ಆ ಮಕ್ಕಳು ಸಹ ವೃದ್ಧರಾಗಿ ಸಾಯಲಿಕ್ಕಿದ್ದರು.

ಆದಾಮಹವ್ವರು ಯೆಹೋವನಿಗೆ ವಿಧೇಯರಾಗಿದ್ದಲ್ಲಿ, ಅವರ ಮತ್ತು ಅವರ ಮಕ್ಕಳ ಜೀವನವು ಸಂತೋಷಭರಿತವಾಗಿ ಇರುತ್ತಿತ್ತು. ಅವರೆಲ್ಲರೂ ಭೂಮಿಯ ಮೇಲೆ ಸಂತೋಷದಿಂದ ಸದಾಕಾಲ ಜೀವಿಸುತ್ತಿದ್ದರು. ಯಾರೊಬ್ಬರೂ ವೃದ್ಧರಾಗಿ ಕಾಯಿಲೆಬಿದ್ದು ಸಾಯುತ್ತಿರಲಿಲ್ಲ.

ಜನರು ಸದಾ ಸಂತೋಷದಿಂದ ಜೀವಿಸಬೇಕೆಂಬುದೇ ದೇವರ ಇಷ್ಟ. ಒಂದಾನೊಂದು ದಿನ ಜನರೆಲ್ಲರೂ ಸದಾ ಸಂತೋಷದಿಂದ ಜೀವಿಸುವರೆಂದು ಆತನು ವಾಗ್ದಾನಿಸಿದ್ದಾನೆ. ಆಗ ಇಡೀ ಭೂಮಿ ಸುಂದರವಾಗಿರುವುದು. ಮಾತ್ರವಲ್ಲ, ಎಲ್ಲಾ ಜನರೂ ಆರೋಗ್ಯವಂತರಾಗಿರುವರು. ಭೂಮಿಯ ಮೇಲಿರುವ ಪ್ರತಿಯೊಬ್ಬರು ಇತರರೊಂದಿಗೆ ಮತ್ತು ದೇವರೊಂದಿಗೆ ಒಳ್ಳೆಯ ಸ್ನೇಹಿತರಾಗಿ ಇರುವರು.

ಆದರೆ ಹವ್ವಳು ಇನ್ನು ಮುಂದೆ ದೇವರ ಸ್ನೇಹಿತೆಯಾಗಿರಲಿಲ್ಲ. ಹೀಗೆ ಆಕೆ ತನ್ನ ಮಕ್ಕಳನ್ನು ಹಡೆದಾಗ, ಅದು ಅವಳಿಗೆ ಸುಲಭವಾಗಿರಲಿಲ್ಲ. ಅವಳು ನೋವನ್ನು ಅನುಭವಿಸಿದಳು. ಯೆಹೋವನಿಗೆ ಅವಿಧೇಯಳಾದದ್ದು ಅವಳಿಗೆ ಬಹಳಷ್ಟು ಕಷ್ಟವನ್ನು ತಂದಿತೆಂದು ನೀವು ಒಪ್ಪುವುದಿಲ್ಲವೇ?

ಆದಾಮಹವ್ವರು ಅನೇಕ ಗಂಡು-ಹೆಣ್ಣು ಮಕ್ಕಳನ್ನು ಪಡೆದರು. ಮೊದಲ ಗಂಡುಮಗುವಿಗೆ ಕಾಯಿನ ಎಂದು ಹೆಸರಿಟ್ಟರು. ಎರಡನೆಯವನಿಗೆ ಹೇಬೆಲ ಎಂದು ಹೆಸರಿಟ್ಟರು. ಅವರಿಗೇನು ಸಂಭವಿಸಿತು? ನಿಮಗೆ ತಿಳಿದಿದೆಯೆ?

ಆದಿಕಾಂಡ 3:16-23; 4:1, 2; ಪ್ರಕಟನೆ 21:3, 4.




ಅಧ್ಯಯನ ಪ್ರಶ್ನೆಗಳು











^ (ಪ್ರಕ. 21:3, 4) ಆಗ ಸಿಂಹಾಸನದಿಂದ ಬಂದ ಗಟ್ಟಿಯಾದ ಧ್ವನಿಯು, “ಇಗೋ, ದೇವರ ಗುಡಾರವು ಮಾನವಕುಲದೊಂದಿಗೆ ಇದೆ; ಆತನು ಅವರೊಂದಿಗೆ ವಾಸಮಾಡುವನು ಮತ್ತು ಅವರು ಆತನ ಜನರಾಗಿರುವರು. ದೇವರು ತಾನೇ ಅವರೊಂದಿಗಿರುವನು. 4 ಆತನು ಅವರ ಕಣ್ಣೀರನ್ನೆಲ್ಲಾ ಒರಸಿಬಿಡುವನು; ಇನ್ನು ಮರಣವಿರುವುದಿಲ್ಲ; ಇನ್ನು ದುಃಖವಾಗಲಿ ಗೋಳಾಟವಾಗಲಿ ನೋವಾಗಲಿ ಇರುವುದಿಲ್ಲ. ಮೊದಲಿದ್ದ ಸಂಗತಿಗಳು ಗತಿಸಿಹೋಗಿವೆ” ಎಂದು ಹೇಳುವುದನ್ನು ನಾನು ಕೇಳಿಸಿಕೊಂಡೆನು.

ಅಧ್ಯಾಯ 6

ಒಳ್ಳೆಯ ಮಗ ಮತ್ತು ಕೆಟ್ಟ ಮಗ





ಈಗ ಕಾಯಿನ ಮತ್ತು ಹೇಬೆಲನನ್ನು ನೋಡಿರಿ. ಅವರಿಬ್ಬರೂ ಬೆಳೆದು ದೊಡ್ಡವರಾಗಿದ್ದಾರೆ. ಕಾಯಿನನು ಬೇಸಾಯಗಾರನಾಗಿದ್ದಾನೆ. ಅವನು ಧಾನ್ಯಗಳನ್ನು, ಹಣ್ಣುಹಂಪಲುಗಳನ್ನು ಮತ್ತು ಕಾಯಿಪಲ್ಯಗಳನ್ನು ಬೆಳೆಸುತ್ತಾನೆ.

ಹೇಬೆಲನು ಕುರಿಕಾಯುವವನಾಗಿದ್ದಾನೆ. ಕುರಿಮರಿಗಳನ್ನು ನೋಡಿಕೊಳ್ಳುವುದೆಂದರೆ ಅವನಿಗೆ ತುಂಬಾ ಇಷ್ಟ. ಆ ಕುರಿಮರಿಗಳು ಬೆಳೆದು ದೊಡ್ಡದಾಗುತ್ತವೆ. ಹೀಗೆ ಬಲುಬೇಗನೆ ಹೇಬೆಲನು ದೊಡ್ಡ ಕುರಿಹಿಂಡನ್ನು ಮೇಯಿಸಲು ಆರಂಭಿಸುತ್ತಾನೆ.

ಒಂದು ದಿನ ಕಾಯಿನ ಮತ್ತು ಹೇಬೆಲ ದೇವರಿಗೆ ಕಾಣಿಕೆಯನ್ನು ತರುತ್ತಾರೆ. ಕಾಯಿನನು ತಾನು ಬೆಳೆಸಿದ ಕೆಲವು ಹಣ್ಣುತರಕಾರಿಗಳನ್ನು ತರುತ್ತಾನೆ. ಹೇಬೆಲನು ತನ್ನ ಹಿಂಡಿನಿಂದ ದಷ್ಟಪುಷ್ಟವಾಗಿದ್ದ ಒಂದು ಕುರಿಯನ್ನು ತರುತ್ತಾನೆ. ಯೆಹೋವನು ಹೇಬೆಲನನ್ನೂ ಅವನ ಕಾಣಿಕೆಯನ್ನೂ ಮೆಚ್ಚುತ್ತಾನೆ. ಆದರೆ ಕಾಯಿನನನ್ನೂ ಅವನ ಕಾಣಿಕೆಯನ್ನೂ ಮೆಚ್ಚಲಿಲ್ಲ. ಯಾಕೆಂದು ನಿಮಗೆ ಗೊತ್ತೋ?

ಹೇಬೆಲನ ಕಾಣಿಕೆ ಕಾಯಿನದಕ್ಕಿಂತ ಉತ್ತಮವಾಗಿರುವ ಕಾರಣದಿಂದ ಮಾತ್ರವಲ್ಲ, ಹೇಬೆಲನು ಒಳ್ಳೆಯ ಮನುಷ್ಯನಾಗಿರುವುದರಿಂದಲೇ ಯೆಹೋವನು ಅದನ್ನು ಮೆಚ್ಚುತ್ತಾನೆ. ಹೇಬೆಲನು ಯೆಹೋವನನ್ನು ಮತ್ತು ಅವನ ಅಣ್ಣನನ್ನು ಪ್ರೀತಿಸುತ್ತಾನೆ. ಆದರೆ ಕಾಯಿನನು ಕೆಟ್ಟವನು. ಅವನು ತನ್ನ ತಮ್ಮನನ್ನು ಪ್ರೀತಿಸುವುದಿಲ್ಲ. ಆದುದರಿಂದಲೇ ದೇವರು ಅವನ ಕಾಣಿಕೆಯನ್ನು ಮೆಚ್ಚುವುದಿಲ್ಲ.



[image: ಕಾಯಿನನು ಹೇಬೆಲನನ್ನು ಕೊಂದು ಹೊರಡುಹೋಗುತ್ತಿದ್ದಾನೆ]


ಕಾಯಿನನು ತನ್ನನ್ನು ತಿದ್ದಿ ಸರಿಪಡಿಸಿಕೊಳ್ಳಬೇಕೆಂದು ದೇವರು ಅವನಿಗೆ ಹೇಳುತ್ತಾನೆ. ಆದರೆ ಕಾಯಿನನು ಅದನ್ನು ಕೇಳುವುದಿಲ್ಲ. ದೇವರು ಹೇಬೆಲನನ್ನು ಹೆಚ್ಚು ಇಷ್ಟಪಟ್ಟ ಕಾರಣ ಅವನು ಬಹು ಕೋಪಗೊಳ್ಳುತ್ತಾನೆ. ಆದುದರಿಂದ ಕಾಯಿನನು ಹೇಬೆಲನಿಗೆ, “ಅಡವಿಗೆ ಹೋಗೋಣ ಬಾ” ಎನ್ನುತ್ತಾನೆ. ಅಲ್ಲಿಗೆ ಹೋಗಿ ಅವರಿಬ್ಬರೇ ಇರುವಾಗ, ಕಾಯಿನನು ತನ್ನ ತಮ್ಮ ಹೇಬೆಲನಿಗೆ ಹೊಡೆಯುತ್ತಾನೆ. ಎಷ್ಟು ಬಲವಾಗಿ ಹೊಡೆದನೆಂದರೆ ಅವನು ಸತ್ತುಹೋಗುತ್ತಾನೆ. ಕಾಯಿನನು ಹಾಗೆ ಮಾಡಿದ್ದು ತಪ್ಪಲ್ಲವೇ?

ಹೇಬೆಲನು ಸತ್ತರೂ ಕೂಡ ದೇವರು ಇನ್ನೂ ಅವನನ್ನು ನೆನಪು ಮಾಡುತ್ತಾನೆ. ಹೇಬೆಲನು ಒಳ್ಳೆಯವನಾಗಿದ್ದನು. ಯೆಹೋವನು ಅಂಥ ಒಬ್ಬ ವ್ಯಕ್ತಿಯನ್ನು ಎಂದೂ ಮರೆಯುವುದಿಲ್ಲ. ಆದುದರಿಂದ, ಮುಂದೆ ಒಂದು ದಿನ ಯೆಹೋವ ದೇವರು ಹೇಬೆಲನನ್ನು ಮತ್ತೆ ಜೀವಂತವಾಗಿ ಎಬ್ಬಿಸುವನು. ಆ ಸಮಯದಲ್ಲಿ ಹೇಬೆಲನಿಗೆ ಎಂದೂ ಸಾಯಲಿಕ್ಕಿರುವುದಿಲ್ಲ. ಅವನು ಈ ಭೂಮಿಯಲ್ಲಿ ಸದಾಕಾಲ ಜೀವಿಸುವನು. ಹೇಬೆಲನಂತಹ ವ್ಯಕ್ತಿಗಳನ್ನು ಪರಿಚಯ ಮಾಡಿಕೊಳ್ಳುವುದು ಉತ್ತಮವಲ್ಲವೇ?

ಆದರೆ ಕಾಯಿನನು ಕೆಟ್ಟವನಾಗಿದ್ದನು, ಮತ್ತು ಅಂಥ ವ್ಯಕ್ತಿಗಳನ್ನು ದೇವರು ಮೆಚ್ಚುವುದಿಲ್ಲ. ಆದುದರಿಂದ ಕಾಯಿನನು ತನ್ನ ತಮ್ಮನನ್ನು ಕೊಂದ ನಂತರ, ಅವನ ಕುಟುಂಬದಿಂದ ಅವನನ್ನು ದೂರ ಕಳುಹಿಸುವ ಮೂಲಕ ದೇವರು ಅವನನ್ನು ಶಿಕ್ಷಿಸಿದನು. ಕಾಯಿನನು ಭೂಮಿಯ ಇನ್ನೊಂದು ಭಾಗದಲ್ಲಿ ಜೀವಿಸಲು ಹೋದಾಗ, ಅವನು ತನ್ನ ಸಹೋದರಿಯರಲ್ಲಿ ಒಬ್ಬಳನ್ನು ತನ್ನೊಂದಿಗೆ ಕರೆದುಕೊಂಡು ಹೋದನು ಮತ್ತು ಅವಳು ಅವನ ಪತ್ನಿಯಾದಳು.

ಸಕಾಲದಲ್ಲಿ ಕಾಯಿನ ಮತ್ತು ಅವನ ಪತ್ನಿ ಮಕ್ಕಳನ್ನು ಪಡೆಯಲಾರಂಭಿಸಿದರು. ಆದಾಮಹವ್ವರ ಬೇರೆ ಗಂಡು-ಹೆಣ್ಣು ಮಕ್ಕಳು ಮದುವೆಯಾದರು. ಅವರಿಗೂ ಮಕ್ಕಳಾಯಿತು. ಬಲುಬೇಗನೆ ಭೂಮಿಯಲ್ಲಿ ಅನೇಕ ಜನರಾದರು. ಅವರಲ್ಲಿ ಕೆಲವರ ಕುರಿತು ನಾವು ತಿಳಿಯೋಣ.

ಆದಿಕಾಂಡ 4:2-26; 1 ಯೋಹಾನ 3:11, 12; ಯೋಹಾನ 11:25.




ಅಧ್ಯಯನ ಪ್ರಶ್ನೆಗಳು











^ (1 ಯೋಹಾ. 3:11, 12) ನಮ್ಮಲ್ಲಿ ಒಬ್ಬರಮೇಲೊಬ್ಬರಿಗೆ ಪ್ರೀತಿ ಇರಬೇಕೆಂಬ ಸಂದೇಶವನ್ನು ನೀವು ಆರಂಭದಿಂದಲೂ ಕೇಳಿಸಿಕೊಂಡಿದ್ದೀರಿ. 12 ಕೆಡುಕನಿಂದ ಹುಟ್ಟಿದವನಾಗಿದ್ದು ತನ್ನ ತಮ್ಮನನ್ನು ಕೊಂದುಹಾಕಿದ ಕಾಯಿನನಂತೆ ನಾವು ಇರಬಾರದು. ಅವನು ಯಾವ ಕಾರಣಕ್ಕಾಗಿ ಅವನನ್ನು ಕೊಂದುಹಾಕಿದನು? ತನ್ನ ಕೃತ್ಯಗಳು ಕೆಟ್ಟವುಗಳೂ ತನ್ನ ತಮ್ಮನ ಕೃತ್ಯಗಳು ನೀತಿಯುತವಾದವುಗಳೂ ಆಗಿದ್ದುದರಿಂದಲೇ.



^ (ಯೋಹಾ. 11:25) ಯೇಸು ಅವಳಿಗೆ, “ನಾನೇ ಪುನರುತ್ಥಾನವೂ ಜೀವವೂ ಆಗಿದ್ದೇನೆ. ನನ್ನಲ್ಲಿ ನಂಬಿಕೆಯಿಡುವವನು ಸತ್ತರೂ ಜೀವಿತನಾಗುವನು;









[image: ಹನೋಕ]



ಅಧ್ಯಾಯ 7

ಒಬ್ಬ ಧೀರ ಪುರುಷ





ಭೂಮಿಯಲ್ಲಿ ಜನರ ಸಂಖ್ಯೆಯು ಹೆಚ್ಚುತ್ತಾ ಬಂದ ಹಾಗೆ, ಹೆಚ್ಚಿನವರು ಕಾಯಿನನಂತೆಯೇ ಕೆಟ್ಟ ವಿಷಯಗಳನ್ನು ಮಾಡಿದರು. ಆದರೆ ಒಬ್ಬ ಮನುಷ್ಯನು ಮಾತ್ರ ಭಿನ್ನನಾಗಿದ್ದನು. ಅವನು ಹನೋಕನೆಂಬ ಈ ಪುರುಷನೇ. ಹನೋಕನು ಒಬ್ಬ ಧೀರ ಪುರುಷನಾಗಿದ್ದನು. ಅವನ ಸುತ್ತಮುತ್ತಲಿನ ಜನರು ತುಂಬಾ ಕೆಟ್ಟ ವಿಷಯಗಳನ್ನು ಮಾಡುತ್ತಿದ್ದರು. ಆದರೆ ಹನೋಕನು ದೇವರನ್ನು ಸೇವಿಸುತ್ತಾ ಮುಂದುವರಿದನು.



[image: ಹನೋಕನ ಸಮಯದಲ್ಲಿ ಹಿಂಸಕನಾದ ಒಬ್ಬ ಮನುಷ್ಯನು ಇನ್ನೊಬ್ಬನನ್ನು ಕೊಂದಿರುವುದು]


ಆಗಿನ ಜನರು ಅಷ್ಟು ಹೆಚ್ಚು ಕೆಟ್ಟ ಸಂಗತಿಗಳನ್ನು ಮಾಡಿದ್ದೇಕೆಂದು ನಿಮಗೆ ಗೊತ್ತೋ? ಇದರ ಕುರಿತು ಸ್ವಲ್ಪ ಯೋಚಿಸಿ, ಆದಾಮಹವ್ವರನ್ನು ದೇವರಿಗೆ ಅವಿಧೇಯರಾಗುವಂತೆ ಮಾಡಿದವನು ಯಾರು? ದೇವರು ತಿನ್ನಬಾರದೆಂದು ಹೇಳಿದ ಹಣ್ಣನ್ನು ಅವರು ತಿನ್ನುವಂತೆ ಮಾಡಿದವನು ಯಾರು? ಹೌದು, ಅವನು ಒಬ್ಬ ಕೆಟ್ಟ ದೇವದೂತನಾಗಿದ್ದನು. ಬೈಬಲ್‌ ಅವನನ್ನು ಸೈತಾನನೆಂದು ಕರೆಯುತ್ತದೆ. ಎಲ್ಲರನ್ನೂ ಕೆಟ್ಟವರನ್ನಾಗಿ ಮಾಡಲು ಅವನು ಪ್ರಯತ್ನಿಸುತ್ತಿದ್ದಾನೆ.

ಒಂದು ದಿನ ಯೆಹೋವ ದೇವರು ಹನೋಕನ ಮೂಲಕ ಜನರಿಗೆ ಒಂದು ವಿಷಯ ತಿಳಿಸಿದನು. ಅದು ಅವರಿಗೆ ಇಷ್ಟವಾಗಲಿಲ್ಲ. ಆ ವಿಷಯವೇನೆಂದರೆ, ‘ದೇವರು ಎಲ್ಲಾ ಕೆಟ್ಟ ಜನರನ್ನು ಒಂದು ದಿನ ನಾಶಮಾಡಲಿದ್ದಾನೆ’ ಎಂದಾಗಿತ್ತು. ಇದನ್ನು ಕೇಳಿದಾಗ ಜನರು ತುಂಬಾ ಕೋಪಗೊಂಡಿರಬಹುದು. ಅವರು ಹನೋಕನನ್ನು ಕೊಲ್ಲಲು ಕೂಡ ಪ್ರಯತ್ನಿಸಿರಬಹುದು. ಆದುದರಿಂದ ದೇವರೇನು ಮಾಡಲಿದ್ದನೆಂದು ಜನರಿಗೆ ತಿಳಿಸಲು ಹನೋಕನು ಅತಿ ಧೈರ್ಯವುಳ್ಳವನಾಗಿರಬೇಕಿತ್ತು.

ಹನೋಕನು ಆ ಕೆಟ್ಟ ಜನರೊಂದಿಗೆ ಬಹು ಕಾಲ ಜೀವಿಸುವಂತೆ ದೇವರು ಬಿಡಲಿಲ್ಲ. ಹನೋಕನು ಕೇವಲ 365 ವರ್ಷ ಜೀವಿಸಿದನು. ‘ಕೇವಲ 365 ವರ್ಷ’ ಎಂದು ನಾವು ಹೇಳುವುದೇಕೆ? ಯಾಕೆಂದರೆ ಆ ದಿನಗಳ ಮನುಷ್ಯರು ಇಂದಿರುವ ಜನರಿಗಿಂತ ಹೆಚ್ಚು ಬಲಶಾಲಿಗಳಾಗಿದ್ದರು. ಆದುದರಿಂದ ಹೆಚ್ಚು ಕಾಲ ಜೀವಿಸುತ್ತಿದ್ದರು. ಅಷ್ಟೇಕೆ, ಹನೋಕನ ಮಗನಾದ ಮೆತೂಷೆಲಹನು 969 ವರ್ಷ ಬದುಕಿದನು!

ಹನೋಕನು ಸತ್ತ ಮೇಲೆ ಜನರು ಬಹಳ ಕೆಟ್ಟವರಾಗುತ್ತಾ ಬಂದರು. ‘ಅವರು ಯೋಚಿಸುವದೆಲ್ಲವು ಯಾವಾಗಲೂ ಕೆಟ್ಟದ್ದಾಗಿತ್ತು’ ಮತ್ತು ‘ಭೂಮಿಯು ಹಿಂಸಾಚಾರದಿಂದ ತುಂಬಿಹೋಗಿತ್ತು’ ಎಂದು ಬೈಬಲ್‌ ಹೇಳುತ್ತದೆ.

ಆ ದಿನಗಳಲ್ಲಿ ಭೂಮಿಯ ಮೇಲೆ ಅಷ್ಟೊಂದು ತೊಂದರೆಗಳಿರಲು ಒಂದು ಕಾರಣವೇನೆಂದು ನಿಮಗೆ ಗೊತ್ತೋ? ಅದು ಏನೆಂದರೆ, ಜನರು ಕೆಟ್ಟ ವಿಷಯಗಳನ್ನು ನಡಿಸುವಂತೆ ಮಾಡುವ ಒಂದು ಹೊಸ ವಿಧಾನವು ಸೈತಾನನಲ್ಲಿತ್ತು. ಇದರ ಕುರಿತು ನಾವು ಮುಂದೆ ಕಲಿಯಲಿದ್ದೇವೆ.

ಆದಿಕಾಂಡ 5:21-24, 27; 6:5, 11-13; ಇಬ್ರಿಯ 11:5; ಯೂದ 14, 15.




ಅಧ್ಯಯನ ಪ್ರಶ್ನೆಗಳು











^ (ಇಬ್ರಿ. 11:5) ನಂಬಿಕೆಯಿಂದಲೇ ಹನೋಕನು ಮರಣವನ್ನು ನೋಡದಂತೆ ಸ್ಥಳಾಂತರಿಸಲ್ಪಟ್ಟನು; ದೇವರು ಅವನನ್ನು ಸ್ಥಳಾಂತರಿಸಿದ್ದರಿಂದ ಅವನು ಎಲ್ಲಿಯೂ ಸಿಗಲಿಲ್ಲ. ಏಕೆಂದರೆ ಅವನು ಸ್ಥಳಾಂತರಿಸಲ್ಪಡುವುದಕ್ಕಿಂತ ಮೊದಲು ದೇವರನ್ನು ಮೆಚ್ಚಿಸಿದ್ದಾನೆಂಬ ಸಾಕ್ಷಿಯನ್ನು ಹೊಂದಿದ್ದನು.



^ (ಯೂದ 14, 15) ಹೌದು, ಆದಾಮನಿಗೆ ಏಳನೆಯ ತಲೆಯವನಾದ ಹನೋಕನು ಇಂಥವರ ವಿಷಯದಲ್ಲಿ ಸಹ ಪ್ರವಾದಿಸುತ್ತಾ, “ಇಗೋ, ಯೆಹೋವನು ಅಸಂಖ್ಯಾತರಾದ ತನ್ನ ಪವಿತ್ರ ದೂತರೊಂದಿಗೆ 15 ಎಲ್ಲರ ವಿರುದ್ಧ ನ್ಯಾಯತೀರ್ಪನ್ನು ವಿಧಿಸುವುದಕ್ಕೂ ಭಕ್ತಿಹೀನ ಜನರೆಲ್ಲರೂ ಭಕ್ತಿಹೀನವಾದ ರೀತಿಯಲ್ಲಿ ನಡಿಸಿದ ಭಕ್ತಿಹೀನ ಕೃತ್ಯಗಳ ವಿಷಯವಾಗಿ ಮತ್ತು ಭಕ್ತಿಹೀನ ಪಾಪಿಗಳು ಆತನಿಗೆ ವಿರುದ್ಧವಾಗಿ ನುಡಿದ ಆಘಾತಕರ ಸಂಗತಿಗಳ ವಿಷಯವಾಗಿ ಅವರನ್ನು ಖಂಡಿಸುವುದಕ್ಕೂ ಬಂದನು” ಎಂದು ಹೇಳಿದನು.

ಅಧ್ಯಾಯ 8

ಭೂಮಿಯಲ್ಲಿ ಮಹಾಶರೀರಿಗಳು





ನಿಮ್ಮ ಮನೆಯ ಸೂರಿನಷ್ಟು ಎತ್ತರವಿರುವ ವ್ಯಕ್ತಿಯೊಬ್ಬನು ನಿಮ್ಮ ಕಡೆಗೆ ಬರುತ್ತಿರುವುದಾದರೆ ನಿಮಗೆ ಹೇಗೆ ಅನಿಸುತ್ತದೆ? ತುಂಬಾ ಭಯವಾಗುತ್ತದೆ ಅಲ್ಲವೆ? ಒಂದಾನೊಂದು ಕಾಲದಲ್ಲಿ ಭೂಮಿಯ ಮೇಲೆ ನಿಜವಾಗಿಯೂ ಅಂಥ ಮಹಾಶರೀರಿಗಳಿದ್ದರು. ಸ್ವರ್ಗದ ದೇವದೂತರು ಅವರ ತಂದೆಗಳಾಗಿದ್ದರೆಂದು ಬೈಬಲ್‌ ತೋರಿಸುತ್ತದೆ. ಆದರೆ ಅದು ಹೇಗೆ ಸಾಧ್ಯ?

ಕೆಟ್ಟ ದೂತನಾದ ಸೈತಾನನು ತೊಂದರೆ ಉಂಟುಮಾಡುವುದರಲ್ಲಿ ತೀರ ಕಾರ್ಯಮಗ್ನನಾಗಿದ್ದನು ಎಂಬುದನ್ನು ನೆನಪಿಸಿಕೊಳ್ಳಿ. ದೇವದೂತರನ್ನು ಕೆಟ್ಟವರನ್ನಾಗಿ ಮಾಡಲು ಸಹ ಅವನು ಪ್ರಯತ್ನಿಸುತ್ತಿದ್ದನು. ಸಮಯಾನಂತರ, ಈ ದೇವದೂತರಲ್ಲಿ ಕೆಲವರು ಸೈತಾನನ ಮಾತನ್ನು ಕೇಳಲು ಪ್ರಾರಂಭಿಸಿದರು. ಸ್ವರ್ಗದಲ್ಲಿ ದೇವರು ಅವರಿಗೆ ಮಾಡಲು ಕೊಟ್ಟಿದ್ದ ಕೆಲಸವನ್ನು ಅವರು ನಿಲ್ಲಿಸಿದರು. ಅವರು ಕೆಳಗೆ ಭೂಮಿಗೆ ಬಂದು ತಮಗಾಗಿ ಮನುಷ್ಯ ದೇಹಗಳನ್ನು ಮಾಡಿಕೊಂಡರು. ಯಾಕೆಂದು ನಿಮಗೆ ಗೊತ್ತೋ?

ಯಾಕೆಂದರೆ ಈ ದೇವರ ಕುಮಾರರು ಭೂಮಿಯ ಮೇಲೆ ಸುಂದರಿಯರಾದ ಸ್ತ್ರೀಯರನ್ನು ಕಂಡು ಅವರೊಂದಿಗೆ ಜೀವಿಸಲು ಬಯಸಿದರು ಎಂದು ಬೈಬಲ್‌ ಹೇಳುತ್ತದೆ. ಆದುದರಿಂದ ಅವರು ಭೂಮಿಗೆ ಬಂದು ಈ ಸ್ತ್ರೀಯರನ್ನು ಮದುವೆಯಾದರು. ಇದು ಕೆಟ್ಟದಾಗಿತ್ತೆಂದು ಬೈಬಲ್‌ ಹೇಳುತ್ತದೆ. ಯಾಕೆಂದರೆ ದೇವದೂತರನ್ನು ಸ್ವರ್ಗದಲ್ಲಿ ಜೀವಿಸುವುದಕ್ಕಾಗಿ ದೇವರು ಉಂಟುಮಾಡಿದನು.

ಭೂಮಿಗೆ ಬಂದಿದ್ದ ದೇವದೂತರ ಹೆಂಡತಿಯರಿಗೆ ಮಕ್ಕಳಾದಾಗ ಆ ಮಕ್ಕಳು ಭಿನ್ನರಾಗಿದ್ದರು. ಆರಂಭದಲ್ಲಿ ಅವರು ಅಷ್ಟೇನು ಭಿನ್ನರಾಗಿ ಕಂಡಿರಲಿಕ್ಕಿಲ್ಲ. ಆದರೆ ಅವರು ಬೆಳೆಯುತ್ತಾ ಬೆಳೆಯುತ್ತಾ ದೊಡ್ಡವರಾಗಿ, ತುಂಬಾ ಶಕ್ತಿಶಾಲಿಗಳಾಗಿ ಕೊನೆಗೆ ಮಹಾಶರೀರಿಗಳಾದರು.

ಈ ಮಹಾಶರೀರಿಗಳು ಕೆಟ್ಟವರಾಗಿದ್ದರು. ಅವರು ಬಲಿಷ್ಠರೂ ಆಗಿದ್ದುದರಿಂದ ಜನರಿಗೆ ಹಾನಿಯನ್ನು ಮಾಡಿದರು. ಎಲ್ಲರೂ ತಮ್ಮಂತೆ ಕೆಟ್ಟವರಾಗಿರುವಂತೆ ಅವರು ಒತ್ತಾಯಿಸಲು ಪ್ರಯತ್ನಿಸಿದರು.

ಆ ಸಮಯದಲ್ಲಿ ಹನೋಕನು ಸತ್ತುಹೋಗಿದ್ದರೂ, ಭೂಮಿಯಲ್ಲಿ ಒಬ್ಬ ಒಳ್ಳೆಯ ಮನುಷ್ಯನಿದ್ದನು. ಆ ಮನುಷ್ಯನ ಹೆಸರು ನೋಹ. ದೇವರು ಏನು ಹೇಳುತ್ತಾನೋ ಅದನ್ನು ಅವನು ಯಾವಾಗಲೂ ಮಾಡುತ್ತಿದ್ದನು.

ಒಂದು ದಿನ ದೇವರು ನೋಹನಿಗೆ ಕೆಟ್ಟ ಜನರೆಲ್ಲರನ್ನು ನಾಶಮಾಡುವ ಸಮಯವು ಬಂದಿದೆಯೆಂದು ಹೇಳಿದನು. ಆದರೆ ದೇವರು ನೋಹನನ್ನು, ಅವನ ಕುಟುಂಬವನ್ನು ಮತ್ತು ಅನೇಕ ಪ್ರಾಣಿಗಳನ್ನು ರಕ್ಷಿಸಲಿಕ್ಕಿದ್ದನು. ದೇವರು ಇದನ್ನು ಹೇಗೆ ಮಾಡಿದನೆಂದು ನಾವು ನೋಡೋಣ.

ಆದಿಕಾಂಡ 6:1-8; ಯೂದ 6.




ಅಧ್ಯಯನ ಪ್ರಶ್ನೆಗಳು











^ (ಯೂದ 6) ತಮ್ಮ ಮೂಲಸ್ಥಾನವನ್ನು ಕಾಪಾಡಿಕೊಳ್ಳದೆ ತಮ್ಮ ಸೂಕ್ತವಾದ ವಾಸಸ್ಥಳವನ್ನು ಬಿಟ್ಟುಬಂದ ದೇವದೂತರಿಗೆ ಆತನು ನಿತ್ಯವಾದ ಬೇಡಿಗಳನ್ನು ಹಾಕಿ ಮಹಾ ದಿನದಲ್ಲಾಗುವ ನ್ಯಾಯತೀರ್ಪಿಗಾಗಿ ದಟ್ಟವಾದ ಕತ್ತಲೆಯಲ್ಲಿ ಇಟ್ಟಿದ್ದಾನೆ.

ನೋಹನು ಒಂದು ನಾವೆಯನ್ನು ಕಟ್ಟುತ್ತಾನೆ





ನೋಹನಿಗೆ ಒಬ್ಬಾಕೆ ಪತ್ನಿ ಮತ್ತು ಮೂವರು ಪುತ್ರರು ಇದ್ದರು. ಅವನ ಪುತ್ರರ ಹೆಸರುಗಳು ಶೇಮ್‌, ಹಾಮ್‌ ಮತ್ತು ಯೆಫೆತ್‌. ಈ ಮೂರು ಪುತ್ರರಿಗೆ ಹೆಂಡತಿಯರಿದ್ದರು. ಹೀಗೆ ನೋಹನ ಕುಟುಂಬದಲ್ಲಿ ಎಂಟು ಮಂದಿಯಿದ್ದರು.

ಒಂದು ಅಪೂರ್ವ ಕೆಲಸವನ್ನು ಮಾಡುವಂತೆ ದೇವರು ನೋಹನಿಗೆ ತಿಳಿಸಿದನು. ಒಂದು ದೊಡ್ಡ ನಾವೆಯನ್ನು ಕಟ್ಟುವಂತೆ ಅವನಿಗೆ ಹೇಳಿದನು. ಈ ನಾವೆಯು ಹಡಗಿನಂತೆ ದೊಡ್ಡದಾಗಿತ್ತು. ಆದರೆ ಅದು ದೊಡ್ಡದಾದ ಮತ್ತು ಉದ್ದವಾದ ಪೆಟ್ಟಿಗೆಯಂತೆ ಕಾಣುತಿತ್ತು. ‘ಅದನ್ನು ಮೂರು ಅಂತಸ್ತುಗಳಿರುವಷ್ಟು ಎತ್ತರವಾಗಿ ಕಟ್ಟು ಮತ್ತು ಅದರಲ್ಲಿ ಕೋಣೆಗಳಿರಲಿ’ ಎಂದು ದೇವರು ಹೇಳಿದನು. ನೋಹನೂ ಅವನ ಕುಟುಂಬವೂ ಪ್ರಾಣಿಗಳೂ ಇರಲಿಕ್ಕಾಗಿ ಮತ್ತು ಅವರೆಲ್ಲರಿಗೆ ಬೇಕಾಗುವಷ್ಟು ಆಹಾರವನ್ನು ಶೇಖರಿಸಿಡಲಿಕ್ಕಾಗಿ ಕೋಣೆಗಳನ್ನು ಮಾಡುವಂತೆ ದೇವರು ಹೇಳಿದನು.

ಸ್ವಲ್ಪವೂ ನೀರು ಒಳಗೆ ಬರದಂತೆ ಆ ನಾವೆಯನ್ನು ಭದ್ರಪಡಿಸಲು ಸಹ ದೇವರು ನೋಹನಿಗೆ ಹೇಳಿದನು. ದೇವರು ಅಂದದ್ದು: ‘ನಾನಂತೂ ಭೂಮಿಯ ಮೇಲೆ ಮಹಾ ಜಲಪ್ರಳಯವನ್ನು ಬರಮಾಡಿ ಇಡೀ ಲೋಕವನ್ನು ನಾಶಮಾಡುವೆನು. ನಾವೆಯೊಳಗೆ ಇಲ್ಲದ ಪ್ರತಿಯೊಬ್ಬನೂ ಸಾಯುವನು.’

ನೋಹ ಮತ್ತು ಅವನ ಪುತ್ರರು ಯೆಹೋವನು ಹೇಳಿದ ಮಾತಿಗೆ ವಿಧೇಯರಾಗಿ ನಾವೆಯನ್ನು ಕಟ್ಟಲು ಪ್ರಾರಂಭಿಸಿದರು. ಆದರೆ ಬೇರೆ ಜನರು ಅದನ್ನು ನೋಡಿ ನಗಾಡಿದರು. ಅವರು ಕೆಟ್ಟದ್ದನ್ನು ಮಾಡುತ್ತಾ ಇದ್ದರು. ದೇವರು ಏನು ಮಾಡಲಿದ್ದಾನೆಂದು ನೋಹನು ಅವರಿಗೆ ಹೇಳಿದಾಗ ಯಾರೊಬ್ಬರೂ ಅವನನ್ನು ನಂಬಲಿಲ್ಲ.

ನಾವೆಯು ತುಂಬಾ ದೊಡ್ಡದಾಗಿದ್ದುದರಿಂದ ಅದನ್ನು ಕಟ್ಟಲು ಬಹಳ ಸಮಯವು ತಗಲಿತು. ಕೊನೆಗೆ, ಅನೇಕ ವರ್ಷಗಳು ಕಳೆದ ಬಳಿಕ ಅದು ಮುಗಿಯಿತು. ಆಗ ದೇವರು ನೋಹನಿಗೆ ಪ್ರಾಣಿಗಳನ್ನು ನಾವೆಯೊಳಗೆ ತರುವಂತೆ ಹೇಳಿದನು. ಕೆಲವು ಜಾತಿಯ ಪ್ರಾಣಿಗಳಲ್ಲಿ ಒಂದು ಗಂಡು ಒಂದು ಹೆಣ್ಣು ಹೀಗೆ ಎರಡೆರಡಾಗಿ ತರುವಂತೆ ದೇವರು ಹೇಳಿದನು. ಆದರೆ ಬೇರೆ ಜಾತಿಯ ಪ್ರಾಣಿಗಳಲ್ಲಿ ಏಳೇಳನ್ನು ತರುವಂತೆ ದೇವರು ನೋಹನಿಗೆ ತಿಳಿಸಿದನು. ಎಲ್ಲಾ ಜಾತಿಯ ಪಕ್ಷಿಗಳನ್ನು ತರುವಂತೆಯೂ ದೇವರು ನೋಹನಿಗೆ ಹೇಳಿದನು. ದೇವರು ಹೇಳಿದಂತೆಯೇ ನೋಹನು ಮಾಡಿದನು.

ಆಮೇಲೆ ನೋಹ ಮತ್ತು ಅವನ ಕುಟುಂಬದವರು ಸಹ ನಾವೆಯೊಳಗೆ ಹೋದರು. ಆಗ ದೇವರು ಬಾಗಿಲನ್ನು ಮುಚ್ಚಿದನು. ಒಳಗೆ ನೋಹನೂ ಅವನ ಕುಟುಂಬದವರೂ ಕಾದುಕೂತಿದ್ದರು. ಅಲ್ಲಿ ನಾವೆಯೊಳಗೆ ನೀವೂ ಅವರೊಂದಿಗೆ ಕಾಯುತ್ತಾ ಇದ್ದೀರಿ ಎಂದು ಊಹಿಸಿಕೊಳ್ಳಿರಿ. ದೇವರು ಹೇಳಿದಂತೆಯೇ ನಿಜವಾಗಿ ಅಲ್ಲಿ ಒಂದು ಜಲಪ್ರಳಯವಾಗಲಿಕ್ಕಿತ್ತೋ?

ಆದಿಕಾಂಡ 6:9-22; 7:1-9.




ಅಧ್ಯಯನ ಪ್ರಶ್ನೆಗಳು

ಮಹಾ ಜಲಪ್ರಳಯ





ನಾವೆಯ ಹೊರಗೆ ಜನರು ಹಿಂದಿನಂತೆ ಯಥಾಪ್ರಕಾರವಾಗಿ ತಮ್ಮ ಜೀವನ ನಡಿಸುತ್ತಾ ಇದ್ದರು. ಜಲಪ್ರಳಯ ಬರುವುದೆಂದು ಅವರು ಇನ್ನೂ ನಂಬಿರಲಿಲ್ಲ. ಅವರು ಎಂದಿಗಿಂತಲೂ ಹೆಚ್ಚು ಬಿದ್ದುಬಿದ್ದು ನಕ್ಕಿದ್ದಿರಬೇಕು. ಆದರೆ ಸ್ವಲ್ಪದರಲ್ಲೇ ಅವರು ನಗುವುದನ್ನು ನಿಲ್ಲಿಸಬೇಕಾಯಿತು.

ಇದ್ದಕ್ಕಿದ್ದ ಹಾಗೆ ನೀರು ಬೀಳತೊಡಗಿತು. ನೀವು ಒಂದು ಬಕೇಟಿನಿಂದ ನೀರನ್ನು ಹೊಯ್ಯುವಾಗ ಹೇಗೋ ಹಾಗೆ ನೀರು ಆಕಾಶದಿಂದ ಭೂಮಿಗೆ ಧಾರಾಕಾರವಾಗಿ ಸುರಿಯಿತು. ನೋಹನು ಹೇಳಿದ್ದು ಸತ್ಯವಾಗಿತ್ತು! ಆದರೆ ಬೇರೆ ಯಾರೂ ನಾವೆಯೊಳಗೆ ಪ್ರವೇಶಿಸುವುದಕ್ಕೆ ಆಗಲಿಲ್ಲ. ಸಮಯ ಮೀರಿಹೋಗಿತ್ತು. ಯೆಹೋವನು ಬಾಗಿಲನ್ನು ಗಟ್ಟಿಯಾಗಿ ಮುಚ್ಚಿದ್ದನು.

ಬಲುಬೇಗನೆ ತಗ್ಗು ಪ್ರದೇಶದೆಲ್ಲೆಲ್ಲಾ ನೀರು ತುಂಬಿಕೊಂಡಿತು. ನೀರು ದೊಡ್ಡ ನದಿಗಳಂತಾಯಿತು. ಅದು ಮರಗಳನ್ನು ಬೀಳಿಸಿ, ದೊಡ್ಡ ಕಲ್ಲುಗಳನ್ನು ಸುತ್ತಲೂ ಉರುಳಾಡಿಸಿ, ಬಲು ಸದ್ದನ್ನು ಮಾಡಿತು. ಜನರು ಭಯಭೀತರಾದರು. ಅವರು ಎತ್ತರವಾದ ಪ್ರದೇಶದ ಮೇಲೆ ಹತ್ತಿದರು. ಓ, ನೋಹನ ಮಾತನ್ನು ಕೇಳಿ ಬಾಗಿಲು ಇನ್ನೂ ತೆರೆದಿದ್ದಾಗಲೇ ನಾವೆಯೊಳಗೆ ಹೋಗಬೇಕಿತ್ತೆಂದು ಅವರು ಬಯಸಿದರು. ಆದರೆ ಸಮಯ ಕೈಮೀರಿಹೋಗಿತ್ತು.

ನೀರು ಏರುತ್ತಾ ಮೇಲೇರುತ್ತಾ ಹೋಯಿತು. ಆಕಾಶದಿಂದ ಮಳೆ 40 ದಿನ ಹಗಲುರಾತ್ರಿ ಬಿರುಸಾಗಿ ಸುರಿಯಿತು. ನೀರು ಬೆಟ್ಟಗಳ ಪಕ್ಕಗಳಲ್ಲಿ ಏರತೊಡಗಿತು. ಬೇಗನೆ ಎತ್ತರವಾದ ಬೆಟ್ಟಗಳು ಸಹ ಮುಚ್ಚಿಹೋದವು. ಹೀಗೆ ದೇವರು ಹೇಳಿದಂತೆಯೇ ನಾವೆಯ ಹೊರಗಿದ್ದ ಜನರೆಲ್ಲರೂ ಸತ್ತರು. ಪ್ರಾಣಿಗಳೆಲ್ಲವೂ ಸತ್ತವು. ಆದರೆ ನಾವೆಯ ಒಳಗಿದ್ದ ಎಲ್ಲರೂ ಸುರಕ್ಷಿತರಾಗಿದ್ದರು.

ನೋಹ ಮತ್ತು ಅವನ ಪುತ್ರರು ನಾವೆಯನ್ನು ಉತ್ತಮ ರೀತಿಯಲ್ಲಿ ಕಟ್ಟಿದ್ದರು. ನೀರು ಅದನ್ನು ಮೇಲಕ್ಕೆತ್ತಿತು, ಮತ್ತು ಅದು ನೀರಿನ ಮೇಲೆ ತೇಲುತ್ತಾ ಇತ್ತು. ಅನಂತರ ಒಂದು ದಿನ ಮಳೆ ಬೀಳುವುದು ನಿಂತಿತ್ತು. ಸೂರ್ಯನು ಬೆಳಗತೊಡಗಿದನು. ಆಹಾ, ಅದೆಂಥ ನೋಟವಾಗಿತ್ತು! ಎಲ್ಲೆಲ್ಲಿಯೂ ಒಂದು ದೊಡ್ಡ ಸಾಗರ ಮಾತ್ರವಿತ್ತು. ಕಣ್ಣಿಗೆ ಕಾಣಿಸುತ್ತಿದ್ದ ವಸ್ತುವೆಂದರೆ, ನೀರಿನ ಮೇಲೆ ತೇಲಾಡುತ್ತಿದ್ದ ನಾವೆಯೊಂದೇ.

ಮಹಾಶರೀರಿಗಳು ಈಗ ಸತ್ತು ಹೋಗಿದ್ದರು. ಜನರಿಗೆ ಕೇಡುಮಾಡಲು ಅವರು ಇನ್ನು ಮುಂದೆ ಭೂಮಿ ಮೇಲೆ ಇರಲಿಲ್ಲ. ಅವರೆಲ್ಲರೂ ಅವರ ತಾಯಂದಿರೊಂದಿಗೆ ಮತ್ತು ಬೇರೆ ಕೆಟ್ಟ ಜನರೊಂದಿಗೆ ಸತ್ತುಹೋಗಿದ್ದರು. ಆದರೆ ಅವರ ತಂದೆಯಂದಿರಿಗೆ ಏನು ಸಂಭವಿಸಿತು?

ಅವರ ತಂದೆಯರು ಯಾರೆಂದು ನಿಮಗೆ ನೆನಪಿದೆಯೋ? ಅವರು ಒಮ್ಮೆ ದೇವದೂತರಾಗಿದ್ದರು. ಪರಲೋಕದಿಂದ ಭೂಮಿಗೆ ಇಳಿದು ಬಂದು ಮಾನವ ದೇಹಗಳನ್ನು ಧರಿಸಿಕೊಂಡವರಾಗಿದ್ದರು. ಆದುದರಿಂದ, ಜಲಪ್ರಳಯವು ಬಂದಾಗ ಅವರು ಬೇರೆ ಜನರೊಂದಿಗೆ ಸತ್ತುಹೋಗಲಿಲ್ಲ. ತಾವು ಧರಿಸಿದ್ದ ಮಾನವ ದೇಹಗಳನ್ನು ಉಪಯೋಗಿಸುವುದನ್ನು ಅವರು ನಿಲ್ಲಿಸಿ, ದೇವದೂತರೋಪಾದಿ ಪರಲೋಕಕ್ಕೆ ಹಿಂದೆ ಹೋದರು. ಆದರೆ ದೇವರು ತನ್ನ ದೂತರ ಕುಟುಂಬದ ಭಾಗವಾಗುವುದಕ್ಕೆ ಅವರಿಗೆ ಇನ್ನು ಮುಂದೆ ಅನುಮತಿ ಕೊಡಲಿಲ್ಲ. ಹೀಗೆ ಅವರು ಸೈತಾನನ ದೂತರಾದರು. ಬೈಬಲ್‌ನಲ್ಲಿ ಅವರನ್ನು ದೆವ್ವಗಳೆಂದು ಕರೆಯಲಾಗಿದೆ.

ಬಳಿಕ ದೇವರು ಗಾಳಿ ಬೀಸುವಂತೆ ಮಾಡಿದನು. ಆಗ ಪ್ರಳಯದ ನೀರು ಇಳಿಯತೊಡಗಿತು. ಐದು ತಿಂಗಳ ನಂತರ ನಾವೆಯು ಒಂದು ಬೆಟ್ಟದ ಮೇಲೆ ನಿಂತಿತು. ಇನ್ನೂ ಅನೇಕ ದಿನಗಳು ದಾಟಿದಾಗ ನಾವೆಯೊಳಗೆ ಇರುವವರು ಹೊರಗೆ ಪರ್ವತಗಳ ಶಿಖರಗಳನ್ನು ನೋಡಶಕ್ತರಾದರು. ನೀರು ತಗ್ಗುತ್ತಾ ತಗ್ಗುತ್ತಾ ಬಂತು.

ತರುವಾಯ ನೋಹನು ಭೂಮಿಯಿಂದ ನೀರು ಇಳಿದು ಹೋಯಿತೋ ಇಲ್ಲವೋ ಎಂದು ತಿಳಿಯಲು ಬಯಸಿದನು. ಅದಕ್ಕಾಗಿ ಅವನು ಡೊಂಬಕಾಗೆ ಎಂದು ಕರೆಯಲ್ಪಡುವ ಒಂದು ಕಪ್ಪು ಪಕ್ಷಿಯನ್ನು ನಾವೆಯಿಂದ ಹೊರಗೆ ಬಿಟ್ಟನು. ಅದು ತುಸು ಹೊತ್ತು ಹೊರಗೆ ಹಾರುತ್ತಾ, ಅನಂತರ ವಾಪಾಸ್ಸು ಬರುತ್ತಾ ಇತ್ತು. ಯಾಕೆಂದರೆ ಕಾಲಿಡಲಿಕ್ಕೆ ಒಂದು ಒಳ್ಳೆಯ ಸ್ಥಳ ಅದಕ್ಕೆ ಕಾಣಲಿಲ್ಲ. ಅದು ಹೀಗೆ ಹೋಗುತ್ತಾ ಬರುತ್ತಾ ಇತ್ತು. ಪ್ರತಿ ಸಲ ಹಿಂದೆ ಬಂದಾಗ ನಾವೆಯ ಮೇಲೆ ವಿರಮಿಸುತ್ತಿತ್ತು.

ಬಳಿಕ, ಅವನೊಂದು ಪಾರಿವಾಳವನ್ನು ನಾವೆಯಿಂದ ಹೊರಕ್ಕೆ ಬಿಟ್ಟನು. ಆದರೆ ಪಾರಿವಾಳವು ಸಹ ಹಿಂದೆ ಬಂತು ಯಾಕೆಂದರೆ ಇಳುಕೊಳ್ಳಲು ಅದಕ್ಕೆ ಸ್ಥಳ ಸಿಗಲಿಲ್ಲ. ನೋಹನು ಎರಡನೆಯ ಸಾರಿ ಅದನ್ನು ಹೊರಕ್ಕೆ ಬಿಟ್ಟನು. ಹಿಂದೆ ಹಾರಿ ಬರುವಾಗ ಆಹಾ, ಅದು ತನ್ನ ಕೊಕ್ಕಿನಲ್ಲಿ ಆಲಿವ್‌ ಎಲೆಯನ್ನು ತಂದಿತು. ಹೀಗೆ ನೀರು ಇಳಿದುಹೋಯಿತೆಂದು ನೋಹನು ತಿಳಿದುಕೊಂಡನು. ನೋಹನು ಮೂರನೆಯ ಬಾರಿ ಪಾರಿವಾಳವನ್ನು ಹೊರಗೆ ಬಿಟ್ಟನು. ಕೊನೆಗೆ ಅದು ವಾಸಿಸಲಿಕ್ಕಾಗಿ ಒಂದು ಒಣನೆಲವನ್ನು ಕಂಡುಕೊಂಡಿತು.

ದೇವರು ಆಗ ನೋಹನೊಂದಿಗೆ ಮಾತಾಡಿದನು. ಅವನಂದದ್ದು: ‘ನಾವೆಯೊಳಗಿಂದ ಹೊರಗೆ ಬಾ. ನಿನ್ನ ಇಡೀ ಕುಟುಂಬವನ್ನು ಮತ್ತು ಪ್ರಾಣಿಗಳನ್ನು ನಿನ್ನೊಂದಿಗೆ ಕರೆದುಕೊಂಡು ಬಾ.’ ಒಂದು ವರ್ಷಕ್ಕಿಂತಲೂ ಹೆಚ್ಚು ಸಮಯ ಅವರು ನಾವೆಯ ಒಳಗೆ ಇದ್ದರು. ಆದುದರಿಂದ ಪುನಃ ಹೊರಗೆ ಬರಲು ಮತ್ತು ಜೀವಂತರಾಗಿರಲು ಅವರೆಲ್ಲರೂ ಎಷ್ಟು ಸಂತೋಷಪಟ್ಟಿರಬೇಕು!

ಆದಿಕಾಂಡ 7:10-24; 8:1-17; 1 ಪೇತ್ರ 3:19, 20.




ಅಧ್ಯಯನ ಪ್ರಶ್ನೆಗಳು











^ (1 ಪೇತ್ರ 3:19, 20) ಈ ಸ್ಥಿತಿಯಲ್ಲಿ ಅವನು ಸೆರೆಯಲ್ಲಿದ್ದ ಆತ್ಮ​ಜೀವಿಗಳಿಗೆ, 20 ಅಂದರೆ ನೋಹನ ದಿನಗಳಲ್ಲಿ ನಾವೆಯು ಕಟ್ಟಲ್ಪಡುತ್ತಿದ್ದಾಗ ದೇವರು ತಾಳ್ಮೆಯಿಂದ ಕಾದುಕೊಂಡಿದ್ದ ಸಮಯದಲ್ಲಿ ಅವಿಧೇಯರಾಗಿದ್ದವರಿಗೆ ಹೋಗಿ ಸಾರಿದನು. ಆ ನಾವೆಯಲ್ಲಿ ಕೆಲವೇ ಮಂದಿ, ಅಂದರೆ ಎಂಟು ಮಂದಿ ನೀರಿನ ಮಧ್ಯೆ ಸುರಕ್ಷಿತವಾಗಿ ಪಾರಾದರು.








ಭಾಗ 2

ಜಲಪ್ರಳಯದಿಂದ ಹಿಡಿದು ಐಗುಪ್ತದಿಂದ ಬಿಡುಗಡೆಹೊಂದುವ ತನಕ





ಕೇವಲ ಎಂಟು ಮಂದಿ ಜಲಪ್ರಳಯವನ್ನು ಪಾರಾದರು. ಆದರೆ ಕಾಲಾನಂತರ ಅವರು ಸಾವಿರಾರು ಮಂದಿಯಷ್ಟು ವೃದ್ಧಿಯಾದರು. ಜಲಪ್ರಳಯವಾಗಿ 352 ವರ್ಷಗಳಾದ ಬಳಿಕ ಅಬ್ರಹಾಮನು ಹುಟ್ಟಿದನು. ಅಬ್ರಹಾಮನಿಗೆ ಇಸಾಕನೆಂಬ ಹೆಸರಿನ ಮಗನನ್ನು ಕೊಡುವ ಮೂಲಕ ದೇವರು ತನ್ನ ವಾಗ್ದಾನವನ್ನು ಹೇಗೆ ಪಾಲಿಸಿದನೆಂದು ನಾವು ಕಲಿಯುತ್ತೇವೆ. ಅನಂತರ, ಇಸಾಕನ ಇಬ್ಬರು ಮಕ್ಕಳಲ್ಲಿ ದೇವರು ಯಾಕೋಬನನ್ನು ಆರಿಸಿಕೊಂಡನು.

ಯಾಕೋಬನಿಗೆ 12 ಪುತ್ರರು ಮತ್ತು ಕೆಲವು ಪುತ್ರಿಯರಿದ್ದ ದೊಡ್ಡ ಕುಟುಂಬವಿತ್ತು. ಯಾಕೋಬನ 10 ಪುತ್ರರು ಅವರ ಕಿರಿಯ ತಮ್ಮನಾದ ಯೋಸೇಫನನ್ನು ದ್ವೇಷಿಸಿದ್ದರಿಂದ ಅವನನ್ನು ಐಗುಪ್ತದ ದಾಸತ್ವಕ್ಕೆ ಮಾರಿಬಿಟ್ಟರು. ತದನಂತರ, ಯೋಸೇಫನು ಐಗುಪ್ತದ ಒಬ್ಬ ಪ್ರಧಾನ ಅಧಿಪತಿಯಾದನು. ಒಂದು ಘೋರ ಕ್ಷಾಮವು ಬಂದಾಗ, ಅವನ ಸಹೋದರರ ಮನಸ್ಸು ಬದಲಾಗಿದೆಯೋ ಇಲ್ಲವೋ ಎಂದು ನೋಡಲು ಯೋಸೇಫನು ಅವರನ್ನು ಪರೀಕ್ಷಿಸಿದನು. ಕೊನೆಗೆ, ಯಾಕೋಬನ ಇಡೀ ಕುಟುಂಬ ಅಂದರೆ ಇಸ್ರಾಯೇಲ್ಯರೆಲ್ಲರು ಐಗುಪ್ತಕ್ಕೆ ಹೋದರು. ಇದು ಅಬ್ರಹಾಮನು ಹುಟ್ಟಿ 290 ವರ್ಷಗಳ ನಂತರ ಸಂಭವಿಸಿತು.

ಮುಂದಿನ 215 ವರ್ಷಗಳ ತನಕ ಇಸ್ರಾಯೇಲ್ಯರು ಐಗುಪ್ತದಲ್ಲಿ ವಾಸಿಸಿದರು. ಯೋಸೇಫನು ತೀರಿಹೋದ ಮೇಲೆ ಅವರು ಅಲ್ಲಿ ದಾಸರಾದರು. ಸಮಯಾನಂತರ ಮೋಶೆ ಹುಟ್ಟಿದನು. ಇಸ್ರಾಯೇಲ್ಯರನ್ನು ಐಗುಪ್ತದಿಂದ ಬಿಡಿಸಲು ದೇವರು ಅವನನ್ನು ಉಪಯೋಗಿಸಿದನು. ಮೊತ್ತದಲ್ಲಿ, 857 ವರ್ಷಗಳ ಇತಿಹಾಸವು ಭಾಗ ಎರಡರಲ್ಲಿ ಆವರಿತವಾಗಿದೆ.














[image: ಆಕಾಶದಲ್ಲಿ ಮೊದಲ ಸಲ ಮಳೆಬಿಲ್ಲು ಕಾಣಿಸಿತು, ನೋಹನ ನಾವೆ ಒಣನೆಲದಲ್ಲಿ ನಿಂತಿದೆ]

ಮೊದಲ ಮುಗಿಲುಬಿಲ್ಲು





ನೋಹ ಮತ್ತು ಅವನ ಕುಟುಂಬವು ನಾವೆಯಿಂದ ಹೊರಗೆ ಬಂದಾಗ ಅವನು ಮಾಡಿದ ಮೊದಲ ಕೆಲಸ ಏನೆಂದು ನಿಮಗೆ ಗೊತ್ತೋ? ಅವನು ದೇವರಿಗೆ ಒಂದು ಯಜ್ಞವನ್ನು ಅರ್ಪಿಸಿದನು ಅಂದರೆ ಕಾಣಿಕೆಯನ್ನು ಕೊಟ್ಟನು. ಅವನಿದನ್ನು ಮಾಡುವುದನ್ನು ಕೆಳಗಿನ ಚಿತ್ರದಲ್ಲಿ ನೀವು ಕಾಣಬಲ್ಲಿರಿ. ಮಹಾ ಜಲಪ್ರಳಯದಿಂದ ಅವನನ್ನು ಮತ್ತು ಅವನ ಕುಟುಂಬವನ್ನು ರಕ್ಷಿಸಿದಕ್ಕಾಗಿ ದೇವರಿಗೆ ಕೃತಜ್ಞತೆ ಹೇಳಲು ನೋಹನು ಈ ಪ್ರಾಣಿಗಳನ್ನು ಕಾಣಿಕೆಯಾಗಿ ಅರ್ಪಿಸಿದನು.

ಯೆಹೋವನು ಆ ಕಾಣಿಕೆಯನ್ನು ಮೆಚ್ಚಿದನೆಂದು ನೀವು ನೆನಸುತ್ತೀರೋ? ಹೌದು, ಆತನು ಮೆಚ್ಚಿದನು. ಮಾತ್ರವಲ್ಲ, ತಾನು ಪುನಃ ಎಂದೂ ಲೋಕವನ್ನು ಜಲಪ್ರಳಯದಿಂದ ನಾಶಮಾಡುವುದಿಲ್ಲವೆಂದು ನೋಹನಿಗೆ ವಚನಕೊಟ್ಟನು.



[image: ನೋಹ ಮತ್ತು ಅವನ ಕುಟುಂಬ ಯೆಹೋವನಿಗೆ ಕೃತಜ್ಞತೆ ಸಲ್ಲಿಸಲು ಯಜ್ಞವನ್ನು ಕಾಣಿಕೆಯಾಗಿ ಕೊಡುತ್ತಿದ್ದಾರೆ]


ಬೇಗನೆ ನೆಲವೆಲ್ಲವೂ ಒಣಗಿಬಿಟ್ಟಿತು. ನೋಹ ಮತ್ತು ಅವನ ಕುಟುಂಬದವರು ನಾವೆಯ ಹೊರಗೆ ಒಂದು ಹೊಸ ಜೀವಿತವನ್ನು ಪ್ರಾರಂಭಿಸಿದರು. ದೇವರು ಅವರನ್ನು ಆಶೀರ್ವದಿಸಿ, ‘ನೀವು ತುಂಬ ಮಕ್ಕಳನ್ನು ಪಡೆದು ಭೂಮಿಯಲ್ಲೆಲ್ಲಾ ಜನರು ವಾಸಿಸುವಂತಾಗುವ ಹಾಗೆ ವೃದ್ಧಿಯಾಗಿರಿ’ ಎಂದು ಹೇಳಿದನು.

ಆದರೆ ಮುಂದೆ, ಆ ಮಹಾ ಜಲಪ್ರಳಯದ ಕುರಿತು ಜನರು ಕೇಳುವಾಗ ಅಂಥ ಒಂದು ಪ್ರಳಯವು ಪುನಃ ಸಂಭವಿಸಬಹುದೆಂದು ಹೆದರಬಹುದು. ಆದುದರಿಂದ ಇಡೀ ಭೂಮಿಯನ್ನೆಂದೂ ಜಲಪ್ರಳಯದಿಂದ ಮುಳುಗಿಸೆನೆಂಬ ತನ್ನ ವಾಗ್ದಾನವನ್ನು ಜನರಿಗೆ ನೆನಪಿಸುವ ಏನನ್ನೋ ದೇವರು ಕೊಟ್ಟನು. ಏನೆಂದು ನಿಮಗೆ ಗೊತ್ತಿದೆಯೇ? ಅದು ಒಂದು ಮುಗಿಲುಬಿಲ್ಲು ಆಗಿತ್ತು.

ಮಳೆ ಬಂದ ಮೇಲೆ ಸೂರ್ಯನು ಪ್ರಕಾಶಿಸುವಾಗ ಮುಗಿಲುಬಿಲ್ಲು ಅನೇಕ ಸಲ ಆಕಾಶದಲ್ಲಿ ಕಂಡುಬರುತ್ತದೆ. ಮುಗಿಲುಬಿಲ್ಲುಗಳು ಅನೇಕ ಸುಂದರವಾದ ಬಣ್ಣಗಳಿಂದ ಕೂಡಿರುತ್ತವೆ. ನೀವೆಂದಾದರೂ ಅದನ್ನು ನೋಡಿದ್ದೀರೋ? ಚಿತ್ರದಲ್ಲಿ ಅದನ್ನು ನೀವು ನೋಡುತ್ತೀರೋ?

ದೇವರು ಹೀಗೆ ಹೇಳಿದನು: ‘ಪುನಃ ಎಂದಿಗೂ ಜನರೂ ಪ್ರಾಣಿಗಳೂ ಜಲಪ್ರಳಯದಿಂದ ನಾಶವಾಗುವುದಿಲ್ಲವೆಂದು ನಾನು ವಚನ ಕೊಡುತ್ತೇನೆ. ನಾನು ಮುಗಿಲುಬಿಲ್ಲನ್ನು ಮೇಘಗಳಲ್ಲಿ ಇಡುತ್ತಿದ್ದೇನೆ. ಮುಗಿಲುಬಿಲ್ಲು ಕಾಣಬರುವಾಗ ನಾನು ಅದನ್ನು ನೋಡುವೆನು ಮತ್ತು ನಾನು ಮಾಡಿದ ವಾಗ್ದಾನವನ್ನು ಜ್ಞಾಪಕಮಾಡಿಕೊಳ್ಳುವೆನು.’

ಹೀಗೆ ನೀವು ಒಂದು ಮುಗಿಲುಬಿಲ್ಲನ್ನು ನೋಡುವಾಗ ಅದು ನಿಮಗೆ ಏನನ್ನು ಜ್ಞಾಪಕಕ್ಕೆ ತರಬೇಕು? ಹೌದು, ಒಂದು ಮಹಾ ಜಲಪ್ರಳಯದಿಂದ ಪುನಃ ಲೋಕವನ್ನೆಂದೂ ನಾಶಮಾಡೇನೆಂದು ದೇವರು ಕೊಟ್ಟ ವಾಗ್ದಾನವನ್ನೇ.

ಆದಿಕಾಂಡ 8:18-22; 9:9-17.

ಮನುಷ್ಯರು ಒಂದು ದೊಡ್ಡ ಬುರುಜನ್ನು ಕಟ್ಟುತ್ತಾರೆ





ಅನೇಕ ವರ್ಷಗಳು ದಾಟಿಹೋದವು. ನೋಹನ ಪುತ್ರರಿಗೆ ಅನೇಕ ಮಕ್ಕಳಿದ್ದರು. ಅವರ ಮಕ್ಕಳು ಬೆಳೆದು ದೊಡ್ಡವರಾಗಿ ಇನ್ನು ಹೆಚ್ಚು ಮಕ್ಕಳನ್ನು ಪಡೆದರು. ಬಲುಬೇಗನೆ ಭೂಮಿಯ ಮೇಲೆ ಅನೇಕ ಜನರಾದರು.

ಈ ಜನರಲ್ಲಿ ನಿಮ್ರೋದನೆಂಬ ಹೆಸರಿನ ನೋಹನ ಮರಿಮಗನು ಒಬ್ಬನಾಗಿದ್ದನು. ಪ್ರಾಣಿಗಳನ್ನೂ ಮನುಷ್ಯರನ್ನೂ ಬೇಟೆಯಾಡಿ ಕೊಲ್ಲುತ್ತಿದ್ದ ಕೆಟ್ಟ ಮನುಷ್ಯನು ಅವನಾಗಿದ್ದನು. ಬೇರೆಯವರ ಮೇಲೆ ಆಡಳಿತ ನಡಿಸಲು ನಿಮ್ರೋದನು ತನ್ನನ್ನು ಒಬ್ಬ ರಾಜನನ್ನಾಗಿಯೂ ಮಾಡಿಕೊಂಡನು. ದೇವರು ನಿಮ್ರೋದನನ್ನು ಮೆಚ್ಚಲಿಲ್ಲ.



[image: ಬಾಬೆಲ್‌ ಬುರುಜು]


ಆ ಕಾಲದಲ್ಲಿ ಜನರೆಲ್ಲರು ಒಂದೇ ಭಾಷೆಯನ್ನು ಮಾತಾಡುತ್ತಿದ್ದರು. ತಾನು ಅವರನ್ನು ಆಳಲು ಸಾಧ್ಯವಾಗುವಂತೆ ಅವರನ್ನೆಲ್ಲಾ ಒಟ್ಟಿಗೆ ಇಡಲು ನಿಮ್ರೋದನು ಬಯಸಿದನು. ಅದಕ್ಕಾಗಿ ಅವನು ಏನು ಮಾಡಿದನೆಂದು ನಿಮಗೆ ಗೊತ್ತೋ? ಅವನು ಜನರಿಗೆ ಒಂದು ಪಟ್ಟಣವನ್ನು ಮತ್ತು ಅದರಲ್ಲಿ ಒಂದು ದೊಡ್ಡ ಬುರುಜನ್ನು ಕಟ್ಟುವಂತೆ ಹೇಳಿದನು. ಅವರು ಇಟ್ಟಿಗೆಗಳನ್ನು ಮಾಡುತ್ತಿರುವುದನ್ನು ಚಿತ್ರದಲ್ಲಿ ನೋಡಿರಿ.

ಈ ಕಟ್ಟಡ ಕಟ್ಟುವ ಕೆಲಸವನ್ನು ಯೆಹೋವ ದೇವರು ಮೆಚ್ಚಲಿಲ್ಲ. ಜನರು ಭೂಮಿಯ ಎಲ್ಲಾ ಕಡೆಗಳಲ್ಲಿ ಹೋಗಿ ವಾಸಿಸುವಂತೆ ದೇವರು ಬಯಸಿದ್ದನು. ಆದರೆ ಜನರು ಹೇಳಿದ್ದು: ‘ಬನ್ನಿರಿ! ಒಂದು ಪಟ್ಟಣವನ್ನೂ ಆಕಾಶವನ್ನು ಮುಟ್ಟುವಷ್ಟು ಎತ್ತರದ ಒಂದು ಗೋಪುರವನ್ನೂ ಕಟ್ಟೋಣ. ಆಗ ನಾವು ಪ್ರಖ್ಯಾತರಾಗುವೆವು!’ ಜನರು ತಮಗಾಗಿ ಗೌರವವನ್ನು ಬಯಸಿದರು, ದೇವರಿಗಾಗಿ ಅಲ್ಲ.

ಆದುದರಿಂದ ಜನರು ಆ ಬುರುಜು ಕಟ್ಟುವುದನ್ನು ದೇವರು ನಿಲ್ಲಿಸಿದನು. ಅವನದನ್ನು ಹೇಗೆ ನಿಲ್ಲಿಸಿದನೆಂದು ನಿಮಗೆ ತಿಳಿದಿದೆಯೇ? ಜನರು ಕೇವಲ ಒಂದೇ ಭಾಷೆಯನ್ನಾಡುವ ಬದಲಿಗೆ ಥಟ್ಟನೆ ವಿಭಿನ್ನ ಭಾಷೆಗಳನ್ನಾಡುವಂತೆ ದೇವರು ಮಾಡಿದನು. ಆದುದರಿಂದ, ಕಟ್ಟಡ ಕಟ್ಟುವವರಿಗೆ ಒಬ್ಬರ ಮಾತು ಇನ್ನೊಬ್ಬರಿಗೆ ಅರ್ಥವಾಗಲಿಲ್ಲ. ಈ ಕಾರಣದಿಂದಲೇ ಅವರ ಪಟ್ಟಣಕ್ಕೆ ಬಾಬೆಲ್‌ ಅಥವಾ ಬ್ಯಾಬಿಲನ್‌ ಎಂಬ ಹೆಸರಾಯಿತು. ಅದರ ಅರ್ಥ “ಗಲಿಬಿಲಿ” ಎಂದಾಗಿದೆ.

ಜನರು ಈಗ ಬಾಬೆಲಿನಿಂದ ದೂರ ಚದರಿ ಹೋಗಲು ಆರಂಭಿಸಿದರು. ಆಯಾ ಭಾಷೆಯನ್ನಾಡುವ ಜನರ ಗುಂಪುಗಳು ಭೂಮಿಯ ಬೇರೆ ಭಾಗಗಳಲ್ಲಿ ಒಟ್ಟಾಗಿ ಜೀವಿಸಲು ಹೊರಟುಹೋದರು.

ಆದಿಕಾಂಡ 10:1, 8-10; 11:1-9.

ಅಬ್ರಹಾಮ—ದೇವರ ಸ್ನೇಹಿತ





ಜಲಪ್ರಳಯದ ಅನಂತರ ಜನರು ಎಲ್ಲಿ ವಾಸಿಸಲು ಹೋದರೋ ಆ ಸ್ಥಳಗಳಲ್ಲೊಂದು ಊರ್‌ ಎಂದು ಕರೆಯಲ್ಪಟ್ಟಿತು. ಅದು ಒಂದು ಪ್ರಾಮುಖ್ಯ ಪಟ್ಟಣವಾಗಿತ್ತು. ಒಳ್ಳೊಳ್ಳೆಯ ಮನೆಗಳು ಅಲ್ಲಿದ್ದವು. ಆದರೆ ಅಲ್ಲಿನ ಜನರು ಸುಳ್ಳು ದೇವರುಗಳನ್ನು ಪೂಜಿಸುತ್ತಿದ್ದರು. ಬಾಬೆಲಿನಲ್ಲಿಯೂ ಅವರು ಮಾಡಿದ್ದು ಅದನ್ನೇ. ಊರ್‌ ಮತ್ತು ಬಾಬೆಲಿನ ಜನರು, ಯೆಹೋವನನ್ನು ಸೇವಿಸುತ್ತಾ ಮುಂದರಿದ ನೋಹ ಮತ್ತು ಅವನ ಪುತ್ರ ಶೇಮ್‌ನಂತೆ ಇರಲಿಲ್ಲ.

ಕೊನೆಗೆ, ಜಲಪ್ರಳಯದ ಅನಂತರ 350 ವರ್ಷಗಳಾದ ಮೇಲೆ ನಂಬಿಗಸ್ತ ನೋಹನು ಸತ್ತನು. ಅನಂತರ ಕೇವಲ ಎರಡು ವರ್ಷಗಳ ಬಳಿಕ ಈ ಚಿತ್ರದಲ್ಲಿರುವ ಮನುಷ್ಯನು ಜನಿಸಿದನು. ಅವನು ದೇವರಿಗೆ ಒಬ್ಬ ಅತಿ ಪ್ರಿಯ ವ್ಯಕ್ತಿಯಾಗಿದ್ದನು. ಅವನ ಹೆಸರು ಅಬ್ರಹಾಮ. ಅವನು ತನ್ನ ಕುಟುಂಬದೊಂದಿಗೆ ಆ ಊರ್‌ ಪಟ್ಟಣದಲ್ಲಿ ವಾಸಿಸುತ್ತಿದ್ದನು.

ಒಂದು ದಿನ ಯೆಹೋವನು ಅಬ್ರಹಾಮನಿಗೆ ಹೇಳಿದ್ದು: ‘ನೀನು ಊರ್‌ ಪಟ್ಟಣವನ್ನು ಮತ್ತು ನಿನ್ನ ಸಂಬಂಧಿಕರನ್ನು ಬಿಟ್ಟು ನಾನು ನಿನಗೆ ತೋರಿಸುವ ದೇಶಕ್ಕೆ ಹೊರಟು ಹೋಗು.’ ಅಬ್ರಹಾಮನು ದೇವರಿಗೆ ವಿಧೇಯನಾಗಿ ಊರ್‌ನ ಎಲ್ಲಾ ಸುಖಸೌಕರ್ಯಗಳನ್ನು ತ್ಯಜಿಸಿಬಿಟ್ಟನೋ? ಹೌದು, ತ್ಯಜಿಸಿಬಿಟ್ಟನು. ಅಬ್ರಹಾಮನು ದೇವರಿಗೆ ಯಾವಾಗಲೂ ವಿಧೇಯನಾಗಿ ಇದ್ದುದರಿಂದಲೇ ಅವನನ್ನು ದೇವರ ಸ್ನೇಹಿತನೆಂದು ಕರೆಯಲಾಯಿತು.

ಅಬ್ರಹಾಮನ ಕುಟುಂಬದಲ್ಲಿ ಕೆಲವರು ಅವನು ಊರ್‌ ಪಟ್ಟಣವನ್ನು ಬಿಟ್ಟಾಗ ಅವನೊಂದಿಗೆ ಹೋದರು. ಅವನ ತಂದೆಯಾದ ತೆರಹನು ಹೋದನು. ಅಂತೆಯೇ ಅವನ ಸೋದರಳಿಯ ಲೋಟನು ಹೋದನು. ಅಬ್ರಹಾಮನ ಪತ್ನಿ ಸಾರ ಸಹ ಹೋದಳು. ಸಮಯಾನಂತರ ಅವರೆಲ್ಲರೂ ಖಾರಾನ್‌ ಎಂಬ ಸ್ಥಳಕ್ಕೆ ಬಂದರು. ಅಲ್ಲಿ ತೆರಹನು ಸತ್ತನು. ಅವರು ಊರ್‌ನಿಂದ ಬಹಳ ದೂರ ಬಂದಿದ್ದರು.

ಸ್ವಲ್ಪ ಸಮಯದ ಬಳಿಕ ಅಬ್ರಹಾಮ ಮತ್ತು ಅವನ ಮನೆಯವರು ಖಾರಾನನ್ನು ಬಿಟ್ಟು ಕಾನಾನ್‌ ಎಂಬ ದೇಶಕ್ಕೆ ಬಂದರು. ಅಲ್ಲಿ ಯೆಹೋವನು ಹೇಳಿದ್ದು: ‘ನಿನ್ನ ಮಕ್ಕಳಿಗೆ ನಾನು ಕೊಡಲಿರುವ ದೇಶವು ಇದೇ.’ ಅಬ್ರಹಾಮನು ಕಾನಾನಿನಲ್ಲಿ ಇಳುಕೊಂಡು ಡೇರೆಗಳಲ್ಲಿ ವಾಸಿಸಿದನು.

ದೇವರು ಅಬ್ರಹಾಮನಿಗೆ ಸಹಾಯ ಮಾಡಿದ್ದರಿಂದ ಅಬ್ರಹಾಮನಿಗೆ ಬಹು ದೊಡ್ಡ ಕುರೀ ಹಿಂಡುಗಳೂ ಬೇರೆ ಪಶುಗಳೂ ಮತ್ತು ನೂರಾರು ಸೇವಕರೂ ದೊರೆತರು. ಆದರೆ ಅವನಿಗೆ ಮತ್ತು ಸಾರಳಿಗೆ ಸ್ವಂತ ಮಕ್ಕಳು ಇರಲಿಲ್ಲ.

ಅಬ್ರಹಾಮನು 99 ವಯಸ್ಸಿನವನಾದಾಗ, ಯೆಹೋವನು ಅಂದದ್ದು: ‘ನೀನು ಅನೇಕ ಜನಾಂಗಗಳ ಜನರ ಪಿತನಾಗುವಿ ಎಂದು ನಾನು ವಾಗ್ದಾನ ಮಾಡುತ್ತೇನೆ.’ ಆದರೆ ಅಬ್ರಹಾಮ ಮತ್ತು ಸಾರ ತೀರ ವೃದ್ಧರಾಗಿರುವಾಗ ಒಂದು ಮಗುವನ್ನು ಪಡೆಯಲು ಹೇಗೆ ಸಾಧ್ಯ?

ಆದಿಕಾಂಡ 11:27-32; 12:1-7; 17:1-8, 15-17; 18:9-19.

ದೇವರು ಅಬ್ರಹಾಮನ ನಂಬಿಕೆಯನ್ನು ಪರೀಕ್ಷಿಸುತ್ತಾನೆ





ಅಬ್ರಹಾಮನು ಇಲ್ಲಿ ಏನು ಮಾಡುತ್ತಿದ್ದಾನೆಂದು ನೋಡಿ! ಅವನ ಕೈಯಲ್ಲಿ ಒಂದು ಚೂರಿ ಇದೆ. ಅವನು ತನ್ನ ಮಗನನ್ನು ಕೊಲ್ಲಲಿದ್ದಾನೆಂದು ತೋರುತ್ತದೆ. ಯಾಕೆ ತನ್ನ ಮಗನನ್ನು ಕೊಲ್ಲಬೇಕು? ಅದು ಸರಿ, ಅಬ್ರಹಾಮನು ಮತ್ತು ಸಾರಳು ಮಗನನ್ನು ಪಡೆದದ್ದು ಹೇಗೆ? ಅದನ್ನು ಮೊದಲು ನಾವು ನೋಡೋಣ.

ಅವರಿಗೊಬ್ಬ ಮಗ ಹುಟ್ಟುವನು ಎಂದು ದೇವರು ಮಾತು ಕೊಟ್ಟದ್ದನ್ನು ನೆನಪಿಸಿಕೊಳ್ಳಿರಿ. ಆದರೆ ಅದು ಅಸಾಧ್ಯವೆಂದು ತೋರಿತು. ಯಾಕೆಂದರೆ ಅಬ್ರಹಾಮ ಮತ್ತು ಸಾರ ತುಂಬಾ ವೃದ್ಧರಾಗಿದ್ದರು. ಆದರೂ ಯಾವುದು ಅಸಾಧ್ಯವೋ ಅದು ದೇವರಿಗೆ ಸಾಧ್ಯವೆಂದು ಅಬ್ರಹಾಮನು ನಂಬಿದ್ದನು. ಹಾಗಾದರೆ ಸಂಭವಿಸಿದ್ದೇನು?

ದೇವರು ಮಾತುಕೊಟ್ಟು ಒಂದು ವರ್ಷವಾಯಿತು. ಅಬ್ರಹಾಮನು 100 ವರ್ಷದವನಾದಾಗ ಮತ್ತು ಸಾರಳು 90 ವರ್ಷ ಪ್ರಾಯದವಳಾದಾಗ, ಅವರಿಗೆ ಇಸಾಕನೆಂಬ ಹೆಸರಿನ ಗಂಡು ಮಗು ಹುಟ್ಟಿತು. ದೇವರು ಮಾತುಕೊಟ್ಟಂತೆ ನಡಕೊಂಡನು!

ಆದರೆ ಇಸಾಕನು ಬೆಳೆದು ದೊಡ್ಡವನಾದಾಗ ಯೆಹೋವನು ಅಬ್ರಹಾಮನ ನಂಬಿಕೆಯನ್ನು ಪರೀಕ್ಷಿಸಿದನು. ಆತನು ‘ಅಬ್ರಹಾಮನೇ!’ ಎಂದು ಕರೆದನು. ಅಬ್ರಹಾಮನು ಉತ್ತರಿಸುತ್ತಾ, ‘ಇಗೋ, ಇಲ್ಲಿದ್ದೇನೆ!’ ಅಂದನು. ಅನಂತರ ದೇವರು ಹೇಳಿದ್ದು: ‘ನಿನ್ನ ಒಬ್ಬನೇ ಮಗನಾದ ಇಸಾಕನನ್ನು ಕರೆದುಕೊಂಡು ನಾನು ನಿನಗೆ ತೋರಿಸುವ ಬೆಟ್ಟಕ್ಕೆ ಹೋಗು. ಅಲ್ಲಿ ನಿನ್ನ ಮಗನನ್ನು ಕೊಂದು, ಅವನನ್ನು ಯಜ್ಞವಾಗಿ ಅರ್ಪಿಸು.’

ಇದನ್ನು ಕೇಳಿ ಅಬ್ರಹಾಮನಿಗೆ ದುಃಖವಾಯಿತು. ಯಾಕೆಂದರೆ ಅಬ್ರಹಾಮನು ತನ್ನ ಮಗನನ್ನು ತುಂಬ ಪ್ರೀತಿಸಿದ್ದನು. ಮಾತ್ರವಲ್ಲ, ಅಬ್ರಹಾಮನ ಮಕ್ಕಳು ಕಾನಾನ್‌ ದೇಶದಲ್ಲಿ ವಾಸಿಸುವರೆಂಬುದಾಗಿ ದೇವರು ಮಾತುಕೊಟ್ಟಿದ್ದನು ಎಂಬುದು ನಿಮಗೆ ನೆನಪಿರಬಹುದು. ಆದರೆ ಇಸಾಕನು ಸತ್ತುಹೋದಲ್ಲಿ ಆ ಮಾತು ಹೇಗೆ ಸತ್ಯವಾಗುತ್ತಿತ್ತು? ಈ ವಿಷಯ ಅಬ್ರಹಾಮನಿಗೆ ಸ್ವಲ್ಪವೂ ಅರ್ಥವಾಗದಿದ್ದರು ಸಹ ಅವನು ದೇವರಿಗೆ ವಿಧೇಯನಾದನು.

ಆ ಬೆಟ್ಟವನ್ನು ಬಂದು ತಲಪಿದಾಗ ಅಬ್ರಹಾಮನು ಇಸಾಕನ ಕೈಕಾಲುಗಳನ್ನು ಬಿಗಿದು, ತಾನು ಕಟ್ಟಿದ ಯಜ್ಞವೇದಿಯ ಮೇಲೆ ಅವನನ್ನು ಇಟ್ಟನು. ಅನಂತರ ತನ್ನ ಮಗನನ್ನು ಕೊಲ್ಲಲು ಅವನು ಚೂರಿಯನ್ನು ಹೊರತೆಗೆದನು. ಆದರೆ ಅದೇ ಕ್ಷಣದಲ್ಲಿ ದೇವರು ದೂತನ ಮೂಲಕ, ‘ಅಬ್ರಹಾಮನೇ, ಅಬ್ರಹಾಮನೇ!’ ಎಂದು ಕರೆದನು. ಅಬ್ರಹಾಮನು ‘ಇಗೋ, ಇದ್ದೇನೆ!’ ಎಂದನು.

‘ಹುಡುಗನಿಗೆ ಕೇಡು ಮಾಡಬೇಡ, ಅವನಿಗೆ ಏನೂ ಮಾಡಬೇಡ. ನನ್ನಲ್ಲಿ ನಿನಗೆ ನಂಬಿಕೆಯಿದೆಯೆಂದು ನನಗೀಗ ತಿಳಿಯಿತು. ಯಾಕೆಂದರೆ ನೀನು ನಿನ್ನ ಒಬ್ಬನೇ ಮಗನನ್ನೂ ನನಗೆ ಸಮರ್ಪಿಸುವದಕ್ಕೆ ಹಿಂದೆಗೆಯಲಿಲ್ಲ’ ಎಂದು ದೇವರು ಹೇಳಿದನು.

ಅಬ್ರಹಾಮನಿಗೆ ದೇವರಲ್ಲಿ ಎಂಥ ಬಲವಾದ ನಂಬಿಕೆಯಿತ್ತು! ಯೆಹೋವನಿಗೆ ಎಲ್ಲವೂ ಸಾಧ್ಯವೆಂದೂ ಆತನು ಇಸಾಕನನ್ನು ಸತ್ತವರೊಳಗಿಂದ ಸಹ ಎಬ್ಬಿಸಶಕ್ತನೆಂದೂ ಅವನು ನಂಬಿದನು. ಆದರೆ ಅಬ್ರಹಾಮನು ಇಸಾಕನನ್ನು ಕೊಲ್ಲಬೇಕೆಂದು ನಿಜವಾಗಿ ದೇವರು ಬಯಸಿರಲಿಲ್ಲ. ಆದುದರಿಂದ ಒಂದು ಕುರಿಯು ಸಮೀಪದ ಪೊದೆಗಳಲ್ಲಿ ಸಿಕ್ಕಿಕೊಳ್ಳುವಂತೆ ದೇವರು ಮಾಡಿದನು ಮತ್ತು ಇಸಾಕನ ಬದಲಿಗೆ ಅದನ್ನು ಅರ್ಪಿಸುವಂತೆ ಆತನು ಅಬ್ರಹಾಮನಿಗೆ ಹೇಳಿದನು.

ಆದಿಕಾಂಡ 21:1-7; 22:1-18.




ಅಧ್ಯಯನ ಪ್ರಶ್ನೆಗಳು

ಲೋಟನ ಪತ್ನಿ ಹಿಂದೆ ನೋಡಿದಳು





ಲೋಟ ಮತ್ತು ಅವನ ಕುಟುಂಬ ಕಾನಾನ್‌ ದೇಶದಲ್ಲಿ ಅಬ್ರಹಾಮನೊಂದಿಗೆ ಕೂಡಿ ವಾಸಿಸಿತು. ಒಂದು ದಿನ ಅಬ್ರಹಾಮನು ಲೋಟನಿಗೆ ಹೇಳಿದ್ದು: ‘ನಮ್ಮ ಎಲ್ಲಾ ಪಶುಗಳಿಗೆ ಇಲ್ಲಿ ಸಾಕಷ್ಟು ಸ್ಥಳ ಇಲ್ಲ. ಆದುದರಿಂದ ದಯವಿಟ್ಟು ನಾವು ಪ್ರತ್ಯೇಕವಾಗೋಣ. ನೀನು ಒಂದು ಕಡೆ ಹೋದರೆ ನಾನು ಇನ್ನೊಂದು ಕಡೆ ಹೋಗುವೆನು.’

ಲೋಟನು ದೇಶದ ಸುತ್ತಮುತ್ತ ನೋಡಿದನು. ತುಂಬಾ ನೀರಿರುವ ಮತ್ತು ಪಶುಗಳಿಗಾಗಿ ತುಂಬಾ ಒಳ್ಳೆಯ ಹುಲ್ಲು ಇರುವ ದೇಶದ ಒಂದು ಅತ್ಯುತ್ತಮ ಭಾಗವನ್ನು ಅವನು ಕಂಡನು. ಇದು ಯೊರ್ದನ್‌ ಪ್ರದೇಶವಾಗಿತ್ತು. ಹೀಗೆ ಲೋಟನು ತನ್ನ ಕುಟುಂಬ ಮತ್ತು ಪಶುಗಳೊಂದಿಗೆ ಅಲ್ಲಿಗೆ ಹೋಗಿ ಜೀವಿಸಿದನು. ಅವರು ಕೊನೆಗೆ ಸೊದೋಮ್‌ ಎಂಬ ಪಟ್ಟಣದಲ್ಲಿ ತಮ್ಮ ಮನೆಯನ್ನು ಮಾಡಿದರು.

ಸೊದೋಮಿನ ಜನರು ಅತಿ ಕೆಟ್ಟವರಾಗಿದ್ದರು. ಇದು ಲೋಟನನ್ನು ಕ್ಷೋಭೆಗೊಳಿಸಿತು. ಯಾಕೆಂದರೆ ಅವನು ಒಬ್ಬ ಒಳ್ಳೆಯ ಮನುಷ್ಯನಾಗಿದ್ದನು. ಸೊದೋಮ್‌ ನಗರವನ್ನು ನೋಡಿ ದೇವರು ಸಹ ತುಂಬಾ ನೊಂದುಕೊಂಡನು. ಕೊನೆಗೆ ದೇವರು, ಅವರ ಕೆಟ್ಟತನದ ಕಾರಣ ತಾನು ಸೊದೋಮನ್ನೂ ಅದರ ಸಮೀಪವಿದ್ದ ಗೊಮೋರ ಪಟ್ಟಣವನ್ನೂ ನಾಶಮಾಡಲಿದ್ದೇನೆಂಬ ಎಚ್ಚರಿಕೆಯನ್ನು ಲೋಟನಿಗೆ ಕೊಡಲು ಇಬ್ಬರು ದೇವದೂತರನ್ನು ಕಳುಹಿಸಿದನು.

ಆ ದೂತರು ಲೋಟನಿಗೆ ಹೇಳಿದ್ದು: ‘ನೀನೆದ್ದು ನಿನ್ನ ಹೆಂಡತಿಯನ್ನೂ ನಿನ್ನ ಇಬ್ಬರು ಹೆಣ್ಣು ಮಕ್ಕಳನ್ನೂ ಕರಕೊಂಡು ಬೇಗ ಇಲ್ಲಿಂದ ಹೊರಟುಹೋಗು!’ ಲೋಟ ಮತ್ತು ಅವನ ಕುಟುಂಬ ಹೊರಡುವುದರಲ್ಲಿ ತುಸು ತಡಮಾಡಿದ್ದರಿಂದ ದೇವದೂತರು ಅವರ ಕೈಹಿಡಿದು ಕರತಂದು ಊರಾಚೆಗೆ ಬಿಟ್ಟರು. ಅನಂತರ ದೇವದೂತರಲ್ಲಿ ಒಬ್ಬನು ಅಂದದ್ದು: ‘ಬೇಗನೆ ಇಲ್ಲಿಂದ ಓಡಿಹೋಗಿರಿ! ಹಿಂದೆ ತಿರುಗಿ ನೋಡಬೇಡಿರಿ. ನಿಮ್ಮ ಜೀವವನ್ನು ಉಳಿಸಿಕೊಳ್ಳಲಿಕ್ಕಾಗಿ ಬೆಟ್ಟಗಳಿಗೆ ಓಡಿಹೋಗಿರಿ.’



[image: ಲೋಟ ಮತ್ತು ಅವನ ಹೆಣ್ಣುಮಕ್ಕಳು ನೇರವಾಗಿ ಮುಂದೆ ನೋಡುತ್ತಾ ಸೊದೋಮಿಂದ ಓಡಿಹೋಗುತ್ತಾರೆ]


ಲೋಟ ಮತ್ತು ಅವನ ಹೆಣ್ಣುಮಕ್ಕಳು ವಿಧೇಯರಾಗಿ ಸೊದೋಮಿನಿಂದ ದೂರ ಓಡಿಹೋದರು. ಅವರು ಒಂದು ಕ್ಷಣವಾದರೂ ನಿಲ್ಲಲಿಲ್ಲ ಮತ್ತು ಹಿಂದಕ್ಕೆ ನೋಡಲಿಲ್ಲ. ಆದರೆ ಲೋಟನ ಹೆಂಡತಿ ಅವಿಧೇಯಳಾದಳು. ಅವರು ಸೊದೋಮಿನಿಂದ ಸ್ವಲ್ಪ ದೂರ ಹೋದನಂತರ, ಅವಳು ನಿಂತು ಹಿಂದಕ್ಕೆ ನೋಡಿದಳು. ಆಗ ಲೋಟನ ಹೆಂಡತಿ ಉಪ್ಪಿನ ಕಂಬವಾದಳು. ಚಿತ್ರದಲ್ಲಿ ಅವಳನ್ನು ನೀವು ನೋಡಬಲ್ಲಿರೋ?

ಇದರಿಂದ ನಾವು ಒಂದು ಉತ್ತಮ ಪಾಠವನ್ನು ಕಲಿಯಬಲ್ಲೆವು. ಅದಾವುದೆಂದರೆ, ದೇವರು ತನಗೆ ವಿಧೇಯರಾಗುವವರನ್ನು ರಕ್ಷಿಸುತ್ತಾನೆ ಮತ್ತು ಯಾರು ಆತನಿಗೆ ವಿಧೇಯರಾಗುವುದಿಲ್ಲವೋ ಅವರು ತಮ್ಮ ಪ್ರಾಣಗಳನ್ನು ಕಳೆದುಕೊಳ್ಳುವರು.

ಆದಿಕಾಂಡ 13:5-13; 18:20-33; 19:1-29; ಲೂಕ 17:28-32; 2 ಪೇತ್ರ 2:6-8.











^ (ಲೂಕ 17:28-32) ಅದೇ ರೀತಿಯಲ್ಲಿ, ಲೋಟನ ದಿವಸಗಳಲ್ಲಿಯೂ ಸಂಭವಿಸಿತು. ಜನರು ಊಟಮಾಡುತ್ತಾ ಕುಡಿಯುತ್ತಾ ಕೊಳ್ಳುತ್ತಾ ಮಾರುತ್ತಾ ನೆಡುತ್ತಾ ಕಟ್ಟುತ್ತಾ ಇದ್ದರು. 29 ಆದರೆ ಲೋಟನು ಸೊದೋಮಿನಿಂದ ಹೊರಟುಹೋದ ದಿವಸದಲ್ಲಿ ಆಕಾಶದಿಂದ ಬೆಂಕಿ ಗಂಧಕಗಳು ಸುರಿದು ಅವರೆಲ್ಲರನ್ನು ನಾಶಮಾಡಿದವು. 30 ಮನುಷ್ಯ​ಕುಮಾರನು ಪ್ರಕಟವಾಗಲಿರುವ ದಿನದಲ್ಲಿಯೂ ಹಾಗೆಯೇ ಇರುವುದು. 31 “ಆ ದಿನದಲ್ಲಿ ಮಾಳಿಗೆಯ ಮೇಲಿರುವ ವ್ಯಕ್ತಿಯು ಮನೆಯಲ್ಲಿರುವ ತನ್ನ ಚರಸೊತ್ತುಗಳನ್ನು ತೆಗೆದುಕೊಳ್ಳಲು ಕೆಳಗೆ ಇಳಿಯದಿರಲಿ; ಅದೇ ರೀತಿಯಲ್ಲಿ, ಹೊಲದಲ್ಲಿರುವ ವ್ಯಕ್ತಿಯು ಹಿಂದೆ ಬಿಟ್ಟಿರುವ ವಸ್ತುಗಳನ್ನು ತೆಗೆದುಕೊಳ್ಳಲು ಹಿಂದಿರುಗದಿರಲಿ. 32 ಲೋಟನ ಹೆಂಡತಿಯನ್ನು ಜ್ಞಾಪಕಮಾಡಿಕೊಳ್ಳಿರಿ.



^ (2 ಪೇತ್ರ 2:6-8) ಸೊದೋಮ್‌ ಮತ್ತು ಗೊಮೋರ ಪಟ್ಟಣಗಳನ್ನು ಸುಟ್ಟು ಬೂದಿಮಾಡುವ ಮೂಲಕ ಆತನು ಅವುಗಳನ್ನು ಖಂಡಿಸಿದನು; ಈ ಮೂಲಕ ಭಕ್ತಿಹೀನ ವ್ಯಕ್ತಿಗಳಿಗೆ ಸಂಭವಿಸಲಿರುವ ಸಂಗತಿಗಳ ಕುರಿತು ಒಂದು ನಮೂನೆಯನ್ನು ಇಟ್ಟನು. 7 ನಿಯಮವನ್ನು ಉಲ್ಲಂಘಿಸುವ ಜನರು ಸಡಿಲು ನಡತೆಯಲ್ಲಿ ಮುಳುಗಿರುವುದನ್ನು ಕಂಡು ಬಹಳವಾಗಿ ದುಃಖಿತನಾಗಿದ್ದ ನೀತಿವಂತನಾದ ಲೋಟನನ್ನು ಆತನು ಪಾರುಮಾಡಿದನು​—⁠ 8 ಏಕೆಂದರೆ ಆ ನೀತಿವಂತನು ಅವರ ಮಧ್ಯೆ ವಾಸಿಸುತ್ತಿದ್ದಾಗ ತಾನು ನೋಡಿದ ಮತ್ತು ಕೇಳಿಸಿಕೊಂಡ ನಿಯಮರಹಿತ ಕೃತ್ಯಗಳ ನಿಮಿತ್ತ ದಿನೇ ದಿನೇ ತನ್ನ ನೀತಿಯುಳ್ಳ ಪ್ರಾಣವನ್ನು ಯಾತನೆಗೊಳಪಡಿಸುತ್ತಾ ಇದ್ದನು​—

ಇಸಾಕನು ಒಳ್ಳೆಯ ಪತ್ನಿಯನ್ನು ಪಡೆಯುತ್ತಾನೆ





ಈ ಚಿತ್ರದಲ್ಲಿರುವ ಸ್ತ್ರೀ ಯಾರೆಂದು ನಿಮಗೆ ಗೊತ್ತಿದೆಯೇ? ಅವಳ ಹೆಸರು ರೆಬೆಕ್ಕ. ಅವಳು ಇಸಾಕನನ್ನು ಭೇಟಿಯಾಗಲು ಬರುತ್ತಿದ್ದಾಳೆ. ಅವಳು ಅವನ ಪತ್ನಿಯಾಗಲಿರುವಳು. ಇದೆಲ್ಲಾ ಹೇಗೆ ನಡೆಯಿತು? ನೋಡೋಣ.

ಇಸಾಕನ ತಂದೆ ಅಬ್ರಹಾಮನು ತನ್ನ ಮಗನಿಗೆ ಒಳ್ಳೆಯ ಪತ್ನಿ ಸಿಗಬೇಕೆಂದು ಬಯಸಿದನು. ಇಸಾಕನು ಕಾನಾನ್‌ನ ಸ್ತ್ರೀಯೊಬ್ಬಳನ್ನು ಮದುವೆಯಾಗುವುದು ಅವನಿಗೆ ಇಷ್ಟವಿರಲಿಲ್ಲ. ಯಾಕೆಂದರೆ ಈ ಜನರು ಸುಳ್ಳು ದೇವರುಗಳನ್ನು ಆರಾಧಿಸುತ್ತಿದ್ದರು. ಆದುದರಿಂದ ಅಬ್ರಹಾಮನು ತನ್ನ ಸೇವಕನನ್ನು ಕರೆದು, ‘ನೀನು ನನ್ನ ಸಂಬಂಧಿಕರು ಜೀವಿಸುತ್ತಿರುವ ಖಾರಾನ್‌ಗೆ ಹೋಗಿ ನನ್ನ ಮಗನಾದ ಇಸಾಕನಿಗೆ ಒಂದು ಹೆಣ್ಣನ್ನು ನೋಡಿ ಕರೆದುಕೊಂಡು ಬಾ’ ಎಂದು ಹೇಳಿದನು.

ಆ ಕೂಡಲೆ ಅಬ್ರಹಾಮನ ಸೇವಕನು ಹತ್ತು ಒಂಟೆಗಳೊಂದಿಗೆ ದೂರದ ಪ್ರಯಾಣವನ್ನು ಕೈಕೊಂಡನು. ಅಬ್ರಹಾಮನ ಸಂಬಂಧಿಕರು ಎಲ್ಲಿ ವಾಸಿಸುತ್ತಿದ್ದರೋ ಆ ಸ್ಥಳದ ಹತ್ತಿರವಿರುವ ಒಂದು ಬಾವಿಯ ಬಳಿಗೆ ಅವನು ಬಂದನು. ಆಗ ಸಂಜೆಯಾಗಿತ್ತು. ಪಟ್ಟಣದ ಸ್ತ್ರೀಯರು ಬಾವಿಯಿಂದ ನೀರನ್ನು ತೆಗೆದುಕೊಂಡು ಹೋಗಲು ಬರುತ್ತಿದ್ದರು. ಆದುದರಿಂದ ಅಬ್ರಹಾಮನ ಸೇವಕನು ಯೆಹೋವನಿಗೆ ಒಂದು ಪ್ರಾರ್ಥನೆಯನ್ನು ಮಾಡಿದನು: ‘ನನಗಾಗಿಯೂ ಒಂಟೆಗಳಿಗಾಗಿಯೂ ನೀರನ್ನು ಕೊಡುವ ಸ್ತ್ರೀಯೇ ನೀನು ಇಸಾಕನಿಗಾಗಿ ಆರಿಸಿರುವ ಪತ್ನಿಯಾಗಿರಲಿ.’

ಸ್ವಲ್ಪ ಸಮಯದಲ್ಲೇ ರೆಬೆಕ್ಕ ನೀರನ್ನು ಸೇದಲು ಬಂದಳು. ಆ ಸೇವಕನು ಕುಡಿಯಲು ನೀರನ್ನು ಕೇಳಿಕೊಂಡಾಗ ಆಕೆ ಕೊಟ್ಟಳು. ಅನಂತರ ಅವಳು ಬಾಯಾರಿದ್ದ ಒಂಟೆಗಳಿಗೂ ಸಾಕಾಗುವಷ್ಟು ನೀರನ್ನು ತಂದುಕೊಟ್ಟಳು. ಅದು ಕಷ್ಟದ ಕೆಲಸವಾಗಿತ್ತು. ಯಾಕೆಂದರೆ ಒಂಟೆಗಳು ತುಂಬಾ ನೀರು ಕುಡಿಯುತ್ತವೆ.

ರೆಬೆಕ್ಕಳು ಒಂಟೆಗಳಿಗೆ ನೀರು ಕೊಟ್ಟು ಮುಗಿಸಿದಾಗ, ಅಬ್ರಹಾಮನ ಸೇವಕನು ಅವಳ ತಂದೆಯ ಹೆಸರೇನೆಂದು ಕೇಳಿದನು. ಅವರ ಮನೆಯಲ್ಲಿ ಒಂದು ರಾತ್ರಿ ತಂಗಬಹುದೋ ಎಂದೂ ಅವನು ಕೇಳಿದನು. ಅವಳಂದದ್ದು: ‘ನನ್ನ ತಂದೆ ಬೆತೂವೇಲನು, ಮತ್ತು ನೀನು ನಮ್ಮೊಂದಿಗೆ ತಂಗಲು ಸ್ಥಳವಿದೆ.’ ಬೆತೂವೇಲನು ಅಬ್ರಹಾಮನ ಸಹೋದರನಾದ ನಾಹೋರನ ಮಗನು ಎಂದು ಅಬ್ರಹಾಮನ ಸೇವಕನಿಗೆ ತಿಳಿದಿತ್ತು. ಆದುದರಿಂದ ತನ್ನನ್ನು ಅಬ್ರಹಾಮನ ಸಂಬಂಧಿಕರ ಬಳಿಗೆ ಬರುವಂತೆ ಮಾಡಿದಕ್ಕಾಗಿ ಅವನು ಮೊಣಕಾಲೂರಿ ಯೆಹೋವನಿಗೆ ಕೃತಜ್ಞತೆ ಹೇಳಿದನು.

ಆ ರಾತ್ರಿ ಅಬ್ರಹಾಮನ ಸೇವಕನು ತಾನು ಬಂದ ಕಾರಣವನ್ನು ಬೆತೂವೇಲನಿಗೆ ಮತ್ತು ರೆಬೆಕ್ಕಳ ಅಣ್ಣನಾದ ಲಾಬಾನನಿಗೆ ತಿಳಿಸಿದನು. ರೆಬೆಕ್ಕಳು ಅವನೊಂದಿಗೆ ಹೋಗಿ ಇಸಾಕನನ್ನು ಮದುವೆಯಾಗಬಹುದೆಂದು ಅವರಿಬ್ಬರೂ ಒಪ್ಪಿದರು. ರೆಬೆಕ್ಕಳನ್ನು ಕೇಳಿದಾಗ ಅವಳೇನು ಹೇಳಿದಳು? ಅವಳು ‘ಆಯಿತು’ ಎಂದಳು. ಅವನೊಂದಿಗೆ ಹೋಗಲು ಒಪ್ಪಿದಳು. ಆದುದರಿಂದ ಮರುದಿನವೇ ಅವರು ಒಂಟೆಗಳ ಮೇಲೆ ಕೂತುಕೊಂಡು ಕಾನಾನಿಗೆ ಪ್ರಯಾಣವನ್ನು ಆರಂಭಿಸಿದರು.

ಅವರು ಕಾನಾನಿಗೆ ಬಂದಾಗ ಸಂಜೆಯಾಗಿತ್ತು. ಆಗ ರೆಬೆಕ್ಕಳು, ಹೊಲದಲ್ಲಿ ನಡೆದುಬರುತ್ತಿದ್ದ ಒಬ್ಬ ಪುರುಷನನ್ನು ಕಂಡಳು. ಅವನು ಇಸಾಕನು. ರೆಬೆಕ್ಕಳನ್ನು ಕಂಡು ಅವನು ಸಂತೋಷಪಟ್ಟನು. ಅವನ ತಾಯಿ ಸಾರಳು ಕೇವಲ ಮೂರು ವರ್ಷಗಳ ಹಿಂದೆ ತೀರಿಕೊಂಡಿದ್ದಳು. ಮತ್ತು ಅವನು ಇನ್ನೂ ಅದರ ಕುರಿತು ದುಃಖಪಡುತ್ತಿದ್ದನು. ಆದರೆ ಈಗ ಇಸಾಕನು ರೆಬೆಕ್ಕಳನ್ನು ತುಂಬಾ ಪ್ರೀತಿಸತೊಡಗಿ, ಪುನಃ ಸಂತೋಷವುಳ್ಳವನಾದನು.

ಆದಿಕಾಂಡ 24:1-67.

ಭಿನ್ನರಾಗಿದ್ದ ಅವಳಿಗಳು





ಇಲ್ಲಿರುವ ಇಬ್ಬರು ಹುಡುಗರು ತುಂಬಾ ಭಿನ್ನರಾಗಿದ್ದಾರೆ ಅಲ್ಲವೇ? ಅವರ ಹೆಸರು ನಿಮಗೆ ತಿಳಿದಿದೆಯೇ? ಬೇಟೆಯಾಡುತ್ತಿರುವವನು ಏಸಾವನು ಮತ್ತು ಕುರಿಗಳನ್ನು ಮೇಯಿಸುತ್ತಿರುವ ಹುಡುಗನು ಯಾಕೋಬನು.

ಇಸಾಕ ಮತ್ತು ರೆಬೆಕ್ಕಳ ಅವಳಿ ಮಕ್ಕಳೇ ಈ ಏಸಾವ ಮತ್ತು ಯಾಕೋಬ. ತಂದೆ ಇಸಾಕನು ಏಸಾವನನ್ನು ಬಹಳವಾಗಿ ಇಷ್ಟಪಟ್ಟನು. ಯಾಕೆಂದರೆ ಅವನೊಬ್ಬ ಒಳ್ಳೆಯ ಬೇಟೆಗಾರನಾಗಿದ್ದನು ಮತ್ತು ಕುಟುಂಬಕ್ಕಾಗಿ ಆಹಾರವನ್ನು ಮನೆಗೆ ತರುತ್ತಿದ್ದನು. ಆದರೆ ರೆಬೆಕ್ಕಳು ಯಾಕೋಬನನ್ನು ಬಹಳವಾಗಿ ಪ್ರೀತಿಸುತ್ತಿದ್ದಳು. ಯಾಕೆಂದರೆ ಅವನು ಸೌಮ್ಯ ಸ್ವಭಾವದ ಹುಡುಗನಾಗಿದ್ದನು.

ಅವರ ಅಜ್ಜ ಅಬ್ರಹಾಮನು ಇನ್ನೂ ಜೀವಿಸಿದ್ದನು. ಅಬ್ರಹಾಮನು ಯೆಹೋವನ ಕುರಿತು ಮಾತಾಡುವಾಗ ಯಾಕೋಬನು ಅದಕ್ಕೆ ಕಿವಿಗೊಡಲು ಎಷ್ಟು ಇಷ್ಟಪಟ್ಟಿರಬೇಕೆಂಬದನ್ನು ನಾವು ಕಲ್ಪಿಸಿಕೊಳ್ಳಬಹುದು. ಅಬ್ರಹಾಮನು 175 ವಯಸ್ಸಿನವನಾದಾಗ ಸತ್ತನು. ಆಗ ಆ ಮಕ್ಕಳಿಬ್ಬರು 15 ವರ್ಷ ಪ್ರಾಯದವರಾಗಿದ್ದರು.

ಏಸಾವನು 40 ವಯಸ್ಸಿನವನಾದಾಗ, ಕಾನಾನ್‌ ದೇಶದ ಇಬ್ಬರು ಸ್ತ್ರೀಯರನ್ನು ವಿವಾಹವಾದನು. ಇದು ಇಸಾಕ ಮತ್ತು ರೆಬೆಕ್ಕರನ್ನು ಬಹು ದುಃಖಿತರನ್ನಾಗಿ ಮಾಡಿತು. ಯಾಕೆಂದರೆ ಆ ಸ್ತ್ರೀಯರು ಯೆಹೋವನ ಆರಾಧಕರಾಗಿರಲಿಲ್ಲ.

ಒಂದು ದಿನ, ಏಸಾವನು ತನ್ನ ತಮ್ಮ ಯಾಕೋಬನೊಂದಿಗೆ ತುಂಬಾ ಕೋಪಗೊಳ್ಳುವಂಥ ಒಂದು ಸಂಗತಿಯು ನಡೆಯಿತು. ಇಸಾಕನು ತನ್ನ ದೊಡ್ಡ ಮಗನಿಗೆ ಆಶೀರ್ವಾದವನ್ನು ಕೊಡುವ ಸಮಯವು ಬಂತು. ಏಸಾವನು ಯಾಕೋಬನಿಗಿಂತ ದೊಡ್ಡವನಾಗಿದ್ದರಿಂದ, ಈ ಆಶೀರ್ವಾದವನ್ನು ಪಡೆದುಕೊಳ್ಳಲು ನಿರೀಕ್ಷಿಸಿದ್ದನು. ಆದರೆ ಆಶೀರ್ವಾದ ಪಡೆಯುವ ಹಕ್ಕನ್ನು ಏಸಾವನು ಈ ಮೊದಲೇ ಯಾಕೋಬನಿಗೆ ಮಾರಿದ್ದನು. ಅದಲ್ಲದೆ, ಯಾಕೋಬನಿಗೆ ಆ ಆಶೀರ್ವಾದ ಸಿಗುವುದೆಂದು ಆ ಇಬ್ಬರು ಹುಡುಗರು ಜನಿಸಿದಾಗಲೇ ದೇವರು ಹೇಳಿದ್ದನು. ಹಾಗೆಯೇ ಆಯಿತು. ಇಸಾಕನು ಆಶೀರ್ವಾದವನ್ನು ಯಾಕೋಬನಿಗೆ ಕೊಟ್ಟನು.

ತದನಂತರ, ಏಸಾವನಿಗೆ ಇದು ತಿಳಿದುಬಂದಾಗ ಅವನು ಯಾಕೋಬನ ಮೇಲೆ ಕೋಪಗೊಂಡನು. ಅವನೆಷ್ಟು ಕೋಪಗೊಂಡನೆಂದರೆ ಯಾಕೋಬನನ್ನು ಕೊಲ್ಲುವನೆಂದು ಹೇಳಿದನು. ರೆಬೆಕ್ಕಳು ಇದನ್ನು ಕೇಳಿದಾಗ ತುಂಬಾ ವ್ಯಥೆಗೀಡಾದಳು. ಆದುದರಿಂದ ಅವಳು ತನ್ನ ಗಂಡ ಇಸಾಕನಿಗೆ ಹೇಳಿದ್ದು: ‘ಯಾಕೋಬನು ಸಹ ಈ ಕಾನಾನ್ಯ ಸ್ತ್ರೀಯರಲ್ಲಿ ಒಬ್ಬಳನ್ನು ಮದುವೆಯಾದರೆ ಅದು ತುಂಬಾ ಕಷ್ಟವಾಗಿರುವುದು.’

ಆಗ ಇಸಾಕನು ತನ್ನ ಮಗ ಯಾಕೋಬನನ್ನು ಕರೆದು ಅವನಿಗೆ ಹೇಳಿದ್ದು: ‘ನೀನು ಕಾನಾನಿನ ಸ್ತ್ರೀಯನ್ನು ಮದುವೆಯಾಗಬೇಡ. ಬದಲಿಗೆ ಖಾರಾನ್‌ನಲ್ಲಿರುವ ನಿನ್ನ ಅಜ್ಜನಾದ ಬೆತೂವೇಲನ ಮನೆಗೆ ಹೊರಟುಹೋಗು. ಅವನ ಮಗನಾದ ಲಾಬಾನನ ಹೆಣ್ಣುಮಕ್ಕಳಲ್ಲಿ ಒಬ್ಬಳನ್ನು ಮದುವೆಯಾಗು.’

ಯಾಕೋಬನು ತನ್ನ ತಂದೆಯ ಮಾತನ್ನು ಕೇಳಿದನು ಮತ್ತು ಆ ಕೂಡಲೆ ಖಾರಾನಿನಲ್ಲಿ ತನ್ನ ಸಂಬಂಧಿಕರು ವಾಸಿಸುತ್ತಿದ್ದ ಸ್ಥಳಕ್ಕೆ ದೀರ್ಘ ಪ್ರಯಾಣವನ್ನು ಕೈಕೊಂಡನು.

ಆದಿಕಾಂಡ 25:5-11, 20-34; 26:34, 35; 27:1-46; 28:1-5; ಇಬ್ರಿಯ 12:16, 17.




ಅಧ್ಯಯನ ಪ್ರಶ್ನೆಗಳು











^ (ಇಬ್ರಿ. 12:16, 17) ಯಾವ ಜಾರನಾಗಲಿ, ಒಂದು ಊಟಕ್ಕೋಸ್ಕರ ತನ್ನ ಚೊಚ್ಚಲ​ತನದ ಹಕ್ಕನ್ನೇ ಕೊಟ್ಟುಬಿಟ್ಟ ಏಸಾವನಂತೆ ಪವಿತ್ರ ವಿಷಯಗಳನ್ನು ಗಣ್ಯಮಾಡದವನಾಗಲಿ ನಿಮ್ಮಲ್ಲಿ ಇರದಂತೆ ಜಾಗ್ರತೆಯಿಂದ ನೋಡಿಕೊಳ್ಳಿರಿ. 17 ಏಸಾವನು ತದನಂತರ ಆಶೀರ್ವಾದದಲ್ಲಿ ಬಾಧ್ಯನಾಗಲು ಬಯಸಿದಾಗ ನಿರಾಕರಿಸಲ್ಪಟ್ಟನು; ಏಕೆಂದರೆ ಅವನು ತಂದೆಯ ಮನಸ್ಸನ್ನು ಬದಲಾಯಿಸಲು ಕಣ್ಣೀರಿನೊಂದಿಗೆ ಶ್ರದ್ಧಾಪೂರ್ವಕವಾಗಿ ಪ್ರಯತ್ನಿಸಿದರೂ ಅದಕ್ಕೆ ಆಸ್ಪದ ಸಿಗಲಿಲ್ಲ ಎಂಬುದನ್ನು ನೀವು ಬಲ್ಲಿರಿ.

ಯಾಕೋಬನು ಖಾರಾನಿಗೆ ಹೋಗುತ್ತಾನೆ





ಯಾಕೋಬನು ಯಾರ ಹತ್ತಿರ ಮಾತಾಡುತ್ತಿದ್ದಾನೆಂದು ನಿಮಗೆ ಗೊತ್ತೋ? ಅನೇಕ ದಿನಗಳ ಪ್ರಯಾಣದ ಅನಂತರ ಯಾಕೋಬನು ಒಂದು ಬಾವಿಯ ಬಳಿ ಈ ಪುರುಷರನ್ನು ಭೇಟಿಯಾದನು. ಅವರು ತಮ್ಮ ಕುರಿಗಳನ್ನು ಮೇಯಿಸುತ್ತಿದ್ದರು. ‘ನೀವು ಯಾವ ಊರಿನವರು?’ ಎಂದು ಯಾಕೋಬನು ಕೇಳಿದನು.

‘ಖಾರಾನ್‌ ಊರಿನವರು’ ಎಂದರು ಅವರು.

‘ನೀವು ಲಾಬಾನನನ್ನು ಬಲ್ಲಿರಾ?’ ಎಂದು ಕೇಳಿದನು ಯಾಕೋಬ.

‘ಬಲ್ಲೆವು. ಅಗೋ, ಅವನ ಮಗಳಾದ ರಾಹೇಲಳು ಅವನ ಕುರಿ ಹಿಂಡುಗಳ ಸಂಗಡ ಬರುತ್ತಿದ್ದಾಳೆ’ ಎಂದು ಅವರು ಉತ್ತರಿಸಿದರು. ರಾಹೇಲಳು ಅಲ್ಲಿ ದೂರದಲ್ಲಿ ಬರುವುದು ನಿಮಗೆ ಕಾಣಿಸುತ್ತದೋ?

ತನ್ನ ಮಾವನಾದ ಲಾಬಾನನ ಕುರಿಗಳೊಂದಿಗೆ ರಾಹೇಲಳು ಬರುವುದನ್ನು ಯಾಕೋಬನು ಕಂಡಾಗ, ಕುರಿಗಳು ನೀರು ಕುಡಿಯುವಂತೆ ಅವನು ಬಾವಿಯ ಹತ್ತಿರ ಹೋಗಿ ಅದರ ಮೇಲೆ ಮುಚ್ಚಿದ್ದ ಕಲ್ಲನ್ನು ಪಕ್ಕಕ್ಕೆ ಸರಿಸಿದನು. ಅನಂತರ ಯಾಕೋಬನು ರಾಹೇಲಳಿಗೆ ಮುದ್ದಿಟ್ಟು ತಾನು ಯಾರೆಂದು ತಿಳಿಸಿದನು. ಆಕೆ ತುಂಬಾ ಖುಷಿಯಿಂದ ಮನೆಗೆ ಹೋಗಿ ತನ್ನ ತಂದೆ ಲಾಬಾನನಿಗೆ ನಡೆದದ್ದನ್ನು ತಿಳಿಸಿದಳು.

ಯಾಕೋಬನು ತನ್ನ ಮನೆಯಲ್ಲೇ ಉಳಿದುಕೊಳ್ಳುತ್ತಾನೆಂದು ಲಾಬಾನನು ತಿಳಿದಾಗ ಅವನು ಬಹು ಸಂತೋಷಪಟ್ಟನು. ಮಾತ್ರವಲ್ಲ ರಾಹೇಲಳನ್ನು ತಾನು ಮದುವೆಯಾಗುತ್ತೇನೆಂದು ಯಾಕೋಬನು ಕೇಳಿಕೊಂಡಾಗಲಂತೂ ಅವನಿಗೆ ತುಂಬಾ ಆನಂದವಾಯಿತು. ಆದರೂ ರಾಹೇಲಳಿಗಾಗಿ ತನ್ನ ಹೊಲದಲ್ಲಿ ಏಳು ವರ್ಷ ಕೆಲಸಮಾಡುವಂತೆ ಅವನು ಯಾಕೋಬನನ್ನು ಕೇಳಿಕೊಂಡನು. ಯಾಕೋಬನು ಹಾಗೆ ಮಾಡಿದನು. ಯಾಕೆಂದರೆ ಅವನು ರಾಹೇಲಳನ್ನು ಬಹಳಷ್ಟು ಪ್ರೀತಿಸಿದ್ದನು. ಆದರೆ ಮದುವೆಯ ಸಮಯವು ಬಂದಾಗ ಏನಾಯಿತೆಂದು ನಿಮಗೆ ಗೊತ್ತೋ?

ಲಾಬಾನನು ರಾಹೇಲಳ ಬದಲಿಗೆ ತನ್ನ ದೊಡ್ಡ ಮಗಳಾದ ಲೇಯಳನ್ನು ಯಾಕೋಬನಿಗೆ ಮದುವೆ ಮಾಡಿಕೊಟ್ಟನು. ಇನ್ನೂ ಏಳು ವರ್ಷಗಳ ತನಕ ಲಾಬಾನನಿಗಾಗಿ ಕೆಲಸ ಮಾಡಲು ಯಾಕೋಬನು ಒಪ್ಪಿದಾಗ, ರಾಹೇಲಳನ್ನೂ ಅವನ ಪತ್ನಿಯಾಗಿ ಕೊಟ್ಟನು. ಆ ಕಾಲದಲ್ಲಿ ಪುರುಷರಿಗೆ ಒಂದಕ್ಕಿಂತ ಹೆಚ್ಚು ಪತ್ನಿಯರಿರುವಂತೆ ದೇವರು ಅನುಮತಿಸಿದನು. ಆದರೆ ಈಗ, ಬೈಬಲ್‌ ತೋರಿಸುವಂತೆ, ಒಬ್ಬ ಪುರುಷನಿಗೆ ಒಬ್ಬಳೇ ಪತ್ನಿ ಇರತಕ್ಕದ್ದು.

ಆದಿಕಾಂಡ 29:1-30.




ಅಧ್ಯಯನ ಪ್ರಶ್ನೆಗಳು

ಯಾಕೋಬನಿಗೆ ಒಂದು ದೊಡ್ಡ ಕುಟುಂಬವಿದೆ





ಈ ದೊಡ್ಡ ಕುಟುಂಬವನ್ನು ನೋಡಿರಿ. ಇವರು ಯಾಕೋಬನ 12 ಗಂಡು ಮಕ್ಕಳು. ಅವನಿಗೆ ಹೆಣ್ಣು ಮಕ್ಕಳೂ ಇದ್ದರು. ಈ ಮಕ್ಕಳಲ್ಲಿ ಯಾರ ಹೆಸರುಗಳಾದರೂ ನಿಮಗೆ ಗೊತ್ತಿದೆಯೇ? ಕೆಲವರ ಹೆಸರುಗಳನ್ನು ನಾವು ತಿಳಿಯೋಣ.

ಲೇಯಳಿಗೆ ಹುಟ್ಟಿದ ಮಕ್ಕಳು ಯಾರೆಂದರೆ ರೂಬೇನ್‌, ಸಿಮೆಯೋನ್‌, ಲೇವಿ, ಮತ್ತು ಯೆಹೂದಾ. ರಾಹೇಲಳು ತನಗೆ ಮಕ್ಕಳಿರದ ಕಾರಣ ತುಂಬಾ ಬೇಸರಪಟ್ಟಳು. ಆದುದರಿಂದ ಅವಳು ತನ್ನ ದಾಸಿಯಾದ ಬಿಲ್ಹಳನ್ನು ಯಾಕೋಬನಿಗೆ ಕೊಟ್ಟಳು. ಬಿಲ್ಹಳಿಗೆ ದಾನ್‌ ಮತ್ತು ನಫ್ತಾಲಿ ಎಂಬ ಇಬ್ಬರು ಗಂಡು ಮಕ್ಕಳು ಹುಟ್ಟಿದರು. ಅನಂತರ ಲೇಯಳು ಸಹ ತನ್ನ ದಾಸಿಯಾದ ಜಿಲ್ಪಳನ್ನು ಯಾಕೋಬನಿಗೆ ಕೊಟ್ಟಳು. ಜಿಲ್ಪಳಿಗೆ ಗಾದ್‌ ಮತ್ತು ಆಶೇರ್‌ ಎಂಬವರು ಹುಟ್ಟಿದರು. ಲೇಯಳಿಗೆ ಕೊನೆಗೆ ಇಸ್ಸಾಕಾರ್‌ ಮತ್ತು ಜೆಬುಲೂನ್‌ ಎಂಬ ಇನ್ನೆರಡು ಗಂಡುಮಕ್ಕಳಾದರು.

ಕೊನೆಗೂ ರಾಹೇಲಳಿಗೆ ಒಂದು ಮಗುವಾಯಿತು. ಅವಳು ಅವನಿಗೆ ಯೋಸೇಫನೆಂದು ಹೆಸರಿಟ್ಟಳು. ಮುಂದೆ ನಾವು ಯೋಸೇಫನ ಕುರಿತು ಬಹಳಷ್ಟನ್ನು ಕಲಿಯಲಿರುವೆವು. ಯಾಕೆಂದರೆ ಅವನು ಒಬ್ಬ ಅತಿ ಪ್ರಾಮುಖ್ಯ ವ್ಯಕ್ತಿಯಾದನು. ರಾಹೇಲಳ ತಂದೆಯಾದ ಲಾಬಾನನೊಂದಿಗೆ ಜೀವಿಸಿದ್ದಾಗ ಯಾಕೋಬನಿಗೆ ಹುಟ್ಟಿದ 11 ಗಂಡು ಮಕ್ಕಳು ಇವರಾಗಿದ್ದರು.

ಯಾಕೋಬನಿಗೆ ಹೆಣ್ಣು ಮಕ್ಕಳು ಸಹ ಇದ್ದರು. ಆದರೆ ಬೈಬಲ್‌ನಲ್ಲಿ ಒಬ್ಬಳ ಹೆಸರನ್ನು ಮಾತ್ರ ಕೊಡಲಾಗಿದೆ. ಅವಳ ಹೆಸರು ದೀನ.

ಒಂದು ದಿನ ಯಾಕೋಬನು ಲಾಬಾನನನ್ನು ಬಿಟ್ಟು ಕಾನಾನಿಗೆ ಹೋಗಲು ನಿರ್ಣಯಿಸಿದನು. ಅವನು ತನ್ನ ದೊಡ್ಡ ಕುಟುಂಬವನ್ನೂ ದೊಡ್ಡ ಕುರಿ ಮಂದೆಗಳನ್ನೂ ದನಕರುಗಳ ಹಿಂಡುಗಳನ್ನೂ ಒಟ್ಟುಗೂಡಿಸಿಕೊಂಡು ದೀರ್ಘ ಪ್ರಯಾಣವನ್ನು ಪ್ರಾರಂಭಿಸಿದನು.

ಯಾಕೋಬನು ತನ್ನ ಕುಟುಂಬದೊಂದಿಗೆ ಕಾನಾನಿಗೆ ಹಿಂದಿರುಗಿ ಬಂದು ಸ್ವಲ್ಪ ಸಮಯದ ಅನಂತರ, ಬೇರೊಂದು ಊರಿಗೆ ಪ್ರಯಾಣಿಸುತ್ತಿದ್ದಾಗ ರಾಹೇಲಳು ಇನ್ನೊಬ್ಬ ಮಗನನ್ನು ಹೆತ್ತಳು. ರಾಹೇಲಳು ಬಹು ನೋವನ್ನು ಅನುಭವಿಸಿ ಕೊನೆಗೆ ಹೆರಿಗೆಯಾಗುತ್ತಿರುವಾಗ ತೀರಿಕೊಂಡಳು. ಆದರೆ ಪುಟಾಣಿ ಗಂಡು ಮಗು ಕ್ಷೇಮವಾಗಿತ್ತು. ಯಾಕೋಬನು ಅವನಿಗೆ ಬೆನ್ಯಾಮೀನ್‌ ಎಂದು ಹೆಸರಿಟ್ಟನು.

ಯಾಕೋಬನ 12 ಪುತ್ರರ ಹೆಸರನ್ನು ನಾವು ನೆನಪಿನಲ್ಲಿಟ್ಟುಕೊಳ್ಳಬೇಕು. ಯಾಕೆಂದರೆ ಇಡೀ ಇಸ್ರಾಯೇಲ್‌ ಜನಾಂಗವು ಅವರಿಂದ ಉಂಟಾಯಿತು. ನಿಜ ಹೇಳುವುದಾದರೆ, ಇಸ್ರಾಯೇಲಿನ 12 ಕುಲಗಳಿಗೆ ಯಾಕೋಬನ 10 ಪುತ್ರರ ಮತ್ತು ಯೋಸೇಫನ ಇಬ್ಬರು ಪುತ್ರರ ಹೆಸರುಗಳು ಕೊಡಲ್ಪಟ್ಟಿವೆ. ಇಸಾಕನು ಈ ಎಲ್ಲಾ ಹುಡುಗರು ಹುಟ್ಟಿದ ಮೇಲೆ ಅನೇಕ ವರ್ಷಗಳ ತನಕ ಬದುಕಿದನು. ಮತ್ತು ಅಷ್ಟು ಮಂದಿ ಮೊಮ್ಮಕ್ಕಳಿಗೆ ಅಜ್ಜನಾಗಿರುವುದು ಅವನಿಗೆ ಬಹಳ ಆನಂದವನ್ನು ತಂದಿರಬೇಕು. ಆದರೆ ಅವನ ಮೊಮ್ಮಗಳಾದ ದೀನಳಿಗೆ ಏನಾಯಿತೆಂದು ನಾವು ನೋಡೋಣ.

ಆದಿಕಾಂಡ 29:32-35; 30:1-26; 35:16-19; 37:35.




ಅಧ್ಯಯನ ಪ್ರಶ್ನೆಗಳು

ದೀನಳು ತೊಂದರೆಯಲ್ಲಿ ಸಿಕ್ಕಿಕೊಳ್ಳುತ್ತಾಳೆ





ದೀನಳು ಯಾರನ್ನು ನೋಡಲು ಹೋಗುತ್ತಿದ್ದಾಳೆಂದು ನೀವು ಹೇಳಬಲ್ಲಿರೋ? ಕಾನಾನ್‌ ದೇಶದಲ್ಲಿರುವ ಕೆಲವು ಹುಡುಗಿಯರನ್ನು ನೋಡಲು ಅವಳು ಹೋಗುತ್ತಿದ್ದಾಳೆ. ಆದರೆ ಅವಳ ತಂದೆ ಯಾಕೋಬನಿಗೆ ಇದು ಇಷ್ಟವಾಗುತ್ತದೋ? ಈ ಪ್ರಶ್ನೆಯನ್ನು ಉತ್ತರಿಸಲು, ಅಬ್ರಹಾಮ ಮತ್ತು ಇಸಾಕರು ಕಾನಾನಿನ ಸ್ತ್ರೀಯರ ಕುರಿತು ಏನು ನೆನಸಿದ್ದರೆಂಬದನ್ನು ಜ್ಞಾಪಿಸಿಕೊಳ್ಳಲು ಪ್ರಯತ್ನಿಸಿರಿ.



[image: ಕಾನಾನಿನ ಮೂವರು ಹುಡುಗಿಯರು]


ತನ್ನ ಮಗನಾದ ಇಸಾಕನು ಕಾನಾನಿನ ಹೆಣ್ಣನ್ನು ಮದುವೆಯಾಗುವಂತೆ ಅಬ್ರಹಾಮನು ಇಷ್ಟಪಟ್ಟನೋ? ಖಂಡಿತ ಇಲ್ಲ. ಇಸಾಕ ಮತ್ತು ರೆಬೆಕ್ಕ ತಮ್ಮ ಮಗನಾದ ಯಾಕೋಬನು ಕಾನಾನ್ಯ ಹುಡುಗಿಯನ್ನು ಮದುವೆಯಾಗುವಂತೆ ಬಯಸಿದರೋ? ಇಲ್ಲ, ಅವರು ಬಯಸಲಿಲ್ಲ. ಅದು ಏಕೆಂದು ನಿಮಗೆ ಗೊತ್ತೋ?

ಅದು ಯಾಕೆಂದರೆ ಕಾನಾನಿನ ಈ ಜನರು ಸುಳ್ಳು ದೇವರುಗಳನ್ನು ಆರಾಧಿಸುತ್ತಿದ್ದರು. ಮದುವೆಯಾಗಲಿಕ್ಕಾಗಿಯೋ ಆಪ್ತ ಮಿತ್ರರಾಗಿರಲಿಕ್ಕಾಗಿಯೋ ಅವರು ಅಷ್ಟು ಒಳ್ಳೆಯ ಜನರಾಗಿರಲಿಲ್ಲ. ಆದುದರಿಂದ ತನ್ನ ಮಗಳು ಈ ಕಾನಾನ್ಯ ಹುಡುಗಿಯರೊಂದಿಗೆ ಸ್ನೇಹ ಬೆಳೆಸುವುದು ಯಾಕೋಬನಿಗೆ ಇಷ್ಟವಿರಲಿಲ್ಲವೆಂದು ನಾವು ಹೇಳಸಾಧ್ಯವಿದೆ.

ಆದರೆ ದೀನಳು ನಿಜವಾಗಿಯೂ ತೊಂದರೆಯಲ್ಲಿ ಸಿಕ್ಕಿಬಿದ್ದಳೋ? ಹೌದು. ಚಿತ್ರದಲ್ಲಿ, ಒಬ್ಬ ಕಾನಾನ್ಯ ಪುರುಷನು ದೀನಳನ್ನು ನೋಡುತ್ತಿರುವುದನ್ನು ನೀವು ಗಮನಿಸಿದ್ದೀರೋ? ಅವನ ಹೆಸರು ಶೆಕೆಮ್‌. ಒಂದು ದಿನ ದೀನಳು ಆ ಹುಡುಗಿಯರನ್ನು ಭೇಟಿಯಾಗಲು ಬಂದಾಗ, ಶೆಕೆಮನು ಅವಳನ್ನು ತೆಗೆದುಕೊಂಡು ಹೋಗಿ, ತನ್ನೊಂದಿಗೆ ಮಲಗುವಂತೆ ಬಲಾತ್ಕರಿಸಿದನು. ಇದು ತಪ್ಪಾಗಿತ್ತು. ಯಾಕೆಂದರೆ ಮದುವೆಯಾಗಿರುವ ಪುರುಷ ಮತ್ತು ಸ್ತ್ರೀಯು ಮಾತ್ರ ಒಟ್ಟಿಗೆ ಮಲಗಬಹುದಾಗಿದೆ. ಶೆಕೆಮನು ದೀನಳಿಗೆ ಮಾಡಿದ ಈ ಕೆಟ್ಟ ಸಂಗತಿಯಿಂದ ಬಹಳಷ್ಟು ತೊಂದರೆ ಉಂಟಾಯಿತು.

ನಡೆದ ಸಂಗತಿಯ ಕುರಿತು ದೀನಳ ಸಹೋದರರು ಕೇಳಿದಾಗ ತುಂಬಾ ಕೋಪಗೊಂಡರು. ಸಿಮೆಯೋನ ಮತ್ತು ಲೇವಿ ಎಂಬ ಇಬ್ಬರು ಸಹೋದರರು ಎಷ್ಟು ಕೋಪಗೊಂಡರೆಂದರೆ, ಕತ್ತಿಗಳನ್ನು ಹಿಡುಕೊಂಡು ಪಟ್ಟಣಕ್ಕೆ ಹೋಗಿ ಹಠಾತ್ತನೇ ಆ ಜನರನ್ನು ಹೊಡೆದರು. ಅವರು ತಮ್ಮ ಸಹೋದರರೊಂದಿಗೆ ಸೇರಿ ಶೆಕೆಮನನ್ನು ಮತ್ತು ಬೇರೆ ಎಲ್ಲಾ ಪುರುಷರನ್ನು ಕೊಂದುಬಿಟ್ಟರು. ತನ್ನ ಗಂಡುಮಕ್ಕಳು ಈ ಕೆಟ್ಟ ಸಂಗತಿಯನ್ನು ಮಾಡಿದ ಕಾರಣ ಯಾಕೋಬನು ಸಿಟ್ಟುಗೊಂಡನು.

ಈ ಎಲ್ಲಾ ತೊಂದರೆಯು ಪ್ರಾರಂಭವಾದದ್ದು ಹೇಗೆ? ದೇವರ ನಿಯಮಗಳಿಗೆ ವಿಧೇಯರಾಗದ ಜನರೊಂದಿಗೆ ದೀನಳು ಸ್ನೇಹ ಬೆಳೆಸಿದ ಕಾರಣದಿಂದಲೇ. ನಾವು ಅಂಥ ಮಿತ್ರರನ್ನು ಮಾಡಿಕೊಳ್ಳಲು ಇಷ್ಟಪಡುವುದಿಲ್ಲ, ಅಲ್ಲವೇ?

ಆದಿಕಾಂಡ 34:1-31.




ಅಧ್ಯಯನ ಪ್ರಶ್ನೆಗಳು














[image: ಯೋಸೇಫನನ್ನು ಅವನ ಅಣ್ಣಂದಿರು ದಾಸನಾಗಿ ಮಾರುತ್ತಾರೆ]



ಅಧ್ಯಾಯ 21

ಯೋಸೇಫನ ಅಣ್ಣಂದಿರು ಅವನನ್ನು ದ್ವೇಷಿಸುತ್ತಾರೆ





ಚಿತ್ರದಲ್ಲಿರುವ ಈ ಹುಡುಗನು ಎಷ್ಟು ಬೇಸರದಿಂದ ಇದ್ದಾನೆಂದು ನೋಡಿರಿ. ಅವನ ಮುಖ ಎಷ್ಟು ನಿರಾಶೆಯಿಂದ ತುಂಬಿದೆ. ಅವನು ಯೋಸೇಫನು. ಅವನ ಅಣ್ಣಂದಿರು ಈಗಷ್ಟೇ ಅವನನ್ನು ಇಲ್ಲಿರುವ ಪುರುಷರಿಗೆ ಮಾರಿದ್ದಾರೆ. ಈ ಪುರುಷರು ಐಗುಪ್ತ ದೇಶಕ್ಕೆ ಪ್ರಯಾಣ ಮಾಡುತ್ತಾ ಇದ್ದರು. ಅಲ್ಲಿ ಯೋಸೇಫನು ದಾಸನಾಗುತ್ತಾನೆ. ಅವನ ಮಲಅಣ್ಣಂದಿರು ಈ ಕೆಟ್ಟ ಸಂಗತಿಯನ್ನು ಮಾಡಿದ್ದೇಕೆ? ಅವರಿಗೆ ಯೋಸೇಫನ ಮೇಲೆ ಹೊಟ್ಟೆಕಿಚ್ಚು ಇದ್ದದರಿಂದಲೇ.

ಅವರ ತಂದೆಯಾದ ಯಾಕೋಬನಿಗೆ ಯೋಸೇಫನೆಂದರೆ ಬಹಳ ಇಷ್ಟ. ಅವನಿಗೆ ಒಂದು ಸುಂದರವಾದ ನಿಲುವಂಗಿಯನ್ನು ಮಾಡಿಕೊಡುವ ಮೂಲಕ ಯಾಕೋಬನು ತನ್ನ ಪ್ರೀತಿಯನ್ನು ತೋರಿಸಿದನು. ಅವನು ಯೋಸೇಫನನ್ನು ಹೆಚ್ಚು ಪ್ರೀತಿಸುವುದನ್ನು ಅವನ ಹತ್ತು ಮಂದಿ ಅಣ್ಣಂದಿರು ನೋಡಿದಾಗ, ಅವರು ಹೊಟ್ಟೆಕಿಚ್ಚು ಪಟ್ಟು ಯೋಸೇಫನನ್ನು ದ್ವೇಷಿಸಿದರು. ಅವರು ಅವನನ್ನು ದ್ವೇಷಿಸಲು ಇನ್ನೊಂದು ಕಾರಣವೂ ಇತ್ತು.

ಯೋಸೇಫನಿಗೆ ಎರಡು ಕನಸುಗಳು ಬಿದ್ದವು. ಆ ಎರಡೂ ಕನಸುಗಳಲ್ಲಿ ಅವನ ಅಣ್ಣಂದಿರು ಬಗ್ಗಿ ಅವನಿಗೆ ನಮಸ್ಕರಿಸುವುದನ್ನು ಕಂಡನು. ಇದನ್ನು ಯೋಸೇಫನು ತನ್ನ ಅಣ್ಣಂದಿರಿಗೆ ತಿಳಿಸಿದಾಗ, ಅವರ ದ್ವೇಷ ಇನ್ನಷ್ಟು ಹೆಚ್ಚಾಯಿತು.

ಹೀಗಿರುವಾಗ ಒಂದಾನೊಂದು ಕಾಲದಲ್ಲಿ ಯೋಸೇಫನ ಅಣ್ಣಂದಿರು ತಮ್ಮ ತಂದೆಯ ಕುರಿಗಳನ್ನು ಮೇಯಿಸಲು ಹೋಗಿದ್ದರು. ಒಂದು ದಿನ, ಯಾಕೋಬನು ಯೋಸೇಫನನ್ನು ಕರೆದು ಅಣ್ಣಂದಿರು ಹೇಗಿದ್ದಾರೆಂದು ನೋಡಿಕೊಂಡು ಬರುವಂತೆ ಹೇಳುತ್ತಾನೆ. ಯೋಸೇಫನು ಬರುವುದನ್ನು ಅವನ ಅಣ್ಣಂದಿರು ಕಂಡಾಗ ಅವರಲ್ಲಿ ಕೆಲವರು, ‘ನಾವು ಅವನನ್ನು ಕೊಲ್ಲೋಣ!’ ಎಂದು ಹೇಳುತ್ತಾರೆ. ಆದರೆ ಅವರಲ್ಲಿ ದೊಡ್ಡವನಾದ ರೂಬೇನನು ‘ಬೇಡ, ಹಾಗೆ ಮಾಡಬೇಡಿ!’ ಎಂದು ಹೇಳುತ್ತಾನೆ. ಆಗ ಅವರು ಯೋಸೇಫನನ್ನು ಹಿಡಿದು ನೀರಿಲ್ಲದ ಒಂದು ಗುಂಡಿಗೆ ಹಾಕುತ್ತಾರೆ. ಆಮೇಲೆ ಅವನನ್ನು ಏನು ಮಾಡುವುದೆಂದು ಯೋಚಿಸುತ್ತಾ ಕೂತುಕೊಳ್ಳುತ್ತಾರೆ.

ಆ ಸಮಯದಲ್ಲಿ ಕೆಲವು ಇಷ್ಮಾಯೇಲ್ಯ ಪುರುಷರು ಆ ದಾರಿಯಾಗಿ ಬರುತ್ತಾರೆ. ಯೆಹೂದನು ತನ್ನ ಮಲಸಹೋದರರಿಗೆ, ‘ಬನ್ನಿ, ಅವನನ್ನು ಆ ಇಷ್ಮಾಯೇಲ್ಯರಿಗೆ ಮಾರಿಬಿಡೋಣ’ ಎಂದು ಹೇಳುತ್ತಾನೆ. ಅವರು ಹಾಗೆಯೇ ಮಾಡುತ್ತಾರೆ. ಅವರು ಯೋಸೇಫನನ್ನು 20 ಬೆಳ್ಳಿ ನಾಣ್ಯಗಳಿಗೆ ಮಾರಿಬಿಡುತ್ತಾರೆ. ಅದೆಷ್ಟು ನಿರ್ದಯವಾದ ನೀಚಕಾರ್ಯವಾಗಿತ್ತು!

ಸರಿ, ಈಗ ಯೋಸೇಫನ ಅಣ್ಣಂದಿರು ತಮ್ಮ ತಂದೆಗೆ ಏನು ಹೇಳುವರು? ಅವರೊಂದು ಆಡನ್ನು ಕೊಂದು ಅದರ ರಕ್ತದಲ್ಲಿ ಯೋಸೇಫನ ಸುಂದರವಾದ ನಿಲುವಂಗಿಯನ್ನು ಅದ್ದಿ ಅದ್ದಿ ತೆಗೆಯುತ್ತಾರೆ. ಅನಂತರ ಅವರು ಆ ನಿಲುವಂಗಿಯನ್ನು ಮನೆಗೆ ತೆಗೆದುಕೊಂಡು ಬರುತ್ತಾರೆ. ಮತ್ತು ತಮ್ಮ ತಂದೆಯಾದ ಯಾಕೋಬನಿಗೆ ತೋರಿಸಿ ‘ಇದು ನಮಗೆ ಸಿಕ್ಕಿತು, ಇದು ಯೋಸೇಫನ ಅಂಗಿಯೋ ಅಲ್ಲವೋ ನೋಡು’ ಎಂದು ಹೇಳುತ್ತಾರೆ.

ಯಾಕೋಬನಿಗೆ ಆ ಅಂಗಿಯ ಗುರುತು ಸಿಗುತ್ತದೆ. ‘ಅಯ್ಯೋ, ಒಂದು ಕಾಡುಮೃಗವು ಯೋಸೇಫನನ್ನು ಕೊಂದಿರಬೇಕು’ ಎಂದು ಅವನು ಜೋರಾಗಿ ಅಳುತ್ತಾನೆ. ಯೋಸೇಫನ ಸಹೋದರರಿಗೆ ಅದೇ ಬೇಕಿತ್ತು. ತಮ್ಮ ತಂದೆಯು ಹಾಗೆಯೇ ನೆನಸಬೇಕೆಂದು ಅವರು ಬಯಸಿದ್ದರು. ಯಾಕೋಬನಿಗೆ ಬಹಳ ದುಃಖವಾಗುತ್ತದೆ. ಅನೇಕ ದಿನಗಳ ವರೆಗೆ ಅವನು ಶೋಕಿಸುತ್ತಾ ಇರುತ್ತಾನೆ. ಆದರೆ ಯೋಸೇಫನು ಸತ್ತಿಲ್ಲ. ಅವನನ್ನು ಕರೆದುಕೊಂಡು ಹೋದ ಸ್ಥಳದಲ್ಲಿ ಏನಾಯಿತೆಂದು ನಾವೀಗ ನೋಡೋಣ.

ಆದಿಕಾಂಡ 37:1-35.

ಯೋಸೇಫನನ್ನು ಸೆರೆಮನೆಗೆ ಹಾಕುತ್ತಾರೆ





ಐಗುಪ್ತಕ್ಕೆ ಕರೆದುಕೊಂಡು ಬಂದಾಗ ಯೋಸೇಫನಿಗೆ ಕೇವಲ 17 ವರ್ಷ ಪ್ರಾಯವಾಗಿತ್ತು. ಅಲ್ಲಿ ಅವನನ್ನು ಪೋಟೀಫರನೆಂಬ ಹೆಸರಿನ ಮನುಷ್ಯನಿಗೆ ಮಾರುತ್ತಾರೆ. ಈ ಪೋಟೀಫರನು ಐಗುಪ್ತದ ಅರಸನ ಕೈಕೆಳಗೆ ಕೆಲಸಮಾಡುತ್ತಾನೆ. ಐಗಪ್ತದ ಅರಸನನ್ನು ಫರೋಹನೆಂದು ಕರೆಯುತ್ತಾರೆ.

ಯೋಸೇಫನು ತನ್ನ ಯಜಮಾನನಾದ ಪೋಟೀಫರನಿಗಾಗಿ ಕಷ್ಟಪಟ್ಟು ದುಡಿಯುತ್ತಾನೆ. ಹೀಗೆ ಯೋಸೇಫನು ಇನ್ನೂ ದೊಡ್ಡವನಾದಾಗ ಪೋಟೀಫರನು ತನ್ನ ಇಡೀ ಮನೆಯನ್ನು ನೋಡಿಕೊಳ್ಳುವಂತೆ ಅವನನ್ನು ನೇಮಿಸುತ್ತಾನೆ. ಹಾಗಾದರೆ, ಯೋಸೇಫನು ಇಲ್ಲಿ ಸೆರೆಮನೆಯಲ್ಲಿ ಏಕೆ ಇದ್ದಾನೆ? ಇದಕ್ಕೆ ಕಾರಣ ಪೋಟೀಫರನ ಹೆಂಡತಿಯಾಗಿದ್ದಾಳೆ.

ಯೋಸೇಫನು ಬೆಳೆದು ದೊಡ್ಡವನಾದಾಗ ಅತಿ ಸುಂದರನಾಗಿ ಕಾಣುತ್ತಾನೆ. ಪೋಟೀಫರನ ಹೆಂಡತಿಯು ಅವನನ್ನು ತನ್ನೊಂದಿಗೆ ಮಲಗುವಂತೆ ಕೇಳಿಕೊಳ್ಳುತ್ತಾಳೆ. ಆದರೆ ಇದು ತಪ್ಪೆಂದು ಯೋಸೇಫನಿಗೆ ತಿಳಿದಿದೆ. ಅವನು ಹಾಗೆ ಮಾಡಲು ಒಪ್ಪುವುದಿಲ್ಲ. ಇದರಿಂದ ಪೋಟೀಫರನ ಹೆಂಡತಿಗೆ ತುಂಬಾ ಕೋಪ ಬರುತ್ತದೆ. ಅವಳ ಗಂಡ ಮನೆಗೆ ಬಂದಾಗ ಅವಳು ಯೋಸೇಫನ ಬಗ್ಗೆ ಸುಳ್ಳು ಹೇಳುತ್ತಾಳೆ. ‘ಆ ದುಷ್ಟ ಯೋಸೇಫನು ನನ್ನೊಡನೆ ಮಲಗಲು ಪ್ರಯತ್ನಿಸಿದನು!’ ಎನ್ನುತ್ತಾಳೆ ಅವಳು. ಪೋಟೀಫರನು ತನ್ನ ಹೆಂಡತಿಯ ಮಾತನ್ನು ನಂಬುತ್ತಾನೆ. ಅವನಿಗೆ ಯೋಸೇಫನ ಮೇಲೆ ಬಹಳ ಸಿಟ್ಟು ಬರುತ್ತದೆ. ಆದ್ದರಿಂದ, ಯೋಸೇಫನನ್ನು ಅವನು ಸೆರೆಮನೆಗೆ ಹಾಕಿಸುತ್ತಾನೆ.

ಯೋಸೇಫನು ಒಳ್ಳೆಯವನೆಂದು ಸೆರೆಮನೆಯ ಯಜಮಾನನು ಬೇಗನೆ ತಿಳಿದುಕೊಳ್ಳುತ್ತಾನೆ. ಆದುದರಿಂದ ಸೆರೆಯಲ್ಲಿದ್ದ ಬೇರೆ ಎಲ್ಲಾ ಕೈದಿಗಳನ್ನು ಯೋಸೇಫನ ಕೈಕೆಳಗೆ ಒಪ್ಪಿಸುತ್ತಾನೆ. ಸ್ವಲ್ಪ ಸಮಯದ ನಂತರ, ಫರೋಹನು ತನ್ನ ಪಾನದಾಯಕನ ಮತ್ತು ಭಕ್ಷ್ಯಗಾರನ ಮೇಲೆ ಕೋಪಗೊಂಡು ಅವರನ್ನು ಸೆರೆಮನೆಗೆ ಹಾಕುತ್ತಾನೆ. ಒಂದು ರಾತ್ರಿ, ಅವರಿಬ್ಬರಿಗೂ ವಿಶೇಷ ಕನಸು ಬೀಳುತ್ತದೆ. ಆದರೆ ಆ ಕನಸುಗಳ ಅರ್ಥವು ಅವರಿಗೆ ತಿಳಿಯುವುದಿಲ್ಲ. ಮರುದಿನ ಯೋಸೇಫನು ‘ನಿಮ್ಮ ಕನಸನ್ನು ನನಗೆ ತಿಳಿಸಿರಿ’ ಎಂದು ಹೇಳುತ್ತಾನೆ. ಅವರು ಅದನ್ನು ತಿಳಿಸಿದಾಗ, ಯೋಸೇಫನು ದೇವರ ಸಹಾಯದಿಂದ ಅದರ ಅರ್ಥವನ್ನು ವಿವರಿಸುತ್ತಾನೆ.

ಪಾನದಾಯಕನಿಗೆ ಯೋಸೇಫನು ವಿವರಿಸುವುದು: ‘ಮೂರು ದಿನದೊಳಗೆ ನಿನ್ನನ್ನು ಸೆರೆಮನೆಯಿಂದ ಬಿಡಿಸುವರು. ನೀನು ಪುನಃ ಫರೋಹನ ಪಾನದಾಯಕನಾಗುವಿ. ನೀನು ಬಿಡುಗಡೆಯಾದಾಗ, ಫರೋಹನಿಗೆ ನನ್ನ ಕುರಿತು ಹೇಳು. ಮತ್ತು ಇಲ್ಲಿಂದ ನಾನು ಬಿಡುಗಡೆಯಾಗುವಂತೆ ನನಗೆ ಸಹಾಯಮಾಡು.’ ಆದರೆ ಭಕ್ಷ್ಯಗಾರನಿಗೆ ಹೇಳುವುದು: ‘ಕೇವಲ ಮೂರು ದಿನಗಳೊಳಗೆ ಫರೋಹನು ನಿನ್ನ ತಲೆ ಕಡಿಯುವನು.’

ಮೂರು ದಿನಗಳೊಳಗೆ ಯೋಸೇಫನು ತಿಳಿಸಿದಂತೆಯೇ ನಡೆಯುತ್ತದೆ. ಫರೋಹನು ಭಕ್ಷ್ಯಗಾರನ ತಲೆ ಕಡಿಸುತ್ತಾನೆ. ಪಾನದಾಯಕನಾದರೋ ಸೆರೆಮನೆಯಿಂದ ಬಿಡಿಸಲ್ಪಡುತ್ತಾನೆ. ಅಷ್ಟೇ ಅಲ್ಲ, ಪುನಃ ಅರಸನ ಸೇವೆ ಮಾಡುತ್ತಾನೆ. ಆದರೆ ಅವನು ಯೋಸೇಫನ ಕುರಿತು ಮರೆತೇಬಿಡುತ್ತಾನೆ! ಅವನ ಕುರಿತು ಫರೋಹನಿಗೆ ತಿಳಿಸುವುದಿಲ್ಲ. ಯೋಸೇಫನು ಸೆರೆಮನೆಯಲ್ಲಿಯೇ ಉಳಿಯಬೇಕಾಗುತ್ತದೆ.

ಆದಿಕಾಂಡ 39:1-23; 40:1-23.

ಫರೋಹನ ಕನಸುಗಳು





ಎರಡು ವರ್ಷಗಳು ದಾಟುತ್ತವೆ. ಯೋಸೇಫನು ಇನ್ನೂ ಸೆರೆಮನೆಯಲ್ಲಿದ್ದಾನೆ. ಪಾನದಾಯಕನಿಗೆ ಅವನ ನೆನಪೇ ಬರಲಿಲ್ಲ. ಒಂದು ರಾತ್ರಿ ಫರೋಹನಿಗೆ ಎರಡು ವಿಶೇಷ ಕನಸುಗಳು ಬೀಳುತ್ತವೆ. ಅವುಗಳ ಅರ್ಥವೇನೆಂದು ಅವನು ಯೋಚಿಸುತ್ತಾನೆ. ಅವನು ಮಲಗಿರುವುದನ್ನು ನೀವು ಈ ಚಿತ್ರದಲ್ಲಿ ಗಮನಿಸಿದ್ದಿರೋ? ಮರುದಿನ ಬೆಳಗ್ಗೆ ಫರೋಹನು ತನ್ನ ವಿದ್ವಾಂಸರನ್ನು ಕರೆದು ತಾನು ಕಂಡ ಕನಸನ್ನು ತಿಳಿಸುತ್ತಾನೆ. ಆದರೆ ಅವನ ಕನಸುಗಳ ಅರ್ಥವನ್ನು ತಿಳಿಸಲು ಅವರಿಗೆ ಸಾಧ್ಯವಾಗುವುದಿಲ್ಲ.

ಈಗ ಆ ಪಾನದಾಯಕನಿಗೆ ಯೋಸೇಫನ ನೆನಪಾಗುತ್ತದೆ. ಅವನು ಫರೋಹನಿಗೆ ‘ನಾನು ಸೆರೆಮನೆಯಲ್ಲಿದ್ದಾಗ ಕನಸುಗಳ ಅರ್ಥವನ್ನು ವಿವರಿಸುವ ಒಬ್ಬ ಮನುಷ್ಯನು ಅಲ್ಲಿದ್ದನು’ ಎಂದು ಹೇಳುತ್ತಾನೆ. ಫರೋಹನು ಆ ಕೂಡಲೆ ಯೋಸೇಫನನ್ನು ಸೆರೆಮನೆಯಿಂದ ಕರೆಸುತ್ತಾನೆ.



[image: ಏಳು ಕೊಬ್ಬಿದ ಹಸುಗಳು, ಏಳು ಬಡಕಲು ಹಸುಗಳು]


ಫರೋಹನು ಯೋಸೇಫನಿಗೆ ತನ್ನ ಕನಸುಗಳನ್ನು ತಿಳಿಸುತ್ತಾನೆ: ‘ಏಳು ಕೊಬ್ಬಿದ ಸುಂದರವಾದ ಆಕಳುಗಳನ್ನು ನಾನು ಕಂಡೆನು. ಆಮೇಲೆ ಏಳು ಅತಿ ಬಡಕಲು ಆಕಳುಗಳು ನನ್ನ ಕಣ್ಣಿಗೆ ಬಿದ್ದವು. ಆ ಬಡಕಲು ಆಕಳುಗಳು ಕೊಬ್ಬಿದ ಆಕಳುಗಳನ್ನು ತಿಂದುಬಿಟ್ಟವು.’

‘ನನ್ನ ಎರಡನೆಯ ಕನಸಿನಲ್ಲಿ ಏಳು ಪುಷ್ಟವಾದ ಮಾಗಿದ ತೆನೆಗಳು ಒಂದೇ ದಂಟಿನಲ್ಲಿ ಬೆಳೆಯುವುದನ್ನು ನಾನು ಕಂಡೆನು. ಅನಂತರ ಏಳು ಒಣಗಿ ಬತ್ತಿಹೋಗಿದ್ದ ತೆನೆಗಳನ್ನು ಕಂಡೆನು. ಈ ಬತ್ತಿಹೋಗಿದ್ದ ತೆನೆಗಳು ಆ ಏಳು ಒಳ್ಳೇ ತೆನೆಗಳನ್ನು ನುಂಗಿಬಿಡಲಾರಂಭಿಸಿದವು.’



[image: ಒಂದು ಬತ್ತಿಹೋದ ತೆನೆ ಮತ್ತು ಒಂದು ಪುಷ್ಟವಾದ ಮಾಗಿದ ತೆನೆ]


ಆಗ ಯೋಸೇಫನು ಫರೋಹನಿಗೆ ಹೇಳುವುದು: ‘ಎರಡೂ ಕನಸುಗಳ ಅರ್ಥವು ಒಂದೇ ಆಗಿದೆ. ಏಳು ಕೊಬ್ಬಿದ ಆಕಳುಗಳು ಮತ್ತು ಏಳು ಪುಷ್ಟ ತೆನೆಗಳು ಅಂದರೆ ಏಳು ವರ್ಷಗಳು. ಏಳು ಬಡಕಲು ಆಕಳುಗಳು ಮತ್ತು ಏಳು ಬತ್ತಿಹೋದ ತೆನೆಗಳು ಅಂದರೆ ತದನಂತರ ಬರುವ ಏಳು ವರ್ಷಗಳು. ಐಗುಪ್ತದಲ್ಲಿ ಏಳು ವರ್ಷ ಬೆಳೆಯು ಬಹಳ ಸಮೃದ್ಧವಾಗಿ ಬೆಳೆಯುತ್ತದೆ. ಅದರ ನಂತರ ಬರುವ ಏಳು ವರ್ಷಗಳಲ್ಲಿ ಬರಗಾಲ ಇರುವುದು.’

ಆದುದರಿಂದ ಯೋಸೇಫನು ಫರೋಹನಿಗೆ ಹೇಳುವುದು: ‘ಒಬ್ಬ ಬುದ್ಧಿಶಾಲಿ ಪುರುಷನನ್ನು ಆರಿಸಿಕೋ. ಏಳು ಒಳ್ಳೇ ವರ್ಷಗಳಲ್ಲಿ ಆಹಾರವನ್ನು ಒಟ್ಟುಗೂಡಿಸುವ ಜವಾಬ್ದಾರಿಯನ್ನು ಅವನಿಗೆ ವಹಿಸಿಕೊಡು. ಹೀಗೆ ಮಾಡಿದರೆ, ಮುಂದೆ ಬರುವ ಬರಗಾಲದ ಏಳು ಕೆಟ್ಟ ವರ್ಷಗಳಲ್ಲಿ ಜನರು ಹೊಟ್ಟೆಗಿಲ್ಲದೆ ಸಾಯುವುದಿಲ್ಲ.’

ಯೋಸೇಫನ ಈ ಸಲಹೆಯು ಫರೋಹನಿಗೆ ಇಷ್ಟವಾಗುತ್ತದೆ. ಮತ್ತು ಆಹಾರವನ್ನು ಒಟ್ಟುಗೂಡಿಸಿ ಶೇಖರಿಸಿ ಇಡಲು ಅವನು ಯೋಸೇಫನನ್ನು ಆರಿಸಿಕೊಳ್ಳುತ್ತಾನೆ. ಈಗ ಫರೋಹನ ನಂತರದ ಮುಖ್ಯಸ್ಥಾನ ಯೋಸೇಫನಿಗೆ ಸಿಗುತ್ತದೆ.

ಇದಾಗಿ ಎಂಟು ವರ್ಷ ಕಳೆಯುತ್ತವೆ. ಇದು ಬರಗಾಲದ ಸಮಯ. ಕೆಲವು ಮನುಷ್ಯರು ಬರುತ್ತಿರುವುದನ್ನು ಯೋಸೇಫನು ಕಾಣುತ್ತಾನೆ. ಅವರು ಯಾರೆಂದು ನಿಮಗೆ ಗೊತ್ತೋ? ಅವರು ಬೇರೆ ಯಾರು ಅಲ್ಲ. ಅವನ ಹತ್ತು ಮಂದಿ ಅಣ್ಣಂದಿರೇ! ಅವರ ತಂದೆಯಾದ ಯಾಕೋಬನು ಅವರನ್ನು ಐಗುಪ್ತಕ್ಕೆ ಕಳುಹಿಸಿದ್ದಾನೆ. ಏಕೆಂದರೆ, ತಮ್ಮ ಊರಾದ ಕಾನಾನಿನಲ್ಲಿ ದವಸಧಾನ್ಯ ಖಾಲಿಯಾಗುತ್ತಿತ್ತು. ಯೋಸೇಫನಿಗೆ ತನ್ನ ಅಣ್ಣಂದಿರ ಗುರುತು ಸಿಗುತ್ತದೆ. ಆದರೆ ಅವರಿಗೆ ಅವನ ಗುರುತು ಸಿಗುವುದಿಲ್ಲ. ಯಾಕೆಂದು ನಿಮಗೆ ಗೊತ್ತೋ? ಯಾಕೆಂದರೆ ಯೋಸೇಫನು ಈಗ ದೊಡ್ಡವನಾಗಿ ಬೆಳೆದಿದ್ದಾನೆ. ಅಷ್ಟೇ ಅಲ್ಲ, ಅವನು ಹಾಕಿಕೊಂಡಿದ್ದ ಬಟ್ಟೆ ಸಹ ಭಿನ್ನವಾಗಿತ್ತು.

ಈಗ ಯೋಸೇಫನಿಗೆ ತಾನು ಸಣ್ಣ ಹುಡುಗನಾಗಿದ್ದಾಗ ಕಂಡ ಕನಸು ನೆನಪಾಗುತ್ತದೆ. ಆ ಕನಸಿನಲ್ಲಿ ಅವನ ಅಣ್ಣಂದಿರು ತನಗೆ ಬಗ್ಗಿ ನಮಸ್ಕಾರ ಮಾಡಿದ್ದು ನೆನಪಿಗೆ ಬರುತ್ತದೆ. ಅದರ ಕುರಿತು ಓದಿದ್ದು ನಿಮಗೆ ನೆನಪಿದೆಯೇ? ತನ್ನನ್ನು ಐಗುಪ್ತಕ್ಕೆ ಕಳುಹಿಸಿದಾತನು ದೇವರೇ ಎಂದು ಯೋಸೇಫನಿಗೆ ತಿಳಿದುಬರುತ್ತದೆ. ಮತ್ತು ಅದು ಒಂದು ಒಳ್ಳೆಯ ಉದ್ದೇಶಕ್ಕಾಗಿಯೇ ಆಗಿತ್ತು. ಯೋಸೇಫನು ಈಗ ಏನು ಮಾಡುತ್ತಾನೆಂದು ನೀವೆಣಿಸುತ್ತೀರಿ? ಅದನ್ನು ನಾವು ನೋಡೋಣ.

ಆದಿಕಾಂಡ 41:1-57; 42:1-8; 50:20.




ಅಧ್ಯಯನ ಪ್ರಶ್ನೆಗಳು

ಯೋಸೇಫನು ತನ್ನ ಅಣ್ಣಂದಿರನ್ನು ಪರೀಕ್ಷಿಸುತ್ತಾನೆ





ಯೋಸೇಫನು ತನ್ನ ಅಣ್ಣಂದಿರು ಇನ್ನೂ ನಿರ್ದಯಿಗಳಾಗಿ ಇದ್ದಾರೋ ಎಂದು ತಿಳಿಯಲು ಬಯಸುತ್ತಾನೆ. ಆದುದರಿಂದ ಅವರಿಗೆ ‘ನೀವು ಗೂಢಚಾರರು. ನಮ್ಮ ದೇಶದ ದುರ್ಬಲ ಸ್ಥಳಗಳನ್ನು ಪತ್ತೆಹಚ್ಚಲು ಬಂದವರು’ ಎಂದು ಹೇಳುತ್ತಾನೆ.

ಆದರೆ ಅವರು ‘ಅಲ್ಲ, ನಾವು ಗೂಢಚಾರರಲ್ಲ, ಒಳ್ಳೆಯ ಮನುಷ್ಯರು. ನಾವೆಲ್ಲರೂ ಅಣ್ಣತಮ್ಮಂದಿರು. ನಾವು ಹನ್ನೆರಡು ಮಂದಿ ಇದ್ದೆವು. ಆದರೆ ಒಬ್ಬನು ಇಲ್ಲ, ಚಿಕ್ಕವನು ತಂದೆಯ ಬಳಿಯಲ್ಲಿ ಮನೆಯಲ್ಲಿದ್ದಾನೆ’ ಎಂದು ಹೇಳುತ್ತಾರೆ.

ಯೋಸೇಫನು ಅವರ ಮಾತನ್ನು ನಂಬದವನಂತೆ ನಟಿಸುತ್ತಾನೆ. ಅವರಲ್ಲಿ ಒಬ್ಬನಾದ ಸಿಮೆಯೋನನನ್ನು ಸೆರೆಮನೆಯಲ್ಲಿಟ್ಟು ಉಳಿದವರು ಆಹಾರ ತೆಗೆದುಕೊಂಡು ಮನೆಗೆ ಹೋಗುವಂತೆ ಹೇಳುತ್ತಾನೆ. ಆದರೆ ಅವರಿಗೆ, ‘ನೀವು ಹಿಂದೆ ಬರುವಾಗ ನಿಮ್ಮ ಚಿಕ್ಕ ತಮ್ಮನನ್ನು ಕರೆದುಕೊಂಡು ಬರಬೇಕು’ ಎಂದು ಅವನು ಹೇಳುತ್ತಾನೆ.

ಅವರು ಕಾನಾನ್‌ ದೇಶದಲ್ಲಿರುವ ತಮ್ಮ ಮನೆಗೆ ಹಿಂದಿರುಗಿದಾಗ ನಡೆದದ್ದೆಲ್ಲವನ್ನು ತಮ್ಮ ತಂದೆಯಾದ ಯಾಕೋಬನಿಗೆ ತಿಳಿಸುತ್ತಾರೆ. ಯಾಕೋಬನು ಅದನ್ನು ಕೇಳಿ ತುಂಬ ದುಃಖಪಡುತ್ತಾನೆ. ‘ಯೋಸೇಫನೂ ಇಲ್ಲ, ಈಗ ಸಿಮೆಯೋನನೂ ಇಲ್ಲ. ನನ್ನ ಕೊನೆಯ ಮಗನಾದ ಬೆನ್ಯಾಮೀನನನ್ನು ಕರೆದುಕೊಂಡು ಹೋಗಲು ನಾನಂತೂ ಬಿಡುವುದೇ ಇಲ್ಲ’ ಎಂದು ಅವನು ಅಳುತ್ತಾನೆ. ಆದರೆ ಸಮಯ ಕಳೆದಂತೆ ಅವರಲ್ಲಿದ್ದ ಆಹಾರವು ಮುಗಿಯುತ್ತಾ ಬರುತ್ತದೆ. ಅವರು ಆಹಾರವನ್ನು ತರಬೇಕಾದರೆ ಬೆನ್ಯಾಮೀನನನ್ನು ಐಗುಪ್ತಕ್ಕೆ ಕರಕೊಂಡು ಹೋಗಲೇಬೇಕು. ಇದಕ್ಕೆ ಯಾಕೋಬನು ಈಗ ಒಪ್ಪಲೇಬೇಕಾಗುತ್ತದೆ.

ತನ್ನ ಸಹೋದರರು ಬರುತ್ತಿರುವುದನ್ನು ಯೋಸೇಫನು ನೋಡುತ್ತಾನೆ. ತನ್ನ ತಮ್ಮನಾದ ಬೆನ್ಯಾಮೀನನನ್ನು ನೋಡಿ ಅವನಿಗೆ ಬಹಳ ಸಂತೋಷವಾಗುತ್ತದೆ. ಯೋಸೇಫನೇ ಐಗುಪ್ತದ ಈ ಅಧಿಕಾರಿಯೆಂದು ಅವರಲ್ಲಿ ಯಾರಿಗೂ ತಿಳಿದಿಲ್ಲ. ತನ್ನ 10 ಮಂದಿ ಅಣ್ಣಂದಿರನ್ನು ಪರೀಕ್ಷಿಸಲು ಯೋಸೇಫನು ಈಗ ಏನನ್ನೋ ಮಾಡುತ್ತಾನೆ.

ಅವರ ಚೀಲಗಳಲ್ಲಿ ದವಸಧಾನ್ಯವನ್ನು ತುಂಬಿಸುವಂತೆ ಯೋಸೇಫನು ತನ್ನ ಸೇವಕರಿಗೆ ಅಪ್ಪಣೆಕೊಡುತ್ತಾನೆ. ಆದರೆ ಅವರಿಗೆ ತಿಳಿಯದಂತೆ ಬೆನ್ಯಾಮೀನನ ಚೀಲದೊಳಗೆ ದವಸಧಾನ್ಯದೊಂದಿಗೆ ತನ್ನ ವಿಶೇಷವಾದ ಬೆಳ್ಳಿಯ ಪಾನಪಾತ್ರೆಯನ್ನೂ ಇರಿಸುತ್ತಾನೆ. ಅವರೆಲ್ಲರೂ ಹೊರಟು ಸ್ವಲ್ಪ ದೂರ ಹೋದ ನಂತರ ಯೋಸೇಫನು ತನ್ನ ಸೇವಕರನ್ನು ಅವರ ಹಿಂದೆ ಕಳುಹಿಸುತ್ತಾನೆ. ಸೇವಕರು ಅವರನ್ನು ಹಿಂದಟ್ಟಿ ‘ನಮ್ಮ ಧನಿಯ ಬೆಳ್ಳಿಯ ಪಾತ್ರೆಯನ್ನು ನೀವು ಕದ್ದದ್ದೇಕೆ?’ ಎಂದು ಅವರನ್ನು ಕೇಳುತ್ತಾರೆ.

‘ನಾವು ಆತನ ಪಾತ್ರೆಯನ್ನು ಕದಿಯಲಿಲ್ಲ. ನೀವು ನಮ್ಮ ಚೀಲದಲ್ಲಿ ಹುಡುಕಿ. ನಮ್ಮಲ್ಲಿ ಯಾರ ಚೀಲದಲ್ಲಾದರೂ ಆ ಪಾತ್ರೆಯು ಸಿಕ್ಕಿದರೆ ಅವನಿಗೆ ಮರಣ ದಂಡನೆ ಆಗಲಿ’ ಎನ್ನುತ್ತಾರೆ ಸೋದರರೆಲ್ಲರೂ.

ಆದುದರಿಂದ ಸೇವಕರು ಎಲ್ಲಾ ಚೀಲಗಳನ್ನು ಪರೀಕ್ಷಿಸಿ ನೋಡುತ್ತಾರೆ. ನೀವು ಚಿತ್ರದಲ್ಲಿ ನೋಡುವಂತೆ, ಪಾತ್ರೆಯು ಬೆನ್ಯಾಮೀನನ ಚೀಲದಲ್ಲಿ ಸಿಗುತ್ತದೆ. ಸೇವಕರು ಅನ್ನುವುದು: ‘ನೀವೆಲ್ಲರೂ ಹೋಗಬಹುದು, ಆದರೆ ಬೆನ್ಯಾಮೀನನು ನಮ್ಮೊಂದಿಗೆ ಬರಬೇಕು.’ ಈಗ ಆ 10 ಮಂದಿ ಅಣ್ಣಂದಿರು ಏನು ಮಾಡುವರು?

ಬೆನ್ಯಾಮೀನನೊಂದಿಗೆ ಅವರೆಲ್ಲರೂ ಯೋಸೇಫನ ಮನೆಗೆ ಹಿಂದಿರುಗುತ್ತಾರೆ. ಯೋಸೇಫನು ತನ್ನ ಅಣ್ಣಂದಿರಿಗೆ ಹೇಳುವುದು: ‘ನೀವೆಲ್ಲರೂ ಮನೆಗೆ ಹೋಗಬಹುದು. ಆದರೆ ಬೆನ್ಯಾಮೀನನು ನನ್ನ ದಾಸನಾಗಿ ಇಲ್ಲೇ ಇರಬೇಕು.’

ಈಗ ಯೆಹೂದನು ಮುಂದೆ ಬಂದು ಹೇಳುವುದು: ‘ನಾನು ಈ ಹುಡುಗನನ್ನು ಇಲ್ಲಿ ಬಿಟ್ಟು ಮನೆಗೆ ಹೋದರೆ ನನ್ನ ತಂದೆಯು ಸಾಯುವನು. ಯಾಕೆಂದರೆ ಇವನನ್ನು ನಮ್ಮ ತಂದೆ ಬಹಳ ಪ್ರೀತಿಸುತ್ತಾನೆ. ಆದುದರಿಂದ ದಯವಿಟ್ಟು ನನ್ನನ್ನು ನಿನ್ನ ದಾಸನಾಗಿ ಮಾಡಿಕೋ. ಆದರೆ ಈ ಹುಡುಗನನ್ನು ಮನೆಗೆ ಹೋಗುವಂತೆ ಬಿಡು.’

ತನ್ನ ಅಣ್ಣಂದಿರು ಬದಲಾಗಿದ್ದಾರೆಂದು ಯೋಸೇಫನಿಗೆ ಈಗ ತಿಳಿಯುತ್ತದೆ. ಅವರು ಈಗ ದಯಾಪರರಾದ ಒಳ್ಳೆಯ ಜನರಾಗಿದ್ದಾರೆ. ಈಗ ಯೋಸೇಫನು ಏನು ಮಾಡುತ್ತಾನೆಂದು ನಾವು ನೋಡೋಣ.

ಆದಿಕಾಂಡ 42:9-38; 43:1-34; 44:1-34.

ಇಡೀ ಕುಟುಂಬವು ಐಗುಪ್ತಕ್ಕೆ ಸ್ಥಳಾಂತರಿಸುತ್ತದೆ





ಯೋಸೇಫನಿಗೆ ತನ್ನ ಭಾವನೆಗಳನ್ನು ತಡೆಯಲು ಸಾಧ್ಯವಾಗುವುದಿಲ್ಲ. ತನ್ನ ಸೇವಕರೆಲ್ಲರಿಗೂ ಕೋಣೆಯನ್ನು ಬಿಟ್ಟು ಹೋಗುವಂತೆ ಅವನು ಹೇಳುತ್ತಾನೆ. ಮತ್ತು ತನ್ನ ಸೋದರರೊಂದಿಗೆ ಒಬ್ಬನೇ ಇರುವಾಗ, ಯೋಸೇಫನು ಜೋರಾಗಿ ಅಳುತ್ತಾನೆ. ಅವನ ಸೋದರರಿಗೆ ಎಷ್ಟು ಆಶ್ಚರ್ಯವಾಗಿರಬಹುದು ಎಂಬುದನ್ನು ನಾವು ಕಲ್ಪಿಸಿಕೊಳ್ಳಬಹುದು. ಯಾಕೆಂದರೆ ಅವನು ಯಾಕೆ ಅಳುತ್ತಿದ್ದಾನೆಂದು ಅವರಿಗೆ ತಿಳಿದಿರಲಿಲ್ಲ. ಕೊನೆಗೂ ತಡೆಯಲಾರದೆ ಅವನು ‘ನಾನು ಯೋಸೇಫನು. ನನ್ನ ತಂದೆ ಇನ್ನೂ ಜೀವದಿಂದಿದ್ದಾರೋ?’ ಎಂದು ಕೇಳುತ್ತಾನೆ.

ಅವನ ಸೋದರರಿಗೆ ಎಷ್ಟು ಆಶ್ಚರ್ಯವಾಗುತ್ತದೆಂದರೆ ಅವರಿಗೆ ಮಾತೇ ಹೊರಡುವುದಿಲ್ಲ. ಅವರಿಗೆ ಭಯವಾಗುತ್ತದೆ. ಆದರೆ ಯೋಸೇಫನು, ‘ದಯವಿಟ್ಟು ನನ್ನ ಹತ್ತಿರ ಬನ್ನಿರಿ’ ಅನ್ನುತ್ತಾನೆ. ಅವರು ಹತ್ತಿರ ಬಂದಾಗ ಅವನು ಹೇಳುವುದು: ‘ಐಗುಪ್ತ ದೇಶಕ್ಕೆ ನೀವು ಮಾರಿಬಿಟ್ಟ ನಿಮ್ಮ ತಮ್ಮನಾದ ಯೋಸೇಫನು ನಾನೇ.’

ಯೋಸೇಫನು ದಯೆಯಿಂದ ಮಾತಾಡುತ್ತಾನೆ: ‘ನೀವು ನನ್ನನ್ನು ಇಲ್ಲಿಗೆ ಮಾರಿದ್ದಕ್ಕಾಗಿ ಬೇಸರಪಟ್ಟುಕೊಳ್ಳಬೇಡಿರಿ. ಜನರನ್ನು ರಕ್ಷಿಸಲಿಕ್ಕಾಗಿ ದೇವರೇ ನನ್ನನ್ನು ಐಗುಪ್ತಕ್ಕೆ ಕಳುಹಿಸಿದನು. ಫರೋಹನು ನನ್ನನ್ನು ಇಡೀ ದೇಶದ ಅಧಿಪತಿಯಾಗಿ ಮಾಡಿದ್ದಾನೆ. ಆದುದರಿಂದ ನೀವು ಬೇಗನೆ ತಂದೆಯ ಬಳಿಗೆ ಹೋಗಿ ಇದನ್ನು ತಿಳಿಸಿರಿ. ಇಲ್ಲಿಗೆ ಬಂದು ವಾಸಿಸಬೇಕೆಂದು ಹೇಳಿರಿ.’

ಅನಂತರ ಯೋಸೇಫನು ತನ್ನ ಸೋದರರನ್ನು ಅಪ್ಪಿಕೊಂಡು ಮುದ್ದಿಡುತ್ತಾನೆ. ಯೋಸೇಫನ ಅಣ್ಣತಮ್ಮಂದಿರು ಬಂದಿದ್ದಾರೆಂದು ಫರೋಹನಿಗೆ ತಿಳಿದಾಗ, ಅವನು ಯೋಸೇಫನಿಗೆ ಹೇಳುವುದು: ‘ಅವರು ರಥಗಳನ್ನು ತೆಗೆದುಕೊಂಡು ಹೋಗಿ ಅವರ ತಂದೆಯನ್ನೂ ಕುಟುಂಬಗಳನ್ನೂ ಇಲ್ಲಿಗೆ ಕರೆದುಕೊಂಡು ಬರಲಿ. ಐಗುಪ್ತ ದೇಶದಲ್ಲೇ ಒಳ್ಳೆಯ ಪ್ರದೇಶವನ್ನು ನಾನು ಅವರಿಗೆ ಕೊಡುವೆನು.’

ಅವರು ಹಾಗೆಯೇ ಮಾಡುತ್ತಾರೆ. ಅವನ ತಂದೆಯು ತನ್ನ ಇಡೀ ಕುಟುಂಬದೊಂದಿಗೆ ಐಗುಪ್ತಕ್ಕೆ ಬಂದಾಗ ಯೋಸೇಫನು ಬಂದು ಅವನನ್ನು ಅಪ್ಪಿಕೊಳ್ಳುವುದನ್ನು ನೀವು ಚಿತ್ರದಲ್ಲಿ ನೋಡಬಹುದು.

ಯಾಕೋಬನ ಕುಟುಂಬವು ತುಂಬಾ ದೊಡ್ಡದಾಗಿತ್ತು. ಐಗುಪ್ತಕ್ಕೆ ಅವರು ಬಂದಾಗ ಯಾಕೋಬನು, ಅವನ ಮಕ್ಕಳು ಮತ್ತು ಮೊಮ್ಮಕ್ಕಳು ಒಟ್ಟಿಗೆ 70 ಮಂದಿ ಇದ್ದರು. ಅವರೊಂದಿಗೆ ಅವರ ಹೆಂಡತಿಯರು ಕೂಡ ಇದ್ದರು, ಮತ್ತು ಅನೇಕ ಸೇವಕರು ಸಹ ಇದ್ದಿರಬಹುದು. ಇವರೆಲ್ಲರೂ ಐಗುಪ್ತದಲ್ಲಿ ವಾಸಿಸಿದರು. ಅವರನ್ನು ಇಸ್ರಾಯೇಲ್ಯರೆಂದು ಕರೆಯಲಾಗುತ್ತಿತ್ತು. ಯಾಕೆಂದರೆ ದೇವರು ಯಾಕೋಬನ ಹೆಸರನ್ನು ಇಸ್ರಾಯೇಲ್‌ ಎಂದು ಬದಲಾಯಿಸಿದ್ದನು. ಮುಂದೆ ನಾವು ನೋಡಲಿರುವಂತೆ, ಇಸ್ರಾಯೇಲ್ಯರು ದೇವರಿಗೆ ಅತಿ ವಿಶೇಷವಾದ ಜನರಾದರು.

ಆದಿಕಾಂಡ 45:1-28; 46:1-27.

ಯೋಬನು ದೇವರಿಗೆ ನಂಬಿಗಸ್ತನಾಗಿರುತ್ತಾನೆ





ಈ ಕಾಯಿಲೆಬಿದ್ದಿರುವ ಮನುಷ್ಯನನ್ನು ನೋಡಿ ಅಯ್ಯೋ ಪಾಪ ಅನ್ನಿಸುತ್ತಿದೆಯೋ? ಅವನ ಹೆಸರು ಯೋಬ. ಪಕ್ಕದಲ್ಲಿ ನಿಂತಿರುವ ಸ್ತ್ರೀ ಅವನ ಹೆಂಡತಿ. ಅವಳು ಯೋಬನಿಗೆ ಏನು ಹೇಳುತ್ತಿದ್ದಾಳೆಂದು ನಿಮಗೆ ತಿಳಿದಿದೆಯೋ? ‘ದೇವರನ್ನು ದೂಷಿಸಿ ಸಾಯಿ’ ಎಂದು ಹೇಳುತ್ತಿದ್ದಾಳೆ. ಅವಳು ಹಾಗೇಕೆ ಹೇಳಿದಳು ಮತ್ತು ಯೋಬನು ಅಷ್ಟು ಕಷ್ಟಪಟ್ಟಿದ್ದು ಏಕೆಂದು ನಾವು ನೋಡೋಣ.

ಯೋಬನು ಒಬ್ಬ ನಂಬಿಗಸ್ತ ಮನುಷ್ಯನಾಗಿದ್ದನು. ಅವನು ಯಾವಾಗಲೂ ಯೆಹೋವನ ಮಾತನ್ನು ಕೇಳಿ ಅದರಂತೆ ನಡೆಯುತ್ತಾ ವಿಧೇಯನಾಗಿದ್ದನು. ಅವನು ಕಾನಾನ್‌ನಿಂದ ಸ್ವಲ್ಪ ದೂರವಿದ್ದ ಊಚ್‌ ದೇಶದಲ್ಲಿ ವಾಸಿಸುತ್ತಿದ್ದನು. ಯೆಹೋವನು ಯೋಬನನ್ನು ಬಹಳ ಪ್ರೀತಿಸಿದನು. ಆದರೆ ಯಾರೋ ಒಬ್ಬನು ಅವನನ್ನು ದ್ವೇಷಿಸಿದನು. ಅವನು ಯಾರೆಂದು ನಿಮಗೆ ಗೊತ್ತೋ?

ಅವನು ಪಿಶಾಚನಾದ ಸೈತಾನನು. ಈ ಸೈತಾನನು ಯೆಹೋವನನ್ನು ದ್ವೇಷಿಸುವ ಒಬ್ಬ ಕೆಟ್ಟ ದೇವದೂತ ಎಂಬುದನ್ನು ನೆನಪಿಸಿಕೊಳ್ಳಿ. ಆದಾಮಹವ್ವರು ಯೆಹೋವನ ಮಾತನ್ನು ಕೇಳದೆ ಅವಿಧೇಯರಾಗುವಂತೆ ಮಾಡಿದವನು ಅವನೇ. ಅಷ್ಟೇ ಅಲ್ಲ, ಇತರ ಎಲ್ಲ ಮನುಷ್ಯರು ಸಹ ಯೆಹೋವನಿಗೆ ಅವಿಧೇಯರಾಗುವಂತೆ ಮಾಡಲು ತನಗೆ ಸಾಧ್ಯವಿದೆ ಎಂದು ಅವನು ನೆನಸಿದನು. ಆದರೆ ಅವನಿಗೆ ಹಾಗೆ ಮಾಡಲು ಸಾಧ್ಯವಾಯಿತೋ? ಖಂಡಿತ ಇಲ್ಲ. ಅನೇಕ ನಂಬಿಗಸ್ತ ಸ್ತ್ರೀಪುರುಷರ ಕುರಿತು ನಾವು ಕಲಿತಿರುವುದನ್ನು ಸ್ವಲ್ಪ ನೆನಪಿಸಿಕೊಳ್ಳಿ. ಅವರಲ್ಲಿ ಎಷ್ಟು ಮಂದಿಯ ಹೆಸರನ್ನು ನೀವು ಹೇಳಬಲ್ಲಿರಿ?

ಯಾಕೋಬ ಮತ್ತು ಯೋಸೇಫರು ಐಗುಪ್ತದಲ್ಲಿ ಸತ್ತ ಬಳಿಕ, ಇಡೀ ಭೂಮಿಯಲ್ಲೇ ಯೆಹೋವನಿಗೆ ಅತ್ಯಂತ ನಂಬಿಗಸ್ತನಾಗಿದ್ದ ಮನುಷ್ಯನೆಂದರೆ ಯೋಬನೇ. ಎಲ್ಲರನ್ನೂ ಕೆಟ್ಟವರನ್ನಾಗಿ ಮಾಡಲು ಸಾಧ್ಯವಿಲ್ಲ ಎಂಬುದನ್ನು ಸೈತಾನನು ತಿಳಿದುಕೊಳ್ಳಬೇಕೆಂದು ಯೆಹೋವನು ಬಯಸಿದನು. ಆದುದರಿಂದ ಅವನು ಹೇಳಿದ್ದು: ‘ಯೋಬನನ್ನು ನೋಡು, ಅವನು ನನಗೆಷ್ಟು ನಂಬಿಗಸ್ತನಾಗಿದ್ದಾನೆ.’

‘ಅವನು ನಂಬಿಗಸ್ತನು. ಯಾಕೆಂದರೆ ನೀನು ಅವನನ್ನು ಆಶೀರ್ವದಿಸುತ್ತೀ ಮತ್ತು ಅವನಲ್ಲಿ ಅನೇಕ ಒಳ್ಳೇ ವಸ್ತುಗಳಿವೆ. ಆದರೆ ನೀನು ಅವುಗಳನ್ನು ತೆಗೆದುಬಿಟ್ಟಲ್ಲಿ, ಅವನು ನಿನ್ನನ್ನು ದೂಷಿಸುವನು’ ಎಂದು ಸೈತಾನನು ವಾದಿಸಿದನು.

ಆದುದರಿಂದ ಯೆಹೋವನು ಹೇಳಿದ್ದು: ‘ಹೋಗು, ಅವುಗಳನ್ನು ನಾಶಮಾಡು. ನೀನು ಯೋಬನಿಗೆ ಏನೇನು ಕೆಟ್ಟದ್ದನ್ನು ಮಾಡಬೇಕೆಂದು ಇಷ್ಟಪಡುತ್ತೀಯೋ ಅದನ್ನೆಲ್ಲ ಮಾಡು. ಆಗ ಅವನು ನನ್ನನ್ನು ದೂಷಿಸುತ್ತಾನೋ ಎಂದು ನಾವು ನೋಡೋಣ. ಆದರೆ ಅವನ ಜೀವವನ್ನು ಮಾತ್ರ ತೆಗೆಯಬಾರದು.’

ಮೊದಲಾಗಿ, ಯೋಬನ ದನಕರುಗಳನ್ನು ಮತ್ತು ಒಂಟೆಗಳನ್ನು ಜನರು ಕದಿಯುವಂತೆ ಸೈತಾನನು ಮಾಡಿದನು. ಅವನ ಕುರಿಗಳೂ ಕೊಲ್ಲಲ್ಪಟ್ಟವು. ಅನಂತರ ಯೋಬನ 10 ಮಂದಿ ಗಂಡು-ಹೆಣ್ಣು ಮಕ್ಕಳನ್ನು ಒಂದು ಬಿರುಗಾಳಿಯಿಂದ ಅವನು ಸಾಯಿಸಿದನು. ಆಮೇಲೆ ಸೈತಾನನು ಯೋಬನನ್ನು ಈ ಭೀಕರ ರೋಗದಿಂದ ಬಾಧಿಸಿದನು. ಆಗ ಯೋಬನು ತುಂಬಾ ನರಳಿದನು. ಆದುದರಿಂದಲೇ ಯೋಬನ ಹೆಂಡತಿಯು ಅವನಿಗೆ ‘ದೇವರನ್ನು ದೂಷಿಸಿ ಸಾಯಿ’ ಎಂದು ಹೇಳಿದಳು. ಆದರೆ ಯೋಬನು ಹಾಗೆ ಮಾಡಲಿಲ್ಲ. ಅದಲ್ಲದೆ, ಮೂವರು ಸುಳ್ಳು ಮಿತ್ರರು ಬಂದು ಯೋಬನು ಕೆಟ್ಟ ರೀತಿಯ ಜೀವನವನ್ನು ನಡಿಸಿದ್ದನೆಂದು ಅವನಿಗೆ ಹೇಳಿದರು. ಆದರೂ ಯೋಬನು ನಂಬಿಗಸ್ತನಾಗಿಯೇ ಉಳಿದನು.

ಇದು ಯೆಹೋವನನ್ನು ಅತಿ ಸಂತೋಷಗೊಳಿಸಿತು. ಮತ್ತು ನೀವು ಚಿತ್ರದಲ್ಲಿ ಕಾಣುವ ಪ್ರಕಾರ, ಅವನು ಯೋಬನನ್ನು ತದನಂತರ ಆಶೀರ್ವದಿಸಿದನು. ಅವನ ರೋಗವನ್ನು ವಾಸಿಮಾಡಿದನು. ಯೋಬನಿಗೆ ಇನ್ನೂ 10 ಮಂದಿ ಮಕ್ಕಳಾದರು. ಅವರು ಸುಂದರರಾಗಿದ್ದರು. ಮಾತ್ರವಲ್ಲ ದನಕರುಗಳು, ಕುರಿಗಳು ಮತ್ತು ಒಂಟೆಗಳು ಮೊದಲಿಗಿಂತ ಈಗ ಎರಡು ಪಟ್ಟು ಹೆಚ್ಚಾಗಿದ್ದವು.

ಯೋಬನಂತೆ ನೀವು ಯಾವಾಗಲೂ ಯೆಹೋವನಿಗೆ ನಂಬಿಗಸ್ತರಾಗಿ ಇರುವಿರೋ? ಇರುವುದಾದರೆ, ದೇವರು ನಿಮ್ಮನ್ನೂ ಆಶೀರ್ವದಿಸುವನು. ಇಡೀ ಲೋಕವು ಏದೆನ್‌ ತೋಟದಷ್ಟೇ ಸುಂದರವಾಗಿ ಮಾಡಲ್ಪಡುವಾಗ ನೀವು ಸದಾಕಾಲ ಜೀವಿಸುವಿರಿ.

ಯೋಬ 1:1-22; 2:1-13; 42:10-17.




ಅಧ್ಯಯನ ಪ್ರಶ್ನೆಗಳು

ಒಬ್ಬ ಕೆಟ್ಟ ಅರಸನು ಐಗುಪ್ತವನ್ನು ಆಳುತ್ತಾನೆ





ಚಿತ್ರದಲ್ಲಿ ಕಾಣುವ ಪುರುಷರು ಒತ್ತಾಯವಾಗಿ ಜನರನ್ನು ಕೆಲಸಮಾಡಿಸುತ್ತಿದ್ದಾರೆ. ಆ ಕಡೆಯಿರುವ ಪುರುಷನನ್ನು ನೋಡಿರಿ! ಅವನು ಕೆಲಸಗಾರನೊಬ್ಬನನ್ನು ಕೊರಡೆಯಿಂದ ಹೊಡೆಯುತ್ತಿದ್ದಾನೆ. ಕೆಲಸಗಾರರು ಯಾಕೋಬನ ಕುಟುಂಬದವರು. ಅವರನ್ನು ಇಸ್ರಾಯೇಲ್ಯರೆಂದು ಕರೆಯಲಾಗುತ್ತದೆ. ಅವರನ್ನು ಕೆಲಸಮಾಡಲು ಒತ್ತಾಯಪಡಿಸುತ್ತಿರುವ ಪುರುಷರು ಐಗುಪ್ತದವರು. ಇಸ್ರಾಯೇಲ್ಯರು ಐಗುಪ್ತ್ಯರ ಗುಲಾಮರಾಗಿದ್ದಾರೆ. ಅವರು ಗುಲಾಮರಾದದ್ದಾದರೂ ಹೇಗೆ?

ಯಾಕೋಬನ ದೊಡ್ಡ ಕುಟುಂಬದವರೆಲ್ಲರೂ ಐಗುಪ್ತದಲ್ಲಿ ಅನೇಕ ವರ್ಷಗಳ ವರೆಗೆ ಸಮಾಧಾನದಿಂದ ಜೀವಿಸಿದರು. ಐಗುಪ್ತದ ಅರಸ ಫರೋಹನಿಗೆ ನಂತರದ ದೊಡ್ಡ ಸ್ಥಾನದಲ್ಲಿದ್ದ ಯೋಸೇಫನು ಅವರನ್ನು ನೋಡಿಕೊಳ್ಳುತ್ತಿದ್ದನು. ಸಮಯಾನಂತರ ಯೋಸೇಫನು ಸತ್ತನು ಮತ್ತು ಆ ಬಳಿಕ ಒಬ್ಬ ಹೊಸ ಫರೋಹನು ಐಗುಪ್ತದ ರಾಜನಾದನು. ಅವನಿಗೆ ಇಸ್ರಾಯೇಲ್ಯರನ್ನು ಕಂಡರೆ ಆಗುತ್ತಿರಲಿಲ್ಲ.

ಹಾಗಾಗಿ ಈ ಕೆಟ್ಟ ಫರೋಹನು ಇಸ್ರಾಯೇಲ್ಯರನ್ನು ಗುಲಾಮರನ್ನಾಗಿ ಮಾಡಿಕೊಂಡನು. ಅಲ್ಲದೆ, ಅವರನ್ನು ಕೆಲಸಮಾಡಿಸಲು ಕ್ರೂರಿಗಳಾಗಿದ್ದ ನಿರ್ದಯ ಪುರುಷರನ್ನು ನೇಮಿಸಿದನು. ಅವರು ಫರೋಹನಿಗಾಗಿ ಪಟ್ಟಣಗಳನ್ನು ಕಟ್ಟಲು ಕಠಿನವಾಗಿ ದುಡಿಯುವಂತೆ ಇಸ್ರಾಯೇಲ್ಯರನ್ನು ಒತ್ತಾಯಿಸುತ್ತಿದ್ದರು. ಆದರೆ ಇಸ್ರಾಯೇಲ್ಯರ ಸಂಖ್ಯೆಯು ಹೆಚ್ಚುತ್ತಾ ಬಂತು. ಸ್ವಲ್ಪ ಸಮಯದ ಬಳಿಕ, ಇಸ್ರಾಯೇಲ್ಯರು ಇನ್ನಷ್ಟು ಹೆಚ್ಚಾಗಿ ಬಲಾಢ್ಯರಾಗುವರು ಎಂದು ಐಗುಪ್ತ್ಯರು ಹೆದರಿದರು.

ಆಗ ಫರೋಹನು ಏನು ಮಾಡಿದನು ಗೊತ್ತಾ? ಇಸ್ರಾಯೇಲ್ಯ ತಾಯಂದಿರಿಗೆ ಹೆರಿಗೆಯ ಸಮಯದಲ್ಲಿ ಸಹಾಯಮಾಡುತ್ತಿದ್ದ ಸ್ತ್ರೀಯರನ್ನು ಕರೆದು, ‘ನೀವು ಇಸ್ರಾಯೇಲ್ಯರಿಗೆ ಹುಟ್ಟುವ ಪ್ರತಿಯೊಂದು ಗಂಡು ಮಗುವನ್ನು ಕೊಲ್ಲಬೇಕು’ ಎಂದು ಅವರಿಗೆ ಅಪ್ಪಣೆಕೊಟ್ಟನು. ಆದರೆ ಅವರು ಕೂಸುಗಳನ್ನು ಕೊಲ್ಲಲೇ ಇಲ್ಲ. ಏಕೆಂದರೆ ಅವರು ಒಳ್ಳೆಯ ಸ್ತ್ರೀಯರಾಗಿದ್ದರು.

ಆದುದರಿಂದ ಫರೋಹನು ತನ್ನೆಲ್ಲಾ ಜನರಿಗೆ, ‘ಇಸ್ರಾಯೇಲ್ಯ ಗಂಡು ಕೂಸುಗಳನ್ನೆಲ್ಲಾ ಕೊಲ್ಲಿರಿ. ಹೆಣ್ಣು ಕೂಸುಗಳನ್ನು ಮಾತ್ರ ಉಳಿಸಿರಿ’ ಎಂದು ಆಜ್ಞೆ ಕೊಟ್ಟನು. ಎಂಥ ಭೀಕರ ಕೃತ್ಯವನ್ನು ಮಾಡಲು ಫರೋಹನು ಆಜ್ಞಾಪಿಸಿದನಲ್ಲವೆ? ಆದರೆ ಒಂದು ಗಂಡು ಕೂಸನ್ನು ಹೇಗೆ ಸಂರಕ್ಷಿಸಲಾಯಿತು ಎಂದು ನಾವು ನೋಡೋಣ.

ವಿಮೋಚನಕಾಂಡ 1:6-22.




ಅಧ್ಯಯನ ಪ್ರಶ್ನೆಗಳು

ಪುಟಾಣಿ ಮೋಶೆ ಸಂರಕ್ಷಿಸಲ್ಪಟ್ಟ ವಿಧ





ಈ ಪುಟ್ಟ ಕಂದ ಅಳುತ್ತಿರುವುದನ್ನೂ ಆ ಸ್ತ್ರೀಯ ಬೆರಳನ್ನು ಗಟ್ಟಿಯಾಗಿ ಹಿಡಿದಿರುವುದನ್ನೂ ನೋಡಿರಿ. ಇವನು ಮೋಶೆ. ಸುಂದರಿಯಾದ ಆ ಮಹಿಳೆಯು ಯಾರೆಂದು ನಿಮಗೆ ಗೊತ್ತೋ? ಅವಳು ಐಗುಪ್ತ್ಯದ ರಾಜಕುಮಾರಿ, ಫರೋಹನ ಮಗಳು.

ಮೋಶೆಯ ತಾಯಿ ಐಗುಪ್ತ್ಯರು ತನ್ನ ಕೂಸನ್ನು ಕೊಲ್ಲದಂತೆ ಮೂರು ತಿಂಗಳ ತನಕ ಬಚ್ಚಿಟ್ಟಳು. ಆದರೆ ಅವರು ಹೇಗಾದರೂ ಮೋಶೆಯನ್ನು ಕಂಡುಹಿಡಿಯಬಹುದೆಂದು ಅವಳಿಗೆ ತಿಳಿದಿತ್ತು. ಆದುದರಿಂದ ಅವನನ್ನು ಸಂರಕ್ಷಿಸಲು ಅವಳೊಂದು ಉಪಾಯ ಮಾಡಿದಳು.

ಅವಳು ಒಂದು ಬುಟ್ಟಿಯನ್ನು ತೆಗೆದುಕೊಂಡು ಯಾವ ರೀತಿಯಲ್ಲೂ ನೀರು ಒಳಗೆ ಹೋಗದಂತೆ ಮಾಡಿದಳು. ಅನಂತರ ಮೋಶೆಯನ್ನು ಅದರೊಳಗೆ ಮಲಗಿಸಿ, ಆ ಬುಟ್ಟಿಯನ್ನು ನೈಲ್‌ ನದಿಯ ತೀರದಲ್ಲಿದ್ದ ಎತ್ತರವಾದ ಹುಲ್ಲಿನಲ್ಲಿಟ್ಟಳು. ಏನಾಗುವುದೆಂದು ಸ್ವಲ್ಪ ದೂರದಲ್ಲಿ ನಿಂತು ನೋಡುವಂತೆ ಮೋಶೆಯ ಅಕ್ಕ ಮಿರ್ಯಾಮಳಿಗೆ ಹೇಳಿದಳು.



[image: ಬುಟ್ಟಿಯಲ್ಲಿ ಮಗು ಮೋಶೆ ಅಳುತ್ತಿದ್ದಾನೆ]


ಅಷ್ಟರಲ್ಲಿ ಫರೋಹನ ಮಗಳು ಸ್ನಾನಕ್ಕಾಗಿ ನೈಲ್‌ ನದಿಗೆ ಇಳಿದುಬಂದಳು. ಎತ್ತರವಾದ ಹುಲ್ಲಿನಲ್ಲಿದ್ದ ಆ ಬುಟ್ಟಿಯು ಥಟ್ಟನೆ ಆಕೆಯ ಕಣ್ಣಿಗೆ ಬಿತ್ತು. ಅವಳು ತನ್ನ ಸೇವಕಿಯರಲ್ಲಿ ಒಬ್ಬಳನ್ನು ಕರೆದು, ‘ಆ ಬುಟ್ಟಿಯನ್ನು ಇಲ್ಲಿ ತೆಗೆದುಕೊಂಡು ಬಾ’ ಎಂದಳು. ರಾಜಕುಮಾರಿಯು ಬುಟ್ಟಿಯನ್ನು ತೆರೆದಾಗ ಮುದ್ದಾದ ಕೂಸನ್ನು ಕಂಡಳು! ಪುಟಾಣಿ ಮೋಶೆ ಅಳುತ್ತಿದ್ದ. ರಾಜಕುಮಾರಿಗೆ ಮಗುವನ್ನು ನೋಡಿ ಮನಕರಗಿತು. ಅದು ಕೊಲ್ಲಲ್ಪಡದಂತೆ ಕಾಪಾಡಲು ಆಕೆ ಬಯಸಿದಳು.

ಆಗ ಮಿರ್ಯಾಮಳು ಹತ್ತಿರ ಬಂದಳು. ಅವಳನ್ನು ನೀವು ಚಿತ್ರದಲ್ಲಿ ಕಾಣಬಲ್ಲಿರಿ. ‘ನಿಮಗೋಸ್ಕರ ಈ ಕೂಸಿಗೆ ಹಾಲುಣಿಸಿ ಸಾಕುವುದಕ್ಕೆ ನಾನು ಹೋಗಿ ಒಬ್ಬ ಇಸ್ರಾಯೇಲ್ಯ ಸ್ತ್ರೀಯನ್ನು ಕರೆದುಕೊಂಡು ಬರಲೋ?’ ಎಂದು ಫರೋಹನ ಮಗಳನ್ನು ಮಿರ್ಯಾಮ್‌ ಕೇಳಿದಳು.

ಅದಕ್ಕೆ ರಾಜಕುಮಾರಿ ‘ಸರಿ, ಕರೆದುಕೊಂಡು ಬಾ’ ಎಂದಳು.

ಕೂಡಲೆ ಮಿರ್ಯಾಮ್‌ ತಾಯಿಗೆ ವಿಷಯ ತಿಳಿಸಲು ಓಡಿದಳು. ಮೋಶೆಯ ತಾಯಿ ಬಂದಾಗ ರಾಜಕುಮಾರಿಯು, ‘ನೀನು ಈ ಮಗುವನ್ನು ತೆಗೆದುಕೊಂಡು ಹೋಗಿ ನನಗೋಸ್ಕರ ಸಾಕಮ್ಮಾ, ನಾನೇ ನಿನಗೆ ಸಂಬಳವನ್ನು ಕೊಡುವೆನು’ ಎಂದು ಹೇಳಿದಳು.

ಹೀಗೆ ಮೋಶೆಯ ತಾಯಿಯು ತನ್ನ ಸ್ವಂತ ಕಂದನ ಆರೈಕೆಯನ್ನು ಮಾಡಿದಳು. ಅನಂತರ ಮೋಶೆಯು ಸಾಕಷ್ಟು ದೊಡ್ಡವನಾದಾಗ, ಅವಳು ಅವನನ್ನು ಫರೋಹನ ಮಗಳ ಬಳಿಗೆ ಒಯ್ದಳು. ಆ ರಾಜಕುಮಾರಿ ಅವನನ್ನು ತನ್ನ ಮಗನಾಗಿ ದತ್ತು ತೆಗೆದುಕೊಂಡಳು. ಈ ರೀತಿಯಲ್ಲಿ ಮೋಶೆಯು ಫರೋಹನ ಅರಮನೆಯಲ್ಲಿ ಬೆಳೆದನು.

ವಿಮೋಚನಕಾಂಡ 2:1-10.




ಅಧ್ಯಯನ ಪ್ರಶ್ನೆಗಳು

ಮೋಶೆ ಓಡಿಹೋಗಲು ಕಾರಣ





ಮೋಶೆ ಐಗುಪ್ತದಿಂದ ಓಡಿಹೋಗುತ್ತಿರುವುದನ್ನು ನೋಡಿರಿ. ಜನರು ಅವನನ್ನು ಬೆನ್ನಟ್ಟಿ ಹೋಗುವುದನ್ನು ನೀವು ನೋಡಬಲ್ಲಿರೋ? ಮೋಶೆಯನ್ನು ಕೊಲ್ಲಲು ಅವರೇಕೆ ಬಯಸುತ್ತಾರೆಂದು ನಿಮಗೆ ಗೊತ್ತೋ? ಬನ್ನಿ, ನಾವದನ್ನು ಕಂಡುಹಿಡಿಯೋಣ.

ಮೋಶೆ ಐಗುಪ್ತದ ಅರಸನಾದ ಫರೋಹನ ಅರಮನೆಯಲ್ಲಿ ಬೆಳೆದನು. ಅವನು ಬಹು ವಿವೇಕಿಯೂ ಮಹಾನ್‌ ವ್ಯಕ್ತಿಯೂ ಆದನು. ತಾನು ಐಗುಪ್ತ್ಯನಲ್ಲವೆಂದೂ ತನ್ನ ನಿಜ ಹೆತ್ತವರು ಇಸ್ರಾಯೇಲ್ಯ ಗುಲಾಮರಾಗಿದ್ದಾರೆಂದೂ ಮೋಶೆಗೆ ತಿಳಿದಿತ್ತು.

ಒಂದು ದಿನ, ತನ್ನ ಜನರು ಹೇಗಿದ್ದಾರೆಂದು ಹೋಗಿ ನೋಡಲು ಮೋಶೆಯು ನಿರ್ಧರಿಸಿದನು. ಆಗ ಅವನಿಗೆ 40 ವರ್ಷವಾಗಿತ್ತು. ಆ ಜನರನ್ನು ನಡೆಸಿಕೊಳ್ಳುತ್ತಿದ್ದ ವಿಧವು ತುಂಬಾ ಭೀಕರವಾಗಿತ್ತು. ಅಲ್ಲಿ ಐಗುಪ್ತ್ಯನೊಬ್ಬನು ಇಸ್ರಾಯೇಲ್ಯ ಗುಲಾಮನನ್ನು ಹೊಡೆಯುತ್ತಿದ್ದನು. ಇದನ್ನು ಕಂಡ ಮೋಶೆ ಸುತ್ತಲೂ ನೋಡಿದನು. ತನ್ನನ್ನು ಯಾರೂ ನೋಡುತ್ತಿಲ್ಲವೆಂದು ಕಂಡಾಗ ಆ ಐಗುಪ್ತ್ಯನನ್ನು ಹೊಡೆದನು ಮತ್ತು ಆ ಐಗುಪ್ತ್ಯನು ಸತ್ತುಹೋದನು. ಆಮೇಲೆ ಅವನ ಶವವನ್ನು ಮೋಶೆಯು ಮರಳಿನಲ್ಲಿ ಮುಚ್ಚಿಟ್ಟನು.

ಮರುದಿನ ಮೋಶೆಯು ತನ್ನ ಜನರನ್ನು ನೋಡಲು ಪುನಃ ಹೋದನು. ಅವರು ಇನ್ನು ಮೇಲೆ ಗುಲಾಮರಾಗಿರದಂತೆ ತಾನು ಅವರಿಗೆ ಸಹಾಯ ಮಾಡಬಲ್ಲೆನೆಂದು ಅವನು ನೆನಸಿದನು. ಆದರೆ ಇಬ್ಬರು ಇಸ್ರಾಯೇಲ್ಯ ಪುರುಷರು ಜಗಳವಾಡುವುದನ್ನು ಅವನು ಕಂಡನು. ಅವರಲ್ಲಿ ತಪ್ಪುಮಾಡಿದಾತನಿಗೆ ಮೋಶೆಯು, ‘ನಿನ್ನ ಸಹೋದರನನ್ನು ಯಾಕೆ ಹೊಡೆಯುತ್ತಿರುವಿ?’ ಎಂದು ಕೇಳಿದನು.

ಅದಕ್ಕೆ ಆ ಮನುಷ್ಯನು, ‘ನಿನ್ನನ್ನು ನಮ್ಮ ಮೇಲೆ ಅಧಿಪತಿಯನ್ನಾಗಿಯೂ ನ್ಯಾಯಾಧೀಶನನ್ನಾಗಿಯೂ ಮಾಡಿದವರು ಯಾರು? ಆ ಐಗುಪ್ತ್ಯನನ್ನು ಕೊಂದುಹಾಕಿದಂತೆ ನನ್ನನ್ನೂ ಕೊಂದುಹಾಕಬೇಕೆಂದಿರುವಿಯೋ?’ ಎಂದನು.

ಮೋಶೆಗೆ ಈಗ ಹೆದರಿಕೆಯಾಯಿತು. ತಾನು ಐಗುಪ್ತ್ಯನನ್ನು ಕೊಂದದು ಜನರಿಗೆ ಗೊತ್ತಾಗಿಬಿಟ್ಟಿದೆ ಎಂದವನಿಗೆ ತಿಳಿಯಿತು. ಫರೋಹನಿಗೆ ಸಹ ಅದು ತಿಳಿದುಬಂತು, ಮತ್ತು ಅವನು ಮೋಶೆಯನ್ನು ಕೊಲ್ಲಲು ಜನರನ್ನು ಕಳುಹಿಸಿದನು. ಆದುದರಿಂದಲೇ ಮೋಶೆ ಐಗುಪ್ತದಿಂದ ಓಡಿಹೋಗಬೇಕಾಯಿತು.

ಮೋಶೆ ಐಗುಪ್ತವನ್ನು ಬಿಟ್ಟು ದೂರದ ಮಿದ್ಯಾನ್‌ ದೇಶಕ್ಕೆ ಹೊರಟು ಹೋದನು. ಅಲ್ಲಿ ಅವನು ಇತ್ರೋ ಎಂಬವನ ಕುಟುಂಬವನ್ನು ಸಂಧಿಸಿದನು. ಮತ್ತು ಅವನ ಹೆಣ್ಣು ಮಕ್ಕಳಲ್ಲಿ ಚಿಪ್ಪೋರ ಎಂಬವಳನ್ನು ಮದುವೆಯಾದನು. ಮೋಶೆಯು ಒಬ್ಬ ಕುರುಬನಾಗಿ, ಇತ್ರೋವನ ಕುರಿಗಳನ್ನು ಮೇಯಿಸುವವನಾದನು. ಅವನು ಮಿದ್ಯಾನ್‌ ದೇಶದಲ್ಲಿ 40 ವರ್ಷ ವಾಸಿಸಿದನು. ಈಗ ಅವನಿಗೆ 80 ವರ್ಷ ವಯಸ್ಸಾಗಿತ್ತು. ಅನಂತರ ಒಂದು ದಿನ ಮೊಶೆ ತನ್ನ ಮಾವನಾದ ಇತ್ರೋವನ ಕುರಿಗಳನ್ನು ಮೇಯಿಸುತ್ತಿದ್ದಾಗ ಒಂದು ಅಚ್ಚರಿಯ ಸಂಗತಿಯು ನಡೆಯಿತು. ಇದು ಮೋಶೆಯ ಇಡೀ ಜೀವನವನ್ನೇ ಮಾರ್ಪಡಿಸಿತು. ಪುಟವನ್ನು ಮಗುಚಿರಿ, ಆ ಅಚ್ಚರಿಯ ಸಂಗತಿಯೇನೆಂದು ನಾವು ನೋಡೋಣ.

ವಿಮೋಚನಕಾಂಡ 2:11-25; ಅ. ಕೃತ್ಯಗಳು 7:22-29.

^ (ಅ. ಕಾ. 7:22-29) ಇದರ ಪರಿಣಾಮವಾಗಿ ಮೋಶೆಯು ಈಜಿಪ್ಟಿನವರ ಸರ್ವವಿದ್ಯೆಗಳಲ್ಲಿ ಉಪದೇಶಹೊಂದಿದನು. ವಾಸ್ತವದಲ್ಲಿ ಅವನು ಮಾತಿನಲ್ಲಿಯೂ ಕಾರ್ಯದಲ್ಲಿಯೂ ಸಮರ್ಥನಾಗಿದ್ದನು. 23 “ಅವನಿಗೆ ನಲವತ್ತು ವರ್ಷ ತುಂಬಿದಾಗ, ತನ್ನ ಸಹೋದರರಾದ ಇಸ್ರಾಯೇಲ್ಯರನ್ನು ಹೋಗಿನೋಡಬೇಕೆಂಬ ಆಶೆಯು ಅವನ ಹೃದಯದಲ್ಲಿ ಹುಟ್ಟಿತು. 24 ​ಅವರಲ್ಲಿ ಒಬ್ಬನು ದುರುಪಚರಿಸಲ್ಪಡುತ್ತಿರುವುದು ಅವನ ದೃಷ್ಟಿಗೆ ಬಿದ್ದಾಗ, ಅವನ ಸಹಾಯಕ್ಕೆ ಬಂದು ಪೀಡಿಸುತ್ತಿದ್ದ ಈಜಿಪ್ಟಿನವನನ್ನು ಹೊಡೆದುಹಾಕುವ ಮೂಲಕ ಪೀಡಿಸಲ್ಪಡುತ್ತಿದ್ದವನಿಗಾಗಿ ಮುಯ್ಯಿ ತೀರಿಸಿದನು. 25 ತನ್ನ ಕೈಯಿಂದ ದೇವರು ಅವರಿಗೆ ರಕ್ಷಣೆಯನ್ನು ಕೊಡುತ್ತಿದ್ದಾನೆಂದು ತನ್ನ ಸಹೋದರರು ಗ್ರಹಿಸ​ಬಹುದೆಂದು ಅವನು ಭಾವಿಸಿದನು; ಆದರೆ ಅವರು ಅದನ್ನು ಗ್ರಹಿಸಲಿಲ್ಲ. 26 ಮರುದಿನ ಇಸ್ರಾಯೇಲ್ಯರಿಬ್ಬರು ಜಗಳವಾಡುತ್ತಿದ್ದಾಗ ಅವನು ಅಲ್ಲಿಗೆ ಬಂದು ಅವರನ್ನು ಸಮಾಧಾನಪಡಿಸಲು ಪ್ರಯತ್ನಿಸುತ್ತಾ, ‘ಜನರೇ, ನೀವು ಸಹೋದರರು. ನೀವೇಕೆ ಒಬ್ಬರಿಗೊಬ್ಬರು ಅನ್ಯಾಯವಾಗಿ ವರ್ತಿಸುತ್ತಿದ್ದೀರಿ?’ ಎಂದನು. 27 ಆದರೆ ತನ್ನ ನೆರೆಯವನೊಂದಿಗೆ ಅನ್ಯಾಯವಾಗಿ ವರ್ತಿಸುತ್ತಿದ್ದವನು ಇವನನ್ನು ತಳ್ಳಿ, ‘ನಿನ್ನನ್ನು ನಮ್ಮ ಮೇಲೆ ಅಧಿಕಾರಿಯನ್ನಾಗಿಯೂ ನ್ಯಾಯಾಧಿಪತಿಯನ್ನಾಗಿಯೂ ನೇಮಿಸಿದವರು ಯಾರು? 28 ನಿನ್ನೆ ಆ ಈಜಿಪ್ಟಿನವನನ್ನು ಕೊಂದು​ಹಾಕಿದಂತೆ ನನ್ನನ್ನೂ ಕೊಂದುಹಾಕಲು ಬಯಸುತ್ತೀಯೊ?’ ಎಂದು ಕೇಳಿದನು. 29 ಇದನ್ನು ಕೇಳಿದಾಗ ಮೋಶೆಯು ಅಲ್ಲಿಂದ ಪಲಾಯನಗೈದು ಮಿದ್ಯಾನ್‌ದೇಶದಲ್ಲಿ ಪರದೇಶೀಯ ನಿವಾಸಿಯಾಗಿ ಅಲ್ಲಿ ಇಬ್ಬರು ಗಂಡುಮಕ್ಕಳಿಗೆ ತಂದೆಯಾದನು.









[image: ಮೋಶೆ ಮತ್ತು ಉರಿಯುತ್ತಿರುವ ಪೊದೆ]

ಉರಿಯುತ್ತಿರುವ ಪೊದೆ





ಮೋಶೆ ತನ್ನ ಕುರಿಗಳಿಗೆ ಮೇವನ್ನು ಹುಡುಕುತ್ತಾ ದೂರದ ಹೋರೇಬ್‌ ಬೆಟ್ಟಕ್ಕೆ ಬಂದಿದ್ದನು. ಅಲ್ಲಿ ಒಂದು ಪೊದೆಯು ಬೆಂಕಿ ಹತ್ತಿ ಉರಿಯುತ್ತಿರುವುದನ್ನು ಕಂಡನು. ಆದರೂ ಅದು ಸುಟ್ಟುಹೋಗದೆ ಇತ್ತು!

‘ಅರೆ, ಇದೇನು ವಿಚಿತ್ರವಾಗಿ ಕಾಣುತ್ತಿದೆಯಲ್ಲಾ, ಹತ್ತಿರ ಹೋಗಿ ಸರಿಯಾಗಿ ನೋಡುತ್ತೇನೆ’ ಎಂದು ಮೋಶೆ ಅಂದುಕೊಂಡನು. ಅವನು ಹತ್ತಿರ ಹೋದಾಗ ಪೊದೆಯೊಳಗಿಂದ ಒಂದು ವಾಣಿಯು ಕೇಳಿಬಂತು. ಅದು, ‘ಹೆಚ್ಚು ಹತ್ತಿರ ಬರಬೇಡ. ನಿನ್ನ ಚಪ್ಪಲಿಯನ್ನು ಬಿಚ್ಚಿಡು. ಯಾಕೆಂದರೆ ನೀನು ನಿಂತಿರುವ ಸ್ಥಳವು ಪರಿಶುದ್ಧಭೂಮಿ’ ಎಂದಿತು. ಹೌದು ಒಬ್ಬ ದೇವದೂತನ ಮೂಲಕ ದೇವರು ಮಾತಾಡುತ್ತಿದ್ದನು. ಆದುದರಿಂದ ಮೋಶೆಯು ತನ್ನ ಮುಖವನ್ನು ಮುಚ್ಚಿಕೊಂಡನು.

ದೇವರು ಅನಂತರ ಹೇಳಿದ್ದು: ‘ಐಗುಪ್ತದಲ್ಲಿ ನನ್ನ ಜನರ ಕಷ್ಟಾನುಭವವನ್ನು ನಾನು ಕಂಡಿದ್ದೇನೆ. ಆದುದರಿಂದ ನಾನು ಅವರನ್ನು ಬಿಡಿಸಲಿದ್ದೇನೆ, ಮತ್ತು ಐಗುಪ್ತದೊಳಗಿಂದ ನನ್ನ ಜನರನ್ನು ಹೊರಗೆ ನಡಿಸಲು ನಾನು ನಿನ್ನನ್ನು ಕಳುಹಿಸುತ್ತೇನೆ.’ ಯೆಹೋವನು ತನ್ನ ಜನರನ್ನು ಸುಂದರವಾದ ಕಾನಾನ್‌ ದೇಶಕ್ಕೆ ಕರೆತರಲಿದ್ದನು.

ಆದರೆ ಮೋಶೆ, ‘ನಾನೊಬ್ಬ ಸಾಧಾರಣ ಮನುಷ್ಯ. ಇದನ್ನು ನಾನು ಹೇಗೆ ಮಾಡಬಲ್ಲೆ? ಒಂದುವೇಳೆ ನೀನು ಹೇಳಿದ ಹಾಗೆ ನಾನು ಹೋದರೂ ನಿನ್ನನ್ನು ಕಳುಹಿಸಿದವರಾರು ಎಂದು ಇಸ್ರಾಯೇಲ್ಯರು ಕೇಳುವರು. ಆಗ ನಾನೇನು ಹೇಳಲಿ?’ ಎಂದು ಹೇಳಿದನು.

ಆಗ ದೇವರು, ‘ಅಬ್ರಹಾಮ ಇಸಾಕ ಯಾಕೋಬರ ದೇವರಾಗಿರುವ ಯೆಹೋವನು ನನ್ನನ್ನು ನಿಮ್ಮ ಬಳಿಗೆ ಕಳುಹಿಸಿದ್ದಾನೆ ಎಂದು ನೀನು ಹೇಳಬೇಕು. ಇದು ಸದಾಕಾಲಕ್ಕೂ ನನ್ನ ಹೆಸರು.’ ಎಂದು ತಿಳಿಸಿದನು.

ಅದಕ್ಕೆ ಮೋಶೆಯು, ‘ಆದರೆ ನೀನು ನನ್ನನ್ನು ಕಳುಹಿಸಿದಿ ಎಂದು ನಾನು ಹೇಳುವಾಗ ಅವರು ಒಂದುವೇಳೆ ನನ್ನನ್ನು ನಂಬದೆ ಹೋದರೆ’ ಎಂದು ಕೇಳಿದನು.

ಆಗ ದೇವರು, ‘ಅದೇನು ನಿನ್ನ ಕೈಯಲ್ಲಿರುವುದು?’ ಎಂದನು.

‘ಇದು ಕೋಲು’ ಎಂದುತ್ತರಿಸಿದನು ಮೋಶೆ.

‘ಅದನ್ನು ನೆಲದಲ್ಲಿ ಬಿಸಾಡು’ ಅಂದನು ದೇವರು. ಮೋಶೆ ಬಿಸಾಡಿದಾಗ ಆ ಕೋಲು ಹಾವಾಯಿತು. ಯೆಹೋವನು ಅನಂತರ ಮೋಶೆಗೆ ಇನ್ನೊಂದು ಅದ್ಭುತವನ್ನು ತೋರಿಸಿದನು. ಅವನಂದದ್ದು: ‘ನಿನ್ನ ಕೈಯನ್ನು ಉಡಿಯಲ್ಲಿ ಇಟ್ಟುಕೋ.’ ಮೋಶೆ ಹಾಗೆಯೆ ಮಾಡಿದನು ಮತ್ತು ತನ್ನ ಕೈಯನ್ನು ಹೊರಗೆ ತೆಗೆದಾಗ ಅದು ಹಿಮದಂತೆ ಬೆಳ್ಳಗಿತ್ತು! ಕುಷ್ಠ ಎಂದು ಕರೆಯಲ್ಪಡುವ ಕೆಟ್ಟ ರೋಗವು ಕೈಗೆ ಹತ್ತಿತೋ ಎಂಬಂತೆ ಅದು ಕಂಡಿತು. ಆಮೇಲೆ ಯೆಹೋವನು ಮೋಶೆಗೆ ಮೂರನೆಯ ಅದ್ಭುತವನ್ನು ಮಾಡುವ ಶಕ್ತಿಯನ್ನು ಕೊಟ್ಟನು. ಕೊನೆಗೆ ಅವನಂದದ್ದು: ‘ನೀನು ಈ ಅದ್ಭುತಗಳನ್ನು ಮಾಡುವಾಗ ನಾನೇ ನಿನ್ನನ್ನು ಕಳುಹಿಸಿದವನೆಂದು ಇಸ್ರಾಯೇಲ್ಯರು ನಂಬುವರು.’

ತದನಂತರ ಮೋಶೆ ಮನೆಗೆ ಹೋಗಿ ಇತ್ರೋವಿಗೆ, ‘ನಾನು ಐಗುಪ್ತದಲ್ಲಿರುವ ನನ್ನ ಸಂಬಂಧಿಕರ ಬಳಿಗೆ ಹೋಗಿ ಅವರು ಹೇಗಿದ್ದಾರೆಂದು ನೋಡಲು ದಯವಿಟ್ಟು ಅನುಮತಿಸು’ ಎಂದು ಹೇಳಿದನು. ಆಗ ಇತ್ರೋ ಮೋಶೆಯನ್ನು ಬೀಳ್ಕೊಟ್ಟನು ಮತ್ತು ಮೋಶೆಯು ಐಗುಪ್ತಕ್ಕೆ ಹೊರಟನು.

ವಿಮೋಚನಕಾಂಡ 3:1-22; 4:1-20.

[image: ಫರೋಹನ ಮುಂದೆ ಮೋಶೆ ಮತ್ತು ಆರೋನ]

ಮೋಶೆ-ಆರೋನರು ಫರೋಹನನ್ನು ಭೇಟಿಯಾಗುತ್ತಾರೆ





ಮೋಶೆ ಐಗುಪ್ತಕ್ಕೆ ಹಿಂದಿರುಗಿದೊಡನೆ ಆ ಎಲ್ಲ ಅದ್ಭುತಗಳ ಕುರಿತು ತನ್ನ ಅಣ್ಣನಾದ ಆರೋನನಿಗೆ ಹೇಳಿದನು. ಮೋಶೆ ಮತ್ತು ಆರೋನರು ಇಸ್ರಾಯೇಲ್ಯರಿಗೆ ಈ ಅದ್ಭುತಗಳನ್ನು ತೋರಿಸಿದಾಗ, ಯೆಹೋವನು ಅವರೊಂದಿಗಿದ್ದಾನೆಂದು ಜನರೆಲ್ಲರು ನಂಬಿದರು.

ಅನಂತರ ಮೋಶೆ ಮತ್ತು ಆರೋನ ಫರೋಹನನ್ನು ಭೇಟಿಮಾಡಲು ಹೋದರು. ಅವರು ಫರೋಹನಿಗೆ, ‘ಇಸ್ರಾಯೇಲ್ಯರ ದೇವರಾದ ಯೆಹೋವನು—ನನ್ನ ಜನರು ನನ್ನನ್ನು ಅರಣ್ಯದಲ್ಲಿ ಆರಾಧಿಸುವಂತೆ ಅವರನ್ನು ಮೂರು ದಿನಗಳ ತನಕ ಹೋಗಗೊಡಿಸಬೇಕೆಂದು ಹೇಳಿದ್ದಾನೆ’ ಎಂದು ಹೇಳಿದರು. ಆದರೆ ಫರೋಹನು ‘ನಾನು ಯೆಹೋವನನ್ನು ನಂಬುವುದಿಲ್ಲ. ಅಲ್ಲದೆ, ಇಸ್ರಾಯೇಲ್ಯರನ್ನು ನಾನು ಹೋಗಗೊಡಿಸುವುದೂ ಇಲ್ಲ’ ಎಂದು ಉತ್ತರಿಸುತ್ತಾನೆ.

ಇಸ್ರಾಯೇಲ್ಯರು ಯೆಹೋವನ ಆರಾಧನೆಗಾಗಿ ತಮ್ಮ ಕೆಲಸದಿಂದ ಬಿಡುವು ತೆಗೆದುಕೊಳ್ಳಲು ಬಯಸಿದರಿಂದ ಫರೋಹನು ಕೋಪಗೊಂಡನು. ಆದುದರಿಂದ ಅವನು ಅವರನ್ನು ಇನ್ನಷ್ಟು ಕಠಿನವಾಗಿ ದುಡಿಯಲು ಬಲಾತ್ಕರಿಸಿದನು. ತಮ್ಮ ಕಷ್ಟ ಇನ್ನಷ್ಟು ಹೆಚ್ಚಾದ ಕಾರಣ ಇಸ್ರಾಯೇಲ್ಯರು ಮೋಶೆಯನ್ನು ದೂರಿದರು. ಆಗ ಮೋಶೆಯು ಬೇಸರಗೊಂಡನು. ಆದರೆ ಚಿಂತೆ ಮಾಡದಿರುವಂತೆ ಯೆಹೋವನು ಅವನಿಗೆ ಹೇಳಿದನು. ‘ಫರೋಹನು ನನ್ನ ಜನರನ್ನು ಹೋಗಗೊಡಿಸುವಂತೆ ನಾನು ಮಾಡುವೆನು’ ಎಂದನು ಯೆಹೋವನು.

ಮೋಶೆ ಮತ್ತು ಆರೋನರು ಪುನಃ ಫರೋಹನನ್ನು ನೋಡಲು ಹೋದರು. ಈ ಸಾರಿ ಅವರೊಂದು ಅದ್ಭುತವನ್ನು ಮಾಡಿ ತೋರಿಸಿದರು. ಅದೇನೆಂದರೆ, ಆರೋನನು ತನ್ನ ಕೋಲನ್ನು ಕೆಳಗೆ ಬಿಸಾಡಿದನು, ಅದು ಒಂದು ದೊಡ್ಡ ಹಾವಾಯಿತು. ಫರೋಹನ ಜೋಯಿಸರು ಸಹ ಕೋಲುಗಳನ್ನು ನೆಲಕ್ಕೆ ಬಿಸಾಡಲು ಅವು ಹಾವಾದವು. ಆದರೆ ಈ ಚಿತ್ರವನ್ನು ನೋಡಿ! ಆರೋನನ ಹಾವು ಜೋಯಿಸರ ಹಾವುಗಳನ್ನು ನುಂಗುತ್ತಾ ಇದೆ. ಆದರೂ ಫರೋಹನು ಇಸ್ರಾಯೇಲ್ಯರನ್ನು ಹೋಗಗೊಡಿಸುವುದಿಲ್ಲ.

ಆದುದರಿಂದ ಫರೋಹನಿಗೆ ಒಂದು ಪಾಠವನ್ನು ಕಲಿಸಲು ಯೆಹೋವನಿಗೆ ಸರಿಯಾದ ಸಮಯವು ಬಂತು. ಅವನು ಅದನ್ನು ಹೇಗೆ ಮಾಡಿದನೆಂದು ನಿಮಗೆ ತಿಳಿದಿದೆಯೇ? ಐಗುಪ್ತದ ಮೇಲೆ ಹತ್ತು ಬಾಧೆಗಳನ್ನು ಅಥವಾ ಮಹಾ ತೊಂದರೆಗಳನ್ನು ತರುವ ಮೂಲಕವೇ.

ಅನೇಕ ಬಾಧೆಗಳ ಅನಂತರ ಫರೋಹನು ಮೋಶೆಗಾಗಿ ಕರೇಕಳುಹಿಸಿ ಅಂದದ್ದು: ‘ಬಾಧೆಯನ್ನು ನಿಲ್ಲಿಸು. ನಾನು ಇಸ್ರಾಯೇಲ್ಯರನ್ನು ಹೋಗಗೊಡಿಸುವೆನು.’ ಆದರೆ ಬಾಧೆಯು ನಿಂತಾಗ ಫರೋಹನು ತನ್ನ ಮನಸ್ಸನ್ನು ಬದಲಾಯಿಸುತ್ತಿದ್ದನು. ಜನರನ್ನು ಹೋಗಗೊಡಿಸುತ್ತಿರಲಿಲ್ಲ. ಆದರೆ ಕೊನೆಗೆ, 10ನೆಯ ಬಾಧೆಯ ಅನಂತರ, ಫರೋಹನು ಇಸ್ರಾಯೇಲ್ಯರನ್ನು ಹೋಗಗೊಟ್ಟನು.

ಆ 10 ಬಾಧೆಗಳಲ್ಲಿ ಪ್ರತಿಯೊಂದು ನಿಮಗೆ ತಿಳಿದಿದೆಯೇ? ಪುಟವನ್ನು ಮಗುಚಿರಿ. ಅವುಗಳ ಕುರಿತು ಕಲಿಯೋಣ.

ವಿಮೋಚನಕಾಂಡ 4:27-31; 5:1-23; 6:1-13, 26-30; 7:1-13.




ಅಧ್ಯಯನ ಪ್ರಶ್ನೆಗಳು

ಹತ್ತು ಬಾಧೆಗಳು





ಈ ಚಿತ್ರಗಳನ್ನು ನೋಡಿರಿ. ಪ್ರತಿಯೊಂದು ಚಿತ್ರವು ಯೆಹೋವನು ಐಗುಪ್ತದ ಮೇಲೆ ತಂದ ಬಾಧೆಗಳನ್ನು ತೋರಿಸುತ್ತದೆ. ಒಂದನೆಯ ಚಿತ್ರದಲ್ಲಿ ಆರೋನನು ತನ್ನ ಕೋಲಿನಿಂದ ನೈಲ್‌ ನದಿಯನ್ನು ಹೊಡೆಯುವುದನ್ನು ನೀವು ಕಾಣಬಲ್ಲಿರಿ. ಅವನು ಹಾಗೆ ಮಾಡಿದಾಗ ನದಿಯ ನೀರು ರಕ್ತವಾಯಿತು. ಆದುದರಿಂದ ಮೀನುಗಳು ಸತ್ತುಹೋದವು ಮತ್ತು ನದಿಯು ಹೊಲಸು ನಾರಲು ತೊಡಗಿತು.

ಅನಂತರ, ಕಪ್ಪೆಗಳು ನೈಲ್‌ ನದಿಯಿಂದ ಹೊರಬರುವಂತೆ ಯೆಹೋವನು ಮಾಡಿದನು. ಅವು ಒಲೆಗಳಲ್ಲಿ, ಅಡುಗೆಪಾತ್ರೆಗಳಲ್ಲಿ, ಜನರ ಹಾಸಿಗೆಗಳಲ್ಲಿ, ಹೀಗೆ ಎಲ್ಲಾ ಕಡೆಗಳಲ್ಲಿಯೂ ಇದ್ದವು. ಕಪ್ಪೆಗಳು ಸತ್ತಾಗ ಐಗುಪ್ತ್ಯರು ಅವನ್ನು ರಾಶಿರಾಶಿಯಾಗಿ ಕೂಡಿಸಿದರು. ದೇಶವೆಲ್ಲಾ ಅವುಗಳ ದುರ್ವಾಸನೆಯಿಂದ ತುಂಬಿತು.

ಆಮೇಲೆ ಆರೋನನು ತನ್ನ ಕೋಲಿನಿಂದ ನೆಲವನ್ನು ಹೊಡೆದನು. ಆಗ ಧೂಳು ಹೇನುಗಳಾದವು. ಇವು ಕಚ್ಚುವಂತಹ ಚಿಕ್ಕ ಚಿಕ್ಕ ಹಾರಾಡುವ ಕೀಟಗಳಾಗಿವೆ. ಧೂಳು ಹೇನುಗಳು ಐಗುಪ್ತದ ಮೇಲೆ ಬಂದ ಮೂರನೆಯ ಬಾಧೆಯಾಗಿದ್ದವು.

ಉಳಿದ ಬಾಧೆಗಳು ಐಗುಪ್ತ್ಯರನ್ನು ಮಾತ್ರ ಬಾಧಿಸಿದವು, ಇಸ್ರಾಯೇಲ್ಯರನ್ನಲ್ಲ. ನಾಲ್ಕನೆಯದು ಎಲ್ಲಾ ಐಗುಪ್ತ್ಯರ ಮನೆಗಳನ್ನು ತುಂಬಿಕೊಂಡ ದೊಡ್ಡ ನೊಣಗಳಂಥ ವಿಷದ ಹುಳಗಳ ಕಾಟವಾಗಿತ್ತು. ಐದನೆಯ ಬಾಧೆಯು ಪಶುಗಳ ಮೇಲೆ ಬಂತು. ಇದರಿಂದ ಐಗುಪ್ತ್ಯರ ಅನೇಕ ದನಕುರಿಗಳೂ ಆಡುಗಳೂ ಸತ್ತುಹೋದವು.

ಅನಂತರ ಮೋಶೆ ಮತ್ತು ಆರೋನ ಸ್ವಲ್ಪ ಬೂದಿಯನ್ನು ತೆಗೆದುಕೊಂಡು ಅದನ್ನು ಗಾಳಿಗೆ ತೂರಿದರು. ಅದು ಜನರ ಮೇಲೆ ಮತ್ತು ಪಶುಗಳ ಮೇಲೆ ಕೆಟ್ಟ ಹುಣ್ಣುಗಳನ್ನು ಉಂಟುಮಾಡಿತು. ಇದು ಆರನೆಯ ಬಾಧೆಯಾಗಿತ್ತು.

ತದನಂತರ ಮೋಶೆಯು ತನ್ನ ಕೈಯನ್ನು ಆಕಾಶದ ಕಡೆಗೆ ಚಾಚಿದನು, ಆಗ ಯೆಹೋವನು ಗುಡುಗನ್ನೂ ಆಲಿಕಲ್ಲಿನ ಮಳೆಯನ್ನೂ ಬರಮಾಡಿದನು. ಇಷ್ಟು ಘೋರವಾದ ಕಲ್ಮಳೆಯು ಐಗುಪ್ತದಲ್ಲಿ ಹಿಂದೆಂದೂ ಬಂದಿರಲಿಲ್ಲ.

ಎಂಟನೆಯ ಬಾಧೆಯು ದೊಡ್ಡ ದೊಡ್ಡ ಗುಂಪಿನಲ್ಲಿ ಬಂದ ಮಿಡತೆಯಾಗಿತ್ತು. ಆ ಸಮಯಕ್ಕೆ ಮುಂಚೆ ಅಥವಾ ಅದರ ಬಳಿಕ ಎಂದೂ ಅಲ್ಲಿ ಅಷ್ಟು ಮಿಡತೆಗಳು ಇದ್ದಿರಲಿಲ್ಲ. ಕಲ್ಮಳೆಯಿಂದ ನಾಶವಾಗದೆ ಉಳಿದದ್ದೆಲ್ಲವನ್ನು ಆ ಮಿಡತೆಗಳು ತಿಂದುಬಿಟ್ಟವು.

ಒಂಬತ್ತನೆಯ ಬಾಧೆಯು ಕಾರ್ಗತ್ತಲಾಗಿತ್ತು. ಮೂರು ದಿನಗಳ ವರೆಗೆ ಕತ್ತಲು ದೇಶವನ್ನು ಮುಚ್ಚಿಕೊಂಡಿತ್ತು. ಆದರೆ ಇಸ್ರಾಯೇಲ್ಯರು ವಾಸವಾಗಿದ್ದ ಸ್ಥಳದಲ್ಲಿ ಮಾತ್ರ ಬೆಳಕಿತ್ತು.

ಕೊನೆಗೆ, ಒಂದು ಆಡುಮರಿಯ ಅಥವಾ ಕುರಿಮರಿಯ ರಕ್ತವನ್ನು ತಮ್ಮ ತಮ್ಮ ಮನೆಬಾಗಿಲಿನ ನಿಲುವು ಕಂಬಗಳಿಗೆ ಚಿಮುಕಿಸುವಂತೆ ದೇವರು ತನ್ನ ಜನರಿಗೆ ಹೇಳಿದನು. ಆಮೇಲೆ ದೇವದೂತನು ಐಗುಪ್ತ ದೇಶದ ನಡುವೆ ಹಾದುಹೋದನು. ಹಾಗೆ ಹಾದುಹೋಗುವಾಗ ಯಾವ ಮನೆಯ ಬಾಗಿಲಿನ ನಿಲುವು ಕಂಬಗಳಲ್ಲಿ ರಕ್ತವನ್ನು ಕಂಡನೋ ಆ ಮನೆಯಲ್ಲಿದ್ದ ಯಾರನ್ನೂ ಕೊಲ್ಲಲಿಲ್ಲ. ಆದರೆ ಯಾವ ಬಾಗಿಲ ನಿಲುವು ಕಂಬಗಳ ಮೇಲೆ ರಕ್ತವು ಇರಲಿಲ್ಲವೋ ಆ ಎಲ್ಲಾ ಮನೆಗಳಲ್ಲಿದ್ದ ಚೊಚ್ಚಲುಮಕ್ಕಳನ್ನು ಮತ್ತು ಪಶುಗಳ ಚೊಚ್ಚಲುಮರಿಗಳನ್ನು ಅವನು ಕೊಂದನು. ಇದೇ 10ನೆಯ ಬಾಧೆಯಾಗಿತ್ತು.

ಈ ಕೊನೆಯ ಬಾಧೆಯ ಅನಂತರ, ಫರೋಹನು ಇಸ್ರಾಯೇಲ್ಯರನ್ನು ಹೊರಟುಹೋಗುವಂತೆ ಹೇಳಿದನು. ದೇವರ ಜನರೆಲ್ಲರೂ ಹೋಗಲು ಸಿದ್ಧರಾಗಿದ್ದರು. ಅದೇ ರಾತ್ರಿಯಲ್ಲಿ ಅವರು ಐಗುಪ್ತವನ್ನು ಬಿಟ್ಟು ಹೊರಟರು.

ವಿಮೋಚನಕಾಂಡ 7 ರಿಂದ 12 ಅಧ್ಯಾಯಗಳು.




ಅಧ್ಯಯನ ಪ್ರಶ್ನೆಗಳು

ಕೆಂಪು ಸಮುದ್ರವನ್ನು ದಾಟುವುದು





ಇಲ್ಲಿ ಏನಾಗುತ್ತಾ ಇದೆಯೆಂದು ನೋಡಿರಿ! ಕೆಂಪು ಸಮುದ್ರದ ಮೇಲೆ ತನ್ನ ಕೋಲನ್ನು ಚಾಚಿ ಹಿಡಿದಿರುವವನು ಮೋಶೆ. ಅವನ ಪಕ್ಕದಲ್ಲಿ ಸುರಕ್ಷಿತರಾಗಿ ಇರುವವರು ಇಸ್ರಾಯೇಲ್ಯರು. ಆದರೆ ಫರೋಹ ಮತ್ತು ಅವನ ಎಲ್ಲಾ ಸೈನ್ಯವು ಸಮುದ್ರದಲ್ಲಿ ಮುಳುಗುತ್ತಾ ಇದೆ. ಇದು ಹೇಗೆ ನಡೆಯಿತ್ತೆಂದು ನಾವು ನೋಡೋಣ.

ನಾವು ಈಗಾಗಲೇ ತಿಳಿದ ಪ್ರಕಾರ, ದೇವರು ಐಗುಪ್ತ್ಯರ ಮೇಲೆ 10ನೆಯ ಬಾಧೆಯನ್ನು ತಂದ ಬಳಿಕ, ಐಗುಪ್ತವನ್ನು ಬಿಟ್ಟುಹೋಗುವಂತೆ ಫರೋಹನು ಇಸ್ರಾಯೇಲ್ಯರಿಗೆ ಹೇಳಿದನು. ಸುಮಾರು 6,00,000 ಇಸ್ರಾಯೇಲ್ಯ ಪುರುಷರು ಹಾಗೂ ಅನೇಕ ಸ್ತ್ರೀಯರು ಮತ್ತು ಮಕ್ಕಳು ಹೊರಟುಬಂದರು. ಅದಲ್ಲದೆ, ಯೆಹೋವನನ್ನು ನಂಬಿದ ಬೇರೆ ಹಲವಾರು ಜನರು ಸಹ ಇಸ್ರಾಯೇಲ್ಯರೊಂದಿಗೆ ಹೊರಟರು. ಅವರೆಲ್ಲರೂ ತಮ್ಮ ಆಡು, ಕುರಿ, ಪಶುಗಳನ್ನು ತಮ್ಮೊಂದಿಗೆ ಒಯ್ದರು.

ಇಸ್ರಾಯೇಲ್ಯರು ಹೊರಡುವ ಮುಂಚೆ ಐಗುಪ್ತ್ಯರಿಂದ ಬೆಳ್ಳಿಬಂಗಾರದ ಒಡವೆಗಳನ್ನೂ ಬಟ್ಟೆಗಳನ್ನೂ ಕೇಳಿಕೊಂಡರು. ಐಗುಪ್ತ್ಯರು ತಮ್ಮ ಮೇಲೆ ಬಂದ ಆ ಕೊನೆಯ ಬಾಧೆಯಿಂದಾಗಿ ಬಹಳ ಹೆದರಿದ್ದರು. ಆದುದರಿಂದ ಇಸ್ರಾಯೇಲ್ಯರು ಕೇಳಿದ್ದೆಲ್ಲವನ್ನು ಕೊಟ್ಟುಬಿಟ್ಟರು.

ಇಸ್ರಾಯೇಲ್ಯರು ಐಗುಪ್ತವನ್ನು ಬಿಟ್ಟ ಕೆಲವು ದಿನಗಳಾದ ನಂತರ ಕೆಂಪು ಸಮುದ್ರದ ಬಳಿಗೆ ಬಂದರು. ಅಲ್ಲಿ ಅವರು ವಿಶ್ರಮಿಸಿದರು. ಈ ಮಧ್ಯೆ ಫರೋಹನಿಗೆ ಮತ್ತು ಅವನ ಜನರಿಗೆ ತಾವು ಇಸ್ರಾಯೇಲ್ಯರನ್ನು ಹೋಗಗೊಟ್ಟದ್ದಕ್ಕಾಗಿ ವ್ಯಥೆಯಾಗತೊಡಗಿತು. ‘ನಮ್ಮ ಗುಲಾಮರನ್ನು ಯಾಕೆ ತಾನೆ ಕಳುಹಿಸಿಬಿಟ್ಟೆವೋ’ ಎಂದುಕೊಂಡರು ಅವರು.

ಆದುದರಿಂದ ಫರೋಹನು ಪುನಃ ತನ್ನ ಮನಸ್ಸನ್ನು ಬದಲಾಯಿಸಿಕೊಂಡನು. ಅವನು ಕೂಡಲೆ ತನ್ನ ಯುದ್ಧರಥವನ್ನೂ ತನ್ನ ಸೈನ್ಯವನ್ನೂ ಸಿದ್ಧಗೊಳಿಸಿದನು. ಅನಂತರ ಅವನು ತನ್ನ 600 ವಿಶೇಷ ರಥಗಳನ್ನು ಹಾಗೂ ಐಗುಪ್ತದ ಬೇರೆಲ್ಲಾ ರಥಗಳನ್ನು ತೆಗೆದುಕೊಂಡು ಇಸ್ರಾಯೇಲ್ಯರನ್ನು ಬೆನ್ನಟ್ಟತೊಡಗಿದನು.

ಫರೋಹನು ಮತ್ತು ಅವನ ಸೈನ್ಯವು ತಮ್ಮನ್ನು ಬೆನ್ನಟ್ಟಿಕೊಂಡು ಬರುವುದನ್ನು ಇಸ್ರಾಯೇಲ್ಯರು ಕಂಡಾಗ ಬಹಳ ಭಯಪಟ್ಟರು. ಅವರಿಗೆ ಓಡಿಹೋಗುವುದಕ್ಕೆ ಯಾವುದೇ ದಾರಿಯಿರಲಿಲ್ಲ. ಅವರ ಮುಂದೆ ಕೆಂಪು ಸಮುದ್ರವಿತ್ತು ಮತ್ತು ಹಿಂದೆ ಐಗುಪ್ತ್ಯರು ಬರುತ್ತಿದ್ದರು. ಆದರೆ ಯೆಹೋವನು ತನ್ನ ಜನರ ಮತ್ತು ಐಗುಪ್ತ್ಯರ ನಡುವೆ ಒಂದು ಮೇಘವನ್ನು ನಿಲ್ಲಿಸಿದನು. ಇದರಿಂದ ಐಗುಪ್ತರಿಗೆ ಇಸ್ರಾಯೇಲ್ಯರು ಕಾಣಿಸಲಿಲ್ಲ ಮತ್ತು ಅವರನ್ನು ಆಕ್ರಮಿಸಲಾಗಲಿಲ್ಲ.

ಅನಂತರ ಮೋಶೆಯು ತನ್ನ ಕೋಲನ್ನು ಕೆಂಪು ಸಮುದ್ರದ ಮೇಲೆ ಚಾಚುವಂತೆ ಯೆಹೋವನು ಹೇಳಿದನು. ಮೋಶೆ ಹಾಗೆ ಮಾಡಿದಾಗ, ಪೂರ್ವದಿಕ್ಕಿನಿಂದ ಬಲವಾದ ಗಾಳಿಯು ಬೀಸುವಂತೆ ಯೆಹೋವನು ಮಾಡಿದನು. ಸಮುದ್ರದ ನೀರು ವಿಭಾಗವಾಯಿತು. ಎರಡೂ ಪಕ್ಕಗಳಲ್ಲಿ ನೀರು ಗೋಡೆಯಂತೆ ನಿಂತಿತು.

ಅನಂತರ ಇಸ್ರಾಯೇಲ್ಯರು ಸಮುದ್ರದ ಮಧ್ಯದಲ್ಲಿ ಒಣನೆಲದ ಮೇಲೆ ದಾಟಿಹೋಗಲು ಆರಂಭಿಸಿದರು. ಆ ಲಕ್ಷಾಂತರ ಜನರಿಗೆ ತಮ್ಮೆಲ್ಲಾ ಪಶುಗಳ ಸಮೇತವಾಗಿ ಸಮುದ್ರದ ಮಧ್ಯದಲ್ಲಿ ನಡೆದು ಸುರಕ್ಷಿತವಾಗಿ ಆಚೇ ದಡವನ್ನು ಸೇರುವುದಕ್ಕೆ ಗಂಟೆಗಳು ತಗಲಿದವು. ಕೊನೆಗೆ ಐಗುಪ್ತ್ಯರು ಇಸ್ರಾಯೇಲ್ಯರನ್ನು ಪುನಃ ನೋಡಶಕ್ತರಾದರು. ಆದರೆ ಅವರ ಗುಲಾಮರು ಹೋಗುತ್ತಿದ್ದರು! ಆದುದರಿಂದ ಅವರನ್ನು ಬೆನ್ನಟ್ಟುತ್ತಾ ಸಮುದ್ರದೊಳಗೆ ಮುನ್ನುಗ್ಗಿದರು.

ಅವರು ಮುನ್ನುಗ್ಗಿದಾಗ, ಅವರ ರಥಗಳ ಚಕ್ರಗಳು ಕಳಚಿಬೀಳುವಂತೆ ದೇವರು ಮಾಡಿದನು. ಐಗುಪ್ತ್ಯರು ಬಹಳವಾಗಿ ಹೆದರಿಕೊಂಡು, ‘ಯೆಹೋವನು ನಮ್ಮ ವಿರುದ್ಧ ಇಸ್ರಾಯೇಲ್ಯರಿಗಾಗಿ ಹೋರಾಡುತ್ತಿದ್ದಾನೆ. ನಾವು ಇಲ್ಲಿಂದ ಓಡಿಹೋಗೋಣ!’ ಎಂದು ಕೂಗಲಾರಂಭಿಸಿದರು. ಆದರೆ ಸಮಯ ಮೀರಿಹೋಗಿತ್ತು.

ಚಿತ್ರದಲ್ಲಿ ನೀವು ನೋಡಿದ ಪ್ರಕಾರ, ಆಗಲೇ ದೇವರು ಮೋಶೆಗೆ ಕೋಲನ್ನು ಕೆಂಪು ಸಮುದ್ರದ ಮೇಲೆ ಚಾಚುವಂತೆ ಹೇಳಿದನು. ಮೋಶೆ ಹಾಗೆ ಮಾಡಿದಾಗ, ಗೋಡೆಯಂತೆ ನಿಂತಿದ್ದ ಸಮುದ್ರದ ನೀರು ಮೊದಲಿನಂತೆ ಬಂದು ಐಗುಪ್ತ್ಯರನ್ನು ಮತ್ತು ಅವರ ರಥಗಳನ್ನು ಮುಳುಗಿಸಿಬಿಟ್ಟಿತು. ಇಡೀ ಸೈನ್ಯವು ಇಸ್ರಾಯೇಲ್ಯರನ್ನು ಹಿಂಬಾಲಿಸುತ್ತಾ ಸಮುದ್ರದೊಳಗೆ ಬಂದುಬಿಟ್ಟಿತ್ತು. ಆದುದರಿಂದ, ಐಗುಪ್ತ್ಯರಲ್ಲಿ ಒಬ್ಬರಾದರೂ ಉಳಿಯಲಿಲ್ಲ!

ರಕ್ಷಿಸಲ್ಪಟ್ಟದಕ್ಕಾಗಿ ದೇವರ ಜನರೆಲ್ಲರೂ ಅದೆಷ್ಟು ಸಂತೋಷಪಟ್ಟರು! ‘ಯೆಹೋವನು ಮಹಾಜಯಶಾಲಿಯಾದನು. ಆತನು ಕುದುರೆಗಳನ್ನೂ ಅವುಗಳ ರಾಹುತರನ್ನೂ ಸಮುದ್ರದಲ್ಲಿ ಕೆಡವಿದ್ದಾನೆ,’ ಎಂದು ಕೃತಜ್ಞತೆಯನ್ನು ಸೂಚಿಸುತ್ತಾ ಸ್ತುತಿ ಗೀತವನ್ನು ಪುರುಷರು ಹಾಡಿದರು. ಮೋಶೆಯ ಅಕ್ಕ ಮಿರ್ಯಾಮಳು ತನ್ನ ದಮ್ಮಡಿಯನ್ನು ಕೈಯಲ್ಲಿ ತೆಗೆದುಕೊಂಡಳು ಮತ್ತು ಸ್ತ್ರೀಯರೆಲ್ಲರೂ ಅವರವರ ದಮ್ಮಡಿಗಳನ್ನು ತೆಗೆದುಕೊಂಡು ಅವಳನ್ನು ಹಿಂಬಾಲಿಸಿದರು. ಅವರು ಸಂತಸದಿಂದ ನಾಟ್ಯವಾಡುತ್ತಾ, ಪುರುಷರು ಹಾಡುತ್ತಿದ್ದ ಅದೇ ಗಾಯನವನ್ನು ಹಾಡಿದರು: ‘ಯೆಹೋವನು ಮಹಾಜಯಶಾಲಿಯಾದನು. ಆತನು ಕುದುರೆಗಳನ್ನೂ ಅವುಗಳ ರಾಹುತರನ್ನೂ ಸಮುದ್ರದಲ್ಲಿ ಕೆಡವಿದ್ದಾನೆ.’

ವಿಮೋಚನಕಾಂಡ 12 ರಿಂದ 15 ಅಧ್ಯಾಯಗಳು.




ಅಧ್ಯಯನ ಪ್ರಶ್ನೆಗಳು













ಭಾಗ 3

ಐಗುಪ್ತದಿಂದ ಬಿಡುಗಡೆಯಾದ ಸಮಯದಿಂದ ಇಸ್ರಾಯೇಲಿನ ಮೊದಲನೆಯ ಅರಸನ ತನಕ





ಮೋಶೆಯು ಇಸ್ರಾಯೇಲ್ಯರನ್ನು ಐಗುಪ್ತದ ಬಂದಿವಾಸದಿಂದ ಬಿಡಿಸಿ ಸೀನಾಯಿ ಬೆಟ್ಟಕ್ಕೆ ನಡೆಸಿದನು. ಅಲ್ಲಿ ದೇವರು ಅವರಿಗೆ ತನ್ನ ನಿಯಮಗಳನ್ನು ಕೊಟ್ಟನು. ತದನಂತರ, ಕಾನಾನ್‌ ದೇಶವನ್ನು ಗುಟ್ಟಾಗಿ ಸಂಚರಿಸಿ ನೋಡುವುದಕ್ಕಾಗಿ ಮೋಶೆಯು 12 ಮಂದಿ ಪುರುಷರನ್ನು ಕಳುಹಿಸಿದನು. ಆದರೆ ಅವರಲ್ಲಿ 10 ಮಂದಿ ಕೆಟ್ಟ ವರದಿಯೊಂದಿಗೆ ಹಿಂದಿರುಗಿದರು. ಅವರಿಂದಾಗಿ ಜನರು ತಿರುಗಿ ಐಗುಪ್ತಕ್ಕೆ ಹೋಗಲು ಬಯಸಿದರು. ಅವರ ನಂಬಿಕೆಯ ಕೊರತೆಯ ಕಾರಣ, ದೇವರು ಇಸ್ರಾಯೇಲ್ಯರನ್ನು 40 ವರ್ಷಗಳ ತನಕ ಅರಣ್ಯದಲ್ಲಿಯೇ ಅಲೆಯುವಂತೆ ಬಿಟ್ಟು ಶಿಕ್ಷಿಸಿದನು.

ಕೊನೆಗೆ, ಇಸ್ರಾಯೇಲ್ಯರನ್ನು ಕಾನಾನ್‌ ದೇಶದೊಳಗೆ ನಡೆಸಲು ಯೆಹೋವನು ಯೆಹೋಶುವನನ್ನು ಆರಿಸಿದನು. ಅವರು ದೇಶವನ್ನು ವಶಪಡಿಸಿಕೊಳ್ಳಲು ಸಹಾಯಮಾಡಲಿಕ್ಕಾಗಿ ಯೆಹೋವನು ಅದ್ಭುತಗಳನ್ನು ನಡೆಸಿದನು. ಯೊರ್ದನ್‌ ಹೊಳೆ ಹರಿಯುವುದು ನಿಲ್ಲುವಂತೆ, ಯೆರಿಕೋ ಪಟ್ಟಣದ ಗೋಡೆಗಳು ಬೀಳುವಂತೆ ಮತ್ತು ಸೂರ್ಯನು ಒಂದು ಇಡೀ ದಿನ ಸ್ತಬ್ಧನಾಗಿ ನಿಲ್ಲುವಂತೆ ಆತನು ಮಾಡಿದನು. ಆರು ವರ್ಷಗಳ ಅನಂತರ ದೇಶವನ್ನು ಕಾನಾನ್ಯರಿಂದ ವಶಪಡಿಸಿಕೊಳ್ಳಲಾಯಿತು.

ಯೆಹೋಶುವನಿಂದ ಆರಂಭಿಸಿ 356 ವರ್ಷಗಳ ತನಕ ಇಸ್ರಾಯೇಲ್‌ನಲ್ಲಿ ನ್ಯಾಯಸ್ಥಾಪಕರು ಆಳ್ವಿಕೆ ನಡೆಸಿದರು. ಬಾರಾಕ, ಗಿದ್ಯೋನ, ಯೆಪ್ತಾಹ, ಸಂಸೋನ ಮತ್ತು ಸಮುವೇಲರ ಸಮೇತ ಅವರಲ್ಲಿ ಅನೇಕರ ಕುರಿತು ನಾವು ಕಲಿಯುತ್ತೇವೆ. ರಾಹಾಬ್‌, ದೆಬೋರ, ಯಾಯೇಲ್‌, ರೂತ್‌, ನೊವೊಮಿ ಮತ್ತು ದೆಲೀಲಾರಂಥ ಸ್ತ್ರೀಯರ ಕುರಿತೂ ನಾವು ಓದುತ್ತೇವೆ. ಒಟ್ಟಿಗೆ ಭಾಗ ಮೂರು 396 ವರ್ಷಗಳ ಇತಿಹಾಸವನ್ನು ಆವರಿಸುತ್ತದೆ.














[image: ಇಸ್ರಾಯೇಲ್ಯರಾದ ತಾಯಿ ಮತ್ತು ಮಗ ಮನ್ನವನ್ನು ಹೆಕ್ಕುತ್ತಿದ್ದಾರೆ]



ಅಧ್ಯಾಯ 34

ಹೊಸ ವಿಧದ ಆಹಾರ





ಜನರು ನೆಲದಿಂದ ಏನನ್ನು ಹೆಕ್ಕುತ್ತಿದ್ದಾರೆಂದು ನೀವು ಹೇಳಬಲ್ಲಿರೋ? ಅದು ಹಿಮದ ಅರಳುಗಳಂತೆ ಇದೆ. ಬೆಳ್ಳಗೆ, ಚಿಕ್ಕ ಚಿಕ್ಕ ಪರೆಗಳಂತೆಯೂ ಇದೆ. ಆದರೆ ಅದು ನಿಜವಾಗಿಯೂ ಹಿಮದ ಅರಳುಗಳಲ್ಲ, ತಿನ್ನುವಂಥ ವಸ್ತು.

ಇಸ್ರಾಯೇಲ್ಯರು ಐಗುಪ್ತವನ್ನು ಬಿಟ್ಟು ಸುಮಾರು ಒಂದು ತಿಂಗಳು ಮಾತ್ರ ದಾಟಿದೆ. ಅವರು ಅರಣ್ಯದಲ್ಲಿದ್ದಾರೆ. ಅಲ್ಲಿ ದವಸಧಾನ್ಯಗಳು ಬೆಳೆಯುವುದಿಲ್ಲ. ಆದುದರಿಂದ ಜನರು ದೂರುತ್ತಾ ಅನ್ನುವುದು: ‘ಯೆಹೋವನು ನಮ್ಮನ್ನು ಐಗುಪ್ತದಲ್ಲೇ ಸಾಯಿಸಿದ್ದರೆ ಎಷ್ಟು ಒಳ್ಳೇದಿತ್ತು. ಅಲ್ಲಿ ಬೇಕಾದ ಆಹಾರವೆಲ್ಲಾ ಸಿಗುತ್ತಿತ್ತಲ್ಲಾ.’

ಅವರು ಹಾಗೆ ಗುಣುಗುಟ್ಟಿದ್ದರಿಂದ ಯೆಹೋವನು, ‘ನಾನು ಆಕಾಶದಿಂದ ಆಹಾರವು ಮಳೆಗರೆಯುವಂತೆ ಮಾಡುತ್ತೇನೆ’ ಎಂದು ಹೇಳುತ್ತಾನೆ. ಮತ್ತು ಹಾಗೆಯೇ ಮಾಡುತ್ತಾನೆ. ಮರುದಿನ ಮುಂಜಾನೆ ನೆಲದಲ್ಲಿ ಬಿದ್ದಿರುವ ಬೆಳ್ಳಗಿನ ಚಿಕ್ಕ ಚಿಕ್ಕ ಪರೆಗಳನ್ನು ಇಸ್ರಾಯೇಲ್ಯರು ಕಂಡಾಗ ಒಬ್ಬರಿಗೊಬ್ಬರು, ‘ಇದೇನಿರಬಹುದು?’ ಎಂದು ಕೇಳುತ್ತಾರೆ.

‘ಇದು ಯೆಹೋವನು ನಿಮಗೋಸ್ಕರ ಕೊಟ್ಟ ಆಹಾರ’ ಎಂದು ಮೋಶೆ ಹೇಳುತ್ತಾನೆ. ಜನರು ಅದಕ್ಕೆ ಮನ್ನ ಎಂದು ಹೆಸರಿಡುತ್ತಾರೆ. ಅದರ ರುಚಿಯು ಜೇನುತುಪ್ಪ ಕಲಸಿದ ತೆಳ್ಳಗಿನ ದೋಸೆಗಳಂತೆ ಇದೆ.

‘ಒಬ್ಬೊಬ್ಬನು ತಿನ್ನುವಷ್ಟನ್ನು ಮಾತ್ರ ನೀವು ಹೆಕ್ಕಬೇಕು’ ಎನ್ನುತ್ತಾನೆ ಮೋಶೆ ಜನರಿಗೆ. ಪ್ರತಿದಿನ ಬೆಳಗ್ಗೆ ಅವರು ಹಾಗೆಯೇ ಮಾಡುತ್ತಾರೆ. ಅನಂತರ ಬಿಸಿಲು ಹೆಚ್ಚಾದಾಗ ನೆಲದಲ್ಲಿ ಉಳಿದಿರುವ ಮನ್ನ ಕರಗಿಹೋಗುತ್ತದೆ.

ಮೋಶೆಯು ಇದನ್ನೂ ಹೇಳುತ್ತಾನೆ: ‘ಯಾರೂ ಮನ್ನವನ್ನು ಮಾರಣೆಯ ದಿನದ ತನಕ ಇಟ್ಟುಕೊಳ್ಳಬಾರದು.’ ಆದರೆ ಕೆಲವರು ಅದನ್ನು ಕಿವಿಗೆಹಾಕಿಕೊಳ್ಳುವುದಿಲ್ಲ. ಆಗ ಏನಾಗುತ್ತದೆಂದು ನಿಮಗೆ ಗೊತ್ತೋ? ಅವರು ಉಳಿಸಿಟ್ಟ ಮನ್ನ ಮಾರಣೆ ದಿನ ಹುಳಬಿದ್ದು ನಾತಹಿಡಿದು ಕೆಟ್ಟುಹೋಗುತ್ತದೆ!



[image: ಇಸ್ರಾಯೇಲ್ಯರು ಮನ್ನವನ್ನು ಹೆಕ್ಕುತ್ತಿದ್ದಾರೆ]


ಆದರೂ, ವಾರದ ಒಂದು ದಿನ ಮಾತ್ರ ಜನರು ಎರಡರಷ್ಟು ಮನ್ನವನ್ನು ಒಟ್ಟುಗೂಡಿಸುವಂತೆ ಯೆಹೋವನು ಹೇಳುತ್ತಾನೆ. ಅದು ಆರನೆಯ ದಿನ. ಅದರಲ್ಲಿ ಸ್ವಲ್ಪವನ್ನು ಮರುದಿನಕ್ಕಾಗಿ ಉಳಿಸಿಕೊಳ್ಳುವಂತೆ ಯೆಹೋವನು ತಿಳಿಸುತ್ತಾನೆ. ಏಕೆಂದರೆ ಏಳನೆಯ ದಿನದಲ್ಲಿ ಆತನು ಆಕಾಶದಿಂದ ಮನ್ನವನ್ನು ಬೀಳುವಂತೆ ಮಾಡುವುದಿಲ್ಲ. ಅವರು ಏಳನೆಯ ದಿನಕ್ಕಾಗಿ ಮನ್ನವನ್ನು ಇಟ್ಟುಕೊಂಡಾಗ, ಅದು ನಾರಲಿಲ್ಲ ಹುಳವೂ ಬೀಳಲಿಲ್ಲ! ಇದು ಇನ್ನೊಂದು ಅದ್ಭುತ!

ಇಸ್ರಾಯೇಲ್ಯರು ಅರಣ್ಯದಲ್ಲಿರುವ ವರ್ಷಗಳಲ್ಲೆಲ್ಲಾ ಯೆಹೋವನು ಅವರಿಗೆ ಮನ್ನವನ್ನು ಕೊಟ್ಟು ಪೋಷಿಸುತ್ತಾನೆ.

ವಿಮೋಚನಕಾಂಡ 16:1-36; ಅರಣ್ಯಕಾಂಡ 11:7-9; ಯೆಹೋಶುವ 5:10-12.

ಯೆಹೋವನು ನಿಯಮಗಳನ್ನು ಕೊಡುತ್ತಾನೆ





ಇಸ್ರಾಯೇಲ್ಯರು ಐಗುಪ್ತವನ್ನು ಬಿಟ್ಟು ಸುಮಾರು ಎರಡು ತಿಂಗಳುಗಳ ಅನಂತರ ಸೀನಾಯಿ ಬೆಟ್ಟಕ್ಕೆ ಬರುತ್ತಾರೆ. ಆ ಬೆಟ್ಟಕ್ಕೆ ಹೋರೇಬ್‌ ಎಂಬ ಹೆಸರೂ ಇದೆ. ಉರಿಯುವ ಪೊದೆಯೊಳಗಿಂದ ಯೆಹೋವನು ಮೋಶೆಯ ಸಂಗಡ ಮಾತಾಡಿದ್ದು ಇದೇ ಸ್ಥಳದಲ್ಲಿ. ಜನರು ಇಲ್ಲಿ ಪಾಳೆಯ ಮಾಡಿಕೊಂಡು ಸ್ವಲ್ಪ ಸಮಯ ಇಳುಕೊಳ್ಳುತ್ತಾರೆ.

ಮೋಶೆಯು ಬೆಟ್ಟವನ್ನು ಹತ್ತಿ ಹೋಗುತ್ತಾನೆ. ಮತ್ತು ಜನರು ಅವನಿಗಾಗಿ ಕಾಯುತ್ತಾರೆ. ಅಲ್ಲಿ ಬೆಟ್ಟದ ತುದಿಯಲ್ಲಿ ಯೆಹೋವನು ಮೋಶೆಯೊಂದಿಗೆ ಮಾತಾಡುತ್ತಾನೆ. ಇಸ್ರಾಯೇಲ್ಯರು ತನಗೆ ವಿಧೇಯರಾಗಿ ತನ್ನ ವಿಶೇಷ ಜನರಾಗುವಂತೆ ತಾನು ಬಯಸುವುದಾಗಿ ತಿಳಿಸುತ್ತಾನೆ. ಮೋಶೆ ಬೆಟ್ಟದಿಂದ ಕೆಳಗೆ ಬಂದು ಯೆಹೋವನು ಹೇಳಿದ್ದನ್ನೆಲ್ಲಾ ಇಸ್ರಾಯೇಲ್ಯರಿಗೆ ತಿಳಿಸಿದಾಗ ಜನರು ತಾವು ಯೆಹೋವನಿಗೆ ವಿಧೇಯರಾಗುವೆವು ಎಂದು ಹೇಳುತ್ತಾರೆ. ಏಕೆಂದರೆ ಅವರು ಆತನ ಜನರಾಗಿರಲು ಬಯಸುತ್ತಾರೆ.

ಯೆಹೋವನು ಈಗ ಒಂದು ಅಪೂರ್ವ ಸಂಗತಿಯನ್ನು ಮಾಡುತ್ತಾನೆ. ಬೆಟ್ಟದ ತುದಿಯಲ್ಲಿ ಹೊಗೆಯೇಳುವಂತೆ ಮತ್ತು ಗಟ್ಟಿಯಾಗಿ ಗುಡುಗು ಉಂಟಾಗುವಂತೆ ಮಾಡುತ್ತಾನೆ. ಜನರೊಂದಿಗೆ ಆತನು ಮಾತಾಡುತ್ತಾ, ‘ಐಗುಪ್ತ ದೇಶದೊಳಗಿಂದ ನಿಮ್ಮನ್ನು ಕರೆತಂದ ನಿಮ್ಮ ದೇವರಾದ ಯೆಹೋವನು ನಾನೇ’ ಎಂದು ಹೇಳುತ್ತಾನೆ. ಅನಂತರ, ‘ನನ್ನನ್ನು ಬಿಟ್ಟು ನೀವು ಬೇರೆ ಯಾವ ದೇವರುಗಳನ್ನು ಆರಾಧಿಸಬಾರದು’ ಎಂದು ಆಜ್ಞಾಪಿಸುತ್ತಾನೆ.

ದೇವರು ಇಸ್ರಾಯೇಲ್ಯರಿಗೆ ಇನ್ನೂ ಒಂಬತ್ತು ಆಜ್ಞೆಗಳನ್ನು ಅಥವಾ ನಿಯಮಗಳನ್ನು ಕೊಡುತ್ತಾನೆ. ಜನರು ತುಂಬ ಭಯಪಡುತ್ತಾರೆ. ಅವರು ಮೋಶೆಗೆ, ‘ನೀನೇ ನಮ್ಮ ಸಂಗಡ ಮಾತಾಡು, ಯಾಕೆಂದರೆ ದೇವರು ನಮ್ಮ ಸಂಗಡ ಮಾತಾಡಿದರೆ ನಾವು ಭಯದಿಂದ ಸತ್ತುಹೋಗಬಹುದು’ ಎಂದು ಹೇಳುತ್ತಾರೆ.

ತದನಂತರ ಯೆಹೋವನು ಮೋಶೆಗೆ ಹೇಳುವುದು: ‘ನೀನು ಬೆಟ್ಟದ ಮೇಲೆ ನನ್ನ ಬಳಿಗೆ ಬಾ. ಜನರು ಪಾಲಿಸಬೇಕಾದ ನಿಯಮಗಳನ್ನು ನಾನು ಯಾವುದರ ಮೇಲೆ ಬರೆದಿದ್ದೇನೋ ಆ ಎರಡು ಕಲ್ಲಿನ ಹಲಗೆಗಳನ್ನು ನಿನಗೆ ಕೊಡುವೆನು.’ ಆದುದರಿಂದ ಮೋಶೆಯು ಪುನಃ ಬೆಟ್ಟದ ಮೇಲೆ ಹೋಗುತ್ತಾನೆ. ಅವನು 40 ದಿನ ಹಗಲು-ರಾತ್ರಿ ಅಲ್ಲೇ ಉಳಿಯುತ್ತಾನೆ.

ತನ್ನ ಜನರು ಪಾಲಿಸಬೇಕಾದ ಅನೇಕಾನೇಕ ನಿಯಮಗಳನ್ನು ದೇವರು ಕೊಡುತ್ತಾನೆ. ಮೋಶೆಯು ಈ ನಿಯಮಗಳನ್ನು ಬರೆದುಕೊಳ್ಳುತ್ತಾನೆ. ಎರಡು ಕಲ್ಲಿನ ಹಲಗೆಗಳನ್ನು ಸಹ ದೇವರು ಮೋಶೆಗೆ ಕೊಡುತ್ತಾನೆ. ಇವುಗಳ ಮೇಲೆ ದೇವರು ಜನರೆಲ್ಲರಿಗೆ ತಿಳಿಸಿದ 10 ಆಜ್ಞೆಗಳನ್ನು ತಾನೇ ಬರೆದಿದ್ದಾನೆ. ಅವುಗಳನ್ನು ದಶಾಜ್ಞೆಗಳು ಎಂದು ಕರೆಯಲಾಗುತ್ತದೆ.

ದಶಾಜ್ಞೆಗಳು ಅತಿ ಪ್ರಮುಖ ನಿಯಮಗಳಾಗಿವೆ. ಆದರೆ ದೇವರು ಇಸ್ರಾಯೇಲ್ಯರಿಗೆ ಕೊಡುವ ಬೇರೆ ಅನೇಕ ನಿಯಮಗಳೂ ಪ್ರಮುಖವಾಗಿವೆ. ಇವುಗಳಲ್ಲಿ ಒಂದು ನಿಯಮವು ಹೀಗಿದೆ: ‘ನೀವು ನಿಮ್ಮ ದೇವರಾದ ಯೆಹೋವನನ್ನು ನಿಮ್ಮ ಪೂರ್ಣ ಹೃದಯದಿಂದಲೂ ನಿಮ್ಮ ಪೂರ್ಣ ಮನಸ್ಸಿನಿಂದಲೂ ಪೂರ್ಣ ಪ್ರಾಣದಿಂದಲೂ ಮತ್ತು ನಿಮ್ಮ ಪೂರ್ಣ ಶಕ್ತಿಯಿಂದಲೂ ಪ್ರೀತಿಸಬೇಕು.’ ಇನ್ನೊಂದು ಆಜ್ಞೆಯು, ‘ನಿಮ್ಮ ನೆರೆಯವನನ್ನು ನಿಮ್ಮಂತೆಯೇ ಪ್ರೀತಿಸಬೇಕು.’ ಇವು ಯೆಹೋವನು ತನ್ನ ಜನರಾದ ಇಸ್ರಾಯೇಲ್ಯರಿಗೆ ಕೊಟ್ಟ ಎರಡು ಅತಿ ಪ್ರಾಮುಖ್ಯ ನಿಯಮಗಳೆಂದು ದೇವರ ಮಗನಾದ ಯೇಸು ಕ್ರಿಸ್ತನು ಹೇಳಿದನು. ನಾವು ದೇವರ ಮಗನ ಮತ್ತು ಅವನ ಬೋಧನೆಗಳ ಕುರಿತು ಅನೇಕ ವಿಷಯಗಳನ್ನು ಮುಂದಕ್ಕೆ ಕಲಿಯುವೆವು.

ವಿಮೋಚನಕಾಂಡ 19:1-25; 20:1-21; 24:12-18; 31:18; ಧರ್ಮೋಪದೇಶಕಾಂಡ 6:4-6; ಯಾಜಕಕಾಂಡ 19:18; ಮತ್ತಾಯ 22:36-40.

^ (ಮತ್ತಾ. 22:36-40) “ಬೋಧಕನೇ, ಧರ್ಮಶಾಸ್ತ್ರದಲ್ಲಿ ಅತಿ ದೊಡ್ಡ ಆಜ್ಞೆ ಯಾವುದು?” ಎಂದು ಕೇಳಿದನು. 37 ಅದಕ್ಕೆ ಅವನು, “ ‘ನಿನ್ನ ದೇವರಾದ ಯೆಹೋವನನ್ನು ನಿನ್ನ ಪೂರ್ಣ ಹೃದಯದಿಂದಲೂ ನಿನ್ನ ಪೂರ್ಣ ಪ್ರಾಣದಿಂದಲೂ ನಿನ್ನ ಪೂರ್ಣ ಮನಸ್ಸಿ​ನಿಂದಲೂ ಪ್ರೀತಿಸಬೇಕು.’ 38 ಇದೇ ಅತಿ ದೊಡ್ಡದಾದ ಮತ್ತು ಮೊದಲನೆಯ ಆಜ್ಞೆಯಾಗಿದೆ. 39 ಇದರಂತಿರುವ ಎರಡನೆಯ ಆಜ್ಞೆಯು, ‘ನಿನ್ನ ನೆರೆಯವನನ್ನು ನಿನ್ನಂತೆಯೇ ಪ್ರೀತಿಸಬೇಕು’ ಎಂಬುದೇ. 40 ಇಡೀ ಧರ್ಮಶಾಸ್ತ್ರವೂ ಪ್ರವಾದಿಗಳ ಮಾತುಗಳೂ ಈ ಎರಡು ಆಜ್ಞೆಗಳ ಮೇಲೆ ಆಧಾರಿತವಾಗಿವೆ” ಎಂದನು.

ಚಿನ್ನದ ಬಸವ





ಓ, ಓ! ಜನರು ಇದೇನು ಮಾಡುತ್ತಿದ್ದಾರೆ? ಅವರು ಒಂದು ಬಸವನ ಸುತ್ತ ಹಾಡುತ್ತಾ ಕುಣಿಯುತ್ತಾ ಅದನ್ನು ಪೂಜಿಸುತ್ತಿದ್ದಾರೆ! ಅವರು ಹೀಗೇಕೆ ಮಾಡುತ್ತಿದ್ದಾರೆ?

ಮೋಶೆ ಬೆಟ್ಟದ ಮೇಲೆ ಏರಿಹೋಗಿ ತುಂಬಾ ದಿನಗಳಾಗಿಬಿಟ್ಟವು. ಆದುದರಿಂದ ಜನರು ಹೇಳುವುದು: ‘ಮೋಶೆಗೆ ಏನಾಗಿದೆಯೋ ನಮಗೆ ಗೊತ್ತಿಲ್ಲ. ಹಾಗಾಗಿ ಈ ದೇಶದಿಂದ ನಮ್ಮನ್ನು ಹೊರಗೆ ನಡೆಸುವುದಕ್ಕಾಗಿ ನಾವು ಒಂದು ದೇವರನ್ನು ಮಾಡೋಣ.’

‘ಸರಿ,’ ಎನ್ನುತ್ತಾನೆ ಮೋಶೆಯ ಅಣ್ಣ ಆರೋನನು. ಅಲ್ಲದೆ, ‘ನಿಮ್ಮ ಚಿನ್ನದ ಕಿವಿಯೋಲೆಗಳನ್ನು ತೆಗೆದು ನನ್ನ ಬಳಿಗೆ ತನ್ನಿರಿ’ ಎಂದು ಅವನು ಹೇಳುತ್ತಾನೆ. ಜನರು ತಂದುಕೊಡುತ್ತಾರೆ. ಆರೋನನು ಅವನ್ನು ಕರಗಿಸಿ, ಒಂದು ಚಿನ್ನದ ಬಸವನನ್ನು ಮಾಡುತ್ತಾನೆ. ಮತ್ತು ಜನರು, ‘ಇದೇ ನಮ್ಮನ್ನು ಐಗುಪ್ತದೇಶದಿಂದ ಕರಕೊಂಡು ಬಂದ ದೇವರು!’ ಎಂದು ಹೇಳುತ್ತಾರೆ. ಆಗ ಇಸ್ರಾಯೇಲ್ಯರು ಒಂದು ದೊಡ್ಡ ಉತ್ಸವ ಮಾಡಿ, ಚಿನ್ನದ ಬಸವನನ್ನು ಪೂಜಿಸುತ್ತಾರೆ.

ಯೆಹೋವನು ಇದನ್ನು ನೋಡಿ ಬಹಳ ಕೋಪಗೊಳ್ಳುತ್ತಾನೆ. ಆದುದರಿಂದ ಅವನು ಮೋಶೆಗೆ, ‘ನೀನು ಬೇಗನೆ ಬೆಟ್ಟದಿಂದ ಕೆಳಗೆ ಇಳಿದುಹೋಗು. ಜನರು ತುಂಬಾ ಕೆಟ್ಟದಾಗಿ ನಡೆದುಕೊಳ್ಳುತ್ತಿದ್ದಾರೆ. ಅವರು ನನ್ನ ನಿಯಮಗಳನ್ನು ಮರೆತುಬಿಟ್ಟು, ಚಿನ್ನದ ಬಸವನಿಗೆ ಅಡ್ಡಬೀಳುತ್ತಿದ್ದಾರೆ’ ಎಂದು ತಿಳಿಸುತ್ತಾನೆ.



[image: ದಶಾಜ್ಞೆಗಳಿದ್ದ ಕಲ್ಲಿನ ಹಲಗೆಗಳನ್ನು ಮೋಶೆ ಒಡೆದುಬಿಡುತ್ತಾನೆ]


ಮೋಶೆಯು ಅವಸರ ಅವಸರವಾಗಿ ಬೆಟ್ಟದಿಂದ ಇಳಿದುಬರುತ್ತಾನೆ. ಅವನು ಹತ್ತಿರ ಬಂದಾಗ ಜನರು ಹಾಡುತ್ತಾ ಚಿನ್ನದ ಬಸವನ ಸುತ್ತಲೂ ಕುಣಿದಾಡುತ್ತಾ ಇರುವುದನ್ನು ಕಾಣುತ್ತಾನೆ! ಮೋಶೆ ಎಷ್ಟು ಕೋಪಗೊಳ್ಳುತ್ತಾನೆಂದರೆ ನಿಯಮಗಳಿದ್ದ ಆ ಎರಡು ಕಲ್ಲಿನ ಹಲಗೆಗಳನ್ನು ನೆಲಕ್ಕೆ ಎಸೆದುಬಿಡುತ್ತಾನೆ. ಅವು ಒಡೆದು ಚೂರು ಚೂರಾಗುತ್ತವೆ. ಅನಂತರ ಅವನು ಬಂಗಾರದ ಬಸವನನ್ನು ತೆಗೆದು ಅದನ್ನು ಬೆಂಕಿಯಿಂದ ಕರಗಿಸಿ ಪುಡಿಪುಡಿಮಾಡುತ್ತಾನೆ.

ಜನರು ತುಂಬಾ ಕೆಟ್ಟ ವಿಷಯವನ್ನು ಮಾಡಿದ್ದಾರೆ. ಆದುದರಿಂದ ಮೋಶೆ ಕೆಲವು ಪುರುಷರಿಗೆ ತಮ್ಮ ಕತ್ತಿಗಳನ್ನು ಹಿಡಿದುಕೊಳ್ಳುವಂತೆ ಹೇಳುತ್ತಾನೆ. ‘ಚಿನ್ನದ ಬಸವನನ್ನು ಪೂಜಿಸಿದ ಆ ಕೆಟ್ಟ ಜನರು ಸಾಯಲೇಬೇಕು’ ಅನ್ನುತ್ತಾನೆ ಮೋಶೆ. ಹೀಗೆ ಆ ಪುರುಷರು 3,000 ಜನರನ್ನು ಕೊಲ್ಲುತ್ತಾರೆ! ನಾವು ಯಾವುದೇ ಸುಳ್ಳು ದೇವರುಗಳನ್ನು ಆರಾಧಿಸದೆ, ಯೆಹೋವನನ್ನು ಮಾತ್ರ ಆರಾಧಿಸಬೇಕು ಎಂಬುದನ್ನು ಇದು ತೋರಿಸುವುದಿಲ್ಲವೇ?

ವಿಮೋಚನಕಾಂಡ 32:1-35.

ಆರಾಧನೆಗಾಗಿ ಒಂದು ಡೇರೆ





ಈ ಕಟ್ಟಡ ಏನೆಂದು ನಿಮಗೆ ತಿಳಿದಿದೆಯೋ? ಇದು ಯೆಹೋವನನ್ನು ಆರಾಧಿಸುವುದಕ್ಕಾಗಿರುವ ಒಂದು ವಿಶೇಷ ಡೇರೆ. ಇದನ್ನು ಗುಡಾರವೆಂದೂ ಕರೆಯುತ್ತಿದ್ದರು. ಜನರು ಐಗುಪ್ತವನ್ನು ಬಿಟ್ಟುಬಂದ ಬಳಿಕ ಒಂದು ವರ್ಷದಲ್ಲಿ ಅದನ್ನು ಕಟ್ಟಿ ಮುಗಿಸಿದರು. ಅದನ್ನು ಕಟ್ಟುವಂತೆ ಯಾರು ಹೇಳಿದರೆಂದು ನಿಮಗೆ ಗೊತ್ತೋ?

ಯೆಹೋವನೇ ಅದನ್ನು ಕಟ್ಟುವಂತೆ ಹೇಳಿದನು. ಮೋಶೆ ಸೀನಾಯಿ ಬೆಟ್ಟದ ಮೇಲಿದ್ದಾಗ ಅದನ್ನು ಹೇಗೆ ಕಟ್ಟಬೇಕೆಂದು ಯೆಹೋವನು ಹೇಳಿದನು. ಅದನ್ನು ಬಿಡಿ ಬಿಡಿ ಭಾಗಗಳಾಗಿ ಬಿಡಿಸಲು ಆಗುವಂಥ ರೀತಿಯಲ್ಲಿ ಕಟ್ಟುವಂತೆ ಆತನು ಹೇಳಿದನು. ಹೀಗೆ ಆ ಭಾಗಗಳನ್ನು ಇನ್ನೊಂದು ಸ್ಥಳಕ್ಕೆ ಸುಲಭವಾಗಿ ಒಯ್ಯಬಹುದಿತ್ತು ಮತ್ತು ಅಲ್ಲಿ ಪುನಃ ಜೋಡಿಸಸಾಧ್ಯವಿತ್ತು. ಆದುದರಿಂದ ಇಸ್ರಾಯೇಲ್ಯರು ಅರಣ್ಯದಲ್ಲಿ ಒಂದು ಸ್ಥಳದಿಂದ ಇನ್ನೊಂದು ಸ್ಥಳಕ್ಕೆ ಹೋದಾಗ ಡೇರೆಯನ್ನು ತಮ್ಮೊಂದಿಗೆ ಕೊಂಡೊಯ್ಯುತ್ತಿದ್ದರು.

ನೀವು ಡೇರೆಯ ಕೊನೆಯಲ್ಲಿರುವ ಚಿಕ್ಕ ಕೋಣೆಯ ಒಳಗಡೆ ನೋಡುವುದಾದರೆ, ಅಲ್ಲಿ ಒಂದು ಸಣ್ಣ ಪೆಟ್ಟಿಗೆಯನ್ನು ಕಾಣುವಿರಿ. ಅದರ ಹೆಸರು ಒಡಂಬಡಿಕೆಯ ಮಂಜೂಷ. ಅದರ ಮೇಲೆ ಪ್ರತಿಯೊಂದು ತುದಿಯಲ್ಲಿ ಬಂಗಾರದಿಂದ ಮಾಡಿದ ಎರಡು ದೇವದೂತರು ಅಥವಾ ಕೆರೂಬಿಯರು ಇದ್ದರು. ಯೆಹೋವನು ಮೊದಲು ಕೊಟ್ಟ ದಶಾಜ್ಞೆಗಳ ಕಲ್ಲಿನ ಹಲಗೆಗಳನ್ನು ಮೋಶೆಯು ಒಡೆದುಹಾಕಿದ್ದರಿಂದ ಆತನು ಪುನಃ ಅವುಗಳನ್ನು ಕಲ್ಲಿನ ಹಲಗೆಗಳ ಮೇಲೆ ಬರೆದುಕೊಟ್ಟನು. ಈ ಕಲ್ಲುಗಳನ್ನು ಒಡಂಬಡಿಕೆಯ ಮಂಜೂಷದ ಒಳಗೆ ಇಡಲಾಗಿತ್ತು. ಅಲ್ಲದೆ ಒಂದು ಪಾತ್ರೆಯಲ್ಲಿ ಮನ್ನವನ್ನು ಹಾಕಿ ಅದರೊಳಗೆ ಇಡಲಾಗಿತ್ತು. ಮನ್ನ ಏನೆಂದು ನಿಮಗೆ ನೆನಪಿದೆಯೇ?

ಮೋಶೆಯ ಅಣ್ಣನಾದ ಆರೋನನನ್ನು ಯೆಹೋವನು ಮಹಾ ಯಾಜಕನಾಗಿ ಆರಿಸುತ್ತಾನೆ. ಜನರು ಯೆಹೋವನನ್ನು ಆರಾಧಿಸುವಂತೆ ಅವನು ಸಹಾಯಮಾಡುತ್ತಾನೆ. ಅವನ ಪುತ್ರರು ಕೂಡ ಯಾಜಕರಾಗಿದ್ದಾರೆ.

ಈಗ ಡೇರೆಯ ದೊಡ್ಡದಾದ ಕೋಣೆಯನ್ನು ನೋಡಿರಿ. ಅದು ಚಿಕ್ಕ ಕೋಣೆಯ ಎರಡರಷ್ಟಿದೆ. ಒಂದು ಚಿಕ್ಕ ಪೆಟ್ಟಿಗೆಯಿಂದ ಸ್ವಲ್ಪ ಹೊಗೆಯು ಹೊರಬರುತ್ತಿರುವುದನ್ನು ನೀವಲ್ಲಿ ನೋಡುತ್ತೀರೋ? ಅದು ಧೂಪವೆಂದು ಕರೆಯಲ್ಪಡುವ ಒಂದು ಸುವಾಸನೆಯ ದ್ರವ್ಯವನ್ನು ಯಾಜಕರು ಸುಡುವ ವೇದಿಯಾಗಿದೆ. ಅಲ್ಲದೆ ಏಳು ಹಣತೆಗಳುಳ್ಳ ಒಂದು ದೀಪಸ್ತಂಭವೂ ಅಲ್ಲಿದೆ. ಕೋಣೆಯಲ್ಲಿರುವ ಮೂರನೆಯ ವಸ್ತುವು ಒಂದು ಮೇಜು. ಅದರ ಮೇಲೆ ಹನ್ನೆರಡು ರೊಟ್ಟಿಗಳು ಇಡಲ್ಪಟ್ಟಿವೆ.



[image: ನೀರು ಇರುವ ಬೋಗುಣಿ ಮತ್ತು ವೇದಿ]


ಗುಡಾರದ ಅಂಗಣದಲ್ಲಿ ಒಂದು ದೊಡ್ಡ ಬೋಗುಣಿ ಅಥವಾ ಗಂಗಾಳವಿದೆ. ಅದರಲ್ಲಿ ನೀರು ತುಂಬಿರುತ್ತದೆ. ಕೈಕಾಲುಗಳನ್ನು ತೊಳೆಯುವುದಕ್ಕೋಸ್ಕರ ಯಾಜಕರು ಅದನ್ನು ಉಪಯೋಗಿಸುತ್ತಾರೆ. ಅಂಗಣದಲ್ಲಿ ಒಂದು ದೊಡ್ಡ ಯಜ್ಞವೇದಿಯೂ ಇದೆ. ಇಲ್ಲಿ ಯೆಹೋವನಿಗೆ ಅರ್ಪಿಸಲಾಗುವ ಪಶುಗಳನ್ನು ಹೋಮ ಮಾಡಲಾಗುತ್ತದೆ. ಗುಡಾರವು ಪಾಳೆಯದ ಮಧ್ಯದಲ್ಲಿದೆ. ಇಸ್ರಾಯೇಲ್ಯರು ಅದರ ಸುತ್ತಲೂ ತಮ್ಮ ಡೇರೆಗಳಲ್ಲಿ ವಾಸಮಾಡುತ್ತಾರೆ.

ವಿಮೋಚನಕಾಂಡ 25:8-40; 26:1-37; 27:1-8; 28:1; 30:1-10, 17-21; 34:1, 2; ಇಬ್ರಿಯ 9:1-5.

^ (ಇಬ್ರಿ. 9:1-5) ಹೀಗಿದ್ದರೂ ಮೊದಲನೆಯ ಒಡಂಬಡಿಕೆಯಲ್ಲಿ ಪವಿತ್ರ ಸೇವೆಗೆ ಸಂಬಂಧಿಸಿದ ಆದೇಶಗಳಿದ್ದವು ಮತ್ತು ಅದಕ್ಕೆ ಭೂಸಂಬಂಧವಾದ ಪವಿತ್ರ ಸ್ಥಳವಿತ್ತು. 2 ಗುಡಾರದ ಮೊದಲ ಭಾಗವು ಕಟ್ಟಲ್ಪಟ್ಟಿತು; ಅದರಲ್ಲಿ ದೀಪಸ್ತಂಭ, ಮೇಜು ಮತ್ತು ನೈವೇದ್ಯದ ರೊಟ್ಟಿಗಳು ಇದ್ದವು; ಅದನ್ನು “ಪವಿತ್ರ ಸ್ಥಳ” ಎಂದು ಕರೆಯಲಾಗುತ್ತದೆ. 3 ಆದರೆ ಎರಡನೆಯ ತೆರೆಯ ಹಿಂದೆ “ಅತಿ ಪವಿತ್ರ” ಎಂದು ಕರೆಯಲ್ಪಡುವ ಇನ್ನೊಂದು ಭಾಗವಿತ್ತು. 4 ಅದರಲ್ಲಿ ಚಿನ್ನದ ಧೂಪಾರತಿ ಮತ್ತು ಚಿನ್ನದಿಂದ ಪೂರ್ಣವಾಗಿ ಹೊದಿಸಲ್ಪಟ್ಟಿದ್ದ ಒಡಂಬಡಿಕೆಯ ಮಂಜೂಷವಿತ್ತು; ಆ ಮಂಜೂಷದೊಳಗೆ ಮನ್ನಾ ಇಟ್ಟಿದ್ದ ಚಿನ್ನದ ಪಾತ್ರೆ, ಆರೋನನ ಚಿಗುರಿದ ಕೋಲು ಮತ್ತು ಒಡಂಬಡಿಕೆಯ ಕಲ್ಲಿನ ಹಲಗೆಗಳು ಇದ್ದವು; 5 ಅದರ ಮೇಲೆ ಮಹಿಮಾಭರಿತ ಕೆರೂಬಿಗಳಿದ್ದು ಅವು ಪಾಪನಿವಾರಣಾರ್ಥಕ ಮುಚ್ಚಳವನ್ನು ಆವರಿಸಿದ್ದವು. ಆದರೆ ಈ ವಿಷಯಗಳನ್ನು ಸವಿವರವಾಗಿ ಮಾತಾಡಲು ಇದು ತಕ್ಕ ಸಮಯವಲ್ಲ.

ಹನ್ನೆರಡು ಗೂಢಚಾರರು





ಈ ಮನುಷ್ಯರು ಹೊತ್ತುಕೊಂಡಿರುವ ಹಣ್ಣುಗಳನ್ನು ನೋಡಿರಿ. ಆ ದ್ರಾಕ್ಷೆ ಗೊಂಚಲು ಎಷ್ಟು ದೊಡ್ಡದಿದೆ ಅಲ್ಲವೇ? ಅದನ್ನು ಇಬ್ಬರು ಉದ್ದವಾದ ಕೋಲಿನ ಮೇಲೆ ಹೊತ್ತುಕೊಳ್ಳಬೇಕಾಗಿದೆ. ಅಂಜೂರ ಮತ್ತು ದಾಳಿಂಬೆ ಹಣ್ಣುಗಳನ್ನೂ ನೋಡಿರಿ. ಈ ಸುಂದರವಾದ ಹಣ್ಣುಗಳನ್ನು ಅವರು ಎಲ್ಲಿಂದ ತಂದರು? ಕಾನಾನ್‌ ದೇಶದಿಂದ! ನಿಮಗೆ ನೆನಪಿದೆಯೇ, ಈ ಕಾನಾನ್‌ ದೇಶದಲ್ಲೇ ಹಿಂದೊಮ್ಮೆ ಅಬ್ರಹಾಮ್‌, ಇಸಾಕ್‌ ಮತ್ತು ಯಾಕೋಬರು ವಾಸಿಸಿದ್ದರು. ಆದರೆ ಕಾನಾನ್‌ನಲ್ಲಿ ಬರಗಾಲ ಬಂದಿದ್ದ ಕಾರಣ ಯಾಕೋಬನು ತನ್ನ ಕುಟುಂಬದೊಂದಿಗೆ ಐಗುಪ್ತಕ್ಕೆ ಹೋದನು. ಈಗ ಸುಮಾರು 216 ವರ್ಷಗಳ ಅನಂತರ ಮೋಶೆಯು ಇಸ್ರಾಯೇಲ್ಯರನ್ನು ಮತ್ತೆ ಕಾನಾನಿಗೆ ಕರೆದೊಯ್ಯುತ್ತಿದ್ದಾನೆ. ಈಗ ಅವರು ಅರಣ್ಯದಲ್ಲಿರುವ ಕಾದೇಶ್‌ ಎಂಬ ಸ್ಥಳಕ್ಕೆ ಬಂದಿರುತ್ತಾರೆ.

ಕಾನಾನ್‌ ದೇಶದಲ್ಲಿ ವಾಸಿಸುವ ಜನರು ತುಂಬಾ ಕೆಟ್ಟವರು. ಆದುದರಿಂದ ಮೋಶೆಯು ಆ ದೇಶವನ್ನು ಸಂಚರಿಸಿ ನೋಡಲು 12 ಮಂದಿ ಗೂಢಚಾರರನ್ನು ಕಳುಹಿಸುತ್ತಾನೆ. ಅವರಿಗೆ, ‘ಅಲ್ಲಿ ಎಷ್ಟು ಜನರು ವಾಸಿಸುತ್ತಾರೆ, ಅವರೆಷ್ಟು ಬಲಿಷ್ಠರು, ಭೂಮಿಯು ಬೆಳೆ ಬೆಳೆಸಲು ಒಳ್ಳೇದಿದೆಯೋ ಎಂಬುದನ್ನೆಲ್ಲಾ ತಿಳುಕೊಂಡು ಬನ್ನಿರಿ. ಮಾತ್ರವಲ್ಲ, ಹಣ್ಣುಗಳಲ್ಲಿ ಕೆಲವನ್ನು ತೆಗೆದುಕೊಂಡು ಬರಲು ಮರೆಯಬೇಡಿರಿ’ ಎಂದು ಹೇಳಿ ಕಳುಹಿಸುತ್ತಾನೆ.

ಅಂತೆಯೇ ಆ ಗೂಢಚಾರರು ಕಾದೇಶನ್ನು ಸಂಚರಿಸಿ ನೋಡಿ ಹಿಂದಿರುಗಿ ಬಂದು, ‘ಅದು ನಿಜವಾಗಿಯೂ ಉತ್ತಮ ದೇಶ’ ಎಂದು ಮೋಶೆಗೆ ವರದಿಸುತ್ತಾರೆ. ಅದಕ್ಕೆ ಸಾಕ್ಷಿಯಾಗಿ ಅಲ್ಲಿನ ಕೆಲವು ಹಣ್ಣುಗಳನ್ನು ತೋರಿಸುತ್ತಾರೆ. ಆದರೆ ಗೂಢಚಾರರಲ್ಲಿ ಹತ್ತು ಮಂದಿ ಹೇಳುವುದು: ‘ಅಲ್ಲಿರುವ ಉದ್ದುದ್ದ ಜನರಾದರೋ ತುಂಬ ಬಲಿಷ್ಠರು. ನಾವೇನಾದರೂ ಆ ದೇಶವನ್ನು ವಶಮಾಡಿಕೊಳ್ಳಲು ಪ್ರಯತ್ನಿಸಿದರೆ ನಮ್ಮನ್ನು ಜೀವಸಹಿತ ಬಿಡುವುದಿಲ್ಲ.’

ಇದನ್ನು ಕೇಳಿದಾಗ ಇಸ್ರಾಯೇಲ್ಯರು ಭಯಭೀತರಾಗುತ್ತಾರೆ. ‘ಅಯ್ಯೋ, ನಾವು ಐಗುಪ್ತ ದೇಶದಲ್ಲೇ ಸಾಯಬಾರದಿತ್ತಾ? ಈ ಅರಣ್ಯದಲ್ಲಾದರೂ ಸತ್ತರೆ ಎಷ್ಟೋ ಮೇಲಾಗಿರುತ್ತದಲ್ಲಾ. ನಾವಂತೂ ಯುದ್ಧದಲ್ಲಿ ಸತ್ತೇ ಹೋಗುವೆವು. ನಮ್ಮ ಹೆಂಡತಿ-ಮಕ್ಕಳು ಸೆರೆಹಿಡಿಯಲ್ಪಡುವರು. ಆದುದರಿಂದಲೇ ನಾವು ಮೋಶೆಗೆ ಬದಲಾಗಿ ಒಬ್ಬ ಹೊಸ ನಾಯಕನನ್ನು ಆರಿಸಿಕೊಂಡು ಐಗುಪ್ತ ದೇಶಕ್ಕೆ ಹಿಂದಿರುಗಿ ಹೋಗೋಣ!’ ಎಂದು ಅವರು ಹೇಳುತ್ತಾರೆ.

ಆದರೆ ಆ ಗೂಢಚಾರರಲ್ಲಿ ಇಬ್ಬರು ಯೆಹೋವನಲ್ಲಿ ಭರವಸೆಯಿಡುತ್ತಾರೆ ಮತ್ತು ಜನರನ್ನು ಶಾಂತಗೊಳಿಸಲು ಪ್ರಯತ್ನಿಸುತ್ತಾರೆ. ಅವರ ಹೆಸರು ಯೆಹೋಶುವ ಮತ್ತು ಕಾಲೇಬ್‌. ಅವರನ್ನುವುದು: ‘ಭಯಪಡಬೇಡಿರಿ. ಯೆಹೋವನು ನಮ್ಮೊಂದಿಗಿದ್ದಾನೆ. ನಾವು ದೇಶವನ್ನು ಸುಲಭವಾಗಿ ವಶಪಡಿಸಿಕೊಳ್ಳುವೆವು.’ ಆದರೆ ಅವರ ಮಾತನ್ನು ಜನರು ಕೇಳುವುದಿಲ್ಲ. ಅವರು ಯೆಹೋಶುವ ಮತ್ತು ಕಾಲೇಬರನ್ನು ಕೊಲ್ಲಲು ಸಹ ಬಯಸುತ್ತಾರೆ.

ಇದರಿಂದ ಯೆಹೋವನು ಬಹಳ ಕೋಪಗೊಳ್ಳುತ್ತಾನೆ. ಅವನು ಮೋಶೆಗೆ ಹೇಳುವುದು: ‘ಜನರಲ್ಲಿ ಇಪ್ಪತ್ತು ವರ್ಷ ಮೊದಲುಗೊಂಡು ಅದಕ್ಕೆ ಮೇಲ್ಪಟ್ಟವರೆಲ್ಲರೂ ಕಾನಾನ್‌ ದೇಶವನ್ನು ಸೇರುವುದಿಲ್ಲ. ನಾನು ಐಗುಪ್ತದಲ್ಲಿ ಮತ್ತು ಅರಣ್ಯದಲ್ಲಿ ನಡೆಸಿದ ಅದ್ಭುತಗಳನ್ನು ಅವರು ನೋಡಿಯೂ ನನ್ನಲ್ಲಿ ಭರವಸೆಯಿಟ್ಟಿಲ್ಲವಲ್ಲಾ. ಆದುದರಿಂದ ಅವರಲ್ಲಿ ಪ್ರತಿಯೊಬ್ಬನು ಸಾಯುವ ತನಕ 40 ವರ್ಷ ಅರಣ್ಯದಲ್ಲೇ ಅಲೆದಾಡುವರು. ಯೆಹೋಶುವ ಮತ್ತು ಕಾಲೇಬ್‌ ಮಾತ್ರ ಕಾನಾನ್‌ ದೇಶಕ್ಕೆ ಹೋಗುವರು.’

ಅರಣ್ಯಕಾಂಡ 13:1-33; 14:1-38.

ಆರೋನನ ಕೋಲು ಹೂಬಿಡುತ್ತದೆ





ಈ ಕೋಲಿನಿಂದ ಅಥವಾ ದಂಡದಿಂದ ಹೂವು ಅರಳಿ ಬಾದಾಮಿ ಹಣ್ಣುಗಳು ಬೆಳೆಯುತ್ತಿರುವುದನ್ನು ನೋಡಿರಿ. ಇದು ಆರೋನನ ಕೋಲು. ಕೇವಲ ಒಂದೇ ರಾತ್ರಿಯೊಳಗೆ ಆರೋನನ ಕೋಲು ಚಿಗುರಿ ಮೊಗ್ಗುಬಿಟ್ಟು ಹೂವು, ಹಣ್ಣುಗಳು ಬೆಳೆದವು! ಏಕೆಂದು ಗೊತ್ತೇ? ನಾವದನ್ನು ಈಗ ನೋಡೋಣ.

ಇಸ್ರಾಯೇಲ್ಯರು ಈಗ ಕೆಲವು ಸಮಯದಿಂದ ಅರಣ್ಯದಲ್ಲಿ ಅಲೆದಾಡುತ್ತಿದ್ದಾರೆ. ಮೋಶೆಯು ನಾಯಕನಾಗಿರುವುದು ಮತ್ತು ಆರೋನನು ಮಹಾ ಯಾಜಕನಾಗಿರುವುದು ಕೆಲವು ಜನರಿಗೆ ಇಷ್ಟವಿಲ್ಲ. ಅಂಥವರಲ್ಲಿ ಕೋರಹನು ಒಬ್ಬನು. ದಾತಾನ್‌, ಅಬೀರಾಮ್‌ ಮತ್ತು ಜನರ 250 ಮಂದಿ ಮುಖಂಡರು ಸಹ ಅವರಲ್ಲಿ ಸೇರಿರುತ್ತಾರೆ. ಇವರೆಲ್ಲರೂ ಮೋಶೆಯ ಬಳಿಗೆ ಬಂದು ‘ನಮ್ಮೆಲ್ಲರಿಗಿಂತಲೂ ನೀನು ನಿನ್ನನ್ನೇ ಹೆಚ್ಚಿಸಿಕೊಳ್ಳುವುದೇಕೆ?’ ಎಂದು ಹೇಳುತ್ತಾರೆ.

ಅದಕ್ಕೆ ಮೋಶೆಯು, ಕೋರಹ ಮತ್ತು ಅವನ ಸಂಗಡಿಗರಿಗೆ ಹೀಗೆ ಹೇಳುತ್ತಾನೆ: ‘ನಾಳೆ ಬೆಳಗ್ಗೆ ಧೂಪಾರತಿಗಳನ್ನು ತೆಗೆದುಕೊಂಡು ಅದರಲ್ಲಿ ಧೂಪ ಹಾಕಿರಿ. ಅನಂತರ ಯೆಹೋವನ ಗುಡಾರಕ್ಕೆ ಬನ್ನಿರಿ. ಯೆಹೋವನು ಯಾರನ್ನು ಆರಿಸುತ್ತಾನೆಂದು ನಾವು ನೋಡೋಣ.’

ಮರುದಿನ ಕೋರಹ ಮತ್ತು ಅವನ 250 ಮಂದಿ ಸಂಗಡಿಗರು ಗುಡಾರಕ್ಕೆ ಬರುತ್ತಾರೆ. ಬೇರೆ ಅನೇಕ ಜನರೂ ಇವರನ್ನು ಬೆಂಬಲಿಸುತ್ತಾರೆ. ಯೆಹೋವನು ಬಹಳ ಸಿಟ್ಟುಗೊಂಡಿದ್ದಾನೆ. ‘ಈ ದುಷ್ಟ ಜನರ ಡೇರೆಗಳಿಂದ ದೂರ ಹೋಗಿರಿ. ಅವರಿಗೆ ಸೇರಿರುವ ಯಾವುದನ್ನೂ ಮುಟ್ಟಬೇಡಿರಿ’ ಎನ್ನುತ್ತಾನೆ ಮೋಶೆ ಜನರಿಗೆ. ಅದರಂತೆ ಜನರು ಕೋರಹ, ದಾತಾನ್‌ ಮತ್ತು ಅಬೀರಾಮರ ಡೇರೆಗಳಿಂದ ದೂರ ಹೋಗುತ್ತಾರೆ.

ಅನಂತರ ಮೋಶೆ ಹೇಳುವುದು: ‘ಭೂಮಿಯು ಬಾಯ್ದೆರೆದು ಈ ದುರ್ಜನರನ್ನು ನುಂಗಿಬಿಡುವುದು. ಇದರಿಂದ ಯೆಹೋವನು ಯಾರನ್ನು ಆರಿಸಿದ್ದಾನೆಂದು ನಿಮಗೆ ತಿಳಿಯುವುದು.’

ಮೋಶೆ ಇದನ್ನು ಹೇಳಿಮುಗಿಸಿದ ಕೂಡಲೆ ಭೂಮಿಯು ಬಾಯ್ದೆರೆಯುತ್ತದೆ. ಕೋರಹನ ಡೇರೆ, ಸೊತ್ತುಗಳು ಹಾಗೂ ದಾತಾನ್‌, ಅಬೀರಾಮ್‌, ಅವರೊಂದಿಗೆ ಇದ್ದವರೆಲ್ಲರನ್ನು ಭೂಮಿ ನುಂಗಿಬಿಡುತ್ತದೆ. ಭೂಮಿಯೊಳಗೆ ಹೂತುಹೋಗುತ್ತಿದ್ದವರ ಅರಚಾಟಗಳನ್ನು ಕೇಳಿದಾಗ ಸುತ್ತಲಿದ್ದ ಜನರು, ‘ಓಡಿರಿ! ಇಲ್ಲವಾದರೆ ಭೂಮಿಯು ನಮ್ಮನ್ನೂ ನುಂಗಿಬಿಟ್ಟೀತು!’ ಎಂದು ಬೊಬ್ಬೆಯಿಡುತ್ತಾರೆ.

ಕೋರಹ ಮತ್ತು ಅವನೊಂದಿಗಿದ್ದ 250 ಮಂದಿ ಇನ್ನೂ ಗುಡಾರದ ಬಳಿಯಲ್ಲಿದ್ದಾರೆ. ಆದುದರಿಂದ ಯೆಹೋವನು ಬೆಂಕಿಯನ್ನು ಕಳುಹಿಸುತ್ತಾನೆ. ಅವರೆಲ್ಲರೂ ಸುಟ್ಟು ಭಸ್ಮವಾಗುತ್ತಾರೆ. ಸತ್ತ ಆ ಮನುಷ್ಯರೊಂದಿಗಿದ್ದ ಧೂಪಾರತಿಗಳನ್ನು ತೆಗೆದುಕೊಂಡು ಅವುಗಳಿಂದ ಯಜ್ಞವೇದಿಗೆ ಒಂದು ತೆಳ್ಳನೆಯ ಮುಚ್ಚಳವನ್ನು ಮಾಡುವಂತೆ ಅನಂತರ ಯೆಹೋವನು ಆರೋನನ ಪುತ್ರನಾದ ಎಲ್ಲಾಜಾರನಿಗೆ ಹೇಳುತ್ತಾನೆ. ಈ ಯಜ್ಞವೇದಿಯ ಮುಚ್ಚಳವು, ಆರೋನನ ಮತ್ತು ಅವನ ಪುತ್ರರ ಹೊರತು ಬೇರೆ ಯಾರೂ ಯೆಹೋವನಿಗೆ ಯಾಜಕರಾಗಿ ಸೇವೆಮಾಡಬಾರದು ಎಂಬ ಎಚ್ಚರಿಕೆಯಾಗಿ ಕಾರ್ಯನಡಿಸುತ್ತದೆ.

ಆದರೆ ಯಾಜಕ ಸೇವೆಗೆ ತಾನು ಆರೋನ ಮತ್ತು ಅವನ ಪುತ್ರರನ್ನೇ ಆರಿಸಿಕೊಂಡಿದ್ದೇನೆ ಎಂಬದನ್ನು ಇನ್ನಷ್ಟೂ ಸ್ಪಷ್ಟಪಡಿಸಲು ಯೆಹೋವನು ಬಯಸುತ್ತಾನೆ. ಆದುದರಿಂದ ಅವನು ಮೋಶೆಗೆ ಹೇಳುವುದು: ‘ಇಸ್ರಾಯೇಲ್ಯರ ಪ್ರತಿಯೊಂದು ಕುಲದ ಅಧಿಪತಿಯು ಅವನವನ ಕೋಲನ್ನು ತರಲಿ. ಲೇವಿ ಕುಲಕ್ಕಾಗಿ ಆರೋನನು ತನ್ನ ಕೋಲನ್ನು ತರಲಿ. ಅನಂತರ ಆ ಪ್ರತಿಯೊಂದು ಕೋಲನ್ನು ಗುಡಾರದಲ್ಲಿ ಒಡಂಬಡಿಕೆಯ ಮಂಜೂಷದ ಎದುರುಗಡೆ ಇಡು. ನಾನು ಯಾಜಕನಾಗಿ ಆರಿಸಿದವನ ಕೋಲು ಚಿಗುರಿ ಹೂಬಿಡುವುದು.’

ಮೋಶೆ ಮರುದಿನ ಬೆಳಗ್ಗೆ ಹೋಗಿ ನೋಡುವಾಗ ಆಹಾ! ಆರೋನನು ಕೊಟ್ಟಿದ್ದ ಕೋಲು ಚಿಗುರಿ ಮೊಗ್ಗು ಬಿಟ್ಟು ಹೂವಾಗಿ ಅರಳಿ ಮಾಗಿದ ಬಾದಾಮಿ ಹಣ್ಣುಗಳನ್ನು ಕೊಟ್ಟಿವೆ! ಆರೋನನ ಕೋಲು ಚಿಗುರಿ ಹೂಬಿಡುವಂತೆ ಯೆಹೋವನು ಮಾಡಿದ್ದೇಕೆಂದು ನಿಮಗೀಗ ಗೊತ್ತಾಯಿತೋ?

ಅರಣ್ಯಕಾಂಡ 16:1-49; 17:1-11; 26:10.

ಮೋಶೆ ಬಂಡೆಯನ್ನು ಹೊಡೆಯುತ್ತಾನೆ





ರ್ಷಗಳು ಉರುಳಿದವು. ಹತ್ತು, ಇಪ್ಪತ್ತು, ಮೂವತ್ತು ಹೀಗೆ ಮೂವತ್ತೊಂಬತ್ತು ವರ್ಷಗಳು ದಾಟಿಹೋಗುತ್ತವೆ! ಇಸ್ರಾಯೇಲ್ಯರು ಇನ್ನೂ ಅರಣ್ಯದಲ್ಲಿದ್ದಾರೆ. ಆದರೆ ಈ ಎಲ್ಲಾ ವರ್ಷಗಳಲ್ಲಿ ಯೆಹೋವನು ತನ್ನ ಜನರನ್ನು ಪೋಷಿಸುತ್ತಾನೆ. ಹೇಗೆ? ಅವರಿಗೆ ಮನ್ನವನ್ನು ಒದಗಿಸುವ ಮೂಲಕ. ಹಗಲಲ್ಲಿ ಮೇಘಸ್ತಂಭದಿಂದಲೂ ಇರುಳಲ್ಲಿ ಅಗ್ನಿಸ್ತಂಭದಿಂದಲೂ ಅವರನ್ನು ನಡೆಸುವ ಮೂಲಕ. ಮಾತ್ರವಲ್ಲ ಈ ಎಲ್ಲಾ ವರ್ಷಗಳಲ್ಲಿ ಅವರು ಹಾಕಿದ ಬಟ್ಟೆಗಳು ಸವೆದು ಹರಿದು ಹೋಗಲಿಲ್ಲ ಮತ್ತು ಕಾಲುಗಳು ಬಾತುಹೋಗಲಿಲ್ಲ.

ಐಗುಪ್ತವನ್ನು ಬಿಟ್ಟಂದಿನಿಂದ ಲೆಕ್ಕ ಹಾಕುವುದಾದರೆ ಇದು 40ನೆಯ ವರ್ಷದ ಮೊದಲನೆಯ ತಿಂಗಳು. ಇಸ್ರಾಯೇಲ್ಯರು ಪುನಃ ಕಾದೇಶ್‌ನಲ್ಲಿ ಪಾಳೆಯ ಹಾಕುತ್ತಾರೆ. ಸುಮಾರು 40 ವರ್ಷಗಳಿಗೆ ಮುಂಚೆ ಕಾನಾನ್‌ ದೇಶವನ್ನು ಸಂಚರಿಸಿ ನೋಡಲು 12 ಮಂದಿ ಗೂಢಚಾರರನ್ನು ಕಳುಹಿಸಿದಾಗ ಇಸ್ರಾಯೇಲ್ಯರು ತಂಗಿದ್ದ ಸ್ಥಳ ಇದೇ ಆಗಿತ್ತು. ಇಲ್ಲಿ ಮೋಶೆಯ ಅಕ್ಕ ಮಿರ್ಯಾಮಳು ಸಾಯುತ್ತಾಳೆ. ಹಿಂದಿನಂತೆ ಇಲ್ಲಿ ಮತ್ತೆ ಇನ್ನೊಂದು ತೊಂದರೆ ಏಳುತ್ತದೆ.

ಜನರಿಗೆ ನೀರೇ ಸಿಕ್ಕುವುದಿಲ್ಲ. ಆದುದರಿಂದ ಅವರು ಮೋಶೆಯ ಹತ್ತಿರ ಬಂದು ‘ನಾವು ಸತ್ತಿದ್ದರೆ ಎಷ್ಟೋ ಒಳ್ಳೇದಿತ್ತು. ನಮ್ಮನ್ನು ಐಗುಪ್ತ ದೇಶದಿಂದ ಏನೂ ಬೆಳೆಯದ ಈ ಮರಳುಕಾಡಿಗೆ ಯಾಕೆ ಕರಕೊಂಡು ಬಂದಿ? ಇಲ್ಲಿ ಧಾನ್ಯವಿಲ್ಲ. ಅಂಜೂರ, ದ್ರಾಕ್ಷೆ, ದಾಳಿಂಬಗಳೂ ಇಲ್ಲ. ಕುಡಿಯುವುದಕ್ಕೆ ನೀರು ಸಹ ಇಲ್ಲ’ ಎಂದು ದೂರುತ್ತಾರೆ.

ಆಗ ಮೋಶೆ ಮತ್ತು ಆರೋನನು ಪ್ರಾರ್ಥನೆ ಮಾಡಲು ಗುಡಾರಕ್ಕೆ ಹೋದಾಗ, ಯೆಹೋವನು ಮೋಶೆಗೆ ಹೇಳುವುದು: ‘ಜನರನ್ನು ಒಟ್ಟುಗೂಡಿಸು. ಅನಂತರ ಅವರೆಲ್ಲರ ಮುಂದೆಯೇ ಆ ಬಂಡೆಗೆ ನೀರು ಕೊಡಬೇಕೆಂದು ಆಜ್ಞಾಪಿಸು. ಜನರಿಗಾಗಿ ಮತ್ತು ಅವರ ಪಶುಗಳಿಗಾಗಿ ಬೇಕಾದಷ್ಟು ನೀರು ಅದರೊಳಗಿಂದ ಬರುವುದು.’

ಆದುದರಿಂದ ಮೋಶೆಯು ಜನರನ್ನು ಒಟ್ಟುಗೂಡಿಸಿ, ‘ದೇವರಲ್ಲಿ ಭರವಸೆಯಿಲ್ಲದವರೇ, ಕೇಳಿರಿ! ನಾನು ಮತ್ತು ಆರೋನನು ಈ ಬಂಡೆಯೊಳಗಿಂದ ನಿಮಗಾಗಿ ನೀರನ್ನು ಬರಮಾಡಬೇಕೋ?’ ಎಂದು ಕೇಳುತ್ತಾನೆ. ಅನಂತರ ಮೋಶೆ ಕೋಲಿನಿಂದ ಬಂಡೆಯನ್ನು ಎರಡು ಸಾರಿ ಹೊಡೆಯುತ್ತಾನೆ. ಆಗ ಬಂಡೆಯೊಳಗಿಂದ ನೀರು ದೊಡ್ಡ ಪ್ರವಾಹದಂತೆ ಹೊರಹರಿಯುತ್ತದೆ. ಎಲ್ಲಾ ಜನರಿಗೆ ಮತ್ತು ಪಶುಗಳಿಗೆ ಕುಡಿಯಲು ಬೇಕಾದಷ್ಟು ನೀರು ಸಿಗುತ್ತದೆ.

ಆದರೆ ಯೆಹೋವನು ಮೋಶೆ ಆರೋನನ ಮೇಲೆ ಸಿಟ್ಟುಗೊಳ್ಳುತ್ತಾನೆ. ಯಾಕೆಂದು ನಿಮಗೆ ಗೊತ್ತೋ? ಯಾಕೆಂದರೆ ತಾವೇ ಬಂಡೆಯೊಳಗಿಂದ ನೀರನ್ನು ಬರಮಾಡಲಿದ್ದೇವೆಂದು ಮೋಶೆಆರೋನರು ಹೇಳಿದರು. ಆದರೆ ನಿಜವಾಗಿ ಹಾಗೆ ಮಾಡಿದ್ದು ಯೆಹೋವನೇ. ಈ ಸತ್ಯವನ್ನು ಮೋಶೆಆರೋನರು ಜನರಿಗೆ ತಿಳಿಸದಿದ್ದ ಕಾರಣ, ಅವರನ್ನು ತಾನು ಶಿಕ್ಷಿಸುವೆನೆಂದು ಯೆಹೋವನು ಹೇಳುತ್ತಾನೆ. ‘ನನ್ನ ಜನರನ್ನು ಕಾನಾನ್‌ ದೇಶದೊಳಗೆ ನೀವು ನಡೆಸುವುದಿಲ್ಲ’ ಎಂದು ಆತನು ಹೇಳುತ್ತಾನೆ.

ಬೇಗನೆ ಇಸ್ರಾಯೇಲ್ಯರು ಕಾದೇಶನ್ನು ಬಿಟ್ಟು ಹೊರಡುತ್ತಾರೆ. ಸ್ವಲ್ಪ ಸಮಯದ ತರುವಾಯ ಅವರು ಹೋರ್‌ ಬೆಟ್ಟಕ್ಕೆ ತಲುಪುತ್ತಾರೆ. ಇಲ್ಲಿ, ಬೆಟ್ಟದ ಮೇಲೆ ಆರೋನನು ಸಾಯುತ್ತಾನೆ. ಆಗ ಅವನಿಗೆ 123 ವರ್ಷ ಪ್ರಾಯವಾಗಿತ್ತು. ಇಸ್ರಾಯೇಲ್ಯರಿಗೆ ತುಂಬಾ ದುಃಖವಾಗುತ್ತದೆ, ಮತ್ತು 30 ದಿನಗಳ ತನಕ ಅವರು ಆರೋನನಿಗಾಗಿ ಶೋಕಿಸುತ್ತಾರೆ. ಈಗ ಅವನ ಮಗನಾದ ಎಲ್ಲಾಜಾರನು ಇಸ್ರಾಯೇಲ್‌ ಜನಾಂಗದ ಮಹಾ ಯಾಜಕನಾಗುತ್ತಾನೆ.

ಅರಣ್ಯಕಾಂಡ 20:1-13, 22-29; ಧರ್ಮೋಪದೇಶಕಾಂಡ 29:5; ನೆಹೆಮೀಯ 9:21.

ತಾಮ್ರದ ಸರ್ಪ





ಈ ಕಂಬಕ್ಕೆ ಸುತ್ತಿಕೊಂಡಿರುವುದು ನಿಜವಾದ ಹಾವೋ? ಅಲ್ಲ, ಅದು ನಿಜವಾದ ಹಾವಲ್ಲ. ಅದು ತಾಮ್ರದಿಂದ ಮಾಡಲ್ಪಟ್ಟ ಹಾವಾಗಿದೆ. ಜನರು ಆ ತಾಮ್ರದ ಸರ್ಪವನ್ನು ನೋಡಿ ಬದುಕಿಕೊಳ್ಳುವಂತೆ ಅದನ್ನು ಕಂಬದ ಮೇಲೆ ಎತ್ತಿ ನಿಲ್ಲಿಸಬೇಕೆಂದು ಯೆಹೋವನು ಮೋಶೆಗೆ ಹೇಳಿದನು. ಆದರೆ ನೆಲದ ಮೇಲಿರುವ ಹಾವುಗಳು ನಿಜವಾದವುಗಳು. ಅವು ಜನರನ್ನು ಕಚ್ಚಿವೆ ಮತ್ತು ಅವರು ಸಾಯುವ ಸ್ಥಿತಿಯಲ್ಲಿದ್ದಾರೆ. ಏಕೆಂದು ನಿಮಗೆ ತಿಳಿದಿದೆಯೋ?

ಇಸ್ರಾಯೇಲ್ಯರು ದೇವರಿಗೆ ಮತ್ತು ಮೋಶೆಗೆ ವಿರುದ್ಧವಾಗಿ ಮಾತಾಡಿದ್ದಾರೆ. ‘ಈ ಅರಣ್ಯದಲ್ಲಿ ಸಾಯುವುದಕ್ಕಾಗಿ ನೀವು ನಮ್ಮನ್ನು ಐಗುಪ್ತದಿಂದ ಕರೆದುಕೊಂಡು ಬಂದಿದ್ದೀರೋ? ಇಲ್ಲಿ ಆಹಾರವೂ ಇಲ್ಲ ನೀರೂ ಇಲ್ಲ. ಈ ಮನ್ನವನ್ನು ತಿಂದು ತಿಂದು ಬೇಸತ್ತು ಹೋಗಿದೆ. ಇನ್ನು ಮುಂದೆ ನಮ್ಮಿಂದಂತೂ ಇದನ್ನು ತಿನ್ನಲು ಸಾಧ್ಯವಿಲ್ಲ’ ಎಂದು ಅವರು ದೂರುತ್ತಾರೆ.

ಆದರೆ ಮನ್ನ ಒಳ್ಳೆಯ ಆಹಾರವಾಗಿತ್ತು. ಯೆಹೋವನು ಅದನ್ನು ಅದ್ಭುತಕರವಾಗಿ ಇಸ್ರಾಯೇಲ್ಯರಿಗೆ ಕೊಟ್ಟಿದ್ದನು. ಮಾತ್ರವಲ್ಲ, ನೀರನ್ನೂ ಅದ್ಭುತಕರವಾಗಿ ಒದಗಿಸಿದ್ದನು. ದೇವರು ಆ ಜನರನ್ನು ಹೀಗೆ ಪರಾಮರಿಕೆ ಮಾಡಿದ್ದರೂ ಅವರು ಕೃತಜ್ಞತೆ ತೋರಿಸುವುದಿಲ್ಲ. ಆದುದರಿಂದ ಇಸ್ರಾಯೇಲ್ಯರನ್ನು ಶಿಕ್ಷಿಸುವುದಕ್ಕಾಗಿ ಯೆಹೋವನು ಈ ವಿಷಪೂರಿತ ಹಾವುಗಳನ್ನು ಬರಮಾಡುತ್ತಾನೆ. ಈ ಹಾವುಗಳು ಅವರನ್ನು ಕಚ್ಚುವುದರಿಂದ ಅನೇಕ ಜನರು ಸಾಯುತ್ತಾರೆ.

ಕೊನೆಗೆ ಜನರು ಮೋಶೆಯ ಬಳಿಗೆ ಬಂದು, ‘ನಾವು ನಿನಗೂ ಯೆಹೋವನಿಗೂ ವಿರೋಧವಾಗಿ ಮಾತಾಡಿ ಪಾಪಮಾಡಿದ್ದೇವೆ. ಈಗ ಈ ಹಾವುಗಳು ನಮ್ಮನ್ನು ಬಿಟ್ಟು ತೊಲಗಿಹೋಗುವಂತೆ ಯೆಹೋವನಿಗೆ ಪ್ರಾರ್ಥಿಸು’ ಎಂದು ಬೇಡಿಕೊಳ್ಳುತ್ತಾರೆ.

ಆದುದರಿಂದ ಮೋಶೆ ಜನರಿಗಾಗಿ ಪ್ರಾರ್ಥಿಸುತ್ತಾನೆ. ಆಗ ಯೆಹೋವನು ಮೋಶೆಗೆ ಈ ತಾಮ್ರದ ಸರ್ಪವನ್ನು ಮಾಡಿ ಒಂದು ಕಂಬದ ಮೇಲೆ ಅದನ್ನು ಏರಿಸಿ ಇಡುವಂತೆ ಹೇಳುತ್ತಾನೆ. ಮಾತ್ರವಲ್ಲ, ಹಾವು ಕಚ್ಚಿದ ಪ್ರತಿಯೊಬ್ಬನು ಅದನ್ನು ನೋಡಬೇಕೆಂಬದಾಗಿಯೂ ಹೇಳುತ್ತಾನೆ. ದೇವರು ಹೇಳಿದಂತೆಯೇ ಮೋಶೆ ಮಾಡುತ್ತಾನೆ. ಯಾರಿಗೆಲ್ಲ ಹಾವುಗಳು ಕಚ್ಚಿದ್ದವೋ ಅವರೆಲ್ಲರು ಆ ತಾಮ್ರದ ಸರ್ಪವನ್ನು ನೋಡಿ ಸ್ವಸ್ಥರಾಗುತ್ತಾರೆ.

ಇದರಿಂದ ನಮಗೆ ಕಲಿಯಲು ಒಂದು ಪಾಠವಿದೆ. ನಾವೆಲ್ಲರೂ ಒಂದರ್ಥದಲ್ಲಿ ಹಾವು ಕಚ್ಚಿದ್ದ ಆ ಇಸ್ರಾಯೇಲ್ಯರಂತೆ ಇದ್ದೇವೆ. ನಾವೆಲ್ಲರೂ ಸಾಯುವಂಥ ಸ್ಥಿತಿಯಲ್ಲಿ ಇದ್ದೇವೆ. ನಮ್ಮ ಸುತ್ತಮುತ್ತ ವಾಸಿಸುವ ಜನರನ್ನು ನೋಡಿರಿ. ಅವರು ವೃದ್ಧರಾಗುವುದನ್ನು, ಅಸ್ವಸ್ಥರಾಗುವುದನ್ನು, ಸಾಯುವುದನ್ನು ನೀವು ಕಾಣುವಿರಿ. ಏಕೆಂದರೆ ಮೊದಲನೆಯ ಪುರುಷ ಆದಾಮ ಮತ್ತು ಸ್ತ್ರೀ ಹವ್ವಳು ಯೆಹೋವನಿಗೆ ಅವಿಧೇಯರಾದ್ದರಿಂದಲೇ ಸತ್ತರು. ನಾವೆಲ್ಲರೂ ಅವರ ಮಕ್ಕಳಾಗಿರುವುದರಿಂದ ನಾವು ಸಹ ವೃದ್ಧರಾಗಿ ಸಾಯುತ್ತೇವೆ. ಆದರೆ, ನಾವು ಸದಾ ಜೀವಿಸಲು ಸಾಧ್ಯವಾಗುವಂತೆ ಯೆಹೋವನು ಒಂದು ದಾರಿಯನ್ನು ಮಾಡಿದ್ದಾನೆ.

ಯೆಹೋವನು ತನ್ನ ಮಗನಾದ ಯೇಸು ಕ್ರಿಸ್ತನನ್ನು ಭೂಮಿಗೆ ಕಳುಹಿಸಿದನು. ಅನೇಕರು ಯೇಸುವನ್ನು ಕೆಟ್ಟವನೆಂದು ಎಣಿಸಿದ್ದರಿಂದ ಅವನನ್ನು ಒಂದು ಕಂಬಕ್ಕೆ ತೂಗುಹಾಕಲಾಯಿತು. ಆದರೆ ಯೆಹೋವನು ಯೇಸುವನ್ನು ಕಳುಹಿಸಿದ್ದು ನಮ್ಮನ್ನು ರಕ್ಷಿಸುವುದಕ್ಕಾಗಿ. ನಾವು ಆತನ ಕಡೆಗೆ ನೋಡುವುದಾದರೆ ಅಂದರೆ ಆತನನ್ನು ಅನುಸರಿಸುವುದಾದರೆ ನಿತ್ಯಜೀವವನ್ನು ಪಡೆಯುತ್ತೇವೆ. ಈ ಕುರಿತು ಹೆಚ್ಚನ್ನು ನಾವು ಮುಂದೆ ಕಲಿಯಲಿದ್ದೇವೆ.

ಅರಣ್ಯಕಾಂಡ 21:4-9; ಯೋಹಾನ 3:14, 15.

^ (ಯೋಹಾ. 3:14, 15) ಅರಣ್ಯದಲ್ಲಿ ಮೋಶೆಯು ಸರ್ಪವನ್ನು ಮೇಲಕ್ಕೆತ್ತಿದಂತೆಯೇ ಮನುಷ್ಯಕುಮಾರನೂ ಮೇಲ​ಕ್ಕೆತ್ತಲ್ಪಡಬೇಕು; 15 ಹೀಗೆ ಅವನಲ್ಲಿ ನಂಬಿಕೆಯಿಡುವ ಪ್ರತಿಯೊಬ್ಬನೂ ನಿತ್ಯ​ಜೀವವನ್ನು ಪಡೆದುಕೊಳ್ಳಬಹುದು.

ಕತ್ತೆ ಮಾತಾಡುತ್ತದೆ





ತ್ತೆ ಮಾತಾಡಿದ್ದನ್ನು ಎಂದಾದರೂ ನೀವು ಕೇಳಿದ್ದೀರೋ? ‘ಇಲ್ಲ, ಪ್ರಾಣಿಗಳು ಮಾತಾಡುವುದಿಲ್ಲವಲ್ಲಾ’ ಎಂದು ನೀವು ಹೇಳಬಹುದು. ಆದರೆ ಒಂದು ಕತ್ತೆ ಮಾತಾಡಿದ್ದರ ಕುರಿತು ಬೈಬಲ್‌ ಹೇಳುತ್ತದೆ. ಅದು ಹೇಗೆಂದು ನಾವು ನೋಡೋಣ.

ಇಸ್ರಾಯೇಲ್ಯರು ಕಾನಾನ್‌ ದೇಶದೊಳಗೆ ಹೋಗಲು ಸಿದ್ಧರಾಗಿರುತ್ತಾರೆ. ಮೋವಾಬಿನ ಅರಸ ಬಾಲಾಕನು ಇಸ್ರಾಯೇಲ್ಯರಿಗೆ ಹೆದರುತ್ತಾನೆ. ಆದುದರಿಂದ ಇಸ್ರಾಯೇಲ್ಯರನ್ನು ಶಪಿಸುವುದಕ್ಕಾಗಿ ಬಿಳಾಮನೆಂಬ ಒಬ್ಬ ಚತುರ ಪುರುಷನನ್ನು ಅವನು ಕರೇಕಳುಹಿಸುತ್ತಾನೆ. ಮಾತ್ರವಲ್ಲ, ಬಿಳಾಮನಿಗೆ ತುಂಬಾ ಹಣ ಕೊಡುವುದಾಗಿ ಸಹ ಬಾಲಾಕನು ಮಾತುಕೊಡುತ್ತಾನೆ. ಆದ್ದರಿಂದ ಬಿಳಾಮನು ತನ್ನ ಕತ್ತೆಯನ್ನೇರಿ ಬಾಲಾಕನನ್ನು ನೋಡಲು ಹೊರಡುತ್ತಾನೆ.

ತನ್ನ ಜನರನ್ನು ಬಿಳಾಮನು ಶಪಿಸುವುದು ಯೆಹೋವನಿಗೆ ಇಷ್ಟವಿಲ್ಲ. ಆದುದರಿಂದ ಬಿಳಾಮನನ್ನು ದಾರಿಯಲ್ಲಿ ತಡೆದು ನಿಲ್ಲಿಸಲಿಕ್ಕಾಗಿ ಉದ್ದವಾದ ಕತ್ತಿಯನ್ನು ಹಿಡಿದುಕೊಂಡ ಒಬ್ಬ ದೇವದೂತನನ್ನು ಕಳುಹಿಸುತ್ತಾನೆ. ಬಿಳಾಮನಿಗೆ ದೇವದೂತನು ಕಾಣಿಸುವುದಿಲ್ಲ. ಆದರೆ ಕತ್ತೆಗೆ ಕಾಣಿಸುತ್ತದೆ. ಆದುದರಿಂದ ಕತ್ತೆಯು ದೇವದೂತನಿಂದ ದೂರ ಸರಿಯಲು ಪ್ರಯತ್ನಿಸುತ್ತಾ, ಕೊನೆಗೆ ದಾರಿಯಲ್ಲೇ ಮಲಗಿಬಿಡುತ್ತದೆ. ಬಿಳಾಮನು ಬಹಳ ಕೋಪಗೊಂಡು ತನ್ನ ಕತ್ತೆಯನ್ನು ಕೋಲಿನಿಂದ ಹೊಡೆಯುತ್ತಾನೆ.

ಆಗ ಬಿಳಾಮನೊಂದಿಗೆ ಮಾತಾಡುವಂತೆ ಯೆಹೋವನು ಕತ್ತೆಗೆ ಶಕ್ತಿಯನ್ನು ಕೊಡುತ್ತಾನೆ. ‘ನೀನು ನನ್ನನ್ನು ಹೀಗೆ ಹೊಡೆಯುವುದೇಕೆ? ನಾನು ನಿನಗೇನು ಮಾಡಿದೆ?’ ಎಂದು ಕೇಳುತ್ತದೆ ಆ ಕತ್ತೆ.

‘ನೀನು ನನ್ನನ್ನು ಮೂರ್ಖನೆಂದು ನೆನಸುತ್ತೀಯೇನು? ನನ್ನ ಕೈಯಲ್ಲೇನಾದರೂ ಕತ್ತಿಯಿದ್ದರೆ ನಿನ್ನನ್ನು ಇಲ್ಲಿಯೇ ಕೊಂದು ಹಾಕಿಬಿಡುತ್ತಿದ್ದೆ!’ ಎನ್ನುತ್ತಾನೆ ಬಿಳಾಮ.

ಆಗ ಕತ್ತೆ, ‘ನಾನು ಹಿಂದೆ ಯಾವಾಗಲಾದರೂ ನಿನಗೆ ಈ ರೀತಿ ಮಾಡಿದ್ದುಂಟೋ?’ ಎಂದು ಕೇಳುತ್ತದೆ.

‘ಇಲ್ಲ’ ಎಂದು ಉತ್ತರಿಸುತ್ತಾನೆ ಬಿಳಾಮ.

ಆಗ ಕತ್ತಿಯನ್ನು ಹಿಡಿದಿದ್ದ ದೇವದೂತನು ದಾರಿಯಲ್ಲಿ ನಿಂತಿರುವುದನ್ನು ಬಿಳಾಮನು ಕಾಣುವಂತೆ ಯೆಹೋವನು ಮಾಡುತ್ತಾನೆ. ದೇವದೂತನು ಅನ್ನುವುದು: ‘ನೀನು ನಿನ್ನ ಕತ್ತೆಯನ್ನು ಹೊಡೆದದ್ದೇಕೆ? ನೀನು ಇಸ್ರಾಯೇಲ್ಯರನ್ನು ಶಪಿಸುವುದಕ್ಕೆ ಹೋಗಬಾರದೆಂದು ತಡೆಯುವುದಕ್ಕಾಗಿ ನಾನು ಬಂದಿರುತ್ತೇನೆ. ನಿನ್ನ ಕತ್ತೆಯು ನನ್ನಿಂದ ದೂರ ಹೋಗದಿದ್ದರೆ, ನಾನು ಆ ಕತ್ತೆಯನ್ನು ಉಳಿಸಿ ನಿನ್ನನ್ನು ಕೊಂದುಬಿಡುತ್ತಿದ್ದೆ.’

ಅದಕ್ಕೆ ಬಿಳಾಮನು, ‘ನಾನು ಪಾಪಮಾಡಿದ್ದೇನೆ. ನೀನು ದಾರಿಯಲ್ಲಿ ನಿಂತಿರುವುದು ನನಗೆ ತಿಳಿದಿರಲಿಲ್ಲ’ ಎಂದು ಹೇಳುತ್ತಾನೆ. ಬಿಳಾಮನು ಹೋಗುವಂತೆ ದೇವದೂತನು ಬಿಡುತ್ತಾನೆ. ಬಾಲಾಕನನ್ನು ನೋಡಲು ಬಿಳಾಮನು ಹೋಗುತ್ತಾನೆ. ಇಷ್ಟಾದರೂ ಅವನು ಇನ್ನೂ ಇಸ್ರಾಯೇಲ್ಯರನ್ನು ಶಪಿಸುವುದಕ್ಕೆ ಪ್ರಯತ್ನಿಸುತ್ತಾನೆ. ಆದರೆ ಅವನು ಇಸ್ರಾಯೇಲ್ಯರನ್ನು ಮೂರು ಬಾರಿಯೂ ಆಶೀರ್ವದಿಸುವಂತೆ ಯೆಹೋವನು ಮಾಡುತ್ತಾನೆ.

ಅರಣ್ಯಕಾಂಡ 21:21-35; 22:1-40; 23:1-30; 24:1-25.

ಯೆಹೋಶುವನು ನಾಯಕನಾಗುತ್ತಾನೆ





ಇಸ್ರಾಯೇಲ್ಯರೊಂದಿಗೆ ತಾನು ಸಹ ಕಾನಾನಿಗೆ ಹೋಗಬೇಕೆಂದು ಮೋಶೆಗೆ ಇಷ್ಟ. ಆದುದರಿಂದ ಅವನು, ‘ಯೆಹೋವನೇ, ನಾನು ಯೊರ್ದನ್‌ ಹೊಳೆಯನ್ನು ದಾಟಿ ಆ ಒಳ್ಳೆಯ ದೇಶವನ್ನು ನೋಡುವುದಕ್ಕೆ ಅಪ್ಪಣೆಯಾಗಲಿ’ ಎಂದು ಕೇಳುತ್ತಾನೆ. ಆದರೆ ಯೆಹೋವನು, ‘ಸಾಕು! ಇದರ ವಿಷಯದಲ್ಲಿ ನನ್ನ ಹತ್ತಿರ ಪುನಃ ಮಾತೆತ್ತಬೇಡ!’ ಎಂದು ಹೇಳುತ್ತಾನೆ. ಯೆಹೋವನು ಹಾಗೇಕೆ ಹೇಳಿದನೆಂದು ನಿಮಗೆ ಗೊತ್ತೋ?

ಮೋಶೆ ಬಂಡೆಯನ್ನು ಹೊಡೆದಾಗ ಏನು ಸಂಭವಿಸಿತ್ತೆಂದು ನಿಮಗೆ ನೆನಪಿದೆಯೋ? ಅವನೂ ಆರೋನನೂ ಯೆಹೋವನನ್ನು ಗೌರವಿಸಲಿಲ್ಲ. ಬಂಡೆಯಿಂದ ನೀರನ್ನು ತಂದಾತನು ಯೆಹೋವನೇ ಎಂದು ಅವರು ಜನರಿಗೆ ತಿಳಿಸಲಿಲ್ಲ. ಈ ಕಾರಣದಿಂದ ಕಾನಾನ್‌ ದೇಶದೊಳಗೆ ಅವರಿಗೆ ಪ್ರವೇಶವಿಲ್ಲ ಎಂದು ಯೆಹೋವನು ಹೇಳಿದನು.

ಆರೋನನು ಸತ್ತು ಕೆಲವು ತಿಂಗಳುಗಳ ನಂತರ ಯೆಹೋವನು ಮೋಶೆಗೆ ಹೀಗೆ ಹೇಳುತ್ತಾನೆ: ‘ಯೆಹೋಶುವನನ್ನು ಯಾಜಕನಾದ ಎಲ್ಲಾಜಾರನ ಮುಂದೆಯೂ ಜನರ ಮುಂದೆಯೂ ನಿಲ್ಲಿಸು. ಯೆಹೋಶುವನು ಹೊಸ ನಾಯಕನೆಂದು ಅವರೆಲ್ಲರಿಗೂ ತಿಳಿಸು.’ ನೀವು ಚಿತ್ರದಲ್ಲಿ ನೋಡುವಂತೆ, ಯೆಹೋವನು ಹೇಳಿದ ಹಾಗೆಯೇ ಮೋಶೆಯು ಮಾಡುತ್ತಾನೆ.

ಆಮೇಲೆ ಯೆಹೋವನು ಯೆಹೋಶುವನಿಗೆ ಹೇಳುವುದು: ‘ದೃಢಚಿತ್ತನಾಗಿರು, ಹೆದರಬೇಡ. ನಾನು ಇಸ್ರಾಯೇಲ್ಯರಿಗೆ ವಾಗ್ದಾನಿಸಿದ ಕಾನಾನ್‌ ದೇಶದೊಳಗೆ ನೀನು ಅವರನ್ನು ನಡೆಸುವಿ. ನಾನು ನಿನ್ನ ಸಂಗಡ ಇರುತ್ತೇನೆ.’

ತದನಂತರ ಯೆಹೋವನು ಮೋಶೆಗೆ ಮೋವಾಬ್‌ ದೇಶದ ನೆಬೋ ಬೆಟ್ಟವನ್ನು ಹತ್ತುವಂತೆ ಹೇಳುತ್ತಾನೆ. ಅಲ್ಲಿ ಮೇಲಿನಿಂದ ಮೋಶೆಗೆ ಯೊರ್ದನ್‌ ಹೊಳೆಯ ಆಚೆಯಿರುವ ಆ ಸುಂದರವಾದ ಕಾನಾನ್‌ ದೇಶವನ್ನು ನೋಡಲು ಆಗುತ್ತದೆ. ಯೆಹೋವನು ಹೇಳುವುದು: ‘ನಾನು ಅಬ್ರಹಾಮ್‌ ಇಸಾಕ್‌ ಮತ್ತು ಯಾಕೋಬನ ಸಂತತಿಯವರಿಗೆ ಕೊಡುವೆನೆಂದು ವಾಗ್ದಾನಮಾಡಿದ ದೇಶವು ಇದೇ. ಇದನ್ನು ನಿನಗೆ ತೋರಿಸಿದ್ದೇನೆ. ಆದರೆ ನೀನು ಅದರೊಳಗೆ ಹೋಗಬಾರದು.’

ಆ ನೆಬೋ ಬೆಟ್ಟದ ಮೇಲೆ ಮೋಶೆ ಸಾಯುತ್ತಾನೆ. ಆಗ ಅವನಿಗೆ 120 ವರ್ಷವಾಗಿತ್ತು. ಅವನಿನ್ನೂ ದೃಢಕಾಯನಾಗಿದ್ದನು, ದೃಷ್ಟಿಯೂ ಒಳ್ಳೇದಿತ್ತು. ಮೋಶೆಯು ಸತ್ತದಕ್ಕಾಗಿ ಜನರು ಅತಿ ದುಃಖಪಟ್ಟು ಗೋಳಾಡುತ್ತಾರೆ. ಆದರೂ ಯೆಹೋಶುವನನ್ನು ತಮ್ಮ ಹೊಸ ನಾಯಕನಾಗಿ ಹೊಂದಿದಕ್ಕಾಗಿ ಸಂತೋಷಪಡುತ್ತಾರೆ.

ಅರಣ್ಯಕಾಂಡ 27:12-23; ಧರ್ಮೋಪದೇಶಕಾಂಡ 3:23-29; 31:1-8, 14-23; 32:45-52; 34:1-12.

ರಾಹಾಬಳು ಗೂಢಚಾರರನ್ನು ಅಡಗಿಸಿಡುತ್ತಾಳೆ





ಈ ಪುರುಷರು ಆಪತ್ತಿನಲ್ಲಿದ್ದಾರೆ. ಅವರು ತಪ್ಪಿಸಿಕೊಳ್ಳಲೇಬೇಕು, ಇಲ್ಲವಾದರೆ ಕೊಲ್ಲಲ್ಪಡುವರು. ಅವರು ಇಸ್ರಾಯೇಲ್ಯ ಗೂಢಚಾರರು. ಅವರಿಗೆ ಸಹಾಯಮಾಡುತ್ತಿರುವ ಸ್ತ್ರೀಯ ಹೆಸರು ರಾಹಾಬ್‌. ರಾಹಾಬಳು ಯೆರಿಕೋ ಪಟ್ಟಣದ ಗೋಡೆಯ ಮೇಲಿನ ಮನೆಯೊಂದರಲ್ಲಿ ವಾಸಿಸುತ್ತಾಳೆ. ಈ ಪುರುಷರು ಯಾಕೆ ಆಪತ್ತಿನಲ್ಲಿದ್ದಾರೆಂದು ನಾವೀಗ ನೋಡೋಣ.

ಇಸ್ರಾಯೇಲ್ಯರು ಯೊರ್ದನ್‌ ಹೊಳೆಯನ್ನು ದಾಟಿ ಕಾನಾನ್‌ ದೇಶಕ್ಕೆ ಹೋಗಲು ಸಿದ್ಧರಾಗಿದ್ದಾರೆ. ಆದರೆ ಅದಕ್ಕೆ ಮುಂಚೆ ಯೆಹೋಶುವನು ಇಬ್ಬರು ಗೂಢಚಾರರನ್ನು ಕಳುಹಿಸುತ್ತಾನೆ. ಅವನು ಅವರಿಗೆ, ‘ಹೋಗಿ ಆ ದೇಶವನ್ನೂ ಯೆರಿಕೋ ಪಟ್ಟಣವನ್ನೂ ನೋಡಿಕೊಂಡು ಬನ್ನಿರಿ’ ಎಂದು ಹೇಳುತ್ತಾನೆ.

ಗೂಢಚಾರರು ಯೆರಿಕೋವಿಗೆ ಬಂದಾಗ, ರಾಹಾಬಳ ಮನೆಗೆ ಹೋಗುತ್ತಾರೆ. ಆದರೆ ಯಾರೋ ಯೆರಿಕೋವಿನ ಅರಸನ ಬಳಿಗೆ ಹೋಗಿ ಹೀಗೆ ಹೇಳುತ್ತಾರೆ: ‘ಇಬ್ಬರು ಇಸ್ರಾಯೇಲ್ಯ ಗೂಢಚಾರರು ಈ ರಾತ್ರಿ ದೇಶವನ್ನು ಸಂಚರಿಸಿ ನೋಡುವುದಕ್ಕೆ ಬಂದಿದ್ದಾರೆ.’ ಇದನ್ನು ಕೇಳಿದ ಅರಸನು ರಾಹಾಬಳ ಬಳಿಗೆ ಪುರುಷರನ್ನು ಕಳುಹಿಸುತ್ತಾನೆ. ಆ ಪುರುಷರು ಅವಳಿಗೆ, ‘ನಿನ್ನ ಮನೆಯೊಳಗಿರುವ ಮನುಷ್ಯರನ್ನು ತಂದೊಪ್ಪಿಸು!’ ಎಂದು ಆಜ್ಞಾಪಿಸುತ್ತಾರೆ. ಆದರೆ ರಾಹಾಬಳು ಗೂಢಚಾರರನ್ನು ತನ್ನ ಚಾವಣಿಯ ಮೇಲೆ ಅಡಗಿಸಿದ್ದಳು. ಆದುದರಿಂದ ಅವಳು ‘ಕೆಲವು ಮನುಷ್ಯರು ನನ್ನ ಬಳಿಗೆ ಬಂದದ್ದು ನಿಜ. ಆದರೆ ಅವರು ಎಲ್ಲಿಯವರೆಂಬುದು ನನಗೆ ಗೊತ್ತಿಲ್ಲ. ಊರುಬಾಗಿಲನ್ನು ಮುಚ್ಚುವ ಮುಂಚೆ ಕತ್ತಲೆಯಾಗುತ್ತಿರುವಾಗಲೇ ಅವರು ಹೊರಟುಹೋದರು. ನೀವು ಬೇಗನೆ ಹೋದರೆ ಅವರನ್ನು ಹಿಡಿಯಬಹುದು’ ಎಂದು ಹೇಳುತ್ತಾಳೆ. ಆಗ ಆ ಮನುಷ್ಯರು ಅವರನ್ನು ಬೆನ್ನಟ್ಟಿ ಹಿಡಿಯಲು ಹೋಗುತ್ತಾರೆ.

ಅವರು ಹೋದನಂತರ ರಾಹಾಬಳು ಅವಸರದಿಂದ ಸರಸರನೆ ಮಾಳಿಗೆ ಹತ್ತುತ್ತಾಳೆ. ಆ ಗೂಢಚಾರರಿಗೆ ಅವಳನ್ನುವುದು: ‘ಯೆಹೋವನು ನಿಮಗೆ ಈ ದೇಶವನ್ನು ಕೊಡುತ್ತಾನೆಂದು ಬಲ್ಲೆನು. ನೀವು ಐಗುಪ್ತವನ್ನು ಬಿಟ್ಟುಬಂದಾಗ ಆತನು ಕೆಂಪು ಸಮುದ್ರವನ್ನು ಹೇಗೆ ಬತ್ತಿಸಿಬಿಟ್ಟನೆಂದೂ ನೀವು ಸೀಹೋನ್‌ ಮತ್ತು ಓಗ್‌ ಎಂಬ ಅರಸರನ್ನು ಹೇಗೆ ಸಂಹರಿಸಿಬಿಟ್ಟಿರೆಂದೂ ನಾವು ಕೇಳಿದ್ದೇವೆ. ನಾನು ನಿಮಗೆ ದಯೆತೋರಿಸಿದ್ದೇನೆ, ಅದೇ ರೀತಿ ನೀವೂ ನನಗೆ ದಯೆತೋರಿಸುವಿರೆಂದು ದಯವಿಟ್ಟು ವಚನಕೊಡಿರಿ. ನನ್ನ ತಂದೆತಾಯಿಯನ್ನೂ ಸಹೋದರ ಸಹೋದರಿಯರನ್ನೂ ಉಳಿಸಿರಿ.’

ಗೂಢಚಾರರು ತಾವು ಹಾಗೆಯೇ ಮಾಡುವೆವೆಂದು ವಚನಕೊಡುತ್ತಾರೆ. ಆದರೆ ರಾಹಾಬಳು ಮಾಡಬೇಕಾದ ಒಂದು ವಿಷಯವನ್ನು ಅವರು ಹೇಳುತ್ತಾರೆ: ‘ಈ ಕೆಂಪು ಹಗ್ಗವನ್ನು ನಿನ್ನ ಮನೆಯ ಕಿಟಿಕಿಗೆ ಕಟ್ಟು. ನಿನ್ನ ಮನೆಯಲ್ಲಿ ನಿನ್ನೊಂದಿಗೆ ನಿನ್ನೆಲ್ಲಾ ಸಂಬಂಧಿಕರನ್ನು ಸೇರಿಸಿಕೊ. ನಾವೆಲ್ಲರೂ ಯೆರಿಕೋ ಪಟ್ಟಣವನ್ನು ವಶಮಾಡಿಕೊಳ್ಳಲು ಬರುವಾಗ, ಈ ಹಗ್ಗವನ್ನು ನಿನ್ನ ಕಿಟಿಕಿಯಲ್ಲಿ ಕಂಡು ನಿನ್ನ ಮನೆಯಲ್ಲಿರುವ ಯಾರನ್ನೂ ಕೊಲ್ಲುವುದಿಲ್ಲ.’ ಗೂಢಚಾರರು ಯೆಹೋಶುವನ ಬಳಿಗೆ ಹಿಂದಿರುಗಿದಾಗ ನಡೆದ ಸಂಗತಿಯೆಲ್ಲವನ್ನು ಅವನಿಗೆ ತಿಳಿಸುತ್ತಾರೆ.

ಯೆಹೋಶುವ 2:1-24; ಇಬ್ರಿಯ 11:31.

^ (ಇಬ್ರಿ. 11:31) ರಾಹಾಬಳೆಂಬ ವೇಶ್ಯೆಯು ಗೂಢಚಾರರನ್ನು ಸಮಾಧಾನದಿಂದ ಸೇರಿಸಿಕೊಂಡು ಅವಿಧೇಯರಾಗಿ ವರ್ತಿಸಿದವರೊಂದಿಗೆ ನಾಶವಾಗದೇ ಹೋದದ್ದು ನಂಬಿಕೆಯಿಂದಲೇ.

ಯೊರ್ದನ್‌ ಹೊಳೆಯನ್ನು ದಾಟುವುದು





ನೋಡಿರಿ! ಇಸ್ರಾಯೇಲ್ಯರು ಯೊರ್ದನ್‌ ಹೊಳೆಯನ್ನು ದಾಟುತ್ತಿದ್ದಾರೆ! ಆದರೆ ಹೊಳೆಯಲ್ಲಿ ನೀರೇ ಕಾಣುತ್ತಿಲ್ಲ? ವರ್ಷದ ಆ ಸಮಯದಲ್ಲಿ ಅಲ್ಲಿ ತುಂಬಾ ಮಳೆ ಬೀಳುತ್ತದೆ. ಆದ್ದರಿಂದ, ಕೆಲವೇ ನಿಮಿಷಗಳ ಹಿಂದೆ ಹೊಳೆಯು ಬಹಳವಾಗಿ ತುಂಬಿ ಹರಿಯುತ್ತಿತ್ತು. ಆದರೆ ಈಗ ನೀರೇ ಇಲ್ಲ! ಇಸ್ರಾಯೇಲ್ಯರು ಕೆಂಪು ಸಮುದ್ರವನ್ನು ಒಣ ನೆಲದ ಮೇಲೆ ನಡೆದು ದಾಟಿದಂತೆಯೇ ಇಲ್ಲಿಯೂ ನೆಲದ ಮೇಲೆ ನಡೆದುಹೋಗುತ್ತಿದ್ದಾರೆ! ಆದರೆ ನೀರೆಲ್ಲಾ ಎಲ್ಲಿ ಹೋಯಿತು? ನಾವೀಗ ಅದನ್ನು ತಿಳಿದುಕೊಳ್ಳೋಣ.

ಯೊರ್ದನ್‌ ಹೊಳೆಯನ್ನು ದಾಟುವ ಸಮಯವು ಬಂದಾಗ, ಇಸ್ರಾಯೇಲ್ಯರಿಗೆ ಹೀಗನ್ನುವಂತೆ ಯೆಹೋವನು ಯೆಹೋಶುವನಿಗೆ ಹೇಳುತ್ತಾನೆ: ‘ಯಾಜಕರು ಒಡಂಬಡಿಕೆಯ ಮಂಜೂಷವನ್ನು ತೆಗೆದುಕೊಂಡು ಮುಂದಾಗಿ ಹೋಗಬೇಕು. ಅವರು ಯೊರ್ದನ್‌ ನದಿಯ ನೀರಿನೊಳಗೆ ತಮ್ಮ ಕಾಲುಗಳನ್ನು ಇಡುತ್ತಲೇ ನೀರು ಹರಿಯುವುದು ನಿಂತುಹೋಗುವುದು.’

ಆದುದರಿಂದ ಯಾಜಕರು ಒಡಂಬಡಿಕೆಯ ಮಂಜೂಷವನ್ನು ಹೊತ್ತುಕೊಂಡು ಜನರ ಮುಂದಾಗಿ ಹೋಗುತ್ತಾರೆ. ಯೊರ್ದನ್‌ ಹೊಳೆಯ ಹತ್ತಿರ ಅವರು ಬಂದಾಗ ಯಾಜಕರು ನೀರಿನೊಳಗೆ ಕಾಲಿಡುತ್ತಾರೆ. ಅದು ಆಳವಾಗಿದೆ. ಮಾತ್ರವಲ್ಲ ನೀರು ರಭಸದಿಂದ ಹರಿಯುತ್ತಿದೆ. ಆದರೆ ಅವರು ನೀರಲ್ಲಿ ಕಾಲಿಡುತ್ತಲೇ ನೀರು ಹರಿಯುವುದು ನಿಂತುಹೋಗುತ್ತದೆ! ಅದೊಂದು ಅದ್ಭುತ! ಮೇಲಣಿಂದ ಬರುವ ನೀರನ್ನು ಯೆಹೋವನು ಆ ಜಾಗದಲ್ಲಿ ಅಣೆಕಟ್ಟಿನಂತೆ ತಡೆಗಟ್ಟಿದ್ದಾನೆ. ಆದುದರಿಂದ ಬೇಗನೆ ಹೊಳೆಯಲ್ಲಿ ನೀರು ಇಲ್ಲದೆ ಹೋಗುತ್ತದೆ!

ಒಡಂಬಡಿಕೆಯ ಮಂಜೂಷವನ್ನು ಹೊತ್ತ ಯಾಜಕರು ಒಣಗಿದ ಹೊಳೆಯ ಮಧ್ಯಭಾಗಕ್ಕೆ ನಡೆದು ಹೋಗುತ್ತಾರೆ. ಚಿತ್ರದಲ್ಲಿ ನೀವು ಅವರನ್ನು ಕಾಣಬಲ್ಲಿರೋ? ಅವರು ಅಲ್ಲಿ ನಿಂತುಕೊಳ್ಳುವಾಗ, ಇಸ್ರಾಯೇಲ್ಯರೆಲ್ಲರೂ ಒಣನೆಲದ ಮೇಲೆ ನಡೆದು ಯೊರ್ದನ್‌ ಹೊಳೆಯನ್ನು ದಾಟುತ್ತಾರೆ!



[image: ಯೆಹೋಶುವ]


ಎಲ್ಲರೂ ಹೊಳೆ ದಾಟಿದಾಗ, ದೃಢಕಾಯರಾದ 12 ಮಂದಿ ಪುರುಷರಿಗೆ ಯೆಹೋಶುವನು ಹೀಗನ್ನುವಂತೆ ಯೆಹೋವನು ಆಜ್ಞಾಪಿಸುತ್ತಾನೆ: ‘ನದಿಯೊಳಗೆ ಯಾಜಕರು ಒಡಂಬಡಿಕೆಯ ಮಂಜೂಷವನ್ನು ಹೊತ್ತುಕೊಂಡು ನಿಂತಿರುವ ಸ್ಥಳಕ್ಕೆ ಹೋಗಿ ಹನ್ನೆರಡು ಕಲ್ಲುಗಳನ್ನು ಎತ್ತಿಕೊಂಡು ಬನ್ನಿರಿ. ಅವನ್ನು ನೀವೆಲ್ಲರು ಈ ರಾತ್ರಿ ಇಳುಕೊಳ್ಳುವ ಸ್ಥಳದಲ್ಲಿ ನಿಲ್ಲಿಸಿರಿ. ಭವಿಷ್ಯದಲ್ಲಿ ನಿಮ್ಮ ಮಕ್ಕಳು ಈ ಕಲ್ಲುಗಳು ಏನನ್ನು ಸೂಚಿಸುತ್ತವೆಂದು ಕೇಳುವಾಗ, ಯೆಹೋವನ ಒಡಂಬಡಿಕೆಯ ಮಂಜೂಷವು ಯೊರ್ದನನ್ನು ದಾಟುವಾಗ ನೀರು ಹರಿಯುವುದು ನಿಂತುಹೋಯಿತು ಎಂದು ಹೇಳಿರಿ. ಈ ಕಲ್ಲುಗಳು ಈ ಅದ್ಭುತವನ್ನು ನಿಮಗೆ ನೆನಪುಹುಟ್ಟಿಸುವುವು!’ ಇದಲ್ಲದೆ ಯೆಹೋಶುವನು ಸಹ 12 ಕಲ್ಲುಗಳನ್ನು ತೆಗೆದುಕೊಂಡು ಯೊರ್ದನಿನ ಮಧ್ಯದಲ್ಲಿ ಯಾಜಕರು ನಿಂತಿದ್ದ ಸ್ಥಳದಲ್ಲಿ ನಿಲ್ಲಿಸುತ್ತಾನೆ.

ಕೊನೆಗೆ ಯೆಹೋಶುವನು ಒಡಂಬಡಿಕೆಯ ಮಂಜೂಷವನ್ನು ಹೊತ್ತ ಯಾಜಕರಿಗೆ ‘ಯೊರ್ದನ್‌ ನದಿಯಿಂದ ಮೇಲಕ್ಕೆ ಬನ್ನಿರಿ’ ಎಂದು ಹೇಳುತ್ತಾನೆ. ಅವರು ಬಂದ ಕೂಡಲೆ ನೀರು ಮತ್ತೆ ರಭಸದಿಂದ ಹರಿಯಲಾರಂಭಿಸುತ್ತದೆ.

ಯೆಹೋಶುವ 3:1-17; 4:1-18.

ಯೆರಿಕೋವಿನ ಗೋಡೆಗಳು





ಯೆರಿಕೋವಿನ ಈ ಗೋಡೆಗಳು ಯಾಕೆ ಈ ರೀತಿ ಚೂರುಚೂರಾಗಿ ಬೀಳುತ್ತಿವೆ? ಒಂದು ದೊಡ್ಡ ಬಾಂಬನ್ನು ಅವುಗಳ ಮೇಲೆ ಹಾಕಿದಂತೆ ಕಾಣುತ್ತಿದೆಯಲ್ಲವೆ? ಆದರೆ ಆ ದಿನಗಳಲ್ಲಿ ಬಾಂಬ್‌ಗಳಿರಲಿಲ್ಲ. ಫಿರಂಗಿಗಳು ಸಹ ಇರಲಿಲ್ಲ. ಅದು ಯೆಹೋವನ ಇನ್ನೊಂದು ಅದ್ಭುತ! ಅದು ಹೇಗೆ ಸಂಭವಿಸಿತೆಂದು ನಾವು ತಿಳಿಯೋಣ.

ಯೆಹೋವನು ಯೆಹೋಶುವನಿಗೆ ಏನು ಹೇಳುತ್ತಾನೆಂದು ಆಲಿಸಿರಿ: ‘ನೀನು ಮತ್ತು ನಿನ್ನ ಯೋಧರು ಪಟ್ಟಣದ ಸುತ್ತಲು ನಡೆದು ಹೋಗಿರಿ. ದಿನಕ್ಕೆ ಒಂದು ಸಾರಿಯಂತೆ ಆರು ದಿನಗಳ ತನಕ ಪಟ್ಟಣವನ್ನು ಸುತ್ತಿರಿ. ಒಡಂಬಡಿಕೆಯ ಮಂಜೂಷವನ್ನು ನಿಮ್ಮೊಂದಿಗೆ ಒಯ್ಯಿರಿ. ಏಳು ಮಂದಿ ಯಾಜಕರು ಕೊಂಬುಗಳನ್ನು ಊದುತ್ತಾ ಮಂಜೂಷದ ಮುಂದೆ ನಡೆಯಬೇಕು.

‘ಏಳನೆಯ ದಿನದಲ್ಲಿ ನೀವು ಪಟ್ಟಣದ ಸುತ್ತಲೂ ಏಳು ಸಾರಿ ನಡೆಯಬೇಕು. ಅನಂತರ ಕೊಂಬುಗಳನ್ನು ದೀರ್ಘವಾಗಿ ಊದಿರಿ ಮತ್ತು ಪ್ರತಿಯೊಬ್ಬನು ಒಂದು ಮಹಾ ರಣಘೋಷವನ್ನು ಮಾಡಲಿ. ಆಗ ಗೋಡೆಗಳು ತಾವಾಗಿಯೇ ಬಿದ್ದುಹೋಗುವವು!’



[image: ಯೆರಿಕೋವಿನ ಗೋಡೆಗಳು ಕುಸಿದು ಬೀಳುತ್ತವೆ, ಆದರೆ ಕೆಂಪು ದಾರ ನೇತಾಡುತ್ತಿದ್ದ ರಾಹಾಬಳ ಮನೆ ಮಾತ್ರ ಬೀಳುವುದಿಲ್ಲ]


ಯೆಹೋಶುವ ಮತ್ತು ಅವನೊಂದಿಗಿದ್ದ ಜನರು ಯೆಹೋವನು ಹೇಳಿದಂತೆ ಮಾಡುತ್ತಾರೆ. ಪಟ್ಟಣವನ್ನು ಸುತ್ತುವಾಗ ಪ್ರತಿಯೊಬ್ಬರು ಮೌನವಾಗಿರುತ್ತಾರೆ. ಯಾರೂ ಒಂದು ಮಾತನ್ನೂ ಆಡುವುದಿಲ್ಲ. ಕೊಂಬುಗಳ ಧ್ವನಿ ಮತ್ತು ಜನರ ಕಾಲ್ನಡಿಗೆಯ ಸದ್ದು ಮಾತ್ರವೇ ಕೇಳಿಸುತ್ತಿತ್ತು. ಯೆರಿಕೋವಿನಲ್ಲಿನ ದೇವಜನರ ಶತ್ರುಗಳು ಹೆದರಿದ್ದಿರಬೇಕು. ಒಂದು ಕಿಟಿಕಿಯಿಂದ ತೂಗಾಡುತ್ತಿರುವ ಆ ಕೆಂಪು ಹಗ್ಗ ನಿಮಗೆ ಕಾಣಿಸುತ್ತಿದೆಯೋ? ಆ ಕಿಟಿಕಿ ಯಾರದ್ದು? ಹೌದು, ಆ ಇಬ್ಬರು ಗೂಢಚಾರರು ಹೇಳಿದಂತೆಯೇ ರಾಹಾಬಳು ಮಾಡಿದ್ದಾಳೆ. ಅವಳ ಕುಟುಂಬದವರೆಲ್ಲ ಒಳಗೆ ಅವಳೊಂದಿಗಿದ್ದು ನೋಡುತ್ತಿದ್ದಾರೆ.

ಕೊನೆಗೆ ಏಳನೆಯ ದಿನದಲ್ಲಿ, ಪಟ್ಟಣವನ್ನು ಏಳು ಸಾರಿ ಸುತ್ತಿಯಾದ ಮೇಲೆ ಕೊಂಬುಗಳ ಧ್ವನಿ ಮೊಳಗುತ್ತದೆ. ಯೋಧರು ಆರ್ಭಟಿಸುತ್ತಾರೆ, ಮತ್ತು ಗೋಡೆಗಳು ಕುಸಿದು ಬೀಳುತ್ತವೆ. ಆಗ ಯೆಹೋಶುವನು ಹೇಳುವುದು: ‘ಪಟ್ಟಣದಲ್ಲಿರುವ ಎಲ್ಲರನ್ನೂ ಕೊಂದು ಅದನ್ನು ಸುಟ್ಟುಹಾಕಿರಿ. ಎಲ್ಲವನ್ನೂ ದಹಿಸಿಬಿಡಿರಿ. ಬೆಳ್ಳಿ, ಬಂಗಾರ, ತಾಮ್ರ, ಮತ್ತು ಕಬ್ಬಿಣವನ್ನು ಮಾತ್ರ ಉಳಿಸಿರಿ. ಅವನ್ನು ಯೆಹೋವನ ಗುಡಾರದ ಭಂಡಾರಕ್ಕೆ ಕೊಡಿರಿ.’

ಈ ಪಟ್ಟಣವನ್ನು ಸಂಚರಿಸಿ ನೋಡಿದ್ದ ಆ ಇಬ್ಬರು ಗೂಢಚಾರರಿಗೆ ಯೆಹೋಶುವನು ಹೇಳುವುದು: ‘ರಾಹಾಬಳ ಮನೆಗೆ ಹೋಗಿ ಅವಳನ್ನೂ ಅವಳ ಕುಟುಂಬದವರೆಲ್ಲರನ್ನೂ ಹೊರಗೆ ಕರೆತನ್ನಿ.’ ಗೂಢಚಾರರು ರಾಹಬಳಿಗೆ ವಚನವಿತ್ತ ಪ್ರಕಾರ, ಅವಳು ಮತ್ತು ಅವಳ ಕುಟುಂಬದವರು ರಕ್ಷಿಸಲ್ಪಟ್ಟರು.

ಯೆಹೋಶುವ 6:1-25.




ಅಧ್ಯಯನ ಪ್ರಶ್ನೆಗಳು

ಇಸ್ರಾಯೇಲಿನಲ್ಲಿ ಒಬ್ಬ ಕಳ್ಳ





ನೋಡಿರಿ ಈ ಮನುಷ್ಯನು ತನ್ನ ಡೇರೆಯೊಳಗೆ ಏನನ್ನೊ ಹೂತಿಡುತ್ತಿದ್ದಾನೆ! ಒಂದು ಅಂದವಾದ ನಿಲುವಂಗಿ, ಒಂದು ಬಂಗಾರದ ಗಟ್ಟಿ ಮತ್ತು ಕೆಲವು ಬೆಳ್ಳೀ ನಾಣ್ಯಗಳನ್ನು ಅವನು ಬಚ್ಚಿಡುತ್ತಿದ್ದಾನೆ. ಯೆರಿಕೋ ಪಟ್ಟಣದಿಂದ ಅವನು ಅವುಗಳನ್ನು ತೆಗೆದುಕೊಂಡಿದ್ದಾನೆ. ಆದರೆ ಯೆರಿಕೋ ಪಟ್ಟಣದಿಂದ ಸೂರೆಮಾಡಿದ ವಸ್ತುಗಳನ್ನು ಏನು ಮಾಡಬೇಕಿತ್ತು? ನಿಮಗೆ ನೆನಪಿದೆಯಾ?

ಅವುಗಳನ್ನು ನಾಶಮಾಡಿಬಿಡಬೇಕಿತ್ತು ಮತ್ತು ಬೆಳ್ಳಿಬಂಗಾರಗಳನ್ನು ಯೆಹೋವನ ಗುಡಾರದ ಭಂಡಾರಕ್ಕೆ ಸೇರಿಸಬೇಕಿತ್ತು. ಆದರೆ ಈ ಜನರು ದೇವರಿಗೆ ಅವಿಧೇಯರಾಗಿದ್ದಾರೆ. ಯಾವುದು ದೇವರಿಗೆ ಸೇರಿದ್ದಾಗಿದೆಯೋ ಅದನ್ನು ಕದ್ದಿದ್ದಾರೆ. ಆ ಮನುಷ್ಯನ ಹೆಸರು ಆಕಾನ. ಅವನೊಂದಿಗಿರುವವರು ಅವನ ಕುಟುಂಬದವರು. ಮುಂದೇನು ಸಂಭವಿಸುತ್ತದೆಂದು ನಾವು ಗಮನಿಸೋಣ.

ಆಕಾನನು ಈ ವಸ್ತುಗಳನ್ನು ಕದ್ದನಂತರ, ಯೆಹೋಶುವನು ಆಯಿ ಎಂಬ ಪಟ್ಟಣದ ವಿರುದ್ಧವಾಗಿ ಯುದ್ಧ ನಡಿಸಲು ಕೆಲವು ಜನರನ್ನು ಕಳುಹಿಸುತ್ತಾನೆ. ಆದರೆ ಅವರು ಯುದ್ಧದಲ್ಲಿ ಸೋತುಹೋಗುತ್ತಾರೆ. ಕೆಲವರು ಕೊಲ್ಲಲ್ಪಡುತ್ತಾರೆ, ಉಳಿದವರು ಪಲಾಯನಗೈಯುತ್ತಾರೆ. ಯೆಹೋಶುವನಿಗೆ ಬಹಳ ದುಃಖವಾಗುತ್ತದೆ. ಅವನು ನೆಲದ ಮೇಲೆ ಬೋರಲ ಬಿದ್ದು ಯೆಹೋವನಿಗೆ, ‘ಹೀಗಾಗುವಂತೆ ನೀನು ಬಿಟ್ಟದ್ದೇಕೆ?’ ಎಂದು ಮೊರೆಯಿಡುತ್ತಾನೆ.

ಅದಕ್ಕೆ ಯೆಹೋವನು ಉತ್ತರಿಸುವುದು: ‘ಎದ್ದೇಳು! ಇಸ್ರಾಯೇಲ್ಯರು ಪಾಪಮಾಡಿದ್ದಾರೆ. ನಾಶಮಾಡಬೇಕಾಗಿದ್ದ ಅಥವಾ ಯೆಹೋವನ ಗುಡಾರಕ್ಕೆ ಕೊಡಬೇಕಾಗಿದ್ದ ಕೆಲವು ವಸ್ತುಗಳನ್ನು ಅವರು ತೆಗೆದುಕೊಂಡಿದ್ದಾರೆ. ಒಂದು ಅಂದವಾದ ನಿಲುವಂಗಿಯನ್ನು ಕದ್ದು ಅಡಗಿಸಿಟ್ಟಿದ್ದಾರೆ. ಆ ವಸ್ತುಗಳನ್ನು ಮತ್ತು ಅವನ್ನು ಕದ್ದವನನ್ನು ನಾಶಮಾಡುವ ತನಕ ನಾನು ನಿನ್ನನ್ನು ಆಶೀರ್ವದಿಸುವುದಿಲ್ಲ.’ ಆ ಕೆಟ್ಟ ಮನುಷ್ಯನು ಯಾರೆಂದು ತಾನು ತೋರಿಸಿಕೊಡುವುದಾಗಿ ಯೆಹೋವನು ಯೆಹೋಶುವನಿಗೆ ಹೇಳುತ್ತಾನೆ.

ಆದುದರಿಂದ ಯೆಹೋಶುವನು ಜನರೆಲ್ಲರನ್ನು ಒಟ್ಟುಗೂಡಿಸುತ್ತಾನೆ. ಮತ್ತು ಯೆಹೋವನು ಈ ಕೆಟ್ಟ ಮನುಷ್ಯನಾದ ಆಕಾನನನ್ನು ತೋರಿಸಿಕೊಡುತ್ತಾನೆ. ಆಗ ಆಕಾನನು, ‘ನಾನು ಪಾಪ ಮಾಡಿದ್ದೇನೆ. ಒಂದು ಅಂದವಾದ ನಿಲುವಂಗಿಯನ್ನು, ಒಂದು ಬಂಗಾರದ ಗಟ್ಟಿಯನ್ನು ಮತ್ತು ಬೆಳ್ಳಿ ನಾಣ್ಯಗಳನ್ನು ನೋಡಿ ಆಶೆಯಿಂದ ತೆಗೆದುಕೊಂಡೆ. ನನ್ನ ಡೇರೆಯೊಳಗೆ ಅವುಗಳನ್ನು ಹುಗಿದಿಟ್ಟಿದ್ದೇನೆ’ ಎಂದು ಹೇಳುತ್ತಾನೆ.

ಯೆಹೋಶುವನು ಆಳುಗಳನ್ನು ಅಲ್ಲಿಗೆ ಕಳುಹಿಸುತ್ತಾನೆ. ಅವರಿಗೆ ಈ ವಸ್ತುಗಳು ಸಿಕ್ಕಿದಾಗ ಅವನ್ನು ಯೆಹೋಶುವನ ಬಳಿಗೆ ತರುತ್ತಾರೆ. ಅವನು ಆಕಾನನಿಗೆ ಹೇಳುವುದು: ‘ನೀನು ನಮ್ಮನ್ನು ಆಪತ್ತಿಗೆ ಗುರಿಮಾಡಿದ್ದೇಕೆ? ಈಗ ಯೆಹೋವನು ನಿನ್ನ ಮೇಲೆ ಆಪತ್ತನ್ನು ಬರಮಾಡುವನು!’ ಆ ಕೂಡಲೆ ಜನರೆಲ್ಲರೂ ಆಕಾನನನ್ನೂ ಅವನ ಕುಟುಂಬವನ್ನೂ ಕಲ್ಲೆಸೆದು ಕೊಲ್ಲುತ್ತಾರೆ. ನಮ್ಮದಲ್ಲದ ವಸ್ತುಗಳನ್ನು ನಾವೆಂದೂ ತೆಗೆದುಕೊಳ್ಳಬಾರದೆಂದು ಇದು ತೋರಿಸುವುದಿಲ್ಲವೇ?

ತದನಂತರ ಇಸ್ರಾಯೇಲ್ಯರು ಪುನಃ ಆಯಿ ಪಟ್ಟಣದ ವಿರುದ್ಧ ಯುದ್ಧಕ್ಕೆ ಹೋಗುತ್ತಾರೆ. ಈ ಬಾರಿ ಯೆಹೋವನು ತನ್ನ ಜನರಿಗೆ ಸಹಾಯಮಾಡುತ್ತಾನೆ. ಆದಕಾರಣ ಅವರು ಜಯಗಳಿಸುತ್ತಾರೆ.

ಯೆಹೋಶುವ 7:1-26; 8:1-29.




ಅಧ್ಯಯನ ಪ್ರಶ್ನೆಗಳು

ವಿವೇಕಿಗಳಾದ ಗಿಬ್ಯೋನ್ಯರು





ಕಾನಾನ್‌ ದೇಶದ ಅನೇಕ ಪಟ್ಟಣಗಳು ಈಗ ಇಸ್ರಾಯೇಲ್ಯರ ವಿರುದ್ಧ ಹೋರಾಡಲು ಸಿದ್ಧವಾಗುತ್ತವೆ. ತಮಗೆ ಜಯ ದೊರೆಯುವುದೆಂದು ಅವರೆಣಿಸುತ್ತಾರೆ. ಆದರೆ ಸಮೀಪದ ಗಿಬ್ಯೋನ್‌ ಪಟ್ಟಣದ ಜನರು ಹಾಗೆ ನೆನಸುವುದಿಲ್ಲ. ದೇವರು ಇಸ್ರಾಯೇಲ್ಯರಿಗೆ ಸಹಾಯ ಮಾಡುತ್ತಿದ್ದಾನೆಂದು ಅವರು ನಂಬುತ್ತಾರೆ. ಮಾತ್ರವಲ್ಲದೆ, ದೇವರ ವಿರುದ್ಧ ಹೋರಾಡಲು ಅವರು ಬಯಸುವುದಿಲ್ಲ. ಆದುದರಿಂದ ಗಿಬ್ಯೋನ್ಯರು ಏನು ಮಾಡುತ್ತಾರೆಂದು ನಿಮಗೆ ಗೊತ್ತೋ?

ತಾವು ಎಲ್ಲಿಯೋ ಬಹಳ ದೂರದಲ್ಲಿ ವಾಸಿಸುತ್ತಿರುವ ಜನರೆಂದು ಇಸ್ರಾಯೇಲ್ಯರಿಗೆ ತೋರಿಸಿಕೊಳ್ಳಲು ಅವರು ತೀರ್ಮಾನಿಸುತ್ತಾರೆ. ಆದುದರಿಂದ ಕೆಲವು ಪುರುಷರು ಹರಕು ಬಟ್ಟೆಗಳನ್ನು ತೊಟ್ಟು ಸವೆದ ಚಪ್ಪಲಿಗಳನ್ನು ಮೆಟ್ಟಿಕೊಳ್ಳುತ್ತಾರೆ. ಅಲ್ಲದೆ, ತಮ್ಮ ಕತ್ತೆಗಳ ಮೇಲೆ ಹರಕಲು ಗೋಣಿಗಳನ್ನು ಹಾಕುತ್ತಾರೆ ಮತ್ತು ಒಣಗಿಹೋದ ರೊಟ್ಟಿಗಳನ್ನು ತೆಗೆದುಕೊಳ್ಳುತ್ತಾರೆ. ಅನಂತರ ಅವರು ಯೆಹೋಶುವನ ಬಳಿಗೆ ಹೋಗಿ ಹೀಗನ್ನುತ್ತಾರೆ: ‘ನಿಮ್ಮ ಮಹಾ ದೇವರಾದ ಯೆಹೋವನ ಕುರಿತು ಕೇಳಿ ನಾವು ಬಹು ದೂರದ ದೇಶದಿಂದ ಬಂದಿದ್ದೇವೆ. ಆತನು ಐಗುಪ್ತದಲ್ಲಿ ನಿಮಗಾಗಿ ಮಾಡಿದ ಎಲ್ಲಾ ಸಂಗತಿಗಳನ್ನು ನಾವು ಕೇಳಿದ್ದೇವೆ. ಆದುದರಿಂದ ನಮ್ಮ ನಾಯಕರು ನಮಗೆ—ನೀವು ಪ್ರಯಾಣಕ್ಕಾಗಿ ಸ್ವಲ್ಪ ಆಹಾರವನ್ನು ಸಿದ್ಧಪಡಿಸಿಕೊಂಡು ಹೋಗಿ—“ನಾವು ನಿಮ್ಮ ಸೇವಕರು. ನೀವು ನಮ್ಮೊಂದಿಗೆ ಯುದ್ಧಮಾಡುವುದಿಲ್ಲವೆಂದು ವಚನಕೊಡಿರಿ” ಎಂದು ನಿಮ್ಮನ್ನು ಬೇಡಿಕೊಳ್ಳುವಂತೆ ತಿಳಿಸಿದ್ದಾರೆ. ದೂರದ ಪ್ರಯಾಣದಿಂದ ನಮ್ಮ ಬಟ್ಟೆಗಳು ಹರಿದಿವೆ, ನಮ್ಮ ರೊಟ್ಟಿ ಹಳಸಿ ಒಣಗಿ ಹೋಗಿವೆ ನೋಡಿರಿ.’

ಯೆಹೋಶುವ ಮತ್ತು ಇತರ ಪ್ರಧಾನರು ಗಿಬ್ಯೋನ್ಯರನ್ನು ನಂಬುತ್ತಾರೆ. ಆದುದರಿಂದ ಅವರ ವಿರುದ್ಧ ಯುದ್ಧಮಾಡುವುದಿಲ್ಲವೆಂದು ವಚನಕೊಡುತ್ತಾರೆ. ಆದರೆ ಮೂರು ದಿನಗಳ ತರುವಾಯ ಈ ಗಿಬ್ಯೋನ್ಯರು ನಿಜವಾಗಿ ಸಮೀಪದಲ್ಲೇ ವಾಸಿಸುವ ಜನರೆಂದು ಅವರಿಗೆ ತಿಳಿದುಬರುತ್ತದೆ.

‘ನೀವು ದೂರ ದೇಶದಿಂದ ಬಂದವರೆಂದು ನಮಗೆ ಹೇಳಿದ್ದೇಕೆ?’ ಎಂದು ಅವರನ್ನು ಕೇಳುತ್ತಾನೆ ಯೆಹೋಶುವನು.

ಅದಕ್ಕೆ ಗಿಬ್ಯೋನ್ಯರು, ‘ನಿಮ್ಮ ದೇವರಾದ ಯೆಹೋವನು ಈ ಕಾನಾನ್‌ ದೇಶವನ್ನೆಲ್ಲಾ ನಿಮಗೆ ಕೊಡುವುದಾಗಿ ವಾಗ್ದಾನಿಸಿದ್ದಾನೆಂದು ನಾವು ಕೇಳಿ, ನೀವು ನಮ್ಮನ್ನು ಕೊಂದುಬಿಡುವಿರೆಂದು ಹೆದರಿ ಹೀಗೆ ಮಾಡಿದೆವು’ ಎಂದು ಹೇಳುತ್ತಾರೆ. ಇಸ್ರಾಯೇಲ್ಯರು ತಾವು ಕೊಟ್ಟ ವಚನವನ್ನು ಪಾಲಿಸುತ್ತಾರೆ. ಅವರು ಗಿಬ್ಯೋನ್ಯರನ್ನು ಕೊಲ್ಲುವುದಿಲ್ಲ. ಬದಲಿಗೆ ಅವರನ್ನು ತಮ್ಮ ಸೇವಕರಾಗಿ ಮಾಡಿಕೊಳ್ಳುತ್ತಾರೆ.

ಗಿಬ್ಯೋನ್ಯರು ಇಸ್ರಾಯೇಲಿನೊಂದಿಗೆ ಶಾಂತಿಸಂಧಾನ ಮಾಡಿಕೊಂಡ ಕಾರಣ ಯೆರೂಸಲೇಮಿನ ಅರಸನು ಕೋಪಗೊಳ್ಳುತ್ತಾನೆ. ಆದುದರಿಂದ ಅವನು ಬೇರೆ ನಾಲ್ಕು ಅರಸರಿಗೆ, ‘ಗಿಬ್ಯೋನಿನೊಂದಿಗೆ ಯುದ್ಧಮಾಡಲು ನೀವು ಬಂದು ನನಗೆ ಸಹಾಯಮಾಡಿರಿ’ ಎಂದು ಹೇಳುತ್ತಾನೆ. ಈ ಐದು ಮಂದಿ ಅರಸರು ಗಿಬ್ಯೋನ್ಯರ ವಿರುದ್ಧ ಯುದ್ಧಕ್ಕೆ ಹೋಗುತ್ತಾರೆ. ಹೌದು, ಗಿಬ್ಯೋನ್ಯರು ಇಸ್ರಾಯೇಲಿನೊಂದಿಗೆ ಶಾಂತಿಸಂಧಾನ ಮಾಡಿಕೊಂಡ ಕಾರಣ ಈಗ ಈ ಅರಸರು ಅವರ ಮೇಲೆ ಯುದ್ಧಕ್ಕೆ ಬರುತ್ತಿದ್ದಾರೆ. ಹಾಗಾದರೆ, ಗಿಬ್ಯೋನ್ಯರು ಇಸ್ರಾಯೇಲಿನೊಂದಿಗೆ ಶಾಂತಿಸಂಧಾನ ಮಾಡಿಕೊಂಡದ್ದು ಬುದ್ಧಿವಂತಿಕೆಯಾಗಿತ್ತೋ? ನಾವೀಗ ಅದನ್ನು ನೋಡುವ.

ಯೆಹೋಶುವ 9:1-27; 10:1-5.

ಸೂರ್ಯನು ಕದಲದೆ ನಿಲ್ಲುತ್ತಾನೆ





ಯೆಹೋಶುವನನ್ನು ನೋಡಿರಿ. ಅವನು, ‘ಸೂರ್ಯನೇ, ಕದಲದೆ ನಿಲ್ಲು!’ ಎಂದು ಹೇಳುತ್ತಿದ್ದಾನೆ. ಅದರಂತೆ ಸೂರ್ಯನು ಅಲುಗಾಡದೆ ಸ್ತಬ್ಧನಾಗಿ ನಿಲ್ಲುತ್ತಾನೆ. ಅವನು ಅಲ್ಲಿ ಆಕಾಶದ ಮಧ್ಯದಲ್ಲೇ ಒಂದು ಇಡೀ ದಿವಸ ಇರುತ್ತಾನೆ. ಹಾಗಾಗುವಂತೆ ಮಾಡಿದಾತನು ಯೆಹೋವನೇ! ಆದರೆ ಸೂರ್ಯನು ಬೆಳಕು ನೀಡುತ್ತಾ ನಿಲ್ಲುವಂತೆ ಯೆಹೋಶುವನು ಬಯಸುವುದೇಕೆ? ನಾವದನ್ನು ನೋಡೋಣ.

ಕಾನಾನ್‌ ದೇಶದ ಆ ಐದು ಮಂದಿ ಕೆಟ್ಟ ಅರಸರು ಗಿಬ್ಯೋನ್ಯರ ವಿರುದ್ಧವಾಗಿ ಯುದ್ಧಮಾಡಲು ಬರುತ್ತಾರೆ. ಕೂಡಲೆ ಗಿಬ್ಯೋನ್ಯರು ಸಹಾಯಕ್ಕಾಗಿ ಮೊರೆಯಿಡುತ್ತಾ ಒಬ್ಬ ಮನುಷ್ಯನನ್ನು ಯೆಹೋಶುವನ ಬಳಿಗೆ ಕಳುಹಿಸುತ್ತಾರೆ. ‘ಬೇಗನೆ ಬಂದು ನಮ್ಮನ್ನು ಕಾಪಾಡಿ! ನಿಮ್ಮ ಸೇವಕರ ವಿರುದ್ಧವಾಗಿ ಬೆಟ್ಟ ಪ್ರದೇಶದ ಅರಸರೆಲ್ಲರೂ ಯುದ್ಧಮಾಡಲು ಬಂದಿದ್ದಾರೆ’ ಎಂದು ಆ ಮನುಷ್ಯನು ಹೇಳುತ್ತಾನೆ.

ಆ ಕೂಡಲೆ ಯೆಹೋಶುವನು ಮತ್ತು ಅವನ ಯೋಧರೆಲ್ಲರೂ ಅಲ್ಲಿಗೆ ಹೋಗುತ್ತಾರೆ. ರಾತ್ರಿಯೆಲ್ಲಾ ಅವರು ನಡಿಯುತ್ತಾರೆ. ಗಿಬ್ಯೋನಿಗೆ ಅವರು ಬಂದಾಗ, ಆ ಐದು ಮಂದಿ ಅರಸರ ಸೈನಿಕರು ಹೆದರಿ ಓಡಲಾರಂಭಿಸುತ್ತಾರೆ. ಆಗ ಯೆಹೋವನು ಆಕಾಶದಿಂದ ದೊಡ್ಡ ಕಲ್ಮಳೆಯನ್ನು ಸುರಿಸುತ್ತಾನೆ. ಯೆಹೋಶುವನ ಯೋಧರಿಂದ ಕೊಲ್ಲಲ್ಪಟ್ಟವರಿಗಿಂತ ಹೆಚ್ಚು ಸೈನಿಕರು ಕಲ್ಮಳೆಯಿಂದಾಗಿ ಸಾಯುತ್ತಾರೆ.

ಸೂರ್ಯನು ಮುಳುಗಿ ಕತ್ತಲಾದರೆ ಆ ಕೆಟ್ಟ ಅರಸರ ಸೈನಿಕರು ತಪ್ಪಿಸಿಕೊಂಡು ಓಡಿ ಹೋಗುವರೆಂದು ಯೆಹೋಶುವನಿಗೆ ಗೊತ್ತು. ಆದುದರಿಂದಲೇ ಯೆಹೋಶುವನು ಯೆಹೋವನಿಗೆ ಪ್ರಾರ್ಥಿಸುತ್ತಾ, ಬಳಿಕ ‘ಸೂರ್ಯನೇ, ಕದಲದೆ ನಿಲ್ಲು!’ ಎಂದು ಹೇಳುತ್ತಾನೆ. ಹೀಗೆ ಸೂರ್ಯ ಪ್ರಕಾಶಿಸುತ್ತಾ ಇರುವಾಗಲೇ ಇಸ್ರಾಯೇಲ್ಯರು ಯುದ್ಧ ಮಾಡಿ ಜಯಗಳಿಸುತ್ತಾರೆ.

ದೇವಜನರನ್ನು ದ್ವೇಷಿಸುವ ಇನ್ನು ಎಷ್ಟೋ ಕೆಟ್ಟ ಅರಸರು ಕಾನಾನಿನಲ್ಲಿದ್ದಾರೆ. ದೇಶದಲ್ಲಿರುವ 31 ಮಂದಿ ಅರಸರುಗಳನ್ನು ಸೋಲಿಸಲು ಯೆಹೋಶುವನಿಗೆ ಮತ್ತು ಅವನ ಸೇನೆಗೆ ಸುಮಾರು ಆರು ವರ್ಷ ತಗಲುತ್ತದೆ. ಬಳಿಕ, ಯೆಹೋಶುವನು ಕಾನಾನ್‌ ದೇಶವನ್ನು ವಿಭಾಗಿಸಿ ಇನ್ನೂ ಪ್ರದೇಶಗಳ ಅಗತ್ಯವಿದ್ದ ಕುಲಗಳಿಗೆ ಹಂಚಿಕೊಡುತ್ತಾನೆ.

ಇದಾಗಿ ಅನೇಕ ವರ್ಷಗಳು ದಾಟುತ್ತವೆ. ಕೊನೆಗೆ 110 ವರ್ಷ ಪ್ರಾಯದಲ್ಲಿ ಯೆಹೋಶುವನು ಸಾಯುತ್ತಾನೆ. ಅವನು ಮತ್ತು ಅವನ ಸ್ನೇಹಿತರು ಎಷ್ಟರ ವರೆಗೆ ಜೀವಿತರಾಗಿದ್ದಾರೋ ಆ ತನಕ ಜನರು ಯೆಹೋವನಿಗೆ ವಿಧೇಯರಾಗಿರುತ್ತಾರೆ. ಆದರೆ ಈ ಸತ್ಪುರುಷರು ಸತ್ತ ಬಳಿಕ ಜನರು ಕೆಟ್ಟದ್ದನ್ನು ಮಾಡಲಾರಂಭಿಸುತ್ತಾರೆ. ಈ ಕಾರಣ ಆಪತ್ತಿಗೆ ಗುರಿಯಾಗುತ್ತಾರೆ. ಅವರಿಗೆ ದೇವರ ಸಹಾಯದ ನಿಜ ಅಗತ್ಯವಿರುವದು ಆಗಲೇ.

ಯೆಹೋಶುವ 10:6-15; 12:7-24; 14:1-5; ನ್ಯಾಯಸ್ಥಾಪಕರು 2:8-13.

ಧೀರೆಯರಾದ ಇಬ್ಬರು ಸ್ತ್ರೀಯರು





ಇಸ್ರಾಯೇಲ್ಯರು ಆಪತ್ತಿಗೆ ಗುರಿಯಾಗುವಾಗ ಯೆಹೋವನಿಗೆ ಮೊರೆಯಿಡುತ್ತಾರೆ. ಆಗ ಅವರಿಗೆ ಸಹಾಯಮಾಡುವಂತೆ ಧೀರರಾದ ನಾಯಕರನ್ನು ಯೆಹೋವನು ನೇಮಿಸುತ್ತಾನೆ. ಬೈಬಲ್‌ ಈ ನಾಯಕರನ್ನು ನ್ಯಾಯಸ್ಥಾಪಕರೆಂದು ಕರೆಯುತ್ತದೆ. ಯೆಹೋಶುವನು ಮೊದಲನೆಯ ನ್ಯಾಯಸ್ಥಾಪಕನಾಗಿದ್ದನು. ಅವನ ಅನಂತರದ ಕೆಲವು ನ್ಯಾಯಸ್ಥಾಪಕರ ಹೆಸರುಗಳೆಂದರೆ ಒತ್ನೀಯೇಲ್‌, ಏಹೂದ ಮತ್ತು ಶಮ್ಗರ. ಆದರೆ ಇಸ್ರಾಯೇಲ್ಯರಿಗೆ ಪುರುಷರು ಮಾತ್ರವಲ್ಲ ದೆಬೋರ ಮತ್ತು ಯಾಯೇಲ್‌ ಎಂಬ ಇಬ್ಬರು ಸ್ತ್ರೀಯರು ಸಹ ಸಹಾಯಮಾಡುತ್ತಾರೆ.



[image: ದೆಬೋರ ಮತ್ತು ಬಾರಾಕ]


ದೆಬೋರ ಒಬ್ಬ ಪ್ರವಾದಿನಿ. ಭವಿಷ್ಯತ್ತಿನ ಕುರಿತ ಮಾಹಿತಿಯನ್ನು ಯೆಹೋವನು ಅವಳಿಗೆ ಕೊಡುತ್ತಾನೆ. ಅವಳು ಅದನ್ನು ಜನರಿಗೆ ತಿಳಿಸುತ್ತಾಳೆ. ದೆಬೋರಳು ನ್ಯಾಯಸ್ಥಾಪಕರಲ್ಲಿ ಒಬ್ಬಳೂ ಆಗಿದ್ದಾಳೆ. ಬೆಟ್ಟದ ಸೀಮೆಯ ಒಂದು ನಿರ್ದಿಷ್ಟ ಖರ್ಜೂರ ಮರದ ಕೆಳಗೆ ಅವಳು ಕೂತುಕೊಳ್ಳುತ್ತಾಳೆ. ಜನರು ತಮ್ಮ ಸಮಸ್ಯೆಗಳನ್ನು ಪರಿಹರಿಸಲು ಸಹಾಯಕ್ಕಾಗಿ ಅವಳ ಬಳಿಗೆ ಬರುತ್ತಾರೆ.

ಈ ಸಮಯದಲ್ಲಿ ಯಾಬೀನನು ಕಾನಾನಿನ ಅರಸನಾಗಿದ್ದಾನೆ. ಅವನ ಬಳಿಯಲ್ಲಿ 900 ಯುದ್ಧ ರಥಗಳಿವೆ. ಅವನ ಸೈನ್ಯವು ತುಂಬಾ ಬಲಾಢ್ಯವಾಗಿತ್ತು. ಆದುದರಿಂದ ಅನೇಕ ಇಸ್ರಾಯೇಲ್ಯರು ಅವನ ದಾಸರಾಗಬೇಕಾಯಿತು. ಅರಸ ಯಾಬೀನನ ಸೈನ್ಯದ ಮುಖ್ಯಾಧಿಕಾರಿಯ ಹೆಸರು ಸೀಸೆರ.

ಒಂದು ದಿನ ದೆಬೋರಳು ನ್ಯಾಯಸ್ಥಾಪಕನಾದ ಬಾರಾಕನಿಗೆ ಕರೇಕಳುಹಿಸಿ, ‘ಯೆಹೋವನು ನಿನಗೆ, ಹತ್ತು ಸಾವಿರ ಜನರನ್ನು ಕೂಡಿಸಿಕೊಂಡು ತಾಬೋರ್‌ ಬೆಟ್ಟಕ್ಕೆ ಹೋಗುವಂತೆ ಹೇಳಿದ್ದಾನೆ. ಅಲ್ಲಿಗೆ ಆತನೇ ಸೀಸೆರನನ್ನು ನಿನ್ನ ಬಳಿಗೆ ಕರೆತರುವನು. ಅವನ ಮೇಲೂ ಅವನ ಸೈನ್ಯದ ಮೇಲೂ ನಿನಗೆ ಜಯವನ್ನು ಕೊಡುವೆನೆಂದು ಆತನು ಹೇಳಿದ್ದಾನೆ’ ಎಂದು ತಿಳಿಸುತ್ತಾಳೆ.

ಅದಕ್ಕೆ ಬಾರಾಕನು ದೆಬೋರಳಿಗೆ, ‘ನೀನೂ ನನ್ನ ಸಂಗಡ ಬರುವುದಾದರೆ ನಾನು ಹೋಗುವೆನು’ ಎಂದು ಹೇಳುತ್ತಾನೆ. ದೆಬೋರಳು ಅವನೊಂದಿಗೆ ಹೋಗುತ್ತಾಳೆ. ಆದರೆ ಅವಳು ಬಾರಾಕನಿಗೆ ಹೇಳುವುದು: ‘ವಿಜಯಕ್ಕಾಗಿ ಕೀರ್ತಿಯು ನಿನಗೆ ಸಿಗಲಾರದು, ಯಾಕೆಂದರೆ ಯೆಹೋವನು ಸೀಸೆರನನ್ನು ಒಬ್ಬ ಸ್ತ್ರೀಯ ಕೈಗೆ ಒಪ್ಪಿಸಿಕೊಡುವನು.’ ಹೌದು ಅವಳು ಹೇಳಿದಂತೆಯೇ ಈಗ ಸಂಭವಿಸುತ್ತದೆ.

ಬಾರಾಕನು ಸೀಸೆರನ ಸೈನಿಕರನ್ನು ಎದುರಿಸಲು ತಾಬೋರ್‌ ಬೆಟ್ಟದಿಂದ ಇಳಿಯುತ್ತಾನೆ. ಥಟ್ಟನೆ ಯೆಹೋವನು ಒಂದು ನೆರೆಯನ್ನು ತರುತ್ತಾನೆ. ಅದರಲ್ಲಿ ಅನೇಕ ಶತ್ರು ಸೈನಿಕರು ಮುಳುಗಿ ಸಾಯುತ್ತಾರೆ. ಆದರೆ ಸೀಸೆರನು ತನ್ನ ರಥದಿಂದಿಳಿದು ಓಡಿಹೋಗುತ್ತಾನೆ.

ಸ್ವಲ್ಪ ಸಮಯದ ಮೇಲೆ ಸೀಸೆರನು ಯಾಯೇಲಳ ಡೇರೆಗೆ ಬರುತ್ತಾನೆ. ಆಕೆ ಅವನನ್ನು ಒಳಗೆ ಆಮಂತ್ರಿಸಿ ಕುಡಿಯಲು ಸ್ವಲ್ಪ ಹಾಲನ್ನು ಕೊಡುತ್ತಾಳೆ. ಇದು ಅವನಿಗೆ ನಿದ್ದೆ ಬರಿಸುತ್ತದೆ ಮತ್ತು ಅವನು ಬೇಗನೆ ಗಾಢ ನಿದ್ರೆಹೋಗುತ್ತಾನೆ. ಆಗ ಯಾಯೇಲಳು ಡೇರೆಯ ಒಂದು ಗೂಟವನ್ನು ತೆಗೆದುಕೊಂಡು ಈ ಕೆಟ್ಟ ಮನುಷ್ಯನ ತಲೆಗೆ ಹೊಡೆದು ನೆಲಕ್ಕೆ ನಾಟಿಸುತ್ತಾಳೆ. ತದನಂತರ ಬಾರಾಕನು ಬಂದಾಗ ಸೀಸೆರನು ಸತ್ತಿರುವುದನ್ನು ತೋರಿಸುತ್ತಾಳೆ! ಹೀಗೆ ದೆಬೋರಳು ಏನು ಹೇಳಿದಳೋ ಅದು ಸತ್ಯವಾದದ್ದನ್ನು ನೀವು ಕಾಣಬಲ್ಲಿರಿ.

ಕೊನೆಗೆ ಅರಸ ಯಾಬೀನನೂ ಕೊಲ್ಲಲ್ಪಡುತ್ತಾನೆ. ಪುನಃ ಇಸ್ರಾಯೇಲ್ಯರು ಸ್ವಲ್ಪ ಸಮಯದವರೆಗೆ ಸಮಾಧಾನದಿಂದ ಜೀವಿಸುತ್ತಾರೆ.

ನ್ಯಾಯಸ್ಥಾಪಕರು 2:14-22; 4:1-24; 5:1-31.




ಅಧ್ಯಯನ ಪ್ರಶ್ನೆಗಳು

ರೂತ್‌ ಮತ್ತು ನೊವೊಮಿ





ಬೈಬಲ್‌ನಲ್ಲಿ ರೂತಳು ಎಂಬ ಒಂದು ಪುಸ್ತಕವಿದೆ. ಇಸ್ರಾಯೇಲ್ಯರಿಗೆ ನ್ಯಾಯಸ್ಥಾಪಕರುಗಳಿದ್ದ ಸಮಯದಲ್ಲಿ ಜೀವಿಸುತ್ತಿದ್ದ ಒಂದು ಕುಟುಂಬದ ಕಥೆ ಅದಾಗಿರುತ್ತದೆ. ರೂತಳು ಮೋವಾಬ್‌ ದೇಶದ ತರುಣಿ. ಆಕೆ ದೇವರ ಜನಾಂಗವಾದ ಇಸ್ರಾಯೇಲಿಗೆ ಸೇರಿದವಳಲ್ಲ. ಆದರೆ ಸತ್ಯ ದೇವರಾದ ಯೆಹೋವನ ಕುರಿತು ರೂತಳು ಕಲಿತಾಗ, ಆಕೆ ಆತನನ್ನು ಅತಿಯಾಗಿ ಪ್ರೀತಿಸುತ್ತಾಳೆ. ಯೆಹೋವನ ಕುರಿತು ಕಲಿಯಲು ರೂತಳಿಗೆ ಸಹಾಯಮಾಡಿದ ಒಬ್ಬ ವೃದ್ಧೆಯೇ ನೊವೊಮಿ.

ನೊವೊಮಿ ಒಬ್ಬ ಇಸ್ರಾಯೇಲ್ಯ ಸ್ತ್ರೀ. ಇಸ್ರಾಯೇಲಿನಲ್ಲಿ ಆಹಾರದ ಅಭಾವವು ಉಂಟಾದಾಗ ನೊವೊಮಿ, ಆಕೆಯ ಗಂಡ ಮತ್ತು ಇಬ್ಬರು ಪುತ್ರರು ಮೋವಾಬ್‌ ದೇಶಕ್ಕೆ ಬರುತ್ತಾರೆ. ಅನಂತರ ಒಂದು ದಿನ ನೊವೊಮಿಯ ಗಂಡನು ಸತ್ತನು. ತದನಂತರ ನೊವೊಮಿಯ ಪುತ್ರರು, ರೂತ್‌ ಮತ್ತು ಒರ್ಫಾ ಎಂಬ ಹೆಸರಿನ ಇಬ್ಬರು ಮೋವಾಬ್ಯ ಹುಡುಗಿಯರನ್ನು ಮದುವೆಯಾದರು. ಆದರೆ ಸುಮಾರು 10 ವರ್ಷಗಳ ನಂತರ ನೊವೊಮಿಯ ಇಬ್ಬರು ಪುತ್ರರು ಸಹ ತೀರಿಕೊಂಡರು. ಇದರಿಂದಾಗಿ ನೊವೊಮಿ ಮತ್ತು ಆ ಇಬ್ಬರು ಹುಡುಗಿಯರು ತುಂಬಾ ದುಃಖಿತರಾದರು. ನೊವೊಮಿ ಈಗ ಏನು ಮಾಡುವಳು?

ಒಂದು ದಿನ ನೊವೊಮಿಯು ತನ್ನ ಜನರಿರುವ ಸ್ವದೇಶಕ್ಕೆ ಹಿಂದಿರುಗಲು ತೀರ್ಮಾನಿಸುತ್ತಾಳೆ. ಅದು ತುಂಬಾ ದೂರ. ರೂತ್‌ ಮತ್ತು ಒರ್ಫಾ ಅವಳೊಂದಿಗೆ ಹೋಗಲು ಬಯಸುತ್ತಾರೆ. ಆದುದರಿಂದ ಅವರೂ ಅವಳ ಸಂಗಡ ಹೊರಡುತ್ತಾರೆ. ಆದರೆ ಸ್ವಲ್ಪ ದೂರ ಪ್ರಯಾಣಮಾಡಿದ ಮೇಲೆ ನೊವೊಮಿಯು ಹುಡುಗಿಯರ ಕಡೆಗೆ ತಿರುಗಿ, ‘ನೀವು ನಿಮ್ಮ ನಿಮ್ಮ ಮನೆಗೆ ಹೋಗಿ ನಿಮ್ಮ ತಾಯಂದಿರೊಂದಿಗೆ ಜೀವಿಸಿರಿ’ ಎಂದು ಹೇಳುತ್ತಾಳೆ.

ನೊವೊಮಿ ಹುಡುಗಿಯರಿಗೆ ಮುದ್ದಿಟ್ಟು ಬೀಳ್ಕೊಡುತ್ತಾಳೆ. ಆಗ ಅವರು ಅಳಲಾರಂಭಿಸುತ್ತಾರೆ. ಯಾಕೆಂದರೆ ಅವರು ನೊವೊಮಿಯನ್ನು ಬಹಳವಾಗಿ ಪ್ರೀತಿಸುತ್ತಾರೆ. ‘ಇಲ್ಲ! ನಾವು ನಿನ್ನ ಜೊತೆಯಲ್ಲೇ ನಿನ್ನ ಸ್ವಜನರ ಬಳಿಗೆ ಬರುತ್ತೇವೆ’ ಎಂದನ್ನುತ್ತಾರೆ ಅವರು. ಆದರೆ ನೊವೊಮಿ, ‘ನನ್ನ ಮಕ್ಕಳೇ, ನೀವು ಹಿಂದಿರುಗಿ ಹೋಗಬೇಕು. ನೀವು ನಿಮ್ಮ ಮನೆಯಲ್ಲಿರುವುದೇ ಒಳ್ಳೆಯದು’ ಎಂದು ಹೇಳುತ್ತಾಳೆ. ಆಗ ಒರ್ಫಾ ತನ್ನ ಮನೆಗೆ ಹೊರಡುತ್ತಾಳೆ. ರೂತಳಾದರೋ ನೊವೊಮಿಯನ್ನು ಬಿಟ್ಟು ಹೋಗುವುದಿಲ್ಲ.

ನೊವೊಮಿ ಅವಳೆಡೆಗೆ ತಿರುಗಿ, ‘ಇಗೋ, ಒರ್ಫಳು ಹೋಗುತ್ತಾಳೆ. ನೀನೂ ಆಕೆಯ ಜೊತೆಯಲ್ಲಿ ಹೋಗು’ ಎನ್ನುತ್ತಾಳೆ. ಆದರೆ ರೂತಳು ಉತ್ತರಿಸುವುದು: ‘ನಿನ್ನನ್ನು ಬಿಟ್ಟು ಹೋಗಬೇಕೆಂದು ನನ್ನನ್ನು ಒತ್ತಾಯಪಡಿಸಬೇಡ! ನಾನು ನಿನ್ನೊಂದಿಗೇ ಬರುವೆ. ನೀನು ಎಲ್ಲಿಗೆ ಹೋದರೂ ಅಲ್ಲಿಗೆ ಬರುವೆನು, ನೀನು ವಾಸಿಸುವಲ್ಲೇ ನಾನೂ ವಾಸಿಸುವೆನು. ನಿನ್ನ ಜನರೇ ನನ್ನ ಜನರು, ನಿನ್ನ ದೇವರೇ ನನ್ನ ದೇವರು. ನೀನು ಸಾಯುವಲ್ಲೇ ನಾನೂ ಸಾಯುವೆನು. ಅಲ್ಲೇ ನನಗೆ ಸಮಾಧಿಯಾಗಬೇಕು.’ ರೂತಳು ಹೀಗೆ ಹೇಳಿದ ಮೇಲೆ ನೊವೊಮಿ ಅವಳನ್ನು ಮತ್ತೆ ಒತ್ತಾಯಿಸುವುದಿಲ್ಲ.

ಕೊನೆಗೆ ಆ ಸ್ತ್ರೀಯರಿಬ್ಬರೂ ಇಸ್ರಾಯೇಲ್‌ಗೆ ಬಂದು ತಂಗುತ್ತಾರೆ. ರೂತಳು ಆ ಕೂಡಲೇ ಹೊಲಗಳಲ್ಲಿ ಕೆಲಸಮಾಡಲು ಪ್ರಾರಂಭಿಸುತ್ತಾಳೆ. ಯಾಕೆಂದರೆ ಅದು ಜವೆಗೋದಿಯ ಸುಗ್ಗಿಯ ಸಮಯವಾಗಿದೆ. ಬೋವಜನೆಂಬ ಪುರುಷನು ಅವಳನ್ನು ತನ್ನ ಹೊಲದಲ್ಲಿ ಜವೆಗೋದಿಯನ್ನು ಹೆಕ್ಕಲು ಬಿಡುತ್ತಾನೆ. ಬೋವಜನ ತಾಯಿ ಯಾರೆಂದು ನಿಮಗೆ ತಿಳಿದಿದೆಯೇ? ಅವಳು ಯೆರಿಕೋ ಪಟ್ಟಣದ ರಾಹಾಬಳಾಗಿದ್ದಳು.

ಒಂದು ದಿನ ಬೋವಜನು ರೂತಳಿಗೆ ಹೇಳುವುದು: ‘ನಿನ್ನ ಕುರಿತು ಮತ್ತು ನೀನು ನೊವೊಮಿಗೆ ತೋರಿಸಿರುವ ದಯಾಪರತೆಯ ಕುರಿತು ನಾನೆಲ್ಲವನ್ನು ಕೇಳಿದ್ದೇನೆ. ನೀನು ತಂದೆತಾಯಿಗಳನ್ನೂ ಸ್ವದೇಶವನ್ನೂ ಬಿಟ್ಟು ಹಿಂದೆಂದೂ ಅರಿಯದ ಜನರೊಂದಿಗೆ ಜೀವಿಸಲು ಬಂದಿರುವ ವಿಷಯವನ್ನೂ ನಾನು ಬಲ್ಲೆನು. ಯೆಹೋವನು ನಿನಗೆ ಒಳ್ಳೇದು ಮಾಡಲಿ!’

ರೂತಳು ಉತ್ತರಿಸುವುದು: ‘ಸ್ವಾಮೀ, ನೀವು ನನಗೆ ಬಹಳ ದಯೆತೋರಿಸಿದ್ದೀರಿ. ನೀವು ನನ್ನನ್ನು ಕನಿಕರಿಸಿ ಒಳ್ಳೇ ರೀತಿ ಮಾತಾಡಿಸಿದಿರಿ.’ ಬೋವಜನು ರೂತಳನ್ನು ತುಂಬಾ ಇಷ್ಟಪಡುತ್ತಾನೆ. ಸ್ವಲ್ಪ ಸಮಯದೊಳಗೆ ಅವರು ಮದುವೆಯಾಗುತ್ತಾರೆ. ಇದರಿಂದ ನೊವೊಮಿಗೆ ತುಂಬಾ ಸಂತೋಷವಾಗುತ್ತದೆ. ರೂತ್‌ ಮತ್ತು ಬೋವಜ ಓಬೇದನೆಂಬ ಗಂಡುಮಗುವನ್ನು ಪಡೆದಾಗಲಂತೂ ನೊವೊಮಿಯ ಆನಂದಕ್ಕೆ ಪಾರವೇ ಇರಲಿಲ್ಲ. ತರುವಾಯ ಓಬೇದನು ದಾವೀದನ ಅಜ್ಜನಾಗುತ್ತಾನೆ. ಈ ದಾವೀದನ ಕುರಿತು ನಾವು ಮುಂದಕ್ಕೆ ಹೆಚ್ಚನ್ನು ಕಲಿಯಲಿದ್ದೇವೆ.

ಬೈಬಲಿನ ರೂತಳು ಪುಸ್ತಕ.




ಅಧ್ಯಯನ ಪ್ರಶ್ನೆಗಳು

ಗಿದ್ಯೋನ ಮತ್ತು ಅವನ 300 ಪುರುಷರು





ಇಲ್ಲಿ ಏನು ಸಂಭವಿಸುತ್ತಿರುವುದನ್ನು ನೀವು ನೋಡುತ್ತೀರಿ? ಇವರೆಲ್ಲರು ಇಸ್ರಾಯೇಲ್ಯ ಯೋಧರು. ಅವರಲ್ಲಿ ಕೆಲವರು ಬಗ್ಗಿಕೊಂಡು ನೀರನ್ನು ಕುಡಿಯುತ್ತಿದ್ದಾರೆ. ಅವರ ಹತ್ತಿರ ನಿಂತಿರುವವನು ನ್ಯಾಯಸ್ಥಾಪಕ ಗಿದ್ಯೋನನು. ಅವರೆಲ್ಲರೂ ಹೇಗೆ ನೀರು ಕುಡಿಯುತ್ತಿದ್ದಾರೆಂಬುದನ್ನು ಅವನು ಗಮನಿಸುತ್ತಿದ್ದಾನೆ.

ಆ ಪುರುಷರು ಹೇಗೆ ನೀರು ಕುಡಿಯುತ್ತಿದ್ದಾರೆಂದು ಗಮನವಿಟ್ಟು ನೋಡಿ. ಕೆಲವರು ಬಗ್ಗಿ ನೀರಿಗೆ ಬಾಯಿಹಾಕಿ ಕುಡಿಯುತ್ತಿದ್ದಾರೆ. ಆದರೆ ಒಬ್ಬನು ತನ್ನ ಸುತ್ತಲೂ ಏನು ನಡಿಯುತ್ತಿದೆಯೆಂದು ನೋಡುತ್ತಾ ನೀರನ್ನು ಕೈಯಲ್ಲಿ ಎತ್ತಿಕೊಂಡು ಕುಡಿಯುತ್ತಿದ್ದಾನೆ. ಹೀಗೆ ಮಾಡುವುದು ಪ್ರಾಮುಖ್ಯ. ಯಾಕೆಂದರೆ ನೀರು ಕುಡಿಯುವಾಗ ಯಾರು ಜಾಗರೂಕತೆಯಿಂದ ಸುತ್ತಲೂ ನಡೆಯುವುದನ್ನು ಗಮನಿಸುತ್ತಾರೋ ಅಂಥ ಪುರುಷರನ್ನು ಮಾತ್ರ ಆರಿಸುವಂತೆ ಯೆಹೋವನು ಗಿದ್ಯೋನನಿಗೆ ಹೇಳಿದನು. ಉಳಿದವರನ್ನು ಮನೆಗೆ ಕಳುಹಿಸಬೇಕೆಂದು ದೇವರಂದನು. ಯಾಕೆಂದು ನಾವು ನೋಡೋಣ.

ಇಸ್ರಾಯೇಲ್ಯರು ಪುನಃ ತುಂಬಾ ತೊಂದರೆಯಲ್ಲಿ ಬಿದ್ದಿದ್ದಾರೆ. ಕಾರಣವೇನೆಂದರೆ ಅವರು ಯೆಹೋವನಿಗೆ ವಿಧೇಯರಾಗಿರುವುದಿಲ್ಲ. ಮಿದ್ಯಾನಿನ ಜನರು ಅವರ ಮೇಲೆ ಅಧಿಕಾರ ವಹಿಸಿಕೊಂಡು ಅವರನ್ನು ಬಾಧಿಸುತ್ತಿದ್ದಾರೆ. ಆದುದರಿಂದ ಇಸ್ರಾಯೇಲ್ಯರು ಸಹಾಯಕ್ಕಾಗಿ ಯೆಹೋವನಿಗೆ ಮೊರೆಯಿಡುತ್ತಾರೆ. ಯೆಹೋವನು ಅವರ ಮೊರೆಗಳಿಗೆ ಕಿವಿಗೊಡುತ್ತಾನೆ.

ಯೆಹೋವನು ಗಿದ್ಯೋನನಿಗೆ ಒಂದು ಸೇನೆಯನ್ನು ಒಟ್ಟುಗೂಡಿಸುವಂತೆ ಹೇಳುತ್ತಾನೆ. ಆದುದರಿಂದ ಗಿದ್ಯೋನನು 32,000 ಯೋಧರನ್ನು ಒಟ್ಟುಗೂಡಿಸುತ್ತಾನೆ. ಆದರೆ ಇಸ್ರಾಯೇಲ್ಯರ ಶತ್ರುಗಳ ಸೈನ್ಯದಲ್ಲಿ 1,35,000 ಮಂದಿಯಿದ್ದಾರೆ. ಹಾಗಿದ್ದರೂ ಯೆಹೋವನು ಗಿದ್ಯೋನನಿಗೆ ‘ನಿನ್ನೊಂದಿಗೆ ಇರುವ ಜನರು ತೀರ ಹೆಚ್ಚಾಗಿದ್ದಾರೆ’ ಎಂದು ಹೇಳುತ್ತಾನೆ. ಯೆಹೋವನು ಹಾಗೆ ಹೇಳಿದ್ದೇಕೆ?

ಯಾಕೆಂದರೆ ಒಂದುವೇಳೆ ಇಸ್ರಾಯೇಲ್ಯರು ಯುದ್ಧವನ್ನು ಗೆದ್ದಲ್ಲಿ, ತಮ್ಮ ಸ್ವಂತ ಬಲದಿಂದಲೇ ಗೆದ್ದೆವೆಂದು ಎಣಿಸಬಹುದು. ಗೆಲ್ಲಲಿಕ್ಕೆ ಯೆಹೋವನ ಸಹಾಯದ ಅಗತ್ಯ ತಮಗಿಲ್ಲವೆಂದು ಅವರು ನೆನಸಲೂಬಹುದು. ಆದುದರಿಂದ ಯೆಹೋವನು ಗಿದ್ಯೋನನಿಗೆ ಹೇಳುವುದು: ‘ಧೈರ್ಯವಿಲ್ಲದ ಎಲ್ಲರೂ ಮನೆಗೆ ಹಿಂದಿರುಗಿ ಹೋಗುವಂತೆ ಹೇಳು.’ ಗಿದ್ಯೋನನು ಹಾಗೆ ಮಾಡಿದಾಗ 22,000 ಯೋಧರು ಮನೆಗೆ ಹೋಗುತ್ತಾರೆ. ಈಗ ಅವನಲ್ಲಿ ಆ 1,35,000 ಶತ್ರುಸೈನಿಕರ ವಿರುದ್ಧ ಹೋರಾಡಲು ಕೇವಲ 10,000 ಪುರುಷರು ಮಾತ್ರ ಉಳಿಯುತ್ತಾರೆ.

ಆದರೆ ಯೆಹೋವನು ಏನು ಹೇಳುತ್ತಾನೆಂದು ಕೇಳಿರಿ! ‘ನಿನ್ನ ಬಳಿಯಲ್ಲಿರುವ ಜನರು ಇನ್ನೂ ಹೆಚ್ಚಾಗಿದ್ದಾರೆ’ ಎಂದು ಅನ್ನುತ್ತಾನೆ ಆತನು. ಆದುದರಿಂದ ಆ ಜನರನ್ನು ಈ ಹಳ್ಳದ ಬಳಿ ಕರೆತಂದು ನೀರು ಕುಡಿಯುವಂತೆ ಹೇಳಬೇಕೆಂದು ಯೆಹೋವನು ತಿಳಿಸುತ್ತಾನೆ. ಅನಂತರ ಬಗ್ಗಿ ನೀರಿಗೆ ಬಾಯಿಹಾಕಿ ಕುಡಿದವರೆಲ್ಲರನ್ನು ಮನೆಗೆ ಕಳುಹಿಸುವಂತೆ ಗಿದ್ಯೋನನಿಗೆ ಹೇಳುತ್ತಾನೆ. ‘ಕುಡಿಯುತ್ತಿರುವಾಗ ಸುತ್ತಲೂ ಗಮನಿಸುತ್ತಾ ಇದ್ದ ಈ 300 ಮಂದಿಯಿಂದಲೇ ನಿಮಗೆ ಜಯವನ್ನು ಕೊಡುವೆನು’ ಎಂದು ಯೆಹೋವನು ವಾಗ್ದಾನಿಸುತ್ತಾನೆ.

ಹೋರಾಟದ ಸಮಯವು ಬರುತ್ತದೆ. ಗಿದ್ಯೋನನು ತನ್ನ 300 ಮಂದಿ ಪುರುಷರನ್ನು ಮೂರು ಗುಂಪುಗಳನ್ನಾಗಿ ಮಾಡುತ್ತಾನೆ. ಅವನು ಪ್ರತಿಯೊಬ್ಬನಿಗೆ ಒಂದು ಕೊಂಬನ್ನೂ ಒಳಗೆ ಪಂಜಿರುವ ಒಂದು ಕೊಡವನ್ನೂ ಕೊಡುತ್ತಾನೆ. ಸುಮಾರು ಮಧ್ಯರಾತ್ರಿಯಾಗುವಾಗ ಅವರೆಲ್ಲರೂ ಶತ್ರು ಸೈನಿಕರ ಪಾಳೆಯದ ಸುತ್ತಲೂ ಒಟ್ಟುಸೇರುತ್ತಾರೆ. ಆಗ ಏಕಕಾಲದಲ್ಲಿ ಅವರೆಲ್ಲರೂ ತಮ್ಮ ಕೊಂಬುಗಳನ್ನು ಊದುತ್ತಾ ಕೊಡಗಳನ್ನು ಒಡೆದು, ‘ಯೆಹೋವನ ಕತ್ತಿ, ಗಿದ್ಯೋನನ ಕತ್ತಿ!’ ಎಂದು ಕೂಗುತ್ತಾರೆ. ಶತ್ರು ಸೈನಿಕರು ಎಚ್ಚರಗೊಂಡಾಗ ಅವರೆಲ್ಲರೂ ಗಲಿಬಿಲಿಗೊಂಡು ಭಯಭ್ರಾಂತರಾಗಿ ಓಡಿಹೋಗಲು ಪ್ರಾರಂಭಿಸುತ್ತಾರೆ. ಹೀಗೆ ಇಸ್ರಾಯೇಲ್ಯರು ಯುದ್ಧದಲ್ಲಿ ಜಯಹೊಂದುತ್ತಾರೆ.

ನ್ಯಾಯಸ್ಥಾಪಕರು 6 ರಿಂದ 8 ಅಧ್ಯಾಯಗಳು.




ಅಧ್ಯಯನ ಪ್ರಶ್ನೆಗಳು

ಯೆಪ್ತಾಹನ ವಚನ





ನೀವು ಯಾರಿಗಾದರೂ ವಚನ ಕೊಟ್ಟಿದ್ದೀರೋ? ಮತ್ತು ಅದನ್ನು ಉಳಿಸಿಕೊಳ್ಳುವುದು ನಿಮಗೆ ಕಷ್ಟಕರವೆಂದೆಣಿಸಿತ್ತೋ? ಈ ಚಿತ್ರದಲ್ಲಿರುವ ಮನುಷ್ಯನಿಗೆ ಹಾಗಾಯಿತು. ಅದಕ್ಕಾಗಿಯೇ ಅವನು ಅಷ್ಟು ಬೇಸರದಿಂದಿದ್ದಾನೆ. ಅವನ ಹೆಸರು ಯೆಪ್ತಾಹ. ಅವನು ಇಸ್ರಾಯೇಲ್‌ನ ಧೀರ ನ್ಯಾಯಸ್ಥಾಪಕ.

ಇಸ್ರಾಯೇಲ್ಯರು ಯೆಹೋವನನ್ನು ಆರಾಧಿಸುವುದನ್ನು ಬಿಟ್ಟುಬಿಟ್ಟಿದ್ದ ಒಂದು ಸಮಯದಲ್ಲಿ ಯೆಪ್ತಾಹನು ಜೀವಿಸುತ್ತಿದ್ದಾನೆ. ಅವರು ಪುನಃ ಕೆಟ್ಟ ವಿಷಯಗಳನ್ನು ಮಾಡುತ್ತಾರೆ. ಆದುದರಿಂದ ಅವರು ಅಮ್ಮೋನಿನ ಜನರಿಂದ ಬಾಧಿಸಲ್ಪಡುವಂತೆ ಯೆಹೋವನು ಬಿಡುತ್ತಾನೆ. ಇದರಿಂದ ಇಸ್ರಾಯೇಲ್ಯರು ಯೆಹೋವನಿಗೆ, ‘ನಾವು ನಿನ್ನ ವಿರುದ್ಧ ಪಾಪಮಾಡಿದ್ದೇವೆ. ದಯವಿಟ್ಟು ನಮ್ಮನ್ನು ರಕ್ಷಿಸು!’ ಎಂದು ಮೊರೆಯಿಡುತ್ತಾರೆ.

ತಾವು ಮಾಡಿದ ಕೆಟ್ಟ ವಿಷಯಗಳಿಗಾಗಿ ಜನರು ದುಃಖಪಡುತ್ತಾರೆ. ಯೆಹೋವನನ್ನು ಪುನಃ ಆರಾಧಿಸುವ ಮೂಲಕ ಅವರು ತಮ್ಮ ಪಶ್ಚಾತ್ತಾಪವನ್ನು ತೋರಿಸುತ್ತಾರೆ. ಆದುದರಿಂದ ಇನ್ನೊಮ್ಮೆ ಯೆಹೋವನು ಅವರಿಗೆ ಸಹಾಯಮಾಡುತ್ತಾನೆ.

ದುಷ್ಟ ಅಮ್ಮೋನ್ಯರ ವಿರುದ್ಧವಾಗಿ ಹೋರಾಡುವುದಕ್ಕಾಗಿ ಜನರು ಯೆಪ್ತಾಹನನ್ನು ಆರಿಸುತ್ತಾರೆ. ಯುದ್ಧದಲ್ಲಿ ಜಯಗಳಿಸಲಿಕ್ಕಾಗಿ ಯೆಹೋವನ ಸಹಾಯ ಯೆಪ್ತಾಹನಿಗೆ ಅತ್ಯಗತ್ಯವಾಗಿತ್ತು. ಆದುದರಿಂದ ಅವನು ಯೆಹೋವನಿಗೆ ಹೀಗೆಂದು ವಚನ ಕೊಡುತ್ತಾನೆ: ‘ಅಮ್ಮೋನಿಯರ ಮೇಲೆ ನೀನು ನನಗೆ ಜಯವನ್ನು ಕೊಡುವುದಾದರೆ, ನಾನು ವಿಜೇತನಾಗಿ ಮನೆಗೆ ಹಿಂತಿರುಗುವಾಗ ನನ್ನನ್ನು ಎದುರುಗೊಳ್ಳಲು ಬರುವ ಮೊದಲ ವ್ಯಕ್ತಿಯನ್ನು ನಿನಗೆ ಕೊಡುವೆನು.’

ಯೆಪ್ತಾಹನು ಕೊಟ್ಟ ವಚನವನ್ನು ಯೆಹೋವನು ಆಲಿಸುತ್ತಾನೆ ಮತ್ತು ಜಯಹೊಂದುವಂತೆ ಅವನಿಗೆ ಸಹಾಯಮಾಡುತ್ತಾನೆ. ಯೆಪ್ತಾಹನು ಮನೆಗೆ ಹಿಂತಿರುಗುವಾಗ ಅವನನ್ನು ಎದುರುಗೊಳ್ಳಲು ಮೊದಲು ಹೊರಗೆ ಬಂದವರು ಯಾರೆಂದು ನಿಮಗೆ ಗೊತ್ತೋ? ಅವನ ಒಬ್ಬಳೇ ಮಗಳು! ‘ಅಯ್ಯೋ, ನನ್ನ ಮಗಳೇ, ನನ್ನ ಮಗಳೇ!’ ಎಂದು ಚೀರುತ್ತಾನೆ ಯೆಪ್ತಾಹನು. ‘ನೀನು ನನಗೆಂಥಾ ದುಃಖವನ್ನು ತಂದಿದ್ದೀ. ನಾನು ಬಾಯ್ದೆರೆದು ಯೆಹೋವನಿಗೆ ವಚನ ಕೊಟ್ಟಿದ್ದೇನೆ, ಅದನ್ನು ಹಿಂದೆಗೆಯಲಾರೆ’ ಎಂದು ಅವನು ಹೇಳುತ್ತಾನೆ.

ಯೆಪ್ತಾಹನು ಕೊಟ್ಟ ವಚನದ ಕುರಿತು ಅವನ ಮಗಳಿಗೆ ತಿಳಿದಾಗ, ಅವಳಿಗೆ ಸಹ ಮೊದಲು ದುಃಖವಾಗುತ್ತದೆ. ಯಾಕೆಂದರೆ ಅವಳೀಗ ತನ್ನ ತಂದೆಯನ್ನೂ ಗೆಳತಿಯರನ್ನೂ ಬಿಟ್ಟುಹೋಗಬೇಕಾಗಿರುತ್ತದೆ. ಅವಳು ತನ್ನ ಉಳಿದ ಜೀವಿತವನ್ನು ಶಿಲೋವಿನಲ್ಲಿರುವ ಯೆಹೋವನ ಗುಡಾರದಲ್ಲಿ ಆತನ ಸೇವೆಮಾಡುವುದರಲ್ಲಿ ಕಳೆಯಲಿದ್ದಾಳೆ. ಆದುದರಿಂದ ಅವಳು ತನ್ನ ತಂದೆಗೆ, ‘ಯೆಹೋವನಿಗೆ ನೀನು ವಚನ ಕೊಟ್ಟಿರುವುದಾದರೆ, ನೀನು ಅದನ್ನು ನೆರವೇರಿಸಲೇಬೇಕು’ ಎಂದು ಹೇಳುತ್ತಾಳೆ.

ಹೀಗೆ ಯೆಪ್ತಾಹನ ಮಗಳು ಶಿಲೋವಿಗೆ ಹೋಗುತ್ತಾಳೆ ಮತ್ತು ತನ್ನ ಉಳಿದ ಜೀವನವನ್ನು ಯೆಹೋವನ ಗುಡಾರದಲ್ಲಿ ಆತನ ಸೇವೆಯನ್ನು ಮಾಡುತ್ತಾ ಕಳೆಯುತ್ತಾಳೆ. ಪ್ರತಿ ವರ್ಷದಲ್ಲಿ ನಾಲ್ಕು ದಿವಸ ಇಸ್ರಾಯೇಲಿನ ಹೆಣ್ಣುಮಕ್ಕಳು ಅವಳನ್ನು ಭೇಟಿಯಾಗಲು ಅಲ್ಲಿಗೆ ಹೋಗುತ್ತಾರೆ. ಅಲ್ಲಿ ಒಟ್ಟುಗೂಡಿ ಸಂತೋಷದಿಂದ ಸಮಯ ಕಳೆಯುತ್ತಾರೆ. ಜನರು ಯೆಪ್ತಾಹನ ಮಗಳನ್ನು ಪ್ರೀತಿಸುತ್ತಾರೆ. ಯಾಕೆಂದರೆ ಅವಳು ಯೆಹೋವನ ಬಹಳ ಉತ್ತಮ ಸೇವಕಿಯಾಗಿದ್ದಾಳೆ.

ನ್ಯಾಯಸ್ಥಾಪಕರು 10:6-18; 11:1-40.




ಅಧ್ಯಯನ ಪ್ರಶ್ನೆಗಳು

ಅತಿ ಬಲಿಷ್ಠ ಪುರುಷ





ಇದುವರೆಗೆ ಜೀವಿಸಿರುವವರಲ್ಲಿ ಅತಿ ಬಲಿಷ್ಠ ಪುರುಷನ ಹೆಸರು ನಿಮಗೆ ತಿಳಿದಿದೆಯೇ? ಅವನ ಹೆಸರು ಸಂಸೋನ. ಅವನೂ ಒಬ್ಬ ನ್ಯಾಯಸ್ಥಾಪಕನಾಗಿದ್ದನು. ಸಂಸೋನನಿಗೆ ಅಷ್ಟು ಬಲವನ್ನು ಕೊಟ್ಟಾತನು ಯಾರು ಗೊತ್ತಾ? ಆತನು ಯೆಹೋವ ದೇವರೇ. ಸಂಸೋನನು ಹುಟ್ಟುವುದಕ್ಕೆ ಮುಂಚೆ ಅವನ ತಾಯಿಗೆ ಯೆಹೋವನು ಹೇಳುವುದು: ‘ಬೇಗನೆ ನಿನಗೆ ಒಬ್ಬ ಮಗನು ಹುಟ್ಟುವನು. ಅವನು ಇಸ್ರಾಯೇಲನ್ನು ಫಿಲಿಷ್ಟಿಯರಿಂದ ರಕ್ಷಿಸುವುದರಲ್ಲಿ ನಾಯಕತ್ವ ವಹಿಸುವನು.’

ಕಾನಾನಿನಲ್ಲಿ ವಾಸಿಸುವ ಕೆಟ್ಟ ಜನರೇ ಫಿಲಿಷ್ಟಿಯರು. ಅವರಲ್ಲಿ ಅನೇಕ ಯೋಧರಿದ್ದಾರೆ. ಅವರು ಇಸ್ರಾಯೇಲ್ಯರಿಗೆ ಬಹಳವಾಗಿ ಕಷ್ಟಕೊಡುತ್ತಾರೆ. ಒಮ್ಮೆ ಸಂಸೋನನು ಫಿಲಿಷ್ಟಿಯರು ವಾಸಿಸುವಲ್ಲಿಗೆ ಹೋಗುತ್ತಿದ್ದಾಗ ದಾರಿಯಲ್ಲಿ ಒಂದು ದೊಡ್ಡ ಸಿಂಹವು ಗರ್ಜಿಸುತ್ತಾ ಅವನೆದುರಿಗೆ ಬರುತ್ತದೆ. ಆದರೆ ಸಂಸೋನನು ಬರಿಗೈಯಿಂದಲೇ ಸಿಂಹವನ್ನು ಕೊಲ್ಲುತ್ತಾನೆ. ಮಾತ್ರವಲ್ಲ, ದುಷ್ಟರಾದ ನೂರಾರು ಫಿಲಿಷ್ಟಿಯರನ್ನು ಸಹ ಅವನು ಕೊಲ್ಲುತ್ತಾನೆ.

ತದನಂತರ ಸಂಸೋನನು ದೆಲೀಲಾ ಎಂಬ ಹೆಸರಿನ ಒಬ್ಬ ಸ್ತ್ರೀಯಲ್ಲಿ ಮೋಹಿತನಾಗುತ್ತಾನೆ. ಫಿಲಿಷ್ಟಿಯ ಮುಖಂಡರು ಸಂಸೋನನಿಗೆ ಅಷ್ಟು ಶಕ್ತಿ ಎಲ್ಲಿಂದ ಬಂತ್ತೆಂದು ತಿಳಿಯಲು ಬಯಸುತ್ತಾರೆ. ಆದುದರಿಂದ ಅದನ್ನು ಕಂಡುಹಿಡಿಯುವಂತೆ ದೆಲೀಲಾಳಿಗೆ ಹೇಳುತ್ತಾರೆ. ಅದನ್ನು ಕಂಡುಹಿಡಿದು ತಿಳಿಸಿದರೆ ತಾವು ಒಬ್ಬೊಬ್ಬರು 1,100 ಬೆಳ್ಳಿಯ ನಾಣ್ಯಗಳನ್ನು ಕೊಡುತ್ತೇವೆಂದು ಆಕೆಗೆ ಮಾತುಕೊಡುತ್ತಾರೆ. ದೆಲೀಲಾಳಿಗೆ ಆ ಎಲ್ಲಾ ಹಣವನ್ನು ಪಡೆಯಬೇಕೆಂಬ ಆಶೆ. ಅವಳು ಸಂಸೋನನ ಅಥವಾ ದೇವರ ಜನರ ನಿಜ ಸ್ನೇಹಿತೆಯಲ್ಲ. ಆದುದರಿಂದ ಸಂಸೋನನು ಅಷ್ಟು ಶಕ್ತಿಶಾಲಿಯಾಗಿರಲು ಕಾರಣವೇನೆಂದು ತಿಳಿಸುವಂತೆ ಅವಳು ಪೀಡಿಸುತ್ತಾ ಇರುತ್ತಾಳೆ.



[image: ಸಂಸೋನ ಮತ್ತು ದೆಲೀಲಾ]


ಕೊನೆಗೆ ದೆಲೀಲಾಳ ಕಾಟ ತಾಳಲಾರದೆ ಸಂಸೋನನು ತನ್ನ ಶಕ್ತಿಯ ರಹಸ್ಯವನ್ನು ಹೇಳಿಬಿಡುತ್ತಾನೆ. ‘ಇವತ್ತಿನವರೆಗೆ ನನ್ನ ತಲೆಗೂದಲನ್ನು ಕತ್ತರಿಸಿಲ್ಲ. ನಾನು ಹುಟ್ಟಿದಂದಿನಿಂದಲೂ ದೇವರು ನನ್ನನ್ನು ನಾಜೀರನೆಂದು ಕರೆಯಲ್ಪಡುವ ಒಬ್ಬ ವಿಶೇಷ ಸೇವಕನಾಗಿರಲು ಆರಿಸಿದ್ದಾನೆ. ನನ್ನ ತಲೆಗೂದಲನ್ನು ಕತ್ತರಿಸಿದರೆ, ನಾನು ನನ್ನ ಶಕ್ತಿಯನ್ನು ಕಳೆದುಕೊಳ್ಳುವೆನು’ ಎಂದವನು ತಿಳಿಸುತ್ತಾನೆ.

ಅವನ ಶಕ್ತಿಯ ರಹಸ್ಯವನ್ನು ತಿಳಿದುಕೊಂಡಾಗ ದೆಲೀಲಾಳು ಸಂಸೋನನನ್ನು ತನ್ನ ತೊಡೆಯ ಮೇಲೆ ಮಲಗಿಸಿ ನಿದ್ರೆ ಮಾಡಿಸುತ್ತಾಳೆ. ಆಮೇಲೆ ಒಬ್ಬ ಮನುಷ್ಯನಿಂದ ಅವನ ಕೂದಲನ್ನು ಕತ್ತರಿಸುತ್ತಾಳೆ. ಸಂಸೋನನು ಏಳುವಾಗ ಅವನಲ್ಲಿ ಶಕ್ತಿಯೇ ಇರುವುದಿಲ್ಲ. ಆಗ ಫಿಲಿಷ್ಟಿಯರು ಬಂದು ಅವನನ್ನು ಬಂಧಿಸಿ ಅವನ ಎರಡೂ ಕಣ್ಣುಗಳನ್ನು ಕಿತ್ತುಹಾಕಿ ತಮ್ಮ ದಾಸನನ್ನಾಗಿ ಮಾಡಿಕೊಳ್ಳುತ್ತಾರೆ.

ಒಂದು ದಿನ ಫಿಲಿಷ್ಟಿಯರು ಅವರ ದೇವರಾದ ದಾಗೋನನ ಆರಾಧನೆಗಾಗಿ ಒಂದು ದೊಡ್ಡ ಉತ್ಸವವನ್ನು ನಡಿಸುತ್ತಾರೆ. ಆಗ ಸಂಸೋನನಿಗೆ ಗೇಲಿ ಮಾಡುವುದಕ್ಕಾಗಿ ಅವನನ್ನು ಸೆರೆಮನೆಯಿಂದ ಹೊರಗೆ ತರುತ್ತಾರೆ. ಅಷ್ಟರಲ್ಲಿ ಸಂಸೋನನ ತಲೆಗೂದಲುಗಳು ಪುನಃ ಬೆಳೆದಿರುತ್ತವೆ. ತನ್ನ ಕೈಹಿಡಿದು ನಡಿಸುತ್ತಿದ್ದ ಹುಡುಗನಿಗೆ ಸಂಸೋನನು ಹೇಳುವುದು: ‘ಈ ಕಟ್ಟಡಕ್ಕೆ ಆಧಾರವಾಗಿರುವ ಸ್ತಂಭಗಳಿಗೆ ನಾನು ಸ್ವಲ್ಪ ಒರಗಿಕೊಳ್ಳುತ್ತೇನೆ.’ ಆಗ ಸಂಸೋನನು ಶಕ್ತಿಗಾಗಿ ಯೆಹೋವನನ್ನು ಪ್ರಾರ್ಥಿಸಿ, ಸ್ತಂಭಗಳನ್ನು ಭದ್ರವಾಗಿ ಹಿಡಿದುಕೊಳ್ಳುತ್ತಾನೆ. ‘ನಾನೂ ಫಿಲಿಷ್ಟಿಯರ ಸಂಗಡ ಸಾಯುವೆನು’ ಎಂದವನು ಕೂಗಿ ಹೇಳುತ್ತಾನೆ. ಆ ಉತ್ಸವದಲ್ಲಿ 3,000 ಫಿಲಿಷ್ಟಿಯರು ಇರುತ್ತಾರೆ. ಸಂಸೋನನು ಸ್ತಂಭಗಳನ್ನು ಬಲವಾಗಿ ತಳ್ಳುತ್ತಾನೆ. ಆಗ ಕಟ್ಟಡವು ಕುಸಿದುಬಿದ್ದು ಈ ಎಲ್ಲಾ ದುರ್ಜನರು ಸಾಯುತ್ತಾರೆ.

ನ್ಯಾಯಸ್ಥಾಪಕರು 13 ರಿಂದ 16 ಅಧ್ಯಾಯಗಳು.




ಅಧ್ಯಯನ ಪ್ರಶ್ನೆಗಳು

ಪುಟ್ಟ ಬಾಲಕನು ದೇವರ ಸೇವೆಮಾಡುತ್ತಾನೆ





ಈ ಪುಟ್ಟ ಬಾಲಕನು ಅದೆಷ್ಟು ಮುದ್ದಾಗಿದ್ದಾನೆ ಅಲ್ಲವೇ? ಅವನ ಹೆಸರು ಸಮುವೇಲ. ಸಮುವೇಲನ ತಲೆಯ ಮೇಲೆ ಕೈಯನ್ನಿಟ್ಟಿರುವ ಪುರುಷನು ಇಸ್ರಾಯೇಲಿನ ಮಹಾ ಯಾಜಕನಾದ ಏಲಿ. ಸಮುವೇಲನನ್ನು ಏಲಿಯ ಬಳಿಗೆ ಕರೆದುಕೊಂಡು ಬಂದಿರುವವರು ಅವನ ತಂದೆ ಎಲ್ಕಾನ ಮತ್ತು ತಾಯಿ ಹನ್ನ.

ಸಮುವೇಲನಿಗೆ ಸುಮಾರು ನಾಲ್ಕು ಅಥವಾ ಐದು ವರ್ಷ ಪ್ರಾಯವಷ್ಟೇ. ಆದರೆ ಅವನು ಇಲ್ಲಿ ಯೆಹೋವನ ಗುಡಾರದಲ್ಲಿ ಏಲಿ ಮತ್ತು ಇತರ ಯಾಜಕರೊಂದಿಗೆ ವಾಸಿಸುವನು. ಸಮುವೇಲನನ್ನು ಇಷ್ಟು ಚಿಕ್ಕ ಪ್ರಾಯದಲ್ಲಿಯೇ ಯೆಹೋವನ ಗುಡಾರದಲ್ಲಿ ಸೇವೆಮಾಡಲಿಕ್ಕಾಗಿ ಎಲ್ಕಾನ ಮತ್ತು ಹನ್ನ ಕರೆತಂದಿರುವುದೇಕೆ? ಏಕೆಂದು ನಾವು ನೋಡೋಣ.

ಸಮುವೇಲನನ್ನು ಇಲ್ಲಿಗೆ ಕರೆತರುವ ಕೆಲವೇ ವರ್ಷಗಳ ಹಿಂದೆ ಹನ್ನಳು ಬಹಳ ದುಃಖದಲ್ಲಿದ್ದಳು. ಏಕೆಂದು ಗೊತ್ತಾ? ಅವಳಿಗೆ ಮಕ್ಕಳಿರಲಿಲ್ಲ. ತನಗೊಂದು ಮಗು ಬೇಕೆಂದು ಅವಳು ತುಂಬಾ ಬಯಸಿದ್ದಳು. ಹೀಗೆ ಒಂದು ದಿನ ಹನ್ನಳು ಯೆಹೋವನ ಗುಡಾರಕ್ಕೆ ಹೋದಾಗ ‘ಓ ಯೆಹೋವನೇ, ನನ್ನನ್ನು ಮರೆಯಬೇಡ! ನೀನು ನನಗೊಬ್ಬ ಮಗನನ್ನು ಕೊಟ್ಟಲ್ಲಿ, ಅವನು ತನ್ನ ಜೀವಮಾನವೆಲ್ಲಾ ನಿನ್ನ ಸೇವೆಮಾಡುವಂತೆ ಅವನನ್ನು ನಿನಗೇ ಕೊಟ್ಟುಬಿಡುತ್ತೇನೆಂದು ನಾನು ಹರಕೆ ಮಾಡುತ್ತೇನೆ’ ಎಂದು ಪ್ರಾರ್ಥನೆಮಾಡುತ್ತಾಳೆ.

ಹನ್ನಳು ಮಾಡಿದ ಪ್ರಾರ್ಥನೆಯನ್ನು ಯೆಹೋವನು ಲಾಲಿಸುತ್ತಾನೆ. ಕೆಲವು ತಿಂಗಳುಗಳ ತರುವಾಯ ಆಕೆ ಗರ್ಭಿಣಿಯಾಗಿ ಸಮುವೇಲನಿಗೆ ಜನ್ಮಕೊಡುತ್ತಾಳೆ. ಹನ್ನಳು ತನ್ನ ಈ ಪುಟ್ಟ ಮಗನನ್ನು ತುಂಬ ಪ್ರೀತಿಸಿದಳು. ಮಾತ್ರವಲ್ಲ, ಅವನಿನ್ನೂ ಚಿಕ್ಕವನಾಗಿರುವಾಗಲೇ ಯೆಹೋವನ ಕುರಿತು ಕಲಿಸಲಾರಂಭಿಸಿದಳು. ಅವಳು ತನ್ನ ಗಂಡನಿಗೆ ‘ಸಮುವೇಲನು ಮೊಲೆಬಿಟ್ಟ ಮೇಲೆ ಗುಡಾರದಲ್ಲಿ ಯೆಹೋವನ ಸೇವೆಮಾಡಲಿಕ್ಕಾಗಿ ನಾನು ಅವನನ್ನು ಅಲ್ಲಿಗೆ ಕರೆದುಕೊಂಡು ಹೋಗುವೆನು’ ಎಂದು ಹೇಳಿದಳು.

ಅದರಂತೆಯೇ ಹನ್ನ ಮತ್ತು ಎಲ್ಕಾನ ಸಮುವೇಲನನ್ನು ಕರೆತಂದಿರುವುದನ್ನು ನಾವು ಈ ಚಿತ್ರದಲ್ಲಿ ನೋಡುತ್ತೇವೆ. ಅವರು ಸಮುವೇಲನಿಗೆ ತುಂಬಾ ಚೆನ್ನಾಗಿ ಕಲಿಸಿಕೊಟ್ಟಿದ್ದಾರೆ. ಆದುದರಿಂದಲೇ ಯೆಹೋವನ ಗುಡಾರದಲ್ಲಿ ಸೇವೆಮಾಡಲು ಅವನು ಬಹಳ ಸಂತೋಷಪಡುತ್ತಾನೆ. ಪ್ರತಿ ವರ್ಷ ಹನ್ನ ಮತ್ತು ಎಲ್ಕಾನ ಈ ವಿಶೇಷ ಗುಡಾರದಲ್ಲಿ ಯೆಹೋವನನ್ನು ಆರಾಧಿಸಲು ಮತ್ತು ತಮ್ಮ ಚಿಕ್ಕ ಮಗನನ್ನು ನೋಡಲು ಬರುತ್ತಾರೆ. ಹಾಗೇ ಬರುವಾಗ ಪ್ರತಿ ವರ್ಷವೂ ಹನ್ನಳು ಸಮುವೇಲನಿಗಾಗಿ ಒಂದು ತೋಳಿಲ್ಲದ ಹೊಸ ಅಂಗಿಯನ್ನು ಹೊಲಿದು ತರುತ್ತಾಳೆ.

ವರ್ಷಗಳು ದಾಟಿಹೋಗುತ್ತವೆ. ಸಮುವೇಲನು ಯೆಹೋವನ ಗುಡಾರದಲ್ಲಿ ಸೇವೆಮಾಡುತ್ತಾ ಇರುತ್ತಾನೆ. ಯೆಹೋವನಿಗೂ ಅವನು ತುಂಬಾ ಇಷ್ಟವಾಗುತ್ತಾನೆ. ಜನರೂ ಅವನನ್ನು ಮೆಚ್ಚುತ್ತಾರೆ. ಆದರೆ ಮಹಾ ಯಾಜಕನಾದ ಏಲಿಯ ಪುತ್ರರಾದ ಹೊಫ್ನಿ ಮತ್ತು ಫೀನೆಹಾಸರು ಒಳ್ಳೆಯವರಲ್ಲ. ಅವರು ಕೆಟ್ಟ ಕೆಟ್ಟ ವಿಷಯಗಳನ್ನು ಮಾಡುತ್ತಾರೆ. ಅಷ್ಟೇ ಅಲ್ಲ ಇತರರೂ ಸಹ ಯೆಹೋವನಿಗೆ ಅವಿಧೇಯರಾಗುವಂತೆ ಮಾಡುತ್ತಾರೆ. ಇದಕ್ಕಾಗಿ ಏಲಿಯು ಅವರನ್ನು ಯಾಜಕ ಸೇವೆಯಿಂದ ತೆಗೆದುಹಾಕಬೇಕಿತ್ತು. ಆದರೆ ಅವನು ಹಾಗೆ ಮಾಡುವುದಿಲ್ಲ.

ಗುಡಾರದಲ್ಲಿ ನಡೆಯುತ್ತಿರುವ ಕೆಟ್ಟ ವಿಷಯಗಳನ್ನು ಸಮವೇಲನು ನೋಡುತ್ತಿರುತ್ತಾನೆ. ಆದರೆ ಅದರಿಂದಾಗಿ ತಾನು ಮಾಡುವ ಯೆಹೋವನ ಸೇವೆಯನ್ನು ಎಳೆಯ ಸಮುವೇಲನು ನಿಲ್ಲಿಸಿಬಿಡುವುದಿಲ್ಲ. ಆ ಸಮಯದಲ್ಲಿ ಯೆಹೋವನನ್ನು ನಿಜವಾಗಿ ಪ್ರೀತಿಸುವ ಜನರು ತೀರಾ ಕೊಂಚವಾಗಿದ್ದರಿಂದ ಯೆಹೋವನು ಮಾನವರೊಂದಿಗೆ ಬಹಳ ಸಮಯದಿಂದ ಮಾತಾಡಿರಲಿಲ್ಲ. ಆದರೆ, ಸಮುವೇಲನು ಬೆಳೆದು ಸ್ವಲ್ಪ ದೊಡ್ಡವನಾದಾಗ ಒಂದು ಘಟನೆ ನಡೆಯುತ್ತದೆ.

ಸಮುವೇಲನು ಗುಡಾರದಲ್ಲಿ ಮಲಗಿರುತ್ತಾನೆ. ಆಗ ಯಾರೋ ತನ್ನನ್ನು ಕರೆಯುತ್ತಿರುವ ಶಬ್ದವನ್ನು ಕೇಳಿ ನಿದ್ರೆಯಿಂದ ಎದ್ದುಬಿಡುತ್ತಾನೆ. ‘ಬಂದೆ’ ಎಂದು ಹೇಳುತ್ತಾ ಏಲಿಯ ಬಳಿಗೆ ಓಡಿ ಹೋಗಿ, ‘ಇಗೋ ಬಂದಿದ್ದೇನೆ, ನೀವು ನನ್ನನ್ನು ಕರೆದಿರಾ’ ಎಂದು ಕೇಳುತ್ತಾನೆ.

ಆದರೆ ಏಲಿ ‘ನಾನು ನಿನ್ನನ್ನು ಕರೆಯಲಿಲ್ಲ. ಹೋಗಿ ಮಲಗಿಕೋ’ ಎಂದು ಹೇಳುತ್ತಾನೆ. ಸಮುವೇಲನು ಹೋಗಿ ಮಲಗುತ್ತಾನೆ.

ಅನಂತರ ಎರಡನೆಯ ಬಾರಿ ‘ಸಮುವೇಲನೇ!’ ಎಂದು ಕರೆದ ಶಬ್ದ ಕೇಳಿಸುತ್ತದೆ. ಸಮುವೇಲನು ಎದ್ದು ಪುನಃ ಏಲಿಯ ಬಳಿಗೆ ಓಡುತ್ತಾನೆ. ‘ನೀವು ನನ್ನನ್ನು ಕರೆದಿರಲ್ಲಾ, ಇಗೋ ಇಲ್ಲಿದ್ದೇನೆ’ ಎನ್ನುತ್ತಾನೆ ಅವನು. ಆದರೆ ಏಲಿ ‘ನಾನು ನಿನ್ನನ್ನು ಕರೆಯಲಿಲ್ಲ, ಮಗನೇ. ಹೋಗಿ ಮಲಗಿಕೋ’ ಎಂದು ಹೇಳುತ್ತಾನೆ. ಸಮುವೇಲನು ಪುನಃ ಹೋಗಿ ಮಲಗಿಕೊಳ್ಳುತ್ತಾನೆ.

ಮತ್ತೆ ಮೂರನೆಯ ಸಾರಿ ‘ಸಮುವೇಲನೇ!’ ಎಂಬ ಸ್ವರ ಕೇಳಿಬರುತ್ತದೆ. ತಟ್ಟನೆ ಸಮುವೇಲನು ಏಲಿಯ ಬಳಿಗೆ ಓಡಿಹೋಗಿ ‘ಇಗೋ, ಬಂದಿದ್ದೇನೆ. ಈ ಬಾರಿ ನೀವು ನನ್ನನ್ನು ಖಂಡಿತ ಕರೆದಿರಲೇಬೇಕು’ ಎಂದು ಹೇಳುತ್ತಾನೆ. ಸಮುವೇಲನನ್ನು ಯೆಹೋವನೇ ಕರೆಯುತ್ತಿರಬೇಕೆಂದು ಏಲಿಗೆ ಈಗ ಗೊತ್ತಾಗುತ್ತದೆ. ಆದುದರಿಂದ ಅವನು ಸಮುವೇಲನಿಗೆ, ‘ಪುನಃ ಹೋಗಿ ಮಲಗಿಕೋ. ಮತ್ತೆ ಕರೆಯುವ ಸ್ವರ ಕೇಳಿದರೆ—ಯೆಹೋವನೇ, ಅಪ್ಪಣೆಯಾಗಲಿ. ನಿನ್ನ ದಾಸನು ಕೇಳುತ್ತಿದ್ದಾನೆಂದು ಹೇಳು’ ಎಂದು ತಿಳಿಸುತ್ತಾನೆ.

ಯೆಹೋವನು ಪುನಃ ಕರೆಯುವಾಗ ಸಮುವೇಲನು ಹಾಗೆಯೇ ಹೇಳುತ್ತಾನೆ. ಆಗ ಯೆಹೋವನು ತಾನು ಏಲಿಯನ್ನೂ ಅವನ ಪುತ್ರರನ್ನೂ ಶಿಕ್ಷಿಸಲಿದ್ದೇನೆಂದು ಸಮುವೇಲನಿಗೆ ತಿಳಿಸುತ್ತಾನೆ. ತದನಂತರ ಹೊಫ್ನಿ ಮತ್ತು ಫೀನೆಹಾಸರು ಫಿಲಿಷ್ಟಿಯರೊಂದಿಗೆ ನಡೆದ ಯುದ್ಧದಲ್ಲಿ ಸಾಯುತ್ತಾರೆ. ಈ ಸಂಗತಿಯನ್ನು ಏಲಿಯು ಕೇಳಿದಾಗ ಕುಸಿದು ಕೆಳಗೆ ಬಿದ್ದು ಕುತ್ತಿಗೆ ಮುರಿದು ಸಾಯುತ್ತಾನೆ. ಹೀಗೆ ಯೆಹೋವನ ಮಾತು ಸತ್ಯವಾಗುತ್ತದೆ.

ಸಮುವೇಲನು ಬೆಳೆದು ದೊಡ್ಡವನಾಗುತ್ತಾನೆ. ಅವನೇ ಇಸ್ರಾಯೇಲಿನ ಕೊನೆಯ ನ್ಯಾಯಸ್ಥಾಪಕನು. ಅವನು ಮುದುಕನಾದಾಗ ಜನರು, ‘ನಮ್ಮನ್ನು ಆಳಲು ಒಬ್ಬ ಅರಸನನ್ನು ಆರಿಸಿಕೊಡು’ ಎಂದು ಅವನನ್ನು ಕೇಳಿಕೊಳ್ಳುತ್ತಾರೆ. ಸಮುವೇಲನು ಇದಕ್ಕೆ ಸಮ್ಮತಿಸುವುದಿಲ್ಲ. ಯಾಕೆಂದರೆ ನಿಜವಾಗಿ ಯೆಹೋವನು ಅವರ ಅರಸನು. ಆದರೆ ಜನರು ಹೇಳಿದ ಹಾಗೆ ಮಾಡುವಂತೆ ಯೆಹೋವನು ಅವನಿಗೆ ಹೇಳುತ್ತಾನೆ.

1 ಸಮುವೇಲ 1:1-28; 2:11-36; 3:1-18; 4:16-18; 8:4-9.

ಭಾಗ 4

ಇಸ್ರಾಯೇಲಿನ ಮೊದಲನೆಯ ಅರಸನಿಂದ ಬಾಬೆಲಿನಲ್ಲಿ ಬಂದಿವಾಸದ ತನಕ





ಸೌಲನು ಇಸ್ರಾಯೇಲಿನ ಮೊದಲನೆಯ ಅರಸನಾದನು. ಆದರೆ ಯೆಹೋವನು ಅವನನ್ನು ತಿರಸ್ಕರಿಸಿ ಅವನಿಗೆ ಬದಲಾಗಿ ದಾವೀದನನ್ನು ಅರಸನಾಗಿ ಆರಿಸಿದನು. ದಾವೀದನ ಕುರಿತು ನಾವು ಅನೇಕ ವಿಷಯಗಳನ್ನು ತಿಳಿದುಕೊಳ್ಳುತ್ತೇವೆ. ಅವನು ಯುವಕನಾಗಿದ್ದಾಗ ದೈತ್ಯ ಗೊಲ್ಯಾತನೊಂದಿಗೆ ಹೋರಾಡಿದನು. ಅನಂತರ, ಅಸೂಯೆಪಟ್ಟ ಅರಸ ಸೌಲನಿಂದ ದೂರ ಪಲಾಯನಗೈದನು. ಆಮೇಲೆ ದಾವೀದನು ಅವಿವೇಕದ ಒಂದು ಕೃತ್ಯ ಮಾಡದಂತೆ ಸುಂದರಿ ಅಬೀಗೈಲಳು ಅವನನ್ನು ತಡೆದಳು.

ತದನಂತರ, ಇಸ್ರಾಯೇಲಿನ ಅರಸನಾಗಿ ದಾವೀದನ ಸ್ಥಾನವನ್ನು ಅಲಂಕರಿಸಿದ ದಾವೀದನ ಪುತ್ರ ಸೊಲೊಮೋನನ ಕುರಿತು ಅನೇಕ ವಿಷಯಗಳನ್ನು ನಾವು ಕಲಿಯುತ್ತೇವೆ. ಇಸ್ರಾಯೇಲಿನ ಆರಂಭದ ಮೂವರು ಅರಸರಲ್ಲಿ ಪ್ರತಿಯೊಬ್ಬರು 40 ವರ್ಷ ರಾಜ್ಯವಾಳಿದರು. ಸೊಲೊಮೋನನ ಮರಣಾನಂತರ ಇಸ್ರಾಯೇಲು ಉತ್ತರ ರಾಜ್ಯ ಮತ್ತು ದಕ್ಷಿಣ ರಾಜ್ಯವೆಂದು ಎರಡು ಭಾಗಗಳಾಗಿ ವಿಂಗಡಗೊಂಡಿತು.

ಉತ್ತರದ ಹತ್ತು ಕುಲಗಳ ರಾಜ್ಯವು 257 ವರ್ಷ ಆಳ್ವಿಕೆ ನಡೆಸಿತು. ಬಳಿಕ ಅಶ್ಶೂರ್ಯರಿಂದ ನಾಶವಾಯಿತು. 133 ವರ್ಷಗಳ ತರುವಾಯ ದಕ್ಷಿಣದ ಎರಡು ಕುಲಗಳ ರಾಜ್ಯವು ಸಹ ನಾಶಮಾಡಲ್ಪಟ್ಟಿತು. ಆಗ ಇಸ್ರಾಯೇಲ್ಯರು ಬಾಬೆಲಿಗೆ ಬಂದಿವಾಸಿಗಳಾಗಿ ಒಯ್ಯಲ್ಪಟ್ಟರು. ಹೀಗೆ ಭಾಗ ನಾಲ್ಕು ಇತಿಹಾಸದ 510 ವರ್ಷಗಳನ್ನು ಆವರಿಸುತ್ತದೆ. ಆ ಸಮಯದಲ್ಲಿ ನಡೆದ ಅನೇಕ ರೋಮಾಂಚಕ ಘಟನೆಗಳನ್ನು ನಾವೀಗ ನೋಡಲಿರುವೆವು.

ಸೌಲ—ಇಸ್ರಾಯೇಲಿನ ಮೊದಲನೆಯ ಅರಸ





ಮುವೇಲನು ಆ ಮನುಷ್ಯನ ತಲೆಯ ಮೇಲೆ ಎಣ್ಣೆಯನ್ನು ಹೊಯ್ಯುತ್ತಿರುವುದನ್ನು ನೋಡಿರಿ. ಅರಸನಾಗಿ ಆರಿಸಲ್ಪಟ್ಟಿದ್ದಾನೆಂದು ತೋರಿಸಲು ಒಬ್ಬ ವ್ಯಕ್ತಿಗೆ ಅವರು ಹಾಗೆಯೇ ಮಾಡುತ್ತಿದ್ದರು. ಸೌಲನ ತಲೆಯ ಮೇಲೆ ಎಣ್ಣೆಯನ್ನು ಹೊಯ್ಯುವಂತೆ ಯೆಹೋವನೇ ಸಮುವೇಲನಿಗೆ ಹೇಳುತ್ತಾನೆ. ಅದು ಸುವಾಸನೆಭರಿತವಾದ ವಿಶೇಷ ರೀತಿಯ ತೈಲವಾಗಿದೆ.

ಅರಸನಾಗಲು ತಾನು ಯೋಗ್ಯನಲ್ಲವೆಂದು ಸೌಲನು ಎಣಿಸಿದನು. ‘ನಾನು ಇಸ್ರಾಯೇಲ್‌ ಕುಲಗಳಲ್ಲಿ ಅತಿ ಅಲ್ಪವಾಗಿರುವ ಬೆನ್ಯಾಮೀನ್‌ ಕುಲದವನು. ಹಾಗಿರುವಾಗ ಮುಂದೆ ನಾನೊಬ್ಬ ಅರಸನಾಗುವೆನೆಂದು ನೀನು ಯಾಕೆ ಹೇಳುತ್ತೀ?’ ಎಂದು ಅವನು ಸಮುವೇಲನಿಗೆ ಕೇಳುತ್ತಾನೆ. ತಾನೊಬ್ಬ ದೊಡ್ಡ ವ್ಯಕ್ತಿ ಮತ್ತು ಶ್ರೇಷ್ಠನು ಎಂದು ಸೌಲನು ತೋರಿಸಿಕೊಳ್ಳದೆ ಇದ್ದ ಕಾರಣ ಯೆಹೋವನು ಅವನನ್ನು ಮೆಚ್ಚುತ್ತಾನೆ. ಅದಕ್ಕಾಗಿಯೇ ಆತನು ಅವನನ್ನು ಅರಸನಾಗಿ ಆರಿಸಿಕೊಳ್ಳುತ್ತಾನೆ.

ಆದರೆ ಸೌಲನು ಬಡವನಲ್ಲ ಅಥವಾ ಒಬ್ಬ ಸಾಧಾರಣ ಮನುಷ್ಯನೂ ಅಲ್ಲ. ಅವನು ಒಂದು ಶ್ರೀಮಂತ ಕುಟುಂಬದವನು. ಎತ್ತರವಾದ ಅತಿ ಸುಂದರ ಪುರುಷ. ಇಸ್ರಾಯೇಲಿನಲ್ಲಿದ್ದ ಬೇರೆಲ್ಲರಿಗಿಂತಲೂ ಸುಮಾರು ಒಂದು ಅಡಿ ಹೆಚ್ಚು ಎತ್ತರವುಳ್ಳವನು. ಸೌಲನು ಅತಿ ವೇಗದ ಒಬ್ಬ ಓಟಗಾರನೂ ಆಗಿದ್ದಾನೆ. ಮಾತ್ರವಲ್ಲ, ಅತಿ ಬಲಿಷ್ಠ ಪುರುಷನು. ಸೌಲನನ್ನು ರಾಜನಾಗಿ ಆರಿಸಿದುದಕ್ಕಾಗಿ ಜನರು ಸಂತೋಷಪಡುತ್ತಾರೆ. ಅವರೆಲ್ಲರು ‘ಅರಸನು ಚಿರಂಜೀವಿಯಾಗಿರಲಿ!’ ಎಂದು ಕೂಗಿ ಹರಸುತ್ತಾರೆ.

ಇಸ್ರಾಯೇಲಿನ ಶತ್ರುಗಳು ಎಂದಿನಂತೆ ಬಲಾಢ್ಯರು. ಅವರು ಇನ್ನೂ ಇಸ್ರಾಯೇಲ್ಯರಿಗೆ ತುಂಬಾ ತೊಂದರೆ ಮಾಡುತ್ತಿದ್ದಾರೆ. ಸೌಲನು ಅರಸನಾಗಿ ಮಾಡಲ್ಪಟ್ಟ ಸ್ವಲ್ಪದರಲ್ಲಿಯೇ ಅಮ್ಮೋನಿಯರು ಅವರ ವಿರುದ್ಧ ಹೋರಾಡಲು ಬರುತ್ತಾರೆ. ಆದರೆ ಸೌಲನು ಒಂದು ದೊಡ್ಡ ಸೈನ್ಯವನ್ನು ಒಟ್ಟುಗೂಡಿಸಿ, ಅಮ್ಮೋನಿಯರೊಂದಿಗೆ ಹೋರಾಡಿ ಜಯಗಳಿಸುತ್ತಾನೆ. ಇದರಿಂದಾಗಿ ಸೌಲನು ರಾಜನಾದುದಕ್ಕಾಗಿ ಜನರಿಗೆ ಇನ್ನಷ್ಟು ಸಂತೋಷವಾಗುತ್ತದೆ.

ವರ್ಷಗಳು ದಾಟಿದಂತೆ, ಸೌಲನು ಅನೇಕ ಶತ್ರುಗಳನ್ನು ಸೋಲಿಸಿ ಇಸ್ರಾಯೇಲ್ಯರಿಗೆ ಜಯವನ್ನು ತರುತ್ತಾನೆ. ಯೋನಾತಾನನೆಂಬ ಧೀರ ಪುತ್ರನೂ ಸೌಲನಿಗಿದ್ದಾನೆ. ಯೋನಾತಾನನು ಸಹ ಇಸ್ರಾಯೇಲ್‌ ಅನೇಕ ಯುದ್ಧಗಳನ್ನು ಜಯಿಸುವಂತೆ ಸಹಾಯಮಾಡುತ್ತಾನೆ. ಫಿಲಿಷ್ಟಿಯರಿನ್ನೂ ಇಸ್ರಾಯೇಲ್ಯರ ಕಟು ಶತ್ರುಗಳು. ಒಂದು ದಿನ ಸಾವಿರಾರು ಫಿಲಿಷ್ಟಿಯರು ಇಸ್ರಾಯೇಲ್ಯರ ವಿರುದ್ಧವಾಗಿ ಯುದ್ಧಮಾಡಲು ಬರುತ್ತಾರೆ.

ಆಗ ಸಮುವೇಲನು ಸೌಲನಿಗೆ ತಾನು ಬಂದು ಯೆಹೋವನಿಗೊಂದು ಯಜ್ಞವನ್ನು ಅಥವಾ ಅರ್ಪಣೆಯನ್ನು ಮಾಡುವ ತನಕ ಕಾಯುವಂತೆ ಹೇಳುತ್ತಾನೆ. ಆದರೆ ಸಮುವೇಲನು ಬರುವುದಕ್ಕೆ ವಿಳಂಬವಾಗುತ್ತದೆ. ಫಿಲಿಷ್ಟಿಯರು ಯುದ್ಧವನ್ನು ಆರಂಭಿಸುವರೊ ಎಂದು ಸೌಲನಿಗೆ ಭಯವಾಗುತ್ತದೆ. ಆದುದರಿಂದ ಅವನು ತಾನೇ ಮುಂದೆ ಹೋಗಿ ಯಜ್ಞವನ್ನು ಅರ್ಪಿಸುತ್ತಾನೆ. ಕೊನೆಗೆ ಸಮುವೇಲನು ಬಂದಾಗ ನಡೆದ ವಿಷಯ ತಿಳಿಯುತ್ತದೆ. ಆಗ ಸೌಲನು ಅವಿಧೇಯನಾಗಿದ್ದಾನೆಂದು ಸಮುವೇಲನು ಹೇಳುತ್ತಾನೆ. ಆದಕಾರಣ, ‘ಯೆಹೋವನು ಬೇರೊಬ್ಬನನ್ನು ಇಸ್ರಾಯೇಲಿನ ಅರಸನಾಗಿ ಆರಿಸಿಕೊಳ್ಳುವನು’ ಅನ್ನುತ್ತಾನೆ ಅವನು.

ತದನಂತರ ಸೌಲನು ಇನ್ನೊಂದು ಕೆಟ್ಟ ಕೆಲಸ ಮಾಡುತ್ತಾನೆ. ಆದುದರಿಂದ ಸಮುವೇಲನು ಅವನಿಗೆ ಹೇಳುವುದು: ‘ಕೊಬ್ಬಿದ ಕುರಿಯ ಯಜ್ಞಕ್ಕಿಂತ ಯೆಹೋವನಿಗೆ ವಿಧೇಯನಾಗುವುದು ಅತ್ಯುತ್ತಮ. ನೀನು ಯೆಹೋವನ ಮಾತನ್ನು ತಳ್ಳಿಬಿಟ್ಟಿದ್ದರಿಂದ ಆತನು ನಿನ್ನನ್ನು ಇಸ್ರಾಯೇಲಿನ ಅರಸುತನದಿಂದ ತಳ್ಳಿಬಿಟ್ಟಿದ್ದಾನೆ.’

ಇದರಿಂದ ನಾವು ಒಳ್ಳೆಯ ಪಾಠವನ್ನು ಕಲಿಯಬಲ್ಲೆವು. ಯೆಹೋವನಿಗೆ ಯಾವಾಗಲೂ ವಿಧೇಯರಾಗುವುದು ಅದೆಷ್ಟು ಪ್ರಾಮುಖ್ಯವೆಂದು ಇದು ನಮಗೆ ತೋರಿಸಿಕೊಡುತ್ತದೆ. ಅದಲ್ಲದೆ, ಸೌಲನಂತೆ, ಒಬ್ಬ ಒಳ್ಳೆಯ ವ್ಯಕ್ತಿಯು ಕೆಟ್ಟವನಾಗಿ ಪರಿಣಮಿಸಬಹುದೆಂದೂ ಇದು ತೋರಿಸುತ್ತದೆ. ನಾವು ಕೆಟ್ಟವರಾಗಲು ಎಂದೂ ಬಯಸುವುದಿಲ್ಲ, ಅಲ್ಲವೇ?

1 ಸಮುವೇಲ 9 ರಿಂದ 11 ಅಧ್ಯಾಯಗಳು; 1 ಸಮುವೇಲ 13:5-14;  14:47-52;  15:1-35; 2 ಸಮುವೇಲ 1:23.

ದೇವರು ದಾವೀದನನ್ನು ಆರಿಸುತ್ತಾನೆ





ಇಲ್ಲಿ ಏನು ಸಂಭವಿಸಿದೆಯೆಂದು ನಿಮಗೆ ಗೊತ್ತಾ? ಈ ಹುಡುಗನು ಕರಡಿಯಿಂದ ಈ ಚಿಕ್ಕ ಕುರಿಮರಿಯನ್ನು ಕಾಪಾಡಿದ್ದಾನೆ. ಕರಡಿ ಬಂದು ಆ ಕುರಿಮರಿಯನ್ನು ಹಿಡಿದುಕೊಂಡು ಹೋಗಿ ತಿಂದುಬಿಡಲಿಕ್ಕಿತ್ತು. ಆದರೆ ಈ ಹುಡುಗನು ಕರಡಿಯನ್ನು ಬೆನ್ನಟ್ಟಿಹೋಗಿ ಕುರಿಮರಿಯನ್ನು ರಕ್ಷಿಸಿದನು. ಕರಡಿಯು ತನ್ನ ಮೇಲೆ ಬಿದ್ದಾಗ, ಹುಡುಗನು ಕರಡಿಯನ್ನು ಅದುಮಿಹಿಡಿದು ನೆಲಕ್ಕೆ ಅಪ್ಪಳಿಸಿ ಸಾಯಿಸಿದನು! ಇನ್ನೊಂದು ಸಲ ಸಿಂಹದಿಂದ ಒಂದು ಕುರಿಯನ್ನು ಕಾಪಾಡಿದನು. ಇವನೊಬ್ಬ ಧೀರ ಹುಡುಗನಲ್ಲವೇ? ಅವನು ಯಾರೆಂದು ನಿಮಗೆ ಗೊತ್ತೋ?

ಇವನೇ ದಾವೀದನು. ಅವನು ಬೇತ್ಲೆಹೇಮ್‌ ಪಟ್ಟಣದಲ್ಲಿ ಜೀವಿಸುತ್ತಾನೆ. ರೂತ್‌ ಮತ್ತು ಬೋವಜರ ಮಗನಾದ ಓಬೇದನು ಇವನ ಅಜ್ಜ. ಅವರ ನೆನಪು ನಿಮಗಿದೆಯೇ? ದಾವೀದನ ತಂದೆಯ ಹೆಸರು ಇಷಯ. ದಾವೀದನು ತನ್ನ ತಂದೆಯ ಕುರಿಗಳನ್ನು ಕಾಯುತ್ತಾನೆ. ಯೆಹೋವನು ಸೌಲನನ್ನು ಅರಸನಾಗಿ ಆರಿಸಿಕೊಂಡು 10 ವರ್ಷಗಳ ಬಳಿಕ ದಾವೀದನು ಜನಿಸಿದನು.

ಒಂದು ದಿನ ಯೆಹೋವನು ಸಮುವೇಲನಿಗೆ, ‘ಸ್ವಲ್ಪ ವಿಶೇಷ ತೈಲವನ್ನು ತೆಗೆದುಕೊಂಡು ಬೇತ್ಲೆಹೇಮಿನಲ್ಲಿರುವ ಇಷಯನ ಮನೆಗೆ ಹೋಗು. ಅವನ ಪುತ್ರರಲ್ಲಿ ಒಬ್ಬನನ್ನು ನಾನು ಅರಸನನ್ನಾಗಿ ಆರಿಸಿಕೊಂಡಿದ್ದೇನೆ’ ಎಂದು ಹೇಳುತ್ತಾನೆ. ಅಂತೆಯೇ ಸಮುವೇಲನು ಇಷಯನ ಮನೆಗೆ ಹೋಗಿ ಹಿರಿಯ ಮಗನಾದ ಎಲೀಯಾಬನನ್ನು ಕಂಡು, ‘ನಿಶ್ಚಯವಾಗಿ ಯೆಹೋವನು ಆರಿಸಿಕೊಂಡವನು ಇವನೇ’ ಎಂದು ತನ್ನೊಳಗೆ ಅಂದುಕೊಳ್ಳುತ್ತಾನೆ. ಆದರೆ ಯೆಹೋವನು ಅವನಿಗೆ ಹೇಳುವುದು: ‘ನೀನು ಅವನ ಎತ್ತರವನ್ನೂ ಚೆಲುವನ್ನೂ ನೋಡಬೇಡ. ನಾನು ಅವನನ್ನು ಅರಸನನ್ನಾಗಿ ಆರಿಸಿಕೊಂಡಿಲ್ಲ.’

ಆಗ ಇಷಯನು ತನ್ನ ಮಗ ಅಬೀನಾದಾಬನನ್ನು ಸಮುವೇಲನ ಬಳಿಗೆ ಬರಮಾಡುತ್ತಾನೆ. ಆದರೆ ಸಮುವೇಲನು, ‘ಇಲ್ಲ, ಯೆಹೋವನು ಇವನನ್ನೂ ಆರಿಸಿಕೊಂಡಿರುವದಿಲ್ಲ’ ಎಂದು ಹೇಳುತ್ತಾನೆ. ಆಮೇಲೆ ಇಷಯನು ತನ್ನ ಮಗನಾದ ಶಮ್ಮನನ್ನು ಕರೆತರುತ್ತಾನೆ. ‘ಇಲ್ಲ, ಯೆಹೋವನು ಇವನನ್ನೂ ಆರಿಸಿಕೊಂಡಿಲ್ಲ’ ಎನ್ನುತ್ತಾನೆ ಸಮುವೇಲನು. ಇಷಯನು ತನ್ನ ಪುತ್ರರಲ್ಲಿ ಏಳು ಮಂದಿಯನ್ನು ಸಮುವೇಲನ ಬಳಿಗೆ ಬರಮಾಡುತ್ತಾನೆ, ಆದರೆ ಅವರಲ್ಲಿ ಯಾರನ್ನೂ ಯೆಹೋವನು ಆರಿಸುವುದಿಲ್ಲ. ‘ನಿನಗಿರುವುದು ಇಷ್ಟೇ ಮಂದಿ ಗಂಡುಮಕ್ಕಳೋ?’ ಎಂದು ಸಮುವೇಲನು ಕೇಳುತ್ತಾನೆ.

ಆಗ ಇಷಯನು ‘ಇವರೆಲ್ಲರಿಗಿಂತಲೂ ಚಿಕ್ಕವನು ಒಬ್ಬನಿದ್ದಾನೆ. ಆದರೆ ಅವನು ಕುರಿಮೇಯಿಸುವುದಕ್ಕೆ ಹೋಗಿದ್ದಾನೆ.’ ಎಂದನ್ನುತ್ತಾನೆ. ಬಳಿಕ ದಾವೀದನನ್ನು ಕರೆತಂದಾಗ, ಅವನು ಒಬ್ಬ ಸುಂದರ ಹುಡುಗನಾಗಿರುವುದನ್ನು ಸಮುವೇಲನು ನೋಡುತ್ತಾನೆ. ಯೆಹೋವನು ಸಮುವೇಲನಿಗೆ ‘ನಾನು ಆರಿಸಿಕೊಂಡವನು ಇವನೇ. ಎದ್ದು ಅವನ ಮೇಲೆ ತೈಲವನ್ನು ಹೊಯ್ದು ಅಭಿಷೇಕಿಸು’ ಎಂದು ತಿಳಿಸುತ್ತಾನೆ. ಸಮುವೇಲನು ಹಾಗೆಯೇ ಮಾಡುತ್ತಾನೆ. ದಾವೀದನು ಇಸ್ರಾಯೇಲ್ಯರ ಅರಸನಾಗುವ ಸಮಯವು ಮುಂದೆ ಬರಲಿದೆ.

1 ಸಮುವೇಲ 17:34, 35; 16:1-13.




ಅಧ್ಯಯನ ಪ್ರಶ್ನೆಗಳು














[image: ಇಸ್ರಾಯೇಲಿನ ಸೈನಿಕನಾದ ದಾವೀದನು ಕವಣಿಯನ್ನು ಬಳಸುತ್ತಾನೆ]



ಅಧ್ಯಾಯ 58

ದಾವೀದ ಮತ್ತು ಗೊಲ್ಯಾತ





ಫಿಲಿಷ್ಟಿಯರು ಪುನಃ ಇಸ್ರಾಯೇಲಿನ ವಿರುದ್ಧ ಯುದ್ಧಮಾಡಲು ಬರುತ್ತಾರೆ. ದಾವೀದನ ಮೂವರು ಅಣ್ಣಂದಿರು ಈಗ ಸೌಲನ ಸೈನ್ಯದಲ್ಲಿದ್ದಾರೆ. ಆದುದರಿಂದ ಒಂದು ದಿನ ಇಷಯನು ದಾವೀದನಿಗೆ, ‘ನಿನ್ನ ಅಣ್ಣಂದಿರಿಗೆ ಈ ಕಾಳು ಮತ್ತು ರೊಟ್ಟಿಗಳನ್ನು ತೆಗೆದುಕೊಂಡು ಹೋಗಿ ಕೊಟ್ಟು, ಅವರು ಹೇಗಿದ್ದಾರೆಂದು ನೋಡಿಕೊಂಡು ಬಾ’ ಎಂದು ಹೇಳುತ್ತಾನೆ.

ದಾವೀದನು ಸೇನಾ ಪಾಳೆಯಕ್ಕೆ ಆಗಮಿಸಿ ತನ್ನ ಸಹೋದರರನ್ನು ಹುಡುಕುವುದಕ್ಕಾಗಿ ರಣರಂಗಕ್ಕೆ ಓಡುತ್ತಾನೆ. ಆ ಸಮಯದಲ್ಲಿ ಫಿಲಿಷ್ಟಿಯನಾದ ದೈತ್ಯ ಗೊಲ್ಯಾತನು ಹೊರಗೆ ಬಂದು ಇಸ್ರಾಯೇಲ್ಯರಿಗೆ ಗೇಲಿಮಾಡುತ್ತಾನೆ. 40 ದಿನಗಳಿಂದ ಅವನು ಪ್ರತಿದಿನವೂ ಬೆಳಗ್ಗೆ, ಸಾಯಂಕಾಲ ಹೀಗೆ ಗೇಲಿ ಮಾಡುತ್ತಾ ಇರುತ್ತಾನೆ. ‘ನನ್ನೊಡನೆ ಯುದ್ಧಮಾಡಲು ನಿಮ್ಮಲ್ಲಿ ಒಬ್ಬ ಪುರುಷನನ್ನು ಆರಿಸಿರಿ. ಅವನು ನನ್ನನ್ನು ಸೋಲಿಸಿ ಕೊಂದರೆ ನಾವು ನಿಮ್ಮ ಸೇವಕರಾಗುವೆವು. ನಾನು ಅವನನ್ನು ಸೋಲಿಸಿ ಕೊಂದರೆ ನೀವು ನಮ್ಮ ಸೇವಕರಾಗಬೇಕು. ನಿಮ್ಮಿಂದಾದರೆ ನನ್ನೊಡನೆ ಕಾಳಗಕ್ಕೆ ಒಬ್ಬ ಪುರುಷನನ್ನು ಕಳುಹಿಸಿರಿ ನೋಡೋಣ’ ಎಂದು ಅವನು ಅರಚುತ್ತಾನೆ.



[image: ಗೊಲ್ಯಾತ ಮತ್ತು ಫಿಲಿಷ್ಟಿಯ ಸೈನ್ಯ]


ದಾವೀದನು ಕೆಲವರು ಸೈನಿಕರ ಬಳಿ ಹೋಗಿ, ‘ಈ ಫಿಲಿಷ್ಟಿಯನನ್ನು ಕೊಂದು ಇಸ್ರಾಯೇಲ್ಯರಿಗೆ ಬಂದಿರುವ ಈ ಅವಮಾನವನ್ನು ತೆಗೆದುಹಾಕುವವನಿಗೆ ಸಿಕ್ಕುವುದೇನು?’ ಎಂದು ಕೇಳುತ್ತಾನೆ.

‘ಸೌಲನು ಆ ಮನುಷ್ಯನಿಗೆ ಅಪಾರ ಐಶ್ವರ್ಯವನ್ನು ಕೊಡುವನು ಮತ್ತು ತನ್ನ ಮಗಳನ್ನು ಅವನಿಗೆ ಕೊಟ್ಟು ಮದುವೆಮಾಡುವನು’ ಎಂದು ಆ ಸೈನಿಕರು ಉತ್ತರಿಸುತ್ತಾರೆ.

ಆದರೆ ಇಸ್ರಾಯೇಲ್ಯರೆಲ್ಲರೂ ಗೊಲ್ಯಾತನಿಗೆ ಭಯಪಡುತ್ತಾರೆ. ಯಾಕೆ ಗೊತ್ತಾ? ಅವನು ಬಹಳ ಎತ್ತರವಾಗಿದ್ದ ಬಲಿಷ್ಠ ಮನುಷ್ಯನಾಗಿದ್ದನು. ಅವನ ಎತ್ತರ 9ಅಡಿಗಿಂತಲೂ (ಸುಮಾರು 3 ಮೀಟರ್‌) ಹೆಚ್ಚು. ಅವನ ಗುರಾಣಿಯನ್ನು ಹೊರಲಿಕ್ಕಾಗಿ ಇನ್ನೊಬ್ಬ ಸೈನಿಕನೂ ಇದ್ದಾನೆ.

ದಾವೀದನು ಗೊಲ್ಯಾತನ ಸಂಗಡ ಯುದ್ಧಮಾಡಲು ಬಯಸುತ್ತಾನೆಂದು ಕೆಲವು ಸೈನಿಕರು ಅರಸ ಸೌಲನಿಗೆ ತಿಳಿಸುತ್ತಾರೆ. ಆದರೆ ಸೌಲನು ದಾವೀದನಿಗೆ ಹೇಳುವುದು: ‘ಈ ಫಿಲಿಷ್ಟಿಯನೊಡನೆ ನೀನು ಕಾದಾಡಲಾರೆ. ನೀನು ಇನ್ನೂ ಚಿಕ್ಕ ಹುಡುಗ. ಅವನಾದರೋ ತನ್ನ ಜೀವಮಾನವಿಡೀ ಸೈನಿಕನಾಗಿದ್ದವನು.’ ಅದಕ್ಕೆ ದಾವೀದನು, ‘ನಾನು ನನ್ನ ತಂದೆಯ ಕುರಿಗಳನ್ನು ಹಿಡಿದೊಯ್ದ ಕರಡಿಯನ್ನೂ ಸಿಂಹವನ್ನೂ ಕೊಂದುಹಾಕಿದ್ದೇನೆ. ಈ ಫಿಲಿಷ್ಟಿಯನಿಗೂ ಅದೇ ಗತಿಯಾಗುವುದು. ಯೆಹೋವನು ನನಗೆ ಸಹಾಯ ಮಾಡುವನು’ ಎಂದುತ್ತರಿಸುತ್ತಾನೆ. ಆದುದರಿಂದ ಸೌಲನು, ‘ಹೋಗು, ಯೆಹೋವನು ನಿನ್ನ ಸಂಗಡ ಇರಲಿ’ ಎಂದು ಹೇಳಿ ಕಳುಹಿಸುತ್ತಾನೆ.

ದಾವೀದನು ಒಂದು ಹಳ್ಳದ ಬಳಿಗೆ ಹೋಗಿ ಐದು ನುಣುಪಾದ ಕಲ್ಲುಗಳನ್ನು ಆರಿಸಿ ತನ್ನ ಚೀಲದಲ್ಲಿ ಹಾಕುತ್ತಾನೆ. ಅನಂತರ ಅವನು ತನ್ನ ಕವಣೆಯನ್ನು ತೆಗೆದುಕೊಂಡು ಆ ದೈತ್ಯನನ್ನು ಎದುರಿಸಲು ಹೋಗುತ್ತಾನೆ. ಅವನನ್ನು ನೋಡುವಾಗ ಗೊಲ್ಯಾತನಿಗೆ ನಂಬಲಿಕ್ಕೇ ಆಗುವುದಿಲ್ಲ. ದಾವೀದನನ್ನು ಕೊಲ್ಲುವುದು ತೀರ ಸುಲಭವೆಂದು ಅವನೆಣಿಸುತ್ತಾನೆ.

‘ಇಲ್ಲಿ ಬಾ, ನಿನ್ನನ್ನು ಕೊಂದು ನಿನ್ನ ದೇಹವನ್ನು ಮೃಗ ಪಕ್ಷಿಗಳಿಗೆ ಹಾಕುತ್ತೇನೆ’ ಎನ್ನುತ್ತಾನೆ ಗೊಲ್ಯಾತ. ಆದರೆ ದಾವೀದನು ಅನ್ನುವುದು: ‘ನೀನು ಈಟಿ, ಕತ್ತಿ, ಬರ್ಜಿಗಳೊಡನೆ ನನ್ನ ಬಳಿಗೆ ಬರುತ್ತೀ. ನಾನಾದರೋ ಯೆಹೋವನ ನಾಮದೊಡನೆ ನಿನ್ನ ಬಳಿಗೆ ಬರುತ್ತೇನೆ. ಈ ಹೊತ್ತು ಯೆಹೋವನು ನಿನ್ನನ್ನು ನನ್ನ ಕೈಗೆ ಒಪ್ಪಿಸಿಕೊಡುವನು ಮತ್ತು ನಾನು ನಿನ್ನನ್ನು ಕೊಂದುಹಾಕುವೆನು.’

ಹೀಗೆ ಹೇಳುತ್ತಾ ದಾವೀದನು ಗೊಲ್ಯಾತನ ಕಡೆಗೆ ಓಡುತ್ತಾನೆ. ತನ್ನ ಚೀಲದಿಂದ ಒಂದು ಕಲ್ಲನ್ನು ತೆಗೆದು ಅದನ್ನು ಕವಣೆಯಲ್ಲಿಟ್ಟು ತನ್ನೆಲ್ಲಾ ಶಕ್ತಿಯಿಂದ ಬೀಸಿ ಹೊಡೆಯುತ್ತಾನೆ. ಕಲ್ಲು ನೇರವಾಗಿ ಗೊಲ್ಯಾತನ ತಲೆಯೊಳಗೆ ಹೊಕ್ಕುತ್ತದೆ ಮತ್ತು ಅವನು ಸತ್ತು ನೆಲಕ್ಕೆ ಬೀಳುತ್ತಾನೆ! ತಮ್ಮ ರಣವೀರನು ಬೀಳುವುದನ್ನು ಫಿಲಿಷ್ಟಿಯರು ಕಂಡಾಗ ಅವರೆಲ್ಲರೂ ದಿಕ್ಕಾಪಾಲಾಗಿ ಓಡಿಹೋಗುತ್ತಾರೆ. ಇಸ್ರಾಯೇಲ್ಯರು ಅವರನ್ನು ಹಿಂದಟ್ಟಿ ಯುದ್ಧದಲ್ಲಿ ಜಯಸಾಧಿಸುತ್ತಾರೆ.

1 ಸಮುವೇಲ 17:1-54.

ದಾವೀದನು ಓಡಿಹೋಗಲು ಕಾರಣ





ದಾವೀದನು ಗೊಲ್ಯಾತನನ್ನು ಕೊಂದನಂತರ, ಇಸ್ರಾಯೇಲ್ಯರ ಸೇನಾಪತಿ ಅಬ್ನೇರನು ಅವನನ್ನು ಸೌಲನ ಬಳಿಗೆ ಕರೆದುಕೊಂಡು ಬರುತ್ತಾನೆ. ಸೌಲನು ದಾವೀದನನ್ನು ಬಹಳವಾಗಿ ಮೆಚ್ಚುತ್ತಾನೆ. ಅವನನ್ನು ತನ್ನ ಸೇನಾಪತಿಯನ್ನಾಗಿ ಮಾಡುತ್ತಾನೆ ಮತ್ತು ತನ್ನ ಅರಮನೆಯಲ್ಲಿಯೇ ಇರಿಸಿಕೊಳ್ಳುತ್ತಾನೆ.

ತದನಂತರ, ಇಸ್ರಾಯೇಲಿನ ಸೈನ್ಯವು ಫಿಲಿಷ್ಟಿಯರೊಂದಿಗೆ ಹೋರಾಡಿ ಹಿಂದೆ ಬರುವಾಗ ಸ್ತ್ರೀಯರು ಹೀಗೆ ಹಾಡುತ್ತಾರೆ: ‘ಸೌಲನು ಸಾವಿರಗಟ್ಟಳೆಯಾಗಿ ಕೊಂದನು; ಆದರೆ ದಾವೀದನು ಹತ್ತುಸಾವಿರಗಟ್ಟಳೆಯಾಗಿ ಕೊಂದನು.’ ಇದನ್ನು ಕೇಳಿದಾಗ ಸೌಲನಿಗೆ ಹೊಟ್ಟೆಕಿಚ್ಚಾಗುತ್ತದೆ. ಯಾಕೆಂದರೆ ಜನರು ಸೌಲನಿಗಿಂತ ದಾವೀದನಿಗೆ ಹೆಚ್ಚು ಗೌರವವನ್ನು ಕೊಡುತ್ತಾರೆ. ಆದರೆ ಸೌಲನ ಮಗನಾದ ಯೋನಾತಾನನು ಅಸೂಯೆಪಡುವುದಿಲ್ಲ. ಅವನು ದಾವೀದನನ್ನು ಬಹಳವಾಗಿ ಪ್ರೀತಿಸುತ್ತಾನೆ. ದಾವೀದನು ಸಹ ಯೋನಾತಾನನನ್ನು ಪ್ರೀತಿಸುತ್ತಾನೆ. ಹೀಗೆ ಅವರಿಬ್ಬರು ತಾವು ಯಾವಾಗಲೂ ಸ್ನೇಹಿತರಾಗಿಯೇ ಇರುವೆವೆಂದು ಒಬ್ಬರಿಗೊಬ್ಬರು ವಚನಕೊಡುತ್ತಾರೆ.



[image: ಕೊಪಗೊಂಡಿರುವ ಸೌಲ]


ಕಿನ್ನರಿ ಬಾರಿಸುವುದರಲ್ಲಿ ದಾವೀದನು ನಿಪುಣ. ಅವನು ನುಡಿಸುವ ಸಂಗೀತ ಸೌಲನಿಗೂ ಇಷ್ಟ. ಆದರೆ ಒಂದು ದಿನ ಸೌಲನು ದಾವೀದನ ಮೇಲಿನ ಅಸೂಯೆಯಿಂದ ಭೀಕರ ಕೆಲಸವನ್ನು ಮಾಡುತ್ತಾನೆ. ದಾವೀದನು ಕಿನ್ನರಿ ಬಾರಿಸುತ್ತಿದ್ದಾಗ ಅವನು, ‘ನಿನ್ನನ್ನು ಗೋಡೆಗೆ ಸೇರಿಸಿ ತಿವಿದುಬಿಡುತ್ತೇನೆ’ ಎಂದು ಕೂಗಿ ತನ್ನ ಈಟಿಯನ್ನು ಎಸೆಯುತ್ತಾನೆ! ತಕ್ಷಣ ದಾವೀದನು ಪಕ್ಕಕ್ಕೆ ಸರಿಯುತ್ತಾನೆ. ಈಟಿ ಗುರಿತಪ್ಪುತ್ತದೆ. ಇನ್ನೊಂದು ಸಲ ಸೌಲನು ದಾವೀದನನ್ನು ಕೊಲ್ಲಲು ಈಟಿಯನ್ನು ಎಸೆಯುತ್ತಾನೆ. ಆಗಲೂ ಅದು ಗುರಿತಪ್ಪುತ್ತದೆ. ತಾನೀಗ ತುಂಬಾ ಜಾಗ್ರತೆಯಿಂದ ಇರಬೇಕೆಂದು ದಾವೀದನು ತಿಳಿದುಕೊಳ್ಳುತ್ತಾನೆ.

ಸೌಲನು ಕೊಟ್ಟ ವಚನವೇನೆಂದು ನಿಮಗೆ ನೆನಪಿದೆಯೇ? ಗೊಲ್ಯಾತನನ್ನು ಕೊಂದವನಿಗೆ ತನ್ನ ಮಗಳನ್ನು ಮದುವೆ ಮಾಡಿಕೊಡುವೆನೆಂದು ಅವನು ಹೇಳಿದ್ದನು. ಕೊನೆಗೆ ತನ್ನ ಮಗಳಾದ ಮೀಕಲಳನ್ನು ದಾವೀದನು ಮದುವೆಯಾಗಬಹುದೆಂದು ಸೌಲನು ಹೇಳುತ್ತಾನೆ. ಆದರೆ ಮೊದಲು ಅವನು ಶತ್ರುಗಳಾದ ಫಿಲಿಷ್ಟಿಯರಲ್ಲಿ 100 ಮಂದಿಯನ್ನು ಕೊಲ್ಲಬೇಕೆಂದು ಹೇಳುತ್ತಾನೆ. ಹೀಗೆ ಏಕೆ ಹೇಳಿದನೆಂದು ಸ್ವಲ್ಪ ಯೋಚಿಸಿ! ಫಿಲಿಷ್ಟಿಯರು ದಾವೀದನನ್ನು ಖಂಡಿತ ಕೊಂದುಬಿಡಬಹುದೆಂದು ನೆನಸಿಯೇ ಸೌಲನು ಹೀಗೆ ಹೇಳಿದನು. ಆದರೆ ಅವರಿಗೆ ಕೊಲ್ಲಲಿಕ್ಕಾಗುವುದಿಲ್ಲ. ಹೀಗೆ ಸೌಲನು ತನ್ನ ಮಗಳನ್ನು ದಾವೀದನಿಗೆ ಮದುವೆಮಾಡಿ ಕೊಡುತ್ತಾನೆ.

ಒಂದು ದಿನ ಸೌಲನು, ದಾವೀದನನ್ನು ಕೊಲ್ಲಬೇಕೆಂದು ಯೋನಾತಾನನಿಗೂ ತನ್ನ ಎಲ್ಲಾ ಸೇವಕರಿಗೂ ಹೇಳುತ್ತಾನೆ. ಆದರೆ ಯೋನಾತಾನನು ‘ದಾವೀದನಿಗೆ ಏನೂ ಕೇಡು ಮಾಡಬೇಡಿ. ಅವನು ನಿಮಗೆಂದೂ ಏನೂ ಕೆಟ್ಟದನ್ನು ಮಾಡಿಲ್ಲ. ಬದಲಿಗೆ ನಿಮಗೆ ದೊಡ್ಡ ಸಹಾಯವನ್ನೇ ಮಾಡಿದ್ದಾನೆ. ತನ್ನ ಜೀವವನ್ನು ಕೈಯಲ್ಲಿ ಹಿಡಿದುಕೊಂಡು ಹೋಗಿ ಅವನು ಆ ಗೊಲ್ಯಾತನನ್ನು ಕೊಂದನು. ನೀವದನ್ನು ನೋಡಿ ಸಂತೋಷಪಟ್ಟಿರಲ್ಲಾ’ ಎಂದು ತನ್ನ ತಂದೆಗೆ ಹೇಳುತ್ತಾನೆ.

ಸೌಲನು ತನ್ನ ಮಗನಿಗೆ ಕಿವಿಗೊಡುತ್ತಾನೆ ಮತ್ತು ದಾವೀದನಿಗೆ ಹಾನಿಮಾಡುವುದಿಲ್ಲವೆಂದು ವಚನಕೊಡುತ್ತಾನೆ. ಯೋನಾತಾನನು ದಾವೀದನನ್ನು ಹಿಂದೆ ಕರೆತರುತ್ತಾನೆ. ಮುಂಚಿನಂತೆ ದಾವೀದನು ಸೌಲನ ಅರಮನೆಯಲ್ಲಿ ಕೆಲಸಮಾಡುತ್ತಾನೆ. ಆದರೆ, ಒಂದು ದಿನ ದಾವೀದನು ಸಂಗೀತ ನುಡಿಸುತ್ತಿದ್ದಾಗ ಮೂರನೆಯ ಸಾರಿ ಸೌಲನು ಪುನಃ ತನ್ನ ಈಟಿಯನ್ನು ದಾವೀದನೆಡೆಗೆ ಎಸೆಯುತ್ತಾನೆ. ದಾವೀದನು ತಪ್ಪಿಸಿಕೊಳ್ಳುತ್ತಾನೆ. ಈಟಿ ಗೋಡೆಗೆ ನಾಟುತ್ತದೆ. ತಾನು ತಪ್ಪಿಸಿಕೊಂಡು ಓಡಿಹೋಗಬೇಕು ಇಲ್ಲದಿದ್ದರೆ ಜೀವಕ್ಕೆ ಅಪಾಯವೆಂದು ದಾವೀದನಿಗೆ ಗೊತ್ತಾಗುತ್ತದೆ!

ಆ ರಾತ್ರಿ ದಾವೀದನು ತನ್ನ ಮನೆಗೆ ಹೋಗುತ್ತಾನೆ. ಆದರೆ ಸೌಲನು ಅವನನ್ನು ಕೊಲ್ಲಲು ಕೆಲವು ಜನರನ್ನು ಅಲ್ಲಿಗೆ ಕಳುಹಿಸುತ್ತಾನೆ. ಮೀಕಲಳಿಗೆ ತನ್ನ ತಂದೆಯ ಈ ಉಪಾಯ ತಿಳಿಯುತ್ತದೆ. ಆಗ ಅವಳು ತನ್ನ ಗಂಡನಿಗೆ ‘ನೀನು ಈ ರಾತ್ರಿಯೇ ತಪ್ಪಿಸಿಕೊಳ್ಳದಿದ್ದರೆ ಖಂಡಿತ ನಾಳೆ ಹತನಾಗುವಿ’ ಎಂದು ಎಚ್ಚರಿಸುತ್ತಾಳೆ. ಆಮೇಲೆ ಆ ರಾತ್ರಿ ಒಂದು ಕಿಟಿಕಿಯ ಮೂಲಕ ತಪ್ಪಿಸಿಕೊಳ್ಳುವಂತೆ ಅವಳು ದಾವೀದನಿಗೆ ಸಹಾಯಮಾಡುತ್ತಾಳೆ. ಸೌಲನ ಕೈಗೆ ಸಿಗದಂತೆ ದಾವೀದನು ಸುಮಾರು ಏಳು ವರ್ಷಗಳ ತನಕ ಬೇರೆ ಬೇರೆ ಸ್ಥಳಗಳಲ್ಲಿ ಅಡಗಿಕೊಳ್ಳಬೇಕಾಗುತ್ತದೆ.

1 ಸಮುವೇಲ 17:55-58; 18:1-30; 19:1-18.

ಅಬೀಗೈಲ್‌ ಮತ್ತು ದಾವೀದ





ದಾವೀದನನ್ನು ಎದುರುಗೊಳ್ಳಲು ಬರುತ್ತಿರುವ ಆ ಸುಂದರ ಸ್ತ್ರೀ ಯಾರೆಂದು ನಿಮಗೆ ಗೊತ್ತೋ? ಅವಳ ಹೆಸರು ಅಬೀಗೈಲ್‌. ಅವಳು ತುಂಬಾ ಬುದ್ಧಿವಂತೆ. ಒಂದು ಕೆಟ್ಟ ಕೃತ್ಯವನ್ನು ಮಾಡದಂತೆ ಆಕೆ ದಾವೀದನನ್ನು ತಡೆಯುತ್ತಾಳೆ. ಆದರೆ ಅದರ ಕುರಿತು ತಿಳಿಯುವ ಮುಂಚೆ, ದಾವೀದನಿಗೆ ಏನು ಸಂಭವಿಸುತ್ತಾ ಇದೆಯೆಂದು ನಾವು ನೋಡೋಣ.

ದಾವೀದನು ಸೌಲನಿಂದ ದೂರ ಓಡಿಹೋದ ಅನಂತರ ಒಂದು ಗವಿಯಲ್ಲಿ ಅಡಗಿಕೊಳ್ಳುತ್ತಾನೆ. ಅವನ ಅಣ್ಣಂದಿರೂ ಬೇರೆ ಎಲ್ಲಾ ಸಂಬಂಧಿಕರೂ ಬಂದು ಅವನನ್ನು ಸೇರಿಕೊಳ್ಳುತ್ತಾರೆ. ಒಟ್ಟಿಗೆ ಸುಮಾರು 400 ಜನರು ಅವನ ಬಳಿಗೆ ಬರುತ್ತಾರೆ. ದಾವೀದನು ಅವರೆಲ್ಲರ ನಾಯಕನಾಗುತ್ತಾನೆ. ಆಗ ದಾವೀದನು ಮೋವಾಬ್ಯ ಅರಸನ ಬಳಿಗೆ ಹೋಗಿ ‘ನನಗೆ ಒಳ್ಳೆದಾಗುವ ವರೆಗೂ ನನ್ನ ತಂದೆತಾಯಿ ನಿನ್ನ ಬಳಿಯಲ್ಲಿರುವುದಕ್ಕೆ ದಯವಿಟ್ಟು ಅಪ್ಪಣೆಕೊಡು’ ಎಂದು ವಿನಂತಿಸಿಕೊಳ್ಳುತ್ತಾನೆ. ತದನಂತರ ದಾವೀದನು ಮತ್ತು ಅವನ ಜನರು ಬೆಟ್ಟಗಳಲ್ಲಿ ಅಡಗಿಕೊಳ್ಳುತ್ತಾರೆ.

ದಾವೀದನು ಅಬೀಗೈಲಳನ್ನು ಸಂಧಿಸುವುದು ಇದರ ನಂತರವೇ. ಅವಳ ಗಂಡನಾದ ನಾಬಾಲನು ಧನಿಕ ಜಮೀನುದಾರ. ಅವನಲ್ಲಿ 3,000 ಕುರಿಗಳೂ 1,000 ಆಡುಗಳೂ ಇವೆ. ನಾಬಾಲನು ಒಬ್ಬ ನೀಚ. ಆದರೆ ಅವನ ಪತ್ನಿ ಅಬೀಗೈಲ್‌ ಸುಂದರಿಯೂ ಯಾವುದು ಯೋಗ್ಯವೋ ಅದನ್ನು ಮಾಡುವುದು ಹೇಗೆಂದು ತಿಳಿದವಳೂ ಆಗಿದ್ದಾಳೆ. ಒಮ್ಮೆ ಅವಳು ತನ್ನ ಕುಟುಂಬವನ್ನು ಸಹ ಕಾಪಾಡುತ್ತಾಳೆ. ಹೇಗೆಂದು ನಾವು ನೋಡೋಣ.

ದಾವೀದನು ಮತ್ತು ಅವನ ಜನರು ನಾಬಾಲನಿಗೆ ದಯೆತೋರಿಸಿದ್ದರು. ಅವನ ಕುರಿಗಳನ್ನು ಕಾಪಾಡುವುದಕ್ಕೆ ಅವರು ಬಹಳ ಸಹಾಯಮಾಡಿದ್ದರು. ಆದುದರಿಂದ ಒಂದು ದಿನ ದಾವೀದನು ತನಗೆ ಸಹಾಯಮಾಡುವಂತೆ ಕೇಳುತ್ತಾ ನಾಬಾಲನ ಬಳಿಗೆ ತನ್ನ ಕೆಲವು ಜನರನ್ನು ಕಳುಹಿಸುತ್ತಾನೆ. ದಾವೀದನ ಜನರು ನಾಬಾಲನ ಹತ್ತಿರ ಬಂದಾಗ ಅವನೂ ಅವನ ಸೇವಕರೂ ಕುರಿಗಳ ಉಣ್ಣೆಯನ್ನು ಕತ್ತರಿಸುತ್ತಿರುತ್ತಾರೆ. ಅದೊಂದು ಔತಣದ ದಿನವಾಗಿದೆ ಮತ್ತು ನಾಬಾಲನಲ್ಲಿ ತಿನ್ನಲು ತುಂಬಾ ಒಳ್ಳೆಯ ತಿಂಡಿಗಳಿವೆ. ಆದುದರಿಂದ ದಾವೀದನ ಜನರು ‘ನಾವು ನಿನಗೆ ದಯೆತೋರಿಸಿದ್ದೇವೆ. ನಿನ್ನ ಕುರಿಗಳಲ್ಲಿ ಯಾವುದನ್ನೂ ನಾವು ಕದಿಯಲಿಲ್ಲ, ಬದಲಿಗೆ ಅವುಗಳನ್ನು ನೋಡಿಕೊಳ್ಳಲು ನೆರವಾಗಿದ್ದೇವೆ. ಈಗ ದಯವಿಟ್ಟು ನಮಗೆ ಸ್ವಲ್ಪ ಆಹಾರವನ್ನು ಕೊಡು’ ಎಂದು ಕೇಳುತ್ತಾರೆ.

‘ನಿಮ್ಮಂಥ ಜನರಿಗೆ ನಾನು ನನ್ನ ಆಹಾರವನ್ನು ಕೊಡೆನು’ ಎನ್ನುತ್ತಾನೆ ನಾಬಾಲ. ಅವನು ಅತಿ ತುಚ್ಛ ರೀತಿಯಲ್ಲಿ ಮಾತಾಡುತ್ತಾನೆ ಮತ್ತು ದಾವೀದನ ಕುರಿತು ಕೆಟ್ಟ ಕೆಟ್ಟ ಮಾತುಗಳನ್ನಾಡುತ್ತಾನೆ. ದಾವೀದನ ಜನರು ಹಿಂದೆ ಬಂದು ದಾವೀದನಿಗೆ ಅದನ್ನು ತಿಳಿಸಿದಾಗ ಅವನು ತುಂಬ ಸಿಟ್ಟಾಗುತ್ತಾನೆ. ‘ಕತ್ತಿಯನ್ನು ಸೊಂಟಕ್ಕೆ ಕಟ್ಟಿಕೊಳ್ಳಿರಿ!’ ಎಂದು ತನ್ನ ಜನರಿಗೆ ಆಜ್ಞಾಪಿಸುತ್ತಾನೆ. ಅವರು ನಾಬಾಲನನ್ನೂ ಅವನ ಜನರನ್ನೂ ಕೊಲ್ಲಲು ಹೊರಡುತ್ತಾರೆ.

ನಾಬಾಲನ ಸೇವಕರಲ್ಲಿ ಒಬ್ಬನು ಅವನಾಡಿದ ತುಚ್ಛ ಮಾತುಗಳನ್ನು ಕೇಳಿ ಅಬೀಗೈಲಳಿಗೆ ತಿಳಿಸುತ್ತಾನೆ. ಆ ಕೂಡಲೆ ಅಬೀಗೈಲಳು ದಾವೀದನಿಗೂ ಅವನ ಜನರಿಗೂ ಬೇಕಾದ ಆಹಾರವನ್ನು ಸಿದ್ಧಪಡಿಸಿ ಅವುಗಳನ್ನು ಕತ್ತೆಗಳ ಮೇಲೆ ಹೊರಿಸಿ ಹೊರಡುತ್ತಾಳೆ. ಆಕೆ ದಾವೀದನನ್ನು ಕಂಡಾಗ ಕತ್ತೆಯಿಂದಿಳಿದು ಅಡ್ಡಬಿದ್ದು, ‘ಸ್ವಾಮೀ, ದಯವಿಟ್ಟು ನನ್ನ ಗಂಡ ನಾಬಾಲನು ಹೇಳಿದನ್ನು ಮನಸ್ಸಿಗೆ ತೆಗೆದುಕೊಳ್ಳಬೇಡಿ. ಅವನು ಮೂರ್ಖ, ಬುದ್ಧಿಹೀನ ಕಾರ್ಯಗಳನ್ನು ಮಾಡುತ್ತಾನೆ. ಇಗೋ, ಈ ಕಾಣಿಕೆಯನ್ನು ದಯವಿಟ್ಟು ಸ್ವೀಕರಿಸಿ. ನಡೆದ ಸಂಗತಿಗಾಗಿ ನಮ್ಮನ್ನು ಕ್ಷಮಿಸಿ’ ಎಂದು ಕೇಳಿಕೊಳ್ಳುತ್ತಾಳೆ.

ಅದಕ್ಕೆ ದಾವೀದನು, ‘ನೀನು ಬುದ್ಧಿವಂತೆ. ನಾಬಾಲನು ತೋರಿಸಿದ ತುಚ್ಛತನಕ್ಕೆ ಪ್ರತಿಯಾಗಿ ಅವನನ್ನು ಕೊಲ್ಲುವುದರಿಂದ ನೀನು ನನ್ನನ್ನು ತಡೆದಿ. ಈಗ ಸಮಾಧಾನದಿಂದ ಮನೆಗೆ ಹೋಗು’ ಎಂದು ಆಕೆಗೆ ಹೇಳುತ್ತಾನೆ. ತದನಂತರ ನಾಬಾಲನು ಸತ್ತಾಗ ಅಬೀಗೈಲಳು ದಾವೀದನ ಹೆಂಡತಿಯಾಗುತ್ತಾಳೆ.

1 ಸಮುವೇಲ 22:1-4; 25:1-43.

ದಾವೀದನು ಅರಸನಾಗುತ್ತಾನೆ





ಸೌಲನು ಪುನಃ ದಾವೀದನನ್ನು ಸೆರೆಹಿಡಿಯಲು ಪ್ರಯತ್ನಿಸುತ್ತಾನೆ. ಅವನು ಶೂರರಾದ 3,000 ಮಂದಿ ಸೈನಿಕರನ್ನು ಕರೆದುಕೊಂಡು ದಾವೀದನನ್ನು ಹುಡುಕುತ್ತಾ ಹೋಗುತ್ತಾನೆ. ದಾವೀದನಿಗೆ ಇದರ ಕುರಿತು ತಿಳಿದಾಗ, ಸೌಲನು ಮತ್ತು ಅವನ ಜನರು ರಾತ್ರಿ ತಂಗಿದ್ದ ಸ್ಥಳವನ್ನು ಕಂಡುಹಿಡಿಯಲು ಗೂಢಚಾರರನ್ನು ಕಳುಹಿಸುತ್ತಾನೆ. ಅದನ್ನು ಕಂಡುಕೊಂಡಾಗ ದಾವೀದನು ತನ್ನ ಸೇವಕರಲ್ಲಿ ಇಬ್ಬರಿಗೆ ‘ನಿಮ್ಮಲ್ಲಿ ನನ್ನ ಸಂಗಡ ಸೌಲನ ಪಾಳೆಯಕ್ಕೆ ಯಾರು ಬರುವಿರಿ?’ ಎಂದು ಕೇಳುತ್ತಾನೆ.

‘ನಾನು ಬರುತ್ತೇನೆ’ ಎಂದು ಉತ್ತರಕೊಡುತ್ತಾನೆ ಅಬೀಷೈ. ದಾವೀದನ ಸಹೋದರಿ ಚೆರೂಯಳ ಮಗನೇ ಅಬೀಷೈ. ದಾವೀದ ಮತ್ತು ಅಬೀಷೈರಿಬ್ಬರು ಸೌಲನೂ ಅವನ ಜನರೂ ನಿದ್ದೆಮಾಡುತ್ತಿರುವ ಪಾಳೆಯದೊಳಗೆ ಮೆಲ್ಲನೆ ಸದ್ದಿಲ್ಲದೆ ಹೋಗುತ್ತಾರೆ. ಅವರು ಸೌಲನ ತಲೆಯ ಬಳಿಯಲ್ಲಿರುವ ಅವನ ಬರ್ಜಿ ಮತ್ತು ನೀರಿನ ತಂಬಿಗೆಯನ್ನು ತೆಗೆದುಕೊಂಡು ಬರುತ್ತಾರೆ. ಅವರನ್ನು ಯಾರೂ ನೋಡುವುದಿಲ್ಲ, ಯಾರಿಗೂ ಗೊತ್ತಾಗುವುದೂ ಇಲ್ಲ. ಯಾಕೆಂದರೆ ಅವರೆಲ್ಲರೂ ಗಾಢ ನಿದ್ರೆಯಲ್ಲಿದ್ದಾರೆ.

ಈಗ ದಾವೀದ ಮತ್ತು ಅಬೀಷೈಯನ್ನು ನೋಡಿರಿ. ಅವರು ಅಲ್ಲಿಂದ ಬಂದು ಗುಡ್ಡದ ಮೇಲೆ ಸುರಕ್ಷಿತರಾಗಿದ್ದಾರೆ. ದಾವೀದನು ಇಸ್ರಾಯೇಲಿನ ಸೇನಾಪತಿಯನ್ನು ಕೂಗಿ ಕರೆಯುತ್ತಾ, ‘ಅಬ್ನೇರನೇ, ನೀನು ನಿನ್ನ ಒಡೆಯನಾದ ಅರಸನನ್ನು ಯಾಕೆ ಕಾಯುತ್ತಿಲ್ಲ? ಅವನ ಬರ್ಜಿಯೂ ನೀರಿನ ತಂಬಿಗೆಯೂ ಎಲ್ಲಿವೆ ನೋಡು?’ ಎಂದು ಕೂಗಿ ಕೇಳುತ್ತಾನೆ.

ಸೌಲನಿಗೆ ಎಚ್ಚರಿಕೆಯಾಗುತ್ತದೆ. ಅವನು ದಾವೀದನ ಸ್ವರದ ಗುರುತು ಹಿಡಿದು, ‘ದಾವೀದನೇ, ನೀನಾ ಮಾತಾಡುತ್ತಿರುವುದು?’ ಎಂದು ಕೇಳುತ್ತಾನೆ. ಅಲ್ಲಿ ಕೆಳಗೆ ಸೌಲ ಮತ್ತು ಅಬ್ನೇರನು ನಿಂತುಕೊಂಡಿರುವುದನ್ನು ನೀವು ನೋಡಬಲ್ಲಿರೋ?

‘ಹೌದು, ನನ್ನೊಡೆಯನಾದ ಅರಸನೇ. ನನ್ನನ್ನು ಯಾಕೆ ಸೆರೆಹಿಡಿಯಲು ಪ್ರಯತ್ನಿಸುತ್ತೀ? ನಿನಗೆ ನಾನೇನು ಕೆಟ್ಟದ್ದು ಮಾಡಿದ್ದೇನೆ? ಅರಸನೇ, ಇಗೋ ನಿನ್ನ ಬರ್ಜಿ ಇಲ್ಲಿದೆ, ನಿನ್ನ ಸೇವಕರಲ್ಲಿ ಒಬ್ಬನು ಬಂದು ತೆಗೆದುಕೊಂಡು ಹೋಗಲಿ’ ಎಂದು ದಾವೀದನು ಉತ್ತರಿಸುತ್ತಾನೆ.



[image: ರಾಜ ಸೌಲನಿಗೆ ದಾವೀದನ ಧ್ವನಿ ಕೇಳಿಸುತ್ತದೆ]


‘ನಾನು ತಪ್ಪು ಮಾಡಿದ್ದೇನೆ, ಹುಚ್ಚುತನದಿಂದ ವರ್ತಿಸಿದ್ದೇನೆ’ ಎಂದು ಸೌಲನು ಒಪ್ಪಿಕೊಳ್ಳುತ್ತಾನೆ. ಆಗ ದಾವೀದನು ತನ್ನ ದಾರಿ ಹಿಡಿಯುತ್ತಾನೆ ಮತ್ತು ಸೌಲನು ಮನೆಗೆ ಹಿಂದಿರುಗುತ್ತಾನೆ. ದಾವೀದನು ತನ್ನ ಮನಸ್ಸಿನಲ್ಲಿ, ‘ನಾನು ಇಲ್ಲಿದ್ದರೆ ಒಂದಲ್ಲ ಒಂದು ದಿನ ಸೌಲನು ನನ್ನನ್ನು ಕೊಲ್ಲುವನು. ಆದುದರಿಂದ ಫಿಲಿಷ್ಟಿಯರ ದೇಶಕ್ಕೆ ತಪ್ಪಿಸಿಕೊಂಡು ಹೋಗಬೇಕು’ ಎಂದು ಅಂದುಕೊಳ್ಳುತ್ತಾನೆ. ಮತ್ತು ಹಾಗೆಯೇ ಮಾಡುತ್ತಾನೆ. ದಾವೀದನು ಫಿಲಿಷ್ಟಿಯರನ್ನು ಮರುಳುಮಾಡಿ, ತಾನೀಗ ಅವರ ಪಕ್ಷದಲ್ಲಿದ್ದೇನೆಂದು ಅವರು ನಂಬುವಂತೆ ಮಾಡುತ್ತಾನೆ.

ಕೆಲವು ಸಮಯದ ನಂತರ ಫಿಲಿಷ್ಟಿಯರು ಇಸ್ರಾಯೇಲ್ಯರ ವಿರುದ್ಧ ಯುದ್ಧಮಾಡಲು ಹೋಗುತ್ತಾರೆ. ಯುದ್ಧದಲ್ಲಿ ಸೌಲ ಮತ್ತು ಯೋನಾತಾನರಿಬ್ಬರೂ ಮಡಿಯುತ್ತಾರೆ. ಇದರಿಂದ ದಾವೀದನಿಗೆ ಅತಿ ದುಃಖವಾಗುತ್ತದೆ. ಅವನು ಒಂದು ಅಂದವಾದ ಹಾಡನ್ನು ರಚಿಸಿ, ಈ ರೀತಿ ಹಾಡುತ್ತಾನೆ: ‘ಯೋನಾತಾನನೇ, ನನ್ನ ಸಹೋದರನೇ, ನಿನಗೋಸ್ಕರ ನಾನು ದುಃಖಪಡುತ್ತೇನೆ. ನೀನು ನನಗೆಷ್ಟು ಪ್ರಿಯನಾಗಿದ್ದೀ!’

ಇದಾದ ನಂತರ ದಾವೀದನು ಇಸ್ರಾಯೇಲಿನ ಹೆಬ್ರೋನ್‌ ಪಟ್ಟಣಕ್ಕೆ ಹಿಂದಿರುಗುತ್ತಾನೆ. ಸೌಲನ ಮಗನಾದ ಈಷ್ಬೋಶೆತನನ್ನು ರಾಜನಾಗುವುದಕ್ಕೆ ಆರಿಸಿಕೊಂಡ ಜನರ ನಡುವೆ ಮತ್ತು ದಾವೀದನು ರಾಜನಾಗುವಂತೆ ಬಯಸುವ ಬೇರೆ ಜನರ ನಡುವೆ ಒಂದು ಯುದ್ಧವಾಗುತ್ತದೆ. ಆದರೆ ಕೊನೆಗೆ ದಾವೀದನ ಜನರು ಗೆಲ್ಲುತ್ತಾರೆ. ದಾವೀದನು ಅರಸನಾದಾಗ ಅವನಿಗೆ 30 ವರ್ಷ. ಏಳೂವರೆ ವರ್ಷ ಅವನು ಹೆಬ್ರೋನಿನಲ್ಲಿ ರಾಜ್ಯವಾಳುತ್ತಾನೆ. ಅಲ್ಲಿ ಅವನಿಗೆ ಹುಟ್ಟಿದ ಕೆಲವು ಪುತ್ರರೆಂದರೆ ಅಮ್ನೋನ, ಅಬ್ಷಾಲೋಮ, ಅದೋನೀಯ.

ದಾವೀದನೂ ಅವನ ಸೇವಕರೂ ಯೆರೂಸಲೇಮ್‌ ಎಂಬ ಒಂದು ಸುಂದರ ಪಟ್ಟಣವನ್ನು ವಶಪಡಿಸಿಕೊಳ್ಳುವ ಸಮಯವು ಬರುತ್ತದೆ. ದಾವೀದನ ಸಹೋದರಿ ಚೆರೂಯಳ ಇನ್ನೊಬ್ಬ ಮಗನಾದ ಯೋವಾಬನು ಯುದ್ಧದಲ್ಲಿ ನಾಯಕತ್ವ ವಹಿಸುತ್ತಾನೆ. ಆದುದರಿಂದ ದಾವೀದನು ಯೋವಾಬನನ್ನು ತನ್ನ ಸೇನಾಪತಿಯನ್ನಾಗಿ ಮಾಡಿ ಬಹುಮಾನಿಸುತ್ತಾನೆ. ಈಗ ದಾವೀದನು ಯೆರೂಸಲೇಮ್‌ ಪಟ್ಟಣದಲ್ಲಿ ಆಳಲಾರಂಭಿಸುತ್ತಾನೆ.

1 ಸಮುವೇಲ 26:1-25; 27:1-7; 31:1-6; 2 ಸಮುವೇಲ 1:26; 3:1-21; 5:1-10; 1 ಪೂರ್ವಕಾಲವೃತ್ತಾಂತ 11:1-9.

ದಾವೀದನ ಮನೆಯಲ್ಲಿ ತೊಂದರೆ





ದಾವೀದನು ಯೆರೂಸಲೇಮಿನಲ್ಲಿ ಆಳಲು ಪ್ರಾರಂಭಿಸಿದ ನಂತರ, ಯೆಹೋವನು ದಾವೀದನ ಸೈನ್ಯಕ್ಕೆ ತಮ್ಮ ವೈರಿಗಳ ಮೇಲೆ ಅನೇಕ ವಿಜಯಗಳನ್ನು ಕೊಡುತ್ತಾನೆ. ಕಾನಾನ್‌ ದೇಶವನ್ನು ಇಸ್ರಾಯೇಲ್ಯರಿಗೆ ಕೊಡುವುದಾಗಿ ಯೆಹೋವನು ವಾಗ್ದಾನಿಸಿದ್ದನು. ಈಗ ಕೊನೆಗೆ ಯೆಹೋವನ ಸಹಾಯದಿಂದ ಆ ವಾಗ್ದತ್ತ ದೇಶವೆಲ್ಲವು ಅವರದ್ದಾಗುತ್ತದೆ.

ದಾವೀದನು ಒಬ್ಬ ಒಳ್ಳೆಯ ಅರಸನು. ಅವನು ಯೆಹೋವನನ್ನು ಪ್ರೀತಿಸುತ್ತಾನೆ. ಆದುದರಿಂದ ಯೆರೂಸಲೇಮನ್ನು ವಶಪಡಿಸಿಕೊಂಡ ಮೇಲೆ ಅವನು ಮಾಡುವ ಮೊದಲನೆಯ ಕೆಲಸವೆಂದರೆ ಯೆಹೋವನ ಒಡಂಬಡಿಕೆಯ ಮಂಜೂಷವನ್ನು ಯೆರೂಸಲೇಮಿಗೆ ತರುವುದೇ. ಅದನ್ನು ಇಡಲಿಕ್ಕಾಗಿ ಒಂದು ಆಲಯವನ್ನು ಕಟ್ಟಲು ಅವನು ಬಯಸುತ್ತಾನೆ.

ಹಲವು ವರ್ಷಗಳ ನಂತರ ದಾವೀದನು ಒಂದು ತಪ್ಪನ್ನು ಮಾಡುತ್ತಾನೆ. ಬೇರೊಬ್ಬರಿಗೆ ಸೇರಿರುವ ಏನನ್ನಾದರೂ ತೆಗೆದುಕೊಳ್ಳುವುದು ತಪ್ಪೆಂದು ದಾವೀದನಿಗೆ ಗೊತ್ತು. ಆದರೆ ಒಂದು ಸಂಜೆ, ಅವನು ತನ್ನ ಅರಮನೆಯ ಮಾಳಿಗೆಯ ಮೇಲಿರುವಾಗ ಕೆಳಗೆ ಬಹುಸುಂದರಿಯಾದ ಸ್ತ್ರೀಯೊಬ್ಬಳನ್ನು ಕಾಣುತ್ತಾನೆ. ಅವಳ ಹೆಸರು ಬತ್ಷೆಬೆ. ದಾವೀದನ ಒಬ್ಬ ಸೈನಿಕನಾದ ಊರೀಯ ಎಂಬವನು ಅವಳ ಗಂಡ.

ದಾವೀದನು ಬತ್ಷೆಬೆಯನ್ನು ಎಷ್ಟು ಆಶಿಸುತ್ತಾನೆಂದರೆ ಆಕೆಯನ್ನು ಅರಮನೆಗೆ ಕರೆತರಿಸುತ್ತಾನೆ. ಅವಳ ಗಂಡನೋ ಯುದ್ಧಮಾಡಲು ಹೋಗಿರುತ್ತಾನೆ. ದಾವೀದನು ಆಕೆಯನ್ನು ಕೂಡುತ್ತಾನೆ. ಬಳಿಕ, ಆಕೆ ತನಗೆ ಮಗುವಾಗಲಿದೆಯೆಂದು ಕಂಡುಕೊಳ್ಳುತ್ತಾಳೆ. ದಾವೀದನಿಗೆ ತುಂಬಾ ಚಿಂತೆಯಾಗುತ್ತದೆ ಮತ್ತು ಊರೀಯನು ಯುದ್ಧದಲ್ಲಿ ಕೊಲ್ಲಲ್ಪಡುವಂತೆ ರಣರಂಗದ ಮುಂಭಾಗದಲ್ಲಿ ಅವನನ್ನು ನಿಲ್ಲಿಸಲು ತನ್ನ ಸೇನಾಪತಿ ಯೋವಾಬನಿಗೆ ಹೇಳಿಕಳುಹಿಸುತ್ತಾನೆ. ಊರೀಯನು ಸತ್ತಾಗ, ದಾವೀದನು ಬತ್ಷೆಬೆಯನ್ನು ಮದುವೆಯಾಗುತ್ತಾನೆ.

ದಾವೀದನು ಹೀಗೆ ಮಾಡಿದ್ದರಿಂದ ಅವನ ಮೇಲೆ ಯೆಹೋವನಿಗೆ ಬಹಳ ಸಿಟ್ಟುಬರುತ್ತದೆ. ಆದುದರಿಂದ ದಾವೀದನ ದುಷ್ಕೃತ್ಯಗಳ ಕುರಿತು ತಿಳಿಸುವುದಕ್ಕೆ ಯೆಹೋವನು ತನ್ನ ಸೇವಕ ನಾತಾನನನ್ನು ಕಳುಹಿಸುತ್ತಾನೆ. ಇಲ್ಲಿ ನಾತಾನನು ದಾವೀದನೊಂದಿಗೆ ಮಾತಾಡುವುದನ್ನು ನೀವು ನೋಡಬಹುದು. ತಾನು ಅಂಥ ಕೆಲಸ ಮಾಡಿದ್ದಕ್ಕಾಗಿ ದಾವೀದನು ಅತ್ಯಂತ ದುಃಖಪಡುತ್ತಾನೆ. ಆದುದರಿಂದ ಯೆಹೋವನು ಅವನನ್ನು ಸಾಯಿಸುವುದಿಲ್ಲ. ಆದರೆ ಯೆಹೋವನು ದಾವೀದನಿಗೆ ‘ಈ ಕೆಟ್ಟ ವಿಷಯಗಳನ್ನು ಮಾಡಿದ ಕಾರಣ ನಿನ್ನ ಮನೆಯಲ್ಲಿ ನಿನಗೆ ತುಂಬಾ ತೊಂದರೆಯಿರುವುದು’ ಎಂದು ತಿಳಿಸುತ್ತಾನೆ. ಅಂತೆಯೇ ದಾವೀದನು ಬಹಳ ತೊಂದರೆಯನ್ನು ಅನುಭವಿಸುತ್ತಾನೆ!

ಮೊದಲಾಗಿ, ಬತ್ಷೆಬೆಯ ಗಂಡು ಮಗು ಸತ್ತುಹೋಗುತ್ತದೆ. ಆಮೇಲೆ ದಾವೀದನ ಜೇಷ್ಠ ಪುತ್ರ ಅಮ್ನೋನನು ತನ್ನ ತಂಗಿ ತಾಮಾರಳನ್ನು ತನ್ನೊಂದಿಗೆ ಒಬ್ಬಳೇ ಇರುವಂತೆ ಮಾಡಿ ಅವಳನ್ನು ಬಲಾತ್ಕಾರದಿಂದ ಪ್ರೇಮಿಸುತ್ತಾನೆ. ದಾವೀದನ ಮಗ ಅಬ್ಷಾಲೋಮನು ಇದರಿಂದ ಎಷ್ಟು ಸಿಟ್ಟುಗೊಂಡನೆಂದರೆ, ಅಮ್ನೋನನನ್ನು ಕೊಂದುಹಾಕುತ್ತಾನೆ. ತದನಂತರ, ಅಬ್ಷಾಲೋಮನು ಹೆಚ್ಚಿನ ಜನರ ಮೆಚ್ಚಿಕೆಯನ್ನು ಸಂಪಾದಿಸಿ ತನ್ನನ್ನು ರಾಜನಾಗಿ ಮಾಡಿಕೊಳ್ಳುತ್ತಾನೆ. ಕೊನೆಗೆ, ಯುದ್ಧದಲ್ಲಿ ಅಬ್ಷಾಲೋಮನ ವಿರುದ್ಧ ದಾವೀದನು ಜಯಹೊಂದುತ್ತಾನೆ. ಅಬ್ಷಾಲೋಮನು ಕೊಲ್ಲಲ್ಪಡುತ್ತಾನೆ. ಹೌದು, ದಾವೀದನಿಗೆ ಬಹಳಷ್ಟು ತೊಂದರೆ ಬರುತ್ತದೆ.

ಈ ಮಧ್ಯೆ ಬತ್ಷೆಬೆಗೆ ಒಬ್ಬ ಮಗನು ಹುಟ್ಟುತ್ತಾನೆ. ಅವನ ಹೆಸರು ಸೊಲೊಮೋನ. ದಾವೀದನು ವೃದ್ಧನೂ ಅಸ್ವಸ್ಥನೂ ಆಗುವಾಗ, ಅವನ ಮಗನಾದ ಅದೋನೀಯನು ತನ್ನನ್ನು ಅರಸನನ್ನಾಗಿ ಮಾಡಿಕೊಳ್ಳುತ್ತಾನೆ. ಆಗ ದಾವೀದನು ಚಾದೋಕನೆಂಬ ಹೆಸರಿನ ಯಾಜಕನಿಂದ ಸೊಲೊಮೋನನ ತಲೆಯ ಮೇಲೆ ತೈಲವನ್ನು ಹೊಯ್ದು ಸೊಲೊಮೋನನು ಅರಸನಾಗುವನೆಂದು ತೋರಿಸುತ್ತಾನೆ. ಇದಾಗಿ ಸ್ವಲ್ಪದರಲ್ಲೇ ದಾವೀದನು ಸಾಯುತ್ತಾನೆ. ಆಗ ಅವನಿಗೆ 70 ವರ್ಷ ಪ್ರಾಯ. ಅವನು 40 ವರ್ಷ ರಾಜ್ಯವಾಳಿದನು. ಈಗ ಸೊಲೊಮೋನನು ಇಸ್ರಾಯೇಲಿನ ಅರಸನಾಗುತ್ತಾನೆ.

2 ಸಮುವೇಲ 11:1-27; 12:1-18; 1 ಅರಸುಗಳು 1:1-48.

ವಿವೇಕಿ ಅರಸ ಸೊಲೊಮೋನ





ಸೊಲೊಮೋನನು ರಾಜನಾಗುವಾಗ ಅವನಿನ್ನೂ ಚಿಕ್ಕವನಾಗಿದ್ದನು. ಅವನು ಯೆಹೋವನನ್ನು ಪ್ರೀತಿಸುತ್ತಾನೆ ಮತ್ತು ತನ್ನ ತಂದೆಯಾದ ದಾವೀದನು ಕೊಟ್ಟ ಉತ್ತಮ ಸಲಹೆಯನ್ನು ಪಾಲಿಸುತ್ತಾನೆ. ಯೆಹೋವನು ಸೊಲೊಮೋನನನ್ನು ಮೆಚ್ಚುತ್ತಾನೆ. ಆದುದರಿಂದ ಒಂದು ರಾತ್ರಿ ಆತನು ಕನಸಿನಲ್ಲಿ, ‘ಸೊಲೊಮೋನನೇ, ನಿನಗೆ ಯಾವ ವರ ಬೇಕು ಕೇಳಿಕೋ?’ ಎಂದು ಹೇಳುತ್ತಾನೆ.

ಆಗ ಸೊಲೊಮೋನನು, ‘ನನ್ನ ದೇವರಾದ ಯೆಹೋವನೇ, ನಾನು ಇನ್ನೂ ಚಿಕ್ಕವನು. ರಾಜ್ಯವನ್ನಾಳುವುದು ಹೇಗೆಂದು ನನಗೆ ತಿಳಿಯದು. ಆದುದರಿಂದ ನಿನ್ನ ಜನರನ್ನು ಯೋಗ್ಯ ರೀತಿಯಲ್ಲಿ ಆಳುವುದಕ್ಕೆ ನನಗೆ ವಿವೇಕವನ್ನು ದಯಪಾಲಿಸು’ ಎಂದು ಬೇಡಿಕೊಳ್ಳುತ್ತಾನೆ.

ಸೊಲೊಮೋನನು ಏನನ್ನು ಕೇಳಿಕೊಂಡನೋ ಅದನ್ನು ಯೆಹೋವನು ಮೆಚ್ಚುತ್ತಾನೆ. ಆದುದರಿಂದ ಆತನು ‘ನೀನು ದೀರ್ಘಾಯುಷ್ಯವನ್ನಾಗಲಿ ಐಶ್ವರ್ಯವನ್ನಾಗಲಿ ಕೇಳಿಕೊಳ್ಳದೆ ವಿವೇಕವನ್ನು ಕೇಳಿಕೊಂಡೆಯಲ್ಲಾ. ಆದುದರಿಂದ, ಇದುವರೆಗೆ ಯಾರಿಗೂ ಇರುವುದಕ್ಕಿಂತ ಹೆಚ್ಚಿನ ವಿವೇಕವನ್ನು ನಾನು ನಿನಗೆ ಕೊಡುವೆನು. ಅಷ್ಟೇ ಅಲ್ಲ, ನೀನು ಕೇಳದಂಥದ್ದನ್ನೂ ಅಂದರೆ ಐಶ್ವರ್ಯವನ್ನು, ಘನವನ್ನು ಸಹ ನಿನಗೆ ಕೊಡುವೆನು’ ಎಂದು ಹೇಳಿ ಆಶೀರ್ವದಿಸುತ್ತಾನೆ.

ಸ್ವಲ್ಪ ಸಮಯ ಕಳೆದ ಬಳಿಕ ಇಬ್ಬರು ಸ್ತ್ರೀಯರು ತುಂಬಾ ಕಷ್ಟಕರ ಸಮಸ್ಯೆಯೊಂದನ್ನು ಬಗೆಹರಿಸುವುದಕ್ಕಾಗಿ ಸೊಲೊಮೋನನ ಬಳಿಗೆ ಬರುತ್ತಾರೆ. ಅವರಲ್ಲೊಬ್ಬಳು, ‘ನಾನು ಮತ್ತು ಇವಳು ಒಂದೇ ಮನೆಯಲ್ಲಿ ವಾಸಿಸುತ್ತೇವೆ. ನಾನು ಒಂದು ಗಂಡು ಮಗುವನ್ನು ಹೆತ್ತೆ. ಎರಡು ದಿನಗಳ ಅನಂತರ ಇವಳೂ ಒಂದು ಗಂಡು ಮಗುವಿಗೆ ಜನ್ಮ ನೀಡಿದಳು. ಆಮೇಲೆ ಒಂದು ರಾತ್ರಿ ಇವಳ ಮಗು ಸತ್ತಿತು. ಆದರೆ ನಾನು ನಿದ್ದೆಯಲ್ಲಿದ್ದಾಗ ಅವಳು ತನ್ನ ಸತ್ತ ಮಗುವನ್ನು ನನ್ನ ಪಕ್ಕದಲ್ಲಿ ಹಾಕಿ ನನ್ನ ಕೂಸನ್ನು ತೆಗೆದುಕೊಂಡಳು. ನಾನು ಎಚ್ಚತ್ತು ಸತ್ತ ಮಗುವಿನೆಡೆಗೆ ನೋಡಿದಾಗ, ಅದು ನನ್ನದಲ್ಲವೆಂದು ಕಂಡೆನು’ ಎಂದು ವಿವರಿಸುತ್ತಾಳೆ.

ಆಗ ಇನ್ನೊಬ್ಬಳು ‘ಇಲ್ಲ! ಬದುಕಿರುವ ಮಗು ನನ್ನದು. ಸತ್ತಿರುವ ಮಗು ಅವಳದ್ದು!’ ಎಂದನ್ನುತ್ತಾಳೆ. ಅದಕ್ಕೆ ಮೊದಲನೆಯ ಸ್ತ್ರೀ ಮತ್ತೆ, ‘ಅಲ್ಲ! ಸತ್ತ ಮಗು ನಿನ್ನದು, ಬದುಕಿರುವುದು ನನ್ನದು!’ ಎಂದು ಉತ್ತರಿಸುತ್ತಾಳೆ. ಈ ರೀತಿಯಲ್ಲಿ ಆ ಸ್ತ್ರೀಯರು ಜಗಳವಾಡುತ್ತಾರೆ. ಸೊಲೊಮೋನನು ಏನು ಮಾಡುವನು?

ಅವನು ಒಂದು ಕತ್ತಿಯನ್ನು ತರುವಂತೆ ತನ್ನ ಸೇವಕರಿಗೆ ಹೇಳುತ್ತಾನೆ. ಅವರು ತರಲು, ‘ಜೀವದಿಂದಿರುವ ಈ ಕೂಸನ್ನು ಎರಡು ಭಾಗ ಮಾಡಿ ಅರ್ಧ ಇವಳಿಗೂ ಇನ್ನರ್ಧ ಅವಳಿಗೂ ಕೊಡಿರಿ’ ಎಂದು ಆಜ್ಞಾಪಿಸುತ್ತಾನೆ.

ಕೂಡಲೆ ಆ ಮಗುವಿನ ನಿಜವಾದ ತಾಯಿ, ‘ಅಯ್ಯೋ, ಬೇಡ! ದಯವಿಟ್ಟು ಮಗುವನ್ನು ಕೊಲ್ಲಬೇಡಿ. ಅದನ್ನು ಅವಳಿಗೇ ಕೊಟ್ಟುಬಿಡಿ!’ ಎಂದು ಕೂಗುತ್ತಾಳೆ. ಆದರೆ ಇನ್ನೊಬ್ಬಳು, ‘ನಮ್ಮಿಬ್ಬರಿಗೂ ಆ ಮಗುವನ್ನು ಕೊಡಬೇಡಿ. ಅದನ್ನು ಕಡಿದು ಎರಡು ತುಂಡು ಮಾಡಿ’ ಎಂದು ಹೇಳುತ್ತಾಳೆ.

ಕೊನೆಗೆ ಸೊಲೊಮೋನನು ಮಾತಾಡುತ್ತಾ ಅನ್ನುವುದು, ‘ಕೂಸನ್ನು ಕೊಲ್ಲಬೇಡಿರಿ! ಅದನ್ನು ಮೊದಲನೆಯ ಸ್ತ್ರೀಗೆ ಕೊಡಿರಿ. ಅವಳೇ ನಿಜವಾದ ತಾಯಿ.’ ಇದು ಸೊಲೊಮೋನನಿಗೆ ಹೇಗೆ ಗೊತ್ತಾಯಿತು? ಹೇಗೆಂದರೆ, ನಿಜವಾದ ತಾಯಿ ತನ್ನ ಮಗುವನ್ನು ಬಹಳ ಪ್ರೀತಿಸುತ್ತಾಳೆ. ಆದುದರಿಂದಲೇ ಅದನ್ನು ಕೊಲ್ಲಬಾರದೆಂಬ ಕಾರಣಕ್ಕಾಗಿ ಇನ್ನೊಬ್ಬಳಿಗೆ ಕೊಟ್ಟುಬಿಡುವಂತೆ ಹೇಳುತ್ತಾಳೆ. ಹೀಗೆ, ಅವಳೇ ಮಗುವಿನ ನಿಜವಾದ ತಾಯಿಯೆಂದು ಸೊಲೊಮೋನನಿಗೆ ಗೊತ್ತಾಗುತ್ತದೆ. ಸೊಲೊಮೋನನು ಹೇಗೆ ಈ ಸಮಸ್ಯೆಯನ್ನು ಪರಿಹರಿಸಿದನೆಂದು ಜನರು ಕೇಳಿದಾಗ, ಅಂಥ ಒಬ್ಬ ವಿವೇಕಿ ರಾಜನು ತಮ್ಮನ್ನು ಆಳುತ್ತಿರುವುದಕ್ಕಾಗಿ ಅವರೆಲ್ಲರೂ ಸಂತೋಷಿಸುತ್ತಾರೆ.

ಸೊಲೊಮೋನನ ಆಳಿಕೆಯ ಸಮಯದಲ್ಲಿ, ಭೂಮಿಯಲ್ಲಿ ಗೋದಿ, ಜವೆಗೋದಿ, ದ್ರಾಕ್ಷೆ, ಅಂಜೂರ ಹಾಗೂ ಇತರ ಬೆಳೆಗಳು ಸಮೃದ್ಧಿಯಾಗಿ ಬೆಳೆಯುವಂತೆ ಮಾಡುವ ಮೂಲಕ ಯೆಹೋವನು ಜನರನ್ನು ಆಶೀರ್ವದಿಸುತ್ತಾನೆ. ಜನರು ಉತ್ತಮವಾದ ವಸ್ತ್ರಗಳನ್ನು ತೊಟ್ಟು ಒಳ್ಳೆಯ ಮನೆಗಳಲ್ಲಿ ವಾಸಿಸುತ್ತಾರೆ. ಪ್ರತಿಯೊಬ್ಬರಿಗೆ ಬೇಕಾದಷ್ಟು ಒಳ್ಳೆಯ ಸೌಕರ್ಯಗಳು ಅಲ್ಲಿರುತ್ತವೆ.

1 ಅರಸುಗಳು 3:3-28; 4:25-34.

ಸೊಲೊಮೋನನು ದೇವಾಲಯ ಕಟ್ಟುತ್ತಾನೆ





ದಾವೀದನು ಸಾಯುವ ಮುಂಚೆ, ಯೆಹೋವನು ತನ್ನ ಆಲಯವನ್ನು ಕಟ್ಟುವುದಕ್ಕಾಗಿ ಕೊಟ್ಟಿದ್ದ ನಕ್ಷೆಗಳನ್ನು ಸೊಲೊಮೋನನ ಕೈಗೆ ಒಪ್ಪಿಸಿದ್ದನು. ಸೊಲೊಮೋನನು ತನ್ನ ಆಳಿಕೆಯ ನಾಲ್ಕನೆಯ ವರ್ಷದಲ್ಲಿ ಆಲಯವನ್ನು ಕಟ್ಟಲಾರಂಭಿಸುತ್ತಾನೆ. ಅದನ್ನು ಕಟ್ಟಿ ಮುಗಿಸಲು ಏಳೂವರೆ ವರ್ಷ ಹಿಡಿಯುತ್ತದೆ. ಲಕ್ಷಕ್ಕಿಂತಲೂ ಹೆಚ್ಚು ಜನರು ಆ ಕೆಲಸವನ್ನು ಮಾಡುತ್ತಾರೆ. ಅಷ್ಟೇ ಅಲ್ಲ, ಅದನ್ನು ಕಟ್ಟಲು ಬಹಳ ಹಣ ತಗಲುತ್ತದೆ. ಏಕೆಂದರೆ, ಅದರ ನಿರ್ಮಾಣಕ್ಕಾಗಿ ತುಂಬಾ ಬೆಳ್ಳಿಬಂಗಾರವನ್ನು ಬಳಸಲಾಗುತ್ತದೆ.

ಗುಡಾರಕ್ಕೆ ಇದ್ದಂತೆಯೇ ದೇವಾಲಯಕ್ಕೂ ಎರಡು ಮುಖ್ಯ ಕೋಣೆಗಳಿವೆ. ಆದರೆ ಈ ಕೋಣೆಗಳು ಗುಡಾರದಲ್ಲಿದ್ದ ಕೋಣೆಗಳಿಗಿಂತ ಎರಡಷ್ಟು ದೊಡ್ಡದಾಗಿವೆ. ಆಲಯದ ಒಳಗಿನ ಕೋಣೆಯಲ್ಲಿ ಸೊಲೊಮೋನನು ಒಡಂಬಡಿಕೆಯ ಮಂಜೂಷವನ್ನು ಇಡಿಸಿದ್ದಾನೆ. ಗುಡಾರದಲ್ಲಿದ್ದ ಇತರ ಸಾಮಾನುಗಳನ್ನು ಬೇರೆ ಕೋಣೆಯಲ್ಲಿ ಇಡಲಾಗುತ್ತದೆ.

ದೇವಾಲಯವು ಕಟ್ಟಿ ಮುಗಿಸಲ್ಪಟ್ಟಾಗ ಅಲ್ಲಿ ಒಂದು ದೊಡ್ಡ ಉತ್ಸವವು ನಡೆಯುತ್ತದೆ. ನೀವು ಚಿತ್ರದಲ್ಲಿ ನೋಡುವಂತೆ, ಸೊಲೊಮೋನನು ಆಲಯದ ಮುಂದೆ ಮೊಣಕಾಲೂರಿ ಪ್ರಾರ್ಥಿಸುತ್ತಾನೆ. ‘ಯೆಹೋವ ದೇವರೇ, ಉನ್ನತ ಉನ್ನತವಾದ ಆಕಾಶವೂ ನಿನ್ನ ವಾಸಕ್ಕೆ ಸಾಲದು. ಹೀಗಿರುವಲ್ಲಿ ಈ ಮಂದಿರವು ನಿನಗೆ ಹೇಗೆ ಸಾಕಾದೀತು. ಆದರೂ ನನ್ನ ದೇವರೇ, ನಿನ್ನ ಜನರು ಈ ಸ್ಥಳದ ಕಡೆಗೆ ತಿರುಗಿಕೊಂಡು ಪ್ರಾರ್ಥನೆ ಮಾಡುವಾಗ ದಯವಿಟ್ಟು ಲಾಲಿಸು.’

ಸೊಲೊಮೋನನು ತನ್ನ ಪ್ರಾರ್ಥನೆಯನ್ನು ಮುಗಿಸುವಾಗ ಆಕಾಶದಿಂದ ಬೆಂಕಿ ಬೀಳುತ್ತದೆ. ಅದು ಅಲ್ಲಿದ್ದ ಪ್ರಾಣಿ ಯಜ್ಞಗಳನ್ನು ದಹಿಸಿಬಿಡುತ್ತದೆ. ಅಲ್ಲದೆ, ಯೆಹೋವನ ಉಜ್ವಲ ಬೆಳಕು ಆಲಯವನ್ನು ತುಂಬುತ್ತದೆ. ಯೆಹೋವನು ಆಲಿಸುತ್ತಿದ್ದಾನೆ ಮತ್ತು ಆಲಯವೂ ಸೊಲೊಮೋನನ ಪ್ರಾರ್ಥನೆಯೂ ಆತನಿಗೆ ಮೆಚ್ಚಿಗೆಯಾಗಿವೆ ಎಂದು ಇದು ತೋರಿಸುತ್ತದೆ. ಗುಡಾರದ ಬದಲಿಗೆ, ಈ ದೇವಾಲಯವು ಈಗ ಜನರು ಆರಾಧನೆಗಾಗಿ ಕೂಡಿಬರುವ ಸ್ಥಳವಾಗುತ್ತದೆ.

ಬಹಳ ವರ್ಷಗಳ ವರೆಗೆ ಸೊಲೊಮೋನನು ವಿವೇಕದಿಂದ ಆಳುತ್ತಾನೆ. ಜನರೆಲ್ಲರೂ ಸಂತೋಷದಿಂದಿರುತ್ತಾರೆ. ಆದರೆ ಯೆಹೋವನನ್ನು ಆರಾಧಿಸದ ಅನೇಕ ವಿದೇಶೀ ಸ್ತ್ರೀಯರನ್ನು ಸೊಲೊಮೋನನು ವಿವಾಹವಾಗುತ್ತಾನೆ. ಅವರಲ್ಲಿ ಒಬ್ಬಳು ವಿಗ್ರಹಕ್ಕೆ ಪೂಜೆಮಾಡುವುದು ನಿಮಗೆ ಕಾಣಿಸುತ್ತದೋ? ಕೊನೆಗೆ ಸೊಲೊಮೋನನ ಪತ್ನಿಯರು ಅವನು ಬೇರೆ ದೇವರುಗಳನ್ನು ಆರಾಧಿಸುವಂತೆ ಮಾಡುತ್ತಾರೆ. ಸೊಲೊಮೋನನು ಹೀಗೆ ಮಾಡುವಾಗ ಏನಾಗುತ್ತದೆಂದು ನಿಮಗೆ ತಿಳಿದಿದೆಯೇ? ಅವನು ಜನರನ್ನು ಇನ್ನು ಮುಂದೆ ದಯೆಯಿಂದ ಉಪಚರಿಸುವುದಿಲ್ಲ. ಅವನು ಕ್ರೂರನಾಗುತ್ತಾನೆ ಮತ್ತು ಜನರು ಅವನ ಆಳಿಕೆಯಲ್ಲಿ ಸಂತೋಷಪಡುವುದಿಲ್ಲ.

ಇದರಿಂದ ಯೆಹೋವನು ಸೊಲೊಮೋನನ ಮೇಲೆ ಸಿಟ್ಟುಗೊಳ್ಳುತ್ತಾನೆ. ಆತನು ಅವನಿಗೆ ಹೇಳುವುದು: ‘ನಾನು ರಾಜ್ಯವನ್ನು ನಿನ್ನಿಂದ ಕಿತ್ತುಕೊಂಡು ಇನ್ನೊಬ್ಬ ಪುರುಷನಿಗೆ ಕೊಡುವೆನು. ಆದರೆ ಅದನ್ನು ನಿನ್ನ ಜೀವಮಾನ ಕಾಲದಲ್ಲಿ ಮಾಡದೆ ನಿನ್ನ ಮಗನ ಆಳಿಕೆಯಲ್ಲಿ ಮಾಡುವೆನು. ಆದರೆ ನಿನ್ನ ಮಗನಿಂದ ರಾಜ್ಯದ ಜನರೆಲ್ಲರನ್ನು ನಾನು ಕಿತ್ತುಕೊಳ್ಳುವುದಿಲ್ಲ.’ ಇದು ಹೇಗೆ ಸಂಭವಿಸುತ್ತದೆಂದು ನಾವು ನೋಡೋಣ.

1 ಪೂರ್ವಕಾಲವೃತ್ತಾಂತ 28:9-21; 29:1-9; 1 ಅರಸುಗಳು 5:1-18; 2 ಪೂರ್ವಕಾಲವೃತ್ತಾಂತ 6:12-42; 7:1-5; 1 ಅರಸುಗಳು 11:9-13.

ರಾಜ್ಯವು ಇಬ್ಭಾಗವಾಗುತ್ತದೆ





ಈ ಮನುಷ್ಯನು ತನ್ನ ಅಂಗಿಯನ್ನು ತುಂಡುತುಂಡಾಗಿ ಹರಿಯುತ್ತಿರುವುದು ಏಕೆಂದು ನಿಮಗೆ ಗೊತ್ತೋ? ಹಾಗೆ ಮಾಡುವಂತೆ ಅವನಿಗೆ ಯೆಹೋವನೇ ಹೇಳಿದನು. ಈ ಮನುಷ್ಯನು ದೇವರ ಪ್ರವಾದಿಯಾದ ಅಹೀಯನು. ಪ್ರವಾದಿ ಎಂದರೇನೆಂದು ನಿಮಗೆ ತಿಳಿದಿದೆಯೇ? ಭವಿಷ್ಯತ್ತಿನಲ್ಲಿ ನಡೆಯಲಿರುವ ವಿಷಯವನ್ನು ದೇವರು ಯಾರಿಗೆ ತಿಳಿಸುತ್ತಾನೋ ಆ ವ್ಯಕ್ತಿಯೇ ಪ್ರವಾದಿ.

ಇಲ್ಲಿ ಅಹೀಯನು ಯಾರೊಬ್ಬಾಮನೊಂದಿಗೆ ಮಾತಾಡುತ್ತಿದ್ದಾನೆ. ಸೊಲೊಮೋನನು ತನ್ನ ಕೆಲವು ಕಟ್ಟಡದ ಕೆಲಸಮಾಡಲು ಮುಖ್ಯಸ್ಥನನ್ನಾಗಿ ನೇಮಿಸಿದ ವ್ಯಕ್ತಿಯೇ ಯಾರೊಬ್ಬಾಮನು. ಅಹೀಯನು ಯಾರೊಬ್ಬಾಮನನ್ನು ಇಲ್ಲಿ ದಾರಿಯಲ್ಲಿ ಸಂಧಿಸುವಾಗ ಒಂದು ವಿಚಿತ್ರ ಸಂಗತಿಯನ್ನು ಮಾಡುತ್ತಾನೆ. ಅವನು ತಾನು ಧರಿಸಿರುವ ಹೊಸ ಅಂಗಿಯನ್ನು ತೆಗೆದು ಅದನ್ನು 12 ತುಂಡುಗಳಾಗಿ ಹರಿಯುತ್ತಾನೆ. ಅವನು ಯಾರೊಬ್ಬಾಮನಿಗೆ ಹೇಳುವುದು: ‘ಹತ್ತು ತುಂಡುಗಳನ್ನು ನಿನಗಾಗಿ ತೆಗೆದುಕೋ.’ ಅಹೀಯನು ಯಾರೊಬ್ಬಾಮನಿಗೆ ಹತ್ತು ತುಂಡುಗಳನ್ನು ಕೊಡುವುದು ಏಕೆಂದು ನಿಮಗೆ ತಿಳಿದಿದೆಯೇ?

ಯೆಹೋವನು ಸೊಲೊಮೋನನಿಂದ ರಾಜ್ಯವನ್ನು ಕಿತ್ತುಕೊಳ್ಳಲಿರುವನೆಂದು ಅಹೀಯನು ವಿವರಿಸುತ್ತಾನೆ. ಯೆಹೋವನು ಹತ್ತು ಕುಲಗಳನ್ನು ಯಾರೊಬ್ಬಾಮನಿಗೆ ಕೊಡಲಿದ್ದಾನೆಂದು ಅವನು ಹೇಳುತ್ತಾನೆ. ಅಂದರೆ ಸೊಲೊಮೋನನ ಪುತ್ರ ರೆಹಬ್ಬಾಮನಿಗೆ ಆಳಲಿಕ್ಕೆ ಎರಡು ಕುಲಗಳು ಮಾತ್ರವೇ ಇರುತ್ತವೆ.

ಅಹೀಯನು ಯಾರೊಬ್ಬಾಮನಿಗೆ ಅಂದದ್ದನ್ನು ಸೊಲೊಮೋನನು ಕೇಳಿ ಬಲು ಸಿಟ್ಟುಗೊಂಡು ಅವನನ್ನು ಕೊಲ್ಲಲು ಪ್ರಯತ್ನಿಸುತ್ತಾನೆ. ಆದರೆ ಯಾರೊಬ್ಬಾಮನು ಐಗುಪ್ತಕ್ಕೆ ಓಡಿಹೋಗುತ್ತಾನೆ. ಸ್ವಲ್ಪ ಸಮಯದ ಮೇಲೆ ಸೊಲೊಮೋನನು ಸಾಯುತ್ತಾನೆ. ಅವನು 40 ವರ್ಷ ಅರಸನಾಗಿದ್ದನು. ಆಗ ಅವನ ಮಗ ರೆಹಬ್ಬಾಮನು ರಾಜನಾಗುತ್ತಾನೆ. ಯಾರೊಬ್ಬಾಮನು ಐಗುಪ್ತದಲ್ಲಿರುವಾಗ ಸೊಲೊಮೋನನು ಸತ್ತನೆಂದು ತಿಳಿಯುತ್ತದೆ. ಆದುದರಿಂದ ಅವನು ಇಸ್ರಾಯೇಲಿಗೆ ಹಿಂದಿರುಗಿ ಬರುತ್ತಾನೆ.

ರೆಹಬ್ಬಾಮನು ಒಳ್ಳೆಯ ಅರಸನಲ್ಲ. ಅವನು ತನ್ನ ತಂದೆ ಸೊಲೊಮೋನನಿಗಿಂತಲೂ ಹೆಚ್ಚು ಕ್ರೂರಿಯಾಗುತ್ತಾನೆ. ಯಾರೊಬ್ಬಾಮ ಮತ್ತು ಇತರ ಪ್ರಧಾನ ಪುರುಷರು ಅರಸ ರೆಹಬ್ಬಾಮನ ಬಳಿಗೆ ಹೋಗಿ ಜನರನ್ನು ಪ್ರೀತಿಯಿಂದ ನೋಡಿಕೊಳ್ಳುವಂತೆ ಕೇಳಿಕೊಳ್ಳುತ್ತಾರೆ. ಆದರೆ ರೆಹಬ್ಬಾಮನು ಅವರ ಮಾತನ್ನು ಕೇಳುವುದಿಲ್ಲ. ಈಗ ಅವನು ಮುಂಚಿಗಿಂತಲೂ ಹೆಚ್ಚು ಕ್ರೂರಿಯಾಗುತ್ತಾನೆ. ಆದುದರಿಂದ ಜನರು ಯಾರೊಬ್ಬಾಮನನ್ನು ಹತ್ತು ಕುಲಗಳ ಅರಸನನ್ನಾಗಿ ಮಾಡುತ್ತಾರೆ. ಬೆನ್ಯಾಮೀನ್‌ ಮತ್ತು ಯೆಹೂದ ಎಂಬ ಎರಡು ಕುಲಗಳಾದರೋ ರೆಹಬ್ಬಾಮನನ್ನೇ ತಮ್ಮ ಅರಸನನ್ನಾಗಿ ಇಟ್ಟುಕೊಳ್ಳುತ್ತವೆ.

ಯಾರೊಬ್ಬಾಮನು ತನ್ನ ಜನರು ಯೆಹೋವನನ್ನು ಆಲಯದಲ್ಲಿ ಆರಾಧಿಸುವುದಕ್ಕಾಗಿ ಯೆರೂಸಲೇಮಿಗೆ ಹೋಗುವುದನ್ನು ಇಷ್ಟಪಡುವುದಿಲ್ಲ. ಆದುದರಿಂದ ಅವನು ಬಂಗಾರದ ಎರಡು ಬಸವನ ಮೂರ್ತಿಗಳನ್ನು ಮಾಡಿ ಹತ್ತು-ಕುಲಗಳ ರಾಜ್ಯದ ಜನರು ಅದನ್ನು ಆರಾಧಿಸುವಂತೆ ಮಾಡುತ್ತಾನೆ. ಬಲುಬೇಗನೆ ದೇಶವು ಪಾತಕ ಮತ್ತು ಹಿಂಸಾಚಾರದಿಂದ ತುಂಬುತ್ತದೆ.

ಎರಡು-ಕುಲಗಳ ರಾಜ್ಯದಲ್ಲೂ ತೊಂದರೆಯಿದೆ. ರೆಹಬ್ಬಾಮನು ಅರಸನಾಗಿ ಐದು ವರ್ಷದೊಳಗಾಗಿ ಐಗುಪ್ತದ ಅರಸನು ಯೆರೂಸಲೇಮಿನ ವಿರುದ್ಧ ಯುದ್ಧಕ್ಕೆ ಬರುತ್ತಾನೆ. ಯೆಹೋವನ ಆಲಯದಲ್ಲಿದ್ದ ಅನೇಕ ಅಮೂಲ್ಯ ವಸ್ತುಗಳನ್ನು ಅವನು ತೆಗೆದುಕೊಂಡು ಹೋಗುತ್ತಾನೆ. ಹೀಗೆ ಆಲಯವು ಕಟ್ಟಲ್ಪಟ್ಟಾಗ ಹೇಗಿತ್ತೋ ಹಾಗೆ ಉಳಿಯುವುದು ಕೇವಲ ಕೊಂಚ ಕಾಲವಷ್ಟೇ.

1 ಅರಸುಗಳು 11:26-43; 12:1-33; 14:21-31.

ದುಷ್ಟ ರಾಣಿ ಈಜೆಬೆಲ್‌





ಅರಸ ಯಾರೊಬ್ಬಾಮನು ಸತ್ತ ಮೇಲೆ ಉತ್ತರದ ಹತ್ತು-ಕುಲಗಳ ಇಸ್ರಾಯೇಲ್‌ ರಾಜ್ಯವನ್ನಾಳಿದ ಪ್ರತಿಯೊಬ್ಬ ಅರಸನು ಕೆಟ್ಟವನಾಗಿರುತ್ತಾನೆ. ಎಲ್ಲರಿಗಿಂತ ಹೆಚ್ಚು ಕೆಟ್ಟ ಅರಸನೆಂದರೆ ಅಹಾಬನು. ಏಕೆಂದು ನಿಮಗೆ ತಿಳಿದಿದೆಯೇ? ಅವನ ದುಷ್ಟ ಪತ್ನಿ ಈಜೆಬೆಲ್‌ ರಾಣಿಯೇ ಇದಕ್ಕೆ ಮುಖ್ಯ ಕಾರಣವಾಗಿದ್ದಳು.

ಈಜೆಬೆಲಳು ಇಸ್ರಾಯೇಲ್ಯ ಸ್ತ್ರೀಯಲ್ಲ. ಚೀದೋನಿನ ಅರಸನ ಮಗಳು. ಅವಳು ಸುಳ್ಳು ದೇವರಾದ ಬಾಳನನ್ನು ಆರಾಧಿಸುತ್ತಾಳೆ. ಅಹಾಬ ಮತ್ತು ಅನೇಕ ಇಸ್ರಾಯೇಲ್ಯರು ಸಹ ಬಾಳನನ್ನು ಆರಾಧಿಸುವಂತೆ ಅವಳು ಮಾಡುತ್ತಾಳೆ. ಈಜೆಬೆಲ್‌ ಯೆಹೋವನನ್ನು ದ್ವೇಷಿಸುತ್ತಾಳೆ. ಮಾತ್ರವಲ್ಲ ಆತನ ಅನೇಕ ಪ್ರವಾದಿಗಳನ್ನು ಕೊಲ್ಲುತ್ತಾಳೆ. ಕೆಲವರು ತಮ್ಮ ಪ್ರಾಣಗಳನ್ನು ಉಳಿಸಿಕೊಳ್ಳಲಿಕ್ಕಾಗಿ ಗುಹೆಗಳಲ್ಲಿ ಅಡಗಿಕೊಳ್ಳಬೇಕಾಗುತ್ತದೆ. ಈಜೆಬೆಲಳು ತಾನು ಬಯಸಿದ್ದನ್ನು ಪಡೆಯಲಿಕ್ಕಾಗಿ ಒಬ್ಬ ವ್ಯಕ್ತಿಯನ್ನು ಕೊಲ್ಲಲು ಸಹ ಹೇಸುವುದಿಲ್ಲ.

ಒಂದು ದಿನ ಅರಸ ಅಹಾಬನು ಗಂಟುಮುಖ ಮಾಡಿಕೊಂಡು ಬಹು ಬೇಸರದಿಂದ ಇರುತ್ತಾನೆ. ಈಜೆಬೆಲಳು ಇದನ್ನು ನೋಡಿ, ‘ಇಂದೇಕೆ ಚಿಂತೆಯಲ್ಲಿದ್ದೀರಿ?’ ಎಂದು ಕೇಳುತ್ತಾಳೆ.

‘ನಾಬೋತನ ದಾಕ್ಷೇತೋಟವನ್ನು ನಾನು ಕೊಂಡುಕೊಳ್ಳಲು ಬಯಸಿದೆ. ಆದರೆ ಅವನು ಕೊಡುವುದಿಲ್ಲವೆಂದು ಹೇಳಿಬಿಟ್ಟ. ಅದಕ್ಕೆ ನನಗೆ ತುಂಬಾ ಬೇಸರವಾಗಿದೆ’ ಎಂದು ಅಹಾಬನು ಉತ್ತರಿಸುತ್ತಾನೆ.

‘ಚಿಂತಿಸಬೇಡಿ, ನಾನು ನಿಮಗೆ ಅದನ್ನು ಕೊಡಿಸುತ್ತೇನೆ’ ಎಂದು ಹೇಳುತ್ತಾಳೆ ಈಜೆಬೆಲ್‌.

ಬಳಿಕ ಈಜೆಬೆಲಳು ನಾಬೋತನು ವಾಸಿಸುವ ನಗರದ ಪ್ರಧಾನ ಪುರುಷರಿಗೆ ಪತ್ರಗಳನ್ನು ಬರೆದು, ‘ಕೆಲವು ದುಷ್ಟ ಜನರನ್ನು ಕರೇಕಳುಹಿಸಿ ನಾಬೋತನು ದೇವರನ್ನೂ ಅರಸನನ್ನೂ ಶಪಿಸಿದನೆಂದು ಸಾಕ್ಷಿಹೇಳಿಸಿರಿ. ಅನಂತರ ಅವನನ್ನು ನಗರದ ಹೊರಗೆ ಒಯ್ದು ಕಲ್ಲೆಸೆದು ಕೊಲ್ಲಿರಿ’ ಎಂದು ತಿಳಿಸುತ್ತಾಳೆ.

ನಾಬೋತನು ಸತ್ತನೆಂದು ಈಜೆಬೆಲಳು ಕೇಳಿದ ಕೂಡಲೆ ಅವಳು ಅಹಾಬನಿಗೆ, ‘ಹೋಗಿ ಅವನ ದ್ರಾಕ್ಷೆತೋಟವನ್ನು ತೆಗೆದುಕೊ’ ಎಂದು ಹೇಳುತ್ತಾಳೆ. ಅಂಥ ಭೀಕರ ಕೃತ್ಯವನ್ನು ಮಾಡಿದ್ದಕ್ಕಾಗಿ ಈಜೆಬೆಲಳಿಗೆ ಶಿಕ್ಷೆಯಾಗಲೇಬೇಕೆಂದು ನೀವು ಒಪ್ಪುವುದಿಲ್ಲವೇ?

ಹೌದು, ತಕ್ಕಕಾಲದಲ್ಲಿ ಅವಳನ್ನು ಶಿಕ್ಷಿಸಲು ಯೆಹೋವನು ಯೇಹು ಎಂಬ ಮನುಷ್ಯನನ್ನು ಕಳುಹಿಸುತ್ತಾನೆ. ಈಜೆಬೆಲಳು ಯೇಹು ಬರುತ್ತಾನೆಂಬ ಸುದ್ದಿಯನ್ನು ಕೇಳಿ ಕಣ್ಣಿಗೆ ಕಾಡಿಗೆ ಹಚ್ಚಿಕೊಂಡು ಸುಂದರಿಯಾಗಿ ಕಾಣುವಂತೆ ತನ್ನನ್ನು ಅಲಂಕರಿಸಿಕೊಳ್ಳುತ್ತಾಳೆ. ಆದರೆ ಯೇಹು ಬಂದು ಕಿಟಿಕಿಯ ಬಳಿ ಈಜೆಬೆಲಳು ನಿಂತಿರುವುದನ್ನು ಕಂಡು ಅರಮನೆಯ ಸೇವಕರಿಗೆ ‘ಅವಳನ್ನು ಕೆಳಗೆ ದೊಬ್ಬಿರಿ!’ ಎಂದು ಕೂಗಿ ಹೇಳುತ್ತಾನೆ. ನೀವು ಚಿತ್ರದಲ್ಲಿ ನೋಡುವ ಪ್ರಕಾರ, ಸೇವಕರು ಅವನ ಮಾತಿಗೆ ವಿಧೇಯರಾಗಿ ಅವಳನ್ನು ಕೆಳಗೆ ದೊಬ್ಬುತ್ತಾರೆ. ಆಕೆ ಸತ್ತುಹೋಗುತ್ತಾಳೆ. ದುಷ್ಟ ರಾಣಿ ಈಜೆಬೆಲಳ ಅಂತ್ಯವು ಇದೇ.

1 ಅರಸುಗಳು 16:29-33; 18:1-4; 21:1-16; 2 ಅರಸುಗಳು 9:30-37.

ಯೆಹೋಷಾಫಾಟನು ಯೆಹೋವನಲ್ಲಿ ಭರವಸೆಯಿಡುತ್ತಾನೆ





ಈ ಜನರು ಯಾರು? ಅವರೇನು ಮಾಡುತ್ತಿದ್ದಾರೆ? ನಿಮಗೆ ತಿಳಿದಿದೆಯೇ? ಅವರು ಯುದ್ಧಕ್ಕೆ ಹೋಗುತ್ತಿದ್ದಾರೆ. ಮುಂದೆ ಇರುವ ಜನರು ಹಾಡುತ್ತಿದ್ದಾರೆ. ಆದರೆ, ‘ಈ ಗಾಯಕರು ಹೋರಾಟಕ್ಕೆ ಹೋಗುವಾಗ ಕತ್ತಿ, ಈಟಿಗಳನ್ನು ಏಕೆ ತೆಗೆದುಕೊಂಡು ಹೋಗುತ್ತಿಲ್ಲ?’ ಎಂದು ನೀವು ಕೇಳಬಹುದು. ಏಕೆಂದು ನಾವೀಗ ನೋಡೋಣ.

ಯೆಹೋಷಾಫಾಟನು ಇಸ್ರಾಯೇಲಿನ ಎರಡು-ಕುಲಗಳ ರಾಜ್ಯದ ಅರಸನು. ಅವನು ಉತ್ತರದ ಹತ್ತು-ಕುಲಗಳ ರಾಜ್ಯದ ಅರಸನಾದ ಅಹಾಬ ಮತ್ತು ಈಜೆಬೆಲರು ಜೀವಿಸಿದ್ದ ಅದೇ ಸಮಯದಲ್ಲಿ ಜೀವಿಸುತ್ತಾನೆ. ಆದರೆ ಯೆಹೋಷಾಫಾಟನು ತುಂಬಾ ಒಳ್ಳೆಯ ಅರಸ. ಅವನ ತಂದೆಯಾದ ಆಸನು ಸಹ ಒಳ್ಳೆಯ ಅರಸನಾಗಿದ್ದನು. ಆದುದರಿಂದ ಅನೇಕ ವರ್ಷಗಳ ತನಕ ದಕ್ಷಿಣದ ಎರಡು-ಕುಲಗಳ ರಾಜ್ಯದ ಜನರು ನೆಮ್ಮದಿಯ ಜೀವನದಲ್ಲಿ ಆನಂದಿಸುತ್ತಾರೆ.

ಆದರೆ ಈಗ ಸಂಭವಿಸುವ ಒಂದು ಸಂಗತಿಯು ಜನರಲ್ಲಿ ಹೆದರಿಕೆಯನ್ನು ಉಂಟುಮಾಡುತ್ತದೆ. ಸಂದೇಶವಾಹಕರು ಯೆಹೋಷಾಫಾಟನಿಗೆ ವರದಿಸುವುದು: ‘ಮೋವಾಬ್‌, ಅಮ್ಮೋನ್‌ ಮತ್ತು ಸೇಯೀರ್‌ ಪರ್ವತ ದೇಶಗಳಿಂದ ಒಂದು ದೊಡ್ಡ ಸೈನ್ಯವು ನಿಮ್ಮನ್ನು ಆಕ್ರಮಿಸಲು ಬರುತ್ತಿದೆ.’ ಆದುದರಿಂದ, ಯೆಹೋವನ ಸಹಾಯವನ್ನು ಕೋರುವುದಕ್ಕಾಗಿ ಅನೇಕ ಇಸ್ರಾಯೇಲ್ಯರು ಯೆರೂಸಲೇಮಿನಲ್ಲಿ ಒಟ್ಟುಸೇರುತ್ತಾರೆ. ಅವರು ಆಲಯಕ್ಕೆ ಹೋದಾಗ ಯೆಹೋಷಾಫಾಟನು ಹೀಗೆಂದು ಪ್ರಾರ್ಥಿಸುತ್ತಾನೆ: ‘ಯೆಹೋವನೇ, ನಮ್ಮ ದೇವರೇ, ನಮಗೆ ಏನು ಮಾಡಬೇಕೆಂದು ತಿಳಿಯದು. ಈ ದೊಡ್ಡ ಸೈನ್ಯದ ಎದುರು ನಾವು ನಿಸ್ಸಹಾಯಕರಾಗಿದ್ದೇವೆ. ಸಹಾಯಕ್ಕಾಗಿ ನಾವು ನಿನ್ನನ್ನೇ ನೋಡುತ್ತೇವೆ.’

ಆ ಪ್ರಾರ್ಥನೆಯನ್ನು ಯೆಹೋವನು ಆಲಿಸುತ್ತಾನೆ. ಮತ್ತು ತನ್ನ ಸೇವಕರಲ್ಲಿ ಒಬ್ಬನು ಜನರಿಗೆ ಹೀಗನ್ನುವಂತೆ ಹೇಳುತ್ತಾನೆ: ‘ಯುದ್ಧವು ನಿಮ್ಮದಲ್ಲ, ದೇವರದೇ. ನಿಮಗೆ ಯುದ್ಧಮಾಡಲಿಕ್ಕೆ ಇರುವುದಿಲ್ಲ. ಸುಮ್ಮನೆ ನಿಂತುಕೊಂಡು ಯೆಹೋವನು ನಿಮ್ಮನ್ನು ರಕ್ಷಿಸುವ ವಿಧವನ್ನು ನೋಡಿರಿ.’

ಆದುದರಿಂದ, ಮರುದಿನ ಯೆಹೋಷಾಫಾಟನು ಜನರಿಗೆ, ‘ಯೆಹೋವನಲ್ಲಿ ಭರವಸೆಯಿಡಿರಿ!’ ಎಂದು ಹೇಳುತ್ತಾನೆ. ಅನಂತರ ಅವನು ತನ್ನ ಸೈನಿಕರ ಮುಂದುಗಡೆ ಗಾಯಕರನ್ನು ಕಳುಹಿಸುತ್ತಾನೆ. ಅವರು ಮುನ್ನಡೆಯುವಾಗ ಯೆಹೋವನಿಗೆ ಸ್ತುತಿಗಳನ್ನು ಹಾಡುತ್ತಾರೆ. ಅವರು ಯುದ್ಧರಂಗದ ಹತ್ತಿರಕ್ಕೆ ಬರುವಾಗ ಏನು ಸಂಭವಿಸುತ್ತದೆಂದು ನಿಮಗೆ ಗೊತ್ತೋ? ಶತ್ರು ಸೈನಿಕರು ತಮ್ಮೊಳಗೆ ತಾವೇ ಹೋರಾಡುವಂತೆ ಯೆಹೋವನು ಮಾಡುತ್ತಾನೆ. ಇಸ್ರಾಯೇಲ್ಯರು ಅಲ್ಲಿಗೆ ಬಂದಾಗ ಎಲ್ಲ ಶತ್ರು ಸೈನಿಕರು ಸತ್ತು ಬಿದ್ದಿರುತ್ತಾರೆ!

ಯೆಹೋಷಾಫಾಟನು ಯೆಹೋವನಲ್ಲಿ ಭರವಸೆಯಿಟ್ಟದ್ದು ವಿವೇಕಯುತವಲ್ಲವೋ? ನಾವು ಸಹ ಆತನಲ್ಲಿ ಭರವಸೆಯಿಡುವುದಾದರೆ ವಿವೇಕಿಗಳಾಗಿರುವೆವು.

1 ಅರಸುಗಳು 22:41-53; 2 ಪೂರ್ವಕಾಲವೃತ್ತಾಂತ 20:1-30.

ಪುನಃ ಜೀವ ಪಡೆದ ಇಬ್ಬರು ಹುಡುಗರು





ನೀವು ಒಂದುವೇಳೆ ಸತ್ತು ಹೋದಿರಿ ಎಂದು ನೆನಸಿ. ನೀವು ಪುನಃ ಜೀವಂತವಾದರೆ ನಿಮ್ಮ ಅಮ್ಮಗೆ ಹೇಗನಿಸುವುದು? ಅಮ್ಮಗೆ ತುಂಬಾ ಸಂತೋಷವಾಗುತ್ತದೆ ಅಲ್ಲವೇ? ಆದರೆ ಸತ್ತ ವ್ಯಕ್ತಿ ಪುನಃ ಜೀವಿಸಲು ಆಗುತ್ತದೋ? ಈ ಮುಂಚೆ ಯಾವಾಗಲಾದರೂ ಆ ರೀತಿ ನಡೆದಿದೆಯೇ?

ಇಲ್ಲಿರುವ ಆ ಪುರುಷ, ಸ್ತ್ರೀ ಮತ್ತು ಚಿಕ್ಕ ಹುಡುಗನನ್ನು ನೋಡಿರಿ. ಆ ಪುರುಷನು ಪ್ರವಾದಿಯಾದ ಎಲೀಯ. ಆ ಸ್ತ್ರೀಯು ಚಾರೆಪ್ತಾ ಪಟ್ಟಣದ ಒಬ್ಬಾಕೆ ವಿಧವೆ. ಚಿಕ್ಕ ಹುಡುಗನು ಅವಳ ಮಗ. ಒಂದು ದಿನ ಈ ಹುಡುಗನು ಕಾಯಿಲೆ ಬೀಳುತ್ತಾನೆ. ಅವನ ದೇಹ ಸ್ಥಿತಿ ಕೆಡುತ್ತಾ ಕೆಡುತ್ತಾ ಬಂದು ಕೊನೆಗೆ ಅವನು ಸಾಯುತ್ತಾನೆ. ಆಗ ಎಲೀಯನು ಆ ಸ್ತ್ರೀಗೆ, ‘ಹುಡುಗನನ್ನು ನನಗೆ ಕೊಡು’ ಎನ್ನುತ್ತಾನೆ.

ಎಲೀಯನು ಸತ್ತ ಹುಡುಗನನ್ನು ಮಾಳಿಗೆಯ ಕೋಣೆಗೆ ತೆಗೆದುಕೊಂಡು ಹೋಗಿ ಅವನನ್ನು ಮಂಚದ ಮೇಲೆ ಮಲಗಿಸುತ್ತಾನೆ. ಅನಂತರ, ‘ಯೆಹೋವನೇ, ಈ ಹುಡುಗನು ಪುನಃ ಜೀವಿಸುವಂತೆ ಮಾಡು’ ಎಂದು ಪ್ರಾರ್ಥಿಸುತ್ತಾನೆ. ಆಗ ಹುಡುಗನು ಉಸಿರಾಡಲು ಪ್ರಾರಂಭಿಸುತ್ತಾನೆ. ಆಮೇಲೆ ಎಲೀಯನು ಅವನನ್ನು ಕೆಳಗೆ ಕರಕೊಂಡು ಹೋಗಿ ಆ ಸ್ತ್ರೀಗೆ ‘ನೋಡು, ನಿನ್ನ ಮಗನು ಜೀವದಿಂದಿದ್ದಾನೆ!’ ಎಂದು ಹೇಳುತ್ತಾನೆ. ಆದುದರಿಂದಲೇ ಆ ತಾಯಿ ಅಷ್ಟೊಂದು ಸಂತೋಷಪಡುತ್ತಿದ್ದಾಳೆ.

ಯೆಹೋವನ ಇನ್ನೊಬ್ಬ ಪ್ರಧಾನ ಪ್ರವಾದಿಯ ಹೆಸರು ಎಲೀಷ. ಅವನು ಎಲೀಯನ ಸಹಾಯಕನಾಗಿ ಸೇವೆಮಾಡುತ್ತಾನೆ. ಆದರೆ ತಕ್ಕ ಸಮಯದಲ್ಲಿ ಯೆಹೋವನು ಎಲೀಷನನ್ನು ಸಹ ಅದ್ಭುತಗಳನ್ನು ಮಾಡಲು ಉಪಯೋಗಿಸುತ್ತಾನೆ. ಒಮ್ಮೆ ಎಲೀಷನು ಶೂನೇಮ್‌ ಪಟ್ಟಣಕ್ಕೆ ಹೋಗುತ್ತಾನೆ. ಅಲ್ಲಿ ಒಬ್ಬ ಸ್ತ್ರೀಯು ಅವನಿಗೆ ತುಂಬ ಉಪಕಾರ ಮಾಡಿ ದಯೆತೋರಿಸುತ್ತಾಳೆ. ತದನಂತರ ಈ ಸ್ತ್ರೀಗೆ ಒಂದು ಗಂಡು ಮಗುವಾಗುತ್ತದೆ.

ಈ ಮಗು ಬೆಳೆದು ದೊಡ್ಡವನಾದಾಗ ಒಂದು ಬೆಳಿಗ್ಗೆ, ಹೊಲದಲ್ಲಿ ಕೆಲಸ ಮಾಡುತ್ತಿರುವ ತನ್ನ ತಂದೆ ಬಳಿಗೆ ಹೋಗುತ್ತಾನೆ. ಥಟ್ಟನೆ ಹುಡುಗನು ‘ಅಯ್ಯೋ, ನನ್ನ ತಲೆ ತುಂಬಾ ನೋಯುತ್ತಿದೆ!’ ಎಂದು ಕೂಗಿಕೊಳ್ಳುತ್ತಾನೆ. ಅವನನ್ನು ಮನೆಗೆ ತೆಗೆದುಕೊಂಡು ಹೋದ ಮೇಲೆ ಹುಡುಗನು ಸತ್ತುಹೋಗುತ್ತಾನೆ. ಅವನ ತಾಯಿಗೆ ದುಃಖದಿಂದ ಕರುಳು ಕಿತ್ತುಬಂದಂತಾಗುತ್ತದೆ! ಆ ಕೂಡಲೆ ಅವಳು ಹೋಗಿ ಎಲೀಷನನ್ನು ಕರೆದುಕೊಂಡು ಬರುತ್ತಾಳೆ.

ಎಲೀಷನು ಬಂದು ಆ ಸತ್ತ ಹುಡುಗನು ಇದ್ದ ಕೋಣೆಗೆ ಹೋಗುತ್ತಾನೆ. ಅಲ್ಲಿ ಅವನು ಯೆಹೋವನಿಗೆ ಪ್ರಾರ್ಥಿಸುತ್ತಾನೆ. ಮತ್ತು ಹುಡುಗನ ಮೇಲೆ ಮಲಗುತ್ತಾನೆ. ಬೇಗನೆ ಹುಡುಗನ ದೇಹ ಬೆಚ್ಚಗಾಗುತ್ತದೆ. ಅವನು ಏಳು ಸಾರಿ ಸೀನುತ್ತಾನೆ. ತಾಯಿ ಒಳಗೆ ಬಂದು ನೋಡುವಾಗ ತನ್ನ ಮಗನು ಜೀವಂತನಾಗಿರುವುದನ್ನು ಕಾಣುತ್ತಾಳೆ. ತನ್ನ ಮಗನನ್ನು ನೋಡಿ ಆಕೆಗೆ ಸಂತೋಷ ಉಕ್ಕಿಬರುತ್ತದೆ!

ಅನೇಕಾನೇಕ ಜನರು ಸತ್ತಿದ್ದಾರೆ. ಇದು ಅವರ ಕುಟುಂಬದವರಿಗೆ ಮತ್ತು ಸ್ನೇಹಿತರಿಗೆ ಹೇಳಲಾಗದಷ್ಟು ದುಃಖವನ್ನುಂಟುಮಾಡಿದೆ. ಮೃತರಿಗೆ ಜೀವ ನೀಡಿ ಅವರನ್ನು ಎಬ್ಬಿಸುವ ಶಕ್ತಿ ನಮಗಿಲ್ಲ. ಆದರೆ ಯೆಹೋವನಿಗಿದೆ. ಆತನು ಹೇಗೆ ಕೋಟ್ಯಂತರ ಜನರನ್ನು ಪುನಃ ಜೀವಿಸುವಂತೆ ಮಾಡುವನೆಂದು ನಾವು ಮುಂದಕ್ಕೆ ಕಲಿಯಲಿರುವೆವು.

1 ಅರಸುಗಳು 17:8-24; 2 ಅರಸುಗಳು 4:8-37.

ಪರಾಕ್ರಮಶಾಲಿಗೆ ಚಿಕ್ಕ ಹುಡುಗಿ ಸಹಾಯಮಾಡುತ್ತಾಳೆ





ಈ ಚಿಕ್ಕ ಹುಡುಗಿ ಏನು ಹೇಳುತ್ತಿದ್ದಾಳೆಂದು ನಿಮಗೆ ಗೊತ್ತೋ? ಅವಳು ಆ ಸ್ತ್ರೀಗೆ ಪ್ರವಾದಿ ಎಲೀಷನ ಕುರಿತು ಮತ್ತು ಅದ್ಭುತಕರ ವಿಷಯಗಳನ್ನು ಮಾಡಲು ಯೆಹೋವನು ಅವನಿಗೆ ನೆರವು ನೀಡುವ ಕುರಿತು ತಿಳಿಸುತ್ತಿದ್ದಾಳೆ. ಆ ಸ್ತ್ರಿಗೆ ಯೆಹೋವನ ಕುರಿತು ತಿಳಿದಿಲ್ಲ. ಯಾಕೆಂದರೆ ಅವಳು ಇಸ್ರಾಯೇಲ್ಯಳಲ್ಲ. ಹಾಗಾದರೆ ಆ ಹುಡುಗಿ ಆ ಸ್ತ್ರೀಯ ಮನೆಯಲ್ಲಿ ಏಕಿದ್ದಾಳೆ? ಉತ್ತರವನ್ನು ನೋಡೋಣ.

ಆ ಸ್ತ್ರೀ ಸಿರಿಯ ದೇಶದವಳು. ಅವಳ ಗಂಡ ಸಿರಿಯದ ಸೇನಾಧಿಪತಿಯಾದ ನಾಮಾನ. ಸಿರಿಯದವರು ಈ ಚಿಕ್ಕ ಇಸ್ರಾಯೇಲ್ಯ ಹುಡುಗಿಯನ್ನು ಸೆರೆಹಿಡಿದಿದ್ದರು. ಅವಳು ನಾಮಾನನ ಪತ್ನಿಗೆ ದಾಸಿಯಾಗುತ್ತಾಳೆ.

ಕುಷ್ಠರೋಗವೆಂದು ಕರೆಯಲ್ಪಡುವ ಒಂದು ಕೆಟ್ಟ ರೋಗ ನಾಮಾನನಿಗಿದೆ. ಈ ರೋಗವು ಒಬ್ಬ ವ್ಯಕ್ತಿಯ ದೇಹದ ಭಾಗಗಳನ್ನು ಕೊಳೆಯುವಂತೆ ಮಾಡುತ್ತದೆ. ಆದುದರಿಂದಲೇ, ಚಿತ್ರದಲ್ಲಿ ಕಾಣುವಂತೆ, ಹುಡುಗಿಯು ನಾಮಾನನ ಪತ್ನಿಗೆ ‘ನನ್ನ ಧನಿಯು ಇಸ್ರಾಯೇಲಿನಲ್ಲಿರುವ ಯೆಹೋವನ ಪ್ರವಾದಿಯ ಬಳಿಗೆ ಹೋಗುತ್ತಿದ್ದರೆ ಎಷ್ಟೋ ಒಳ್ಳೇದಾಗುತ್ತಿತ್ತು. ಅವರು ಧನಿಯನ್ನು ಕುಷ್ಠರೋಗದಿಂದ ವಾಸಿಮಾಡುತ್ತಿದ್ದರು’ ಎಂದು ಹೇಳುತ್ತಿದ್ದಾಳೆ. ಹುಡುಗಿ ಹೇಳಿದ ವಿಷಯವನ್ನು ಆಕೆ ತನ್ನ ಗಂಡನಿಗೆ ತಿಳಿಸುತ್ತಾಳೆ.

ನಾಮಾನನಿಗೆ ವಾಸಿಯಾಗಲು ಬಹಳ ಮನಸ್ಸುಂಟು. ಆದುದರಿಂದ ಅವನು ಇಸ್ರಾಯೇಲಿಗೆ ಹೋಗಲು ನಿಶ್ಚಯಿಸುತ್ತಾನೆ. ಅವನು ಅಲ್ಲಿಗೆ ಬಂದಾಗ ಎಲೀಷನ ಮನೆಗೆ ಹೋಗುತ್ತಾನೆ. ಎಲೀಷನು ತನ್ನ ಸೇವಕನನ್ನು ಕಳುಹಿಸಿ, ನಾಮಾನನು ಯೊರ್ದನ್‌ ಹೊಳೆಗೆ ಹೋಗಿ ಏಳು ಸಾರಿ ಸ್ನಾನಮಾಡುವಂತೆ ತಿಳಿಸುತ್ತಾನೆ. ನಾಮಾನನು ಇದನ್ನು ಕೇಳಿ ಕೋಪಗೊಂಡು, ‘ಇದೇನು? ಇಸ್ರಾಯೇಲಿನ ಎಲ್ಲಾ ಹೊಳೆಗಿಂತ ನಮ್ಮ ದೇಶದ ಹೊಳೆಗಳು ಉತ್ತಮವಾಗಿವೆಯಲ್ಲವೇ!’ ಎಂದು ಹೇಳುತ್ತಾನೆ. ಹೀಗೆ ಹೇಳಿದ ಅನಂತರ ನಾಮಾನನು ಹೊರಟು ಹೋಗುತ್ತಾನೆ.

ಆದರೆ ಅವನ ಸೇವಕರು ಹೇಳುವುದು: ‘ಸ್ವಾಮೀ, ಎಲೀಷನು ನಿಮಗೆ ಒಂದು ಕಷ್ಟದ ಕೆಲಸವನ್ನು ಹೇಳಿದ್ದರೆ ನೀವದನ್ನು ಮಾಡುತ್ತಿದ್ದಿರಲ್ಲಾ. ಈಗ, ಅವನಂದಂತೆ ಹೋಗಿ ಯಾಕೆ ಸ್ನಾನಮಾಡಬಾರದು?’ ನಾಮಾನನು ತನ್ನ ಸೇವಕರ ಈ ಮಾತನ್ನು ಒಪ್ಪಿ ಯೊರ್ದನ್‌ ಹೊಳೆಗೆ ಹೋಗಿ ಏಳು ಸಾರಿ ಮುಳುಗಿ ಏಳುತ್ತಾನೆ. ಕೂಡಲೆ ಅವನ ಕುಷ್ಠರೋಗವು ವಾಸಿಯಾಗುತ್ತದೆ!

ನಾಮಾನನಿಗೆ ಆಗುವ ಸಂತೋಷ ಅಷ್ಟಿಷ್ಟಲ್ಲ. ಅವನು ಎಲೀಷನ ಬಳಿಗೆ ಹಿಂದಿರುಗಿ ಹೋಗಿ ‘ಇಸ್ರಾಯೇಲಿನ ದೇವರೊಬ್ಬನೇ ಸರ್ವಲೋಕದಲ್ಲಿ ಸತ್ಯ ದೇವರೆಂದು ನನಗೀಗ ನಿಶ್ಚಯವಾಗಿ ತಿಳಿದದೆ. ಆದುದರಿಂದ ದಯವಿಟ್ಟು ಈ ಕಾಣಿಕೆಯನ್ನು ನನ್ನಿಂದ ಸ್ವೀಕರಿಸು’ ಎಂದನ್ನುತ್ತಾನೆ. ಅದಕ್ಕೆ ಎಲೀಷನು, ‘ಇಲ್ಲ, ನಾನು ಅದನ್ನು ತೆಗೆದುಕೊಳ್ಳುವುದಿಲ್ಲ’ ಎಂದು ಉತ್ತರಿಸುತ್ತಾನೆ. ಆ ಕಾಣಿಕೆಯನ್ನು ತೆಗೆದುಕೊಳ್ಳುವುದು ತಪ್ಪೆಂದು ಎಲೀಷನಿಗೆ ತಿಳಿದಿದೆ. ಯಾಕೆಂದರೆ ನಾಮಾನನನ್ನು ವಾಸಿಮಾಡಿದವನು ಯೆಹೋವನೇ. ಆದರೆ ಎಲೀಷನ ಸೇವಕನಾದ ಗೇಹಜಿಗೆ ಆ ಕಾಣಿಕೆ ತೆಗೆದುಕೊಳ್ಳಲು ತುಂಬಾ ಆಶೆ.

ಅದಕ್ಕಾಗಿ ಗೇಹಜಿ ಏನು ಮಾಡುತ್ತಾನೆ ಗೊತ್ತೇ? ನಾಮಾನನು ಹೋದನಂತರ ಗೇಹಜಿ ಅವರ ಹಿಂದೆಯೇ ಓಡುತ್ತಾನೆ. ‘ಈಗ ತಾನೇ ಕೆಲವು ಮಿತ್ರರು ಎಲೀಷನಲ್ಲಿಗೆ ಬಂದರು. ಅವರಿಗಾಗಿ ನಿನ್ನಿಂದ ಕೆಲವು ಕಾಣಿಕೆಗಳನ್ನು ತೆಗೆದುಕೊಂಡು ಬರುವಂತೆ ಎಲೀಷನು ನನ್ನನ್ನು ನಿನ್ನ ಬಳಿಗೆ ಕಳುಹಿಸಿದನು’ ಎಂದು ಹೇಳುತ್ತಾನೆ. ಇದು ಖಂಡಿತವಾಗಿಯೂ ಸುಳ್ಳು. ಆದರೆ ಅದು ಸುಳ್ಳೆಂದು ನಾಮಾನನಿಗೆ ಗೊತ್ತಿಲ್ಲ. ಆದುದರಿಂದ ಅವನು ಗೇಹಜಿಗೆ ಕೆಲವು ವಸ್ತುಗಳನ್ನು ಕೊಡುತ್ತಾನೆ.

ಗೇಹಜಿ ಎಲೀಷನ ಬಳಿಗೆ ಹಿಂದಿರುಗಿದಾಗ, ಅವನು ಮಾಡಿದ ಸಂಗತಿ ಎಲೀಷನಿಗೆ ತಿಳಿಯುತ್ತದೆ. ಅದನ್ನು ಯೆಹೋವನು ಅವನಿಗೆ ತಿಳಿಸಿದ್ದಾನೆ. ಆದುದರಿಂದ ಅವನನ್ನುವುದು: ‘ನೀನು ಈ ಕೆಟ್ಟ ಕೆಲಸವನ್ನು ಮಾಡಿದರಿಂದ ನಾಮಾನನ ಕುಷ್ಠವು ನಿನ್ನ ಮೇಲೆ ಬರುತ್ತದೆ.’ ಹಾಗೆ ಹೇಳಿದ ಕೂಡಲೆ ಗೇಹಜಿಗೆ ಕುಷ್ಠ ಹಿಡಿಯುತ್ತದೆ!

ಈ ಎಲ್ಲದರಿಂದ ನಾವೇನು ಕಲಿಯಬಲ್ಲೆವು? ಮೊದಲನೆಯದಾಗಿ, ನಾವು ಆ ಚಿಕ್ಕ ಹುಡುಗಿಯಂತಿದ್ದು, ಯೆಹೋವನ ಕುರಿತು ಮಾತಾಡಬೇಕು. ಅದು ತುಂಬ ಒಳಿತನ್ನು ಮಾಡಬಲ್ಲದು. ಎರಡನೆಯದಾಗಿ, ನಾಮಾನನು ಮೊದಲಿದ್ದ ಹಾಗೆ ನಾವು ಅಹಂಕಾರಿಗಳಾಗಿರದೆ ದೇವರ ಸೇವಕರಿಗೆ ವಿಧೇಯರಾಗಿರಬೇಕು. ಮತ್ತು ಮೂರನೆಯದಾಗಿ, ಗೇಹಜಿಯಂತೆ ನಾವು ಸುಳ್ಳು ಹೇಳಬಾರದು. ಬೈಬಲನ್ನು ಓದುವುದರಿಂದ ನಾವು ಎಷ್ಟೊಂದು ಪಾಠಗಳನ್ನು ಕಲಿಯಬಲ್ಲೆವು ಅಲ್ಲವೇ?

2 ಅರಸುಗಳು 5:1-27.




ಅಧ್ಯಯನ ಪ್ರಶ್ನೆಗಳು

ಯೋನ ಮತ್ತು ದೊಡ್ಡ ಮೀನು





ನೀರಿನಲ್ಲಿ ಮುಳುಗುತ್ತಿರುವ ಆ ಮನುಷ್ಯನನ್ನು ನೋಡಿರಿ! ಅವನು ತುಂಬ ಆಪತ್ತಿನಲ್ಲಿದ್ದಾನೆ ಅಲ್ಲವೇ? ಆ ಮೀನು ಅವನನ್ನು ಇನ್ನೇನು ನುಂಗಲಿಕ್ಕಿದೆ! ಈ ಮನುಷ್ಯನು ಯಾರೆಂದು ನಿಮಗೆ ಗೊತ್ತಿದೆಯೇ? ಅವನ ಹೆಸರು ಯೋನ. ಅವನು ಇಂಥ ಒಂದು ತೊಂದರೆಯೊಳಗೆ ಸಿಕ್ಕಿಬಿದ್ದದ್ದು ಹೇಗೆಂದು ನಾವು ನೋಡೋಣ.

ಯೋನನು ಯೆಹೋವನ ಪ್ರವಾದಿ. ಪ್ರವಾದಿ ಎಲೀಷನು ಮರಣಪಟ್ಟು ಸ್ವಲ್ಪ ಕಾಲವಾದ ನಂತರ ಯೆಹೋವನು ಯೋನನಿಗೆ ಹೇಳುವುದು: ‘ಆ ದೊಡ್ಡ ಪಟ್ಟಣವಾದ ನಿನೆವೆಗೆ ಹೋಗು. ಅಲ್ಲಿಯ ಜನರ ಕೆಟ್ಟತನವು ಬಹು ಹೆಚ್ಚಾಗಿದೆ. ಅದರ ಕುರಿತು ನೀನು ಅವರಿಗೆ ಎಚ್ಚರಿಸಬೇಕು.’

ಆದರೆ ಯೋನನಿಗೆ ಅಲ್ಲಿಗೆ ಹೋಗಲು ಮನಸ್ಸಿಲ್ಲ. ಆದುದರಿಂದ ಅವನು ನಿನೆವೆಯಿಂದ ವಿರುದ್ಧ ದಿಕ್ಕಿಗೆ ಹೋಗುವ ಹಡಗನ್ನು ಹತ್ತುತ್ತಾನೆ. ಯೋನನು ಹೀಗೆ ಓಡಿಹೋಗುವುದನ್ನು ಯೆಹೋವನು ಮೆಚ್ಚುವುದಿಲ್ಲ. ಆದುದರಿಂದ ಅವನು ಒಂದು ದೊಡ್ಡ ಬಿರುಗಾಳಿಯು ಬೀಸುವಂತೆ ಮಾಡುತ್ತಾನೆ. ಅದು ಎಷ್ಟು ಭಯಂಕರವಾಗಿದೆಯೆಂದರೆ ಹಡಗು ಮುಳುಗಿಹೋಗುವ ಅಪಾಯದಲ್ಲಿದೆ. ಅದರಲ್ಲಿರುವ ನಾವಿಕರು ಬಹಳವಾಗಿ ಹೆದರುತ್ತಾರೆ. ಅವರು ಸಹಾಯಕ್ಕಾಗಿ ತಮ್ಮ ತಮ್ಮ ದೇವರುಗಳಿಗೆ ಮೊರೆಯಿಡುತ್ತಾರೆ.

ಕೊನೆಗೆ ಯೋನನು ‘ನಾನು ಯೆಹೋವನನ್ನು ಆರಾಧಿಸುತ್ತೇನೆ, ಭೂಪರಲೋಕಗಳನ್ನು ಸೃಷ್ಟಿಸಿದ ದೇವರು ಆತನೇ. ಯೆಹೋವನು ನನಗೆ ಏನು ಹೇಳಿದನೋ ಅದನ್ನು ಮಾಡುವುದನ್ನು ಬಿಟ್ಟು ಓಡಿಹೋಗುತ್ತಿದ್ದೇನೆ’ ಎಂದು ಅವರಿಗೆ ಹೇಳಿಬಿಡುತ್ತಾನೆ. ಆದುದರಿಂದ ನಾವಿಕರು, ‘ಬಿರುಗಾಳಿಯನ್ನು ಶಾಂತಗೊಳಿಸಲು ನಾವು ನಿನಗೇನು ಮಾಡಬೇಕು?’ ಎಂದು ಅವನನ್ನು ಕೇಳುತ್ತಾರೆ.

‘ನನ್ನನ್ನು ಸಮುದ್ರಕ್ಕೆ ಎಸೆಯಿರಿ, ಆಗ ಸಮುದ್ರವು ಶಾಂತವಾಗುವುದು’ ಎಂದು ಹೇಳುತ್ತಾನೆ ಯೋನ. ಇದನ್ನು ಮಾಡಲು ನಾವಿಕರ ಮನಸ್ಸು ಒಪ್ಪುವುದಿಲ್ಲ. ಆದರೆ ಬಿರುಗಾಳಿ ಇನ್ನೂ ಹೆಚ್ಚುತ್ತಾ ಹೆಚ್ಚುತ್ತಾ ಹೋಗುವುದರಿಂದ ಕೊನೆಗೆ ಅವರು ಅವನನ್ನು ಎತ್ತಿ ಸಮುದ್ರಕ್ಕೆ ಎಸೆಯುತ್ತಾರೆ. ಆ ಕೂಡಲೆ ಬಿರುಗಾಳಿ ನಿಂತು ಸಮುದ್ರವು ಶಾಂತವಾಗುತ್ತದೆ.

ಯೋನನು ನೀರಿನೊಳಗೆ ಮುಳುಗುತ್ತಿರುವಾಗ ಆ ದೊಡ್ಡ ಮೀನು ಅವನನ್ನು ನುಂಗಿಬಿಡುತ್ತದೆ. ಆದರೆ ಅವನು ಸಾಯುವುದಿಲ್ಲ. ಮೂರು ದಿನ ಹಗಲೂ ರಾತ್ರಿ ಆ ಮೀನಿನ ಹೊಟ್ಟೆಯೊಳಗೇ ಇರುತ್ತಾನೆ. ಯೆಹೋವನಿಗೆ ವಿಧೇಯನಾಗಿ ನಿನೆವೆಗೆ ಹೋಗದೆ ಇದ್ದುದಕ್ಕಾಗಿ ಯೋನನು ಅತಿ ವ್ಯಸನಪಡುತ್ತಾನೆ. ಆದುದರಿಂದ ಅವನೇನು ಮಾಡುತ್ತಾನೆಂದು ನಿಮಗೆ ತಿಳಿದಿದೆಯೇ?

ಯೋನನು ಸಹಾಯಕ್ಕಾಗಿ ಯೆಹೋವನಿಗೆ ಪ್ರಾರ್ಥಿಸುತ್ತಾನೆ. ಆಗ ಮೀನು ಯೋನನನ್ನು ಒಣನೆಲದ ಮೇಲೆ ಕಾರಿಬಿಡುವಂತೆ ಯೆಹೋವನು ಅಪ್ಪಣೆಕೊಡುತ್ತಾನೆ. ಆಮೇಲೆ ಯೋನನು ನಿನೆವೆಗೆ ಹೋಗುತ್ತಾನೆ. ಯೆಹೋವನು ಹೇಳುವ ಯಾವುದೇ ವಿಷಯವನ್ನು ನಾವು ಮಾಡುವುದು ಎಷ್ಟು ಪ್ರಾಮುಖ್ಯವೆಂದು ಇದು ನಮಗೆ ಕಲಿಸುವುದಿಲ್ಲವೇ?

ಬೈಬಲಿನ ಯೋನ ಪುಸ್ತಕ.




ಅಧ್ಯಯನ ಪ್ರಶ್ನೆಗಳು

ದೇವರು ವಾಗ್ದಾನಿಸುವ ಪರದೈಸ್‌





ದೇವರು ತನ್ನ ಪ್ರವಾದಿ ಯೆಶಾಯನಿಗೆ ತೋರಿಸಿದ್ದಿರಬಹುದಾದ ಪರದೈಸ್‌ ಚಿತ್ರವಿದು. ಯೋನನು ಬದುಕಿದ್ದ ಸ್ವಲ್ಪ ಕಾಲದ ನಂತರವೇ ಈ ಯೆಶಾಯನು ಜೀವಿಸಿದ್ದನು.

ಪರದೈಸ್‌ನ ಅರ್ಥ “ತೋಟ” ಅಥವಾ “ಉದ್ಯಾನವನ.” ಇದು, ಈ ಪುಸ್ತಕದಲ್ಲಿ ಈ ಮೊದಲೇ ನೀವು ನೋಡಿದ ಒಂದು ಚಿತ್ರವನ್ನು ನೆನಪಿಸುತ್ತದೋ? ಇದು ಆದಾಮಹವ್ವರಿಗಾಗಿ ಯೆಹೋವ ದೇವರು ಮಾಡಿದ ಆ ಸುಂದರವಾದ ತೋಟದಂತೆಯೇ ಇದೆ ಅಲ್ಲವೇ? ಆದರೆ ಇಡೀ ಭೂಮಿಯು ಹೀಗೆ ಎಂದಾದರೂ ಒಂದು ಪರದೈಸ್‌ ಆಗಲಿದೆಯೇ?

ದೇವಜನರು ಜೀವಿಸಲಿರುವ ಒಂದು ಹೊಸ ಪರದೈಸ್‌ನ ಕುರಿತು ಬರೆಯುವಂತೆ ಯೆಹೋವ ದೇವರು ತನ್ನ ಪ್ರವಾದಿ ಯೆಶಾಯನಿಗೆ ತಿಳಿಸಿದನು. ಅವನಂದದ್ದು: ‘ತೋಳಗಳೂ ಕುರಿಗಳೂ ಒಟ್ಟಿಗೆ ಶಾಂತಿಯಿಂದ ಜೀವಿಸುವುವು. ಕರುಗಳೂ ಸಿಂಹದ ಮರಿಗಳೂ ಒಟ್ಟಿಗೆ ಮೇಯುವುವು. ಇವುಗಳನ್ನು ಚಿಕ್ಕ ಮಕ್ಕಳು ನೋಡಿಕೊಳ್ಳುವರು. ವಿಷಕಾರಿ ಹಾವಿನ ಸಮೀಪದಲ್ಲಿ ಮಗು ಆಡಿದರೂ ಅದಕ್ಕೆ ಕೇಡಾಗದು.’

‘ಹೀಗೆಲ್ಲ ಆಗುವುದು ಸಾಧ್ಯವೇ ಇಲ್ಲ’ ಎಂದು ಅನೇಕರು ಹೇಳಬಹುದು. ‘ಭೂಮಿಯಲ್ಲಿ ಕಷ್ಟತೊಂದರೆ ಯಾವಾಗಲೂ ಇದ್ದೇ ಇದೆ. ಮುಂದೆ ಸಹ ಇರುತ್ತದೆ’ ಎಂದು ಅವರು ಹೇಳಬಹುದು. ಆದರೆ ಇದರ ಕುರಿತು ಸ್ವಲ್ಪ ಯೋಚಿಸಿ, ದೇವರು ಆದಾಮಹವ್ವರಿಗೆ ಯಾವ ವಿಧದ ಬೀಡನ್ನು ಕೊಟ್ಟನು?

ದೇವರು ಆದಾಮಹವ್ವರನ್ನು ಒಂದು ಪರದೈಸ್‌ನಲ್ಲಿ ಇಟ್ಟನು. ದೇವರಿಗೆ ಅವಿಧೇಯರಾದ ಕಾರಣದಿಂದಾಗಿ ಮಾತ್ರ ಅವರು ತಮ್ಮ ಸುಂದರವಾದ ಮನೆಯನ್ನು ಕಳೆದುಕೊಂಡರು. ಆಮೇಲೆ ವೃದ್ಧರಾಗಿ ಸತ್ತರು. ಆದಾಮಹವ್ವರು ಕಳೆದುಕೊಂಡ ವಿಷಯಗಳನ್ನೇ ತನ್ನನ್ನು ಪ್ರೀತಿಸುವ ಜನರಿಗೂ ಕೊಡುತ್ತೇನೆಂದು ದೇವರು ವಾಗ್ದಾನಿಸಿದ್ದಾನೆ.

ಬರಲಿರುವ ಆ ಹೊಸ ಪರದೈಸ್‌ನಲ್ಲಿ ಯಾವುದು ಸಹ ಕೇಡು ಇಲ್ಲವೆ ಹಾನಿ ಮಾಡುವುದಿಲ್ಲ. ಪರಿಪೂರ್ಣ ಶಾಂತಿ ನೆಲೆಸಿರುವುದು. ಜನರೆಲ್ಲರೂ ಆರೋಗ್ಯವಂತರೂ ಸಂತೋಷಿತರೂ ಆಗಿರುವರು. ದೇವರು ಆರಂಭದಲ್ಲಿ ಬಯಸಿದಂತೆಯೇ ಎಲ್ಲವೂ ಇರುವುದು. ಆದರೆ ದೇವರು ಇದನ್ನು ಹೇಗೆ ಮಾಡುವನೆಂದು ನಾವು ಮುಂದಕ್ಕೆ ಕಲಿಯುವೆವು.

ಯೆಶಾಯ 11:6-9; ಪ್ರಕಟನೆ 21:3, 4.




ಅಧ್ಯಯನ ಪ್ರಶ್ನೆಗಳು











^ (ಪ್ರಕ. 21:3, 4) ಆಗ ಸಿಂಹಾಸನದಿಂದ ಬಂದ ಗಟ್ಟಿಯಾದ ಧ್ವನಿಯು, “ಇಗೋ, ದೇವರ ಗುಡಾರವು ಮಾನವಕುಲದೊಂದಿಗೆ ಇದೆ; ಆತನು ಅವರೊಂದಿಗೆ ವಾಸಮಾಡುವನು ಮತ್ತು ಅವರು ಆತನ ಜನರಾಗಿರುವರು. ದೇವರು ತಾನೇ ಅವರೊಂದಿಗಿರುವನು. 4 ಆತನು ಅವರ ಕಣ್ಣೀರನ್ನೆಲ್ಲಾ ಒರಸಿಬಿಡುವನು; ಇನ್ನು ಮರಣವಿರುವುದಿಲ್ಲ; ಇನ್ನು ದುಃಖವಾಗಲಿ ಗೋಳಾಟವಾಗಲಿ ನೋವಾಗಲಿ ಇರುವುದಿಲ್ಲ. ಮೊದಲಿದ್ದ ಸಂಗತಿಗಳು ಗತಿಸಿಹೋಗಿವೆ” ಎಂದು ಹೇಳುವುದನ್ನು ನಾನು ಕೇಳಿಸಿಕೊಂಡೆನು.

ರಾಜ ಹಿಜ್ಕೀಯನಿಗೆ ದೇವರು ಸಹಾಯಮಾಡುತ್ತಾನೆ





ಈ ವ್ಯಕ್ತಿಯು ಯೆಹೋವ ದೇವರಿಗೆ ಏಕೆ ಪ್ರಾರ್ಥಿಸುತ್ತಿದ್ದಾನೆಂದು ನಿಮಗೆ ಗೊತ್ತೋ? ಯೆಹೋವನ ವೇದಿಯ ಮುಂದೆ ಅವನು ಈ ಪತ್ರಗಳನ್ನು ಇಟ್ಟಿರುವುದೇಕೆ? ಈ ವ್ಯಕ್ತಿಯ ಹೆಸರು ಹಿಜ್ಕೀಯ. ಇಸ್ರಾಯೇಲಿನ ದಕ್ಷಿಣದ ಎರಡು ಕುಲಗಳ ಅರಸನೇ ಇವನು. ಇವನು ತುಂಬಾ ತೊಂದರೆಯೊಳಗೆ ಸಿಕ್ಕಿಕೊಂಡಿದ್ದಾನೆ. ಯಾಕೆ?

ಯಾಕೆಂದರೆ ಅಶ್ಶೂರದ ಸೈನ್ಯಗಳು ಈಗಾಗಲೆ ಉತ್ತರದ ಹತ್ತು ಕುಲಗಳನ್ನು ನಾಶಮಾಡಿವೆ. ಆ ಜನರು ಬಹಳ ಕೆಟ್ಟವರಾಗಿದ್ದುದರಿಂದಲೇ ಯೆಹೋವನು ಹೀಗಾಗುವಂತೆ ಬಿಟ್ಟಿದ್ದಾನೆ. ಈಗ ಅಶ್ಶೂರದ ಸೈನ್ಯಗಳು ಎರಡು-ಕುಲಗಳ ರಾಜ್ಯಕ್ಕೆ ವಿರೋಧವಾಗಿ ಯುದ್ಧಮಾಡಲು ಬಂದಿವೆ.

ಅಶ್ಶೂರದ ಅರಸನು ಹಿಜ್ಕೀಯನಿಗೆ ಈಗಷ್ಟೇ ಪತ್ರಗಳನ್ನು ಕಳುಹಿಸಿದ್ದಾನೆ. ಇಲ್ಲಿ ದೇವರ ಮುಂದೆ ಹಿಜ್ಕೀಯನು ಇಟ್ಟಿರುವ ಪತ್ರಗಳು ಅವೇ ಆಗಿವೆ. ಆ ಪತ್ರಗಳಲ್ಲಿ ಯೆಹೋವನನ್ನು ನಿಂದಿಸುವ ಮಾತುಗಳಿವೆ. ಮಾತ್ರವಲ್ಲ, ಹಿಜ್ಕೀಯನು ಶರಣಾಗಬೇಕೆಂದು ಅದರಲ್ಲಿ ಬರೆದಿದೆ. ಆದುದರಿಂದಲೇ ಹಿಜ್ಕೀಯನು ಪ್ರಾರ್ಥಿಸುವುದು: ‘ಯೆಹೋವನೇ, ಅಶ್ಶೂರದ ಅರಸನಿಂದ ನಮ್ಮನ್ನು ರಕ್ಷಿಸು. ಆಗ ನೀನೊಬ್ಬನೇ ದೇವರೆಂಬದನ್ನು ಎಲ್ಲಾ ಜನಾಂಗಗಳು ತಿಳಿದುಕೊಳ್ಳುವುವು.’ ಯೆಹೋವನು ಹಿಜ್ಕೀಯನಿಗೆ ಕಿವಿಗೊಡುವನೋ?

ಹಿಜ್ಕೀಯನು ಒಬ್ಬ ಒಳ್ಳೆಯ ಅರಸ. ಅವನು ಇಸ್ರಾಯೇಲಿನ ಹತ್ತು-ಕುಲಗಳ ರಾಜ್ಯದ ಕೆಟ್ಟ ಅರಸರಂತೆಯಾಗಲಿ ತನ್ನ ಕೆಟ್ಟ ತಂದೆಯಾದ ಅರಸ ಆಹಾಜನಂತಾಗಲಿ ಇಲ್ಲ. ಯೆಹೋವನ ಎಲ್ಲಾ ನಿಯಮಗಳಿಗೆ ಹಿಜ್ಕೀಯನು ಜಾಗ್ರತೆಯಿಂದ ವಿಧೇಯನಾಗಿದ್ದಾನೆ. ಆದುದರಿಂದ ಹಿಜ್ಕೀಯನು ಪ್ರಾರ್ಥನೆಮಾಡಿ ಮುಗಿಸಿದ ಮೇಲೆ ಪ್ರವಾದಿ ಯೆಶಾಯನ ಮೂಲಕ ಯೆಹೋವನು ಈ ಸಂದೇಶವನ್ನು ಕಳುಹಿಸುತ್ತಾನೆ: ‘ಅಶ್ಶೂರದ ಅರಸನು ಯೆರೂಸಲೇಮಿಗೆ ಬರುವುದಿಲ್ಲ. ಅವನ ಸೈನಿಕರಲ್ಲಿ ಯಾರೂ ಅದರ ಸಮೀಪಕ್ಕೂ ಬರುವುದಿಲ್ಲ. ಪಟ್ಟಣಕ್ಕೆ ಒಂದೇ ಒಂದು ಬಾಣವನ್ನಾದರೂ ಎಸೆಯುವುದಿಲ್ಲ.’



[image: ಅಶ್ಯಾರ್ಯದ ಸೈನಿಕರು ಸತ್ತು ನೆಲದ ಮೇಲೆ ಬಿದ್ದಿದ್ದಾರೆ]


ಈ ಪುಟದಲ್ಲಿರುವ ಚಿತ್ರವನ್ನು ನೋಡಿರಿ. ಈ ಮೃತ ಸೈನಿಕರೆಲ್ಲರು ಯಾರೆಂದು ನಿಮಗೆ ತಿಳಿದಿದೆಯೇ? ಅವರು ಅಶ್ಶೂರ್ಯರು. ಯೆಹೋವನು ತನ್ನ ದೂತನನ್ನು ಕಳುಹಿಸಿದ್ದನು. ಆ ದೂತನು ಒಂದೇ ರಾತ್ರಿಯಲ್ಲಿ 1,85,000 ಅಶ್ಶೂರ್ಯರ ಸೈನಿಕರನ್ನು ಹತಮಾಡಿದನು. ಆಗ ಅಶ್ಶೂರದ ರಾಜನು ತನ್ನ ಪ್ರಯತ್ನವನ್ನು ಕೈಬಿಟ್ಟು ಸ್ವದೇಶಕ್ಕೆ ಹಿಂದಿರುಗುತ್ತಾನೆ.

ಹೀಗೆ, ಎರಡು-ಕುಲಗಳ ರಾಜ್ಯವು ರಕ್ಷಿಸಲ್ಪಡುತ್ತದೆ. ತುಸು ಕಾಲದ ವರೆಗೆ ಜನರಿಗೆ ಶಾಂತಿ ನೆಮ್ಮದಿ ಇರುತ್ತದೆ. ಆದರೆ ಹಿಜ್ಕೀಯನು ಸತ್ತ ಬಳಿಕ ಅವನ ಮಗನಾದ ಮನಸ್ಸೆ ಅರಸನಾಗುತ್ತಾನೆ. ಮನಸ್ಸೆ ಮತ್ತು ಅವನ ಬಳಿಕ ಬಂದ ಆಮೋನ್‌ ಇವರಿಬ್ಬರೂ ತುಂಬಾ ಕೆಟ್ಟ ಅರಸರು. ಆದುದರಿಂದ ಪುನಃ ದೇಶವು ಪಾತಕ ಮತ್ತು ಹಿಂಸಾಚಾರದಿಂದ ತುಂಬುತ್ತದೆ. ಅರಸ ಆಮೋನನು ತನ್ನ ಸ್ವಂತ ಸೇವಕರಿಂದ ಕೊಲ್ಲಲ್ಪಟ್ಟಾಗ, ಅವನ ಮಗನಾದ ಯೋಷೀಯನು ಎರಡು-ಕುಲಗಳ ರಾಜ್ಯದ ಅರಸನಾಗುತ್ತಾನೆ.

2 ಅರಸುಗಳು 18:1-36; 19:1-37; 21:1-25.

ಇಸ್ರಾಯೇಲಿನ ಕೊನೆಯ ಒಳ್ಳೆಯ ಅರಸ





ಯೋಷೀಯನು ಇಸ್ರಾಯೇಲಿನ ದಕ್ಷಿಣದ ಎರಡು ಕುಲಗಳ ಅರಸನಾದಾಗ ಕೇವಲ ಎಂಟು ವರ್ಷದವನು. ಅರಸನಾಗುವುದಕ್ಕೆ ಇದು ತೀರಾ ಚಿಕ್ಕ ಪ್ರಾಯ. ಆದುದರಿಂದ ಮೊದಲು ಕೆಲವು ಹಿರಿಯ ವ್ಯಕ್ತಿಗಳು ರಾಜ್ಯವಾಳಲು ಅವನಿಗೆ ಸಹಾಯಮಾಡುತ್ತಾರೆ.

ಯೋಷೀಯನು ರಾಜನಾಗಿ ಏಳು ವರ್ಷಗಳಾದಾಗ ಅವನು ಯೆಹೋವನನ್ನು ಆಶ್ರಯಿಸಲಾರಂಭಿಸುತ್ತಾನೆ. ದಾವೀದ, ಯೆಹೋಷಾಫಾಟ್‌, ಹಿಜ್ಕೀಯರಂತಹ ಒಳ್ಳೇ ಅರಸರ ಮಾದರಿಯನ್ನು ಅವನು ಅನುಸರಿಸುತ್ತಾನೆ. ಅನಂತರ ಅವನಿನ್ನೂ ಹದಿವಯಸ್ಸಿನಲ್ಲಿರುವಾಗಲೇ ಒಂದು ಧೀರ ಕೃತ್ಯವನ್ನು ಮಾಡುತ್ತಾನೆ.

ಬಹು ಸಮಯದಿಂದ ಹೆಚ್ಚಿನ ಇಸ್ರಾಯೇಲ್ಯರು ತುಂಬಾ ಕೆಟ್ಟವರಾಗಿದ್ದಾರೆ. ಸುಳ್ಳು ದೇವರುಗಳನ್ನು ಪೂಜಿಸುತ್ತಿದ್ದಾರೆ. ವಿಗ್ರಹಗಳಿಗೆ ಅಡ್ಡಬೀಳುತ್ತಿದ್ದಾರೆ. ಆದುದರಿಂದ ಯೋಷೀಯನು ತನ್ನ ಜನರೊಂದಿಗೆ ಹೋಗಿ ದೇಶದಿಂದ ಸುಳ್ಳು ಆರಾಧನೆಯನ್ನು ತೆಗೆದುಹಾಕಲು ತೊಡಗುತ್ತಾನೆ. ಇದೇನು ಒಂದು ಚಿಕ್ಕ ಕೆಲಸವಲ್ಲ. ಯಾಕೆಂದರೆ ಹೆಚ್ಚಿನ ಜನರು ಸುಳ್ಳು ದೇವರುಗಳನ್ನು ಆರಾಧಿಸುತ್ತಿದ್ದಾರೆ. ಯೋಷೀಯನೂ ಅವನ ಜನರೂ ಇಲ್ಲಿ ವಿಗ್ರಹಗಳನ್ನು ಒಡೆದುಹಾಕುತ್ತಿರುವುದನ್ನು ನೀವು ನೋಡಬಹುದು.

ತದನಂತರ ಯೋಷೀಯನು ಯೆಹೋವನ ಆಲಯದ ರಿಪೇರಿ ಕೆಲಸವನ್ನು ನೋಡಿಕೊಳ್ಳಲು ಮೂವರು ಪುರುಷರನ್ನು ನೇಮಿಸುತ್ತಾನೆ. ಈ ಕೆಲಸ ಮಾಡಲಿಕ್ಕಾಗಿ ಜನರಿಂದ ಒಟ್ಟುಗೂಡಿಸಿದ ಹಣವನ್ನು ಇವರಿಗೆ ಕೊಡಲಾಗುತ್ತದೆ. ಅವರು ಆಲಯದ ಕೆಲಸ ಮಾಡುತ್ತಿರುವಾಗ, ಮಹಾಯಾಜಕ ಹಿಲ್ಕೀಯನು ಅಲ್ಲಿ ಒಂದು ಅತಿ ಪ್ರಾಮುಖ್ಯವಾದ ವಸ್ತುವನ್ನು ಕಂಡುಕೊಳ್ಳುತ್ತಾನೆ. ಯೆಹೋವನು ಬಹಳ ಕಾಲದ ಹಿಂದೆ ಮೋಶೆಯ ಮೂಲಕ ತನ್ನ ನಿಯಮಗಳನ್ನು ಬರೆಸಿದ ನಿಬಂಧನ ಗ್ರಂಥವೇ ಅದಾಗಿದೆ. ಅನೇಕ ವರ್ಷಗಳಿಂದ ಅದು ಕಳೆದುಹೋಗಿತ್ತು.

ಆ ಗ್ರಂಥವನ್ನು ಯೋಷೀಯನ ಬಳಿಗೆ ತರಲಾಗುತ್ತದೆ. ಅದನ್ನು ಓದುವಂತೆ ಅವನು ಹೇಳುತ್ತಾನೆ. ಅವನದನ್ನು ಆಲಿಸುವಾಗ, ಜನರು ಯೆಹೋವನ ನಿಯಮವನ್ನು ಪಾಲಿಸುತ್ತಿಲ್ಲವೆಂದು ಅವನಿಗೆ ಸ್ಪಷ್ಟವಾಗುತ್ತದೆ. ಅದರ ಕುರಿತು ಅವನಿಗೆ ತುಂಬಾ ದುಃಖವಾಗುತ್ತದೆ. ಆದುದರಿಂದ ನೀವಿಲ್ಲಿ ನೋಡುವ ಪ್ರಕಾರ ಅವನು ತನ್ನ ಬಟ್ಟೆಗಳನ್ನು ಹರಿದುಕೊಳ್ಳುತ್ತಾನೆ. ಅವನನ್ನುವುದು: ‘ಈ ಗ್ರಂಥದಲ್ಲಿ ಬರೆದಿರುವ ನಿಯಮಗಳನ್ನು ನಮ್ಮ ಪಿತೃಗಳು ಅನುಸರಿಸದೆ ಹೋದದರಿಂದ ಯೆಹೋವನು ನಮ್ಮ ಮೇಲೆ ಕೋಪಗೊಂಡಿದ್ದಾನೆ.’



[image: ರಾಜ ಯೋಷೀಯನು ದೇವರ ನಿಯಮವನ್ನು ಓದಿ ಹೇಳಿದಾಗ ಅದನ್ನು ಕೇಳಿ ತುಂಬ ದುಃಖಗೊಳ್ಳುತ್ತಾನೆ]


ಯೆಹೋವನು ತಮಗೆ ಏನು ಮಾಡಲಿದ್ದಾನೆಂದು ತಿಳಿದುಕೊಳ್ಳುವಂತೆ ಯೋಷೀಯನು ಮಹಾಯಾಜಕ ಹಿಲ್ಕೀಯನಿಗೆ ಅಪ್ಪಣೆಕೊಡುತ್ತಾನೆ. ಹಿಲ್ಕೀಯನು ಪ್ರವಾದಿನಿಯಾದ ಹುಲ್ದ ಎಂಬ ಸ್ತ್ರೀಯ ಬಳಿಗೆ ಹೋಗಿ ಅವಳನ್ನು ವಿಚಾರಿಸುತ್ತಾನೆ. ಅವಳು ಅವನ ಮೂಲಕ ಯೆಹೋವನ ಈ ಸಂದೇಶವನ್ನು ಯೋಷೀಯನಿಗೆ ಕಳುಹಿಸುತ್ತಾಳೆ: ‘ಅವರು ಸುಳ್ಳು ದೇವರುಗಳನ್ನು ಆರಾಧಿಸಿ ತಮ್ಮ ದುಷ್ಕೃತ್ಯಗಳಿಂದ ದೇಶವನ್ನು ತುಂಬಿಸಿರುವುದರಿಂದ ಯೆರೂಸಲೇಮ್‌ ಮತ್ತು ಅದರ ಎಲ್ಲಾ ಜನರು ಶಿಕ್ಷೆಗೆ ಗುರಿಯಾಗುವರು. ಆದರೆ ಯೋಷೀಯನೇ, ನೀನು ಯಾವುದು ಒಳ್ಳೆಯದೋ ಅದನ್ನು ಮಾಡಿದ ಕಾರಣ ಈ ಶಿಕ್ಷೆಯು ನಿನ್ನ ಮರಣದ ತನಕ ಬಾರದೆ ಇರುವುದು.’

2 ಪೂರ್ವಕಾಲವೃತ್ತಾಂತ 34:1-28.

ಭಯಪಡದ ಒಬ್ಬ ಮನುಷ್ಯ





ಈ ತರುಣನಿಗೆ ಜನರು ಗೇಲಿ ಮಾಡುತ್ತಾ ಕೇಕೆ ಹಾಕಿ ನಗುತ್ತಿದ್ದಾರೆ ನೋಡಿರಿ. ಅವನು ಯಾರೆಂದು ನಿಮಗೆ ಗೊತ್ತೋ? ಅವನೇ ಯೆರೆಮೀಯ. ಅವನು ದೇವರ ಒಬ್ಬ ಮುಖ್ಯ ಪ್ರವಾದಿ.

ರಾಜ ಯೋಷೀಯನು ದೇಶದೊಳಗಿಂದ ವಿಗ್ರಹಗಳನ್ನು ನಾಶಮಾಡಲಾರಂಭಿಸಿದ ತರುವಾಯ ತುಸು ಸಮಯದಲ್ಲೇ ಯೆಹೋವನು ಯೆರೆಮೀಯನಿಗೆ ತನ್ನ ಪ್ರವಾದಿಯಾಗುವಂತೆ ಹೇಳುತ್ತಾನೆ. ಆದರೆ, ಯೆರೆಮೀಯನು ತಾನು ಪ್ರವಾದಿಯಾಗಲು ತೀರ ಚಿಕ್ಕವನೆಂದು ನೆನಸುತ್ತಾನೆ. ಆದರೆ ತಾನೇ ಸಹಾಯ ನೀಡುವೆನೆಂದು ಯೆಹೋವನು ಅವನಿಗೆ ಹೇಳುತ್ತಾನೆ.

ದುಷ್ಕೃತ್ಯಗಳನ್ನು ಮಾಡುವುದನ್ನು ನಿಲ್ಲಿಸುವಂತೆ ಯೆರೆಮೀಯನು ಇಸ್ರಾಯೇಲ್ಯರಿಗೆ ಹೇಳುತ್ತಾನೆ. ‘ಬೇರೆ ಜನಾಂಗಗಳು ಆರಾಧಿಸುವ ದೇವರುಗಳು ಸುಳ್ಳು’ ಎಂದು ಹೇಳುತ್ತಾನೆ ಅವನು. ಆದರೆ ಅನೇಕ ಇಸ್ರಾಯೇಲ್ಯರು ಸತ್ಯದೇವರಾದ ಯೆಹೋವನನ್ನು ಆರಾಧಿಸದೆ ಮೂರ್ತಿಗಳನ್ನೇ ಆರಾಧಿಸುತ್ತಾರೆ. ಅವರ ಆ ಕೆಟ್ಟತನಕ್ಕಾಗಿ ದೇವರು ಅವರನ್ನು ಖಂಡಿತ ಶಿಕ್ಷಿಸುವನೆಂದು ಯೆರೆಮೀಯನು ಜನರಿಗೆ ಹೇಳುವಾಗ, ಅವರು ಅವನನ್ನು ನೋಡಿ ನಗುತ್ತಾರಷ್ಟೇ.

ವರ್ಷಗಳು ದಾಟುತ್ತವೆ. ಯೋಷೀಯನು ತೀರಿಹೋಗುತ್ತಾನೆ. ಮೂರು ತಿಂಗಳುಗಳ ಅನಂತರ ಅವನ ಮಗ ಯೆಹೋಯಾಕೀನನು ಅರಸನಾಗುತ್ತಾನೆ. ಯೆರೆಮೀಯನು ಜನರಿಗೆ ‘ನೀವು ದುರ್ಮಾರ್ಗಗಳನ್ನು ಬಿಟ್ಟು ಹಿಂದಿರುಗದಿದ್ದರೆ ಯೆರೂಸಲೇಮ್‌ ನಾಶವಾಗುವುದು’ ಎಂದು ಹೇಳುತ್ತಾ ಇರುತ್ತಾನೆ. ಅದಕ್ಕೆ ಯಾಜಕರು ಯೆರೆಮೀಯನನ್ನು ಹಿಡಿದು, ‘ನೀನು ಇಂಥದ್ದನ್ನೆಲ್ಲಾ ನುಡಿಯುತ್ತಿರುವುದರಿಂದ ನಿನ್ನನ್ನು ಸುಮ್ಮನೆ ಬಿಡಬಾರದು, ಕೊಂದುಬಿಡಬೇಕು’ ಎಂದು ಕೂಗುತ್ತಾರೆ. ಬಳಿಕ ಅವರು ಇಸ್ರಾಯೇಲಿನ ಸರದಾರರಿಗೆ, ‘ಯೆರೆಮೀಯನನ್ನು ಕೊಂದುಹಾಕಬೇಕು, ಯಾಕೆಂದರೆ ಅವನು ನಮ್ಮ ಪಟ್ಟಣದ ವಿರುದ್ಧವಾಗಿ ಮಾತಾಡಿದ್ದಾನೆ’ ಎಂದು ಹೇಳುತ್ತಾರೆ.

ಯೆರೆಮೀಯನು ಈಗ ಏನು ಮಾಡುವನು? ಅವನು ಭಯಪಡುವುದಿಲ್ಲ! ಅವನು ಅವರೆಲ್ಲರಿಗೆ ಹೇಳುವುದು: ‘ಈ ಮಾತುಗಳನ್ನು ನಿಮಗೆ ಹೇಳುವುದಕ್ಕೆ ಯೆಹೋವನು ನನ್ನನ್ನು ಕಳುಹಿಸಿದ್ದಾನೆ. ನೀವು ದುರ್ಮಾರ್ಗವನ್ನು ಬಿಟ್ಟು ಹಿಂದಿರುಗದೆ ಹೋದಲ್ಲಿ ಯೆಹೋವನು ಯೆರೂಸಲೇಮನ್ನು ನಾಶಮಾಡುವನು. ಒಂದುವೇಳೆ, ನೀವು ನನ್ನನ್ನು ಕೊಂದುಹಾಕುವಲ್ಲಿ ಯಾವ ತಪ್ಪನ್ನೂ ಮಾಡದ ಒಬ್ಬ ವ್ಯಕ್ತಿಯನ್ನು ನೀವು ಕೊಲ್ಲುವವರಾಗುತ್ತೀರಿ ಎಂಬುದನ್ನು ಮನಸ್ಸಿನಲ್ಲಿಟ್ಟುಕೊಳ್ಳಿ.’

ಸರದಾರರು ಯೆರೆಮೀಯನನ್ನು ಕೊಲ್ಲುವುದಿಲ್ಲ. ಇಸ್ರಾಯೇಲ್ಯರು ತಮ್ಮ ದುರ್ಮಾರ್ಗಗಳನ್ನು ಬಿಡುವುದೇ ಇಲ್ಲ. ತದನಂತರ ಬಾಬೆಲಿನ ಅರಸನಾದ ನೆಬೂಕದ್ನೆಚ್ಚರನು ಬಂದು ಯೆರೂಸಲೇಮಿನ ವಿರುದ್ಧವಾಗಿ ಯುದ್ಧಮಾಡುತ್ತಾನೆ. ಕೊನೆಗೆ ನೆಬೂಕದ್ನೆಚ್ಚರನು ಇಸ್ರಾಯೇಲ್ಯರನ್ನು ತನ್ನ ದಾಸರನ್ನಾಗಿ ಮಾಡಿಕೊಳ್ಳುತ್ತಾನೆ. ಅವನು ಸಾವಿರಾರು ಮಂದಿಯನ್ನು ಸೆರೆಹಿಡಿದು ಬಾಬೆಲಿಗೆ ಕರೆದುಕೊಂಡು ಹೋಗುತ್ತಾನೆ. ಅಪರಿಚಿತ ಜನರು ನಿಮ್ಮನ್ನು ನಿಮ್ಮ ಮನೆಯಿಂದ ಅಪರಿಚಿತ ದೇಶಕ್ಕೆ ಎಳೆದೊಯ್ದರೆ ಹೇಗಿರುವುದೆಂದು ಸ್ವಲ್ಪ ಯೋಚಿಸಿರಿ!

ಯೆರೆಮೀಯ 1:1-8; 10:1-5; 26:1-16; 2 ಅರಸುಗಳು 24:1-17.

ಬಾಬೆಲಿನಲ್ಲಿ ನಾಲ್ವರು ಹುಡುಗರು





ಅರಸ ನೆಬೂಕದ್ನೆಚ್ಚರನು ಎಲ್ಲಾ ಸುಶಿಕ್ಷಿತ ಇಸ್ರಾಯೇಲ್ಯರನ್ನು ಬಾಬೆಲಿಗೆ ಕರೆದುಕೊಂಡು ಹೋಗುತ್ತಾನೆ. ಆಮೇಲೆ ಅವರಲ್ಲಿ ಅತ್ಯಂತ ಸುಂದರರೂ ನಿಪುಣರೂ ಆಗಿರುವ ಯುವಕರನ್ನು ಆರಿಸುತ್ತಾನೆ. ಅವರಲ್ಲಿ ನಾಲ್ವರು ಹುಡುಗರನ್ನೇ ನೀವಿಲ್ಲಿ ಕಾಣುತ್ತೀರಿ. ಒಬ್ಬನು ದಾನಿಯೇಲನು, ಬೇರೆ ಮೂವರನ್ನು ಬಬಿಲೋನ್ಯರು ಶದ್ರಕ್‌, ಮೇಶಕ್‌ ಮತ್ತು ಅಬೇದ್‌ನೆಗೋ ಎಂದು ಕರೆಯುತ್ತಾರೆ.

ತನ್ನ ಅರಮನೆಯಲ್ಲಿ ಸೇವೆಮಾಡುವುದಕ್ಕಾಗಿ ಈ ಯುವಕರನ್ನು ತರಬೇತುಗೊಳಿಸುವಂತೆ ನೆಬೂಕದ್ನೆಚ್ಚರನು ಏರ್ಪಾಡುಮಾಡುತ್ತಾನೆ. ಮೂರು ವರ್ಷಗಳ ತರಬೇತಿಯನ್ನು ನೀಡಿದ ಬಳಿಕ ಅತ್ಯಂತ ಬುದ್ಧಿವಂತರನ್ನು ಸಮಸ್ಯೆಗಳನ್ನು ಬಗೆಹರಿಸಲು ತನಗೆ ಸಹಾಯಮಾಡುವುದಕ್ಕೆ ಆರಿಸಿಕೊಳ್ಳುವನು. ತರಬೇತು ಹೊಂದುವಾಗ ಹುಡುಗರು ಸುದೃಢರೂ ಆರೋಗ್ಯವಂತರೂ ಆಗಿರಬೇಕೆಂಬುದು ಅರಸನ ಅಪೇಕ್ಷೆ. ಆದುದರಿಂದ ಅರಸನು ಅವರೆಲ್ಲರಿಗೆ ತಾನೂ ತನ್ನ ಕುಟುಂಬವೂ ಉಣ್ಣುವ ಅದೇ ಪುಷ್ಟಿಕರ ಆಹಾರ ಮತ್ತು ದ್ರಾಕ್ಷಾಮದ್ಯವನ್ನು ಕೊಡುವಂತೆ ತನ್ನ ಸೇವಕರಿಗೆ ಆಜ್ಞಾಪಿಸುತ್ತಾನೆ.

ಯುವಕ ದಾನಿಯೇಲನನ್ನು ನೋಡಿರಿ. ಅವನು ನೆಬೂಕದ್ನೆಚ್ಚರನ ಮುಖ್ಯ ಸೇವಕನಾದ ಅಶ್ಪೆನಜನಿಗೆ ಏನು ಹೇಳುತ್ತಿದ್ದಾನೆಂದು ನಿಮಗೆ ತಿಳಿದಿದೆಯೇ? ಅರಸನು ಉಣ್ಣುವ ಪುಷ್ಟಿಕರ ಆಹಾರವನ್ನು ತಾನು ತಿನ್ನಲಾರೆ ಕ್ಷಮಿಸು ಎಂದು ತಿಳಿಸುತ್ತಿದ್ದಾನೆ. ಅದನ್ನು ಕೇಳಿದ ಅಶ್ಪೆನಜನಿಗೆ ಚಿಂತೆಯಾಗುತ್ತದೆ. ‘ನೀವು ಇಂಥ ಅನ್ನ ಪಾನಗಳನ್ನು ತೆಗೆದುಕೊಳ್ಳಬೇಕೆಂದು ಅರಸನೇ ಆಜ್ಞೆಯಿತ್ತಿದ್ದಾನೆ. ಅರಸನು ನೋಡುವಾಗ ನೀವು ಬೇರೆ ಯುವಕರ ಹಾಗೆ ಸುದೃಢರಾಗಿ ಕಂಡುಬರದಿದ್ದರೆ ಅವನು ನನ್ನನ್ನು ಕೊಂದುಹಾಕುವನು’ ಎಂದು ಹೇಳುತ್ತಾನೆ ಅವನು.

ಆಗ ದಾನಿಯೇಲನು ತನ್ನನ್ನೂ ತನ್ನ ಮೂವರು ಮಿತ್ರರನ್ನೂ ನೋಡಿಕೊಳ್ಳಲು ಅಶ್ಪೆನಜನು ನೇಮಿಸಿದ್ದ ಪಾಲಕನ ಬಳಿಗೆ ಹೋಗಿ, ‘ದಯವಿಟ್ಟು ಹತ್ತು ದಿನಗಳ ಮಟ್ಟಿಗೆ ನಮ್ಮನ್ನು ಪರೀಕ್ಷಿಸು. ನಮಗೆ ತಿನ್ನಲು ಸ್ವಲ್ಪ ಕಾಯಿಪಲ್ಯ ಮತ್ತು ಕುಡಿಯಲು ನೀರನ್ನು ಒದಗಿಸು. ಆಮೇಲೆ ನಮ್ಮ ಮುಖಗಳನ್ನೂ ರಾಜನ ಆಹಾರವನ್ನು ಉಣ್ಣುವ ಯುವಕರ ಮುಖಗಳನ್ನೂ ಹೋಲಿಸಿ ಯಾರು ಪುಷ್ಟರಾಗಿ ಕಾಣುತ್ತಾರೆಂದು ನೀನೇ ನೋಡು’ ಎಂದು ವಿನಂತಿಸಿಕೊಳ್ಳುತ್ತಾನೆ.

ಪಾಲಕನು ಇದಕ್ಕೆ ಒಪ್ಪುತ್ತಾನೆ. ಹತ್ತು ದಿನಗಳ ಬಳಿಕ ನೋಡಿದರೆ ದಾನಿಯೇಲ ಮತ್ತು ಅವನ ಮೂವರು ಮಿತ್ರರೇ ಬೇರೆಲ್ಲಾ ಹುಡುಗರಿಗಿಂತ ಹೆಚ್ಚು ಆರೋಗ್ಯವಂತರಾಗಿ ಕಾಣುತ್ತಾರೆ. ಆದುದರಿಂದ ಅರಸನು ತಿಳಿಸಿದ ಆಹಾರಕ್ಕೆ ಬದಲಾಗಿ ಅವರು ಕಾಯಿಪಲ್ಯವನ್ನೇ ತಿನ್ನುವಂತೆ ಆ ಪಾಲಕನು ಅನುಮತಿ ನೀಡುತ್ತಾನೆ.

ಮೂರು ವರ್ಷಗಳ ಕೊನೆಯಲ್ಲಿ ಯುವಕರೆಲ್ಲರನ್ನು ನೆಬೂಕದ್ನೆಚ್ಚರನ ಬಳಿಗೆ ಕರೆದೊಯ್ಯಲಾಗುತ್ತದೆ. ಅವನು ಅವರೆಲ್ಲರನ್ನು ಮಾತಾಡಿಸಿ ನೋಡುತ್ತಾನೆ. ಕೊನೆಗೆ ದಾನಿಯೇಲನು ಮತ್ತು ಅವನ ಮೂವರು ಮಿತ್ರರು ಬೇರೆ ಎಲ್ಲರಿಗಿಂತಲೂ ಹೆಚ್ಚು ಬುದ್ಧಿವಂತರಾಗಿರುವುದನ್ನು ಅರಸನು ಕಂಡುಕೊಳ್ಳುತ್ತಾನೆ. ಆದುದರಿಂದ ಅರಮನೆಯಲ್ಲಿ ತನ್ನ ಸೇವೆ ಮಾಡುವಂತೆ ಅವರನ್ನು ನೇಮಿಸುತ್ತಾನೆ. ಅರಸನು ದಾನಿಯೇಲ, ಶದ್ರಕ್‌, ಮೇಶಕ್‌, ಅಬೇದ್‌ನೆಗೋ ಇವರಿಗೆ ಯಾವುದೇ ಪ್ರಶ್ನೆ ಕೇಳಲಿ ಇಲ್ಲವೆ ಕಷ್ಟದ ಸಮಸ್ಯೆಗಳನ್ನು ತಿಳಿಸಲಿ, ಅವರು ಬೇರೆ ಎಲ್ಲ ಜೋಯಿಸರಿಗಿಂತಲೂ ಎಲ್ಲಾ ವಿದ್ವಾಂಸರಿಗಿಂತಲೂ 10 ಪಟ್ಟು ಹೆಚ್ಚು ತಿಳಿದವರಾಗಿರುತ್ತಾರೆ.

ದಾನಿಯೇಲ 1:1-21.

ಯೆರೂಸಲೇಮ್‌ ನಾಶವಾಗುತ್ತದೆ





ಅರಸ ನೆಬೂಕದ್ನೆಚ್ಚರನು ಸುಶಿಕ್ಷಿತ ಇಸ್ರಾಯೇಲ್ಯರನ್ನೆಲ್ಲಾ ಬಾಬೆಲಿಗೆ ಒಯ್ದು ಈಗ 10ಕ್ಕಿಂತಲೂ ಹೆಚ್ಚು ವರ್ಷಗಳಾಗಿವೆ. ಯೆರೂಸಲೇಮ್‌ಗೆ ಈಗ ಏನು ಸಂಭವಿಸುತ್ತಾ ಇದೆಯೆಂದು ನೋಡಿರಿ! ಅದು ಸುಟ್ಟುಹಾಕಲ್ಪಡುತ್ತಿದೆ. ಬದುಕುಳಿದ ಇಸ್ರಾಯೇಲ್ಯರನ್ನು ಬಾಬೆಲಿಗೆ ಸೆರೆವಾಸಿಗಳಾಗಿ ಒಯ್ಯಲಾಗುತ್ತಿದೆ.

ಜನರು ತಮ್ಮ ದುರ್ಮಾರ್ಗಗಳನ್ನು ಬಿಟ್ಟು ಹಿಂದಿರುಗದಿದ್ದಲ್ಲಿ ಈ ರೀತಿ ಸಂಭವಿಸುವುದೆಂದು ಯೆಹೋವನ ಪ್ರವಾದಿಗಳು ಎಚ್ಚರಿಸಿದ್ದು ನಿಮಗೆ ನೆನಪಿರಬಹುದು. ಆದರೆ ಇಸ್ರಾಯೇಲ್ಯರು ಆ ಪ್ರವಾದಿಗಳಿಗೆ ಕಿವಿಗೊಡಲಿಲ್ಲ. ಅವರು ಯೆಹೋವನನ್ನು ಬಿಟ್ಟು ಸುಳ್ಳು ದೇವರುಗಳನ್ನು ಆರಾಧಿಸುತ್ತಾ ಇದ್ದರು. ಆದುದರಿಂದ ಜನರಿಗೆ ಈ ರೀತಿಯ ಶಿಕ್ಷೆ ನೀಡಿದ್ದು ಸರಿಯಾಗಿತ್ತು. ಇಸ್ರಾಯೇಲ್ಯರು ಕೆಟ್ಟ ಕೆಲಸಗಳನ್ನು ಮಾಡುತ್ತಿದ್ದರೆಂದು ನಮಗೆ ಹೇಗೆ ಗೊತ್ತು? ಹೇಗೆಂದರೆ, ದೇವರ ಪ್ರವಾದಿಯಾದ ಯೆಹೆಜ್ಕೇಲನು ಅದನ್ನು ನಮಗೆ ತಿಳಿಸುತ್ತಾನೆ.

ಯೆಹೆಜ್ಕೇಲನು ಯಾರೆಂದು ನಿಮಗೆ ತಿಳಿದಿದೆಯೇ? ಅರಸ ನೆಬೂಕದ್ನೆಚ್ಚರನು ಬಾಬೆಲಿಗೆ ಕರೆದುಕೊಂಡು ಹೋಗಿದ್ದವರಲ್ಲಿ ಇವನೂ ಒಬ್ಬನು. ಯೆರೂಸಲೇಮ್‌ ಭೀಕರವಾಗಿ ನಾಶವಾಗುವ ಸುಮಾರು 10ವರ್ಷಗಳ ಮೊದಲು ನೆಬೂಕದ್ನೆಚ್ಚರನು ಅವರನ್ನು ಬಾಬೆಲಿಗೆ ಕರೆದುಕೊಂಡು ಹೋಗಿದ್ದನು. ಆ ಸಮಯದಲ್ಲಿಯೇ ದಾನಿಯೇಲ ಮತ್ತು ಅವನ ಮೂವರು ಮಿತ್ರರಾದ ಶದ್ರಕ್‌, ಮೇಶಕ್‌ ಮತ್ತು ಅಬೇದ್‌ನೆಗೋರನ್ನು ಬಾಬೆಲಿಗೆ ಕರೆದೊಯ್ಯಲಾಗಿತ್ತು.

ಯೆಹೆಜ್ಕೇಲನು ಇನ್ನೂ ಬಾಬೆಲಿನಲ್ಲಿದ್ದಾಗ, ಯೆರೂಸಲೇಮಿನ ಆಲಯದಲ್ಲಿ ನಡೆಯುತ್ತಿರುವ ಕೆಟ್ಟ ಸಂಗತಿಗಳನ್ನು ಯೆಹೋವನು ಅವನಿಗೆ ತೋರಿಸುತ್ತಾನೆ. ಯೆಹೋವನು ಇದನ್ನು ಒಂದು ಅದ್ಭುತದ ಮೂಲಕ ಮಾಡುತ್ತಾನೆ. ಯೆಹೆಜ್ಕೇಲನು ನಿಜವಾಗಿ ಬಾಬೆಲಿನಲ್ಲೇ ಇರುವುದಾದರೂ, ಯೆರೂಸಲೇಮಿನ ಆಲಯದಲ್ಲಿ ನಡೆಯುತ್ತಿರುವ ಎಲ್ಲಾ ಸಂಗತಿಗಳನ್ನು ಅವನು ನೋಡುವಂತೆ ಯೆಹೋವನು ಮಾಡುತ್ತಾನೆ. ತಾನು ನೋಡುವ ವಿಷಯಗಳು ಯೆಹೆಜ್ಕೇಲನಿಗೆ ಆಘಾತವನ್ನು ಉಂಟುಮಾಡುತ್ತವೆ!

‘ಜನರು ಆಲಯದಲ್ಲಿ ನಡಿಸುತ್ತಿರುವ ಕೆಟ್ಟ, ಅಸಹ್ಯ ಕಾರ್ಯಗಳನ್ನು ನೋಡು. ಹಾವುಗಳ, ಎಲ್ಲಾ ತರದ ಪ್ರಾಣಿಗಳ ಚಿತ್ರಗಳು ಗೋಡೆಗಳ ಮೇಲೆ ಬಿಡಿಸಲ್ಪಟ್ಟಿವೆ. ಇಸ್ರಾಯೇಲ್ಯರು ಅವುಗಳನ್ನು ಪೂಜಿಸುತ್ತಿರುವುದನ್ನು ನೋಡಿದಿಯಾ!’ ಎಂದು ಯೆಹೋವನು ಯೆಹೆಜ್ಕೇಲನಿಗೆ ಕೇಳುತ್ತಾನೆ. ಯೆಹೆಜ್ಕೇಲನಿಗೆ ಈ ಸಂಗತಿಗಳನ್ನು ನೋಡಲು ಸಾಧ್ಯವಾಗುತ್ತದೆ. ಮಾತ್ರವಲ್ಲ ಅವನ್ನು ಬರೆದಿಡುತ್ತಾನೆ.

ಯೆಹೋವನು ಯೆಹೆಜ್ಕೇಲನಿಗೆ, ‘ಇಸ್ರಾಯೇಲ್ಯ ನಾಯಕರು ರಹಸ್ಯವಾಗಿ ನಡಿಸುತ್ತಿರುವ ಕೆಲಸವನ್ನು ನೋಡಿದೆಯಾ?’ ಎಂದು ಕೇಳುತ್ತಾನೆ. ಹೌದು, ಅವನು ಅದನ್ನೂ ನೋಡುತ್ತಾನೆ. ಅಲ್ಲಿರುವ 70 ಮಂದಿ ಪುರುಷರು ಸುಳ್ಳು ದೇವರುಗಳನ್ನು ಪೂಜಿಸುತ್ತಿದ್ದಾರೆ. ‘ಯೆಹೋವನು ನಮ್ಮನ್ನು ನೋಡುತ್ತಿಲ್ಲ. ಆತನು ಈ ದೇಶವನ್ನು ತೊರೆದು ಬಿಟ್ಟಿದ್ದಾನೆ’ ಎಂದು ಅವರು ಹೇಳುತ್ತಿದ್ದಾರೆ.

ಅನಂತರ ಯೆಹೋವನು ಆಲಯದ ಉತ್ತರ ಬಾಗಿಲ ಬಳಿ ಇರುವ ಕೆಲವು ಸ್ತ್ರೀಯರನ್ನು ಯೆಹೆಜ್ಕೇಲನಿಗೆ ತೋರಿಸುತ್ತಾನೆ. ಅವರು ಅಲ್ಲಿ ಕೂತುಕೊಂಡು ಸುಳ್ಳು ದೇವರಾದ ತಮ್ಮೂಜನ್ನು ಆರಾಧಿಸುತ್ತಿದ್ದಾರೆ. ತನ್ನ ಆಲಯದ ಪ್ರವೇಶದ್ವಾರದಲ್ಲಿರುವ ಪುರುಷರನ್ನು ಸಹ ನೋಡಲು ಯೆಹೋವನು ಹೇಳುತ್ತಾನೆ. ಅಲ್ಲಿ ಸುಮಾರು 25 ಮಂದಿ ಪೂರ್ವದ ಕಡೆ ತಿರುಗಿ ತಲೆಬಾಗಿ ಸೂರ್ಯನನ್ನು ಆರಾಧಿಸುತ್ತಿರುವುದು ಯೆಹೆಜ್ಕೇಲನಿಗೆ ಕಾಣಿಸುತ್ತದೆ!

‘ಈ ಜನರಿಗೆ ನನ್ನೆಡೆಗೆ ಗೌರವವೇ ಇಲ್ಲ. ಅವರು ದುಷ್ಕಾರ್ಯಗಳನ್ನು ಮಾಡಿದ್ದು ಮಾತ್ರವಲ್ಲ, ಅವನ್ನು ನನ್ನ ಆಲಯದೊಳಗೆ ಬಂದು ನಡೆಸುತ್ತಿದ್ದಾರೆ!’ ಎಂದು ಹೇಳುತ್ತಾನೆ ಯೆಹೋವನು. ಆದುದರಿಂದ ಯೆಹೋವನು ವಚನ ಕೊಡುವುದು: ‘ಅವರು ನನ್ನ ಕೋಪಕ್ಕೆ ಗುರಿಯಾಗುವರು. ಅವರು ನಾಶವಾಗಿ ಹೋಗುವಾಗ ನಾನು ವಿಷಾದಪಡುವುದಿಲ್ಲ.’

ಯೆಹೋವನು ಯೆಹೆಜ್ಕೇಲನಿಗೆ ಈ ವಿಷಯಗಳನ್ನು ತೋರಿಸಿದ ಕೇವಲ ಮೂರು ವರ್ಷಗಳ ನಂತರ ಇಸ್ರಾಯೇಲ್ಯರು ಅರಸ ನೆಬೂಕದ್ನೆಚ್ಚರನ ವಿರುದ್ಧವಾಗಿ ದಂಗೆಯೇಳುತ್ತಾರೆ. ಆದುದರಿಂದ ಅವನು ಅವರ ವಿರುದ್ಧ ಯುದ್ಧಕ್ಕೆ ಹೋಗುತ್ತಾನೆ. ಒಂದೂವರೆ ವರ್ಷದ ಬಳಿಕ ಬಾಬೆಲಿನವರು ಯೆರೂಸಲೇಮಿನ ಗೋಡೆಗಳನ್ನು ಒಡೆದುಹಾಕಿ, ಪಟ್ಟಣವನ್ನು ಸುಟ್ಟು ಧ್ವಂಸಮಾಡುತ್ತಾರೆ. ಅನೇಕ ಜನರು ಕೊಲ್ಲಲ್ಪಡುತ್ತಾರೆ. ಇನ್ನೂ ಅನೇಕರು ಸೆರೆವಾಸಿಗಳಾಗಿ ಬಾಬೆಲಿಗೆ ಒಯ್ಯಲ್ಪಡುತ್ತಾರೆ.

ಇಸ್ರಾಯೇಲ್ಯರಿಗೆ ಇಂಥ ಭೀಕರ ನಾಶನವು ಸಂಭವಿಸುವಂತೆ ಯೆಹೋವನು ಅನುಮತಿಸಿದ್ದೇಕೆ? ಏಕೆಂದರೆ ಅವರು ಯೆಹೋವನಿಗೆ ಕಿವಿಗೊಡದೆ ಹೋದರು. ಮತ್ತು ಆತನ ನಿಯಮಗಳಿಗೆ ವಿಧೇಯರಾಗಲಿಲ್ಲ. ದೇವರು ಹೇಳುವುದನ್ನೇ ಯಾವಾಗಲೂ ಮಾಡುವುದು ಎಷ್ಟು ಪ್ರಾಮುಖ್ಯವೆಂದು ಇದು ತೋರಿಸುತ್ತದೆ.

ಮೊದಮೊದಲು ಇಸ್ರಾಯೇಲ್‌ ದೇಶದಲ್ಲಿ ಸ್ವಲ್ಪ ಜನರು ಉಳಿಯುವಂತೆ ನೆಬೂಕದ್ನೆಚ್ಚರನು ಬಿಡುತ್ತಾನೆ. ಮಾತ್ರವಲ್ಲ, ಈ ಜನರ ಮೇಲೆ ಗೆದಲ್ಯನೆಂಬ ಯೆಹೂದ್ಯನೊಬ್ಬನನ್ನು ಅಧಿಪತಿಯನ್ನಾಗಿ ನೆಮಿಸುತ್ತಾನೆ. ಆದರೆ ಕೆಲವು ಇಸ್ರಾಯೇಲ್ಯರು ಗೆದಲ್ಯನನ್ನು ಕೊಲ್ಲುತ್ತಾರೆ. ಈ ದುಷ್ಕೃತ್ಯದ ಕಾರಣ ಬಾಬೆಲಿನವರು ಬಂದು ಅವರೆಲ್ಲರನ್ನು ನಾಶಮಾಡುವರೆಂದು ಈಗ ಜನರು ಹೆದರುತ್ತಾರೆ. ಆದುದರಿಂದ ಅವರು ಯೆರೆಮೀಯನನ್ನು ತಮ್ಮೊಂದಿಗೆ ಬರುವಂತೆ ಒತ್ತಾಯಿಸುತ್ತಾರೆ ಮತ್ತು ಐಗುಪ್ತಕ್ಕೆ ಓಡಿಹೋಗುತ್ತಾರೆ.

ಇದರಿಂದ ಇಸ್ರಾಯೇಲ್‌ ದೇಶವು ನಿರ್ಜನವಾಗುತ್ತದೆ. ದೇಶದಲ್ಲಿ 70 ವರ್ಷಗಳ ತನಕ ಯಾರೂ ಜೀವಿಸುವುದಿಲ್ಲ, ಪೂರ್ಣವಾಗಿ ಬರಿದಾಗುತ್ತದೆ. ಆದರೆ 70 ವರ್ಷಗಳ ಅನಂತರ ತನ್ನ ಜನರನ್ನು ಅವರ ದೇಶಕ್ಕೆ ಹಿಂದೆ ಕರೆತರುವೆನೆಂದು ಯೆಹೋವನು ವಾಗ್ದಾನಿಸುತ್ತಾನೆ. ಈ ಮಧ್ಯೆ, ದೇವಜನರು ಎಲ್ಲಿಗೆ ಒಯ್ಯಲ್ಪಟ್ಟರೋ ಆ ಬಾಬೆಲ್‌ ದೇಶದಲ್ಲಿ ಅವರಿಗೇನು ಸಂಭವಿಸುತ್ತಾ ಇದೆ? ನಾವು ನೋಡೋಣ.

2 ಅರಸುಗಳು 25:1-26; ಯೆರೆಮೀಯ 29:10; ಯೆಹೆಜ್ಕೇಲ 1:1-3; 8:1-18.

ಬಾಬೆಲಿನ ಬಂದಿವಾಸದಿಂದ ಯೆರೂಸಲೇಮಿನ ಗೋಡೆಗಳನ್ನು ಪುನಃ ಕಟ್ಟುವ ತನಕ





ಇಸ್ರಾಯೇಲ್ಯರು ಬಾಬೆಲಿನಲ್ಲಿ ಬಂದಿಯಾಗಿರುವಾಗ ಅನೇಕ ಪರೀಕ್ಷೆಗಳನ್ನು ಎದುರಿಸಿದರು. ಇದು ಅವರ ನಂಬಿಕೆಯನ್ನು ಪರೀಕ್ಷಿಸಿದವು. ಶದ್ರಕ್‌, ಮೇಶಕ್‌ ಮತ್ತು ಅಬೇದ್‌ನೆಗೋ ಇವರನ್ನು ಧಗಧಗನೆ ಉರಿಯುವ ಬೆಂಕಿಯಲ್ಲಿ ಹಾಕಲಾಯಿತು. ಆದರೆ ದೇವರು ಅವರನ್ನು ಆ ಬೆಂಕಿಯಿಂದ ಕಾಪಾಡಿದನು. ತದನಂತರ, ಮೇದ್ಯಯ ಮತ್ತು ಪಾರಸಿಯರಿಂದ ಬಾಬೆಲ್‌ ಸೋಲಿಸಲ್ಪಟ್ಟಾಗ, ದಾನಿಯೇಲನು ಸಿಂಹಗಳ ಗುಹೆಯೊಳಗೆ ಹಾಕಲ್ಪಟ್ಟನು. ಆದರೆ ದೇವರು ಆ ಸಿಂಹಗಳ ಬಾಯಿಗಳನ್ನು ಕಟ್ಟಿ ಅವನನ್ನೂ ಕಾಪಾಡಿದನು.

ಕೊನೆಗೆ, ಪಾರಸಿಯ ಅರಸ ಕೋರೆಷನು ಇಸ್ರಾಯೇಲ್ಯರನ್ನು ಬಿಡುಗಡೆಮಾಡಿದನು. ಅವರು ಬಾಬೆಲಿಗೆ ಬಂದಿವಾಸಿಗಳಾಗಿ ಒಯ್ಯಲ್ಪಟ್ಟು ಸರೀ 70 ವರ್ಷಗಳ ಅನಂತರ ತಮ್ಮ ಸ್ವದೇಶಕ್ಕೆ ಹಿಂದಿರುಗಿದರು. ಯೆರೂಸಲೇಮಿಗೆ ಹಿಂದಿರುಗಿದಾಗ ಅವರು ಮಾಡಿದ ಮೊದಲ ಕೆಲಸವೆಂದರೆ ಯೆಹೋವನ ಆಲಯವನ್ನು ಕಟ್ಟಲಾರಂಭಿಸಿದ್ದೇ. ಆದರೆ, ಶತ್ರುಗಳು ಬೇಗನೆ ಅವರ ಕೆಲಸಕ್ಕೆ ತಡೆಯುಂಟುಮಾಡಿದರು. ಹೀಗೆ ಕಟ್ಟಕಡೆಗೆ ಅವರು ಆಲಯವನ್ನು ಕಟ್ಟಿಮುಗಿಸಿದ್ದು ಯೆರೂಸಲೇಮಿಗೆ ಹಿಂದಿರುಗಿ ಸುಮಾರು 22 ವರುಷಗಳ ಅನಂತರ.

ಆಮೇಲೆ, ಆಲಯವನ್ನು ಅಂದಗೊಳಿಸಲಿಕ್ಕಾಗಿ ಎಜ್ರನು ಯೆರೂಸಲೇಮಿಗೆ ಮಾಡಿದ ಪ್ರಯಾಣದ ಕುರಿತು ನಾವು ಕಲಿಯಲಿದ್ದೇವೆ. ಇದು ಆಲಯ ಕಟ್ಟಿ ಮುಗಿದ ಸುಮಾರು 47 ವರುಷಗಳ ಅನಂತರ ನಡೆಯಿತು. ಎಜ್ರನ ಪ್ರಯಾಣದ 13 ವರ್ಷಗಳ ತರುವಾಯ ಯೆರೂಸಲೇಮಿನ ಮುರಿದು-ಬಿದ್ದ ಗೋಡೆಗಳನ್ನು ಪುನಃ ಕಟ್ಟಲು ನೆಹೆಮೀಯನು ಸಹಾಯಮಾಡುತ್ತಾನೆ. ಭಾಗ ಐದು ಈ ಸಮಯದ ವರೆಗೆ 152 ವರ್ಷಗಳ ಇತಿಹಾಸವನ್ನು ಆವರಿಸುತ್ತದೆ.














[image: ಶದ್ರಕ್‌, ಮೇಶಕ್‌ ಮತ್ತು ಅಬೇದ್‌ನೆಗೋ ಅರಸ ನೆಬೂಕದ್ನೆಚ್ಚರನ ಬಂಗಾರದ ಪ್ರತಿಮೆಗೆ ಅಡ್ಡಬೀಳಲಿಲ್ಲ]

ಅವರು ಅಡ್ಡಬೀಳುವುದಿಲ್ಲ





ಈ ಮೂವರು ಯುವಕರ ಕುರಿತು ಕೇಳಿರುವ ನೆನಪು ನಿಮಗಿದೆಯೇ? ಹೌದು, ತಾವು ತಿನ್ನಬಾರದಾಗಿದ್ದ ಆಹಾರವನ್ನು ತಿನ್ನಲು ನಿರಾಕರಿಸಿದ ದಾನಿಯೇಲನ ಮಿತ್ರರೇ ಅವರು. ಬಾಬೆಲಿನವರು ಅವರನ್ನು ಶದ್ರಕ್‌, ಮೇಶಕ್‌ ಮತ್ತು ಅಬೇದ್‌ನೆಗೋ ಎಂದು ಕರೆದರು. ಆದರೆ ಈಗ ಅವರನ್ನು ನೋಡಿರಿ. ಈ ದೊಡ್ಡ ಪ್ರತಿಮೆಗೆ ಬೇರೆಲ್ಲರಂತೆ ಅವರೇಕೆ ಅಡ್ಡಬೀಳುತ್ತಿಲ್ಲ? ನಾವು ತಿಳಿಯೋಣ.

ಯೆಹೋವನು ತಾನೇ ಬರೆದುಕೊಟ್ಟ ದಶಾಜ್ಞೆಗಳೆಂಬ ನಿಯಮಗಳ ಕುರಿತು ನಿಮಗೆ ನೆನಪಿದೆಯೇ? ಅವುಗಳಲ್ಲಿ ಮೊದಲನೆಯದು ಹೀಗಿದೆ: ‘ನನ್ನ ಹೊರತು ನೀವು ಬೇರೆ ಯಾವ ದೇವರನ್ನೂ ಆರಾಧಿಸಬಾರದು.’ ಇಲ್ಲಿ ಈ ಯುವಕರು ಆ ಆಜ್ಞೆಗೆ ವಿಧೇಯರಾಗುತ್ತಿದ್ದಾರೆ. ಅವರಿಗದು ಅಷ್ಟೇನು ಸುಲಭವಲ್ಲದಿದ್ದರೂ ಹಾಗೇ ಮಾಡುತ್ತಿದ್ದಾರೆ.

ಬಾಬೆಲಿನ ಅರಸ ನೆಬೂಕದ್ನೆಚ್ಚರನು ತಾನು ನಿಲ್ಲಿಸಿದ ಈ ಪ್ರತಿಮೆಯನ್ನು ಆರಾಧಿಸುವುದಕ್ಕಾಗಿ ಅನೇಕ ಪ್ರಧಾನ ಪುರುಷರನ್ನು ಕರೆದಿದ್ದಾನೆ. ಅವನು ಈಗಷ್ಟೇ ಎಲ್ಲಾ ಜನರಿಗೆ ಆಜ್ಞೆಯಿತ್ತದ್ದೇನೆಂದರೆ: ‘ಕೊಳಲು, ಕಿನ್ನರಿ ಮುಂತಾದ ಸಕಲ ವಾದ್ಯಗಳ ಧ್ವನಿಯನ್ನು ಕೇಳಿದ ಕೂಡಲೆ ನೀವು ಈ ಬಂಗಾರದ ಪ್ರತಿಮೆಗೆ ಅಡ್ಡಬಿದ್ದು ಪೂಜಿಸಬೇಕು. ಯಾವನು ಅಡ್ಡಬಿದ್ದು ಪೂಜಿಸುವುದಿಲ್ಲವೋ ಅವನನ್ನು ತಕ್ಷಣವೇ ಧಗಧಗನೆ ಉರಿಯುವ ಬೆಂಕಿಯಲ್ಲಿ ಹಾಕಲಾಗುವುದು.’

ಆದರೆ ಶದ್ರಕ್‌, ಮೇಶಕ್‌ ಮತ್ತು ಅಬೇದ್‌ನೆಗೋ ಆ ಪ್ರತಿಮಗೆ ಅಡ್ಡಬೀಳಲಿಲ್ಲವೆಂಬ ಸುದ್ದಿಯನ್ನು ಕೇಳುವಾಗ ನೆಬೂಕದ್ನೆಚ್ಚರನಿಗೆ ತುಂಬಾ ಸಿಟ್ಟುಬರುತ್ತದೆ. ಅವರನ್ನು ಹಿಡ್ಕೊಂಡು ಬನ್ನಿ ಎನ್ನುತ್ತಾನೆ ಅವನು. ಅಡ್ಡಬೀಳಲು ಅವರಿಗೆ ಇನ್ನೊಂದು ಅವಕಾಶವನ್ನು ಕೊಡುತ್ತಾನೆ. ಆದರೆ ಆ ಯುವಕರಿಗೆ ಯೆಹೋವನಲ್ಲಿ ಅಚಲ ಭರವಸೆ. ‘ನಾವು ಸೇವಿಸುವ ನಮ್ಮ ದೇವರು ನಮ್ಮನ್ನು ರಕ್ಷಿಸಶಕ್ತನು. ಒಂದುವೇಳೆ ಆತನು ನಮ್ಮನ್ನು ರಕ್ಷಿಸದಿದ್ದರೂ ಸರಿ ನಿನ್ನ ಬಂಗಾರದ ಪ್ರತಿಮೆಗೆ ನಾವು ಅಡ್ಡಬೀಳುವುದಿಲ್ಲ’ ಎಂದು ಅವರು ನೆಬೂಕದ್ನೆಚ್ಚರನಿಗೆ ಹೇಳುತ್ತಾರೆ.

ಇದನ್ನು ಕೇಳಿದಾಗ ನೆಬೂಕದ್ನೆಚ್ಚರನಿಗೆ ಇನ್ನೂ ಹೆಚ್ಚು ಕೋಪಬರುತ್ತದೆ. ಒಂದು ಆವಿಗೆಯು ಹತ್ತಿರದಲ್ಲೇ ಇರುತ್ತದೆ. ‘ಆವಿಗೆಯನ್ನು ಈಗಿರುವುದಕ್ಕಿಂತ ಏಳರಷ್ಟು ಹೆಚ್ಚಾಗಿ ಉರಿಸಿರಿ!’ ಎಂದು ಅವನು ತನ್ನ ಸೇವಕರಿಗೆ ಆಜ್ಞಾಪಿಸುತ್ತಾನೆ. ಇದಲ್ಲದೆ ತನ್ನ ಸೈನ್ಯದ ಅತಿ ಬಲಿಷ್ಠ ಪುರುಷರಿಗೆ ಶದ್ರಕ್‌, ಮೇಶಕ್‌ ಮತ್ತು ಅಬೇದ್‌ನೆಗೋರನ್ನು ಕಟ್ಟಿ ಆವಿಗೆಯೊಳಗೆ ಎಸೆಯಿರಿ ಎಂದು ಅಪ್ಪಣೆಕೊಡುತ್ತಾನೆ. ಆವಿಗೆಯೆಷ್ಟು ಬಿಸಿಯಾಗಿದೆಯೆಂದರೆ ಆ ಬಲಿಷ್ಠ ಪುರುಷರೇ ಅದರ ಜ್ವಾಲೆಗಳಿಂದ ಕೊಲ್ಲಲ್ಪಡುತ್ತಾರೆ. ಆದರೆ ಅವರು ಒಳಗೆಸೆದ ಮೂವರು ಯೌವನಸ್ಥರ ಕುರಿತೇನು?

ಅರಸನು ಆವಿಗೆಯೊಳಗೆ ನೋಡಿ ತುಂಬಾ ಭಯಭೀತನಾಗುತ್ತಾನೆ. ‘ನಾವು ಮೂವರನ್ನು ಕಟ್ಟಿ ಧಗಧಗನೆ ಉರಿಯುವ ಬೆಂಕಿಯ ಈ ಆವಿಗೆಯೊಳಗೆ ಎಸೆಯಲಿಲ್ಲವೋ?’ ಎಂದು ಸೇವಕರನ್ನು ಕೇಳುತ್ತಾನೆ.

‘ಹೌದು, ಅರಸನೇ’ ಎಂದು ಸೇವಕರು ಉತ್ತರಿಸುತ್ತಾರೆ.

‘ಆದರೆ ಬೆಂಕಿಯಲ್ಲಿ ನಾಲ್ವರು ತಿರುಗಾಡುತ್ತಿರುವುದನ್ನು ನಾನು ನೋಡುತ್ತೇನೆ. ಅವರು ಕಟ್ಟಲ್ಪಟ್ಟಿಲ್ಲ, ಬೆಂಕಿಯಿಂದ ಅವರಿಗೆ ಯಾವ ಹಾನಿಯೂ ಆಗಿಲ್ಲ. ನಾಲ್ಕನೆಯವನ ರೂಪವು ದೇವದೂತನ ರೂಪದಂತೆ ಇದೆ’ ಎಂದು ಅರಸನು ಹೇಳುತ್ತಾನೆ. ಅವನು ಆವಿಗೆಯ ಬಾಗಿಲ ಹತ್ತಿರ ಹೋಗಿ, ‘ಮಹೋನ್ನತ ದೇವರ ಸೇವಕರಾದ ಶದ್ರಕ್‌! ಮೇಶಕ್‌! ಅಬೇದ್‌ನೆಗೋ! ಹೊರಗೆ ಬನ್ನಿರಿ!’ ಎಂದು ಕೂಗುತ್ತಾನೆ.

ಅವರು ಹೊರಗೆ ಬಂದಾಗ, ಅವರಿಗೆ ಒಂದಿಷ್ಟೂ ಹಾನಿಯಾಗದಿರುವುದನ್ನು ಎಲ್ಲರೂ ನೋಡುತ್ತಾರೆ. ಆಗ ಅರಸನು ಹೇಳುವುದು: ‘ಶದ್ರಕ್‌, ಮೇಶಕ್‌ ಮತ್ತು ಅಬೇದ್‌ನೆಗೋ ಎಂಬವರ ದೇವರಿಗೆ ಸ್ತೋತ್ರವಾಗಲಿ! ಅವರು ತಮ್ಮ ದೇವರನ್ನು ಬಿಟ್ಟು ಬೇರೆ ಯಾವ ದೇವರಿಗೂ ಅಡ್ಡಬಿದ್ದು ಪೂಜಿಸದೆ ಇದ್ದ ಕಾರಣ ಆತನು ತನ್ನ ದೂತನನ್ನು ಕಳುಹಿಸಿ ಅವರನ್ನು ರಕ್ಷಿಸಿದ್ದಾನೆ.’

ಯೆಹೋವನಿಗೆ ನಂಬಿಗಸ್ತರಾಗಿ ಉಳಿಯುವ ವಿಷಯದಲ್ಲಿ ನಾವು ಅನುಸರಿಸಬೇಕಾದ ಉತ್ತಮ ಮಾದರಿ ಇದಾಗಿದೆಯಲ್ಲವೋ?

ವಿಮೋಚನಕಾಂಡ 20:3; ದಾನಿಯೇಲ 3:1-30.

ಗೋಡೆಯ ಮೇಲೆ ಕೈಬರಹ





ಇಲ್ಲಿ ಏನು ಸಂಭವಿಸುತ್ತಿದೆ ಗೊತ್ತಾ? ಜನರು ಒಂದು ದೊಡ್ಡ ಔತಣವನ್ನು ನಡಿಸುತ್ತಿದ್ದಾರೆ. ಬಾಬೆಲಿನ ಅರಸನು ಒಂದು ಸಾವಿರ ಪ್ರಧಾನ ಅತಿಥಿಗಳನ್ನು ಆಮಂತ್ರಿಸಿದ್ದಾನೆ. ಯೆರೂಸಲೇಮಿನಲ್ಲಿದ್ದ ಯೆಹೋವನ ಆಲಯದಿಂದ ತಕ್ಕೊಂಡು ಬಂದಿದ್ದ ಬೆಳ್ಳಿಬಂಗಾರದ ಪಾತ್ರೆಗಳನ್ನೂ ಬೋಗುಣಿಗಳನ್ನೂ ಅವರು ಈ ಔತಣದಲ್ಲಿ ಬಳಸುತ್ತಿದ್ದಾರೆ. ಆದರೆ ಥಟ್ಟನೆ ಒಬ್ಬ ಮನುಷ್ಯನ ಕೈಬೆರಳುಗಳು ಗಾಳಿಯಲ್ಲಿ ತೋರಿಬಂದು ಗೋಡೆಯ ಮೇಲೆ ಬರೆಯಲಾರಂಭಿಸುತ್ತವೆ. ಎಲ್ಲರೂ ಹೆದರಿಹೋಗುತ್ತಾರೆ.

ಈಗ ನೆಬೂಕದ್ನೆಚ್ಚರನ ಮೊಮ್ಮಗನಾದ ಬೇಲ್ಶೆಚ್ಚರನು ಅರಸನಾಗಿದ್ದಾನೆ. ಅವನು ವಿದ್ವಾಂಸರನ್ನು ಕರೆಯಿಸಿ ಎಂದು ಗಟ್ಟಿಯಾಗಿ ಕೂಗಿ ಹೇಳುತ್ತಾನೆ. ‘ಯಾವನು ಈ ಬರಹವನ್ನು ಓದಿ ಇದರ ಅರ್ಥವನ್ನು ನನಗೆ ತಿಳಿಸುತ್ತಾನೋ ಅವನಿಗೆ ಅನೇಕ ಬಹುಮಾನಗಳನ್ನು ಕೊಟ್ಟು, ಅವನನ್ನು ರಾಜ್ಯದ ಮೂವರು ಮುಖ್ಯಾಧಿಕಾರಿಗಳಲ್ಲಿ ಒಬ್ಬನಾಗಿ ನೇಮಿಸುವೆನು’ ಎನ್ನುತ್ತಾನೆ ಅರಸನು. ಆದರೆ ಆ ವಿದ್ವಾಂಸರಲ್ಲಿ ಒಬ್ಬರಿಗೂ ಆ ಗೋಡೆಯ ಮೇಲಿನ ಬರಹವನ್ನು ಓದಲಿಕ್ಕಾಗಲಿ ಅದರ ಅರ್ಥವನ್ನು ತಿಳಿಸಲಿಕ್ಕಾಗಲಿ ಆಗಲಿಲ್ಲ.

ಈ ಗದ್ದಲ ಕೇಳಿ ಅರಸನ ತಾಯಿ ಭೋಜನಶಾಲೆಗೆ ಬರುತ್ತಾಳೆ. ‘ನೀನು ಹೆದರಬೇಡ. ಪವಿತ್ರದೇವರುಗಳನ್ನು ಬಲ್ಲಾತನೊಬ್ಬನು ನಿನ್ನ ರಾಜ್ಯದಲ್ಲಿದ್ದಾನೆ. ನಿನ್ನ ಅಜ್ಜನಾದ ನೆಬೂಕದ್ನೆಚ್ಚರನು ಅರಸನಾಗಿದ್ದಾಗ ಅವನನ್ನು ತನ್ನ ವಿದ್ವಾಂಸರೆಲ್ಲರ ಮುಖ್ಯಸ್ಥನನ್ನಾಗಿ ಮಾಡಿದ್ದನು. ಅವನ ಹೆಸರು ದಾನಿಯೇಲ. ಅವನನ್ನು ಕರೇಕಳುಹಿಸು. ಇದೆಲ್ಲಾದರ ಅರ್ಥವನ್ನು ಅವನು ನಿನಗೆ ತಿಳಿಸುವನು’ ಎಂದು ಅವಳು ಅರಸನಿಗೆ ಹೇಳುತ್ತಾಳೆ.

ಕೂಡಲೆ ದಾನಿಯೇಲನನ್ನು ಕರೆದುಕೊಂಡು ಬರುತ್ತಾರೆ. ಅರಸನು ಕೊಡುವ ಯಾವುದೇ ಕೊಡುಗೆಗಳನ್ನು ದಾನಿಯೇಲನು ನಿರಾಕರಿಸಿ, ಯೆಹೋವನು ಬೇಲ್ಶೆಚ್ಚರನ ಅಜ್ಜನಾದ ನೆಬೂಕದ್ನೆಚ್ಚರನನ್ನು ರಾಜಪಧವಿಯಿಂದ ತೆಗೆದುಹಾಕಿದ್ದೇಕೆಂದು ಹೇಳಲಾರಂಭಿಸುತ್ತಾನೆ. ‘ಅವನು ಬಹು ಉಬ್ಬಿಕೊಂಡಿದ್ದನು. ಆದುದರಿಂದ ಯೆಹೋವನು ಅವನನ್ನು ಶಿಕ್ಷಿಸಿದನು’ ಎಂದು ಹೇಳುತ್ತಾನೆ ದಾನಿಯೇಲನು.

‘ಆದರೆ ನೀನು ಅವನಿಗೆ ಸಂಭವಿಸಿದ್ದೆಲ್ಲವನ್ನು ತಿಳುಕೊಂಡರೂ ನೆಬೂಕದ್ನೆಚ್ಚರನಂತೆಯೇ ಉಬ್ಬಿಕೊಂಡಿರುತ್ತೀ. ಯೆಹೋವನ ಆಲಯದಿಂದ ತಂದ ಪಾತ್ರೆಗಳಲ್ಲಿ ಮತ್ತು ಬೋಗುಣಿಗಳಲ್ಲಿ ಪಾನಮಾಡಿರುತ್ತೀ. ಮರಕಲ್ಲುಗಳಿಂದ ಮಾಡಲ್ಪಟ್ಟ ದೇವರುಗಳನ್ನು ಸ್ತುತಿಸಿದ್ದೀ. ನಮ್ಮ ಮಹಾ ನಿರ್ಮಾಣಿಕನನ್ನು ನೀನು ಗೌರವಿಸಿರುವುದಿಲ್ಲ. ಆದುದರಿಂದಲೇ ಈ ಬರಹಗಳನ್ನು ಬರೆಯಲು ದೇವರು ಕೈಯನ್ನು ಕಳುಹಿಸಿದ್ದಾನೆ’ ಎಂದು ದಾನಿಯೇಲನು ಬೇಲ್ಶೆಚ್ಚರನಿಗೆ ವಿವರಿಸುತ್ತಾನೆ.



[image: ಬರೆದ ಬರಹ ಹೀಗಿತ್ತು: ಮೆನೇ, ಮೆನೇ, ತೆಕೇಲ್‌, ಮತ್ತು ಪಾರ್ಸಿನ್‌]


‘ಬರೆದ ಬರಹವು ಇದೇ—ಮೆನೇ, ಮೆನೇ, ತೆಕೇಲ್‌, ಮತ್ತು ಪಾರ್ಸಿನ್‌’ ಅನ್ನುತ್ತಾನೆ ದಾನಿಯೇಲನು.

‘ಮೆನೇ ಅಂದರೆ ದೇವರು ನಿನ್ನ ಆಳಿಕೆಯ ದಿನಗಳನ್ನು ಲೆಕ್ಕಿಸಿ ಕೊನೆಗಾಣಿಸಿದ್ದಾನೆ. ತೆಕೇಲ್‌ ಅಂದರೆ ನೀನು ತಕ್ಕಡಿಯಲ್ಲಿ ತೂಗಲ್ಪಟ್ಟು ಕಡಿಮೆಯಾಗಿ ಕಂಡುಬಂದಿದ್ದೀ. ಪಾರ್ಸಿನ್‌ ಅಂದರೆ ನಿನ್ನ ರಾಜ್ಯವು ಮೇದ್ಯಯರಿಗೂ ಪಾರಸಿಯರಿಗೂ ಕೊಡಲ್ಪಟ್ಟಿದೆ’ ಎಂದು ದಾನಿಯೇಲನು ಅರ್ಥವನ್ನು ವಿವರಿಸಿ ಹೇಳುತ್ತಾನೆ.

ದಾನಿಯೇಲನು ಇನ್ನೂ ಮಾತಾಡುತ್ತಿರುವಾಗಲೇ, ಮೇದ್ಯಯ ಮತ್ತು ಪಾರಸಿಯರು ಬಾಬೆಲನ್ನು ಆಕ್ರಮಿಸಲು ಪ್ರಾರಂಭಿಸಿರುತ್ತಾರೆ. ಅವರು ಪಟ್ಟಣವನ್ನು ವಶಪಡಿಸಿಕೊಂಡು ಬೇಲ್ಶೆಚ್ಚರನನ್ನು ಕೊಲ್ಲುತ್ತಾರೆ. ಗೋಡೆಯ ಮೇಲೆ ಬರೆಯಲ್ಪಟ್ಟ ಆ ವಿಷಯವು ಅದೇ ರಾತ್ರಿ ಸತ್ಯವಾಗುತ್ತದೆ! ಆದರೆ ಇಸ್ರಾಯೇಲ್ಯರಿಗೆ ಈಗ ಏನು ಸಂಭವಿಸಲಿದೆ? ನಾವದನ್ನು ಮತ್ತೆ ಕಂಡುಕೊಳ್ಳುವೆವು. ಆದರೆ ಮೊದಲು ದಾನಿಯೇಲನಿಗೆ ಏನಾಗುತ್ತದೆಂದು ನೋಡೋಣ.

ದಾನಿಯೇಲ 5:1-31.

ಸಿಂಹಗಳ ಗವಿಯಲ್ಲಿ ದಾನಿಯೇಲ





ಅಯ್ಯೋ! ದಾನಿಯೇಲನು ಬಹಳಷ್ಟು ಆಪತ್ತಿನಲ್ಲಿದ್ದಾನೆಂದು ಕಾಣಿಸುತ್ತದೆ. ಆದರೆ ಸಿಂಹಗಳು ಅವನಿಗೇನೂ ಹಾನಿಮಾಡುತ್ತಿಲ್ಲ! ಏಕೆಂದು ನಿಮಗೆ ಗೊತ್ತೋ? ಇಲ್ಲಿ ಈ ಸಿಂಹಗಳೊಂದಿಗೆ ದಾನಿಯೇಲನನ್ನು ಹಾಕಿದವರು ಯಾರು? ನಾವು ನೋಡೊಣ.

ದಾರ್ಯಾವೆಷ ಎಂಬವನು ಈಗ ಬಾಬೆಲಿನ ಅರಸನಾಗಿರುತ್ತಾನೆ. ಅವನಿಗೆ ದಾನಿಯೇಲನೆಂದರೆ ಬಹಳ ಇಷ್ಟ. ಯಾಕೆಂದರೆ ದಾನಿಯೇಲನು ಬಹು ದಯಾಳು ಮತ್ತು ವಿವೇಕಿ. ದಾರ್ಯಾವೆಷನು ದಾನಿಯೇಲನನ್ನು ತನ್ನ ರಾಜ್ಯದಲ್ಲಿ ಒಬ್ಬ ಮುಖ್ಯಾಧಿಕಾರಿಯಾಗಿ ನೇಮಿಸುತ್ತಾನೆ. ಇದರಿಂದ ಕೆಲವರು ದಾನಿಯೇಲನ ಮೇಲೆ ಹೊಟ್ಟೆಕಿಚ್ಚು ಪಡುತ್ತಾರೆ. ಅವರು ಏನು ಮಾಡುತ್ತಾರೆ ಗೊತ್ತೇ?

ಅವರು ದಾರ್ಯಾವೆಷನ ಬಳಿಗೆ ಹೋಗಿ, ‘ಓ ಅರಸನೇ, ಮೂವತ್ತು ದಿನಗಳ ತನಕ ಯಾರೂ ರಾಜನಾದ ನಿನ್ನನ್ನು ಬಿಟ್ಟು ಬೇರೆ ಯಾವ ದೇವರಿಗಾಗಲಿ ಮನುಷ್ಯನಿಗಾಗಲಿ ಪ್ರಾರ್ಥನೆ ಮಾಡಬಾರದೆಂಬ ನಿಯಮವನ್ನು ನೀನು ಜಾರಿಗೆ ತರಬೇಕೆಂದು ನಾವು ಆಲೋಚನೆಮಾಡಿಕೊಂಡಿದ್ದೇವೆ. ಯಾವನಾದರೂ ಆ ನಿಯಮವನ್ನು ಮೀರಿ ನಡೆಯುವಲ್ಲಿ ಅವನನ್ನು ಸಿಂಹಗಳ ಗವಿಯಲ್ಲಿ ಹಾಕಬೇಕು’ ಎಂದು ಹೇಳುತ್ತಾರೆ. ಈ ಜನರು ಈ ನಿಯಮವನ್ನು ಜಾರಿಗೆ ತರಲು ಏಕೆ ಹೇಳುತ್ತಿದ್ದಾರೆಂದು ದಾರ್ಯಾವೆಷನಿಗೆ ಗೊತ್ತಿಲ್ಲ. ಆದರೆ ಅದೊಂದು ಒಳ್ಳೆಯ ಆಲೋಚನೆಯೆಂದು ಅವನೆಣಿಸುವುದರಿಂದ ಆ ನಿಯಮವನ್ನು ಜಾರಿಗೆ ತರುತ್ತಾನೆ. ಈಗ ಈ ನಿಯಮವನ್ನು ಯಾರಿಂದಲೂ ಬದಲಾಯಿಸಸಾಧ್ಯವಿಲ್ಲ.

ಈ ನಿಯಮದ ಕುರಿತು ದಾನಿಯೇಲನಿಗೆ ತಿಳಿದಾಗ ಸಹ ಅವನು ಯಾವಾಗಲೂ ಮಾಡುತ್ತಿದ್ದಂತೆ ಮನೆಗೆ ಹೋಗಿ ಪ್ರಾರ್ಥನೆ ಮಾಡುತ್ತಾನೆ. ದಾನಿಯೇಲನು ಯೆಹೋವನಿಗೆ ಪ್ರಾರ್ಥನೆ ಮಾಡುವುದನ್ನು ನಿಲ್ಲಿಸುವುದಿಲ್ಲ ಎಂದು ಆ ದುರ್ಜನರಿಗೆ ತಿಳಿದಿತ್ತು. ಅವರಿಗೆ ಸಂತೋಷವಾಗುತ್ತದೆ ಯಾಕೆಂದರೆ ದಾನಿಯೇಲನನ್ನು ಮುಗಿಸಿಬಿಡುವ ಅವರ ಯೋಜನೆಯು ಸಫಲವಾಗುವಂತೆ ಕಾಣಿಸುತ್ತದೆ.

ಈ ನಿಯಮವನ್ನು ಈ ಪುರುಷರು ಜಾರಿಗೆ ತರಲು ಬಯಸಿದ್ದೇಕೆಂದು ಅರಸ ದಾರ್ಯಾವೆಷನಿಗೆ ತಿಳಿದಾಗ ಅವನಿಗೆ ತುಂಬಾ ವ್ಯಸನವಾಗುತ್ತದೆ. ಆದರೆ ನಿಯಮವನ್ನು ಬದಲಾಯಿಸಲು ಅವನಿಂದಲೂ ಸಾಧ್ಯವಿಲ್ಲ. ಹೀಗೆ ದಾನಿಯೇಲನನ್ನು ಸಿಂಹಗಳ ಗವಿಗೆ ಎಸೆಯುವ ಆಜ್ಞೆಯನ್ನು ಅವನು ಕೊಡಲೇಬೇಕಾಗುತ್ತದೆ. ಆದರೆ ಅರಸನು ದಾನಿಯೇಲನಿಗೆ ಹೇಳುವುದು: ‘ನೀನು ಸೇವಿಸುವ ನಿನ್ನ ದೇವರು ನಿನ್ನನ್ನು ರಕ್ಷಿಸುವನೆಂದು ನಾನು ನಂಬುತ್ತೇನೆ.’

ದಾರ್ಯಾವೆಷನು ಎಷ್ಟು ಕಳವಳಗೊಂಡನೆಂದರೆ ಅವನಿಗೆ ಆ ರಾತ್ರಿ ನಿದ್ದೆಯೇ ಬರುವುದಿಲ್ಲ. ಮಾರಣೆಯ ದಿನ ಬೆಳಗ್ಗೆ ಅವನು ಸಿಂಹಗಳ ಗವಿಯ ಬಳಿ ಓಡಿ ಹೋಗುತ್ತಾನೆ. ಅವನು ಮೇಲಿಂದ ಬಗ್ಗಿ ನೋಡುತ್ತಿರುವುದು ನಿಮಗೆ ಕಾಣಿಸುತ್ತದೋ? ಅವನು ಕೂಗಿಕೇಳುವುದು: ‘ದಾನಿಯೇಲನೇ, ಜೀವಸ್ವರೂಪನಾದ ದೇವರ ಸೇವಕನೇ! ನೀನು ಸೇವಿಸುವ ನಿನ್ನ ದೇವರು ನಿನ್ನನ್ನು ಸಿಂಹಗಳಿಂದ ರಕ್ಷಿಸಿದನೋ?’

ಅದಕ್ಕೆ ದಾನಿಯೇಲನು, ‘ದೇವರು ತನ್ನ ದೂತನನ್ನು ಕಳುಹಿಸಿ ಸಿಂಹಗಳ ಬಾಯಿಗಳನ್ನು ಬಂಧಿಸಿದನು. ಅವುಗಳಿಂದ ನನಗೆ ಯಾವ ಹಾನಿಯೂ ಆಗಲಿಲ್ಲ.’ ಎಂದುತ್ತರಿಸುತ್ತಾನೆ.

ಅರಸನಿಗೆ ಬಹು ಸಂತೋಷವಾಗುತ್ತದೆ. ದಾನಿಯೇಲನನ್ನು ಗವಿಯೊಳಗಿಂದ ಮೇಲಕ್ಕೆತ್ತುವಂತೆ ಅವನು ಅಪ್ಪಣೆಕೊಡುತ್ತಾನೆ. ಅನಂತರ ದಾನಿಯೇಲನನ್ನು ಸಾಯಿಸಲು ಪ್ರಯತ್ನಿಸಿದ ಆ ದುರ್ಜನರನ್ನು ಆ ಸಿಂಹಗಳ ಗವಿಗೆ ಹಾಕಿಸುತ್ತಾನೆ. ಅವರು ಗವಿಯ ತಳವನ್ನು ಮುಟ್ಟುವುದಕ್ಕೆ ಮುಂಚೆಯೇ ಸಿಂಹಗಳು ಅವರ ಮೇಲೆ ಹಾರಿ ಅವರನ್ನು ಹಿಡಿದು ಎಲುಬುಗಳನ್ನೆಲ್ಲಾ ಚೂರುಚೂರು ಮಾಡುತ್ತವೆ.

ಆಗ ಅರಸ ದಾರ್ಯಾವೆಷನು ತನ್ನ ರಾಜ್ಯದ ಜನರೆಲ್ಲರಿಗೆ ಹೀಗೆ ಬರೆಯುತ್ತಾನೆ: ‘ದಾನಿಯೇಲನ ದೇವರಿಗೆ ಪ್ರತಿಯೊಬ್ಬನು ಗೌರವ ತೋರಿಸಬೇಕೆಂಬುದು ನನ್ನ ಆಜ್ಞೆ. ಆತನು ಮಹಾ ಅದ್ಭುತಗಳನ್ನು ನಡಿಸುತ್ತಾನೆ. ಸಿಂಹಗಳ ಬಾಯಿಂದ ದಾನಿಯೇಲನನ್ನು ರಕ್ಷಿಸಿದವನು ಆತನೇ.’

ದಾನಿಯೇಲ 6:1-28.

ದೇವಜನರು ಬಾಬೆಲನ್ನು ಬಿಟ್ಟುಬರುತ್ತಾರೆ





ಮೇದ್ಯರು ಮತ್ತು ಪಾರಸಿಯರು ಬಾಬೆಲನ್ನು ಸೆರೆಹಿಡಿದು ಈಗ ಸುಮಾರು ಎರಡು ವರ್ಷಗಳು ದಾಟಿವೆ. ಈಗ ಏನು ಸಂಭವಿಸುತ್ತಿದೆಯೆಂದು ನೋಡಿರಿ! ಹೌದು, ಇಸ್ರಾಯೇಲ್ಯರು ಬಾಬೆಲನ್ನು ಬಿಟ್ಟುಬರುತ್ತಿದ್ದಾರೆ. ಅವರು ಬಿಡುಗಡೆ ಹೊಂದಿದ್ದು ಹೇಗೆ? ಅವರನ್ನು ಹೋಗಲು ಅನುಮತಿಸಿದವರು ಯಾರು?

ಪಾರಸಿಯ ಅರಸನಾದ ಕೋರೆಷನು ಅನುಮತಿಸಿದನು. ಕೋರೆಷನು ಹುಟ್ಟುವುದಕ್ಕೆ ಬಹಳ ಮುಂಚೆಯೇ, ಅವನ ಕುರಿತು ತನ್ನ ಪ್ರವಾದಿ ಯೆಶಾಯನು ಹೀಗೆ ಬರೆಯುವಂತೆ ಯೆಹೋವನು ಹೇಳಿದನು: ‘ನೀನೇನು ಮಾಡುವಂತೆ ನಾನು ಬಯಸುತ್ತೇನೋ ಅದನ್ನೇ ನೀನು ಮಾಡುವಿ. ಪಟ್ಟಣವನ್ನು ವಶಪಡಿಸಿಕೊಳ್ಳಲು ನಿನಗಾಗಿ ದ್ವಾರಗಳು ತೆರೆದಿರುತ್ತವೆ.’ ಅಂತೆಯೇ, ಬಾಬೆಲನ್ನು ಸೆರೆಹಿಡಿದು ವಶಪಡಿಸಿಕೊಳ್ಳುವುದರಲ್ಲಿ ಕೋರೆಷನೇ ನಾಯಕತ್ವ ವಹಿಸಿದನು. ತೆರೆದಿಡಲ್ಪಟ್ಟಿದ್ದ ದ್ವಾರಗಳ ಮೂಲಕ ಮೇದ್ಯರು ಮತ್ತು ಪಾರಸಿಯರು ರಾತ್ರಿಯಲ್ಲಿ ಪಟ್ಟಣವನ್ನು ಪ್ರವೇಶಿಸಿದರು.

ಯೆರೂಸಲೇಮ್‌ ಮತ್ತು ಅದರ ಆಲಯವು ಪುನಃ ಕಟ್ಟಲ್ಪಡುವಂತೆ ಕೋರೆಷನು ಆಜ್ಞೆಯನ್ನು ಕೊಡುವನೆಂದು ಸಹ ಯೆಹೋವನ ಪ್ರವಾದಿ ಯೆಶಾಯನು ಹೇಳಿದ್ದನು. ಅದೇ ರೀತಿ ಕೋರೆಷನು ಆಜ್ಞೆಯನ್ನು ಕೊಟ್ಟನೋ? ಹೌದು, ಕೊಟ್ಟನು. ಕೋರೆಷನು ಇಸ್ರಾಯೇಲ್ಯರಿಗೆ ಹೀಗೆ ಹೇಳುತ್ತಾನೆ: ‘ನೀವು ಯೆರೂಸಲೇಮಿಗೆ ಹೋಗಿ ನಿಮ್ಮ ದೇವರಾದ ಯೆಹೋವನ ಆಲಯವನ್ನು ಕಟ್ಟಿರಿ.’ ಈ ಇಸ್ರಾಯೇಲ್ಯರು ಅದನ್ನೇ ಮಾಡಲು ಹೋಗುತ್ತಿದ್ದಾರೆ ನೋಡಿ.

ಆದರೆ ಬಾಬೆಲಿನಲ್ಲಿದ್ದ ಎಲ್ಲ ಇಸ್ರಾಯೇಲ್ಯರೂ ಯೆರೂಸಲೇಮಿಗೆ ಹೋಗಲು ಸಾಧ್ಯವಾಗುವುದಿಲ್ಲ. ಏಕೆಂದರೆ, ಅದು ಬಹಳ ಬಹಳ ದೂರದಲ್ಲಿದೆ. ಸುಮಾರು 500 ಮೈಲುಗಳಷ್ಟು (800 ಕಿಲೋಮೀಟರ್‌) ದೂರ ಪ್ರಯಾಣಿಸಬೇಕಾಗುತ್ತದೆ. ಅವರಲ್ಲಿ ಅನೇಕರಿಗೆ ತುಂಬ ವಯಸ್ಸಾಗಿದೆ. ಇನ್ನು ಕೆಲವರು ತುಂಬ ಅಸ್ವಸ್ಥರಾಗಿದ್ದಾರೆ. ಆದುದರಿಂದ ಅಷ್ಟು ದೂರ ಪ್ರಯಾಣಿಸಲು ಅವರಿಗೆ ಆಗುವುದಿಲ್ಲ. ಇನ್ನೂ ಕೆಲವು ಜನರು ಹೋಗದಿರುವುದಕ್ಕೆ ಬೇರೆ ಕಾರಣಗಳಿವೆ. ಕೋರೆಷನು ಹೋಗದಿರುವ ಆ ಜನರಿಗೆ ಹೇಳುವುದು: ‘ಯೆರೂಸಲೇಮನ್ನೂ ಅದರ ಆಲಯವನ್ನೂ ಕಟ್ಟಲಿಕ್ಕಾಗಿ ಹೋಗುವ ಜನರಿಗೆ ಬೆಳ್ಳಿಬಂಗಾರವನ್ನೂ ಇತರ ಕಾಣಿಕೆಗಳನ್ನೂ ಕೊಡಿರಿ.’

ಹೀಗೆ ಯೆರೂಸಲೇಮಿಗೆ ಹೋಗುತ್ತಿರುವ ಈ ಇಸ್ರಾಯೇಲ್ಯರಿಗೆ ಉಳಿದ ಜನರು ಅನೇಕ ಕಾಣಿಕೆಗಳನ್ನು ಕೊಡುತ್ತಾರೆ. ಅದಲ್ಲದೆ, ನೆಬೂಕದ್ನೆಚ್ಚರನು ಯೆರೂಸಲೇಮನ್ನು ನಾಶಮಾಡಿದಾಗ ಯೆಹೋವನ ಆಲಯದಿಂದ ತಂದಿದ್ದ ಬೋಗುಣಿಗಳನ್ನೂ ಪಾತ್ರೆಗಳನ್ನೂ ಕೋರೆಷನು ಅವರಿಗೆ ಕೊಡುತ್ತಾನೆ. ಈ ಜನರು ತುಂಬ ವಸ್ತುಗಳನ್ನು ಕೊಂಡೊಯ್ಯಬೇಕಿದೆ.

ಸುಮಾರು ನಾಲ್ಕು ತಿಂಗಳುಗಳು ಪ್ರಯಾಣಿಸಿದ ಬಳಿಕ, ಇಸ್ರಾಯೇಲ್ಯರು ಸರಿಯಾದ ಸಮಯಕ್ಕೆ ಯೆರೂಸಲೇಮನ್ನು ಬಂದು ತಲಪುತ್ತಾರೆ. ಆ ಪಟ್ಟಣವು ನಾಶವಾಗಿ ಸರಿಯಾಗಿ 70 ವರ್ಷಗಳು ದಾಟಿರುತ್ತವೆ. ಅಷ್ಟರವರೆಗೆ ಆ ನಗರವು ನಿರ್ಜನವಾಗಿ ಪಾಳು ಬಿದ್ದಿತ್ತು. ಇಸ್ರಾಯೇಲ್ಯರು ಈಗ ತಮ್ಮ ಸ್ವದೇಶಕ್ಕೆ ಹಿಂದೆ ಬಂದಿದ್ದರೂ, ಅವರು ಕೆಲವು ಕಷ್ಟದ ಸಮಯಗಳನ್ನು ಎದುರಿಸುತ್ತಾರೆ. ನಾವಿದನ್ನು ಮುಂದೆ ಕಲಿಯುತ್ತೇವೆ.

ಯೆಶಾಯ 44:28; 45:1-4; ಎಜ್ರ 1:1-11.

ದೇವರ ಸಹಾಯದಲ್ಲಿ ಭರವಸೆ





ಸಾವಿರಾರು ಜನರು ಬಾಬೆಲಿನಿಂದ ಯೆರೂಸಲೇಮಿಗೆ ದೀರ್ಘ ಪ್ರಯಾಣವನ್ನು ಮಾಡುತ್ತಾರೆ. ಆದರೆ ಅವರು ಯೆರೂಸಲೇಮಿಗೆ ಮುಟ್ಟುವಾಗ ಅದು ಒಂದು ಹಾಳುಕೊಂಪೆಯಾಗಿರುತ್ತದೆ. ಅಲ್ಲಿ ಯಾರೂ ವಾಸಮಾಡುತ್ತಿಲ್ಲ. ಇಸ್ರಾಯೇಲ್ಯರು ಎಲ್ಲವನ್ನು ಮತ್ತೆ ಕಟ್ಟಬೇಕಾಗಿದೆ.

ಅವರು ಮೊದಲಾಗಿ ಕಟ್ಟಿದವುಗಳಲ್ಲಿ ಯಜ್ಞವೇದಿಯೂ ಒಂದು. ಅದು ಅವರು ಯೆಹೋವನಿಗೆ ಪಶು ಯಜ್ಞಗಳನ್ನು ಅಥವಾ ಕಾಣಿಕೆಗಳನ್ನು ಅರ್ಪಿಸಬಹುದಾದ ಸ್ಥಳವಾಗಿದೆ. ಕೆಲವು ತಿಂಗಳ ಬಳಿಕ ಇಸ್ರಾಯೇಲ್ಯರು ಆಲಯವನ್ನು ಕಟ್ಟಲು ಆರಂಭಿಸುತ್ತಾರೆ. ಆದರೆ ಸಮೀಪದ ಪ್ರದೇಶಗಳಲ್ಲಿ ವಾಸಿಸುವ ವೈರಿಗಳಿಗೆ ಅದು ಇಷ್ಟವಾಗುವುದಿಲ್ಲ. ಆದುದರಿಂದ ಕಟ್ಟುವುದನ್ನು ನಿಲ್ಲಿಸಿಬಿಡುವಂತೆ ಮಾಡಲಿಕ್ಕಾಗಿ ಅವರನ್ನು ಹೆದರಿಸಲು ಪ್ರಯತ್ನಿಸುತ್ತಾರೆ. ಕೊನೆಗೆ, ಪಾರಸಿಯ ದೇಶದ ಹೊಸ ಅರಸನನ್ನು ಒಲಿಸಿಕೊಂಡು ಕಟ್ಟಡ ಕೆಲಸವನ್ನು ನಿಲ್ಲಿಸಲು ಒಂದು ಆಜ್ಞೆಯನ್ನು ಹೊರಡಿಸುವಂತೆ ಮಾಡುತ್ತಾರೆ.

ಬಳಿಕ ವರ್ಷಗಳು ದಾಟುತ್ತವೆ. ಇಸ್ರಾಯೇಲ್ಯರು ಬಾಬೆಲಿನಿಂದ ಹಿಂದೆ ಬಂದು ಈಗ 17 ವರ್ಷಗಳಾಗಿವೆ. ಕಟ್ಟುವುದನ್ನು ಪುನಃ ಆರಂಭಿಸುವಂತೆ ಜನರಿಗೆ ತಿಳಿಸಲು ಯೆಹೋವನು ತನ್ನ ಪ್ರವಾದಿಗಳಾದ ಹಗ್ಗಾಯ ಮತ್ತು ಜೆಕರ್ಯರನ್ನು ನೇಮಿಸುತ್ತಾನೆ. ಜನರು ದೇವರ ಸಹಾಯದಲ್ಲಿ ಭರವಸೆಯಿಡುತ್ತಾರೆ. ಅವರು ಪ್ರವಾದಿಗಳಿಗೆ ವಿಧೇಯರಾಗುತ್ತಾರೆ. ಕಟ್ಟಬಾರದೆಂಬ ನಿಯವಿರುವುದಾದರೂ ಅವರು ಪುನಃ ಕಟ್ಟಲಾರಂಭಿಸುತ್ತಾರೆ.

ಆಗ ತತ್ತೆನೈ ಎಂಬ ಹೆಸರಿನ ಒಬ್ಬ ಪಾರಸಿ ಅಧಿಕಾರಿಯು ಬಂದು, ಆಲಯವನ್ನು ಕಟ್ಟಲು ಅವರಿಗೆ ಯಾವ ಹಕ್ಕಿದೆಯೆಂದು ಇಸ್ರಾಯೇಲ್ಯರನ್ನು ಕೇಳುತ್ತಾನೆ. ತಾವು ಬಾಬೆಲಿನಲ್ಲಿದ್ದಾಗ ರಾಜ ಕೋರೆಷನು, ‘ಯೆರೂಸಲೇಮಿಗೆ ಹೋಗಿ ನಿಮ್ಮ ದೇವರಾದ ಯೆಹೋವನ ಆಲಯವನ್ನು ಕಟ್ಟಿರಿ’ ಎಂದು ಅವರಿಗೆ ಹೇಳಿದ್ದನೆಂದು ಇಸ್ರಾಯೇಲ್ಯರು ತಿಳಿಸುತ್ತಾರೆ.

ತತ್ತೆನೈ ಬಾಬೆಲಿಗೆ ಒಂದು ಪತ್ರ ಬರೆದು, ತೀರಿಹೋದ ಕೋರೆಷನು ನಿಜವಾಗಿ ಹಾಗೆ ಹೇಳಿದ್ದನೋ ಎಂದು ವಿಚಾರಿಸುತ್ತಾನೆ. ಸ್ವಲ್ಪದರಲ್ಲೇ ಪಾರಸಿಯದ ಹೊಸ ರಾಜನಿಂದ ಒಂದು ಪತ್ರ ಬರುತ್ತದೆ. ಕೋರೆಷನು ನಿಜವಾಗಿ ಹಾಗೆ ಹೇಳಿದ್ದನೆಂದು ಅದು ತಿಳಿಸುತ್ತದೆ. ಮಾತ್ರವಲ್ಲ, ‘ಇಸ್ರಾಯೇಲ್ಯರು ತಮ್ಮ ದೇವರ ಆಲಯವನ್ನು ಕಟ್ಟಲಿ. ನೀವವರಿಗೆ ಸಹಾಯಮಾಡಬೇಕೆಂದು ನಾನು ಆಜ್ಞಾಪಿಸುತ್ತೇನೆ’ ಎಂದು ಸಹ ಆ ರಾಜನು ಅದರಲ್ಲಿ ಬರೆದಿರುತ್ತಾನೆ. ಸುಮಾರು ನಾಲ್ಕು ವರ್ಷಗಳಲ್ಲಿ ಆಲಯವನ್ನು ಕಟ್ಟಿಮುಗಿಸಲಾಗುತ್ತದೆ. ಇಸ್ರಾಯೇಲ್ಯರು ತುಂಬಾ ಸಂತೋಷಪಡುತ್ತಾರೆ.

ಹೀಗೆ ಅನೇಕ ವರ್ಷಗಳು ಉರುಳುತ್ತವೆ. ಆಲಯವನ್ನು ಕಟ್ಟಿ ಮುಗಿಸಿ ಈಗ ಬಹುಮಟ್ಟಿಗೆ 48 ವರ್ಷಗಳಾಗುತ್ತವೆ. ಯೆರೂಸಲೇಮಿನ ಜನರು ಬಡವರು. ಪಟ್ಟಣ ಮಾತ್ರವಲ್ಲ ದೇವರ ಆಲಯ ಕೂಡ ಅಷ್ಟೇನು ಅಂದವಾಗಿ ಕಾಣಿಸುತ್ತಿಲ್ಲ. ಬಾಬೆಲಿನಲ್ಲಿರುವ ಇಸ್ರಾಯೇಲ್ಯನಾದ ಎಜ್ರನಿಗೆ, ದೇವರ ಆಲಯವನ್ನು ದುರುಸ್ತುಗೊಳಿಸುವ ಅಗತ್ಯವಿದೆಯೆಂಬ ವಿಷಯ ತಿಳಿಯುತ್ತದೆ. ಅದು ತಿಳಿದ ಕೂಡಲೇ ಅವನೇನು ಮಾಡುತ್ತಾನೆಂದು ಗೊತ್ತೋ?

ಎಜ್ರನು ಪಾರಸಿಯ ರಾಜನಾದ ಅರ್ತಷಸ್ತನನ್ನು ನೋಡಲು ಹೋಗುತ್ತಾನೆ. ಈ ರಾಜ ತುಂಬಾ ಒಳ್ಳೆಯವನು. ಅವನು ಎಜ್ರನಿಗೆ ಅನೇಕ ಕಾಣಿಕೆಗಳನ್ನು ಕೊಟ್ಟು ಯೆರೂಸಲೇಮಿಗೆ ಕಳುಹಿಸುತ್ತಾನೆ. ಈ ಕಾಣಿಕೆಗಳನ್ನು ಯೆರೂಸಲೇಮಿಗೆ ಒಯ್ಯಲು ತನಗೆ ಸಹಾಯಮಾಡುವಂತೆ ಎಜ್ರನು ಬಾಬೆಲಿನಲ್ಲಿರುವ ಇಸ್ರಾಯೇಲ್ಯರನ್ನು ಕೇಳುತ್ತಾನೆ. ಸುಮಾರು 6,000 ಜನರು ತಾವು ಬರುವೆವೆಂದು ಹೇಳುತ್ತಾರೆ. ಅವರೀಗ ಹೇರಳವಾದ ಬೆಳ್ಳಿಬಂಗಾರ ಮತ್ತಿತರ ಬೆಲೆಬಾಳುವ ವಸ್ತುಗಳನ್ನು ತೆಗೆದುಕೊಂಡು ಹೋಗಬೇಕಾಗಿದೆ.

ಎಜ್ರನಿಗೆ ಚಿಂತೆ. ಯಾಕೆಂದರೆ ದಾರಿಯಲ್ಲಿ ಕೆಟ್ಟ ಜನರಿದ್ದಾರೆ. ಅವರು ಇವರ ಬಳಿಯಲ್ಲಿರುವ ಬೆಳ್ಳಿಬಂಗಾರಗಳನ್ನು ದೋಚಬಹುದು. ಅವರನ್ನು ಕೊಂದುಹಾಕಲೂಬಹುದು. ಆದುದರಿಂದ ನೀವು ಚಿತ್ರದಲ್ಲಿ ನೋಡುವ ಪ್ರಕಾರ ಎಜ್ರನು ಜನರನ್ನು ಕೂಡಿಸುತ್ತಾನೆ. ಆಗ ಅವರು, ಯೆರೂಸಲೇಮಿಗೆ ಹಿಂತಿರುಗಿ ಹೋಗುವ ತಮ್ಮ ದೀರ್ಘ ಪ್ರಯಾಣವನ್ನು ಆಶೀರ್ವದಿಸಿ ತಮ್ಮನ್ನು ಕಾಪಾಡುವಂತೆ ಯೆಹೋವನಿಗೆ ಪ್ರಾರ್ಥನೆಮಾಡುತ್ತಾರೆ.

ಯೆಹೋವನು ನಿಜವಾಗಿ ಅವರನ್ನು ಕಾಪಾಡುತ್ತಾನೆ. ಸುಮಾರು ನಾಲ್ಕು ತಿಂಗಳ ಪ್ರಯಾಣದ ನಂತರ ಅವರು ಯೆರೂಸಲೇಮಿಗೆ ಸುರಕ್ಷಿತವಾಗಿ ಬಂದು ಮುಟ್ಟುತ್ತಾರೆ. ಸಹಾಯಕ್ಕಾಗಿ ತನ್ನಲ್ಲಿ ಭರವಸೆ ಇಡುವವರನ್ನು ಯೆಹೋವನು ರಕ್ಷಿಸಬಲ್ಲನೆಂಬದನ್ನು ಇದು ತೋರಿಸುವುದಿಲ್ಲವೇ?

ಎಜ್ರ 2 ರಿಂದ 8 ಅಧ್ಯಾಯಗಳು.




ಅಧ್ಯಯನ ಪ್ರಶ್ನೆಗಳು

ಮೊರ್ದೆಕೈ ಮತ್ತು ಎಸ್ತೇರ್‌





ಎಜ್ರನು ಯೆರೂಸಲೇಮಿಗೆ ಹೋಗುವುದಕ್ಕೆ ಮುಂಚಿನ ಕೆಲವು ವರ್ಷಗಳ ಕಡೆಗೆ ನಾವೀಗ ಹಿಂತೆರಳೋಣ. ಪಾರಸಿಯ ರಾಜ್ಯದಲ್ಲಿದ್ದ ಇಸ್ರಾಯೇಲ್ಯರಲ್ಲಿ ಮೊರ್ದೆಕೈ ಮತ್ತು ಎಸ್ತೇರ್‌ ತುಂಬಾ ಪ್ರಮುಖರು. ಎಸ್ತೇರಳು ಅಲ್ಲಿನ ರಾಣಿ. ಅವಳ ಸೋದರನಂಟನಾದ ಮೊರ್ದೆಕೈ ರಾಜ್ಯವಾಳುವ ಅರಸನಿಗೆ ದ್ವಿತೀಯ ಸ್ಥಾನದಲ್ಲಿದ್ದಾನೆ. ಇಷ್ಟೊಂದು ದೊಡ್ಡ ಸ್ಥಾನಮಾನ ಇವರಿಗೆ ಹೇಗೆ ದೊರೆಯಿತು ಗೊತ್ತಾ?

ಎಸ್ತೇರಳು ತುಂಬಾ ಚಿಕ್ಕವಳಾಗಿರುವಾಗಲೇ ಅವಳ ತಂದೆತಾಯಿ ತೀರಿಕೊಂಡರು. ಆದುದರಿಂದ ಮೊರ್ದೆಕೈ ಅವಳನ್ನು ಸಾಕಿದ್ದಾನೆ. ಪಾರಸಿಯ ಅರಸನಾದ ಅಹಷ್ವೇರೋಷನಿಗೆ ಶೂಷನ್‌ ಎಂಬ ನಗರದಲ್ಲಿ ಒಂದು ಅರಮನೆಯಿದೆ. ಅವನ ಸೇವಕರಲ್ಲಿ ಮೊರ್ದೆಕೈ ಒಬ್ಬನು. ಒಂದು ದಿನ ಅರಸನ ಪತ್ನಿಯಾದ ವಷ್ಟಿ ಅರಸನ ಮಾತನ್ನು ಮೀರಿ ನಡೆದುದ್ದರಿಂದ ಅರಸನು ಹೊಸ ಪತ್ನಿಯನ್ನು ಆರಿಸಿಕೊಂಡು ಆಕೆಯನ್ನು ತನ್ನ ರಾಣಿಯಾಗಿ ಮಾಡುತ್ತಾನೆ. ಅವನು ಆರಿಸಿಕೊಳ್ಳುವ ಸ್ತ್ರೀ ಯಾರೆಂದು ನಿಮಗೆ ಗೊತ್ತೋ? ಹಾ . . . ಅವಳೇ ಸುಂದರಿ ಯುವತಿಯಾದ ಎಸ್ತೇರ್‌.

ಜನರು ಅಡ್ಡಬಿದ್ದು ನಮಸ್ಕರಿಸುತ್ತಿರುವ ಈ ಜಂಭದ ಮನುಷ್ಯನನ್ನು ನೋಡಿ. ಅವನ ಹೆಸರು ಹಾಮಾನ. ಪಾರಸಿಯ ರಾಜ್ಯದಲ್ಲಿ ಅವನು ಅತಿ ಪ್ರಧಾನ ಪುರುಷ. ಅಲ್ಲಿ ಕೂತಿರುವ ಮೊರ್ದೆಕೈ ಸಹ ತನಗೆ ಅಡ್ಡಬೀಳಬೇಕೆಂಬುದು ಹಾಮಾನನ ಆಶೆ. ಆದರೆ ಮೊರ್ದೆಕೈ ಹಾಗೆ ಮಾಡುವುದಿಲ್ಲ. ಅಂಥ ಒಬ್ಬ ಕೆಟ್ಟ ಮನುಷ್ಯನಿಗೆ ಅಡ್ಡಬೀಳುವುದು ಸರಿಯೆಂದು ಅವನೆಣಿಸುವುದಿಲ್ಲ. ಇದು ಹಾಮಾನನನ್ನು ಬಹು ಕೋಪಗೊಳಿಸುತ್ತದೆ. ಆದುದರಿಂದ ಅವನು ಏನು ಮಾಡುತ್ತಾನೆ ಗೊತ್ತೇ?

ಹಾಮಾನನು ಅರಸನ ಬಳಿಗೆ ಹೋಗಿ ಇಸ್ರಾಯೇಲ್ಯರ ಮೇಲೆ ಸುಳ್ಳು ಸುಳ್ಳಾಗಿ ದೂರು ಹೇಳುತ್ತಾನೆ. ‘ಅವರು ನಿನ್ನ ನಿಯಮಗಳಿಗೆ ವಿಧೇಯರಾಗದ ಕೆಟ್ಟ ಜನರು. ಅವರಿಗೆ ಮರಣ ದಂಡನೆ ವಿಧಿಸಬೇಕು’ ಎಂದು ಚಾಡಿ ಹೇಳುತ್ತಾನೆ. ತನ್ನ ಪತ್ನಿಯಾದ ಎಸ್ತೇರಳು ಸಹ ಇಸ್ರಾಯೇಲ್ಯಳೆಂದು ಅಹೆಷ್ವೇರೋಷನಿಗೆ ತಿಳಿದಿರುವುದಿಲ್ಲ. ಆದುದರಿಂದ ಅವನು ಹಾಮಾನನ ಮಾತನ್ನು ಕೇಳಿ, ಗೊತ್ತುಪಡಿಸಿದ ಒಂದು ದಿನದಲ್ಲಿ ಇಸ್ರಾಯೇಲ್ಯರೆಲ್ಲರನ್ನು ಕೊಲ್ಲಬೇಕೆಂದು ನಿಯಮವನ್ನು ಹೊರಡಿಸುತ್ತಾನೆ.

ಮೊರ್ದೆಕೈಗೆ ಆ ನಿಯಮದ ಕುರಿತು ತಿಳಿದುಬಂದಾಗ ತುಂಬಾ ಕಳವಳಗೊಳ್ಳುತ್ತಾನೆ. ಅವನು ಎಸ್ತೇರಳಿಗೆ ಈ ವಿಷಯವನ್ನು ಮುಟ್ಟಿಸುತ್ತಾನೆ. ‘ನೀನು ಹೇಗಾದರೂ ಅರಸನಿಗೆ ಈ ವಿಷಯವನ್ನು ತಿಳಿಸಿ ನಮ್ಮನ್ನು ರಕ್ಷಿಸುವಂತೆ ವಿಜ್ಞಾಪನೆ ಮಾಡಬೇಕು’ ಎಂದು ಅವಳಿಗೆ ತಿಳಿಸುತ್ತಾನೆ. ಅರಸನು ಕರಿಸಿದರೆ ಹೊರತು ಅವನ ಬಳಿಗೆ ಯಾರು ಸಹ ಹೋಗಸಾಧ್ಯವಿಲ್ಲ. ಹಾಗೇ ಹೋಗುವುದು ಪಾರಸಿಯ ರಾಜ್ಯದ ನಿಯಮಕ್ಕೆ ವಿರುದ್ಧವಾಗಿದೆ. ಹಾಗಿದ್ದರೂ ಅರಸನ ಆಮಂತ್ರಣವಿಲ್ಲದೆಯೇ ಎಸ್ತೇರಳು ಒಳಗೆ ಹೋಗುತ್ತಾಳೆ. ಅರಸನು ತನ್ನ ಸುವರ್ಣದಂಡವನ್ನು ಅವಳೆಡೆಗೆ ಚಾಚುತ್ತಾನೆ. ಆದುದರಿಂದ ಅವಳು ಮರಣ ದಂಡನೆಗೆ ಪಾತ್ರಳಾಗುವುದಿಲ್ಲ. ಎಸ್ತೇರಳು ಅರಸನನ್ನು ಮತ್ತು ಹಾಮಾನನನ್ನು ಒಂದು ದೊಡ್ಡ ಔತಣಕ್ಕೆ ಆಮಂತ್ರಿಸುತ್ತಾಳೆ. ಔತಣದಲ್ಲಿ ಅರಸನು ಎಸ್ತೇರಳಿಗೆ ಏನು ಕೇಳಿಕೊಂಡರೂ ತಾನು ಮಾಡುತ್ತೇನೆಂದು ಹೇಳುತ್ತಾನೆ. ಮಾರಣೆ ದಿನ ಇನ್ನೊಂದು ಔತಣಕ್ಕೆ ಅರಸನೂ ಹಾಮಾನನೂ ಬರುವುದಾದರೆ ತಾನದನ್ನು ತಿಳಿಸುವೆನೆಂದು ಎಸ್ತೇರಳು ಹೇಳುತ್ತಾಳೆ.

ಮಾರಣೆದಿನ ಔತಣ ನಡೆಯುತ್ತಿದ್ದಾಗ ಎಸ್ತೇರಳು ಅರಸನಿಗೆ, ‘ನಾನೂ ನನ್ನ ಜನರೂ ಕೊಲ್ಲಲ್ಪಡಲಿದ್ದೇವೆ’ ಎಂದು ಹೇಳುತ್ತಾಳೆ. ಅದನ್ನು ಕೇಳಿ ಅರಸನಿಗೆ ತುಂಬಾ ಕೋಪ ಬರುತ್ತದೆ. ‘ಇಂಥ ಒಂದು ದುಷ್ಕೃತ್ಯವನ್ನು ಮಾಡುವಷ್ಟು ಸೊಕ್ಕುಳ್ಳವನು ಯಾವನು?’ ಎಂದು ಕೇಳುತ್ತಾನೆ ಅವನು.

‘ಆ ಹಗೆಗಾರನು ಈ ದುಷ್ಟ ಹಾಮಾನನೇ!’ ಎನ್ನುತ್ತಾಳೆ ಎಸ್ತೇರ್‌.

ಅರಸನೀಗ ನಿಜವಾಗಿ ಕೋಪಗೊಳ್ಳುತ್ತಾನೆ. ಹಾಮಾನನನ್ನು ಕೊಲ್ಲುವಂತೆ ಆಜ್ಞಾಪಿಸುತ್ತಾನೆ. ಬಳಿಕ ಮೊರ್ದೆಕೈಗೆ ಅಧಿಕಾರಕೊಟ್ಟು ತನಗೆ ನಂತರದ ಸ್ಥಾನದಲ್ಲಿ ನೇಮಿಸುತ್ತಾನೆ. ಆಗ ಮೊರ್ದೆಕೈ, ಇಸ್ರಾಯೇಲ್ಯರನ್ನು ಕೊಲ್ಲಲು ಗೊತ್ತುಪಡಿಸಿದ ದಿನದಲ್ಲಿ ಅವರು ತಮ್ಮ ಪ್ರಾಣ ರಕ್ಷಣೆಗಾಗಿ ಹೋರಾಡುವಂತೆ ಅನುಮತಿಸುವ ಒಂದು ನಿಯಮವು ಜಾರಿಗೊಳ್ಳುವಂತೆ ನೋಡಿಕೊಳ್ಳುತ್ತಾನೆ. ಮೊರ್ದೆಕೈ ಈಗ ಒಬ್ಬ ಪ್ರಮುಖ ವ್ಯಕ್ತಿಯಾಗಿರುವುದರಿಂದ, ಅನೇಕ ಜನರು ಇಸ್ರಾಯೇಲ್ಯರಿಗೆ ಸಹಾಯಮಾಡುತ್ತಾರೆ. ಹೀಗೆ, ಇಸ್ರಾಯೇಲ್ಯರು ತಮ್ಮ ಶತ್ರುಗಳಿಂದ ಕಾಪಾಡಲ್ಪಡುತ್ತಾರೆ.

ಬೈಬಲಿನ ಎಸ್ತೇರಳು ಪುಸ್ತಕ.




ಅಧ್ಯಯನ ಪ್ರಶ್ನೆಗಳು

ಯೆರೂಸಲೇಮಿನ ಗೋಡೆಗಳು





ಇಲ್ಲಿ ನಡೆಯುತ್ತಿರುವ ಕೆಲಸವನ್ನು ನೋಡಿರಿ. ಇಸ್ರಾಯೇಲ್ಯರು ಯೆರೂಸಲೇಮಿನ ಗೋಡೆಗಳನ್ನು ಕಟ್ಟುವುದರಲ್ಲಿ ಕಾರ್ಯಮಗ್ನರಾಗಿದ್ದಾರೆ. ರಾಜ ನೆಬೂಕದ್ನೆಚ್ಚರನು 152 ವರ್ಷಗಳ ಮುಂಚೆ ಯೆರೂಸಲೇಮನ್ನು ನಾಶಮಾಡಿದಾಗ ಅವನು ಗೋಡೆಗಳನ್ನು ಕೆಡವಿ ಪಟ್ಟಣದ ದ್ವಾರಗಳನ್ನು ಸುಟ್ಟುಹಾಕಿದ್ದನು. ಇಸ್ರಾಯೇಲ್ಯರು ಬಾಬೆಲಿನಿಂದ ಬಿಡುಗಡೆಹೊಂದಿ ಮೊದಲ ಸಲ ಸ್ವದೇಶಕ್ಕೆ ಹಿಂದಿರುಗಿದಾಗ ಗೋಡೆಗಳನ್ನು ಪುನಃ ಕಟ್ಟಿರಲಿಲ್ಲ.

ಇಷ್ಟು ವರ್ಷ ತಮ್ಮ ಪಟ್ಟಣದ ಸುತ್ತ ಗೋಡೆಯಿಲ್ಲದೆ ಜನರು ವಾಸಿಸಿದಾಗ ಅವರಿಗೆ ಹೇಗನಿಸಿರಬೇಕೆಂದು ನೀವೆಣಿಸುತ್ತೀರಿ? ಅವರಿಗೆ ತುಂಬಾ ಭಯವಾಗುತ್ತಿತ್ತು. ಅವರ ಶತ್ರುಗಳು ಸುಲಭವಾಗಿ ಒಳನುಗ್ಗಿ ಅವರನ್ನು ಆಕ್ರಮಿಸಬಹುದಿತ್ತು. ಆದರೆ ಈಗ ನೆಹೆಮೀಯನೆಂಬ ಈ ಮನುಷ್ಯನು ಗೋಡೆಗಳನ್ನು ಪುನಃ ಕಟ್ಟಲು ಅವರಿಗೆ ಸಹಾಯಮಾಡುತ್ತಿದ್ದಾನೆ. ನೆಹೆಮೀಯನು ಯಾರೆಂದು ನಿಮಗೆ ಗೊತ್ತೋ?

ಮೊರ್ದೆಕೈ ಮತ್ತು ಎಸ್ತೇರಳು ಜೀವಿಸುತ್ತಿರುವ ಆ ಶೂಷನ್‌ ಪಟ್ಟಣದಲ್ಲಿದ್ದ ಒಬ್ಬ ಇಸ್ರಾಯೇಲ್ಯನೇ ನೆಹೆಮೀಯನು. ನೆಹೆಮೀಯನು ಅರಸನ ಅರಮನೆಯಲ್ಲಿ ಕೆಲಸಮಾಡುತ್ತಿದ್ದನು. ಆದುದರಿಂದ ಅವನು ಮೊರ್ದೆಕೈ ಮತ್ತು ರಾಣಿ ಎಸ್ತೇರಳ ಒಬ್ಬ ಒಳ್ಳೇ ಸ್ನೇಹಿತನಾಗಿದ್ದಿರಬಹುದು. ಆದರೆ ನೆಹೆಮೀಯನು ಎಸ್ತೇರಳ ಗಂಡನಾದ ಅರಸ ಅಹೆಷ್ವೇರೋಷನ ಸೇವೆಮಾಡುತ್ತಿದ್ದನೆಂದು ಬೈಬಲ್‌ ಹೇಳುವುದಿಲ್ಲ. ಅವನು ನಂತರ ಬಂದ ಅರಸನಾದ ರಾಜ ಅರ್ತಷಸ್ತನ ಸೇವಕನಾಗಿದ್ದನು.

ಈ ಅರ್ತಷಸ್ತನು ಯಾರೆಂದು ನೆನಪಿದೆಯೋ? ಎಜ್ರನಿಗೆ ಯೆಹೋವನ ಆಲಯದ ದುರುಸ್ತಿಗಾಗಿ ಯೆರೂಸಲೇಮಿಗೆ ಕೊಂಡೊಯ್ಯಲು ಆ ಎಲ್ಲ ಹಣವನ್ನು ಕೊಟ್ಟ ಒಳ್ಳೆಯ ಅರಸನೇ ಅರ್ತಷಸ್ತನು. ಆದರೆ ಎಜ್ರನು ಪಟ್ಟಣದ ಹಾಳುಬಿದ್ದ ಗೋಡೆಗಳನ್ನು ಕಟ್ಟಲಿಲ್ಲ. ನೆಹೆಮೀಯನು ಈ ಕೆಲಸವನ್ನು ಮಾಡುತ್ತಾನೆ. ಹೇಗೆಂದು ನಾವು ನೋಡೋಣ.

ಆಲಯವನ್ನು ದುರುಸ್ತುಮಾಡಲು ಅರ್ತಷಸ್ತನು ಎಜ್ರನಿಗೆ ಹಣಕೊಟ್ಟು ಈಗ 13 ವರ್ಷಗಳಾಗಿವೆ. ನೆಹೆಮೀಯನು ಈಗ ಅರ್ತಷಸ್ತನ ಮುಖ್ಯ ಪಾನದಾಯಕನಾಗಿದ್ದಾನೆ. ಅಂದರೆ ಅವನು ಅರಸನಿಗೆ ಕುಡಿಯಲು ದ್ರಾಕ್ಷಾಮದ್ಯವನ್ನು ಕೊಡುವ ಕೆಲಸ ಮಾಡುತ್ತಿದ್ದಾನೆ. ಅರಸನಿಗೆ ಯಾರೂ ವಿಷಹಾಕಿ ಕೊಡದಂತೆ ಎಚ್ಚರಿಕೆಯಿಂದ ನೋಡಿಕೊಳ್ಳುವುದೇ ಅವನ ಕೆಲಸ. ಅದೊಂದು ಅತಿ ಪ್ರಾಮುಖ್ಯವಾದ ಕೆಲಸವಾಗಿದೆ.

ಒಂದು ದಿನ ನೆಹೆಮೀಯನ ಸಹೋದರ ಹನಾನಿ ಮತ್ತು ಇಸ್ರಾಯೇಲ್‌ ದೇಶದ ಬೇರೆ ಕೆಲವರು ನೆಹೆಮೀಯನನ್ನು ನೋಡಲು ಬರುತ್ತಾರೆ. ಇಸ್ರಾಯೇಲ್ಯರು ಪಡುತ್ತಿರುವ ತೊಂದರೆಗಳ ಕುರಿತು ಮತ್ತು ಯೆರೂಸಲೇಮಿನ ಗೋಡೆಗಳಿನ್ನೂ ಹಾಳುಬಿದ್ದಿರುವ ಕುರಿತು ಅವರು ತಿಳಿಸುತ್ತಾರೆ. ಇದರಿಂದ ನೆಹೆಮೀಯನು ಬಹಳ ಬೇಸರಗೊಳ್ಳುತ್ತಾನೆ. ಅಲ್ಲದೆ, ಅದರ ಕುರಿತು ಯೆಹೋವನಿಗೆ ಪ್ರಾರ್ಥಿಸುತ್ತಾನೆ.

ಒಂದು ದಿನ ನೆಹೆಮೀಯನ ಮುಖ ಬಾಡಿರುವುದನ್ನು ಅರಸನು ಕಂಡು, ‘ನೀನೇಕೆ ಬೇಸರಿದಿಂದ ಇದ್ದೀಯಾ?’ ಎಂದು ಕೇಳುತ್ತಾನೆ. ಯೆರೂಸಲೇಮ್‌ ಬಹು ದುರವಸ್ಥೆಗೆ ಒಳಗಾಗಿರುವುದರಿಂದ ಮತ್ತು ಗೋಡೆಗಳು ಇನ್ನೂ ಹಾಳುಬಿದ್ದಿರುವ ಕಾರಣದಿಂದಲೇ ಎಂದು ನೆಹೆಮೀಯನು ಹೇಳುತ್ತಾನೆ. ಅದಕ್ಕೆ ಅರಸನು ‘ನಿನ್ನ ಅಪೇಕ್ಷೆಯೇನು?’ ಎಂದು ಕೇಳುತ್ತಾನೆ.

‘ಗೋಡೆಗಳನ್ನು ತಿರುಗಿ ಕಟ್ಟುವುದಕ್ಕೋಸ್ಕರ ಯೆರೂಸಲೇಮಿಗೆ ಹೋಗಲು ನನಗೆ ಅಪ್ಪಣೆಯಾಗಬೇಕು’ ಅನ್ನುತ್ತಾನೆ ನೆಹೆಮೀಯನು. ಅರಸ ಅರ್ತಷಸ್ತನು ಬಹು ದಯಾಪರನು. ನೆಹೆಮೀಯನಿಗೆ ಹೋಗಲು ಅಪ್ಪಣೆಕೊಡುತ್ತಾನೆ. ಮಾತ್ರವಲ್ಲ ಕಟ್ಟುವ ಕೆಲಸಕ್ಕಾಗಿ ಮರಗಳನ್ನು ಪಡೆಯಲು ಅವನಿಗೆ ಸಹಾಯಮಾಡುತ್ತಾನೆ. ನೆಹೆಮೀಯನು ಬೇಗನೆ ಯೆರೂಸಲೇಮಿಗೆ ಬರುತ್ತಾನೆ. ತನ್ನ ಯೋಜನೆಗಳ ಕುರಿತು ಜನರಿಗೆ ತಿಳಿಸುತ್ತಾನೆ. ಅದನ್ನು ಕೇಳಿ ಅವರಿಗೆ ತುಂಬಾ ಇಷ್ಟವಾಗುತ್ತದೆ. ‘ಬನ್ನಿ, ನಾವು ಕಟ್ಟಲು ಪ್ರಾರಂಭಿಸೋಣ’ ಅನ್ನುತ್ತಾರೆ ಅವರು.



[image: ಯೆರೂಸಲೇಮಿನ ಗೋಡೆಗಳನ್ನು ಕೆಲವು ಇಸ್ರಾಯೇಲ್ಯರು ಕಟ್ಟುವಾಗ ಇನ್ನಿತರರು ಕಾವಲು ಕಾಯುತ್ತಿರುವುದು]


ಗೋಡೆಯು ಕಟ್ಟಲ್ಪಟ್ಟು ಮೇಲಕ್ಕೆ ಏರುತ್ತಿರುವುದನ್ನು ನೋಡಿ ಇಸ್ರಾಯೇಲ್ಯರ ಶತ್ರುಗಳು ಸಹಿಸುವುದಿಲ್ಲ. ‘ನಾವು ಅವರೊಳಗೆ ನುಗ್ಗಿ ಅವರನ್ನು ಕೊಂದುಹಾಕಿ, ಕಟ್ಟುವ ಕೆಲಸವನ್ನು ನಿಲ್ಲಿಸಿಬಿಡೋಣ’ ಎಂದು ಅವರು ಮಾತಾಡಿಕೊಳ್ಳುತ್ತಾರೆ. ನೆಹೆಮೀಯನು ಇದರ ಕುರಿತು ಕೇಳಿದಾಗ ಕೆಲಸಗಾರರಿಗೆ ಕತ್ತಿ ಬರ್ಜಿಗಳನ್ನು ಒದಗಿಸುತ್ತಾನೆ. ಅವರಿಗೆ ಅವನು ಹೇಳುವುದು: ‘ನಮ್ಮ ಶತ್ರುಗಳಿಗೆ ಹೆದರಬೇಡಿರಿ. ನಿಮ್ಮ ಸಹೋದರರಿಗಾಗಿ, ನಿಮ್ಮ ಮಕ್ಕಳಿಗಾಗಿ, ನಿಮ್ಮ ಪತ್ನಿಯರಿಗಾಗಿ ಮತ್ತು ನಿಮ್ಮ ಮನೆಗಳಿಗಾಗಿಯೂ ಕಾದಾಡಿರಿ.’

ಜನರು ಬಹು ಧೈರ್ಯವುಳ್ಳವರಾಗಿದ್ದಾರೆ. ಅವರು ತಮ್ಮ ಆಯುಧಗಳನ್ನು ಹಗಲಿರುಳು ಸಿದ್ಧವಾಗಿಡುತ್ತಾರೆ ಮತ್ತು ಕಟ್ಟುವ ಕೆಲಸವನ್ನು ಮುಂದುವರಿಸುತ್ತಾರೆ. ಆದುದರಿಂದ ಕೇವಲ 52 ದಿನಗಳಲ್ಲಿ ಗೋಡೆಗಳನ್ನು ಕಟ್ಟಿಮುಗಿಸಲಾಗುತ್ತದೆ. ಜನರು ಈಗ ಪಟ್ಟಣದೊಳಗೆ ನಿರ್ಭಯವಾಗಿ ಇರಬಲ್ಲರು. ಜನರಿಗೆ ದೇವರ ನಿಯಮಗಳ ಕುರಿತು ನೆಹೆಮೀಯ ಮತ್ತು ಎಜ್ರ ಕಲಿಸುತ್ತಾರೆ. ಜನರಲ್ಲಿ ಸಂತೋಷ ಚಿಮ್ಮುತ್ತದೆ.

ಹಾಗಿದ್ದರೂ, ಬಾಬೆಲಿಗೆ ಬಂದಿವಾಸಿಗಳಾಗಿ ಒಯ್ಯಲ್ಪಡುವ ಮುಂಚೆ ಇಸ್ರಾಯೇಲ್‌ ಹೇಗಿತ್ತೋ ಹಾಗೆ ಈಗ ಇರುವುದಿಲ್ಲ. ಅವರನ್ನು ಪಾರಸಿಯ ರಾಜ ಆಳುತ್ತಿದ್ದಾನೆ. ಅವರು ಆತನಿಗೆ ಸೇವೆ ಮಾಡಬೇಕಾಗಿದೆ. ಆದರೆ ಒಬ್ಬ ಹೊಸ ಅರಸನನ್ನು ಕಳುಹಿಸುವನೆಂದೂ ಈ ಅರಸನು ಜನರಿಗೆ ಶಾಂತಿಯನ್ನು ತರುವನೆಂದೂ ಯೆಹೋವನು ವಾಗ್ದಾನಿಸಿದ್ದಾನೆ. ಈ ಅರಸನು ಯಾರು? ಅವನು ಈ ಭೂಮಿಗೆ ಹೇಗೆ ಶಾಂತಿಯನ್ನು ತರುವನು? ಇದರ ಕುರಿತು ಹೆಚ್ಚೇನನ್ನಾದರೂ ತಿಳಿಯುವ ಮುಂಚೆ ಸುಮಾರು 450 ವರ್ಷಗಳು ದಾಟುತ್ತವೆ. ಅನಂತರ ಮುಖ್ಯವಾದ ಒಂದು ಕೂಸಿನ ಜನನವಾಗುತ್ತದೆ. ಆದರೆ ಅದು ಇನ್ನೊಂದು ಕಥೆ.

ನೆಹೆಮೀಯ 1 ರಿಂದ 6 ಅಧ್ಯಾಯಗಳು.




ಅಧ್ಯಯನ ಪ್ರಶ್ನೆಗಳು













ಭಾಗ 6

ಯೇಸುವಿನ ಜನನದಿಂದ ಮರಣದ ತನಕ





ದೇವರು ಗಬ್ರಿಯೇಲನೆಂಬ ದೇವದೂತನನ್ನು ಮರಿಯಳೆಂಬ ಒಳ್ಳೆಯ ಯುವತಿಯ ಬಳಿಗೆ ಕಳುಹಿಸಿದನು. ಆಕೆ ಒಂದು ಮಗುವನ್ನು ಹೆರುವಳೆಂದು ಮತ್ತು ಅವನು ರಾಜನಾಗಿ ಸದಾಕಾಲ ಆಳುವನೆಂದು ಆ ದೂತನು ಅವಳಿಗೆ ತಿಳಿಸಿದನು. ಆ ಕೂಸು ಅಂದರೆ ಯೇಸು ಒಂದು ಹಟ್ಟಿಯಲ್ಲಿ ಜನಿಸಿದನು. ಕುರುಬರು ಅಲ್ಲಿ ಹೋಗಿ ಅವನನ್ನು ನೋಡಿದರು. ತದನಂತರ, ಒಂದು ನಕ್ಷತ್ರವು ಪೂರ್ವ ದೇಶದ ಜನರನ್ನು ಈ ಎಳೆಯ ಕೂಸಿನ ಬಳಿಗೆ ನಡೆಸಿತು. ಆ ನಕ್ಷತ್ರವನ್ನು ಅವರು ಕಾಣುವಂತೆ ಮಾಡಿದವನು ಯಾರೆಂದು ನಾವು ಕಲಿಯಲಿದ್ದೇವೆ. ಅಲ್ಲದೆ ಯೇಸುವನ್ನು ಕೊಲ್ಲಲು ಮಾಡಲಾದ ಪ್ರಯತ್ನಗಳಿಂದ ಅವನು ಹೇಗೆ ಸಂರಕ್ಷಿಸಲ್ಪಟ್ಟನೆಂದೂ ಕಲಿಯುತ್ತೇವೆ.

ಆಮೇಲೆ, ಯೇಸು 12 ವರ್ಷ ಪ್ರಾಯದಲ್ಲಿ ದೇವಾಲಯದಲ್ಲಿ ಬೋಧಕರೊಂದಿಗೆ ಮಾತಾಡಿದ್ದನ್ನು ನಾವು ಕಾಣುತ್ತೇವೆ. ಇದಾಗಿ ಹದಿನೆಂಟು ವರ್ಷಗಳ ಅನಂತರ ಯೇಸುವಿಗೆ ದೀಕ್ಷಾಸ್ನಾನವಾಯಿತು. ಅನಂತರ, ದೇವರು ಅವನನ್ನು ಭೂಮಿಗೆ ಯಾಕಾಗಿ ಕಳುಹಿಸಿದನೋ ಆ ಕೆಲಸವನ್ನು ಮಾಡಲು ಅಂದರೆ ದೇವರ ರಾಜ್ಯದ ಕುರಿತು ಸಾರಲು ಮತ್ತು ಕಲಿಸಲು ಅವನು ಪ್ರಾರಂಭಿಸಿದನು. ಈ ಕಾರ್ಯದಲ್ಲಿ ನೆರವಾಗಲು ಯೇಸು 12 ಮಂದಿ ಪುರುಷರನ್ನು ಆರಿಸಿಕೊಂಡು, ಅವರನ್ನು ತನ್ನ ಅಪೊಸ್ತಲರನ್ನಾಗಿ ಮಾಡಿದನು.

ಯೇಸು ಅನೇಕ ಅದ್ಭುತಗಳನ್ನೂ ಮಾಡಿದನು. ಕೆಲವೇ ಮೀನುಗಳಿಂದ ಮತ್ತು ರೊಟ್ಟಿಗಳಿಂದ ಅವನು ಸಾವಿರಾರು ಜನರಿಗೆ ಉಣಿಸಿದನು. ರೋಗಿಗಳನ್ನು ವಾಸಿಮಾಡಿದನು. ಸತ್ತವರನ್ನು ಕೂಡ ಎಬ್ಬಿಸಿದನು. ಯೇಸುವಿನ ಜೀವನದ ಕೊನೆಯಲ್ಲಿ ಸಂಭವಿಸಿದ ಅನೇಕ ಸಂಗತಿಗಳ ಕುರಿತು ಮತ್ತು ಅವನು ಹೇಗೆ ಕೊಲ್ಲಲ್ಪಟ್ಟನೆಂಬದರ ಕುರಿತು ನಾವು ಕೊನೆಯಲ್ಲಿ ಕಲಿಯುತ್ತೇವೆ. ಯೇಸು ಸುಮಾರು ಮೂರೂವರೆ ವರ್ಷ ಸಾರಿದನು. ಹೀಗೆ ಭಾಗ ಆರು ಮೂವತ್ತನಾಲ್ಕು ವರ್ಷಗಳಿಗಿಂತ ತುಸು ಹೆಚ್ಚಿನ ಸಮಯಾವಧಿಯನ್ನು ಆವರಿಸುತ್ತದೆ.

ಒಬ್ಬ ದೇವದೂತನು ಮರಿಯಳನ್ನು ಭೇಟಿಯಾಗುತ್ತಾನೆ





ಈ ಸುಂದರಿಯಾದ ಸ್ತ್ರೀಯ ಹೆಸರು ಮರಿಯ. ಅವಳು ನಜರೇತ್‌ ಎಂಬ ಊರಿನಲ್ಲಿ ಜೀವಿಸುವ ಒಬ್ಬಾಕೆ ಇಸ್ರಾಯೇಲ್ಯಳು. ಅವಳು ತುಂಬ ಒಳ್ಳೆಯ ಸ್ತ್ರೀಯೆಂದು ದೇವರಿಗೆ ತಿಳಿದದೆ. ಆದುದರಿಂದಲೇ ಆತನು ತನ್ನ ದೂತನಾದ ಗಬ್ರಿಯೇಲನನ್ನು ಅವಳ ಹತ್ತಿರ ಕಳುಹಿಸಿದ್ದಾನೆ. ಗಬ್ರಿಯೇಲನು ಮರಿಯಳಿಗೆ ಏನನ್ನು ಹೇಳಲು ಬಂದಿದ್ದಾನೆಂದು ನಿಮಗೆ ತಿಳಿದಿದೆಯೇ? ನಾವು ನೋಡೋಣ.

‘ದೇವರ ದಯೆ ಹೊಂದಿದವಳೇ, ನಿನಗೆ ಶುಭವಾಗಲಿ. ಯೆಹೋವನು ನಿನ್ನ ಸಂಗಡ ಇದ್ದಾನೆ’ ಎಂದು ಗಬ್ರಿಯೇಲನು ಅವಳಿಗೆ ಹೇಳುತ್ತಾನೆ. ಮರಿಯಳು ಈ ವ್ಯಕ್ತಿಯನ್ನು ಹಿಂದೆಂದೂ ನೋಡಿರಲಿಲ್ಲ. ಆಕೆ ಚಿಂತಿತಳಾಗುತ್ತಾಳೆ. ಯಾಕೆಂದರೆ ಅವನ ಮಾತಿನ ಅರ್ಥವೇನೆಂದು ಅವಳಿಗೆ ತಿಳಿಯುವುದಿಲ್ಲ. ಆದರೆ ಆ ಕೂಡಲೆ ಗಬ್ರಿಯೇಲನು ಅವಳ ಹೆದರಿಕೆಯನ್ನು ಹೋಗಲಾಡಿಸುತ್ತಾನೆ.

‘ಮರಿಯಳೇ, ಹೆದರಬೇಡ. ಯೆಹೋವನು ನಿನ್ನನ್ನು ಬಲು ಮೆಚ್ಚಿದ್ದಾನೆ. ಆದುದರಿಂದಲೇ ಅವನು ನಿನಗೊಂದು ಆಶ್ಚರ್ಯಕರ ಸಂಗತಿಯನ್ನು ಮಾಡಲಿದ್ದಾನೆ. ಬಹು ಬೇಗನೆ ನಿನಗೊಂದು ಮಗುವಾಗುವುದು. ನೀನು ಅವನಿಗೆ ಯೇಸು ಎಂದು ಹೆಸರಿಡಬೇಕು’ ಎಂದು ಅವನು ಆಕೆಗೆ ತಿಳಿಸುತ್ತಾನೆ.

ಗಬ್ರಿಯೇಲನು ವಿವರಿಸುತ್ತಾ ಅನ್ನುವುದು: ‘ಈ ಮಗುವು ಮಹಾಪುರುಷನಾಗಿ ಮಹೋನ್ನತ ದೇವರ ಕುಮಾರನೆಂದು ಕರೆಯಲ್ಪಡುವನು. ಯೆಹೋವನು ಅವನನ್ನು ದಾವೀದನಂತಹ ಅರಸನನ್ನಾಗಿ ಮಾಡುವನು. ಆದರೆ ಯೇಸು ಸದಾಕಾಲ ಆಳುವನು, ಅವನ ರಾಜ್ಯಕ್ಕೆ ಅಂತ್ಯವೇ ಇಲ್ಲ!’

‘ಇದೆಲ್ಲಾ ಹೇಗಾದೀತು? ನನಗೆ ಇನ್ನು ಮದುವೆ ಕೂಡ ಆಗಿಲ್ಲ. ನಾನು ಪುರುಷನೊಂದಿಗೆ ಜೀವನ ಮಾಡಿಲ್ಲ. ಹೀಗಿರಲಾಗಿ ನನಗೆ ಮಗುವಾಗುವುದು ಹೇಗೆ ಸಾಧ್ಯ?’ ಎಂದು ಮರಿಯಳು ಕೇಳುತ್ತಾಳೆ.

ಅದಕ್ಕೆ ಗಬ್ರಿಯೇಲನು, ‘ದೇವರ ಶಕ್ತಿಯು ನಿನ್ನ ಮೇಲೆ ಬರುವುದು. ಆದುದರಿಂದ ಹುಟ್ಟುವ ಆ ಮಗುವು ದೇವರ ಮಗನೆನಿಸಿಕೊಳ್ಳುವನು’ ಎಂದುತ್ತರಿಸುತ್ತಾನೆ. ಆಮೇಲೆ ಅವನು ಮರಿಯಳಿಗೆ ಹೇಳುವುದು: ‘ನಿನ್ನ ನೆಂಟರಲ್ಲಿ ಒಬ್ಬಳಾದ ಎಲಿಸಬೇತಳನ್ನು ನೆನಪಿಸಿಕೋ. ಅವಳು ಮುದುಕಿಯಾದಳು, ಅವಳಿಗೆಲ್ಲಿ ಮಕ್ಕಳಾಗುತ್ತದೆ ಎಂದು ಜನರನ್ನುತ್ತಿದ್ದರು. ಆದರೆ ಈಗ ಬೇಗನೆ ಅವಳಿಗೊಬ್ಬ ಮಗನು ಹುಟ್ಟುವನು. ಆದುದರಿಂದ, ದೇವರಿಗೆ ಅಸಾಧ್ಯವಾದದ್ದು ಯಾವುದೂ ಇಲ್ಲ.’

ಕೂಡಲೆ ಮರಿಯಳು, ‘ಇಗೋ, ನಾನು ಯೆಹೋವನ ದಾಸಿ! ನಿನ್ನ ಮಾತಿನಂತೆ ನನಗಾಗಲಿ’ ಎಂದು ಹೇಳುತ್ತಾಳೆ. ಆಗ ದೇವದೂತನು ಹೊರಟುಹೋಗುತ್ತಾನೆ.

ಮರಿಯಳು ತ್ವರೆಯಾಗಿ ಎಲಿಸಬೇತಳನ್ನು ನೋಡಲು ಹೋಗುತ್ತಾಳೆ. ಮರಿಯಳ ಧ್ವನಿಯನ್ನು ಎಲಿಸಬೇತಳು ಕೇಳುತ್ತಲೇ, ಎಲಿಸಬೇತಳ ಗರ್ಭದಲ್ಲಿದ್ದ ಮಗುವು ಹರ್ಷದಿಂದ ಹಾರಾಡುತ್ತದೆ. ಎಲಿಸಬೇತಳು ದೇವರಾತ್ಮದಿಂದ ತುಂಬಿದವಳಾಗಿ ಮರಿಯಳಿಗೆ, ‘ಸ್ತ್ರೀಯರೊಳಗೆ ನೀನು ವಿಶೇಷ ಆಶೀರ್ವಾದ ಹೊಂದಿದವಳು’ ಎನ್ನುತ್ತಾಳೆ. ಮರಿಯಳು ಹೆಚ್ಚುಕಡಿಮೆ ಮೂರು ತಿಂಗಳು ಎಲಿಸಬೇತಳೊಂದಿಗಿದ್ದು ಅನಂತರ ನಜರೇತಿನ ತನ್ನ ಮನೆಗೆ ಹಿಂದಿರುಗಿ ಹೋಗುತ್ತಾಳೆ.

ಮರಿಯಳು ಯೋಸೇಫನೆಂಬ ಪುರುಷನನ್ನು ವಿವಾಹವಾಗಲಿದ್ದಾಳೆ. ಆದರೆ ಮರಿಯಳಿಗೆ ಮಗುವಾಗಲಿದೆಯೆಂದು ಅವನು ತಿಳಿದಾಗ, ಅವಳನ್ನು ವಿವಾಹವಾಗಬಾರದೆಂದು ಎಣಿಸುತ್ತಾನೆ. ಆಗ ದೇವದೂತನು ಅವನಿಗೆ, ‘ಮರಿಯಳನ್ನು ನಿನ್ನ ಪತ್ನಿಯಾಗಿ ತೆಗೆದುಕೊಳ್ಳುವುದಕ್ಕೆ ಅಂಜಬೇಡ. ಯಾಕೆಂದರೆ ಅವಳಿಗೆ ಮಗುವನ್ನು ಕೊಟ್ಟಾತನು ದೇವರೇ’ ಎಂದು ಹೇಳುತ್ತಾನೆ. ಆಗ ಮರಿಯ ಮತ್ತು ಯೋಸೇಫ ಮದುವೆಯಾಗುತ್ತಾರೆ. ಮತ್ತು ಯೇಸು ಹುಟ್ಟುವುದಕ್ಕಾಗಿ ಕಾಯುತ್ತಾರೆ.

ಲೂಕ 1:26-56; ಮತ್ತಾಯ 1:18-25.

^ (ಮತ್ತಾ. 1:18-25) ಆದರೆ ಯೇಸು ಕ್ರಿಸ್ತನ ಜನನವು ಹೀಗಾಯಿತು: ಅವನ ತಾಯಿಯಾದ ​ಮರಿಯಳಿಗೆ ಯೋಸೇಫನೊಂದಿಗೆ ವಿವಾಹ ನಿಶ್ಚಯ​ವಾಗಿದ್ದಾಗ, ಅವರು ಕೂಡುವುದಕ್ಕಿಂತ ಮುಂಚೆಯೇ ಅವಳು ಪವಿತ್ರಾತ್ಮದಿಂದ * ಗರ್ಭಿಣಿಯಾಗಿದ್ದಾಳೆ ಎಂಬುದು ತಿಳಿದುಬಂತು. 19 ಆದರೆ ಅವಳ ಗಂಡನಾದ ಯೋಸೇಫನು ನೀತಿವಂತನಾಗಿದ್ದ ಕಾರಣ ಅವಳನ್ನು ಬಹಿರಂಗ ಪ್ರದರ್ಶನವಾಗಿ ಮಾಡಲು ಬಯಸದೆ ಗುಪ್ತವಾಗಿ ಬಿಟ್ಟು​ಬಿಡಬೇಕೆಂದಿದ್ದನು. 20 ಅವನು ಈ ​ವಿಷಯದ ಕುರಿತು ಆಲೋಚಿಸಿದ ಬಳಿಕ ಯೆಹೋವನ ದೂತನು ಅವನಿಗೆ ಒಂದು ಕನಸಿನಲ್ಲಿ ಕಾಣಿಸಿಕೊಂಡು, “ಯೋಸೇಫನೇ, ದಾವೀದನ ವಂಶದವನೇ, ನಿನ್ನ ಹೆಂಡತಿಯಾದ ಮರಿಯಳನ್ನು ಮನೆಗೆ ಸೇರಿಸಿಕೊಳ್ಳಲು ಹೆದರಬೇಡ; ಅವಳು ಪವಿತ್ರಾತ್ಮದಿಂದಲೇ ಗರ್ಭಧರಿಸಿದ್ದಾಳೆ. 21 ಅವಳು ಒಂದು ಗಂಡು​ಮಗುವನ್ನು ಹೆರುವಳು; ಅವನಿಗೆ ನೀನು ಯೇಸು ಎಂದು ಹೆಸರಿಡಬೇಕು; ಏಕೆಂದರೆ ಅವನು ತನ್ನ ಜನರನ್ನು ಅವರ ಪಾಪಗಳಿಂದ ರಕ್ಷಿಸುವನು” ಎಂದು ಹೇಳಿದನು. 22 ಯೆಹೋವನು ತನ್ನ ಪ್ರವಾದಿಯ ಮೂಲಕ ಹೇಳಿದ ಮಾತುಗಳು ನೆರವೇರುವಂತೆ ಇದೆಲ್ಲ ಸಂಭವಿಸಿತು; ಆ ಮಾತೇನೆಂದರೆ, 23 “ಇಗೋ! ಒಬ್ಬ ಕನ್ಯೆಯು ಗರ್ಭಿಣಿಯಾಗಿ ಒಂದು ಗಂಡುಮಗುವನ್ನು ಹೆರುವಳು ಮತ್ತು ಅವರು ಅವನನ್ನು ಇಮ್ಮಾನುವೇಲ್‌ ಎಂಬ ಹೆಸರಿನಿಂದ ಕರೆಯುವರು.” ಭಾಷಾಂತರಿಸಿದಾಗ ಇದರ ಅರ್ಥ, “ದೇವರು ನಮ್ಮೊಂದಿಗಿದ್ದಾನೆ” ಎಂದಾಗಿದೆ. 24 ಆಗ ಯೋಸೇಫನು ನಿದ್ರೆಯಿಂದ ಎಚ್ಚೆತ್ತು ಯೆಹೋವನ ದೂತನು ಹೇಳಿದಂತೆಯೇ ತನ್ನ ಹೆಂಡತಿಯನ್ನು ಮನೆಗೆ ಕರೆದೊಯ್ದನು. 25 ಆದರೆ ಅವಳು ಮಗುವನ್ನು ಹೆರುವ ತನಕ ಅವನು ಅವಳನ್ನು ಕೂಡಲಿಲ್ಲ; ಅವನು ಆ ಮಗುವಿಗೆ ಯೇಸು ಎಂದು ಹೆಸರಿಟ್ಟನು.

ಮತ್ತಾ 1:18  ಅಥವಾ, “ದೇವರ ಕಾರ್ಯಕಾರಿ ಶಕ್ತಿ.” ಪರಿಶಿಷ್ಟ 7 ನ್ನು ನೋಡಿ.








[image: ಹಟ್ಟಿಯಲ್ಲಿ ಯೋಸೇಫ, ಮೇರಿ ಮತ್ತು ಮಗು]

ಯೇಸು ಒಂದು ಹಟ್ಟಿಯಲ್ಲಿ ಜನಿಸುತ್ತಾನೆ





ಈ ಚಿಕ್ಕ ಮಗು ಯಾರೆಂದು ನಿಮಗೆ ತಿಳಿದಿದೆಯೇ? ಹೌದು, ಅದು ಯೇಸು. ಅವನು ಈಗ ತಾನೇ ಹಟ್ಟಿಯಲ್ಲಿ ಜನಿಸಿದ್ದಾನೆ. ಹಟ್ಟಿಯೆಂದರೆ, ಪಶುಗಳನ್ನು ಕಟ್ಟಿಹಾಕುವ ಸ್ಥಳ. ಮರಿಯಳು ಯೇಸುವನ್ನು ಗೋದಲಿಯಲ್ಲಿ ಮಲಗಿಸುತ್ತಾಳೆ. ಅದು ಕತ್ತೆಗಳಿಗೂ ಇತರ ಪ್ರಾಣಿಗಳಿಗೂ ತಿನ್ನಲು ಮೇವನ್ನಿಡುವ ಸ್ಥಳವಾಗಿದೆ. ಅದು ಸರಿ, ಮರಿಯ ಮತ್ತು ಯೋಸೇಫ ಇಲ್ಲಿ ಪ್ರಾಣಿಗಳೊಂದಿಗೆ ಏಕೆ ಇದ್ದಾರೆ? ಇದು ಒಂದು ಮಗು ಜನಿಸುವಂಥ ಸ್ಥಳವೇ ಅಲ್ಲ, ಅಲ್ಲವೇ?

ಹೌದು, ಒಂದು ಮಗು ಜನಿಸಲು ಇದು ಯೋಗ್ಯ ಸ್ಥಳವಲ್ಲ. ಆದರೂ ಅವರು ಇಲ್ಲಿಗೆ ಬರಲು ಕಾರಣವಿದೆ. ಎಲ್ಲರೂ ತಮ್ಮ ಹೆಸರನ್ನು ಪುಸ್ತಕದಲ್ಲಿ ಬರೆಸಿಕೊಳ್ಳುವುದಕ್ಕಾಗಿ ತಮ್ಮ ತಮ್ಮ ಹುಟ್ಟೂರಿಗೆ ಹೋಗಬೇಕೆಂಬ ಆಜ್ಞೆಯನ್ನು ರೋಮ್‌ನ ಚಕ್ರವರ್ತಿಯಾದ ಕೈಸರ ಔಗುಸ್ತನು ಹೊರಡಿಸಿದನು. ಯೋಸೇಫನ ಹುಟ್ಟೂರು ಬೇತ್ಲೆಹೇಮ್‌ ಆಗಿತ್ತು. ಹಾಗಾಗಿ ಅವನೂ ಮರಿಯಳೂ ತಮ್ಮ ಹೆಸರನ್ನು ಬರೆಸಲು ಅಲ್ಲಿಗೆ ಬಂದಾಗ ಉಳುಕೊಳ್ಳಲು ಎಲ್ಲಿಯೂ ಸ್ಥಳಸಿಗಲಿಲ್ಲ. ಆದುದರಿಂದ ಇಲ್ಲಿ ಪ್ರಾಣಿಗಳೊಂದಿಗೆ ಅವರು ಇರಬೇಕಾಯಿತು. ಅದೇ ದಿನದಲ್ಲಿ ಮರಿಯಳು ಯೇಸುವನ್ನು ಹೆತ್ತಳು! ಆದರೆ ನೀವು ಈ ಚಿತ್ರದಲ್ಲಿ ನೋಡುವಂತೆ ಅವನು ಚೆನ್ನಾಗಿದ್ದಾನೆ.



[image: ಯೇಸುವನ್ನು ನೋಡಲಿಕ್ಕೆ ಕುರುಬರು ಬೇತ್ಲೆಹೇಮಿಗೆ ಬರುತ್ತಾರೆ]


ಯೇಸುವನ್ನು ನೋಡುವುದಕ್ಕಾಗಿ ಬರುತ್ತಿರುವ ಕುರುಬರು ನಿಮಗೆ ಕಾಣಿಸುತ್ತಿದ್ದಾರೋ? ಅವರು ರಾತ್ರಿಯಲ್ಲಿ ಹೊಲದಲ್ಲಿದ್ದುಕೊಂಡು ತಮ್ಮ ಕುರಿಹಿಂಡನ್ನು ಕಾಯುತ್ತಿರುತ್ತಾರೆ. ಆ ಸಮಯದಲ್ಲಿ ಬೆಳಕಿನ ಒಂದು ದಿವ್ಯ ಪ್ರಭೆಯು ಅವರ ಸುತ್ತಲೂ ಪ್ರಕಾಶಿಸಿತ್ತದೆ. ಅಲ್ಲಿ ಕಾಣಿಸಿಕೊಂಡದ್ದು ಒಬ್ಬ ದೇವದೂತನಾಗಿದ್ದನು! ಕುರುಬರು ಬಹಳವಾಗಿ ಹೆದರಿದರು. ಆದರೆ ಆ ದೇವದೂತನು, ‘ಹೆದರಬೇಡಿರಿ! ನಿಮಗೆ ಒಂದು ಶುಭಸಮಾಚಾರವನ್ನು ತಿಳಿಸುತ್ತೇನೆ. ಇಂದು ಬೇತ್ಲೆಹೇಮಿನಲ್ಲಿ ಕರ್ತನಾಗಿರುವ ಕ್ರಿಸ್ತನು ಜನಿಸಿದ್ದಾನೆ. ಅವನು ಜನರನ್ನು ರಕ್ಷಿಸುವನು! ಅವನು ಬಟ್ಟೆಯಿಂದ ಸುತ್ತಲ್ಪಟ್ಟು ಗೋದಲಿಯಲ್ಲಿ ಮಲಗಿರುವುದನ್ನು ನೀವು ಕಾಣುವಿರಿ’ ಎಂದು ತಿಳಿಸುತ್ತಾನೆ. ಫಕ್ಕನೆ ಅನೇಕ ದೇವದೂತರು ಗೋಚರಿಸಿ ದೇವರನ್ನು ಸ್ತುತಿಸಲಾರಂಭಿಸುತ್ತಾರೆ. ಆದುದರಿಂದ ಈ ಕುರುಬರು ಯೇಸುವನ್ನು ಹುಡುಕಲಿಕ್ಕಾಗಿ ಕೂಡಲೆ ಧಾವಿಸಿ, ಅವನನ್ನು ಕಂಡುಕೊಂಡಿದ್ದಾರೆ.

ಯೇಸು ಅಷ್ಟು ವಿಶೇಷ ವ್ಯಕ್ತಿ ಏಕೆಂದು ನಿಮಗೆ ಗೊತ್ತಿದೆಯೇ? ಅವನು ನಿಜವಾಗಿ ಯಾರೆಂದು ನಿಮಗೆ ತಿಳಿದಿದೆಯೇ? ಈ ಪುಸ್ತಕದ ಮೊದಲನೆಯ ಕಥೆಯಲ್ಲಿ ದೇವರ ಪ್ರಥಮ ಪುತ್ರನ ಕುರಿತು ನಾವು ಓದಿದ್ದು ನೆನಪಿದೆ ತಾನೆ? ಈ ಮಗನು ಪರಲೋಕವನ್ನೂ ಭೂಮಿಯನ್ನೂ ಮತ್ತು ಬೇರೆಲ್ಲವನ್ನೂ ಉಂಟುಮಾಡುವುದರಲ್ಲಿ ಯೆಹೋವನೊಂದಿಗೆ ಜೊತೆಗೂಡಿ ಕೆಲಸಮಾಡಿದನು. ಅವನೇ ಈ ಯೇಸು!

ಹೌದು, ಯೆಹೋವನು ಪರಲೋಕದಲ್ಲಿದ್ದ ಯೇಸುವಿನ ಜೀವವನ್ನು ಮರಿಯಳ ಗರ್ಭದಲ್ಲಿ ಇಡುತ್ತಾನೆ. ಕೂಡಲೆ ಅವಳ ಗರ್ಭದಲ್ಲಿ ಒಂದು ಮಗುವು ಬೆಳೆಯಲಾರಂಭಿಸಿತು. ಇತರ ಶಿಶುಗಳು ತಮ್ಮ ತಾಯಂದಿರ ಗರ್ಭದಲ್ಲಿ ಬೆಳೆಯುವ ಹಾಗೆಯೇ ಈ ಮಗು ಮರಿಯಳ ಗರ್ಭದಲ್ಲಿ ಬೆಳೆಯಿತು. ಆದರೆ ಈ ಮಗು ದೇವಕುಮಾರನಾಗಿದ್ದನು. ಹೀಗೆ ಕೊನೆಗೆ ಯೇಸು ಇಲ್ಲಿ ಬೇತ್ಲೆಹೇಮಿನ ಒಂದು ಹಟ್ಟಿಯಲ್ಲಿ ಜನಿಸಿದನು. ಯೇಸು ಹುಟ್ಟಿದ್ದಾನೆಂದು ಜನರಿಗೆ ತಿಳಿಸಲು ಆ ದೇವದೂತರು ಅಷ್ಟು ಸಂತೋಷಪಟ್ಟದ್ದೇಕೆಂದು ನಿಮಗೀಗ ತಿಳಿಯಿತೋ?

ಲೂಕ 2:1-20.

[image: ಜ್ಯೋತಿಷ್ಯರು ಪ್ರಕಾಶಮಾನವಾದ ನಕ್ಷತ್ರವನ್ನು ಹಿಂಬಾಲಿಸುತ್ತಾರೆ]



ಅಧ್ಯಾಯ 86

ಒಂದು ನಕ್ಷತ್ರದಿಂದ ಮಾರ್ಗದರ್ಶಿಸಲ್ಪಟ್ಟ ಪುರುಷರು





ಈ ಮನುಷ್ಯರಲ್ಲಿ ಒಬ್ಬನು ಬೆರಳು ತೋರಿಸುತ್ತಿರುವ ಆ ಪ್ರಕಾಶಮಾನವಾದ ನಕ್ಷತ್ರ ನಿಮಗೆ ಕಾಣಿಸುತ್ತದೋ? ಅವರು ಯೆರೂಸಲೇಮಿನಿಂದ ಹೊರಟಾಗ ಈ ನಕ್ಷತ್ರವು ಗೋಚರಿಸಿತು. ಈ ಮನುಷ್ಯರು ಪೂರ್ವ ದೇಶದವರು. ಅವರು ನಕ್ಷತ್ರಗಳ ಕುರಿತು ಸಂಶೋಧನೆ ಮಾಡುತ್ತಾರೆ. ಈ ಹೊಸ ನಕ್ಷತ್ರವು ತಮ್ಮನ್ನು ಯಾರೋ ಒಬ್ಬ ಪ್ರಮುಖ ವ್ಯಕ್ತಿಯೆಡೆಗೆ ಮಾರ್ಗದರ್ಶಿಸುತ್ತಿದೆಯೆಂದು ಅವರು ನಂಬುತ್ತಾರೆ.

ಈ ಪುರುಷರು ಯೆರೂಸಲೇಮಿಗೆ ಬಂದು, ‘ಯೆಹೂದ್ಯರ ಅರಸನಾಗಲಿರುವ ಮಗು ಎಲ್ಲಿದ್ದಾನೆ?’ ಎಂದು ಕೇಳುತ್ತಾರೆ. ‘ಯೆಹೂದ್ಯರು’ ಎಂಬುದು ಇಸ್ರಾಯೇಲ್ಯರಿಗಿರುವ ಇನ್ನೊಂದು ಹೆಸರು. ‘ಮಗುವನ್ನು ಸೂಚಿಸುವ ನಕ್ಷತ್ರವನ್ನು ನಾವು ಮೊದಲಾಗಿ ಪೂರ್ವ ದೇಶದಲ್ಲಿರುವಾಗ ಕಂಡೆವು. ಆತನಿಗೆ ಅಡ್ಡಬೀಳುವುದಕ್ಕಾಗಿ ನಾವು ಬಂದಿದ್ದೇವೆ’ ಎನ್ನುತ್ತಾರೆ ಆ ಪುರುಷರು.

ಯೆರೂಸಲೇಮಿನಲ್ಲಿ ಅರಸನಾಗಿರುವ ಹೆರೋದನು ಈ ಕುರಿತು ಕೇಳಿದಾಗ ಕಳವಳಗೊಂಡನು. ತನ್ನ ಸ್ಥಾನವನ್ನು ಇನ್ನೊಬ್ಬ ಅರಸನು ತೆಗೆದುಕೊಳ್ಳುವುದು ಅವನಿಗೆ ಇಷ್ಟವಿಲ್ಲ. ಆದುದರಿಂದ ಅವನು ಮುಖ್ಯ ಯಾಜಕರನ್ನು ಕರೆದು, ‘ದೇವರು ವಾಗ್ದಾನ ಮಾಡಿರುವ ಅರಸನು ಹುಟ್ಟಬೇಕಾದದ್ದು ಎಲ್ಲಿ?’ ಎಂದು ಕೇಳುತ್ತಾನೆ. ಅದಕ್ಕವರು, ‘ಬೇತ್ಲೆಹೇಮಿನಲ್ಲಿ ಎಂದು ಬೈಬಲ್‌ ಹೇಳುತ್ತದೆ’ ಎಂದು ಉತ್ತರಿಸುತ್ತಾರೆ.

ಆದುದರಿಂದ ಹೆರೋದನು ಪೂರ್ವ ದೇಶದ ಆ ಮನುಷ್ಯರನ್ನು ಕರೆಸಿ, ‘ನೀವು ಹೋಗಿ ಆ ಎಳೆಯ ಕೂಸನ್ನು ಹುಡುಕಿರಿ. ಅದು ಸಿಕ್ಕಿದಾಗ ನನಗೆ ತಿಳಿಸಿರಿ. ನಾನೂ ಹೋಗಿ ಅದಕ್ಕೆ ಅಡ್ಡಬೀಳಬೇಕು’ ಎಂದು ಹೇಳುತ್ತಾನೆ. ಆದರೆ ಹೆರೋದನು ಕೂಸನ್ನು ಹುಡುಕಿ ಕಂಡುಹಿಡಿಯಲು ಬಯಸಿದ್ದು ಅದನ್ನು ಕೊಲ್ಲಲಿಕ್ಕಾಗಿಯೇ!

ಅನಂತರ ನಕ್ಷತ್ರವು ಪುರುಷರ ಮುಂದೆ ಮುಂದೆ ಚಲಿಸುತ್ತಾ ಬೇತ್ಲೆಹೇಮಿಗೆ ಬಂದು ಕೂಸು ಇರುವ ಸ್ಥಳದ ಮೇಲೆ ನಿಂತುಬಿಡುತ್ತದೆ. ಆ ಪುರುಷರು ಮನೆಯೊಳಗೆ ಹೋಗಿ ಮರಿಯಳನ್ನೂ ಪುಟ್ಟ ಯೇಸುವನ್ನೂ ಕಾಣುತ್ತಾರೆ. ಬಳಿಕ ಉಡುಗೊರೆಗಳನ್ನು ಹೊರತೆಗೆದು ಯೇಸುವಿಗೆ ಕೊಡುತ್ತಾರೆ. ಆದರೆ ತದನಂತರ ಹೆರೋದನ ಬಳಿಗೆ ತಿರಿಗಿ ಹೋಗಬಾರದೆಂದು ಯೆಹೋವನು ಕನಸಿನಲ್ಲಿ ಅವರನ್ನು ಎಚ್ಚರಿಸುತ್ತಾನೆ. ಆದುದರಿಂದ ಅವರು ಇನ್ನೊಂದು ದಾರಿಯಿಂದ ತಮ್ಮ ದೇಶಕ್ಕೆ ಹಿಂತೆರಳುತ್ತಾರೆ.

ಪೂರ್ವ ದೇಶದ ಆ ಮನುಷ್ಯರು ತಮ್ಮ ದೇಶಕ್ಕೆ ಹಿಂದಿರುಗಿದರೆಂದು ಹೆರೋದನಿಗೆ ಗೊತ್ತಾದಾಗ ಅವನು ಬಹಳ ಸಿಟ್ಟಾಗುತ್ತಾನೆ. ಆದುದರಿಂದ ಬೇತ್ಲೆಹೇಮಿನಲ್ಲಿರುವ ಎರಡು ವರ್ಷದೊಳಗಿನ ಎಲ್ಲಾ ಗಂಡುಮಗುವನ್ನು ಕೊಲ್ಲಬೇಕೆಂಬ ಆಜ್ಞೆಯನ್ನು ಕೊಡುತ್ತಾನೆ. ಆದರೆ ಅದಕ್ಕೆ ಮುಂಚೆಯೇ ಯೆಹೋವನು ಕನಸಿನಲ್ಲಿ ಯೋಸೇಫನಿಗೆ ಇದರ ಕುರಿತು ಎಚ್ಚರಿಕೆ ನೀಡುತ್ತಾನೆ. ಆಗ ಯೋಸೇಫನು ತನ್ನ ಕುಟುಂಬದೊಂದಿಗೆ ಐಗುಪ್ತಕ್ಕೆ ಹೊರಟುಹೋಗುತ್ತಾನೆ. ತದನಂತರ, ಹೆರೋದನು ಸತ್ತುಹೋದನೆಂದು ಯೋಸೇಫನಿಗೆ ತಿಳಿದಾಗ, ಅವನು ಮರಿಯಳನ್ನೂ ಯೇಸುವನ್ನೂ ನಜರೇತಿನ ಮನೆಗೆ ಕರೆತರುತ್ತಾನೆ. ಯೇಸು ಬೆಳೆಯುವುದು ಇಲ್ಲಿಯೇ.

ಆ ಹೊಸ ನಕ್ಷತ್ರವು ಗೋಚರಿಸುವಂತೆ ಮಾಡಿದವನು ಯಾರೆಂದು ನೀವು ನೆನಸುತ್ತೀರಿ? ಸ್ವಲ್ಪ ಜ್ಞಾಪಿಸಿಕೊಳ್ಳಿ, ಆ ಪುರುಷರು ನಕ್ಷತ್ರವನ್ನು ಕಂಡ ಬಳಿಕ ಮೊದಲು ಹೋದದ್ದು ಯೆರೂಸಲೇಮಿಗೆ ಎಂದು ನಾವು ಓದಿದೆವು. ಪಿಶಾಚನಾದ ಸೈತಾನನು ದೇವಕುಮಾರನನ್ನು ಕೊಲ್ಲಲು ಬಯಸಿದ್ದನು, ಮತ್ತು ಯೆರೂಸಲೇಮಿನ ಅರಸ ಹೆರೋದನು ಅವನನ್ನು ಕೊಲ್ಲಲು ಪ್ರಯತ್ನಿಸುವನೆಂದು ಸಹ ಅವನಿಗೆ ತಿಳಿದಿತ್ತು. ಹಾಗಾಗಿ ಆ ನಕ್ಷತ್ರವು ಗೋಚರಿಸುವಂತೆ ಮಾಡಿದವನು ಸೈತಾನನೇ.

ಮತ್ತಾಯ 2:1-23; ಮೀಕ 5:2.

ಬಾಲಕನಾದ ಯೇಸು ದೇವಾಲಯದಲ್ಲಿ





ಈ ಹಿರಿಯ ಪುರುಷರೊಂದಿಗೆ ಮಾತಾಡುವ ಎಳೆಯ ಬಾಲಕನನ್ನು ನೋಡಿ. ಆ ಪುರುಷರು ಯೆರೂಸಲೇಮಿನಲ್ಲಿರುವ ದೇವಾಲಯದಲ್ಲಿ ಬೋಧಕರಾಗಿದ್ದಾರೆ. ಆ ಬಾಲಕನು ಯೇಸುವಾಗಿದ್ದಾನೆ. ಅವನು ಬೆಳೆದಿದ್ದಾನೆ. ಅವನಿಗೀಗ 12 ವರ್ಷ.

ದೇವರ ಕುರಿತು ಮತ್ತು ಬೈಬಲ್‌ನಲ್ಲಿ ಬರೆದಿರುವ ವಿಷಯಗಳ ಕುರಿತು ಯೇಸುವಿಗೆ ಎಷ್ಟು ತಿಳಿದಿದೆಯೆಂದರೆ ಅದು ಆ ಬೋಧಕರನ್ನೇ ಅತ್ಯಾಶ್ಚರ್ಯಗೊಳಿಸುತ್ತದೆ. ಆದರೆ ಯೋಸೇಫ ಮತ್ತು ಮರಿಯ ಯಾಕೆ ಕಾಣುತ್ತಿಲ್ಲ? ಅವರು ಎಲ್ಲಿದ್ದಾರೆ? ನಾವು ನೋಡೋಣ.

ಪ್ರತಿ ವರ್ಷ ಯೋಸೇಫನು ತನ್ನ ಕುಟುಂಬವನ್ನು ಪಸ್ಕವೆಂಬ ವಿಶೇಷ ಹಬ್ಬಕ್ಕಾಗಿ ಯೆರೂಸಲೇಮಿಗೆ ಕರೆತರುತ್ತಾನೆ. ನಜರೇತಿನಿಂದ ಯೆರೂಸಲೇಮ್‌ ತುಂಬಾ ದೂರದಲ್ಲಿದೆ. ಆ ಕಾಲದಲ್ಲಿ ಕಾರ್‌ಗಳಾಗಲಿ ರೈಲುಗಳಾಗಲಿ ಇರಲಿಲ್ಲ. ಹೆಚ್ಚಿನ ಜನರು ನಡೆದುಕೊಂಡೇ ಹೋಗುತ್ತಾರೆ. ಯೆರೂಸಲೇಮಿಗೆ ಬಂದು ತಲುಪಲು ಅವರಿಗೆ ಸುಮಾರು ಮೂರು ದಿನ ಬೇಕು.

ಯೋಸೇಫನಿಗೆ ಈಗ ದೊಡ್ಡ ಕುಟುಂಬವಿದೆ. ಯೇಸುವಿಗೆ ತಮ್ಮಂದಿರೂ ತಂಗಿಯರೂ ಇದ್ದಾರೆ. ಯೋಸೇಫನು ಅವರನ್ನೂ ನೋಡಿಕೊಳ್ಳಬೇಕು. ಈ ವರ್ಷ ಸಹ ಹಬ್ಬವನ್ನು ಮುಗಿಸಿ ಯೋಸೇಫ ಮತ್ತು ಮರಿಯ ತಮ್ಮ ಮಕ್ಕಳೊಂದಿಗೆ ತಮ್ಮ ಊರಾದ ನಜರೇತಿಗೆ ಹಿಂದಿರುಗುತ್ತಿದ್ದಾರೆ. ತಮ್ಮೊಂದಿಗೆ ಪ್ರಯಾಣಿಸುತ್ತಿದ್ದ ಇತರರೊಂದಿಗೆ ಎಲ್ಲೊ ಯೇಸು ಇರಬಹುದೆಂದು ಅವರು ನೆನಸುತ್ತಾರೆ. ಆದರೆ ಸಾಯಂಕಾಲ ಒಂದೆಡೆ ತಂಗುವಾಗಲೇ ಯೇಸು ತಮ್ಮೊಂದಿಗೆ ಇಲ್ಲವೆಂಬುದನ್ನು ಅವರು ಗಮನಿಸುತ್ತಾರೆ. ಅವನಿಗಾಗಿ ಅವರು ತಮ್ಮ ಬಂಧುಮಿತ್ರರ ಬಳಿಯಲ್ಲೆಲ್ಲಾ ಹುಡುಕಾಡುತ್ತಾರೆ. ಆದರೆ ಅವನು ಅವರೊಂದಿಗೂ ಇಲ್ಲ! ಆದುದರಿಂದ, ತಿರುಗಿ ಅವನನ್ನು ಹುಡುಕಿಕೊಂಡು ಯೆರೂಸಲೇಮಿಗೆ ಹೋಗುತ್ತಾರೆ.

ಕಟ್ಟಕಡೆಗೆ ಅವರು ಇಲ್ಲಿ ಯೇಸು ಬೋಧಕರೊಂದಿಗೆ ಕುಳಿತಿರುವುದನ್ನು ಕಾಣುತ್ತಾರೆ. ಅವನು ಅವರು ಹೇಳುವುದಕ್ಕೆ ಕಿವಿಗೊಡುತ್ತಾ ಪ್ರಶ್ನೆಮಾಡುತ್ತಾ ಇದ್ದಾನೆ. ಯೇಸುವಿಗೆ ಇಷ್ಟೊಂದು ಬುದ್ಧಿಯಿರುವುದನ್ನು ನೋಡಿ ಜನರೆಲ್ಲಾ ಬೆರಗಾಗುತ್ತಾರೆ. ಆದರೆ ಮರಿಯಳು ಯೇಸುವಿಗೆ, ‘ಮಗನೇ, ನೀನು ನಮಗೆ ಯಾಕೆ ಹೀಗೆ ಮಾಡಿದಿ? ನಿನ್ನ ತಂದೆಯೂ ನಾನೂ ಎಷ್ಟು ತಳಮಳಗೊಂಡು ನಿನಗಾಗಿ ಹುಡುಕಾಡಿದೆವಲ್ಲಾ’ ಎಂದು ಹೇಳುತ್ತಾಳೆ.

ಅದಕ್ಕೆ ಯೇಸು, ‘ನೀವು ನನಗಾಗಿ ಹುಡುಕಿದ್ದೇಕೆ? ನಾನು ನನ್ನ ತಂದೆಯ ಮನೆಯಲ್ಲಿ ಇರಬೇಕೆಂದು ನಿಮಗೆ ತಿಳಿಯಲಿಲ್ಲವೇ?’ ಎಂದು ಉತ್ತರಿಸುತ್ತಾನೆ.

ಹೌದು, ದೇವರ ಕುರಿತು ಕಲಿಯಸಾಧ್ಯವಿರುವ ಸ್ಥಳದಲ್ಲಿರಲು ಯೇಸು ಇಷ್ಟಪಡುತ್ತಾನೆ. ನಮಗೂ ಅದೇ ರೀತಿಯ ಮನಸ್ಸು ಇರಬೇಕಲ್ಲವೇ? ತನ್ನ ಸ್ವಂತ ಊರಾದ ನಜರೇತಿನಲ್ಲಿ ಯೇಸು ಪ್ರತಿ ವಾರ ಆರಾಧನಾ ಕೂಟಗಳಿಗೆ ಹೋಗುತ್ತಿದ್ದನು. ಅವನು ಯಾವಾಗಲೂ ಗಮನಕೊಟ್ಟು ಕೇಳುತ್ತಿದ್ದರಿಂದ, ಬೈಬಲ್‌ನಿಂದ ಅನೇಕ ವಿಷಯಗಳನ್ನು ಕಲಿತುಕೊಂಡನು. ನಾವು ಸಹ ಯೇಸುವಿನಂತಿರೋಣ ಮತ್ತು ಆತನ ಮಾದರಿಯನ್ನು ಅನುಸರಿಸೋಣ.

ಲೂಕ 2:41-52; ಮತ್ತಾಯ 13:53-56.

^ (ಮತ್ತಾ. 13:53-56) ಯೇಸು ಈ ದೃಷ್ಟಾಂತಗಳನ್ನು ಹೇಳಿ ಮುಗಿಸಿದ ಬಳಿಕ ಅಲ್ಲಿಂದ ಊರಿನಾಚೆ ಹೊರಟುಹೋದನು. 54 ಮತ್ತು ತನ್ನ ಸ್ವಂತ ಊರಿಗೆ ಬಂದ ನಂತರ ಅವನು ಅವರ ಸಭಾಮಂದಿರದಲ್ಲಿ ಅವರಿಗೆ ಬೋಧಿಸಲಾರಂಭಿಸಿದನು; ಅವರು ಅದನ್ನು ಕೇಳಿ ಅತ್ಯಾಶ್ಚರ್ಯಪಟ್ಟು, “ಇವನು ಈ ವಿವೇಕವನ್ನೂ ಈ ಮಹತ್ಕಾರ್ಯಗಳನ್ನೂ ಎಲ್ಲಿಂದ ಪಡೆದುಕೊಂಡನು? 55 ಇವನು ಆ ಬಡಗಿಯ ಮಗನಲ್ಲವೆ? ಇವನ ತಾಯಿ ಮರಿಯಳಲ್ಲವೆ? ಯಾಕೋಬ, ಯೋಸೇಫ, ಸೀಮೋನ ಮತ್ತು ಯೂದರು ಇವನ ತಮ್ಮಂದಿರಲ್ಲವೆ? 56 ಇವನ ತಂಗಿಯರೆಲ್ಲರೂ ನಮ್ಮಲ್ಲಿದ್ದಾರಲ್ಲವೆ? ಹಾಗಾದರೆ ಇವನು ಈ ಎಲ್ಲ ವಿಷಯಗಳನ್ನು ಎಲ್ಲಿಂದ ಪಡೆದು​ಕೊಂಡನು?” ಎಂದು ಹೇಳಿದರು.

ಯೋಹಾನನು ಯೇಸುವಿಗೆ ದೀಕ್ಷಾಸ್ನಾನ ಮಾಡಿಸುತ್ತಾನೆ





ಪಾರಿವಾಳವು ಈ ವ್ಯಕ್ತಿಯ ತಲೆಯ ಮೇಲೆ ಇಳಿದು ಬರುತ್ತಿರುವುದನ್ನು ನೋಡಿರಿ. ಅವನೇ ಯೇಸು. ಅವನಿಗೀಗ ಸುಮಾರು 30 ವಯಸ್ಸು. ಅವನೊಂದಿಗಿರುವ ಆ ಪುರುಷನು ಯೋಹಾನನು. ಅವನ ಕುರಿತು ನಾವು ಈ ಮೊದಲೇ ಸ್ವಲ್ಪ ಕಲಿತ್ತಿದ್ದೇವೆ. ಮರಿಯಳು ತನ್ನ ಸಂಬಂಧಿಯಾದ ಎಲಿಸಬೇತಳನ್ನು ನೋಡಲು ಹೋದದ್ದೂ, ಎಲಿಸಬೇತಳ ಗರ್ಭದೊಳಗಿದ್ದ ಮಗು ಉಲ್ಲಾಸದಿಂದ ಹಾರಾಡಿದ್ದೂ ನಿಮಗೆ ನೆನಪಿದೆಯೇ? ಗರ್ಭದಲ್ಲಿದ್ದ ಆ ಮಗು ಯೋಹಾನನಾಗಿದ್ದನು. ಆದರೆ ಈಗ ಯೋಹಾನ ಮತ್ತು ಯೇಸು ಏನು ಮಾಡುತ್ತಿದ್ದಾರೆ?

ಯೋಹಾನನು ಯೇಸುವನ್ನು ಈಗ ತಾನೇ ಯೊರ್ದನ್‌ ಹೊಳೆಯ ನೀರಿನೊಳಗೆ ಮುಳುಗಿಸಿ ಎಬ್ಬಿಸಿದ್ದಾನೆ. ವ್ಯಕ್ತಿಯೊಬ್ಬನು ದೀಕ್ಷಾಸ್ನಾನ ಪಡೆಯುವುದು ಹೀಗೆಯೇ. ಮೊದಲು ಅವನನ್ನು ನೀರಿನೊಳಗೆ ಮುಳುಗಿಸಿ ನಂತರ ಮೇಲೆ ತರಲಾಗುತ್ತದೆ. ಯೋಹಾನನು ಜನರಿಗೆ ದೀಕ್ಷಾಸ್ನಾನ ಮಾಡುತ್ತಿರುವುದರಿಂದ ಅವನನ್ನು ಸ್ನಾನಿಕನಾದ ಯೋಹಾನನೆಂದು ಕರೆಯಲಾಗುತ್ತದೆ. ಆದರೆ ಯೋಹಾನನು ಯೇಸುವಿಗೆ ದೀಕ್ಷಾಸ್ನಾನ ಮಾಡಿಸುವುದೇಕೆ?

ಏಕೆಂದರೆ, ತನಗೆ ದೀಕ್ಷಾಸ್ನಾನ ಮಾಡಿಸುವಂತೆ ಯೇಸುವೇ ಬಂದು ಯೋಹಾನನಿಗೆ ಕೇಳಿಕೊಂಡನು. ತಾವು ಮಾಡಿದ ಕೆಟ್ಟ ಕೆಲಸಗಳಿಗಾಗಿ ದುಃಖ ವ್ಯಕ್ತಪಡಿಸ ಬಯಸುವ ಜನರಿಗೆ ಯೋಹಾನನು ದೀಕ್ಷಾಸ್ನಾನ ಮಾಡಿಸುತ್ತಾನೆ. ಆದರೆ ದುಃಖ ವ್ಯಕ್ತಪಡಿಸುವುದಕ್ಕೆ ಯೇಸು ಎಂದಾದರೂ ಕೆಟ್ಟ ಕೆಲಸವನ್ನು ಮಾಡಿದ್ದನೋ? ಇಲ್ಲ. ಯೇಸು ಎಂದೂ ಮಾಡಿರಲಿಲ್ಲ. ಯಾಕೆಂದರೆ ಅವನು ಪರಲೋಕದಿಂದ ಬಂದ ದೇವರ ಸ್ವಂತ ಮಗನಾಗಿದ್ದಾನೆ. ಆದುದರಿಂದ ಬೇರೊಂದು ಕಾರಣಕ್ಕಾಗಿ ತನಗೆ ದೀಕ್ಷಾಸ್ನಾನ ಮಾಡಿಸುವಂತೆ ಅವನು ಯೋಹಾನನಿಗೆ ಹೇಳುತ್ತಾನೆ. ಆ ಕಾರಣವೇನಾಗಿತ್ತೆಂದು ನಾವು ನೋಡೋಣ.

ಇಲ್ಲಿ ಯೋಹಾನನ ಬಳಿಗೆ ಬರುವ ಮುಂಚೆ, ಯೇಸು ಒಬ್ಬ ಬಡಗಿಯಾಗಿದ್ದನು. ಮರದಿಂದ ಮೇಜು, ಕುರ್ಚಿ ಮತ್ತು ಬೆಂಚುಗಳಂತಹ ಪೀಠೋಪಕರಣಗಳನ್ನು ಮಾಡುವ ವ್ಯಕ್ತಿಯೇ ಬಡಗಿ. ಮರಿಯಳ ಗಂಡನಾದ ಯೋಸೇಫನು ಸಹ ಒಬ್ಬ ಬಡಗಿಯಾಗಿದ್ದನು. ಯೇಸುವಿಗೂ ಆ ಕೆಲಸವನ್ನು ಕಲಿಸಿಕೊಟ್ಟಿದ್ದನು. ಆದರೆ ಯೆಹೋವನು ತನ್ನ ಮಗನನ್ನು ಭೂಮಿಗೆ ಕಳುಹಿಸಿದ್ದು ಒಬ್ಬ ಬಡಗಿಯಾಗುವುದಕ್ಕೆ ಅಲ್ಲ. ಆತನು ಅವನಿಗಾಗಿ ಒಂದು ವಿಶೇಷ ಕೆಲಸವನ್ನು ಇಟ್ಟಿದ್ದಾನೆ. ಯೇಸು ಅದನ್ನು ಮಾಡಲು ತೊಡಗುವ ಸಮಯವು ಬಂದಿದೆ. ಆದುದರಿಂದ ತಂದೆಯ ಚಿತ್ತವನ್ನು ಮಾಡಲು ಬಂದಿದ್ದೇನೆಂದು ತೋರಿಸಲಿಕ್ಕಾಗಿ ಯೇಸು ಈಗ ತನಗೆ ದೀಕ್ಷಾಸ್ನಾನಮಾಡಿಸುವಂತೆ ಯೋಹಾನನಿಗೆ ಹೇಳುತ್ತಾನೆ. ದೇವರು ಇದನ್ನು ಮೆಚ್ಚಿದನೋ?

ಹೌದು, ಮೆಚ್ಚಿದನು. ಯಾಕೆಂದರೆ ಯೇಸು ನೀರಿನೊಳಗಿಂದ ಮೇಲಕ್ಕೆ ಬಂದ ಬಳಿಕ ಪರಲೋಕದಿಂದ ಒಂದು ವಾಣಿಯು, ‘ಈತನು ನನ್ನ ಮಗನು, ಈತನನ್ನು ನಾನು ಮೆಚ್ಚಿದ್ದೇನೆ’ ಎಂದು ಹೇಳುತ್ತದೆ. ಅದಲ್ಲದೆ, ಆಕಾಶವು ತೆರೆಯುವಂತೆ ಕಾಣುತ್ತದೆ ಮತ್ತು ಈ ಪಾರಿವಾಳವು ಯೇಸುವಿನ ಮೇಲೆ ಇಳಿದುಬರುತ್ತದೆ. ಆದರೆ ಇದು ಒಂದು ನಿಜ ಪಾರಿವಾಳವಲ್ಲ. ಪಾರಿವಾಳದ ಹಾಗೆ ಕಾಣುತ್ತದಷ್ಟೇ. ಅದು ನಿಜವಾಗಿ ದೇವರ ಪವಿತ್ರಾತ್ಮವಾಗಿದೆ.

ಈಗ ಯೇಸುವಿಗೆ ಯೋಚಿಸಲು ಬಹಳಷ್ಟು ವಿಷಯಗಳಿವೆ. ಆದುದರಿಂದ ಅವನು 40 ದಿನಗಳ ವರೆಗೆ ಒಂದು ಏಕಾಂತ ಸ್ಥಳಕ್ಕೆ ಹೋಗುತ್ತಾನೆ. ಅಲ್ಲಿ ಸೈತಾನನು ಅವನ ಬಳಿಗೆ ಬರುತ್ತಾನೆ. ದೇವರ ನಿಯಮಗಳಿಗೆ ವಿರುದ್ಧವಾದ ವಿಷಯಗಳನ್ನು ಮಾಡುವಂತೆ ಯೇಸುವನ್ನು ಸೈತಾನನು ಮೂರು ಬಾರಿ ಶೋಧಿಸಲು ಪ್ರಯತ್ನಿಸುತ್ತಾನೆ. ಆದರೆ ಯೇಸು ಸೈತಾನನು ಹೇಳಿದಂತೆ ಮಾಡುವುದಿಲ್ಲ.

ತದನಂತರ, ಯೇಸು ಆ ಏಕಾಂತ ಸ್ಥಳದಿಂದ ಬಂದು ಕೆಲವು ಪುರುಷರನ್ನು ಭೇಟಿಯಾಗುತ್ತಾನೆ. ಅವರು ಯೇಸುವಿನ ಪ್ರಥಮ ಹಿಂಬಾಲಕರು ಅಥವಾ ಶಿಷ್ಯರಾಗುತ್ತಾರೆ. ಅವರಲ್ಲಿ ಅಂದ್ರೆಯ, (ಸೀಮೋನನೆಂದೂ ಕರೆಯಲ್ಪಡುವ) ಪೇತ್ರ, ಫಿಲಿಪ್ಪ ಮತ್ತು (ಬಾರ್ತೊಲೊಮಾಯನೆಂದೂ ಕರೆಯಲ್ಪಡುವ) ನತಾನಯೇಲ್‌ ಎಂಬವರು ಕೆಲವರಾಗಿದ್ದಾರೆ. ಯೇಸು ಮತ್ತು ಈ ಹೊಸ ಶಿಷ್ಯರು ಗಲಿಲಾಯ ಪ್ರದೇಶಕ್ಕೆ ಹೊರಟುಹೋಗುತ್ತಾರೆ. ಗಲಿಲಾಯದಲ್ಲಿ ಅವರು ನತಾನಯೇಲನ ಹುಟ್ಟೂರಾದ ಕಾನಾದಲ್ಲಿ ತಂಗುತ್ತಾರೆ. ಅಲ್ಲಿ ಯೇಸು ಒಂದು ದೊಡ್ಡ ಮದುವೆ ಔತಣಕ್ಕೆ ಹೋಗಿ, ತನ್ನ ಮೊದಲನೆಯ ಅದ್ಭುತವನ್ನು ನಡಿಸುತ್ತಾನೆ. ಅದೇನೆಂದು ನಿಮಗೆ ಗೊತ್ತೋ? ಅವನು ನೀರನ್ನು ದ್ರಾಕ್ಷಾಮದ್ಯವನ್ನಾಗಿ ಮಾಡುತ್ತಾನೆ.

ಮತ್ತಾಯ 3:13-17; 4:1-11; 13:55; ಮಾರ್ಕ 6:3; ಯೋಹಾನ 1:29-51; 2:1-12.

^ (ಮತ್ತಾ. 3:13-17) ಆಗ ಯೋಹಾನನಿಂದ ದೀಕ್ಷಾ​ಸ್ನಾನ ಮಾಡಿಸಿಕೊಳ್ಳಲಿಕ್ಕಾಗಿ ಯೇಸು ಗಲಿಲಾಯದಿಂದ ಯೋರ್ದನ್‌ ನದಿಯ ಬಳಿಗೆ ಬಂದನು. 14 ಆದರೆ ಯೋಹಾನನು ಅವನನ್ನು ತಡೆಯಲು ಪ್ರಯತ್ನಿಸುತ್ತಾ, “ನಾನು ನಿನ್ನಿಂದ ದೀಕ್ಷಾಸ್ನಾನ ಮಾಡಿಸಿಕೊಳ್ಳಬೇಕಾಗಿರುವಾಗ ನೀನು ನನ್ನ ಬಳಿಗೆ ಬರುತ್ತೀಯಾ?” ಎಂದು ಕೇಳಿದನು. 15 ಅದಕ್ಕೆ ಉತ್ತರವಾಗಿ ಯೇಸು ಅವನಿಗೆ, “ನನ್ನನ್ನು ತಡೆಯಬೇಡ, ಏಕೆಂದರೆ ಈ ರೀತಿಯಲ್ಲಿ ನೀತಿಯುತವಾಗಿರುವುದೆಲ್ಲವನ್ನೂ ನಡಿಸುವುದು ನಮಗೆ ಸೂಕ್ತವಾದದ್ದಾಗಿದೆ” ಎಂದು ಹೇಳಿದನು. ಆಗ ಅವನು ತಡೆಯುವುದನ್ನು ನಿಲ್ಲಿಸಿದನು. 16 ಯೇಸು ದೀಕ್ಷಾಸ್ನಾನ ಪಡೆದುಕೊಂಡ ಬಳಿಕ ನೀರಿನಿಂದ ಕೂಡಲೆ ಮೇಲಕ್ಕೆ ಬರಲು, ಇಗೋ! ಆಕಾಶವು ತೆರೆಯಲ್ಪಟ್ಟಿತು ಮತ್ತು ದೇವರಾತ್ಮವು ಪಾರಿವಾಳದ ರೂಪದಲ್ಲಿ ಅವನ ಮೇಲೆ ಇಳಿದು​ಬರುತ್ತಿರುವುದನ್ನು ಯೋಹಾನನು ಕಂಡನು. 17 ಇದಲ್ಲದೆ ಆಕಾಶದಿಂದ ಒಂದು ವಾಣಿಯು, “ಇವನು ಪ್ರಿಯನಾಗಿರುವ ನನ್ನ ಮಗನು; ಇವನನ್ನು ನಾನು ಮೆಚ್ಚಿದ್ದೇನೆ” ಎಂದು ಹೇಳಿತು.



^ (ಮತ್ತಾ. 13:55) ಇವನು ಆ ಬಡಗಿಯ ಮಗನಲ್ಲವೆ? ಇವನ ತಾಯಿ ಮರಿಯಳಲ್ಲವೆ? ಯಾಕೋಬ, ಯೋಸೇಫ, ಸೀಮೋನ ಮತ್ತು ಯೂದರು ಇವನ ತಮ್ಮಂದಿರಲ್ಲವೆ?



^ (ಮಾರ್ಕ 6:3) ಇವನು ಬಡಗಿಯಲ್ಲವೆ? ಇವನು ಮರಿಯಳ ಮಗನಲ್ಲವೆ? ಇವನು ಯಾಕೋಬ, ಯೋಸೇಫ, ಯೂದ ಮತ್ತು ಸೀಮೋನರ ಅಣ್ಣನಲ್ಲವೆ? ಇವನ ತಂಗಿಯರು ನಮ್ಮಲ್ಲಿದ್ದಾರಲ್ಲವೆ?” ಎಂದು ಹೇಳಿ ಅವನನ್ನು ತಾತ್ಸಾರಮಾಡಿದರು.

ಯೇಸು ದೇವಾಲಯವನ್ನು ಶುದ್ಧಮಾಡುತ್ತಾನೆ





ಯೇಸು ಇಲ್ಲಿ ತುಂಬಾ ಕೋಪಗೊಂಡಿರುವಂತೆ ಕಾಣಿಸುತ್ತಾನೆ ಅಲ್ಲವೇ? ಅವನಷ್ಟು ಕೋಪಗೊಂಡಿರುವುದೇಕೆಂದು ನಿಮಗೆ ತಿಳಿದಿದೆಯೇ? ಏಕೆಂದರೆ ಯೆರೂಸಲೇಮಿನ ದೇವಾಲಯದಲ್ಲಿರುವ ಈ ಜನರು ಅತ್ಯಾಶೆಯುಳ್ಳವರಾಗಿದ್ದಾರೆ. ದೇವರನ್ನು ಆರಾಧಿಸುವುದಕ್ಕಾಗಿ ಇಲ್ಲಿಗೆ ಬರುವ ಜನರಿಂದ ತುಂಬಾ ಹಣಮಾಡಲು ಪ್ರಯತ್ನಿಸುತ್ತಿದ್ದಾರೆ.

ಅಲ್ಲಿರುವ ಎಳೆಯ ಹೋರಿಗಳು, ಕುರಿಗಳು ಮತ್ತು ಪಾರಿವಾಳಗಳು ನಿಮಗೆ ಕಾಣಿಸುತ್ತಿವೆಯೋ? ಈ ಜನರು ಆಲಯದೊಳಗೇ ಈ ಪ್ರಾಣಿಗಳನ್ನೆಲ್ಲಾ ಮಾರುತ್ತಿದ್ದಾರೆ. ಏಕೆಂದು ನಿಮಗೆ ಗೊತ್ತೋ? ಏಕೆಂದರೆ ದೇವರಿಗೆ ಯಜ್ಞಮಾಡಲು ಇಸ್ರಾಯೇಲ್ಯರಿಗೆ ಪ್ರಾಣಿಪಕ್ಷಿಗಳು ಬೇಕು.

ಒಬ್ಬ ಇಸ್ರಾಯೇಲ್ಯನು ಏನಾದರೂ ತಪ್ಪು ಮಾಡಿದಾಗ, ಅವನು ದೇವರಿಗೆ ಒಂದು ಯಜ್ಞವನ್ನು ಅರ್ಪಿಸಬೇಕೆಂದು ದೇವರ ನಿಯಮವು ಹೇಳಿದೆ. ಇಸ್ರಾಯೇಲ್ಯರು ಯಜ್ಞಗಳನ್ನು ಅರ್ಪಿಸಬೇಕಾಗಿದ್ದ ಬೇರೆ ಸಮಯಗಳೂ ಇದ್ದವು. ಆದರೆ ದೇವರಿಗೆ ಸಮರ್ಪಿಸುವುದಕ್ಕಾಗಿ ಪ್ರಾಣಿಪಕ್ಷಿಗಳನ್ನೂ ಇಸ್ರಾಯೇಲ್ಯನೊಬ್ಬನು ಎಲ್ಲಿಂದ ಪಡಕೊಳ್ಳಸಾಧ್ಯವಿತ್ತು?

ಕೆಲವು ಇಸ್ರಾಯೇಲ್ಯರು ಪ್ರಾಣಿಪಕ್ಷಿಗಳನ್ನು ಸಾಕಿದ್ದರು. ಹಾಗಾಗಿ ಅವರು ಅವನ್ನು ತಂದು ಅರ್ಪಿಸಸಾಧ್ಯವಿತ್ತು. ಆದರೆ ಹೆಚ್ಚಿನ ಇಸ್ರಾಯೇಲ್ಯರ ಬಳಿ ತಮ್ಮದೂ ಅಂತ ಯಾವುದೇ ಪ್ರಾಣಿಗಳಾಗಲಿ ಪಕ್ಷಿಗಳಾಗಲಿ ಇರಲಿಲ್ಲ. ಮಾತ್ರವಲ್ಲ, ಇತರರು ಯೆರೂಸಲೇಮಿನಿಂದ ಬಹಳಷ್ಟು ದೂರದಲ್ಲಿ ವಾಸಿಸುತ್ತಿದ್ದುದರಿಂದ ತಮ್ಮ ಪ್ರಾಣಿಗಳಲ್ಲೊಂದನ್ನು ಆಲಯಕ್ಕೆ ತೆಗೆದುಕೊಂಡು ಬರಲಾಗುತ್ತಿರಲಿಲ್ಲ. ಹಾಗಾಗಿ ಜನರು ಇಲ್ಲಿಗೆ ಬಂದು ತಮಗೆ ಬೇಕಾದ ಪ್ರಾಣಿ ಇಲ್ಲವೆ ಪಕ್ಷಿಗಳನ್ನು ಖರೀದಿಸುತ್ತಿದ್ದರು. ಆದರೆ ಈ ಮನುಷ್ಯರು ಅವರಿಂದ ಹೆಚ್ಚು ಹಣ ಕೇಳುತ್ತಿದ್ದರು. ಅವರು ಜನರಿಗೆ ಮೋಸಮಾಡುತ್ತಿದ್ದರು. ಅಷ್ಟಲ್ಲದೆ, ಅವರು ಇಲ್ಲಿ ದೇವರ ಆಲಯದಲ್ಲಿ ಮಾರಾಟ ಮಾಡಬಾರದಿತ್ತು.

ಈ ವಿಷಯವೇ ಯೇಸುವಿಗೆ ಸಿಟ್ಟುಬರಿಸುತ್ತದೆ. ಆದುದರಿಂದ ಅವನು ಜನರ ಹಣದ ಮೇಜುಗಳನ್ನು ಕೆಡವಿ, ಅವರ ನಾಣ್ಯಗಳನ್ನು ಚೆಲ್ಲಿಬಿಡುತ್ತಾನೆ. ಅಲ್ಲದೆ, ಅವನು ಹಗ್ಗಗಳಿಂದ ಕೊರಡೆಮಾಡಿ ಎಲ್ಲಾ ಪ್ರಾಣಿಗಳನ್ನು ಆಲಯದಿಂದ ಹೊರಗಟ್ಟುತ್ತಾನೆ. ಪಾರಿವಾಳ ಮಾರುವವರಿಗೆ ಅವನು ಆಜ್ಞಾಪಿಸುವುದು: ‘ಇವುಗಳನ್ನು ಇಲ್ಲಿಂದ ತಕ್ಕೊಂಡು ಹೋಗಿರಿ! ನನ್ನ ತಂದೆಯ ಮನೆಯನ್ನು ಹಣಮಾಡುವ ಸ್ಥಳವಾಗಿ ಮಾಡಬೇಡಿರಿ.’

ಯೇಸುವಿನ ಹಿಂಬಾಲಕರಲ್ಲಿ ಕೆಲವರು ಇಲ್ಲಿ ಯೆರೂಸಲೇಮಿನ ಆಲಯದಲ್ಲಿ ಅವನೊಂದಿಗಿದ್ದಾರೆ. ಯೇಸು ಏನು ಮಾಡಿದನೋ ಅದನ್ನು ಕಂಡು ಅವರಿಗೆ ಆಶ್ಚರ್ಯವಾಗುತ್ತದೆ. ಆಗ, ‘ದೇವರ ಆಲಯಕ್ಕಾಗಿ ಪ್ರೀತಿಯು ಅವನಲ್ಲಿ ಬೆಂಕಿಯಂತೆ ದಹಿಸುತ್ತದೆ’ ಎಂದು ದೇವಕುಮಾರನ ಕುರಿತು ಬೈಬಲ್‌ ಹೇಳಿರುವ ಮಾತು ಅವರ ನೆನಪಿಗೆ ಬರುತ್ತದೆ.

ಯೇಸು ಪಸ್ಕಹಬ್ಬಕ್ಕೆ ಹಾಜರಾಗಲೆಂದು ಇಲ್ಲಿ ಯೆರೂಸಲೇಮಿನಲ್ಲಿ ಇರುವಾಗ ಅನೇಕ ಅದ್ಭುತಗಳನ್ನೂ ಮಾಡುತ್ತಾನೆ. ತದನಂತರ, ಯೇಸು ಯೂದಾಯವನ್ನು ಬಿಟ್ಟು ಗಲಿಲಾಯಕ್ಕೆ ತೆರಳಲು ಪ್ರಯಾಣ ಬೆಳೆಸುತ್ತಾನೆ. ದಾರಿಯಲ್ಲಿ ಸಮಾರ್ಯ ಎಂಬ ಪ್ರದೇಶವನ್ನು ಹಾದುಹೋಗುತ್ತಾನೆ. ಅಲ್ಲಿ ಏನಾಗುತ್ತದೆಂದು ನಾವು ನೋಡೋಣ.

ಯೋಹಾನ 2:13-25; 4:3, 4.




ಅಧ್ಯಯನ ಪ್ರಶ್ನೆಗಳು











^ (ಯೋಹಾ. 4:3, 4) ಅವನು ಯೂದಾಯವನ್ನು ಬಿಟ್ಟು ಪುನಃ ಗಲಿಲಾಯಕ್ಕೆ ಹೋದನು. 4 ಆದರೆ ಅವನು ಸಮಾ​ರ್ಯ​ವನ್ನು ಹಾದುಹೋಗಬೇಕಾಗಿತ್ತು.

ಬಾವಿಯ ಬಳಿಯಲ್ಲಿ ಸ್ತ್ರೀಯೊಂದಿಗೆ





ಯೇಸು ಸಮಾರ್ಯದ ಒಂದು ಬಾವಿಯ ಬಳಿ ಸ್ವಲ್ಪ ವಿಶ್ರಮಿಸುವುದಕ್ಕಾಗಿ ಕೂತುಕೊಳ್ಳುತ್ತಾನೆ. ಅವನ ಶಿಷ್ಯರು ಊಟಕ್ಕೆ ಏನಾದರೂ ಕೊಂಡುತರಲು ಊರೊಳಗೆ ಹೋಗಿದ್ದಾರೆ. ಆಗ ಈ ಸ್ತ್ರೀ ನೀರು ಸೇದಲು ಅಲ್ಲಿಗೆ ಬರುತ್ತಾಳೆ. ಯೇಸು ಅವಳೊಂದಿಗೆ ಮಾತಾಡುತ್ತಾ, ‘ಸ್ವಲ್ಪ ನೀರು ಕುಡಿಯುವುದಕ್ಕೆ ಕೊಡಮ್ಮ’ ಎಂದು ಕೇಳುತ್ತಾನೆ.

ಅದನ್ನು ಕೇಳಿ ಈ ಸ್ತ್ರೀಗೆ ಆಶ್ಚರ್ಯವಾಗುತ್ತದೆ. ಯಾಕೆಂದು ನಿಮಗೆ ಗೊತ್ತೋ? ಯಾಕೆಂದರೆ ಯೇಸು ಒಬ್ಬ ಯೆಹೂದ್ಯನು. ಆಕೆ ಸಮಾರ್ಯದವಳು. ಹೆಚ್ಚಿನ ಯೆಹೂದ್ಯರಿಗೆ ಸಮಾರ್ಯದವರನ್ನು ಕಂಡರೆ ಆಗುತ್ತಿರಲಿಲ್ಲ. ಅವರೊಂದಿಗೆ ಯೆಹೂದ್ಯರು ಮಾತಾಡುತ್ತಲೂ ಇರಲಿಲ್ಲ! ಆದರೆ ಯೇಸು ಎಲ್ಲಾ ವರ್ಗದ ಜನರನ್ನು ಪ್ರೀತಿಸುತ್ತಾನೆ. ಹಾಗಾಗಿ ಅವನು ‘ನೀರು ಕೊಡು ಎಂದು ನಿನ್ನನ್ನು ಕೇಳಿದವನು ಯಾರೆಂಬದು ನಿನಗೆ ತಿಳಿದಿದ್ದರೆ ನೀನು ಅವನನ್ನು ಬೇಡಿಕೊಳ್ಳುತ್ತಿದ್ದಿ. ಅವನು ನಿನಗೆ ಜೀವದಾಯಕ ನೀರನ್ನು ಕೊಡುತ್ತಿದ್ದನು’ ಎಂದು ಹೇಳುತ್ತಾನೆ.

ಅದಕ್ಕೆ ಅವಳು, ‘ಅಯ್ಯಾ, ಬಾವಿ ಆಳವಾಗಿದೆ, ಸೇದುವುದಕ್ಕೆ ನಿನ್ನ ಬಳಿ ಒಂದು ಬಕೆಟ್ಟು ಕೂಡ ಇಲ್ಲ. ಹೀಗಿರುವಾಗ ಆ ಜೀವಕರವಾದ ನೀರು ನಿನಗೆ ಎಲ್ಲಿಂದ ಸಿಗುತ್ತದೆ?’ ಎಂದು ಹೇಳುತ್ತಾಳೆ.

ಆಗ ಯೇಸು, ‘ಈ ಬಾವಿಯ ನೀರನ್ನು ಕುಡಿದರೆ ನಿನಗೆ ತಿರಿಗಿ ಬಾಯಾರಿಕೆಯಾಗುವದು. ಆದರೆ ನಾನು ಕೊಡುವ ನೀರು ನಿತ್ಯಜೀವವನ್ನು ಉಂಟುಮಾಡುವದು’ ಎಂದು ಉತ್ತರಿಸುತ್ತಾನೆ.

‘ಅಯ್ಯಾ, ನನಗೆ ಆ ನೀರನ್ನು ಕೊಡು! ಕೊಟ್ಟರೆ ನನಗೆಂದೂ ಬಾಯಾರಿಕೆಯಾಗಲಿಕ್ಕಿಲ್ಲ. ಇನ್ನು ಮುಂದೆ ನೀರು ಸೇದುವುದಕ್ಕೆ ಇಷ್ಟು ದೂರ ಬರಬೇಕಾದದ್ದೂ ಇಲ್ಲ’ ಎಂದು ಹೇಳುತ್ತಾಳೆ ಆ ಸ್ತ್ರೀ.

ಯೇಸು ನಿಜವಾದ ನೀರಿನ ಕುರಿತು ಮಾತಾಡುತ್ತಿದ್ದಾನೆಂದು ಆ ಸ್ತ್ರೀ ನೆನಸುತ್ತಾಳೆ. ಆದರೆ ಅವನು ಮಾತಾಡುತ್ತಿರುವುದು ದೇವರ ಮತ್ತು ಆತನ ರಾಜ್ಯದ ವಿಷಯವಾದ ಸತ್ಯದ ಕುರಿತು. ಈ ಸತ್ಯವು ಜೀವದಾಯಕ ನೀರಿನಂತಿದೆ. ಅದು ಒಬ್ಬನಿಗೆ ನಿತ್ಯಜೀವವನ್ನು ಕೊಡಬಲ್ಲದು.

ಈಗ ಯೇಸು ಸ್ತ್ರೀಗೆ, ‘ಹೋಗಿ ನಿನ್ನ ಗಂಡನನ್ನು ಇಲ್ಲಿಗೆ ಕರೆದುಕೊಂಡು ಬಾ’ ಎಂದು ಹೇಳುತ್ತಾನೆ.

‘ನನಗೆ ಗಂಡನಿಲ್ಲ’ ಅನ್ನುತ್ತಾಳೆ ಆಕೆ.

‘ನೀನು ಹೇಳಿದ್ದು ಸರಿಯಾದ ಮಾತು. ನಿನಗೆ ಐದು ಮಂದಿ ಗಂಡಂದಿರಿದ್ದರು. ಈಗ ನಿನ್ನೊಂದಿಗಿರುವವನು ನಿನ್ನ ಗಂಡನಲ್ಲ’ ಅನ್ನುತ್ತಾನೆ ಯೇಸು.

ಇದನ್ನು ಕೇಳಿ ಆ ಸ್ತ್ರೀಗಂತೂ ಒಂದೇ ಆಶ್ಚರ್ಯ. ಯಾಕೆಂದರೆ ಅವನು ಅಂದದ್ದೆಲ್ಲಾ ಸತ್ಯವಾಗಿವೆ. ಯೇಸುವಿಗೆ ಈ ವಿಷಯಗಳೆಲ್ಲ ಹೇಗೆ ತಿಳಿಯಿತು? ಯೇಸು ದೇವರಿಂದ ಕಳುಹಿಸಲ್ಪಟ್ಟ ವಾಗ್ದತ್ತ ವ್ಯಕ್ತಿ. ಹಾಗಾಗಿ ದೇವರು ಅವನಿಗೆ ಈ ಮಾಹಿತಿಯನ್ನು ಕೊಡುತ್ತಾನೆ. ಅಷ್ಟರೊಳಗೆ ಯೇಸುವಿನ ಶಿಷ್ಯರು ಬಂದು ಆತನು ಒಬ್ಬ ಸಮಾರ್ಯದ ಸ್ತ್ರೀಯೊಂದಿಗೆ ಮಾತಾಡುತ್ತಿರುವುದನ್ನು ಕಂಡು ಆಶ್ಚರ್ಯಪಡುತ್ತಾರೆ.

ಇದೆಲ್ಲದರಿಂದ ನಾವೇನನ್ನು ಕಲಿಯುತ್ತೇವೆ? ಎಲ್ಲಾ ಜಾತಿಯ ಜನರಿಗೆ ಯೇಸು ದಯೆತೋರಿಸುತ್ತಾನೆಂದು ಅದು ತೋರಿಸುತ್ತದೆ. ನಾವು ಕೂಡ ಎಲ್ಲಾ ಜಾತಿಯ ಜನರಿಗೆ ದಯೆ ತೋರಿಸಬೇಕು. ಒಂದು ನಿರ್ದಿಷ್ಟ ಜಾತಿಯವರೆಂದ ಮಾತ್ರಕ್ಕೆ ಆ ಜನರು ಕೆಟ್ಟವರೆಂದು ನಾವು ಭಾವಿಸಬಾರದು. ನಿತ್ಯಜೀವಕ್ಕೆ ನಡಿಸುವ ಸತ್ಯವನ್ನು ಎಲ್ಲಾ ಜನರು ತಿಳಿಯುವಂತೆ ಯೇಸು ಬಯಸುತ್ತಾನೆ. ಅದೇ ರೀತಿ, ಜನರು ಸತ್ಯವನ್ನು ಕಲಿಯುವಂತೆ ಸಹಾಯಮಾಡುವ ಇಚ್ಛೆ ನಮ್ಮಲ್ಲೂ ಇರಬೇಕು.

ಯೋಹಾನ 4:5-43; 17:3.




ಅಧ್ಯಯನ ಪ್ರಶ್ನೆಗಳು











^ (ಯೋಹಾ. 17:3) ಒಬ್ಬನೇ ಸತ್ಯ ದೇವರಾಗಿರುವ ನಿನ್ನ ಮತ್ತು ನೀನು ಕಳುಹಿಸಿಕೊಟ್ಟ ಯೇಸು ಕ್ರಿಸ್ತನ ಜ್ಞಾನವನ್ನು ಪಡೆದುಕೊಳ್ಳುತ್ತಾ ಇರುವುದೇ ನಿತ್ಯಜೀವವಾಗಿದೆ.

ಯೇಸು ಪರ್ವತದ ಮೇಲೆ ಕಲಿಸುತ್ತಾನೆ





ಯೇಸು ಇಲ್ಲಿ ಕೂತಿರುವುದನ್ನು ನೋಡಿರಿ. ಗಲಿಲಾಯದ ಒಂದು ಪರ್ವತದ ಮೇಲೆ ಅವನು ಈ ಜನರಿಗೆ ಕಲಿಸುತ್ತಿದ್ದಾನೆ. ಅವನ ಪಕ್ಕದಲ್ಲಿ ಕೂತಿರುವವರು ಅವನ ಶಿಷ್ಯರು. ಅವರಲ್ಲಿ 12 ಮಂದಿಯನ್ನು ಅವನು ಅಪೊಸ್ತಲರನ್ನಾಗಿ ಆರಿಸಿಕೊಂಡಿದ್ದಾನೆ. ಅಪೊಸ್ತಲರು ಯೇಸುವಿನ ವಿಶೇಷ ಶಿಷ್ಯರಾಗಿದ್ದಾರೆ. ಅವರ ಹೆಸರುಗಳು ನಿಮಗೆ ತಿಳಿದಿವೆಯೇ?

ಅವರು ಯಾರ್ಯಾರೆಂದರೆ ಸೀಮೋನ್‌ ಪೇತ್ರ ಮತ್ತು ಅವನ ತಮ್ಮ ಅಂದ್ರೆಯ. ಯಾಕೋಬ ಮತ್ತು ಯೋಹಾನ, ಅವರು ಸಹ ಅಣ್ಣತಮ್ಮಂದಿರು. ಇನ್ನೊಬ್ಬ ಅಪೊಸ್ತಲನ ಹೆಸರು ಸಹ ಯಾಕೋಬ ಎಂದಾಗಿದೆ, ಮತ್ತು ಇನ್ನೊಬ್ಬನ ಹೆಸರು ಸಹ ಸೀಮೋನ. ಯೂದ ಎಂಬ ಹೆಸರಿನ ಇಬ್ಬರು ಅಪೊಸ್ತಲರಿದ್ದಾರೆ. ಅವರಲ್ಲಿ ಒಬ್ಬನು ಇಸ್ಕರಿಯೋತ ಯೂದ ಮತ್ತು ಇನ್ನೊಬ್ಬನು ತದ್ದಾಯ ಎಂದೂ ಕರೆಯಲ್ಪಡುವ ಯೂದ. ಆಮೇಲೆ ಫಿಲಿಪ್ಪ ಮತ್ತು ನತಾನಯೇಲ (ಬಾರ್ತೊಲೊಮಾಯನೆಂದೂ ಕರೆಯಲ್ಪಡುತ್ತಾನೆ), ಮತ್ತಾಯ ಮತ್ತು ತೋಮ ಆಗಿದ್ದಾರೆ.

ಸಮಾರ್ಯದಿಂದ ಹಿಂದೆ ಬಂದ ಬಳಿಕ ಯೇಸು ಮೊದಲ ಬಾರಿ, ‘ಪರಲೋಕ ರಾಜ್ಯವು ಸಮೀಪವಾಗಿದೆ’ ಎಂದು ಹೇಳಿ ಸಾರಲು ಪ್ರಾರಂಭಿಸುತ್ತಾನೆ. ಆ ರಾಜ್ಯ ಏನಾಗಿದೆಯೆಂದು ನಿಮಗೆ ತಿಳಿದಿದೆಯೇ? ಅದು ದೇವರ ಒಂದು ನಿಜ ಸರಕಾರವಾಗಿದೆ. ಯೇಸು ಅದರ ಅರಸನಾಗಿದ್ದಾನೆ. ಅವನು ಪರಲೋಕದಿಂದ ಆಳುವನು ಮತ್ತು ಲೋಕಕ್ಕೆ ಶಾಂತಿಯನ್ನು ತರುವನು. ದೇವರ ರಾಜ್ಯದ ಮೂಲಕ ಇಡೀ ಭೂಮಿಯು ಒಂದು ಸುಂದರ ಪರದೈಸವಾಗುವುದು.

ಇಲ್ಲಿ ಯೇಸು ದೇವರ ರಾಜ್ಯದ ಕುರಿತು ಜನರಿಗೆ ಕಲಿಸುತ್ತಿದ್ದಾನೆ. ‘ನೀವು ಹೀಗೆ ಪ್ರಾರ್ಥನೆ ಮಾಡತಕ್ಕದ್ದು, ಪರಲೋಕದಲ್ಲಿರುವ ನಮ್ಮ ತಂದೆಯೇ, ನಿನ್ನ ಹೆಸರು ಪವಿತ್ರವಾಗಲಿ. ನಿನ್ನ ರಾಜ್ಯವು ಬರಲಿ. ನಿನ್ನ ಚಿತ್ತವು ಪರಲೋಕದಲ್ಲಿ ನೆರವೇರುವ ಪ್ರಕಾರ ಭೂಲೋಕದಲ್ಲಿಯೂ ನೆರವೇರಲಿ’ ಎಂದು ಅವರಿಗೆ ವಿವರಿಸುತ್ತಾನೆ. ಅನೇಕರು ಇದನ್ನು ‘ಕರ್ತನ ಪ್ರಾರ್ಥನೆ’ ಎಂದು ಕರೆಯುತ್ತಾರೆ. ಇತರರು ಅದನ್ನು ‘ಪರಲೋಕದಲ್ಲಿರುವ ನಮ್ಮ ತಂದೆ’ ಪ್ರಾರ್ಥನೆ ಎಂದು ಕರೆಯುತ್ತಾರೆ. ನೀವು ಇಡೀ ಪ್ರಾರ್ಥನೆಯನ್ನು ಹೇಳಬಲ್ಲಿರೋ?



[image: ಯೇಸುವಿನ ಪರ್ವತ ಪ್ರಸಂಗವನ್ನು ಜನರ ಗುಂಪೊಂದು ಕೇಳಿಸಿಕೊಳ್ಳುತ್ತಿದೆ]


ಜನರು ಒಬ್ಬರನ್ನೊಬ್ಬರು ಹೇಗೆ ಉಪಚರಿಸಬೇಕೆಂದು ಸಹ ಯೇಸು ಅವರಿಗೆ ಕಲಿಸುತ್ತಿದ್ದಾನೆ. ‘ಜನರು ನಿಮಗೆ ಏನೇನು ಮಾಡಬೇಕೆಂದು ಅಪೇಕ್ಷಿಸುತ್ತೀರೋ ಅದನ್ನೇ ನೀವು ಅವರಿಗೆ ಮಾಡಿರಿ’ ಎನ್ನುತ್ತಾನೆ ಅವನು. ಇತರರು ನಿಮ್ಮನ್ನು ದಯೆಯಿಂದ ಸತ್ಕರಿಸುವಾಗ ನೀವು ಅದನ್ನು ಮೆಚ್ಚುವುದಿಲ್ಲವೇ? ಅದೇ ರೀತಿ ನಾವು ಸಹ ಇತರರನ್ನು ದಯೆಯಿಂದ ಉಪಚರಿಸಬೇಕೆಂದು ಯೇಸು ಹೇಳುತ್ತಿದ್ದಾನೆ. ಭೂಪರದೈಸಿನಲ್ಲಿ ಎಲ್ಲರೂ ಒಬ್ಬರನ್ನೊಬ್ಬರು ದಯೆಯಿಂದ ಸತ್ಕರಿಸುವಾಗ ಅದು ತುಂಬಾ ಚೆನ್ನಾಗಿರುತ್ತದಲ್ಲವೆ?

ಮತ್ತಾಯ 5 ರಿಂದ 7 ಅಧ್ಯಾಯಗಳು; 10:1-4.




ಅಧ್ಯಯನ ಪ್ರಶ್ನೆಗಳು











^ (ಮತ್ತಾ. 10:1-4) ಅವನು ತನ್ನ ಹನ್ನೆರಡು ಮಂದಿ ಶಿಷ್ಯರನ್ನು ಕರೆದು ಅವರಿಗೆ ದೆವ್ವಗಳನ್ನು ಬಿಡಿಸುವುದಕ್ಕೂ ಎಲ್ಲ ರೀತಿಯ ರೋಗಗಳನ್ನು ಮತ್ತು ಎಲ್ಲ ರೀತಿಯ ದೇಹದೌರ್ಬಲ್ಯಗಳನ್ನು ಗುಣಪಡಿಸುವುದಕ್ಕೂ ಅಧಿಕಾರವನ್ನು ಕೊಟ್ಟನು. 2 ಆ ಹನ್ನೆರಡು ಮಂದಿ ಅಪೊಸ್ತಲರ ಹೆಸರುಗಳು ಹೀಗಿವೆ: ಮೊದಲನೆಯವನು ಪೇತ್ರನೆಂದು ಕರೆಯಲ್ಪಟ್ಟ ಸೀಮೋನ, ಅವನ ತಮ್ಮನಾದ ಅಂದ್ರೆಯ, ಜೆಬೆದಾಯನ ಮಗನಾದ ಯಾಕೋಬ, ಅವನ ತಮ್ಮನಾದ ಯೋಹಾನ, 3 ಫಿಲಿಪ್ಪ, ಬಾರ್ತೊಲೊಮಾಯ, ತೋಮ, ತೆರಿಗೆ ವಸೂಲಿಗಾರನಾಗಿದ್ದ ಮತ್ತಾಯ, ಅಲ್ಫಾಯನ ಮಗನಾದ ಯಾಕೋಬ, ತದ್ದಾಯ, 4 ಕಾನಾನ್ಯನಾದ ಸೀಮೋನ ಮತ್ತು ಸಮಯಾನಂತರ ಯೇಸುವಿಗೆ ದ್ರೋಹಮಾಡಿದ ಇಸ್ಕರಿಯೋತ ಯೂದ.

ಯೇಸು ಸತ್ತವರನ್ನು ಎಬ್ಬಿಸುತ್ತಾನೆ





ನೀವು ಇಲ್ಲಿ ನೋಡುವ ಹುಡುಗಿಗೆ 12 ವಯಸ್ಸು. ಯೇಸು ಅವಳ ಕೈಯನ್ನು ಹಿಡಿದಿದ್ದಾನೆ. ಅವಳ ತಂದೆ ತಾಯಿ ಪಕ್ಕದಲ್ಲಿ ನಿಂತಿದ್ದಾರೆ. ಅವರು ಯಾಕೆ ಅಷ್ಟು ಸಂತೋಷಿತರಾಗಿದ್ದಾರೆಂದು ನಿಮಗೆ ಗೊತ್ತೇ? ನಾವು ನೋಡೋಣ.

ಹುಡುಗಿಯ ತಂದೆಯ ಹೆಸರು ಯಾಯೀರ. ಅವನೊಬ್ಬ ಪ್ರಮುಖ ವ್ಯಕ್ತಿ. ಒಂದು ದಿನ ಅವನ ಮಗಳು ಕಾಯಿಲೆ ಬಿದ್ದು ಹಾಸಿಗೆ ಹಿಡಿಯುತ್ತಾಳೆ. ಅವಳು ಸ್ವಲ್ಪವೂ ಗುಣಹೊಂದುವುದಿಲ್ಲ. ದಿನೇ ದಿನೇ ಅವಳ ಆರೋಗ್ಯ ಕೆಡುತ್ತದೆಯೇ ಹೊರತು ಸ್ವಲ್ಪವೂ ಮೇಲಾಗುವುದಿಲ್ಲ. ತಮ್ಮ ಆ ಪುಟ್ಟ ಮಗಳು ಬದುಕಿ ಉಳಿಯುವುದಿಲ್ಲವೆಂದು ಕಾಣುವುದರಿಂದ ಯಾಯೀರನಿಗೂ ಅವನ ಪತ್ನಿಗೂ ಬಹಳ ಚಿಂತೆಯಾಗುತ್ತದೆ. ಅವಳು ಅವರ ಒಬ್ಬಳೇ ಮಗಳಾಗಿದ್ದಾಳೆ. ಆದುದರಿಂದ ಯಾಯೀರನು ಯೇಸುವನ್ನು ಹುಡುಕಿಕೊಂಡು ಹೋಗುತ್ತಾನೆ. ಯೇಸು ಮಾಡುತ್ತಿರುವ ಅದ್ಭುತಗಳ ಕುರಿತು ಅವನು ಕೇಳಿದ್ದಾನೆ.

ಯಾಯೀರನು ಯೇಸುವನ್ನು ಕಂಡುಹಿಡಿದಾಗ ಅವನ ಸುತ್ತಲೂ ಒಂದು ದೊಡ್ಡ ಗುಂಪು ಕೂಡಿರುತ್ತದೆ. ಆದರೆ ಯಾಯೀರನು ಅಷ್ಟು ದೊಡ್ಡ ಗುಂಪಿನ ನಡುವೆಯಿಂದ ಹೇಗೋ ದಾರಿಮಾಡಿಕೊಂಡು ಹೋಗಿ ಯೇಸುವಿನ ಪಾದಗಳಿಗೆ ಬೀಳುತ್ತಾನೆ. ‘ನನ್ನ ಮಗಳು ತುಂಬ ಕಾಯಿಲೆ ಬಿದ್ದಿದ್ದಾಳೆ, ದಯವಿಟ್ಟು ಬಂದು ಆಕೆಯನ್ನು ವಾಸಿಮಾಡು’ ಎಂದವನು ಬೇಡಿಕೊಳ್ಳುತ್ತಾನೆ. ಬರುವುದಾಗಿ ಯೇಸು ಒಪ್ಪಿಕೊಳ್ಳುತ್ತಾನೆ.

ಅವರು ದಾರಿಯಲ್ಲಿ ನಡಿಯುತ್ತಿರುವಾಗ ಜನರ ಗುಂಪು ನೂಕುನುಗ್ಗುತ್ತಾ ಯೇಸುವಿನ ಹತ್ತಿರ ಬರಲು ಪ್ರಯತ್ನಿಸುತ್ತದೆ. ಆಗ ಯೇಸು ಥಟ್ಟನೆ ನಿಂತು, ‘ನನ್ನನ್ನು ಮುಟ್ಟಿದವರಾರು?’ ಎಂದು ಕೇಳುತ್ತಾನೆ. ತನ್ನಿಂದ ಶಕ್ತಿಯು ಹೊರಟಂತೆ ಅವನಿಗೆ ಅನಿಸುತ್ತದೆ. ಆದುದರಿಂದ ಅವನನ್ನು ಯಾರೋ ಮುಟ್ಟಿದರೆಂದು ಅವನಿಗೆ ಗೊತ್ತಾಗುತ್ತದೆ. ಆದರೆ ಯಾರು? ಹನ್ನೆರಡು ವರ್ಷಗಳಿಂದ ಅತ್ಯಂತ ರೋಗಪೀಡಿತಳಾಗಿದ್ದ ಒಬ್ಬಾಕೆ ಸ್ತ್ರೀಯೇ ಅವನನ್ನು ಮುಟ್ಟಿರುತ್ತಾಳೆ. ಅವಳು ಗುಂಪಿನೊಳಗೆ ನುಗ್ಗಿ ಯೇಸುವಿನ ಉಡುಪನ್ನು ಮುಟ್ಟಿದ ಕೂಡಲೆ ಗುಣಹೊಂದುತ್ತಾಳೆ!

ಇದನ್ನು ನೋಡಿ ಯಾಯೀರನಿಗೆ ನೆಮ್ಮದಿಯಾಗುತ್ತದೆ. ಯಾಕೆಂದರೆ ಯಾರನ್ನಾದರೂ ಗುಣಪಡಿಸುವುದು ಯೇಸುವಿಗೆಷ್ಟು ಸುಲಭವೆಂದು ಅವನೇ ಕಣ್ಣಾರೆ ನೋಡುತ್ತಾನೆ. ಆದರೆ ಆಗ ಒಬ್ಬನು ಬಂದು, ‘ಇನ್ನು ಯೇಸುವಿಗೆ ತೊಂದರೆಕೊಡಬೇಡ, ನಿನ್ನ ಮಗಳು ಸತ್ತುಹೋದಳು’ ಎಂದು ಯಾಯೀರನಿಗೆ ವಿಷಯ ತಿಳಿಸುತ್ತಾನೆ. ಯೇಸು ಇದನ್ನು ಕೇಳಿ, ‘ಚಿಂತಿಸಬೇಡ, ಅವಳು ಬದುಕುವಳು’ ಎಂದು ಯಾಯೀರನಿಗೆ ಹೇಳುತ್ತಾನೆ.

ಅವರು ಯಾಯೀರನ ಮನೆಗೆ ತಲಪಿದಾಗ ಜನರು ಎದೆ ಬಡುಕೊಳ್ಳುತ್ತಾ ಅಳುತ್ತಿದ್ದಾರೆ. ಆದರೆ ಯೇಸು, ‘ಅಳಬೇಡಿರಿ. ಆಕೆ ಸತ್ತಿಲ್ಲ, ನಿದ್ದೆಮಾಡುತ್ತಿದ್ದಾಳೆ ಅಷ್ಟೆ’ ಎಂದನ್ನುತ್ತಾನೆ. ಅದನ್ನು ಕೇಳಿ ಜನರು ನಗಾಡುತ್ತಾ ಯೇಸುವಿಗೆ ಗೇಲಿಮಾಡುತ್ತಾರೆ. ಏಕೆಂದರೆ ಆಕೆ ಸತ್ತುಹೋಗಿದ್ದಾಳೆಂದು ಅವರಿಗೆ ಗೊತ್ತುಂಟು.

ಆಗ ಯೇಸು ಹುಡುಗಿಯ ತಂದೆತಾಯಿಯನ್ನೂ ತನ್ನ ಅಪೊಸ್ತಲರಲ್ಲಿ ಮೂವರನ್ನೂ ಕರೆದುಕೊಂಡು ಆಕೆಯನ್ನು ಮಲಗಿಸಿದ್ದ ಕೋಣೆಯೊಳಗೆ ಹೋಗುತ್ತಾನೆ. ಅವನು ಅವಳ ಕೈಹಿಡಿದು, ‘ಏಳು!’ ಅನ್ನುತ್ತಾನೆ. ಆ ತಕ್ಷಣವೇ ಅವಳು, ಈ ಚಿತ್ರದಲ್ಲಿ ನೀವು ನೋಡುವಂತೆ ಜೀವಿತಳಾಗಿ ಎದ್ದು ನಡೆದಾಡುತ್ತಾಳೆ! ಆದುದರಿಂದಲೇ ಅವಳ ತಂದೆತಾಯಿಯ ಮುಖವು ಸಂತೋಷದಿಂದ ಆ ರೀತಿ ಅರಳಿದೆ.

ಈ ಪುಟ್ಟ ಹುಡುಗಿಯನ್ನಲ್ಲದೆ ಇನ್ನೂ ಕೆಲವರನ್ನು ಯೇಸು ಜೀವ ನೀಡಿ ಎಬ್ಬಿಸಿದ್ದಾನೆ. ಬೈಬಲ್‌ ತಿಳಿಸುವಂತೆ ಅವರಲ್ಲಿ ಮೊದಲನೇ ವ್ಯಕ್ತಿ ನಾಯಿನ್‌ ಊರಿನ ಒಬ್ಬ ವಿಧವೆಯ ಮಗನಾಗಿದ್ದಾನೆ. ತದನಂತರ, ಯೇಸು ಮರಿಯ ಮತ್ತು ಮಾರ್ಥಳ ತಮ್ಮನಾದ ಲಾಜರನನ್ನೂ ಸತ್ತವರೊಳಗಿಂದ ಎಬ್ಬಿಸುತ್ತಾನೆ. ಯೇಸು ದೇವರ ರಾಜ್ಯದಲ್ಲಿ ಅರಸನಾಗಿ ಆಳುವಾಗ, ಸತ್ತುಹೋಗಿರುವ ಇನ್ನೂ ಅನೇಕಾನೇಕ ಜನರನ್ನು ಬದುಕಿಸುವನು. ಅದಕ್ಕಾಗಿ ನಾವೆಷ್ಟು ಹರ್ಷಿಸಬೇಕಲ್ಲವೇ?

ಲೂಕ 8:40-56; 7:11-17; ಯೋಹಾನ 11:17-44.

^ (ಲೂಕ 7:11-17) ಇದನ್ನು ಹಿಂಬಾಲಿಸಿ ಅವನು ನಾಯಿನೆಂಬ ಊರಿಗೆ ಪ್ರಯಾಣಿಸಿದನು; ಅವನೊಂದಿಗೆ ಅವನ ಶಿಷ್ಯರೂ ಜನರ ಒಂದು ದೊಡ್ಡ ಗುಂಪೂ ಪ್ರಯಾಣಿಸುತ್ತಿತ್ತು. 12 ಅವನು ಊರಿನ ದ್ವಾರದ ಸಮೀಪಕ್ಕೆ ಬಂದಾಗ ಸತ್ತುಹೋಗಿದ್ದ ಒಬ್ಬ ಮನುಷ್ಯನನ್ನು ಹೊತ್ತುಕೊಂಡು ಹೊರಗೆ ತರಲಾಗುತ್ತಿತ್ತು. ಅವನು ತನ್ನ ತಾಯಿಗೆ ಒಬ್ಬನೇ ಮಗನಾಗಿದ್ದನು. ಇದಲ್ಲದೆ ಅವಳು ವಿಧವೆಯಾಗಿದ್ದಳು. ಅವಳೊಂದಿಗೆ ಊರಿನ ಜನರ ಸಾಕಷ್ಟು ದೊಡ್ಡ ಗುಂಪೂ ಇತ್ತು. 13 ಕರ್ತನು ಅವಳನ್ನು ಕಂಡಾಗ ಅವಳ ಮೇಲೆ ಕನಿಕರಪಟ್ಟು ಅವಳಿಗೆ, “ಅಳಬೇಡ” ಎಂದು ಹೇಳಿ 14 ಚಟ್ಟದ ಹತ್ತಿರ ಹೋಗಿ ಅದನ್ನು ಮುಟ್ಟಿದಾಗ ಹೊತ್ತುಕೊಂಡು ಹೋಗುತ್ತಿದ್ದವರು ನಿಂತರು. ಆಗ ಅವನು, “ಯೌವನಸ್ಥನೇ, ಏಳು ಎಂದು ನಿನಗೆ ಹೇಳುತ್ತೇನೆ!” ಅಂದನು. 15 ಸತ್ತಿದ್ದ ಮನುಷ್ಯನು ಎದ್ದು ಕುಳಿತುಕೊಂಡು ಮಾತಾಡಲಾರಂಭಿಸಿದನು. ಯೇಸು ಅವನನ್ನು ಅವನ ತಾಯಿಗೆ ಒಪ್ಪಿಸಿದನು. 16 ಎಲ್ಲರು ಭಯಹಿಡಿದವರಾಗಿ, “ಒಬ್ಬ ಮಹಾಪ್ರವಾದಿಯು ನಮ್ಮ ಮಧ್ಯದಲ್ಲಿ ಎಬ್ಬಿಸಲ್ಪಟ್ಟಿದ್ದಾನೆ” ಮತ್ತು “ದೇವರು ತನ್ನ ಜನರ ಕಡೆಗೆ ಗಮನಹರಿಸಿದ್ದಾನೆ” ಎಂದು ಹೇಳುತ್ತಾ ದೇವರನ್ನು ಮಹಿಮೆಪಡಿಸಿದರು. 17 ಅವನ ಕುರಿತಾದ ಈ ಸುದ್ದಿಯು ಯೂದಾಯದಾದ್ಯಂತವೂ ಸುತ್ತಲಿರುವ ಎಲ್ಲ ಪ್ರಾಂತದಲ್ಲಿಯೂ ಹಬ್ಬಿತು.

ಯೇಸು ಅನೇಕ ಜನರಿಗೆ ಉಣಿಸುತ್ತಾನೆ





ಒಂದು ಭೀಕರ ಸಂಗತಿ ಸಂಭವಿಸಿದೆ. ಸ್ನಾನಿಕನಾದ ಯೋಹಾನನು ಸ್ವಲ್ಪ ಮುಂಚೆಯಷ್ಟೇ ಕೊಲ್ಲಲ್ಪಟ್ಟನು. ಅರಸನ ಪತ್ನಿಯಾದ ಹೆರೋದ್ಯಳಿಗೆ ಅವನನ್ನು ಕಂಡರೆ ಆಗುತ್ತಿರಲಿಲ್ಲ. ಆದುದರಿಂದ, ಸಮಯ ನೋಡಿ ಅರಸನ ಮೂಲಕ ಯೋಹಾನನ ತಲೆಯನ್ನು ಕಡಿಸಿ ಕೊಲೆಮಾಡಿಸುತ್ತಾಳೆ.

ಯೇಸುವಿಗೆ ಇದರ ಕುರಿತು ತಿಳಿದುಬಂದಾಗ ಬಹಳ ದುಃಖವಾಗುತ್ತದೆ. ಅವನು ಒಂಟಿಯಾಗಿ ಒಂದು ಏಕಾಂತ ಸ್ಥಳಕ್ಕೆ ಹೋಗುತ್ತಾನೆ. ಆದರೆ ಜನರು ಗುಂಪುಗುಂಪಾಗಿ ಅವನನ್ನು ಹಿಂಬಾಲಿಸುತ್ತಾರೆ. ಅವರನ್ನು ನೋಡಿ ಯೇಸುವಿಗೆ ಕನಿಕರವಾಗುತ್ತದೆ. ಆದುದರಿಂದ ಅವನು ಅವರಿಗೆ ದೇವರ ರಾಜ್ಯದ ಕುರಿತು ತಿಳಿಸುತ್ತಾನೆ ಮತ್ತು ರೋಗಿಗಳನ್ನು ಗುಣಪಡಿಸುತ್ತಾನೆ.

ಆ ಸಂಜೆ ಅವನ ಶಿಷ್ಯರು ಅವನ ಬಳಿಗೆ ಬಂದು, ‘ಈಗ ತುಂಬಾ ಹೊತ್ತಾಗಿದೆ, ಇದು ಜನರಿಲ್ಲದ ಕಾಡುಪ್ರದೇಶ. ಈ ಜನರಿಗೆ ಅಪ್ಪಣೆಕೊಡು, ಅವರು ಅಕ್ಕಪಕ್ಕದ ಹಳ್ಳಿಗಳಿಗೆ ಹೋಗಿ ಆಹಾರಪದಾರ್ಥಗಳನ್ನು ಕೊಂಡುಕೊಳ್ಳಲಿ’ ಎಂದು ಹೇಳುತ್ತಾರೆ.

ಅದಕ್ಕೆ ಯೇಸು ‘ಅವರು ಹೋಗುವುದು ಬೇಡ. ನೀವೇ ಅವರಿಗೆ ಊಟಕ್ಕೆ ಕೊಡಿರಿ’ ಎಂದುತ್ತರಿಸುತ್ತಾನೆ. ಆಮೇಲೆ ಫಿಲಿಪ್ಪನ ಕಡೆಗೆ ತಿರುಗಿ, ‘ಈ ಎಲ್ಲಾ ಜನರಿಗೆ ಊಟಕ್ಕೆ ಸಾಕಷ್ಟು ಆಹಾರವನ್ನು ನಾವೆಲ್ಲಿಂದ ಕೊಂಡುತರೋಣ?’ ಎಂದು ಕೇಳುತ್ತಾನೆ.

‘ಒಬ್ಬೊಬ್ಬನಿಗೆ ಸ್ವಲ್ಪಸ್ವಲ್ಪ ಆಹಾರ ಕೊಳ್ಳಬೇಕಾದರೂ ತುಂಬಾ ಹಣ ಬೇಕಾಗುತ್ತದೆ’ ಎಂದುತ್ತರಿಸುತ್ತಾನೆ ಫಿಲಿಪ್ಪನು. ಆಗ ಅಂದ್ರೆಯನು, ‘ಇಲ್ಲಿರುವ ಈ ಹುಡುಗನ ಬಳಿ ಐದು ರೊಟ್ಟಿಗಳೂ ಎರಡು ಮೀನುಗಳೂ ಇವೆ. ಆದರೆ ಇಷ್ಟು ಜನರಿಗೆ ಇದು ಸಾಕಾಗುವುದಿಲ್ಲ’ ಎಂದು ಹೇಳುತ್ತಾನೆ.

‘ಜನರಿಗೆ ಹುಲ್ಲಿನ ಮೇಲೆ ಕೂತುಕೊಳ್ಳುವುದಕ್ಕೆ ಹೇಳಿರಿ’ ಎಂದು ಹೇಳುತ್ತಾನೆ ಯೇಸು. ಅನಂತರ ಆಹಾರಕ್ಕಾಗಿ ದೇವರಿಗೆ ಕೃತಜ್ಞತೆ ಹೇಳಿ, ಅವುಗಳನ್ನು ತುಂಡುತುಂಡಾಗಿ ಮುರಿಯಲಾರಂಭಿಸುತ್ತಾನೆ. ಆಮೇಲೆ, ಶಿಷ್ಯರು ರೊಟ್ಟಿ ಮತ್ತು ಮೀನುಗಳನ್ನು ಎಲ್ಲಾ ಜನರಿಗೆ ಕೊಡುತ್ತಾರೆ. ಅಲ್ಲಿ 5,000 ಗಂಡಸರು ಮತ್ತು ಸಾವಿರಾರು ಹೆಂಗಸರು, ಮಕ್ಕಳು ಇದ್ದಾರೆ. ಅವರೆಲ್ಲರೂ ಊಟಮಾಡಿ ತೃಪ್ತರಾಗುತ್ತಾರೆ. ಮಿಕ್ಕಿದ್ದನ್ನು ಶಿಷ್ಯರು ಕೂಡಿಸಿದಾಗ 12 ಪುಟ್ಟಿಗಳು ತುಂಬುತ್ತವೆ!

ಇದಾದ ಮೇಲೆ ಯೇಸು ತನ್ನ ಶಿಷ್ಯರಿಗೆ ದೋಣಿ ಹತ್ತಿ ಗಲಿಲಾಯ ಸಮುದ್ರದ ಆಚೇ ದಡಕ್ಕೆ ಹೋಗಲು ಹೇಳುತ್ತಾನೆ. ಸಮುದ್ರದಲ್ಲಿ ಹೋಗುತ್ತಿರುವಾಗ ರಾತ್ರಿಯಲ್ಲಿ ಒಂದು ದೊಡ್ಡ ಬಿರುಗಾಳಿ ಬೀಸುತ್ತದೆ. ದೋಣಿ ತೆರೆಗಳ ಬಡಿತಕ್ಕೆ ಸಿಕ್ಕಿ ಆಚೆ ಈಚೆ ಹೊಯ್ದಾಡುತ್ತಿರುತ್ತದೆ. ಶಿಷ್ಯರಿಗೆ ಬಹಳ ಹೆದರಿಕೆಯಾಗುತ್ತದೆ. ಆಗ ಮಧ್ಯರಾತ್ರಿಯಲ್ಲಿ ಯಾರೋ ಒಬ್ಬರು ನೀರಿನ ಮೇಲೆ ತಮ್ಮ ಕಡೆಗೆ ನಡೆದು ಬರುತ್ತಿರುವುದು ಶಿಷ್ಯರಿಗೆ ಕಾಣುತ್ತದೆ. ಅವರು ಭಯದಿಂದ ತತ್ತರಿಸಿ ಕೂಗುತ್ತಾರೆ. ಯಾಕೆಂದರೆ ತಾವು ನೋಡುತ್ತಿರುವುದು ಏನೆಂದು ಅವರಿಗೆ ತಿಳಿಯುವುದಿಲ್ಲ.

‘ಹೆದರಬೇಡಿರಿ, ನಾನು!’ ಅನ್ನುತ್ತಾನೆ ಯೇಸು. ಅವರಿಗೆ ಇನ್ನೂ ನಂಬಲಿಕ್ಕೆ ಆಗುವುದಿಲ್ಲ. ಆದುದರಿಂದ ಪೇತ್ರನು, ‘ಸ್ವಾಮೀ, ನೀನೇಯಾದರೆ ನೀರಿನ ಮೇಲೆ ನಡೆದು ನಿನ್ನ ಬಳಿಗೆ ಬರುವುದಕ್ಕೆ ನನಗೆ ಅಪ್ಪಣೆಕೊಡು’ ಎಂದು ಹೇಳುತ್ತಾನೆ. ‘ಬಾ!’ ಎಂದು ಉತ್ತರಿಸುತ್ತಾನೆ ಯೇಸು. ಆಗ ಪೇತ್ರನು ದೋಣಿಯಿಂದ ಇಳಿದು ನೀರಿನ ಮೇಲೆ ನಡೆಯುತ್ತಾನೆ! ಆಗ ಅವನಿಗೆ ಭಯವಾಗುತ್ತದೆ, ಅವನು ಮುಳುಗಲಾರಂಭಿಸುತ್ತಾನೆ. ಆದರೆ ಯೇಸು ಕೈಚಾಚಿ ಅವನನ್ನು ಹಿಡಿದು ಕಾಪಾಡುತ್ತಾನೆ.

ತದನಂತರ, ಯೇಸು ಪುನಃ ಸಾವಿರಾರು ಜನರಿಗೆ ಉಣಿಸುತ್ತಾನೆ. ಈ ಸಾರಿ ಏಳು ರೊಟ್ಟಿಗಳು ಮತ್ತು ಕೆಲವು ಚಿಕ್ಕ ಮೀನುಗಳಿಂದ. ಅಲ್ಲಿ ಕೂಡ ಎಲ್ಲರಿಗೆ ಬೇಕಾಗುವಷ್ಟು ಊಟ ಇರುತ್ತದೆ. ಯೇಸು ಜನರನ್ನು ಎಷ್ಟು ಚೆನ್ನಾಗಿ ನೋಡಿಕೊಳ್ಳುತ್ತಿದ್ದಾನೆ ಅಲ್ಲವೇ? ಅವನು ದೇವರ ರಾಜ್ಯದಲ್ಲಿ ಅರಸನಾಗಿ ಆಳುವಾಗ, ನಾವು ಯಾವುದರ ಕುರಿತು ಎಂದೂ ಚಿಂತಿಸಬೇಕಾಗಿರುವುದಿಲ್ಲ!

ಮತ್ತಾಯ 14:1-32; 15:29-38; ಯೋಹಾನ 6:1-21.

^ (ಮತ್ತಾ. 15:29-38) ಯೇಸು ಆ ಸ್ಥಳವನ್ನು ದಾಟಿ ಗಲಿಲಾಯ ಸಮುದ್ರದ ಬಳಿಗೆ ಬಂದು ಬೆಟ್ಟವನ್ನು ಹತ್ತಿ ಅಲ್ಲಿ ಕುಳಿತುಕೊಂಡಿದ್ದನು. 30 ಆಗ ಜನರು ಗುಂಪು​ಗುಂಪಾಗಿ ಅವನ ಬಳಿಗೆ ಬಂದರು ಮತ್ತು ಅವರು ತಮ್ಮೊಂದಿಗೆ ಕುಂಟರು, ಅಂಗಹೀನರು, ಕುರುಡರು, ಮೂಕರು ಹಾಗೂ ಅಸ್ವಸ್ಥರಾಗಿದ್ದ ಬೇರೆ ಅನೇಕರನ್ನು ಕರೆತಂದು ಅವನ ಪಾದಗಳ ಬಳಿಯಲ್ಲಿ ಬಿಟ್ಟರು; ಅವನು ಅವರನ್ನು ವಾಸಿಮಾಡಿದನು. 31 ಮೂಕರು ಮಾತಾಡುತ್ತಿರುವುದನ್ನೂ ಕುಂಟರು ನಡೆಯುತ್ತಿರುವುದನ್ನೂ ಕುರುಡರು ನೋಡುತ್ತಿರುವುದನ್ನೂ ಜನರು ಕಂಡು ಆಶ್ಚರ್ಯಪಟ್ಟು ಇಸ್ರಾಯೇಲ್ಯರ ದೇವರನ್ನು ಮಹಿಮೆಪಡಿಸಿದರು. 32 ಆದರೆ ಯೇಸು ಶಿಷ್ಯರನ್ನು ತನ್ನ ಬಳಿಗೆ ಕರೆದು, “ಈ ಜನರ ಗುಂಪನ್ನು ನೋಡಿ ನನಗೆ ಕನಿಕರವಾಗುತ್ತಿದೆ, ಏಕೆಂದರೆ ಈಗಾಗಲೇ ಮೂರು ದಿವಸಗಳಿಂದ ಇವರು ನನ್ನೊಂದಿಗಿದ್ದಾರೆ ಮತ್ತು ಇವರ ಬಳಿ ಊಟಕ್ಕೆ ಏನೂ ಇಲ್ಲ; ಇವರನ್ನು ಉಪವಾಸ ಕಳುಹಿಸಿಬಿಡಲು ನನಗೆ ಇಷ್ಟವಿಲ್ಲ. ಇವರು ದಾರಿಯಲ್ಲಿ ಬಳಲಿಹೋಗಬಹುದು” ಎಂದನು. 33 ಆಗ ಶಿಷ್ಯರು ಅವನಿಗೆ, “ಈ ನಿರ್ಜನ ಸ್ಥಳದಲ್ಲಿ ಇಷ್ಟು ದೊಡ್ಡ ಜನರ ಗುಂಪನ್ನು ತೃಪ್ತಿಪಡಿಸಲು ಸಾಕಾಗುವಷ್ಟು ರೊಟ್ಟಿಗಳನ್ನು ನಾವು ಎಲ್ಲಿಂದ ತರುವುದು?” ಎಂದು ಕೇಳಿದರು. 34 ಯೇಸು ಅವರಿಗೆ, “ನಿಮ್ಮ ಬಳಿ ಎಷ್ಟು ರೊಟ್ಟಿಗಳಿವೆ?” ಎಂದು ಕೇಳಿದನು. ಅದಕ್ಕವರು, “ಏಳು ರೊಟ್ಟಿಗಳು ಮತ್ತು ಕೆಲವು ಸಣ್ಣ ಮೀನುಗಳಿವೆ” ಎಂದು ಉತ್ತರಿಸಿದರು. 35 ಆಗ ಅವನು ಜನರ ಗುಂಪಿಗೆ ನೆಲದ ಮೇಲೆ ಕುಳಿತುಕೊಳ್ಳುವಂತೆ ಹೇಳಿ, 36 ಆ ಏಳು ರೊಟ್ಟಿಗಳನ್ನು ಮತ್ತು ಮೀನುಗಳನ್ನು ತೆಗೆದುಕೊಂಡು ದೇವರಿಗೆ ಕೃತಜ್ಞತೆ ಸಲ್ಲಿಸಿದ ಬಳಿಕ ಅವುಗಳನ್ನು ಮುರಿದು ಶಿಷ್ಯರಿಗೆ ಕೊಟ್ಟನು ಮತ್ತು ಅವರು ಜನರ ಗುಂಪಿಗೆ ಹಂಚಿಕೊಟ್ಟರು. 37 ಅವರೆಲ್ಲರೂ ಊಟಮಾಡಿ ತೃಪ್ತರಾದರು ಮತ್ತು ಉಳಿದ ತುಂಡುಗಳನ್ನು ಕೂಡಿಸಲಾಗಿ ಏಳು ಬುಟ್ಟಿಗಳು ತುಂಬಿದವು. 38 ಊಟಮಾಡಿದವರು ​ಹೆಂಗಸರು ಮತ್ತು ಮಕ್ಕಳಲ್ಲದೆ ಗಂಡಸರೇ ನಾಲ್ಕು ಸಾವಿರ ಮಂದಿ ಇದ್ದರು.









[image: ಚಿಕ್ಕ ಹುಡುಗನನ್ನು ತಬ್ಬಿ ಹಿಡಿದಿರುವ ಇಟ್ಟಿರುವ ಯೇಸು]

ಅವನು ಚಿಕ್ಕ ಮಕ್ಕಳನ್ನು ಪ್ರೀತಿಸುತ್ತಾನೆ





ಯೇಸು ಇಲ್ಲಿ ಈ ಚಿಕ್ಕ ಹುಡುಗನನ್ನು ಅಪ್ಪಿಕೊಂಡಿರುವುದನ್ನು ನೋಡಿರಿ. ಚಿಕ್ಕ ಮಕ್ಕಳೆಂದರೆ ಯೇಸುವಿಗೆ ನಿಜವಾಗಿಯೂ ತುಂಬ ಇಷ್ಟವೆಂದು ಇದರಿಂದ ಹೇಳಬಹುದು. ಅದನ್ನು ನೋಡುತ್ತಾ ನಿಂತಿರುವವರು ಅವನ ಅಪೊಸ್ತಲರು. ಯೇಸು ಅವರಿಗೆ ಏನು ಹೇಳುತ್ತಿದ್ದಾನೆ? ಅದನ್ನು ನಾವು ನೋಡೋಣ.

ಯೇಸು ಮತ್ತು ಅವನ ಅಪೊಸ್ತಲರು ಈಗಷ್ಟೇ ಬಹು ದೂರ ಪ್ರಯಾಣಿಸಿ ಬಂದಿರುತ್ತಾರೆ. ದಾರಿಯಲ್ಲಿ ಅಪೊಸ್ತಲರೊಳಗೆ ಒಂದು ವಾಗ್ವಾದ ಶುರುವಾಗುತ್ತದೆ. ಆದುದರಿಂದ ಪ್ರಯಾಣದ ಬಳಿಕ ಯೇಸು ಅವರನ್ನು, ‘ನೀವು ದಾರಿಯಲ್ಲಿ ಏನು ವಾದಮಾಡುತ್ತಿದ್ದಿರಿ?’ ಎಂದು ಕೇಳುತ್ತಾನೆ. ನಿಜವೇನೆಂದರೆ, ಅವರು ಯಾವುದರ ಕುರಿತು ವಾಗ್ವಾದಮಾಡುತ್ತಿದ್ದರೆಂದು ಯೇಸುವಿಗೆ ತಿಳಿದಿತ್ತು. ಆದರೆ ಅಪೊಸ್ತಲರು ತನಗೆ ಅದನ್ನು ಹೇಳುವರೋ ಇಲ್ಲವೋ ಎಂದು ನೋಡಲು ಯೇಸು ಆ ಪ್ರಶ್ನೆ ಕೇಳುತ್ತಾನೆ.

ಆದರೆ, ಅಪೊಸ್ತಲರು ಏನೂ ಉತ್ತರ ಕೊಡುವುದಿಲ್ಲ. ಯಾಕೆಂದರೆ ದಾರಿಯಲ್ಲಿ ಅವರು ತಮ್ಮಲ್ಲಿ ಯಾರು ದೊಡ್ಡವರೆಂದು ವಾದಿಸುತ್ತಿದ್ದರು. ಕೆಲವು ಅಪೊಸ್ತಲರು ಇತರರಿಗಿಂತ ಹೆಚ್ಚು ಪ್ರಮುಖರಾಗಿರಲು ಬಯಸುತ್ತಾರೆ. ಇತರರಿಗಿಂತ ಹೆಚ್ಚಿನವರಾಗಿರಲು ಬಯಸುವುದು ಸರಿಯಲ್ಲವೆಂದು ಯೇಸು ಅವರಿಗೆ ಹೇಗೆ ಹೇಳುತ್ತಾನೆ?

ಅವನು ಆ ಚಿಕ್ಕ ಹುಡುಗನನ್ನು ಕರೆದು ಅವರೆಲ್ಲರ ಮುಂದೆ ನಿಲ್ಲಿಸಿ ಹೀಗನ್ನುತ್ತಾನೆ: ‘ಇದನ್ನು ನೀವು ತಿಳಿದುಕೊಳ್ಳಬೇಕೆಂದು ನಾನು ಬಯಸುತ್ತೇನೆ, ನೀವು ತಿರುಗಿಕೊಂಡು ಚಿಕ್ಕ ಮಕ್ಕಳಂತೆ ಆಗದೆಹೋದರೆ, ಪರಲೋಕರಾಜ್ಯದಲ್ಲಿ ಸೇರುವುದೇ ಇಲ್ಲ. ಈ ಮಗುವಿನಂತೆ ಇರುವವನೇ ದೇವರ ರಾಜ್ಯದಲ್ಲಿ ಹೆಚ್ಚಿನವನು.’ ಯೇಸು ಇದನ್ನು ಹೇಳಿದ್ದೇಕೆಂದು ನಿಮಗೆ ತಿಳಿದಿದೆಯೇ?

ಚಿಕ್ಕ ಮಕ್ಕಳು ತಾವು ಮೇಲು ಇತರರು ಕೀಳು ಅಥವಾ ತಾವು ಪ್ರಧಾನ ಇತರರು ಅಧೀನ ಎಂದು ನೆನಸುವುದಿಲ್ಲ. ಈ ರೀತಿಯಲ್ಲಿ ಅಪೊಸ್ತಲರು ಮಕ್ಕಳಂತಿರಲು ಕಲಿಯಬೇಕು. ಮತ್ತು ಹೆಚ್ಚಿನವರಾಗುವ ಇಲ್ಲವೆ ಪ್ರಧಾನರಾಗುವ ಕುರಿತು ಜಗಳ ಮಾಡಬಾರದು.

ಸಣ್ಣ ಮಕ್ಕಳೆಂದರೆ ತನಗೆಷ್ಟು ಇಷ್ಟವೆಂದು ಯೇಸು ಬೇರೆ ಸಂದರ್ಭಗಳಲ್ಲೂ ತೋರಿಸುತ್ತಾನೆ. ಹಲವು ತಿಂಗಳುಗಳಾದ ಮೇಲೆ ಯೇಸುವನ್ನು ನೋಡಲು ಕೆಲವರು ತಮ್ಮ ಮಕ್ಕಳನ್ನು ಕರೆತರುತ್ತಾರೆ. ಅಪೊಸ್ತಲರು ಅವರನ್ನು ಗದರಿಸಿ ಕಳುಹಿಸಿಬಿಡಲು ಪ್ರಯತ್ನಿಸುತ್ತಾರೆ. ಆದರೆ ಯೇಸು ತನ್ನ ಅಪೊಸ್ತಲರಿಗೆ, ‘ಮಕ್ಕಳನ್ನು ನನ್ನ ಹತ್ತಿರ ಬರಗೊಡಿಸಿರಿ, ಅವುಗಳಿಗೆ ಅಡ್ಡಿಮಾಡಬೇಡಿರಿ. ಯಾಕೆಂದರೆ ದೇವರ ರಾಜ್ಯವು ಇಂಥವರದ್ದೇ’ ಎಂದು ಅನ್ನುತ್ತಾನೆ. ಅನಂತರ ಯೇಸು ಮಕ್ಕಳನ್ನು ಅಪ್ಪಿಕೊಂಡು ಅವರನ್ನು ಆಶೀರ್ವದಿಸುತ್ತಾನೆ. ಯೇಸು ಚಿಕ್ಕ ಮಕ್ಕಳನ್ನು ಪ್ರೀತಿಸುತ್ತಾನೆಂದು ತಿಳಿಯುವುದರಿಂದ ನಮಗೆಷ್ಟು ಖಷಿಯಾಗುತ್ತದೆ ಅಲ್ಲವೇ?

ಮತ್ತಾಯ 18:1-4; 19:13-15; ಮಾರ್ಕ 9:33-37; 10:13-16.

^ (ಮತ್ತಾ. 18:1-4) ಆ ಹೊತ್ತಿನಲ್ಲಿ ಶಿಷ್ಯರು ಯೇಸುವಿನ ಬಳಿಗೆ ಬಂದು, “ಸ್ವರ್ಗದ ರಾಜ್ಯದಲ್ಲಿ ಯಾರು ನಿಜವಾಗಿಯೂ ಅತಿ ದೊಡ್ಡವನು?” ಎಂದು ಕೇಳಿದರು. 2 ಆಗ ಅವನು ಒಂದು ಚಿಕ್ಕ ಮಗುವನ್ನು ತನ್ನ ಬಳಿಗೆ ಕರೆದು ಅವರ ಮಧ್ಯದಲ್ಲಿ ನಿಲ್ಲಿಸಿ, 3 “ನೀವು ತಿರುಗಿಕೊಂಡು ಚಿಕ್ಕ ಮಕ್ಕಳಂತೆ ಆಗದಿದ್ದರೆ ಸ್ವರ್ಗದ ರಾಜ್ಯವನ್ನು ಎಂದಿಗೂ ಪ್ರವೇಶಿಸುವುದಿಲ್ಲ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 4 ಆದುದರಿಂದ ಈ ಚಿಕ್ಕ ಮಗುವಿನಂತೆ ಯಾರು ತನ್ನನ್ನು ತಗ್ಗಿಸಿಕೊಳ್ಳುವನೋ ಅವನೇ ಸ್ವರ್ಗದ ರಾಜ್ಯದಲ್ಲಿ ಅತಿ ದೊಡ್ಡವನಾಗಿದ್ದಾನೆ;



^ (ಮತ್ತಾ. 19:13-15) ಬಳಿಕ ಅವನು ತನ್ನ ಕೈಗಳನ್ನಿಟ್ಟು ಪ್ರಾರ್ಥಿಸುವಂತೆ ಜನರು ಚಿಕ್ಕ ಮಕ್ಕಳನ್ನು ಅವನ ಬಳಿಗೆ ತಂದರು; ಆದರೆ ಶಿಷ್ಯರು ಅವರನ್ನು ಗದರಿಸಿದರು. 14 ಆಗ ಯೇಸು, “ಚಿಕ್ಕ ಮಕ್ಕಳನ್ನು ಬಿಡಿರಿ; ನನ್ನ ಬಳಿಗೆ ಬರುವುದರಿಂದ ಅವುಗಳನ್ನು ತಡೆಯಬೇಡಿ, ಏಕೆಂದರೆ ಸ್ವರ್ಗದ ರಾಜ್ಯವು ಇಂಥವರಿಗೆ ಸೇರಿದ್ದಾಗಿದೆ” ಎಂದು ಹೇಳಿದನು. 15 ಅವನು ಅವುಗಳ ಮೇಲೆ ಕೈಗಳನ್ನಿಟ್ಟು ಆಶೀರ್ವದಿಸಿ ಅಲ್ಲಿಂದ ಹೊರಟು​ಹೋದನು.



^ (ಮಾರ್ಕ 9:33-37) ಮತ್ತು ಅವರು ಕಪೆರ್ನೌಮಿಗೆ ಬಂದರು. ಅವನು ಮನೆಯ ಒಳಗಿದ್ದಾಗ ಅವರಿಗೆ, “ನೀವು ದಾರಿಯಲ್ಲಿ ಯಾವುದರ ಕುರಿತು ವಾಗ್ವಾದ ಮಾಡುತ್ತಿದ್ದಿರಿ?” ಎಂದು ಕೇಳಿದನು. 34 ಅದಕ್ಕೆ ಅವರು ಏನೂ ಹೇಳದೆ ಸುಮ್ಮನಿದ್ದರು; ಏಕೆಂದರೆ ಅವರು ತಮ್ಮೊಳಗೆ ಯಾರು ದೊಡ್ಡವನೆಂದು ದಾರಿಯಲ್ಲಿ ವಾಗ್ವಾದ ಮಾಡಿಕೊಂಡಿದ್ದರು. 35 ಆದುದರಿಂದ ಅವನು ಕುಳಿತುಕೊಂಡು ಹನ್ನೆರಡು ಮಂದಿಯನ್ನು ಕರೆದು ಅವರಿಗೆ, “ಯಾವನಾದರೂ ಮೊದಲಿನವನಾಗಬೇಕೆಂದು ಬಯಸಿದರೆ ಅವನು ಎಲ್ಲರಿಗಿಂತ ಕಡೆಯವನೂ ಎಲ್ಲರ ಸೇವಕನೂ ಆಗಿರಬೇಕು” ಎಂದು ಹೇಳಿದನು. 36 ಮತ್ತು ಅವನು ಒಂದು ಚಿಕ್ಕ ಮಗುವನ್ನು ಕರೆದು ಅವರ ಮಧ್ಯದಲ್ಲಿ ನಿಲ್ಲಿಸಿ ಅದನ್ನು ಅಪ್ಪಿಕೊಂಡು, 37 “ಯಾವನಾದರೂ ನನ್ನ ಹೆಸರಿನಲ್ಲಿ ಇಂಥ ಚಿಕ್ಕ ಮಕ್ಕಳಲ್ಲಿ ಒಂದನ್ನು ಸೇರಿಸಿಕೊಂಡರೆ ನನ್ನನ್ನು ಸೇರಿಸಿ​ಕೊಂಡಂತಾಗುವುದು; ಮತ್ತು ಯಾವನಾದರೂ ನನ್ನನ್ನು ಸೇರಿಸಿಕೊಂಡರೆ ನನ್ನನ್ನು ಮಾತ್ರವಲ್ಲ ನನ್ನನ್ನು ಕಳುಹಿಸಿದಾತನನ್ನೂ ಸೇರಿಸಿಕೊಂಡಂತಾಗುವುದು” ಎಂದು ಹೇಳಿದನು.



^ (ಮಾರ್ಕ 10:13-16) ಬಳಿಕ ಜನರು ಚಿಕ್ಕ ಮಕ್ಕಳನ್ನು ಯೇಸುವಿನಿಂದ ಮುಟ್ಟಿಸಬೇಕೆಂದು ಅವನ ಬಳಿಗೆ ತರಲಾರಂಭಿಸಿದರು; ಆದರೆ ಶಿಷ್ಯರು ಅವರನ್ನು ಗದರಿಸಿದರು. 14 ಇದನ್ನು ನೋಡಿ ಯೇಸು ಕೋಪಗೊಂಡು ಅವರಿಗೆ, “ಚಿಕ್ಕ ಮಕ್ಕಳನ್ನು ನನ್ನ ಬಳಿಗೆ ಬರಗೊಡಿಸಿರಿ; ಅವುಗಳನ್ನು ತಡೆಯಲು ಪ್ರಯತ್ನಿಸಬೇಡಿ, ಏಕೆಂದರೆ ದೇವರ ರಾಜ್ಯವು ಇಂಥವರಿಗೆ ಸೇರಿದ್ದಾಗಿದೆ. 15 ಯಾವನು ಶಿಶುಭಾವದಿಂದ ದೇವರ ರಾಜ್ಯವನ್ನು ಅಂಗೀಕರಿಸುವುದಿಲ್ಲವೋ ಅವನು ಅದರಲ್ಲಿ ಸೇರುವುದೇ ಇಲ್ಲ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ” ಎಂದನು. 16 ಬಳಿಕ ಅವನು ಮಕ್ಕಳನ್ನು ತನ್ನ ತೋಳುಗಳಲ್ಲಿ ಎತ್ತಿಕೊಂಡು ಅವುಗಳ ಮೇಲೆ ತನ್ನ ಕೈಗಳನ್ನಿಟ್ಟು ಆಶೀರ್ವದಿಸತೊಡಗಿದನು.

ಯೇಸು ಕಲಿಸುವ ವಿಧ





ಒಂದು ದಿನ ಯೇಸು ಒಬ್ಬ ಮನುಷ್ಯನಿಗೆ ಅವನು ತನ್ನ ನೆರೆಯವರನ್ನು ಪ್ರೀತಿಸಬೇಕೆಂದು ಹೇಳುತ್ತಾನೆ. ಅದಕ್ಕೆ ಆ ಮನುಷ್ಯನು, ‘ನನ್ನ ನೆರೆಯವರು ಯಾರು?’ ಎಂದು ಯೇಸುವನ್ನು ಕೇಳುತ್ತಾನೆ. ತನ್ನ ಸ್ವಂತ ಜಾತಿ, ಧರ್ಮಕ್ಕೆ ಸೇರಿದ ಜನರು ಮಾತ್ರ ತನ್ನ ನೆರೆಯವರೆಂದು ಆ ಮನುಷ್ಯನು ನೆನಸುತ್ತಾನೆ. ಆದರೆ ಯೇಸು ಅವನಿಗೆ ಏನು ಹೇಳುತ್ತಾನೆಂದು ನೋಡೋಣ.

ಕೆಲವು ಸಲ ಯೇಸು ಒಂದು ಕಥೆಯನ್ನು ಹೇಳುವ ಮೂಲಕ ಜನರಿಗೆ ಕಲಿಸುತ್ತಾನೆ. ಈಗಲೂ ಹಾಗೆಯೇ ಮಾಡುತ್ತಾನೆ. ಒಬ್ಬ ಯೆಹೂದ್ಯನ ಮತ್ತು ಒಬ್ಬ ಸಮಾರ್ಯದವನ ಕುರಿತು ಅವನು ಒಂದು ಕಥೆಯನ್ನು ಹೇಳುತ್ತಾನೆ. ಹೆಚ್ಚಿನ ಯೆಹೂದ್ಯರಿಗೆ ಸಮಾರ್ಯದವರನ್ನು ಕಂಡರೆ ಆಗುವುದಿಲ್ಲ ಎಂದು ನಾವೀಗಾಗಲೇ ಕಲಿತಿದ್ದೇವೆ. ಈಗ ಯೇಸು ಹೇಳುವ ಕಥೆ ಕೇಳಿ:

ಒಂದು ದಿನ ಒಬ್ಬ ಯೆಹೂದ್ಯನು ಬೆಟ್ಟದ ಮಾರ್ಗವಾಗಿ ಇಳಿದು ಯೆರಿಕೋವಿಗೆ ಹೋಗುತ್ತಿದ್ದನು. ಆಗ ಕಳ್ಳರು ಅವನ ಮೇಲೆ ಬಿದ್ದು ಅವನ ಹಣವನ್ನೆಲ್ಲಾ ದೋಚಿಕೊಂಡು ಸಾಯುವ ಹಾಗೆ ಹೊಡೆಯುತ್ತಾರೆ.

ಆಗ ಹೇಗೋ ಒಬ್ಬ ಯೆಹೂದ್ಯ ಯಾಜಕನು ಆ ಮಾರ್ಗವಾಗಿ ಬಂದನು. ಪೆಟ್ಟುಬಿದ್ದ ಮನುಷ್ಯನನ್ನು ಅವನು ಕಂಡನು. ಅವನೇನು ಮಾಡಿದನೆಂದು ನೀವೆಣಿಸುತ್ತೀರಿ? ಅವನು ವಾರೆಯಾಗಿ ರಸ್ತೆಯ ಆಚೇ ಪಕ್ಕಕ್ಕೆ ಹೊರಟುಹೋದನು. ಆಮೇಲೆ ದೈವಭಕ್ತನೊಬ್ಬ ಆ ಸ್ಥಳಕ್ಕೆ ಬಂದನು. ಅವನು ಒಬ್ಬ ಲೇವಿಯನಾಗಿದ್ದನು. ಅವನು ನಿಂತು ಗಾಯಗೊಂಡ ಆ ಮನುಷ್ಯನಿಗೆ ಏನಾದರೂ ಸಹಾಯಮಾಡಿದನೋ? ಇಲ್ಲ, ಅವನೂ ನಿಲ್ಲಲಿಲ್ಲ. ಯಾಜಕನು ಮತ್ತು ಲೇವಿಯನು ಈ ಮಾರ್ಗವಾಗಿ ಇಳಿದು ಹೋಗುತ್ತಿರುವುದನ್ನು ಅಗೋ, ನೀವು ದೂರದಲ್ಲಿ ಕಾಣಬಲ್ಲಿರಿ.

ಆದರೆ ಪೆಟ್ಟುಬಿದ್ದ ಮನುಷ್ಯನೊಂದಿಗೆ ಇಲ್ಲಿ ಯಾರಿದ್ದಾನೆಂದು ನೋಡಿರಿ. ಅವನು ಒಬ್ಬ ಸಮಾರ್ಯದವನು. ಅದೂ ಅಲ್ಲದೆ, ಅವನು ಯೆಹೂದ್ಯನಿಗೆ ಸಹಾಯಮಾಡುತ್ತಿದ್ದಾನೆ. ಅವನ ಗಾಯಗಳಿಗೆ ಮದ್ದನ್ನು ಹಚ್ಚುತ್ತಿದ್ದಾನೆ. ಬಳಿಕ, ಆ ಯೆಹೂದ್ಯನನ್ನು ಒಂದು ಸ್ಥಳಕ್ಕೆ ಕರೆದೊಯ್ದು ಅಲ್ಲಿ ವಿಶ್ರಾಂತಿಪಡೆದು ಗುಣಹೊಂದುವಂತೆ ಏರ್ಪಾಡನ್ನು ಸಹ ಮಾಡುತ್ತಾನೆ.

ಯೇಸು ಈ ಕಥೆಯನ್ನು ಹೇಳಿಮುಗಿಸಿ ತನಗೆ ಪ್ರಶ್ನೆ ಕೇಳಿದವನಿಗೆ ಹೀಗೆ ಹೇಳುತ್ತಾನೆ: ‘ಈ ಮೂವರಲ್ಲಿ ಯಾವನು ಗಾಯವಾದವನಿಗೆ ನೆರೆಯವನಾದನೆಂದು ನಿನಗೆ ತೋರುತ್ತದೆ ಹೇಳು? ಆ ಯಾಜಕನೋ ಲೇವಿಯನೋ ಅಥವಾ ಸಮಾರ್ಯದವನೋ?’

ಅದಕ್ಕೆ ಆ ಮನುಷ್ಯನು, ‘ಗಾಯಗೊಂಡಿರುವ ಆ ವ್ಯಕ್ತಿಗೆ ದಯೆತೋರಿಸಿದ ಆ ಸಮಾರ್ಯದವನೇ’ ಎಂದುತ್ತರಿಸುತ್ತಾನೆ.

ಯೇಸು ಅನ್ನುವುದು: ‘ಸರಿಯಾಗಿ ಹೇಳಿದಿ. ಹೋಗು ನೀನು ಕೂಡ ಅವನಂತೆಯೇ ಇತರರಿಗೆ ಸಹಾಯಮಾಡು.’

ಯೇಸು ಕಲಿಸುವ ವಿಧ ನಿಮಗೆ ಇಷ್ಟವಾಯಿತು ತಾನೇ? ಯೇಸು ಬೈಬಲ್‌ನಲ್ಲಿ ಏನು ಹೇಳುತ್ತಾನೋ ಅದಕ್ಕೆ ನಾವು ಕಿವಿಗೊಟ್ಟರೆ ಇನ್ನೂ ಅನೇಕ ಪ್ರಾಮುಖ್ಯ ಪಾಠಗಳನ್ನು ಕಲಿಯಬಲ್ಲೆವು, ಅಲ್ಲವೇ?

ಲೂಕ 10:25-37.




ಅಧ್ಯಯನ ಪ್ರಶ್ನಗಳು

ಯೇಸು ರೋಗಿಗಳನ್ನು ಗುಣಪಡಿಸುತ್ತಾನೆ





ಯೇಸು ದೇಶದಲ್ಲೆಲ್ಲಾ ಸಂಚಾರ ಮಾಡುತ್ತಾ ರೋಗಿಗಳನ್ನು ಗುಣಪಡಿಸುತ್ತಾನೆ. ಯೇಸು ಈ ಅದ್ಭುತಗಳನ್ನು ಮಾಡಿದ ಸುದ್ದಿಯು ಸುತ್ತಮುತ್ತಲಿನ ಹಳ್ಳಿಗಳಲ್ಲೂ ಪಟ್ಟಣಗಳಲ್ಲೂ ಹಬ್ಬುತ್ತದೆ. ಆದುದರಿಂದ ಕುಂಟರು, ಕುರುಡರು, ಕಿವುಡರು ಮುಂತಾದ ಅನೇಕ ರೋಗಿಗಳನ್ನು ಜನರು ಅವನ ಬಳಿಗೆ ಕರೆತರುತ್ತಾರೆ. ಯೇಸು ಅವರೆಲ್ಲರನ್ನು ಗುಣಪಡಿಸುತ್ತಾನೆ.

ಯೋಹಾನನು ಯೇಸುವಿಗೆ ದೀಕ್ಷಾಸ್ನಾನ ಮಾಡಿಸಿ ಈಗ ಮೂರಕ್ಕಿಂತಲೂ ಹೆಚ್ಚು ವರ್ಷಗಳು ದಾಟಿವೆ. ಈಗ ಯೇಸು ತನ್ನ ಅಪೊಸ್ತಲರನ್ನು ಕರೆದು, ತಾನು ಬೇಗನೆ ಯೆರೂಸಲೇಮಿಗೆ ಹೋಗಲಿದ್ದೇನೆ ಮತ್ತು ಅಲ್ಲಿ ತನ್ನನ್ನು ಕೊಲ್ಲಲಾಗುತ್ತದೆ, ಅನಂತರ ತಾನು ಜೀವಂತನಾಗಿ ಎದ್ದುಬರುತ್ತೇನೆ ಎಂದು ಹೇಳುತ್ತಾನೆ. ಈ ಮಧ್ಯೆ ಯೇಸು ರೋಗಿಗಳನ್ನು ಗುಣಪಡಿಸುತ್ತಾ ಇರುತ್ತಾನೆ.

ಒಮ್ಮೆ ಯೇಸು ಸಬ್ಬತ್‌ ದಿನದಂದು ಜನರಿಗೆ ಕಲಿಸುತ್ತಿರುತ್ತಾನೆ. ಅದು ಯೆಹೂದ್ಯರಿಗೆ ವಿಶ್ರಾಂತಿಯ ದಿನವಾಗಿದೆ. ಈ ಚಿತ್ರದಲ್ಲಿ ನೀವು ನೋಡುವ ಸ್ತ್ರೀ ಕಾಯಿಲೆಯಿಂದ ತುಂಬಾ ಬಳಲುತ್ತಿದ್ದಳು. 18 ವರ್ಷಗಳಿಂದ ಆಕೆಯ ನಡು ಬಾಗಿ ನೆಟ್ಟಗೆ ನಿಂತುಕೊಳ್ಳಲು ಆಕೆಗೆ ಆಗುತ್ತಿರಲಿಲ್ಲ. ಯೇಸು ಆಕೆಯನ್ನು ನೋಡಿ ಆಕೆಯ ಮೇಲೆ ತನ್ನ ಕೈಗಳನ್ನು ಇಡುತ್ತಾನೆ. ಆಗ ಆಕೆ ನೆಟ್ಟಗೆ ನಿಲ್ಲುತ್ತಾಳೆ. ಅವಳಿಗೆ ವಾಸಿಯಾಗುತ್ತದೆ!

ಇದನ್ನು ನೋಡಿದ ಧಾರ್ಮಿಕ ಮುಖಂಡರು ಬಹಳ ಸಿಟ್ಟುಗೊಳ್ಳುತ್ತಾರೆ. ಅವರಲ್ಲಿ ಒಬ್ಬನು, ‘ಕೆಲಸ ಮಾಡುವುದಕ್ಕೆ ನಮಗೆ ಆರು ದಿನಗಳು ಇವೆಯಷ್ಟೆ. ಆ ದಿನಗಳಲ್ಲಿ ಬಂದು ವಾಸಿಮಾಡಿಕೊಳ್ಳಬೇಕು. ಸಬ್ಬತ್‌ ದಿನದಲ್ಲಿ ಅಲ್ಲ!’ ಎಂದು ಜನರಿಗೆ ಬೊಬ್ಬೆಹಾಕುತ್ತಾನೆ.

ಆದರೆ ಯೇಸು ‘ಅಯ್ಯೋ ಕೆಟ್ಟಜನರೇ. ನಿಮ್ಮಲ್ಲಿ ಪ್ರತಿಯೊಬ್ಬನು ಸಬ್ಬತ್‌ ದಿನದಲ್ಲಿ ತನ್ನ ಕತ್ತೆಯನ್ನು ಬಿಚ್ಚಿ ನೀರು ಕುಡಿಸುವುದಕ್ಕೆ ಹಿಡಿದುಕೊಂಡು ಹೋಗುತ್ತಾನಲ್ಲಾ. ಹಾಗಾದರೆ 18 ವರ್ಷಗಳಿಂದ ರೋಗಿಯಾಗಿರುವ ಈ ಬಡ ಸ್ತ್ರೀ ಸಬ್ಬತ್‌ ದಿನದಲ್ಲಿ ಸ್ವಸ್ಥಳಾಗಬಾರದೇ?’ ಎಂದು ಉತ್ತರಿಸುತ್ತಾನೆ. ಯೇಸು ಕೊಟ್ಟ ಉತ್ತರವು ಈ ಕೆಟ್ಟ ಜನರನ್ನು ನಾಚಿಕೆಗೀಡು ಮಾಡುತ್ತದೆ.

ಅನಂತರ ಯೇಸು ಮತ್ತು ಅವನ ಅಪೊಸ್ತಲರು ಯೆರೂಸಲೇಮಿಗೆ ಪ್ರಯಾಣಿಸುತ್ತಾರೆ. ಅವರು ಯೆರಿಕೋ ಪಟ್ಟಣವನ್ನು ಸಮೀಪಿಸುತ್ತಾರೆ. ಆಗ ಯೇಸು ಆ ದಾರಿಯಿಂದ ಹೋಗುತ್ತಿದ್ದಾನೆಂದು ಕುರುಡರಾದ ಇಬ್ಬರು ಭಿಕ್ಷುಕರಿಗೆ ತಿಳಿಯುತ್ತದೆ. ಆದುದರಿಂದ ಅವರು, ‘ಯೇಸುವೇ ನಮಗೆ ಸಹಾಯಮಾಡು!’ ಎಂದು ಕೂಗಿಕೊಳ್ಳುತ್ತಾರೆ.

ಯೇಸು ಆ ಕುರುಡರನ್ನು ಕರೆದು, ‘ನಾನು ನಿಮಗೆ ಏನು ಮಾಡಬೇಕೆಂದು ಬಯಸುತ್ತೀರಿ?’ ಎಂದು ಕೇಳುತ್ತಾನೆ. ಅದಕ್ಕವರು, ‘ನಮ್ಮ ಕಣ್ಣುಗಳು ತೆರೆಯಲ್ಪಡಬೇಕು ಸ್ವಾಮೀ’ ಎಂದು ಉತ್ತರಿಸುತ್ತಾರೆ. ಯೇಸು ಅವರ ಕಣ್ಣುಗಳನ್ನು ಮುಟ್ಟುತ್ತಾನೆ. ಆ ಕೂಡಲೆ ಅವರಿಗೆ ಕಣ್ಣು ಕಾಣಿಸುತ್ತದೆ! ಯೇಸು ಈ ಎಲ್ಲಾ ಆಶ್ಚರ್ಯಕರ ಅದ್ಭುತಗಳನ್ನು ಯಾಕೆ ಮಾಡುತ್ತಾನೆಂದು ನಿಮಗೆ ಗೊತ್ತೋ? ಯಾಕೆಂದರೆ ಅವನು ಜನರನ್ನು ಪ್ರೀತಿಸುತ್ತಾನೆ ಮತ್ತು ಜನರು ತನ್ನಲ್ಲಿ ನಂಬಿಕೆಯಿಡಬೇಕೆಂದು ಬಯಸುತ್ತಾನೆ. ಆದುದರಿಂದ ಅವನು ರಾಜನಾಗಿ ಭೂಮಿಯನ್ನು ಆಳುವಾಗ ಯಾರೊಬ್ಬರೂ ಕಾಯಿಲೆ ಬೀಳುವುದಿಲ್ಲವೆಂಬ ಭರವಸೆ ನಮಗಿರಬಲ್ಲದು.

ಮತ್ತಾಯ 15:30, 31; ಲೂಕ 13:10-17; ಮತ್ತಾಯ 20:29-34.




ಅಧ್ಯಯನ ಪ್ರಶ್ನೆಗಳು











^ (ಮತ್ತಾ. 15:30, 31) ಆಗ ಜನರು ಗುಂಪು​ಗುಂಪಾಗಿ ಅವನ ಬಳಿಗೆ ಬಂದರು ಮತ್ತು ಅವರು ತಮ್ಮೊಂದಿಗೆ ಕುಂಟರು, ಅಂಗಹೀನರು, ಕುರುಡರು, ಮೂಕರು ಹಾಗೂ ಅಸ್ವಸ್ಥರಾಗಿದ್ದ ಬೇರೆ ಅನೇಕರನ್ನು ಕರೆತಂದು ಅವನ ಪಾದಗಳ ಬಳಿಯಲ್ಲಿ ಬಿಟ್ಟರು; ಅವನು ಅವರನ್ನು ವಾಸಿಮಾಡಿದನು. 31 ಮೂಕರು ಮಾತಾಡುತ್ತಿರುವುದನ್ನೂ ಕುಂಟರು ನಡೆಯುತ್ತಿರುವುದನ್ನೂ ಕುರುಡರು ನೋಡುತ್ತಿರುವುದನ್ನೂ ಜನರು ಕಂಡು ಆಶ್ಚರ್ಯಪಟ್ಟು ಇಸ್ರಾಯೇಲ್ಯರ ದೇವರನ್ನು ಮಹಿಮೆಪಡಿಸಿದರು.



^ (ಲೂಕ 13:10-17) ತರುವಾಯ ಸಬ್ಬತ್‌ ದಿನದಲ್ಲಿ ಅವನು ಒಂದು ಸಭಾಮಂದಿರದಲ್ಲಿ ಬೋಧಿಸುತ್ತಿದ್ದನು. 11 ಅಲ್ಲಿ ಹದಿನೆಂಟು ವರ್ಷಗಳಿಂದ ದೆವ್ವದ ಪ್ರಭಾವದಿಂದ ಅಸ್ವಸ್ಥಳಾಗಿದ್ದ ಮತ್ತು ನಡು ಸಂಪೂರ್ಣವಾಗಿ ಬಗ್ಗಿಹೋಗಿ ತನ್ನನ್ನು ನೆಟ್ಟಗೆ ಮಾಡಿಕೊಳ್ಳಲು ಅಶಕ್ತಳಾಗಿದ್ದ ಒಬ್ಬ ಸ್ತ್ರೀ ಇದ್ದಳು. 12 ಯೇಸು ಅವಳನ್ನು ನೋಡಿದಾಗ ಅವಳಿಗೆ, “ಸ್ತ್ರೀಯೇ, ನೀನು ನಿನ್ನ ಅಸ್ವಸ್ಥತೆಯಿಂದ ಮುಕ್ತಳಾಗಿದ್ದೀ” ಎಂದು ಹೇಳಿ 13 ಅವಳ ಮೇಲೆ ತನ್ನ ಕೈಗಳನ್ನಿಟ್ಟನು. ಕೂಡಲೆ ಅವಳು ನೆಟ್ಟಗಾದಳು ಮತ್ತು ದೇವರನ್ನು ಮಹಿಮೆಪಡಿಸಲಾರಂಭಿಸಿದಳು. 14 ಯೇಸು ಸಬ್ಬತ್‌ ದಿನದಲ್ಲಿ ವಾಸಿಮಾಡಿದ್ದನ್ನು ನೋಡಿದ ಸಭಾಮಂದಿರದ ಸಭಾಪತಿಯು ಕೋಪಗೊಂಡು ಜನರ ಗುಂಪಿಗೆ, “ಕೆಲಸಮಾಡಲಿಕ್ಕಾಗಿ ಆರು ದಿನಗಳಿವೆ; ಆ ದಿನಗಳಲ್ಲಿ ಬಂದು ಗುಣಪಡಿಸಿಕೊಳ್ಳಿ, ಸಬ್ಬತ್‌ ದಿನದಲ್ಲಿ ಅಲ್ಲ” ಎಂದು ಹೇಳಿದನು. 15 ಅದಕ್ಕೆ ಉತ್ತರವಾಗಿ ಕರ್ತನು ಅವನಿಗೆ, “ಕಪಟಿಗಳೇ, ನಿಮ್ಮಲ್ಲಿ ಪ್ರತಿಯೊಬ್ಬನು ಸಬ್ಬತ್‌ ದಿನದಂದು ತನ್ನ ಎತ್ತನ್ನು ಅಥವಾ ಕತ್ತೆಯನ್ನು ಕೊಟ್ಟಿಗೆಯಿಂದ ಬಿಚ್ಚಿ ನೀರು ಕುಡಿಸಲು ಕರೆದುಕೊಂಡು ಹೋಗುವುದಿಲ್ಲವೆ? 16 ಹಾಗಾದರೆ ಅಬ್ರಹಾಮನ ವಂಶದವಳಾಗಿದ್ದು ಹದಿನೆಂಟು ವರ್ಷಗಳಿಂದ ಸೈತಾನನ ಬಂಧನದಲ್ಲಿದ್ದ ಈ ಸ್ತ್ರೀಯನ್ನು ಸಬ್ಬತ್‌ ದಿನದಂದು ಈ ಕಟ್ಟಿನೊಳಗಿಂದ ಬಿಡಿಸಬಾರದೆ?” ಎಂದು ಕೇಳಿದನು. 17 ಅವನು ಈ ಮಾತುಗಳನ್ನು ಹೇಳಿದಾಗ ಅವನ ಎಲ್ಲ ವಿರೋಧಿಗಳು ನಾಚಿಕೊಂಡರು; ಗುಂಪುಗೂಡಿದ್ದ ಜನರು ಅವನು ಮಾಡಿದ ಎಲ್ಲ ಮಹಿಮಾನ್ವಿತ ವಿಷಯಗಳಿಗಾಗಿ ಆನಂದಿಸಿದರು.



^ (ಮತ್ತಾ. 20:29-34) ಅವರು ಯೆರಿಕೋವನ್ನು ಬಿಟ್ಟು ಹೋಗುತ್ತಿರುವಾಗ ಜನರ ದೊಡ್ಡ ಗುಂಪು ಅವನ ಹಿಂದೆ ಹೋಯಿತು. 30 ಆಗ ದಾರಿಯ ಬದಿಯಲ್ಲಿ ಕೂತಿದ್ದ ಇಬ್ಬರು ಕುರುಡರು ಯೇಸು ಆ ಮಾರ್ಗವಾಗಿ ಹೋಗುತ್ತಿದ್ದಾನೆ ಎಂಬುದನ್ನು ಕೇಳಿಸಿ​ಕೊಂಡಾಗ, “ಕರ್ತನೇ, ದಾವೀದನ ​ಕುಮಾರನೇ, ನಮಗೆ ಕರುಣೆ ತೋರಿಸು” ಎಂದು ಗಟ್ಟಿಯಾಗಿ ಕೂಗಿಹೇಳಿದರು. 31 ಜನರು ಸುಮ್ಮನಿರುವಂತೆ ಅವರನ್ನು ಗದರಿಸಿದರೂ ಅವರು, “ಕರ್ತನೇ, ದಾವೀದನ ಕುಮಾರನೇ, ನಮಗೆ ಕರುಣೆ ತೋರಿಸು” ಎಂದು ಇನ್ನಷ್ಟು ಗಟ್ಟಿಯಾಗಿ ಕೂಗಿದರು. 32 ಆಗ ಯೇಸು ನಿಂತು ಅವರನ್ನು ಕರೆದು, “ನಾನು ನಿಮಗಾಗಿ ಏನು ಮಾಡಬೇಕೆಂದು ನೀವು ಬಯಸುತ್ತೀರಿ?” ಎಂದು ಕೇಳಿದನು. 33 ಅದಕ್ಕೆ ಅವರು, “ಕರ್ತನೇ, ನಮ್ಮ ಕಣ್ಣುಗಳು ತೆರೆಯಲ್ಪಡಲಿ” ಎಂದರು. 34 ಆಗ ಯೇಸು ಅವರ ಮೇಲೆ ಕನಿಕರಪಟ್ಟು ಅವರ ಕಣ್ಣುಗಳನ್ನು ಮುಟ್ಟಿದನು; ಆ ಕೂಡಲೆ ಅವರಿಗೆ ದೃಷ್ಟಿ ಬಂತು ಮತ್ತು ಅವರು ಅವನನ್ನು ಹಿಂಬಾಲಿಸಿದರು.









[image: Jಜನರು ಖರ್ಜೂರದ ಮರದ ಗರಿಗಳನ್ನಿಡಿದು ಅಲ್ಲಾಡಿಸುವಾಗ ಯೇಸು ಕತ್ತೆಯ ಮೇಲೆ ಕೂತು ಬರುತ್ತಿದ್ದಾನೆ]

ಯೇಸು ರಾಜನೋಪಾದಿ ಬರುತ್ತಾನೆ





ಕುರುಡರಾದ ಆ ಇಬ್ಬರು ಭಿಕ್ಷುಕರನ್ನು ವಾಸಿಮಾಡಿ ಸ್ವಲ್ಪ ಸಮಯ ಕಳೆದ ಬಳಿಕ ಯೇಸು ಯೆರೂಸಲೇಮಿನ ಸಮೀಪದಲ್ಲಿರುವ ಒಂದು ಚಿಕ್ಕ ಹಳ್ಳಿಗೆ ಬರುತ್ತಾನೆ. ಅವನು ತನ್ನ ಇಬ್ಬರು ಶಿಷ್ಯರನ್ನು ಕರೆದು, ‘ನಿಮ್ಮೆದುರಿಗಿರುವ ಹಳ್ಳಿಗೆ ಹೋಗಿರಿ. ಅಲ್ಲಿ ಒಂದು ಕತ್ತೇಮರಿಯನ್ನು ನೀವು ಕಾಣುವಿರಿ. ಅದನ್ನು ಬಿಚ್ಚಿ ನನ್ನ ಬಳಿಗೆ ತನ್ನಿರಿ’ ಎಂದು ಹೇಳಿ ಕಳುಹಿಸುತ್ತಾನೆ.

ಅದರಂತೆ ಅವರು ಹೋಗಿ ಕತ್ತೇಮರಿಯನ್ನು ತಂದಾಗ, ಯೇಸು ಅದರ ಮೇಲೆ ಕೂತುಕೊಳ್ಳುತ್ತಾನೆ. ಆಮೇಲೆ ಅವನು ಸ್ವಲ್ಪ ದೂರದಲ್ಲಿರುವ ಯೆರೂಸಲೇಮಿಗೆ ಆ ಕತ್ತೇಮರಿಯ ಮೇಲೆ ಸವಾರಿಮಾಡುತ್ತಾನೆ. ಅವನು ಪಟ್ಟಣದ ಸಮೀಪಕ್ಕೆ ಬರುವಾಗ ಜನರ ದೊಡ್ಡ ಗುಂಪು ಅವನನ್ನು ನೋಡಲು ಹೊರಗೆ ಬರುತ್ತದೆ. ಅವರಲ್ಲಿ ಹೆಚ್ಚಿನವರು ತಾವು ಹಾಕಿಕೊಂಡಿದ್ದ ಮೇಲಂಗಿಗಳನ್ನು ತೆಗೆದು ದಾರಿಯಲ್ಲಿ ಹಾಸುತ್ತಾರೆ. ಇತರರು ಖರ್ಜೂರ ಮರಗಳಿಂದ ಕೊಂಬೆಗಳನ್ನು ಕಡಿದು ಅವನ್ನು ಸಹ ದಾರಿಯಲ್ಲಿ ಹಾಸುತ್ತಾರೆ. ‘ಯೆಹೋವನ ಹೆಸರಿನಲ್ಲಿ ಬರುವ ರಾಜನಿಗೆ ಆಶೀರ್ವಾದ!’ ಎಂದು ಅವರೆಲ್ಲಾ ಆರ್ಭಟಿಸುತ್ತಾರೆ.

ಬಹಳ ಸಮಯದ ಹಿಂದೆ ಇಸ್ರಾಯೇಲಿನ ಹೊಸ ರಾಜರು ತಮ್ಮನ್ನು ಜನರಿಗೆ ತೋರಿಸಿಕೊಳ್ಳಲು ಕತ್ತೇಮರಿಯ ಮೇಲೆ ಕೂತು ಯೆರೂಸಲೇಮಿನೊಳಗೆ ಸವಾರಿಮಾಡುತ್ತಿದ್ದರು. ಈಗ ಯೇಸು ಸಹ ಹಾಗೆಯೇ ಮಾಡುತ್ತಿದ್ದಾನೆ. ಯೇಸು ತಮ್ಮ ರಾಜನಾಗುವುದು ತಮಗೆ ಇಷ್ಟವೆಂದು ಈ ಜನರು ತೋರಿಸಿಕೊಡುತ್ತಿದ್ದಾರೆ. ಆದರೆ ಇದು ಎಲ್ಲರಿಗೂ ಇಷ್ಟವಿಲ್ಲ. ಹೇಗೆ ಗೊತ್ತು? ಯೇಸು ದೇವಾಲಯಕ್ಕೆ ಹೋದಾಗ ಏನು ಸಂಭವಿಸುತ್ತದೋ ಅದರಿಂದ ನಾವಿದನ್ನು ತಿಳಿದುಕೊಳ್ಳಬಹುದು.

ದೇವಾಲಯದಲ್ಲಿ ಯೇಸು ಕುರುಡರನ್ನೂ ಕುಂಟರನ್ನೂ ವಾಸಿಮಾಡುತ್ತಾನೆ. ಎಳೆಯ ಮಕ್ಕಳು ಇದನ್ನು ಕಂಡು ಯೇಸುವಿಗೆ ಜಯಕಾರ ಕೂಗುತ್ತಾರೆ. ಇದನ್ನು ನೋಡಿ ಯಾಜಕರು ಸಿಟ್ಟುಗೊಂಡು, ‘ಮಕ್ಕಳು ಹೇಳುತ್ತಿರುವುದು ನಿನಗೆ ಕೇಳಿಸುತ್ತದೋ?’ ಎಂದು ಯೇಸುವನ್ನು ಪ್ರಶ್ನಿಸುತ್ತಾರೆ.

‘ಹೌದು, ಕೇಳಿಸುತ್ತದೆ’ ಎಂದು ಉತ್ತರಿಸುತ್ತಾನೆ ಯೇಸು. ಅವನು ಮತ್ತೂ ಹೇಳುವುದು: ‘ಸಣ್ಣ ಮಕ್ಕಳ ಬಾಯಿಂದಲೂ ದೇವರು ಸ್ತುತಿಯನ್ನು ಸಿದ್ಧಿಗೆ ತರುವನೆಂದು ಬೈಬಲ್‌ನಲ್ಲಿ ಬರೆದಿರುವುದನ್ನು ನೀವು ಓದಲಿಲ್ಲವೇ?’ ಹೀಗೆ ದೇವರು ನೇಮಿಸಿದ ರಾಜನನ್ನು ಸ್ತುತಿಸುವುದನ್ನು ಮಕ್ಕಳು ಮುಂದುವರಿಸುತ್ತಾರೆ.

ನಾವು ಸಹ ಆ ಮಕ್ಕಳಂತಿರಲು ಬಯಸುತ್ತೇವೆ ಅಲ್ಲವೇ? ನಾವು ದೇವರ ರಾಜ್ಯದ ಕುರಿತು ಮಾತಾಡುವಾಗ ಕೆಲವರು ಅದನ್ನು ನಿಲ್ಲಿಸಲು ಪ್ರಯತ್ನಿಸಬಹುದು. ಆದರೆ ಯೇಸು ಜನರಿಗಾಗಿ ಮಾಡಲಿರುವ ಆಶ್ಚರ್ಯಕರವಾದ ವಿಷಯಗಳ ಕುರಿತು ಇತರರಿಗೆ ತಿಳಿಸುವುದನ್ನು ನಾವು ಮುಂದುವರಿಸುತ್ತಾ ಇರುವೆವು.

ಯೇಸು ಭೂಮಿಯಲ್ಲಿದ್ದ ಸಮಯವು ಅವನು ರಾಜನಾಗಿ ಆಳಲಾರಂಭಿಸುವ ಸಮಯವಾಗಿರಲಿಲ್ಲ. ಹಾಗಾದರೆ ಆ ಸಮಯವು ಯಾವಾಗ ಬರುವುದು? ಯೇಸುವಿನ ಶಿಷ್ಯರು ಅದನ್ನು ತಿಳಿಯಲು ಬಯಸುತ್ತಾರೆ. ಇದರ ಕುರಿತು ನಾವು ಮುಂದೆ ಓದುವೆವು.

ಮತ್ತಾಯ 21:1-17; ಯೋಹಾನ 12:12-16.

^ (ಯೋಹಾ. 12:12-16) ಮರುದಿನ ಹಬ್ಬಕ್ಕಾಗಿ ಬಂದಿದ್ದ ಜನಸಮೂಹದವರು ಯೇಸು ಯೆರೂಸಲೇಮಿಗೆ ಬರುತ್ತಾನೆಂಬುದನ್ನು ಕೇಳಿಸಿಕೊಂಡು, 13 ಖರ್ಜೂರದ ಮರಗಳ ಗರಿಗಳನ್ನು ತೆಗೆದುಕೊಂಡು ಅವನನ್ನು ಎದುರುಗೊಳ್ಳಲು ಹೋದರು. ಅವರು “ರಕ್ಷಣೆಯನ್ನು ಕೋರುತ್ತೇವೆ! ಯೆಹೋವನ ನಾಮದಲ್ಲಿ ಇಸ್ರಾಯೇಲ್ಯರ ಅರಸನಾಗಿ ಬರುವವನು ಆಶೀರ್ವದಿತನು!” ಎಂದು ಗಟ್ಟಿಯಾಗಿ ಕೂಗತೊಡಗಿದರು. 14 ಆಗ ಯೇಸು ಒಂದು ಕತ್ತೇಮರಿಯನ್ನು ಕಂಡು ಅದರ ಮೇಲೆ ಕುಳಿತುಕೊಂಡನು. ಹೀಗೆ, 15 “ಚೀಯೋನ್‌ ನಗರಿಯೇ ಭಯಪಡ​ಬೇಡ. ಇಗೋ! ನಿನ್ನ ಅರಸನು ಕತ್ತೇಮರಿಯ ಮೇಲೆ ಕುಳಿತುಕೊಂಡವನಾಗಿ ಬರುತ್ತಿದ್ದಾನೆ” ಎಂದು ಬರೆದಿರುವ ಮಾತು ನೆರವೇರಿತು. 16 ಈ ವಿಷಯಗಳನ್ನು ಅವನ ಶಿಷ್ಯರು ಆರಂಭದಲ್ಲಿ ಮನಸ್ಸಿಗೆ ತೆಗೆದುಕೊಳ್ಳಲಿಲ್ಲ; ಆದರೆ ಯೇಸು ಮಹಿಮೆಗೊಳಿಸಲ್ಪಟ್ಟಾಗ ಈ ವಿಷಯಗಳು ಅವನ ಕುರಿತು ಬರೆಯಲ್ಪಟ್ಟಿದ್ದವು ಎಂಬುದನ್ನೂ ತಾವು ಅವುಗಳನ್ನೆಲ್ಲ ಅವನಿಗೆ ಮಾಡಿದೆವು ಎಂಬುದನ್ನೂ ಅವರು ಮನಸ್ಸಿಗೆ ತಂದುಕೊಂಡರು.

ಆಲಿವ್‌ ಮರಗಳ ಗುಡ್ಡದ ಮೇಲೆ





ಇಲ್ಲಿ ಆಲಿವ್‌ ಮರಗಳ ಗುಡ್ಡದ ಮೇಲೆ ಕುಳಿತಿರುವವನು ಯೇಸು. ಅವನ ಸಂಗಡ ಕುಳಿತಿರುವ ನಾಲ್ವರು ಪುರುಷರು ಅವನ ಅಪೊಸ್ತಲರು. ಅವರು ಅಣ್ಣತಮ್ಮಂದಿರಾದ ಅಂದ್ರೆಯ ಮತ್ತು ಪೇತ್ರ, ಹಾಗೂ ಯಾಕೋಬ ಮತ್ತು ಯೋಹಾನ. ಅಲ್ಲಿ ದೂರದಲ್ಲಿ ನೀವು ಕಾಣುವಂಥದ್ದು ಯೆರೂಸಲೇಮಿನ ದೇವಾಲಯ.



[image: ಯೆರೂಸಲೇಮಿನಲ್ಲಿ ದೇವಾಲಯ]


ಯೇಸು ಕತ್ತೇಮರಿಯ ಮೇಲೆ ಕೂತು ರಾಜನೋಪಾದಿ ಯೆರೂಸಲೇಮನ್ನು ಪ್ರವೇಶಿಸಿ ಈಗ ಎರಡು ದಿನಗಳಾಗಿವೆ. ಇಂದು ಮಂಗಳವಾರ. ಬೆಳಿಗ್ಗೆ ಯೇಸು ದೇವಾಲಯದಲ್ಲಿದ್ದನು. ಅಲ್ಲಿ ಯಾಜಕರು ಯೇಸುವನ್ನು ಹಿಡಿದು ಕೊಲ್ಲಲಿಕ್ಕಾಗಿ ಸಂದರ್ಭ ನೋಡುತ್ತಿದ್ದರು. ಆದರೆ ಜನರು ಯೇಸುವನ್ನು ಇಷ್ಟಪಡುತ್ತಾರಾದ್ದರಿಂದ ಹಾಗೆ ಮಾಡಲು ಹೆದರಿದರು.

ಆ ಧಾರ್ಮಿಕ ಮುಖಂಡರನ್ನು ನೋಡಿ ಯೇಸು, ‘ಹಾವುಗಳೇ, ಸರ್ಪಜಾತಿಯವರೇ!’ ಎಂದು ಕರೆದು, ಅವರು ಮಾಡಿದ ಎಲ್ಲಾ ಕೆಟ್ಟ ಸಂಗತಿಗಳಿಗಾಗಿ ದೇವರು ಅವರನ್ನು ಶಿಕ್ಷಿಸುವನೆಂದು ಹೇಳಿದನು. ಆಮೇಲೆ ಯೇಸು ಆಲಿವ್‌ ಮರಗಳ ಈ ಗುಡ್ಡವನ್ನು ಹತ್ತಿ ಮೇಲೆ ಬಂದನು. ಆಗ ಈ ನಾಲ್ವರು ಅಪೊಸ್ತಲರು ಅವನಿಗೆ ಕೆಲವು ಪ್ರಶ್ನೆಗಳನ್ನು ಕೇಳುತ್ತಾರೆ. ಅವರು ಯೇಸುವನ್ನು ಏನು ಕೇಳುತ್ತಿದ್ದಾರೆಂದು ನಿಮಗೆ ಗೊತ್ತೋ?

ಭವಿಷ್ಯತ್ತಿನಲ್ಲಿ ಆಗಲಿಕ್ಕಿರುವ ವಿಷಯಗಳ ಕುರಿತು ಅಪೊಸ್ತಲರು ಕೇಳುತ್ತಿದ್ದಾರೆ. ಭೂಮಿಯಲ್ಲಿರುವ ಎಲ್ಲಾ ಕೆಟ್ಟತನವನ್ನು ಯೇಸು ನಿರ್ಮೂಲ ಮಾಡುವನೆಂದು ಅವರಿಗೆ ತಿಳಿದಿದೆ. ಆದರೆ ಇದು ಯಾವಾಗ ಆಗಲಿದೆ? ರಾಜನಾಗಿ ಆಳುವುದಕ್ಕೆ ಯೇಸು ಪುನಃ ಯಾವಾಗ ಬರುವನು? ಎಂದು ತಿಳಿಯಲು ಅವರು ಇಷ್ಟಪಡುತ್ತಾರೆ.

ತಾನು ಪುನಃ ಬರುವಾಗ ಭೂಮಿಯಲ್ಲಿರುವ ತನ್ನ ಹಿಂಬಾಲಕರಿಗೆ ತನ್ನನ್ನು ನೋಡಲಾಗುವುದಿಲ್ಲವೆಂದು ಯೇಸುವಿಗೆ ಗೊತ್ತು. ಏಕೆಂದರೆ, ಆಗ ಆತನು ಪರಲೋಕದಲ್ಲಿರುತ್ತಾನೆ. ಅವನನ್ನು ಅವರು ನೋಡಸಾಧ್ಯವಿಲ್ಲ. ಆದುದರಿಂದ ತಾನು ಪರಲೋಕದಲ್ಲಿ ರಾಜನಾಗಿ ಆಳುವಾಗ ಭೂಮಿಯಲ್ಲಿ ಸಂಭವಿಸಲಿರುವ ಕೆಲವು ಸಂಗತಿಗಳನ್ನು ಯೇಸು ತನ್ನ ಅಪೊಸ್ತಲರಿಗೆ ತಿಳಿಸುತ್ತಾನೆ. ಈ ಸಂಗತಿಗಳಲ್ಲಿ ಕೆಲವು ಯಾವುವು?

ದೊಡ್ಡ ದೊಡ್ಡ ಯುದ್ಧಗಳಾಗುವುವು, ಅನೇಕ ಜನರು ಕಾಯಿಲೆ ಬೀಳುವರು, ಹಸಿವೆಯಿಂದ ನರಳುವರು, ಪಾತಕವು ಬಹಳ ಹೆಚ್ಚಾಗುವುದು ಮತ್ತು ಅಲ್ಲಲ್ಲಿ ದೊಡ್ಡ ದೊಡ್ಡ ಭೂಕಂಪಗಳಾಗುವುವು ಎಂದು ಯೇಸು ಹೇಳುತ್ತಾನೆ. ದೇವರ ರಾಜ್ಯದ ಸುವಾರ್ತೆಯು ಭೂಮಿಯ ಎಲ್ಲಾ ಕಡೆಗಳಲ್ಲಿ ಸಾರಲಾಗುವುದೆಂದೂ ಯೇಸು ಹೇಳುತ್ತಾನೆ. ಇವೆಲ್ಲಾ ನಮ್ಮ ಕಾಲದಲ್ಲಿ ಸಂಭವಿಸುತ್ತಿರುವುದನ್ನು ನಾವು ನೋಡುತ್ತೇವೋ? ನಿಶ್ಚಯವಾಗಿಯೂ ಹೌದು! ಆದುದರಿಂದ ಯೇಸು ಈಗ ಪರಲೋಕದಲ್ಲಿ ರಾಜನಾಗಿ ಆಳುತ್ತಿದ್ದಾನೆಂದು ನಾವು ಖಂಡಿತವಾಗಿ ಹೇಳಸಾಧ್ಯವಿದೆ. ಅವನು ಭೂಮಿಯ ಮೇಲಿನ ಕೆಟ್ಟತನವನ್ನೆಲ್ಲ ಬಹುಬೇಗನೆ ನಿರ್ಮೂಲಗೊಳಿಸುವನು.

ಮತ್ತಾಯ 21:45, 46; 23:1-39; 24:1-14; ಮಾರ್ಕ 13:3-10.




ಅಧ್ಯಯನ ಪ್ರಶ್ನೆಗಳು











^ (ಮತ್ತಾ. 21:45, 46) ಮುಖ್ಯ ಯಾಜಕರೂ ಫರಿಸಾಯರೂ ಅವನ ದೃಷ್ಟಾಂತಗಳನ್ನು ಕೇಳಿಸಿಕೊಂಡಾಗ ಅವನು ತಮ್ಮ ಕುರಿತೇ ಮಾತಾಡಿದನೆಂಬುದನ್ನು ಗ್ರಹಿಸಿದರು. 46 ಅವರು ಅವನನ್ನು ಹಿಡಿಯುವುದಕ್ಕೆ ಸಂದರ್ಭ ನೋಡುತ್ತಿದ್ದರಾದರೂ ಜನರು ಅವನನ್ನು ಒಬ್ಬ ಪ್ರವಾದಿಯೆಂದು ಪರಿಗಣಿಸಿದ್ದರಿಂದ ಅವರಿಗೆ ಭಯಪಟ್ಟರು.



^ (ಮಾರ್ಕ 13:3-10) ಅವನು ಆಲೀವ್‌ ಮರಗಳ ಗುಡ್ಡದ ಮೇಲೆ ದೇವಾಲಯಕ್ಕೆ ಎದುರಾಗಿ ಕೂತಿದ್ದಾಗ ಪೇತ್ರ ಯಾಕೋಬ ಯೋಹಾನ ಅಂದ್ರೆಯರು ಪ್ರತ್ಯೇಕವಾಗಿ ಅವನಿಗೆ, 4 “ಈ ಸಂಗತಿಗಳು ಯಾವಾಗ ಸಂಭವಿಸುವವು ಮತ್ತು ಇವೆಲ್ಲವೂ ಕೊನೆಗೊಳ್ಳಲಿಕ್ಕಿರುವಾಗ ಯಾವ ಸೂಚನೆ ಇರುವುದು? ನಮಗೆ ಹೇಳು” ಎಂದು ಕೇಳಿದರು. 5 ಅದಕ್ಕೆ ಯೇಸು ಅವರಿಗೆ ಹೇಳಿದ್ದು: “ನಿಮ್ಮನ್ನು ಯಾರೂ ತಪ್ಪುದಾರಿಗೆ ಎಳೆಯದಂತೆ ಎಚ್ಚರವಾಗಿರಿ. 6 ಅನೇಕರು ನನ್ನ ಹೆಸರಿನಲ್ಲಿ ಬಂದು ‘ನಾನೇ ಅವನು’ ಎಂದು ಹೇಳಿ ಅನೇಕರನ್ನು ತಪ್ಪುದಾರಿಗೆ ಎಳೆಯುವರು. 7 ಮಾತ್ರವಲ್ಲದೆ ನೀವು ಯುದ್ಧಗಳಾಗುವುದನ್ನೂ ಯುದ್ಧಗಳ ಸುದ್ದಿಯನ್ನೂ ಕೇಳಿಸಿಕೊಳ್ಳುವಾಗ ಭಯಪಡಬೇಡಿರಿ; ಈ ಸಂಗತಿ​ಗಳು ಸಂಭವಿಸಲೇಬೇಕು, ಆದರೆ ಇದು ಇನ್ನೂ ಅಂತ್ಯವಲ್ಲ. 8 “ಜನಾಂಗಕ್ಕೆ ವಿರುದ್ಧವಾಗಿ ಜನಾಂಗವೂ ರಾಜ್ಯಕ್ಕೆ ವಿರುದ್ಧವಾಗಿ ರಾಜ್ಯವೂ ಏಳುವವು; ಒಂದರ ನಂತರ ಇನ್ನೊಂದು ಸ್ಥಳದಲ್ಲಿ ಭೂಕಂಪಗಳಾಗುವವು; ​ಆಹಾರದ ಕೊರತೆಗಳಿರುವವು. ಇವು ಸಂಕಟದ ಶೂಲೆಯ ಪ್ರಾರಂಭ. 9 “ನೀವು ನಿಮ್ಮ ವಿಷಯದಲ್ಲಿ ಎಚ್ಚರಿಕೆಯಾಗಿರಿ; ನನ್ನ ನಿಮಿತ್ತವಾಗಿ ಜನರು ನಿಮ್ಮನ್ನು ಸ್ಥಳಿಕ ನ್ಯಾಯಾಲಯಗಳಿಗೆ ಒಪ್ಪಿಸುವರು, ಸಭಾಮಂದಿರಗಳಲ್ಲಿ ನಿಮ್ಮನ್ನು ಹೊಡೆಯುವರು, ರಾಜ್ಯಪಾಲರ ಮುಂದೆಯೂ ಅರಸರ ಮುಂದೆಯೂ ನಿಲ್ಲಿಸುವರು; ಇದು ಅವರಿಗೆ ಸಾಕ್ಷಿಯಾಗಿರುವುದು. 10 ಇದಲ್ಲದೆ ಎಲ್ಲ ಜನಾಂಗ​ಗಳಲ್ಲಿ ಸುವಾರ್ತೆಯು ಮೊದಲು ಸಾರಲ್ಪಡಬೇಕು.

ಮಾಳಿಗೆಯ ಒಂದು ಕೋಣೆಯಲ್ಲಿ





ಎರಡು ದಿನಗಳ ನಂತರ ಅಂದರೆ ಗುರುವಾರ ರಾತ್ರಿಯಂದು ಯೇಸು ಮತ್ತು ಅವನ 12 ಮಂದಿ ಅಪೊಸ್ತಲರು ಮಾಳಿಗೆಯ ಮೇಲಿರುವ ಈ ದೊಡ್ಡ ಕೋಣೆಯಲ್ಲಿ ಪಸ್ಕದ ಊಟವನ್ನು ಮಾಡಲು ಬಂದಿರುತ್ತಾರೆ. ಒಬ್ಬ ಮನುಷ್ಯನು ಹೊರಟು ಹೋಗುತ್ತಿರುವುದನ್ನು ಅಲ್ಲಿ ನೀವು ಕಾಣಬಹುದು. ಅವನು ಇಸ್ಕರಿಯೋತ ಯೂದನು. ಯೇಸುವನ್ನು ಹೇಗೆ ಹಿಡಿಯಬಹುದೆಂದು ಯಾಜಕರಿಗೆ ತಿಳಿಸಲು ಅವನು ಹೋಗುತ್ತಿದ್ದಾನೆ.

ಕೇವಲ ಒಂದು ದಿನ ಮುಂಚೆ ಯೂದನು ಆ ಯಾಜಕರ ಬಳಿಗೆ ಹೋಗಿ, ‘ಯೇಸುವನ್ನು ಹಿಡಿಯಲು ನಾನು ನಿಮಗೆ ಸಹಾಯ ಮಾಡಿದರೆ ನೀವು ನನಗೇನು ಕೊಡುವಿರಿ?’ ಎಂದು ಕೇಳಿದ್ದನು. ಅದಕ್ಕವರು, ‘ಮೂವತ್ತು ಬೆಳ್ಳಿ ನಾಣ್ಯಗಳನ್ನು ಕೊಡುತ್ತೇವೆ’ ಎಂದರು. ಆದುದರಿಂದ ಆ ಜನರನ್ನು ಯೇಸುವಿನ ಬಳಿಗೆ ಕರೆತರಲು ಯೂದನು ಈಗ ಹೋಗುತ್ತಿದ್ದಾನೆ. ಎಂಥ ದ್ರೋಹ ಅಲ್ಲವೇ?

ಪಸ್ಕದೂಟವು ಮುಗಿಯುತ್ತದೆ. ಆದರೆ ಯೇಸು ಈಗ ಇನ್ನೊಂದು ವಿಶೇಷ ಭೋಜನವನ್ನು ಆರಂಭಿಸುತ್ತಾನೆ. ಅವನು ರೊಟ್ಟಿಯನ್ನು ತೆಗೆದುಕೊಂಡು ಮುರಿದು ತನ್ನ ಅಪೊಸ್ತಲರಿಗೆ ಕೊಡುತ್ತಾ, ‘ತಿನ್ನಿರಿ, ಯಾಕೆಂದರೆ ಇದು ನಿಮಗೋಸ್ಕರ ಕೊಡಲಾಗುವ ನನ್ನ ದೇಹವನ್ನು ಸೂಚಿಸುತ್ತದೆ’ ಅಂದನು. ಅನಂತರ ಅವನು ದ್ರಾಕ್ಷಾಮದ್ಯದ ಪಾತ್ರೆಯನ್ನು ತೆಗೆದು ಅವರಿಗೆ ಕೊಟ್ಟು, ‘ಕುಡಿಯಿರಿ, ಯಾಕೆಂದರೆ ಇದು ನಿಮಗೋಸ್ಕರ ಸುರಿಸಲ್ಪಡುವ ನನ್ನ ರಕ್ತವನ್ನು ಸೂಚಿಸುತ್ತದೆ’ ಎಂದು ಹೇಳಿದನು. ಈ ವಿಶೇಷ ಭೋಜನವನ್ನು ಬೈಬಲ್‌ ‘ಕರ್ತನ ಸಂಧ್ಯಾ ಭೋಜನ’ ಅಥವಾ ‘ಕರ್ತನ ರಾತ್ರಿ ಭೋಜನ’ ಎಂದು ಕರೆಯುತ್ತದೆ.

ಇಸ್ರಾಯೇಲ್ಯರು ಪಸ್ಕದೂಟವನ್ನು ಮಾಡಲು ಕಾರಣವೇನೆಂದರೆ, ಐಗುಪ್ತದಲ್ಲಿ ದೇವದೂತನು ಅವರ ಮನೆಗಳನ್ನು ‘ದಾಟಿಹೋಗಿ’ ಐಗುಪ್ತ್ಯರ ಮನೆಗಳಲ್ಲಿದ್ದ ಚೊಚ್ಚಲ ಮಕ್ಕಳನ್ನು ಸಂಹರಿಸಿದ ಆ ಸಮಯವನ್ನು ಜ್ಞಾಪಿಸಿಕೊಳ್ಳುವುದಕ್ಕಾಗಿತ್ತು. ಈಗಲಾದರೋ ಯೇಸು ತನ್ನ ಹಿಂಬಾಲಕರು ತನ್ನನ್ನು ಮತ್ತು ತಾನು ಅವರಿಗೋಸ್ಕರ ಹೇಗೆ ಜೀವವನ್ನು ಕೊಟ್ಟೆನೆಂಬುದನ್ನು ನೆನಪಿಸಿಕೊಳ್ಳುವಂತೆ ಬಯಸುತ್ತಾನೆ. ಆದುದರಿಂದಲೇ ಈ ವಿಶೇಷ ಭೋಜನವನ್ನು ಪ್ರತಿ ವರ್ಷ ಆಚರಿಸುವಂತೆ ಅವನು ಅವರಿಗೆ ಹೇಳುತ್ತಾನೆ.

ಕರ್ತನ ಸಂಧ್ಯಾ ಭೋಜನವನ್ನು ಮಾಡಿದ ಮೇಲೆ ಯೇಸು ತನ್ನ ಶಿಷ್ಯರಿಗೆ ಧೈರ್ಯವಾಗಿರುವಂತೆ ಮತ್ತು ನಂಬಿಕೆಯಲ್ಲಿ ದೃಢರಾಗಿರುವಂತೆ ಹೇಳುತ್ತಾನೆ. ಕೊನೆಗೆ, ಅವರು ದೇವರಿಗೆ ಕೀರ್ತನೆಗಳನ್ನು ಹಾಡಿ ಹೊರಟುಹೋಗುತ್ತಾರೆ. ಈಗ ರಾತ್ರಿ ಬಹಳ ಹೊತ್ತಾಗಿದೆ, ಪ್ರಾಯಶಃ ಮಧ್ಯರಾತ್ರಿ ಕಳೆದಿದೆ. ಈಗ ಅವರು ಎಲ್ಲಿಗೆ ಹೋಗುತ್ತಾರೆಂದು ನಾವು ನೋಡೋಣ.

ಮತ್ತಾಯ 26:14-30; ಲೂಕ 22:1-39; ಯೋಹಾನ 13 ರಿಂದ 17 ಅಧ್ಯಾಯಗಳು; 1 ಕೊರಿಂಥ 11:20.




ಅಧ್ಯಯನ ಪ್ರಶ್ನೆಗಳು











^ (1 ಕೊರಿಂ. 11:20) ಆದುದರಿಂದ ನೀವು ಒಂದು ಸ್ಥಳದಲ್ಲಿ ಕೂಡಿಬರುವಾಗ ಕರ್ತನ ಸಂಧ್ಯಾ ಭೋಜನವನ್ನು ತಿನ್ನಲು ಸಾಧ್ಯವಾಗು​ವುದಿಲ್ಲ.

ಅಧ್ಯಾಯ 100

ತೋಟದಲ್ಲಿ ಯೇಸು





ಮಾಳಿಗೆಯ ಕೋಣೆಯಿಂದ ಹೊರಟು ಯೇಸು ಮತ್ತು ಅವನ ಅಪೊಸ್ತಲರು ಈ ಗೆತ್ಸೇಮನೆ ತೋಟಕ್ಕೆ ಬರುತ್ತಾರೆ. ಅವರು ಮುಂಚೆ ಅನೇಕ ಸಲ ಇಲ್ಲಿಗೆ ಬಂದಿದ್ದರು. ಈಗ ಯೇಸು ಅವರಿಗೆ ಎಚ್ಚರವಾಗಿದ್ದು ಪ್ರಾರ್ಥಿಸುವಂತೆ ಹೇಳುತ್ತಾನೆ. ಅನಂತರ ಅವನು ತುಸು ದೂರ ಹೋಗಿ ಬೋರಲ ಬಿದ್ದು ಪ್ರಾರ್ಥಿಸುತ್ತಾನೆ.

ತರುವಾಯ ಯೇಸು ತನ್ನ ಅಪೊಸ್ತಲರ ಬಳಿಗೆ ಬರುತ್ತಾನೆ. ಅವರು ಏನು ಮಾಡುತ್ತಿದ್ದಾರೆಂದು ನೀವೆಣಿಸುತ್ತೀರಿ? ನಿದ್ದೆ ಮಾಡುತ್ತಿದ್ದಾರೆ! ಎಚ್ಚರವಾಗಿರಬೇಕೆಂದು ಮೂರು ಸಲ ಯೇಸು ಅವರಿಗೆ ಹೇಳುತ್ತಾನೆ. ಆದರೆ ಒಂದೊಂದು ಸಲ ಪ್ರಾರ್ಥನೆ ಮಾಡಿ ಹಿಂದೆ ಬಂದು ನೋಡಿದಾಗಲೂಅವರು ನಿದ್ದೆ ಮಾಡುತ್ತಿರುತ್ತಾರೆ. ಕೊನೆಯ ಸಲ ಯೇಸು ಹಿಂದಿರುಗಿದಾಗ ಅನ್ನುವುದು: ‘ಇಂಥ ಒಂದು ಸಮಯದಲ್ಲಿ ನೀವು ಹೇಗೆ ನಿದ್ದೆಹೋಗಬಲ್ಲಿರಿ? ನಾನು ಶತ್ರುಗಳ ಕೈಗೆ ಒಪ್ಪಿಸಲ್ಪಡುವ ಗಳಿಗೆ ಬಂದಿದೆ.’

ಅದೇ ಕ್ಷಣದಲ್ಲಿ ಜನರ ದೊಡ್ಡ ಗುಂಪಿನ ಗದ್ದಲವು ಕೇಳಿಸುತ್ತದೆ. ನೋಡಿರಿ! ಜನರು ಕತ್ತಿ, ದೊಣ್ಣೆಗಳೊಂದಿಗೆ ಬರುತ್ತಿದ್ದಾರೆ! ಬೆಳಕಿಗಾಗಿ ಅವರು ಪಂಜುಗಳನ್ನು ಹಿಡಿದಿದ್ದಾರೆ. ಅವರು ಹತ್ತಿರಕ್ಕೆ ಬಂದಾಗ, ಯಾರೋ ಒಬ್ಬನು ಗುಂಪಿನೊಳಗಿಂದ ಯೇಸುವಿನ ಪಕ್ಕಕ್ಕೆ ಬರುತ್ತಾನೆ. ನೀವಿಲ್ಲಿ ನೋಡುವ ಹಾಗೆ ಅವನು ಯೇಸುವಿಗೆ ಮುದ್ದಿಡುತ್ತಾನೆ. ಅವನು ಇಸ್ಕರಿಯೋತ ಯೂದನೇ! ಅವನು ಯೇಸುವಿಗೆ ಮುದ್ದಿಡುವುದೇಕೆ?

ಯೇಸು ಕೇಳುವುದು: ‘ಯೂದನೇ, ಮುದ್ದಿಟ್ಟು ನನ್ನನ್ನು ಹಿಡಿದುಕೊಡುತ್ತಿಯಾ?’ ಹೌದು, ಮುದ್ದಿಟ್ಟದ್ದು ಯೇಸುವನ್ನು ಹಿಡುಕೊಡಲು ಒಂದು ಗುರುತಾಗಿತ್ತು. ಯೂದನೊಂದಿಗಿರುವ ಈ ಜನರ ಗುಂಪು ಯಾರನ್ನು ಹಿಡಿಯಲು ಬಂದಿದ್ದರೋ ಆ ಯೇಸು ಇವನೇ ಎಂದು ಅವರಿಗೆ ಅದರಿಂದ ತಿಳಿಯುತ್ತದೆ. ಆಗ ಯೇಸುವಿನ ಶತ್ರುಗಳು ಅವನನ್ನು ಹಿಡಿಯಲು ಮುಂದೆ ಬರುತ್ತಾರೆ. ಆದರೆ ಅದನ್ನು ತಡೆಯಲಿಕ್ಕಾಗಿ ಹೋರಾಡಲು ಪೇತ್ರನು ಸಿದ್ಧನಾಗಿದ್ದಾನೆ. ತಾನು ತಂದ ಕತ್ತಿಯಿಂದ ಅವನು ತನ್ನ ಹತ್ತಿರದಲ್ಲಿದ್ದ ಮನುಷ್ಯನನ್ನು ಹೊಡೆಯುತ್ತಾನೆ. ಕತ್ತಿಯು ಮನುಷ್ಯನ ತಲೆಯನ್ನು ತುಸು ತಪ್ಪಿ ಬಲಕಿವಿಯನ್ನು ಕತ್ತರಿಸಿಬಿಡುತ್ತದೆ. ಆದರೆ ಯೇಸು ಆ ಮನುಷ್ಯನ ಕಿವಿಯನ್ನು ಮುಟ್ಟಿ ಗುಣಪಡಿಸುತ್ತಾನೆ.

ಯೇಸು ಪೇತ್ರನಿಗೆ ‘ನಿನ್ನ ಕತ್ತಿಯನ್ನು ತಿರಿಗಿ ಒರೆಯಲ್ಲಿ ಸೇರಿಸು. ನನ್ನನ್ನು ರಕ್ಷಿಸಲು ಸಾವಿರಾರು ದೇವದೂತರನ್ನು ಕಳುಹಿಸಿಕೊಡುವಂತೆ ನನ್ನ ತಂದೆಯನ್ನು ನಾನು ಕೇಳಿಕೊಳ್ಳಸಾಧ್ಯವೆಂದು ನಿನಗೆ ಗೊತ್ತಿಲ್ಲವೇ?’ ಎಂದು ಹೇಳುತ್ತಾನೆ. ಹೌದು, ಅವನು ಹಾಗೆ ಕೇಳಿಕೊಳ್ಳಬಹುದಿತ್ತು. ಹಾಗಿದ್ದರೂ ದೇವದೂತರನ್ನು ಕಳುಹಿಸಿಕೊಡುವಂತೆ ಯೇಸು ದೇವರನ್ನು ಕೇಳುವುದಿಲ್ಲ. ಯಾಕೆಂದರೆ ಶತ್ರುಗಳು ಅವನನ್ನು ಹಿಡಿಯುವ ಸಮಯವು ಬಂದಿದೆಯೆಂದು ಅವನಿಗೆ ತಿಳಿದದೆ. ಆದುದರಿಂದ ಅವರು ತನ್ನನ್ನು ಹಿಡಿದುಕೊಂಡು ಹೋಗುವಂತೆ ಬಿಟ್ಟುಕೊಡುತ್ತಾನೆ. ಈಗ ಯೇಸುವಿಗೆ ಏನಾಗುತ್ತದೆಂದು ನಾವು ನೋಡೋಣ.

ಮತ್ತಾಯ 26:36-56; ಲೂಕ 22:39-53; ಯೋಹಾನ 18:1-12.

ಯೇಸು ಕೊಲ್ಲಲ್ಪಡುತ್ತಾನೆ





ಇಲ್ಲಿ ನಡಿಯುತ್ತಿರುವ ಭೀಕರ ಸಂಗತಿಯನ್ನು ನೋಡಿರಿ! ಯೇಸುವನ್ನು ಕೊಲ್ಲುತ್ತಿದ್ದಾರೆ. ಅವನನ್ನು ಒಂದು ಕಂಬದ ಮೇಲೆ ತೂಗುಹಾಕಿ ಅವನ ಕೈಗಳಿಗೆ ಮತ್ತು ಕಾಲುಗಳಿಗೆ ಮೊಳೆಗಳನ್ನು ಜಡಿದಿದ್ದಾರೆ. ಇವರು ಯಾಕೆ ಯೇಸುವಿಗೆ ಹೀಗೆ ಮಾಡುತ್ತಿದ್ದಾರೆ?

ಯಾಕೆಂದರೆ ಕೆಲವು ಜನರು ಯೇಸುವನ್ನು ದ್ವೇಷಿಸುತ್ತಾರೆ. ಅವರು ಯಾರೆಂದು ನಿಮಗೆ ತಿಳಿದಿದೆಯೇ? ಅವರಲ್ಲಿ ಒಬ್ಬನು ದುಷ್ಟ ದೇವದೂತನಾದ ಪಿಶಾಚನಾದ ಸೈತಾನನು. ಆದಾಮಹವ್ವರು ಯೆಹೋವ ದೇವರಿಗೆ ಅವಿಧೇಯರಾಗುವಂತೆ ಮಾಡಿದವನು ಅವನೇ. ಯೇಸುವಿನ ಶತ್ರುಗಳು ಈ ಭೀಕರ ಪಾತಕವನ್ನು ಮಾಡುವಂತೆ ಪ್ರೇರೇಪಿಸಿದವನೂ ಸೈತಾನನೇ.

ಯೇಸು ಇಲ್ಲಿ ಕಂಬಕ್ಕೆ ಜಡಿಯಲ್ಪಡುವ ಮುಂಚೆ ಕೂಡ ಅವನ ಶತ್ರುಗಳು ಅವನನ್ನು ಕೀಳಾಗಿ ಉಪಚರಿಸುತ್ತಾರೆ. ಅವರು ಗೆತ್ಸೇಮನೆ ತೋಟಕ್ಕೆ ಬಂದು ಅವನನ್ನು ಹೇಗೆ ಹಿಡಿದೊಯ್ದರೆಂಬದನ್ನು ನೆನಪಿಸಿಕೊಳ್ಳಿ. ಆ ಶತ್ರುಗಳು ಯಾರಾಗಿದ್ದರು? ಹೌದು, ಅವರು ಧಾರ್ಮಿಕ ಮುಖಂಡರಾಗಿದ್ದರು. ಈಗ, ಮುಂದೇನಾಗುತ್ತದೆಂದು ನಾವು ನೋಡೋಣ.

ಆ ಧಾರ್ಮಿಕ ಮುಖಂಡರು ಯೇಸುವನ್ನು ಹಿಡಿದುಕೊಂಡು ಹೋದಾಗ ಅವನ ಅಪೊಸ್ತಲರು ಅಲ್ಲಿಂದ ಓಡಿಹೋಗುತ್ತಾರೆ. ಯೇಸುವನ್ನು ಶತ್ರುಗಳೊಂದಿಗೆ ಒಂಟಿಗನಾಗಿ ಬಿಟ್ಟು ಹೋಗುತ್ತಾರೆ. ಯಾಕೆಂದರೆ ಅವರು ಹೆದರುತ್ತಾರೆ. ಆದರೆ ಅಪೊಸ್ತಲರಾದ ಪೇತ್ರ ಮತ್ತು ಯೋಹಾನರು ಹೆಚ್ಚು ದೂರ ಓಡಿಹೋಗುವುದಿಲ್ಲ. ಅವರು ಯೇಸುವಿಗೆ ಏನು ಸಂಭವಿಸುತ್ತದೆಂದು ನೋಡಲು ದೂರದಿಂದಲೇ ಹಿಂದೆ ಹಿಂದೆ ಹಿಂಬಾಲಿಸುತ್ತಾರೆ.

ಯಾಜಕರು ಯೇಸುವನ್ನು ಈ ಮುಂಚೆ ಮಹಾಯಾಜಕನಾಗಿದ್ದ ವೃದ್ಧ ಅನ್ನನ ಬಳಿಗೆ ಕರೆತರುತ್ತಾರೆ. ಜನರ ಗುಂಪು ಇಲ್ಲಿ ಸ್ವಲ್ಪ ಹೊತ್ತು ಇದ್ದು, ಅನಂತರ ಈಗ ಮಹಾಯಾಜಕನಾಗಿರುವ ಕಾಯಫನ ಬಳಿಗೆ ಒಯ್ಯುತ್ತಾರೆ. ಅವನ ಮನೆಯಲ್ಲಿ ಅನೇಕ ಧಾರ್ಮಿಕ ಮುಖಂಡರು ಒಟ್ಟುಸೇರಿರುತ್ತಾರೆ.

ಕಾಯಫನ ಮನೆಯಲ್ಲಿ ಅವರು ಒಂದು ವಿಚಾರಣೆ ನಡಿಸುತ್ತಾರೆ. ಆಗ ಯೇಸುವಿನ ಮೇಲೆ ಸುಳ್ಳುಸಾಕ್ಷಿಗಳನ್ನು ಹೇಳಲು ಜನರನ್ನು ಕರೆತರುತ್ತಾರೆ. ‘ಯೇಸುವಿಗೆ ಮರಣ ದಂಡನೆ ವಿಧಿಸಬೇಕು’ ಎನ್ನುತ್ತಾರೆ ಆ ಧಾರ್ಮಿಕ ಮುಖಂಡರೆಲ್ಲರು. ಅನಂತರ ಅವರು ಯೇಸುವಿನ ಮುಖದ ಮೇಲೆ ಉಗುಳಿ, ಅವನನ್ನು ತಮ್ಮ ಮುಷ್ಟಿಗಳಿಂದ ಗುದ್ದುತ್ತಾರೆ.

ಇದೆಲ್ಲವೂ ನಡಿಯುತ್ತಿರುವಾಗ ಪೇತ್ರನು ಹೊರಗೆ ಅಂಗಳದಲ್ಲಿ ಕೂತಿರುತ್ತಾನೆ. ಆ ರಾತ್ರಿ ತುಂಬ ಚಳಿಯಾದ್ದರಿಂದ ಜನರು ಬೆಂಕಿಹೊತ್ತಿಸಿ, ಸುತ್ತಲೂ ಚಳಿಕಾಯಿಸಿಕೊಂಡು ಕೂತಿರುತ್ತಾರೆ. ಆಗ ದಾಸಿಯೊಬ್ಬಳು ಪೇತ್ರನನ್ನು ನೋಡಿ, ‘ಇವನು ಸಹ ಯೇಸುವಿನ ಸಂಗಡ ಇದ್ದವನು’ ಅನ್ನುತ್ತಾಳೆ.

ಅದಕ್ಕೆ ಪೇತ್ರನು, ‘ಇಲ್ಲ, ನಾನು ಅವನ ಸಂಗಡ ಇರಲಿಲ್ಲ!’ ಎಂದು ಉತ್ತರಿಸುತ್ತಾನೆ.

ಅವನು ಯೇಸುವಿನ ಸಂಗಡ ಇದ್ದವನೆಂದು ಜನರು ಮೂರು ಸಲ ಪೇತ್ರನಿಗೆ ಹೇಳುತ್ತಾರೆ. ಆದರೆ ಪೇತ್ರನು ಪ್ರತಿ ಸಲವೂ ಇಲ್ಲ, ಅದು ಸತ್ಯವಲ್ಲವೆಂದು ಹೇಳುತ್ತಾನೆ. ಪೇತ್ರನು ಇದನ್ನು ಮೂರನೆಯ ಸಲ ಹೇಳುವಾಗ ಯೇಸು ಹಿಂದಿರುಗಿ ಅವನನ್ನು ದೃಷ್ಟಿಸಿ ನೋಡುತ್ತಾನೆ. ಆಗ ಪೇತ್ರನಿಗೆ ಹೀಗೆ ಸುಳ್ಳು ಹೇಳಿದ್ದಕ್ಕಾಗಿ ದುಃಖ ಉಮ್ಮಿಳಿಸಿ ಬರುತ್ತದೆ. ಅವನು ಹೊರಗೆ ಹೋಗಿ ಬಹು ವ್ಯಥೆಪಟ್ಟು ಅಳುತ್ತಾನೆ.

ಶುಕ್ರವಾರ ಬೆಳಗ್ಗೆ ಬೆಳಕಾಗುತ್ತಿದ್ದಂತೆ ಯಾಜಕರು ಯೇಸುವನ್ನು ನ್ಯಾಯವಿಚಾರಣೆ ಮಾಡುವ ಸನ್ಹೇದ್ರಿನ್‌ ಎಂಬ ದೊಡ್ಡ ಸಭಾಂಗಣಕ್ಕೆ ಕರೆದುಕೊಂಡು ಹೋಗುತ್ತಾರೆ. ಅವನನ್ನು ಏನು ಮಾಡಬೇಕೆಂಬುದರ ಕುರಿತು ಅವರು ಇಲ್ಲಿ ಮಾತುಕತೆ ನಡಿಸುತ್ತಾರೆ. ಬಳಿಕ ಅವನನ್ನು ಯೂದಾಯ ಪ್ರದೇಶದ ಅಧಿಪತಿಯಾದ ಪೊಂತ್ಯ ಪಿಲಾತನ ಬಳಿಗೆ ಒಯ್ಯುತ್ತಾರೆ.

‘ಇವನು ಕೆಟ್ಟ ಮನುಷ್ಯನು, ಇವನನ್ನು ಕೊಲ್ಲಬೇಕು’ ಎಂದು ಯಾಜಕರು ಪಿಲಾತನಿಗೆ ಹೇಳುತ್ತಾರೆ. ಯೇಸುವಿಗೆ ಪ್ರಶ್ನೆಗಳನ್ನು ಕೇಳಿದ ಬಳಿಕ ಪಿಲಾತನು ಅನ್ನುವುದು: ‘ಇವನು ಕೆಟ್ಟದ್ದೇನನ್ನೂ ಮಾಡಿದವನಂತೆ ನನಗೆ ಕಾಣಿಸುವುದಿಲ್ಲ.’ ಅನಂತರ ಪಿಲಾತನು ಯೇಸುವನ್ನು ಹೆರೋದ ಅಂತಿಪ್ಪನ ಬಳಿಗೆ ಕಳುಹಿಸುತ್ತಾನೆ. ಹೆರೋದನು ಗಲಿಲಾಯದ ಅಧಿಪತಿ. ಆದರೆ ಅವನಿರುವುದು ಯೆರೂಸಲೇಮಿನಲ್ಲಿ. ಅಲ್ಲಿಗೆ ಹೋದಾಗ ಹೆರೋದನು ಸಹ ಯೇಸುವಿನಲ್ಲಿ ಯಾವ ತಪ್ಪನ್ನೂ ಕಾಣುವುದಿಲ್ಲ. ಆದುದರಿಂದ ಅವನು ಯೇಸುವನ್ನು ಪುನಃ ಪಿಲಾತನ ಬಳಿಗೆ ಕಳುಹಿಸುತ್ತಾನೆ.

ಪಿಲಾತನು ಯೇಸುವನ್ನು ಬಿಟ್ಟುಬಿಡಲು ಬಯಸುತ್ತಾನೆ. ಆದರೆ ಅವನ ಬದಲಿಗೆ ಇನ್ನೊಬ್ಬ ಸೆರೆಯಾಳನ್ನು ಬಿಡಿಸಲು ಯೇಸುವಿನ ಶತ್ರುಗಳು ಬಯಸುತ್ತಾರೆ. ಆ ಮನುಷ್ಯನು ಕಳ್ಳನಾದ ಬರಬ್ಬನು. ಸುಮಾರು ಮಧ್ಯಾಹ್ನದ ಹೊತ್ತಿಗೆ ಪಿಲಾತನು ಯೇಸುವನ್ನು ಹೊರಗೆ ತರುತ್ತಾನೆ. ಅವನು ಜನರಿಗೆ, ‘ಇಗೋ! ನಿಮ್ಮ ಅರಸನು!’ ಅನ್ನುತ್ತಾನೆ. ಆದರೆ ಮಹಾಯಾಜಕರು, ‘ಅವನನ್ನು ತೆಗೆದುಕೊಂಡು ಹೋಗು! ಅವನನ್ನು ಕೊಲ್ಲಿಸು! ಕೊಲ್ಲಿಸು!’ ಎಂದು ಕೂಗಾಡುತ್ತಾರೆ. ಆದುದರಿಂದ ಪಿಲಾತನು ಬರಬ್ಬನನ್ನು ಬಿಡುಗಡೆಮಾಡುತ್ತಾನೆ. ಯೇಸುವನ್ನು ಕೊಲ್ಲಲು ತೆಗೆದುಕೊಂಡು ಹೋಗುತ್ತಾರೆ.

ಶುಕ್ರವಾರ ಮಧ್ಯಾಹ್ನ ಯೇಸುವನ್ನು ಕಂಬಕ್ಕೆ ಜಡಿಯುತ್ತಾರೆ. ಅಲ್ಲದೆ, ಯೇಸುವಿನ ಬಲಗಡೆಯಲ್ಲಿ ಒಬ್ಬ ಕಳ್ಳನನ್ನು ಮತ್ತು ಎಡಗಡೆಯಲ್ಲಿ ಮತ್ತೊಬ್ಬ ಕಳ್ಳನನ್ನು ಕಂಭದಲ್ಲಿ ತೂಗುಹಾಕುತ್ತಾರೆ. ಆದರೆ, ನೀವು ಅವರನ್ನು ಚಿತ್ರದಲ್ಲಿ ಕಾಣುವುದಿಲ್ಲ. ಯೇಸು ಸಾಯುವುದಕ್ಕೆ ತುಸು ಮುಂಚಿತವಾಗಿ ಆ ಕಳ್ಳರಲ್ಲಿ ಒಬ್ಬನು ಯೇಸುವಿಗೆ, ‘ನೀನು ರಾಜ್ಯಾಧಿಕಾರವನ್ನು ಪಡೆದವನಾಗಿ ಬರುವಾಗ ನನ್ನನ್ನು ನೆನಪಿಸಿಕೋ’ ಎಂದು ಹೇಳುತ್ತಾನೆ. ಆಗ ಯೇಸು ‘ನೀನು ನನ್ನೊಂದಿಗೆ ಪರದೈಸಿನಲ್ಲಿರುವಿ ಎಂದು ನಿನಗೆ ಸತ್ಯವಾಗಿ ಹೇಳುತ್ತೇನೆ’ ಎಂದುತ್ತರಿಸುತ್ತಾನೆ.

ಅದೊಂದು ಆಶ್ಚರ್ಯಕರ ವಾಗ್ದಾನ ಅಲ್ಲವೇ? ಯೇಸು ಯಾವ ಪರದೈಸಿನ ಕುರಿತು ಮಾತಾಡುತ್ತಿದ್ದಾನೆಂದು ನಿಮಗೆ ಗೊತ್ತೋ? ಆದಿಯಲ್ಲಿ ದೇವರು ಮಾಡಿದ್ದ ಪರದೈಸ್‌ ಎಲ್ಲಿತ್ತು? ಭೂಮಿಯಲ್ಲೇ ಅಲ್ಲವೇ? ಯೇಸು ಪರಲೋಕದಿಂದ ಈ ಭೂಮಿಯ ಮೇಲೆ ರಾಜನಾಗಿ ಆಳುವಾಗ ಹೊಸ ಪರದೈಸಿನಲ್ಲಿ ಆನಂದಿಸುವುದಕ್ಕಾಗಿ ಈ ಮನುಷ್ಯನನ್ನು ಪುನಃ ಬದುಕಿಸುವನು. ಇದು ನಮಗೆಷ್ಟು ಸಂತೋಷದ ವಿಷಯವಾಗಿದೆ, ಅಲ್ಲವೇ?

ಮತ್ತಾಯ 26:57-75; 27:1-50; ಲೂಕ 22:54-71; 23:1-49; ಯೋಹಾನ 18:12-40; 19:1-30.

ಭಾಗ 7

ಯೇಸುವಿನ ಪುನರುತ್ಥಾನದಿಂದ ಪೌಲನ ಸೆರೆವಾಸದ ತನಕ





ಯೇಸು ತನ್ನ ಮರಣದ ನಂತರ ಮೂರನೆಯ ದಿನದಲ್ಲಿ ಪುನರುತ್ಥಾನಗೊಳಿಸಲ್ಪಟ್ಟನು. ಆ ದಿನದಲ್ಲಿ ಅವನು ತನ್ನ ಹಿಂಬಾಲಕರಿಗೆ ಐದು ಬೇರೆ ಬೇರೆ ಸಂದರ್ಭಗಳಲ್ಲಿ ಕಾಣಿಸಿಕೊಂಡನು. 40 ದಿನಗಳ ತನಕ ಅವನು ಅವರಿಗೆ ಪದೇ ಪದೇ ಕಾಣಿಸಿಕೊಂಡನು. ಅನಂತರ, ತನ್ನ ಕೆಲವು ಶಿಷ್ಯರು ನೋಡುತ್ತಿದ್ದಂತೆಯೇ ಯೇಸು ಪರಲೋಕಕ್ಕೆ ಏರಿಹೋದನು. ಹತ್ತು ದಿನಗಳ ತರುವಾಯ ಯೆರೂಸಲೇಮಿನಲ್ಲಿದ್ದ ಯೇಸುವಿನ ಹಿಂಬಾಲಕರ ಮೇಲೆ ದೇವರು ಪವಿತ್ರಾತ್ಮವನ್ನು ಸುರಿಸಿದನು.

ತದನಂತರ, ದೇವರ ಶತ್ರುಗಳು ಅಪೊಸ್ತಲರನ್ನು ಸೆರೆಮನೆಯೊಳಗೆ ಹಾಕಿಸಿದರು. ಆದರೆ ಒಬ್ಬ ದೇವದೂತನು ಅವರನ್ನು ಬಿಡಿಸಿದನು. ಶಿಷ್ಯ ಸ್ತೆಫನನು ವಿರೋಧಿಗಳಿಂದ ಕಲ್ಲೆಸೆಯಲ್ಪಟ್ಟು ಕೊಲ್ಲಲ್ಪಟ್ಟನು. ಆದರೆ ಆ ವಿರೋಧಿಗಳಲ್ಲಿ ಒಬ್ಬನನ್ನು ಯೇಸು ಹೇಗೆ ತನ್ನ ವಿಶೇಷ ಸೇವಕನಾಗಿ ಆರಿಸಿಕೊಂಡನೆಂದು ನಾವು ಕಲಿಯುತ್ತೇವೆ. ಅಪೊಸ್ತಲ ಪೌಲನೆಂದು ಪ್ರಸಿದ್ಧನಾದವನೇ ಅವನು. ಯೇಸುವಿನ ಮರಣದ ಮೂರುವರೆ ವರ್ಷಗಳ ನಂತರ ಯೆಹೂದ್ಯನಲ್ಲದ ಕೊರ್ನೇಲ್ಯನಿಗೂ ಅವನ ಮನೆಯವರಿಗೂ ಸುವಾರ್ತೆಯನ್ನು ಸಾರುವಂತೆ ದೇವರು ಅಪೊಸ್ತಲ ಪೇತ್ರನನ್ನು ಕಳುಹಿಸಿದನು.

ಸುಮಾರು 13 ವರ್ಷಗಳಾದ ಮೇಲೆ ಪೌಲನು ತನ್ನ ಮೊದಲನೆಯ ಸಾರುವ ಸಂಚಾರವನ್ನು ಪ್ರಾರಂಭಿಸಿದನು. ಅವನ ಎರಡನೆಯ ಸಂಚಾರದಲ್ಲಿ ತಿಮೊಥೆಯನು ಪೌಲನನ್ನು ಜೊತೆಗೂಡಿದನು. ದೇವರ ಸೇವೆಯಲ್ಲಿ ಪೌಲನಿಗೆ ಮತ್ತು ಅವನ ಸಂಚಾರ ಸಂಗಡಿಗರಿಗಾದ ಅನೇಕ ರೋಮಾಂಚಕ ಸಮಯಗಳ ಕುರಿತು ನಾವು ಕಲಿಯುತ್ತೇವೆ. ಕೊನೆಗೆ, ಪೌಲನು ರೋಮಿನಲ್ಲಿ ಸೆರೆಮನೆಗೆ ಹಾಕಲ್ಪಟ್ಟನು. ಎರಡು ವರ್ಷಗಳ ಬಳಿಕ ಅವನು ಬಿಡಿಸಲ್ಪಟ್ಟನು. ಆದರೆ ಅವನು ಪುನಃ ಸೆರೆಗೆ ಹಾಕಲ್ಪಟ್ಟು ಕೊಲ್ಲಲ್ಪಟ್ಟನು. ಭಾಗ ಏಳರ ಘಟನೆಗಳು ಸುಮಾರು 32 ವರ್ಷಗಳ ಕಾಲಾವಧಿಯಲ್ಲಿ ನಡೆದವು.

ಅಧ್ಯಾಯ 102

ಯೇಸು ಜೀವದಿಂದಿದ್ದಾನೆ





ಈ ಚಿತ್ರದಲ್ಲಿರುವ ಸ್ತ್ರೀ ಮತ್ತು ಇಬ್ಬರು ಪುರುಷರು ಯಾರೆಂದು ನಿಮಗೆ ಗೊತ್ತೇ? ಈ ಸ್ತ್ರೀ ಯೇಸುವಿನ ಶಿಷ್ಯೆಯಾಗಿದ್ದಾಳೆ. ಅವಳ ಹೆಸರು ಮಗ್ದಲದ ಮರಿಯ. ಬಿಳಿ ವಸ್ತ್ರ ತೊಟ್ಟಿರುವ ಈ ಪುರುಷರು ದೇವದೂತರು. ಮರಿಯಳು ನೋಡುತ್ತಿರುವ ಈ ಚಿಕ್ಕ ಕೋಣೆ ಯೇಸು ಸತ್ತ ಮೇಲೆ ಅವನ ದೇಹವನ್ನು ಇಟ್ಟಿದ್ದ ಸ್ಥಳ. ಅದನ್ನು ಸಮಾಧಿ ಎಂದು ಕರೆಯುತ್ತಾರೆ. ಆದರೆ ಈಗ ಆಶ್ಚರ್ಯವೇನೆಂದರೆ ಯೇಸುವಿನ ದೇಹ ಅಲ್ಲಿ ಇಲ್ಲ! ಅದನ್ನು ಯಾರು ತೆಗೆದುಕೊಂಡುಹೋದರು? ನಾವು ನೋಡೋಣ.

ಯೇಸು ಸತ್ತ ನಂತರ ಯಾಜಕರು ಪಿಲಾತನ ಬಳಿಗೆ ಹೋಗಿ, ‘ಯೇಸು ಬದುಕಿದ್ದಾಗ ತಾನು ಮೂರು ದಿನದ ಮೇಲೆ ಏಳುತ್ತೇನೆ ಎಂದು ಹೇಳಿದ್ದನು. ಆದಕಾರಣ ಸಮಾಧಿಯನ್ನು ಭದ್ರಮಾಡಿ ಕಾಯುವದಕ್ಕೆ ಅಪ್ಪಣೆಕೊಡು. ಆಗ ಅವನ ಶಿಷ್ಯರು ಬಂದು ಅವನ ದೇಹವನ್ನು ಕದ್ದುಕೊಂಡು ಹೋಗಿ, ಸತ್ತವನು ಬದುಕಿ ಬಂದಿದ್ದಾನೆಂದು ಹೇಳುವುದಕ್ಕಾಗದು’ ಎಂದು ಹೇಳುತ್ತಾರೆ. ಅದಕ್ಕೆ ಪಿಲಾತನು ಸಮಾಧಿಯನ್ನು ಕಾಯಲು ಸೈನಿಕರನ್ನು ಏರ್ಪಾಡುಮಾಡುವಂತೆ ಯಾಜಕರಿಗೆ ಒಪ್ಪಿಗೆಕೊಡುತ್ತಾನೆ.

ಆದರೆ ಯೇಸು ಸತ್ತ ಮೂರನೆಯ ದಿನ ಬೆಳಗ್ಗೆ ಯೆಹೋವನ ಒಬ್ಬ ದೂತನು ಥಟ್ಟನೆ ಬಂದು ಸಮಾಧಿಯ ಬಾಗಿಲಲ್ಲಿದ್ದ ಕಲ್ಲನ್ನು ದೂರ ಉರುಳಿಸುತ್ತಾನೆ. ಸೈನಿಕರು ಎಷ್ಟು ಹೆದರುತ್ತಾರೆಂದರೆ ಅವರಿಗೆ ಚಲಿಸಲಾಗುವುದಿಲ್ಲ. ಕೊನೆಗೆ, ಅವರು ಸಮಾಧಿಯೊಳಗೆ ನೋಡಿದರೆ ಯೇಸುವಿನ ದೇಹ ಅಲ್ಲಿಲ್ಲ! ಕೆಲವು ಸೈನಿಕರು ಪಟ್ಟಣಕ್ಕೆ ಹೋಗಿ ಯಾಜಕರಿಗೆ ನಡೆದದ್ದನ್ನು ತಿಳಿಸುತ್ತಾರೆ. ಆ ಕೆಟ್ಟ ಯಾಜಕರು ಏನು ಮಾಡುತ್ತಾರೆಂದು ನಿಮಗೆ ಗೊತ್ತೋ? ಅವರು ಆ ಸೈನಿಕರಿಗೆ ಹಣಕೊಟ್ಟು ಸುಳ್ಳು ಹೇಳಿಸುತ್ತಾರೆ. ‘ಅವನ ಶಿಷ್ಯರು ರಾತ್ರಿಯಲ್ಲಿ ಬಂದು ನಾವು ನಿದ್ದೆಮಾಡುತ್ತಿರುವಾಗ ದೇಹವನ್ನು ಕದ್ದುಕೊಂಡು ಹೋದರು ಎಂದು ಹೇಳಿರಿ’ ಎಂದು ಯಾಜಕರು ಸೈನಿಕರಿಗೆ ಹೇಳುತ್ತಾರೆ.

ಈ ಮಧ್ಯೆ, ಯೇಸುವಿನ ಶಿಷ್ಯರಾಗಿದ್ದ ಕೆಲವು ಸ್ತ್ರೀಯರು ಸಮಾಧಿಯ ಹತ್ತಿರ ಬರುತ್ತಾರೆ. ಅದು ಖಾಲಿಯಿರುವುದನ್ನು ಕಂಡಾಗ ಅವರಿಗೆಷ್ಟು ಆಶ್ಚರ್ಯವಾಗುತ್ತದೆ! ಆಗ, ಬೆಳ್ಳಗೆ ಹೊಳೆಯುವ ಉಡುಪನ್ನು ಧರಿಸಿದ್ದ ಇಬ್ಬರು ದೇವದೂತರು ಥಟ್ಟನೆ ಅವರಿಗೆ ಕಾಣಿಸಿಕೊಳ್ಳುತ್ತಾರೆ. ‘ಯೇಸುವಿಗಾಗಿ ಇಲ್ಲಿ ಯಾಕೆ ಹುಡುಕುತ್ತೀರಿ? ಅವನು ಎಬ್ಬಿಸಲ್ಪಟ್ಟಿದ್ದಾನೆ. ಬೇಗ ಹೋಗಿ ಇತರ ಶಿಷ್ಯರಿಗೆ ತಿಳಿಸಿರಿ’ ಎಂದು ಆ ದೇವದೂತರು ಹೇಳುತ್ತಾರೆ. ಅಬ್ಬಾ, ಕೂಡಲೇ ಆ ಸ್ತ್ರೀಯರು ಎಷ್ಟು ವೇಗವಾಗಿ ಓಡುತ್ತಾರೆ ಗೊತ್ತಾ? ಆದರೆ ದಾರಿಯಲ್ಲಿ ಒಬ್ಬ ಮನುಷ್ಯನು ಅವರನ್ನು ತಡೆಯುತ್ತಾನೆ. ಅವನು ಯಾರು ಗೊತ್ತೇ? ಯೇಸು! ‘ಹೋಗಿ ನನ್ನ ಶಿಷ್ಯರಿಗೆ ಹೇಳಿರಿ’ ಎನ್ನುತ್ತಾನೆ ಅವನು.

ಯೇಸು ಜೀವದಿಂದಿದ್ದಾನೆ, ತಾವು ಆತನನ್ನು ನೋಡಿದೆವೆಂದು ಆ ಸ್ತ್ರೀಯರು ಶಿಷ್ಯರಿಗೆ ಹೇಳಿದಾಗ ಅವರಿಗೆ ಅದನ್ನು ನಂಬಲಿಕ್ಕೇ ಆಗುವುದಿಲ್ಲ. ಪೇತ್ರಯೋಹಾನರು ತಾವೇ ಕಣ್ಣಾರೆ ನೋಡಬೇಕೆಂದು ಸಮಾಧಿಯ ಹತ್ತಿರ ಓಡುತ್ತಾರೆ. ಆದರೆ ಸಮಾಧಿ ಖಾಲಿ ಇದೆ! ಪೇತ್ರಯೋಹಾನರು ಅಲ್ಲಿಂದ ಹೊರಟುಹೋದಾಗ, ಮಗ್ದಲದ ಮರಿಯಳು ಅಲ್ಲೇ ಉಳಿಯುತ್ತಾಳೆ. ಅವಳು ಸಮಾಧಿಯೊಳಿಗೆ ಇಣುಕಿ ನೋಡಿ ಇಬ್ಬರು ದೇವದೂತರನ್ನು ಕಾಣುವುದು ಆಗಲೇ.

ಯೇಸುವಿನ ದೇಹ ಏನಾಯಿತು? ಅದು ಮಾಯವಾಗಿ ಹೋಗುವಂತೆ ದೇವರು ಮಾಡಿದನು. ಅವನು ಸತ್ತಾಗ ಇದ್ದ ಮಾಂಸಿಕ ದೇಹದಲ್ಲೇ ಯೇಸು ಜೀವಿತನಾಗಿ ಎದ್ದೇಳುವಂತೆ ದೇವರು ಮಾಡಲಿಲ್ಲ. ಪರಲೋಕದಲ್ಲಿ ದೇವದೂತರಿಗೆ ಇರುವಂತಹ ಒಂದು ಹೊಸ ಆತ್ಮ ದೇಹವನ್ನು ದೇವರು ಯೇಸುವಿಗೆ ಕೊಟ್ಟನು. ಆದರೆ ತಾನು ಜೀವಿತನಾಗಿದ್ದೇನೆಂದು ತನ್ನ ಶಿಷ್ಯರಿಗೆ ತೋರಿಸಲಿಕ್ಕಾಗಿ, ಅವರು ಕಾಣುವಂಥ ಒಂದು ದೇಹವನ್ನು ಯೇಸು ತೆಗೆದುಕೊಳ್ಳಬಲ್ಲನು. ಇದರ ಕುರಿತು ಮುಂದೆ ನಾವು ಕಲಿಯಲಿದ್ದೇವೆ.

ಮತ್ತಾಯ 27:62-66; 28:1-15; ಲೂಕ 24:1-12; ಯೋಹಾನ 20:1-12.

^ (ಮತ್ತಾ. 27:62-66) ಮರುದಿನ ಅಂದರೆ ಸಿದ್ಧತೆಯ ದಿನವು ಕಳೆದ ಮೇಲೆ ಮುಖ್ಯ ಯಾಜಕರೂ ಫರಿಸಾಯರೂ ಪಿಲಾತನ ಮುಂದೆ ಕೂಡಿಬಂದು, 63 “ದೊರೆಯೇ, ಆ ವಂಚಕನು ಜೀವದಿಂದಿದ್ದಾಗ ‘ಮೂರು ದಿನಗಳ ಬಳಿಕ ನಾನು ಎಬ್ಬಿಸಲ್ಪಡುವೆನು’ ಎಂದು ಹೇಳಿದ್ದು ನಮ್ಮ ನೆನಪಿಗೆ ಬಂತು. 64 ಆದುದರಿಂದ ಮೂರನೆಯ ದಿನದ ತನಕ ಗೋರಿಯನ್ನು ಭದ್ರವಾಗಿ ಕಾಯುವಂತೆ ಅಪ್ಪಣೆಕೊಡು; ಇಲ್ಲದಿದ್ದರೆ ಅವನ ಶಿಷ್ಯರು ಬಂದು ಅವನ ದೇಹವನ್ನು ಕದ್ದುಕೊಂಡು ಹೋಗಿ ‘ಅವನು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟಿದ್ದಾನೆ’ ಎಂದು ಹೇಳ​ಬಹುದು. ಆಗ ಮೊದಲನೆಯ ವಂಚನೆಗಿಂತ ಈ ಕಡೆಯ ವಂಚನೆಯು ಹೆಚ್ಚು ಕೆಟ್ಟದಾದೀತು” ಎಂದರು. 65 ಪಿಲಾತನು ಅವರಿಗೆ, “ಕಾವಲುಗಾರರನ್ನು ತೆಗೆದುಕೊಳ್ಳಿ. ಹೋಗಿ ನಿಮಗೆ ಎಷ್ಟು ಭದ್ರವಾಗಿಡಬೇಕೊ ಅಷ್ಟು ಭದ್ರವಾಗಿಡಿ” ಎಂದು ಹೇಳಿದನು. 66 ಅವರು ಹೋಗಿ ಕಲ್ಲಿಗೆ ಮುದ್ರೆಹಾಕಿ ಕಾವಲುಗಾರರನ್ನು ನೇಮಿಸಿ ಗೋರಿಯನ್ನು ಭದ್ರಪಡಿಸಿದರು.









[image: ಪುನರುತ್ಥಾನಗೊಂಡ ಯೇಸು ಶಿಷ್ಯರಿಗೆ ಕಾಣಿಸಿಕೊಳ್ಳುತ್ತಾನೆ]

ಬಾಗಿಲುಮುಚ್ಚಿದ್ದ ಕೋಣೆಯಲ್ಲಿ





ಪೇತ್ರ ಮತ್ತು ಯೋಹಾನನು ಯೇಸುವಿನ ದೇಹವನ್ನು ಇಡಲಾಗಿದ್ದ ಆ ಸಮಾಧಿಯನ್ನು ಬಿಟ್ಟು ಹೊರಟ ನಂತರ ಮರಿಯಳು ಅಲ್ಲಿ ಒಬ್ಬಳೆ ಇರುತ್ತಾಳೆ. ಆಕೆ ಅಳುತ್ತಾ ಅಲ್ಲಿ ನಿಂತಿರುತ್ತಾಳೆ. ಅನಂತರ ಬಗ್ಗಿ ಸಮಾಧಿಯೊಳಗೆ ನೋಡುತ್ತಾಳೆ. ಹಿಂದಿನ ಚಿತ್ರದಲ್ಲಿ ನಾವು ನೋಡಿದ್ದು ಇದನ್ನೇ. ಅಲ್ಲಿ ಅವಳು ಇಬ್ಬರು ದೇವದೂತರನ್ನು ಕಾಣುತ್ತಾಳೆ! ‘ನೀನು ಯಾಕೆ ಅಳುತ್ತೀ?’ ಎಂದು ಕೇಳುತ್ತಾರೆ ಅವರು.

ಅದಕ್ಕೆ ಮರಿಯಳು ‘ನನ್ನ ಸ್ವಾಮಿಯನ್ನು ತೆಗೆದುಕೊಂಡು ಹೋಗಿದ್ದಾರೆ. ಆತನನ್ನು ಎಲ್ಲಿ ಇಟ್ಟಿದ್ದಾರೋ ನನಗೆ ಗೊತ್ತಿಲ್ಲ’ ಎಂದು ಉತ್ತರಿಸುತ್ತಾಳೆ. ಮರಿಯಳು ಅದನ್ನು ಹೇಳಿ ತಿರುಗಿಕೊಂಡು ಒಬ್ಬ ಮನುಷ್ಯನನ್ನು ಕಾಣುತ್ತಾಳೆ. ‘ಅಮ್ಮಾ, ಯಾರನ್ನು ಹುಡುಕುತ್ತೀ?’ ಎಂದವನು ಕೇಳುತ್ತಾನೆ.

ಅವನೊಬ್ಬ ತೋಟಗಾರನಾಗಿರಬಹುದು ಮತ್ತು ಯೇಸುವಿನ ದೇಹವನ್ನು ತೆಗೆದುಕೊಂಡು ಹೋಗಿರಬಹುದೆಂದು ಮರಿಯಳು ನೆನಸುತ್ತಾಳೆ. ಆದುದರಿಂದ ಅವಳನ್ನುವುದು: ‘ನೀನು ಆತನನ್ನು ತೆಗೆದುಕೊಂಡು ಹೋಗಿದ್ದರೆ ಎಲ್ಲಿ ಇಟ್ಟಿದ್ದೀ ಎಂದು ನನಗೆ ಹೇಳು.’ ಆದರೆ ನಿಜವೇನೆಂದರೆ ಆ ಮನುಷ್ಯನೇ ಯೇಸು. ಬೇರೆ ರೀತಿಯ ಒಂದು ದೇಹವನ್ನು ತೆಗೆದುಕೊಂಡಿರುವುದರಿಂದ ಮರಿಯಳಿಗೆ ಅವನ ಗುರುತು ಸಿಗುವುದಿಲ್ಲ. ಆದರೆ ಅವನು ‘ಮರಿಯಳೇ’ ಎಂದು ಅವಳನ್ನು ಹೆಸರು ಹೇಳಿ ಕರೆಯುವಾಗ ಅವನು ಯೇಸುವೇ ಎಂದು ಮರಿಯಳಿಗೆ ತಿಳಿಯುತ್ತದೆ. ಅವಳು ಓಡಿಹೋಗಿ ಶಿಷ್ಯರಿಗೆ, ‘ನಾನು ಸ್ವಾಮಿಯನ್ನು ನೋಡಿದೆ!’ ಎಂದು ಹೇಳುತ್ತಾಳೆ.

ತರುವಾಯ ಅದೇ ದಿನ, ಇಬ್ಬರು ಶಿಷ್ಯರು ಎಮ್ಮಾಹು ಎಂಬ ಹಳ್ಳಿಗೆ ಹೋಗುತ್ತಾ ಇರುವಾಗ ಒಬ್ಬ ಮನುಷ್ಯನು ಅವರ ಜೊತೆಗೆ ಬರುತ್ತಾನೆ. ಯೇಸುವು ಕೊಲ್ಲಲ್ಪಟ್ಟಿರುವ ಕಾರಣ ಶಿಷ್ಯರು ತುಂಬಾ ದುಃಖಿತರಾಗಿದ್ದಾರೆ. ಆದರೆ ಅವರು ದಾರಿಯಲ್ಲಿ ನಡೆಯುತ್ತಿರುವಾಗ ಆ ಮನುಷ್ಯನು ಬೈಬಲ್‌ನಿಂದ ಅನೇಕ ವಿಷಯಗಳನ್ನು ಅವರಿಗೆ ವಿವರಿಸುತ್ತಾನೆ. ಅದರಿಂದ ಅವರ ಮನಸ್ಸಿಗೆ ನೆಮ್ಮದಿಯಾಗುತ್ತದೆ. ಕೊನೆಗೆ, ಊಟ ಮಾಡಲು ಒಂದೆಡೆ ಅವರು ನಿಲ್ಲುವಾಗಲೇ ಆ ಮನುಷ್ಯನು ಯೇಸುವೆಂದು ಆ ಶಿಷ್ಯರು ಗುರುತಿಸುತ್ತಾರೆ. ಆಗ ಯೇಸು ಕಣ್ಮರೆಯಾಗುತ್ತಾನೆ. ಕೂಡಲೇ ಈ ಇಬ್ಬರು ಶಿಷ್ಯರು ಅಪೊಸ್ತಲರಿಗೆ ಯೇಸುವಿನ ಕುರಿತು ತಿಳಿಸಲು ಯೆರೂಸಲೇಮಿಗೆ ಹಿಂದಿರುಗಿ ಹೋಗುತ್ತಾರೆ.

ಅದೇ ಸಮಯದಲ್ಲಿ ಯೇಸು ಪೇತ್ರನಿಗೂ ಕಾಣಿಸಿಕೊಳ್ಳುತ್ತಾನೆ. ಇತರರು ಇದನ್ನು ಕೇಳುವಾಗ ಪ್ರಚೋದಿತರಾಗುತ್ತಾರೆ. ಅನಂತರ ಆ ಇಬ್ಬರು ಶಿಷ್ಯರು ಯೆರೂಸಲೇಮಿಗೆ ಹೋಗಿ ಅಪೊಸ್ತಲರನ್ನು ಕಂಡು ಯೇಸು ತಮಗೂ ದಾರಿಯಲ್ಲಿ ಹೇಗೆ ಕಾಣಿಸಿಕೊಂಡನೆಂದು ತಿಳಿಸುತ್ತಾರೆ. ಅವರು ಇದರ ಕುರಿತು ತಿಳಿಸುತ್ತಾ ಇರುವಾಗಲೇ ಯಾವ ಆಶ್ಚರ್ಯಕರ ಸಂಗತಿ ನಡೆಯಿತು ಗೊತ್ತೇ?

ಚಿತ್ರವನ್ನು ನೋಡಿರಿ. ಬಾಗಿಲು ಮುಚ್ಚಲ್ಪಟ್ಟಿದ್ದರೂ ಯೇಸು ಆ ಕೋಣೆಯೊಳಗೆ ಕಾಣಿಸಿಕೊಳ್ಳುತ್ತಾನೆ. ಶಿಷ್ಯರು ಅದೆಷ್ಟು ಸಂತೋಷಪಡುತ್ತಾರೆ! ಅದೊಂದು ರೋಮಾಂಚಕ ದಿನವಾಗಿದೆಯಲ್ಲವೇ? ಈ ತನಕ ಯೇಸು ತನ್ನ ಹಿಂಬಾಲಕರಿಗೆ ಎಷ್ಟು ಸಲ ಕಾಣಿಸಿಕೊಂಡನೆಂದು ನೀವು ಲೆಕ್ಕಿಸಬಲ್ಲಿರೋ? ಐದು ಸಲವೆಂದು ಲೆಕ್ಕ ಸಿಕ್ಕಿತ್ತೋ?

ಅಲ್ಲಿ ಯೇಸು ಗೋಚರಿಸುವಾಗ ಅಪೊಸ್ತಲ ತೋಮನು ಅವರೊಂದಿಗಿರುವುದಿಲ್ಲ. ಆದುದರಿಂದ ಶಿಷ್ಯರು ಅವನಿಗೆ, ‘ನಾವು ಸ್ವಾಮಿಯನ್ನು ನೋಡಿದೆವು!’ ಎಂದು ಹೇಳುತ್ತಾರೆ. ಆದರೆ ತೋಮನು, ತಾನೇ ಸ್ವತಃ ಯೇಸುವನ್ನು ನೋಡಿದರೆ ಮಾತ್ರ ನಂಬುತ್ತೇನೆಂದು ಹೇಳುತ್ತಾನೆ. ಎಂಟು ದಿನಗಳ ಬಳಿಕ ಶಿಷ್ಯರು ತಿರಿಗಿ ಬಾಗಿಲುಮುಚ್ಚಿದ್ದ ಕೋಣೆಯೊಳಗೆ ಕೂಡಿಬರುತ್ತಾರೆ. ಈ ಸಲ ತೋಮನು ಅವರೊಂದಿಗಿದ್ದಾನೆ. ಥಟ್ಟನೆ ಯೇಸು ಆ ಕೋಣೆಯೊಳಗೆ ಕಾಣಿಸಿಕೊಳ್ಳುತ್ತಾನೆ. ಈಗ ತೋಮನು ನಂಬುತ್ತಾನೆ.

ಯೋಹಾನ 20:11-29; ಲೂಕ 24:13-43.

ಯೇಸು ಪರಲೋಕಕ್ಕೆ ಹಿಂದಿರುಗುತ್ತಾನೆ





ದಿನಗಳು ದಾಟಿದಂತೆ ಯೇಸು ತನ್ನ ಹಿಂಬಾಲಕರಿಗೆ ಅನೇಕ ಸಾರಿ ಕಾಣಿಸಿಕೊಳ್ಳುತ್ತಾನೆ. ಒಮ್ಮೆ ಸುಮಾರು 500 ಮಂದಿ ಶಿಷ್ಯರು ಅವನನ್ನು ನೋಡುತ್ತಾರೆ. ಯೇಸು ಅವರಿಗೆ ಕಾಣಿಸಿಕೊಂಡು ಯಾವುದರ ಕುರಿತು ಮಾತಾಡುತ್ತಾನೆಂದು ನಿಮಗೆ ತಿಳಿದಿದೆಯೇ? ದೇವರ ರಾಜ್ಯದ ಕುರಿತು. ಈ ರಾಜ್ಯದ ಕುರಿತು ಕಲಿಸುವುದಕ್ಕಾಗಿ ಯೆಹೋವನು ಯೇಸುವನ್ನು ಭೂಮಿಗೆ ಕಳುಹಿಸಿದನು. ಯೇಸು ಸತ್ತವರೊಳಗಿಂದ ಎದ್ದ ಮೇಲೂ ಈ ಕೆಲಸವನ್ನು ಮಾಡುತ್ತಾ ಇರುತ್ತಾನೆ.

ದೇವರ ರಾಜ್ಯವೆಂದರೆ ಏನೆಂದು ನಿಮಗೆ ನೆನಪಿದೆಯೇ? ಹೌದು, ಆ ರಾಜ್ಯವು ಸ್ವರ್ಗದಲ್ಲಿರುವ ದೇವರ ನಿಜ ಸರಕಾರವಾಗಿದೆ. ಅದರ ಅರಸನಾಗುವಂತೆ ದೇವರು ಆರಿಸಿದಾತನು ಯೇಸುವಾಗಿದ್ದಾನೆ. ನಾವು ಈಗಾಗಲೇ ಕಲಿತ ಪ್ರಕಾರ, ಹಸಿದವರಿಗೆ ಯೇಸು ಆಹಾರ ಒದಗಿಸಿದನು. ರೋಗಿಗಳನ್ನು ವಾಸಿಮಾಡಿದನು. ಅಷ್ಟೇ ಅಲ್ಲ ಸತ್ತವರನ್ನು ಮತ್ತೆ ಬದುಕಿಸಿದನು ಸಹ! ಇವನ್ನೆಲ್ಲಾ ಮಾಡುವ ಮೂಲಕ ತಾನೆಂಥ ಒಳ್ಳೆಯ ಅರಸನಾಗಿ ಇರುವೆನೆಂದು ಯೇಸು ತೋರಿಸಿದನು.

ಹೀಗೆ ಯೇಸು ಅರಸನಾಗಿ ಪರಲೋಕದಿಂದ ಒಂದು ಸಾವಿರ ವರ್ಷ ಆಳುವಾಗ ಈ ಭೂಮಿ ಹೇಗಿರುವುದು? ಹೌದು, ಇಡೀ ಭೂಮಿಯು ಒಂದು ಸುಂದರ ಪರದೈಸಾಗಿ ಮಾಡಲ್ಪಟ್ಟಿರುವುದು. ಯುದ್ಧಗಳಾಗಲಿ, ಅಪರಾಧಗಳಾಗಲಿ, ರೋಗಗಳಾಗಲಿ ಇರುವುದಿಲ್ಲ. ಅಷ್ಟೇಕೆ, ಮರಣ ಸಹ ಇರುವುದಿಲ್ಲ. ಇದು ಸತ್ಯವಾಗಿದೆ. ಯಾಕೆಂದರೆ ಭೂಮಿಯು ಒಂದು ಪರದೈಸವಾಗಿ ಜನರು ಅದರಲ್ಲಿ ಆನಂದದಿಂದ ಜೀವಿಸಬೇಕೆಂಬ ಉದ್ದೇಶದಿಂದಲೇ ದೇವರು ಈ ಭೂಮಿಯನ್ನು ಉಂಟುಮಾಡಿದನು. ಆರಂಭದಲ್ಲಿ ಆತನು ಏದೆನ್‌ ತೋಟವನ್ನು ಮಾಡಿದ್ದೂ ಅದಕ್ಕಾಗಿಯೇ. ದೇವರು ಏನನ್ನು ಮಾಡಬಯಸಿದನೋ ಅದೆಲ್ಲವನ್ನೂ ಕೊನೆಗೆ ಯೇಸು ಮಾಡಿಮುಗಿಸುತ್ತಾನೆ.

ಈಗ ಯೇಸು ಪರಲೋಕಕ್ಕೆ ಹೋಗುವ ಸಮಯವು ಬರುತ್ತದೆ. ನಲ್ವತ್ತು ದಿನಗಳಿಂದ ಯೇಸು ತನ್ನ ಶಿಷ್ಯರಿಗೆ ಕಾಣಿಸಿಕೊಳ್ಳುತ್ತಿದ್ದಾನೆ. ಆದುದರಿಂದ ಅವನು ಪುನಃ ಜೀವಿತನಾಗಿದ್ದಾನೆ ಎಂಬುದರಲ್ಲಿ ಅವರಿಗೆ ಯಾವ ಸಂದೇಹವೂ ಇರುವುದಿಲ್ಲ. ಆದರೆ ಶಿಷ್ಯರನ್ನು ಬಿಟ್ಟುಹೋಗುವ ಮುಂಚೆ ಅವನು ಅವರಿಗನ್ನುವುದು: ‘ಪವಿತ್ರಾತ್ಮವನ್ನು ನೀವು ಹೊಂದುವ ತನಕ ಯೆರೂಸಲೇಮಿನಲ್ಲಿ ಉಳಿಯಿರಿ.’ ಪವಿತ್ರಾತ್ಮವು ದೇವರ ಕಾರ್ಯಕಾರಿ ಶಕ್ತಿಯಾಗಿದೆ. ಅದು ಬೀಸುವ ಗಾಳಿಯಂತೆ ಇದೆ. ಅದು ಯೇಸುವಿನ ಶಿಷ್ಯರಿಗೆ ದೇವರ ಚಿತ್ತವನ್ನು ಮಾಡಲು ಸಹಾಯ ಮಾಡುವುದು. ಕೊನೆಗೆ, ಯೇಸು ಅನ್ನುವುದು: ‘ನೀವು ಭೂಮಿಯ ಅತಿ ದೂರ ದೂರದ ಸ್ಥಳಗಳಲ್ಲೆಲ್ಲಾ ನನ್ನ ಕುರಿತು ಸಾರಬೇಕು.’

ಯೇಸು ಇದನ್ನು ಹೇಳಿದ ಬಳಿಕ ಒಂದು ಅಚ್ಚರಿಯ ಸಂಗತಿಯು ಸಂಭವಿಸುತ್ತದೆ. ನೀವಿಲ್ಲಿ ನೋಡುವಂತೆ, ಅವನು ಪರಲೋಕಕ್ಕೆ ಏರಿಹೋಗಲಾರಂಭಿಸುತ್ತಾನೆ. ಆಗ ಒಂದು ಮೇಘವು ಅವನನ್ನು ಮರೆಮಾಡುತ್ತದೆ. ಆಮೇಲೆ ಶಿಷ್ಯರು ಮತ್ತೆ ಯೇಸುವನ್ನು ಕಾಣುವುದಿಲ್ಲ. ಯೇಸು ಪರಲೋಕಕ್ಕೆ ಹೋಗುತ್ತಾನೆ. ಅಲ್ಲಿಂದ ಭೂಮಿಯ ಮೇಲಿನ ತನ್ನ ಹಿಂಬಾಲಕರನ್ನು ಅವನು ಆಳಲಾರಂಭಿಸುತ್ತಾನೆ.

1 ಕೊರಿಂಥ 15:3-8; ಪ್ರಕಟನೆ 21:3, 4; ಅ. ಕೃತ್ಯಗಳು 1:1-11.

^ (1 ಕೊರಿಂ. 15:3-8) ನಾನು ಕಲಿತುಕೊಂಡು ಬಳಿಕ ನಿಮಗೆ ತಿಳಿಯಪಡಿಸಿದ ವಿಷಯಗಳಲ್ಲಿ ಮೊದಲನೆಯದು ಯಾವುದೆಂದರೆ, ಶಾಸ್ತ್ರಗ್ರಂಥಕ್ಕನುಸಾರ ಕ್ರಿಸ್ತನು ನಮ್ಮ ಪಾಪಗಳಿಗಾಗಿ ಸತ್ತು 4 ಹೂಣಿಡಲ್ಪಟ್ಟು ಶಾಸ್ತ್ರಗ್ರಂಥಕ್ಕನುಸಾರ ಮೂರನೆಯ ದಿನದಲ್ಲಿ ಎಬ್ಬಿಸಲ್ಪಟ್ಟನು 5 ಮತ್ತು ಅವನು ಕೇಫನಿಗೂ ಬಳಿಕ ಹನ್ನೆರಡು ಮಂದಿಗೂ ಕಾಣಿಸಿಕೊಂಡನು. 6 ತರುವಾಯ ಅವನು ಒಂದು ಸಮಯದಲ್ಲಿ ಐನೂರಕ್ಕಿಂತಲೂ ಹೆಚ್ಚು ಮಂದಿ ಸಹೋದರರಿಗೆ ಕಾಣಿಸಿಕೊಂಡನು. ಅವರಲ್ಲಿ ಹೆಚ್ಚಿನವರು ಇಂದಿನ ವರೆಗೂ ಇದ್ದಾರೆ, ಆದರೆ ಕೆಲವರು ಮರಣದಲ್ಲಿ ನಿದ್ರೆ​ಹೋಗಿದ್ದಾರೆ. 7 ಬಳಿಕ ಅವನು ಯಾಕೋಬನಿಗೂ ಎಲ್ಲ ಅಪೊಸ್ತಲರಿಗೂ ಕಾಣಿಸಿ​ಕೊಂಡನು. 8 ಕೊನೆಯದಾಗಿ ದಿನತುಂಬದೆ ಹುಟ್ಟಿದವನಂತಿರುವ ನನಗೂ ಕಾಣಿಸಿ​ಕೊಂಡನು.



^ (ಪ್ರಕ. 21:3, 4) ಆಗ ಸಿಂಹಾಸನದಿಂದ ಬಂದ ಗಟ್ಟಿಯಾದ ಧ್ವನಿಯು, “ಇಗೋ, ದೇವರ ಗುಡಾರವು ಮಾನವಕುಲದೊಂದಿಗೆ ಇದೆ; ಆತನು ಅವರೊಂದಿಗೆ ವಾಸಮಾಡುವನು ಮತ್ತು ಅವರು ಆತನ ಜನರಾಗಿರುವರು. ದೇವರು ತಾನೇ ಅವರೊಂದಿಗಿರುವನು. 4 ಆತನು ಅವರ ಕಣ್ಣೀರನ್ನೆಲ್ಲಾ ಒರಸಿಬಿಡುವನು; ಇನ್ನು ಮರಣವಿರುವುದಿಲ್ಲ; ಇನ್ನು ದುಃಖವಾಗಲಿ ಗೋಳಾಟವಾಗಲಿ ನೋವಾಗಲಿ ಇರುವುದಿಲ್ಲ. ಮೊದಲಿದ್ದ ಸಂಗತಿಗಳು ಗತಿಸಿಹೋಗಿವೆ” ಎಂದು ಹೇಳುವುದನ್ನು ನಾನು ಕೇಳಿಸಿಕೊಂಡೆನು.









[image: ಬೆಂಕಿಯ ನಾಲಿಗೆಗಳು ಪ್ರತಿಯೊಬ್ಬ ಶಿಷ್ಯನ ತಲೆಯ ಮೇಲೆ ಕಾಣಿಸಿಕೊಳ್ಳುತ್ತವೆ]

ಯೆರೂಸಲೇಮಿನಲ್ಲಿ ಕಾಯುವುದು





ಇಲ್ಲಿರುವ ಈ ಜನರು ಯೇಸುವಿನ ಹಿಂಬಾಲಕರಾಗಿದ್ದಾರೆ. ಅವರು ಅವನಿಗೆ ವಿಧೇಯರಾಗಿ ಯೆರೂಸಲೇಮಿನಲ್ಲೇ ಉಳಿದಿರುತ್ತಾರೆ. ಅಲ್ಲಿ ಅವರೆಲ್ಲರೂ ಒಂದೇ ಸ್ಥಳದಲ್ಲಿ ಒಟ್ಟುಗೂಡಿ ಕಾಯುತ್ತಿರುತ್ತಾರೆ. ಆಗ, ಒಂದು ದೊಡ್ಡ ಶಬ್ದವು ಅವರು ಕೂತಿದ್ದ ಇಡೀ ಮನೆಯಲ್ಲಿ ಕೇಳಿಸುತ್ತದೆ. ಅದು ರಭಸವಾಗಿ ಬೀಸುವ ಬಿರುಗಾಳಿಯ ಶಬ್ದದಂತಿದೆ. ಆಗ ಬೆಂಕಿಯ ನಾಲಿಗೆಗಳು ಪ್ರತಿಯೊಬ್ಬ ಶಿಷ್ಯನ ತಲೆಯ ಮೇಲೆ ಕಾಣಿಸಿಕೊಳ್ಳುತ್ತವೆ. ಅದು ನಿಮಗೆ ಚಿತ್ರದಲ್ಲಿ ಕಾಣಿಸುತ್ತದೋ? ಇದರ ಅರ್ಥವೇನು?

ಅದು ಒಂದು ಅದ್ಭುತವಾಗಿದೆ! ಯೇಸು ಪುನಃ ಪರಲೋಕದಲ್ಲಿ ತನ್ನ ತಂದೆಯೊಂದಿಗಿದ್ದಾನೆ. ಅಲ್ಲಿಂದ ಅವನು ದೇವರ ಪವಿತ್ರಾತ್ಮವನ್ನು ತನ್ನ ಹಿಂಬಾಲಕರ ಮೇಲೆ ಸುರಿಸುತ್ತಿದ್ದಾನೆ. ಈ ಆತ್ಮವು ಅವರೇನು ಮಾಡುವಂತೆ ಪ್ರಚೋದಿಸುತ್ತದೆಂದು ನಿಮಗೆ ಗೊತ್ತಿದೆಯೇ? ಅವರೆಲ್ಲರೂ ವಿವಿಧ ಭಾಷೆಗಳಲ್ಲಿ ಮಾತಾಡುವಂತೆ ಮಾಡುತ್ತದೆ.

ಬಿರುಸಾದ ಗಾಳಿಯಂತೆ ಕೇಳಿಸಿದ ಸದ್ದಿಗೆ ಯೆರೂಸಲೇಮಿನಲ್ಲಿದ್ದ ಅನೇಕ ಜನರು, ಏನು ನಡಿಯುತ್ತಿದೆಯೆಂದು ನೋಡುವುದಕ್ಕಾಗಿ ಕೂಡಿಬರುತ್ತಾರೆ. ಇವರಲ್ಲಿ ಕೆಲವರು ಇಸ್ರಾಯೇಲ್ಯ ಹಬ್ಬವಾದ ಪಂಚಾಶತ್ತಮಕ್ಕಾಗಿ ಬೇರೆ ಬೇರೆ ದೇಶಗಳಿಂದ ಬಂದವರಾಗಿದ್ದಾರೆ. ಹೀಗೆ ಬಂದವರಿಗೆ ಎಂಥಾ ಆಶ್ಚರ್ಯ! ತಮ್ಮ ಸ್ವಂತ ಭಾಷೆಯಲ್ಲಿಯೇ ದೇವರ ಮಹತ್ತುಗಳ ಕುರಿತು ಯೇಸುವಿನ ಶಿಷ್ಯರು ಮಾತಾಡುವುದನ್ನು ಅವರು ಕೇಳುತ್ತಾರೆ.

‘ಈ ಜನರೆಲ್ಲರೂ ಗಲಿಲಾಯದವರಲ್ಲವೇ ಹೀಗಿರಲಾಗಿ ಇವರು ನಮ್ಮ ಭಾಷೆಗಳಲ್ಲಿ ಮಾತಾಡುವುದು ಹೇಗೆ?’ ಎಂದು ಅವರು ಒಬ್ಬರಿಗೊಬ್ಬರು ಕೇಳುತ್ತಾರೆ.

ಪೇತ್ರನು ಈಗ ಎದ್ದು ನಿಂತು ಅವರಿಗೆ ವಿವರಿಸಲಾರಂಭಿಸುತ್ತಾನೆ. ಅವನು ಗಟ್ಟಿಯಾದ ಸ್ವರದಿಂದ ಯೇಸು ಹೇಗೆ ಕೊಲ್ಲಲ್ಪಟ್ಟನೆಂಬದನ್ನು ಮತ್ತು ಯೆಹೋವನು ಅವನನ್ನು ಸತ್ತವರೊಳಗಿಂದ ಎಬ್ಬಿಸಿದ್ದನ್ನು ಜನರಿಗೆ ತಿಳಿಸುತ್ತಾನೆ. ‘ಯೇಸು ಈಗ ಸ್ವರ್ಗದಲ್ಲಿ ದೇವರ ಬಲಗಡೆಯಲ್ಲಿದ್ದಾನೆ. ಅವನು ತಾನು ಹೇಳಿದಂತೆ ಪವಿತ್ರಾತ್ಮವನ್ನು ಸುರಿಸಿದ್ದಾನೆ. ಆದುದರಿಂದಲೇ ಈ ಅದ್ಭುತಗಳನ್ನು ನೀವು ನೋಡಿದ್ದೀರಿ ಮತ್ತು ಕೇಳಿದ್ದೀರಿ’ ಎಂದು ಪೇತ್ರನು ವಿವರಿಸುತ್ತಾನೆ.

ಪೇತ್ರನು ಈ ವಿಷಯಗಳನ್ನು ಹೇಳುವಾಗ, ಯೇಸುವಿಗೆ ಏನು ಮಾಡಲ್ಪಟ್ಟಿತೋ ಅದರ ಕುರಿತು ಜನರಲ್ಲಿ ಹೆಚ್ಚಿನವರು ಅತಿ ದುಃಖಿತರಾಗುತ್ತಾರೆ. ‘ನಾವೇನು ಮಾಡಬೇಕು?’ ಎಂದವರು ಕೇಳುತ್ತಾರೆ. ಪೇತ್ರನು ಅವರಿಗೆ, ‘ನೀವು ನಿಮ್ಮ ನಿಮ್ಮ ಜೀವನಗಳನ್ನು ಬದಲಾಯಿಸಿಕೊಂಡು ದೀಕ್ಷಾಸ್ನಾನ ಮಾಡಿಸಿಕೊಳ್ಳಿರಿ’ ಎಂದು ತಿಳಿಸುತ್ತಾನೆ. ಹೀಗೆ ಅದೇ ದಿನದಲ್ಲಿ ಸುಮಾರು 3,000 ಜನರು ದೀಕ್ಷಾಸ್ನಾನ ಪಡೆದುಕೊಂಡು ಯೇಸುವಿನ ಹಿಂಬಾಲಕರಾಗುತ್ತಾರೆ.

ಅ. ಕೃತ್ಯಗಳು 2:1-47.




ಅಧ್ಯಯನ ಪ್ರಶ್ನೆಗಳು

ಸೆರೆಮನೆಯಿಂದ ಬಿಡುಗಡೆ





ಇಲ್ಲಿ ಸೆರೆಮನೆಯ ಬಾಗಿಲನ್ನು ತೆರೆದು ಹಿಡಿದಿರುವ ದೇವದೂತನನ್ನು ನೋಡಿರಿ. ಅವನು ಬಿಡುಗಡೆಮಾಡುತ್ತಿರುವ ಮನುಷ್ಯರು ಯೇಸುವಿನ ಅಪೊಸ್ತಲರು. ಅವರನ್ನು ಸೆರೆಮನೆಗೆ ಯಾಕೆ ಹಾಕಲಾಗಿತ್ತೆಂದು ನಾವು ನೋಡೋಣ.

ಯೇಸುವಿನ ಶಿಷ್ಯರ ಮೇಲೆ ಪವಿತ್ರಾತ್ಮವು ಸುರಿಸಲ್ಪಟ್ಟು ಕೇವಲ ಸ್ವಲ್ಪ ಸಮಯವು ದಾಟಿರುತ್ತದೆ. ಆಗ ಒಂದು ಘಟನೆ ಸಂಭವಿಸುತ್ತದೆ: ಒಂದು ಮಧ್ಯಾಹ್ನ ಪೇತ್ರ ಮತ್ತು ಯೋಹಾನ ಯೆರೂಸಲೇಮಿನ ದೇವಾಲಯಕ್ಕೆ ಹೋಗುತ್ತಿದ್ದಾರೆ. ಅಲ್ಲಿ ಬಾಗಿಲ ಬಳಿಯಲ್ಲಿ, ಹುಟ್ಟಿನಿಂದಲೇ ಕುಂಟನಾಗಿರುವ ಒಬ್ಬ ಮನುಷ್ಯನು ಇದ್ದಾನೆ. ದೇವಾಲಯಕ್ಕೆ ಹೋಗುವವರಿಂದ ಭಿಕ್ಷೆ ಬೇಡುವುದಕ್ಕಾಗಿ ಪ್ರತಿ ದಿನ ಜನರು ಅವನನ್ನು ಇಲ್ಲಿಗೆ ಹೊತ್ತು ತರುತ್ತಾರೆ. ಅವನು ಪೇತ್ರಯೋಹಾನರನ್ನು ಕಾಣುವಾಗ ತನಗೆ ಏನಾದರೂ ಕೊಡುವಂತೆ ಬೇಡುತ್ತಾನೆ. ಅಪೊಸ್ತಲರು ಏನು ಮಾಡುವರು?

ಅವರು ನಿಂತು ಆ ಬಡ ಮನುಷ್ಯನನ್ನು ದೃಷ್ಟಿಸಿ ನೋಡುತ್ತಾರೆ. ಪೇತ್ರನು ಅವನಿಗೆ, ‘ಹಣವಂತೂ ನನ್ನಲ್ಲಿಲ್ಲ. ಆದರೆ ನನ್ನಲ್ಲಿರುವುದನ್ನು ನಿನಗೆ ಕೊಡುತ್ತೇನೆ. ಯೇಸುವಿನ ಹೆಸರಿನಲ್ಲಿ ಎದ್ದು ನಡೆದಾಡು!’ ಎಂದು ಹೇಳಿ ಅವನ ಬಲಗೈ ಹಿಡಿದು ಎತ್ತುತ್ತಾನೆ. ಆ ಕೂಡಲೆ ಅವನು ಹಾರಿ ನಿಂತು ನಡೆಯಲಾರಂಭಿಸುತ್ತಾನೆ. ಜನರು ಇದನ್ನು ನೋಡಿ ಬೆರಗಾಗುತ್ತಾರೆ. ಇಂಥ ಒಂದು ಅದ್ಭುತ ನಡೆದದ್ದಕ್ಕಾಗಿ ಅತ್ಯಾನಂದಪಡುತ್ತಾರೆ.

‘ಯೇಸುವನ್ನು ಸತ್ತವರೊಳಗಿಂದ ಎಬ್ಬಿಸಿದ ದೇವರ ಶಕ್ತಿಯಿಂದಲೇ ನಾವು ಈ ಅದ್ಭುತವನ್ನು ನಡಿಸಿದ್ದೇವೆ’ ಅನ್ನುತ್ತಾನೆ ಪೇತ್ರ. ಅವನು ಮತ್ತು ಯೋಹಾನನು ಇನ್ನೂ ಮಾತಾಡುತ್ತಿರುವಾಗ, ಕೆಲವು ಧಾರ್ಮಿಕ ಮುಖಂಡರು ಅಲ್ಲಿಗೆ ಬರುತ್ತಾರೆ. ಪೇತ್ರ ಯೋಹಾನರಿಬ್ಬರು ಯೇಸು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟ ಕುರಿತು ಜನರಿಗೆ ಹೇಳುತ್ತಿರುವ ಕಾರಣ ಅವರು ಸಿಟ್ಟಾಗುತ್ತಾರೆ. ಆದುದರಿಂದ ಅವರನ್ನು ಹಿಡಿದು ಸೆರೆಮನೆಯೊಳಗೆ ಹಾಕುತ್ತಾರೆ.

ಮರುದಿನ ಧಾರ್ಮಿಕ ಮುಖಂಡರೆಲ್ಲರೂ ಸೇರಿ ಒಂದು ದೊಡ್ಡ ಕೂಟವನ್ನು ನಡಿಸುತ್ತಾರೆ. ಪೇತ್ರಯೋಹಾನರನ್ನು ಅಲ್ಲಿಗೆ ಕರೆತರಲಾಗುತ್ತದೆ. ಅವರು ವಾಸಿಮಾಡಿದ ಮನುಷ್ಯನನ್ನೂ ಅಲ್ಲಿಗೆ ಕರೆತರುತ್ತಾರೆ. ‘ಈ ಅದ್ಭುತವನ್ನು ನೀವು ಯಾವ ಶಕ್ತಿಯಿಂದ ಮಾಡಿದಿರಿ?’ ಎಂದು ಕೇಳುತ್ತಾರೆ ಆ ಧಾರ್ಮಿಕ ಮುಖಂಡರು.

ಯೇಸುವನ್ನು ಸತ್ತವರೊಳಗಿಂದ ಎಬ್ಬಿಸಿದ ದೇವರ ಶಕ್ತಿಯಿಂದಲೇ ಅದಾಯಿತೆಂದು ಪೇತ್ರನು ಅವರಿಗೆ ಹೇಳುತ್ತಾನೆ. ಯಾಜಕರಿಗೆ ಏನು ಮಾಡುವುದೆಂದು ತಿಳಿಯುವುದಿಲ್ಲ. ಯಾಕೆಂದರೆ ಈ ಆಶ್ಚರ್ಯಕರ ಅದ್ಭುತ ನಿಜವಾಗಿ ಸಂಭವಿಸಿದೆ ಎಂಬದನ್ನು ಅವರು ಅಲ್ಲಗಳೆಯಲಾರರು. ಆದುದರಿಂದ ಇನ್ನು ಮುಂದೆ ಯೇಸುವಿನ ಕುರಿತು ಮಾತಾಡಬಾರದೆಂದು ಅವರು ಅಪೊಸ್ತಲರನ್ನು ಎಚ್ಚರಿಸಿ ಬಿಟ್ಟುಬಿಡುತ್ತಾರೆ.

ದಿನಗಳು ದಾಟಿದಂತೆ ಅಪೊಸ್ತಲರು ಯೇಸುವಿನ ಕುರಿತು ಸಾರುತ್ತಾ, ರೋಗಿಗಳನ್ನು ವಾಸಿಮಾಡುತ್ತಾ ಇರುತ್ತಾರೆ. ಈ ಅದ್ಭುತಗಳ ಕುರಿತ ಸುದ್ದಿಯು ಹರಡುತ್ತದೆ. ಹೀಗೆ ಯೆರೂಸಲೇಮಿನ ಸುತ್ತಮುತ್ತಲಿನ ಊರುಗಳಿಂದಲೂ ಜನರು ರೋಗಿಗಳನ್ನು ಗುಣಪಡಿಸುವಂತೆ ಅಪೊಸ್ತಲರ ಬಳಿಗೆ ಕರೆತರುತ್ತಾರೆ. ಇದನ್ನು ನೋಡಿದ ಧಾರ್ಮಿಕ ಮುಖಂಡರಿಗೆ ತುಂಬಾ ಹೊಟ್ಟೆಕಿಚ್ಚಾಗುತ್ತದೆ. ಆದುದರಿಂದ ಅವರು ಮತ್ತೆ ಅಪೊಸ್ತಲರನ್ನು ಹಿಡಿದು ಸೆರೆಮನೆಗೆ ಹಾಕುತ್ತಾರೆ. ಆದರೆ ಅವರು ಅಲ್ಲಿ ಬಹು ಸಮಯ ಉಳಿಯುವುದಿಲ್ಲ.

ನೀವು ಈ ಚಿತ್ರದಲ್ಲಿ ನೋಡುವಂತೆ, ರಾತ್ರಿಯಲ್ಲಿ ದೇವದೂತನು ಸೆರೆಮನೆಯ ಬಾಗಿಲನ್ನು ತೆರೆಯುತ್ತಾನೆ. ಮಾತ್ರವಲ್ಲ ಆ ದೂತನು ಅವರಿಗೆ ‘ನೀವು ಹೋಗಿ ದೇವಾಲಯದಲ್ಲಿ ನಿಂತುಕೊಂಡು ಜನರಿಗೆ ಸುವಾರ್ತೆಯನ್ನು ತಿಳಿಸುತ್ತಾ ಇರಿ’ ಎಂದು ಹೇಳುತ್ತಾನೆ. ಮರುದಿನ ಬೆಳಗ್ಗೆ, ಅಪೊಸ್ತಲರನ್ನು ಸೆರೆಮನೆಯಿಂದ ಕರೆತರುವಂತೆ ಧಾರ್ಮಿಕ ಮುಖಂಡರು ಜನರನ್ನು ಕಳುಹಿಸಿದಾಗ ಅವರು ಅಲ್ಲಿಲ್ಲ. ಅವರು ದೇವಾಲಯದಲ್ಲಿ ಕಲಿಸುತ್ತಿರುವುದನ್ನು ಆಮೇಲೆ ಜನರು ಕಾಣುತ್ತಾರೆ ಮತ್ತು ಸನ್ಹೇದ್ರಿನ್‌ ಸಭಾಗೃಹಕ್ಕೆ ಅವರನ್ನು ಕರೆದುಕೊಂಡು ಬರುತ್ತಾರೆ.

‘ಯೇಸುವಿನ ವಿಷಯವಾಗಿ ಇನ್ನು ಮುಂದೆ ಮಾತಾಡಬಾರದೆಂದು ನಾವು ನಿಮಗೆ ಖಂಡಿತವಾಗಿ ಅಪ್ಪಣೆಕೊಟ್ಟೆವಲ್ಲಾ, ಆದರೆ ನೀವು ಯೆರೂಸಲೇಮನ್ನು ನಿಮ್ಮ ಉಪದೇಶದಿಂದ ತುಂಬಿಸಿದ್ದೀರಿ’ ಎಂದು ಧಾರ್ಮಿಕ ಮುಖಂಡರು ದೂರುತ್ತಾರೆ. ಆಗ ಅಪೊಸ್ತಲರು ಉತ್ತರಿಸುವುದು: ‘ನಾವು ಮನುಷ್ಯರಿಗಿಂತಲೂ ಹೆಚ್ಚಾಗಿ ದೇವರಿಗೆ ವಿಧೇಯರಾಗಿರಬೇಕು.’ ಹೀಗೆ ಅವರು “ಸುವಾರ್ತೆ” ಸಾರುವುದನ್ನು ಬಿಡದೆ ಮುಂದುವರಿಸುತ್ತಾರೆ. ಅದು ನಮಗೆ ಅನುಸರಿಸಲಿಕ್ಕಾಗಿ ಒಂದು ಉತ್ತಮ ಮಾದರಿಯಾಗಿಲ್ಲವೇ?

ಅ. ಕೃತ್ಯಗಳು 3 ರಿಂದ 5 ಅಧ್ಯಾಯಗಳು.




ಅಧ್ಯಯನ ಪ್ರಶ್ನೆಗಳು

ಸ್ತೆಫನನನ್ನು ಕಲ್ಲೆಸೆದು ಕೊಲ್ಲಲಾಗುತ್ತದೆ





ಇಲ್ಲಿ ಮೊಣಕಾಲೂರಿರುವ ಮನುಷ್ಯನು ಸ್ತೆಫನನು. ಅವನು ಯೇಸುವಿನ ಒಬ್ಬ ನಂಬಿಗಸ್ತ ಶಿಷ್ಯ. ಆದರೆ ಅವನಿಗೆ ಈಗ ಏನು ಸಂಭವಿಸುತ್ತಾ ಇದೆಯೆಂದು ನೋಡಿರಿ! ಈ ಜನರು ಅವನ ಮೇಲೆ ದೊಡ್ಡ ದೊಡ್ಡ ಕಲ್ಲುಗಳನ್ನು ಎಸೆಯುತ್ತಿದ್ದಾರೆ. ಈ ಭೀಕರ ಸಂಗತಿಯನ್ನು ಮಾಡುವಷ್ಟರ ಮಟ್ಟಿಗೆ ಅವರು ಸ್ತೆಫನನನ್ನು ದ್ವೇಷಿಸುವುದೇಕೆ? ನಾವೀಗ ಅದನ್ನು ನೋಡೋಣ.

ಹಲವಾರು ಅದ್ಭುತಗಳನ್ನು ಮಾಡುವಂತೆ ದೇವರು ಸ್ತೆಫನನಿಗೆ ಸಹಾಯಮಾಡುತ್ತಿದ್ದಾನೆ. ಈ ಪುರುಷರಿಗೆ ಇದು ಇಷ್ಟವಿಲ್ಲ. ಅವನು ಜನರಿಗೆ ದೇವರ ಕುರಿತು ಸತ್ಯವನ್ನು ಕಲಿಸಬಾರದೆಂದು ಅವರು ಅವನೊಂದಿಗೆ ವಾಗ್ವಾದಕ್ಕಿಳಿಯುತ್ತಾರೆ. ಆದರೆ ದೇವರು ಸ್ತೆಫನನಿಗೆ ತುಂಬಾ ವಿವೇಕವನ್ನು ಕೊಡುತ್ತಾನೆ. ಈ ಪುರುಷರು ಸುಳ್ಳಾದ ವಿಷಯಗಳನ್ನು ಕಲಿಸುತ್ತಿದ್ದಾರೆಂದು ಸ್ತೆಫನನು ತೋರಿಸಿಕೊಡುತ್ತಾನೆ. ಇದು ಅವರಿಗೆ ಇನ್ನಷ್ಟು ಸಿಟ್ಟೆಬ್ಬಿಸುತ್ತದೆ. ಆದುದರಿಂದ ಅವರು ಅವನನ್ನು ಹಿಡಿದು ಎಳೆದುಕೊಂಡು ಬಂದು, ಅವನ ವಿಷಯವಾಗಿ ಸುಳ್ಳುಸಾಕ್ಷಿಗಳನ್ನು ಹೇಳುವಂತೆ ಜನರನ್ನು ಕರೆತರುತ್ತಾರೆ.

ಮಹಾ ಯಾಜಕನು ಸ್ತೆಫನನನ್ನು ನೋಡಿ ‘ಇದೆಲ್ಲಾ ಸತ್ಯವೋ?’ ಎಂದು ಕೇಳುತ್ತಾನೆ. ಸ್ತೆಫನನು ಬೈಬಲ್‌ ಆಧಾರಿತವಾದ ಒಂದು ಉತ್ತಮ ಭಾಷಣ ಕೊಡುವ ಮೂಲಕ ಅದಕ್ಕೆ ಉತ್ತರಕೊಡುತ್ತಾನೆ. ಆ ಭಾಷಣದ ಕೊನೆಯಲ್ಲಿ, ಪುರಾತನ ಕಾಲದಲ್ಲಿ ದುರ್ಜನರು ಹೇಗೆ ಯೆಹೋವನ ಪ್ರವಾದಿಗಳನ್ನು ದ್ವೇಷಿಸಿದರೆಂದು ಅವನು ಹೇಳುತ್ತಾನೆ. ಆಮೇಲೆ ಅವನನ್ನುವುದು: ‘ನೀವು ಆ ಜನರಂತೆಯೇ ಇದ್ದೀರಿ. ದೇವರ ಸೇವಕನಾದ ಯೇಸುವನ್ನು ನೀವು ಕೊಂದುಹಾಕಿದಿರಿ. ದೇವರ ನಿಯಮಗಳನ್ನು ನೀವು ಪಾಲಿಸುವುದಿಲ್ಲ.’

ಇದು ಆ ಧಾರ್ಮಿಕ ಮುಖಂಡರನ್ನು ಬಹಳ ಕೋಪಗೊಳಿಸುತ್ತದೆ! ಅವರು ರೌದ್ರದಿಂದ ಹಲ್ಲು ಕಡಿಯುತ್ತಾರೆ. ಆದರೆ ಆಗ ಸ್ತೆಫನನು ತನ್ನ ತಲೆಯನ್ನು ಮೇಲಕ್ಕೆತ್ತಿ, ‘ಅಗೋ! ಪರಲೋಕದಲ್ಲಿ ಯೇಸುವು ದೇವರ ಬಲಗಡೆಯಲ್ಲಿ ನಿಂತಿರುವುದನ್ನು ನಾನು ಕಾಣುತ್ತೇನೆ’ ಎಂದು ಹೇಳುತ್ತಾನೆ. ಇದನ್ನು ಕೇಳಿದ ಆ ಪುರುಷರು ತಮ್ಮ ಕಿವಿಗಳನ್ನು ಕೈಗಳಿಂದ ಮುಚ್ಚಿಕೊಂಡು, ಸ್ತೆಫನನ ಮೇಲೆ ಬೀದ್ದು ಅವನನ್ನು ಹಿಡಿದು ಊರಹೊರಗೆ ನೂಕಿಕೊಂಡು ಹೋಗುತ್ತಾರೆ.

ಅಲ್ಲಿ ಅವರು ತಮ್ಮ ಮೇಲಂಗಿಗಳನ್ನು ತೆಗೆದು ಸೌಲನೆಂಬ ಯುವಕನ ಹತ್ತಿರ ಕೊಟ್ಟು ಅದನ್ನು ನೋಡಿಕೊಳ್ಳುವಂತೆ ಹೇಳುತ್ತಾರೆ. ಚಿತ್ರದಲ್ಲಿ ಸೌಲನು ನಿಂತಿರುವುದು ನಿಮಗೆ ಕಾಣಿಸುತ್ತದೋ? ಅನಂತರ ಈ ಪುರುಷರಲ್ಲಿ ಕೆಲವರು ಸ್ತೆಫನನ ಮೇಲೆ ಕಲ್ಲೆಸೆಯಲಾರಂಭಿಸುತ್ತಾರೆ. ಅವರಲ್ಲಿ ಕೆಲವರು ಧಾರ್ಮಿಕ ಮುಖಂಡರಿಂದ ಮೋಸಗೊಳಿಸಲ್ಪಟ್ಟ ಕಾರಣ ಹೀಗೆ ಮಾಡುತ್ತಿದ್ದಾರೆಂದು ಸ್ತೆಫನನಿಗೆ ಗೊತ್ತು. ಆದುದರಿಂದ, ನೀವು ಈ ಚಿತ್ರದಲ್ಲಿ ನೋಡುವಂತೆ, ಅವನು ಮೊಣಕಾಲೂರಿ ‘ಯೆಹೋವನೇ, ಈ ಕೆಟ್ಟತನಕ್ಕಾಗಿ ಅವರನ್ನು ಶಿಕ್ಷಿಸದಿರು’ ಎಂದು ದೇವರಿಗೆ ಪ್ರಾರ್ಥಿಸುತ್ತಾನೆ. ಆಮೇಲೆ ಸತ್ತುಹೋಗುತ್ತಾನೆ.

ಯಾರಾದರೂ ನಿಮಗೆ ಕೆಟ್ಟದ್ದನ್ನು ಮಾಡುವಾಗ, ಅದಕ್ಕೆ ಪ್ರತಿಯಾಗಿ ನೀವು ಅವರಿಗೆ ಹಾನಿಮಾಡಲು ಪ್ರಯತ್ನಿಸುತ್ತೀರೋ? ಅಥವಾ ಅವನಿಗೆ ಕೇಡುಮಾಡುವಂತೆ ದೇವರನ್ನು ಬೇಡುತ್ತೀರೋ? ಸ್ತೆಫನನಾಗಲಿ ಯೇಸುವಾಗಲಿ ಹಾಗೇ ಮಾಡಲಿಲ್ಲ. ತಮ್ಮನ್ನು ನಿರ್ದಯೆಯಿಂದ ದ್ವೇಷಿಸಿದವರಿಗೆ ಸಹ ಅವರು ದಯೆತೋರಿಸಿದರು. ನಾವು ಅವರ ಮಾದರಿಯನ್ನು ಅನುಕರಿಸಲು ಪ್ರಯತ್ನಿಸೋಣ.

ಅ. ಕೃತ್ಯಗಳು 6:8-15; 7:1-60.

^ (ಅ. ಕಾ. 6:8-15) ಸೌಜನ್ಯದಿಂದಲೂ ಶಕ್ತಿಯಿಂದಲೂ ತುಂಬಿದ್ದ ಸ್ತೆಫನನು ಜನರ ನಡುವೆ ಅನೇಕ ಸೂಚಕಕಾರ್ಯಗಳನ್ನೂ ಆಶ್ಚರ್ಯಕಾರ್ಯಗಳನ್ನೂ ಮಾಡುತ್ತಾ ಇದ್ದನು. 9 ಆದರೆ ‘ಮುಕ್ತ ಗುಲಾಮರ’ * ಸಭಾಮಂದಿರದವರಲ್ಲಿಯೂ * ಕುರೇನ್ಯ ಮತ್ತು ಅಲೆಕ್ಸಾಂದ್ರಿಯದವರಲ್ಲಿಯೂ ಕಿಲಿಕ್ಯ ಮತ್ತು ಏಷ್ಯಾದಿಂದ ಬಂದಿದ್ದವರಲ್ಲಿಯೂ ಕೆಲವರು ಸ್ತೆಫನನೊಂದಿಗೆ ವಾಗ್ವಾದ ಮಾಡಲು ಎದ್ದರು; 10 ಆದರೂ ಅವನು ವಿವೇಕದಿಂದಲೂ ಪವಿತ್ರಾತ್ಮದಿಂದಲೂ ಮಾತಾಡುತ್ತಿದ್ದುದರಿಂದ ಅವರು ತಮ್ಮ ವಾದವನ್ನು ಸ್ಥಾಪಿಸಲಾರದೆ ಹೋದರು. 11 ಆಗ ಅವರು, “ಇವನು ಮೋಶೆಗೆ ಮತ್ತು ದೇವರಿಗೆ ವಿರುದ್ಧವಾಗಿ ದೂಷಣೆಯ ಮಾತುಗಳನ್ನಾಡುವುದನ್ನು ನಾವು ಕೇಳಿಸಿಕೊಂಡಿದ್ದೇವೆ” ಎಂದು ಜನರು ಹೇಳು​ವಂತೆ ರಹಸ್ಯವಾಗಿ ಒಡಂಬಡಿಸಿದರು. 12 ಮತ್ತು ಅವರು ಜನರನ್ನೂ ಹಿರೀ​ಪುರುಷರನ್ನೂ ಶಾಸ್ತ್ರಿಗಳನ್ನೂ ಕೆರಳಿಸಿ ಥಟ್ಟನೆ ಅವನ ಮೇಲೆ ಬಿದ್ದು ಅವನನ್ನು ಬಲಾತ್ಕಾರ​ದಿಂದ ಹಿಡಿದು ಹಿರೀಸಭೆಯ ಮುಂದೆ ತಂದು ನಿಲ್ಲಿಸಿದರು. 13 ಮತ್ತು ಅವರು ಸುಳ್ಳುಸಾಕ್ಷಿಗಳನ್ನು ಹಾಜರುಪಡಿಸಿದಾಗ ಆ ಸಾಕ್ಷಿಗಳು, “ಈ ಮನುಷ್ಯನು ಈ ಪವಿತ್ರ ಸ್ಥಳಕ್ಕೆ ಹಾಗೂ ಧರ್ಮಶಾಸ್ತ್ರಕ್ಕೆ ವಿರುದ್ಧವಾಗಿ ಮಾತಾಡುವುದನ್ನು ನಿಲ್ಲಿಸುವುದೇ ಇಲ್ಲ. 14 ನಜರೇತಿನವನಾದ ಈ ಯೇಸು ಈ ಸ್ಥಳವನ್ನು ಕೆಡವಿಹಾಕಿ ಮೋಶೆಯು ನಮಗೆ ಒಪ್ಪಿಸಿರುವ ಪದ್ಧತಿ​ಗಳನ್ನು ಬದಲಾಯಿಸುವನು ಎಂದು ಇವನು ಹೇಳುವುದನ್ನು ನಾವು ಕೇಳಿಸಿಕೊಂಡಿದ್ದೇವೆ” ಎಂದರು. 15 ಹಿರೀಸಭೆಯಲ್ಲಿ ಕುಳಿತುಕೊಂಡಿದ್ದವರೆಲ್ಲರೂ ಅವನನ್ನು ದಿಟ್ಟಿಸಿ ನೋಡಿದಾಗ, ಅವನ ಮುಖವು ಒಬ್ಬ ದೇವದೂತನ ಮುಖದಂತೆ ಇರುವುದನ್ನು ಕಂಡರು.

ಅಕಾ 6:9  ಅಕ್ಷರಾರ್ಥವಾಗಿ, “ಲಿಬೆರ್ತೀನರು.”
ಅಕಾ 6:9  ಮತ್ತಾ 4:23 ರ ಪಾದಟಿಪ್ಪಣಿಯನ್ನು ನೋಡಿ.








[image: ದಮಸ್ಕಕ್ಕೆ ಹೋಗುವ ದಾರಿಯಲ್ಲಿ, ಪಾಕಾಶವಾದ ಬೆಳಕು ಹೊಳೆಯುತ್ತದೆ ಮತ್ತು ಸೌಲ ನೆಲದಲ್ಲಿ ಬೀಳುತ್ತಾನೆ]

ದಮಸ್ಕಕ್ಕೆ ಹೋಗುವ ದಾರಿಯಲ್ಲಿ





ಲದ ಮೇಲೆ ಬಿದ್ದಿರುವವನು ಯಾರೆಂದು ನಿಮಗೆ ಗೊತ್ತೋ? ಅವನೇ ಸೌಲನು. ಸ್ತೆಫನನಿಗೆ ಕಲ್ಲೆಸೆದ ಜನರ ಮೇಲಂಗಿಗಳನ್ನು ಈ ಸೌಲನೇ ನೋಡಿಕೊಂಡನು ಎಂಬುದು ನಿಮಗೆ ನೆನಪಿರಬಹುದು. ಪ್ರಕಾಶವಾಗಿ ಹೊಳೆಯುವ ಆ ಬೆಳಕನ್ನು ನೋಡಿರಿ! ಏನು ಸಂಭವಿಸುತ್ತಾ ಇದೆ?

ಸ್ತೆಫನನು ಕೊಲ್ಲಲ್ಪಟ್ಟ ನಂತರ, ಯೇಸುವಿನ ಹಿಂಬಾಲಕರಿಗೆ ಹಿಂಸೆಕೊಡಲು ಸೌಲನು ಅವರನ್ನು ಹುಡುಕುವುದರಲ್ಲಿ ನಾಯಕತ್ವ ವಹಿಸುತ್ತಾನೆ. ಮನೆಮನೆಗಳೊಳಗೆ ನುಗ್ಗಿ ಅವರನ್ನು ಹೊರಗೆಳೆದು ಸೆರೆಮನೆಗೆ ಹಾಕುತ್ತಾನೆ. ಶಿಷ್ಯರಲ್ಲಿ ಅನೇಕರು ಬೇರೆ ನಗರಗಳಿಗೆ ಪಲಾಯನಗೈದು, ಅಲ್ಲಿ ‘ಸುವಾರ್ತೆಯನ್ನು’ ಸಾರಲಾರಂಭಿಸುತ್ತಾರೆ. ಆದರೆ ಸೌಲನು ಯೇಸುವಿನ ಶಿಷ್ಯರನ್ನು ಕಂಡುಹಿಡಿಯಲು ಬೇರೆ ನಗರಗಳಿಗೂ ಹೋಗುತ್ತಾನೆ. ಹೀಗೆ, ಅವನು ಈಗ ದಮಸ್ಕದ ದಾರಿಯಲ್ಲಿದ್ದಾನೆ. ಆದರೆ ದಾರಿಯಲ್ಲಿ ಒಂದು ಆಶ್ಚರ್ಯಕರ ಸಂಗತಿ ನಡೆಯುತ್ತದೆ.

ಫಕ್ಕನೆ ಆಕಾಶದೊಳಗಿಂದ ಒಂದು ಬೆಳಕು ಸೌಲನ ಸುತ್ತಲು ಮಿಂಚುತ್ತದೆ. ಈ ಚಿತ್ರದಲ್ಲಿ ನಾವು ನೋಡುವಂತೆ, ಅವನು ನೆಲಕ್ಕೆ ಬೀಳುತ್ತಾನೆ. ಆಗ ಒಂದು ವಾಣಿಯು ‘ಸೌಲನೇ, ಸೌಲನೇ! ನನ್ನನ್ನು ಯಾಕೆ ಹಿಂಸೆಪಡಿಸುತ್ತೀ?’ ಎಂದು ಪ್ರಶ್ನಿಸುತ್ತದೆ. ಸೌಲನೊಂದಿಗಿರುವ ಮನುಷ್ಯರು ಸಹ ಆ ಬೆಳಕನ್ನು ಕಾಣುತ್ತಾರೆ. ಮಾತ್ರವಲ್ಲ, ಆ ವಾಣಿಯ ಶಬ್ದವನ್ನು ಕೇಳುತ್ತಾರೆ. ಆದರೆ ಅದು ಹೇಳಿದ ವಿಷಯವು ಅವರಿಗೆ ಅರ್ಥವಾಗುವುದಿಲ್ಲ.

‘ಕರ್ತನೇ, ನೀನಾರು’ ಎಂದು ಕೇಳುತ್ತಾನೆ ಸೌಲ.

‘ನೀನು ಬಾಧಿಸುತ್ತಿರುವ ಯೇಸುವೇ ನಾನು’ ಎಂದನ್ನುತ್ತದೆ ಆ ವಾಣಿ. ಯೇಸು ಹೀಗೇಕೆ ಹೇಳುತ್ತಾನೆ ಗೊತ್ತಾ? ಯಾಕೆಂದರೆ ಯೇಸುವಿನ ಶಿಷ್ಯರನ್ನು ಸೌಲನು ಹಿಂಸೆಪಡಿಸುವಾಗ, ಸ್ವತಃ ತನ್ನನ್ನೇ ಹಿಂಸಿಸಿದಂತೆ ಯೇಸುವಿಗೆ ಅನಿಸುತ್ತದೆ.

ಸೌಲನು ಈಗ ಕೇಳುತ್ತಾನೆ: ‘ನಾನು ಮಾಡಬೇಕಾದದ್ದೇನು ಕರ್ತನೇ?’

‘ನೀನೆದ್ದು ದಮಸ್ಕಕ್ಕೆ ಹೋಗು. ನೀನು ಮಾಡಬೇಕಾದದ್ದು ಅಲ್ಲಿ ನಿನಗೆ ತಿಳಿಸಲ್ಪಡುವುದು’ ಎಂದು ಯೇಸು ತಿಳಿಸುತ್ತಾನೆ. ಸೌಲನು ಎದ್ದು ನಿಂತು ಕಣ್ಣು ತೆರೆಯುವಾಗ ಅವನಿಗೆ ಏನೂ ಕಾಣಿಸುವುದಿಲ್ಲ. ಅವನು ಕುರುಡನಾಗಿದ್ದಾನೆ! ಆದುದರಿಂದ ಅವನೊಂದಿಗೆ ಇದ್ದವರು ಕೈಹಿಡಿದು ಅವನನ್ನು ದಮಸ್ಕಕ್ಕೆ ಕರೆದುಕೊಂಡು ಬರುತ್ತಾರೆ.

ಯೇಸು ಈಗ ದಮಸ್ಕದಲ್ಲಿ ತನ್ನ ಶಿಷ್ಯರಲ್ಲೊಬ್ಬನಿಗೆ, ‘ಅನನೀಯನೇ, ಏಳು. ನೆಟ್ಟನೇಬೀದಿ ಎಂಬ ಬೀದಿಗೆ ಹೋಗು. ಅಲ್ಲಿ ಯೂದನ ಮನೆಗೆ ಹೋಗಿ ಸೌಲನನ್ನು ನೋಡಬೇಕೆಂದು ತಿಳಿಸು. ನನ್ನ ವಿಶೇಷ ಸೇವಕನಾಗಿ ನಾನು ಅವನನ್ನು ಆರಿಸಿಕೊಂಡಿದ್ದೇನೆ’ ಎಂದು ತಿಳಿಸುತ್ತಾನೆ.

ಯೇಸು ಹೇಳಿದಂತೆಯೇ ಅನನೀಯನು ಮಾಡುತ್ತಾನೆ. ಸೌಲನನ್ನು ಅವನು ಭೇಟಿಯಾಗಿ ಅವನ ಮೇಲೆ ಕೈಗಳನ್ನಿಟ್ಟು ‘ನಿನಗೆ ಕಣ್ಣು ಕಾಣುವಂತೆಯೂ ನೀನು ಪವಿತ್ರಾತ್ಮಭರಿತನಾಗುವಂತೆಯೂ ಕರ್ತನು ನನ್ನನ್ನು ಕಳುಹಿಸಿದ್ದಾನೆ’ ಎಂದು ಹೇಳುತ್ತಾನೆ. ಆ ಕೂಡಲೆ ಸೌಲನ ಕಣ್ಣುಗಳಿಂದ ಪರೆಗಳಂತಹ ಏನೋ ಕಳಚಿ ಬೀಳುತ್ತವೆ. ಅವನಿಗೆ ಕಣ್ಣು ಪುನಃ ಕಾಣಿಸುತ್ತದೆ.

ಅನೇಕ ದೇಶಗಳ ಜನರಿಗೆ ಸಾರುವುದಕ್ಕಾಗಿ ಸೌಲನು ಮಹತ್ತಾದ ರೀತಿಯಲ್ಲಿ ಉಪಯೋಗಿಸಲ್ಪಡುತ್ತಾನೆ. ಅವನು ನಂತರ ಅಪೊಸ್ತಲ ಪೌಲನಾಗಿ ಖ್ಯಾತನಾಗುತ್ತಾನೆ. ಅವನ ಕುರಿತು ಬಹಳ ಹೆಚ್ಚನ್ನು ನಾವು ಕಲಿಯಲಿದ್ದೇವೆ. ಆದರೆ ಅದಕ್ಕೆ ಮೊದಲು ದೇವರು ಪೇತ್ರನನ್ನು ಏನು ಮಾಡಲು ಕಳುಹಿಸುತ್ತಾನೆಂದು ನೋಡೋಣ.

ಅ. ಕೃತ್ಯಗಳು 8:1-4; 9:1-20; 22:6-16; 26:8-20.

^ (ಅ. ಕಾ. 8:1-4) ಸೌಲನಾದರೊ ಅವನ ಕೊಲೆಗೆ ಸಮ್ಮತಿ​ಸುವವನಾಗಿದ್ದನು. ಆ ದಿವಸದಲ್ಲಿ ಯೆರೂಸಲೇಮಿನಲ್ಲಿದ್ದ ಸಭೆಯ ವಿರುದ್ಧ ಮಹಾ ಹಿಂಸೆಯು ಆರಂಭವಾಯಿತು; ಅಪೊಸ್ತಲರನ್ನು ಬಿಟ್ಟು ಉಳಿದವರೆಲ್ಲರೂ ಯೂದಾಯ ಸಮಾರ್ಯಗಳಾದ್ಯಂತ ಚೆದರಿಹೋದರು. 2 ದೇವಭಕ್ತರಾದ ಪುರುಷರು ಸ್ತೆಫನನನ್ನು ಹೂಣಿಡಲು ಕೊಂಡೊಯ್ದು ಅವನಿಗಾಗಿ ಬಹಳ ಗೋಳಾಡಿದರು. 3 ಆದರೆ ಸೌಲನು ಸಭೆಯೊಂದಿಗೆ ಅತಿ ದೌರ್ಜನ್ಯದಿಂದ ವರ್ತಿಸಲಾರಂಭಿಸಿದನು. ಅವನು ಮನೆಮನೆಗಳಿಗೆ ನುಗ್ಗಿ ಗಂಡಸರನ್ನೂ ​ಹೆಂಗಸರನ್ನೂ ಹೊರಗೆಳೆದು ಅವರನ್ನು ಸೆರೆ​ಮನೆಗೆ ಹಾಕಿಸುತ್ತಿದ್ದನು. 4 ಹಾಗಿದ್ದರೂ, ಚೆದರಿಹೋದವರು ದೇಶದಾದ್ಯಂತ ದೇವರ ವಾಕ್ಯದ ಸುವಾರ್ತೆ​ಯನ್ನು ಸಾರುತ್ತಾ ಹೋದರು.









[image: ಅಪೊಸ್ತಲ ಪೇತ್ರನು ರೋಮನ್‌ ಸೈನ್ಯಾಧಿಕಾರಿಯಾದ ಕೊರ್ನೇಲ್ಯನಿಗೆ ತನ್ನ ಮುಂದೆ ಅಡ್ಡ ಬೀಳಬೇಡ ಎಂದು ಹೇಳುತ್ತಾನೆ]

ಪೇತ್ರನು ಕೊರ್ನೇಲ್ಯನನ್ನು ಭೇಟಿಯಾಗುತ್ತಾನೆ





ಅಲ್ಲಿ ನಿಂತಿರುವವನು ಅಪೊಸ್ತಲನಾದ ಪೇತ್ರನು. ಅವನ ಹಿಂದೆ ನಿಂತಿರುವವರು ಅವನ ಕೆಲವು ಮಿತ್ರರಾಗಿದ್ದಾರೆ. ಆದರೆ ಆ ಮನುಷ್ಯನು ಪೇತ್ರನಿಗೆ ಅಡ್ಡ ಬೀಳುತ್ತಿರುವುದೇಕೆ? ಅವನು ಹಾಗೇ ಅಡ್ಡಬೀಳಬೇಕೋ? ಅವನು ಯಾರೆಂದು ನಿಮಗೆ ಗೊತ್ತಿದೆಯೇ?

ಆ ಮನುಷ್ಯನ ಹೆಸರು ಕೊರ್ನೇಲ್ಯ. ಅವನು ಒಬ್ಬ ರೋಮನ್‌ ಸೈನ್ಯಾಧಿಕಾರಿ. ಕೊರ್ನೇಲ್ಯನಿಗೆ ಪೇತ್ರನ ಪರಿಚಯವಿಲ್ಲ. ಆದರೆ ಪೇತ್ರನನ್ನು ತನ್ನ ಮನೆಗೆ ಆಮಂತ್ರಿಸುವಂತೆ ಅವನಿಗೆ ಹೇಳಲಾಗಿದೆ. ಇದು ಹೇಗೆ ಸಂಭವಿಸಿತೆಂದು ನಾವು ನೋಡೋಣ.

ಯೇಸುವನ್ನು ಮೊದಲು ಹಿಂಬಾಲಿಸಿದವರು ಯೆಹೂದ್ಯರಾಗಿದ್ದರು. ಆದರೆ ಕೊರ್ನೇಲ್ಯನು ಒಬ್ಬ ಯೆಹೂದ್ಯನಲ್ಲ. ಆದರೂ ಅವನು ದೇವರನ್ನು ಪ್ರೀತಿಸುತ್ತಾನೆ. ಆತನಿಗೆ ಪ್ರಾರ್ಥಿಸುತ್ತಾನೆ. ಅಷ್ಟೇ ಅಲ್ಲ, ಜನರಿಗೆ ಅನೇಕ ಉಪಕಾರಗಳನ್ನು ಮಾಡುತ್ತಾನೆ. ಒಂದು ಮಧ್ಯಾಹ್ನ ಒಬ್ಬ ದೇವದೂತನು ಅವನಿಗೆ ಕಾಣಿಸಿಕೊಂಡು, ‘ದೇವರು ನಿನ್ನನ್ನು ಮೆಚ್ಚಿದ್ದಾನೆ. ಅವನು ನಿನ್ನ ಪ್ರಾರ್ಥನೆಗಳನ್ನು ಉತ್ತರಿಸಲಿರುವನು. ಪೇತ್ರನೆಂಬ ಮನುಷ್ಯನನ್ನು ಕರೆದುಕೊಂಡು ಬರಲು ಕೆಲವು ಜನರನ್ನು ಕಳುಹಿಸು. ಅವನು ಯೊಪ್ಪದ ಸಮುದ್ರದ ಬಳಿಯಲ್ಲಿ ವಾಸಿಸುವ ಸೀಮೋನನ ಮನೆಯಲ್ಲಿದ್ದಾನೆ’ ಎಂದು ಹೇಳುತ್ತಾನೆ.

ಆ ಕೂಡಲೆ ಕೊರ್ನೇಲ್ಯನು ಪೇತ್ರನನ್ನು ಕಂಡುಹಿಡಿಯಲು ಕೆಲವು ಜನರನ್ನು ಕಳುಹಿಸುತ್ತಾನೆ. ಮಾರಣೆ ದಿನ, ಆ ಜನರು ಯೊಪ್ಪಕ್ಕೆ ಹತ್ತಿರವಾಗುವಾಗ, ಪೇತ್ರನು ಸೀಮೋನನ ಮನೆಯ ಮಾಳಿಗೆಯ ಮೇಲಿರುತ್ತಾನೆ. ಅಲ್ಲಿ ಒಂದು ದೊಡ್ಡ ವಸ್ತ್ರವು ಆಕಾಶದಿಂದ ಇಳಿಯುವುದನ್ನು ತಾನು ಕಾಣುತ್ತಾನೆಂದು ಪೇತ್ರನು ನೆನಸುವಂತೆ ದೇವರು ಮಾಡುತ್ತಾನೆ. ಆ ವಸ್ತ್ರದೊಳಗೆ ಸಕಲ ವಿಧವಾದ ಪ್ರಾಣಿಗಳಿದ್ದವು. ದೇವರ ನಿಯಮಕ್ಕನುಸಾರ ಈ ಪ್ರಾಣಿಗಳು ಅಶುದ್ಧವಾಗಿದ್ದು ಅದನ್ನು ತಿನ್ನಬಾರದಿತ್ತು. ಆದರೂ ಒಂದು ವಾಣಿಯು, ‘ಪೇತ್ರನೇ, ಎದ್ದು ಕೊಯ್ದು ತಿನ್ನು’ ಎಂದು ಹೇಳುತ್ತದೆ.

ಅದಕ್ಕೆ ಪೇತ್ರನು, ‘ಬೇಡವೇ ಬೇಡ ಸ್ವಾಮಿ! ಅಶುದ್ಧ ಪದಾರ್ಥವನ್ನು ನಾನೆಂದೂ ತಿಂದವನಲ್ಲ’ ಎಂದನ್ನುತ್ತಾನೆ. ಆದರೆ ವಾಣಿಯು ಪೇತ್ರನಿಗೆ ‘ದೇವರು ಈಗ ಶುದ್ಧಮಾಡಿದ್ದನ್ನು ಅಶುದ್ಧವೆನ್ನಬೇಡ’ ಎಂದು ತಿಳಿಸುತ್ತದೆ. ಹೀಗೆ ಮೂರು ಸಾರಿ ಆಗುತ್ತದೆ. ಇದೆಲ್ಲಾದರ ಅರ್ಥವೇನಾಗಿರಬಹುದೆಂದು ಪೇತ್ರನು ಯೋಚಿಸುತ್ತಿರುವಾಗಲೇ, ಕೊರ್ನೇಲ್ಯನು ಕಳುಹಿಸಿದ ಆ ಮನುಷ್ಯರು ಮನೆಗೆ ಬಂದು ಪೇತ್ರನಿಗಾಗಿ ವಿಚಾರಿಸುತ್ತಾರೆ.

ಪೇತ್ರನು ಕೆಳಗಿಳಿದು ಬಂದು, ‘ನೀವು ಹುಡುಕುತ್ತಿರುವ ಮನುಷ್ಯನು ನಾನೇ. ನೀವು ಬಂದ ಕಾರಣವೇನು?’ ಎಂದು ಅವರನ್ನು ಕೇಳುತ್ತಾನೆ. ಪೇತ್ರನನ್ನು ತನ್ನ ಮನೆಗೆ ಆಮಂತ್ರಿಸುವಂತೆ ಒಬ್ಬ ದೇವದೂತನು ಕೊರ್ನೇಲ್ಯನಿಗೆ ಹೇಳಿದನೆಂದು ಅವರು ವಿವರಿಸುತ್ತಾರೆ. ಆಗ, ಅವರೊಂದಿಗೆ ಹೋಗಲು ಪೇತ್ರನು ಒಪ್ಪುತ್ತಾನೆ. ಮರುದಿನ ಪೇತ್ರ ಮತ್ತು ಅವನ ಮಿತ್ರರು ಕೊರ್ನೇಲ್ಯನನ್ನು ಭೇಟಿಯಾಗಲು ಕೈಸರೈಯಕ್ಕೆ ಹೋಗುತ್ತಾರೆ.

ಕೊರ್ನೇಲ್ಯನು ತನ್ನ ಸಂಬಂಧಿಕರನ್ನೂ ಆಪ್ತ ಮಿತ್ರರನ್ನೂ ಒಟ್ಟುಸೇರಿಸಿ ಕಾಯುತ್ತಿರುತ್ತಾನೆ. ಪೇತ್ರನು ಬಂದಾಗ ಕೊರ್ನೇಲ್ಯನು ಅವನನ್ನು ಎದುರುಗೊಂಡು, ಈ ಚಿತ್ರದಲ್ಲಿ ನೀವು ಕಾಣುವಂತೆ, ಪೇತ್ರನ ಪಾದಕ್ಕೆ ಬಿದ್ದು ನಮಸ್ಕರಿಸುತ್ತಾನೆ. ಆದರೆ ಪೇತ್ರನು ‘ಏಳು, ನಾನು ಸಹ ನಿನ್ನ ಹಾಗೇ ಕೇವಲ ಒಬ್ಬ ಮನುಷ್ಯನು’ ಎಂದು ಹೇಳುತ್ತಾನೆ. ಹೌದು, ಒಬ್ಬ ಮನುಷ್ಯನಿಗೆ ಅಡ್ಡಬಿದ್ದು ಆರಾಧಿಸುವುದು ಸರಿಯಲ್ಲವೆಂದು ಬೈಬಲ್‌ ಹೇಳುತ್ತದೆ. ಯೆಹೋವನನ್ನು ಮಾತ್ರವೇ ನಾವು ಆರಾಧಿಸಬೇಕು.

ಪೇತ್ರನೀಗ ಕೂಡಿಬಂದವರಿಗೆಲ್ಲಾ ಸುವಾರ್ತೆಯನ್ನು ಸಾರುತ್ತಾನೆ. ‘ದೇವರು ತನ್ನನ್ನು ಆರಾಧಿಸ ಬಯಸುವ ಎಲ್ಲ ಜನರನ್ನು ಸ್ವೀಕರಿಸುತ್ತಾನೆಂದು ನನಗೆ ತಿಳಿದುಬಂದಿದೆ’ ಅನ್ನುತ್ತಾನೆ ಪೇತ್ರನು. ಅವನಿನ್ನೂ ಮಾತಾಡುತ್ತಿರುವಾಗಲೇ, ದೇವರು ತನ್ನ ಪವಿತ್ರಾತ್ಮವನ್ನು ಕಳುಹಿಸುತ್ತಾನೆ. ಮತ್ತು ಜನರು ವಿವಿಧ ಭಾಷೆಗಳಲ್ಲಿ ಮಾತಾಡಲು ತೊಡಗುತ್ತಾರೆ. ಪೇತ್ರನೊಂದಿಗೆ ಬಂದ ಯೆಹೂದ್ಯ ಶಿಷ್ಯರನ್ನು ಇದು ಆಶ್ಚರ್ಯಗೊಳಿಸುತ್ತದೆ. ಯಾಕೆಂದರೆ ದೇವರು ಯೆಹೂದ್ಯರನ್ನು ಮಾತ್ರವೇ ಮೆಚ್ಚುತ್ತಾನೆಂದು ಅವರು ನೆನಸಿದ್ದರು. ದೇವರು ಯಾವುದೇ ಒಂದು ಜಾತಿಯ ಜನರನ್ನು ಇತರ ಜಾತಿಯ ಜನರಿಗಿಂತ ಹೆಚ್ಚು ಶ್ರೇಷ್ಠರೆಂದಾಗಲಿ ಪ್ರಾಮುಖ್ಯರೆಂದಾಗಲಿ ನೋಡುವುದಿಲ್ಲವೆಂದು ಇದರಿಂದ ಅವರು ಕಲಿತುಕೊಳ್ಳುತ್ತಾರೆ. ನಾವೆಲ್ಲರೂ ನೆನಪಿನಲ್ಲಿಟ್ಟುಕೊಳ್ಳಬೇಕಾದ ಒಂದು ಒಳ್ಳೆಯ ವಿಷಯ ಇದಾಗಿದೆ ಅಲ್ಲವೇ?

ಅ. ಕೃತ್ಯಗಳು 10:1-48; 11:1-18; ಪ್ರಕಟನೆ 19:10.

^ (ಪ್ರಕ. 19:10) ಆಗ ನಾನು ಅವನನ್ನು ಆರಾಧಿಸಲಿಕ್ಕಾಗಿ ಅವನ ಪಾದಗಳ ಮುಂದೆ ಬಿದ್ದೆನು. ಆದರೆ ಅವನು ನನಗೆ, “ಜಾಗ್ರತೆ! ಹಾಗೆ ಮಾಡಬೇಡ! ನಾನು ನಿನಗೂ ಯೇಸುವಿನ ವಿಷಯವಾದ ಸಾಕ್ಷಿಯನ್ನು ಹೇಳುವ ಕೆಲಸವಿರುವ ನಿನ್ನ ಸಹೋದರರಿಗೂ ಜೊತೆ ದಾಸನಾಗಿದ್ದೇನೆ, ಅಷ್ಟೇ. ದೇವರನ್ನು ಆರಾಧಿಸು, ಏಕೆಂದರೆ ಯೇಸುವಿನ ವಿಷಯವಾಗಿ ಸಾಕ್ಷಿನೀಡುವುದೇ ಪ್ರವಾದಿಸುವುದನ್ನು ಪ್ರೇರಿಸುತ್ತದೆ” ಎಂದು ಹೇಳಿದನು.









[image: ಪೌಲ ಮತ್ತು ತಿಮೊಥೆಯ]

ತಿಮೊಥೆಯ—ಪೌಲನ ಹೊಸ ಸಹಾಯಕ





ಅಪೊಸ್ತಲ ಪೌಲನೊಂದಿಗೆ ನೀವು ಇಲ್ಲಿ ಕಾಣುವ ಯುವಕನ ಹೆಸರು ತಿಮೊಥೆಯ. ಅವನು ತನ್ನ ಮನೆಯವರೊಂದಿಗೆ ಲುಸ್ತ್ರದಲ್ಲಿ ವಾಸಿಸುತ್ತಾನೆ. ಅವನ ತಾಯಿಯ ಹೆಸರು ಯೂನೀಕೆ. ಅವನ ಅಜ್ಜಿ ಹೆಸರು ಲೋವಿ.

ಪೌಲನು ಲುಸ್ತ್ರಕ್ಕೆ ಬಂದಿರುವುದು ಇದು ಮೂರನೆಯ ಬಾರಿ. ಸುಮಾರು ಒಂದು ವರ್ಷದ ಮುಂಚೆ, ಪೌಲ ಮತ್ತು ಬಾರ್ನಬರು ಇಲ್ಲಿಗೆ ಪ್ರಥಮವಾಗಿ ಒಂದು ಸಾರುವ ಸಂಚಾರದ ಮೇಲೆ ಬಂದಿದ್ದರು. ಮತ್ತೆ ಈಗ ಪೌಲನು ತನ್ನ ಮಿತ್ರನಾದ ಸೀಲನೊಂದಿಗೆ ಬಂದಿರುತ್ತಾನೆ.

ಪೌಲನು ತಿಮೊಥೆಯನಿಗೆ ಏನು ಹೇಳುತ್ತಿದ್ದಾನೆಂದು ನಿಮಗೆ ತಿಳಿದಿದೆಯೇ? ‘ನನ್ನೊಂದಿಗೆ ಮತ್ತು ಸೀಲನೊಂದಿಗೆ ಬರುವುದಕ್ಕೆ ನಿನಗೆ ಇಷ್ಟವಿದೆಯಾ? ದೂರ ದೂರದ ಸ್ಥಳಗಳಲ್ಲಿರುವ ಜನರಿಗೆ ಸಾರುವುದಕ್ಕಾಗಿ ನೀನು ನಮಗೆ ಸಹಾಯಮಾಡಬಹುದು’ ಎಂದು ಪೌಲನು ಹೇಳುತ್ತಿದ್ದಾನೆ.

‘ಹೌದು, ನನಗೆ ಬರಲು ಇಷ್ಟವಿದೆ’ ಎಂದುತ್ತರಿಸುತ್ತಾನೆ ತಿಮೊಥೆಯ. ಅನಂತರ ಬೇಗನೆ ಅವನು ತನ್ನ ಮನೆಯವರನ್ನು ಬಿಟ್ಟು ಪೌಲ ಮತ್ತು ಸೀಲರೊಂದಿಗೆ ಹೋಗುತ್ತಾನೆ. ಆದರೆ ಅವರ ಪ್ರಯಾಣದ ಕುರಿತು ತಿಳಿಯುವ ಮುಂಚೆ, ಪೌಲನಿಗೆ ಏನು ಸಂಭವಿಸಿತ್ತೆಂದು ನಾವು ಕಂಡುಹಿಡಿಯೋಣ. ದಮಸ್ಕಕ್ಕೆ ಹೋಗುವ ದಾರಿಯಲ್ಲಿ ಯೇಸು ಅವನಿಗೆ ಕಾಣಿಸಿಕೊಂಡು ಈಗ ಸುಮಾರು 17 ವರ್ಷಗಳು ದಾಟಿರುತ್ತವೆ.

ಪೌಲನು ದಮಸ್ಕಕ್ಕೆ ಬಂದದ್ದು ಯೇಸುವಿನ ಶಿಷ್ಯರನ್ನು ಹಿಂಸೆಪಡಿಸಲಿಕ್ಕಾಗಿ ಎಂಬುದು ನಿಮಗೆ ನೆನಪಿರಬಹುದು. ಆದರೆ ಈಗ ಅವನು ತಾನೇ ಒಬ್ಬ ಶಿಷ್ಯನಾಗಿದ್ದಾನೆ! ತರುವಾಯ ಪೌಲನು ಯೇಸುವಿನ ಕುರಿತು ಕಲಿಸುವುದನ್ನು ಇಷ್ಟಪಡದ ಕೆಲವು ವೈರಿಗಳು ಅವನನ್ನು ಕೊಲ್ಲಲು ಯೋಜಿಸುತ್ತಾರೆ. ಆದರೆ ಅವರಿಂದ ತಪ್ಪಿಸಿಕೊಳ್ಳುವಂತೆ ಶಿಷ್ಯರು ಪೌಲನಿಗೆ ಸಹಾಯಮಾಡುತ್ತಾರೆ. ಅವರು ಅವನನ್ನು ಒಂದು ಪುಟ್ಟಿಯಲ್ಲಿ ಹಾಕಿ ಊರ ಗೋಡೆಯ ಕೆಳಗೆ ಇಳಿಸಿಬಿಟ್ಟು ಪಾರಾಗುವಂತೆ ನೆರವಾಗುತ್ತಾರೆ.

ಅನಂತರ ಪೌಲನು ಅಂತಿಯೋಕ್ಯಕ್ಕೆ ಸಾರಲು ಹೋಗುತ್ತಾನೆ. ಯೇಸುವಿನ ಶಿಷ್ಯರು ಕ್ರೈಸ್ತರೆಂದು ಮೊದಮೊದಲು ಕರೆಯಲ್ಪಟ್ಟದ್ದು ಇಲ್ಲಿಯೇ. ಅನಂತರ ಪೌಲಬಾರ್ನಬರು ಅಂತಿಯೋಕ್ಯದಿಂದ ದೂರದ ದೇಶಗಳಿಗೆ ಒಂದು ಸಾರುವ ಸಂಚಾರದ ಮೇಲೆ ಕಳುಹಿಸಲ್ಪಡುತ್ತಾರೆ. ಅವರು ಸಂದರ್ಶಿಸುವ ನಗರಗಳಲ್ಲೊಂದು ತಿಮೊಥೆಯನ ಊರಾದ ಲುಸ್ತ್ರವಾಗಿದೆ.

ಈಗ ಸುಮಾರು ಒಂದು ವರ್ಷದ ಬಳಿಕ, ಪೌಲನು ತನ್ನ ಎರಡನೆಯ ಸಂಚಾರದಲ್ಲಿ ಲುಸ್ತ್ರಕ್ಕೆ ಹಿಂದಿರುಗಿದ್ದಾನೆ. ಆ ಸಮಯದಲ್ಲಿಯೇ ತಿಮೊಥೆಯನು ಪೌಲ ಮತ್ತು ಸೀಲರೊಂದಿಗೆ ಹೊರಟು ಹೋಗುತ್ತಾನೆ. ಅವರು ಮೂವರು ಎಲ್ಲಿಗೆ ಹೋಗುತ್ತಾರೆಂದು ನಿಮಗೆ ಗೊತ್ತೋ? ನಕ್ಷೆಯನ್ನು ನೋಡಿರಿ. ಯಾವ ಯಾವ ಸ್ಥಳಗಳಿಗೆ ಅವರು ಹೋಗುತ್ತಾರೆಂದು ನಾವು ತಿಳಿಯೋಣ.

ಮೊದಲಾಗಿ, ಅವರು ಸಮೀಪದ ಇಕೋನ್ಯಕ್ಕೆ ಹೋಗುತ್ತಾರೆ. ಅನಂತರ ಅಂತಿಯೋಕ್ಯ ಎಂಬ ಎರಡನೆಯ ಪಟ್ಟಣಕ್ಕೆ. ಆಮೇಲೆ ಅವರು ತ್ರೋವದ ವರೆಗೆ ಪ್ರಯಾಣ ಮಾಡುತ್ತಾರೆ. ಅನಂತರ ಫಿಲಿಪ್ಪಿಗೆ, ಥೆಸಲೊನೀಕಕ್ಕೆ ಮತ್ತು ಬೆರೋಯಕ್ಕೆ ಮುಂದುವರಿಯುತ್ತಾರೆ. ನಕ್ಷೆಯಲ್ಲಿ ಅಥೇನೆಯನ್ನು ನೀವು ನೋಡುತ್ತೀರೋ? ಪೌಲನು ಅಲ್ಲಿ ಕೂಡ ಸಾರುತ್ತಾನೆ. ಆಮೇಲೆ ಅವರು ಕೊರಿಂಥದಲ್ಲಿ ಒಂದೂವರೆ ವರ್ಷ ಸಾರುತ್ತಾ ಕಳೆಯುತ್ತಾರೆ. ಕೊನೆಗೆ ಅವರು ಎಫೆಸದಲ್ಲಿ ಕೊಂಚ ಸಮಯ ತಂಗುತ್ತಾರೆ. ಅನಂತರ ಹಡಗಿನ ಮೂಲಕ ಕೈಸರೈಯಕ್ಕೆ ಹಿಂದೆ ಬರುತ್ತಾರೆ. ಅಲ್ಲಿಂದ ಅಂತಿಯೋಕ್ಯಕ್ಕೆ ಪ್ರಯಾಣಿಸುತ್ತಾರೆ. ಅಲ್ಲಿ ಪೌಲನು ತಂಗುತ್ತಾನೆ.

ಹೀಗೆ ತಿಮೊಥೆಯನು “ಸುವಾರ್ತೆ” ಸಾರಲು ಮತ್ತು ಅನೇಕ ಕ್ರೈಸ್ತ ಸಭೆಗಳನ್ನು ಆರಂಭಿಸಲು ಪೌಲನಿಗೆ ಸಹಾಯಮಾಡುತ್ತಾ ನೂರಾರು ಕಿಲೋಮೀಟರ್‌ ಪ್ರಯಾಣಮಾಡುತ್ತಾನೆ. ನೀವು ಬೆಳೆದು ದೊಡ್ಡವರಾಗುವಾಗ, ತಿಮೊಥೆಯನಂತೆ ದೇವರ ಒಬ್ಬ ನಂಬಿಗಸ್ತ ಸೇವಕರಾಗಿರುವಿರೋ?

ಅ. ಕೃತ್ಯಗಳು 9:19-30; 11:19-26; ಅಧ್ಯಾಯಗಳು 13 ರಿಂದ 17; 18:1-22.

^ (ಅ. ಕಾ. 11:19-26) ಸ್ತೆಫನನ ವಿಷಯದಲ್ಲಿ ಉಂಟಾದ ಹಿಂಸೆಯಿಂದ ಚೆದರಿಹೋದವರು ಫೊಯಿನಿಕೆ ಸೈಪ್ರಸ್‌ ಅಂತಿಯೋಕ್ಯ ಪ್ರಾಂತಗಳ ವರೆಗೆ ಪ್ರಯಾಣಿಸಿ ಯೆಹೂದ್ಯರಿಗೇ ಹೊರತು ಬೇರೆ ಯಾರಿಗೂ ದೇವರ ವಾಕ್ಯವನ್ನು ಹೇಳಲಿಲ್ಲ. 20 ಆದರೆ ಅವರಲ್ಲಿ ಸೈಪ್ರಸ್‌ ಮತ್ತು ಕುರೇನ್ಯದಿಂದ ಅಂತಿಯೋಕ್ಯಕ್ಕೆ ಬಂದಿದ್ದ ಕೆಲವರು ಗ್ರೀಕ್‌ ಭಾಷೆಯನ್ನು ಮಾತಾಡುತ್ತಿದ್ದ ಜನರೊಂದಿಗೆ ಮಾತಾಡಲಾರಂಭಿಸಿ ಅವರಿಗೆ ಕರ್ತನಾದ ಯೇಸುವಿನ ಕುರಿತಾದ ಸುವಾರ್ತೆಯನ್ನು ಸಾರಿದರು. 21 ಇದಲ್ಲದೆ ಯೆಹೋವನ ಹಸ್ತವು ಅವರ ಮೇಲಿದ್ದುದರಿಂದ ಬಹಳಷ್ಟು ಜನರು ಕರ್ತನಲ್ಲಿ ನಂಬಿಕೆಯಿಟ್ಟು ಅವನ ಕಡೆಗೆ ತಿರುಗಿಕೊಂಡರು. 22 ಅವರ ಕುರಿತಾದ ವಿಷಯವು ಯೆರೂಸಲೇಮಿನಲ್ಲಿದ್ದ ಸಭೆಯವರ ಕಿವಿಗೆ ಬಿದ್ದಾಗ, ಅವರು ಬಾರ್ನಬನನ್ನು ಅಂತಿ​ಯೋಕ್ಯದ ವರೆಗೆ ಕಳುಹಿಸಿದರು. 23 ಅವನು ಅಲ್ಲಿಗೆ ತಲಪಿ ದೇವರ ಅಪಾತ್ರ ದಯೆಯನ್ನು ನೋಡಿದಾಗ ಉಲ್ಲಾಸಭರಿತನಾದನು ಮತ್ತು ದೃಢಮನಸ್ಸಿನಿಂದ ಕರ್ತನಲ್ಲಿ ಮುಂದುವರಿಯುವಂತೆ ಅವರೆಲ್ಲರನ್ನು ಉತ್ತೇಜಿಸಿದನು; 24 ಏಕೆಂದರೆ ಅವನು ಒಳ್ಳೆಯವನೂ ಪವಿತ್ರಾತ್ಮಭರಿತನೂ ನಂಬಿಕೆಯಿಂದ ತುಂಬಿದವನೂ ಆಗಿದ್ದನು. ಮತ್ತು ಗಮನಾರ್ಹ ಸಂಖ್ಯೆಯಲ್ಲಿ ಜನರು ಕರ್ತನ ಮಂಡಲಿಗೆ ಸೇರಿಕೊಂಡರು. 25 ಆದುದರಿಂದ ಅವನು ಸೌಲನನ್ನು ಕೂಲಂಕಷವಾಗಿ ಹುಡುಕಲಿಕ್ಕಾಗಿ ತಾರ್ಸಕ್ಕೆ ಹೋಗಿ, 26 ಅವನನ್ನು ಕಂಡುಕೊಂಡ ಬಳಿಕ ಅಂತಿಯೋಕ್ಯಕ್ಕೆ ಕರೆದುಕೊಂಡು ಬಂದನು. ಇಡೀ ಒಂದು ವರ್ಷ ಅವರು ಸಭೆ​ಯವರೊಂದಿಗೆ ಕೂಡಿಕೊಂಡು ಜನರ ದೊಡ್ಡ ಗುಂಪಿಗೆ ಬೋಧಿಸಿದರು; ಶಿಷ್ಯರು ದೈವಾನುಗ್ರಹದಿಂದ ಪ್ರಥಮ ಬಾರಿಗೆ ‘ಕ್ರೈಸ್ತರು’ ಎಂದು ಕರೆಯಲ್ಪಟ್ಟದ್ದು ಅಂತಿ​ಯೋಕ್ಯದಲ್ಲಿಯೇ.

ನಿದ್ದೆಹೋದ ಒಬ್ಬ ಹುಡುಗ





ಓ! ಓ! ಇಲ್ಲೇನು ನಡಿಯುತ್ತಿದೆ? ನೆಲದ ಮೇಲೆ ಬಿದ್ದಿರುವ ಆ ಹುಡುಗನಿಗೆ ತುಂಬಾ ಪೆಟ್ಟಾಗಿದೆಯಾ? ಅಲ್ಲಿ ನೋಡಿರಿ! ಮನೆಯೊಳಗಿಂದ ಜನರು ಹೊರಬರುತ್ತಿದ್ದಾರೆ. ಅವರೊಂದಿಗೆ ಪೌಲನು ಇದ್ದಾನೆ. ತಿಮೊಥೆಯನು ಸಹ ಜೊತೆಗಿರುವುದು ನಿಮಗೆ ಕಾಣಿಸುತ್ತದೋ? ಈ ಹುಡುಗ ಅಗೋ ಮೇಲೆ ಇರುವ ಆ ಕಿಟಿಕಿಯಿಂದ ಬಿದ್ದನೋ?

ಹೌದು, ಆದದ್ದು ಅದೇ. ಇಲ್ಲಿ ತ್ರೋವದಲ್ಲಿ ಪೌಲನು ಶಿಷ್ಯರಿಗೆ ಒಂದು ಪ್ರಸಂಗಕೊಡುತ್ತಿದ್ದನು. ಮಾರಣೆ ದಿನ ಅವರೆಲ್ಲರನ್ನೂ ಬಿಟ್ಟು ಅವನು ಹಡಗು ಹತ್ತಿ ಪ್ರಯಾಣಿಸಬೇಕಿತ್ತು. ಬಹಳ ಸಮಯದ ನಂತರವೇ ಅವರನ್ನು ಮತ್ತೆ ನೋಡಲು ಸಾಧ್ಯವೆಂದು ಪೌಲನಿಗೆ ತಿಳಿದಿತ್ತು. ಆದುದರಿಂದ ಅವನು ನಡು ರಾತ್ರಿಯ ತನಕ ಅವರೊಂದಿಗೆ ಮಾತಾಡುತ್ತಲಿದ್ದನು.

ಯೂತಿಖನೆಂಬ ಈ ಹುಡುಗನು ಕಿಟಿಕಿಯ ಬಳಿ ಕೂತಿದ್ದನು. ಹಾಗೇಯೇ ಅವನಿಗೆ ಜೋರಾಗಿ ನಿದ್ದೆ ಬಂತು. ನಿದ್ದೆ ಮಾಡುತ್ತಾ ಮಾಡುತ್ತಾ ಅವನು ಮೂರನೆಯ ಮಾಳಿಗೆಯ ಕಿಟಿಕಿಯಿಂದ ಕೆಳಗೆ ನೆಲಕ್ಕೆ ಬಿದ್ದುಬಿಟ್ಟನು! ಆದುದರಿಂದಲೇ ಜನರ ಮುಖದಲ್ಲಿ ಅಷು ಕಳವಳ ಕಾಣಿಸುತ್ತಿದೆ. ಜನರು ಹೆದರಿಕೆಯಿಂದಲೇ ಹುಡುಗನನ್ನು ಎತ್ತಿನೋಡುತ್ತಾರೆ. ಅವರು ಅಂದುಕೊಂಡಂತೆಯೇ ಆಗಿದೆ. ಏನೆಂದರೆ ಹುಡುಗ ಸತ್ತಿದ್ದಾನೆ!

ಹುಡುಗ ಸತ್ತಿರುವುದನ್ನು ಪೌಲನು ಕಂಡಾಗ ಅವನ ಮೇಲೆ ಬಿದ್ದು ತಬ್ಬಿ ಹಿಡಿಯುತ್ತಾನೆ. ಆಮೇಲೆ ‘ಚಿಂತೆ ಮಾಡಬೇಡಿ. ಅವನು ಚೆನ್ನಾಗಿದ್ದಾನೆ!’ ಎಂದು ಪೌಲನು ತಿಳಿಸುತ್ತಾನೆ. ಹೌದು, ಅವನು ಹೇಳಿದ ಹಾಗೆಯೇ ಹುಡುಗನು ಚೆನ್ನಾಗಿದ್ದಾನೆ. ಅದೊಂದು ಅದ್ಭುತವಾಗಿದೆ! ಪೌಲನು ಸತ್ತುಹೋಗಿದ್ದ ಆ ಹುಡುಗನನ್ನು ಮತ್ತೆ ಬದುಕಿಸುತ್ತಾನೆ! ಅಲ್ಲಿರುವವರೆಲ್ಲರ ಮುಖಗಳು ಸಂತೋಷದಿಂದ ಅರಳುತ್ತವೆ.

ಅವರೆಲ್ಲರು ಪುನಃ ಮಾಳಿಗೆಯ ಮೇಲೆ ಹೋಗಿ ಊಟ ಮಾಡುತ್ತಾರೆ. ಹೊತ್ತಾರೆಯ ತನಕ ಪೌಲನು ಮಾತಾಡುತ್ತಾ ಇರುತ್ತಾನೆ. ಆದರೆ ಈಗ ಯೂತಿಖನು ಪುನಃ ನಿದ್ದೆಹೋಗುವುದಿಲ್ಲ! ಅನಂತರ ಪೌಲ, ತಿಮೊಥೆಯ ಮತ್ತು ಅವರೊಂದಿಗೆ ಪ್ರಯಾಣ ಮಾಡುವವರು ಹಡಗು ಹತ್ತುತ್ತಾರೆ. ಅವರು ಎಲ್ಲಿಗೆ ಹೋಗುತ್ತಿದ್ದಾರೆಂದು ನಿಮಗೆ ಗೊತ್ತೋ?

ಪೌಲನು ಈಗ ತನ್ನ ಮೂರನೆಯ ಸಾರುವ ಸಂಚಾರವನ್ನು ಮುಗಿಸಿ ತನ್ನ ಮನೆಗೆ ಹಿಂದಿರುಗುತ್ತಿದ್ದಾನೆ. ಈ ಸಾರುವ ಸಂಚಾರದಲ್ಲಿ ಪೌಲನು ಎಫೆಸ ನಗರದಲ್ಲಿಯೇ ಮೂರು ವರ್ಷ ಉಳಿಯುತ್ತಾನೆ. ಆದುದರಿಂದ, ಇದು ಅವನ ಎರಡನೆಯ ಸಂಚಾರಕ್ಕಿಂತಲೂ ಹೆಚ್ಚು ದೀರ್ಘವಾಗಿದೆ.

ತ್ರೋವವನ್ನು ಬಿಟ್ಟು ಹೊರಟ ಬಳಿಕ, ಆ ಹಡಗು ಮಿಲೇತದಲ್ಲಿ ಸ್ವಲ್ಪ ಹೊತ್ತು ನಿಲ್ಲುತ್ತದೆ. ಈ ಮಿಲೇತದಿಂದ ಎಫೆಸ ನಗರವು ಕೇವಲ ಕೆಲವು ಮೈಲು ದೂರವಿದೆಯಷ್ಟೇ. ಆದುದರಿಂದ, ಪೌಲನು ಕೊನೆಯ ಬಾರಿ ಮಾತಾಡಲಿಕ್ಕಾಗಿ ಮಿಲೇತಕ್ಕೆ ಬರುವಂತೆ ಎಫೆಸ ಸಭೆಯ ಹಿರೀ ಪುರುಷರಿಗೆ ಹೇಳಿ ಕಳುಹಿಸುತ್ತಾನೆ. ಅವರೊಂದಿಗೆ ಮಾತಾಡಿದ ನಂತರ, ಹಡಗು ಹೊರಡುವ ಸಮಯ ಬರುತ್ತದೆ. ಪೌಲನು ಹೊರಟು ಹೋಗುವುದನ್ನು ಕಾಣುವಾಗ ಅವರೆಷ್ಟು ದುಃಖಪಡುತ್ತಾರೆ!

ಕಟ್ಟಕಡೆಗೆ ಹಡಗು ಕೈಸರೈಯಕ್ಕೆ ಬರುತ್ತದೆ. ಪೌಲನು ಇಲ್ಲಿ ಶಿಷ್ಯ ಫಿಲಿಪ್ಪನ ಮನೆಯಲ್ಲಿ ಉಳುಕೊಳ್ಳುತ್ತಾನೆ. ಆಗ, ಪ್ರವಾದಿ ಅಗಬನು ಪೌಲನನ್ನು ಎಚ್ಚರಿಸುತ್ತಾನೆ. ಯೆರೂಸಲೇಮಿಗೆ ಹೋದಾಗ ಪೌಲನನ್ನು ಸೆರೆಗೆ ಹಾಕಲಾಗುವುದು ಎಂದು ಅವನು ಹೇಳುತ್ತಾನೆ. ಅವನು ಹೇಳಿದಂತೆಯೇ ಆಗುತ್ತದೆ. ಪೌಲನು ಕೈಸರೈಯದಲ್ಲಿ ಎರಡು ವರ್ಷ ಸೆರೆಯಲ್ಲಿರುತ್ತಾನೆ. ಬಳಿಕ, ರೋಮನ್‌ ಚಕ್ರವರ್ತಿ ಕೈಸರನ ಮುಂದೆ ವಿಚಾರಣೆಗೆ ಒಳಗಾಗುವಂತೆ ಪೌಲನನ್ನು ರೋಮ್‌ಗೆ ಕಳುಹಿಸಲಾಗುತ್ತದೆ. ರೋಮ್‌ಗೆ ಪ್ರಯಾಣಿಸುವಾಗ ಏನು ಸಂಭವಿಸುತ್ತದೆಂದು ನಾವು ನೋಡೋಣ.

ಅ. ಕೃತ್ಯಗಳು 19 ರಿಂದ 26 ಅಧ್ಯಾಯಗಳು.




ಅಧ್ಯಯನ ಪ್ರಶ್ನೆಗಳು

ದ್ವೀಪವೊಂದರಲ್ಲಿ ಹಡಗು ಒಡೆದುಹೋದದ್ದು





ನೋಡಿರಿ, ಹಡಗು ಆಪತ್ತಿಗೊಳಗಾಗಿದೆ! ಅದು ಚೂರು ಚೂರಾಗಿ ಒಡೆದುಹೋಗುತ್ತಲಿದೆ! ನೀರಿನೊಳಗೆ ಧುಮುಕಿರುವ ಜನರು ನಿಮಗೆ ಕಾಣಿಸುತ್ತಿದ್ದಾರೋ? ಕೆಲವರು ಈಗಾಗಲೆ ದಡ ಸೇರಿದ್ದಾರೆ. ಅಲ್ಲಿ ಬರುತ್ತಿರುವ ವ್ಯಕ್ತಿ ಪೌಲನೋ? ಹೌದು, ಅವನಿಗೆ ಏನಾಯಿತ್ತೆಂದು ನಾವು ನೋಡೋಣ.

ಎರಡು ವರ್ಷಗಳಿಂದ ಪೌಲನು ಕೈಸರೈಯದಲ್ಲಿ ಸೆರೆಯಾಳಾಗಿ ಇಡಲ್ಪಟ್ಟಿದ್ದಾನೆ ಎಂಬುದು ನಿಮಗೆ ನೆನಪಿರಬಹುದು. ಅನಂತರ ಅವನನ್ನು ಮತ್ತು ಬೇರೆ ಕೆಲವು ಬಂದಿಗಳನ್ನು ಒಂದು ಹಡಗಿನಲ್ಲಿ ಹತ್ತಿಸಿ ರೋಮ್‌ಗೆ ಕಳುಹಿಸುತ್ತಾರೆ. ಹಡಗು ಕ್ರೇತ ದ್ವೀಪದ ಸಮೀಪ ಹೋಗುತ್ತಿರುವಾಗ ಒಂದು ಭೀಕರ ಬಿರುಗಾಳಿ ಅವರನ್ನು ಹೊಡೆಯುತ್ತದೆ. ಗಾಳಿಯೆಷ್ಟು ಬಿರುಸಾಗಿ ಬೀಸುತ್ತದೆಂದರೆ ಜನರಿಗೆ ಹಡಗನ್ನು ನಡೆಸಲಾಗುವುದಿಲ್ಲ. ಹಗಲಲ್ಲಿ ಸೂರ್ಯನನ್ನಾಗಲಿ ರಾತ್ರಿಯಲ್ಲಿ ನಕ್ಷತ್ರಗಳನ್ನಾಗಲಿ ಅವರು ಕಾಣಶಕ್ತರಾಗುವುದಿಲ್ಲ. ಹೀಗೆ, ಅನೇಕ ದಿನಗಳು ಕಳೆಯುತ್ತವೆ. ಕೊನೆಗೆ ಹಡಗಿನಲ್ಲಿರುವವರು ತಾವು ಬದುಕಿ ಉಳಿಯುವೆವೆಂಬ ಆಶೆಯನ್ನೇ ಬಿಟ್ಟುಬಿಡುತ್ತಾರೆ.

ಆಗ ಪೌಲನು ಎದ್ದುನಿಂತು ಹೀಗನ್ನುತ್ತಾನೆ: ‘ಹಡಗು ನಷ್ಟವಾಗುವದೇ ಹೊರತು ನಿಮ್ಮಲ್ಲಿ ಒಬ್ಬರಿಗೂ ಪ್ರಾಣನಷ್ಟವಾಗುವುದಿಲ್ಲ. ಯಾಕೆಂದರೆ ಕಳೆದ ರಾತ್ರಿ ದೇವರ ದೂತನೊಬ್ಬನು ನನ್ನ ಬಳಿಗೆ ಬಂದು—“ಪೌಲನೇ, ಭಯಪಡಬೇಡ! ನೀನು ರೋಮ್‌ ಚಕ್ರವರ್ತಿಯಾದ ಕೈಸರನ ಮುಂದೆ ನಿಲ್ಲಬೇಕು. ಇದಲ್ಲದೆ ನಿನ್ನೊಂದಿಗೆ ಹಡಗಿನಲ್ಲಿ ಪ್ರಯಾಣಮಾಡುವವರೆಲ್ಲರನ್ನು ದೇವರು ರಕ್ಷಿಸುವನು” ಎಂದು ಹೇಳಿದನು.’

ಬಿರುಗಾಳಿ ಆರಂಭವಾಗಿ 14ನೆಯ ದಿನದ ಮಧ್ಯರಾತ್ರಿಯ ಸುಮಾರಿಗೆ ನೀರಿನಾಳವು ಕಡಿಮೆಯಾಗುತ್ತಿರುವುದನ್ನು ನಾವಿಕರು ಗಮನಿಸುತ್ತಾರೆ! ಕತ್ತಲೆಯಲ್ಲಿ ಹಡಗು ಬಂಡೆಗಳಿಗೆ ಅಪ್ಪಳಿಸಬಹುದೆಂದು ಭಯಪಟ್ಟ ಕಾರಣ ಅವರು ಲಂಗರಗಳನ್ನು ಇಳಿಯಬಿಡುತ್ತಾರೆ. ಮರುದಿನ ಅವರೊಂದು ಕೊಲ್ಲಿಯನ್ನು ಕಾಣುತ್ತಾರೆ. ಸೀದಾ ಅದರ ತೀರಕ್ಕೆ ತಮ್ಮ ಹಡಗನ್ನು ನಡಿಸುವಂತೆ ಪ್ರಯತ್ನಿಸಲು ಅವರು ನಿರ್ಧರಿಸುತ್ತಾರೆ.

ಆದರೆ ಅವರು ತೀರಕ್ಕೆ ಸಮೀಪಿಸುವಾಗ, ಹಡಗು ಒಂದು ಮರಳದಿಬ್ಬವನ್ನು ತಗಲಿ ಸಿಕ್ಕಿಕೊಳ್ಳುತ್ತದೆ. ತೆರೆಗಳು ಅದನ್ನು ಹೊಡೆಯಲು ತೊಡಗುತ್ತವೆ ಮತ್ತು ಹಡಗು ಚೂರು ಚೂರಾಗಿ ಒಡೆದುಹೋಗುತ್ತದೆ. ಆಗ ಸೇನಾಧಿಕಾರಿಯು, ‘ನಿಮ್ಮಲ್ಲಿ ಈಜು ಬಲ್ಲವರೆಲ್ಲರು ಮೊದಲಾಗಿ ಸಮುದ್ರಕ್ಕೆ ಧುಮುಕಿ ಈಜುತ್ತಾ ತೀರವನ್ನು ಸೇರಿರಿ. ಉಳಿದವರು ಅವರ ಹಿಂದೆ ಧುಮುಕಿ, ಆಸರೆಗಾಗಿ ಹಡಗಿನ ಕೆಲವು ತುಂಡುಗಳನ್ನು ಬಿಗಿಹಿಡಿದುಕೊಂಡು ಹೋಗಿರಿ’ ಎಂದು ಅಪ್ಪಣೆಕೊಡುತ್ತಾನೆ. ಅವರು ಹಾಗೆಯೇ ಮಾಡುತ್ತಾರೆ. ಈ ರೀತಿಯಲ್ಲಿ ಹಡಗಿನಲ್ಲಿದ್ದ ಎಲ್ಲಾ 276 ಮಂದಿ ಸಹ ದೇವದೂತನು ಹೇಳಿದಂತೆಯೇ ಸುರಕ್ಷಿತವಾಗಿ ದಡವನ್ನು ಸೇರುತ್ತಾರೆ.

ಆ ದ್ವೀಪದ ಹೆಸರು ಮೆಲೀತೆ. ದ್ವೀಪದ ಜನರು ಅತಿ ದಯಾಪರರು. ಅವರು ಹಡಗಿನಲ್ಲಿದ್ದವರನ್ನು ಚೆನ್ನಾಗಿ ನೋಡಿಕೊಳ್ಳುತ್ತಾರೆ. ಹವಾಮಾನವು ಸುಧಾರಿಸಿದಾಗ, ಪೌಲನನ್ನು ಇನ್ನೊಂದು ಹಡಗಿನಲ್ಲಿ ಹತ್ತಿಸಿ ರೋಮ್‌ಗೆ ಕರೆದುಕೊಂಡು ಹೋಗುತ್ತಾರೆ.

ಅ. ಕೃತ್ಯಗಳು 27:1-44; 28:1-14.




ಅಧ್ಯಯನ ಪ್ರಶ್ನೆಗಳು

ರೋಮ್‌ನಲ್ಲಿ ಪೌಲನು





ಪೌಲನ ಕೈಗಳಲ್ಲಿ ಹಾಕಿರುವ ಬೇಡಿಯನ್ನು ನೋಡಿರಿ. ಅವನನ್ನು ಕಾವಲು ಕಾಯುತ್ತಿರುವ ರೋಮನ್‌ ಸೈನಿಕನು ನಿಮಗೆ ಕಾಣಿಸುತ್ತಿದ್ದಾನೋ? ಪೌಲನು ರೋಮ್‌ನಲ್ಲಿ ಸೆರೆವಾಸಿಯಾಗಿದ್ದಾನೆ. ರೋಮನ್‌ ಕೈಸರನು ಪೌಲನನ್ನು ಏನು ಮಾಡಬೇಕೆಂದು ನಿರ್ಣಯಿಸುವ ತನಕ ಅವನು ಅಲ್ಲೇ ಇರಬೇಕು. ಬಂಧನದಲ್ಲಿರುವ ಅವನನ್ನು ನೋಡಲು ಜನರಿಗೆ ಅನುಮತಿಯಿದೆ.

ಪೌಲನು ರೋಮ್‌ಗೆ ಬಂದು ಮೂರು ದಿನಗಳಾದ ಮೇಲೆ ಕೆಲವು ಯೆಹೂದ್ಯ ಮುಖಂಡರಿಗೆ ತನ್ನನ್ನು ಬಂದು ನೋಡುವಂತೆ ಹೇಳಿ ಕಳುಹಿಸುತ್ತಾನೆ. ಹಾಗೇ, ರೋಮ್‌ನಲ್ಲಿರುವ ಅನೇಕ ಯೆಹೂದ್ಯರು ಬರುತ್ತಾರೆ. ಪೌಲನು ಅವರಿಗೆ ಯೇಸುವಿನ ಕುರಿತು ಮತ್ತು ದೇವರ ರಾಜ್ಯದ ಕುರಿತು ಸಾರುತ್ತಾನೆ. ಕೆಲವರು ನಂಬಿ ಕ್ರೈಸ್ತರಾಗುತ್ತಾರೆ. ಆದರೆ ಇತರರು ನಂಬುವುದಿಲ್ಲ.

ಅದಲ್ಲದೆ, ತನ್ನನ್ನು ಕಾವಲು ಕಾಯುವ ಬೇರೆಬೇರೆ ಸೈನಿಕರಿಗೂ ಪೌಲನು ಸಾರುತ್ತಾನೆ. ತಾನಿಲ್ಲಿ ಬಂಧನದಲ್ಲಿದ್ದ ಎರಡು ವರ್ಷಗಳಲ್ಲಿ ಪೌಲನು ಸಾಧ್ಯವಾದ ಪ್ರತಿಯೊಬ್ಬನಿಗೆ ಸಾರುತ್ತಾನೆ. ಹೀಗೆ, ಕೈಸರನ ಮನೆಯವರೂ ದೇವರ ರಾಜ್ಯದ ಸುವಾರ್ತೆಯ ಕುರಿತು ಕೇಳುತ್ತಾರೆ. ಮಾತ್ರವಲ್ಲ, ಕೆಲವರು ಕ್ರೈಸ್ತರಾಗುತ್ತಾರೆ.

ಆದರೆ ಮೇಜಿನ ಮೇಲೆ ಬರೆಯುತ್ತಿರುವವನು ಯಾರು? ನೀವು ಊಹಿಸಬಲ್ಲಿರೋ? ಹೌದು, ಪೌಲನನ್ನು ಭೇಟಿಯಾಗಲು ಬಂದ ತಿಮೊಥೆಯನೇ ಅವನು. ದೇವರ ರಾಜ್ಯದ ಕುರಿತು ಸಾರಿದುದಕ್ಕಾಗಿ ತಿಮೊಥೆಯನು ಸಹ ಸೆರೆಮನೆಯಲ್ಲಿದ್ದನು. ಆದರೆ ಈಗ ಅವನನ್ನು ಬಿಡುಗಡೆಗೊಳಿಸಲಾಗಿದೆ. ಅವನು ಇಲ್ಲಿ ಪೌಲನಿಗೆ ಸಹಾಯಮಾಡಲು ಬಂದಿರುತ್ತಾನೆ. ತಿಮೊಥೆಯನು ಏನು ಬರೆಯುತ್ತಿದ್ದಾನೆಂದು ನಿಮಗೆ ಗೊತ್ತೋ? ನಾವು ನೋಡೋಣ.

ಕಥೆ 110ರಲ್ಲಿ ನಾವು ಓದಿದ ಫಿಲಿಪ್ಪಿ ಮತ್ತು ಎಫೆಸ ನಗರಗಳು ನಿಮಗೆ ನೆನಪಿವೆಯೇ? ಆ ನಗರಗಳಲ್ಲಿ ಸಭೆಗಳನ್ನು ಪ್ರಾರಂಭಿಸಲು ಪೌಲನು ಸಹಾಯಮಾಡಿದ್ದನು. ಈಗ ಅವನು ಸೆರೆಮನೆಯಿಂದ ಅಲ್ಲಿನ ಕ್ರೈಸ್ತರಿಗೆ ಪತ್ರಗಳನ್ನು ಬರೆಯುತ್ತಿದ್ದಾನೆ. ಈ ಪತ್ರಗಳನ್ನು ನಾವು ಬೈಬಲ್‌ನಲ್ಲಿ ನೋಡಬಹುದು. ಅವುಗಳನ್ನು ಎಫೆಸದವರಿಗೆ ಮತ್ತು ಫಿಲಿಪ್ಪಿಯದವರಿಗೆ ಎಂದು ಕರೆಯಲಾಗುತ್ತದೆ. ಫಿಲಿಪ್ಪಿಯದಲ್ಲಿರುವ ಕ್ರೈಸ್ತ ಮಿತ್ರರಿಗೆ ಏನು ಬರೆಯಬೇಕೆಂದು ಪೌಲನೀಗ ತಿಮೊಥೆಯನಿಗೆ ಹೇಳುತ್ತಿದ್ದಾನೆ.

ಫಿಲಿಪ್ಪಿಯದವರು ಪೌಲನಿಗೆ ಬಹಳ ದಯೆ ತೋರಿಸಿದ್ದಾರೆ. ಇಲ್ಲಿ ಸೆರೆಮನೆಯಲ್ಲಿರುವ ಅವನಿಗೆ ಒಂದು ಕೊಡುಗೆಯನ್ನು ಕಳುಹಿಸಿದ್ದಾರೆ. ಅದಕ್ಕಾಗಿ ಪೌಲನು ಅವರಿಗೆ ಕೃತಜ್ಞತೆ ಹೇಳುತ್ತಿದ್ದಾನೆ. ಆ ಕೊಡುಗೆಯನ್ನು ಪೌಲನಿಗೆ ತಂದು ಕೊಟ್ಟವನ ಹೆಸರು ಎಪಫ್ರೋದೀತ. ಆದರೆ ಅವನು ಕಾಯಿಲೆಬಿದ್ದು ಸಾಯುವ ಹಾಗಾದನು. ಈಗ ಅವನು ಗುಣಮುಖನಾಗಿ ಮನೆಗೆ ಹೋಗಲು ಸಿದ್ಧನಾಗಿದ್ದಾನೆ. ಅವನು ಫಿಲಿಪ್ಪಿಗೆ ಹಿಂದೆಹೋಗುವಾಗ ಪೌಲ ಮತ್ತು ತಿಮೊಥೆಯನಿಂದ ಈ ಪತ್ರವನ್ನು ತೆಗೆದುಕೊಂಡು ಹೋಗುವನು.

ಪೌಲನು ಸೆರೆಮನೆಯಲ್ಲಿರುವಾಗ ಇನ್ನೂ ಎರಡು ಪತ್ರಗಳನ್ನು ಬರೆಯುತ್ತಾನೆ. ಅವು ಸಹ ಬೈಬಲಿನಲ್ಲಿವೆ. ಒಂದು ಪತ್ರವು ಕೊಲೊಸ್ಸೆ ನಗರದಲ್ಲಿರುವ ಕ್ರೈಸ್ತರಿಗಾಗಿ ಇದೆ. ಅದರ ಹೆಸರೇನೆಂದು ನಿಮಗೆ ತಿಳಿದಿದೆಯೇ? ಅದನ್ನು ಕೊಲೊಸ್ಸೆಯವರಿಗೆ ಎಂದೇ ಕರೆಯಲಾಗುತ್ತದೆ. ಇನ್ನೊಂದು, ಕೊಲೊಸ್ಸೆಯಲ್ಲಿಯೇ ವಾಸಿಸುವ ಫಿಲೆಮೋನನೆಂಬ ಆಪ್ತ ಮಿತ್ರನಿಗೆ ಬರೆದ ಪತ್ರವಾಗಿದೆ. ಈ ಪತ್ರವು ಫಿಲೆಮೋನನ ಸೇವಕನಾದ ಒನೇಸಿಮನ ಕುರಿತಾಗಿದೆ.

ಒನೇಸಿಮನು ಫಿಲೆಮೋನನ ಬಳಿಯಿಂದ ರೋಮ್‌ಗೆ ಓಡಿಹೋಗಿದ್ದನು. ಬಳಿಕ ಪೌಲನು ಸೆರೆಯಲ್ಲಿದ್ದ ವಿಷಯವನ್ನು ಹೇಗೋ ತಿಳುಕೊಂಡು ಅವನನ್ನು ಭೇಟಿಯಾಗಲು ಬಂದನು. ಆಗ ಪೌಲನು ಒನೇಸಿಮನಿಗೆ ದೇವರ ರಾಜ್ಯದ ಕುರಿತು ಸಾರಿದನು. ಬೇಗನೆ ಒನೇಸಿಮನು ಸಹ ಕ್ರೈಸ್ತನಾದನು. ಈಗ ಒನೇಸಿಮನು ತಾನು ಓಡಿಬಂದದ್ದಕ್ಕಾಗಿ ತುಂಬಾ ವ್ಯಸನಪಡುತ್ತಾನೆ. ಆದುದರಿಂದ ಫಿಲೆಮೋನನಿಗೆ ಬರೆದ ಈ ಪತ್ರದಲ್ಲಿ ಪೌಲನು ಏನು ಬರೆಯುತ್ತಾನೆಂದು ನಿಮಗೆ ಗೊತ್ತೋ?

ಒನೇಸಿಮನನ್ನು ಕ್ಷಮಿಸುವಂತೆ ಪೌಲನು ಫಿಲೆಮೋನನನ್ನು ಕೇಳಿಕೊಳ್ಳುತ್ತಾನೆ. ‘ಅವನನ್ನು ನಿನ್ನ ಬಳಿಗೆ ನಾನು ಕಳುಹಿಸುತ್ತೇನೆ. ಆದರೆ ಈಗ ಅವನು ಕೇವಲ ನಿನ್ನ ಸೇವಕನಲ್ಲ, ಒಬ್ಬ ಒಳ್ಳೆಯ ಕ್ರೈಸ್ತ ಸಹೋದರನೂ ಆಗಿದ್ದಾನೆ’ ಎಂದು ಪೌಲನು ಅವನಿಗೆ ಬರೆಯುತ್ತಾನೆ. ಒನೇಸಿಮನು ಕೊಲೊಸ್ಸೆಗೆ ಹಿಂದಿರುಗುವಾಗ ಈ ಎರಡು ಪತ್ರಗಳನ್ನು ಅಂದರೆ ಪೌಲನು ಕೊಲೊಸ್ಸೆಯವರಿಗೆ ಮತ್ತು ಫಿಲೆಮೋನನಿಗೆ ಬರೆದ ಪತ್ರಗಳನ್ನು ತೆಗೆದುಕೊಂಡು ಹೋಗುತ್ತಾನೆ. ತನ್ನ ಸೇವಕನು ಒಬ್ಬ ಕ್ರೈಸ್ತನಾಗಿದ್ದಾನೆಂದು ತಿಳಿದಾಗ ಫಿಲೆಮೋನನಿಗೆಷ್ಟು ಆನಂದವಾಗುತ್ತದೆಂದು ನಾವು ಊಹಿಸಬಹುದು.

ಪೌಲನು ಫಿಲಿಪ್ಪಿಯವರಿಗೆ ಮತ್ತು ಫಿಲೆಮೋನನಿಗೆ ಬರೆದ ಪತ್ರದಲ್ಲಿ ಕೆಲವು ಸಂತೋಷದ ಸುದ್ದಿಯನ್ನು ಬರೆಯುತ್ತಾನೆ. ಅದೇನು ಗೊತ್ತೇ? ‘ನಾನು ತಿಮೊಥೆಯನನ್ನು ನಿಮ್ಮ ಬಳಿಗೆ ಕಳುಹಿಸುತ್ತೇನೆ. ಅಲ್ಲದೆ, ನಾನು ಸಹ ಬೇಗನೆ ಬಂದು ನಿಮ್ಮನ್ನು ಭೇಟಿಯಾಗುವೆನು’ ಅನ್ನುತ್ತಾನೆ ಪೌಲನು. ‘ನಾನು ತಂಗಲು ಸ್ಥಳವನ್ನು ಸಿದ್ಧಮಾಡು’ ಎಂದು ಫಿಲೆಮೋನನಿಗೆ ಬರೆಯುತ್ತಾನೆ.

ಪೌಲನು ಬಿಡುಗಡೆಯಾದಾಗ ಅನೇಕ ಸ್ಥಳಗಳಲ್ಲಿರುವ ತನ್ನ ಕ್ರೈಸ್ತ ಸಹೋದರ ಮತ್ತು ಸಹೋದರಿಯರನ್ನು ಭೇಟಿಯಾಗುತ್ತಾನೆ. ಆದರೆ ತರುವಾಯ ಪುನಃ ರೋಮ್‌ನಲ್ಲಿ ಅವನನ್ನು ಬಂದಿಸಲಾಗುತ್ತದೆ. ಈ ಬಾರಿ ತಾನು ಕೊಲ್ಲಲ್ಪಡುವೆನೆಂದು ಅವನಿಗೆ ತಿಳಿಯುತ್ತದೆ. ಆದುದರಿಂದ ಅವನು ತಿಮೊಥೆಯನಿಗೆ ಪತ್ರ ಬರೆದು ಬೇಗನೆ ಬರುವಂತೆ ಕೇಳಿಕೊಳ್ಳುತ್ತಾನೆ. ‘ನಾನು ದೇವರಿಗೆ ನಂಬಿಗಸ್ತನಾಗಿ ಉಳಿದಿದ್ದೇನೆ ಮತ್ತು ದೇವರು ನನಗೆ ಬಹುಮಾನವನ್ನು ಕೊಡುವನು’ ಎಂದು ಅವನು ಬರೆಯುತ್ತಾನೆ. ಅನಂತರ ಪೌಲನು ಕೊಲ್ಲಲ್ಪಡುತ್ತಾನೆ. ಅದಾಗಿ ಕೆಲವು ವರ್ಷಗಳಲ್ಲಿ ಯೆರೂಸಲೇಮ್‌ ಪುನಃ ನಾಶವಾಗುತ್ತದೆ. ಈ ಬಾರಿ ಅದು ರೋಮನ್ನರಿಂದ ನಾಶವಾಗುತ್ತದೆ.

ಆದರೆ ಬೈಬಲ್‌ನಲ್ಲಿ ಇನ್ನೂ ಹೆಚ್ಚು ವಿಷಯಗಳಿವೆ. ಯೆಹೋವ ದೇವರು ಬೈಬಲಿನ ಕೊನೆಯ ಪುಸ್ತಕಗಳನ್ನು ಅಪೊಸ್ತಲ ಯೋಹಾನನಿಂದ ಬರೆಸುತ್ತಾನೆ. ಇದರಲ್ಲಿ ಪ್ರಕಟನೆ ಪುಸ್ತಕವು ಸೇರಿದೆ. ಈ ಪುಸ್ತಕವು ಭವಿಷ್ಯತ್ತಿನ ಕುರಿತು ತಿಳಿಸುತ್ತದೆ. ಭವಿಷ್ಯದಲ್ಲೇನು ಕಾದಿದೆಯೆಂದು ನಾವೀಗ ತಿಳಿಯೋಣ.

ಅ. ಕೃತ್ಯಗಳು 28:16-31; ಫಿಲಿಪ್ಪಿ 1:13; 2:19-30; 4:18-23; ಇಬ್ರಿಯ 13:23; ಫಿಲೆಮೋನ 1-25; ಕೊಲೊಸ್ಸೆ 4:7-9; 2 ತಿಮೊಥೆಯ 4:7-9.




ಅಧ್ಯಯನ ಪ್ರಶ್ನೆಗಳು











^ (ಫಿಲಿ. 1:13) ಇದರಿಂದ ನನ್ನ ಬೇಡಿಗಳು ಕ್ರಿಸ್ತನಿಗೆ ಸಂಬಂಧಿಸಿದವುಗಳಾಗಿವೆ ಎಂಬುದು ಅರಮನೆಯ ಅಂಗರಕ್ಷಕ ​ದಳದವರೆಲ್ಲರಿಗೂ ಉಳಿದವರೆಲ್ಲರಿಗೂ ಬಹಿರಂಗವಾಗಿ ಪ್ರಸಿದ್ಧವಾಗಿವೆ;



^ (ಫಿಲಿ. 4:18-23) ನನ್ನ ಬಳಿ ಅಗತ್ಯವಿರುವುದೆಲ್ಲವೂ ಇದೆ ಮತ್ತು ಸಮೃದ್ಧವಾಗಿ ಹೊಂದಿದ್ದೇನೆ. ನೀವು ಕಳುಹಿಸಿಕೊಟ್ಟದ್ದೆಲ್ಲವು ಈಗ ನನಗೆ ಎಪಫ್ರೊದೀತನಿಂದ ಸಿಕ್ಕಿದ್ದರಿಂದ ನಾನು ತೃಪ್ತನಾಗಿದ್ದೇನೆ. ಇದು ದೇವರಿಗೆ ಸುಗಂಧವಾಸನೆಯನ್ನು ಬೀರುವ ಕಾಣಿಕೆಯಾಗಿಯೂ ಸ್ವೀಕೃತವಾದ ಯಜ್ಞವಾಗಿಯೂ ಮೆಚ್ಚಿಕೆಯಾದದ್ದಾಗಿಯೂ ಇದೆ. 19 ನನ್ನ ದೇವರು ತನ್ನ ಮಹಿಮೆಯ ಐಶ್ವರ್ಯಕ್ಕೆ ತಕ್ಕಹಾಗೆ ಕ್ರಿಸ್ತ ಯೇಸುವಿನ ಮೂಲಕ ನಿಮ್ಮ ಎಲ್ಲ ಕೊರತೆಯನ್ನು ಸಂಪೂರ್ಣವಾಗಿ ನೀಗಿಸುವನು. 20 ನಮ್ಮ ದೇವರೂ ತಂದೆಯೂ ಆಗಿರುವಾತನಿಗೆ ಸದಾಕಾಲಕ್ಕೂ ಮಹಿಮೆಯು ಸಲ್ಲುತ್ತಾ ಇರಲಿ. ಆಮೆನ್‌. 21 ಕ್ರಿಸ್ತ ಯೇಸುವಿನೊಂದಿಗೆ ಐಕ್ಯದಲ್ಲಿರುವ ಎಲ್ಲ ಪವಿತ್ರ ಜನರಿಗೆ ನನ್ನ ವಂದನೆಯನ್ನು ತಿಳಿಸಿರಿ. ನನ್ನೊಂದಿಗಿರುವ ಸಹೋದರರು ನಿಮಗೆ ತಮ್ಮ ವಂದನೆಯನ್ನು ತಿಳಿಸಿದ್ದಾರೆ. 22 ಪವಿತ್ರ ಜನರೆಲ್ಲರು, ವಿಶೇಷವಾಗಿ ಕೈಸರನ ಮನೆಯವರು ನಿಮಗೆ ತಮ್ಮ ವಂದನೆಯನ್ನು ತಿಳಿಸಿದ್ದಾರೆ. 23 ಕರ್ತನಾದ ಯೇಸು ಕ್ರಿಸ್ತನ ಅಪಾತ್ರ ದಯೆಯು ನೀವು ತೋರಿಸುವ ಮನೋಭಾವದೊಂದಿಗಿರಲಿ.



^ (ಇಬ್ರಿ. 13:23) ನಮ್ಮ ಸಹೋದರನಾದ ತಿಮೊಥೆಯನಿಗೆ ಬಿಡುಗಡೆಯಾಗಿದೆ ಎಂಬುದು ನಿಮಗೆ ತಿಳಿದಿರಲಿ; ಅವನು ಬೇಗನೆ ಬರುವುದಾದರೆ ನಾನು ಅವನೊಂದಿಗೆ ಬಂದು ನಿಮ್ಮನ್ನು ಕಾಣುವೆನು.



^ (ಕೊಲೊ. 4:7-9) ನನ್ನ ಪ್ರಿಯ ಸಹೋದರನೂ ನಂಬಿಗಸ್ತ ಶುಶ್ರೂಷಕನೂ ಕರ್ತನಲ್ಲಿ ಜೊತೆ ದಾಸನೂ ಆಗಿರುವ ತುಖಿಕನು ನನ್ನ ಎಲ್ಲ ವಿಚಾರಗಳ ಕುರಿತು ನಿಮಗೆ ತಿಳಿಸುವನು. 8 ನಮಗೆ ಸಂಬಂಧಪಟ್ಟ ವಿಷಯಗಳನ್ನು ನೀವು ತಿಳಿದುಕೊಳ್ಳುವ ಮತ್ತು ಅವನು ನಿಮ್ಮ ಹೃದಯಗಳನ್ನು ಸಾಂತ್ವನಗೊಳಿಸುವ ಉದ್ದೇಶದಿಂದಲೇ ನಾನು ಅವನನ್ನು 9 ನನ್ನ ನಂಬಿಗಸ್ತನೂ ಪ್ರಿಯ ಸಹೋದರನೂ ನಿಮ್ಮ ಊರಿನವನೂ ಆಗಿರುವ ಒನೇಸಿಮನೊಂದಿಗೆ ನಿಮ್ಮ ಬಳಿಗೆ ಕಳುಹಿಸುತ್ತಿದ್ದೇನೆ. ಅವರು ಇಲ್ಲಿನ ಎಲ್ಲ ಸಂಗತಿಗಳನ್ನು ನಿಮಗೆ ತಿಳಿಸುವರು.



^ (2 ತಿಮೊ. 4:7-9) ನಾನು ಉತ್ತಮ ಹೋರಾಟವನ್ನು ಮಾಡಿದ್ದೇನೆ, ನನ್ನ ಓಟವನ್ನು ಕೊನೆಗಾಣಿಸಿದ್ದೇನೆ, ನಂಬಿಕೆಯನ್ನು ಕಾಪಾಡಿಕೊಂಡಿದ್ದೇನೆ. 8 ಈ ಸಮಯದಿಂದ ನೀತಿಯ ಕಿರೀಟವು ನನಗಾಗಿ ಕಾದಿರಿಸಲ್ಪಟ್ಟಿದೆ; ನೀತಿಯ ನ್ಯಾಯಾಧಿಪತಿಯಾಗಿರುವ ಕರ್ತನು ಅದನ್ನು ಆ ದಿನದಲ್ಲಿ ನನಗೆ ಬಹುಮಾನವಾಗಿ ಕೊಡುವನು; ನನಗೆ ಮಾತ್ರವಲ್ಲದೆ ಅವನ ಪ್ರತ್ಯಕ್ಷತೆಯನ್ನು ಪ್ರೀತಿಸಿದವರೆಲ್ಲರಿಗೂ ಕೊಡುವನು. 9 ನನ್ನ ಬಳಿಗೆ ಬೇಗನೆ ಬರಲು ನಿನ್ನಿಂದಾದ ಪ್ರಯತ್ನವನ್ನು ಮಾಡು.








ಭಾಗ 8

ಬೈಬಲ್‌ ಏನನ್ನು ಮುಂತಿಳಿಸುತ್ತದೋ ಅದು ಸತ್ಯವಾಗುತ್ತದೆ





ಬೈಬಲ್‌ ಗತಕಾಲದಲ್ಲಿ ನಡೆದ ಘಟನೆಗಳ ಕುರಿತು ನಿಜ ಕಥೆಯನ್ನು ತಿಳಿಸುತ್ತದಲ್ಲದೆ, ಭವಿಷ್ಯತ್ತಿನಲ್ಲಿ ಏನು ನಡೆಯಲಿದೆಯೋ ಅದನ್ನೂ ತಿಳಿಸುತ್ತದೆ. ಆದರೆ, ಮನುಷ್ಯರು ಭವಿಷ್ಯತ್ತನ್ನು ಮುಂತಿಳಿಸಲಾರರು. ಆದುದರಿಂದಲೇ ಬೈಬಲ್‌ ದೇವರಿಂದ ಬಂದದ್ದೆಂದು ನಮಗೆ ಗೊತ್ತಿದೆ. ಭವಿಷ್ಯತ್ತಿನ ಕುರಿತು ಬೈಬಲ್‌ ಏನು ಹೇಳುತ್ತದೆ?

ದೇವರು ಮಾಡಲಿರುವ ಒಂದು ಮಹಾ ಯುದ್ಧದ ಕುರಿತು ಅದು ತಿಳಿಸುತ್ತದೆ. ಈ ಯುದ್ಧದಲ್ಲಿ ದೇವರು ಭೂಮಿಯಲ್ಲಿರುವ ಎಲ್ಲಾ ಕೆಟ್ಟತನ ಮತ್ತು ಕೆಟ್ಟ ಜನರನ್ನು ನಾಶಮಾಡುವನು. ಆದರೆ ತನ್ನನ್ನು ಆರಾಧಿಸುವವರನ್ನು ಕಾಪಾಡಿ ಉಳಿಸುವನು. ದೇವರ ಸೇವಕರು ಶಾಂತಿ-ಸಮಾಧಾನದಿಂದ ಮತ್ತು ಸಂತೋಷದಿಂದ ಜೀವಿಸುವಂತೆ ರಾಜನಾದ ಯೇಸು ಕ್ರಿಸ್ತನು ನೋಡಿಕೊಳ್ಳುವನು. ಅಷ್ಟೇ ಅಲ್ಲ, ಇನ್ನು ಮುಂದೆ ಅವರಿಗೆ ಯಾವುದೇ ಕಾಯಿಲೆ ಬರದಂತೆ ಮತ್ತು ಅವರು ಸಾಯದಂತೆಯೂ ನೋಡಿಕೊಳ್ಳುವನು.

ದೇವರು ಭೂಮಿಯನ್ನು ಒಂದು ಹೊಸ ಪರದೈಸ್‌ ಆಗಿ ಮಾಡಲಿರುವುದಕ್ಕಾಗಿ ನಾವು ಸಂತೋಷಪಡುತ್ತೇವೆ ಅಲ್ಲವೇ? ಆದರೆ ಈ ಪರದೈಸಿನಲ್ಲಿ ನಾವು ಜೀವಿಸಬೇಕಾದರೆ ಏನನ್ನೋ ಮಾಡಬೇಕು. ತನ್ನನ್ನು ಆರಾಧಿಸುವವರಿಗಾಗಿ ದೇವರು ಕಾದಿರಿಸಿರುವ ಆಶ್ಚರ್ಯಕರವಾದ ವಿಷಯಗಳಲ್ಲಿ ಆನಂದಿಸಬೇಕಾದರೆ ನಾವೇನು ಮಾಡಬೇಕೆಂಬದನ್ನು ಈ ಪುಸ್ತಕದ ಕೊನೆಯ ಕಥೆಯಲ್ಲಿ ನಾವು ಕಲಿಯುತ್ತೇವೆ. ಆದುದರಿಂದ ಭಾಗ ಎಂಟನ್ನು ಓದಿ, ಬೈಬಲ್‌ ಭವಿಷ್ಯತ್ತಿಗಾಗಿ ಏನನ್ನು ಮುಂತಿಳಿಸಿದೆಯೆಂದು ಕಂಡುಕೊಳ್ಳಿರಿ.














[image: ಬಿಳಿ ಕುದುರೆಗಳ ಮೇಲೆ ಯೇಸು ಮತ್ತು ಅವನ ಸ್ವರ್ಗೀಯ ಸೈನ್ಯ]

ಎಲ್ಲ ದುಷ್ಟತನಗಳ ಅಂತ್ಯ





ಇಲ್ಲಿ ನೀವೇನನ್ನು ನೋಡುತ್ತೀರಿ? ಬಿಳೀ ಕುದುರೆಗಳನ್ನು ಹತ್ತಿರುವ ಒಂದು ಸೈನ್ಯ ಬರುತ್ತಿರುವುದನ್ನು ನೋಡುತ್ತೀರಲ್ಲವೇ. ಆದರೆ ಅವರು ಎಲ್ಲಿಂದ ಬರುತ್ತಿದ್ದಾರೆಂದು ಗಮನಿಸಿರಿ. ಕುದುರೆಗಳು ಪರಲೋಕದಿಂದ ಮೇಘಗಳ ಮೇಲೆ ನಾಗಾಲೋಟದಿಂದ ದೌಡಾಯಿಸುತ್ತಿವೆ! ಪರಲೋಕದಲ್ಲಿ ನಿಜವಾಗಿ ಕುದುರೆಗಳಿವೆಯೋ?

ಇಲ್ಲ, ಇವು ನಿಜವಾದ ಕುದುರೆಗಳಲ್ಲ. ನಮಗಿದು ಹೇಗೆ ಗೊತ್ತು? ಹೇಗೆಂದರೆ ಕುದುರೆಗಳು ಮೇಘಗಳ ಮೇಲೆ ಓಡಲಾರವು, ಅಲ್ಲವೇ? ಆದರೆ ಪರಲೋಕದಲ್ಲಿ ಕುದುರೆಗಳಿವೆಯೆಂದು ಬೈಬಲು ಮಾತಾಡುತ್ತದೆ. ಯಾಕೆಂದು ನಿಮಗೆ ಗೊತ್ತೇ?

ಯಾಕೆಂದರೆ ಭೂಮಿಯಲ್ಲಿ ಒಂದು ಸಮಯದಲ್ಲಿ ಯುದ್ಧಗಳಿಗಾಗಿ ಕುದುರೆಗಳನ್ನು ಬಹಳವಾಗಿ ಉಪಯೋಗಿಸುತ್ತಿದ್ದರು. ಹೀಗೆ ಪರಲೋಕದಿಂದ ವ್ಯಕ್ತಿಗಳು ಕುದುರೆ ಹತ್ತಿ ಬರುವುದನ್ನು ಬೈಬಲ್‌ ತಿಳಿಸುವಾಗ, ಭೂಮಿಯಲ್ಲಿರುವ ಜನರೊಂದಿಗೆ ದೇವರು ಒಂದು ಯುದ್ಧವನ್ನು ಮಾಡಲಿದ್ದಾನೆಂದು ತೋರಿಸುತ್ತದೆ. ಆ ಯುದ್ಧದ ಹೆಸರೇನೆಂದು ನಿಮಗೆ ತಿಳಿದಿದೆಯೇ? ಅದರ ಹೆಸರು ಅರ್ಮಗೆದೋನ್‌. ಆ ಯುದ್ಧದಲ್ಲಿ ಭೂಮಿಯ ಮೇಲಿನ ಎಲ್ಲಾ ದುಷ್ಟತನವನ್ನು ನಿರ್ಮೂಲಮಾಡಲಾಗುತ್ತದೆ.

ಆ ಅರ್ಮಗೆದೋನ್‌ ಯುದ್ಧದಲ್ಲಿ ನಾಯಕತ್ವವನ್ನು ವಹಿಸುವವನು ಯೇಸುವೇ. ಯೆಹೋವನು ಯೇಸುವನ್ನು ತನ್ನ ಸರಕಾರದ ಅರಸನನ್ನಾಗಿ ಆರಿಸಿಕೊಂಡನು ಎಂಬುದು ನಿಮಗೆ ನೆನಪಿರಬಹುದು. ಆದುದರಿಂದಲೇ ಯೇಸು ಅರಸನ ಕಿರೀಟವನ್ನು ಧರಿಸಿದ್ದಾನೆ. ಅವನ ಹತ್ತಿರವಿರುವ ಆ ಕತ್ತಿಯು, ಅವನು ದೇವರ ಶತ್ರುಗಳನ್ನೆಲ್ಲಾ ಕೊಂದು ಹಾಕುವನೆಂಬದನ್ನು ಸೂಚಿಸುತ್ತದೆ. ದೇವರು ದುರ್ಜನರೆಲ್ಲರನ್ನು ನಾಶಮಾಡುವನು ಎಂಬ ವಿಷಯವನ್ನು ಕೇಳಿ ನಾವು ಆಶ್ಚರ್ಯಪಡಬೇಕೋ?

ಕಥೆ 10ಕ್ಕೆ ಪುಟವನ್ನು ತಿರುಗಿಸಿ ನೋಡಿರಿ. ಅಲ್ಲಿ ನೀವೇನನ್ನು ಕಾಣುತ್ತೀರಿ? ಕೆಟ್ಟ ಜನರನ್ನು ನಾಶಮಾಡಿದ ಮಹಾ ಜಲಪ್ರಳಯವನ್ನು ನೋಡುತ್ತೀರಿ ಅಲ್ಲವೇ? ಆ ಜಲಪ್ರಳಯವನ್ನು ತಂದವನು ಯಾರು? ಯೆಹೋವ ದೇವರು. ಈಗ 15ನೆಯ ಕಥೆಯನ್ನು ನೋಡಿರಿ. ಅಲ್ಲಿ ಏನು ಸಂಭವಿಸುತ್ತಿದೆ? ಯೆಹೋವನು ಕಳುಹಿಸಿದ ಬೆಂಕಿಯಿಂದ ಸೊದೋಮ್‌ ಮತ್ತು ಗೊಮೋರ ಎಂಬ ಪಟ್ಟಣಗಳು ನಾಶವಾಗುತ್ತಿವೆ.

ಕಥೆ 33ಕ್ಕೆ ಮಗುಚಿರಿ. ಐಗುಪ್ತ್ಯರ ಕುದುರೆಗಳಿಗೆ ಮತ್ತು ಯುದ್ಧ ರಥಗಳಿಗೆ ಏನಾಗುತ್ತಿದೆಯೆಂದು ನೋಡಿರಿ. ನೀರು ರಭಸದಿಂದ ಅವರ ಮೇಲೆ ಕುಸಿದು ಬೀಳುವಂತೆ ಮಾಡಿದವನಾರು? ಯೆಹೋವನೇ. ತನ್ನ ಜನರನ್ನು ರಕ್ಷಿಸುವುದಕ್ಕಾಗಿ ಅವನದನ್ನು ಮಾಡಿದನು. ಈಗ ಕಥೆ 36 ಮತ್ತು 76ನ್ನು ನೋಡಿರಿ. ತನ್ನ ಜನರಾದ ಇಸ್ರಾಯೇಲ್ಯರು ದುಷ್ಟಕಾರ್ಯಗಳನ್ನು ಮಾಡಿದಾಗ ಅವರು ಸಹ ನಾಶವಾಗುವಂತೆ ಯೆಹೋವನು ಅನುಮತಿಸಿದನು ಎಂಬದನ್ನು ನೀವು ಅಲ್ಲಿ ಕಾಣುವಿರಿ.

ಹೀಗಿರಲಾಗಿ, ಭೂಮಿಯ ಮೇಲಿನ ಎಲ್ಲಾ ದುಷ್ಟತನವನ್ನು ಅಂತ್ಯಗೊಳಿಸಲು ಯೆಹೋವನು ತನ್ನ ಸ್ವರ್ಗೀಯ ಸೇನೆಯನ್ನು ಕಳುಹಿಸುವನೆಂಬದಕ್ಕೆ ನಾವು ಆಶ್ಚರ್ಯಪಡಬಾರದು. ಆದರೆ ಅದರ ಬಳಿಕ ಸಿಗುವ ಆಶೀರ್ವಾದಗಳ ಕುರಿತು ತುಸು ಯೋಚಿಸಿರಿ! ಪುಟವನ್ನು ಮಗುಚಿರಿ, ನಾವು ನೋಡೋಣ.

ಪ್ರಕಟನೆ 16:16; 19:11-16.




ಅಧ್ಯಯನ ಪ್ರಶ್ನೆಗಳು











^ (ಪ್ರಕ. 16:16) ಅವು ಅವರನ್ನು ಹೀಬ್ರು ಭಾಷೆಯಲ್ಲಿ ಹರ್ಮಗೆದೋನ್‌ ಎಂದು ಕರೆಯಲ್ಪಡುವ ಸ್ಥಳಕ್ಕೆ ಒಟ್ಟುಗೂಡಿಸಿದವು.



^ (ಪ್ರಕ. 19:11-16) ಸ್ವರ್ಗವು ತೆರೆದಿರುವುದನ್ನು ನಾನು ನೋಡಿದೆನು; ಇಗೋ, ಒಂದು ಬಿಳೀ ಕುದುರೆ. ಅದರ ಮೇಲೆ ಕುಳಿತುಕೊಂಡಿದ್ದವನು ನಂಬಿಗಸ್ತನೂ ಸತ್ಯವಂತನೂ ಎಂದು ಕರೆಯಲ್ಪಡುತ್ತಾನೆ; ಅವನು ನ್ಯಾಯತೀರಿಸುವುದು ಮತ್ತು ಯುದ್ಧವನ್ನು ಮುಂದುವರಿಸುವುದು ನೀತಿಯಿಂದಲೇ. 12 ಅವನ ಕಣ್ಣುಗಳು ಅಗ್ನಿಯ ಜ್ವಾಲೆಯಾಗಿವೆ ಮತ್ತು ಅವನ ತಲೆಯ ಮೇಲೆ ಅನೇಕ ಮುಕುಟಗಳಿವೆ. ಕೇವಲ ಅವನಿಗೇ ಹೊರತು ಮತ್ತಾರಿಗೂ ತಿಳಿಯದ ಒಂದು ಲಿಖಿತ ಹೆಸರು ಅವನಿಗಿದೆ. 13 ಅವನು ರಕ್ತದಿಂದ ಪ್ರೋಕ್ಷಿತವಾದ ಮೇಲಂಗಿಯನ್ನು ಧರಿಸಿಕೊಂಡಿದ್ದಾನೆ ಮತ್ತು ಅವನು ದೇವರ ವಾಕ್ಯ ಎಂಬ ಹೆಸರಿನಿಂದ ಕರೆಯಲ್ಪಡುತ್ತಾನೆ. 14 ಇದಲ್ಲದೆ, ಸ್ವರ್ಗದಲ್ಲಿದ್ದ ಸೈನ್ಯಗಳು ಬಿಳೀ ಕುದುರೆಗಳ ಮೇಲೆ ಅವನನ್ನು ಹಿಂಬಾಲಿಸುತ್ತಿದ್ದವು; ಅವರು ಬಿಳಿಯ, ನಿರ್ಮಲವಾದ, ನಯವಾದ ನಾರುಮಡಿಯನ್ನು ಧರಿಸಿಕೊಂಡಿದ್ದರು. 15 ಜನಾಂಗಗಳನ್ನು ಹೊಡೆಯುವುದಕ್ಕಾಗಿ ಅವನ ಬಾಯೊಳಗಿಂದ ಹರಿತವಾದ ಒಂದು ಉದ್ದ ಕತ್ತಿಯು ಹೊರಚಾಚುತ್ತದೆ; ಅವನು ಅವರನ್ನು ಕಬ್ಬಿಣದ ಕೋಲಿನಿಂದ ನಡೆಸುವನು. ಅವನು ಸರ್ವಶಕ್ತನಾದ ದೇವರ ಉಗ್ರ ಕೋಪದ ದ್ರಾಕ್ಷಿಯ ತೊಟ್ಟಿಯಲ್ಲಿರುವುದನ್ನು ಸಹ ತುಳಿಯುತ್ತಾನೆ. 16 ಅವನ ಮೇಲಂಗಿಯ ಮೇಲೆ, ಅಂದರೆ ಅವನ ತೊಡೆಯ ಮೇಲೆ ರಾಜರ ರಾಜನು ಮತ್ತು ಕರ್ತರ ಕರ್ತನು ಎಂಬ ಹೆಸರು ಬರೆಯಲ್ಪಟ್ಟಿದೆ.

ಭೂಮಿಯ ಮೇಲೆ ಹೊಸ ಪರದೈಸ್‌





ಈ ಚಿತ್ರದಲ್ಲಿರುವ ದೊಡ್ಡ ದೊಡ್ಡ ಮರಗಳನ್ನು, ಅಂದಚೆಂದದ ಹೂವುಗಳನ್ನು, ಎತ್ತರವಾದ ಬೆಟ್ಟಗಳನ್ನು ನೋಡಿರಿ. ಇಲ್ಲಿ ಎಷ್ಟು ಚೆನ್ನಾಗಿದೆ ಅಲ್ಲವೇ? ಆ ಜಿಂಕೆಯು ಚಿಕ್ಕ ಹುಡುಗನ ಕೈಯಿಂದ ಏನನ್ನೋ ತಿನ್ನುತ್ತಾ ಇದೆ ನೋಡಿ. ಹುಲ್ಲುಹಾಸಿನ ಮೇಲೆ ಕೂತಿರುವ ಆ ಸಿಂಹಗಳನ್ನೂ ಅಲ್ಲಿ ನಿಂತಿರುವ ಕುದುರೆಗಳನ್ನೂ ನೋಡಿರಿ. ಇಂಥ ಒಂದು ರಮಣೀಯ ಸ್ಥಳದಲ್ಲಿ ಮನೆ ಕಟ್ಟಿ ಜೀವಿಸಲು ನಿಮಗೆ ಇಷ್ಟವಾಗುವುದಿಲ್ಲವೇ?

ಪರದೈಸವಾಗುವ ಭೂಮಿಯಲ್ಲಿ ನೀವು ಸದಾ ಜೀವಿಸಬೇಕೆಂಬುದೇ ದೇವರ ಇಷ್ಟ. ಇಂದು ಜನರು ಅನುಭವಿಸುವಂಥ ಯಾವುದೇ ಕಷ್ಟನೋವುಗಳು ನಿಮಗೆ ಬರಬಾರದೆಂದು ಆತನು ಬಯಸುತ್ತಾನೆ. ಆ ಹೊಸ ಪರದೈಸಿನಲ್ಲಿ ಜೀವಿಸುವವರಿಗೆ ಬೈಬಲ್‌ ವಾಗ್ದಾನಿಸುವುದು: ‘ದೇವರು ಅವರ ಸಂಗಡ ಇರುವನು. ಇನ್ನು ಮರಣವಾಗಲಿ ಗೋಳಾಟವಾಗಲಿ ನೋವಾಗಲಿ ಇರುವುದಿಲ್ಲ. ಹಳೆಯ ವಿಷಯಗಳು ಇಲ್ಲದೆ ಹೋಗುವುದು.’



[image: ಪರದೈಸಿನಲ್ಲಿ ಪುಟ್ಟ ಹುಡುಗಿಯೊಬ್ಬಳು ಕೈಯಲ್ಲಿ ಹೂವನ್ನು ಹಿಡಿದುಕೊಂಡಿದ್ದಾಳೆ]


ಈ ಆಶ್ಚರ್ಯಕರ ಬದಲಾವಣೆಯು ಸಂಭವಿಸುವಂತೆ ಯೇಸು ನೋಡಿಕೊಳ್ಳುವನು. ಅದು ಯಾವಾಗ ಎಂದು ನಿಮಗೆ ಗೊತ್ತಿದೆಯೇ? ಹೌದು, ಅವನು ಎಲ್ಲಾ ಕೆಟ್ಟತನವನ್ನು ಮತ್ತು ಎಲ್ಲಾ ಕೆಟ್ಟ ಜನರನ್ನು ತೆಗೆದುಹಾಕಿ ಭೂಮಿಯನ್ನು ಶುದ್ಧೀಕರಿಸಿದ ಮೇಲೆಯೇ ಅದು ಸಂಭವಿಸುವುದು. ಯೇಸು ಭೂಮಿಯಲ್ಲಿದ್ದಾಗ ಜನರನ್ನು ಎಲ್ಲಾ ತರದ ರೋಗಗಳಿಂದ ವಾಸಿಮಾಡಿದನು. ಸತ್ತವರನ್ನು ಸಹ ಜೀವಂತವಾಗಿ ಎಬ್ಬಿಸಿದನು ಎಂಬುದನ್ನು ನೆನಪಿಸಿಕೊಳ್ಳಿರಿ. ಯೇಸು ಇದನ್ನೆಲ್ಲಾ ಮಾಡಿದ್ದು ಯಾಕೆಂದು ಗೊತ್ತೇ? ತಾನು ದೇವರ ರಾಜ್ಯದ ರಾಜನಾಗಿ ಆಳುವಾಗ ಭೂಮಿಯಲ್ಲಿ ಏನೆಲ್ಲಾ ಮಾಡಲಿರುವನೆಂಬದನ್ನು ತೋರಿಸಲಿಕ್ಕಾಗಿಯೇ.

ಭೂಮಿಯ ಮೇಲಿನ ಹೊಸ ಪರದೈಸಿನಲ್ಲಿ ಎಷ್ಟು ಚೆನ್ನಾಗಿರುವುದೆಂದು ತುಸು ಯೋಚಿಸಿ ನೋಡಿ! ಯೇಸು ತಾನು ಆರಿಸಿಕೊಳ್ಳುವ ಕೆಲವು ಜನರೊಂದಿಗೆ ಸೇರಿ ಪರಲೋಕದಿಂದ ಆಳುವನು. ಆ ಸಹರಾಜರು ಭೂಮಿಯಲ್ಲಿರುವ ಪ್ರತಿಯೊಬ್ಬರನ್ನು ಕಾಳಜಿಯಿಂದ ನೋಡಿಕೊಂಡು ಅವರೆಲ್ಲರೂ ಸಂತೋಷವುಳ್ಳವರಾಗಿರುವಂತೆ ನೋಡಿಕೊಳ್ಳುವರು. ತನ್ನ ಹೊಸ ಪರದೈಸಿನಲ್ಲಿ ದೇವರು ಕೊಡುವ ನಿತ್ಯಜೀವವನ್ನು ನಾವು ಪಡೆದುಕೊಳ್ಳಲು ಏನು ಮಾಡಬೇಕು? ನಾವದನ್ನು ನೋಡೋಣ.

ಪ್ರಕಟನೆ 21:3, 4; 5:9, 10; 14:1-3.




ಅಧ್ಯಯನ ಪ್ರಶ್ನೆಗಳು











^ (ಪ್ರಕ. 21:3, 4) ಆಗ ಸಿಂಹಾಸನದಿಂದ ಬಂದ ಗಟ್ಟಿಯಾದ ಧ್ವನಿಯು, “ಇಗೋ, ದೇವರ ಗುಡಾರವು ಮಾನವಕುಲದೊಂದಿಗೆ ಇದೆ; ಆತನು ಅವರೊಂದಿಗೆ ವಾಸಮಾಡುವನು ಮತ್ತು ಅವರು ಆತನ ಜನರಾಗಿರುವರು. ದೇವರು ತಾನೇ ಅವರೊಂದಿಗಿರುವನು. 4 ಆತನು ಅವರ ಕಣ್ಣೀರನ್ನೆಲ್ಲಾ ಒರಸಿಬಿಡುವನು; ಇನ್ನು ಮರಣವಿರುವುದಿಲ್ಲ; ಇನ್ನು ದುಃಖವಾಗಲಿ ಗೋಳಾಟವಾಗಲಿ ನೋವಾಗಲಿ ಇರುವುದಿಲ್ಲ. ಮೊದಲಿದ್ದ ಸಂಗತಿಗಳು ಗತಿಸಿಹೋಗಿವೆ” ಎಂದು ಹೇಳುವುದನ್ನು ನಾನು ಕೇಳಿಸಿಕೊಂಡೆನು.



^ (ಪ್ರಕ. 5:9, 10) ಅವರು ಒಂದು ಹೊಸ ಹಾಡನ್ನು ಹಾಡುತ್ತಾ, “ನೀನು ಸುರುಳಿಯನ್ನು ತೆಗೆದುಕೊಂಡು ಅದರ ಮುದ್ರೆಗಳನ್ನು ಒಡೆಯುವುದಕ್ಕೆ ಯೋಗ್ಯನಾಗಿದ್ದೀ, ಏಕೆಂದರೆ ನೀನು ವಧಿಸಲ್ಪಟ್ಟು ನಿನ್ನ ರಕ್ತದಿಂದ ಪ್ರತಿ ಕುಲ, ಭಾಷೆ, ಪ್ರಜೆ, ಜನಾಂಗಗಳವರಿಂದ ಮನುಷ್ಯರನ್ನು ದೇವರಿಗಾಗಿ ಕೊಂಡುಕೊಂಡಿ. 10 ನೀನು ಅವರನ್ನು ನಮ್ಮ ದೇವರಿಗೆ ರಾಜ್ಯವನ್ನಾಗಿಯೂ ಯಾಜಕರನ್ನಾಗಿಯೂ ಮಾಡಿದಿ ಮತ್ತು ಅವರು ಭೂಮಿಯ ಮೇಲೆ ರಾಜರಾಗಿ ಆಳಲಿದ್ದಾರೆ” ಎಂದು ಹೇಳಿದರು.



^ (ಪ್ರಕ. 14:1-3) ಇಗೋ, ಕುರಿಮರಿಯು ಚೀಯೋನ್‌ ಪರ್ವತದ ಮೇಲೆ ನಿಂತಿರುವುದನ್ನು ನಾನು ನೋಡಿದೆನು; ಅವನೊಂದಿಗೆ ಒಂದು ಲಕ್ಷ ನಲ್ವತ್ತನಾಲ್ಕು ಸಾವಿರ ಮಂದಿ ಇದ್ದರು. ಅವರವರ ಹಣೆಗಳ ಮೇಲೆ ಅವನ ಹೆಸರೂ ಅವನ ತಂದೆಯ ಹೆಸರೂ ಬರೆಯಲ್ಪಟ್ಟಿತ್ತು. 2 ಇದಲ್ಲದೆ ಸ್ವರ್ಗದಿಂದ ಅನೇಕ ನೀರುಗಳ ಘೋಷದಂತೆಯೂ ದೊಡ್ಡ ಗುಡುಗಿನ ಶಬ್ದದಂತೆಯೂ ಇದ್ದ ಒಂದು ಶಬ್ದವನ್ನು ನಾನು ಕೇಳಿಸಿಕೊಂಡೆನು. ನಾನು ಕೇಳಿಸಿಕೊಂಡ ಆ ಶಬ್ದವು ತಮ್ಮ ಕಿನ್ನರಿಗಳನ್ನು ನುಡಿಸುತ್ತಾ ಅವುಗಳೊಂದಿಗೆ ಹಾಡುತ್ತಿರುವ ಹಾಡುಗಾರರ ಶಬ್ದದಂತಿತ್ತು. 3 ಅವರು ಸಿಂಹಾಸನದ ಮುಂದೆಯೂ ನಾಲ್ಕು ಜೀವಿಗಳ ಮತ್ತು ಹಿರಿಯರ ಮುಂದೆಯೂ ಒಂದು ಹೊಸ ಹಾಡನ್ನೋ ಎಂಬಂತೆ ಹಾಡು​ತ್ತಿದ್ದಾರೆ. ಭೂಮಿಯಿಂದ ಕೊಂಡುಕೊಳ್ಳಲ್ಪಟ್ಟಿರುವ ಆ ಒಂದು ಲಕ್ಷ ನಲ್ವತ್ತನಾಲ್ಕು ಸಾವಿರ ಮಂದಿಯ ಹೊರತು ಬೇರೆ ಯಾರೂ ಆ ಹಾಡನ್ನು ಪೂರ್ಣವಾಗಿ ಕಲಿಯಲು ಶಕ್ತರಾಗಿರಲಿಲ್ಲ.

ನಾವು ಹೇಗೆ ಸದಾಕಾಲ ಜೀವಿಸಬಲ್ಲೆವು?





ಈ ಚಿಕ್ಕ ಹುಡುಗಿ ಮತ್ತು ಅವಳ ಸ್ನೇಹಿತರು ಏನನ್ನು ಓದುತ್ತಿದ್ದಾರೆಂದು ನೀವು ಹೇಳಬಲ್ಲಿರೋ? ಹೌದು, ನೀವು ಓದುತ್ತಿರುವ ಇದೇ ಪುಸ್ತಕ ಅಂದರೆ ಬೈಬಲ್‌ ಕಥೆಗಳ ನನ್ನ ಪುಸ್ತಕವನ್ನೇ ಓದುತ್ತಿದ್ದಾರೆ. ಅಷ್ಟೇ ಅಲ್ಲ, ನೀವು ಈಗ ಓದುತ್ತಿರುವ ಅದೇ ಕಥೆಯನ್ನು ಅಂದರೆ “ನಾವು ಹೇಗೆ ಸದಾಕಾಲ ಜೀವಿಸಬಲ್ಲೆವು?” ಎಂಬ ಕಥೆಯನ್ನು ಅವರು ಓದುತ್ತಿದ್ದಾರೆ.

ಅವರೇನನ್ನು ಕಲಿಯುತ್ತಿದ್ದಾರೆಂದು ನಿಮಗೆ ತಿಳಿದಿದೆಯೇ? ಮೊದಲನೆಯದಾಗಿ, ನಾವು ಸದಾಕಾಲ ಜೀವಿಸಬೇಕಾದರೆ ಯೆಹೋವ ದೇವರ ಕುರಿತು ಮತ್ತು ಆತನ ಮಗನಾದ ಯೇಸುವಿನ ಕುರಿತು ತಿಳಿಯಬೇಕಾದ ಅಗತ್ಯವಿದೆ. ಬೈಬಲ್‌ ಅನ್ನುವುದು: ‘ಒಬ್ಬನೇ ಸತ್ಯ ದೇವರ ಕುರಿತು ಮತ್ತು ಆತನು ಭೂಮಿಗೆ ಕಳುಹಿಸಿಕೊಟ್ಟ ಆತನ ಮಗನಾದ ಯೇಸು ಕ್ರಿಸ್ತನ ಕುರಿತು ಕಲಿಯುವಾಗಲೇ ನಿತ್ಯಜೀವನ.’

ಯೆಹೋವ ದೇವರ ಕುರಿತು ಮತ್ತು ಆತನ ಮಗನಾದ ಯೇಸುವಿನ ಕುರಿತು ನಾವು ಹೇಗೆ ಕಲಿಯಬಲ್ಲೆವು? ಒಂದು ವಿಧಾನವು ಬೈಬಲ್‌ ಕಥೆಗಳ ನನ್ನ ಪುಸ್ತಕವನು ಆರಂಭದಿಂದ ಅಂತ್ಯದ ತನಕ ಓದುವ ಮೂಲಕ. ಅದು ಯೆಹೋವನ ಕುರಿತು ಮತ್ತು ಯೇಸುವಿನ ಕುರಿತು ಬಹಳ ವಿಷಯಗಳನ್ನು ತಿಳಿಸುತ್ತದೆ ಅಲ್ಲವೇ? ಅವರು ಮಾಡಿರುವ ಅನೇಕ ಸಂಗತಿಗಳ ಕುರಿತು ಮತ್ತು ಇನ್ನೂ ಮಾಡಲಿರುವ ವಿಷಯಗಳ ಕುರಿತು ಅದು ತಿಳಿಸುತ್ತದೆ. ಆದರೆ ನಾವು ಈ ಪುಸ್ತಕವನ್ನು ಕೇವಲ ಓದುವುದಕ್ಕಿಂತಲೂ ಹೆಚ್ಚಿನದನ್ನು ಮಾಡುವ ಅಗತ್ಯವಿದೆ.

ಅಲ್ಲಿರುವ ಇನ್ನೊಂದು ಪುಸ್ತಕ ನಿಮಗೆ ಕಾಣುತ್ತಿದೆಯೇ? ಅದು ಬೈಬಲ್‌ ಆಗಿದೆ. ಈ ಪುಸ್ತಕದ ಕಥೆಗಳಿಗೆ ಆಧಾರವಾಗಿರುವ ಬೈಬಲಿನ ಭಾಗಗಳನ್ನು ಯಾರಾದರೂ ನಿಮಗೆ ಓದಿಹೇಳುವಂತೆ ಕೇಳಿಕೊಳ್ಳಿ. ನಾವೆಲ್ಲರೂ ಯೆಹೋವನನ್ನು ಯೋಗ್ಯ ರೀತಿಯಲ್ಲಿ ಸೇವಿಸಿ ನಿತ್ಯಜೀವವನ್ನು ಪಡೆಯಲಿಕ್ಕಾಗಿರುವ ಪೂರ್ಣ ಮಾಹಿತಿಯನ್ನು ಬೈಬಲ್‌ ಕೊಡುತ್ತದೆ. ಆದುದರಿಂದ ಬೈಬಲನ್ನು ಕ್ರಮವಾಗಿ ಅಧ್ಯಯನ ಮಾಡುವ ರೂಢಿಯನ್ನು ನಾವು ಬೆಳೆಸಿಕೊಳ್ಳಬೇಕು.

ಆದರೆ ಯೆಹೋವ ದೇವರ ಮತ್ತು ಯೇಸು ಕ್ರಿಸ್ತನ ಕುರಿತು ಕೇವಲ ಕಲಿತರೆ ಸಾಲದು. ಅವರ ಕುರಿತು ಮತ್ತು ಅವರ ಬೋಧನೆಗಳ ಕುರಿತು ನಾವು ಹೆಚ್ಚೆಚ್ಚು ಜ್ಞಾನ ಪಡೆದುಕೊಂಡಿದ್ದರೂ ನಮಗೆ ನಿತ್ಯಜೀವ ಸಿಗದೆ ಹೋಗಬಹುದು. ಹಾಗಾದರೆ, ಬೇರೆ ಯಾವುದರ ಅಗತ್ಯವಿದೆಯೆಂದು ನಿಮಗೆ ಗೊತ್ತಿದೆಯೇ?

ನಾವು ಕಲಿತ ವಿಷಯಗಳಿಗೆ ಹೊಂದಿಕೆಯಲ್ಲಿ ಜೀವಿಸುವ ಅಗತ್ಯವೂ ನಮಗಿದೆ. ಇಸ್ಕರಿಯೋತ ಯೂದನ ನೆನಪು ನಿಮಗಿದೆಯೇ? ತನ್ನ ಅಪೊಸ್ತಲರಾಗಿ ಯೇಸು ಆರಿಸಿಕೊಂಡ 12 ಮಂದಿಯಲ್ಲಿ ಅವನು ಒಬ್ಬನಾಗಿದ್ದನು. ಯೂದನಿಗೆ ಯೆಹೋವನ ಮತ್ತು ಯೇಸುವಿನ ಕುರಿತು ಬಹಳ ಜ್ಞಾನ ಇತ್ತು. ಆದರೆ ಅವನಿಗೆ ಏನು ಸಂಭವಿಸಿತು? ಕೆಲವು ಸಮಯದ ನಂತರ ಅವನು ಸ್ವಾರ್ಥಿಯಾದನು. ಯೇಸುವನ್ನು 30 ಬೆಳ್ಳೀ ನಾಣ್ಯಗಳಿಗಾಗಿ ಶತ್ರುಗಳಿಗೆ ಮಾರಿದನು. ಆದುದರಿಂದ ಯೂದನಿಗೆ ನಿತ್ಯಜೀವವು ಸಿಕ್ಕಲಾರದು.

ನಾವು 69ನೆಯ ಕಥೆಯಲ್ಲಿ ಕಲಿತ ಗೇಹಜಿಯ ಕುರಿತು ನಿಮಗೆ ನೆನಪಿದೆಯೇ? ಅವನಿಗೆ ಸೇರಿರದ ಕೆಲವು ವಸ್ತ್ರಗಳನ್ನು ಮತ್ತು ಹಣವನ್ನು ಅವನು ಆಶಿಸಿದನು. ಈ ವಸ್ತುಗಳನ್ನು ಪಡೆಯಲಿಕ್ಕಾಗಿ ಅವನು ಸುಳ್ಳು ಹೇಳಿದನು. ಆದರೆ ಯೆಹೋವನು ಅವನನ್ನು ಶಿಕ್ಷಿಸಿದನು. ನಾವು ಯೆಹೋವನ ನಿಯಮಗಳನ್ನು ಪಾಲಿಸದಿದ್ದರೆ ನಮ್ಮನ್ನು ಕೂಡ ಆತನು ಶಿಕ್ಷಿಸುವನು.

ಆದರೆ ಯೆಹೋವನನ್ನು ಯಾವಾಗಲೂ ನಂಬಿಗಸ್ತಿಕೆಯಿಂದ ಸೇವಿಸಿದ ಅನೇಕ ಸಜ್ಜನರು ಇದ್ದಾರೆ. ನಾವು ಅವರಂತಿರಲು ಬಯಸುತ್ತೇವೆ ಅಲ್ಲವೇ? ಬಾಲಕನಾದ ಸಮುವೇಲನು ಅನುಸರಿಸಲಿಕ್ಕೆ ಒಂದು ಉತ್ತಮ ಮಾದರಿಯಾಗಿದ್ದಾನೆ. ನಾವು 55ನೆಯ ಕಥೆಯಲ್ಲಿ ನೋಡಿದಂತೆ, ಯೆಹೋವನ ಗುಡಾರದಲ್ಲಿ ಆತನ ಸೇವೆಮಾಡಲು ಆರಂಭಿಸಿದಾಗ ಅವನು ಕೇವಲ ನಾಲ್ಕು ಅಥವಾ ಐದು ವರ್ಷದವನಾಗಿದ್ದನು ಎಂಬುದು ನಿಮಗೆ ನೆನಪಿದೆಯೇ? ಹಾಗಾದರೆ, ನೀವೆಷ್ಟೇ ಚಿಕ್ಕವರಾಗಿರಲಿ ಯೆಹೋವನ ಸೇವೆಯನ್ನು ನೀವು ಮಾಡಬಲ್ಲಿರಿ.

ನಿಶ್ಚಯವಾಗಿಯೂ, ನಾವೆಲ್ಲರೂ ಅನುಸರಿಸಲು ಬಯಸುವ ವ್ಯಕ್ತಿಯು ಯೇಸು ಕ್ರಿಸ್ತನಾಗಿದ್ದಾನೆ. 87ನೆಯ ಕಥೆಯಲ್ಲಿ ನೋಡಿದ ಪ್ರಕಾರ, ಅವನು ಚಿಕ್ಕ ಹುಡುಗನಾಗಿದ್ದಾಗಲೂ ದೇವಾಲಯದಲ್ಲಿ ತನ್ನ ಸ್ವರ್ಗೀಯ ತಂದೆಯ ಕುರಿತು ಇತರರಿಗೆ ತಿಳಿಸುತ್ತಿದ್ದನು. ನಾವು ಅವನ ಮಾದರಿಯನ್ನು ಅನುಸರಿಸೋಣ. ನಮ್ಮಿಂದ ಸಾಧ್ಯವಾದಷ್ಟು ಹೆಚ್ಚು ಜನರಿಗೆ ನಮ್ಮ ಒಳ್ಳೆಯ ದೇವರಾದ ಯೆಹೋವನ ಕುರಿತು ಮತ್ತು ಆತನ ಕುಮಾರನಾದ ಯೇಸು ಕ್ರಿಸ್ತನ ಕುರಿತು ತಿಳಿಸೋಣ. ನಾವು ಈ ಎಲ್ಲಾ ವಿಷಯಗಳನ್ನು ಮಾಡುವುದಾದರೆ, ಭೂಮಿಯ ಮೇಲೆ ದೇವರು ತರಲಿರುವ ಹೊಸ ಪರದೈಸಿನಲ್ಲಿ ಸದಾಕಾಲ ಜೀವಿಸುವೆವು.

ಯೋಹಾನ 17:3; ಕೀರ್ತನೆ 145:1-21.




ಅಧ್ಯಯನ ಪ್ರಶ್ನೆಗಳು











^ (ಯೋಹಾ. 17:3) ಒಬ್ಬನೇ ಸತ್ಯ ದೇವರಾಗಿರುವ ನಿನ್ನ ಮತ್ತು ನೀನು ಕಳುಹಿಸಿಕೊಟ್ಟ ಯೇಸು ಕ್ರಿಸ್ತನ ಜ್ಞಾನವನ್ನು ಪಡೆದುಕೊಳ್ಳುತ್ತಾ ಇರುವುದೇ ನಿತ್ಯಜೀವವಾಗಿದೆ.








ಬೈಬಲ್‌ ಕಥೆಗಳ ನನ್ನ ಪುಸ್ತಕಕ್ಕಾಗಿ ಅಧ್ಯಯನ ಪ್ರಶ್ನೆಗಳು





ಕಥೆ 1






ದೇವರು ಸೃಷ್ಟಿಮಾಡಲು ಆರಂಭಿಸುತ್ತಾನೆ


	             ಎಲ್ಲಾ ಒಳ್ಳೆಯ ವಸ್ತುಗಳು ಎಲ್ಲಿಂದ ಬಂದಿರುತ್ತವೆ, ಮತ್ತು ನೀವು ಒಂದು ಉದಾಹರಣೆಯನ್ನು ಕೊಡಬಲ್ಲಿರೋ?



	             ದೇವರ ಮೊದಲ ಸೃಷ್ಟಿ ಯಾವುದು?



	              ಮೊದಲನೆಯ ದೇವದೂತನು ಏಕೆ ಅತಿ ವಿಶಿಷ್ಟನಾಗಿದ್ದನು?



	              ಆರಂಭದಲ್ಲಿ ಭೂಮಿ ಹೇಗಿತ್ತು ಎಂಬುದನ್ನು ವರ್ಣಿಸಿರಿ. (ಚಿತ್ರವನ್ನು ನೋಡಿ.)



	              ದೇವರು ಭೂಮಿಯನ್ನು ಪ್ರಾಣಿಗಳಿಗಾಗಿ ಮತ್ತು ಜನರಿಗಾಗಿ ಹೇಗೆ ಸಿದ್ಧಮಾಡತೊಡಗಿದನು?





ಹೆಚ್ಚಿನ ಪ್ರಶ್ನೆಗಳು:

	              ಯೆರೆಮೀಯ 10:12 ಓದಿ.

ದೇವರ ಯಾವ ಗುಣಗಳು ಆತನ ಸೃಷ್ಟಿಯ ಮೂಲಕ ತೋರಿಬರುತ್ತವೆ? (ಯೆಶಾ. 40:26; ರೋಮಾ. 11:33)



	              ಕೊಲೊಸ್ಸೆ 1:15-17 ಓದಿ.

ಸೃಷ್ಟಿಯಲ್ಲಿ ಯೇಸು ಯಾವ ಪಾತ್ರವನ್ನು ವಹಿಸಿದನು ಮತ್ತು ಇದು ಅವನನ್ನು ನಾವು ಹೇಗೆ ವೀಕ್ಷಿಸುವಂತೆ ಮಾಡಬೇಕು? (ಕೊಲೊ. 1:15-17)



	              ಆದಿಕಾಂಡ 1:1-10 ಓದಿ.

	 (ಎ) ಭೂಮಿಯ ಆರಂಭ ಹೇಗಾಯಿತು? (ಆದಿ. 1:1)



	 (ಬಿ ಸೃಷ್ಟಿಯ ಮೊದಲನೆಯ ದಿನದಲ್ಲಿ ಏನಾಯಿತು? (ಆದಿ. 1:3-5)



	 (ಸಿ) ಸೃಷ್ಟಿಯ ಎರಡನೆಯ ದಿನದಲ್ಲಿ ಏನಾಯಿತು ಎಂಬುದನ್ನು ವರ್ಣಿಸಿರಿ. (ಆದಿ. 1:7, 8)









ಕಥೆ 2






ಒಂದು ಸುಂದರ ತೋಟ


	              ದೇವರು ನಮಗಾಗಿ ಈ ಭೂಮಿಯನ್ನು ಹೇಗೆ ಸಿದ್ಧಮಾಡಿದನು?



	              ದೇವರು ಸೃಷ್ಟಿಸಿದ ವಿವಿಧ ರೀತಿಯ ಪ್ರಾಣಿಗಳನ್ನು ವರ್ಣಿಸಿರಿ. (ಚಿತ್ರವನ್ನು ನೋಡಿ.)



	              ಏದೆನ್‌ ತೋಟವು ವಿಶಿಷ್ಟ ಸ್ಥಳವಾಗಿತ್ತು ಏಕೆ?



	              ಇಡೀ ಭೂಮಿಯು ಹೇಗೆ ಆಗಬೇಕೆಂದು ದೇವರು ಬಯಸಿದನು?





ಹೆಚ್ಚಿನ ಪ್ರಶ್ನೆಗಳು:

	              ಆದಿಕಾಂಡ 1:11-25 ಓದಿ.

	(ಎ) ಸೃಷ್ಟಿಯ ಮೂರನೆಯ ದಿನದಲ್ಲಿ ದೇವರು ಏನನ್ನು ಉಂಟುಮಾಡಿದನು? (ಆದಿ. 1:12)



	(ಬಿ) ಸೃಷ್ಟಿಯ ನಾಲ್ಕನೆಯ ದಿನದಲ್ಲಿ ಏನನ್ನು ಉಂಟುಮಾಡಲಾಯಿತು? (ಆದಿ. 1:16)



	(ಸಿ) ಐದನೆಯ ಮತ್ತು ಆರನೆಯ ದಿನಗಳಲ್ಲಿ ದೇವರು ಯಾವ ರೀತಿಯ ಪ್ರಾಣಿಗಳನ್ನು ಉಂಟುಮಾಡಿದನು? (ಆದಿ. 1:20, 21, 25)







	              ಆದಿಕಾಂಡ 2:8, 9 ಓದಿ.

ಏದೆನ್‌ ತೋಟದಲ್ಲಿ ದೇವರು ಯಾವ ಎರಡು ವಿಶೇಷ ಮರಗಳನ್ನು ಬೆಳೆಯಿಸಿದನು, ಮತ್ತು ಅವು ಯಾವುದನ್ನು ಸೂಚಿಸುತ್ತವೆ?





ಕಥೆ 3






ಮೊದಲನೆಯ ಪುರುಷ ಮತ್ತು ಸ್ತ್ರೀ


	              ಕಥೆ 2ರಲ್ಲಿರುವ ಚಿತ್ರಕ್ಕಿಂತ ಕಥೆ 3ರಲ್ಲಿರುವ ಚಿತ್ರವು ಹೇಗೆ ಭಿನ್ನವಾಗಿದೆ?



	              ಮೊದಲನೆಯ ಪುರುಷನನ್ನು ಉಂಟುಮಾಡಿದ್ದು ಯಾರು, ಮತ್ತು ಆ ಪುರುಷನ ಹೆಸರೇನು?



	              ದೇವರು ಆದಾಮನಿಗೆ ಯಾವ ಕೆಲಸವನ್ನು ಕೊಟ್ಟನು?



	              ದೇವರು ಆದಾಮನಿಗೆ ಗಾಢ ನಿದ್ದೆಯನ್ನು ಏಕೆ ಬರಮಾಡಿದನು?



	              ಆದಾಮಹವ್ವರು ಎಷ್ಟು ಕಾಲ ಜೀವಿಸಬಹುದಿತ್ತು, ಮತ್ತು ಅವರು ಯಾವ ಕೆಲಸವನ್ನು ಮಾಡುವಂತೆ ಯೆಹೋವನು ಬಯಸಿದನು?





ಹೆಚ್ಚಿನ ಪ್ರಶ್ನೆಗಳು:

	              ಕೀರ್ತನೆ 83:18 ಓದಿ.

ದೇವರ ಹೆಸರೇನು, ಮತ್ತು ಭೂಮಿಯ ಮೇಲೆ ಆತನಿಗಿರುವ ಅದ್ವಿತೀಯ ಸ್ಥಾನವು ಯಾವುದು? (ಯೆರೆ. 16:21; ದಾನಿ. 4:17)



	              ಆದಿಕಾಂಡ 1:26-31 ಓದಿ.

	(ಎ) ಆರನೆಯ ದಿನದ ಕೊನೆಯಲ್ಲಿ ದೇವರು ಏನನ್ನು ಸೃಷ್ಟಿಮಾಡಿದನು, ಮತ್ತು ಈ ಸೃಷ್ಟಿಯು ಪ್ರಾಣಿಗಳಿಗಿಂತ ಹೇಗೆ ಭಿನ್ನವಾಗಿತ್ತು? (ಆದಿ. 1:26)



	(ಬಿ) ಮನುಷ್ಯರಿಗೂ ಪ್ರಾಣಿಗಳಿಗೂ ದೇವರು ಏನನ್ನು ಒದಗಿಸಿದನು? (ಆದಿ. 1:30)







	              ಆದಿಕಾಂಡ 2:7-25 ಓದಿ.

	(ಎ) ಪ್ರಾಣಿಗಳಿಗೆ ಹೆಸರಿಡಬೇಕಾಗಿದ್ದ ತನ್ನ ನೇಮಕದಲ್ಲಿ ಆದಾಮನು ಏನು ಮಾಡಬೇಕಿತ್ತು? (ಆದಿ. 2:19)



	(ಬಿ) ವಿವಾಹ, ಪ್ರತ್ಯೇಕವಾಸ ಮತ್ತು ವಿಚ್ಛೇದದ ಕುರಿತು ಯೆಹೋವನ ದೃಷ್ಟಿಕೋನವನ್ನು ನಾವು ಅರ್ಥಮಾಡಿಕೊಳ್ಳಲು ಆದಿಕಾಂಡ 2:24 ಹೇಗೆ ಸಹಾಯಮಾಡುತ್ತದೆ? (ಮತ್ತಾ. 19:4-6, 9)









ಕಥೆ 4






ಅವರು ತಮ್ಮ ಬೀಡನ್ನು ಕಳೆದುಕೊಂಡದ್ದಕ್ಕೆ ಕಾರಣ


	              ಈ ಚಿತ್ರದಲ್ಲಿ ಆದಾಮಹವ್ವರಿಗೆ ಏನು ಸಂಭವಿಸುತ್ತಾ ಇದೆ?



	              ಯೆಹೋವನು ಅವರನ್ನು ಏಕೆ ಶಿಕ್ಷಿಸಿದನು?



	              ಒಂದು ಹಾವು ಹವ್ವಳಿಗೆ ಏನು ಹೇಳಿತು?



	              ಆ ಹಾವು ಹವ್ವಳೊಂದಿಗೆ ಮಾತಾಡುವಂತೆ ಮಾಡಿದವನು ಯಾರು?



	              ಆದಾಮಹವ್ವರು ತಮ್ಮ ಉದ್ಯಾನ ಬೀಡನ್ನು ಏಕೆ ಕಳೆದುಕೊಂಡರು?





ಹೆಚ್ಚಿನ ಪ್ರಶ್ನೆಗಳು:

	              ಆದಿಕಾಂಡ 2:16, 17 ಮತ್ತು 3:1-13, 24 ಓದಿ.

	(ಎ) ಹವ್ವಳಿಗೆ ಹಾವು ಕೇಳಿದ ಪ್ರಶ್ನೆಯು ಯೆಹೋವನ ಮೇಲೆ ಯಾವ ಅಪಾದನೆಯನ್ನು ಹಾಕಿತು? (ಆದಿ. 3:1-5; 1 ಯೋಹಾ. 5:3)



	(ಬಿ) ನಮಗೆ ಹವ್ವಳು ಹೇಗೆ ಎಚ್ಚರಿಕೆಯ ಉದಾಹರಣೆಯಾಗಿದ್ದಾಳೆ? (ಫಿಲಿ. 4:8; ಯಾಕೋ. 1:14, 15; 1 ಯೋಹಾ. 2:16)



	(ಸಿ) ಆದಾಮಹವ್ವರು ಯಾವ ವಿಧದಲ್ಲಿ ತಮ್ಮ ಕೃತ್ಯಗಳ ಹೊಣೆಗಾರಿಕೆಯನ್ನು ಅಂಗೀಕರಿಸಲು ತಪ್ಪಿಹೋದರು? (ಆದಿ. 3:12, 13)



	(ಡಿ) ಏದೆನ್‌ ವನದ ಪೂರ್ವದಿಕ್ಕಿನಲ್ಲಿ ಇರಿಸಲ್ಪಟ್ಟ ಕೆರೂಬಿಯರು ಯೆಹೋವನ ಪರಮಾಧಿಕಾರವನ್ನು ಹೇಗೆ ಎತ್ತಿಹಿಡಿದರು? (ಆದಿ. 3:24)







	               ಪ್ರಕಟನೆ 12:9 ಓದಿ.

ಮಾನವಕುಲವನ್ನು ದೇವರ ಆಳ್ವಿಕೆಯ ವಿರುದ್ಧ ತಿರುಗಿಸುವುದರಲ್ಲಿ ಸೈತಾನನು ಎಷ್ಟು ಯಶಸ್ಸನ್ನು ಗಳಿಸಿದ್ದಾನೆ? (1 ಯೋಹಾ. 5:19)





ಕಥೆ 5






ಕಷ್ಟದ ಜೀವನ ಆರಂಭ


	               ಏದೆನ್‌ ತೋಟದ ಹೊರಗೆ ಆದಾಮಹವ್ವರ ಜೀವನವು ಹೇಗಿತ್ತು?



	               ಆದಾಮಹವ್ವರಿಗೆ ಸಮಯಾನಂತರ ಏನಾಯಿತು, ಮತ್ತು ಏಕೆ?



	               ಆದಾಮಹವ್ವರ ಮಕ್ಕಳು ಸಹ ಏಕೆ ವೃದ್ಧರಾಗಿ ಸಾಯಲಿದ್ದರು?



	               ಆದಾಮಹವ್ವರು ಯೆಹೋವನಿಗೆ ವಿಧೇಯರಾಗಿರುತ್ತಿದ್ದಲ್ಲಿ ಅವರ ಮತ್ತು ಅವರ ಮಕ್ಕಳ ಜೀವನವು ಹೇಗಿರುತ್ತಿತ್ತು?



	               ಹವ್ವಳ ಅವಿಧೇಯತೆಯು ಅವಳಿಗೆ ಹೇಗೆ ನೋವನ್ನು ತಂದಿತು?



	               ಆದಾಮಹವ್ವರಿಗೆ ಮೊದಲು ಹುಟ್ಟಿದ ಇಬ್ಬರು ಗಂಡುಮಕ್ಕಳ ಹೆಸರೇನು?



	               ಚಿತ್ರದಲ್ಲಿರುವ ಇತರ ಮಕ್ಕಳು ಯಾರು?





ಹೆಚ್ಚಿನ ಪ್ರಶ್ನೆಗಳು:

	              ಆದಿಕಾಂಡ 3:16-23 ಮತ್ತು 4:1, 2 ಓದಿ.

	(ಎ) ಭೂಮಿಗೆ ಕೊಡಲ್ಪಟ್ಟ ಶಾಪದಿಂದಾಗಿ ಆದಾಮನ ಜೀವನವು ಹೇಗೆ ಬಾಧಿಸಲ್ಪಟ್ಟಿತು? (ಆದಿ. 3:17-19; ರೋಮಾ. 8:20, 22)



	(ಬಿ) ‘ಜೀವ’ ಎಂಬ ಅರ್ಥವುಳ್ಳ ಹವ್ವ ಎಂಬ ಹೆಸರು ಏಕೆ ಸೂಕ್ತವಾಗಿತ್ತು? (ಆದಿ. 3:20, ಸತ್ಯವೇದವು ರೆಫರೆನ್ಸ್‌ ಎಡಿಷನ್‌ ಪಾದಟಿಪ್ಪಣಿ)



	(ಸಿ) ಆದಾಮಹವ್ವರು ಪಾಪಮಾಡಿದ ನಂತರವೂ ಯೆಹೋವನು ಅವರಿಗೆ ಹೇಗೆ ಪರಿಗಣನೆ ತೋರಿಸಿದನು? (ಆದಿ. 3:7, 21)







	               ಪ್ರಕಟನೆ 21:3, 4 ಓದಿ.

‘ಮೊದಲಿದ್ದ’ ಯಾವ ವಿಷಯಗಳು ತೆಗೆದುಹಾಕಲ್ಪಡುವುದನ್ನು ನೀವು ನೋಡಬಯಸುತ್ತೀರಿ?





ಕಥೆ 6






ಒಳ್ಳೆಯ ಮಗ ಮತ್ತು ಕೆಟ್ಟ ಮಗ


	               ಕಾಯಿನ ಮತ್ತು ಹೇಬೆಲನು ಯಾವ ಕಸಬನ್ನು ಮಾಡತೊಡಗಿದರು?



	               ಕಾಯಿನ ಮತ್ತು ಹೇಬೆಲನು ಯೆಹೋವನಿಗೆ ಯಾವ ಕಾಣಿಕೆಗಳನ್ನು ತರುತ್ತಾರೆ?



	               ಯೆಹೋವನು ಹೇಬೆಲನ ಕಾಣಿಕೆಯನ್ನು ಏಕೆ ಮೆಚ್ಚುತ್ತಾನೆ, ಮತ್ತು ಕಾಯಿನನ ಕಾಣಿಕೆಯನ್ನು ಏಕೆ ಮೆಚ್ಚುವುದಿಲ್ಲ?



	               ಕಾಯಿನ ಎಂಥವನು, ಮತ್ತು ಅವನನ್ನು ತಿದ್ದಲು ಯೆಹೋವನು ಹೇಗೆ ಪ್ರಯತ್ನಿಸುತ್ತಾನೆ?



	               ಅಡವಿಯಲ್ಲಿ ಕಾಯಿನ ಮತ್ತು ಅವನ ತಮ್ಮ ಇಬ್ಬರೇ ಇರುವಾಗ ಕಾಯಿನನು ಏನು ಮಾಡುತ್ತಾನೆ?



	               ತನ್ನ ತಮ್ಮನನ್ನು ಕೊಂದ ಮೇಲೆ ಕಾಯಿನನಿಗೆ ಏನಾಯಿತು ಎಂಬುದನ್ನು ವಿವರಿಸಿ.





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 4:2-26 ಓದಿ.

	(ಎ) ಕಾಯಿನನಿದ್ದ ಅಪಾಯಕರ ಸ್ಥಿತಿಯನ್ನು ಯೆಹೋವನು ಹೇಗೆ ವರ್ಣಿಸಿದನು? (ಆದಿ. 4:7)



	(ಬಿ) ಕಾಯಿನನು ತನ್ನ ಹೃದಯದಲ್ಲಿದ್ದುದನ್ನು ಹೇಗೆ ಬಯಲುಪಡಿಸಿದನು? (ಆದಿ. 4:9)



	(ಸಿ) ನಿರ್ದೋಷಿಯ ರಕ್ತ ಸುರಿಸುವುದನ್ನು ಯೆಹೋವನು ಹೇಗೆ ವೀಕ್ಷಿಸುತ್ತಾನೆ? (ಆದಿ. 4:10; ಯೆಶಾ. 26:21)







	               ಒಂದನೆಯ ಯೋಹಾನ 3:11, 12 ಓದಿ.

	(ಎ) ಕಾಯಿನನು ಏಕೆ ಬಹು ಕೋಪಗೊಂಡನು, ಮತ್ತು ಇದು ನಮಗಿಂದು ಯಾವ ಎಚ್ಚರಿಕೆಯನ್ನು ಕೊಡುತ್ತದೆ? (ಆದಿ. 4:4, 5; ಜ್ಞಾನೋ. 14:30; ಯಾಕೋ. 3:16)



	(ಬಿ) ನಮ್ಮ ಕುಟುಂಬದ ಎಲ್ಲಾ ಸದಸ್ಯರು ಯೆಹೋವನನ್ನು ವಿರೋಧಿಸುವಾಗಲೂ ನಾವು ನಮ್ಮ ಸಮಗ್ರತೆಯನ್ನು ಕಾಪಾಡಿಕೊಳ್ಳಸಾಧ್ಯವಿದೆ ಎಂಬುದನ್ನು ಬೈಬಲ್‌ ಹೇಗೆ ತೋರಿಸುತ್ತದೆ? (ಕೀರ್ತ. 27:10; ಮತ್ತಾ. 10:21, 22)







	               ಯೋಹಾನ 11:25 ಓದಿ.

ನೀತಿಯ ನಿಮಿತ್ತ ಸಾಯುವವರೆಲ್ಲರಿಗೂ ಯೆಹೋವನು ಯಾವ ಆಶ್ವಾಸನೆಯನ್ನು ಕೊಡುತ್ತಾನೆ? (ಯೋಹಾ. 5:24)





ಕಥೆ 7






ಒಬ್ಬ ಧೀರ ಪುರುಷ


	               ಹನೋಕನು ಹೇಗೆ ಭಿನ್ನನಾಗಿದ್ದನು?



	               ಹನೋಕನ ದಿನದಲ್ಲಿ ಜನರು ಏಕೆ ಅಷ್ಟೊಂದು ಕೆಟ್ಟ ವಿಷಯಗಳನ್ನು ಮಾಡುತ್ತಿದ್ದರು?



	               ಜನರು ಯಾವ ಕೆಟ್ಟ ವಿಷಯಗಳನ್ನು ಮಾಡುತ್ತಿದ್ದರು? (ಚಿತ್ರವನ್ನು ನೋಡಿ.)



	               ಹನೋಕನು ಏಕೆ ಧೈರ್ಯದಿಂದ ಇರಬೇಕಿತ್ತು?



	               ಆ ಸಮಯದಲ್ಲಿ ಮನುಷ್ಯರು ಎಷ್ಟು ಕಾಲ ಜೀವಿಸುತ್ತಿದ್ದರು, ಆದರೆ ಹನೋಕನು ಎಷ್ಟು ಕಾಲ ಜೀವಿಸಿದನು?



	               ಹನೋಕನು ಸತ್ತ ಮೇಲೆ ಏನು ಸಂಭವಿಸಿತು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 5:21-24, 27 ಓದಿ.

	(ಎ) ಹನೋಕನಿಗೆ ಯೆಹೋವನೊಂದಿಗೆ ಯಾವ ರೀತಿಯ ಸಂಬಂಧವಿತ್ತು? (ಆದಿ. 5:24)



	(ಬಿ) ಬೈಬಲಿಗನುಸಾರ ಎಲ್ಲರಿಗಿಂತಲೂ ಅತಿ ಹೆಚ್ಚು ಕಾಲ ಜೀವಿಸಿದವನು ಯಾರು, ಮತ್ತು ಅವನು ಸಾಯುವಾಗ ಅವನಿಗೆ ಎಷ್ಟು ವಯಸ್ಸಾಗಿತ್ತು? (ಆದಿ. 5:27)







	               ಆದಿಕಾಂಡ 6:5 ಓದಿ.

ಹನೋಕನ ಮರಣದ ಬಳಿಕ ಭೂಮಿಯ ಪರಿಸ್ಥಿತಿಗಳು ಎಷ್ಟು ಕೆಟ್ಟದಾಗಿತ್ತು, ಮತ್ತು ಅದು ನಮ್ಮ ದಿನವನ್ನು ಹೇಗೆ ಹೋಲುತ್ತದೆ? (2 ತಿಮೊ. 3:13)



	               ಇಬ್ರಿಯ 11:5 ಓದಿ.

ಹನೋಕನ ಯಾವ ಗುಣವು “ದೇವರಿಗೆ ಮೆಚ್ಚಿಕೆ”ಯಾಯಿತು, ಮತ್ತು ಇದರಿಂದ ಅವನಿಗೆ ಯಾವ ಪ್ರತಿಫಲ ಸಿಕ್ಕಿತು? (ಆದಿ. 5:22)



	               ಯೂದ 14, 15 ಓದಿ.

ಬರಲಿರುವ ಹರ್ಮಗೆದೋನ್‌ ಯುದ್ಧದ ಬಗ್ಗೆ ಇಂದು ಕ್ರೈಸ್ತರು ಜನರನ್ನು ಎಚ್ಚರಿಸುವಾಗ ಹನೋಕನಂತೆ ಹೇಗೆ ಧೈರ್ಯವನ್ನು ತೋರಿಸಬಲ್ಲರು? (2 ತಿಮೊ. 4:2; ಇಬ್ರಿ. 13:6)





ಕಥೆ 8






ಭೂಮಿಯಲ್ಲಿ ಮಹಾಶರೀರಿಗಳು


	               ಕೆಲವು ದೇವದೂತರು ಸೈತಾನನ ಮಾತನ್ನು ಕೇಳಿದಾಗ ಏನು ಸಂಭವಿಸಿತು?



	               ಕೆಲವು ದೇವದೂತರು ಸ್ವರ್ಗದಲ್ಲಿ ಅವರಿಗಿದ್ದ ಕೆಲಸವನ್ನು ನಿಲ್ಲಿಸಿ ಭೂಮಿಗೆ ಏಕೆ ಬಂದರು?



	               ದೇವದೂತರು ಭೂಮಿಗೆ ಬಂದು ತಮಗಾಗಿ ಮಾನವದೇಹಗಳನ್ನು ಮಾಡಿಕೊಂಡದ್ದು ಏಕೆ ತಪ್ಪಾಗಿತ್ತು?



	               ಆ ದೇವದೂತರ ಮಕ್ಕಳು ಬೇರೆಯವರಿಗಿಂತ ಹೇಗೆ ಭಿನ್ನರಾಗಿದ್ದರು?



	               ನೀವು ಚಿತ್ರದಲ್ಲಿ ನೋಡುವಂತೆ ಆ ದೇವದೂತರ ಮಕ್ಕಳು ಮಹಾಶರೀರಿಗಳಾಗಿ ಬೆಳೆದಾಗ ಏನು ಮಾಡಿದರು?



	               ಹನೋಕನ ಬಳಿಕ ಭೂಮಿಯ ಮೇಲೆ ಜೀವಿಸಿದ ಒಳ್ಳೆಯ ಮನುಷ್ಯನು ಯಾರು, ಮತ್ತು ದೇವರು ಅವನನ್ನು ಏಕೆ ಮೆಚ್ಚಿದನು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 6:1-8 ಓದಿ.

ನಮ್ಮ ನಡತೆಯು ಯೆಹೋವನ ಭಾವನೆಗಳನ್ನು ಪ್ರಭಾವಿಸುತ್ತದೆ ಎಂಬುದರ ಕುರಿತು ಆದಿಕಾಂಡ 6:6 ಏನನ್ನು ತಿಳಿಯಪಡಿಸುತ್ತದೆ? (ಕೀರ್ತ. 78:40, 41; ಜ್ಞಾನೋ. 27:11)



	               ಯೂದ 6 ಓದಿ.

ನೋಹನ ದಿನದಲ್ಲಿ, “ತಮಗೆ ತಕ್ಕ ವಾಸಸ್ಥಾನವನ್ನು ಬಿಟ್ಟ” ದೇವದೂತರ ಉದಾಹರಣೆಯು ಇಂದು ನಮಗೆ ಹೇಗೆ ಒಂದು ಎಚ್ಚರಿಕೆಯಾಗಿದೆ? (1 ಕೊರಿಂ. 3:5-9; 2 ಪೇತ್ರ 2:4, 9, 10)





ಕಥೆ 9






ನೋಹನು ಒಂದು ನಾವೆಯನ್ನು ಕಟ್ಟುತ್ತಾನೆ


	               ನೋಹನ ಕುಟುಂಬದಲ್ಲಿ ಎಷ್ಟು ಮಂದಿ ಇದ್ದರು, ಮತ್ತು ಅವನ ಮೂವರು ಪುತ್ರರ ಹೆಸರೇನು?



	               ಯಾವ ಅಪೂರ್ವ ಕೆಲಸವನ್ನು ಮಾಡುವಂತೆ ದೇವರು ನೋಹನಿಗೆ ಹೇಳಿದನು ಮತ್ತು ಏಕೆ?



	               ನಾವೆಯ ಬಗ್ಗೆ ನೋಹನು ಜನರಿಗೆ ತಿಳಿಸಿದಾಗ ಅವರು ಹೇಗೆ ಪ್ರತಿಕ್ರಿಯಿಸಿದರು?



	               ಪ್ರಾಣಿಗಳನ್ನು ಏನು ಮಾಡಬೇಕೆಂದು ದೇವರು ನೋಹನಿಗೆ ಹೇಳಿದನು?



	              ದೇವರು ನಾವೆಯ ಬಾಗಿಲನ್ನು ಮುಚ್ಚಿದ ನಂತರ ನೋಹ ಮತ್ತು ಅವನ ಕುಟುಂಬವು ಏನು ಮಾಡಬೇಕಿತ್ತು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 6:9-22 ಓದಿ.

	(ಎ) ಯಾವ ವಿಷಯವು ನೋಹನನ್ನು ಸತ್ಯದೇವರ ಒಬ್ಬ ಎದ್ದುಕಾಣುವ ಆರಾಧಕನನ್ನಾಗಿ ಮಾಡಿತು? (ಆದಿ. 6:9, 22)



	(ಬಿ) ಹಿಂಸಾಕೃತ್ಯವನ್ನು ಯೆಹೋವನು ಹೇಗೆ ವೀಕ್ಷಿಸುತ್ತಾನೆ, ಮತ್ತು ಇದು ನಮ್ಮ ಮನೋರಂಜನೆಯ ಆಯ್ಕೆಯನ್ನು ಹೇಗೆ ಪ್ರಭಾವಿಸಬೇಕು? (ಆದಿ. 6:11, 12; ಕೀರ್ತ. 11:5)



	(ಸಿ) ಯೆಹೋವನ ಸಂಘಟನೆಯ ಮೂಲಕ ನಮಗೆ ನಿರ್ದೇಶನಗಳು ಸಿಗುವಾಗ ನಾವು ಹೇಗೆ ನೋಹನನ್ನು ಅನುಕರಿಸಸಾಧ್ಯವಿದೆ? (ಆದಿ. 6:22; 1 ಯೋಹಾ. 5:3)







	               ಆದಿಕಾಂಡ 7:1-9 ಓದಿ.

ಯೆಹೋವನು ಅಪರಿಪೂರ್ಣ ಮನುಷ್ಯನಾದ ನೋಹನನ್ನು ನೀತಿವಂತನಾಗಿ ವೀಕ್ಷಿಸಿದ ನಿಜತ್ವವು ಇಂದು ನಮ್ಮನ್ನು ಹೇಗೆ ಉತ್ತೇಜಿಸುತ್ತದೆ? (ಆದಿ. 7:1; ಜ್ಞಾನೋ. 10:16; ಯೆಶಾ. 26:7)





ಕಥೆ 10






ಮಹಾ ಜಲಪ್ರಳಯ


	               ಮಳೆ ಬರಲು ಆರಂಭಿಸಿದ ಬಳಿಕ ಯಾರಿಗೂ ನಾವೆಯೊಳಗೆ ಹೋಗಲು ಸಾಧ್ಯವಾಗಲಿಲ್ಲ ಏಕೆ?



	               ಯೆಹೋವನು ಎಷ್ಟು ದಿನ ಹಗಲುರಾತ್ರಿ ಮಳೆ ಬರುವಂತೆ ಮಾಡಿದನು, ಹಾಗೂ ನೀರು ಎಷ್ಟು ಎತ್ತರದ ವರೆಗೆ ತುಂಬಿತು?



	               ನೀರು ಭೂಮಿಯ ಮೇಲೆಲ್ಲಾ ತುಂಬಿದಂತೆ ನಾವೆ ಏನಾಯಿತು?



	               ಮಹಾಶರೀರಿಗಳು ಜಲಪ್ರಳಯದಿಂದ ಪಾರಾದರೋ, ಮತ್ತು ಅವರ ತಂದೆಗಳಿಗೆ ಏನು ಸಂಭವಿಸಿತು?



	               ಐದು ತಿಂಗಳ ನಂತರ ನಾವೆಗೆ ಏನಾಯಿತು?



	               ನೋಹನು ನಾವೆಯಿಂದ ಒಂದು ಕಾಗೆಯನ್ನು ಏಕೆ ಹೊರಗೆ ಬಿಟ್ಟನು?



	               ಭೂಮಿಯ ಮೇಲಿದ್ದ ನೀರು ಇಳಿದುಹೋಗಿದೆಯೆಂದು ನೋಹನಿಗೆ ಹೇಗೆ ತಿಳಿಯಿತು?



	               ನೋಹ ಮತ್ತು ಅವನ ಕುಟುಂಬವು ಒಂದು ವರ್ಷಕ್ಕಿಂತಲೂ ಹೆಚ್ಚು ಸಮಯದ ವರೆಗೆ ನಾವೆಯಲ್ಲಿದ್ದ ಬಳಿಕ ದೇವರು ಅವನಿಗೆ ಏನು ಹೇಳಿದನು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 7:10-24 ಓದಿ.

	(ಎ) ಭೂಮಿಯಲ್ಲಿದ್ದ ಜೀವಿಗಳ ನಾಶನವು ಎಷ್ಟರ ಮಟ್ಟಿಗೆ ಆಯಿತು? (ಆದಿ. 7:23)



	(ಬಿ) ಪ್ರಳಯದ ನೀರು ಇಳಿದುಹೋಗಿ ಭೂಮಿಯು ಒಣಗಿ ಒಣನೆಲ ಕಾಣಿಸಿಕೊಳ್ಳಲು ಎಷ್ಟು ಸಮಯ ಹಿಡಿಯಿತು? (ಆದಿ. 7:11; 8:13, 14)







	               ಆದಿಕಾಂಡ 8:1-17 ಓದಿ.

ಭೂಮಿಯ ಕಡೆಗಿದ್ದ ಯೆಹೋವನ ಮೂಲ ಉದ್ದೇಶವು ಬದಲಾಗಲಿಲ್ಲ ಎಂಬುದನ್ನು ಆದಿಕಾಂಡ 8:17 ಹೇಗೆ ತೋರಿಸುತ್ತದೆ? (ಆದಿ. 1:22)



	               ಒಂದನೆಯ ಪೇತ್ರ 3:19, 20 ಓದಿ.

	(ಎ) ದಂಗೆಕೋರ ದೇವದೂತರು ಪರಲೋಕಕ್ಕೆ ಹಿಂದಿರುಗಿದಾಗ ಅವರಿಗೆ ಯಾವ ದಂಡನೆಯ ತೀರ್ಪನ್ನು ನೀಡಲಾಯಿತು? (ಯೂದ 6)



	(ಬಿ) ನೋಹ ಮತ್ತು ಅವನ ಕುಟುಂಬದ ಕುರಿತಾದ ಈ ವೃತ್ತಾಂತವು, ತನ್ನ ಜನರನ್ನು ರಕ್ಷಿಸಲು ಯೆಹೋವನಿಗಿರುವ ಸಾಮರ್ಥ್ಯದಲ್ಲಿನ ನಮ್ಮ ಭರವಸೆಯನ್ನು ಹೇಗೆ ಬಲಪಡಿಸುತ್ತದೆ? (2 ಪೇತ್ರ 2:9)









ಕಥೆ 11






ಮೊದಲ ಮುಗಿಲುಬಿಲ್ಲು


	               ಚಿತ್ರದಲ್ಲಿ ನೋಡುವಂತೆ, ನೋಹನು ನಾವೆಯಿಂದ ಹೊರಗೆ ಬಂದ ಮೇಲೆ ಮಾಡಿದ ಮೊದಲ ಕೆಲಸವೇನು?



	               ಜಲಪ್ರಳಯದ ನಂತರ ದೇವರು ನೋಹನಿಗೂ ಅವನ ಕುಟುಂಬಕ್ಕೂ ಯಾವ ಆಜ್ಞೆಯನ್ನು ಕೊಟ್ಟನು?



	               ದೇವರು ಯಾವ ವಾಗ್ದಾನವನ್ನು ಮಾಡಿದನು?



	               ನಾವು ಮುಗಿಲುಬಿಲ್ಲನ್ನು ನೋಡುವಾಗ ಅದು ನಮಗೆ ಏನನ್ನು ನೆನಪಿಗೆ ತರಬೇಕು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 8:18-22 ಓದಿ.

	(ಎ) ನಾವು ಇಂದು ಯೆಹೋವನಿಗೆ ‘ಸುವಾಸನೆಯನ್ನು’ ಹೇಗೆ ಅರ್ಪಿಸಸಾಧ್ಯವಿದೆ? (ಆದಿ. 8:21; ಇಬ್ರಿ. 13:15, 16)



	(ಬಿ) ಮನುಷ್ಯರ ಹೃದಯದ ಸ್ಥಿತಿಯ ಕುರಿತಾಗಿ ಯೆಹೋವನು ಏನನ್ನು ಗಮನಿಸಿದನು, ಹಾಗೂ ಇದರಿಂದಾಗಿ ನಾವು ಯಾವ ಎಚ್ಚರಿಕೆಯನ್ನು ವಹಿಸಬೇಕಾಗಿದೆ? (ಆದಿ. 8:21; ಮತ್ತಾ. 15:18, 19)







	               ಆದಿಕಾಂಡ 9:9-17 ಓದಿ.

	(ಎ) ಭೂಮಿಯ ಎಲ್ಲಾ ಸೃಷ್ಟಿಜೀವಿಗಳೊಂದಿಗೆ ಯೆಹೋವನು ಯಾವ ಪ್ರತಿಜ್ಞೆಯನ್ನು ಇಲ್ಲವೆ ಒಡಂಬಡಿಕೆಯನ್ನು ಮಾಡಿದನು? (ಆದಿ. 9:10, 11)



	(ಬಿ) ಮುಗಿಲುಬಿಲ್ಲಿನ ಒಡಂಬಡಿಕೆಯು ಎಷ್ಟರ ವರೆಗೆ ಜಾರಿಯಲ್ಲಿರುವುದು? (ಆದಿ. 9:16)









ಕಥೆ 12






ಮನುಷ್ಯರು ಒಂದು ದೊಡ್ಡ ಬುರುಜನ್ನು ಕಟ್ಟುತ್ತಾರೆ


	               ನಿಮ್ರೋದನು ಯಾರು, ಮತ್ತು ದೇವರಿಗೆ ಅವನ ಕುರಿತು ಯಾವ ಅಭಿಪ್ರಾಯವಿತ್ತು?



	               ಚಿತ್ರದಲ್ಲಿ ಜನರು ಏಕೆ ಇಟ್ಟಿಗೆಗಳನ್ನು ಮಾಡುತ್ತಿದ್ದಾರೆ?



	               ಆ ಕಟ್ಟುವ ಕೆಲಸವನ್ನು ಯೆಹೋವನು ಏಕೆ ಮೆಚ್ಚಲಿಲ್ಲ?



	               ಆ ಬುರುಜನ್ನು ಕಟ್ಟುವುದನ್ನು ದೇವರು ಹೇಗೆ ನಿಲ್ಲಿಸಿದನು?



	               ಆ ಪಟ್ಟಣಕ್ಕೆ ಯಾವ ಹೆಸರಾಯಿತು, ಮತ್ತು ಆ ಹೆಸರಿನ ಅರ್ಥವೇನು?



	               ದೇವರು ಭಾಷೆಯನ್ನು ಗಲಿಬಿಲಿಗೊಳಿಸಿದ ಬಳಿಕ ಜನರು ಏನು ಮಾಡಿದರು?





ಹೆಚ್ಚಿನ ಪ್ರಶ್ನೆಗಳು:

	               ಜ್ಞಾನೋ. 3:31 ಓದಿ.

ನಿಮ್ರೋದನು ಯಾವ ಗುಣಗಳನ್ನು ತೋರಿಸಿದನು, ಮತ್ತು ಇದು ನಮಗೆ ಯಾವ ಎಚ್ಚರಿಕೆಯನ್ನು ಕೊಡುತ್ತದೆ? (ಕೀರ್ತ 11:5)



	               ಆದಿಕಾಂಡ 11:1-9 ಓದಿ.

ಬುರುಜನ್ನು ಕಟ್ಟುವುದರ ಉದ್ದೇಶ ಏನಾಗಿತ್ತು, ಮತ್ತು ಆ ಯೋಜನೆಯು ಏಕೆ ವಿಫಲವಾಯಿತು? (ಆದಿ. 11:4; ಜ್ಞಾನೋ. 16:18; ಯೋಹಾ. 5:44)





ಕಥೆ 13






ಅಬ್ರಹಾಮ—ದೇವರ ಸ್ನೇಹಿತ


	               ಊರ್‌ ಪಟ್ಟಣದಲ್ಲಿ ಯಾವ ರೀತಿಯ ಜನರು ಜೀವಿಸುತ್ತಿದ್ದರು?



	               ಚಿತ್ರದಲ್ಲಿರುವ ಮನುಷ್ಯನು ಯಾರು? ಅವನು ಯಾವಾಗ ಜನಿಸಿದ್ದನು? ಮತ್ತು ಅವನು ಎಲ್ಲಿ ವಾಸಿಸುತ್ತಿದ್ದನು?



	               ಯೆಹೋವನು ಅಬ್ರಹಾಮನಿಗೆ ಏನು ಮಾಡುವಂತೆ ಹೇಳಿದನು?



	               ಅಬ್ರಹಾಮನು ದೇವರ ಸ್ನೇಹಿತನೆಂದು ಏಕೆ ಕರೆಯಲ್ಪಟ್ಟನು?



	               ಅಬ್ರಹಾಮನು ಊರ್‌ ಪಟ್ಟಣವನ್ನು ಬಿಟ್ಟುಹೊರಟಾಗ ಅವನೊಂದಿಗೆ ಯಾರೆಲ್ಲಾ ಹೋದರು?



	               ಅಬ್ರಹಾಮನು ಕಾನಾನ್‌ ದೇಶವನ್ನು ತಲಪಿದಾಗ ಯೆಹೋವನು ಅವನಿಗೆ ಏನು ಹೇಳಿದನು?



	               ಅಬ್ರಹಾಮನು 99 ವರ್ಷದವನಾಗಿದ್ದಾಗ ಯೆಹೋವನು ಅವನಿಗೆ ಯಾವ ವಾಗ್ದಾನವನ್ನು ಮಾಡಿದನು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 11:27-32 ಓದಿ.

	(ಎ) ಅಬ್ರಹಾಮ ಮತ್ತು ಲೋಟನು ಹೇಗೆ ಸಂಬಂಧಿಕರಾಗಿದ್ದರು? (ಆದಿ. 11:27)



	(ಬಿ) ತೆರಹನು ತನ್ನ ಕುಟುಂಬವನ್ನು ಕಾನಾನಿಗೆ ಸ್ಥಳಾಂತರಿಸಲು ಹೊರಟನೆಂದು ಹೇಳಲಾಗಿರುವುದಾದರೂ, ವಾಸ್ತವದಲ್ಲಿ ಅಬ್ರಹಾಮನೇ ಪ್ರಥಮ ಹೆಜ್ಜೆಯನ್ನು ತೆಗೆದುಕೊಂಡನೆಂದು ನಮಗೆ ಹೇಗೆ ಗೊತ್ತು, ಮತ್ತು ಅವನು ಹೀಗೇಕೆ ಮಾಡಿದನು? (ಆದಿ. 11:31; ಅ. ಕೃ. 7:2-4)







	               ಆದಿಕಾಂಡ 12:1-7 ಓದಿ.

ಅಬ್ರಹಾಮನು ಕಾನಾನ್‌ ದೇಶವನ್ನು ತಲಪಿದ ನಂತರ ಯೆಹೋವನು ಅಬ್ರಹಾಮನ ಒಡಂಬಡಿಕೆಯ ಕುರಿತು ಯಾವ ಹೆಚ್ಚಿನ ವಿವರಣೆಯನ್ನು ನೀಡಿದನು? (ಆದಿ. 12:7)



	               ಆದಿಕಾಂಡ 17:1-8, 15-17 ಓದಿ.

	(ಎ) ಅಬ್ರಾಮನು 99 ವರ್ಷದವನಾಗಿದ್ದಾಗ ಅವನ ಹೆಸರಿನಲ್ಲಿ ಯಾವ ಬದಲಾವಣೆ ಮಾಡಲಾಯಿತು, ಮತ್ತು ಏಕೆ? (ಆದಿ. 17:5)



	(ಬಿ) ಯೆಹೋವನು ಸಾರಳಿಗೆ ಯಾವ ಭಾವೀ ಆಶೀರ್ವಾದಗಳನ್ನು ವಾಗ್ದಾನಿಸಿದನು? (ಆದಿ. 17:15, 16)







	               ಆದಿಕಾಂಡ 18:9-19 ಓದಿ.

	(ಎ) ಆದಿಕಾಂಡ 18:19ರಲ್ಲಿ, ತಂದೆಯಂದಿರಿಗೆ ಯಾವ ಜವಾಬ್ದಾರಿಗಳು ಕೊಡಲ್ಪಟ್ಟಿವೆ? (ಧರ್ಮೋ. 6:6, 7; ಎಫೆ. 6:4)



	(ಬಿ) ಸಾರಳ ಯಾವ ಅನುಭವವು, ನಾವು ಯೆಹೋವನಿಂದ ಯಾವುದನ್ನೂ ಮರೆಮಾಡಸಾಧ್ಯವಿಲ್ಲ ಎಂಬುದನ್ನು ತೋರಿಸುತ್ತದೆ? (ಆದಿ. 18:12, 15; ಕೀರ್ತ. 44:21)









ಕಥೆ 14






ದೇವರು ಅಬ್ರಹಾಮನ ನಂಬಿಕೆಯನ್ನು ಪರೀಕ್ಷಿಸುತ್ತಾನೆ


	               ದೇವರು ಅಬ್ರಹಾಮನಿಗೆ ಏನೆಂದು ಮಾತುಕೊಟ್ಟಿದ್ದನು, ಮತ್ತು ಅದನ್ನು ಹೇಗೆ ನೆರವೇರಿಸಿದನು?



	               ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ ದೇವರು ಅಬ್ರಹಾಮನ ನಂಬಿಕೆಯನ್ನು ಹೇಗೆ ಪರೀಕ್ಷಿಸಿದನು?



	               ದೇವರು ಕೊಟ್ಟ ಆಜ್ಞೆಗೆ ಕಾರಣವೇನೆಂದು ಅಬ್ರಹಾಮನಿಗೆ ಅರ್ಥವಾಗದಿದ್ದರೂ ಅವನು ಏನು ಮಾಡಿದನು?



	               ಅಬ್ರಹಾಮನು ತನ್ನ ಮಗನನ್ನು ಕೊಲ್ಲಲು ಕತ್ತಿಯನ್ನು ಹೊರತೆಗೆದಾಗ ಏನು ಸಂಭವಿಸಿತು?



	               ದೇವರಲ್ಲಿ ಅಬ್ರಹಾಮನಿಗಿದ್ದ ನಂಬಿಕೆಯು ಎಷ್ಟು ಬಲವಾಗಿತ್ತು?



	               ದೇವರು ಅಬ್ರಹಾಮನಿಗೆ ಯಜ್ಞಕ್ಕಾಗಿ ಏನನ್ನು ಒದಗಿಸಿದನು, ಮತ್ತು ಹೇಗೆ?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 21:1-7 ಓದಿ.

ಅಬ್ರಹಾಮನು ತನ್ನ ಮಗನಿಗೆ ಎಂಟನೆಯ ದಿನದಲ್ಲಿ ಏಕೆ ಸುನ್ನತಿಮಾಡಿದನು? (ಆದಿ. 17:10-12; 21:4)



	               ಆದಿಕಾಂಡ 22:1-18 ಓದಿ.

ಇಸಾಕನು ತನ್ನ ತಂದೆಯಾದ ಅಬ್ರಹಾಮನಿಗೆ ಹೇಗೆ ಅಧೀನತೆಯನ್ನು ತೋರಿಸಿದನು, ಮತ್ತು ಇದು ಮುಂದೆ ನಡೆಯಲಿದ್ದ ಹೆಚ್ಚು ಮಹತ್ವಪೂರ್ಣವಾದ ಒಂದು ಘಟನೆಯನ್ನು ಹೇಗೆ ಚಿತ್ರಿಸಿತು? (ಆದಿ. 22:7-9; 1 ಕೊರಿಂ. 5:7; ಫಿಲಿ. 2:8, 9)





ಕಥೆ 15






ಲೋಟನ ಪತ್ನಿ ಹಿಂದೆ ನೋಡಿದಳು


	               ಅಬ್ರಹಾಮನೂ ಲೋಟನೂ ಏಕೆ ಅಗಲಿದರು?



	               ಲೋಟನು ಸೊದೋಮಿನಲ್ಲಿ ಜೀವಿಸಲು ಆಯ್ಕೆಮಾಡಿದ್ದೇಕೆ?



	               ಸೊದೋಮಿನವರು ಯಾವ ರೀತಿಯ ಜನರಾಗಿದ್ದರು?



	               ಇಬ್ಬರು ದೇವದೂತರು ಲೋಟನಿಗೆ ಯಾವ ಎಚ್ಚರಿಕೆಯನ್ನು ಕೊಟ್ಟರು?



	               ಲೋಟನ ಹೆಂಡತಿಯು ಏಕೆ ಉಪ್ಪಿನ ಕಂಬವಾದಳು?



	               ಲೋಟನ ಹೆಂಡತಿಯಿಂದ ನಾವು ಯಾವ ಪಾಠವನ್ನು ಕಲಿಯಬಲ್ಲೆವು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 13:5-13 ಓದಿ.

ಇನ್ನೊಬ್ಬರೊಂದಿಗಿರುವ ಭಿನ್ನಾಭಿಪ್ರಾಯಗಳನ್ನು ಬಗೆಹರಿಸುವ ವಿಷಯದಲ್ಲಿ ನಾವು ಅಬ್ರಹಾಮನಿಂದ ಯಾವ ಪಾಠವನ್ನು ಕಲಿಯಬಲ್ಲೆವು? (ಆದಿ. 13:8, 9; ರೋಮಾ. 12:10; ಫಿಲಿ. 2:3, 4)



	               ಆದಿಕಾಂಡ 18:20-33 ಓದಿ.

ಯೆಹೋವನು ಅಬ್ರಹಾಮನೊಂದಿಗೆ ವ್ಯವಹರಿಸಿದ ವಿಧವು, ಆತನು ಮತ್ತು ಯೇಸು ನ್ಯಾಯವಾಗಿಯೇ ತೀರ್ಪುಮಾಡುವರೆಂಬ ಭರವಸೆಯನ್ನು ನಮಗೆ ಹೇಗೆ ಕೊಡುತ್ತದೆ? (ಆದಿ. 18:25, 26; ಮತ್ತಾ. 25:31-33)



	               ಆದಿಕಾಂಡ 19:1-29 ಓದಿ.

	(ಎ) ಈ ಬೈಬಲ್‌ ವೃತ್ತಾಂತವು ಸಲಿಂಗಕಾಮದ ಕಡೆಗಿರುವ ದೇವರ ನೋಟದ ಬಗ್ಗೆ ಏನನ್ನು ತಿಳಿಸುತ್ತದೆ? (ಆದಿ. 19:5, 13; ಯಾಜ. 20:13)



	(ಬಿ) ದೇವರ ನಿರ್ದೇಶನಕ್ಕೆ ಲೋಟನು ಮತ್ತು ಅಬ್ರಹಾಮನು ಪ್ರತಿಕ್ರಿಯಿಸಿದ ವಿಧಗಳಲ್ಲಿ ನಾವು ಯಾವ ವ್ಯತ್ಯಾಸವನ್ನು ಕಂಡುಕೊಳ್ಳುತ್ತೇವೆ, ಮತ್ತು ನಾವು ಇದರಿಂದ ಏನನ್ನು ಕಲಿಯಬಲ್ಲೆವು? (ಆದಿ. 19:15, 16, 19, 20; 22:3)







	               ಲೂಕ 17:28-32 ಓದಿ.

ಭೌತಿಕ ವಸ್ತುಗಳ ಕಡೆಗೆ ಲೋಟನ ಹೆಂಡತಿಗೆ ಯಾವ ಮನೋಭಾವವಿತ್ತು, ಮತ್ತು ಇದು ನಮಗೆ ಹೇಗೆ ಒಂದು ಎಚ್ಚರಿಕೆಯಂತಿದೆ? (ಲೂಕ 12:15; 17:31, 32; ಮತ್ತಾ. 6:19-21, 25)



	               ಎರಡನೆಯ ಪೇತ್ರ 2:6-8 ಓದಿ.

ಲೋಟನ ಹಾಗೆ, ನಮ್ಮ ಸುತ್ತಲಿರುವ ಭಕ್ತಿಹೀನ ಲೋಕದ ಕಡೆಗಿನ ನಮ್ಮ ಮನೋಭಾವವು ಏನಾಗಿರಬೇಕು? (ಯೆಹೆ. 9:4; 1 ಯೋಹಾ. 2:15-17)





ಕಥೆ 16






ಇಸಾಕನು ಒಳ್ಳೆಯ ಪತ್ನಿಯನ್ನು ಪಡೆಯುತ್ತಾನೆ


	               ಚಿತ್ರದಲ್ಲಿರುವ ಪುರುಷ ಮತ್ತು ಸ್ತ್ರೀ ಯಾರು?



	               ತನ್ನ ಮಗನು ಒಳ್ಳೆಯ ಪತ್ನಿಯನ್ನು ಪಡೆಯಲು ಅಬ್ರಹಾಮನು ಏನು ಮಾಡಿದನು, ಮತ್ತು ಏಕೆ?



	               ಅಬ್ರಹಾಮನ ಸೇವಕನ ಪ್ರಾರ್ಥನೆಯು ಹೇಗೆ ಉತ್ತರಿಸಲ್ಪಟ್ಟಿತು?



	               ಇಸಾಕನನ್ನು ಮದುವೆಯಾಗಲು ಇಷ್ಟವಿದೆಯೋ ಎಂದು ರೆಬೆಕ್ಕಳನ್ನು ಕೇಳಿದಾಗ ಅವಳು ಏನೆಂದು ಉತ್ತರಿಸಿದಳು?



	               ಯಾವುದು ಇಸಾಕನನ್ನು ಪುನಃ ಸಂತೋಷವುಳ್ಳವನಾಗುವಂತೆ ಮಾಡಿತು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 24:1-67 ಓದಿ.

	(ಎ) ರೆಬೆಕ್ಕಳು ಬಾವಿಯ ಬಳಿ ಅಬ್ರಹಾಮನ ಸೇವಕನನ್ನು ಭೇಟಿಯಾದಾಗ ಯಾವ ಉತ್ತಮ ಗುಣಗಳನ್ನು ತೋರಿಸಿದಳು? (ಆದಿ. 24:17-20; ಜ್ಞಾನೋ. 31:17, 31)



	(ಬಿ) ಇಸಾಕನಿಗೋಸ್ಕರ ಅಬ್ರಹಾಮನು ಮಾಡಿದ ಏರ್ಪಾಡು, ಇಂದು ಕ್ರೈಸ್ತರಿಗಾಗಿ ಯಾವ ಉತ್ತಮ ಮಾದರಿಯನ್ನು ಒದಗಿಸುತ್ತದೆ? (ಆದಿ. 24:37, 38; 1 ಕೊರಿಂ. 7:39; 2 ಕೊರಿಂ. 6:14)



	(ಸಿ) ಇಸಾಕನಂತೆ ನಾವು ಸಹ ಧ್ಯಾನಮಾಡುವುದಕ್ಕೋಸ್ಕರ ಸಮಯವನ್ನು ಏಕೆ ಕಂಡುಕೊಳ್ಳಬೇಕು? (ಆದಿ. 24:63; ಕೀರ್ತ. 77:12; ಫಿಲಿ. 4:8)









ಕಥೆ 17






ಭಿನ್ನರಾಗಿದ್ದ ಅವಳಿಗಳು


	               ಏಸಾವ ಮತ್ತು ಯಾಕೋಬ ಯಾರಾಗಿದ್ದರು, ಹಾಗೂ ಅವರು ಹೇಗೆ ಪರಸ್ಪರ ಭಿನ್ನರಾಗಿದ್ದರು?



	               ಏಸಾವ ಮತ್ತು ಯಾಕೋಬನ ಅಜ್ಜನಾದ ಅಬ್ರಹಾಮನು ಸಾಯುವಾಗ ಅವರಿಬ್ಬರಿಗೂ ಎಷ್ಟು ಪ್ರಾಯವಾಗಿತ್ತು?



	               ಏಸಾವನು ತನ್ನ ತಂದೆತಾಯಿಗೆ ತುಂಬ ದುಃಖವನ್ನುಂಟುಮಾಡಿದ ಯಾವ ಕೆಲಸವನ್ನು ಮಾಡಿದನು?



	               ಏಸಾವನು ತನ್ನ ತಮ್ಮನಾದ ಯಾಕೋಬನ ಮೇಲೆ ಏಕೆ ತುಂಬಾ ಕೋಪಗೊಂಡನು?



	               ಇಸಾಕನು ತನ್ನ ಮಗನಾದ ಯಾಕೋಬನಿಗೆ ಯಾವ ಬುದ್ಧಿವಾದ ಕೊಟ್ಟನು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 25:5-11, 20-34 ಓದಿ.

	(ಎ) ಯೆಹೋವನು ರೆಬೆಕ್ಕಳ ಇಬ್ಬರು ಪುತ್ರರ ಬಗ್ಗೆ ಏನನ್ನು ಪ್ರವಾದಿಸಿದ್ದನು? (ಆದಿ. 25:23)



	(ಬಿ) ಚೊಚ್ಚಲತನದ ಬಗ್ಗೆ ಯಾಕೋಬನಿಗೂ ಏಸಾವನಿಗೂ ಯಾವ ಭಿನ್ನ ಮನೋಭಾವವಿತ್ತು? (ಆದಿ. 25:31-34)







	               ಆದಿಕಾಂಡ 26:34, 35; 27:1-46 ಮತ್ತು 28:1-5 ಓದಿ.

	(ಎ) ಆಧ್ಯಾತ್ಮಿಕ ವಿಷಯಗಳ ಬಗ್ಗೆ ಏಸಾವನಿಗೆ ಗಣ್ಯತೆಯಿರಲಿಲ್ಲ ಎಂಬುದು ಹೇಗೆ ವ್ಯಕ್ತವಾಯಿತು? (ಆದಿ. 26:34, 35; 27:46)



	(ಬಿ) ಯಾಕೋಬನು ದೇವರ ಆಶೀರ್ವಾದವನ್ನು ಪಡೆದುಕೊಳ್ಳಲಿಕ್ಕಾಗಿ ಏನನ್ನು ಮಾಡುವಂತೆ ಇಸಾಕನು ಹೇಳಿದನು? (ಆದಿ. 28:1-4)







	               ಇಬ್ರಿಯ 12:16, 17 ಓದಿ.

ಪವಿತ್ರ ವಿಷಯಗಳನ್ನು ಕಡೆಗಣಿಸುವವರಿಗೆ ಸಿಗುವ ಪ್ರತಿಫಲದ ಕುರಿತು ಏಸಾವನ ಮಾದರಿಯು ಏನನ್ನು ತೋರಿಸುತ್ತದೆ?





ಕಥೆ 18






ಯಾಕೋಬನು ಖಾರಾನಿಗೆ ಹೋಗುತ್ತಾನೆ


	               ಚಿತ್ರದಲ್ಲಿರುವ ಸ್ತ್ರೀ ಯಾರು, ಮತ್ತು ಅವಳಿಗೆ ಯಾಕೋಬನು ಯಾವ ಸಹಾಯಮಾಡಿದನು?



	               ರಾಹೇಲಳನ್ನು ವಿವಾಹವಾಗಲಿಕ್ಕಾಗಿ ಯಾಕೋಬನು ಏನನ್ನು ಮಾಡಲು ಸಿದ್ಧನಿದ್ದನು?



	               ಯಾಕೋಬನು ರಾಹೇಲಳನ್ನು ವಿವಾಹವಾಗುವ ಸಮಯವು ಬಂದಾಗ ಲಾಬಾನನು ಏನು ಮಾಡಿದನು?



	               ರಾಹೇಲಳನ್ನು ತನ್ನ ಪತ್ನಿಯಾಗಿ ಪಡೆದುಕೊಳ್ಳಲಿಕ್ಕಾಗಿ ಯಾಕೋಬನು ಏನು ಮಾಡಲು ಒಪ್ಪಿಕೊಂಡನು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 29:1-30 ಓದಿ.

	(ಎ) ಲಾಬಾನನು ಯಾಕೋಬನನ್ನು ವಂಚಿಸಿದರೂ ಯಾಕೋಬನು ಹೇಗೆ ತನ್ನ ಪ್ರಾಮಾಣಿಕತೆಯನ್ನು ತೋರಿಸಿಕೊಟ್ಟನು, ಮತ್ತು ಇದರಿಂದ ನಾವು ಯಾವ ಪಾಠವನ್ನು ಕಲಿಯಬಲ್ಲೆವು? (ಆದಿ. 29:26-28; ಮತ್ತಾ. 5:37)



	(ಬಿ) ಪ್ರೀತಿ ಮತ್ತು ವ್ಯಾಮೋಹದ ಮಧ್ಯೆಯಿರುವ ವ್ಯತ್ಯಾಸವನ್ನು ಯಾಕೋಬನ ಮಾದರಿಯು ಹೇಗೆ ತೋರಿಸುತ್ತದೆ? (ಆದಿ. 29:18, 20, 30; ಪರಮ. 8:6)



	(ಸಿ) ಯಾಕೋಬನಿಗೆ ಹೆಂಡತಿಯರಾಗಿದ್ದು ಅವನಿಗೆ ಮಕ್ಕಳನ್ನು ಹೆತ್ತ ನಾಲ್ಕು ಸ್ತ್ರೀಯರು ಯಾರು? (ಆದಿ. 29:23, 24, 28, 29)









ಕಥೆ 19






ಯಾಕೋಬನಿಗೆ ಒಂದು ದೊಡ್ಡ ಕುಟುಂಬವಿದೆ


	             . ಯಾಕೋಬನ ಮೊದಲ ಪತ್ನಿಯಾದ ಲೇಯಳಿಗೆ ಹುಟ್ಟಿದ ಆರು ಮಂದಿ ಗಂಡು ಮಕ್ಕಳ ಹೆಸರುಗಳೇನು?



	               ಲೇಯಳ ದಾಸಿಯಾದ ಜಿಲ್ಪಳು ಯಾಕೋಬನಿಗೆ ಹಡೆದ ಇಬ್ಬರು ಪುತ್ರರು ಯಾರು?



	               ರಾಹೇಲಳ ದಾಸಿಯಾದ ಬಿಲ್ಹಳು ಯಾಕೋಬನಿಗೆ ಹಡೆದ ಇಬ್ಬರು ಪುತ್ರರ ಹೆಸರುಗಳೇನು?



	               ರಾಹೇಲಳು ಹೆತ್ತ ಇಬ್ಬರು ಪುತ್ರರು ಯಾರು? ಎರಡನೆಯ ಪುತ್ರನು ಜನಿಸಿದಾಗ ಏನಾಯಿತು?



	               ಚಿತ್ರದಲ್ಲಿರುವ ಪ್ರಕಾರ ಯಾಕೋಬನಿಗೆ ಎಷ್ಟು ಮಂದಿ ಗಂಡುಮಕ್ಕಳಿದ್ದರು ಮತ್ತು ಅವರಿಂದ ಏನು ಉಂಟಾಯಿತು?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 29:32-35; 30:1-26; ಮತ್ತು 35:16-19 ಓದಿ.

ಯಾಕೋಬನ 12 ಮಂದಿ ಗಂಡುಮಕ್ಕಳ ವಿಷಯದಲ್ಲಿ ತಿಳಿಸಲ್ಪಟ್ಟಿರುವಂತೆ, ಪುರಾತನ ಸಮಯಗಳಲ್ಲಿ ಅನೇಕವೇಳೆ ಇಬ್ರಿಯ ಹುಡುಗರಿಗೆ ಹೇಗೆ ಹೆಸರಿಡಲಾಗುತ್ತಿತ್ತು?



	               ಆದಿಕಾಂಡ 37:35 ಓದಿ.

ಬೈಬಲಿನಲ್ಲಿ ದೀನಳ ಹೆಸರು ಮಾತ್ರ ಕೊಡಲ್ಪಟ್ಟಿರುವುದಾದರೂ ಯಾಕೋಬನಿಗೆ ಬೇರೆ ಹೆಣ್ಣುಮಕ್ಕಳು ಸಹ ಇದ್ದರು ಎಂಬುದು ನಮಗೆ ಹೇಗೆ ಗೊತ್ತು? (ಆದಿ. 37:34, 35)





ಕಥೆ 20






ದೀನಳು ತೊಂದರೆಯಲ್ಲಿ ಸಿಕ್ಕಿಕೊಳ್ಳುತ್ತಾಳೆ


	               ತಮ್ಮ ಮಕ್ಕಳು ಕಾನಾನ್‌ ದೇಶದ ಜನರೊಂದಿಗೆ ಮದುವೆಯಾಗುವುದನ್ನು ಅಬ್ರಹಾಮ ಮತ್ತು ಇಸಾಕನು ಏಕೆ ಇಷ್ಟಪಡಲಿಲ್ಲ?



	               ತನ್ನ ಮಗಳು ಕಾನಾನ್ಯ ಹುಡುಗಿಯರೊಂದಿಗೆ ಸ್ನೇಹ ಬೆಳೆಸುವುದು ಯಾಕೋಬನಿಗೆ ಇಷ್ಟವಾಗಿತ್ತೋ?



	               ಚಿತ್ರದಲ್ಲಿ ದೀನಳನ್ನು ನೋಡುತ್ತಿರುವ ಪುರುಷನು ಯಾರು, ಮತ್ತು ಅವನು ಯಾವ ಕೆಟ್ಟ ಸಂಗತಿಯನ್ನು ಮಾಡಿದನು?



	               ನಡೆದ ಸಂಗತಿಯ ಕುರಿತು ದೀನಳ ಸಹೋದರರಾದ ಸಿಮೆಯೋನ ಮತ್ತು ಲೇವಿ ಕೇಳಿದಾಗ ಅವರೇನು ಮಾಡಿದರು?



	               ಸಿಮೆಯೋನ ಮತ್ತು ಲೇವಿ ಮಾಡಿದ ಕೆಲಸವನ್ನು ಯಾಕೋಬನು ಮೆಚ್ಚಿದನೋ?



	               ಕುಟುಂಬದಲ್ಲಿ ಆ ಎಲ್ಲಾ ತೊಂದರೆಯು ಪ್ರಾರಂಭವಾದದ್ದು ಹೇಗೆ?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 34:1-31 ಓದಿ.

	(ಎ) ದೀನಳು ಕಾನಾನ್ಯ ಸ್ತ್ರೀಯರನ್ನು ನೋಡಲು ಕೇವಲ ಒಮ್ಮೆ ಮಾತ್ರ ಹೋಗಿದ್ದಳೋ? ವಿವರಿಸಿರಿ. (ಆದಿ. 34:1, NW: “ಯಾಕೋಬನಿಗೆ ಲೇಯಳಲ್ಲಿ ಹುಟ್ಟಿದ ದೀನಳಿಗೆ ಆ ದೇಶದ ಸ್ತ್ರೀಯರನ್ನು ನೋಡಲು ಹೋಗುವ ರೂಢಿ ಇತ್ತು.”)



	(ಬಿ) ತನ್ನ ಕನ್ಯಾವಸ್ಥೆ ಅಥವಾ ಶೀಲವನ್ನು ಕಳೆದುಕೊಂಡದ್ದಕ್ಕಾಗಿ ದೀನಳು ಸಹ ಕಾರಣಳಾಗಿದ್ದಳು ಎಂದು ಏಕೆ ಹೇಳಬಹುದು? (ಗಲಾ. 6:7)



	(ಸಿ) ದೀನಳ ಎಚ್ಚರಿಕೆಯ ಮಾದರಿಯನ್ನು ಮನಸ್ಸಿಗೆ ತೆಗೆದುಕೊಂಡಿದ್ದೇವೆಂದು ಇಂದಿನ ಯುವ ಜನರು ಹೇಗೆ ತೋರಿಸಬಲ್ಲರು? (ಜ್ಞಾನೋ. 13:20; 1 ಕೊರಿಂ. 15:33; 1 ಯೋಹಾ. 5:19)









ಕಥೆ 21






ಯೋಸೇಫನ ಅಣ್ಣಂದಿರು ಅವನನ್ನು ದ್ವೇಷಿಸುತ್ತಾರೆ


	               ಯೋಸೇಫನ ಅಣ್ಣಂದಿರು ಅವನ ಮೇಲೆ ಏಕೆ ಹೊಟ್ಟೆಕಿಚ್ಚುಪಟ್ಟರು ಮತ್ತು ಅದಕ್ಕಾಗಿ ಅವರು ಏನು ಮಾಡಿದರು?



	               ಯೋಸೇಫನ ಅಣ್ಣಂದಿರು ಅವನಿಗೆ ಏನು ಮಾಡಲು ಬಯಸುತ್ತಾರೆ? ಆದರೆ ರೂಬೇನನು ಏನು ಹೇಳುತ್ತಾನೆ?



	               ಇಷ್ಮಾಯೇಲ್ಯ ವ್ಯಾಪಾರಿಗಳು ಅಲ್ಲಿಗೆ ಬಂದಾಗ ಏನಾಗುತ್ತದೆ?



	               ಯೋಸೇಫನು ಸತ್ತಿದ್ದಾನೆಂದು ತಮ್ಮ ತಂದೆ ನೆನಸುವಂತೆ ಮಾಡಲಿಕ್ಕಾಗಿ ಯೋಸೇಫನ ಅಣ್ಣಂದಿರು ಏನು ಮಾಡುತ್ತಾರೆ?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 37:1-35 ಓದಿ.

	(ಎ) ಸಭೆಯಲ್ಲಿನ ತಪ್ಪನ್ನು ವರದಿಸುವ ಮೂಲಕ ಕ್ರೈಸ್ತರು ಹೇಗೆ ಯೋಸೇಫನ ಮಾದರಿಯನ್ನು ಅನುಕರಿಸಬಲ್ಲರು? (ಆದಿ. 37:2; ಯಾಜ. 5:1; 1 ಕೊರಿಂ. 1:11)



	(ಬಿ) ಯೋಸೇಫನ ಅಣ್ಣಂದಿರು ಅವನಿಗೆ ದ್ರೋಹ ಬಗೆಯಲು ಕಾರಣವೇನು? (ಆದಿ. 37:11, 18; ಜ್ಞಾನೋ. 27:4; ಯಾಕೋ. 3:14-16)



	(ಸಿ) ದುಃಖಿಸುವವರು ಯಾಕೋಬನಂತೆ ಸಾಮಾನ್ಯವಾಗಿ ಏನು ಮಾಡುತ್ತಾರೆ? (ಆದಿ. 37:35)









ಕಥೆ 22






ಯೋಸೇಫನನ್ನು ಸೆರೆಮನೆಗೆ ಹಾಕುತ್ತಾರೆ


	               ಯೋಸೇಫನನ್ನು ಐಗುಪ್ತಕ್ಕೆ ಕರೆದುಕೊಂಡು ಹೋದಾಗ ಅವನಿಗೆ ಎಷ್ಟು ವರ್ಷ ಪ್ರಾಯವಾಗಿತ್ತು, ಮತ್ತು ಅವನು ಅಲ್ಲಿಗೆ ಹೋದಾಗ ಏನಾಯಿತು?



	               ಯೋಸೇಫನು ಸೆರೆಮನೆಗೆ ಹಾಕಲ್ಪಟ್ಟದ್ದು ಏಕೆ?



	               ಸೆರೆಮನೆಯಲ್ಲಿ ಯೋಸೇಫನಿಗೆ ಯಾವ ಜವಾಬ್ದಾರಿಯು ಕೊಡಲ್ಪಡುತ್ತದೆ?



	               ಸೆರೆಮನೆಯಲ್ಲಿ ಯೋಸೇಫನು ಫರೋಹನ ಪಾನದಾಯಕನಿಗೂ ಭಕ್ಷ್ಯಗಾರನಿಗೂ ಯಾವ ಸಹಾಯಮಾಡುತ್ತಾನೆ?



	               ಪಾನದಾಯಕನು ಸೆರೆಯಿಂದ ಬಿಡುಗಡೆಯಾದ ಬಳಿಕ ಏನು ಸಂಭವಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 39:1-23 ಓದಿ.

ಯೋಸೇಫನ ದಿನದಲ್ಲಿ, ಹಾದರವನ್ನು ಖಂಡಿಸುವ ಯಾವುದೇ ಲಿಖಿತ ನಿಯಮವನ್ನು ದೇವರು ಕೊಟ್ಟಿರದಿದ್ದರೂ ಫರೋಹನ ಹೆಂಡತಿಯ ಬಳಿಯಿಂದ ಓಡಿಹೋಗುವಂತೆ ಯೋಸೇಫನನ್ನು ಯಾವುದು ಪ್ರಚೋದಿಸಿತು? (ಆದಿ. 2:24; 20:3; 39:9)



	               ಆದಿಕಾಂಡ 40:1-23 ಓದಿ.

	(ಎ) ಪಾನದಾಯಕನ ಕನಸನ್ನು ಮತ್ತು ಯೆಹೋವನು ಯೋಸೇಫನಿಗೆ ತಿಳಿಸಿದ ಆ ಕನಸಿನ ಅರ್ಥವನ್ನು ಚುಟುಕಾಗಿ ವಿವರಿಸಿರಿ. (ಆದಿ. 40:9-13)



	(ಬಿ) ಭಕ್ಷ್ಯಗಾರನಿಗೆ ಯಾವ ಕನಸು ಬಿತ್ತು, ಮತ್ತು ಅದರ ಅರ್ಥವೇನು? (ಆದಿ. 40:16-19)



	(ಸಿ) ಇಂದು ನಂಬಿಗಸ್ತನೂ ವಿವೇಕಿಯೂ ಆದಂಥ ಆಳು ವರ್ಗವು ಯೋಸೇಫನ ಮನೋಭಾವವನ್ನು ಹೇಗೆ ಅನುಕರಿಸಿದೆ? (ಆದಿ. 40:8; ಕೀರ್ತ. 36:9; ಯೋಹಾ. 17:17; ಅ. ಕೃ. 17:2, 3)



	(ಡಿ) ಹುಟ್ಟುಹಬ್ಬದ ಆಚರಣೆಯ ಕುರಿತ ಕ್ರೈಸ್ತರ ದೃಷ್ಟಿಕೋನವನ್ನು ಆದಿಕಾಂಡ 40:20, 22 ಹೇಗೆ ಸ್ಪಷ್ಟಪಡಿಸುತ್ತದೆ? (ಪ್ರಸಂ. 7:1; ಮಾರ್ಕ 6:21-28)









ಕಥೆ 23






ಫರೋಹನ ಕನಸುಗಳು


	               ಒಂದು ರಾತ್ರಿ ಫರೋಹನಿಗೆ ಏನಾಗುತ್ತದೆ?



	               ಪಾನದಾಯಕನು ಕೊನೆಗೆ ಯೋಸೇಫನನ್ನು ಏಕೆ ನೆನಪಿಸಿಕೊಳ್ಳುತ್ತಾನೆ?



	               ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ ಫರೋಹನು ಯಾವ ಎರಡು ಕನಸುಗಳನ್ನು ಕಾಣುತ್ತಾನೆ?



	               ಆ ಕನಸುಗಳ ಅರ್ಥವನ್ನು ಯೋಸೇಫನು ಹೇಗೆ ವಿವರಿಸುತ್ತಾನೆ?



	               ಐಗುಪ್ತದಲ್ಲಿ ಫರೋಹನಿಗೆ ನಂತರದ ಪ್ರಧಾನ ಸ್ಥಾನಕ್ಕೆ ಯೋಸೇಫನು ಹೇಗೆ ಬರುತ್ತಾನೆ?



	               ಯೋಸೇಫನ ಅಣ್ಣಂದಿರು ಐಗುಪ್ತಕ್ಕೆ ಬರಲು ಕಾರಣವೇನು, ಮತ್ತು ಅವರಿಗೆ ಏಕೆ ಯೋಸೇಫನ ಗುರುತು ಸಿಕ್ಕುವುದಿಲ್ಲ?



	               ತಾನು ಕಂಡ ಯಾವ ಕನಸು ಯೋಸೇಫನ ನೆನಪಿಗೆ ಬರುತ್ತದೆ, ಮತ್ತು ಇದರಿಂದ ಅವನಿಗೆ ಏನು ತಿಳಿದುಬರುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 41:1-57 ಓದಿ.

	(ಎ) ಯೋಸೇಫನು ಹೇಗೆ ಯೆಹೋವನ ಕಡೆಗೆ ಗಮನ ನಿರ್ದೇಶಿಸಿದನು, ಮತ್ತು ಇಂದು ಕ್ರೈಸ್ತರು ಅವನ ಮಾದರಿಯನ್ನು ಹೇಗೆ ಅನುಕರಿಸಬಲ್ಲರು? (ಆದಿ. 41:16, 25, 28; ಮತ್ತಾ. 5:16; 1 ಪೇತ್ರ 2:12)



	(ಬಿ) ಐಗುಪ್ತದಲ್ಲಿ ಸಮೃದ್ಧಿಯ ವರುಷಗಳ ನಂತರ ಬಂದ ಕ್ಷಾಮದ ವರುಷಗಳು, ಇಂದು ಯೆಹೋವನ ಜನರ ಮತ್ತು ಕ್ರೈಸ್ತಪ್ರಪಂಚದ ಆಧ್ಯಾತ್ಮಿಕ ಪರಿಸ್ಥಿತಿಯ ನಡುವೆಯಿರುವ ವ್ಯತ್ಯಾಸವನ್ನು ಹೇಗೆ ನಿಷ್ಕೃಷ್ಟವಾಗಿ ಚಿತ್ರಿಸುತ್ತದೆ? (ಆದಿ. 41:29, 30; ಆಮೋ. 8:11, 12)







	               ಆದಿಕಾಂಡ 42:1-8 ಮತ್ತು 50:20 ಓದಿ.

ಒಬ್ಬ ವ್ಯಕ್ತಿಗಿರುವ ಸ್ಥಾನಮಾನಕ್ಕೆ ಗೌರವಾರ್ಥವಾಗಿ ಅವನ ಮುಂದೆ ಅಡ್ಡಬೀಳುವುದು ಒಂದು ದೇಶದ ಪದ್ಧತಿಯಾಗಿರುವಲ್ಲಿ ಯೆಹೋವನ ಆರಾಧಕರು ಹಾಗೆ ಮಾಡುವುದು ತಪ್ಪೊ? (ಆದಿ. 42:6)





ಕಥೆ 24






ಯೋಸೇಫನು ತನ್ನ ಅಣ್ಣಂದಿರನ್ನು ಪರೀಕ್ಷಿಸುತ್ತಾನೆ


	               ಯೋಸೇಫನು ತನ್ನ ಅಣ್ಣಂದಿರ ಮೇಲೆ ಗೂಢಚಾರರೆಂಬ ಆರೋಪವನ್ನು ಏಕೆ ಹೊರಿಸಿದನು?



	               ತನ್ನ ಕಿರಿಯ ಮಗನಾದ ಬೆನ್ಯಾಮೀನನ್ನು ಐಗುಪ್ತಕ್ಕೆ ಹೋಗಲು ಯಾಕೋಬನು ಅನುಮತಿಸುವುದೇಕೆ?



	               ಯೋಸೇಫನ ಬೆಳ್ಳಿಯ ಪಾತ್ರೆಯು ಬೆನ್ಯಾಮೀನನ ಚೀಲದೊಳಗೆ ಬಂದದ್ದು ಹೇಗೆ?



	               ಬೆನ್ಯಾಮೀನನನ್ನು ಬಿಟ್ಟುಬಿಡುವುದಕ್ಕೆ ಪ್ರತಿಯಾಗಿ ತಾನೇನು ಮಾಡುತ್ತೇನೆಂದು ಯೆಹೂದನು ಹೇಳುತ್ತಾನೆ?



	               ಯೋಸೇಫನ ಅಣ್ಣಂದಿರು ಬದಲಾಗಿದ್ದಾರೆಂದು ಹೇಗೆ ಗೊತ್ತಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 42:9-38 ಓದಿ.

ಆದಿಕಾಂಡ 42:18 ರಲ್ಲಿರುವ ಯೋಸೇಫನ ಹೇಳಿಕೆಯು ಇಂದು ಯೆಹೋವನ ಸಂಘಟನೆಯಲ್ಲಿ ಜವಾಬ್ದಾರಿಯುತ ಸ್ಥಾನದಲ್ಲಿರುವವರಿಗೆ ಹೇಗೆ ಒಂದು ಉತ್ತಮವಾದ ಮರುಜ್ಞಾಪನವಾಗಿದೆ? (ನೆಹೆ. 5:15; 2 ಕೊರಿಂ. 7:1, 2)



	               ಆದಿಕಾಂಡ 43:1-34 ಓದಿ.

	(ಎ) ರೂಬೇನನು ಚೊಚ್ಚಲ ಮಗನಾಗಿದ್ದರೂ, ಯೆಹೂದನು ತನ್ನ ಅಣ್ಣತಮ್ಮಂದಿರ ಪರವಾಗಿ ಮಾತಾಡಿದನು ಎಂಬುದು ಹೇಗೆ ವ್ಯಕ್ತವಾಗುತ್ತದೆ? (ಆದಿ. 43:3, 8, 9; 44:14, 18; 1 ಪೂರ್ವ. 5:2)



	(ಬಿ) ಯೋಸೇಫನು ತನ್ನ ಸಹೋದರರನ್ನು ಹೇಗೆ ಪರೀಕ್ಷಿಸಿದನು, ಮತ್ತು ಏಕೆ? (ಆದಿ. 43:33, 34)







	               ಆದಿಕಾಂಡ 44:1-34 ಓದಿ.

	(ಎ) ತನ್ನ ಸಹೋದರರು ತನ್ನ ಗುರುತು ಹಿಡಿಯದಿರಲಿಕ್ಕಾಗಿ ಯೋಸೇಫನು ತನ್ನನ್ನು ಯಾರೆಂದು ತೋರಿಸಿಕೊಂಡನು? (ಆದಿ. 44:5, 15; ಯಾಜ. 19:26)



	(ಬಿ) ಯೋಸೇಫನ ಮೇಲೆ ತಮಗಿದ್ದ ಹೊಟ್ಟೆಕಿಚ್ಚು ಈಗ ಇಲ್ಲವೆಂದು ಅವನ ಅಣ್ಣಂದಿರು ಹೇಗೆ ತೋರಿಸಿದರು? (ಆದಿ. 44:13, 33, 34)









ಕಥೆ 25






ಇಡೀ ಕುಟುಂಬವು ಐಗುಪ್ತಕ್ಕೆ ಸ್ಥಳಾಂತರಿಸುತ್ತದೆ


	               ಯೋಸೇಫನು ತಾನು ಯಾರೆಂಬುದನ್ನು ತನ್ನ ಸಹೋದರರಿಗೆ ತಿಳಿಸಿದಾಗ ಏನು ಸಂಭವಿಸುತ್ತದೆ?



	               ಯೋಸೇಫನು ದಯೆಯಿಂದ ತನ್ನ ಸಹೋದರರಿಗೆ ಏನನ್ನು ವಿವರಿಸುತ್ತಾನೆ?



	               ಯೋಸೇಫನ ಸಹೋದರರ ಬಗ್ಗೆ ಫರೋಹನಿಗೆ ತಿಳಿದುಬಂದಾಗ ಅವನು ಏನು ಹೇಳುತ್ತಾನೆ?



	               ಯಾಕೋಬನ ಕುಟುಂಬವು ಐಗುಪ್ತಕ್ಕೆ ಬಂದಾಗ ಎಷ್ಟು ದೊಡ್ಡದಾಗಿತ್ತು?



	               ಯಾಕೋಬನ ಕುಟುಂಬವು ಯಾವ ಹೆಸರಿನಿಂದ ಕರೆಯಲ್ಪಟ್ಟಿತು, ಮತ್ತು ಏಕೆ?





ಹೆಚ್ಚಿನ ಪ್ರಶ್ನೆಗಳು:

	               ಆದಿಕಾಂಡ 45:1-28 ಓದಿ.

ತನ್ನ ಜನರಿಗೆ ಹಾನಿಮಾಡಲಿಕ್ಕಾಗಿ ಹೂಡಲಾದ ಯಾವುದೇ ಕುತಂತ್ರವು ಒಳಿತನ್ನು ಉಂಟುಮಾಡುವಂತೆ ಯೆಹೋವನು ಮಾಡಬಲ್ಲನು ಎಂಬುದನ್ನು ಯೋಸೇಫನ ಕುರಿತಾದ ಬೈಬಲ್‌ ವೃತ್ತಾಂತವು ಹೇಗೆ ತೋರಿಸುತ್ತದೆ? (ಆದಿ. 45:5-8; ಯೆಶಾ. 8:10; ಫಿಲಿ. 1:12-14)



	               ಆದಿಕಾಂಡ 46:1-27 ಓದಿ.

ಯಾಕೋಬನು ಐಗುಪ್ತಕ್ಕೆ ಹೋಗುತ್ತಿರುವಾಗ ಯೆಹೋವನು ಅವನಿಗೆ ಯಾವ ಆಶ್ವಾಸನೆಯನ್ನು ಕೊಟ್ಟನು? (ಆದಿ. 46:1-4)





ಕಥೆ 26






ಯೋಬನು ದೇವರಿಗೆ ನಂಬಿಗಸ್ತನಾಗಿರುತ್ತಾನೆ


	               ಯೋಬನು ಯಾರು?



	               ಸೈತಾನನು ಏನು ಮಾಡಲು ಪ್ರಯತ್ನಿಸಿದನು? ಆದರೆ ಅವನು ಯಶಸ್ವಿಯಾದನೊ?



	               ಸೈತಾನನು ಏನು ಮಾಡುವಂತೆ ಯೆಹೋವನು ಅನುಮತಿಸಿದನು, ಮತ್ತು ಏಕೆ?



	               ಯೋಬನ ಹೆಂಡತಿಯು ಅವನಿಗೆ “ದೇವರನ್ನು ದೂಷಿಸಿ ಸಾಯಿ” ಎಂದು ಏಕೆ ಹೇಳಿದಳು? (ಚಿತ್ರವನ್ನು ನೋಡಿ.)



	               ನೀವು ಎರಡನೆಯ ಚಿತ್ರದಲ್ಲಿ ನೋಡುವಂತೆ ಯೆಹೋವನು ಯೋಬನನ್ನು ಹೇಗೆ ಆಶೀರ್ವದಿಸಿದನು, ಮತ್ತು ಏಕೆ?



	               ನಾವು ಯೋಬನಂತೆ ಯೆಹೋವನಿಗೆ ನಂಬಿಗಸ್ತರಾಗಿ ಇರುವಲ್ಲಿ ಯಾವ ಆಶೀರ್ವಾದಗಳನ್ನು ಪಡೆದುಕೊಳ್ಳುವೆವು?





ಹೆಚ್ಚಿನ ಪ್ರಶ್ನೆಗಳು:

	               ಯೋಬ 1:1-22 ಓದಿ.

ಇಂದು ಕ್ರೈಸ್ತರು ಯೋಬನನ್ನು ಹೇಗೆ ಅನುಕರಿಸಸಾಧ್ಯವಿದೆ? (ಯೋಬ. 1:1; ಫಿಲಿ. 2:15; 2 ಪೇತ್ರ 3:14)



	               ಯೋಬ 2:1-13 ಓದಿ.

ಸೈತಾನನು ತಂದ ಹಿಂಸೆಗೆ ಯೋಬನೂ ಅವನ ಹೆಂಡತಿಯೂ ಹೇಗೆ ಭಿನ್ನವಾಗಿ ಪ್ರತಿಕ್ರಿಯಿಸಿದರು? (ಯೋಬ 2:9, 10; ಜ್ಞಾನೋ. 19:3; ಮೀಕ 7:7; ಮಲಾ. 3:14)



	               ಯೋಬ 42:10-17 ಓದಿ.

	(ಎ) ನಂಬಿಗಸ್ತ ಜೀವನಮಾರ್ಗಕ್ಕಾಗಿ ಯೋಬನೂ ಯೇಸುವೂ ಪಡೆದುಕೊಂಡ ಪ್ರತಿಫಲಗಳ ಮಧ್ಯೆ ಯಾವ ಹೋಲಿಕೆಗಳಿವೆ? (ಯೋಬ 42:12; ಫಿಲಿ. 2:9-11)



	(ಬಿ) ದೇವರಿಗೆ ಸಮಗ್ರತೆಯನ್ನು ಕಾಪಾಡಿಕೊಂಡದ್ದಕ್ಕಾಗಿ ಯೋಬನು ಪಡೆದುಕೊಂಡ ಆಶೀರ್ವಾದಗಳಿಂದ ನಮಗೆ ಯಾವ ಪ್ರೋತ್ಸಾಹ ಸಿಗುತ್ತವೆ? (ಯೋಬ 42:10, 12; ಇಬ್ರಿ. 6:10; ಯಾಕೋ. 1:2-4, 12; 5:11)









ಕಥೆ 27






ಒಬ್ಬ ಕೆಟ್ಟ ಅರಸನು ಐಗುಪ್ತವನ್ನು ಆಳುತ್ತಾನೆ


	               ಚಿತ್ರದಲ್ಲಿ ಕೊರಡೆಯನ್ನು ಹಿಡಿದುಕೊಂಡಿರುವ ಪುರುಷನು ಯಾರು, ಮತ್ತು ಅವನು ಯಾರನ್ನು ಹೊಡೆಯುತ್ತಿದ್ದಾನೆ?



	               ಯೋಸೇಫನು ಸತ್ತ ಬಳಿಕ ಇಸ್ರಾಯೇಲ್ಯರಿಗೆ ಏನು ಸಂಭವಿಸಿತು?



	               ಐಗುಪ್ತ್ಯರು ಇಸ್ರಾಯೇಲ್ಯರಿಗೆ ಏಕೆ ಹೆದರಿದರು?



	               ಇಸ್ರಾಯೇಲ್ಯ ತಾಯಂದಿರಿಗೆ ಹೆರಿಗೆಯ ಸಮಯದಲ್ಲಿ ಸಹಾಯಮಾಡುತ್ತಿದ್ದ ಸ್ತ್ರೀಯರಿಗೆ ಫರೋಹನು ಯಾವ ಆಜ್ಞೆ ಕೊಟ್ಟನು?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 1:6-22 ಓದಿ.

	(ಎ) ಅಬ್ರಹಾಮನಿಗೆ ಮಾಡಿದ ತನ್ನ ವಾಗ್ದಾನವನ್ನು ಯೆಹೋವನು ಯಾವ ವಿಧದಲ್ಲಿ ನೆರವೇರಿಸಲು ಆರಂಭಿಸಿದನು? (ವಿಮೋ. 1:7; ಆದಿ. 12:2; ಅ. ಕೃ. 7:17)



	(ಬಿ) ಆ ಇಬ್ರಿಯ ಸೂಲಗಿತ್ತಿಯರು ಜೀವದ ಪವಿತ್ರತೆಗೆ ಹೇಗೆ ಗೌರವ ತೋರಿಸಿದರು? (ವಿಮೋ. 1:17; ಆದಿ. 9:6)



	(ಸಿ) ಯೆಹೋವನಿಗೆ ನಂಬಿಗಸ್ತರಾಗಿದ್ದುದಕ್ಕಾಗಿ ಆ ಸೂಲಗಿತ್ತಿಯರು ಹೇಗೆ ಆಶೀರ್ವದಿಸಲ್ಪಟ್ಟರು? (ವಿಮೋ. 1:20, 21; ಜ್ಞಾನೋ. 19:17)



	(ಡಿ) ಅಬ್ರಹಾಮನ ವಾಗ್ದತ್ತ ಸಂತತಿಯ ಕುರಿತಾದ ಯೆಹೋವನ ಉದ್ದೇಶವನ್ನು ಕೆಡಿಸಲು ಸೈತಾನನು ಹೇಗೆ ಪ್ರಯತ್ನಿಸಿದನು? (ವಿಮೋ. 1:22; ಮತ್ತಾ. 2:16)









ಕಥೆ 28






ಪುಟಾಣಿ ಮೋಶೆ ಸಂರಕ್ಷಿಸಲ್ಪಟ್ಟ ವಿಧ


	               ಚಿತ್ರದಲ್ಲಿರುವ ಮಗು ಯಾರು, ಮತ್ತು ಅದು ಯಾರ ಬೆರಳನ್ನು ಹಿಡಿದುಕೊಂಡಿದೆ?



	               ಪುಟಾಣಿ ಮೋಶೆಯನ್ನು ಸಂರಕ್ಷಿಸಲು ಅವನ ತಾಯಿ ಏನು ಮಾಡಿದಳು?



	               ಚಿತ್ರದಲ್ಲಿರುವ ಚಿಕ್ಕ ಹುಡುಗಿ ಯಾರು, ಮತ್ತು ಅವಳು ಏನು ಮಾಡಿದಳು?



	               ಫರೋಹನ ಮಗಳು ಮಗುವನ್ನು ನೋಡಿದಾಗ ಮಿರ್ಯಾಮಳು ಯಾವ ಸಲಹೆ ಕೊಟ್ಟಳು?



	               ರಾಜಕುಮಾರಿಯು ಮೋಶೆಯ ತಾಯಿಗೆ ಏನು ಹೇಳಿದಳು?





ಹೆಚ್ಚಿನ ಪ್ರಶ್ನೆ:

	               ವಿಮೋಚನಕಾಂಡ 2:1-10 ಓದಿ.

ಮಗುವಾಗಿದ್ದಾಗಲೇ ಮೋಶೆಗೆ ತರಬೇತಿ ನೀಡಲು ಮತ್ತು ಕಲಿಸಲು ಅವನ ತಾಯಿಗೆ ಯಾವ ಅವಕಾಶ ಸಿಕ್ಕಿತು, ಮತ್ತು ಇದು ಹೆತ್ತವರಿಗೆ ಇಂದು ಯಾವ ಮಾದರಿಯನ್ನು ಒದಗಿಸುತ್ತದೆ? (ವಿಮೋ. 2:9, 10; ಧರ್ಮೋ. 6:6-9; ಜ್ಞಾನೋ. 22:6; ಎಫೆ. 6:4; 2 ತಿಮೊ. 3:15)





ಕಥೆ 29






ಮೋಶೆ ಓಡಿಹೋಗಲು ಕಾರಣ


	               ಮೋಶೆ ಎಲ್ಲಿ ಬೆಳೆದನು, ಅವನಿಗೆ ತನ್ನ ಹೆತ್ತವರ ಬಗ್ಗೆ ಏನು ತಿಳಿದಿತ್ತು?



	               ಮೋಶೆ 40 ವರ್ಷದವನಾದಾಗ ಏನು ಮಾಡಿದನು?



	               ಜಗಳವಾಡುತ್ತಿದ್ದ ಒಬ್ಬ ಇಸ್ರಾಯೇಲ್ಯ ಪುರುಷನಿಗೆ ಮೋಶೆ ಏನು ಹೇಳಿದನು, ಮತ್ತು ಆ ಪುರುಷನು ಏನೆಂದು ಉತ್ತರಕೊಟ್ಟನು?



	               ಮೋಶೆಯು ಐಗುಪ್ತದಿಂದ ಏಕೆ ಓಡಿಹೋದನು?



	               ಮೋಶೆಯು ಎಲ್ಲಿಗೆ ಓಡಿಹೋದನು, ಮತ್ತು ಅಲ್ಲಿ ಅವನು ಯಾರನ್ನು ಸಂಧಿಸಿದನು?



	               ಐಗುಪ್ತದಿಂದ ಓಡಿಹೋದ ಬಳಿಕ ಮೋಶೆ 40 ವರುಷಗಳ ವರೆಗೆ ಏನು ಮಾಡಿದನು?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 2:11-25 ಓದಿ.

ಮೋಶೆಯು ಐಗುಪ್ತದೇಶದವರ ವಿದ್ಯೆಯಲ್ಲಿ ಅನೇಕ ವರ್ಷಗಳ ಶಿಕ್ಷಣವನ್ನು ಪಡೆದರೂ ಯೆಹೋವನಿಗೂ ಆತನ ಜನರಿಗೂ ತನ್ನ ನಿಷ್ಠೆಯನ್ನು ಹೇಗೆ ತೋರಿಸಿದನು? (ವಿಮೋ. 2:11, 12; ಇಬ್ರಿ. 11:24)



	               ಅಪೊಸ್ತಲರ ಕೃತ್ಯಗಳು 7:22-29 ಓದಿ.

ಇಸ್ರಾಯೇಲ್ಯರನ್ನು ಐಗುಪ್ತದ ದಾಸತ್ವದಿಂದ ಬಿಡಿಸಲು ಮೋಶೆ ತನ್ನಷ್ಟಕ್ಕೇ ಮಾಡಿದ ಪ್ರಯತ್ನದಿಂದ ನಾವು ಯಾವ ಪಾಠವನ್ನು ಕಲಿಯಬಲ್ಲೆವು? (ಅ. ಕೃ. 7:23-25; 1 ಪೇತ್ರ 5:6, 10)





ಕಥೆ 30






ಉರಿಯುತ್ತಿರುವ ಪೊದೆ


	               ಚಿತ್ರದಲ್ಲಿರುವ ಬೆಟ್ಟದ ಹೆಸರೇನು?



	               ಮೋಶೆಯು ಕುರಿಗಳೊಂದಿಗೆ ಬೆಟ್ಟಕ್ಕೆ ಹೋದಾಗ ಅವನು ನೋಡಿದ ಅಸಾಮಾನ್ಯ ಸಂಗತಿಯನ್ನು ವರ್ಣಿಸಿರಿ.



	               ಉರಿಯುತ್ತಿರುವ ಪೊದೆಯೊಳಗಿಂದ ಬಂದ ವಾಣಿಯು ಏನು ಹೇಳಿತು, ಮತ್ತು ಅದು ಯಾರ ವಾಣಿಯಾಗಿತ್ತು?



	               ದೇವಜನರನ್ನು ಐಗುಪ್ತದಿಂದ ಹೊರಗೆ ಕರೆತರುವಂತೆ ದೇವರು ಮೋಶೆಗೆ ತಿಳಿಸಿದಾಗ ಅವನು ಹೇಗೆ ಪ್ರತಿಕ್ರಿಯಿಸಿದನು?



	               ಮೋಶೆಯನ್ನು ಯಾರು ಕಳುಹಿಸಿದರೆಂದು ಜನರು ಕೇಳುವುದಾದರೆ ಅವನೇನು ತಿಳಿಸಬೇಕೆಂದು ದೇವರು ಹೇಳಿದನು?



	               ತನ್ನನ್ನು ದೇವರೇ ಕಳುಹಿಸಿದ್ದಾನೆ ಎಂಬುದನ್ನು ಮೋಶೆಯು ಹೇಗೆ ತೋರಿಸಿಕೊಡಸಾಧ್ಯವಿತ್ತು?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 3:1-22 ಓದಿ.

ಒಂದು ದೇವಪ್ರಭುತ್ವಾತ್ಮಕ ನೇಮಕವನ್ನು ಪೂರೈಸಲು ನಾವು ಯೋಗ್ಯರಲ್ಲವೆಂದು ನಮಗೆ ಅನಿಸುವುದಾದರೂ ಯೆಹೋವನು ನಮ್ಮನ್ನು ಬೆಂಬಲಿಸುವನು ಎಂಬ ಭರವಸೆಯನ್ನು ಮೋಶೆಯ ಅನುಭವವು ಹೇಗೆ ಕೊಡುತ್ತದೆ? (ವಿಮೋ. 3:11, 13; 2 ಕೊರಿಂ. 3:5, 6)



	               ವಿಮೋಚನಕಾಂಡ 4:1-20 ಓದಿ.

	(ಎ) ಮಿದ್ಯಾನಿನಲ್ಲಿ 40 ವರುಷಗಳನ್ನು ಕಳೆದ ಸಮಯದಲ್ಲಿ ಮೋಶೆಯ ಮನೋಭಾವದಲ್ಲಿ ಯಾವ ಬದಲಾವಣೆಯಾಯಿತು ಮತ್ತು ಈ ವಿಷಯದಿಂದ, ಸಭಾ ಸುಯೋಗಗಳನ್ನು ಪಡೆದುಕೊಳ್ಳಲು ಪ್ರಯತ್ನಿಸುವವರು ಯಾವ ಪಾಠವನ್ನು ಕಲಿಯಸಾಧ್ಯವಿದೆ? (ವಿಮೋ. 2:11, 12; 4:10, 13; ಮೀಕ 6:8; 1 ತಿಮೊ. 3:1, 6, 10)



	(ಬಿ) ಯೆಹೋವನ ಸಂಘಟನೆಯ ಮೂಲಕ ನಾವು ಶಿಸ್ತನ್ನು ಪಡೆಯುವುದಾದರೂ ಕೂಡ, ಮೋಶೆಯ ಮಾದರಿಯು ನಮಗೆ ಯಾವ ಭರವಸೆಯನ್ನು ಕೊಡಬಲ್ಲದು? (ವಿಮೋ. 4:12-14; ಕೀರ್ತ. 103:14; ಇಬ್ರಿ. 12:4-11)









ಕಥೆ 31






ಮೋಶೆ-ಆರೋನರು ಫರೋಹನನ್ನು ಭೇಟಿಯಾಗುತ್ತಾರೆ


	               ಮೋಶೆ ಮತ್ತು ಆರೋನನು ಮಾಡಿದ ಅದ್ಭುತಗಳು ಇಸ್ರಾಯೇಲ್ಯರ ಮೇಲೆ ಯಾವ ಪರಿಣಾಮ ಬೀರಿದವು?



	               ಮೋಶೆ ಮತ್ತು ಆರೋನ ಫರೋಹನಿಗೆ ಏನು ಹೇಳಿದರು, ಮತ್ತು ಫರೋಹನ ಉತ್ತರವೇನಾಗಿತ್ತು?



	               ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ, ಆರೋನನು ತನ್ನ ಕೋಲನ್ನು ಕೆಳಗೆ ಬಿಸಾಡಿದಾಗ ಏನು ಸಂಭವಿಸಿತು?



	               ಯೆಹೋವನು ಫರೋಹನಿಗೆ ಹೇಗೆ ಪಾಠ ಕಲಿಸಿದನು, ಮತ್ತು ಫರೋಹನು ಹೇಗೆ ಪ್ರತಿಕ್ರಿಯಿಸಿದನು?



	               ಹತ್ತನೆಯ ಬಾಧೆಯ ನಂತರ ಏನಾಯಿತು?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 4:27-31 ಮತ್ತು 5:1-23 ಓದಿ.

“ಯೆಹೋವನು ಯಾರೋ ನನಗೆ ಗೊತ್ತಿಲ್ಲ” ಎಂದು ಫರೋಹನು ಹೇಳಿದಾಗ ಅವನ ಮಾತಿನ ಅರ್ಥವೇನಾಗಿತ್ತು? (ವಿಮೋ. 5:2; 1 ಸಮು. 2:12; ರೋಮಾ. 1:21)



	               ವಿಮೋಚನಕಾಂಡ 6:1-13, 26-30 ಓದಿ.

	(ಎ) ಅಬ್ರಹಾಮ, ಇಸಾಕ ಮತ್ತು ಯಾಕೋಬರಿಗೆ ಯೆಹೋವನು ಗೋಚರವಾಗದೆ ಇದ್ದದ್ದು ಯಾವ ಅರ್ಥದಲ್ಲಿ? (ವಿಮೋ. 3:13, 14; 6:3; ಆದಿ. 12:8)



	(ಬಿ) ತನಗೆ ನೇಮಿಸಲ್ಪಟ್ಟ ಕೆಲಸಕ್ಕೆ ತಾನು ಅರ್ಹನಲ್ಲವೆಂದು ಮೋಶೆಯು ನೆನಸಿದಾಗಲೂ ಯೆಹೋವನು ಅವನನ್ನು ಉಪಯೋಗಿಸಿದ ವಿಷಯವು ನಮ್ಮಲ್ಲಿ ಯಾವ ಭಾವನೆಯನ್ನು ಉಂಟುಮಾಡುತ್ತದೆ? (ವಿಮೋ. 6:12, 30; ಲೂಕ 21:13-15)







	               ವಿಮೋಚನಕಾಂಡ 7:1-13 ಓದಿ.

	(ಎ) ಮೋಶೆಆರೋನರು ಫರೋಹನಿಗೆ ಯೆಹೋವನ ತೀರ್ಪುಗಳನ್ನು ಧೈರ್ಯದಿಂದ ತಿಳಿಸಿದಾಗ, ಅವರು ಇಂದಿನ ದೇವರ ಸೇವಕರಿಗಾಗಿ ಯಾವ ಮಾದರಿಯನ್ನು ಇಟ್ಟರು? (ವಿಮೋ. 7:2, 3, 6; ಅ. ಕೃ. 4:29-31)



	(ಬಿ) ಐಗುಪ್ತದ ದೇವರುಗಳಿಗಿಂತಲೂ ತಾನು ಮಹನ್ನೋತನೆಂದು ಯೆಹೋವನು ಹೇಗೆ ತೋರಿಸಿದನು? (ವಿಮೋ. 7:12; 1 ಪೂರ್ವ. 29:12)









ಕಥೆ 32






ಹತ್ತು ಬಾಧೆಗಳು


	               ಚಿತ್ರಗಳನ್ನು ನೋಡಿ, ಯೆಹೋವನು ಐಗುಪ್ತದ ಮೇಲೆ ಬರಮಾಡಿದ ಮೊದಲ ಮೂರು ಬಾಧೆಗಳನ್ನು ವಿವರಿಸಿ.



	               ಮೊದಲ ಮೂರು ಬಾಧೆಗಳಿಗೂ ಉಳಿದ ಇನ್ನಿತರ ಬಾಧೆಗಳಿಗೂ ಇದ್ದ ವ್ಯತ್ಯಾಸವೇನು?



	               ನಾಲ್ಕನೆಯ, ಐದನೆಯ ಮತ್ತು ಆರನೆಯ ಬಾಧೆಗಳು ಯಾವುವು?



	               ಏಳನೆಯ, ಎಂಟನೆಯ ಮತ್ತು ಒಂಬತ್ತನೆಯ ಬಾಧೆಗಳನ್ನು ವಿವರಿಸಿ.



	               ಹತ್ತನೆಯ ಬಾಧೆಗೆ ಮುಂಚೆ ಇಸ್ರಾಯೇಲ್ಯರು ಏನು ಮಾಡಬೇಕೆಂದು ಯೆಹೋವನು ತಿಳಿಸಿದನು?



	               ಹತ್ತನೆಯ ಬಾಧೆ ಯಾವುದಾಗಿತ್ತು, ಮತ್ತು ಅದರ ನಂತರ ಏನು ಸಂಭವಿಸಿತು?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 7:19-8:23 ಓದಿ.

	(ಎ) ಯೆಹೋವನು ಬರಮಾಡಿದ ಮೊದಲ ಎರಡು ಬಾಧೆಗಳನ್ನು ಐಗುಪ್ತದ ಜೋಯಿಸರು ಸಹ ನಕಲುಮಾಡಿ ತೋರಿಸಿದರಾದರೂ ಮೂರನೆಯ ಬಾಧೆಯ ಬಳಿಕ ಅವರು ಏನನ್ನು ಒಪ್ಪಿಕೊಳ್ಳಲೇಬೇಕಾಯಿತು? (ವಿಮೋ. 8:18, 19; ಮತ್ತಾ. 12:24-28)



	(ಬಿ) ನಾಲ್ಕನೆಯ ಬಾಧೆಯು, ತನ್ನ ಜನರನ್ನು ಸಂರಕ್ಷಿಸಲು ಯೆಹೋವನಿಗಿರುವ ಸಾಮರ್ಥ್ಯವನ್ನು ಹೇಗೆ ಪ್ರದರ್ಶಿಸಿತು, ಮತ್ತು ಇದನ್ನು ತಿಳಿದಿರುವುದು ಮುಂತಿಳಿಸಲ್ಪಟ್ಟ “ಮಹಾ ಸಂಕಟವನ್ನು” ಎದುರಿಸುವಾಗ ದೇವಜನರು ಯಾವ ಭರವಸೆಯಿಂದಿರುವಂತೆ ಮಾಡುತ್ತದೆ? (ವಿಮೋ. 8:22, 23; ಪ್ರಕ. 7:13, 14; 2 ಪೂರ್ವ. 16:9)







	               ವಿಮೋಚನಕಾಂಡ 8:24; 9:3, 6, 10, 11, 14, 16, 23-25; ಮತ್ತು 10:13-15,  21-23 ಓದಿ.

	(ಎ) ಫರೋಹ ಮತ್ತು ಜೋಯಿಸರು ಯಾವ ಎರಡು ವರ್ಗಗಳನ್ನು ಪ್ರತಿನಿಧಿಸುತ್ತಾರೆ, ಮತ್ತು ಇಂದು ಆ ಎರಡು ವರ್ಗಗಳು ತದ್ರೀತಿಯಲ್ಲಿ ಏನನ್ನು ಮಾಡಲು ಅಶಕ್ತವಾಗಿವೆ? (ವಿಮೋ. 8:10, 18, 19; 9:14)



	(ಬಿ) ಸೈತಾನನು ಇಂದಿನ ವರೆಗೂ ಇರುವಂತೆ ಯೆಹೋವನು ಏಕೆ ಅನುಮತಿಸಿದ್ದಾನೆ ಎಂಬುದನ್ನು ಅರ್ಥಮಾಡಿಕೊಳ್ಳಲು ವಿಮೋಚನಕಾಂಡ 9:16 ನಮಗೆ ಹೇಗೆ ಸಹಾಯಮಾಡುತ್ತದೆ? (ರೋಮಾ. 9:21, 22)







	               ವಿಮೋಚನಕಾಂಡ 12:21-32 ಓದಿ.

ಪಸ್ಕವು ಹೇಗೆ ಅನೇಕರಿಗೆ ರಕ್ಷಣೆಯನ್ನು ಒದಗಿಸಿತು, ಮತ್ತು ಪಸ್ಕವು ಏನನ್ನು ಸೂಚಿಸಿತು? (ವಿಮೋ. 12:21-23; ಯೋಹಾ. 1:29; ರೋಮಾ. 5:18, 19, 21; 1 ಕೊರಿಂ. 5:7)





ಕಥೆ 33






ಕೆಂಪು ಸಮುದ್ರವನ್ನು ದಾಟುವುದು


	               ಎಷ್ಟು ಮಂದಿ ಇಸ್ರಾಯೇಲ್ಯ ಸ್ತ್ರೀಪುರುಷರು ಮತ್ತು ಮಕ್ಕಳು ಐಗುಪ್ತದಿಂದ ಹೊರಟರು, ಹಾಗೂ ಅವರೊಂದಿಗೆ ಯಾರು ಸಹ ಹೊರಟರು?



	               ಇಸ್ರಾಯೇಲ್ಯರನ್ನು ಹೋಗುವಂತೆ ಬಿಟ್ಟ ಬಳಿಕ ಫರೋಹನಿಗೆ ಹೇಗನಿಸತೊಡಗಿತು, ಮತ್ತು ಅವನೇನು ಮಾಡಿದನು?



	               ಐಗುಪ್ತರು ತನ್ನ ಜನರನ್ನು ಆಕ್ರಮಿಸದಂತೆ ಯೆಹೋವನು ಏನು ಮಾಡಿದನು?



	               ಮೋಶೆಯು ತನ್ನ ಕೋಲನ್ನು ಸಮುದ್ರದ ಕಡೆಗೆ ಚಾಚಿದಾಗ ಏನು ಸಂಭವಿಸಿತು, ಮತ್ತು ಇಸ್ರಾಯೇಲ್ಯರು ಏನು ಮಾಡಿದರು?



	               ಐಗುಪ್ತ್ಯರು ಇಸ್ರಾಯೇಲ್ಯರನ್ನು ಬೆನ್ನಟ್ಟುತ್ತಾ ಸಮುದ್ರದೊಳಗೆ ಮುನ್ನುಗ್ಗಿದಾಗ ಏನು ಸಂಭವಿಸಿತು?



	               ಇಸ್ರಾಯೇಲ್ಯರು ಸಂರಕ್ಷಿಸಲ್ಪಟ್ಟಾಗ ತಮಗಾದ ಸಂತೋಷವನ್ನು ಮತ್ತು ಯೆಹೋವನಿಗೆ ಕೃತಜ್ಞತೆಯನ್ನು ಹೇಗೆ ತೋರಿಸಿದರು?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 12:33-36 ಓದಿ.

ತನ್ನ ಜನರು ವರ್ಷಾನುಗಟ್ಟಲೆ ಐಗುಪ್ತ್ಯರ ಕೈಕೆಳಗೆ ಗುಲಾಮಚಾಕರಿ ಮಾಡಿದಕ್ಕೆ ಪ್ರತಿಫಲವು ದೊರಕುವಂತೆ ಯೆಹೋವನು ಹೇಗೆ ನೋಡಿಕೊಂಡನು? (ವಿಮೋ. 3:21, 22; 12:35, 36)



	               ವಿಮೋಚನಕಾಂಡ 14:1-31 ಓದಿ.

ವಿಮೋಚನಕಾಂಡ 14:13, 14 ರಲ್ಲಿರುವ ಮೋಶೆಯ ಮಾತುಗಳು, ಸಮೀಪಿಸುತ್ತಿರುವ ಅರ್ಮಗೆದೋನ್‌ ಯುದ್ಧವನ್ನು ಇಂದು ಯೆಹೋವನ ಸೇವಕರು ಎದುರಿಸುವಾಗ ಅವರನ್ನು ಹೇಗೆ ಹುರಿದುಂಬಿಸಬೇಕು? (2 ಪೂರ್ವ. 20:17; ಕೀರ್ತ. 91:8)



	               ವಿಮೋಚನಕಾಂಡ 15:1-8, 20, 21 ಓದಿ.

	(ಎ) ಯೆಹೋವನ ಸೇವಕರು ಆತನಿಗೆ ಏಕೆ ಸ್ತುತಿಗೀತೆಗಳನ್ನು ಹಾಡಬೇಕು? (ವಿಮೋ. 15:1, 2; ಕೀರ್ತ. 105:2, 3; ಪ್ರಕ. 15:3, 4)



	(ಬಿ) ಕೆಂಪು ಸಮುದ್ರದ ಬಳಿ ಯೆಹೋವನಿಗೆ ಸ್ತುತಿಗೀತೆಯನ್ನು ಹಾಡಿದ ಮಿರ್ಯಾಮಳು ಮತ್ತು ಸ್ತ್ರೀಯರು ಇಂದಿರುವ ಕ್ರೈಸ್ತ ಸ್ತ್ರೀಯರಿಗೆ ಯಾವ ಮಾದರಿಯನ್ನು ಇಟ್ಟಿದ್ದಾರೆ? (ವಿಮೋ. 15:20, 21; ಕೀರ್ತ. 68:11)









ಕಥೆ 34






ಹೊಸ ವಿಧದ ಆಹಾರ


	               ಚಿತ್ರದಲ್ಲಿ, ಜನರು ನೆಲದಿಂದ ಏನನ್ನು ಹೆಕ್ಕುತ್ತಿದ್ದಾರೆ, ಮತ್ತು ಅದರ ಹೆಸರೇನು?



	               ಮನ್ನವನ್ನು ಹೆಕ್ಕುವುದರ ವಿಷಯದಲ್ಲಿ ಮೋಶೆಯು ಜನರಿಗೆ ಯಾವ ನಿರ್ದೇಶನವನ್ನು ಕೊಟ್ಟನು?



	               ಆರನೆಯ ದಿನದಲ್ಲಿ ಜನರು ಏನು ಮಾಡುವಂತೆ ಯೆಹೋವನು ಹೇಳುತ್ತಾನೆ, ಮತ್ತು ಏಕೆ?



	               ಇಸ್ರಾಯೇಲ್ಯರು ಏಳನೆಯ ದಿನಕ್ಕಾಗಿ ಮನ್ನವನ್ನು ಇಟ್ಟುಕೊಂಡಾಗ ಯೆಹೋವನು ಯಾವ ಅದ್ಭುತವನ್ನು ಮಾಡುತ್ತಾನೆ?



	               ಯೆಹೋವನು ಎಷ್ಟು ಸಮಯದ ವರೆಗೆ ಜನರಿಗೆ ಮನ್ನವನ್ನು ಒದಗಿಸುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 16:1-36 ಮತ್ತು ಅರಣ್ಯಕಾಂಡ 11:7-9 ಓದಿ.

	(ಎ) ಕ್ರೈಸ್ತ ಸಭೆಯಲ್ಲಿ ಮೇಲ್ವಿಚಾರಕ ಸ್ಥಾನದಲ್ಲಿರುವವರಿಗೆ ನಾವು ಗೌರವ ತೋರಿಸುವ ಆವಶ್ಯಕತೆಯ ಕುರಿತು ವಿಮೋಚನಕಾಂಡ 16:8 ಏನನ್ನು ತಿಳಿಯಪಡಿಸುತ್ತದೆ? (ಇಬ್ರಿ. 13:17)



	(ಬಿ) ಯೆಹೋವನ ಮೇಲಿನ ಅವಲಂಬನೆಯನ್ನು ಇಸ್ರಾಯೇಲ್ಯರಿಗೆ ಅರಣ್ಯದಲ್ಲಿ ಪ್ರತಿದಿನವೂ ಹೇಗೆ ಮರುಜ್ಞಾಪಿಸಲಾಗುತ್ತಿತ್ತು? (ವಿಮೋ. 16:14-16, 35; ಧರ್ಮೋ. 8:2, 3)



	(ಸಿ) ಯೇಸು ಮನ್ನಕ್ಕೆ ಯಾವ ಸಾಂಕೇತಿಕ ಅರ್ಥವನ್ನು ಕೊಟ್ಟನು, ಮತ್ತು ಈ ‘ಪರಲೋಕದ ರೊಟ್ಟಿ’ಯಿಂದ ನಾವು ಹೇಗೆ ಪ್ರಯೋಜನ ಪಡೆದುಕೊಳ್ಳುತ್ತೇವೆ? (ಯೋಹಾ. 6:31-35, 40)







	               ಯೆಹೋಶುವ 5:10-12 ಓದಿ.

ಇಸ್ರಾಯೇಲ್ಯರು ಎಷ್ಟು ವರುಷಗಳ ವರೆಗೆ ಮನ್ನವನ್ನು ತಿಂದರು, ಇದು ಅವರನ್ನು ಹೇಗೆ ಪರೀಕ್ಷಿಸಿತು, ಹಾಗೂ ಈ ವೃತ್ತಾಂತದಿಂದ ನಾವು ಏನನ್ನು ಕಲಿಯಬಲ್ಲೆವು? (ವಿಮೋ. 16:35; ಅರ. 11:4-6; 1 ಕೊರಿಂ. 10:10, 11)





ಕಥೆ 35






ಯೆಹೋವನು ನಿಯಮಗಳನ್ನು ಕೊಡುತ್ತಾನೆ


	               ಐಗುಪ್ತವನ್ನು ಬಿಟ್ಟು ಸುಮಾರು ಎರಡು ತಿಂಗಳುಗಳ ನಂತರ ಇಸ್ರಾಯೇಲ್ಯರು ಎಲ್ಲಿ ಪಾಳೆಯ ಹೂಡುತ್ತಾರೆ?



	               ಜನರು ಏನು ಮಾಡುವಂತೆ ತಾನು ಬಯಸುವುದಾಗಿ ಯೆಹೋವನು ತಿಳಿಸುತ್ತಾನೆ, ಮತ್ತು ಅವರ ಉತ್ತರವೇನು?



	               ಯೆಹೋವನು ಮೋಶೆಗೆ ಎರಡು ಕಲ್ಲಿನ ಹಲಗೆಗಳನ್ನು ಏಕೆ ಕೊಡುತ್ತಾನೆ?



	               ದಶಾಜ್ಞೆಗಳಲ್ಲದೆ ಯಾವ ಇನ್ನಿತರ ನಿಯಮಗಳನ್ನು ಯೆಹೋವನು ಇಸ್ರಾಯೇಲ್ಯರಿಗೆ ಕೊಟ್ಟನು?



	               ಯೇಸು ಕ್ರಿಸ್ತನು ಯಾವ ಎರಡು ನಿಯಮಗಳನ್ನು ಅತಿ ಪ್ರಾಮುಖ್ಯವೆಂದು ತಿಳಿಸಿದನು?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 19:1-25; 20:1-21; 24:12-18; ಮತ್ತು 31:18 ಓದಿ.

ಕ್ರೈಸ್ತ ಸಮರ್ಪಣೆಯನ್ನು ಮಾಡುವುದರಲ್ಲಿ ಏನು ಒಳಗೂಡಿದೆ ಎಂಬುದನ್ನು ಅರ್ಥಮಾಡಿಕೊಳ್ಳಲು ವಿಮೋಚನಕಾಂಡ 19:8 ನಮಗೆ ಹೇಗೆ ಸಹಾಯಮಾಡುತ್ತವೆ? (ಮತ್ತಾ. 16:24; 1 ಪೇತ್ರ 4:1-3)



	               ಧರ್ಮೋಪದೇಶಕಾಂಡ 6:4-6; ಯಾಜಕಕಾಂಡ 19:18; ಮತ್ತು ಮತ್ತಾಯ 22:36-40 ಓದಿ.

ದೇವರ ಮತ್ತು ನೆರೆಯವರ ಕಡೆಗಿನ ತಮ್ಮ ಪ್ರೀತಿಯನ್ನು ಕ್ರೈಸ್ತರು ಹೇಗೆ ಪ್ರದರ್ಶಿಸುತ್ತಾರೆ? (ಮಾರ್ಕ 6:34; ಅ. ಕೃ. 4:20; ರೋಮಾ. 15:2)





ಕಥೆ 36






ಚಿನ್ನದ ಬಸವ


	               ಚಿತ್ರದಲ್ಲಿ ಜನರು ಏನು ಮಾಡುತ್ತಿದ್ದಾರೆ, ಮತ್ತು ಏಕೆ?



	               ಯೆಹೋವನು ಏಕೆ ಕೋಪಗೊಂಡಿದ್ದಾನೆ, ಮತ್ತು ಜನರು ಮಾಡುತ್ತಿರುವ ವಿಷಯವನ್ನು ನೋಡಿ ಮೋಶೆ ಏನು ಮಾಡುತ್ತಾನೆ?



	               ಮೋಶೆ ಕೆಲವು ಪುರುಷರಿಗೆ ಏನು ಮಾಡುವಂತೆ ತಿಳಿಸುತ್ತಾನೆ?



	               ಈ ಕಥೆಯು ನಮಗೆ ಯಾವ ಪಾಠವನ್ನು ಕಲಿಸಬೇಕು?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 32:1-35 ಓದಿ.

	               ಈ ವೃತ್ತಾಂತವು, ಸತ್ಯಾರಾಧನೆಯೊಂದಿಗೆ ಸುಳ್ಳುಧರ್ಮವನ್ನು ಬೆರೆಸುವುದರ ಕುರಿತು ಯೆಹೋವನಿಗಿರುವ ಮನೋಭಾವವನ್ನು ಹೇಗೆ ತೋರಿಸುತ್ತದೆ? (ವಿಮೋ. 32:4-6, 10; 1 ಕೊರಿಂ. 10:7, 11)



	(ಬಿ) ಮನೋರಂಜನೆಯನ್ನು ಆಯ್ಕೆಮಾಡುವಾಗ ಕ್ರೈಸ್ತರು ಯಾವ ಎಚ್ಚರಿಕೆ ವಹಿಸಬೇಕು? (ವಿಮೋ. 32:18, 19; ಎಫೆ. 5:15, 16; 1 ಯೋಹಾ. 2:15-17)



	(ಸಿ) ನೀತಿಯ ಪಕ್ಷವಹಿಸುವ ವಿಷಯದಲ್ಲಿ ಲೇವಿ ಕುಲದವರು ಹೇಗೆ ಒಂದು ಉತ್ತಮ ಮಾದರಿಯನ್ನು ಒದಗಿಸಿದರು? (ವಿಮೋ. 32:25-28)









ಕಥೆ 37






ಆರಾಧನೆಗಾಗಿ ಒಂದು ಡೇರೆ


	               ಚಿತ್ರದಲ್ಲಿರುವ ಕಟ್ಟಡದ ಹೆಸರು ಏನು, ಮತ್ತು ಅದು ಯಾವುದಕ್ಕಾಗಿ ಉಪಯೋಗಿಸಲ್ಪಡುತ್ತದೆ?



	               ಯೆಹೋವನು ಮೋಶೆಗೆ, ಗುಡಾರವನ್ನು ಬಿಡಿ ಬಿಡಿ ಭಾಗಗಳಾಗಿ ಬಿಡಿಸಲು ಆಗುವಂಥ ರೀತಿಯಲ್ಲಿ ನಿರ್ಮಿಸುವಂತೆ ಹೇಳಿದ್ದು ಏಕೆ?



	               ಡೇರೆಯ ಕೊನೆಯಲ್ಲಿರುವ ಚಿಕ್ಕ ಕೋಣೆಯೊಳಗೆ ಕಾಣುವ ಸಣ್ಣ ಪೆಟ್ಟಿಗೆ ಏನಾಗಿದೆ, ಮತ್ತು ಅದರೊಳಗೆ ಏನಿದೆ?



	               ಯೆಹೋವನು ಯಾರನ್ನು ಮಹಾ ಯಾಜಕನನ್ನಾಗಿ ಆಯ್ಕೆಮಾಡುತ್ತಾನೆ, ಮತ್ತು ಆ ಮಹಾ ಯಾಜಕನು ಏನು ಮಾಡುತ್ತಾನೆ?



	               ಡೇರೆಯ ದೊಡ್ಡ ಕೋಣೆಯಲ್ಲಿರುವ ಮೂರು ವಸ್ತುಗಳ ಹೆಸರುಗಳನ್ನು ತಿಳಿಸಿರಿ.



	               ಗುಡಾರದ ಅಂಗಣದಲ್ಲಿ ಯಾವ ಎರಡು ವಸ್ತುಗಳಿವೆ, ಮತ್ತು ಅವನ್ನು ಯಾವುದಕ್ಕಾಗಿ ಉಪಯೋಗಿಸಲಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	               ವಿಮೋಚನಕಾಂಡ 25:8-40; 26:1-37; 27:1-8; ಮತ್ತು 28:1 ಓದಿ.

‘ಕೃಪಾಸನದ ಮೇಲಿರುವ’ ಕೆರೂಬಿಗಳು ಏನನ್ನು ಪ್ರತಿನಿಧಿಸುತ್ತವೆ? (ವಿಮೋ. 25:20, 22; ಅರ. 7:89; 2 ಅರ. 19:15)



	               ವಿಮೋಚನಕಾಂಡ 30:1-10, 17-21; 34:1, 2; ಮತ್ತು ಇಬ್ರಿಯ 9:1-5 ಓದಿ.

	(ಎ) ಗುಡಾರದಲ್ಲಿ ಸೇವೆಸಲ್ಲಿಸುತ್ತಿದ್ದ ಯಾಜಕರಿಗೆ ಶಾರೀರಿಕ ಶುದ್ಧತೆಯನ್ನು ಕಾಪಾಡಿಕೊಳ್ಳುವುದರ ಮಹತ್ವವನ್ನು ಯೆಹೋವನು ಏಕೆ ಒತ್ತಿಹೇಳಿದನು, ಮತ್ತು ಇದು ನಾವು ಹೇಗೆ ಇರುವಂತೆ ನಮ್ಮನ್ನು ಪ್ರಚೋದಿಸಬೇಕು? (ವಿಮೋ. 30:18-21; 40:30, 31; ಇಬ್ರಿ. 10:22)



	(ಬಿ) ಅಪೊಸ್ತಲ ಪೌಲನು ಇಬ್ರಿಯರಿಗೆ ಪತ್ರ ಬರೆದ ಸಮಯದಲ್ಲಿ, ಗುಡಾರ ಮತ್ತು ನಿಯಮದ ಒಡಂಬಡಿಕೆಯು ಜಾರಿಯಲ್ಲಿರಲಿಲ್ಲ ಎಂಬುದನ್ನು ಹೇಗೆ ತೋರಿಸುತ್ತಾನೆ? (ಇಬ್ರಿ. 9:1, 9; 10:1)









ಕಥೆ 38






ಹನ್ನೆರಡು ಗೂಢಚಾರರು


	               ಚಿತ್ರದಲ್ಲಿರುವ ದ್ರಾಕ್ಷೆ ಗೊಂಚಲಿನ ಕುರಿತು ನೀವು ಏನನ್ನು ಗಮನಿಸುತ್ತೀರಿ, ಮತ್ತು ಈ ಹಣ್ಣುಗಳನ್ನು ಎಲ್ಲಿಂದ ತಂದರು?



	               ಮೋಶೆ 12 ಮಂದಿ ಗೂಢಚಾರರನ್ನು ಕಾನಾನ್‌ ದೇಶಕ್ಕೆ ಏಕೆ ಕಳುಹಿಸುತ್ತಾನೆ?



	               ಹತ್ತು ಮಂದಿ ಗೂಢಚಾರರು ಮೋಶೆಗೆ ಏನೆಂದು ವರದಿಸುತ್ತಾರೆ?



	               ಇಬ್ಬರು ಗೂಢಚಾರರು ಹೇಗೆ ಯೆಹೋವನಲ್ಲಿ ಭರವಸೆಯನ್ನು ತೋರಿಸುತ್ತಾರೆ, ಮತ್ತು ಅವರ ಹೆಸರುಗಳೇನು?



	               ಯೆಹೋವನು ಏಕೆ ಕೋಪಗೊಳ್ಳುತ್ತಾನೆ, ಮತ್ತು ಆತನು ಮೋಶೆಗೆ ಏನು ತಿಳಿಸುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	               ಅರಣ್ಯಕಾಂಡ 13:1-33 ಓದಿ.

	(ಎ) ದೇಶವನ್ನು ಸಂಚರಿಸಿ ನೋಡಲು ಯಾರು ಆಯ್ಕೆಮಾಡಲ್ಪಟ್ಟರು, ಮತ್ತು ಯಾವ ಭವ್ಯ ಅವಕಾಶವು ಅವರಿಗಿತ್ತು? (ಅರ. 13:2, 3, 18-20)



	(ಬಿ) ಯೆಹೋಶುವ ಮತ್ತು ಕಾಲೇಬರ ದೃಷ್ಟಿಕೋನವು ಇತರ ಗೂಢಚಾರರ ದೃಷ್ಟಿಕೋನಕ್ಕಿಂತಲೂ ಏಕೆ ಭಿನ್ನವಾಗಿತ್ತು, ಮತ್ತು ಇದು ನಮಗೆ ಏನನ್ನು ಕಲಿಸುತ್ತದೆ? (ಅರ. 13:28-30; ಮತ್ತಾ. 17:20; 2 ಕೊರಿಂ. 5:7)







	               ಅರಣ್ಯಕಾಂಡ 14:1-38 ಓದಿ.

	(ಎ) ಯೆಹೋವನ ಭೂಪ್ರತಿನಿಧಿಗಳಿಗೆ ವಿರುದ್ಧವಾಗಿ ಗುಣುಗುಟ್ಟುವ ವಿಷಯದ ಬಗ್ಗೆ ನಾವು ಏಕೆ ಎಚ್ಚರಿಕೆಯಿಂದ ಇರಬೇಕು? (ಅರ. 14:2, 3, 27; ಮತ್ತಾ. 25:40, 45; 1 ಕೊರಿಂ. 10:10)



	(ಬಿ) ಯೆಹೋವನು ತನ್ನ ಒಬ್ಬೊಬ್ಬ ಸೇವಕರ ಕುರಿತೂ ವೈಯಕ್ತಿಕ ಆಸಕ್ತಿಯನ್ನು ವಹಿಸುತ್ತಾನೆ ಎಂಬುದನ್ನು ಅರಣ್ಯಕಾಂಡ 14:24 ಹೇಗೆ ತೋರಿಸುತ್ತದೆ? (1 ಅರ. 19:18; ಜ್ಞಾನೋ. 15:3)









ಕಥೆ 39






ಆರೋನನ ಕೋಲು ಹೂಬಿಡುತ್ತದೆ


	               ಮೋಶೆಆರೋನರ ಅಧಿಕಾರದ ವಿರುದ್ಧ ಯಾರು ದಂಗೆಯೇಳುತ್ತಾರೆ, ಮತ್ತು ಅವರು ಮೋಶೆಗೆ ಏನು ಹೇಳುತ್ತಾರೆ?



	               ಕೋರಹನಿಗೂ ಅವನ 250 ಮಂದಿ ಹಿಂಬಾಲಕರಿಗೂ ಮೋಶೆ ಏನು ಹೇಳುತ್ತಾನೆ?



	               ಮೋಶೆ ಜನರಿಗೆ ಏನು ಹೇಳುತ್ತಾನೆ, ಮತ್ತು ಮೋಶೆ ಮಾತಾಡುವುದನ್ನು ನಿಲ್ಲಿಸಿದ ಕೂಡಲೆ ಏನು ಸಂಭವಿಸುತ್ತದೆ?



	               ಕೋರಹನಿಗೂ ಅವನ 250 ಮಂದಿ ಹಿಂಬಾಲಕರಿಗೂ ಏನು ಸಂಭವಿಸುತ್ತದೆ?



	               ಸತ್ತ ಮನುಷ್ಯರ ಧೂಪಾರತಿಗಳನ್ನು ಆರೋನನ ಪುತ್ರನಾದ ಎಲ್ಲಾಜಾರನು ಏನು ಮಾಡುತ್ತಾನೆ, ಮತ್ತು ಏಕೆ?



	               ಯೆಹೋವನು ಏಕೆ ಆರೋನನ ಕೋಲು ಹೂಬಿಡುವಂತೆ ಮಾಡುತ್ತಾನೆ? (ಚಿತ್ರವನ್ನು ನೋಡಿ.)





ಹೆಚ್ಚಿನ ಪ್ರಶ್ನೆಗಳು:

	               ಅರಣ್ಯಕಾಂಡ 16:1-49 ಓದಿ.

	(ಎ) ಕೋರಹನೂ ಅವನ ಹಿಂಬಾಲಕರೂ ಏನು ಮಾಡಿದರು, ಮತ್ತು ಇದು ಯೆಹೋವನಿಗೆ ವಿರುದ್ಧವಾದ ದಂಗೆಕೋರ ಕೃತ್ಯವಾಗಿತ್ತು ಏಕೆ? (ಅರ. 16:9, 10, 18; ಯಾಜ. 10:1, 2; ಜ್ಞಾನೋ. 11:2)



	(ಬಿ) ಕೋರಹ ಮತ್ತು ‘ಸಮೂಹದವರಲ್ಲಿ ಮುಖ್ಯಸ್ಥರಾಗಿದ್ದ’ 250 ಮಂದಿ ಯಾವ ತಪ್ಪಾದ ದೃಷ್ಟಿಕೋನವನ್ನು ಬೆಳೆಸಿಕೊಂಡಿದ್ದರು? (ಅರ. 16:1-3; ಜ್ಞಾನೋ. 15:33; ಯೆಶಾ. 49:7)







	               ಅರಣ್ಯಕಾಂಡ 17:1-11 ಮತ್ತು 26:10 ಓದಿ.

	(ಎ) ಆರೋನನ ಕೋಲು ಚಿಗುರಿದ್ದು ಏನನ್ನು ಸೂಚಿಸಿತು, ಮತ್ತು ಅದನ್ನು ಮಂಜೂಷದಲ್ಲಿ ಇಡುವಂತೆ ಯೆಹೋವನು ಏಕೆ ಆಜ್ಞಾಪಿಸಿದನು? (ಅರ. 17:5, 8, 10; ಇಬ್ರಿ. 9:4)



	(ಬಿ) ಆರೋನನ ಕೋಲಿನಿಂದ ಏನು ಸೂಚಿಸಲ್ಪಟ್ಟಿತೋ ಅದರಿಂದ ನಾವು ಯಾವ ಪ್ರಾಮುಖ್ಯ ಪಾಠವನ್ನು ಕಲಿಯಬಲ್ಲೆವು? (ಅರ. 17:10; ಅ. ಕೃ. 20:28; ಫಿಲಿ. 2:14; ಇಬ್ರಿ. 13:17)









ಕಥೆ 40






ಮೋಶೆ ಬಂಡೆಯನ್ನು ಹೊಡೆಯುತ್ತಾನೆ


	               ಇಸ್ರಾಯೇಲ್ಯರು ಅರಣ್ಯದಲ್ಲಿರುವಾಗ ಯೆಹೋವನು ಅವರನ್ನು ಹೇಗೆ ಪರಾಮರಿಸುತ್ತಾನೆ?



	               ಇಸ್ರಾಯೇಲ್ಯರು ಕಾದೇಶಿನಲ್ಲಿ ಪಾಳೆಯ ಹೂಡಿದಾಗ ಏನೆಂದು ದೂರುತ್ತಾರೆ?



	               ಯೆಹೋವನು ಜನರಿಗಾಗಿಯೂ ಅವರ ಪಶುಗಳಿಗಾಗಿಯೂ ಹೇಗೆ ನೀರನ್ನು ಒದಗಿಸುತ್ತಾನೆ?



	               ಚಿತ್ರದಲ್ಲಿ ತನಗೆ ಬೆರಳುತೋರಿಸಿಕೊಳ್ಳುತ್ತಿರುವ ಪುರುಷನು ಯಾರು, ಮತ್ತು ಅವನೇಕೆ ಹಾಗೆ ಮಾಡುತ್ತಿದ್ದಾನೆ?



	               ಮೋಶೆಆರೋನರ ಮೇಲೆ ಯೆಹೋವನು ಏಕೆ ಸಿಟ್ಟುಗೊಳ್ಳುತ್ತಾನೆ, ಮತ್ತು ಅವರಿಗೆ ಯಾವ ಶಿಕ್ಷೆ ನೀಡುತ್ತಾನೆ?



	               ಹೋರ್‌ ಬೆಟ್ಟದ ಬಳಿ ಏನು ಸಂಭವಿಸುತ್ತದೆ, ಮತ್ತು ಯಾರು ಇಸ್ರಾಯೇಲ್ಯರ ಮಹಾಯಾಜಕನಾಗುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	               ಅರಣ್ಯಕಾಂಡ 20:1-13, 22-29; ಮತ್ತು ಧರ್ಮೋಪದೇಶಕಾಂಡ 29:5 ಓದಿ.

	(ಎ) ಯೆಹೋವನು ಇಸ್ರಾಯೇಲ್ಯರನ್ನು ಅರಣ್ಯದಲ್ಲಿ ಪರಾಮರಿಸಿದ ವಿಧದಿಂದ ನಾವು ಏನನ್ನು ಕಲಿಯುತ್ತೇವೆ? (ಧರ್ಮೋ. 29:5; ಮತ್ತಾ. 6:31; ಇಬ್ರಿ. 13:5; ಯಾಕೋ. 1:17)



	(ಬಿ) ಮೋಶೆಆರೋನರು ಇಸ್ರಾಯೇಲ್ಯರ ಎದುರಿನಲ್ಲಿ ಯೆಹೋವನ ಗೌರವವನ್ನು ಕಾಪಾಡಲು ತಪ್ಪಿಹೋದದ್ದನ್ನು ಆತನು ಹೇಗೆ ಪರಿಗಣಿಸಿದನು? (ಅರ. 20:12; 1 ಕೊರಿಂ. 10:12; ಪ್ರಕ. 4:11)



	(ಸಿ) ಯೆಹೋವನಿಂದ ಪಡೆದುಕೊಂಡ ಶಿಸ್ತಿಗೆ ಮೋಶೆಯು ಪ್ರತಿಕ್ರಿಯಿಸಿದ ವಿಧದಿಂದ ನಾವೇನನ್ನು ಕಲಿಯಬಲ್ಲೆವು? (ಅರ. 12:3; 20:12, 27, 28; ಧರ್ಮೋ. 32:4; ಇಬ್ರಿ. 12:7-11)









ಕಥೆ 41






ತಾಮ್ರದ ಸರ್ಪ


	               ಚಿತ್ರದಲ್ಲಿ ಆ ಕಂಬದ ಸುತ್ತಲೂ ಏನು ಸುತ್ತಲ್ಪಟ್ಟಿದೆ, ಮತ್ತು ಅದನ್ನು ಅಲ್ಲಿಡುವಂತೆ ಯೆಹೋವನು ಮೋಶೆಗೆ ಏಕೆ ಹೇಳಿದನು?



	                ದೇವರು ತಮಗೆ ಮಾಡಿದ ಎಲ್ಲಾ ಒಳ್ಳೆಯ ವಿಷಯಗಳಿಗೆ ಜನರು ಹೇಗೆ ಕೃತಘ್ನರಾಗಿದ್ದಾರೆ?



	                ಯೆಹೋವನು ಜನರನ್ನು ಶಿಕ್ಷಿಸುವುದಕ್ಕಾಗಿ ವಿಷಸರ್ಪಗಳನ್ನು ಕಳುಹಿಸಿದಾಗ ಅವರು ಮೋಶೆಯ ಬಳಿ ಏನೆಂದು ಕೇಳಿಕೊಳ್ಳುತ್ತಾರೆ?



	                ಯೆಹೋವನು ಮೋಶೆಗೆ ತಾಮ್ರದ ಸರ್ಪವನ್ನು ಮಾಡುವಂತೆ ಏಕೆ ಹೇಳುತ್ತಾನೆ?



	                ಈ ಕಥೆಯಿಂದ ನಾವು ಯಾವ ಪಾಠವನ್ನು ಕಲಿಯಸಾಧ್ಯವಿದೆ?





ಹೆಚ್ಚಿನ ಪ್ರಶ್ನೆಗಳು:

	                ಅರಣ್ಯಕಾಂಡ 21:4-9 ಓದಿ.

	(ಎ) ಯೆಹೋವನ ಒದಗಿಸುವಿಕೆಗಳ ಬಗ್ಗೆ ಇಸ್ರಾಯೇಲ್ಯರು ಗುಣುಗುಟ್ಟಿದ ವಿಷಯದಿಂದ ನಮಗೆ ಯಾವ ಎಚ್ಚರಿಕೆಯ ಪಾಠವಿದೆ? (ಅರ. 21:5, 6; ರೋಮಾ. 2:4)



	(ಬಿ) ತದನಂತರದ ಶತಮಾನಗಳಲ್ಲಿ, ಇಸ್ರಾಯೇಲ್ಯರು ಆ ತಾಮ್ರದ ಸರ್ಪವನ್ನು ಯಾವುದಕ್ಕಾಗಿ ಉಪಯೋಗಿಸಿದರು, ಮತ್ತು ಅರಸನಾದ ಹಿಜ್ಕೀಯನು ಯಾವ ಕ್ರಮವನ್ನು ಕೈಗೊಂಡನು? (ಅರ. 21:9; 2 ಅರ. 18:1-4)







	                ಯೋಹಾನ 3:14, 15 ಓದಿ.

ತಾಮ್ರದ ಸರ್ಪವನ್ನು ಒಂದು ಧ್ವಜಸ್ತಂಭದ ಮೇಲೆ ಇರಿಸಿದ್ದು ಯೇಸು ಕ್ರಿಸ್ತನು ವಧಾಸ್ತಂಭಕ್ಕೆ ಏರಿಸಲ್ಪಟ್ಟ ವಿಷಯವನ್ನು ಹೇಗೆ ಅತ್ಯುತ್ತಮವಾಗಿ ಚಿತ್ರಿಸಿತು? (ಗಲಾ. 3:14; 1 ಪೇತ್ರ 2:24)

ಕತ್ತೆ ಮಾತಾಡುತ್ತದೆ


	                ಬಾಲಾಕನು ಯಾರು ಮತ್ತು ಅವನು ಬಿಳಾಮನನ್ನು ಏಕೆ ಕರೆಕಳುಹಿಸುತ್ತಾನೆ?



	                ಬಿಳಾಮನ ಕತ್ತೆಯು ಏಕೆ ದಾರಿಯಲ್ಲೇ ಮಲಗಿಬಿಡುತ್ತದೆ?



	                ಕತ್ತೆ ಬಿಳಾಮನಿಗೆ ಏನು ಹೇಳುತ್ತದೆ?



	                ಒಬ್ಬ ದೇವದೂತನು ಬಿಳಾಮನಿಗೆ ಏನು ಹೇಳುತ್ತಾನೆ?



	                ಇಸ್ರಾಯೇಲ್ಯರನ್ನು ಶಪಿಸಲು ಬಿಳಾಮನು ಪ್ರಯತ್ನಿಸುವಾಗೆಲ್ಲಾ ಏನಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಅರಣ್ಯಕಾಂಡ 21:21-35 ಓದಿ.

ಇಸ್ರಾಯೇಲ್ಯರು ಅಮೋರಿಯರ ಅರಸನಾದ ಸೀಹೋನನನ್ನು ಮತ್ತು ಬಾಷಾನಿನ ಅರಸನಾದ ಓಗನನ್ನು ಯುದ್ಧಮಾಡಿ ಸೋಲಿಸಿದೇಕೆ? (ಅರ. 21:21-23, 33, 34)



	                ಅರಣ್ಯಕಾಂಡ 22:1-40 ಓದಿ.

ಬಿಳಾಮನು ಇಸ್ರಾಯೇಲ್ಯರನ್ನು ಶಪಿಸಲು ಪ್ರಯತ್ನಿಸಿದ್ದರ ಉದ್ದೇಶವು ಏನಾಗಿತ್ತು, ಮತ್ತು ನಾವು ಇದರಿಂದ ಯಾವ ಪಾಠಗಳನ್ನು ಕಲಿಯಸಾಧ್ಯವಿದೆ? (ಅರ. 22:16, 17; ಜ್ಞಾನೋ. 6:16, 18; 2 ಪೇತ್ರ 2:15; ಯೂದ 11)



	                ಅರಣ್ಯಕಾಂಡ 23:1-30 ಓದಿ.

ಬಿಳಾಮನು ತಾನು ಯೆಹೋವನ ಆರಾಧಕನಾಗಿದ್ದೇನೊ ಎಂಬಂತೆ ಮಾತಾಡಿದರೂ, ಅವನ ಕೃತ್ಯಗಳು ಅದಕ್ಕೆ ವಿರುದ್ಧವಾಗಿದ್ದವೆಂಬುದು ಹೇಗೆ ರುಜುವಾಯಿತು? (ಅರ. 23:3, 11-14; 1 ಸಮು. 15:22)



	                ಅರಣ್ಯಕಾಂಡ 24:1-25 ಓದಿ.

ಈ ಬೈಬಲ್‌ ವೃತ್ತಾಂತವು, ಯೆಹೋವನ ಉದ್ದೇಶದ ನೆರವೇರಿಕೆಯಲ್ಲಿ ನಮ್ಮ ನಂಬಿಕೆಯನ್ನು ಹೇಗೆ ಬಲಪಡಿಸುತ್ತದೆ? (ಅರ. 24:10; ಯೆಶಾ. 54:17)

ಯೆಹೋಶುವನು ನಾಯಕನಾಗುತ್ತಾನೆ


	                ಚಿತ್ರದಲ್ಲಿ ಮೋಶೆಯೊಂದಿಗೆ ನಿಂತಿರುವ ಆ ಇಬ್ಬರು ಪುರುಷರು ಯಾರು?



	                ಯೆಹೋವನು ಯೆಹೋಶುವನಿಗೆ ಏನು ಹೇಳುತ್ತಾನೆ?



	                ಮೋಶೆಯು ಏಕೆ ನೆಬೋ ಬೆಟ್ಟವನ್ನು ಹತ್ತುತ್ತಾನೆ, ಮತ್ತು ಯೆಹೋವನು ಅವನಿಗೆ ಏನು ಹೇಳುತ್ತಾನೆ?



	                ಮೋಶೆ ಸಾಯುವಾಗ ಅವನಿಗೆ ಎಷ್ಟು ವರ್ಷ ಪ್ರಾಯವಾಗಿತ್ತು?



	                ಜನರು ಏಕೆ ದುಃಖಪಡುತ್ತಾರೆ, ಆದರೆ ಸಂತೋಷಪಡಲು ಅವರಿಗೆ ಯಾವ ಕಾರಣವಿದೆ?





ಹೆಚ್ಚಿನ ಪ್ರಶ್ನೆಗಳು:

	                ಅರಣ್ಯಕಾಂಡ 27:12-23 ಓದಿ.

ಯೆಹೋಶುವನು ಯೆಹೋವನಿಂದ ಯಾವ ಜವಾಬ್ದಾರಿಯುತ ನೇಮಕವನ್ನು ಪಡೆದುಕೊಂಡನು, ಮತ್ತು ತನ್ನ ಜನರ ಕಡೆಗಿರುವ ಯೆಹೋವನ ಕಾಳಜಿಯು ಇಂದು ಹೇಗೆ ತೋರಿಸಲ್ಪಟ್ಟಿದೆ? (ಅರ. 27:15-19; ಅ. ಕೃ. 20:28; ಇಬ್ರಿ. 13:7)



	                ಧರ್ಮೋಪದೇಶಕಾಂಡ 3:23-29 ಓದಿ.

ಯೆಹೋವನು ಮೋಶೆಆರೋನರಿಗೆ ವಾಗ್ದಾತ್ತ ದೇಶವನ್ನು ಪ್ರವೇಶಿಸಲು ಏಕೆ ಅನುಮತಿಸಲಿಲ್ಲ, ಮತ್ತು ನಾವು ಇದರಿಂದ ಯಾವ ಪಾಠವನ್ನು ಕಲಿಯಬಲ್ಲೆವು? (ಧರ್ಮೋ. 3:25-27; ಅರ. 20:12, 13)



	                ಧರ್ಮೋಪದೇಶಕಾಂಡ 31:1-8, 14-23 ಓದಿ.

ಮೋಶೆಯು ಇಸ್ರಾಯೇಲ್ಯರನ್ನು ಬೀಳ್ಕೊಡುವಾಗ ಆಡಿದ ಮಾತುಗಳು, ಯೆಹೋವನು ಕೊಟ್ಟ ಶಿಸ್ತನ್ನು ಅವನು ದೀನತೆಯಿಂದ ಅಂಗೀಕರಿಸಿದ್ದನೆಂಬುದನ್ನು ಹೇಗೆ ತೋರಿಸುತ್ತವೆ? (ಧರ್ಮೋ. 31:6-8, 23)



	                ಧರ್ಮೋಪದೇಶಕಾಂಡ 32:45-52 ಓದಿ.

ದೇವರ ವಾಕ್ಯವು ನಮ್ಮ ಜೀವಿತಗಳನ್ನು ಹೇಗೆ ಪ್ರಭಾವಿಸಬೇಕು? (ಧರ್ಮೋ. 32:47; ಯಾಜ. 18:5; ಇಬ್ರಿ. 4:12)



	                ಧರ್ಮೋಪದೇಶಕಾಂಡ 34:1-12 ಓದಿ.

ಮೋಶೆಯು ಯೆಹೋವನನ್ನು ಎಂದಿಗೂ ಕಣ್ಣಾರೆ ನೋಡದಿದ್ದರೂ ಅವನಿಗೆ ಯೆಹೋವನೊಂದಿಗಿದ್ದ ಸಂಬಂಧದ ಕುರಿತಾಗಿ ಧರ್ಮೋಪದೇಶಕಾಂಡ 34:10 ಏನನ್ನು ತಿಳಿಸುತ್ತದೆ? (ವಿಮೋ. 33:11, 20; ಅರ. 12:8)

ರಾಹಾಬಳು ಗೂಢಚಾರರನ್ನು ಅಡಗಿಸಿಡುತ್ತಾಳೆ


	                ರಾಹಾಬಳು ಎಲ್ಲಿ ವಾಸಿಸುತ್ತಾಳೆ?



	                ಚಿತ್ರದಲ್ಲಿರುವ ಇಬ್ಬರು ಪುರುಷರು ಯಾರು, ಮತ್ತು ಅವರೇಕೆ ಯೆರಿಕೋವಿನಲ್ಲಿದ್ದಾರೆ?



	                ಯೆರಿಕೋವಿನ ಅರಸನು ತನ್ನ ಆಳುಗಳನ್ನು ಕಳುಹಿಸಿ ರಾಹಾಬಳಿಗೆ ಏನೆಂದು ಆಜ್ಞಾಪಿಸುತ್ತಾನೆ, ಮತ್ತು ಅವಳು ಯಾವ ಉತ್ತರವನ್ನು ಕೊಡುತ್ತಾಳೆ?



	                ರಾಹಾಬಳು ಆ ಇಬ್ಬರು ಪುರುಷರಿಗೆ ಹೇಗೆ ಸಹಾಯಮಾಡಿದಳು, ಮತ್ತು ಅವಳು ಯಾವ ಸಹಾಯವನ್ನು ಕೇಳುತ್ತಾಳೆ?



	                ಆ ಇಬ್ಬರು ಗೂಢಚಾರರು ರಾಹಾಬಳಿಗೆ ಏನೆಂದು ವಚನಕೊಡುತ್ತಾರೆ?





ಹೆಚ್ಚಿನ ಪ್ರಶ್ನೆಗಳು:

	                ಯೆಹೋಶುವ 2:1-24 ಓದಿ.

ವಿಮೋಚನಕಾಂಡ 23:27ರಲ್ಲಿರುವ ಯೆಹೋವನ ವಾಗ್ದಾನವು, ಇಸ್ರಾಯೇಲ್ಯರು ಯೆರಿಕೋವಿನ ವಿರುದ್ಧವಾಗಿ ಬಂದಾಗ ಹೇಗೆ ನೆರವೇರಿತು? (ಯೆಹೋ. 2:9-11)



	                ಇಬ್ರಿಯ 11:31 ಓದಿ.

ರಾಹಾಬಳ ಮಾದರಿಯು ನಂಬಿಕೆಯ ಮಹತ್ವವನ್ನು ಹೇಗೆ ಎತ್ತಿತೋರಿಸುತ್ತದೆ? (ರೋಮಾ. 1:17; ಇಬ್ರಿ. 10:39; ಯಾಕೋ. 2:25)

ಯೊರ್ದನ್‌ ಹೊಳೆಯನ್ನು ದಾಟುವುದು


	                ಇಸ್ರಾಯೇಲ್ಯರು ಯೊರ್ದನ್‌ ಹೊಳೆಯನ್ನು ದಾಟುವಂತೆ ಯೆಹೋವನು ಯಾವ ಅದ್ಭುತವನ್ನು ಮಾಡುತ್ತಾನೆ?



	                ಇಸ್ರಾಯೇಲ್ಯರು ಯೊರ್ದನ್‌ ಹೊಳೆಯನ್ನು ದಾಟಲು ನಂಬಿಕೆಯ ಯಾವ ಕ್ರಿಯೆಯನ್ನು ಮಾಡಬೇಕಿತ್ತು?



	                ಯೆಹೋವನು ಯೆಹೋಶುವನಿಗೆ ಹೊಳೆಯೊಳಗಿಂದ 12 ಕಲ್ಲುಗಳನ್ನು ತರುವಂತೆ ಹೇಳಿದ್ದೇಕೆ?



	                ಯಾಜಕರು ಯೊರ್ದನಿನಿಂದ ಮೇಲೆ ಬಂದ ಕೂಡಲೆ ಏನಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಯೆಹೋಶುವ 3:1-17 ಓದಿ.

	(ಎ) ಈ ವೃತ್ತಾಂತದಿಂದ ದೃಷ್ಟಾಂತಿಸಲ್ಪಟ್ಟಿರುವಂತೆ ಯೆಹೋವನ ಸಹಾಯವನ್ನು ಮತ್ತು ಆಶೀರ್ವಾದವನ್ನು ಪಡೆದುಕೊಳ್ಳಲಿಕ್ಕಾಗಿ ನಾವೇನು ಮಾಡುವುದು ಅಗತ್ಯ? (ಯೆಹೋ. 3:13, 15; ಜ್ಞಾನೋ. 3:5; ಯಾಕೋ. 2:22, 26)



	(ಬಿ) ಇಸ್ರಾಯೇಲ್ಯರು ವಾಗ್ದತ್ತ ದೇಶವನ್ನು ಪ್ರವೇಶಿಸುವಾಗ ಯೊರ್ದನ್‌ ಹೊಳೆ ಹೇಗಿತ್ತು, ಮತ್ತು ಇದು ಯೆಹೋವನ ನಾಮವನ್ನು ಹೇಗೆ ಘನಪಡಿಸಿತು? (ಯೆಹೋ. 3:15; 4:18; ಕೀರ್ತ. 66:5-7)







	                ಯೆಹೋಶುವ 4:1-18 ಓದಿ.

ಯೊರ್ದನಿನಿಂದ 12 ಕಲ್ಲುಗಳನ್ನು ತೆಗೆದು ಗಿಲ್ಗಾಲಿನಲ್ಲಿ ಇಟ್ಟದ್ದರ ಉದ್ದೇಶವೇನಾಗಿತ್ತು? (ಯೆಹೋ. 4:4-7, 19-24)

ಯೆರಿಕೋವಿನ ಗೋಡೆಗಳು


	                ಆರು ದಿನಗಳ ವರೆಗೆ ಯೋಧರು ಮತ್ತು ಯಾಜಕರು ಏನು ಮಾಡಬೇಕೆಂದು ಯೆಹೋವನು ತಿಳಿಸುತ್ತಾನೆ?



	                ಏಳನೆಯ ದಿನದಂದು ಆ ಪುರುಷರು ಏನು ಮಾಡಬೇಕು?



	                ನೀವು ಚಿತ್ರದಲ್ಲಿ ನೋಡುವಂತೆ ಯೆರಿಕೋವಿನ ಗೋಡೆಗಳಿಗೆ ಏನು ಸಂಭವಿಸುತ್ತಿದೆ?



	                ಆ ಕಿಟಕಿಯಿಂದ ಒಂದು ಕೆಂಪು ಹಗ್ಗವು ಏಕೆ ತೂಗಾಡುತ್ತಿದೆ?



	                ಯೆಹೋಶುವನು ಆ ಯೋಧರಿಗೆ ಜನರನ್ನೂ ಪಟ್ಟಣವನ್ನೂ ಏನು ಮಾಡಬೇಕೆಂದು ತಿಳಿಸುತ್ತಾನೆ, ಆದರೆ ಬೆಳ್ಳಿ, ಬಂಗಾರ, ತಾಮ್ರ ಮತ್ತು ಕಬ್ಬಿಣವನ್ನು ಅವರು ಏನು ಮಾಡಬೇಕಾಗಿತ್ತು?



	                ಇಬ್ಬರು ಗೂಢಚಾರರಿಗೆ ಏನು ಮಾಡಬೇಕೆಂದು ತಿಳಿಸಲಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಯೆಹೋಶುವ 6:1-25 ಓದಿ.

	(ಎ) ಇಸ್ರಾಯೇಲ್ಯರು ಯೆರಿಕೋವನ್ನು ಏಳನೆಯ ದಿನದಲ್ಲಿ ಸುತ್ತಿದ ವಿಷಯವು ಈ ಅಂತ್ಯಕಾಲದಲ್ಲಿನ ಯೆಹೋವನ ಸಾಕ್ಷಿಗಳ ಸಾರುವಿಕೆಯ ಚಟುವಟಿಕೆಗಳಿಗೆ ಹೇಗೆ ಹೋಲಿಕೆಯಾಗಿದೆ? (ಯೆಹೋ. 6:15, 16; ಯೆಶಾ. 60:22; ಮತ್ತಾ. 24:14; 1 ಕೊರಿಂ. 9:16)



	(ಬಿ) ಯೆಹೋಶುವ 6:26 ರಲ್ಲಿನ ಪ್ರವಾದನೆಯು ಸುಮಾರು 500 ವರ್ಷಗಳ ನಂತರ ಹೇಗೆ ನೆರವೇರಿತು, ಮತ್ತು ಇದು ಯೆಹೋವನ ಮಾತುಗಳ ಕುರಿತು ನಮಗೆ ಏನನ್ನು ಕಲಿಸುತ್ತದೆ? (1 ಅರ. 16:34; ಯೆಶಾ. 55:11)

ಇಸ್ರಾಯೇಲಿನಲ್ಲಿ ಒಬ್ಬ ಕಳ್ಳ


	                ಚಿತ್ರದಲ್ಲಿ ಕಾಣುವಂತೆ ಯೆರಿಕೋ ಪಟ್ಟಣದಿಂದ ತೆಗೆದುಕೊಂಡಿರುವ ಬೆಲೆಬಾಳುವ ವಸ್ತುಗಳನ್ನು ಹೂತಿಡುತ್ತಿರುವ ಮನುಷ್ಯನು ಯಾರು, ಮತ್ತು ಅವನಿಗೆ ಯಾರು ಸಹಾಯಮಾಡುತ್ತಿದ್ದಾರೆ?



	                ಆಕಾನನ ಮತ್ತು ಅವನ ಕುಟುಂಬದವರ ಈ ಕೃತ್ಯವು ಏಕೆ ತುಂಬಾ ಗಂಭೀರವಾಗಿದೆ?



	                ಆಯಿ ಎಂಬ ಪ್ರದೇಶದಲ್ಲಿ ನಡೆದ ಯುದ್ಧದಲ್ಲಿ ಇಸ್ರಾಯೇಲ್ಯರು ಏಕೆ ಸೋತುಹೋದರೆಂದು ಯೆಹೋಶುವನು ಯೆಹೋವನನ್ನು ಕೇಳಿದಾಗ ಆತನು ಏನು ಹೇಳುತ್ತಾನೆ?



	                ಆಕಾನನೂ ಅವನ ಕುಟುಂಬವೂ ಯೆಹೋಶುವನ ಮುಂದೆ ಕರೆತರಲ್ಪಟ್ಟ ಬಳಿಕ ಏನು ಸಂಭವಿಸುತ್ತದೆ?



	                ಆಕಾನನಿಗೆ ಸಿಕ್ಕಿದ ದಂಡನೆಯು ನಮಗೆ ಯಾವ ಪ್ರಾಮುಖ್ಯ ಪಾಠವನ್ನು ಕಲಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಯೆಹೋಶುವ 7:1-26 ಓದಿ.

	(ಎ) ಯೆಹೋಶುವನ ಪ್ರಾರ್ಥನೆಗಳು ಸೃಷ್ಟಿಕರ್ತನೊಂದಿಗೆ ಅವನಿಗಿದ್ದ ಸಂಬಂಧದ ಕುರಿತಾಗಿ ಏನನ್ನು ತಿಳಿಯಪಡಿಸುತ್ತವೆ? (ಯೆಹೋ. 7:7-9; ಕೀರ್ತ. 119:145; 1 ಯೋಹಾ. 5:14)



	(ಬಿ) ಆಕಾನನ ಉದಾಹರಣೆಯು ಏನನ್ನು ತೋರಿಸುತ್ತದೆ, ಮತ್ತು ಇದು ನಮಗೆ ಯಾವ ಎಚ್ಚರಿಕೆಯನ್ನು ಕೊಡುತ್ತದೆ? (ಯೆಹೋ. 7:11, 14, 15; ಜ್ಞಾನೋ. 15:3; 1 ತಿಮೊ. 5:24; ಇಬ್ರಿ. 4:13)







	                ಯೆಹೋಶುವ 8:1-29 ಓದಿ.

ಕ್ರೈಸ್ತ ಸಭೆಯಲ್ಲಿ ಇಂದು ವೈಯಕ್ತಿಕವಾಗಿ ನಮಗೆ ಯಾವ ಜವಾಬ್ದಾರಿಯಿದೆ? (ಯೆಹೋ. 7:13; ಯಾಜ. 5:1; ಜ್ಞಾನೋ. 28:13)

ವಿವೇಕಿಗಳಾದ ಗಿಬ್ಯೋನ್ಯರು


	                ಗಿಬ್ಯೋನಿನ ಜನರು ಸಮೀಪದ ಪಟ್ಟಣಗಳಲ್ಲಿದ್ದ ಕಾನಾನ್ಯರಿಗಿಂತಲೂ ಹೇಗೆ ಭಿನ್ನರಾಗಿದ್ದಾರೆ?



	                ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ ಈ ಗಿಬ್ಯೋನ್ಯರು ಏನು ಮಾಡುತ್ತಾರೆ, ಮತ್ತು ಏಕೆ?



	                ಯೆಹೋಶುವನೂ ಇಸ್ರಾಯೇಲ್ಯರ ಪ್ರಧಾನರೂ ಗಿಬ್ಯೋನ್ಯರಿಗೆ ಏನೆಂದು ವಚನಕೊಡುತ್ತಾರೆ, ಆದರೆ ಮೂರು ದಿನಗಳ ಅನಂತರ ಅವರಿಗೇನು ತಿಳಿದುಬರುತ್ತದೆ?



	                ಗಿಬ್ಯೋನ್ಯರು ಇಸ್ರಾಯೇಲ್ಯರೊಂದಿಗೆ ಒಪ್ಪಂದಮಾಡಿಕೊಂಡ ವಿಷಯವನ್ನು ಇತರ ಪಟ್ಟಣಗಳ ಅರಸರು ಕೇಳಿಸಿಕೊಂಡಾಗ ಏನು ಸಂಭವಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಯೆಹೋಶುವ 9:1-27 ಓದಿ.

	(ಎ) ದೇಶದ ‘ಎಲ್ಲಾ ನಿವಾಸಿಗಳನ್ನು ಸಂಹರಿಸಿಬಿಡಬೇಕೆಂದು’ ಯೆಹೋವನು ಇಸ್ರಾಯೇಲ್ಯರಿಗೆ ಆಜ್ಞಾಪಿಸಿದ್ದರೂ ಆತನು ಗಿಬ್ಯೋನ್ಯರನ್ನು ಕಾಪಾಡಿದ ವಿಷಯದಿಂದ ಆತನ ಯಾವ ಗುಣಗಳು ಎತ್ತಿತೋರಿಸಲ್ಪಟ್ಟಿವೆ? (ಯೆಹೋ. 9:22, 24; ಮತ್ತಾ. 9:13; ಅ. ಕೃ. 10:34, 35; 2 ಪೇತ್ರ 3:9)



	(ಬಿ) ಗಿಬ್ಯೋನ್ಯರೊಂದಿಗೆ ಮಾಡಿದ ಒಡಂಬಡಿಕೆಯನ್ನು ಮುರಿಯದಿರುವ ಮೂಲಕ ಯೆಹೋಶುವನು ಇಂದಿರುವ ಕ್ರೈಸ್ತರಿಗೆ ಹೇಗೆ ಒಂದು ಉತ್ತಮ ಮಾದರಿಯಾಗಿದ್ದಾನೆ? (ಯೆಹೋ. 9:18, 19; ಮತ್ತಾ. 5:37; ಎಫೆ. 4:25)







	                ಯೆಹೋಶುವ 10:1-5 ಓದಿ.

ಇಂದು ಮಹಾ ಸಮೂಹದವರು ಗಿಬ್ಯೋನ್ಯರನ್ನು ಹೇಗೆ ಅನುಕರಿಸುತ್ತಾರೆ, ಮತ್ತು ಇದರಿಂದಾಗಿ ಅವರು ಯಾವುದಕ್ಕೆ ಗುರಿಯಾಗಿದ್ದಾರೆ? (ಯೆಹೋ. 10:4; ಜೆಕ. 8:23; ಮತ್ತಾ. 25:35-40; ಪ್ರಕ. 12:17)

ಸೂರ್ಯನು ಕದಲದೆ ನಿಲ್ಲುತ್ತಾನೆ


	                ಚಿತ್ರದಲ್ಲಿ ಯೆಹೋಶುವನು ಏನು ಹೇಳುತ್ತಿದ್ದಾನೆ, ಮತ್ತು ಏಕೆ?



	                ಯೆಹೋವನು ಯೆಹೋಶುವನಿಗೂ ಅವನ ಯೋಧರಿಗೂ ಹೇಗೆ ಸಹಾಯಮಾಡುತ್ತಾನೆ?



	                ಯೆಹೋಶುವನು ವಿರೋಧಿಗಳಾಗಿದ್ದ ಎಷ್ಟು ಮಂದಿ ಅರಸರುಗಳನ್ನು ಸೋಲಿಸುತ್ತಾನೆ, ಮತ್ತು ಅದಕ್ಕೆ ಎಷ್ಟು ಸಮಯ ತಗಲುತ್ತದೆ?



	                ಯೆಹೋಶುವನು ಕಾನಾನ್‌ ದೇಶವನ್ನು ಏಕೆ ಹಂಚುತ್ತಾನೆ?



	                ಯೆಹೋಶುವನು ಸಾಯುವಾಗ ಅವನಿಗೆ ಎಷ್ಟು ಪ್ರಾಯವಾಗಿರುತ್ತದೆ, ಮತ್ತು ತದನಂತರ ಜನರಿಗೆ ಏನು ಸಂಭವಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಯೆಹೋಶುವ 10:6-15 ಓದಿ.

ಯೆಹೋವನು ಇಸ್ರಾಯೇಲ್ಯರಿಗಾಗಿ ಸೂರ್ಯಚಂದ್ರರನ್ನು ಕದಲದೆ ನಿಲ್ಲಿಸಿದ ವಿಷಯವು ಇಂದು ನಮಗೆ ಯಾವ ಭರವಸೆಯನ್ನು ಕೊಡುತ್ತದೆ? (ಯೆಹೋ. 10:8, 10, 12, 13; ಕೀರ್ತ. 18:3; ಜ್ಞಾನೋ. 18:10)



	                ಯೆಹೋಶುವ 12:7-24 ಓದಿ.

ಕಾನಾನಿನಲ್ಲಿ 31 ಮಂದಿ ಅರಸರ ಸೋಲಿಗೆ ನಿಜವಾಗಿಯೂ ಯಾರು ಕಾರಣನಾಗಿದ್ದನು, ಮತ್ತು ಇದು ನಮಗಿಂದು ಪ್ರಾಮುಖ್ಯವಾಗಿದೆ ಏಕೆ? (ಯೆಹೋ. 12:7; 24:11-13; ಧರ್ಮೋ. 31:8; ಲೂಕ 21:9, 25-28)



	                ಯೆಹೋಶುವ 14:1-5 ಓದಿ.

ಇಸ್ರಾಯೇಲಿನ ಕುಲಗಳ ಮಧ್ಯೆ ದೇಶವು ಹೇಗೆ ಹಂಚಲ್ಪಟ್ಟಿತು, ಮತ್ತು ಇದು ಪರದೈಸಿನಲ್ಲಿನ ಸ್ವಾಸ್ತ್ಯಗಳ ಬಗ್ಗೆ ಏನನ್ನು ತಿಳಿಯಪಡಿಸುತ್ತದೆ? (ಯೆಹೋ. 14:2; ಯೆಶಾ. 65:21; ಯೆಹೆ. 47:21-23; 1 ಕೊರಿಂ. 14:33)



	                ನ್ಯಾಯಸ್ಥಾಪಕರು 2:8-13 ಓದಿ.

ಇಸ್ರಾಯೇಲಿನ ಯೆಹೋಶುವನಂತೆ ಇಂದು ಯಾರು ಧರ್ಮಭ್ರಷ್ಟತೆಯನ್ನು ತಡೆಯುತ್ತಾರೆ? (ನ್ಯಾಯ. 2:8, 10, 11; ಮತ್ತಾ. 24:45-47; 2 ಥೆಸ. 2:3-6; ತೀತ. 1:7-9; ಪ್ರಕ. 1:1; 2:1, 2)

ಧೀರೆಯರಾದ ಇಬ್ಬರು ಸ್ತ್ರೀಯರು


	                ನ್ಯಾಯಸ್ಥಾಪಕರು ಯಾರು, ಮತ್ತು ಅವರಲ್ಲಿ ಕೆಲವರ ಹೆಸರುಗಳು ಯಾವುವು?



	                ದೆಬೋರಳಿಗೆ ಯಾವ ವಿಶೇಷ ಸುಯೋಗವಿದೆ, ಮತ್ತು ಅವಳು ಏನು ಮಾಡಬೇಕಿತ್ತು?



	                ಅರಸನಾದ ಯಾಬೀನನಿಂದಲೂ ಅವನ ಸೇನಾಪತಿಯಾದ ಸೀಸೆರನಿಂದಲೂ ಇಸ್ರಾಯೇಲ್ಯರು ಬೆದರಿಸಲ್ಪಟ್ಟಾಗ, ದೆಬೋರಳು ನ್ಯಾಯಸ್ಥಾಪಕನಾದ ಬಾರಾಕನಿಗೆ ಯೆಹೋವನ ಯಾವ ಸಂದೇಶವನ್ನು ಕೊಡುತ್ತಾಳೆ, ಮತ್ತು ವಿಜಯಕ್ಕಾಗಿ ಕೀರ್ತಿಯು ಯಾರಿಗೆ ಸಿಗುವುದೆಂದು ಅವಳು ಹೇಳುತ್ತಾಳೆ?



	                ಯಾಯೇಲಳು ತಾನು ಧೀರ ಸ್ತ್ರೀಯೆಂಬುದನ್ನು ಹೇಗೆ ತೋರಿಸಿಕೊಡುತ್ತಾಳೆ?



	                ಅರಸ ಯಾಬೀನನ ಮರಣದ ಬಳಿಕ ಏನು ಸಂಭವಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ನ್ಯಾಯಸ್ಥಾಪಕರು 2:14-22 ಓದಿ.

ಇಸ್ರಾಯೇಲ್ಯರು ತಮ್ಮ ಮೇಲೆ ಯೆಹೋವನ ಕೋಪವನ್ನು ಹೇಗೆ ಬರಮಾಡಿಕೊಂಡರು, ಮತ್ತು ನಾವು ಇದರಿಂದ ಯಾವ ಪಾಠವನ್ನು ಕಲಿಯಬಲ್ಲೆವು? (ನ್ಯಾಯ. 2:20; ಜ್ಞಾನೋ. 3:1, 2; ಯೆಹೆ. 18:21-23)



	                ನ್ಯಾಯಸ್ಥಾಪಕರು 4:1-24 ಓದಿ.

ದೆಬೋರ ಮತ್ತು ಯಾಯೇಲಳ ಮಾದರಿಗಳಿಂದ, ಇಂದು ಕ್ರೈಸ್ತ ಸ್ತ್ರೀಯರು ನಂಬಿಕೆ ಮತ್ತು ಧೈರ್ಯದ ವಿಷಯದಲ್ಲಿ ಯಾವ ಪಾಠಗಳನ್ನು ಕಲಿಯಬಲ್ಲರು? (ನ್ಯಾಯ. 4:4, 8, 9, 14, 21, 22; ಜ್ಞಾನೋ. 31:30; 1 ಕೊರಿಂ. 16:13)



	                ನ್ಯಾಯಸ್ಥಾಪಕರು 5:1-31 ಓದಿ.

ಬಾರಾಕನೂ ದೆಬೋರಳೂ ಹಾಡಿದ ಜಯಗೀತೆಯನ್ನು ಬರಲಿರುವ ಹರ್ಮಗೆದೋನ್‌ ಯುದ್ಧದ ಸಂಬಂಧದಲ್ಲಿ ಒಂದು ಪ್ರಾರ್ಥನೆಯಾಗಿ ಹೇಗೆ ಉಪಯೋಗಿಸಸಾಧ್ಯವಿದೆ? (ನ್ಯಾಯ. 5:3, 31; 1 ಪೂರ್ವ. 16:8-10; ಪ್ರಕ. 7:9, 10; 16:16; 19:19-21)

ರೂತ್‌ ಮತ್ತು ನೊವೊಮಿ


	                ನೊವೊಮಿಯು ಮೋವಾಬ್‌ ದೇಶಕ್ಕೆ ಬಂದದ್ದು ಹೇಗೆ?



	                ರೂತ್‌ ಮತ್ತು ಒರ್ಫಳು ಯಾರು?



	                ತಮ್ಮ ಜನರ ಬಳಿಗೆ ಹಿಂದಿರುಗುವಂತೆ ರೂತ್‌ ಮತ್ತು ಒರ್ಫಳಿಗೆ ನೊವೊಮಿ ತಿಳಿಸಿದಾಗ ಅವರಿಬ್ಬರೂ ಹೇಗೆ ಪ್ರತಿಕ್ರಿಯಿಸುತ್ತಾರೆ?



	                ಬೋವಜನು ಯಾರು, ಮತ್ತು ಅವನು ನೊವೊಮಿಗೆ ಹಾಗೂ ರೂತಳಿಗೆ ಹೇಗೆ ಸಹಾಯಮಾಡುತ್ತಾನೆ?



	                ಬೋವಜ ಮತ್ತು ರೂತಳಿಗೆ ಹುಟ್ಟಿದ ಮಗುವಿನ ಹೆಸರೇನು, ಮತ್ತು ನಾವು ಅವನನ್ನು ನೆನಪಿನಲ್ಲಿಡಬೇಕು ಏಕೆ?





ಹೆಚ್ಚಿನ ಪ್ರಶ್ನೆಗಳು:

	                ರೂತಳು 1:1-17 ಓದಿ.

	(ಎ) ರೂತಳು ನಿಷ್ಠಾವಂತ ಪ್ರೀತಿಯ ಯಾವ ಸುಂದರ ಅಭಿವ್ಯಕ್ತಿಯನ್ನು ವ್ಯಕ್ತಪಡಿಸಿದಳು? (ರೂತ. 1:16, 17)



	(ಬಿ) ರೂತಳ ಮನೋವೃತ್ತಿಯು, ಇಂದು ಭೂಮಿಯಲ್ಲಿರುವ ಅಭಿಷಿಕ್ತರ ಕಡೆಗೆ “ಬೇರೆ ಕುರಿ”ಗಳಿಗಿರುವ ಮನೋಭಾವವನ್ನು ಹೇಗೆ ಚೆನ್ನಾಗಿ ವ್ಯಕ್ತಪಡಿಸುತ್ತದೆ? (ಯೋಹಾ. 10:16; ಜೆಕ. 8:23)







	                ರೂತಳು 2:1-23 ಓದಿ.

ರೂತಳು ಇಂದಿನ ಯುವ ಸ್ತ್ರೀಯರಿಗೆ ಹೇಗೆ ಒಂದು ಉತ್ತಮ ಮಾದರಿಯಾಗಿದ್ದಾಳೆ? (ರೂತ. 2:17, 18; ಜ್ಞಾನೋ. 23:22; 31:15)



	                ರೂತಳು 3:5-13 ಓದಿ.

	(ಎ) ರೂತಳು ಒಬ್ಬ ಯುವ ಪುರುಷನನ್ನು ಮದುವೆಯಾಗುವ ಬದಲು ಬೋವಜನನ್ನು ಮದುವೆಯಾಗಲು ತೋರಿಸಿದ ಸಿದ್ಧಮನಸ್ಸನ್ನು ಅವನು ಹೇಗೆ ಪರಿಗಣಿಸಿದನು?



	(ಬಿ) ರೂತಳ ಮನೋಭಾವವು ನಿಷ್ಠಾವಂತ ಪ್ರೀತಿಯ ಕುರಿತು ನಮಗೆ ಏನನ್ನು ಕಲಿಸುತ್ತದೆ? (ರೂತ. 3:10; 1 ಕೊರಿಂ. 13:4, 5)







	                ರೂತಳು 4:7-17 ಓದಿ.

ಇಂದು ಕ್ರೈಸ್ತ ಪುರುಷರು ಹೇಗೆ ಬೋವಜನಂತೆ ಇರಸಾಧ್ಯವಿದೆ? (ರೂತ. 4:9, 10; 1 ತಿಮೊ. 3:1, 12, 13; 5:8)





ಕಥೆ 52






ಗಿದ್ಯೋನ ಮತ್ತು ಅವನ 300 ಪುರುಷರು


	                ಇಸ್ರಾಯೇಲ್ಯರು ಹೇಗೆ ಮತ್ತು ಏಕೆ ಬಹಳಷ್ಟು ತೊಂದರೆಯಲ್ಲಿದ್ದಾರೆ?



	                ಗಿದ್ಯೋನನ ಸೈನ್ಯದಲ್ಲಿ ತೀರ ಹೆಚ್ಚು ಜನರಿದ್ದಾರೆ ಎಂದು ಯೆಹೋವನು ಹೇಳಲು ಕಾರಣವೇನು?



	                ಧೈರ್ಯವಿಲ್ಲದವರು ಮನೆಗೆ ಹಿಂದಿರುಗಿ ಹೋಗುವಂತೆ ಗಿದ್ಯೋನನು ತಿಳಿಸಿದ ನಂತರ ಎಷ್ಟು ಮಂದಿ ಸೈನಿಕರು ಉಳಿಯುತ್ತಾರೆ?



	                ಯೆಹೋವನು ಹೇಗೆ ಗಿದ್ಯೋನನ ಸೈನಿಕರ ಸಂಖ್ಯೆಯನ್ನು ಕೇವಲ 300ಕ್ಕೆ ಇಳಿಸುತ್ತಾನೆಂಬುದನ್ನು ಚಿತ್ರ ನೋಡಿ ವಿವರಿಸಿರಿ.



	               ಗಿದ್ಯೋನನು ತನ್ನ 300 ಮಂದಿ ಸೈನಿಕರನ್ನು ಹೇಗೆ ಸಂಘಟಿಸುತ್ತಾನೆ, ಮತ್ತು ಇಸ್ರಾಯೇಲ್ಯರು ಹೇಗೆ ಯುದ್ಧದಲ್ಲಿ ಜಯಗಳಿಸುತ್ತಾರೆ?





ಹೆಚ್ಚಿನ ಪ್ರಶ್ನೆಗಳು:

	                ನ್ಯಾಯಸ್ಥಾಪಕರು 6:36-40 ಓದಿ.

	(ಎ) ಗಿದ್ಯೋನನು ಯೆಹೋವನ ಚಿತ್ತವೇನೆಂಬುದನ್ನು ಹೇಗೆ ಖಚಿತಪಡಿಸಿಕೊಂಡನು?



	(ಬಿ) ಯೆಹೋವನ ಚಿತ್ತವೇನೆಂಬುದನ್ನು ನಾವಿಂದು ಹೇಗೆ ಕಂಡುಕೊಳ್ಳುತ್ತೇವೆ? (ಜ್ಞಾನೋ. 2:3-6; ಮತ್ತಾ. 7:7-11; 2 ತಿಮೊ. 3:16, 17)







	                ನ್ಯಾಯಸ್ಥಾಪಕರು 7:1-25 ಓದಿ.

	(ಎ) ಅಜಾಗರೂಕತೆಯನ್ನು ತೋರಿಸಿದವರಿಗೆ ವ್ಯತಿರಿಕ್ತವಾಗಿ ಎಚ್ಚರವಾಗಿ ಉಳಿದ 300 ಮಂದಿಯಿಂದ ನಾವು ಯಾವ ಪಾಠವನ್ನು ಕಲಿಯಬಲ್ಲೆವು? (ನ್ಯಾಯ. 7:3, 6; ರೋಮಾ. 13:11, 12; ಎಫೆ. 5:15-17)



	(ಬಿ) ಗಿದ್ಯೋನನನ್ನು ಗಮನಿಸುವ ಮೂಲಕ ಏನು ಮಾಡಬೇಕೆಂಬುದನ್ನು ಕಲಿತುಕೊಂಡ ಆ 300 ಮಂದಿಯಂತೆ ನಾವು ಮಹಾ ಗಿದ್ಯೋನನಾದ ಯೇಸು ಕ್ರಿಸ್ತನನ್ನು ಗಮನಿಸುವ ಮೂಲಕ ಹೇಗೆ ಪಾಠ ಕಲಿಯಬಲ್ಲೆವು? (ನ್ಯಾಯ. 7:17; ಮತ್ತಾ. 11:29, 30; 28:19, 20; 1 ಪೇತ್ರ 2:21)



	(ಸಿ) ಯೆಹೋವನ ಸಂಘಟನೆಯಲ್ಲಿ ಸಿಗುವ ಯಾವುದೇ ನೇಮಕದಲ್ಲಿ ಸಂತೃಪ್ತರಾಗಿರುವಂತೆ ನ್ಯಾಯಸ್ಥಾಪಕರು 7:21 ನಮಗೆ ಹೇಗೆ ಸಹಾಯಮಾಡುತ್ತದೆ? (1 ಕೊರಿಂ. 4:2; 12:14-18; ಯಾಕೋ. 4:10)







	                ನ್ಯಾಯಸ್ಥಾಪಕರು 8:1-3 ಓದಿ.

ಒಬ್ಬ ಸಹೋದರನೊಂದಿಗೆ ಅಥವಾ ಸಹೋದರಿಯೊಂದಿಗೆ ಇರುವ ವೈಯಕ್ತಿಕ ಭಿನ್ನಾಭಿಪ್ರಾಯಗಳನ್ನು ಬಗೆಹರಿಸುವ ವಿಷಯದಲ್ಲಿ, ಗಿದ್ಯೋನನು ಎಫ್ರಾಯೀಮ್ಯರೊಂದಿಗಿನ ಕಲಹವನ್ನು ಬಗೆಹರಿಸಿದ ವಿಧದಿಂದ ನಾವೇನನ್ನು ಕಲಿಯಬಲ್ಲೆವು? (ಜ್ಞಾನೋ. 15:1; ಮತ್ತಾ. 5:23, 24; ಲೂಕ 9:48)





ಕಥೆ 53






ಯೆಪ್ತಾಹನ ವಚನ


	                ಯೆಪ್ತಾಹನು ಯಾರು, ಮತ್ತು ಯಾವ ಸಮಯದಲ್ಲಿ ಜೀವಿಸುತ್ತಿದ್ದನು?



	                ಯೆಪ್ತಾಹನು ಯೆಹೋವನಿಗೆ ಯಾವ ವಚನಕೊಡುತ್ತಾನೆ?



	                ಯೆಪ್ತಾಹನು ಅಮ್ಮೋನಿಯರ ಮೇಲೆ ಜಯಗಳಿಸಿ ಮನೆಗೆ ಹಿಂದಿರುಗಿದಾಗ ಅವನಿಗೆ ಏಕೆ ದುಃಖವಾಗುತ್ತದೆ?



	                ಯೆಪ್ತಾಹನ ಮಗಳು ತನ್ನ ತಂದೆ ನೀಡಿದ ವಚನದ ಕುರಿತು ತಿಳಿದಾಗ ಏನು ಹೇಳುತ್ತಾಳೆ?



	                ಯೆಪ್ತಾಹನ ಮಗಳನ್ನು ಜನರು ಏಕೆ ಪ್ರೀತಿಸುತ್ತಾರೆ?





ಹೆಚ್ಚಿನ ಪ್ರಶ್ನೆಗಳು:

	                ನ್ಯಾಯಸ್ಥಾಪಕರು 10:6-18 ಓದಿ.

ಯೆಹೋವನಿಗೆ ಅಪನಂಬಿಗಸ್ತರಾಗಿದ್ದ ಇಸ್ರಾಯೇಲ್ಯರ ದಾಖಲೆಯಿಂದ ನಮಗೆ ಯಾವ ಎಚ್ಚರಿಕೆಯ ಪಾಠವಿದೆ? (ನ್ಯಾಯ. 10:6, 15, 16; ರೋಮಾ. 15:4; ಪ್ರಕ. 2:10)



	                ನ್ಯಾಯಸ್ಥಾಪಕರು 11:1-11, 29-40 ಓದಿ.

	(ಎ) ಯೆಪ್ತಾಹನು ತನ್ನ ಮಗಳನ್ನು “ಹೋಮ”ವಾಗಿ ಕೊಟ್ಟದ್ದು, ಅವಳನ್ನು ಯಜ್ಞವಾಗಿ ಬೆಂಕಿಯಲ್ಲಿ ಆಹುತಿಕೊಡುವುದನ್ನು ಅರ್ಥೈಸಲಿಲ್ಲವೆಂದು ನಮಗೆ ಹೇಗೆ ಗೊತ್ತು? (ನ್ಯಾಯ. 11:31; ಯಾಜ. 16:24; ಧರ್ಮೋ. 18:10, 12)



	(ಬಿ) ಯಾವ ವಿಧದಲ್ಲಿ ಯೆಪ್ತಾಹನು ತನ್ನ ಮಗಳನ್ನು ಯಜ್ಞವಾಗಿ ಅರ್ಪಿಸಿದನು?



	(ಸಿ)ಯೆಹೋವನಿಗೆ ಮಾಡಿದ ಹರಕೆಯ ಬಗ್ಗೆ ಯೆಪ್ತಾಹನಿಗಿದ್ದ ಮನೋಭಾವದಿಂದ ನಾವು ಯಾವ ಪಾಠವನ್ನು ಕಲಿಯಬಲ್ಲೆವು? (ನ್ಯಾಯ. 11:35, 39; ಪ್ರಸಂ. 5:4, 5; ಮತ್ತಾ. 16:24)



	(ಡಿ) ಪೂರ್ಣಸಮಯದ ಸೇವೆಯನ್ನು ಜೀವನವೃತ್ತಿಯಾಗಿ ಬೆನ್ನಟ್ಟುವುದರಲ್ಲಿ ಯೆಪ್ತಾಹನ ಮಗಳು ಯುವ ಕ್ರೈಸ್ತರಿಗೆ ಹೇಗೆ ಒಂದು ಉತ್ತಮ ಮಾದರಿಯಾಗಿದ್ದಾಳೆ? (ನ್ಯಾಯ. 11:36; ಮತ್ತಾ. 6:33; ಫಿಲಿ. 3:8)









ಕಥೆ 54






ಅತಿ ಬಲಿಷ್ಠ ಪುರುಷ


	                ಜೀವಿಸಿರುವವರಲ್ಲಿ ಅತಿ ಬಲಿಷ್ಠ ಪುರುಷನ ಹೆಸರೇನು, ಮತ್ತು ಅವನಿಗೆ ಬಲವನ್ನು ಕೊಟ್ಟವರು ಯಾರು?



	                ನೀವು ಚಿತ್ರದಲ್ಲಿ ನೋಡುವಂತೆ, ಸಂಸೋನನು ಒಮ್ಮೆ ಒಂದು ದೊಡ್ಡ ಸಿಂಹವನ್ನು ಏನು ಮಾಡಿದನು?



	                ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ ಸಂಸೋನನು ದೆಲೀಲಾಳಿಗೆ ಯಾವ ರಹಸ್ಯವನ್ನು ತಿಳಿಸಿಬಿಡುತ್ತಾನೆ, ಮತ್ತು ಇದರಿಂದ ಫಿಲಿಷ್ಟಿಯರು ಅವನನ್ನು ಹೇಗೆ ಬಂದಿಸಿದರು?



	                ಸಂಸೋನನು ತಾನು ಸಾಯುವ ದಿನದಲ್ಲಿ, 3,000 ಫಿಲಿಷ್ಟಿಯ ಶತ್ರುಗಳನ್ನು ಹೇಗೆ ಕೊಂದನು?





ಹೆಚ್ಚಿನ ಪ್ರಶ್ನೆಗಳು:

	                ನ್ಯಾಯಸ್ಥಾಪಕರು 13:1-14 ಓದಿ.

ಮಾನೋಹ ಮತ್ತು ಅವನ ಹೆಂಡತಿಯು, ಮಕ್ಕಳನ್ನು ಬೆಳೆಸುವ ವಿಷಯದಲ್ಲಿ ಹೆತ್ತವರಿಗೆ ಹೇಗೆ ಒಂದು ಉತ್ತಮ ಮಾದರಿಯನ್ನು ಇಟ್ಟರು? (ನ್ಯಾಯ. 13:8; ಕೀರ್ತ. 127:3; ಎಫೆ. 6:4)



	                ನ್ಯಾಯಸ್ಥಾಪಕರು 14:5-9  ಮತ್ತು 15:9-16 ಓದಿ.

	(ಎ) ಸಂಸೋನನು ಸಿಂಹವನ್ನು ಕೊಂದದ್ದು, ತನಗೆ ಕಟ್ಟಿದ ಹೊಸ ಹಗ್ಗಗಳನ್ನು ತುಂಡರಿಸಿದ್ದು ಮತ್ತು ಕತ್ತೆಯ ದವಡೆ ಎಲುಬಿನಿಂದ 1,000 ಜನರನ್ನು ಹತಿಸಿದ್ದು ಮುಂತಾದ ವೃತ್ತಾಂತಗಳು ಯೆಹೋವನ ಪವಿತ್ರಾತ್ಮದ ಕಾರ್ಯಾಚರಣೆಯ ಬಗ್ಗೆ ಏನನ್ನು ತಿಳಿಯಪಡಿಸುತ್ತವೆ?



	(ಬಿ) ಇಂದು ಪವಿತ್ರಾತ್ಮವು ನಮಗೆ ಹೇಗೆ ಸಹಾಯಮಾಡುತ್ತದೆ? (ನ್ಯಾಯ. 14:6; 15:14; ಜೆಕ. 4:6; ಅ. ಕೃ. 4:31)







	                ನ್ಯಾಯಸ್ಥಾಪಕರು 16:18-31 ಓದಿ.

ದುಸ್ಸಹವಾಸದಿಂದ ಸಂಸೋನನು ಹೇಗೆ ಬಾಧಿಸಲ್ಪಟ್ಟನು, ಮತ್ತು ನಾವು ಇದರಿಂದ ಏನನ್ನು ಕಲಿಯಬಲ್ಲೆವು? (ನ್ಯಾಯ. 16:18, 19; 1 ಕೊರಿಂ. 15:33)





ಕಥೆ 55






ಪುಟ್ಟ ಬಾಲಕನು ದೇವರ ಸೇವೆಮಾಡುತ್ತಾನೆ


	                ಚಿತ್ರದಲ್ಲಿರುವ ಚಿಕ್ಕ ಹುಡುಗನ ಹೆಸರೇನು, ಮತ್ತು ಇನ್ನಿತರರು ಯಾರು?



	                ಒಂದು ದಿನ ಹನ್ನಳು ಯೆಹೋವನ ಗುಡಾರಕ್ಕೆ ಹೋದಾಗ ಏನೆಂದು ಪ್ರಾರ್ಥಿಸುತ್ತಾಳೆ, ಮತ್ತು ಯೆಹೋವನು ಅವಳಿಗೆ ಹೇಗೆ ಉತ್ತರ ಕೊಡುತ್ತಾನೆ?



	                ಯೆಹೋವನ ಗುಡಾರದಲ್ಲಿ ಸೇವೆಸಲ್ಲಿಸಲಿಕ್ಕಾಗಿ ಸಮುವೇಲನನ್ನು ಕರೆದೊಯ್ಯುವಾಗ ಅವನು ಎಷ್ಟು ದೊಡ್ಡವನಾಗಿದ್ದಾನೆ, ಮತ್ತು ಅವನ ತಾಯಿ ಪ್ರತಿ ವರ್ಷವೂ ಅವನಿಗಾಗಿ ಏನನ್ನು ತೆಗೆದುಕೊಂಡು ಹೋಗುತ್ತಾಳೆ?



	                ಏಲಿಯ ಪುತ್ರರ ಹೆಸರೇನು, ಮತ್ತು ಅವರು ಯಾವ ರೀತಿಯ ವ್ಯಕ್ತಿಗಳಾಗಿದ್ದಾರೆ?



	                ಯೆಹೋವನು ಸಮುವೇಲನನ್ನು ಹೇಗೆ ಕರೆಯುತ್ತಾನೆ, ಮತ್ತು ಅವನಿಗೆ ಯಾವ ಸಂದೇಶವನ್ನು ಕೊಡುತ್ತಾನೆ?



	                ಸಮುವೇಲನು ದೊಡ್ಡವನಾದಾಗ ಏನಾಗುತ್ತಾನೆ, ಮತ್ತು ಅವನು ಮುದುಕನಾದಾಗ ಏನಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಸಮುವೇಲ 1:1-28 ಓದಿ.

	(ಎ) ಕುಟುಂಬದ ಶಿರಸ್ಸಾಗಿರುವವರು ಸತ್ಯಾರಾಧನೆಯಲ್ಲಿ ಮುಂದಾಳುತ್ವ ವಹಿಸುವ ಬಗ್ಗೆ ಎಲ್ಕಾನನು ಹೇಗೆ ಉತ್ತಮ ಮಾದರಿಯನ್ನು ಇಟ್ಟಿದ್ದಾನೆ? (1 ಸಮು. 1:3, 21; ಮತ್ತಾ. 6:33; ಫಿಲಿ. 1:10)



	(ಬಿ) ಕಳವಳಗೊಳಿಸುವಂಥ ಸಮಸ್ಯೆಯನ್ನು ನಿಭಾಯಿಸುವ ವಿಷಯದಲ್ಲಿ ನಾವು ಹನ್ನಳ ಮಾದರಿಯಿಂದ ಯಾವ ಪಾಠವನ್ನು ಕಲಿಯಬಲ್ಲೆವು? (1 ಸಮು. 1:10, 11; ಕೀರ್ತ. 55:22; ರೋಮಾ. 12:12)







	                ಒಂದನೆಯ ಸಮುವೇಲ 2:11-36 ಓದಿ.

ಏಲಿಯು ಹೇಗೆ ಯೆಹೋವನಿಗಿಂತಲೂ ಹೆಚ್ಚಾಗಿ ತನ್ನ ಪುತ್ರರಿಗೆ ಗೌರವನೀಡಿದನು, ಮತ್ತು ಇದು ಹೇಗೆ ನಮಗೆ ಒಂದು ಎಚ್ಚರಿಕೆಯಾಗಿರಬಲ್ಲದು? (1 ಸಮು. 2:22-24, 27, 29; ಧರ್ಮೋ. 21:18-21; ಮತ್ತಾ. 10:36, 37)



	                ಒಂದನೆಯ ಸಮುವೇಲ 4:16-18 ಓದಿ.

ಯಾವ ನಾಲ್ಕು ಕೆಟ್ಟಸುದ್ದಿಯು ರಣರಂಗದಿಂದ ಬರುತ್ತದೆ, ಮತ್ತು ಇದು ಏಲಿಯ ಮೇಲೆ ಯಾವ ಪರಿಣಾಮ ಬೀರುತ್ತದೆ?



	                ಒಂದನೆಯ ಸಮುವೇಲ 8:4-9 ಓದಿ.

ಇಸ್ರಾಯೇಲ್ಯರು ಹೇಗೆ ಯೆಹೋವನಿಗೆ ತುಂಬ ದುಃಖವನ್ನುಂಟುಮಾಡಿದರು, ಮತ್ತು ನಾವಿಂದು ಆತನ ರಾಜ್ಯವನ್ನು ಹೇಗೆ ನಿಷ್ಠೆಯಿಂದ ಬೆಂಬಲಿಸಸಾಧ್ಯವಿದೆ? (1 ಸಮು. 8:5, 7; ಯೋಹಾ. 17:16; ಯಾಕೋ. 4:4)





ಕಥೆ 56






ಸೌಲ—ಇಸ್ರಾಯೇಲಿನ ಮೊದಲನೆಯ ಅರಸ


	                ಚಿತ್ರದಲ್ಲಿ ಸಮುವೇಲನು ಏನು ಮಾಡುತ್ತಿದ್ದಾನೆ, ಮತ್ತು ಏಕೆ?



	                ಯೆಹೋವನು ಸೌಲನನ್ನು ಏಕೆ ಮೆಚ್ಚುತ್ತಾನೆ, ಮತ್ತು ಅವನು ಯಾವ ರೀತಿಯ ವ್ಯಕ್ತಿಯಾಗಿದ್ದಾನೆ?



	                ಸೌಲನ ಮಗನ ಹೆಸರೇನು, ಮತ್ತು ಅವನು ಏನು ಮಾಡುತ್ತಾನೆ?



	                ಯಜ್ಞವನ್ನು ಅರ್ಪಿಸಲು ಸಮುವೇಲನಿಗಾಗಿ ಕಾಯುವ ಬದಲಾಗಿ ಸೌಲನೇ ಅದನ್ನು ಏಕೆ ಅರ್ಪಿಸಿದನು?



	                ಸೌಲನ ಕುರಿತಾದ ವೃತ್ತಾಂತದಿಂದ ನಾವು ಯಾವ ಪಾಠಗಳನ್ನು ಕಲಿಯಸಾಧ್ಯವಿದೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಸಮುವೇಲ 9:15-21 ಮತ್ತು 10:17-27 ಓದಿ.

ಕೆಲವರು ಸೌಲನ ಬಗ್ಗೆ ಅಗೌರವದಿಂದ ಮಾತಾಡಿದಾಗಲೂ ದುಡುಕಿ ಕ್ರಿಯೆಗೈಯದಂತೆ ನಮ್ರ ಮನೋಭಾವವು ಅವನಿಗೆ ಹೇಗೆ ಸಹಾಯಮಾಡಿತು? (1 ಸಮು. 9:21; 10:21, 22, 27; ಜ್ಞಾನೋ. 17:27)



	                ಒಂದನೆಯ ಸಮುವೇಲ 13:5-14 ಓದಿ.

ಸೌಲನು ಗಿಲ್ಗಾಲಿನಲ್ಲಿ ಯಾವ ತಪ್ಪನ್ನು ಮಾಡಿದನು? (1 ಸಮು. 10:8; 13:8, 9, 13)



	                ಒಂದನೆಯ ಸಮುವೇಲ 15:1-35 ಓದಿ.

	(ಎ) ಸೌಲನು ಅಮಾಲೇಕ್ಯರ ಅರಸನಾದ ಆಗಾಗನ ಸಂಬಂಧದಲ್ಲಿ ಯಾವ ಗಂಭೀರವಾದ ತಪ್ಪನ್ನು ಮಾಡಿದನು? (1 ಸಮು. 15:2, 3, 8, 9, 22)



	(ಬಿ) ಸೌಲನು ಹೇಗೆ ತನ್ನ ಕೃತ್ಯಗಳನ್ನು ಸಮರ್ಥಿಸಿ, ಇತರರ ಮೇಲೆ ತಪ್ಪುಹೊರಿಸಲು ಪ್ರಯತ್ನಿಸಿದನು? (1 ಸಮು. 15:24)



	(ಸಿ) ನಮಗೆ ಸಲಹೆಯು ಕೊಡಲ್ಪಡುವಾಗ ನಾವಿಂದು ಯಾವ ಎಚ್ಚರಿಕೆಗೆ ಕಿವಿಗೊಡಬೇಕು? (1 ಸಮು. 15:19-21; ಕೀರ್ತ. 141:5; ಜ್ಞಾನೋ. 9:8, 9; 11:2)









ಕಥೆ 57






ದೇವರು ದಾವೀದನನ್ನು ಆರಿಸುತ್ತಾನೆ


	                ಚಿತ್ರದಲ್ಲಿರುವ ಹುಡುಗನ ಹೆಸರೇನು, ಮತ್ತು ಅವನು ಧೀರನೆಂಬುದು ನಮಗೆ ಹೇಗೆ ಗೊತ್ತು?



	                ದಾವೀದನು ಎಲ್ಲಿ ಜೀವಿಸುತ್ತಾನೆ, ಮತ್ತು ಅವನ ತಂದೆ ಹಾಗೂ ಅಜ್ಜನ ಹೆಸರೇನು?



	                ಯೆಹೋವನು ಸಮುವೇಲನಿಗೆ ಬೇತ್ಲೆಹೇಮ್‌ನಲ್ಲಿರುವ ಇಷಯನ ಮನೆಗೆ ಹೋಗುವಂತೆ ಏಕೆ ಹೇಳುತ್ತಾನೆ?



	                ಇಷಯನು ತನ್ನ ಪುತ್ರರಲ್ಲಿ ಏಳು ಮಂದಿಯನ್ನು ಸಮುವೇಲನ ಬಳಿಗೆ ಕರೆತಂದಾಗ ಏನಾಗುತ್ತದೆ?



	                ದಾವೀದನನ್ನು ಕರೆದುಕೊಂಡು ಬಂದಾಗ ಯೆಹೋವನು ಸಮುವೇಲನಿಗೆ ಏನು ಹೇಳುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಸಮುವೇಲ 17:34, 35 ಓದಿ.

ಈ ಘಟನೆಗಳು, ದಾವೀದನ ಧೈರ್ಯವನ್ನು ಮತ್ತು ಅವನು ಯೆಹೋವನ ಮೇಲೆ ಹೊಂದಿಕೊಂಡಿದ್ದನ್ನು ಹೇಗೆ ಒತ್ತಿಹೇಳುತ್ತವೆ? (1 ಸಮು. 17:37)



	                ಒಂದನೆಯ ಸಮುವೇಲ 16:1-14 ಓದಿ.

	(ಎ) ಒಂದನೆಯ ಸಮುವೇಲ 16:7 ರಲ್ಲಿರುವ ಯೆಹೋವನ ಮಾತುಗಳು, ಪಕ್ಷಪಾತ ತೋರಿಸದಿರಲು ಮತ್ತು ಹೊರತೋರಿಕೆಯಿಂದ ತಪ್ಪಾಭಿಪ್ರಾಯವನ್ನು ತಾಳದಿರಲು ನಮಗೆ ಹೇಗೆ ಸಹಾಯಮಾಡುತ್ತವೆ? (ಅ. ಕೃ. 10:34, 35; 1 ತಿಮೊ. 2:4)



	(ಬಿ) ಯೆಹೋವನು ಒಬ್ಬ ವ್ಯಕ್ತಿಯಿಂದ ತನ್ನ ಪವಿತ್ರಾತ್ಮವನ್ನು ಹಿಂದೆಗೆಯುವಲ್ಲಿ ಆ ಸ್ಥಾನವನ್ನು ದುರಾತ್ಮವು ಅಥವಾ ಕೆಟ್ಟದ್ದನ್ನು ಮಾಡುವ ಆಂತರಿಕ ಪ್ರಚೋದನೆಯು ಆಕ್ರಮಿಸಬಲ್ಲದು ಎಂಬುದನ್ನು ಸೌಲನ ಮಾದರಿಯು ಹೇಗೆ ತೋರಿಸುತ್ತದೆ? (1 ಸಮು. 16:14; ಮತ್ತಾ. 12:43-45; ಗಲಾ. 5:16)









ಕಥೆ 58






ದಾವೀದ ಮತ್ತು ಗೊಲ್ಯಾತ


	                ಗೊಲ್ಯಾತನು ಇಸ್ರಾಯೇಲ್ಯ ಸೈನ್ಯಕ್ಕೆ ಯಾವ ಸವಾಲನ್ನೆಸೆಯುತ್ತಾನೆ?



	                ಗೊಲ್ಯಾತನ ಎತ್ತರ ಎಷ್ಟು, ಮತ್ತು ಗೊಲ್ಯಾತನನ್ನು ಕೊಲ್ಲುವವನಿಗೆ ಯಾವ ಬಹುಮಾನ ಕೊಡುತ್ತೇನೆಂದು ಅರಸ ಸೌಲನು ವಚನಕೊಡುತ್ತಾನೆ?



	                ಇನ್ನೂ ಹುಡುಗನಾಗಿರುವುದರಿಂದ ಗೊಲ್ಯಾತನೊಂದಿಗೆ ಕಾದಾಡಲು ಸಾಧ್ಯವಾಗಲಾರದೆಂದು ಸೌಲನು ದಾವೀದನಿಗೆ ಹೇಳಿದಾಗ ಅವನು ಏನು ಹೇಳಿದನು?



	                ದಾವೀದನು ಗೊಲ್ಯಾತನಿಗೆ ಕೊಟ್ಟ ಪ್ರತ್ಯುತ್ತರದಲ್ಲಿ ತನಗೆ ಯೆಹೋವನಲ್ಲಿದ್ದ ಭರವಸೆಯನ್ನು ಹೇಗೆ ವ್ಯಕ್ತಪಡಿಸುತ್ತಾನೆ?



	                ನೀವು ಚಿತ್ರದಲ್ಲಿ ನೋಡುವಂತೆ, ಗೊಲ್ಯಾತನನ್ನು ಕೊಲ್ಲಲು ದಾವೀದನು ಏನನ್ನು ಉಪಯೋಗಿಸುತ್ತಾನೆ, ಮತ್ತು ಇದರ ನಂತರ ಫಿಲಿಷ್ಟಿಯರಿಗೆ ಏನು ಸಂಭವಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಸಮುವೇಲ 17:1-54 ಓದಿ.

	(ಎ) ದಾವೀದನ ಧೈರ್ಯದ ರಹಸ್ಯವೇನಾಗಿತ್ತು, ಮತ್ತು ನಾವು ಅವನ ಧೈರ್ಯವನ್ನು ಹೇಗೆ ಅನುಕರಿಸಬಲ್ಲೆವು? (1 ಸಮು. 17:37, 45; ಎಫೆ. 6:10, 11)



	(ಬಿ) ಕ್ರೈಸ್ತರು ಆಟಗಳಲ್ಲಿ ಅಥವಾ ವಿನೋದಕ್ರೀಡೆಯಲ್ಲಿ ಪಾಲ್ಗೊಳ್ಳುವಾಗ ಗೊಲ್ಯಾತನಿಗಿದ್ದಂಥ ಸ್ಪರ್ಧಾತ್ಮಕ ಮನೋಭಾವವನ್ನು ತೋರಿಸಬಾರದೇಕೆ? (1 ಸಮು. 17:8; ಗಲಾ. 5:26; 1 ತಿಮೊ. 4:8)



	(ಸಿ) ದಾವೀದನಿಗೆ ದೇವರ ಬೆಂಬಲದಲ್ಲಿ ನಂಬಿಕೆಯಿತ್ತೆಂಬುದನ್ನು ಅವನ ಮಾತುಗಳು ಹೇಗೆ ಸೂಚಿಸುತ್ತವೆ? (1 ಸಮು. 17:45-47; 2 ಪೂರ್ವ. 20:15)



	(ಡಿ) ಈ ಯುದ್ಧವು ಕೇವಲ ಎರಡು ಶತ್ರುಸೈನ್ಯಗಳ ನಡುವಣ ಕಾದಾಟವಲ್ಲ, ಬದಲಾಗಿ ಸುಳ್ಳು ದೇವರುಗಳ ಮತ್ತು ಸತ್ಯ ದೇವರಾದ ಯೆಹೋವನ ಮಧ್ಯೆ ನಡೆದ ಒಂದು ಹೋರಾಟವಾಗಿತ್ತೆಂಬುದನ್ನು ಈ ವೃತ್ತಾಂತವು ಹೇಗೆ ತೋರಿಸುತ್ತದೆ? (1 ಸಮು. 17:43, 46, 47)



	(ಇ) ಯೆಹೋವನಲ್ಲಿ ಭರವಸೆಯಿಡುವ ವಿಷಯದಲ್ಲಿ ಅಭಿಷಿಕ್ತ ಉಳಿಕೆಯವರು ದಾವೀದನ ಮಾದರಿಯನ್ನು ಹೇಗೆ ಅನುಕರಿಸುತ್ತಾರೆ? (1 ಸಮು. 17:37; ಯೆರೆ. 1:17-19; ಪ್ರಕ. 12:17)









ಕಥೆ 59






ದಾವೀದನು ಓಡಿಹೋಗಲು ಕಾರಣ


	                ಸೌಲನು ದಾವೀದನ ಮೇಲೆ ಏಕೆ ಹೊಟ್ಟೆಕಿಚ್ಚುಪಡುತ್ತಾನೆ, ಆದರೆ ಸೌಲನ ಮಗನಾದ ಯೋನಾತಾನನು ಹೇಗೆ ಭಿನ್ನನಾಗಿದ್ದಾನೆ?



	                ಒಂದು ದಿನ ದಾವೀದನು ಸೌಲನಿಗಾಗಿ ಕಿನ್ನರಿ ಬಾರಿಸುತ್ತಿರುವಾಗ ಏನು ಸಂಭವಿಸುತ್ತದೆ?



	                ತನ್ನ ಮಗಳಾದ ಮೀಕಲಳನ್ನು ದಾವೀದನು ಮದುವೆಯಾಗುವುದಕ್ಕೆ ಮುಂಚೆ ಅವನೇನು ಮಾಡಬೇಕೆಂದು ಸೌಲನು ಹೇಳುತ್ತಾನೆ, ಮತ್ತು ಅವನು ಹಾಗೆ ಹೇಳಲು ಕಾರಣವೇನು?



	                ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ, ದಾವೀದನು ಸೌಲನಿಗಾಗಿ ಕಿನ್ನರಿಯನ್ನು ಬಾರಿಸುತ್ತಿದ್ದಾಗ ಮೂರನೆಯ ಬಾರಿ ಏನು ಸಂಭವಿಸುತ್ತದೆ?



	                ದಾವೀದನ ಜೀವವನ್ನು ಕಾಪಾಡಲು ಮೀಕಲಳು ಹೇಗೆ ಸಹಾಯಮಾಡಿದಳು, ಮತ್ತು ಅನಂತರ ಏಳು ವರ್ಷಗಳ ವರೆಗೆ ದಾವೀದನು ಏನು ಮಾಡಬೇಕಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಸಮುವೇಲ 18:1-30 ಓದಿ.

	(ಎ) ದಾವೀದನ ಮೇಲೆ ಯೋನಾತಾನನಿಗಿದ್ದ ಅಚಲ ಪ್ರೀತಿಯು, ‘ಬೇರೆ ಕುರಿಗಳ’ ಮತ್ತು ‘ಚಿಕ್ಕ ಹಿಂಡಿನ’ ಮಧ್ಯೆಯಿರುವ ಅನ್ಯೋನ್ಯ ಪ್ರೀತಿಯನ್ನು ಹೇಗೆ ಮುನ್‌ಚಿತ್ರಿಸಿತು? (1 ಸಮು. 18:1; ಯೋಹಾ. 10:16; ಲೂಕ 12:32; ಜೆಕ. 8:23)



	(ಬಿ) ಯೋನಾತಾನನೇ ಸೌಲನ ವಾರಸುದಾರನಾಗಿದ್ದರೂ, ಅರಸನ ಸ್ಥಾನಕ್ಕೆ ಆಯ್ಕೆಮಾಡಲ್ಪಟ್ಟವನಿಗೆ ಯೋನಾತಾನನು ತೋರಿಸಿದ ಎದ್ದುಕಾಣುವ ಅಧೀನತೆಯನ್ನು 1 ಸಮುವೇಲ 18:4 ಹೇಗೆ ತೋರಿಸುತ್ತದೆ?



	(ಸಿ) ಹೊಟ್ಟೆಕಿಚ್ಚು ಅಥವಾ ಮತ್ಸರವು ಘೋರ ಪಾಪಕ್ಕೆ ನಡೆಸಬಲ್ಲದು ಎಂಬುದನ್ನು ಸೌಲನ ಮಾದರಿಯು ಹೇಗೆ ತೋರಿಸುತ್ತದೆ, ಮತ್ತು ಇದು ನಮಗೆ ಯಾವ ಎಚ್ಚರಿಕೆಯನ್ನು ಕೊಡುತ್ತದೆ? (1 ಸಮು. 18:7-9, 25; ಯಾಕೋ. 3:14-16)







	                ಒಂದನೆಯ ಸಮುವೇಲ 19:1-17 ಓದಿ.

ಯೋನಾತಾನನು ಸೌಲನ ಮುಂದೆ ನಿಂತು ಮಾತಾಡಿದಾಗ ತನ್ನ ಜೀವವನ್ನು ಹೇಗೆ ಗಂಡಾಂತರಕ್ಕೊಡ್ಡಿದನು? (1 ಸಮು. 19:1, 4-6; ಜ್ಞಾನೋ. 16:14)





ಕಥೆ 60






ಅಬೀಗೈಲ್‌ ಮತ್ತು ದಾವೀದ


	                ಚಿತ್ರದಲ್ಲಿ, ದಾವೀದನನ್ನು ಎದುರುಗೊಳ್ಳಲು ಬರುತ್ತಿರುವ ಸ್ತ್ರೀಯ ಹೆಸರೇನು, ಮತ್ತು ಅವಳ ಸ್ವಭಾವವೇನು?



	                ನಾಬಾಲನು ಯಾರು?



	                ನಾಬಾಲನಿಂದ ಒಂದು ಉಪಕಾರವನ್ನು ಕೇಳಲಿಕ್ಕಾಗಿ ದಾವೀದನು ತನ್ನ ಜನರಲ್ಲಿ ಕೆಲವರನ್ನು ಏಕೆ ಕಳುಹಿಸುತ್ತಾನೆ?



	                ನಾಬಾಲನು ದಾವೀದನ ಜನರಿಗೆ ಏನು ಹೇಳುತ್ತಾನೆ, ಮತ್ತು ದಾವೀದನು ಇದಕ್ಕೆ ಹೇಗೆ ಪ್ರತಿಕ್ರಿಯಿಸುತ್ತಾನೆ?



	                ತಾನೊಬ್ಬಳು ಬುದ್ಧಿವಂತೆಯೆಂಬುದನ್ನು ಅಬೀಗೈಲಳು ಹೇಗೆ ತೋರಿಸಿಕೊಡುತ್ತಾಳೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಸಮುವೇಲ 22:1-4 ಓದಿ.

ಕ್ರೈಸ್ತ ಸಹೋದರತ್ವದಲ್ಲಿ ನಾವು ಒಬ್ಬೊರಿಗೊಬ್ಬರು ಸಹಾಯಮಾಡಬೇಕೆಂಬುದರ ಕುರಿತು ದಾವೀದನ ಕುಟುಂಬವು ಹೇಗೆ ಒಂದು ಉತ್ತಮ ಮಾದರಿಯನ್ನಿಟ್ಟಿದೆ? (ಜ್ಞಾನೋ. 17:17; 1 ಥೆಸ. 5:14)



	                ಒಂದನೆಯ ಸಮುವೇಲ 25:1-43 ಓದಿ.

	(ಎ) ನಾಬಾಲನನ್ನು ಏಕೆ ತುಂಬ ತುಚ್ಛವಾಗಿ ವರ್ಣಿಸಲಾಗಿದೆ? (1 ಸಮು. 25:2-5, 10, 14, 21, 25)



	(ಬಿ) ಅಬೀಗೈಲಳ ಮಾದರಿಯಿಂದ ಇಂದು ಕ್ರೈಸ್ತ ಪತ್ನಿಯರು ಏನನ್ನು ಕಲಿಯಸಾಧ್ಯವಿದೆ? (1 ಸಮು. 25:32, 33; ಜ್ಞಾನೋ. 31:26; ಎಫೆ. 5:24)



	(ಸಿ) ದಾವೀದನು ಯಾವ ಎರಡು ಅಪರಾಧಗಳನ್ನು ಮಾಡದಂತೆ ಅಬೀಗೈಲಳು ತಡೆದಳು? (1 ಸಮು. 25:31, 33; ರೋಮಾ. 12:19; ಎಫೆ. 4:26)



	(ಡಿ) ಅಬೀಗೈಲಳ ಮಾತಿಗೆ ದಾವೀದನು ತೋರಿಸಿದ ಪ್ರತಿಕ್ರಿಯೆಯು, ಸ್ತ್ರೀಯರ ಕಡೆಗೆ ಯೆಹೋವನಿಗಿರುವ ದೃಷ್ಟಿಕೋನವನ್ನೇ ಹೊಂದಿರುವಂತೆ ಇಂದು ಪುರುಷರಿಗೆ ಹೇಗೆ ಸಹಾಯಮಾಡುತ್ತದೆ? (ಅ. ಕೃ. 21:8, 9; ರೋಮಾ. 2:11; 1 ಪೇತ್ರ 3:7)









ಕಥೆ 61






ದಾವೀದನು ಅರಸನಾಗುತ್ತಾನೆ


	                ಸೌಲನು ತನ್ನ ಪಾಳೆಯದಲ್ಲಿ ನಿದ್ದೆಮಾಡುತ್ತಿದ್ದಾಗ ದಾವೀದನೂ ಅಬೀಷೈಯೂ ಏನು ಮಾಡಿದರು?



	                ದಾವೀದನು ಸೌಲನಿಗೆ ಯಾವ ಪ್ರಶ್ನೆಗಳನ್ನು ಕೇಳುತ್ತಾನೆ?



	                ಸೌಲನನೊಂದಿಗೆ ಮಾತಾಡಿದ ಬಳಿಕ ದಾವೀದನು ಎಲ್ಲಿಗೆ ಹೋಗುತ್ತಾನೆ?



	                ದಾವೀದನಿಗೆ ತುಂಬಾ ದುಃಖವನ್ನುಂಟುಮಾಡಿ ಅವನೊಂದು ಸುಂದರ ಗೀತೆಯನ್ನು ರಚಿಸುವಂತೆ ಮಾಡಿದ ವಿಷಯ ಯಾವುದು?



	                ದಾವೀದನು ಹೆಬ್ರೋನಿನಲ್ಲಿ ಅರಸನಾಗಿ ಮಾಡಲ್ಪಟ್ಟಾಗ ಅವನಿಗೆ ಎಷ್ಟು ವಯಸ್ಸು, ಮತ್ತು ಅವನ ಕೆಲವು ಪುತ್ರರ ಹೆಸರೇನು?



	                ದಾವೀದನು ತದನಂತರ ಎಲ್ಲಿ ಅರಸನಾಗಿ ಆಳುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಸಮುವೇಲ 26:1-25 ಓದಿ.

	(ಎ) ಒಂದನೆಯ ಸಮುವೇಲ 26:11 ರಲ್ಲಿರುವ ದಾವೀದನ ಮಾತುಗಳು, ದೇವಪ್ರಭುತ್ವಾತ್ಮಕ ಕ್ರಮದ ಕಡೆಗೆ ಯಾವ ಮನೋಭಾವವನ್ನು ತಿಳಿಯಪಡಿಸುತ್ತದೆ? (ಕೀರ್ತ. 37:7; ರೋಮಾ. 13:2)



	(ಬಿ) ಪ್ರೀತಿಪೂರ್ವಕ ದಯೆ ತೋರಿಸಲಿಕ್ಕಾಗಿ ನಾವು ಶ್ರದ್ಧೆಯಿಂದ ಪ್ರಯತ್ನಿಸುವಾಗ ಇತರರು ಅದಕ್ಕೆ ಗಣ್ಯತೆ ತೋರಿಸದಿರುವಾಗಲೂ ಯೋಗ್ಯ ದೃಷ್ಟಿಕೋನವನ್ನು ಕಾಪಾಡಿಕೊಳ್ಳುವಂತೆ 1 ಸಮುವೇಲ 26:23 ರ ದಾವೀದನ ಮಾತುಗಳು ಹೇಗೆ ಸಹಾಯಮಾಡುತ್ತವೆ? (1 ಅರ. 8:32; ಕೀರ್ತ. 18:20)







	                ಎರಡನೆಯ ಸಮುವೇಲ 1:26 ಓದಿ.

ದಾವೀದ ಮತ್ತು ಯೋನಾತಾನರಿಗಿದ್ದ “ಯಥಾರ್ಥವಾದ ಪ್ರೀತಿ”ಯನ್ನೇ ಇಂದು ಕ್ರೈಸ್ತರು ಹೇಗೆ ಬೆಳೆಸಿಕೊಳ್ಳಸಾಧ್ಯವಿದೆ? (1 ಪೇತ್ರ 4:8; ಕೊಲೊ. 3:14; 1 ಯೋಹಾ. 4:12)



	                ಎರಡನೆಯ ಸಮುವೇಲ 5:1-10 ಓದಿ.

	(ಎ) ದಾವೀದನು ಒಟ್ಟು ಎಷ್ಟು ವರುಷ ಅರಸನಾಗಿ ಆಳಿದನು, ಮತ್ತು ಈ ಸಮಯಾವಧಿಯು ಹೇಗೆ ವಿಭಾಗಿಸಲ್ಪಟ್ಟಿತ್ತು? (2 ಸಮು. 5:4, 5)



	(ಬಿ) ದಾವೀದನು ಅಭಿವೃದ್ಧಿ ಹೊಂದಿದಕ್ಕಾಗಿ ಕೀರ್ತಿಯನ್ನು ಯಾರಿಗೆ ಸಲ್ಲಿಸಲಾಗಿದೆ, ಮತ್ತು ಇದು ಇಂದು ನಮಗೆ ಯಾವ ಮರುಜ್ಞಾಪನವನ್ನು ಕೊಡುತ್ತದೆ? (2 ಸಮು. 5:10; 1 ಸಮು. 16:13; 1 ಕೊರಿಂ. 1:31; ಫಿಲಿ. 4:13)









ಕಥೆ 62






ದಾವೀದನ ಮನೆಯಲ್ಲಿ ತೊಂದರೆ


	                ಯೆಹೋವನ ಸಹಾಯದಿಂದ ಕೊನೆಗೂ ಕಾನಾನ್‌ ದೇಶ ಏನಾಗುತ್ತದೆ?



	                ಒಂದು ಸಂಜೆ ದಾವೀದನು ತನ್ನ ಅರಮನೆಯ ಮಾಳಿಗೆಯ ಮೇಲಿರುವಾಗ ಏನಾಗುತ್ತದೆ?



	                ಯೆಹೋವನು ದಾವೀದನ ಮೇಲೆ ಏಕೆ ಬಹಳ ಸಿಟ್ಟುಗೊಳ್ಳುತ್ತಾನೆ?



	                ಚಿತ್ರದಲ್ಲಿ ತೋರಿಸಲ್ಪಟ್ಟಂತೆ ದಾವೀದನ ತಪ್ಪುಗಳನ್ನು ತಿಳಿಸಲಿಕ್ಕಾಗಿ ಯೆಹೋವನು ಯಾರನ್ನು ಕಳುಹಿಸುತ್ತಾನೆ, ಮತ್ತು ದಾವೀದನಿಗೆ ಏನು ಸಂಭವಿಸುವುದೆಂದು ಆ ವ್ಯಕ್ತಿ ಹೇಳುತ್ತಾನೆ?



	                ದಾವೀದನಿಗೆ ಯಾವ ತೊಂದರೆಯುಂಟಾಗುತ್ತದೆ?



	                ದಾವೀದನ ನಂತರ ಯಾರು ಇಸ್ರಾಯೇಲಿನ ಅರಸನಾಗುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                ಎರಡನೆಯ ಸಮುವೇಲ 11:1-27 ಓದಿ.

	(ಎ) ಯೆಹೋವನ ಸೇವೆಯಲ್ಲಿ ಕಾರ್ಯಮಗ್ನರಾಗಿರುವುದು ನಮಗೆ ಹೇಗೆ ಸಂರಕ್ಷಣೆ ನೀಡುತ್ತದೆ?



	(ಬಿ) ದಾವೀದನು ಪಾಪಮಾಡುವಂತೆ ಹೇಗೆ ಸೆಳೆಯಲ್ಪಟ್ಟನು, ಮತ್ತು ಇದು ಇಂದಿರುವ ಯೆಹೋವನ ಸೇವಕರಿಗೆ ಯಾವ ಎಚ್ಚರಿಕೆಯನ್ನು ಕೊಡುತ್ತದೆ? (2 ಸಮು. 11:2; ಮತ್ತಾ. 5:27-29; 1 ಕೊರಿಂ. 10:12; ಯಾಕೋ. 1:14, 15)







	                ಎರಡನೆಯ ಸಮುವೇಲ 12:1-18 ಓದಿ.

	(ಎ) ನಾತಾನನು ದಾವೀದನಿಗೆ ಸಲಹೆಯನ್ನು ಕೊಟ್ಟ ವಿಧದಿಂದ ಹಿರಿಯರು ಮತ್ತು ಹೆತ್ತವರು ಯಾವ ಪಾಠವನ್ನು ಕಲಿಯಸಾಧ್ಯವಿದೆ? (2 ಸಮು. 12:1-4; ಜ್ಞಾನೋ. 12:18; ಮತ್ತಾ. 13:34)



	(ಬಿ) ಯೆಹೋವನು ದಾವೀದನ ವಿಷಯದಲ್ಲಿ ಏಕೆ ದಯೆಯಿಂದ ವರ್ತಿಸಿದನು? (2 ಸಮು. 12:13; ಕೀರ್ತ. 32:5; 2 ಕೊರಿಂ. 7:9, 10)









ಕಥೆ 63






ವಿವೇಕಿ ಅರಸ ಸೊಲೊಮೋನ


	                ಯೆಹೋವನು ಸೊಲೊಮೋನನಿಗೆ ಯಾವ ಪ್ರಶ್ನೆ ಕೇಳುತ್ತಾನೆ, ಮತ್ತು ಸೊಲೊಮೋನನು ಏನೆಂದು ಉತ್ತರಕೊಡುತ್ತಾನೆ?



	                ಸೊಲೊಮೋನನು ಕೇಳಿಕೊಂಡದ್ದನ್ನು ಯೆಹೋವನು ಮೆಚ್ಚಿದ್ದರಿಂದ ಯಾವ ಆಶೀರ್ವಾದಗಳನ್ನು ಕೊಡುತ್ತೇನೆಂದು ವಚನಕೊಡುತ್ತಾನೆ?



	                ಇಬ್ಬರು ಸ್ತ್ರೀಯರು ಯಾವ ಕಷ್ಟಕರ ಸಮಸ್ಯೆಯನ್ನು ಬಗೆಹರಿಸುವಂತೆ ಸೊಲೊಮೋನನನ್ನು ಕೇಳಿಕೊಳ್ಳುತ್ತಾರೆ?



	                ನೀವು ಚಿತ್ರದಲ್ಲಿ ನೋಡುವಂತೆ, ಸೊಲೊಮೋನನು ಈ ಸಮಸ್ಯೆಯನ್ನು ಹೇಗೆ ಬಗೆಹರಿಸುತ್ತಾನೆ?



	                ಸೊಲೊಮೋನನ ಆಳ್ವಿಕೆಯ ಸಮಯ ಹೇಗಿತ್ತು, ಮತ್ತು ಏಕೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಅರಸುಗಳು 3:3-28 ಓದಿ.

	(ಎ) 1 ಅರಸುಗಳು 3:7, 8 ರಲ್ಲಿರುವ ಸೊಲೊಮೋನನ ಹೃತ್ಪೂರ್ವಕ ಅಭಿವ್ಯಕ್ತಿಯಿಂದ ಇಂದು ಯೆಹೋವನ ಸಂಘಟನೆಯಲ್ಲಿರುವ ಜವಾಬ್ದಾರಿಯುತ ಪುರುಷರು ಏನನ್ನು ಕಲಿಯಸಾಧ್ಯವಿದೆ? (ಕೀರ್ತ. 119:105; ಜ್ಞಾನೋ. 3:5, 6)



	(ಬಿ) ಪ್ರಾರ್ಥನೆಯಲ್ಲಿ ಕೇಳಿಕೊಳ್ಳಬೇಕಾದ ಯೋಗ್ಯ ವಿಷಯಗಳ ಕುರಿತು ಸೊಲೊಮೋನನ ಬಿನ್ನಹವು ಹೇಗೆ ಒಂದು ಉತ್ತಮ ಉದಾಹರಣೆಯಾಗಿದೆ? (1 ಅರ. 3:9, 11; ಜ್ಞಾನೋ. 30:8, 9; 1 ಯೋಹಾ. 5:14)



	(ಸಿ) ಇಬ್ಬರು ಸ್ತ್ರೀಯರ ಜಗಳವನ್ನು ಸೊಲೊಮೋನನು ಬಗೆಹರಿಸಿದ ರೀತಿಯು, ಭವಿಷ್ಯತ್ತಿನಲ್ಲಿ ಮಹಾ ಸೊಲೊಮೋನನಾದ ಯೇಸು ಕ್ರಿಸ್ತನು ನಡೆಸಲಿರುವ ಆಳ್ವಿಕೆಯ ಕುರಿತು ನಮಗೆ ಯಾವ ಭರವಸೆಯನ್ನು ಕೊಡುತ್ತದೆ? (1 ಅರ. 3:28; ಯೆಶಾ. 9:6, 7; 11:2-4)







	                ಒಂದನೆಯ ಅರಸುಗಳು 4:29-34 ಓದಿ.

	(ಎ) ವಿವೇಕ ಅಥವಾ ವಿಧೇಯ ಹೃದಯಕ್ಕಾಗಿ ಸೊಲೊಮೋನನು ಮಾಡಿದ ವಿನಂತಿಯನ್ನು ಯೆಹೋವನು ಹೇಗೆ ಉತ್ತರಿಸಿದನು? (1 ಅರ. 4:29)



	(ಬಿ) ಜನರು ಸೊಲೊಮೋನನ ವಿವೇಕದ ಕುರಿತು ಕೇಳಿಸಿಕೊಳ್ಳಲಿಕ್ಕಾಗಿ ಅಷ್ಟೊಂದು ಪ್ರಯತ್ನಮಾಡಿರುವುದಾದರೆ ದೇವರ ವಾಕ್ಯವನ್ನು ಅಧ್ಯಯನ ಮಾಡುವ ವಿಷಯದಲ್ಲಿ ನಮ್ಮ ಮನೋಭಾವ ಹೇಗಿರಬೇಕು? (1 ಅರ. 4:29, 34; ಯೋಹಾ. 17:3; 2 ತಿಮೊ. 3:16)









ಕಥೆ 64






ಸೊಲೊಮೋನನು ದೇವಾಲಯ ಕಟ್ಟುತ್ತಾನೆ


	                ಸೊಲೊಮೋನನಿಗೆ ಯೆಹೋವನ ಆಲಯವನ್ನು ಕಟ್ಟಿಮುಗಿಸಲು ಎಷ್ಟು ಸಮಯ ಹಿಡಿಯುತ್ತದೆ, ಮತ್ತು ಅದನ್ನು ಕಟ್ಟಲು ಬಹಳಷ್ಟು ಹಣ ತಗಲುತ್ತದೆ ಏಕೆ?



	                ಆಲಯದಲ್ಲಿ ಎಷ್ಟು ಮುಖ್ಯ ಕೋಣೆಗಳಿವೆ, ಮತ್ತು ಒಳಗಿನ ಕೋಣೆಯಲ್ಲಿ ಏನನ್ನು ಇಡಲಾಯಿತು?



	                ಆಲಯವು ಕಟ್ಟಿಮುಗಿಸಲ್ಪಟ್ಟಾಗ ಸೊಲೊಮೋನನು ಪ್ರಾರ್ಥನೆಯಲ್ಲಿ ಏನು ಹೇಳುತ್ತಾನೆ?



	                ಸೊಲೊಮೋನನ ಪ್ರಾರ್ಥನೆಯನ್ನು ತಾನು ಮೆಚ್ಚಿದ್ದೇನೆಂದು ಯೆಹೋವನು ಹೇಗೆ ತೋರಿಸುತ್ತಾನೆ?



	                ಸೊಲೊಮೋನನು ಏನು ಮಾಡುವಂತೆ ಅವನ ಪತ್ನಿಯರು ಮನವೊಲಿಸುತ್ತಾರೆ, ಮತ್ತು ಸೊಲೊಮೋನನಿಗೆ ಏನಾಗುತ್ತದೆ?



	                ಯೆಹೋವನು ಸೊಲೊಮೋನನ ಮೇಲೆ ಏಕೆ ಸಿಟ್ಟುಗೊಳ್ಳುತ್ತಾನೆ, ಮತ್ತು ಅವನಿಗೆ ಏನು ಹೇಳುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಪೂರ್ವಕಾಲವೃತ್ತಾಂತ 28:9, 10 ಓದಿ.

ಒಂದನೇ ಪೂರ್ವಕಾಲವೃತ್ತಾಂತ 28:9, 10 ರಲ್ಲಿರುವ ದಾವೀದನ ಮಾತುಗಳಿಗನುಸಾರ ನಮ್ಮ ದಿನನಿತ್ಯದ ಜೀವಿತಗಳಲ್ಲಿ ನಾವು ಏನನ್ನು ಮಾಡಲು ಹೆಣಗಾಡಬೇಕು? (ಕೀರ್ತ. 19:14; ಫಿಲಿ. 4:8, 9)



	                ಎರಡನೆಯ ಪೂರ್ವಕಾಲವೃತ್ತಾಂತ 6:12-21, 32-42 ಓದಿ.

	(ಎ) ಯಾವುದೇ ಮಾನವ-ನಿರ್ಮಿತ ಕಟ್ಟಡದಲ್ಲಿ ಸರ್ವೋನ್ನತನಾದ ದೇವರು ವಾಸಿಸಸಾಧ್ಯವಿಲ್ಲವೆಂದು ಸೊಲೊಮೋನನು ಹೇಗೆ ತೋರಿಸಿದನು? (2 ಪೂರ್ವ. 6:18; ಅ. ಕೃ. 17:24, 25)



	(ಬಿ) 2 ಪೂರ್ವಕಾಲವೃತ್ತಾಂತ 6:32, 33 ರಲ್ಲಿರುವ ಸೊಲೊಮೋನನ ಮಾತುಗಳು ಯೆಹೋವನ ಬಗ್ಗೆ ಏನನ್ನು ತಿಳಿಯಪಡಿಸುತ್ತವೆ? (ಅ. ಕೃ. 10:34, 35; ಗಲಾ. 2:6)







	                ಎರಡನೆಯ ಪೂರ್ವಕಾಲವೃತ್ತಾಂತ 7:1-5 ಓದಿ.

ಯೆಹೋವನ ತೇಜಸ್ಸನ್ನು ನೋಡಿ ಆತನಿಗೆ ಸ್ತುತಿಯನ್ನು ಸಲ್ಲಿಸುವಂತೆ ಪ್ರಚೋದಿಸಲ್ಪಟ್ಟ ಇಸ್ರಾಯೇಲ್ಯರಂತೆ, ನಾವಿಂದು ಯೆಹೋವನು ತನ್ನ ಜನರ ಮೇಲೆ ಸುರಿಸಿರುವ ಆಶೀರ್ವಾದಗಳ ಕುರಿತು ಯೋಚಿಸುವಾಗ ಹೇಗೆ ಪ್ರಚೋದಿಸಲ್ಪಡಬೇಕು? (2 ಪೂರ್ವ. 7:3; ಕೀರ್ತ. 22:22; 34:1; 96:2)



	                ಒಂದನೆಯ ಅರಸುಗಳು 11:9-13 ಓದಿ.

ಕೊನೆವರೆಗೂ ನಾವು ನಂಬಿಗಸ್ತರಾಗಿ ಉಳಿಯುವುದರ ಪ್ರಮುಖತೆಯನ್ನು ಸೊಲೊಮೋನನ ಜೀವನ ಮಾರ್ಗವು ಹೇಗೆ ತೋರಿಸುತ್ತದೆ? (1 ಅರ. 11:4, 9; ಮತ್ತಾ. 10:22; ಪ್ರಕ. 2:10)





ಕಥೆ 65






ರಾಜ್ಯವು ಇಬ್ಭಾಗವಾಗುತ್ತದೆ


	                ಚಿತ್ರದಲ್ಲಿರುವ ಇಬ್ಬರು ಪುರುಷರ ಹೆಸರೇನು, ಮತ್ತು ಅವರು ಯಾರು?



	                ಅಹೀಯನು ತಾನು ಧರಿಸಿದ್ದ ಅಂಗಿಯನ್ನು ತೆಗೆದು ಏನು ಮಾಡುತ್ತಾನೆ, ಮತ್ತು ಆ ಕೃತ್ಯದ ಅರ್ಥವೇನು?



	                ಸೊಲೊಮೋನನು ಯಾರೊಬ್ಬಾಮನಿಗೆ ಏನು ಮಾಡಲು ಪ್ರಯತ್ನಿಸುತ್ತಾನೆ?



	                ಜನರು ಯಾರೊಬ್ಬಾಮನನ್ನು ಹತ್ತು ಕುಲಗಳ ಮೇಲೆ ಅರಸನನ್ನಾಗಿ ಏಕೆ ಮಾಡುತ್ತಾರೆ?



	                ಯಾರೊಬ್ಬಾಮನು ಬಂಗಾರದ ಎರಡು ಬಸವನ ಮೂರ್ತಿಗಳನ್ನು ಏಕೆ ಮಾಡುತ್ತಾನೆ, ಮತ್ತು ಬಲುಬೇಗನೆ ದೇಶಕ್ಕೆ ಏನು ಸಂಭವಿಸುತ್ತದೆ?



	                ಎರಡು-ಕುಲಗಳ ರಾಜ್ಯಕ್ಕೂ ಯೆರೂಸಲೇಮಿನಲ್ಲಿದ್ದ ಯೆಹೋವನ ಆಲಯಕ್ಕೂ ಏನು ಸಂಭವಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಅರಸುಗಳು 11:26-43 ಓದಿ.

ಯಾರೊಬ್ಬಾಮನು ಎಂತಹ ವ್ಯಕ್ತಿಯಾಗಿದ್ದನು, ಮತ್ತು ತನ್ನ ನಿಯಮಗಳನ್ನು ಕೈಗೊಂಡು ನಡೆದಲ್ಲಿ ತಾನೇನು ಮಾಡುವನೆಂದು ಯೆಹೋವನು ವಾಗ್ದಾನಿಸಿದನು? (1 ಅರ. 11:28, 38)



	                ಒಂದನೆಯ ಅರಸುಗಳು 12:1-33 ಓದಿ.

	(ಎ) ಹೆತ್ತವರು ಮತ್ತು ಹಿರಿಯರು ಅಧಿಕಾರದ ದುರುಪಯೋಗದ ಕುರಿತು ರೆಹಬ್ಬಾಮನ ಕೆಟ್ಟ ಮಾದರಿಯಿಂದ ಏನನ್ನು ಕಲಿತುಕೊಳ್ಳಸಾಧ್ಯವಿದೆ? (1 ಅರ. 12:13; ಪ್ರಸಂ. 7:7; 1 ಪೇತ್ರ 5:2, 3)



	(ಬಿ) ಯುವ ಜನರು ಜೀವನದಲ್ಲಿ ಗಂಭೀರ ನಿರ್ಣಯಗಳನ್ನು ಮಾಡುವಾಗ ಭರವಸಾರ್ಹ ಮಾರ್ಗದರ್ಶನೆಗಾಗಿ ಇಂದು ಯಾರ ಕಡೆಗೆ ನೋಡಬೇಕು? (1 ಅರ. 12:6, 7; ಜ್ಞಾನೋ. 1:8, 9; 2 ತಿಮೊ. 3:16, 17; ಇಬ್ರಿ. 13:7)



	(ಸಿ) ಬಸವನ ಆರಾಧನೆಗಾಗಿ ಎರಡು ಕೇಂದ್ರಗಳನ್ನು ರಚಿಸುವಂತೆ ಯಾರೊಬ್ಬಾಮನನ್ನು ಯಾವುದು ಪ್ರೇರಿಸಿತು, ಮತ್ತು ಇದು ಅವನಿಗೆ ಯೆಹೋವನ ಮೇಲೆ ಸ್ವಲ್ಪವೂ ನಂಬಿಕೆಯಿಲ್ಲದ್ದನ್ನೂ ಹೇಗೆ ತೋರಿಸಿತು? (1 ಅರ. 11:37; 12:26-28)



	(ಡಿ) ಹತ್ತು-ಕುಲಗಳ ರಾಜ್ಯದ ಜನರು ಸತ್ಯಾರಾಧನೆಯ ವಿರುದ್ಧ ದಂಗೆಯೇಳುವಂತೆ ಮಾಡಿದವನು ಯಾರು? (1 ಅರ. 12:32, 33)









ಕಥೆ 66






ದುಷ್ಟ ರಾಣಿ ಈಜೆಬೆಲ್‌


	                ಈಜೆಬೆಲಳು ಯಾರು?



	                ಒಂದು ದಿನ ಅರಸನಾದ ಅಹಾಬನು ಏಕೆ ಬೇಸರದಿಂದಿರುತ್ತಾನೆ?



	                ತನ್ನ ಗಂಡನಿಗಾಗಿ ನಾಬೋತನ ದ್ರಾಕ್ಷೇತೋಟವನ್ನು ಪಡೆದುಕೊಳ್ಳಲು ಈಜೆಬೆಲಳು ಏನು ಮಾಡುತ್ತಾಳೆ?



	                ಈಜೆಬೆಲಳನ್ನು ಶಿಕ್ಷಿಸಲಿಕ್ಕಾಗಿ ಯೆಹೋವನು ಯಾರನ್ನು ಕಳುಹಿಸುತ್ತಾನೆ?



	                ನೀವು ಚಿತ್ರದಲ್ಲಿ ನೋಡುವಂತೆ, ಯೇಹುವು ಈಜೆಬೆಲಳ ಅರಮನೆಯ ಬಳಿ ಬಂದಾಗ ಏನಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಅರಸುಗಳು 16:29-33 ಮತ್ತು 18:3, 4 ಓದಿ.

ಅರಸನಾದ ಅಹಾಬನ ಸಮಯದಲ್ಲಿ ಇಸ್ರಾಯೇಲಿನಲ್ಲಿ ಪರಿಸ್ಥಿತಿಗಳು ಎಷ್ಟರಮಟ್ಟಿಗೆ ಕೆಟ್ಟುಹೋಗಿದ್ದವು? (1 ಅರ. 16:33)



	                ಒಂದನೆಯ ಅರಸುಗಳು 21:1-16 ಓದಿ.

	(ಎ) ನಾಬೋತನು ಧೈರ್ಯವನ್ನೂ ಯೆಹೋವನಿಗೆ ನಿಷ್ಠೆಯನ್ನೂ ತೋರಿಸಿದ್ದು ಹೇಗೆ? (1 ಅರ. 21:1-3; ಯಾಜ. 25:23-28)



	(ಬಿ) ನಿರುತ್ಸಾಹವನ್ನು ನಿಭಾಯಿಸುವಾಗ ಏನು ಮಾಡಬಾರದೆಂದು ಅಹಾಬನ ಉದಾಹರಣೆಯಿಂದ ನಾವು ಕಲಿಯಸಾಧ್ಯವಿದೆ? (1 ಅರ. 21:4; ರೋಮಾ. 5:3-5)







	                ಎರಡನೆಯ ಅರಸುಗಳು 9:30-37 ಓದಿ.

ಯೆಹೋವನ ಚಿತ್ತವನ್ನು ಮಾಡುವುದರಲ್ಲಿ ಯೇಹು ತೋರಿಸಿದ ಹುರುಪಿನಿಂದ ನಾವು ಏನನ್ನು ಕಲಿಯಸಾಧ್ಯವಿದೆ? (2 ಅರ. 9:4-10; 2 ಕೊರಿಂ. 9:1, 2; 2 ತಿಮೊ. 4:2)





ಕಥೆ 67






ಯೆಹೋಷಾಫಾಟನು ಯೆಹೋವನಲ್ಲಿ ಭರವಸೆಯಿಡುತ್ತಾನೆ


	                ಯೆಹೋಷಾಫಾಟನು ಯಾರು, ಮತ್ತು ಅವನು ಯಾವ ಸಮಯದಲ್ಲಿ ಜೀವಿಸುತ್ತಾನೆ?



	                ಇಸ್ರಾಯೇಲ್ಯರು ಏಕೆ ಹೆದರಿದ್ದಾರೆ, ಮತ್ತು ಅನೇಕರು ಏನು ಮಾಡುತ್ತಾರೆ?



	                ಯೆಹೋಷಾಫಾಟನ ಪ್ರಾರ್ಥನೆಗೆ ಯೆಹೋವನು ಏನೆಂದು ಉತ್ತರ ಕೊಡುತ್ತಾನೆ?



	                ಯುದ್ಧಕ್ಕೆ ಮೊದಲು ಏನು ಸಂಭವಿಸುವಂತೆ ಯೆಹೋವನು ಮಾಡುತ್ತಾನೆ?



	                ಯೆಹೋಷಾಫಾಟನಿಂದ ನಾವು ಯಾವ ಪಾಠವನ್ನು ಕಲಿಯಸಾಧ್ಯವಿದೆ?





ಹೆಚ್ಚಿನ ಪ್ರಶ್ನೆಗಳು:

	                ಎರಡನೆಯ ಪೂರ್ವಕಾಲವೃತ್ತಾಂತ 20:1-30 ಓದಿ.

	(ಎ) ಅಪಾಯದ ಪರಿಸ್ಥಿತಿಗಳನ್ನು ಎದುರಿಸುವಾಗ, ದೇವರ ನಂಬಿಗಸ್ತ ಸೇವಕರು ಮಾಡಬೇಕಾಗಿರುವ ವಿಷಯವನ್ನು ಯೆಹೋಷಾಫಾಟನು ಹೇಗೆ ತೋರಿಸಿದನು? (2 ಪೂರ್ವ. 20:12; ಕೀರ್ತ. 25:15; 62:1)



	(ಬಿ) ಯೆಹೋವನು ತನ್ನ ಜನರೊಂದಿಗೆ ವ್ಯವಹರಿಸುವಾಗ ಯಾವಾಗಲೂ ಒಂದು ಸಂಪರ್ಕ ಮಾಧ್ಯಮವನ್ನು ಉಪಯೋಗಿಸಿರುವುದರಿಂದ, ಇಂದು ಆತನು ಯಾವ ಮಾಧ್ಯಮವನ್ನು ಉಪಯೋಗಿಸುತ್ತಿದ್ದಾನೆ? (2 ಪೂರ್ವ. 20:14, 15; ಮತ್ತಾ. 24:45-47; ಯೋಹಾ. 15:15)



	(ಸಿ) “ಸರ್ವಶಕ್ತನಾದ ದೇವರ ಮಹಾ ದಿನದಲ್ಲಾಗುವ ಯುದ್ಧ”ವನ್ನು ದೇವರು ಆರಂಭಿಸುವಾಗ ನಮ್ಮ ಪರಿಸ್ಥಿತಿಯು ಯೆಹೋಷಾಫಾಟನ ಪರಿಸ್ಥಿತಿಯಂತಿರುವುದು ಹೇಗೆ? (2 ಪೂರ್ವ. 20:15, 17; 32:8; ಪ್ರಕ. 16:14, 16)



	(ಡಿ) ಲೇವಿಯರನ್ನು ಅನುಕರಿಸುತ್ತಾ ಪಯನೀಯರರು ಮತ್ತು ಮಿಷನೆರಿಗಳು ಇಂದು ಲೋಕವ್ಯಾಪಕ ಸಾರುವ ಕೆಲಸಕ್ಕೆ ಯಾವ ರೀತಿಯಲ್ಲಿ ಸಹಾಯಮಾಡುತ್ತಾರೆ? (2 ಪೂರ್ವ. 20:19, 21; ರೋಮಾ. 10:13-15; 2 ತಿಮೊ. 4:2)









ಕಥೆ 68






ಪುನಃ ಜೀವ ಪಡೆದ ಇಬ್ಬರು ಹುಡುಗರು


	                ಚಿತ್ರದಲ್ಲಿರುವ ಆ ಮೂವರು ಯಾರು, ಮತ್ತು ಚಿಕ್ಕ ಹುಡುಗನಿಗೆ ಏನಾಗುತ್ತದೆ?



	                ಎಲೀಯನು ಹುಡುಗನಿಗಾಗಿ ಏನೆಂದು ಪ್ರಾರ್ಥಿಸುತ್ತಾನೆ, ಮತ್ತು ನಂತರ ಏನಾಗುತ್ತದೆ?



	                ಎಲೀಯನ ಸಹಾಯಕನ ಹೆಸರೇನು?



	                ಶೂನೇಮ್‌ ಪಟ್ಟಣದಲ್ಲಿದ್ದ ಸ್ತ್ರೀಯೊಬ್ಬಳು ತನ್ನ ಮನೆಗೆ ಎಲೀಷನನ್ನು ಕರೆದುಕೊಂಡು ಬಂದದ್ದು ಯಾಕೆ?



	                ಅಲ್ಲಿ ಎಲೀಷನು ಏನು ಮಾಡಿದನು, ಮತ್ತು ಸತ್ತ ಮಗುವಿಗೆ ಏನಾಗುತ್ತದೆ?



	                ಎಲೀಯ ಮತ್ತು ಎಲೀಷನ ಮೂಲಕ ತೋರಿಸಲ್ಪಟ್ಟಂತೆ ಯೆಹೋವನಿಗೆ ಯಾವ ಶಕ್ತಿಯಿದೆ?





ಹೆಚ್ಚಿನ ಪ್ರಶ್ನೆಗಳು:

	                ಒಂದನೆಯ ಅರಸುಗಳು 17:8-24 ಓದಿ.

	(ಎ) ಎಲೀಯನ ವಿಧೇಯತೆ ಮತ್ತು ನಂಬಿಕೆಯು ಹೇಗೆ ಪರೀಕ್ಷಿಸಲ್ಪಟ್ಟಿತು? (1 ಅರ. 17:8; 19:1-4, 10)



	(ಬಿ) ಚಾರೆಪ್ತಾ ಪಟ್ಟಣದ ವಿಧವೆಯ ನಂಬಿಕೆಯು ಏಕೆ ಎದ್ದುಕಾಣುವಂಥದ್ದಾಗಿತ್ತು? (1 ಅರ. 17:12-16; ಲೂಕ 4:25, 26)



	(ಸಿ) ಮತ್ತಾಯ 10:41, 42 ರಲ್ಲಿರುವ ಯೇಸುವಿನ ಮಾತುಗಳ ಸತ್ಯತೆಯನ್ನು ಚಾರೆಪ್ತಾ ಪಟ್ಟಣದ ವಿಧವೆಯ ಅನುಭವವು ಹೇಗೆ ದೃಢೀಕರಿಸುತ್ತದೆ? (1 ಅರ. 17:10-12, 17, 23, 24)







	                 ಎರಡನೆಯ ಅರಸುಗಳು 4:8-37 ಓದಿ.

	(ಎ) ಅತಿಥಿಸತ್ಕಾರದ ವಿಷಯದಲ್ಲಿ ಶೂನೇಮಿನ ಸ್ತ್ರೀಯಿಂದ ನಾವು ಯಾವ ಪಾಠವನ್ನು ಕಲಿಯುತ್ತೇವೆ? (2 ಅರ. 4:8; ಲೂಕ 6:38; ರೋಮಾ. 12:13; 1 ಯೋಹಾ. 3:17)



	(ಬಿ) ನಾವು ಇಂದು ದೇವರ ಸೇವಕರಿಗೆ ಯಾವ ವಿಧಗಳಲ್ಲಿ ದಯೆಯನ್ನು ತೋರಿಸಸಾಧ್ಯವಿದೆ? (ಅ. ಕೃ. 20:35; 28:1, 2; ಗಲಾ. 6:9, 10; ಇಬ್ರಿ. 6:10)









ಕಥೆ 69






ಪರಾಕ್ರಮಶಾಲಿಗೆ ಚಿಕ್ಕ ಹುಡುಗಿ ಸಹಾಯಮಾಡುತ್ತಾಳೆ


	                ಚಿತ್ರದಲ್ಲಿ, ಚಿಕ್ಕ ಹುಡುಗಿಯು ಆ ಸ್ತ್ರೀಗೆ ಏನು ಹೇಳುತ್ತಿದ್ದಾಳೆ?



	                ಚಿತ್ರದಲ್ಲಿರುವ ಸ್ತ್ರೀ ಯಾರು, ಮತ್ತು ಆ ಚಿಕ್ಕ ಹುಡುಗಿಯು ಈ ಸ್ತ್ರೀಯ ಮನೆಯಲ್ಲಿ ಏನು ಮಾಡುತ್ತಿದ್ದಾಳೆ?



	                ನಾಮಾನನಿಗೆ ಏನು ಹೇಳುವಂತೆ ಎಲೀಷನು ತನ್ನ ಸೇವಕನಿಗೆ ತಿಳಿಸುತ್ತಾನೆ, ಮತ್ತು ನಾಮಾನನು ಏಕೆ ಕೋಪಿಸಿಕೊಳ್ಳುತ್ತಾನೆ?



	                ನಾಮಾನನು ತನ್ನ ಸೇವಕರ ಮಾತನ್ನು ಕೇಳಿದಾಗ ಏನು ಸಂಭವಿಸುತ್ತದೆ?



	                ಎಲೀಷನು ನಾಮಾನನ ಕಾಣಿಕೆಯನ್ನು ಏಕೆ ತೆಗೆದುಕೊಳ್ಳುವುದಿಲ್ಲ, ಆದರೆ ಗೇಹಜಿ ಏನು ಮಾಡುತ್ತಾನೆ?



	                ಗೇಹಜಿಗೆ ಏನಾಗುತ್ತದೆ, ಮತ್ತು ಇದರಿಂದ ನಾವೇನನ್ನು ಕಲಿಯಸಾಧ್ಯವಿದೆ?





ಹೆಚ್ಚಿನ ಪ್ರಶ್ನೆಗಳು:

	                ಎರಡನೆಯ ಅರಸುಗಳು 5:1-27 ಓದಿ.

	(ಎ) ಆ ಚಿಕ್ಕ ಇಸ್ರಾಯೇಲ್ಯ ಹುಡುಗಿಯ ಮಾದರಿಯು ಇಂದು ಯುವ ಜನರನ್ನು ಹೇಗೆ ಉತ್ತೇಜಿಸಬಲ್ಲದು? (2 ಅರ. 5:3; ಕೀರ್ತ. 8:2; 148:12, 13)



	(ಬಿ) ನಾವು ಶಾಸ್ತ್ರಾಧಾರಿತ ಸಲಹೆಯನ್ನು ಪಡೆದುಕೊಳ್ಳುವಾಗ ನಾಮಾನನ ಉದಾಹರಣೆಯನ್ನು ಮನಸ್ಸಿನಲ್ಲಿಡುವುದು ಏಕೆ ಒಳ್ಳೇದು? (2 ಅರ. 5:15; ಇಬ್ರಿ. 12:5, 6; ಯಾಕೋ. 4:6)



	(ಸಿ) ಎಲೀಷನ ಹಾಗೂ ಗೇಹಜಿಯ ಉದಾಹರಣೆಗಳನ್ನು ತುಲನೆಮಾಡುವ ಮೂಲಕ ನಾವು ಯಾವ ಪಾಠಗಳನ್ನು ಕಲಿಯಸಾಧ್ಯವಿದೆ? (2 ಅರ. 5:9, 10, 14-16, 20; ಮತ್ತಾ. 10:8; ಅ. ಕೃ. 5:1-5; 2 ಕೊರಿಂ. 2:17)









ಕಥೆ 70






ಯೋನ ಮತ್ತು ದೊಡ್ಡ ಮೀನು


	                ಯೋನನು ಯಾರು, ಮತ್ತು ಯೆಹೋವನು ಅವನಿಗೆ ಏನು ಮಾಡುವಂತೆ ಹೇಳುತ್ತಾನೆ?



	                ಯೆಹೋವನು ಹೇಳಿದ ಸ್ಥಳಕ್ಕೆ ಹೋಗಲು ಯೋನನಿಗೆ ಮನಸ್ಸಿಲ್ಲದ ಕಾರಣ ಅವನೇನು ಮಾಡುತ್ತಾನೆ?



	                ಬಿರುಗಾಳಿಯನ್ನು ಶಾಂತಗೊಳಿಸಲಿಕ್ಕಾಗಿ ಏನು ಮಾಡುವಂತೆ ಯೋನನು ನಾವಿಕರಿಗೆ ಹೇಳುತ್ತಾನೆ?



	                ನೀವು ಚಿತ್ರದಲ್ಲಿ ನೋಡುವ ಹಾಗೆ, ಯೋನನು ನೀರಿನಲ್ಲಿ ಮುಳುಗುತ್ತಿರುವಾಗ ಏನಾಗುತ್ತದೆ?



	                ಯೋನನು ಎಷ್ಟು ದಿವಸ ಆ ದೊಡ್ಡ ಮೀನಿನ ಹೊಟ್ಟೆಯೊಳಗೆ ಇರುತ್ತಾನೆ, ಮತ್ತು ಅವನು ಅಲ್ಲಿ ಏನು ಮಾಡುತ್ತಾನೆ?



	                ದೊಡ್ಡ ಮೀನಿನ ಹೊಟ್ಟೆಯೊಳಗಿಂದ ಹೊರಗೆ ಬಂದ ಮೇಲೆ ಯೋನನು ಎಲ್ಲಿಗೆ ಹೋಗುತ್ತಾನೆ, ಮತ್ತು ಇದು ನಮಗೆ ಯಾವ ಪಾಠವನ್ನು ಕಲಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                 ಯೋನ 1:1-17 ಓದಿ.

ನಿನೆವೆ ಪಟ್ಟಣದವರಿಗೆ ಸಾರುವ ತನ್ನ ನೇಮಕದ ಬಗ್ಗೆ ಯೋನನಿಗೆ ನಿಜವಾಗಿಯೂ ಹೇಗನಿಸಿತು? (ಯೋನ 1:2, 3; ಜ್ಞಾನೋ. 3:7; ಪ್ರಸಂ. 8:12)



	                ಯೋನ 2:1, 2, 10 ಓದಿ.

ದೇವರು ನಮ್ಮ ಪ್ರಾರ್ಥನೆಗಳಿಗೆ ಉತ್ತರಿಸುತ್ತಾನೆಂಬ ವಿಷಯದಲ್ಲಿ ಯೋನನ ಅನುಭವವು ನಮಗೆ ಹೇಗೆ ಭರವಸೆಯನ್ನು ಕೊಡುತ್ತದೆ? (ಕೀರ್ತ. 22:24; 34:6; 1 ಯೋಹಾ. 5:14)



	                 ಯೋನ 3:1-10 ಓದಿ.

	(ಎ) ಯೋನನು ಮೊದಲು ತನ್ನ ನೇಮಕವನ್ನು ಪೂರೈಸಲು ತಪ್ಪಿದನಾದರೂ, ಯೆಹೋವನು ಅವನನ್ನೇ ಉಪಯೋಗಿಸಿದ ನಿಜಾಂಶದಿಂದ ನಾವು ಯಾವ ಉತ್ತೇಜನವನ್ನು ಪಡೆದುಕೊಳ್ಳುತ್ತೇವೆ? (ಕೀರ್ತ. 103:14; 1 ಪೇತ್ರ 5:10)



	(ಬಿ) ನಿನೆವೆ ಪಟ್ಟಣದವರೊಂದಿಗಿನ ಯೋನನ ಅನುಭವವು, ನಮ್ಮ ಕ್ಷೇತ್ರದಲ್ಲಿನ ಜನರ ಬಗ್ಗೆ ದುಡುಕಿ ತೀರ್ಮಾನಿಸುವುದರ ಕುರಿತು ಏನನ್ನು ಕಲಿಸುತ್ತದೆ? (ಯೋನ 3:6-9; ಪ್ರಸಂ. 11:6; ಅ. ಕೃ. 13:48)









ಕಥೆ 71






ದೇವರು ವಾಗ್ದಾನಿಸುವ ಪರದೈಸ್‌


	                ಯೆಶಾಯನು ಯಾರಾಗಿದ್ದನು, ಯಾರ ಸಮಯದಲ್ಲಿ ಜೀವಿಸಿದನು, ಮತ್ತು ಯೆಹೋವನು ಅವನಿಗೆ ಏನನ್ನು ತೋರಿಸಿದನು?



	                “ಪರದೈಸ್‌” ಎಂಬ ಪದದ ಅರ್ಥವೇನು, ಮತ್ತು ಇದು ನಿಮಗೆ ಯಾವುದನ್ನು ನೆನಪಿಸುತ್ತದೆ?



	                ಹೊಸ ಪರದೈಸ್‌ನ ಕುರಿತು ಏನನ್ನು ಬರೆಯುವಂತೆ ಯೆಹೋವನು ಯೆಶಾಯನಿಗೆ ಹೇಳಿದನು?



	                ಆದಾಮಹವ್ವರು ತಮ್ಮ ಸುಂದರವಾದ ಮನೆಯನ್ನು ಏಕೆ ಕಳೆದುಕೊಂಡರು?



	                ಯೆಹೋವನು ತನ್ನನ್ನು ಪ್ರೀತಿಸುವ ಜನರಿಗಾಗಿ ಏನನ್ನು ವಾಗ್ದಾನಿಸುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                ಯೆಶಾಯ 11:6-9 ಓದಿ.

	(ಎ) ಹೊಸ ಲೋಕದಲ್ಲಿ ಪ್ರಾಣಿ ಮತ್ತು ಮನುಷ್ಯರ ಮಧ್ಯೆಯಿರುವ ಶಾಂತಿಯನ್ನು ದೇವರ ವಾಕ್ಯವು ಹೇಗೆ ಚಿತ್ರಿಸುತ್ತದೆ? (ಕೀರ್ತ. 148:10, 13; ಯೆಶಾ. 65:25; ಯೆಹೆ. 34:25)



	(ಬಿ) ಯೆಶಾಯನ ಮಾತುಗಳು ಇಂದು ಯೆಹೋವನ ಜನರ ಮಧ್ಯೆ ಆಧ್ಯಾತ್ಮಿಕವಾಗಿ ಯಾವ ರೀತಿಯಲ್ಲಿ ನೆರವೇರಿಕೆಯನ್ನು ಪಡೆಯುತ್ತಿವೆ? (ರೋಮಾ. 12:2; ಎಫೆ. 4:23, 24)



	(ಸಿ) ಈಗ ಮತ್ತು ಹೊಸ ಲೋಕದಲ್ಲಿ ಮಾನವನ ವ್ಯಕ್ತಿತ್ವದಲ್ಲಾಗುವ ಬದಲಾವಣೆಗೆ ಕೀರ್ತಿಯು ಯಾರಿಗೆ ಸಲ್ಲತಕ್ಕದ್ದು? (ಯೆಶಾ. 48:17, 18; ಗಲಾ. 5:22, 23; ಫಿಲಿ. 4:7)







	                ಪ್ರಕಟನೆ 21:3, 4 ಓದಿ.

	(ಎ) ದೇವರು ಮನುಷ್ಯರೊಡನೆ ವಾಸಿಸುವುದು, ಭೂಮಿಯ ಮೇಲೆ ಆತನು ಶಾರೀರಿಕವಾಗಿ ಇರುವುದಿಲ್ಲ ಬದಲಾಗಿ ಸಾಂಕೇತಿಕವಾಗಿ ಇರುವನು ಎಂಬ ಅರ್ಥಕೊಡುತ್ತದೆಂದು ಶಾಸ್ತ್ರವಚನಗಳು ಹೇಗೆ ತೋರಿಸುತ್ತವೆ? (ಯಾಜ. 26:11, 12; 2 ಪೂರ್ವ. 6:18; ಯೆಶಾ. 66:1; ಪ್ರಕ. 21:2, 3, 22-24)



	(ಬಿ) ಯಾವ ರೀತಿಯ ನೋವು ಮತ್ತು ಕಣ್ಣೀರು ತೆಗೆದುಹಾಕಲ್ಪಡುವುದು? (ಲೂಕ 8:49-52; ರೋಮಾ. 8:21, 22; ಪ್ರಕ. 21:4)









ಕಥೆ 72






ರಾಜ ಹಿಜ್ಕೀಯನಿಗೆ ದೇವರು ಸಹಾಯಮಾಡುತ್ತಾನೆ


	                ಚಿತ್ರದಲ್ಲಿರುವ ಮನುಷ್ಯನು ಯಾರು, ಮತ್ತು ಅವನು ಯಾಕೆ ತುಂಬಾ ತೊಂದರೆಯೊಳಗೆ ಸಿಕ್ಕಿಕೊಂಡಿದ್ದಾನೆ?



	                ಹಿಜ್ಕೀಯನು ದೇವರ ಮುಂದಿಟ್ಟಿರುವ ಪತ್ರಗಳು ಯಾವುವು, ಮತ್ತು ಅವನು ಏನೆಂದು ಪ್ರಾರ್ಥಿಸುತ್ತಾನೆ?



	                ಹಿಜ್ಕೀಯನು ಎಂತಹ ಅರಸನಾಗಿದ್ದಾನೆ, ಮತ್ತು ಯೆಹೋವನು ಅವನಿಗೆ ಪ್ರವಾದಿ ಯೆಶಾಯನ ಮುಖಾಂತರ ಯಾವ ಸಂದೇಶವನ್ನು ಕಳುಹಿಸುತ್ತಾನೆ?



	                ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ, ಯೆಹೋವನ ದೂತನು ಅಶ್ಶೂರ್ಯರಿಗೆ ಏನು ಮಾಡುತ್ತಾನೆ?



	                ಎರಡು-ಕುಲಗಳ ರಾಜ್ಯದಲ್ಲಿ ತುಸು ಕಾಲ ಶಾಂತಿಯಿತ್ತಾದರೂ, ಹಿಜ್ಕೀಯನು ಸತ್ತ ಬಳಿಕ ಏನಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಎರಡನೆಯ ಅರಸುಗಳು 18:1-36 ಓದಿ.

	(ಎ) ಅಶ್ಶೂರ್ಯರ ಪರವಾಗಿ ಮಾತಾಡಲು ಬಂದ ರಬ್ಷಾಕೆಯು ಇಸ್ರಾಯೇಲ್ಯರ ನಂಬಿಕೆಯನ್ನು ಕುಂದಿಸಲು ಹೇಗೆ ಪ್ರಯತ್ನಿಸಿದನು? (2 ಅರ. 18:19, 21; ವಿಮೋ. 5:2; ಕೀರ್ತ. 64:3)



	 (ಬಿ) ವಿರೋಧಿಗಳೊಡನೆ ವ್ಯವಹರಿಸುವಾಗ, ಯೆಹೋವನ ಸಾಕ್ಷಿಗಳು ಹಿಜ್ಕೀಯನ ಮಾದರಿಯನ್ನು ಹೇಗೆ ಅನುಸರಿಸುತ್ತಾರೆ? (2 ಅರ. 18:36; ಕೀರ್ತ. 39:1; ಜ್ಞಾನೋ. 26:4; 2 ತಿಮೊ. 2:24)







	                ಎರಡನೆಯ ಅರಸುಗಳು 19:1-37 ಓದಿ.

	(ಎ) ಸಂಕಟದ ಸಮಯದಲ್ಲಿ ಇಂದು ಯೆಹೋವನ ಸಾಕ್ಷಿಗಳು ಹಿಜ್ಕೀಯನನ್ನು ಹೇಗೆ ಅನುಸರಿಸುತ್ತಾರೆ? (2 ಅರ. 19:1, 2; ಜ್ಞಾನೋ. 3:5, 6; ಇಬ್ರಿ. 10:24, 25; ಯಾಕೋ. 5:14, 15)



	(ಬಿ) ರಾಜ ಸನ್ಹೇರಿಬನು ಯಾವ ಮೂರು ವಿಧಗಳಲ್ಲಿ ಸೋಲನ್ನು ಅನುಭವಿಸುತ್ತಾನೆ, ಮತ್ತು ಅವನು ಪ್ರವಾದನಾತ್ಮಕವಾಗಿ ಯಾರನ್ನು ಚಿತ್ರಿಸುತ್ತಾನೆ? (2 ಅರ. 19:32, 35, 37; ಪ್ರಕ. 20:2, 3)







	                ಎರಡನೆಯ ಅರಸುಗಳು 21:1-6, 16 ಓದಿ.

ಯೆರೂಸಲೇಮಿನಲ್ಲಿ ಆಳಿದ ಅತಿ ದುಷ್ಟ ಅರಸರಲ್ಲಿ ಮನಸ್ಸೆಯು ಒಬ್ಬನೆಂದು ಏಕೆ ಹೇಳಸಾಧ್ಯವಿದೆ? (2 ಪೂರ್ವ. 33:4-6, 9)





ಕಥೆ 73






ಇಸ್ರಾಯೇಲಿನ ಕೊನೆಯ ಒಳ್ಳೆಯ ಅರಸ


	                ಯೋಷೀಯನು ಅರಸನಾದಾಗ ಎಷ್ಟು ಪ್ರಾಯದವನಾಗಿದ್ದಾನೆ, ಮತ್ತು ಅವನು ರಾಜನಾಗಿ ಏಳು ವರ್ಷಗಳಾದಾಗ ಏನು ಮಾಡಲಾರಂಭಿಸುತ್ತಾನೆ?



	                ಮೊದಲನೆಯ ಚಿತ್ರದಲ್ಲಿ ಯೋಷೀಯನು ಏನು ಮಾಡುತ್ತಿರುವುದನ್ನು ನೀವು ನೋಡುತ್ತೀರಿ?



	                ಪುರುಷರು ಆಲಯದ ರಿಪೇರಿ ಕೆಲಸ ಮಾಡುತ್ತಿರುವಾಗ ಮಹಾಯಾಜಕನು ಏನನ್ನು ಕಂಡುಕೊಳ್ಳುತ್ತಾನೆ?



	                ಯೋಷೀಯನು ತನ್ನ ಬಟ್ಟೆಗಳನ್ನು ಹರಿದುಕೊಳ್ಳುವುದು ಏಕೆ?



	                ಪ್ರವಾದಿನಿಯಾದ ಹುಲ್ದಳು ಯೆಹೋವನು ತಿಳಿಸಿದ ಯಾವ ಸಂದೇಶವನ್ನು ಯೋಷೀಯನಿಗೆ ಕಳುಹಿಸುತ್ತಾಳೆ?





ಹೆಚ್ಚಿನ ಪ್ರಶ್ನೆಗಳು:

	                ಎರಡನೆಯ ಪೂರ್ವಕಾಲವೃತ್ತಾಂತ 34:1-28 ಓದಿ.

	(ಎ) ಬಾಲ್ಯದಲ್ಲಿ ತೊಂದರೆಗಳನ್ನು ಸಹಿಸಿಕೊಳ್ಳಬೇಕಾದವರಿಗೆ ಯೋಷೀಯನು ಯಾವ ಮಾದರಿಯನ್ನು ಒದಗಿಸುತ್ತಾನೆ? (2 ಪೂರ್ವ. 33:21-25; 34:1, 2; ಕೀರ್ತ. 27:10)



	(ಬಿ) ಯೋಷೀಯನು ತನ್ನ ಆಳಿಕೆಯ 8, 12, ಮತ್ತು 18ನೇ ವರ್ಷಗಳಲ್ಲಿ ಸತ್ಯಾರಾಧನೆಯನ್ನು ಪ್ರವರ್ಧಿಸಲಿಕ್ಕಾಗಿ ಯಾವ ಗಮನಾರ್ಹ ಹೆಜ್ಜೆಗಳನ್ನು ತೆಗೆದುಕೊಂಡನು? (2 ಪೂರ್ವ. 34:3, 8)



	(ಸಿ) ನಮ್ಮ ಆರಾಧನಾ ಸ್ಥಳಗಳನ್ನು ಸುಸ್ಥಿತಿಯಲ್ಲಿಡುವ ವಿಷಯದಲ್ಲಿ ಅರಸನಾದ ಯೋಷೀಯ ಮತ್ತು ಮಹಾಯಾಜಕನಾದ ಹಿಲ್ಕೀಯನು ಇಟ್ಟ ಮಾದರಿಗಳಿಂದ ನಾವು ಯಾವ ಪಾಠಗಳನ್ನು ಕಲಿಯಸಾಧ್ಯವಿದೆ? (2 ಪೂರ್ವ. 34:9-13; ಜ್ಞಾನೋ. 11:14; 1 ಕೊರಿಂ. 10:31)

ಭಯಪಡದ ಒಬ್ಬ ಮನುಷ್ಯ


	                ಚಿತ್ರದಲ್ಲಿರುವ ತರುಣನು ಯಾರು?



	                ಪ್ರವಾದಿಯಾಗುವುದರ ಕುರಿತು ಯೆರೆಮೀಯನು ಏನೆಂದು ನೆನಸುತ್ತಾನೆ, ಆದರೆ ಯೆಹೋವನು ಅವನಿಗೆ ಏನು ಹೇಳುತ್ತಾನೆ?



	                ಯೆರೆಮೀಯನು ಜನರಿಗೆ ಯಾವ ಸಂದೇಶವನ್ನು ಹೇಳುತ್ತಾ ಇರುತ್ತಾನೆ?



	                ಯೆರೆಮೀಯನನ್ನು ತಡೆಯಲು ಯಾಜಕರು ಹೇಗೆ ಪ್ರಯತ್ನಮಾಡುತ್ತಾರೆ, ಆದರೆ ಅದಕ್ಕೆ ಹೆದರುವುದಿಲ್ಲವೆಂಬುದನ್ನು ಅವನು ಹೇಗೆ ತೋರಿಸುತ್ತಾನೆ?



	                ಇಸ್ರಾಯೇಲ್ಯರು ತಮ್ಮ ದುರ್ಮಾರ್ಗಗಳನ್ನು ಬಿಟ್ಟು ಹಿಂದಿರುಗದಿರುವಲ್ಲಿ ಏನು ಸಂಭವಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                ಯೆರೆಮೀಯ 1:1-8 ಓದಿ.

	(ಎ) ಯೆರೆಮೀಯನ ಉದಾಹರಣೆಯು ತೋರಿಸುವಂತೆ ಯೆಹೋವನ ಸೇವೆಮಾಡಲು ಒಬ್ಬನನ್ನು ಯಾವುದು ಅರ್ಹನನ್ನಾಗಿ ಮಾಡುತ್ತದೆ? (2 ಕೊರಿಂ. 3:5, 6)



	(ಬಿ) ಯೆರೆಮೀಯನ ಉದಾಹರಣೆಯು ಇಂದು ಕ್ರೈಸ್ತ ಯುವ ಜನರಿಗೆ ಯಾವ ಉತ್ತೇಜನವನ್ನು ಕೊಡುತ್ತದೆ? (ಪ್ರಸಂ. 12:1; 1 ತಿಮೊ. 4:12)







	                ಯೆರೆಮೀಯ 10:1-5 ಓದಿ.

ವಿಗ್ರಹಗಳಲ್ಲಿ ಭರವಸೆಯಿಡುವುದು ವ್ಯರ್ಥ ಎಂಬುದನ್ನು ತೋರಿಸಲು ಯೆರೆಮೀಯನು ಯಾವ ಪ್ರಬಲವಾದ ದೃಷ್ಟಾಂತವನ್ನು ಉಪಯೋಗಿಸುತ್ತಾನೆ? (ಯೆರೆ. 10:5; ಯೆಶಾ. 46:7; ಹಬ. 2:19)



	                ಯೆರೆಮೀಯ 26:1-16 ಓದಿ.

	(ಎ) “ಒಂದು ಮಾತನ್ನೂ ಬಿಡಬಾರದು” ಎಂದು ಯೆಹೋವನು ಯೆರೆಮೀಯನಿಗೆ ಕೊಟ್ಟ ಆಜ್ಞೆಯನ್ನು ಅಭಿಷಿಕ್ತ ಉಳಿಕೆಯವರು ಇಂದು ಎಚ್ಚರಿಕೆಯ ಸಂದೇಶವನ್ನು ಸಾರುವಾಗ ಹೇಗೆ ಪಾಲಿಸುತ್ತಿದ್ದಾರೆ? (ಯೆರೆ. 26:2; ಧರ್ಮೋ. 4:2; ಅ. ಕೃ. 20:27)



	(ಬಿ) ಯೆಹೋವನ ಎಚ್ಚರಿಕೆಯ ಸಂದೇಶವನ್ನು ಜನರಿಗೆ ಸಾರುವ ವಿಷಯದಲ್ಲಿ ಯೆರೆಮೀಯನು ಇಂದಿರುವ ಯೆಹೋವನ ಸಾಕ್ಷಿಗಳಿಗೆ ಯಾವ ಒಳ್ಳೇ ಮಾದರಿಯನ್ನು ಇಟ್ಟಿದ್ದಾನೆ? (ಯೆರೆ. 26:8, 12, 14, 15; 2 ತಿಮೊ. 4:1-5)







	                ಎರಡನೆಯ ಅರಸುಗಳು 24:1-17 ಓದಿ.

ಯೆಹೂದವು ಯೆಹೋವನಿಗೆ ಅಪನಂಬಿಗಸ್ತಿಕೆ ತೋರಿಸಿದ ಕಾರಣ ಯಾವ ಕೆಟ್ಟ ಪರಿಣಾಮಗಳು ಉಂಟಾದವು? (2 ಅರ. 24:2-4, 14)





ಕಥೆ 75






ಬಾಬೆಲಿನಲ್ಲಿ ನಾಲ್ವರು ಹುಡುಗರು


	                 ಚಿತ್ರದಲ್ಲಿರುವ ನಾಲ್ವರು ಹುಡುಗರು ಯಾರು, ಮತ್ತು ಅವರು ಬಾಬೆಲಿನಲ್ಲಿರುವುದೇಕೆ?



	                 ನೆಬೂಕದ್ನೆಚ್ಚರನು ಆ ನಾಲ್ವರು ಹುಡುಗರಿಗಾಗಿ ಯಾವ ಏರ್ಪಾಡುಮಾಡುತ್ತಾನೆ, ಮತ್ತು ತನ್ನ ಸೇವಕರಿಗೆ ಏನೆಂದು ಆಜ್ಞಾಪಿಸುತ್ತಾನೆ?



	                 ದಾನಿಯೇಲನು ಅನ್ನಪಾನಗಳ ವಿಷಯದಲ್ಲಿ ತನಗಾಗಿ ಮತ್ತು ತನ್ನ ಮೂವರು ಮಿತ್ರರಿಗಾಗಿ ಏನೆಂದು ವಿನಂತಿಸುತ್ತಾನೆ?



	                 ದಾನಿಯೇಲನು ಮತ್ತು ಅವನ ಮೂವರು ಮಿತ್ರರು ಹತ್ತು ದಿನ ಕಾಯಿಪಲ್ಯ ತಿಂದ ನಂತರ ಬೇರೆಲ್ಲಾ ಯುವಕರಿಗಿಂತ ಹೇಗೆ ಭಿನ್ನರಾಗಿ ಕಾಣುತ್ತಾರೆ?



	                 ದಾನಿಯೇಲನು ಮತ್ತು ಅವನ ಮೂವರು ಮಿತ್ರರು ಅರಸನ ಅರಮನೆಯಲ್ಲಿ ಕೆಲಸಕ್ಕೆ ನೇಮಿಸಲ್ಪಟ್ಟದ್ದು ಹೇಗೆ, ಮತ್ತು ಯಾವ ರೀತಿಯಲ್ಲಿ ಜೋಯಿಸರಿಗಿಂತಲೂ ವಿದ್ವಾಂಸರಿಗಿಂತಲೂ ಅವರು ಉತ್ತಮರಾಗಿದ್ದಾರೆ?





ಹೆಚ್ಚಿನ ಪ್ರಶ್ನೆಗಳು:

	                 ದಾನಿಯೇಲ 1:1-21 ಓದಿ.

	 (ಎ)  ಶೋಧನೆಗಳನ್ನು ಪ್ರತಿರೋಧಿಸಲು ಮತ್ತು ಬಲಹೀನತೆಗಳನ್ನು ಜಯಿಸಲು ಯಾವ ರೀತಿಯ ಪ್ರಯತ್ನ ಅಗತ್ಯ? (ದಾನಿ. 1:8; ಆದಿ. 39:7, 10; ಗಲಾ. 6:9)



	 (ಬಿ)  “ರಾಜನ ಭೋಜನಪದಾರ್ಥ”ಗಳೆಂದು ಕೆಲವರು ಎಣಿಸುವ ಕಾರ್ಯಗಳಲ್ಲಿ ಮುಳುಗುವಂತೆ ಇಂದು ಯುವ ಜನರನ್ನು ಯಾವ ವಿಧಗಳಲ್ಲಿ ಪ್ರಲೋಭಿಸಲಾಗುತ್ತದೆ ಅಥವಾ ಒತ್ತಡಹಾಕಲಾಗುತ್ತದೆ? (ದಾನಿ. 1:8; ಜ್ಞಾನೋ. 20:1; 2 ಕೊರಿಂ. 6:17–7:1)



	                  ನಾಲ್ವರು ಇಬ್ರಿಯ ಯುವಕರ ಕುರಿತ ಬೈಬಲ್‌ ವೃತ್ತಾಂತವು ಐಹಿಕ ಜ್ಞಾನವನ್ನು ಪಡೆದುಕೊಳ್ಳುವ ವಿಷಯದಲ್ಲಿ ಏನನ್ನು ಗ್ರಹಿಸುವಂತೆ ಸಹಾಯಮಾಡುತ್ತದೆ? (ದಾನಿ. 1:20; ಯೆಶಾ. 54:13; 1 ಕೊರಿಂ. 3:18-20)

ಯೆರೂಸಲೇಮ್‌ ನಾಶವಾಗುತ್ತದೆ


	                  ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ ಯೆರೂಸಲೇಮಿಗೆ ಮತ್ತು ಇಸ್ರಾಯೇಲ್ಯರಿಗೆ ಏನು ಸಂಭವಿಸುತ್ತಾ ಇದೆ?



	                 ಯೆಹೆಜ್ಕೇಲನು ಯಾರು, ಮತ್ತು ಆಘಾತವನ್ನು ಉಂಟುಮಾಡುವ ಯಾವ ವಿಷಯಗಳನ್ನು ಯೆಹೋವನು ಅವನಿಗೆ ತೋರಿಸುತ್ತಾನೆ?



	                 ಇಸ್ರಾಯೇಲ್ಯರು ತನಗೆ ಗೌರವ ತೋರಿಸದ ಕಾರಣ ಯೆಹೋವನ ಏನೆಂದು ವಚನ ಕೊಡುತ್ತಾನೆ?



	                 ಇಸ್ರಾಯೇಲ್ಯರು ತನ್ನ ವಿರುದ್ಧ ದಂಗೆಯೆದ್ದಾಗ ಅರಸ ನೆಬೂಕದ್ನೆಚ್ಚರನು ಏನು ಮಾಡುತ್ತಾನೆ?



	                 ಇಸ್ರಾಯೇಲ್ಯರಿಗೆ ಭೀಕರ ನಾಶನವು ಸಂಭವಿಸುವಂತೆ ಯೆಹೋವನು ಅನುಮತಿಸುವುದೇಕೆ?



	                 ಇಸ್ರಾಯೇಲ್‌ ದೇಶವು ನಿರ್ಜನವಾಗುವಂತೆ ಏಕೆ ಬಿಡಲಾಗುತ್ತದೆ, ಮತ್ತು ಎಷ್ಟು ಸಮಯದ ವರೆಗೆ?





ಹೆಚ್ಚಿನ ಪ್ರಶ್ನೆಗಳು:

	                 ಎರಡನೆಯ ಅರಸುಗಳು 25:1-26 ಓದಿ.

	 (ಎ) ಚಿದ್ಕೀಯನು ಯಾರಾಗಿದ್ದನು, ಅವನಿಗೆ ಏನು ಸಂಭವಿಸಿತು, ಮತ್ತು ಇದು ಬೈಬಲ್‌ ಪ್ರವಾದನೆಯನ್ನು ಹೇಗೆ ನೆರವೇರಿಸಿತು? (2 ಅರ. 25:5-7; ಯೆಹೆ. 12:13-15)



	 (ಬಿ)  ಇಸ್ರಾಯೇಲ್‌ನ ಎಲ್ಲಾ ಅಪನಂಬಿಗಸ್ತಿಕೆಗಾಗಿ ಯೆಹೋವನು ಯಾರನ್ನು ಹೊಣೆಗಾರರನ್ನಾಗಿ ಮಾಡಿದನು? (2 ಅರ. 25:9, 11, 12, 18, 19; 2 ಪೂರ್ವ. 36:14, 17)







	                 ಯೆಹೆಜ್ಕೇಲ 8:1-18 ಓದಿ.

ಸೂರ್ಯನ ಆರಾಧಕರಾದ ಧರ್ಮಭ್ರಷ್ಟ ಇಸ್ರಾಯೇಲ್ಯರನ್ನು ಕ್ರೈಸ್ತಪ್ರಪಂಚವು ಹೇಗೆ ಅನುಕರಿಸಿದೆ? (ಯೆಹೆ. 8:16; ಯೆಶಾ. 5:20, 21; ಯೋಹಾ. 3:19-21; 2 ತಿಮೊ. 4:3)

ಅವರು ಅಡ್ಡಬೀಳುವುದಿಲ್ಲ


	                 ಬಾಬೆಲಿನ ಅರಸ ನೆಬೂಕದ್ನೆಚ್ಚರನು ಜನರಿಗೆ ಯಾವ ಆಜ್ಞೆಯನ್ನು ಕೊಟ್ಟಿದ್ದಾನೆ?



	                 ದಾನಿಯೇಲನ ಮೂವರು ಮಿತ್ರರು ಬಂಗಾರದ ಪ್ರತಿಮೆಗೆ ಅಡ್ಡಬೀಳುತ್ತಿಲ್ಲವೇಕೆ?



	                ಬಂಗಾರದ ಪ್ರತಿಮೆಗೆ ಅಡ್ಡಬೀಳುವಂತೆ ಆ ಮೂವರು ಇಬ್ರಿಯರಿಗೆ ನೆಬೂಕದ್ನೆಚ್ಚರನು ಇನ್ನೊಂದು ಅವಕಾಶವನ್ನು ಕೊಡುವಾಗ ಅವರು ಯೆಹೋವನಲ್ಲಿನ ತಮ್ಮ ಭರವಸೆಯನ್ನು ಹೇಗೆ ವ್ಯಕ್ತಪಡಿಸುತ್ತಾರೆ?



	                 ಶದ್ರಕ್‌, ಮೇಶಕ್‌ ಮತ್ತು ಅಬೇದ್‌ನೆಗೋರನ್ನು ಏನು ಮಾಡುವಂತೆ ನೆಬೂಕದ್ನೆಚ್ಚರನು ತನ್ನ ಸೇವಕರಿಗೆ ಹೇಳುತ್ತಾನೆ?



	                 ನೆಬೂಕದ್ನೆಚ್ಚರನು ಆವಿಗೆಯೊಳಗೆ ನೋಡುವಾಗ ಏನನ್ನು ಕಾಣುತ್ತಾನೆ?



	                 ಅರಸನು ಶದ್ರಕ್‌, ಮೇಶಕ್‌ ಹಾಗೂ ಅಬೇದ್‌ನೆಗೋರ ದೇವರನ್ನು ಸ್ತುತಿಸುವುದೇಕೆ, ಮತ್ತು ಅವರು ನಮಗಾಗಿ ಯಾವ ಮಾದರಿಯನ್ನು ಇಟ್ಟಿದ್ದಾರೆ?





ಹೆಚ್ಚಿನ ಪ್ರಶ್ನೆಗಳು:

	                 ದಾನಿಯೇಲ 3:1-30 ಓದಿ.

	 (ಎ)  ಸಮಗ್ರತೆಯ ಪರೀಕ್ಷೆಗಳನ್ನು ಎದುರಿಸುವಾಗ, ಆ ಮೂವರು ಇಬ್ರಿಯ ಯುವಕರು ತೋರಿಸಿದ ಯಾವ ಮನೋಭಾವವನ್ನು ದೇವರ ಸೇವಕರೆಲ್ಲರು ಅನುಕರಿಸಬೇಕು? (ದಾನಿ. 3:17, 18; ಮತ್ತಾ. 10:28; ರೋಮಾ. 14:7, 8)



	 (ಬಿ)  ಯೆಹೋವ ದೇವರು ನೆಬೂಕದ್ನೆಚ್ಚರನಿಗೆ ಯಾವ ಪ್ರಾಮುಖ್ಯ ಪಾಠವನ್ನು ಕಲಿಸಿದನು? (ದಾನಿ. 3:28, 29; 4:34, 35)









ಕಥೆ 78






ಗೋಡೆಯ ಮೇಲೆ ಕೈಬರಹ


	                 ಯೆರೂಸಲೇಮಿನ ಯೆಹೋವನ ಆಲಯದಿಂದ ತಂದಿದ್ದ ಪಾತ್ರೆಗಳನ್ನು ಮತ್ತು ಬೋಗುಣಿಗಳನ್ನು ಬಳಸಿ ಬಾಬೆಲಿನ ಅರಸನು ದೊಡ್ಡ ಔತಣ ನಡಿಸುತ್ತಿದ್ದಾಗ ಏನಾಗುತ್ತದೆ?



	                 ಬೇಲ್ಶೆಚ್ಚರನು ತನ್ನ ವಿದ್ವಾಂಸರಿಗೆ ಏನೆಂದು ಹೇಳುತ್ತಾನೆ, ಆದರೆ ಅವರಿಂದ ಏನನ್ನು ಮಾಡಲಾಗುವುದಿಲ್ಲ?



	                 ಅರಸನು ಏನು ಮಾಡಬೇಕೆಂದು ಅವನ ತಾಯಿ ಹೇಳುತ್ತಾಳೆ?



	                 ಗೋಡೆಯ ಮೇಲೆ ಬರಹವನ್ನು ಬರೆಯುವಂತೆ ದೇವರು ಆ ಕೈಯನ್ನು ಕಳುಹಿಸಿದ್ದೇಕೆಂದು ದಾನಿಯೇಲನು ಅರಸನಿಗೆ ಹೇಳುತ್ತಾನೆ?



	                 ಗೋಡೆಯ ಮೇಲಿನ ಬರಹದ ಅರ್ಥವನ್ನು ದಾನಿಯೇಲನು ಹೇಗೆ ವಿವರಿಸುತ್ತಾನೆ?



	                 ದಾನಿಯೇಲನು ಮಾತಾಡುತ್ತಿರುವಾಗಲೇ ಏನಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                 ದಾನಿಯೇಲ 5:1-31 ಓದಿ.

	 (ಎ)  ಗೋಡೆಯ ಮೇಲಿನ ಬರಹವನ್ನು ಕಂಡಾಗ ಬೇಲ್ಶೆಚ್ಚರನಿಗಾದ ಭಯಕ್ಕೂ ದೇವಭಯಕ್ಕೂ ಇರುವ ವ್ಯತ್ಯಾಸವನ್ನು ತಿಳಿಸಿರಿ. (ದಾನಿ. 5:6, 7; ಕೀರ್ತ. 19:9; ರೋಮಾ. 8:35-39)



	 (ಬಿ)  ದಾನಿಯೇಲನು ಬೇಲ್ಶೆಚ್ಚರನೊಂದಿಗೂ ಅವನೊಂದಿಗಿದ್ದ ಗಣ್ಯ ವ್ಯಕ್ತಿಗಳೊಂದಿಗೂ ಮಾತಾಡುವಾಗ ಮಹತ್ತಾದ ಧೈರ್ಯವನ್ನು ತೋರಿಸಿದ್ದು ಹೇಗೆ? (ದಾನಿ. 5:17, 18, 22, 26-28; ಅ. ಕೃ. 4:29)



	 (ಸಿ) ಯಾವ ವಿಧದಲ್ಲಿ ದಾನಿಯೇಲ 5ನೆಯ ಅಧ್ಯಾಯವು ಯೆಹೋವನ ವಿಶ್ವ ಪರಮಾಧಿಕಾರವನ್ನು ಒತ್ತಿಹೇಳುತ್ತದೆ? (ದಾನಿ. 4:17, 25; 5:21)









ಕಥೆ 79






ಸಿಂಹಗಳ ಗವಿಯಲ್ಲಿ ದಾನಿಯೇಲ


	                 ದಾರ್ಯಾವೆಷನು ಯಾರು, ಮತ್ತು ದಾನಿಯೇಲನ ಬಗ್ಗೆ ಅವನಿಗೆ ಯಾವ ಅಭಿಪ್ರಾಯವಿದೆ?



	                 ಕೆಲವು ಹೊಟ್ಟೆಕಿಚ್ಚಿನ ಪುರುಷರು ದಾರ್ಯಾವೆಷನ ಮೂಲಕ ಯಾವ ಕಾರ್ಯವನ್ನು ಮಾಡಿಸುತ್ತಾರೆ?



	                 ಹೊಸ ನಿಯಮದ ಕುರಿತು ತಿಳಿದಾಗಲೂ ದಾನಿಯೇಲನು ಏನು ಮಾಡುತ್ತಾನೆ?



	                 ದಾರ್ಯಾವೆಷನು ರಾತ್ರಿಯಲ್ಲಿ ನಿದ್ದೆಬಾರದಷ್ಟು ಕಳವಳಗೊಂಡಿರುವುದೇಕೆ, ಮತ್ತು ಮಾರಣೆಯ ದಿನ ಬೆಳಗ್ಗೆ ಅವನು ಏನು ಮಾಡುತ್ತಾನೆ?



	                 ದಾನಿಯೇಲನು ದಾರ್ಯಾವೆಷನಿಗೆ ಯಾವ ಉತ್ತರಕೊಡುತ್ತಾನೆ?



	                 ದಾನಿಯೇಲನನ್ನು ಕೊಲ್ಲಲು ಪ್ರಯತ್ನಿಸಿದ ಆ ದುರ್ಜನರಿಗೆ ಏನು ಸಂಭವಿಸುತ್ತದೆ, ಮತ್ತು ಅರಸ ದಾರ್ಯಾವೆಷನು ತನ್ನ ರಾಜ್ಯದ ಎಲ್ಲಾ ಜನರಿಗೆ ಏನೆಂದು ಬರೆಯುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ದಾನಿಯೇಲ 6:1-28 ಓದಿ.

	 (ಎ)  ದಾನಿಯೇಲನ ವಿರುದ್ಧ ನಡೆಸಲ್ಪಟ್ಟ ಒಳಸಂಚು, ಆಧುನಿಕ ದಿನಗಳಲ್ಲಿ ಯೆಹೋವನ ಸಾಕ್ಷಿಗಳು ಮಾಡುವ ಕೆಲಸವನ್ನು ನಿಗ್ರಹಿಸಲು ವಿರೋಧಿಗಳು ಮಾಡಿರುವ ಪ್ರಯತ್ನಗಳನ್ನು ಹೇಗೆ ನೆನಪಿಗೆ ತರುತ್ತದೆ? (ದಾನಿ. 6:7; ಕೀರ್ತ. 94:20; ಯೆಶಾ. 10:1; ರೋಮಾ. 8:31)



	 (ಬಿ) ‘ಮೇಲಧಿಕಾರಿಗಳಿಗೆ’ ಅಧೀನರಾಗಿರುವ ವಿಷಯದಲ್ಲಿ ಇಂದು ದೇವರ ಸೇವಕರು ದಾನಿಯೇಲನನ್ನು ಹೇಗೆ ಅನುಕರಿಸಬಲ್ಲರು? (ದಾನಿ. 6:5, 10; ರೋಮಾ. 13:1; ಅ. ಕೃ. 5:29)



	 (ಸಿ) ಯೆಹೋವನಿಗೆ “ನಿತ್ಯವೂ” ಸೇವೆಸಲ್ಲಿಸುವ ವಿಷಯದಲ್ಲಿ ದಾನಿಯೇಲನ ಮಾದರಿಯನ್ನು ನಾವು ಹೇಗೆ ಅನುಕರಿಸಬಲ್ಲೆವು? (ದಾನಿ. 6:16, 20; ಫಿಲಿ. 3:16; ಪ್ರಕ. 7:15)









ಕಥೆ 80






ದೇವಜನರು ಬಾಬೆಲನ್ನು ಬಿಟ್ಟುಬರುತ್ತಾರೆ


	                 ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ, ಇಸ್ರಾಯೇಲ್ಯರು ಏನು ಮಾಡುತ್ತಿದ್ದಾರೆ?



	                 ಯೆಶಾಯನ ಮೂಲಕ ಯೆಹೋವನು ಮುಂತಿಳಿಸಿದ ಪ್ರವಾದನೆಯನ್ನು ಕೋರೆಷನು ಹೇಗೆ ನೆರವೇರಿಸಿದನು?



	                 ಯೆರೂಸಲೇಮಿಗೆ ಹಿಂದಿರುಗಲು ಸಾಧ್ಯವಾಗದೆ ಇರುವ ಇಸ್ರಾಯೇಲ್ಯರಿಗೆ ಕೋರೆಷನು ಏನು ಹೇಳುತ್ತಾನೆ?



	                 ಯೆರೂಸಲೇಮಿಗೆ ಕೊಂಡೊಯ್ಯುವಂತೆ ಕೋರೆಷನು ಜನರಿಗೆ ಏನನ್ನು ಕೊಡುತ್ತಾನೆ?



	                 ಯೆರೂಸಲೇಮಿಗೆ ಹಿಂದಿರುಗಲು ಇಸ್ರಾಯೇಲ್ಯರಿಗೆ ಎಷ್ಟು ಸಮಯ ಬೇಕಾಗುತ್ತದೆ?



	                 ದೇಶವು ನಿರ್ಜನವಾಗಿ ಪಾಳುಬಿದ್ದು ಎಷ್ಟು ವರ್ಷಗಳಾಗಿವೆ?





ಹೆಚ್ಚಿನ ಪ್ರಶ್ನೆಗಳು:

	                 ಯೆಶಾಯ 44:28 ಮತ್ತು 45:1-4 ಓದಿ.

	 (ಎ)  ಕೋರೆಷನ ಕುರಿತಾದ ತನ್ನ ಪ್ರವಾದನೆಯು ಚಾಚೂತಪ್ಪದೆ ನೆರವೇರುತ್ತದೆಂದು ಯೆಹೋವನು ಹೇಗೆ ಒತ್ತಿಹೇಳಿದನು? (ಯೆಶಾ. 55:10, 11; ರೋಮಾ. 4:17)



	 (ಬಿ)  ಕೋರೆಷನ ಕುರಿತಾದ ಯೆಶಾಯನ ಪ್ರವಾದನೆಯು, ಭವಿಷ್ಯತ್ತನ್ನು ಮುಂತಿಳಿಸುವ ಯೆಹೋವ ದೇವರ ಸಾಮರ್ಥ್ಯದ ಕುರಿತು ಏನನ್ನು ತೋರಿಸುತ್ತದೆ? (ಯೆಶಾ. 42:9; 45:21; 46:10, 11; 2 ಪೇತ್ರ 1:20)







	                 ಎಜ್ರ 1:1-11 ಓದಿ.

ಯೆರೂಸಲೇಮಿಗೆ ಹಿಂದಿರುಗಲು ಅಶಕ್ತರಾದವರ ಮಾದರಿಯನ್ನು ಅನುಸರಿಸುತ್ತಾ, ನಾವು ಇಂದು ಪೂರ್ಣಸಮಯದ ಸೇವೆಯನ್ನು ಪ್ರವೇಶಿಸುವವರಿಗೆ ಹೇಗೆ ‘ಸಹಾಯಮಾಡ’ಸಾಧ್ಯವಿದೆ? (ಎಜ್ರ 1:4, 6; ರೋಮಾ. 12:13; ಕೊಲೊ. 4:12)





ಕಥೆ 81






ದೇವರ ಸಹಾಯದಲ್ಲಿ ಭರವಸೆ


	                 ಎಷ್ಟು ಜನರು ಬಾಬೆಲಿನಿಂದ ಯೆರೂಸಲೇಮಿಗೆ ದೀರ್ಘ ಪ್ರಯಾಣವನ್ನು ಮಾಡುತ್ತಾರೆ, ಆದರೆ ಅವರು ಅಲ್ಲಿ ಬಂದು ಮುಟ್ಟಿದಾಗ ನೋಡಿದ್ದು ಏನನ್ನು?



	                 ಇಸ್ರಾಯೇಲ್ಯರು ಏನನ್ನು ಕಟ್ಟಲು ಆರಂಭಿಸುತ್ತಾರೆ, ಆದರೆ ಅವರ ಶತ್ರುಗಳು ಏನು ಮಾಡುತ್ತಾರೆ?



	                 ಹಗ್ಗಾಯ ಹಾಗೂ ಜೆಕರ್ಯ ಯಾರಾಗಿದ್ದಾರೆ, ಮತ್ತು ಅವರು ಜನರಿಗೆ ಏನು ಹೇಳುತ್ತಾರೆ?



	                 ತತ್ತೆನೈ ಬಾಬೆಲಿಗೆ ಒಂದು ಪತ್ರವನ್ನು ಏಕೆ ಕಳುಹಿಸುತ್ತಾನೆ, ಮತ್ತು ಅವನು ಯಾವ ಉತ್ತರವನ್ನು ಪಡೆಯುತ್ತಾನೆ?



	                 ದೇವರ ಆಲಯವನ್ನು ದುರಸ್ತುಗೊಳಿಸುವ ಅಗತ್ಯದ ಕುರಿತು ಎಜ್ರನಿಗೆ ತಿಳಿದಾಗ ಅವನು ಏನು ಮಾಡುತ್ತಾನೆ?



	                 ಚಿತ್ರದಲ್ಲಿ ಎಜ್ರನು ಯಾವುದಕ್ಕಾಗಿ ಪ್ರಾರ್ಥಿಸುತ್ತಿದ್ದಾನೆ, ಅವನ ಪ್ರಾರ್ಥನೆ ಹೇಗೆ ಉತ್ತರಿಸಲ್ಪಡುತ್ತದೆ, ಮತ್ತು ಇದು ನಮಗೆ ಏನನ್ನು ಕಲಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                 ಎಜ್ರ 3:1-13 ಓದಿ.

ಒಂದು ವೇಳೆ ದೇವಜನರ ಸಭೆಯೇ ಇಲ್ಲದಿರುವ ಪ್ರದೇಶದಲ್ಲಿ ನಾವಿರುವುದಾದರೆ, ಏನು ಮಾಡುವುದನ್ನು ಮುಂದುವರಿಸಬೇಕು? (ಎಜ್ರ 3:3, 6; ಅ. ಕೃ. 17:16, 17; ಇಬ್ರಿ. 13:15)



	                 ಎಜ್ರ 4:1-7 ಓದಿ.

ನಂಬಿಕೆಯಿಲ್ಲದವರೊಂದಿಗೆ ಸಹವಾಸ ಮಾಡುವ ವಿಷಯದಲ್ಲಿ ಜೆರುಬ್ಬಾಬೆಲನು ಯೆಹೋವನ ಜನರಿಗೆ ಯಾವ ಮಾದರಿಯನ್ನಿಟ್ಟನು? (ವಿಮೋ. 34:12; 1 ಕೊರಿಂ. 15:33; 2 ಕೊರಿಂ. 6:14-17)



	                  ಎಜ್ರ 5:1-5, 17 ಮತ್ತು 6:1-22 ಓದಿ.

	 (ಎ)  ಆಲಯ ಕಟ್ಟುವ ಕೆಲಸವನ್ನು ನಿಲ್ಲಿಸಲು ವಿರೋಧಿಗಳಿಗೆ ಸಾಧ್ಯವಾಗಲಿಲ್ಲವೇಕೆ? (ಎಜ್ರ 5:5; ಯೆಶಾ. 54:17)



	 (ಬಿ)  ವಿರೋಧಿಗಳನ್ನು ಎದುರಿಸುವ ಸಮಯದಲ್ಲಿ ಕ್ರೈಸ್ತ ಹಿರಿಯರು ಯೆಹೋವನ ಮಾರ್ಗದರ್ಶನ ಪಡೆದುಕೊಳ್ಳಲು ಪ್ರಯತ್ನಿಸುವಂತೆ ಯೆಹೂದಿ ಹಿರಿಯರ ಕೃತ್ಯಗಳು ಹೇಗೆ ಪ್ರೋತ್ಸಾಹವನ್ನೀಯುತ್ತವೆ? (ಎಜ್ರ 6:14; ಕೀರ್ತ. 32:8; ರೋಮಾ. 8:31; ಯಾಕೋ. 1:5)







	                 ಎಜ್ರ 8:21-23, 28-36 ಓದಿ.

ಒಂದು ಕೆಲಸವನ್ನು ಆರಂಭಿಸುವ ಮೊದಲು, ಎಜ್ರನ ಯಾವ ಮಾದರಿಯನ್ನು ಅನುಕರಿಸುವುದು ಒಳ್ಳೆಯದು? (ಎಜ್ರ 8:23; ಕೀರ್ತ. 127:1; ಜ್ಞಾನೋ. 10:22; ಯಾಕೋ. 4:13-15)





ಕಥೆ 82






ಮೊರ್ದೆಕೈ ಮತ್ತು ಎಸ್ತೇರ್‌


	                 ಮೊರ್ದೆಕೈ ಮತ್ತು ಎಸ್ತೇರ್‌ ಯಾರಾಗಿದ್ದಾರೆ?



	                 ಅರಸ ಅಹಷ್ವೇರೋಷನು ಹೊಸ ಪತ್ನಿಯನ್ನು ಆರಿಸುವುದೇಕೆ, ಮತ್ತು ಅವನು ಯಾರನ್ನು ಆರಿಸಿಕೊಳ್ಳುತ್ತಾನೆ?



	                 ಹಾಮಾನನು ಯಾರು, ಮತ್ತು ಅವನು ಬಹು ಕೋಪಗೊಳ್ಳಲು ಕಾರಣವೇನು?



	                 ಯಾವ ನಿಯಮವನ್ನು ಜಾರಿಗೆ ತರಲಾಗುತ್ತದೆ, ಮತ್ತು ಮೊರ್ದೆಕೈ ಆ ಕುರಿತು ಎಸ್ತೇರಳಿಗೆ ಸುದ್ದಿಮುಟ್ಟಿಸಿದಾಗ ಅವಳು ಏನು ಮಾಡುತ್ತಾಳೆ?



	                 ಹಾಮಾನನಿಗೆ ಏನಾಗುತ್ತದೆ, ಮತ್ತು ಮೊರ್ದೆಕೈಗೆ ಏನಾಗುತ್ತದೆ?



	                 ಇಸ್ರಾಯೇಲ್ಯರು ತಮ್ಮ ಶತ್ರುಗಳಿಂದ ಹೇಗೆ ಕಾಪಾಡಲ್ಪಡುತ್ತಾರೆ?





ಹೆಚ್ಚಿನ ಪ್ರಶ್ನೆಗಳು:

	                 ಎಸ್ತೇರಳು 2:12-18 ಓದಿ.

‘ಸಾತ್ವಿಕವಾದ ಶಾಂತಮನಸ್ಸನ್ನು’ ಬೆಳೆಸಿಕೊಳ್ಳುವುದರ ಮೌಲ್ಯವನ್ನು ಎಸ್ತೇರಳು ಹೇಗೆ ತೋರಿಸಿದ್ದಾಳೆ? (ಎಸ್ತೇ. 2:15; 1 ಪೇತ್ರ 3:1-5)



	                 ಎಸ್ತೇರಳು 4:1-17 ಓದಿ.

ಸತ್ಯಾರಾಧನೆಯ ಪರವಾಗಿ ಕ್ರಿಯೆಗೈಯುವ ಅವಕಾಶ ಎಸ್ತೇರಳಿಗೆ ದೊರೆತಂತೆಯೇ, ಇಂದು ಯೆಹೋವನಿಗೆ ನಮ್ಮ ಭಕ್ತಿ ಮತ್ತು ನಿಷ್ಠೆಯನ್ನು ತೋರಿಸಲು ನಮಗೆ ಯಾವ ಅವಕಾಶವಿದೆ? (ಎಸ್ತೇ. 4:13, 14; ಮತ್ತಾ. 5:14-16; 24:14)



	                 ಎಸ್ತೇರಳು 7:1-6 ಓದಿ.

ಹಿಂಸೆ ಬರುವುದೆಂದು ತಿಳಿದಿದ್ದರೂ ಇಂದು ದೇವಜನರಲ್ಲಿ ಅನೇಕರು ಹೇಗೆ ಎಸ್ತೇರಳಂತೆ ಕ್ರಿಯೆಗೈದಿದ್ದಾರೆ? (ಎಸ್ತೇ. 7:4; ಮತ್ತಾ. 10:16-22; 1 ಪೇತ್ರ 2:12)

ಯೆರೂಸಲೇಮಿನ ಗೋಡೆಗಳು


	                 ಯೆರೂಸಲೇಮ್‌ ಪಟ್ಟಣದ ಸುತ್ತಲೂ ಗೋಡೆಗಳಿಲ್ಲದೆ ಇದ್ದಾಗ ಇಸ್ರಾಯೇಲ್ಯರಿಗೆ ಹೇಗನಿಸಿತು?



	                 ನೆಹೆಮೀಯನು ಯಾರು?



	                 ನೆಹೆಮೀಯನ ಕೆಲಸವೇನು, ಮತ್ತು ಅದು ಏಕೆ ಪ್ರಾಮುಖ್ಯದ ಕೆಲಸವಾಗಿದೆ?



	                 ಯಾವ ಸುದ್ದಿಯು ನೆಹೆಮೀಯನನ್ನು ಬಹಳ ಬೇಸರಗೊಳಿಸುತ್ತದೆ, ಮತ್ತು ಅವನು ಏನು ಮಾಡುತ್ತಾನೆ?



	                 ಅರಸನಾದ ಅರ್ತಷಸ್ತನು ನೆಹೆಮೀಯನಿಗೆ ಹೇಗೆ ದಯೆತೋರಿಸುತ್ತಾನೆ?



	                 ಇಸ್ರಾಯೇಲ್ಯರ ಶತ್ರುಗಳು ಕಟ್ಟುವ ಕೆಲಸವನ್ನು ನಿಲ್ಲಿಸದಂತೆ ನೆಹೆಮೀಯನು ಯಾವ ಏರ್ಪಾಡು ಮಾಡುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ನೆಹೆಮೀಯ 1:4-6 ಮತ್ತು 2:1-20 ಓದಿ.

ನೆಹೆಮೀಯನು ಹೇಗೆ ಯೆಹೋವನ ಮಾರ್ಗದರ್ಶನವನ್ನು ಕೋರಿದನು? (ನೆಹೆ. 2:4, 5; ರೋಮಾ. 12:12; 1 ಪೇತ್ರ 4:7)



	                 ನೆಹೆಮೀಯ 3:3-5 ಓದಿ.

ತೆಕೋವದ ಜನರ ಮತ್ತು ಅಲ್ಲಿದ್ದ ‘ಶ್ರೀಮಂತರ’ ನಡುವೆಯಿದ್ದ ವ್ಯತ್ಯಾಸದಿಂದ ಸಭೆಯ ಹಿರಿಯರು ಮತ್ತು ಶುಶ್ರೂಷಾ ಸೇವಕರು ಏನನ್ನು ಕಲಿಯಸಾಧ್ಯವಿದೆ? (ನೆಹೆ. 3:4, 5, 27; 2 ಥೆಸ. 3:7-10; 1 ಪೇತ್ರ 5:5)



	                 ನೆಹೆಮೀಯ 4:1-23 ಓದಿ.

	 (ಎ) ತೀವ್ರ ವಿರೋಧದ ನಡುವೆಯೂ ಕಟ್ಟುವ ಕೆಲಸವನ್ನು ಮುಂದುವರಿಸುವಂತೆ ಇಸ್ರಾಯೇಲ್ಯರನ್ನು ಯಾವುದು ಪ್ರೇರೇಪಿಸಿತು? (ನೆಹೆ. 4:6, 8, 9; ಕೀರ್ತ. 50:15; ಯೆಶಾ. 65:13, 14)



	 (ಬಿ)  ಇಸ್ರಾಯೇಲ್ಯರ ಮಾದರಿಯು ಇಂದು ನಮ್ಮನ್ನು ಯಾವ ರೀತಿಯಲ್ಲಿ ಉತ್ತೇಜಿಸುತ್ತದೆ?







	                 ನೆಹೆಮೀಯ 6:15 ಓದಿ.

ಯೆರೂಸಲೇಮಿನ ಗೋಡೆಗಳನ್ನು ಎರಡು ತಿಂಗಳುಗಳೊಳಗೆ ಕಟ್ಟಿ ಪೂರ್ತಿಗೊಳಿಸಿದ ನಿಜತ್ವವು ನಂಬಿಕೆಗಿರುವ ಬಲದ ಕುರಿತು ಏನನ್ನು ತಿಳಿಯಪಡಿಸುತ್ತದೆ? (ಕೀರ್ತ. 56:3, 4; ಮತ್ತಾ. 17:20; 19:26)

ಒಬ್ಬ ದೇವದೂತನು ಮರಿಯಳನ್ನು ಭೇಟಿಯಾಗುತ್ತಾನೆ


	                 ಚಿತ್ರದಲ್ಲಿರುವ ಸ್ತ್ರೀ ಯಾರು?



	                 ಗಬ್ರಿಯೇಲ ದೇವದೂತನು ಮರಿಯಳಿಗೆ ಏನೆಂದು ಹೇಳುತ್ತಾನೆ?



	                 ಮರಿಯಳು ಒಬ್ಬ ಪುರುಷನೊಂದಿಗೆ ಜೀವನ ನಡೆಸಿಲ್ಲವಾದರೂ, ಅವಳಿಗೊಂದು ಮಗುವಾಗುವುದೆಂದು ಗಬ್ರಿಯೇಲನು ಹೇಗೆ ವಿವರಿಸುತ್ತಾನೆ?



	                 ಮರಿಯಳು ತನ್ನ ಸಂಬಂಧಿಕಳಾದ ಎಲಿಸಬೇತಳನ್ನು ಭೇಟಿಯಾಗಲು ಹೋದಾಗ ಏನಾಗುತ್ತದೆ?



	                 ಮರಿಯಳಿಗೆ ಮಗುವಾಗಲಿದೆ ಎಂದು ಯೋಸೇಫನಿಗೆ ತಿಳಿದಾಗ ಅವನು ಏನು ಯೋಚಿಸುತ್ತಾನೆ, ಆದರೆ ಅವನು ತನ್ನ ಮನಸ್ಸನ್ನು ಏಕೆ ಬದಲಾಯಿಸುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ಲೂಕ 1:26-56 ಓದಿ.

	 (ಎ)  ಪರಲೋಕದಿಂದ ದೇವರ ಮಗನ ಜೀವವು ಮರಿಯಳ ಗರ್ಭಕ್ಕೆ ವರ್ಗಾಯಿಸಲ್ಪಟ್ಟಾಗ ಅವಳ ಅಂಡಾಣುವಿನಲ್ಲಿ ಆದಾಮನಿಂದ ಬಂದ ಅಪರಿಪೂರ್ಣತೆ ಇರಲಿಲ್ಲವೆಂಬುದನ್ನು ಲೂಕ 1:35 ಹೇಗೆ ಸೂಚಿಸುತ್ತದೆ? (ಹಗ್ಗಾ. 2:11-13; ಯೋಹಾ. 6:69; ಇಬ್ರಿ. 7:26; 10:5)



	 (ಬಿ) ಯೇಸು ಹುಟ್ಟುವ ಮೊದಲೇ ಅವನಿಗೆ ಗೌರವ ಸಿಕ್ಕಿದ್ದು ಹೇಗೆ? (ಲೂಕ 1:41-43)



	 (ಸಿ)  ಇಂದು ವಿಶೇಷ ಸೇವಾ ಸುಯೋಗಗಳನ್ನು ಪಡೆದುಕೊಳ್ಳುವ ಕ್ರೈಸ್ತರಿಗೆ ಮರಿಯಳು ಯಾವ ಒಳ್ಳೆಯ ಮಾದರಿಯನ್ನು ಇಟ್ಟಿದ್ದಾಳೆ? (ಲೂಕ 1:38, 46-49; 17:10; ಜ್ಞಾನೋ. 11:2) 







	                ಮತ್ತಾಯ 1:18-25 ಓದಿ.

ಯೇಸುವಿಗೆ ಇಮ್ಮಾನುವೇಲ್‌ ಎಂಬ ಹೆಸರು ಕೊಡಲ್ಪಡದಿದ್ದರೂ, ಒಬ್ಬ ಮಾನವನಾಗಿ ಅವನು ವಹಿಸಿದ ಪಾತ್ರವು ಅದರ ಅರ್ಥವನ್ನು ಹೇಗೆ ಪೂರೈಸಿತು? (ಮತ್ತಾ. 1:22, 23; ಯೋಹಾ. 14:8-10; ಇಬ್ರಿ. 1:1-3)

ಯೇಸು ಒಂದು ಹಟ್ಟಿಯಲ್ಲಿ ಜನಿಸುತ್ತಾನೆ


	                 ಚಿತ್ರದಲ್ಲಿರುವ ಚಿಕ್ಕ ಮಗು ಯಾರು, ಮತ್ತು ಮರಿಯಳು ಆ ಮಗುವನ್ನು ಎಲ್ಲಿ ಮಲಗಿಸುತ್ತಾಳೆ?



	                 ಯೇಸು ಪ್ರಾಣಿಗಳ ಹಟ್ಟಿಯಲ್ಲಿ ಜನಿಸಿದ್ದೇಕೆ?



	                 ಚಿತ್ರದಲ್ಲಿ, ಹಟ್ಟಿಗೆ ಬರುತ್ತಿರುವ ಪುರುಷರು ಯಾರು, ಮತ್ತು ಒಬ್ಬ ದೇವದೂತನು ಅವರಿಗೆ ಏನೆಂದು ಹೇಳಿದ್ದನು?



	                 ಯೇಸು ಅಷ್ಟು ವಿಶೇಷ ವ್ಯಕ್ತಿಯೇಕೆ?



	                 ಯೇಸುವನ್ನು ದೇವರ ಕುಮಾರನೆಂದು ಏಕೆ ಹೇಳಸಾಧ್ಯವಿದೆ?





ಹೆಚ್ಚಿನ ಪ್ರಶ್ನೆಗಳು:

	                 ಲೂಕ 2:1-20 ಓದಿ.

	 (ಎ)  ಯೇಸುವಿನ ಜನನದ ಕುರಿತಾದ ಪ್ರವಾದನೆಯ ನೆರವೇರಿಕೆಯಲ್ಲಿ ಚಕ್ರವರ್ತಿ ಔಗುಸ್ತನು ಯಾವ ಪಾತ್ರವನ್ನು ವಹಿಸಿದನು? (ಲೂಕ 2:1-4; ಮೀಕ 5:2)



	 (ಬಿ)  ದೇವರ ಅನುಗ್ರಹ ಹೊಂದಿದವರಲ್ಲಿ ಒಬ್ಬನಾಗಬೇಕಾದರೆ ಒಬ್ಬ ವ್ಯಕ್ತಿಯು ಏನು ಮಾಡಬೇಕು? (ಮತ್ತಾ. 16:24; ಯೋಹಾ. 17:3; ಅ. ಕೃ. 3:19; ಇಬ್ರಿ. 11:6)



	 (ಸಿ)  ಒಬ್ಬ ರಕ್ಷಕನ ಜನನಕ್ಕಾಗಿ ನಮ್ರ ಯೆಹೂದಿ ಕುರುಬರು ಸಂತೋಷಪಟ್ಟಿರುವಲ್ಲಿ ಇಂದು ದೇವರ ಸೇವಕರಿಗೆ ಸಂತೋಷಪಡಲು ಅದಕ್ಕಿಂತಲೂ ಹೆಚ್ಚಾದ ಯಾವ ಕಾರಣವಿದೆ? (ಲೂಕ 2:10, 11; ಎಫೆ. 3:8, 9; ಪ್ರಕ. 11:15; 14:6)

ಒಂದು ನಕ್ಷತ್ರದಿಂದ ಮಾರ್ಗದರ್ಶಿಸಲ್ಪಟ್ಟ ಪುರುಷರು


	                 ಚಿತ್ರದಲ್ಲಿರುವ ಪುರುಷರು ಯಾರು, ಮತ್ತು ಅವರಲ್ಲೊಬ್ಬನು ಪ್ರಕಾಶಮಾನವಾಗಿ ಹೊಳೆಯುವ ನಕ್ಷತ್ರಕ್ಕೆ ಬೆರಳು ತೋರಿಸುತ್ತಿರುವುದೇಕೆ?



	                 ಅರಸನಾದ ಹೆರೋದನು ಏಕೆ ಕಳವಳಗೊಳ್ಳುತ್ತಾನೆ, ಮತ್ತು ಅವನು ಏನು ಮಾಡುತ್ತಾನೆ?



	                 ಆ ಹೊಳೆಯುವ ನಕ್ಷತ್ರವು ಪುರುಷರನ್ನು ಎಲ್ಲಿಗೆ ಮಾರ್ಗದರ್ಶಿಸುತ್ತದೆ, ಮತ್ತು ಅವರು ಇನ್ನೊಂದು ದಾರಿಯಿಂದ ತಮ್ಮ ಸ್ವದೇಶಕ್ಕೆ ಹಿಂದಿರುಗುವುದು ಏಕೆ?



	                 ಹೆರೋದನು ಯಾವ ಆಜ್ಞೆಯನ್ನು ಕೊಡುತ್ತಾನೆ, ಮತ್ತು ಏಕೆ?



	                 ಯೆಹೋವನು ಯೋಸೇಫನಿಗೆ ಏನು ಮಾಡುವಂತೆ ಹೇಳುತ್ತಾನೆ?



	                 ಆ ಹೊಸ ನಕ್ಷತ್ರವನ್ನು ಗೋಚರಿಸುವಂತೆ ಮಾಡಿದವನಾರು, ಮತ್ತು ಏಕೆ?





ಹೆಚ್ಚಿನ ಪ್ರಶ್ನೆ:

	                 ಮತ್ತಾಯ 2:1-23 ಓದಿ.

ಜೋಯಿಸರು ಯೇಸುವನ್ನು ನೋಡಲು ಹೋದಾಗ ಅವನು ಎಷ್ಟು ಪ್ರಾಯದವನಾಗಿದ್ದನು ಮತ್ತು ಎಲ್ಲಿ ವಾಸಿಸುತ್ತಿದ್ದನು? (ಮತ್ತಾ. 2:1, 11, 16)

ಬಾಲಕನಾದ ಯೇಸು ದೇವಾಲಯದಲ್ಲಿ


	                 ಚಿತ್ರದಲ್ಲಿ ಕಾಣುವ ಯೇಸುವಿಗೆ ಎಷ್ಟು ಪ್ರಾಯ, ಮತ್ತು ಅವನು ಎಲ್ಲಿದ್ದಾನೆ?



	                 ಪ್ರತಿ ವರ್ಷ ಯೋಸೇಫನು ತನ್ನ ಕುಟುಂಬವನ್ನು ಎಲ್ಲಿಗೆ ಕರೆದೊಯ್ಯುತ್ತಾನೆ?



	                 ಮನೆಗೆ ಹಿಂದಿರುಗುವ ದಾರಿಯಲ್ಲಿ ಒಂದು ದಿನವಿಡೀ ಪ್ರಯಾಣಿಸಿದ ಬಳಿಕ, ಯೋಸೇಫ ಮತ್ತು ಮರಿಯಳು ಏಕೆ ಯೆರೂಸಲೇಮಿಗೆ ತಿರುಗಿ ಹೋಗುತ್ತಾರೆ?



	                 ಯೋಸೇಫನೂ ಮರಿಯಳೂ ಯೇಸುವನ್ನು ಎಲ್ಲಿ ಕಂಡುಕೊಳ್ಳುತ್ತಾರೆ, ಮತ್ತು ಅಲ್ಲಿರುವ ಜನರು ಏಕೆ ಬೆರಗಾಗುತ್ತಾರೆ?



	                 ತನ್ನ ತಾಯಿಯಾದ ಮರಿಯಳಿಗೆ ಯೇಸು ಏನೆಂದು ಹೇಳುತ್ತಾನೆ?



	                 ದೇವರ ಕುರಿತು ಕಲಿಯುವುದರಲ್ಲಿ ನಾವು ಹೇಗೆ ಯೇಸುವಿನಂತೆ ಇರಸಾಧ್ಯವಿದೆ?





ಹೆಚ್ಚಿನ ಪ್ರಶ್ನೆಗಳು:

	                 ಲೂಕ 2:41-52 ಓದಿ.

	 (ಎ)  ಧರ್ಮಶಾಸ್ತ್ರಕ್ಕನುಸಾರ ವಾರ್ಷಿಕ ಉತ್ಸವಗಳಿಗೆ ಕೇವಲ ಪುರುಷರು ಮಾತ್ರ ಹಾಜರಾಗಬೇಕಿತ್ತಾದರೂ, ಯೋಸೇಫ ಮತ್ತು ಮರಿಯಳು ಇಂದಿನ ಹೆತ್ತವರಿಗೆ ಯಾವ ಉತ್ತಮ ಮಾದರಿಯನ್ನಿಟ್ಟಿದ್ದಾರೆ? (ಲೂಕ 2:41; ಧರ್ಮೋ. 16:16; 31:12; ಜ್ಞಾನೋ. 22:6)



	 (ಬಿ)  ಇಂದಿನ ಎಳೆಯರು ತಮ್ಮ ಹೆತ್ತವರಿಗೆ ಅಧೀನರಾಗಿರುವ ವಿಷಯದಲ್ಲಿ ಯೇಸು ಹೇಗೆ ಒಂದು ಉತ್ತಮ ಮಾದರಿಯನ್ನಿಟ್ಟಿದ್ದಾನೆ? (ಲೂಕ 2:51; ಧರ್ಮೋ. 5:16; ಜ್ಞಾನೋ. 23:22; ಕೊಲೊ. 3:20)







	                 ಮತ್ತಾಯ 13:53-56 ಓದಿ.

ಯೇಸುವಿನ ಯಾವ ನಾಲ್ಕು ಮಂದಿ ಒಡಹುಟ್ಟಿದ ಸಹೋದರರನ್ನು ಬೈಬಲ್‌ ಹೆಸರಿಸುತ್ತದೆ, ಮತ್ತು ಅವರಲ್ಲಿ ಇಬ್ಬರು ನಂತರ ಕ್ರೈಸ್ತ ಸಭೆಯಲ್ಲಿ ಹೇಗೆ ಉಪಯೋಗಿಸಲ್ಪಟ್ಟರು? (ಮತ್ತಾ. 13:55; ಅ. ಕೃ. 12:17; 15:6, 13; 21:18; ಗಲಾ. 1:19; ಯಾಕೋ. 1:1; ಯೂದ 1)

ಯೋಹಾನನು ಯೇಸುವಿಗೆ ದೀಕ್ಷಾಸ್ನಾನ ಮಾಡಿಸುತ್ತಾನೆ


	                 ಚಿತ್ರದಲ್ಲಿರುವ ಇಬ್ಬರು ಪುರುಷರು ಯಾರು?



	                 ವ್ಯಕ್ತಿಯೊಬ್ಬನು ದೀಕ್ಷಾಸ್ನಾನ ಪಡೆಯುವುದು ಹೇಗೆ?



	                 ಯೋಹಾನನು ಸಾಮಾನ್ಯವಾಗಿ ಯಾರಿಗೆ ದೀಕ್ಷಾಸ್ನಾನ ಮಾಡಿಸುತ್ತಾನೆ?



	                 ಯೇಸು ಯಾವ ವಿಶೇಷ ಕಾರಣಕ್ಕಾಗಿ ತನಗೆ ದೀಕ್ಷಾಸ್ನಾನ ಮಾಡಿಸುವಂತೆ ಯೋಹಾನನನ್ನು ಕೇಳಿಕೊಳ್ಳುತ್ತಾನೆ?



	                 ಯೇಸು ದೀಕ್ಷಾಸ್ನಾನ ಪಡೆದದ್ದನ್ನು ತಾನು ಮೆಚ್ಚಿದ್ದೇನೆಂದು ದೇವರು ಹೇಗೆ ತೋರಿಸುತ್ತಾನೆ?



	                 ಯೇಸು 40 ದಿನಗಳ ವರೆಗೆ ಒಂದು ಏಕಾಂತ ಸ್ಥಳಕ್ಕೆ ಹೋದಾಗ ಏನಾಗುತ್ತದೆ?



	                 ಯೇಸುವಿನ ಕೆಲವು ಪ್ರಥಮ ಹಿಂಬಾಲಕರು ಅಥವಾ ಶಿಷ್ಯರು ಯಾರಾಗಿದ್ದರು, ಮತ್ತು ಅವನ ಮೊದಲನೆಯ ಅದ್ಭುತ ಯಾವುದು?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 3:13-17 ಓದಿ.

ತನ್ನ ಶಿಷ್ಯರು ದೀಕ್ಷಾಸ್ನಾನ ಪಡೆದುಕೊಳ್ಳುವ ವಿಷಯದಲ್ಲಿ ಯೇಸು ಯಾವ ಮಾದರಿಯನ್ನಿಟ್ಟಿದ್ದಾನೆ? (ಕೀರ್ತ. 40:7, 8; ಮತ್ತಾ. 28:19, 20; ಲೂಕ 3:21, 22)



	                 ಮತ್ತಾಯ 4:1-11 ಓದಿ.

ಯೇಸು ಶಾಸ್ತ್ರವಚನಗಳನ್ನು ಕೌಶಲದಿಂದ ಉಪಯೋಗಿಸಿದ ವಿಷಯವು, ಬೈಬಲನ್ನು ಕ್ರಮವಾಗಿ ಅಧ್ಯಯನ ಮಾಡುವಂತೆ ನಮ್ಮನ್ನು ಹೇಗೆ ಉತ್ತೇಜಿಸುತ್ತದೆ? (ಮತ್ತಾ. 4:5-7; 2 ಪೇತ್ರ 3:17, 18; 1 ಯೋಹಾ. 4:1)



	                 ಯೋಹಾನ 1:29-51 ಓದಿ.

ಸ್ನಾನಿಕನಾದ ಯೋಹಾನನು ತನ್ನ ಶಿಷ್ಯರನ್ನು ಯಾರೆಡೆಗೆ ನಿರ್ದೇಶಿಸಿದನು, ಮತ್ತು ಇಂದು ನಾವು ಅವನನ್ನು ಹೇಗೆ ಅನುಕರಿಸಬಲ್ಲೆವು? (ಯೋಹಾ. 1:29, 35, 36; 3:30; ಮತ್ತಾ. 23:10)



	                 ಯೋಹಾನ 2:1-12 ಓದಿ.

ಯೆಹೋವನು ತನ್ನ ಸೇವಕರಿಗೆ ಯಾವುದೇ ಒಳ್ಳೆಯ ವಿಷಯಗಳು ಸಿಗದಂತೆ ತಡೆದು ಹಿಡಿಯುವುದಿಲ್ಲ ಎಂಬುದನ್ನು ಯೇಸುವಿನ ಮೊದಲನೇ ಅದ್ಭುತವು ಹೇಗೆ ತೋರಿಸಿತು? (ಯೋಹಾ. 2:9, 10; ಕೀರ್ತ. 84:11; ಯಾಕೋ. 1:17)





ಕಥೆ 89






ಯೇಸು ದೇವಾಲಯವನ್ನು ಶುದ್ಧಮಾಡುತ್ತಾನೆ


	                 ಜನರು ದೇವಾಲಯದಲ್ಲಿ ಪ್ರಾಣಿಗಳನ್ನು ಏಕೆ ಮಾರುತ್ತಿದ್ದಾರೆ?



	                 ಯೇಸು ಏಕೆ ಸಿಟ್ಟುಗೊಳ್ಳುತ್ತಾನೆ?



	                 ನೀವು ಚಿತ್ರದಲ್ಲಿ ನೋಡುವಂತೆ ಯೇಸು ಏನು ಮಾಡುತ್ತಾನೆ, ಮತ್ತು ಅವನು ಪಾರಿವಾಳಗಳನ್ನು ಮಾರುವವರಿಗೆ ಏನೆಂದು ಆಜ್ಞಾಪಿಸುತ್ತಾನೆ?



	                 ಯೇಸು ಮಾಡುತ್ತಿರುವ ವಿಷಯವನ್ನು ನೋಡಿ ಅವನ ಹಿಂಬಾಲಕರು ಏನನ್ನು ನೆನಪಿಸಿಕೊಳ್ಳುತ್ತಾರೆ?



	                 ಯೇಸು ಗಲಿಲಾಯಕ್ಕೆ ಪ್ರಯಾಣಮಾಡುವಾಗ ಯಾವ ಪ್ರದೇಶವನ್ನು ಹಾದುಹೋಗುತ್ತಾನೆ?





ಹೆಚ್ಚಿನ ಪ್ರಶ್ನೆ:

	                 ಯೋಹಾನ 2:13-25 ಓದಿ.

ಯೇಸು ಆಲಯದಲ್ಲಿ ವ್ಯಾಪಾರಿಗಳ ಮೇಲೆ ಕೋಪೋದ್ರಿಕ್ತನಾದದ್ದನ್ನು ಪರಿಗಣಿಸುವಾಗ, ರಾಜ್ಯ ಸಭಾಗೃಹಗಳಲ್ಲಿ ವ್ಯಾಪಾರ ಚಟುವಟಿಕೆಗಳನ್ನು ನಡೆಸುವ ವಿಷಯದಲ್ಲಿ ನಮಗೆ ಯಾವ ಸರಿಯಾದ ನೋಟವಿರಬೇಕು? (ಯೋಹಾ. 2:15, 16; 1 ಕೊರಿಂ. 10:24, 31-33)

ಬಾವಿಯ ಬಳಿಯಲ್ಲಿ ಸ್ತ್ರೀಯೊಂದಿಗೆ


	                 ಯೇಸು ಸಮಾರ್ಯದ ಒಂದು ಬಾವಿಯ ಬಳಿ ಏಕೆ ಕೂತುಕೊಳ್ಳುತ್ತಾನೆ, ಮತ್ತು ಅಲ್ಲಿ ಅವನು ಸ್ತ್ರೀಯೊಬ್ಬಳಿಗೆ ಏನು ಹೇಳುತ್ತಿದ್ದಾನೆ?



	                 ಆ ಸ್ತ್ರೀ ಏಕೆ ಆಶ್ಚರ್ಯಪಡುತ್ತಾಳೆ, ಯೇಸು ಅವಳಿಗೆ ಏನು ಹೇಳುತ್ತಾನೆ, ಮತ್ತು ಏಕೆ?



	                 ಯೇಸು ಯಾವ ನೀರಿನ ಕುರಿತು ಮಾತಾಡುತ್ತಿದ್ದಾನೆಂದು ಆ ಸ್ತ್ರೀ ನೆನಸುತ್ತಾಳೆ, ಆದರೆ ಅವನು ನಿಜವಾಗಿಯೂ ಯಾವ ನೀರಿನ ಕುರಿತು ಮಾತಾಡುತ್ತಿದ್ದಾನೆ?



	                 ಆ ಸ್ತ್ರೀಯು ತನ್ನ ಕುರಿತು ಯೇಸು ಹೇಳಿದ ವಿಷಯವನ್ನು ಕೇಳಿ ಏಕೆ ಆಶ್ಚರ್ಯಪಡುತ್ತಾಳೆ, ಮತ್ತು ಅವನಿಗೆ ಆ ವಿಷಯಗಳೆಲ್ಲಾ ಹೇಗೆ ತಿಳಿಯಿತು?



	                 ಬಾವಿಯ ಬಳಿಯಲ್ಲಿದ್ದ ಸ್ತ್ರೀಯ ವೃತ್ತಾಂತದಿಂದ ನಾವು ಯಾವ ಪಾಠಗಳನ್ನು ಕಲಿಯಬಲ್ಲೆವು?





ಹೆಚ್ಚಿನ ಪ್ರಶ್ನೆಗಳು:

	                 ಯೋಹಾನ 4:5-43 ಓದಿ.

	 (ಎ)  ಯೇಸುವಿನ ಮಾದರಿಯನ್ನು ಅನುಸರಿಸುತ್ತಾ, ವಿಭಿನ್ನ ಜಾತಿ ಅಥವಾ ಸಾಮಾಜಿಕ ಹಿನ್ನೆಲೆಯ ಜನರ ಕಡೆಗೆ ನಮಗೆ ಯಾವ ಮನೋಭಾವವಿರಬೇಕು? (ಯೋಹಾ. 4:9; 1 ಕೊರಿಂ. 9:22; 1 ತಿಮೊ. 2:3, 4; ತೀತ 2:11)



	 (ಬಿ) ಯೇಸುವಿನ ಶಿಷ್ಯನಾಗುವ ಒಬ್ಬ ವ್ಯಕ್ತಿಗೆ ಯಾವ ಆಧ್ಯಾತ್ಮಿಕ ಪ್ರಯೋಜನಗಳು ದೊರೆಯುತ್ತವೆ? (ಯೋಹಾ. 4:14; ಯೆಶಾ. 58:11; 2 ಕೊರಿಂ. 4:16)



	 (ಸಿ)  ತಾನು ಕಲಿತ ವಿಷಯಗಳನ್ನು ಇತರರೊಡನೆ ಹಂಚಿಕೊಳ್ಳಲು ಕಾತುರಳಾಗಿದ್ದ ಆ ಸಮಾರ್ಯದ ಸ್ತ್ರೀಯಂತೆ ನಾವು ಸಹ ಹೇಗೆ ಗಣ್ಯತೆಯನ್ನು ತೋರಿಸಸಾಧ್ಯವಿದೆ? (ಯೋಹಾ. 4:7, 28; ಮತ್ತಾ. 6:33; ಲೂಕ 10:40-42)









ಕಥೆ 91






ಯೇಸು ಪರ್ವತದ ಮೇಲೆ ಕಲಿಸುತ್ತಾನೆ


	                 ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ ಯೇಸು ಎಲ್ಲಿ ಕಲಿಸುತ್ತಿದ್ದಾನೆ, ಮತ್ತು ಅವನ ಪಕ್ಕದಲ್ಲಿ ಕೂತಿರುವವರು ಯಾರು?



	                 ಅವನ 12 ಮಂದಿ ಅಪೊಸ್ತಲರ ಹೆಸರೇನು?



	                 ಯೇಸು ಯಾವ ರಾಜ್ಯದ ಕುರಿತು ಸಾರುತ್ತಿದ್ದಾನೆ?



	                 ಯಾವುದಕ್ಕಾಗಿ ಪ್ರಾರ್ಥಿಸುವಂತೆ ಯೇಸು ಜನರಿಗೆ ಕಲಿಸುತ್ತಾನೆ?



	                 ಜನರು ಒಬ್ಬರನ್ನೊಬ್ಬರು ಹೇಗೆ ಉಪಚರಿಸಬೇಕೆಂದು ಯೇಸು ಹೇಳುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 5:1-12 ಓದಿ.

ಆಧ್ಯಾತ್ಮಿಕ ಅಗತ್ಯದ ಪ್ರಜ್ಞೆಯುಳ್ಳವರಾಗಿದ್ದೇವೆ ಎಂಬುದನ್ನು ನಾವು ಯಾವ ವಿಧಗಳಲ್ಲಿ ತೋರಿಸಸಾಧ್ಯವಿದೆ? (ಮತ್ತಾ. 5:3, NW; ರೋಮಾ. 10:13-15; 1 ತಿಮೊ. 4:13, 15, 16)



	                 ಮತ್ತಾಯ 5:21-26 ಓದಿ.

ಸಹೋದರರೊಂದಿಗಿರುವ ನಮ್ಮ ಸಂಬಂಧವು ಯೆಹೋವನೊಂದಿಗಿನ ನಮ್ಮ ಸಂಬಂಧವನ್ನು ಪ್ರಭಾವಿಸುತ್ತದೆ ಎಂಬುದನ್ನು ಮತ್ತಾಯ 5:23, 24 ಹೇಗೆ ಒತ್ತಿಹೇಳುತ್ತದೆ? (ಮತ್ತಾ. 6:14, 15; ಕೀರ್ತ. 133:1; ಕೊಲೊ. 3:13; 1 ಯೋಹಾ. 4:20)



	                 ಮತ್ತಾಯ 6:1-8 ಓದಿ.

ಕ್ರೈಸ್ತರು ತೊರೆಯಬೇಕಾದ ಸ್ವನೀತಿಯ ಕೆಲವು ವಿಧಗಳು ಯಾವುವು? (ಲೂಕ 18:11, 12; 1 ಕೊರಿಂ. 4:6, 7; 2 ಕೊರಿಂ. 9:7)



	                 ಮತ್ತಾಯ 6:25-34 ಓದಿ.

ಭೌತಿಕ ಒದಗಿಸುವಿಕೆಗಳಿಗಾಗಿ ನಾವು ಯೆಹೋವನಲ್ಲಿ ಭರವಸೆಯಿಡುವುದರ ಕುರಿತು ಯೇಸು ಏನು ಕಲಿಸಿದನು? (ವಿಮೋ. 16:4; ಕೀರ್ತ. 37:25; ಫಿಲಿ. 4:6)



	                 ಮತ್ತಾಯ 7:1-11 ಓದಿ.

ಮತ್ತಾಯ 7:5 ರಲ್ಲಿರುವ ದೃಷ್ಟಾಂತವು ನಮಗೆ ಯಾವ ಪಾಠವನ್ನು ಕಲಿಸುತ್ತದೆ? (ಜ್ಞಾನೋ. 26:12; ರೋಮಾ. 2:1; 14:10; ಯಾಕೋ. 4:11, 12)





ಕಥೆ 92






ಯೇಸು ಸತ್ತವರನ್ನು ಎಬ್ಬಿಸುತ್ತಾನೆ


	                 ಚಿತ್ರದಲ್ಲಿರುವ ಹುಡುಗಿಯ ತಂದೆ ಯಾರು, ಮತ್ತು ಅವನು ಹಾಗೂ ಅವನ ಪತ್ನಿ ಏಕೆ ಬಹಳ ಚಿಂತೆಯಲ್ಲಿದ್ದರು?



	                 ಯಾಯೀರನು ಯೇಸುವನ್ನು ಕಂಡುಹಿಡಿದಾಗ ಏನು ಮಾಡುತ್ತಾನೆ?



	                 ಯೇಸು ಯಾಯೀರನ ಮನೆಗೆ ಹೋಗುತ್ತಿರುವಾಗ ಏನು ಸಂಭವಿಸುತ್ತದೆ, ಮತ್ತು ದಾರಿಯಲ್ಲಿ ಯಾಯೀರನಿಗೆ ಯಾವ ಸುದ್ದಿ ಸಿಗುತ್ತದೆ?



	                 ಯಾಯೀರನ ಮನೆಯಲ್ಲಿದ್ದ ಜನರು ಯೇಸುವಿಗೆ ಏಕೆ ಗೇಲಿಮಾಡುತ್ತಾರೆ?



	                 ಆ ಹುಡುಗಿಯ ಕೋಣೆಯೊಳಗೆ ಅವಳ ತಂದೆತಾಯಿಯನ್ನೂ ತನ್ನ ಮೂವರು ಅಪೊಸ್ತಲರನ್ನೂ ಕರೆದುಕೊಂಡು ಹೋದ ಬಳಿಕ ಯೇಸು ಏನು ಮಾಡುತ್ತಾನೆ?



	                 ಯೇಸು ಬೇರೆ ಯಾರನ್ನು ಸಹ ಸತ್ತವರೊಳಗಿಂದ ಎಬ್ಬಿಸಿದ್ದಾನೆ, ಮತ್ತು ಇದು ಏನನ್ನು ತೋರಿಸುತ್ತದೆ?





ಹೆಚ್ಚಿನ ಪಶ್ನೆಗಳು:

	                 ಲೂಕ 8:40-56 ಓದಿ.

ರಕ್ತಕುಸುಮರೋಗವಿದ್ದ ಸ್ತ್ರಿಗೆ ಯೇಸು ಕನಿಕರ ಮತ್ತು ನ್ಯಾಯಸಮ್ಮತತೆಯನ್ನು ಹೇಗೆ ತೋರಿಸಿದನು, ಮತ್ತು ಇಂದು ಕ್ರೈಸ್ತ ಹಿರಿಯರು ಅದರಿಂದ ಏನನ್ನು ಕಲಿಯಸಾಧ್ಯವಿದೆ? (ಲೂಕ 8:43, 44, 47, 48; ಯಾಜ. 15:25-27; ಮತ್ತಾ. 9:12, 13; ಕೊಲೊ. 3:12-14)



	                 ಲೂಕ 7:11-17 ಓದಿ.

ನಾಯಿನೆಂಬ ಊರಿನಲ್ಲಿದ್ದ ವಿಧವೆಯ ಸ್ಥಿತಿಯನ್ನು ನೋಡಿ ಯೇಸು ಪ್ರತಿವರ್ತಿಸಿದ ರೀತಿಯು, ಮರಣದಲ್ಲಿ ತಮ್ಮ ಪ್ರೀತಿಪಾತ್ರರನ್ನು ಕಳೆದುಕೊಂಡಿರುವವರಿಗೆ ಏಕೆ ಬಹಳಷ್ಟು ಸಾಂತ್ವನ ನೀಡಬಲ್ಲದು? (ಲೂಕ 7:13; 2 ಕೊರಿಂ. 1:3, 4; ಇಬ್ರಿ. 4:15)



	                 ಯೋಹಾನ 11:17-44 ಓದಿ.

ಪ್ರೀತಿಪಾತ್ರರ ಮರಣಕ್ಕಾಗಿ ದುಃಖಿಸುವುದು ಸಹಜವೆಂಬುದನ್ನು ಯೇಸು ಹೇಗೆ ತೋರಿಸಿದನು? (ಯೋಹಾ. 11:33-36, 38; 2 ಸಮು. 18:33; 19:1-4)





ಕಥೆ 93






ಯೇಸು ಅನೇಕ ಜನರಿಗೆ ಉಣಿಸುತ್ತಾನೆ


	                 ಸ್ನಾನಿಕನಾದ ಯೋಹಾನನಿಗೆ ಯಾವ ಭೀಕರ ಸಂಗತಿಯು ಸಂಭವಿಸಿದೆ, ಮತ್ತು ಇದರ ಕುರಿತು ಯೇಸುವಿಗೆ ಹೇಗನಿಸುತ್ತದೆ?



	                 ತನ್ನನ್ನು ಹಿಂಬಾಲಿಸಿ ಬಂದ ಜನರ ಗುಂಪಿಗೆ ಯೇಸು ಹೇಗೆ ಉಣಿಸುತ್ತಾನೆ, ಮತ್ತು ಎಷ್ಟು ಆಹಾರ ಉಳಿಯುತ್ತದೆ?



	                 ರಾತ್ರಿ ಸಮಯದಲ್ಲಿ ಶಿಷ್ಯರು ಬಹಳವಾಗಿ ಹೆದರುವುದು ಏಕೆ, ಮತ್ತು ಪೇತ್ರನಿಗೆ ಏನಾಗುತ್ತದೆ?



	                 ಎರಡನೆಯ ಬಾರಿ ಯೇಸು ಸಾವಿರಾರು ಜನರಿಗೆ ಉಣಿಸುವುದು ಹೇಗೆ?



	                 ಯೇಸು ದೇವರ ರಾಜ್ಯದ ಅರಸನಾಗಿ ಭೂಮಿಯನ್ನು ಆಳುವ ಸಮಯವು ಅದ್ಭುತಕರವಾಗಿರುವುದು ಏಕೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 14:1-32 ಓದಿ.

	 (ಎ)  ಪೇತ್ರನ ವ್ಯಕ್ತಿತ್ವದ ಕುರಿತು ಮತ್ತಾಯ 14:23-32 ರಲ್ಲಿರುವ ವೃತ್ತಾಂತವು ಯಾವ ಒಳನೋಟವನ್ನು ಒದಗಿಸುತ್ತದೆ?



	 (ಬಿ) ಪೇತ್ರನು ಪ್ರೌಢನಾದನು ಮತ್ತು ಆವೇಗಪರ ವರ್ತನೆಯನ್ನು ಬಿಟ್ಟುಬಿಟ್ಟನು ಎಂದು ಬೈಬಲಿನ ದಾಖಲೆಯು ಹೇಗೆ ತೋರಿಸುತ್ತದೆ? (ಮತ್ತಾ. 14:27-30; ಯೋಹಾ. 18:10; 21:7; ಅ. ಕೃ. 2:14, 37-40; 1 ಪೇತ್ರ 5:6, 10)







	                 ಮತ್ತಾಯ 15:29-38 ಓದಿ.

ತನ್ನ ತಂದೆಯು ಒದಗಿಸಿದ ಭೌತಿಕ ವಿಷಯಗಳಿಗಾಗಿ ಯೇಸು ಹೇಗೆ ಗೌರವವನ್ನು ತೋರಿಸಿದನು? (ಮತ್ತಾ. 15:37; ಯೋಹಾ. 6:12; ಕೊಲೊ. 3:15)



	                 ಯೋಹಾನ 6:1-21 ಓದಿ.

ಸರಕಾರಕ್ಕೆ ಸಂಬಂಧಿಸಿದ ವಿಷಯಗಳಲ್ಲಿ ಇಂದು ಕ್ರೈಸ್ತರು ಯೇಸುವಿನ ಮಾದರಿಯನ್ನು ಹೇಗೆ ಅನುಕರಿಸಬಲ್ಲರು? (ಯೋಹಾ. 6:15; ಮತ್ತಾ. 22:21; ರೋಮಾ. 12:2; 13:1-4)

ಅವನು ಚಿಕ್ಕ ಮಕ್ಕಳನ್ನು ಪ್ರೀತಿಸುತ್ತಾನೆ


	                 ಅಪೊಸ್ತಲರು ಬಹು ದೂರ ಪ್ರಯಾಣಿಸುತ್ತಿರುವಾಗ ದಾರಿಯಲ್ಲಿ ತಮ್ಮೊಳಗೆ ಏನೆಂದು ವಾಗ್ವಾದಮಾಡಿಕೊಳ್ಳುತ್ತಾರೆ?



	                 ಯೇಸು ಒಂದು ಚಿಕ್ಕ ಮಗುವನ್ನು ಕರೆದು ಅಪೊಸ್ತಲರ ಮಧ್ಯದಲ್ಲಿ ಏಕೆ ನಿಲ್ಲಿಸುತ್ತಾನೆ?



	                 ಯಾವ ರೀತಿಯಲ್ಲಿ ಅಪೊಸ್ತಲರು ಮಕ್ಕಳಂತಿರಲು ಕಲಿಯಬೇಕು?



	                 ತನಗೆ ಮಕ್ಕಳೆಂದರೆ ಇಷ್ಟವೆಂದು ಯೇಸು ಹಲವು ತಿಂಗಳುಗಳ ನಂತರ ಮತ್ತೆ ಹೇಗೆ ತೋರಿಸುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 18:1-4 ಓದಿ.

ತನ್ನ ಬೋಧನೆಯಲ್ಲಿ ಯೇಸು ಸಾಮ್ಯಗಳನ್ನು ಏಕೆ ಉಪಯೋಗಿಸಿದನು? (ಮತ್ತಾ. 13:34, 36; ಮಾರ್ಕ 4:33, 34)



	                 ಮತ್ತಾಯ 19:13-15 ಓದಿ.

ರಾಜ್ಯದ ಆಶೀರ್ವಾದಗಳನ್ನು ನಾವು ಪಡೆದುಕೊಳ್ಳಬೇಕಾದರೆ ಚಿಕ್ಕ ಮಕ್ಕಳ ಯಾವ ಗುಣಗಳನ್ನು ನಾವು ಅನುಕರಿಸಬೇಕು? (ಕೀರ್ತ. 25:9; 138:6; 1 ಕೊರಿಂ. 14:20)



	                 ಮಾರ್ಕ 9:33-37 ಓದಿ.

ಪ್ರತಿಷ್ಠಿತ ಸ್ಥಾನಗಳನ್ನು ಬಯಸುವ ವಿಷಯದಲ್ಲಿ ಯೇಸು ತನ್ನ ಶಿಷ್ಯರಿಗೆ ಯಾವ ಪಾಠವನ್ನು ಕಲಿಸಿದನು? (ಮಾರ್ಕ 9:35; ಮತ್ತಾ. 20:25, 26; ಗಲಾ. 6:3; ಫಿಲಿ. 2:5-8)



	                 ಮಾರ್ಕ 10:13-16 ಓದಿ.

ಯೇಸು ಯಾವ ರೀತಿಯಲ್ಲಿ ಸ್ನೇಹಪರನಾಗಿದ್ದನು, ಮತ್ತು ಅವನ ಮಾದರಿಯಿಂದ ಕ್ರೈಸ್ತ ಹಿರಿಯರು ಏನನ್ನು ಕಲಿಯಸಾಧ್ಯವಿದೆ? (ಮಾರ್ಕ 6:30-34; ಫಿಲಿ. 2:1-4; 1 ತಿಮೊ. 4:12)

ಯೇಸು ಕಲಿಸುವ ವಿಧ


	                 ಒಬ್ಬ ಮನುಷ್ಯನು ಯೇಸುವಿಗೆ ಯಾವ ಪ್ರಶ್ನೆ ಕೇಳುತ್ತಾನೆ, ಮತ್ತು ಏಕೆ?



	                 ಕೆಲವು ಸಲ ಯೇಸು ಯಾವುದರ ಮೂಲಕ ಕಲಿಸುತ್ತಾನೆ, ಮತ್ತು ಯೆಹೂದ್ಯರ ಹಾಗೂ ಸಮಾರ್ಯದವರ ಬಗ್ಗೆ ನಾವು ಈಗಾಗಲೇ ಏನನ್ನು ಕಲಿತಿದ್ದೇವೆ?



	                 ಯೇಸು ಹೇಳುವ ಕಥೆಯಲ್ಲಿ, ಒಬ್ಬ ಯೆಹೂದ್ಯನು ಯೆರಿಕೋವಿಗೆ ಪ್ರಯಾಣಿಸುತ್ತಿರುವಾಗ ದಾರಿಯಲ್ಲಿ ಏನಾಗುತ್ತದೆ?



	                 ಒಬ್ಬ ಯೆಹೂದ್ಯ ಯಾಜಕನು ಮತ್ತು ಲೇವಿಯನು ಆ ಮಾರ್ಗವಾಗಿ ಬಂದಾಗ ಏನು ಮಾಡುತ್ತಾರೆ?



	                 ಚಿತ್ರದಲ್ಲಿ, ಪೆಟ್ಟುಬಿದ್ದ ಯೆಹೂದ್ಯನಿಗೆ ಸಹಾಯಮಾಡುತ್ತಿರುವವನು ಯಾರು?



	                 ಯೇಸು ಕಥೆಯನ್ನು ಹೇಳಿ ಮುಗಿಸಿದ ನಂತರ ಯಾವ ಪ್ರಶ್ನೆಯನ್ನು ಕೇಳುತ್ತಾನೆ, ಮತ್ತು ಆ ಮನುಷ್ಯನು ಹೇಗೆ ಉತ್ತರಿಸುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                ಲೂಕ 10:25-37 ಓದಿ.

	 (ಎ)  ಯೇಸು ಒಬ್ಬ ಧರ್ಮೋಪದೇಶಕನಿಗೆ ನೇರವಾದ ಉತ್ತರವನ್ನು ಕೊಡುವ ಬದಲು, ಆ ವಿಷಯದ ಕುರಿತು ಅವನೇ ವಿವೇಚಿಸುವಂತೆ ಹೇಗೆ ಸಹಾಯಮಾಡಿದನು? (ಲೂಕ 10:26; ಮತ್ತಾ. 16:13-16)



	 (ಬಿ) ತನ್ನ ಕೇಳುಗರಲ್ಲಿದ್ದ ಪೂರ್ವಗ್ರಹವನ್ನು ತೊರೆಯಲು ಯೇಸು ದೃಷ್ಟಾಂತಗಳನ್ನು ಹೇಗೆ ಉಪಯೋಗಿಸಿದನು? (ಲೂಕ 10:36, 37; 18:9-14; ತೀತ 1:9)

ಯೇಸು ರೋಗಿಗಳನ್ನು ಗುಣಪಡಿಸುತ್ತಾನೆ


	                 ಯೇಸು ದೇಶದಲ್ಲೆಲ್ಲಾ ಸಂಚಾರ ಮಾಡುತ್ತಿರುವಾಗ ಏನು ಮಾಡುತ್ತಾನೆ?



	                 ಯೇಸು ದೀಕ್ಷಾಸ್ನಾನ ಮಾಡಿಸಿಕೊಂಡು ಮೂರು ವರ್ಷಗಳಾದ ಬಳಿಕ, ತನ್ನ ಅಪೊಸ್ತಲರಿಗೆ ಏನು ಹೇಳುತ್ತಾನೆ?



	                 ಚಿತ್ರದಲ್ಲಿರುವ ಜನರು ಯಾರು, ಮತ್ತು ಯೇಸು ಆ ಸ್ತ್ರೀಗೆ ಯಾವ ಸಹಾಯಮಾಡುತ್ತಾನೆ?



	                 ಧಾರ್ಮಿಕ ಮುಖಂಡರ ಆಕ್ಷೇಪಣೆಗಳಿಗೆ ಯೇಸು ನೀಡಿದ ಉತ್ತರವು ಅವರನ್ನು ಏಕೆ ನಾಚಿಕೆಗೀಡುಮಾಡುತ್ತದೆ?



	                 ಯೇಸು ತನ್ನ ಅಪೊಸ್ತಲರೊಂದಿಗೆ ಯೆರಿಕೋ ಪಟ್ಟಣದ ಸಮೀಪವಿದ್ದಾಗ ಇಬ್ಬರು ಕುರುಡ ಭಿಕ್ಷುಕರಿಗೆ ಏನು ಮಾಡುತ್ತಾನೆ?



	                 ಯೇಸು ಅದ್ಭುತಗಳನ್ನು ಏಕೆ ಮಾಡುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 15:30, 31 ಓದಿ.

ಯೆಹೋವನ ಶಕ್ತಿಯ ಯಾವ ಅದ್ಭುತಕರ ಪ್ರದರ್ಶನವು ಯೇಸುವಿನ ಮೂಲಕ ತೋರಿಸಲ್ಪಟ್ಟಿದೆ, ಮತ್ತು ಇದು ಯೆಹೋವನು ಹೊಸ ಲೋಕದ ಕುರಿತು ವಾಗ್ದಾನಿಸಿದ್ದರ ಬಗ್ಗೆ ತಿಳಿದುಕೊಳ್ಳಲು ನಮಗೆ ಹೇಗೆ ಸಹಾಯಮಾಡುತ್ತದೆ? (ಕೀರ್ತ. 37:29; ಯೆಶಾ. 33:24)



	                 ಲೂಕ 13:10-17 ಓದಿ.

ಕೆಲವು ಎದ್ದುಕಾಣುವ ಅದ್ಭುತಗಳನ್ನು ಯೇಸು ಸಬ್ಬತ್‌ ದಿನದಲ್ಲಿ ಮಾಡಿದ ಸತ್ಯಾಂಶವು, ಅವನು ತನ್ನ ಸಾವಿರ ವರ್ಷದ ಆಳಿಕೆಯಲ್ಲಿ ಮಾನವಕುಲಕ್ಕಾಗಿ ತರಲಿರುವ ಉಪಶಮನವನ್ನು ಹೇಗೆ ತೋರಿಸುತ್ತದೆ? (ಲೂಕ 13:10-13; ಕೀರ್ತ. 46:9; ಮತ್ತಾ. 12:8; ಕೊಲೊ. 2:16, 17; ಪ್ರಕ. 21:1-4)



	                 ಮತ್ತಾಯ 20:29-34 ಓದಿ.

ಯೇಸು ಜನರಿಗೆ ಸಹಾಯಮಾಡಲಿಕ್ಕಾಗದಷ್ಟು ಕಾರ್ಯಮಗ್ನನಾಗಿರಲಿಲ್ಲ ಎಂಬುದನ್ನು ಈ ವೃತ್ತಾಂತವು ಹೇಗೆ ತೋರಿಸುತ್ತದೆ, ಮತ್ತು ಇದರಿಂದ ನಾವು ಏನು ಕಲಿಯಸಾಧ್ಯವಿದೆ? (ಧರ್ಮೋ. 15:7; ಯಾಕೋ. 2:15, 16; 1 ಯೋಹಾ. 3:17)

ಯೇಸು ರಾಜನೋಪಾದಿ ಬರುತ್ತಾನೆ


	                 ಯೆರೂಸಲೇಮಿನ ಸಮೀಪದ ಒಂದು ಚಿಕ್ಕ ಹಳ್ಳಿಗೆ ಯೇಸು ಬಂದಾಗ ತನ್ನ ಶಿಷ್ಯರಿಗೆ ಏನು ಮಾಡುವಂತೆ ಹೇಳುತ್ತಾನೆ?



	                 ಚಿತ್ರದಲ್ಲಿ ತೋರಿಸಲ್ಪಟ್ಟಿರುವಂತೆ, ಯೇಸು ಯೆರೂಸಲೇಮ್‌ ಪಟ್ಟಣದ ಸಮೀಪ ಬರುವಾಗ ಏನಾಗುತ್ತದೆ?



	                 ಕುರುಡರು ಮತ್ತು ಕುಂಟರನ್ನು ಯೇಸು ವಾಸಿಮಾಡುವುದನ್ನು ನೋಡಿ ಎಳೆಯ ಮಕ್ಕಳು ಏನು ಮಾಡುತ್ತಾರೆ?



	                 ಸಿಟ್ಟುಗೊಂಡ ಯಾಜಕರಿಗೆ ಯೇಸು ಏನೆಂದು ಹೇಳುತ್ತಾನೆ?



	                 ಯೇಸುವನ್ನು ಸ್ತುತಿಸಿದ ಆ ಮಕ್ಕಳಂತೆ ನಾವು ಹೇಗೆ ಇರಬಲ್ಲೆವು?



	                 ಶಿಷ್ಯರು ಏನನ್ನು ತಿಳಿದುಕೊಳ್ಳಲು ಬಯಸುತ್ತಾರೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 21:1-17 ಓದಿ.

	 (ಎ)  ರೋಮನ್‌ ಸಮಯದಲ್ಲಿ ವಿಜಯಿಗಳಾಗಿ ಬರುತ್ತಿದ್ದ ಸೇನಾಧಿಪತಿಗಳಿಗೆ ಹೋಲಿಸುವಾಗ ಯೇಸು ರಾಜನಂತೆ ಯೆರೂಸಲೇಮನ್ನು ಪ್ರವೇಶಿಸಿದ್ದು ಯಾವ ರೀತಿಯಲ್ಲಿ ಭಿನ್ನವಾಗಿತ್ತು? (ಮತ್ತಾ. 21:4, 5; ಜೆಕ. 9:9; ಫಿಲಿ. 2:5-8; ಕೊಲೊ. 2:15)



	 (ಬಿ)  ಯೇಸು ಆಲಯದೊಳಗೆ ಬಂದಾಗ ಕೀರ್ತನೆ 118ನ್ನು ಉಲ್ಲೇಖಿಸಿದ ಇಸ್ರಾಯೇಲ್ಯ ಹುಡುಗರಿಂದ ಯುವಜನರು ಯಾವ ಪಾಠವನ್ನು ಕಲಿಯಸಾಧ್ಯವಿದೆ? (ಮತ್ತಾ. 21:9, 15; ಕೀರ್ತ. 118:25, 26; 2 ತಿಮೊ. 3:15; 2 ಪೇತ್ರ 3:18)







	                 ಯೋಹಾನ 12:12-16 ಓದಿ.

ಯೇಸುವಿಗೆ ಜಯಕಾರವೆತ್ತಲು ಜನರು ಉಪಯೋಗಿಸಿದ ಖರ್ಜೂರದ ಗರಿಗಳು ಏನನ್ನು ಸೂಚಿಸುತ್ತವೆ? (ಯೋಹಾ. 12:13; ಫಿಲಿ. 2:10; ಪ್ರಕ. 7:9, 10)





ಕಥೆ 98






ಆಲಿವ್‌ ಮರಗಳ ಗುಡ್ಡದ ಮೇಲೆ


	                 ಚಿತ್ರದಲ್ಲಿ ಯೇಸು ಯಾರೆಂದು ಗುರುತಿಸಿ, ಮತ್ತು ಅವನೊಟ್ಟಿಗೆ ಯಾರಿದ್ದಾರೆ?



	                 ಯಾಜಕರು ದೇವಾಲಯದಲ್ಲಿ ಯೇಸುವಿಗೆ ಏನು ಮಾಡಲು ಪ್ರಯತ್ನಿಸಿದರು, ಮತ್ತು ಯೇಸು ಅವರಿಗೆ ಏನು ಹೇಳಿದನು?



	                 ಅಪೊಸ್ತಲರು ಯೇಸುವಿಗೆ ಏನು ಕೇಳುತ್ತಾರೆ?



	                 ಪರಲೋಕದಲ್ಲಿ ತಾನು ಅರಸನಾಗಿ ಆಳುವಾಗ ಭೂಮಿಯ ಮೇಲೆ ಸಂಭವಿಸಲಿರುವ ಕೆಲವು ವಿಷಯಗಳನ್ನು ಯೇಸು ತನ್ನ ಅಪೊಸ್ತಲರಿಗೆ ಏಕೆ ಹೇಳುತ್ತಾನೆ?



	                 ಭೂಮಿಯ ಮೇಲಿನ ಎಲ್ಲ ಕೆಟ್ಟತನವನ್ನು ಅಂತ್ಯಗೊಳಿಸುವ ಮುಂಚೆ ಯಾವ ಘಟನೆಗಳು ಸಂಭವಿಸಲಿವೆಯೆಂದು ಯೇಸು ಹೇಳುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 23:1-39 ಓದಿ.

	 (ಎ)  ಲೌಕಿಕ ಬಿರುದುಗಳನ್ನು ಉಪಯೋಗಿಸಬಹುದೆಂದು ಶಾಸ್ತ್ರವಚನಗಳು ಸೂಚಿಸುತ್ತವಾದರೂ, ಕ್ರೈಸ್ತ ಸಭೆಯಲ್ಲಿ ಹೊಗಳಿಕೆಗಾಗಿ ಬಿರುದುಗಳನ್ನು ಉಪಯೋಗಿಸುವುದರ ಕುರಿತು ಮತ್ತಾಯ 23:8-11 ರಲ್ಲಿರುವ ಯೇಸುವಿನ ಮಾತುಗಳು ಏನು ತೋರಿಸುತ್ತವೆ? (ಅ. ಕೃ. 26:25; ರೋಮಾ. 13:7; 1 ಪೇತ್ರ 2:13, 14)



	 (ಬಿ)  ಜನರು ಕ್ರೈಸ್ತರಾಗುವುದನ್ನು ತಡೆಯಲು ಫರಿಸಾಯರು ಯಾವ ತಂತ್ರ ಬಳಸಿದರು, ಮತ್ತು ಆಧುನಿಕ ದಿನಗಳಲ್ಲಿ ಧಾರ್ಮಿಕ ಮುಖಂಡರು ತದ್ರೀತಿಯ ತಂತ್ರೋಪಾಯಗಳನ್ನು ಹೇಗೆ ಉಪಯೋಗಿಸಿದ್ದಾರೆ? (ಮತ್ತಾ. 23:13; ಲೂಕ 11:52; ಯೋಹಾ. 9:22; 12:42; 1 ಥೆಸ. 2:16)







	                 ಮತ್ತಾಯ 24:1-14 ಓದಿ.

	(ಎ)  ತಾಳಿಕೊಳ್ಳುವುದರ ಮಹತ್ವವನ್ನು ಮತ್ತಾಯ 24:13 ರಲ್ಲಿ ಹೇಗೆ ಒತ್ತಿಹೇಳಲಾಗಿದೆ?



	 (ಬಿ) ಮತ್ತಾಯ 24:13 ರಲ್ಲಿರುವ “ಕಡೇವರೆಗೂ” ಎಂಬ ಅಭಿವ್ಯಕ್ತಿಯ ಅರ್ಥವೇನು? (ಮತ್ತಾ. 16:27; ರೋಮಾ. 14:10-12; 2 ಕೊರಿಂ. 5:10)







	                 ಮಾರ್ಕ 13:3-10 ಓದಿ.

ಸುವಾರ್ತೆ ಸಾರುವುದು ತುಂಬಾ ಜರೂರಿ ಕೆಲಸವಾಗಿದೆಯೆಂಬುದನ್ನು ಮಾರ್ಕ 13:10 ರಲ್ಲಿರುವ ಯಾವ ಅಭಿವ್ಯಕ್ತಿಯು ತೋರಿಸುತ್ತದೆ, ಮತ್ತು ಯೇಸುವಿನ ಮಾತುಗಳು ನಮ್ಮನ್ನು ಏನು ಮಾಡುವಂತೆ ಪ್ರಚೋದಿಸಬೇಕು? (ರೋಮಾ. 13:11, 12; 1 ಕೊರಿಂ. 7:29-31; 2 ತಿಮೊ. 4:2)





ಕಥೆ 99






ಮಾಳಿಗೆಯ ಒಂದು ಕೋಣೆಯಲ್ಲಿ


	                 ಚಿತ್ರದಲ್ಲಿ ಕಾಣುವಂತೆ, ಯೇಸು ಮತ್ತು ಅವನ 12 ಮಂದಿ ಅಪೊಸ್ತಲರು ಮಾಳಿಗೆಯ ದೊಡ್ಡ ಕೋಣೆಯಲ್ಲಿ ಏಕೆ ಸೇರಿಬಂದಿದ್ದಾರೆ?



	                 ಹೊರಟು ಹೋಗುತ್ತಿರುವ ಆ ಮನುಷ್ಯನು ಯಾರು, ಮತ್ತು ಅವನು ಏನು ಮಾಡಲಿದ್ದಾನೆ?



	                 ಪಸ್ಕದೂಟವು ಮುಗಿದ ನಂತರ ಯೇಸು ಯಾವ ವಿಶೇಷ ಭೋಜನವನ್ನು ಆರಂಭಿಸುತ್ತಾನೆ?



	                 ಪಸ್ಕವು ಇಸ್ರಾಯೇಲ್ಯರಿಗೆ ಯಾವ ಘಟನೆಯನ್ನು ಜ್ಞಾಪಕಕ್ಕೆ ತರುತ್ತಿತ್ತು, ಮತ್ತು ಈ ವಿಶೇಷ ಭೋಜನವು ಯೇಸುವಿನ ಹಿಂಬಾಲಕರಿಗೆ ಏನನ್ನು ನೆನಪಿಸುತ್ತದೆ?



	                 ಕರ್ತನ ಸಂಧ್ಯಾ ಭೋಜನದ ನಂತರ ಯೇಸು ತನ್ನ ಹಿಂಬಾಲಕರಿಗೆ ಏನು ಹೇಳುತ್ತಾನೆ, ಮತ್ತು ಅವರು ಏನು ಮಾಡುತ್ತಾರೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 26:14-30 ಓದಿ.

	 (ಎ) ಯೂದನು ಯೇಸುವಿಗೆ ದ್ರೋಹಬಗೆದದ್ದು ಉದ್ದೇಶಭರಿತ ಕೃತ್ಯವಾಗಿತ್ತು ಎಂದು ಮತ್ತಾಯ 26:15 ಹೇಗೆ ತೋರಿಸುತ್ತದೆ?



	 (ಬಿ) ಯೇಸು ಸುರಿಸಿದ ರಕ್ತವು ಯಾವ ಎರಡು ಉದ್ದೇಶವನ್ನು ಪೂರೈಸುತ್ತದೆ? (ಮತ್ತಾ. 26:27, 28; ಯೆರೆ. 31:31-33; ಎಫೆ. 1:7; ಇಬ್ರಿ. 9:19, 20)







	                 ಲೂಕ 22:1-39 ಓದಿ.

ಯಾವ ಅರ್ಥದಲ್ಲಿ ಸೈತಾನನು ಯೂದನೊಳಗೆ ಪ್ರವೇಶಿಸಿದನು? (ಲೂಕ 22:3; ಯೋಹಾ. 13:2; ಅ. ಕೃ. 1:24, 25)



	                 ಯೋಹಾನ 13:1-20 ಓದಿ.

	(ಎ) ಯೋಹಾನ 13:2 ರಲ್ಲಿರುವ ವಿಷಯಕ್ಕನುಸಾರ, ಯೂದನು ಮಾಡಿದ ಪಾಪಕ್ಕಾಗಿ ಅವನನ್ನು ದೂಷಿಸಬಹುದೊ, ಮತ್ತು ಇದರಿಂದ ದೇವರ ಸೇವಕರು ಯಾವ ಪಾಠವನ್ನು ಕಲಿಯಸಾಧ್ಯವಿದೆ? (ಆದಿ. 4:7; 2 ಕೊರಿಂ. 2:11; ಗಲಾ. 6:1; ಯಾಕೋ. 1:13, 14)



	 (ಬಿ) ಯೇಸು ಯಾವ ಉತ್ತಮ ಪಾಠವನ್ನು ಕಲಿಸಿದನು? (ಯೋಹಾ. 13:15; ಮತ್ತಾ. 23:11; 1 ಪೇತ್ರ 2:21)







	                 ಯೋಹಾನ 17:1-26 ಓದಿ.

ತನ್ನ ಹಿಂಬಾಲಕರು ‘ಒಂದಾಗಿರು’ವಂತೆ ಯೇಸು ಪ್ರಾರ್ಥಿಸಿದ್ದು ಯಾವ ಅರ್ಥದಲ್ಲಿ? (ಯೋಹಾ. 17:11, 21-23; ರೋಮಾ. 13:8; 14:19; ಕೊಲೊ. 3:14)





ಕಥೆ 100






ತೋಟದಲ್ಲಿ ಯೇಸು


	                 ಮಾಳಿಗೆಯ ಕೋಣೆಯಿಂದ ಹೊರಟು ಯೇಸು ಹಾಗೂ ಅವನ ಅಪೊಸ್ತಲರು ಎಲ್ಲಿಗೆ ಹೋಗುತ್ತಾರೆ, ಮತ್ತು ಯೇಸು ಅವರಿಗೆ ಏನು ಮಾಡುವಂತೆ ಹೇಳುತ್ತಾನೆ?



	                 ಅಪೊಸ್ತಲರಿದ್ದ ಸ್ಥಳಕ್ಕೆ ಯೇಸು ಹಿಂದಿರುಗಿ ಬಂದಾಗ ಏನನ್ನು ಕಾಣುತ್ತಾನೆ, ಮತ್ತು ಎಷ್ಟು ಸಲ ಹೀಗಾಗುತ್ತದೆ?



	                 ತೋಟದೊಳಗೆ ಯಾರು ಬರುತ್ತಾರೆ, ಮತ್ತು ಚಿತ್ರದಲ್ಲಿ ತೋರಿಸಿರುವಂತೆ ಇಸ್ಕರಿಯೋತ ಯೂದನು ಏನು ಮಾಡುತ್ತಾನೆ?



	                 ಯೂದನು ಯೇಸುವಿಗೆ ಏಕೆ ಮುದ್ದಿಡುತ್ತಾನೆ, ಮತ್ತು ಪೇತ್ರನು ಏನು ಮಾಡುತ್ತಾನೆ?



	                 ಯೇಸು ಪೇತ್ರನಿಗೆ ಏನು ಹೇಳುತ್ತಾನೆ, ಮತ್ತು ಯೇಸು ದೂತರನ್ನು ಕಳುಹಿಸಿಕೊಡುವಂತೆ ದೇವರನ್ನು ಕೇಳಿಕೊಳ್ಳುವುದಿಲ್ಲವೇಕೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 26:36-56 ಓದಿ.

	 (ಎ) ಯೇಸು ತನ್ನ ಶಿಷ್ಯರಿಗೆ ಸಲಹೆಯನ್ನು ಕೊಟ್ಟ ರೀತಿಯು, ಇಂದಿನ ಕ್ರೈಸ್ತ ಹಿರಿಯರಿಗೆ ಹೇಗೆ ಒಂದು ಒಳ್ಳೇ ಮಾದರಿಯಾಗಿದೆ? (ಮತ್ತಾ. 20:25-28; 26:40, 41; ಗಲಾ. 5:17; ಎಫೆ. 4:29, 31, 32)



	 (ಬಿ) ಇನ್ನೊಬ್ಬರ ವಿರುದ್ಧ ಆಯುಧ ಎತ್ತುವುದನ್ನು ಯೇಸು ಹೇಗೆ ವೀಕ್ಷಿಸಿದನು? (ಮತ್ತಾ. 26:52; ಲೂಕ 6:27, 28; ಯೋಹಾ. 18:36)







	                 ಲೂಕ 22:39-53 ಓದಿ.

ಒಬ್ಬ ದೇವದೂತನು ಗೆತ್ಸೇಮನೆ ತೋಟದಲ್ಲಿ ಯೇಸುವನ್ನು ಬಲಪಡಿಸಲು ಕಾಣಿಸಿಕೊಂಡ ವಿಷಯವು, ಯೇಸು ತನ್ನ ನಂಬಿಕೆಯಲ್ಲಿ ಸ್ಥಿರನಾಗಿರಲಿಲ್ಲ ಎಂಬುದನ್ನು ಅರ್ಥೈಸಿತೋ? ವಿವರಿಸಿರಿ. (ಲೂಕ 22:41-43; ಯೆಶಾ. 49:8; ಮತ್ತಾ. 4:10, 11; ಇಬ್ರಿ. 5:7)



	                 ಯೋಹಾನ 18:1-12 ಓದಿ.

ಯೇಸು ತನ್ನ ಶಿಷ್ಯರನ್ನು ವಿರೋಧಿಗಳಿಂದ ಹೇಗೆ ಕಾಪಾಡಿದನು, ಮತ್ತು ಈ ಉದಾಹರಣೆಯಿಂದ ನಾವು ಏನನ್ನು ಕಲಿಯಸಾಧ್ಯವಿದೆ? (ಯೋಹಾ. 10:11, 12; 18:1, 6-9; ಇಬ್ರಿ. 13:6; ಯಾಕೋ. 2:25)





ಕಥೆ 101






ಯೇಸು ಕೊಲ್ಲಲ್ಪಡುತ್ತಾನೆ


	                 ಯೇಸುವಿನ ಮರಣಕ್ಕೆ ಮುಖ್ಯವಾಗಿ ಯಾರು ಕಾರಣನು?



	                 ಧಾರ್ಮಿಕ ಮುಖಂಡರು ಯೇಸುವನ್ನು ಹಿಡಿದುಕೊಂಡು ಹೋದಾಗ ಅವನ ಅಪೊಸ್ತಲರು ಏನು ಮಾಡುತ್ತಾರೆ?



	                 ಮಹಾಯಾಜಕ ಕಾಯಫನ ಮನೆಯಲ್ಲಿ ಏನು ಸಂಭವಿಸುತ್ತದೆ?



	                 ಪೇತ್ರನು ಏಕೆ ಹೊರಗೆ ಹೋಗಿ ಅಳುತ್ತಾನೆ?



	                 ಯೇಸುವನ್ನು ಪುನಃ ಪಿಲಾತನ ಬಳಿಗೆ ಕರೆತಂದ ನಂತರ, ಮಹಾಯಾಜಕರು ಏನೆಂದು ಕೂಗುತ್ತಾರೆ?



	                 ಶುಕ್ರವಾರ ಮಧ್ಯಾಹ್ನ ಯೇಸುವಿಗೆ ಏನು ಮಾಡಲಾಗುತ್ತದೆ, ಮತ್ತು ತನ್ನ ಪಕ್ಕದಲ್ಲಿದ್ದ ಒಬ್ಬ ಕಳ್ಳನಿಗೆ ಅವನು ಏನೆಂದು ವಾಗ್ದಾನಿಸುತ್ತಾನೆ?



	                 ಯೇಸು ಹೇಳಿದ ಪರದೈಸ್‌ ಎಲ್ಲಿ ಸ್ಥಾಪಿಸಲ್ಪಡುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 26:57-75 ಓದಿ.

ಯೆಹೂದಿ ಹಿರೀಸಭೆಯ ಸದಸ್ಯರು ತಮ್ಮ ಹೃದಯದಲ್ಲಿ ದುಷ್ಟ ವಿಷಯಗಳು ತುಂಬಿರುವುದನ್ನು ಹೇಗೆ ತೋರಿಸಿಕೊಟ್ಟರು? (ಮತ್ತಾ. 26:59, 67, 68)



	                 ಮತ್ತಾಯ 27:1-50 ಓದಿ.

ಯೂದನ ಪಶ್ಚಾತ್ತಾಪವು ನಿಜವಾಗಿರಲಿಲ್ಲವೆಂದು ನಾವು ಏಕೆ ಹೇಳಸಾಧ್ಯವಿದೆ? (ಮತ್ತಾ. 27:3, 4; ಮಾರ್ಕ 3:29; 14:21; 2 ಕೊರಿಂ. 7:10, 11)



	                 ಲೂಕ 22:54-71 ಓದಿ.

ಯೇಸುವನ್ನು ಹಿಡುಕೊಟ್ಟ ಮತ್ತು ಬಂಧಿಸಿದ ರಾತ್ರಿಯಂದು ಪೇತ್ರನು ಅವನನ್ನು ಅಲ್ಲಗಳೆದ ಸಂಗತಿಯಿಂದ ನಾವು ಏನನ್ನು ಕಲಿಯಸಾಧ್ಯವಿದೆ? (ಲೂಕ 22:60-62; ಮತ್ತಾ. 26:31-35; 1 ಕೊರಿಂ. 10:12)



	                 ಲೂಕ 23:1-49 ಓದಿ.

ತನಗಾದ ಅನ್ಯಾಯಕ್ಕೆ ಯೇಸು ಹೇಗೆ ಪ್ರತಿಕ್ರಿಯೆ ತೋರಿಸಿದನು, ಮತ್ತು ಇದರಿಂದ ನಾವು ಯಾವ ಪಾಠವನ್ನು ಕಲಿಯಸಾಧ್ಯವಿದೆ? (ಲೂಕ 23:33, 34; ರೋಮಾ. 12:17-19; 1 ಪೇತ್ರ 2:23)



	                 ಯೋಹಾನ 18:12-40 ಓದಿ.

ಪೇತ್ರನು ಮನುಷ್ಯರ ಭಯದಿಂದ ಕ್ಷಣಿಕವಾಗಿ ಎಡವಿದನಾದರೂ, ನಂತರ ಚೇತರಿಸಿಕೊಂಡು ಒಬ್ಬ ಗಮನಾರ್ಹ ಅಪೊಸ್ತಲನಾದ ವಿಷಯವು ಏನನ್ನು ತೋರಿಸಿಕೊಡುತ್ತದೆ? (ಯೋಹಾ. 18:25-27; 1 ಕೊರಿಂ. 4:2; 1 ಪೇತ್ರ 3:14, 15; 5:8, 9)



	                 ಯೋಹಾನ 19:1-30 ಓದಿ.

	 (ಎ) ಪ್ರಾಪಂಚಿಕ ವಿಷಯಗಳ ಕುರಿತು ಯೇಸುವಿಗೆ ಯಾವ ಸಮತೋಲನದ ದೃಷ್ಟಿಕೋನವಿತ್ತು? (ಯೋಹಾ. 2:1, 2, 9, 10; 19:23, 24; ಮತ್ತಾ. 6:31, 32; 8:20)



	 (ಬಿ) ಯೇಸು ಸಾಯುವಾಗ ಆಡಿದ ಕೊನೆಯ ಮಾತುಗಳು, ಅವನು ಯೆಹೋವನ ಪರಮಾಧಿಕಾರವನ್ನು ಎತ್ತಿಹಿಡಿದ್ದಿದ್ದರ ಕುರಿತಾದ ಒಂದು ವಿಜಯೋತ್ಸಾಹದ ಘೋಷಣೆಯಾಗಿತ್ತು ಹೇಗೆ? (ಯೋಹಾ. 16:33; 19:30; 2 ಪೇತ್ರ 3:14; 1 ಯೋಹಾ. 5:4)









ಕಥೆ 102






ಯೇಸು ಜೀವದಿಂದಿದ್ದಾನೆ


	                 ಚಿತ್ರದಲ್ಲಿರುವ ಸ್ತ್ರೀ ಯಾರು, ಆ ಇಬ್ಬರು ಪುರುಷರು ಯಾರು, ಮತ್ತು ಅವರು ಎಲ್ಲಿದ್ದಾರೆ?



	                 ಯೇಸುವಿನ ಸಮಾಧಿಯನ್ನು ಕಾಯಲು ಸೈನಿಕರನ್ನು ಏರ್ಪಾಡು ಮಾಡುವಂತೆ ಪಿಲಾತನು ಯಾಜಕರಿಗೆ ಏಕೆ ಹೇಳುತ್ತಾನೆ?



	                 ಯೇಸು ಸತ್ತ ಮೂರನೆಯ ದಿನ ಬೆಳಗ್ಗೆ ಬೇಗ ಒಬ್ಬ ದೇವದೂತನು ಏನು ಮಾಡುತ್ತಾನೆ, ಆದರೆ ಯಾಜಕರು ಏನು ಮಾಡುತ್ತಾರೆ?



	                 ಯೇಸುವಿನ ಸಮಾಧಿಯನ್ನು ನೋಡಲು ಬಂದ ಕೆಲವು ಸ್ತ್ರೀಯರು ಏಕೆ ಆಶ್ಚರ್ಯಪಡುತ್ತಾರೆ?



	                 ಪೇತ್ರಯೋಹಾನರು ಏಕೆ ಸಮಾಧಿಯ ಬಳಿಗೆ ಓಡುತ್ತಾರೆ, ಮತ್ತು ಅಲ್ಲಿ ಅವರು ಏನು ನೋಡುತ್ತಾರೆ?



	                 ಯೇಸುವಿನ ದೇಹ ಏನಾಯಿತು, ಆದರೆ ತಾನು ಜೀವಿತನಾಗಿದ್ದೇನೆಂದು ತನ್ನ ಶಿಷ್ಯರಿಗೆ ತೋರಿಸಲು ಅವನು ಏನು ಮಾಡುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ಮತ್ತಾಯ 27:62-66ಮತ್ತು28:1-15 ಓದಿ.

ಯೇಸುವಿನ ಪುನರುತ್ಥಾನದ ಸಮಯದಲ್ಲಿ ಮಹಾಯಾಜಕರು, ಫರಿಸಾಯರು ಮತ್ತು ಹಿರೀಪುರುಷರು ಪವಿತ್ರಾತ್ಮದ ವಿರುದ್ಧ ಹೇಗೆ ಪಾಪಮಾಡಿದರು? (ಮತ್ತಾ. 12:24, 31, 32; 28:11-15)



	                 ಲೂಕ 24:1-12 ಓದಿ.

ಯೆಹೋವನು ಸ್ತ್ರೀಯರನ್ನು ವಿಶ್ವಾಸಾರ್ಹ ಸಾಕ್ಷಿಗಳಾಗಿ ವೀಕ್ಷಿಸುತ್ತಾನೆಂದು ಯೇಸುವಿನ ಪುನರುತ್ಥಾನದ ವೃತ್ತಾಂತವು ಹೇಗೆ ತೋರಿಸುತ್ತದೆ? (ಲೂಕ 24:4, 9, 10; ಮತ್ತಾ. 28:1-7)



	                 ಯೋಹಾನ 20:1-12 ಓದಿ.

ಒಂದು ಬೈಬಲ್‌ ಪ್ರವಾದನೆಯ ನೆರವೇರಿಕೆಯನ್ನು ನಾವು ಪೂರ್ಣವಾಗಿ ಅರ್ಥಮಾಡಿಕೊಳ್ಳದಿದ್ದರೂ ತಾಳ್ಮೆಯಿಂದಿರುವ ಅಗತ್ಯವಿದೆ ಎಂಬುದನ್ನು ತಿಳಿದುಕೊಳ್ಳಲು ಯೋಹಾನ 20:8, 9 ನಮಗೆ ಹೇಗೆ ಸಹಾಯಮಾಡುತ್ತದೆ? (ಜ್ಞಾನೋ. 4:18; ಮತ್ತಾ. 17:22, 23; ಲೂಕ 24:5-8; ಯೋಹಾ. 16:12)





ಕಥೆ 103






ಬಾಗಿಲುಮುಚ್ಚಿದ್ದ ಕೋಣೆಯಲ್ಲಿ


	                 ಮರಿಯಳು ತೋಟಗಾರನೆಂದು ನೆನಸಿ ಒಬ್ಬ ಮನುಷ್ಯನಿಗೆ ಏನೆಂದು ಹೇಳುತ್ತಾಳೆ, ಆದರೆ ಅವನು ಯೇಸುವೆಂದು ಅವಳಿಗೆ ಹೇಗೆ ತಿಳಿಯುತ್ತದೆ?



	                 ಇಬ್ಬರು ಶಿಷ್ಯರು ಎಮ್ಮಾಹು ಎಂಬ ಹಳ್ಳಿಗೆ ಹೋಗುತ್ತಿದ್ದಾಗ ಏನಾಗುತ್ತದೆ?



	                 ತಾವು ಯೇಸುವನ್ನು ನೋಡಿದೆವೆಂದು ಆ ಇಬ್ಬರು ಶಿಷ್ಯರು ಅಪೊಸ್ತಲರಿಗೆ ತಿಳಿಸುತ್ತಿರುವಾಗಲೇ ಯಾವ ಆಶ್ಚರ್ಯಕರ ಸಂಗತಿ ಸಂಭವಿಸುತ್ತದೆ?



	                 ತನ್ನ ಹಿಂಬಾಲಕರಿಗೆ ಯೇಸು ಎಷ್ಟು ಬಾರಿ ಕಾಣಿಸಿಕೊಂಡನು?



	                 ಶಿಷ್ಯರು ತಾವು ಸ್ವಾಮಿಯನ್ನು ನೋಡಿದೆವು ಎಂದು ಹೇಳಿದಾಗ ತೋಮನು ಏನು ಹೇಳುತ್ತಾನೆ, ಆದರೆ ಎಂಟು ದಿನಗಳ ನಂತರ ಏನು ಸಂಭವಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                 ಯೋಹಾನ 20:11-29 ಓದಿ.

ಮನುಷ್ಯರಿಗೆ ಪಾಪಗಳನ್ನು ಕ್ಷಮಿಸುವ ಅಧಿಕಾರವು ಕೊಡಲ್ಪಟ್ಟಿದೆ ಎಂದು ಯೇಸು ಯೋಹಾನ 20:23 ರಲ್ಲಿ ಹೇಳುತ್ತಿದ್ದಾನೋ? ವಿವರಿಸಿರಿ. (ಕೀರ್ತ. 49:2, 7, 8; ಯೆಶಾ. 55:7; 1 ತಿಮೊ. 2:5, 6; 1 ಯೋಹಾ. 2:1, 2)



	                 ಲೂಕ 24:13-43 ಓದಿ.

ಬೈಬಲ್‌ ಸತ್ಯಗಳನ್ನು ಗ್ರಹಿಸುವಂತೆ ನಮ್ಮ ಹೃದಯವನ್ನು ನಾವು ಹೇಗೆ ಸಿದ್ಧಗೊಳಿಸಸಾಧ್ಯವಿದೆ? (ಲೂಕ 24:32, 33; ಎಜ್ರ 7:10; ಅ. ಕೃ. 16:14; ಇಬ್ರಿ. 5:11-14)





ಕಥೆ 104






ಯೇಸು ಪರಲೋಕಕ್ಕೆ ಹಿಂದಿರುಗುತ್ತಾನೆ


	                 ಒಮ್ಮೆ ಎಷ್ಟು ಮಂದಿ ಶಿಷ್ಯರು ಯೇಸುವನ್ನು ನೋಡುತ್ತಾರೆ, ಮತ್ತು ಅವನು ಅವರೊಂದಿಗೆ ಯಾವುದರ ಕುರಿತು ಮಾತಾಡುತ್ತಾನೆ?



	                 ದೇವರ ರಾಜ್ಯವೆಂದರೇನು, ಮತ್ತು ಯೇಸು ಒಂದು ಸಾವಿರ ವರ್ಷ ಅರಸನಾಗಿ ಆಳುವಾಗ ಭೂಮಿಯಲ್ಲಿ ಜೀವನವು ಹೇಗಿರುವುದು?



	                 ಎಷ್ಟು ದಿನಗಳಿಂದ ಯೇಸು ಶಿಷ್ಯರಿಗೆ ಕಾಣಿಸಿಕೊಳ್ಳುತ್ತಿದ್ದಾನೆ, ಆದರೆ ಈಗ ಯಾವ ಸಮಯ ಬಂದಿದೆ?



	                 ಯೇಸು ತನ್ನ ಶಿಷ್ಯರನ್ನು ಬಿಟ್ಟುಹೋಗುವ ಸ್ವಲ್ಪ ಮುಂಚೆ ಏನು ಮಾಡುವಂತೆ ಅವರಿಗೆ ಹೇಳುತ್ತಾನೆ?



	                ಚಿತ್ರದಲ್ಲಿ ಏನು ಸಂಭವಿಸುತ್ತಿದೆ, ಮತ್ತು ಯೇಸು ಹೇಗೆ ಮರೆಯಾಗುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ಒಂದನೆಯ ಕೊರಿಂಥ 15:3-8 ಓದಿ.

ಯೇಸುವಿನ ಪುನರುತ್ಥಾನದ ಬಗ್ಗೆ ಅಪೊಸ್ತಲ ಪೌಲನು ಅಷ್ಟೊಂದು ಭರವಸೆಯಿಂದ ಏಕೆ ಮಾತಾಡಿದನು, ಮತ್ತು ಇಂದು ಯಾವ ವಿಷಯಗಳ ಕುರಿತು ಕ್ರೈಸ್ತರು ಭರವಸೆಯಿಂದ ಮಾತಾಡಸಾಧ್ಯವಿದೆ? (1 ಕೊರಿಂ. 15:4, 7, 8; ಯೆಶಾ. 2:2, 3; ಮತ್ತಾ. 24:14; 2 ತಿಮೊ. 3:1-5)



	                 ಅಪೊಸ್ತಲರ ಕೃತ್ಯಗಳು 1:1-11 ಓದಿ.

ಅಪೊಸ್ತಲರ ಕೃತ್ಯಗಳು 1:8 ರಲ್ಲಿ ಮುಂತಿಳಿಸಲ್ಪಟ್ಟಿರುವಂತೆ ಸಾರುವ ಕೆಲಸವು ಎಷ್ಟು ವ್ಯಾಪಕವಾಗಿ ನಡೆಸಲ್ಪಡುತ್ತದೆ? (ಅ. ಕೃ. 6:7; 9:31; 11:19-21; ಕೊಲೊ. 1:23)





ಕಥೆ 105






ಯೆರೂಸಲೇಮಿನಲ್ಲಿ ಕಾಯುವುದು


	                 ಚಿತ್ರದಲ್ಲಿರುವಂತೆ, ಯೇಸುವಿನ ಶಿಷ್ಯರು ಯೆರೂಸಲೇಮಿನಲ್ಲಿ ಕಾಯುತ್ತಿರುವಾಗ ಏನಾಗುತ್ತದೆ?



	                 ಬೇರೆ ಬೇರೆ ದೇಶಗಳಿಂದ ಯೆರೂಸಲೇಮಿಗೆ ಬಂದವರು ಆಶ್ಚರ್ಯಪಡಲು ಕಾರಣವೇನು?



	                 ಪೇತ್ರನು ಜನರಿಗೆ ಏನನ್ನು ವಿವರಿಸುತ್ತಾನೆ?



	                 ಪೇತ್ರನು ವಿವರಿಸಿದ ವಿಷಯಗಳನ್ನು ಕೇಳಿದ ಜನರಿಗೆ ಹೇಗನಿಸುತ್ತದೆ, ಮತ್ತು ಅವರೇನು ಮಾಡುವಂತೆ ಪೇತ್ರನು ಹೇಳುತ್ತಾನೆ?



	                 ಸಾ.ಶ. 33ರ ಪಂಚಾಶತ್ತಮದಂದು ಎಷ್ಟು ಜನರು ದೀಕ್ಷಾಸ್ನಾನ ಪಡೆಯುತ್ತಾರೆ?





ಹೆಚ್ಚಿನ ಪ್ರಶ್ನೆಗಳು:

	                 ಅಪೊಸ್ತಲರ ಕೃತ್ಯಗಳು 2:1-47 ಓದಿ.

	 (ಎ)  ಯೇಸುವಿನ ಮರಣಕ್ಕೆ ಇಡೀ ಯೆಹೂದಿ ಜನಾಂಗವು ಕಾರಣವಾಗಿತ್ತೆಂಬುದನ್ನು ಅಪೊಸ್ತಲರ ಕೃತ್ಯಗಳು 2:23, 36 ರಲ್ಲಿರುವ ಪೇತ್ರನ ಮಾತುಗಳು ಹೇಗೆ ತೋರಿಸುತ್ತವೆ? (1 ಥೆಸ. 2:14, 15)



	 (ಬಿ)  ಶಾಸ್ತ್ರವಚನಗಳನ್ನು ಉಪಯೋಗಿಸಿ ತರ್ಕಿಸುವ ವಿಷಯದಲ್ಲಿ ಪೇತ್ರನು ಹೇಗೆ ಒಂದು ಒಳ್ಳೇ ಮಾದರಿಯನ್ನಿಟ್ಟನು? (ಅ. ಕೃ. 2:16, 17, 29, 31, 36, 39; ಕೊಲೊ. 4:6)



	 (ಸಿ)  ಯೇಸು ವಾಗ್ದಾನಿಸಿದ ‘ಪರಲೋಕರಾಜ್ಯದ ಬೀಗದ ಕೈಗಳಲ್ಲಿ’ ಮೊದಲನೆಯದನ್ನು ಪೇತ್ರನು ಹೇಗೆ ಉಪಯೋಗಿಸಿದನು? (ಅ. ಕೃ. 2:14, 22-24, 37, 38; ಮತ್ತಾ. 16:19)









ಕಥೆ 106






ಸೆರೆಮನೆಯಿಂದ ಬಿಡುಗಡೆ


	                 ಒಂದು ಮಧ್ಯಾಹ್ನ ಪೇತ್ರಯೋಹಾನರು ದೇವಾಲಯಕ್ಕೆ ಹೋಗುತ್ತಿರುವಾಗ ಏನು ಸಂಭವಿಸುತ್ತದೆ?



	                 ಪೇತ್ರನು ಒಬ್ಬ ಕುಂಟನಿಗೆ ಏನು ಹೇಳುತ್ತಾನೆ, ಮತ್ತು ಹಣಕ್ಕಿಂತಲೂ ಅಮೂಲ್ಯವಾದ ಯಾವುದನ್ನು ಅವನಿಗೆ ಕೊಡುತ್ತಾನೆ?



	                 ಧಾರ್ಮಿಕ ಮುಖಂಡರು ಏಕೆ ಸಿಟ್ಟುಗೊಳ್ಳುತ್ತಾರೆ, ಮತ್ತು ಪೇತ್ರಯೋಹಾನರನ್ನು ಏನು ಮಾಡುತ್ತಾರೆ?



	                 ಪೇತ್ರನು ಧಾರ್ಮಿಕ ಮುಖಂಡರಿಗೆ ಏನು ಹೇಳುತ್ತಾನೆ, ಮತ್ತು ಯಾವ ಎಚ್ಚರಿಕೆಯನ್ನು ಅಪೊಸ್ತಲರಿಗೆ ಕೊಡಲಾಗುತ್ತದೆ?



	                 ಧಾರ್ಮಿಕ ಮುಖಂಡರು ಏಕೆ ಹೊಟ್ಟೆಕಿಚ್ಚುಪಡುತ್ತಾರೆ, ಆದರೆ ಎರಡನೇ ಬಾರಿ ಅಪೊಸ್ತಲರನ್ನು ಸೆರೆಮನೆಗೆ ಹಾಕಿದಾಗ ಏನಾಗುತ್ತದೆ?



	                 ಸನ್ಹೇದ್ರಿನ್‌ ಸಭಾಗೃಹಕ್ಕೆ ಅಪೊಸ್ತಲರನ್ನು ಕರೆತಂದಾಗ ಅವರು ಹೇಗೆ ಉತ್ತರಿಸುತ್ತಾರೆ?





ಹೆಚ್ಚಿನ ಪ್ರಶ್ನೆಗಳು:

	                 ಅಪೊಸ್ತಲರ ಕೃತ್ಯಗಳು 3:1-10 ಓದಿ.

ಇಂದು ನಾವು ಅದ್ಭುತಗಳನ್ನು ಮಾಡಲು ಶಕ್ತರಲ್ಲದಿದ್ದರೂ, ದೇವರ ರಾಜ್ಯದ ಸಂದೇಶದ ಮೌಲ್ಯವನ್ನು ಗಣ್ಯಮಾಡುವಂತೆ ಅಪೊಸ್ತಲರ ಕೃತ್ಯಗಳು 3:6 ರಲ್ಲಿರುವ ಪೇತ್ರನ ಮಾತುಗಳು ನಮಗೆ ಹೇಗೆ ಸಹಾಯಮಾಡುತ್ತವೆ? (ಯೋಹಾ. 17:3; 2 ಕೊರಿಂ. 5:18-20; ಫಿಲಿ. 3:8)



	                 ಅಪೊಸ್ತಲರ ಕೃತ್ಯಗಳು 4:1-31 ಓದಿ.

ನಾವು ಸೇವೆಯಲ್ಲಿ ವಿರೋಧವನ್ನು ಎದುರಿಸುವಾಗ, ಯಾವ ವಿಧದಲ್ಲಿ ಪ್ರಥಮ ಶತಮಾನದ ನಮ್ಮ ಕ್ರೈಸ್ತ ಸಹೋದರರನ್ನು ಅನುಕರಿಸಬೇಕು? (ಅ. ಕೃ. 4:29, 31; ಎಫೆ. 6:18-20; 1 ಥೆಸ. 2:2)



	                 ಅಪೊಸ್ತಲರ ಕೃತ್ಯಗಳು 5:17-42 ಓದಿ.

ಈ ಹಿಂದೆ ಮತ್ತು ಇಂದು, ಸಾರುವ ಕೆಲಸಕ್ಕೆ ಯೆಹೋವನ ಸಾಕ್ಷಿಗಳಲ್ಲದ ಕೆಲವರು ಹೇಗೆ ನ್ಯಾಯಸಮ್ಮತತೆಯನ್ನು ತೋರಿಸಿದ್ದಾರೆ? (ಅ. ಕೃ. 5:34-39)





ಕಥೆ 107






ಸ್ತೆಫನನನ್ನು ಕಲ್ಲೆಸೆದು ಕೊಲ್ಲಲಾಗುತ್ತದೆ


	                 ಸ್ತೆಫನನು ಯಾರು, ಮತ್ತು ದೇವರು ಅವನಿಗೆ ಯಾವ ಸಹಾಯಮಾಡುತ್ತಿದ್ದಾನೆ?



	                 ಸ್ತೆಫನನ ಯಾವ ಮಾತುಗಳು ಧಾರ್ಮಿಕ ಮುಖಂಡರನ್ನು ಬಹಳ ಕೋಪಗೊಳಿಸುತ್ತವೆ?



	                 ಜನರು ಸ್ತೆಫನನನ್ನು ಹಿಡಿದು ಊರಹೊರಗೆ ನೂಕಿಕೊಂಡು ಹೋಗಿ ಏನು ಮಾಡುತ್ತಾರೆ?



	                 ಚಿತ್ರದಲ್ಲಿ, ಮೇಲಂಗಿಗಳನ್ನು ನೋಡಿಕೊಳ್ಳುತ್ತಿರುವ ಆ ಯುವಕನು ಯಾರು?



	                 ಸಾಯುವ ಮುನ್ನ ಸ್ತೆಫನನು ಯೆಹೋವನಿಗೆ ಏನೆಂದು ಪ್ರಾರ್ಥಿಸುತ್ತಾನೆ?



	                 ಸ್ತೆಫನನನ್ನು ಅನುಕರಿಸುತ್ತಾ ನಾವು ನಮಗೆ ಕೆಟ್ಟದ್ದನ್ನು ಮಾಡಿದವರಿಗೆ ಏನು ಮಾಡಬೇಕು?





ಹೆಚ್ಚಿನ ಪ್ರಶ್ನೆಗಳು:

	                 ಅಪೊಸ್ತಲರ ಕೃತ್ಯಗಳು 6:8-15 ಓದಿ.

ಯೆಹೋವನ ಸಾಕ್ಷಿಗಳ ಸಾರುವ ಕೆಲಸವನ್ನು ನಿಲ್ಲಿಸಲಿಕ್ಕಾಗಿ ಧಾರ್ಮಿಕ ಮುಖಂಡರು ಯಾವ ವಂಚಕ ಕೃತ್ಯಗಳನ್ನು ಮಾಡಿದ್ದಾರೆ? (ಅ. ಕೃ. 6:9, 11, 13)



	                 ಅಪೊಸ್ತಲರ ಕೃತ್ಯಗಳು 7:1-60 ಓದಿ.

	 (ಎ) ಸನ್ಹೇದ್ರಿನ್‌ ಸಭೆಯ ಮುಂದೆ ಸುವಾರ್ತೆಯನ್ನು ಪರಿಣಾಮಕಾರಿಯಾಗಿ ಸಮರ್ಥಿಸಿ ಮಾತಾಡಲು ಸ್ತೆಫನನಿಗೆ ಯಾವುದು ಸಹಾಯಮಾಡಿತು, ಮತ್ತು ಅವನ ಉದಾಹರಣೆಯಿಂದ ನಾವೇನನ್ನು ಕಲಿಯಸಾಧ್ಯವಿದೆ? (ಅ. ಕೃ. 7:51-53; ರೋಮಾ. 15:4; 2 ತಿಮೊ. 3:14-17; 1 ಪೇತ್ರ 3:15)



	 (ಬಿ) ನಮ್ಮ ಕೆಲಸವನ್ನು ವಿರೋಧಿಸುವವರ ಕಡೆಗೆ ನಾವು ಯಾವ ಮನೋಭಾವವನ್ನು ಬೆಳೆಸಿಕೊಳ್ಳಬೇಕು? (ಅ. ಕೃ. 7:58-60; ಮತ್ತಾ. 5:44; ಲೂಕ 23:33, 34)









ಕಥೆ 108






ದಮಸ್ಕಕ್ಕೆ ಹೋಗುವ ದಾರಿಯಲ್ಲಿ


	                 ಸ್ತೆಫನನು ಕೊಲ್ಲಲ್ಪಟ್ಟ ನಂತರ ಸೌಲನು ಏನು ಮಾಡುತ್ತಾನೆ?



	                 ಸೌಲನು ದಮಸ್ಕಕ್ಕೆ ಹೋಗುವ ದಾರಿಯಲ್ಲಿರುವಾಗ ಯಾವ ಆಶ್ಚರ್ಯಕರ ಸಂಗತಿ ನಡೆಯುತ್ತದೆ?



	                 ಯೇಸು ಸೌಲನಿಗೆ ಏನು ಹೇಳುತ್ತಾನೆ?



	                 ಅನನೀಯನಿಗೆ ಯೇಸು ಯಾವ ಸೂಚನೆಗಳನ್ನು ಕೊಡುತ್ತಾನೆ, ಮತ್ತು ಸೌಲನಿಗೆ ಮತ್ತೆ ಕಣ್ಣು ಕಾಣಿಸುವುದು ಹೇಗೆ?



	                 ಯಾವ ಹೆಸರಿನಿಂದ ಸೌಲನು ಖ್ಯಾತನಾಗುತ್ತಾನೆ, ಮತ್ತು ಅವನು ಯಾವ ರೀತಿಯಲ್ಲಿ ಉಪಯೋಗಿಸಲ್ಪಡುತ್ತಾನೆ?





ಹೆಚ್ಚಿನ ಪ್ರಶ್ನೆಗಳು:

	                 ಅಪೊಸ್ತಲರ ಕೃತ್ಯಗಳು 8:1-4 ಓದಿ.

ಹೊಸದಾಗಿ ರಚಿಸಲ್ಪಟ್ಟ ಕ್ರೈಸ್ತ ಸಭೆಗೆ ಬಡಿದಂತಹ ಹಿಂಸೆಯ ಅಲೆಯು ಕ್ರೈಸ್ತ ನಂಬಿಕೆಯನ್ನು ವ್ಯಾಪಕವಾಗಿ ಹಬ್ಬಿಸಲು ಹೇಗೆ ಸಹಾಯಮಾಡಿತು, ಮತ್ತು ಇದಕ್ಕೆ ತುಲನಾತ್ಮಕವಾದ ಯಾವ ಸಂಗತಿಯು ಆಧುನಿಕ ದಿನಗಳಲ್ಲಿ ನಡೆದಿದೆ? (ಅ. ಕೃ. 8:4; ಯೆಶಾ. 54:17)



	                 ಅಪೊಸ್ತಲರ ಕೃತ್ಯಗಳು 9:1-20 ಓದಿ.

ಸೌಲನ ವಿಷಯದಲ್ಲಿ ತನ್ನ ಮನಸ್ಸಿನಲ್ಲಿದ್ದ ಯಾವ ಮೂರು ಕೆಲಸವನ್ನು ಯೇಸು ಪ್ರಕಟಪಡಿಸಿದನು? (ಅ. ಕೃ. 9:15; 13:5; 26:1; 27:24; ರೋಮಾ. 11:13)



	                 ಅಪೊಸ್ತಲರ ಕೃತ್ಯಗಳು 22:6-16 ಓದಿ.

ನಾವು ಹೇಗೆ ಅನನೀಯನಂತೆ ಇರಬಲ್ಲೆವು, ಮತ್ತು ಅದು ಏಕೆ ಪ್ರಾಮುಖ್ಯವಾಗಿದೆ? (ಅ. ಕೃ. 22:12; 1 ತಿಮೊ. 3:7; 1 ಪೇತ್ರ 1:14-16; 2:12)



	                 ಅಪೊಸ್ತಲರ ಕೃತ್ಯಗಳು 26:8-20 ಓದಿ

ಸೌಲನು ಕ್ರೈಸ್ತನಾದ ವಿಷಯವು, ಅವಿಶ್ವಾಸಿ ಸಂಗಾತಿಗಳಿರುವವರಿಗೆ ಇಂದು ಹೇಗೆ ಪ್ರೋತ್ಸಾಹದಾಯಕವಾಗಿದೆ? (ಅ. ಕೃ. 26:11; 1 ತಿಮೊ. 1:14-16; 2 ತಿಮೊ. 4:2; 1 ಪೇತ್ರ 3:1-3)





ಕಥೆ 109






ಪೇತ್ರನು ಕೊರ್ನೇಲ್ಯನನ್ನು ಭೇಟಿಯಾಗುತ್ತಾನೆ


	                 ಚಿತ್ರದಲ್ಲಿ, ಅಡ್ಡಬೀಳುತ್ತಿರುವ ಮನುಷ್ಯನು ಯಾರು?



	                 ದೇವದೂತನು ಕೊರ್ನೇಲ್ಯನಿಗೆ ಏನು ಹೇಳುತ್ತಾನೆ?



	                 ಪೇತ್ರನು ಯೊಪ್ಪದಲ್ಲಿ ಸೀಮೋನನ ಮನೆಯ ಮಾಳಿಗೆಯ ಮೇಲಿದ್ದಾಗ ಏನನ್ನು ನೋಡುವಂತೆ ದೇವರು ಮಾಡುತ್ತಾನೆ?



	                 ತನಗೆ ಅಡ್ಡಬಿದ್ದು ಆರಾಧಿಸಬಾರದೆಂದು ಪೇತ್ರನು ಕೊರ್ನೇಲ್ಯನಿಗೆ ಹೇಳುವುದೇಕೆ?



	                 ಪೇತ್ರನೊಂದಿಗಿದ್ದ ಯೆಹೂದ್ಯ ಶಿಷ್ಯರು ಏಕೆ ಆಶ್ಚರ್ಯಗೊಳ್ಳುತ್ತಾರೆ?



	                 ಪೇತ್ರನು ಕೊರ್ನೇಲ್ಯನನ್ನು ಭೇಟಿಯಾದ ವಿಷಯದಿಂದ ನಾವು ಯಾವ ಪ್ರಾಮುಖ್ಯ ಪಾಠವನ್ನು ಕಲಿಯಬೇಕು?





ಹೆಚ್ಚಿನ ಪ್ರಶ್ನೆಗಳು:

	                 ಅಪೊಸ್ತಲರ ಕೃತ್ಯಗಳು 10:1-48 ಓದಿ.

ಅಪೊಸ್ತಲರ ಕೃತ್ಯಗಳು 10:42 ರಲ್ಲಿರುವ ಪೇತ್ರನ ಮಾತುಗಳು, ರಾಜ್ಯದ ಸುವಾರ್ತೆಯನ್ನು ಸಾರುವ ಕೆಲಸದ ಕುರಿತು ಏನನ್ನು ತಿಳಿಯಪಡಿಸುತ್ತವೆ? (ಮತ್ತಾ. 28:19; ಮಾರ್ಕ 13:10; ಅ. ಕೃ. 1:8)



	                 ಅಪೊಸ್ತಲರ ಕೃತ್ಯಗಳು 11:1-18 ಓದಿ.

ಅನ್ಯಜನರ ಕುರಿತಾದ ಯೆಹೋವನ ನಿರ್ದೇಶನವು ಸ್ಪಷ್ಟವಾದಾಗ ಪೇತ್ರನು ಯಾವ ಮನೋಭಾವವನ್ನು ತೋರಿಸಿದನು, ಮತ್ತು ಅವನ ಮಾದರಿಯನ್ನು ನಾವು ಹೇಗೆ ಅನುಕರಿಸಬಲ್ಲೆವು? (ಅ. ಕೃ. 11:17, 18; 2 ಕೊರಿಂ. 10:5; ಎಫೆ. 5:17)





ಕಥೆ 110






ತಿಮೊಥೆಯ—ಪೌಲನ ಹೊಸ ಸಹಾಯಕ


	                 ಚಿತ್ರದಲ್ಲಿ ನೀವು ಕಾಣುವ ಯುವಕನು ಯಾರು, ಅವನು ಎಲ್ಲಿ ವಾಸಿಸುತ್ತಾನೆ, ಮತ್ತು ಅವನ ತಾಯಿ ಹಾಗೂ ಅಜ್ಜಿಯ ಹೆಸರೇನು?



	                 ದೂರದ ಸ್ಥಳಗಳಲ್ಲಿರುವ ಜನರಿಗೆ ಸಾರಲಿಕ್ಕಾಗಿ ತನ್ನನ್ನು ಮತ್ತು ಸೀಲನನ್ನು ಜೊತೆಗೂಡಲು ಇಷ್ಟವಿದೆಯೋ ಎಂದು ಪೌಲನು ತಿಮೊಥೆಯನನ್ನು ಕೇಳಿದಾಗ ಅವನು ಏನೆಂದು ಉತ್ತರಿಸಿದನು?



	                 ಯೇಸುವಿನ ಶಿಷ್ಯರನ್ನು ಕ್ರೈಸ್ತರೆಂದು ಮೊದಮೊದಲು ಕರೆಯಲಾದದ್ದು ಎಲ್ಲಿ?



	                 ಪೌಲ, ಸೀಲ ಮತ್ತು ತಿಮೊಥೆಯನು ಲುಸ್ತ್ರದಿಂದ ಹೊರಟು ಯಾವ ಯಾವ ಸ್ಥಳಗಳನ್ನು ಸಂದರ್ಶಿಸಿದರು?



	                 ತಿಮೊಥೆಯನು ಪೌಲನಿಗೆ ಹೇಗೆ ಸಹಾಯಮಾಡಿದನು, ಮತ್ತು ಇಂದು ಯುವಜನರು ಯಾವ ಪ್ರಶ್ನೆಗಳನ್ನು ಕೇಳಿಕೊಳ್ಳಬೇಕು?





ಹೆಚ್ಚಿನ ಪ್ರಶ್ನೆಗಳು:

	                 ಅಪೊಸ್ತಲರ ಕೃತ್ಯಗಳು 9:19-30 ಓದಿ.

ಸುವಾರ್ತೆ ಸಾರುವ ಕೆಲಸಕ್ಕೆ ವಿರೋಧವನ್ನು ಎದುರಿಸಿದಾಗ ಅಪೊಸ್ತಲ ಪೌಲನು ಹೇಗೆ ವಿವೇಚನೆಯನ್ನು ತೋರಿಸಿದನು? (ಅ. ಕೃ. 9:22-25, 29, 30; ಮತ್ತಾ. 10:16)



	                 ಅಪೊಸ್ತಲರ ಕೃತ್ಯಗಳು 11:19-26 ಓದಿ.

ಯೆಹೋವನ ಆತ್ಮವು ಸಾರುವ ಕೆಲಸವನ್ನು ಮಾರ್ಗದರ್ಶಿಸುತ್ತಿದೆ ಮತ್ತು ನಿರ್ದೇಶಿಸುತ್ತಿದೆ ಎಂಬುದನ್ನು ಅಪೊಸ್ತಲರ ಕೃತ್ಯಗಳು 11:19-21, 26 ರಲ್ಲಿರುವ ವೃತ್ತಾಂತವು ಹೇಗೆ ತೋರಿಸುತ್ತದೆ?



	                 ಅಪೊಸ್ತಲರ ಕೃತ್ಯಗಳು 13:13-16, 42-52 ಓದಿ.

ವಿರೋಧವು ತಮ್ಮನ್ನು ನಿರುತ್ತೇಜಿಸುವಂತೆ ಶಿಷ್ಯರು ಬಿಡಲಿಲ್ಲವೆಂಬುದನ್ನು ಅಪೊಸ್ತಲರ ಕೃತ್ಯಗಳು 13:51, 52 ಹೇಗೆ ತೋರಿಸುತ್ತದೆ? (ಮತ್ತಾ. 10:14; ಅ. ಕೃ. 18:6; 1 ಪೇತ್ರ 4:14)



	                 ಅಪೊಸ್ತಲರ ಕೃತ್ಯಗಳು 14:1-6, 19-28 ಓದಿ.

‘ಯೆಹೋವನ ಕೈಗೆ ಅವರನ್ನು ಒಪ್ಪಿಸಿದರು’ ಎಂಬ ವಾಕ್ಸರಣಿಯು, ನಾವು ಹೊಸಬರಿಗೆ ನೆರವು ನೀಡುವಾಗ ಅನಗತ್ಯವಾಗಿ ಚಿಂತಿಸದಂತೆ ಹೇಗೆ ಸಹಾಯಮಾಡುತ್ತದೆ? (ಅ. ಕೃ. 14:21-23; 20:32; ಯೋಹಾ. 6:44)



	                 ಅಪೊಸ್ತಲರ ಕೃತ್ಯಗಳು 16:1-5 ಓದಿ.

ಸುನ್ನತಿಯನ್ನು ಮಾಡಿಸಿಕೊಳ್ಳಲು ತಿಮೊಥೆಯನು ತೋರಿಸಿದ ಸಿದ್ಧಮನಸ್ಸು, ಎಲ್ಲವನ್ನೂ ‘ಸುವಾರ್ತೆಗೋಸ್ಕರ ಮಾಡುವುದರ’ ಪ್ರಮುಖತೆಯನ್ನು ಹೇಗೆ ಒತ್ತಿಹೇಳುತ್ತದೆ? (ಅ. ಕೃ. 16:3; 1 ಕೊರಿಂ. 9:23; 1 ಥೆಸ. 2:8)



	                 ಅಪೊಸ್ತಲರ ಕೃತ್ಯಗಳು 18:1-11, 18-22 ಓದಿ.

ಸಾರುವ ಕೆಲಸವನ್ನು ನಿರ್ದೇಶಿಸುವುದರಲ್ಲಿ ಸ್ವತಃ ಯೇಸುವೇ ಒಳಗೂಡಿದ್ದಾನೆಂಬುದರ ಕುರಿತು ಅಪೊಸ್ತಲರ ಕೃತ್ಯಗಳು 18:9, 10 ಏನನ್ನು ತಿಳಿಸುತ್ತದೆ, ಮತ್ತು ಅದು ನಮಗಿಂದು ಯಾವ ಭರವಸೆಯನ್ನು ಕೊಡುತ್ತದೆ? (ಮತ್ತಾ. 28:20)





ಕಥೆ 111






ನಿದ್ದೆಹೋದ ಒಬ್ಬ ಹುಡುಗ


	                  ಚಿತ್ರದಲ್ಲಿ ನೆಲದ ಮೇಲೆ ಬಿದ್ದಿರುವ ಆ ಹುಡುಗನು ಯಾರು, ಮತ್ತು ಅವನಿಗೆ ಏನಾಯಿತು?



	                 ಹುಡುಗನು ಸತ್ತಿರುವುದನ್ನು ಕಂಡಾಗ ಪೌಲನು ಏನು ಮಾಡುತ್ತಾನೆ?



	                 ಪೌಲ, ತಿಮೊಥೆಯ ಮತ್ತು ಅವರೊಂದಿಗೆ ಪ್ರಯಾಣ ಮಾಡುವವರು ಎಲ್ಲಿಗೆ ಹೋಗುತ್ತಿದ್ದಾರೆ, ಮತ್ತು ಅವರು ಮಿಲೇತದಲ್ಲಿ ತಂಗುವಾಗ ಏನಾಗುತ್ತದೆ?



	                 ಪ್ರವಾದಿ ಅಗಬನು ಪೌಲನಿಗೆ ಯಾವ ಎಚ್ಚರಿಕೆಯನ್ನು ನೀಡುತ್ತಾನೆ, ಮತ್ತು ಹೇಗೆ ಪ್ರವಾದಿ ಹೇಳಿದಂತೆಯೇ ಆಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                 ಅಪೊಸ್ತಲರ ಕೃತ್ಯಗಳು 20:7-38 ಓದಿ.

	(ಎ)  ಅಪೊಸ್ತಲರ ಕೃತ್ಯಗಳು 20:26, 27 (NW)ರಲ್ಲಿರುವ ಪೌಲನ ಮಾತುಗಳಿಗನುಸಾರ, ನಾವು ಹೇಗೆ “ಸಕಲ ಜನರ ರಕ್ತಾಪರಾಧ ದೋಷದಿಂದ ವಿಮುಕ್ತ”ರಾಗಸಾಧ್ಯವಿದೆ? (ಯೆಹೆ. 33:8; ಅ. ಕೃ. 18:6, 7)



	 (ಬಿ)  ಹಿರಿಯರು ಬೋಧಿಸುವಾಗ “ನಂಬತಕ್ಕ ವಾಕ್ಯವನ್ನು ದೃಢವಾಗಿ ಹಿಡಿದುಕೊಂಡವ”ರಾಗಿರಬೇಕು ಏಕೆ? (ಅ. ಕೃ. 20:17, 29, 30; ತೀತ 1:7-9; 2 ತಿಮೊ. 1:13)







	                 ಅಪೊಸ್ತಲರ ಕೃತ್ಯಗಳು 26:24-32 ಓದಿ.

ಯೇಸುವಿನಿಂದ ಪಡೆದುಕೊಂಡ ಸಾರುವ ನೇಮಕವನ್ನು ಪೂರೈಸಲಿಕ್ಕಾಗಿ ಪೌಲನು ತನ್ನ ರೋಮನ್‌ ಪೌರತ್ವವನ್ನು ಹೇಗೆ ಉಪಯೋಗಿಸಿದನು? (ಅ. ಕೃ. 9:15; 16:37, 38; 25:11, 12; 26:32; ಲೂಕ 21:12, 13)





ಕಥೆ 112






ದ್ವೀಪವೊಂದರಲ್ಲಿ ಹಡಗು ಒಡೆದುಹೋದದ್ದು


	                 ಕ್ರೇತ ದ್ವೀಪದ ಸಮೀಪ ಹೋಗುತ್ತಿರುವಾಗ ಪೌಲನಿದ್ದ ಹಡಗಿಗೆ ಏನಾಗುತ್ತದೆ?



	                 ಹಡಗಿನಲ್ಲಿರುವವರಿಗೆ ಪೌಲನು ಏನು ಹೇಳುತ್ತಾನೆ?



	                 ಹಡಗು ಹೇಗೆ ಚೂರು ಚೂರಾಗಿ ಒಡೆದುಹೋಗುತ್ತದೆ?



	                 ಸೇನಾಧಿಕಾರಿಯು ಯಾವ ಸೂಚನೆಗಳನ್ನು ಕೊಡುತ್ತಾನೆ, ಮತ್ತು ಎಷ್ಟು ಜನರು ಸುರಕ್ಷಿತವಾಗಿ ದಡ ಸೇರುತ್ತಾರೆ?



	                 ಅವರು ತಲಪಿದ ದ್ವೀಪದ ಹೆಸರೇನು, ಮತ್ತು ಹವಾಮಾನವು ಸುಧಾರಿಸಿದಾಗ ಪೌಲನಿಗೆ ಏನು ಮಾಡಲಾಗುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                 ಅಪೊಸ್ತಲರ ಕೃತ್ಯಗಳು 27:1-44 ಓದಿ.

ಪೌಲನು ರೋಮ್‌ಗೆ ಪ್ರಯಾಣಿಸಿದ ವೃತ್ತಾಂತವನ್ನು ನಾವು ಓದುವಾಗ, ಬೈಬಲ್‌ ದಾಖಲೆಯ ನಿಷ್ಕೃಷ್ಟತೆಯಲ್ಲಿ ನಮ್ಮ ಭರವಸೆಯು ಹೇಗೆ ಬಲಗೊಳ್ಳುತ್ತದೆ? (ಅ. ಕೃ. 27:16-19, 27-32; ಲೂಕ 1:3; 2 ತಿಮೊ. 3:16, 17)



	                 ಅಪೊಸ್ತಲರ ಕೃತ್ಯಗಳು 28:1-14 ಓದಿ.

ಹಡಗು ಒಡೆದುಹೋದಾಗ ಅಪೊಸ್ತಲ ಪೌಲನನ್ನು ಮತ್ತು ಅವನ ಜೊತೆಯಲ್ಲಿದ್ದವರನ್ನು “ಅಸಾಧಾರಣವಾದ ಮಾನವ ದಯೆ”ಯಿಂದ ಸತ್ಕರಿಸಲು ವಿಧರ್ಮಿಗಳಾಗಿದ್ದ ಮೆಲೀತೆಯ ನಿವಾಸಿಗಳು ಪ್ರಚೋದಿಸಲ್ಪಟ್ಟಿರುವುದಾದರೆ, ಕ್ರೈಸ್ತರು ಯಾವ ಗುಣವನ್ನು ತೋರಿಸುವಂತೆ ಪ್ರಚೋದಿಸಲ್ಪಡಬೇಕು ಮತ್ತು ವಿಶೇಷವಾಗಿ ಯಾವ ವಿಧದಲ್ಲಿ ಅದನ್ನು ತೋರಿಸಬೇಕು? (ಅ. ಕೃ. 28:1, 2, NW; ಇಬ್ರಿ. 13:1, 2; 1 ಪೇತ್ರ 4:9)





ಕಥೆ 113






ರೋಮ್‌ನಲ್ಲಿ ಪೌಲನು


	                 ಪೌಲನು ರೋಮ್‌ನಲ್ಲಿ ಸೆರೆಯಲ್ಲಿರುವಾಗ ಯಾರಿಗೆ ಸಾರುತ್ತಾನೆ?



	                 ಚಿತ್ರದಲ್ಲಿ ಮೇಜಿನ ಮೇಲೆ ಬರೆಯುತ್ತಿರುವವನು ಯಾರು, ಮತ್ತು ಅವನು ಪೌಲನಿಗೆ ಯಾವ ಸಹಾಯಮಾಡುತ್ತಿದ್ದಾನೆ?



	                 ಎಪಫ್ರೊದೀತನು ಯಾರು, ಮತ್ತು ಫಿಲಿಪ್ಪಿಗೆ ಹಿಂದೆಹೋಗುವಾಗ ಅವನು ಏನನ್ನು ಒಯ್ಯುತ್ತಾನೆ?



	                 ಪೌಲನು ತನ್ನ ಆಪ್ತ ಮಿತ್ರನಾದ ಫಿಲೆಮೋನನಿಗೆ ಏಕೆ ಪತ್ರ ಬರೆಯುತ್ತಾನೆ?



	                 ಪೌಲನು ಸೆರೆಯಿಂದ ಬಿಡುಗಡೆಯಾದಾಗ ಏನು ಮಾಡುತ್ತಾನೆ, ಮತ್ತು ತರುವಾಯ ಅವನಿಗೆ ಏನು ಸಂಭವಿಸುತ್ತದೆ?



	                 ಬೈಬಲಿನ ಕೊನೆಯ ಪುಸ್ತಕಗಳನ್ನು ಬರೆಯಲು ಯೆಹೋವನು ಯಾರನ್ನು ಉಪಯೋಗಿಸುತ್ತಾನೆ, ಮತ್ತು ಪ್ರಕಟನೆ ಪುಸ್ತಕವು ಯಾವ ವಿಷಯದ ಕುರಿತು ತಿಳಿಸುತ್ತದೆ?





ಹೆಚ್ಚಿನ ಪ್ರಶ್ನೆಗಳು:

	                 ಅಪೊಸ್ತಲರ ಕೃತ್ಯಗಳು 28:16-31 ಮತ್ತು ಫಿಲಿಪ್ಪಿ 1:13 ಓದಿ.

ಪೌಲನು ರೋಮ್‌ನಲ್ಲಿ ಸೆರೆಯಾಗಿರುವಾಗ ತನ್ನ ಸಮಯವನ್ನು ಹೇಗೆ ಸದುಪಯೋಗಿಸಿದನು, ಮತ್ತು ಅವನ ಅಚಲ ನಂಬಿಕೆಯು ಕ್ರೈಸ್ತ ಸಭೆಯ ಮೇಲೆ ಯಾವ ಪರಿಣಾಮವನ್ನು ಬೀರಿತು? (ಅ. ಕೃ. 28:23, 30; ಫಿಲಿ. 1:14)



	                 ಫಿಲಿಪ್ಪಿ 2:19-30 ಓದಿ.

ತಿಮೊಥೆಯ ಮತ್ತು ಎಪಫ್ರೊದೀತನ ಕುರಿತು ಪೌಲನು ಯಾವ ಗಣ್ಯತೆಯ ಮಾತುಗಳನ್ನು ಹೇಳಿದನು, ಮತ್ತು ಪೌಲನ ಮಾದರಿಯನ್ನು ನಾವು ಹೇಗೆ ಅನುಕರಿಸಬಲ್ಲೆವು? (ಫಿಲಿ. 2:20, 22, 25, 29, 30; 1 ಕೊರಿಂ. 16:18; 1 ಥೆಸ. 5:12, 13)



	                 ಫಿಲೆಮೋನ 1-25 ಓದಿ.

	 (ಎ) ಪೌಲನು ಯಾವುದರ ನಿಮಿತ್ತ ಒಳ್ಳೆಯದನ್ನು ಮಾಡುವಂತೆ ಫಿಲೆಮೋನನನ್ನು ಬೇಡಿಕೊಳ್ಳುತ್ತಾನೆ, ಮತ್ತು ಇಂದು ಹಿರಿಯರಿಗೆ ಅದು ಒಂದು ಮಾರ್ಗದರ್ಶಕವಾಗಿದೆ ಹೇಗೆ? (ಫಿಲೆ. 9; 2 ಕೊರಿಂ. 8:8; ಗಲಾ. 5:13)



	 (ಬಿ) ಫಿಲೆಮೋನ 13, 14 ರಲ್ಲಿರುವ ಪೌಲನ ಮಾತುಗಳು, ಸಭೆಯಲ್ಲಿರುವ ಇತರರ ಮನಸ್ಸಾಕ್ಷಿಯನ್ನು ಅವನು ಗೌರವಿಸಿದನೆಂದು ಹೇಗೆ ತೋರಿಸುತ್ತವೆ? (1 ಕೊರಿಂ. 8:7, 13; 10:31-33)







	                 ಎರಡನೆಯ ತಿಮೊಥೆಯ 4:7-9 ಓದಿ.

ನಾವು ಕಡೇ ವರೆಗೂ ನಂಬಿಗಸ್ತರಾಗಿ ಉಳಿಯುವುದಾದರೆ ಯೆಹೋವನು ನಮಗೆ ಪ್ರತಿಫಲವನ್ನು ಕೊಡುವನೆಂಬುದರ ಕುರಿತು ನಾವು ಹೇಗೆ ಅಪೊಸ್ತಲ ಪೌಲನಂತೆ ಭರವಸೆಯಿಂದಿರಸಾಧ್ಯವಿದೆ? (ಮತ್ತಾ. 24:13; ಇಬ್ರಿ. 6:10)





ಕಥೆ 114






ಎಲ್ಲ ದುಷ್ಟತನಗಳ ಅಂತ್ಯ


	                 ಪರಲೋಕದಲ್ಲಿ ಕುದುರೆಗಳಿರುವುದರ ಕುರಿತು ಬೈಬಲು ಏಕೆ ಮಾತಾಡುತ್ತದೆ?



	                 ಭೂಮಿಯ ಮೇಲಿರುವ ಕೆಟ್ಟ ಜನರೊಂದಿಗೆ ದೇವರು ಮಾಡುವ ಯುದ್ಧದ ಹೆಸರೇನು, ಮತ್ತು ಈ ಯುದ್ಧದ ಉದ್ದೇಶವೇನು?



	                 ಚಿತ್ರದಲ್ಲಿ ನೋಡುವಂತೆ, ಈ ಹೋರಾಟದಲ್ಲಿ ನಾಯಕತ್ವವನ್ನು ವಹಿಸುವಾತನು ಯಾರು, ಅವನು ಏಕೆ ಕಿರೀಟವನ್ನು ಧರಿಸಿದ್ದಾನೆ ಮತ್ತು ಅವನ ಕೈಯಲ್ಲಿರುವ ಕತ್ತಿಯು ಏನನ್ನು ಸೂಚಿಸುತ್ತದೆ?



	                 ಕಥೆ 10, 15 ಮತ್ತು 33ನ್ನು ನೋಡುವಾಗ, ದೇವರು ಕೆಟ್ಟ ಜನರನ್ನು ನಾಶಮಾಡುವನೆಂಬ ಸಂಗತಿಯು ನಮ್ಮನ್ನು ಏಕೆ ಆಶ್ಚರ್ಯಗೊಳಿಸಬಾರದು?



	                 ಕೆಟ್ಟ ಜನರು ತಾವು ದೇವರನ್ನು ಆರಾಧಿಸುತ್ತೇವೆಂದು ಹೇಳಿಕೊಳ್ಳುವುದಾದರೂ, ಆತನು ಅವರನ್ನು ನಾಶಮಾಡುವನೆಂದು ಕಥೆ 36 ಮತ್ತು 76 ಹೇಗೆ ತೋರಿಸುತ್ತವೆ?





ಹೆಚ್ಚಿನ ಪ್ರಶ್ನೆಗಳು:

	                 ಪ್ರಕಟನೆ 19:11-16 ಓದಿ.

	 (ಎ)  ಬಿಳೀ ಕುದುರೆಯ ಮೇಲೆ ಸವಾರಿಮಾಡುತ್ತಿರುವವನು ಯೇಸು ಕ್ರಿಸ್ತನೆಂದು ಶಾಸ್ತ್ರವಚನಗಳು ಹೇಗೆ ಸ್ಪಷ್ಟಪಡಿಸುತ್ತವೆ? (ಪ್ರಕ. 1:5; 3:14; 19:11; ಯೆಶಾ. 11:4)



	 (ಬಿ)  ಯೇಸುವಿನ ರಕ್ತಪ್ರೋಕ್ಷಿತ ವಸ್ತ್ರವು, ಅವನು ಸಂಪೂರ್ಣವಾಗಿ ಖಂಡಿತ ಜಯಸಾಧಿಸುವನು ಎಂಬುದನ್ನು ಹೇಗೆ ದೃಢೀಕರಿಸುತ್ತದೆ? (ಪ್ರಕ. 14:18-20; 19:13)



	 (ಸಿ)  ಬಿಳೀ ಕುದುರೆಯ ಮೇಲಿರುವ ಯೇಸುವನ್ನು ಹಿಂಬಾಲಿಸುವ ಸೈನ್ಯದಲ್ಲಿ ಪ್ರಾಯಶಃ ಯಾರು ಒಳಗೂಡಿದ್ದಾರೆ? (ಪ್ರಕ. 2:26, 27; 12:7; 19:14; ಮತ್ತಾ. 25:31, 32)









ಕಥೆ 115






ಭೂಮಿಯ ಮೇಲೆ ಹೊಸ ಪರದೈಸ್‌


	                 ಭೂಮಿಯ ಮೇಲಿನ ಪರದೈಸಿನಲ್ಲಿ ನಾವು ಎಂತಹ ಪರಿಸ್ಥಿತಿಗಳಲ್ಲಿ ಆನಂದಿಸಲಿದ್ದೇವೆಂದು ಬೈಬಲು ಸೂಚಿಸುತ್ತದೆ?



	                 ಪರದೈಸಿನಲ್ಲಿ ಜೀವಿಸುವವರಿಗೆ ಬೈಬಲ್‌ ಏನನ್ನು ವಾಗ್ದಾನಿಸುತ್ತದೆ?



	                 ಈ ಆಶ್ಚರ್ಯಕರ ಬದಲಾವಣೆಯು ಯಾವಾಗ ಸಂಭವಿಸುವಂತೆ ಯೇಸು ನೋಡಿಕೊಳ್ಳುವನು?



	                 ತಾನು ದೇವರ ರಾಜ್ಯದ ರಾಜನಾಗುವಾಗ ಮಾಡಲಿರುವ ವಿಷಯಗಳನ್ನು ತೋರಿಸಲಿಕ್ಕಾಗಿ ಯೇಸು ಭೂಮಿಯ ಮೇಲಿದ್ದಾಗ ಏನು ಮಾಡಿದನು?



	                 ಯೇಸು ಮತ್ತು ಅವನ ಸ್ವರ್ಗೀಯ ಜೊತೆರಾಜರು ಪರಲೋಕದಿಂದ ಭೂಮಿಯನ್ನು ಆಳುವಾಗ ಏನು ಮಾಡುವರು?





ಹೆಚ್ಚಿನ ಪ್ರಶ್ನೆಗಳು:

	                 ಪ್ರಕಟನೆ 5:9, 10 ಓದಿ.

ಸಹಸ್ರ ವರ್ಷದಾಳಿಕೆಯಲ್ಲಿ ಭೂಮಿಯನ್ನು ಆಳುವ ರಾಜರು ಮತ್ತು ಯಾಜಕರು ಸಹಾನುಭೂತಿಯುಳ್ಳವರೂ ದಯೆಯುಳ್ಳವರೂ ಆಗಿರುತ್ತಾರೆಂದು ನಾವು ಏಕೆ ಭರವಸೆಯಿಂದಿರಸಾಧ್ಯವಿದೆ? (ಎಫೆ. 4:20-24; 1 ಪೇತ್ರ 1:7; 3:8; 5:6-10)



	                 ಪ್ರಕಟನೆ 14:1-3 ಓದಿ.

ತಂದೆಯ ಹೆಸರೂ ಯಜ್ಞದ ಕುರಿಯಾದಾತನ ಹೆಸರೂ 1,44,000 ಮಂದಿಯ ಹಣೆಯ ಮೇಲೆ ಬರೆಯಲ್ಪಟ್ಟಿದೆ ಎಂಬ ನಿಜಾಂಶವು ಏನನ್ನು ಸೂಚಿಸುತ್ತದೆ? (1 ಕೊರಿಂ. 3:23; 2 ತಿಮೊ. 2:19; ಪ್ರಕ. 3:12)





ಕಥೆ 116






ನಾವು ಹೇಗೆ ಸದಾಕಾಲ ಜೀವಿಸಬಲ್ಲೆವು?


	                 ಸದಾಕಾಲ ಜೀವಿಸಬೇಕಾದರೆ ನಾವು ಯಾರ ಕುರಿತು ತಿಳಿಯುವ ಆವಶ್ಯಕತೆಯಿದೆ?



	                 ಚಿತ್ರದಲ್ಲಿರುವ ಆ ಚಿಕ್ಕ ಹುಡುಗಿ ಮತ್ತು ಅವಳ ಸ್ನೇಹಿತರಂತೆ, ನಾವು ಯೆಹೋವ ದೇವರ ಕುರಿತು ಮತ್ತು ಯೇಸುವಿನ ಕುರಿತು ಹೇಗೆ ಕಲಿಯಸಾಧ್ಯವಿದೆ?



	                 ಚಿತ್ರದಲ್ಲಿ ನೀವು ಬೇರೆ ಯಾವ ಪುಸ್ತಕವನ್ನು ನೋಡುತ್ತೀರಿ, ಮತ್ತು ಅದನ್ನು ನಾವು ಏಕೆ ಕ್ರಮವಾಗಿ ಓದಬೇಕು?



	                 ನಿತ್ಯಜೀವವನ್ನು ಪಡೆಯಲು ಯೆಹೋವನ ಮತ್ತು ಯೇಸುವಿನ ಕುರಿತು ಕಲಿಯುವುದಲ್ಲದೆ ಬೇರೇನು ಮಾಡುವುದು ಅಗತ್ಯ?



	                 ನಾವು ಕಥೆ 69ರಿಂದ ಯಾವ ಪಾಠವನ್ನು ಕಲಿಯಸಾಧ್ಯವಿದೆ?



	                 ಕಥೆ 55ರಲ್ಲಿ ಎಳೆಯ ಸಮುವೇಲನ ಒಳ್ಳೇ ಮಾದರಿಯು ಏನನ್ನು ತೋರಿಸುತ್ತದೆ?



	                 ಯೇಸು ಕ್ರಿಸ್ತನ ಮಾದರಿಯನ್ನು ನಾವು ಹೇಗೆ ಅನುಸರಿಸಸಾಧ್ಯವಿದೆ, ಮತ್ತು ಹಾಗೆ ಮಾಡುವುದಾದರೆ ಭವಿಷ್ಯತ್ತಿನಲ್ಲಿ ನಮಗೆ ಏನು ಸಿಗುವುದು?





ಹೆಚ್ಚಿನ ಪ್ರಶ್ನೆಗಳು:

	                 ಯೋಹಾನ 17:3 ಓದಿ.

ಯೆಹೋವ ದೇವರ ಮತ್ತು ಯೇಸು ಕ್ರಿಸ್ತನ ಜ್ಞಾನವನ್ನು ಪಡೆದುಕೊಳ್ಳುವುದರಲ್ಲಿ ಕೇವಲ ವಾಸ್ತವಾಂಶಗಳನ್ನು ಬಾಯಿಪಾಠಮಾಡುವುದು ಮಾತ್ರ ಸೇರಿಲ್ಲವೆಂದು ಶಾಸ್ತ್ರವಚನಗಳು ಹೇಗೆ ತೋರಿಸುತ್ತವೆ? (ಮತ್ತಾ. 7:21; ಯಾಕೋ. 2:18-20; 1 ಯೋಹಾ. 2:17)



	                 ಕೀರ್ತನೆ 145:1-21 ಓದಿ.

	 (ಎ)  ಯೆಹೋವನನ್ನು ಸ್ತುತಿಸಲಿಕ್ಕಾಗಿ ನಮಗಿರುವ ಕೆಲವು ಕಾರಣಗಳು ಯಾವುವು? (ಕೀರ್ತ. 145:8-11; ಪ್ರಕ. 4:11)



	 (ಬಿ)  ಯೆಹೋವನು ಹೇಗೆ “ಸರ್ವೋಪಕಾರಿ”ಯಾಗಿದ್ದಾನೆ, ಮತ್ತು ಇದು ಹೇಗೆ ನಮ್ಮನ್ನು ಆತನಿಗೆ ಇನ್ನಷ್ಟು ಸಮೀಪವಾಗುವಂತೆ ಮಾಡಬೇಕು? (ಕೀರ್ತ. 145:9; ಮತ್ತಾ. 5:43-45)



	 (ಸಿ) ನಾವು ಯೆಹೋವನನ್ನು ಹೃದಯಾಳದಿಂದ ಪ್ರೀತಿಸುವುದಾದರೆ ಏನನ್ನು ಮಾಡುವಂತೆ ಪ್ರಚೋದಿಸಲ್ಪಡುವೆವು? (ಕೀರ್ತ. 119:171, 172, 175; 145:11, 12, 21)



















^ (ರೋಮ. 11:33) ಆಹಾ! ದೇವರ ಐಶ್ವರ್ಯವೂ ವಿವೇಕವೂ ಜ್ಞಾನವೂ ಎಷ್ಟೋ ಅಗಾಧ! ಆತನ ನ್ಯಾಯತೀರ್ಪುಗಳು ಎಷ್ಟೋ ಅಗಮ್ಯ ಮತ್ತು ಆತನ ಮಾರ್ಗಗಳನ್ನು ಕಂಡುಹಿಡಿಯುವುದು ಎಷ್ಟೋ ಅಸಾಧ್ಯ!



^ (ಕೊಲೊ. 1:15-17) ಅವನು ಅದೃಶ್ಯನಾದ ದೇವರ ಪ್ರತಿರೂಪನೂ ಸೃಷ್ಟಿಗೆಲ್ಲಾ ಜ್ಯೇಷ್ಠಪುತ್ರನೂ ಆಗಿದ್ದಾನೆ. 16 ಏಕೆಂದರೆ ಸ್ವರ್ಗದಲ್ಲಿಯೂ ಭೂಮಿಯಲ್ಲಿಯೂ ಇರುವ ದೃಶ್ಯವಾದ ಮತ್ತು ಅದೃಶ್ಯವಾದ ಇತರ ಎಲ್ಲವುಗಳು, ಅವು ಸಿಂಹಾಸನಗಳಾಗಿರಲಿ ಪ್ರಭುತ್ವಗಳಾಗಿರಲಿ ಸರಕಾರಗಳಾಗಿರಲಿ ಅಧಿಕಾರಗಳಾಗಿರಲಿ ಎಲ್ಲವೂ ಅವನ ಮೂಲಕವೇ ಸೃಷ್ಟಿಸಲ್ಪಟ್ಟವು; ಅವನ ಮೂಲಕವೂ ಅವನಿಗಾಗಿಯೂ ಸೃಷ್ಟಿಸಲ್ಪಟ್ಟವು. 17 ಇದಲ್ಲದೆ ಅವನು ಇತರ ಎಲ್ಲವುಗಳಿಗಿಂತ ಮೊದಲು ಇದ್ದವನು ಮತ್ತು ಅವನ ಮೂಲಕವಾಗಿಯೇ ಎಲ್ಲವೂ ಅಸ್ತಿತ್ವಕ್ಕೆ ತರಲ್ಪಟ್ಟಿತು.



^ (ಕೊಲೊ. 1:15-17) ಅವನು ಅದೃಶ್ಯನಾದ ದೇವರ ಪ್ರತಿರೂಪನೂ ಸೃಷ್ಟಿಗೆಲ್ಲಾ ಜ್ಯೇಷ್ಠಪುತ್ರನೂ ಆಗಿದ್ದಾನೆ. 16 ಏಕೆಂದರೆ ಸ್ವರ್ಗದಲ್ಲಿಯೂ ಭೂಮಿಯಲ್ಲಿಯೂ ಇರುವ ದೃಶ್ಯವಾದ ಮತ್ತು ಅದೃಶ್ಯವಾದ ಇತರ ಎಲ್ಲವುಗಳು, ಅವು ಸಿಂಹಾಸನಗಳಾಗಿರಲಿ ಪ್ರಭುತ್ವಗಳಾಗಿರಲಿ ಸರಕಾರಗಳಾಗಿರಲಿ ಅಧಿಕಾರಗಳಾಗಿರಲಿ ಎಲ್ಲವೂ ಅವನ ಮೂಲಕವೇ ಸೃಷ್ಟಿಸಲ್ಪಟ್ಟವು; ಅವನ ಮೂಲಕವೂ ಅವನಿಗಾಗಿಯೂ ಸೃಷ್ಟಿಸಲ್ಪಟ್ಟವು. 17 ಇದಲ್ಲದೆ ಅವನು ಇತರ ಎಲ್ಲವುಗಳಿಗಿಂತ ಮೊದಲು ಇದ್ದವನು ಮತ್ತು ಅವನ ಮೂಲಕವಾಗಿಯೇ ಎಲ್ಲವೂ ಅಸ್ತಿತ್ವಕ್ಕೆ ತರಲ್ಪಟ್ಟಿತು.



^ (ಮತ್ತಾ. 19:4-6) ಅದಕ್ಕೆ ಉತ್ತರವಾಗಿ ಅವನು, “ಮನುಷ್ಯರನ್ನು ಸೃಷ್ಟಿಸಿದಾತನು ಆರಂಭ​ದಿಂದಲೇ ಅವರನ್ನು ಗಂಡುಹೆಣ್ಣಾಗಿ ನಿರ್ಮಿಸಿ, 5 ‘ಈ ಕಾರಣದಿಂದ ಪುರುಷನು ತನ್ನ ತಂದೆತಾಯಿಗಳನ್ನು ಬಿಟ್ಟು ತನ್ನ ಹೆಂಡತಿಯನ್ನು ಸೇರಿಕೊಳ್ಳುವನು ಮತ್ತು ಅವರಿಬ್ಬರು ಒಂದೇ ಶರೀರವಾಗಿರುವರು’ ಎಂದು ಹೇಳಿದನು ಎಂಬುದನ್ನು ನೀವು ಓದಲಿಲ್ಲವೊ? 6 ಹೀಗೆ ಅವರು ಇನ್ನು ಮುಂದೆ ಇಬ್ಬರಲ್ಲ, ಒಂದೇ ಶರೀರ​ವಾಗಿದ್ದಾರೆ. ಆದುದರಿಂದ ದೇವರು ಒಟ್ಟುಗೂಡಿಸಿದ್ದನ್ನು ಯಾವ ಮನುಷ್ಯನೂ ಅಗಲಿಸ​ದಿರಲಿ” ಎಂದು ಹೇಳಿದನು.



^ (ಮತ್ತಾ. 19:9) ಹಾದರದ ಕಾರಣದಿಂದಲ್ಲದೆ ತನ್ನ ಹೆಂಡತಿಗೆ ವಿಚ್ಛೇದನ ನೀಡಿ ಮತ್ತೊಬ್ಬಳನ್ನು ಮದುವೆಮಾಡಿಕೊಳ್ಳುವವನು ವ್ಯಭಿಚಾರ ಮಾಡುವವನಾಗಿದ್ದಾನೆ ಎಂದು ನಿಮಗೆ ಹೇಳುತ್ತೇನೆ” ಅಂದನು.



^ (1 ಯೋಹಾ. 5:3) ದೇವರ ಮೇಲಣ ಪ್ರೀತಿ ಏನೆಂದರೆ ನಾವು ಆತನ ಆಜ್ಞೆಗಳನ್ನು ಕೈಕೊಂಡು ನಡೆಯುವುದೇ; ಆದರೂ ಆತನ ಆಜ್ಞೆಗಳು ಭಾರವಾದವುಗಳಲ್ಲ.



^ (ಫಿಲಿ. 4:8) ಕೊನೆಯದಾಗಿ ಸಹೋದರರೇ, ಯಾವ ವಿಷಯಗಳು ಸತ್ಯವಾಗಿವೆಯೊ, ಯಾವ ವಿಷಯಗಳು ಗಂಭೀರವಾದ ಚಿಂತನೆಗೆ ಅರ್ಹವಾಗಿವೆಯೊ, ಯಾವ ವಿಷಯ​ಗಳು ನೀತಿಯುತವಾಗಿವೆಯೊ, ಯಾವ ವಿಷಯಗಳು ನೈತಿಕವಾಗಿ ಶುದ್ಧವಾಗಿವೆಯೊ, ಯಾವ ವಿಷಯಗಳು ಪ್ರೀತಿಯೋಗ್ಯವಾಗಿವೆಯೊ, ಯಾವ ವಿಷಯಗಳ ಕುರಿತು ಮೆಚ್ಚುಗೆಯ ಮಾತುಗಳು ನುಡಿಯಲ್ಪಟ್ಟಿವೆಯೊ, ಸದ್ಗುಣವಾಗಿರುವ ಯಾವುದಿದ್ದರೂ ಮತ್ತು ಸ್ತುತಿಗೆ ಯೋಗ್ಯವಾಗಿರುವ ಯಾವುದೇ ವಿಷಯವಿದ್ದರೂ ಅಂಥ ವಿಷಯಗಳನ್ನು ಲಕ್ಷ್ಯಕ್ಕೆ ತಂದುಕೊಳ್ಳುತ್ತಾ ಇರಿ.



^ (ಯಾಕೋ. 1:14, 15) ಆದರೆ ಪ್ರತಿ​ಯೊಬ್ಬನು ತನ್ನ ಸ್ವಂತ ಆಶೆಯಿಂದ ಸೆಳೆಯಲ್ಪಟ್ಟು ಮರುಳುಗೊಳಿಸಲ್ಪಟ್ಟವನಾಗಿ ಪರೀಕ್ಷಿಸಲ್ಪಡುತ್ತಾನೆ. 15 ಬಳಿಕ ಆಶೆಯು ಬಸುರಾದಾಗ ಪಾಪವನ್ನು ಹೆರುತ್ತದೆ; ಅಂತೆಯೇ ಪಾಪವು ಮಾಡಿ ಮುಗಿಸಲ್ಪಟ್ಟಾಗ ಮರಣವನ್ನು ಉಂಟು​ಮಾಡುತ್ತದೆ.



^ (1 ಯೋಹಾ. 2:16) ಏಕೆಂದರೆ ಲೋಕದಲ್ಲಿರುವ ಸರ್ವವೂ​—⁠ಶರೀರದಾಶೆ, ಕಣ್ಣಿನಾಶೆ ಮತ್ತು ಜೀವನೈಶ್ವರ್ಯದ ಆಡಂಬರ ಪ್ರದರ್ಶನ​—⁠ಇವು ತಂದೆಯಿಂದ ಉಂಟಾಗದೆ ಲೋಕದಿಂದ ಉಂಟಾದವುಗಳಾಗಿವೆ.



^ (ಪ್ರಕ. 12:9) ಹೀಗೆ ಇಡೀ ​ನಿವಾಸಿತ ಭೂಮಿಯನ್ನು ತಪ್ಪುದಾರಿಗೆ ನಡಿಸುತ್ತಿರುವ ಆ ಮಹಾ ಘಟಸರ್ಪ, ಅಂದರೆ ಪಿಶಾಚನೆಂದೂ ಸೈತಾನನೆಂದೂ ಕರೆಯಲ್ಪಡುವ ಪುರಾತನ ಸರ್ಪ ಭೂಮಿಗೆ ದೊಬ್ಬಲ್ಪಟ್ಟನು ಮತ್ತು ಅವನ ದೂತರೂ ಅವನೊಂದಿಗೆ ದೊಬ್ಬಲ್ಪಟ್ಟರು.



^ (1 ಯೋಹಾ. 5:19) ನಾವು ದೇವರಿಂದ ಹುಟ್ಟಿದವರೆಂದು, ಆದರೆ ಇಡೀ ಲೋಕವು ಕೆಡುಕನ ವಶದಲ್ಲಿ ಬಿದ್ದಿದೆ ಎಂದು ನಮಗೆ ತಿಳಿದಿದೆ.



^ (ರೋಮ. 8:20) ಏಕೆಂದರೆ ಸೃಷ್ಟಿಯು ತನ್ನ ಸ್ವಂತ ಇಚ್ಛೆಯಿಂದಲ್ಲ, ಅದನ್ನು ಒಳಪಡಿಸಿದಾತನ ಇಚ್ಛೆಯಿಂದಲೇ ನಿರೀಕ್ಷೆಯ ಆಧಾರದಲ್ಲಿ ವ್ಯರ್ಥತ್ವಕ್ಕೆ ಒಳಗಾಯಿತು.



^ (ರೋಮ. 8:22) ಇಡೀ ಸೃಷ್ಟಿಯು ಇಂದಿನ ವರೆಗೆ ಒಟ್ಟಾಗಿ ನರಳುತ್ತಾ ನೋವನ್ನು ಅನುಭವಿಸುತ್ತಾ ಇದೆ ಎಂಬುದು ನಮಗೆ ತಿಳಿದಿದೆ.



^ (ಪ್ರಕ. 21:3, 4) ಆಗ ಸಿಂಹಾಸನದಿಂದ ಬಂದ ಗಟ್ಟಿಯಾದ ಧ್ವನಿಯು, “ಇಗೋ, ದೇವರ ಗುಡಾರವು ಮಾನವಕುಲದೊಂದಿಗೆ ಇದೆ; ಆತನು ಅವರೊಂದಿಗೆ ವಾಸಮಾಡುವನು ಮತ್ತು ಅವರು ಆತನ ಜನರಾಗಿರುವರು. ದೇವರು ತಾನೇ ಅವರೊಂದಿಗಿರುವನು. 4 ಆತನು ಅವರ ಕಣ್ಣೀರನ್ನೆಲ್ಲಾ ಒರಸಿಬಿಡುವನು; ಇನ್ನು ಮರಣವಿರುವುದಿಲ್ಲ; ಇನ್ನು ದುಃಖವಾಗಲಿ ಗೋಳಾಟವಾಗಲಿ ನೋವಾಗಲಿ ಇರುವುದಿಲ್ಲ. ಮೊದಲಿದ್ದ ಸಂಗತಿಗಳು ಗತಿಸಿಹೋಗಿವೆ” ಎಂದು ಹೇಳುವುದನ್ನು ನಾನು ಕೇಳಿಸಿಕೊಂಡೆನು.



^ (1 ಯೋಹಾ. 3:11, 12) ನಮ್ಮಲ್ಲಿ ಒಬ್ಬರಮೇಲೊಬ್ಬರಿಗೆ ಪ್ರೀತಿ ಇರಬೇಕೆಂಬ ಸಂದೇಶವನ್ನು ನೀವು ಆರಂಭದಿಂದಲೂ ಕೇಳಿಸಿಕೊಂಡಿದ್ದೀರಿ. 12 ಕೆಡುಕನಿಂದ ಹುಟ್ಟಿದವನಾಗಿದ್ದು ತನ್ನ ತಮ್ಮನನ್ನು ಕೊಂದುಹಾಕಿದ ಕಾಯಿನನಂತೆ ನಾವು ಇರಬಾರದು. ಅವನು ಯಾವ ಕಾರಣಕ್ಕಾಗಿ ಅವನನ್ನು ಕೊಂದುಹಾಕಿದನು? ತನ್ನ ಕೃತ್ಯಗಳು ಕೆಟ್ಟವುಗಳೂ ತನ್ನ ತಮ್ಮನ ಕೃತ್ಯಗಳು ನೀತಿಯುತವಾದವುಗಳೂ ಆಗಿದ್ದುದರಿಂದಲೇ.



^ (ಯಾಕೋ. 3:16) ಏಕೆಂದರೆ ಹೊಟ್ಟೆಕಿಚ್ಚೂ ಕಲಹಶೀಲ ಮನೋಭಾವವೂ ಇರುವ ಕಡೆ ಅವ್ಯವಸ್ಥೆಯೂ ಪ್ರತಿಯೊಂದು ಕೆಟ್ಟ ವಿಷಯವೂ ಇರುತ್ತದೆ.



^ (ಮತ್ತಾ. 10:21, 22) ಇದಲ್ಲದೆ ಸಹೋದರನು ಸಹೋದರನನ್ನೂ ತಂದೆಯು ತನ್ನ ಮಗನನ್ನೂ ಮರಣಕ್ಕೆ ಒಪ್ಪಿಸುವರು; ಮಕ್ಕಳು ​ಹೆತ್ತವರ ವಿರುದ್ಧವಾಗಿ ಎದ್ದು ಅವರನ್ನು ಕೊಲ್ಲಿಸುವರು. 22 ನನ್ನ ಹೆಸರಿನ ನಿಮಿತ್ತ ನೀವು ಎಲ್ಲ ಜನರ ದ್ವೇಷಕ್ಕೆ ಗುರಿಯಾಗುವಿರಿ; ಆದರೆ ಕಡೇ ವರೆಗೆ ತಾಳಿಕೊಂಡಿರುವವನೇ ರಕ್ಷಿಸಲ್ಪಡುವನು.



^ (ಯೋಹಾ. 11:25) ಯೇಸು ಅವಳಿಗೆ, “ನಾನೇ ಪುನರುತ್ಥಾನವೂ ಜೀವವೂ ಆಗಿದ್ದೇನೆ. ನನ್ನಲ್ಲಿ ನಂಬಿಕೆಯಿಡುವವನು ಸತ್ತರೂ ಜೀವಿತನಾಗುವನು;



^ (ಯೋಹಾ. 5:24) ನಾನು ನಿಮಗೆ ನಿಜನಿಜವಾಗಿ ಹೇಳುವುದೇನೆಂದರೆ, ನನ್ನ ವಾಕ್ಯವನ್ನು ಕೇಳಿಸಿಕೊಂಡು ನನ್ನನ್ನು ಕಳುಹಿಸಿದಾತನನ್ನು ನಂಬುವವನಿಗೆ ನಿತ್ಯಜೀವವಿದೆ; ಅವನು ತೀರ್ಪಿಗೆ ಒಳಗಾಗುವುದಿಲ್ಲ, ಬದಲಾಗಿ ಮರಣದಿಂದ ಜೀವಕ್ಕೆ ಪಾರಾಗಿದ್ದಾನೆ.



^ (2 ತಿಮೊ. 3:13) ಆದರೆ ದುಷ್ಟರೂ ವಂಚಕರೂ ಜನರನ್ನು ಮೋಸಗೊಳಿಸುತ್ತಾ ತಾವೂ ಮೋಸಹೋಗುತ್ತಾ ಕೆಟ್ಟದ್ದರಿಂದ ತೀರ ಕೆಟ್ಟದ್ದಕ್ಕೆ ಹೋಗುವರು.



^ (ಇಬ್ರಿ. 11:5) ನಂಬಿಕೆಯಿಂದಲೇ ಹನೋಕನು ಮರಣವನ್ನು ನೋಡದಂತೆ ಸ್ಥಳಾಂತರಿಸಲ್ಪಟ್ಟನು; ದೇವರು ಅವನನ್ನು ಸ್ಥಳಾಂತರಿಸಿದ್ದರಿಂದ ಅವನು ಎಲ್ಲಿಯೂ ಸಿಗಲಿಲ್ಲ. ಏಕೆಂದರೆ ಅವನು ಸ್ಥಳಾಂತರಿಸಲ್ಪಡುವುದಕ್ಕಿಂತ ಮೊದಲು ದೇವರನ್ನು ಮೆಚ್ಚಿಸಿದ್ದಾನೆಂಬ ಸಾಕ್ಷಿಯನ್ನು ಹೊಂದಿದ್ದನು.



^ (ಯೂದ 14, 15) ಹೌದು, ಆದಾಮನಿಗೆ ಏಳನೆಯ ತಲೆಯವನಾದ ಹನೋಕನು ಇಂಥವರ ವಿಷಯದಲ್ಲಿ ಸಹ ಪ್ರವಾದಿಸುತ್ತಾ, “ಇಗೋ, ಯೆಹೋವನು ಅಸಂಖ್ಯಾತರಾದ ತನ್ನ ಪವಿತ್ರ ದೂತರೊಂದಿಗೆ 15 ಎಲ್ಲರ ವಿರುದ್ಧ ನ್ಯಾಯತೀರ್ಪನ್ನು ವಿಧಿಸುವುದಕ್ಕೂ ಭಕ್ತಿಹೀನ ಜನರೆಲ್ಲರೂ ಭಕ್ತಿಹೀನವಾದ ರೀತಿಯಲ್ಲಿ ನಡಿಸಿದ ಭಕ್ತಿಹೀನ ಕೃತ್ಯಗಳ ವಿಷಯವಾಗಿ ಮತ್ತು ಭಕ್ತಿಹೀನ ಪಾಪಿಗಳು ಆತನಿಗೆ ವಿರುದ್ಧವಾಗಿ ನುಡಿದ ಆಘಾತಕರ ಸಂಗತಿಗಳ ವಿಷಯವಾಗಿ ಅವರನ್ನು ಖಂಡಿಸುವುದಕ್ಕೂ ಬಂದನು” ಎಂದು ಹೇಳಿದನು.



^ (2 ತಿಮೊ. 4:2) ವಾಕ್ಯವನ್ನು ಸಾರು; ಅನುಕೂಲವಾದ ಸಮಯದಲ್ಲಿಯೂ ತೊಂದರೆಯ ಸಮಯದಲ್ಲಿಯೂ ತುರ್ತಿನಿಂದ ಅದರಲ್ಲಿ ತಲ್ಲೀನನಾಗಿರು. ಪೂರ್ಣ ದೀರ್ಘ ಸಹನೆಯಿಂದಲೂ ಬೋಧಿಸುವ ಕಲೆಯಿಂದಲೂ ಖಂಡಿಸು, ಗದರಿಸು ಮತ್ತು ಬುದ್ಧಿಹೇಳು.



^ (ಇಬ್ರಿ. 13:6) ಆದುದರಿಂದ ನಾವು “ಯೆಹೋವನು ನನ್ನ ಸಹಾಯಕನು; ನಾನು ಭಯಪಡೆನು. ಮನುಷ್ಯನು ನನಗೆ ಏನು ಮಾಡಬಲ್ಲನು?” ಎಂದು ಧೈರ್ಯವಾಗಿ ಹೇಳಬಹುದು.



^ (ಯೂದ 6) ತಮ್ಮ ಮೂಲಸ್ಥಾನವನ್ನು ಕಾಪಾಡಿಕೊಳ್ಳದೆ ತಮ್ಮ ಸೂಕ್ತವಾದ ವಾಸಸ್ಥಳವನ್ನು ಬಿಟ್ಟುಬಂದ ದೇವದೂತರಿಗೆ ಆತನು ನಿತ್ಯವಾದ ಬೇಡಿಗಳನ್ನು ಹಾಕಿ ಮಹಾ ದಿನದಲ್ಲಾಗುವ ನ್ಯಾಯತೀರ್ಪಿಗಾಗಿ ದಟ್ಟವಾದ ಕತ್ತಲೆಯಲ್ಲಿ ಇಟ್ಟಿದ್ದಾನೆ.



^ (1 ಕೊರಿಂ. 3:5-9) ಹಾಗಾದರೆ ಅಪೊಲ್ಲೋಸನು ಯಾರು? ಪೌಲನು ಯಾರು? ಅವರು ಶುಶ್ರೂಷಕರಾಗಿದ್ದಾರೆ; ಕರ್ತನು ಪ್ರತಿ​ಯೊಬ್ಬನಿಗೆ ಅನುಗ್ರಹಿಸಿದ ಪ್ರಕಾರ ಅವರ ಮೂಲಕ ನೀವು ನಂಬುವವರಾದಿರಿ. 6 ನಾನು ನೆಟ್ಟೆನು, ಅಪೊಲ್ಲೋಸನು ನೀರುಹೊಯ್ದನು, ಆದರೆ ದೇವರು ಅದನ್ನು ಬೆಳೆಸುತ್ತಾ ಬಂದನು. 7 ಆದುದರಿಂದ ನೆಡುವವನಾಗಲಿ ನೀರು ಹೊಯ್ಯುವವನಾಗಲಿ ವಿಶೇಷವಾದವನಲ್ಲ, ಅದನ್ನು ಬೆಳೆಯುವಂತೆ ಮಾಡುವ ದೇವರೇ ವಿಶೇಷವಾದವನು. 8 ನೆಡುವವನೂ ನೀರು ಹೊಯ್ಯುವವನೂ ಒಂದೇ ಆಗಿದ್ದಾರೆ, ಆದರೆ ಪ್ರತಿಯೊಬ್ಬನಿಗೆ ಅವನವನ ಸ್ವಂತ ಶ್ರಮಕ್ಕನುಸಾರ ಸ್ವಂತ ಪ್ರತಿಫಲ ದೊರೆಯುವುದು. 9 ಏಕೆಂದರೆ ನಾವು ದೇವರ ಜೊತೆಕೆಲಸಗಾರರಾಗಿದ್ದೇವೆ. ನೀವು ಕೃಷಿಮಾಡಲ್ಪಡುತ್ತಿರುವ ದೇವರ ಹೊಲ, ದೇವರ ಕಟ್ಟಡ ಆಗಿದ್ದೀರಿ.



^ (2 ಪೇತ್ರ 2:4) ಪಾಪಮಾಡಿದ ದೇವದೂತರನ್ನು ದೇವರು ಸುಮ್ಮನೆ ಬಿಡದೆ, ಅವರನ್ನು ಟಾರ್ಟರಸ್‌ಗೆ ದೊಬ್ಬುವ ಮೂಲಕ ನ್ಯಾಯತೀರ್ಪನ್ನು ಹೊಂದುವುದಕ್ಕೆ ಕಾದಿರಿಸಲ್ಪಟ್ಟವರಾಗಿ ದಟ್ಟವಾದ ಕತ್ತಲೆ ಗುಂಡಿಗಳಿಗೆ ಒಪ್ಪಿಸಿದನು.



^ (2 ಪೇತ್ರ 2:9, 10) ಯೆಹೋವನು ದೇವಭಕ್ತಿಯುಳ್ಳ ಜನರನ್ನು ಪರೀಕ್ಷೆಯಿಂದ ತಪ್ಪಿಸುವುದಕ್ಕೂ ಅನೀತಿವಂತರನ್ನು ತೆಗೆದುಹಾಕಲಿಕ್ಕಾಗಿ ನ್ಯಾಯತೀರ್ಪಿನ ದಿನದ ತನಕ ಅವರನ್ನು ಕಾದಿರಿಸುವುದಕ್ಕೂ ತಿಳಿದವನಾಗಿದ್ದಾನೆ. 10 ಆದರೆ ವಿಶೇಷವಾಗಿ, ಆತನು ಶರೀರವನ್ನು ಮಲಿನಗೊಳಿಸುವ ಇಚ್ಛೆಯಿಂದ ಶರೀರಭಾವಾನುಸಾರ ನಡೆಯುವವರನ್ನು ಮತ್ತು ಪ್ರಭುತ್ವವನ್ನು ತಿರಸ್ಕಾರಭಾವದಿಂದ ಕಾಣುವವರನ್ನು ಶಿಕ್ಷಿಸುವನು. ಅವರು ಮೊಂಡರೂ ಸ್ವೇಚ್ಛಾಪರರೂ ಆಗಿದ್ದು ಮಹಿಮಾನ್ವಿತರಿಗೆ ಹೆದರದೆ ಅವರ ವಿಷಯದಲ್ಲಿ ದೂಷಣಾತ್ಮಕವಾಗಿ ಮಾತಾಡುತ್ತಾರೆ.



^ (1 ಯೋಹಾ. 5:3) ದೇವರ ಮೇಲಣ ಪ್ರೀತಿ ಏನೆಂದರೆ ನಾವು ಆತನ ಆಜ್ಞೆಗಳನ್ನು ಕೈಕೊಂಡು ನಡೆಯುವುದೇ; ಆದರೂ ಆತನ ಆಜ್ಞೆಗಳು ಭಾರವಾದವುಗಳಲ್ಲ.



^ (1 ಪೇತ್ರ 3:19, 20) ಈ ಸ್ಥಿತಿಯಲ್ಲಿ ಅವನು ಸೆರೆಯಲ್ಲಿದ್ದ ಆತ್ಮ​ಜೀವಿಗಳಿಗೆ, 20 ಅಂದರೆ ನೋಹನ ದಿನಗಳಲ್ಲಿ ನಾವೆಯು ಕಟ್ಟಲ್ಪಡುತ್ತಿದ್ದಾಗ ದೇವರು ತಾಳ್ಮೆಯಿಂದ ಕಾದುಕೊಂಡಿದ್ದ ಸಮಯದಲ್ಲಿ ಅವಿಧೇಯರಾಗಿದ್ದವರಿಗೆ ಹೋಗಿ ಸಾರಿದನು. ಆ ನಾವೆಯಲ್ಲಿ ಕೆಲವೇ ಮಂದಿ, ಅಂದರೆ ಎಂಟು ಮಂದಿ ನೀರಿನ ಮಧ್ಯೆ ಸುರಕ್ಷಿತವಾಗಿ ಪಾರಾದರು.



^ (ಯೂದ 6) ತಮ್ಮ ಮೂಲಸ್ಥಾನವನ್ನು ಕಾಪಾಡಿಕೊಳ್ಳದೆ ತಮ್ಮ ಸೂಕ್ತವಾದ ವಾಸಸ್ಥಳವನ್ನು ಬಿಟ್ಟುಬಂದ ದೇವದೂತರಿಗೆ ಆತನು ನಿತ್ಯವಾದ ಬೇಡಿಗಳನ್ನು ಹಾಕಿ ಮಹಾ ದಿನದಲ್ಲಾಗುವ ನ್ಯಾಯತೀರ್ಪಿಗಾಗಿ ದಟ್ಟವಾದ ಕತ್ತಲೆಯಲ್ಲಿ ಇಟ್ಟಿದ್ದಾನೆ.



^ (2 ಪೇತ್ರ 2:9) ಯೆಹೋವನು ದೇವಭಕ್ತಿಯುಳ್ಳ ಜನರನ್ನು ಪರೀಕ್ಷೆಯಿಂದ ತಪ್ಪಿಸುವುದಕ್ಕೂ ಅನೀತಿವಂತರನ್ನು ತೆಗೆದುಹಾಕಲಿಕ್ಕಾಗಿ ನ್ಯಾಯತೀರ್ಪಿನ ದಿನದ ತನಕ ಅವರನ್ನು ಕಾದಿರಿಸುವುದಕ್ಕೂ ತಿಳಿದವನಾಗಿದ್ದಾನೆ.



^ (ಇಬ್ರಿ. 13:15, 16) ಅವನ ಮೂಲಕವೇ ನಾವು ದೇವರಿಗೆ ಯಾವಾಗಲೂ, ಆತನ ಹೆಸರಿಗೆ ಬಹಿರಂಗ ಪ್ರಕಟನೆಯನ್ನು ಮಾಡುವ ಸ್ತೋತ್ರಯಜ್ಞವನ್ನು ಅಂದರೆ ತುಟಿಗಳ ಫಲವನ್ನು ಅರ್ಪಿಸೋಣ. 16 ಇದಲ್ಲದೆ ಒಳ್ಳೇದನ್ನು ಮಾಡುವುದನ್ನೂ ಇತರರೊಂದಿಗೆ ಹಂಚಿಕೊಳ್ಳುವುದನ್ನೂ ಮರೆಯಬೇಡಿರಿ, ಏಕೆಂದರೆ ಇಂಥ ಯಜ್ಞಗಳಲ್ಲಿ ದೇವರು ಸಂತೃಪ್ತನಾಗುತ್ತಾನೆ.



^ (ಮತ್ತಾ. 15:18, 19) ಆದರೆ ಬಾಯೊಳಗಿಂದ ಹೊರಡು​ವಂಥದ್ದು ಹೃದಯದಿಂದ ಬರುತ್ತದೆ ಮತ್ತು ಇಂಥ ವಿಷಯಗಳು ಒಬ್ಬನನ್ನು ಹೊಲೆಮಾಡುತ್ತವೆ. 19 ಉದಾಹರಣೆಗೆ, ಹೃದಯ​ದಿಂದ ಕೆಟ್ಟ ಆಲೋಚನೆಗಳು, ಕೊಲೆ, ವ್ಯಭಿಚಾರ, ಹಾದರ, ಕಳ್ಳತನ, ಸುಳ್ಳುಸಾಕ್ಷಿ ಮತ್ತು ದೇವದೂಷಣೆಗಳು ಹೊರ​ಬರುತ್ತವೆ.



^ (ಯೋಹಾ. 5:44) ನೀವು ಒಬ್ಬರಿಂದ ಇನ್ನೊಬ್ಬ​ರಿಗೆ ಸಿಗುವ ಮಹಿಮೆಯನ್ನು ಸ್ವೀಕರಿಸುತ್ತಿದ್ದು, ಒಬ್ಬನೇ ದೇವರಿಂದ ಬರುವ ಮಹಿಮೆಯನ್ನು ಪಡೆಯಲು ಪ್ರಯತ್ನಿಸದಿರುವಾಗ ನೀವು ನಂಬುವುದಾದರೂ ಹೇಗೆ?



^ (ಅ. ಕಾ. 7:2-4) ಅದಕ್ಕೆ ಅವನು ಹೇಳಿದ್ದು: “ಜನರೇ, ಸಹೋದರರೇ, ತಂದೆಗಳೇ, ಕೇಳಿರಿ. ನಮ್ಮ ಪೂರ್ವಜನಾದ ಅಬ್ರಹಾಮನು ಹಾರಾನಿನಲ್ಲಿ ವಾಸಿಸುವುದಕ್ಕೆ ಮುಂಚೆ ಮೆಸಪಟೇಮ್ಯದಲ್ಲಿದ್ದಾಗ ಮಹಿಮಾಯುತನಾದ ದೇವರು ಅವನಿಗೆ ಕಾಣಿಸಿ​ಕೊಂಡು, 3 ‘ನಿನ್ನ ಸ್ವದೇಶವನ್ನೂ ಬಂಧುಬಳಗವನ್ನೂ ಬಿಟ್ಟು ನಾನು ನಿನಗೆ ತೋರಿಸುವ ದೇಶಕ್ಕೆ ಹೋಗು’ ಎಂದು ಅವನಿಗೆ ಹೇಳಿದನು. 4 ಅದರಂತೆ ಅವನು ಕಲ್ದೀಯರ ದೇಶವನ್ನು ಬಿಟ್ಟು ಹಾರಾನಿನಲ್ಲಿ ನೆಲೆಸಿದನು. ಅವನ ತಂದೆಯು ಮೃತಪಟ್ಟ ಬಳಿಕ, ದೇವರು ಅವನ ವಾಸಸ್ಥಾನವನ್ನು ಬದಲಾಯಿಸಿ ನೀವು ಈಗ ನಿವಾಸಿಸುತ್ತಿರುವ ದೇಶಕ್ಕೆ ​ಅವನನ್ನು ಕರೆತಂದನು.



^ (ಎಫೆ. 6:4) ತಂದೆಗಳೇ, ನಿಮ್ಮ ಮಕ್ಕಳಿಗೆ ಕಿರಿಕಿರಿ ಉಂಟುಮಾಡುವವರಾಗಿರದೆ, ಅವರನ್ನು ಯೆಹೋವನ ಶಿಸ್ತಿನಲ್ಲಿಯೂ ಮಾನಸಿಕ ಕ್ರಮಪಡಿಸುವಿಕೆಯಲ್ಲಿಯೂ ಬೆಳೆಸುತ್ತಾ ಬನ್ನಿರಿ.



^ (1 ಕೊರಿಂ. 5:7) ನೀವು ಹುಳಿಯಿಂದ ಮುಕ್ತರಾಗಿರುವುದರಿಂದ ಹೊಸ ಕಣಕವಾಗುವಂತೆ ಹಳೆಯ ಕಿಣ್ವವನ್ನು ತೆಗೆದುಹಾಕಿರಿ. ಏಕೆಂದರೆ ನಮ್ಮ ಪಸ್ಕದ ಕುರಿಯಾಗಿರುವ ಕ್ರಿಸ್ತನು ಯಜ್ಞವಾಗಿ ಅರ್ಪಿಸಲ್ಪಟ್ಟಿದ್ದಾನೆ.



^ (ಫಿಲಿ. 2:8, 9) ಅದಕ್ಕಿಂತಲೂ ಹೆಚ್ಚಾಗಿ, ಅವನು ಮನುಷ್ಯನಾಗಿ ಕಾಣಿಸಿಕೊಂಡಾಗ ತನ್ನನ್ನು ತಗ್ಗಿಸಿಕೊಂಡು ಮರಣವನ್ನು ಅಂದರೆ ಯಾತನಾ ಕಂಬದ ಮೇಲೆ ಮರಣವನ್ನು ಹೊಂದುವಷ್ಟರ ಮಟ್ಟಿಗೆ ವಿಧೇಯನಾದನು. 9 ಇದೇ ಕಾರಣಕ್ಕಾಗಿ ದೇವರು ಸಹ ಅವನನ್ನು ಉನ್ನತವಾದ ಸ್ಥಾನಕ್ಕೆ ಏರಿಸಿ ಬೇರೆ ಎಲ್ಲ ಹೆಸರುಗಳಿಗಿಂತಲೂ ಉನ್ನತವಾದ ಹೆಸರನ್ನು ಅವನಿಗೆ ದಯಪಾಲಿಸಿದನು.



^ (ರೋಮ. 12:10) ಸಹೋದರ ಪ್ರೀತಿಯಲ್ಲಿ ಒಬ್ಬರಿಗೊಬ್ಬರು ಕೋಮಲ ಮಮತೆಯುಳ್ಳವರಾಗಿರಿ. ಗೌರವ ತೋರಿಸುವುದರಲ್ಲಿ ಒಬ್ಬರಿಗಿಂತ ಒಬ್ಬರು ಮುಂದಾಗಿರಿ.



^ (ಫಿಲಿ. 2:3, 4) ಕಲಹಶೀಲ ಮನೋಭಾವದಿಂದಾಗಲಿ ಒಣಹೆಮ್ಮೆಯಿಂದಾಗಲಿ ಯಾವುದನ್ನೂ ಮಾಡದೆ, ದೀನ​ಮನಸ್ಸಿನಿಂದ ಇತರರನ್ನು ನಿಮಗಿಂತಲೂ ಶ್ರೇಷ್ಠರೆಂದು ಎಣಿಸಿರಿ. 4 ನಿಮ್ಮ ಸ್ವಂತ ವಿಷಯಗಳಲ್ಲಿ ವೈಯಕ್ತಿಕ ಆಸಕ್ತಿಯನ್ನು ವಹಿಸುತ್ತಾ ಅದರ ಮೇಲೆಯೇ ದೃಷ್ಟಿಯನ್ನಿಟ್ಟಿರುವ ಬದಲಿಗೆ ಇತರರ ವಿಷಯಗಳಲ್ಲಿಯೂ ವೈಯಕ್ತಿಕ ಆಸಕ್ತಿಯನ್ನು ತೋರಿಸುವವರಾಗಿರಿ.



^ (ಮತ್ತಾ. 25:31-33) “ಮನುಷ್ಯಕುಮಾರನು ತನ್ನ ಮಹಿಮೆಯಲ್ಲಿ ಎಲ್ಲ ದೂತರೊಡನೆ ಕೂಡಿಬರುವಾಗ ತನ್ನ ಮಹಿಮೆಯ ಸಿಂಹಾಸನದಲ್ಲಿ ಕುಳಿತುಕೊಳ್ಳುವನು. 32 ಆಗ ಎಲ್ಲ ಜನಾಂಗಗಳವರು ಅವನ ಮುಂದೆ ಒಟ್ಟುಗೂಡಿಸಲ್ಪಡುವರು ಮತ್ತು ಒಬ್ಬ ​ಕುರುಬನು ಕುರಿಗಳನ್ನು ಆಡುಗಳಿಂದ ಪ್ರತ್ಯೇಕಿಸುವಂತೆಯೇ ಅವನು ಜನರನ್ನು ಪ್ರತ್ಯೇಕಿಸುವನು. 33 ಅವನು ಕುರಿಗಳನ್ನು ತನ್ನ ಬಲಗಡೆಯಲ್ಲಿಯೂ ಆಡುಗಳನ್ನು ಎಡಗಡೆಯಲ್ಲಿಯೂ ನಿಲ್ಲಿಸುವನು.



^ (ಲೂಕ 17:28-32) ಅದೇ ರೀತಿಯಲ್ಲಿ, ಲೋಟನ ದಿವಸಗಳಲ್ಲಿಯೂ ಸಂಭವಿಸಿತು. ಜನರು ಊಟಮಾಡುತ್ತಾ ಕುಡಿಯುತ್ತಾ ಕೊಳ್ಳುತ್ತಾ ಮಾರುತ್ತಾ ನೆಡುತ್ತಾ ಕಟ್ಟುತ್ತಾ ಇದ್ದರು. 29 ಆದರೆ ಲೋಟನು ಸೊದೋಮಿನಿಂದ ಹೊರಟುಹೋದ ದಿವಸದಲ್ಲಿ ಆಕಾಶದಿಂದ ಬೆಂಕಿ ಗಂಧಕಗಳು ಸುರಿದು ಅವರೆಲ್ಲರನ್ನು ನಾಶಮಾಡಿದವು. 30 ಮನುಷ್ಯ​ಕುಮಾರನು ಪ್ರಕಟವಾಗಲಿರುವ ದಿನದಲ್ಲಿಯೂ ಹಾಗೆಯೇ ಇರುವುದು. 31 “ಆ ದಿನದಲ್ಲಿ ಮಾಳಿಗೆಯ ಮೇಲಿರುವ ವ್ಯಕ್ತಿಯು ಮನೆಯಲ್ಲಿರುವ ತನ್ನ ಚರಸೊತ್ತುಗಳನ್ನು ತೆಗೆದುಕೊಳ್ಳಲು ಕೆಳಗೆ ಇಳಿಯದಿರಲಿ; ಅದೇ ರೀತಿಯಲ್ಲಿ, ಹೊಲದಲ್ಲಿರುವ ವ್ಯಕ್ತಿಯು ಹಿಂದೆ ಬಿಟ್ಟಿರುವ ವಸ್ತುಗಳನ್ನು ತೆಗೆದುಕೊಳ್ಳಲು ಹಿಂದಿರುಗದಿರಲಿ. 32 ಲೋಟನ ಹೆಂಡತಿಯನ್ನು ಜ್ಞಾಪಕಮಾಡಿಕೊಳ್ಳಿರಿ.



^ (ಲೂಕ 12:15) ಬಳಿಕ ಅವರಿಗೆ, “ನಿಮ್ಮ ಕಣ್ಣುಗಳನ್ನು ತೆರೆದಿಟ್ಟುಕೊಂಡು ಪ್ರತಿಯೊಂದು ರೀತಿಯ ದುರಾಶೆಯಿಂದ ನಿಮ್ಮನ್ನು ಕಾಪಾಡಿಕೊಳ್ಳಿ; ಏಕೆಂದರೆ ಒಬ್ಬನಿಗೆ ಹೇರಳವಾಗಿ ಆಸ್ತಿಯಿರುವುದಾದರೂ ಅವನು ಹೊಂದಿರುವ ಆಸ್ತಿಯಿಂದ ಅವನಿಗೆ ಜೀವವು ದೊರಕಲಾರದು” ಅಂದನು.



^ (ಲೂಕ 17:31, 32) “ಆ ದಿನದಲ್ಲಿ ಮಾಳಿಗೆಯ ಮೇಲಿರುವ ವ್ಯಕ್ತಿಯು ಮನೆಯಲ್ಲಿರುವ ತನ್ನ ಚರಸೊತ್ತುಗಳನ್ನು ತೆಗೆದುಕೊಳ್ಳಲು ಕೆಳಗೆ ಇಳಿಯದಿರಲಿ; ಅದೇ ರೀತಿಯಲ್ಲಿ, ಹೊಲದಲ್ಲಿರುವ ವ್ಯಕ್ತಿಯು ಹಿಂದೆ ಬಿಟ್ಟಿರುವ ವಸ್ತುಗಳನ್ನು ತೆಗೆದುಕೊಳ್ಳಲು ಹಿಂದಿರುಗದಿರಲಿ. 32 ಲೋಟನ ಹೆಂಡತಿಯನ್ನು ಜ್ಞಾಪಕಮಾಡಿಕೊಳ್ಳಿರಿ.



^ (ಮತ್ತಾ. 6:19-21) “ಭೂಮಿಯಲ್ಲಿ ನಿಮಗಾಗಿ ಸಂಪತ್ತನ್ನು ಕೂಡಿಸಿಟ್ಟುಕೊಳ್ಳುವುದನ್ನು ನಿಲ್ಲಿಸಿರಿ; ಇಲ್ಲಿ ನುಸಿ ಮತ್ತು ಕಿಲುಬು ಅದನ್ನು ಹಾಳುಮಾಡಿಬಿಡುತ್ತದೆ; ಕಳ್ಳರು ಒಳನುಗ್ಗಿ ಕದಿಯುತ್ತಾರೆ. 20 ಆದರೆ ಸ್ವರ್ಗದಲ್ಲಿ ನಿಮಗಾಗಿ ಸಂಪತ್ತನ್ನು ಕೂಡಿಸಿಟ್ಟುಕೊಳ್ಳಿರಿ; ಅಲ್ಲಿ ನುಸಿಯಾಗಲಿ ಕಿಲುಬಾಗಲಿ ಅದನ್ನು ಹಾಳುಮಾಡುವುದಿಲ್ಲ; ಕಳ್ಳರು ಒಳನುಗ್ಗಿ ಕದಿಯುವುದೂ ಇಲ್ಲ. 21 ನಿನ್ನ ಸಂಪತ್ತು ಇರುವಲ್ಲಿಯೇ ನಿನ್ನ ಹೃದಯವು ಸಹ ಇರುವುದು.



^ (ಮತ್ತಾ. 6:25) “ಈ ಕಾರಣದಿಂದ ನಾನು ನಿಮಗೆ ಹೇಳುವುದೇನೆಂದರೆ, ನಿಮ್ಮ ಪ್ರಾಣಗಳ ಕುರಿತು ನೀವು ಏನು ಊಟಮಾಡುವಿರಿ, ಏನು ಕುಡಿಯುವಿರಿ ಅಥವಾ ನಿಮ್ಮ ದೇಹಗಳಿಗೆ ಏನು ಧರಿಸಿಕೊಳ್ಳುವಿರಿ ಎಂದು ಚಿಂತೆಮಾಡುವುದನ್ನು ನಿಲ್ಲಿಸಿರಿ. ಆಹಾರಕ್ಕಿಂತ ಪ್ರಾಣವೂ ಉಡುಪಿಗಿಂತ ದೇಹವೂ ಮೇಲಾದದ್ದಲ್ಲವೇ?



^ (2 ಪೇತ್ರ 2:6-8) ಸೊದೋಮ್‌ ಮತ್ತು ಗೊಮೋರ ಪಟ್ಟಣಗಳನ್ನು ಸುಟ್ಟು ಬೂದಿಮಾಡುವ ಮೂಲಕ ಆತನು ಅವುಗಳನ್ನು ಖಂಡಿಸಿದನು; ಈ ಮೂಲಕ ಭಕ್ತಿಹೀನ ವ್ಯಕ್ತಿಗಳಿಗೆ ಸಂಭವಿಸಲಿರುವ ಸಂಗತಿಗಳ ಕುರಿತು ಒಂದು ನಮೂನೆಯನ್ನು ಇಟ್ಟನು. 7 ನಿಯಮವನ್ನು ಉಲ್ಲಂಘಿಸುವ ಜನರು ಸಡಿಲು ನಡತೆಯಲ್ಲಿ ಮುಳುಗಿರುವುದನ್ನು ಕಂಡು ಬಹಳವಾಗಿ ದುಃಖಿತನಾಗಿದ್ದ ನೀತಿವಂತನಾದ ಲೋಟನನ್ನು ಆತನು ಪಾರುಮಾಡಿದನು​—⁠ 8 ಏಕೆಂದರೆ ಆ ನೀತಿವಂತನು ಅವರ ಮಧ್ಯೆ ವಾಸಿಸುತ್ತಿದ್ದಾಗ ತಾನು ನೋಡಿದ ಮತ್ತು ಕೇಳಿಸಿಕೊಂಡ ನಿಯಮರಹಿತ ಕೃತ್ಯಗಳ ನಿಮಿತ್ತ ದಿನೇ ದಿನೇ ತನ್ನ ನೀತಿಯುಳ್ಳ ಪ್ರಾಣವನ್ನು ಯಾತನೆಗೊಳಪಡಿಸುತ್ತಾ ಇದ್ದನು​—



^ (1 ಯೋಹಾ. 2:15-17) ಲೋಕವನ್ನಾಗಲಿ ಲೋಕದಲ್ಲಿರುವವುಗಳನ್ನಾಗಲಿ ಪ್ರೀತಿಸಬೇಡಿರಿ. ಯಾವನಾದರೂ ಲೋಕವನ್ನು ಪ್ರೀತಿಸುವುದಾದರೆ ತಂದೆಯ ಪ್ರೀತಿಯು ಅವನಲ್ಲಿ ಇಲ್ಲ. 16 ಏಕೆಂದರೆ ಲೋಕದಲ್ಲಿರುವ ಸರ್ವವೂ​—⁠ಶರೀರದಾಶೆ, ಕಣ್ಣಿನಾಶೆ ಮತ್ತು ಜೀವನೈಶ್ವರ್ಯದ ಆಡಂಬರ ಪ್ರದರ್ಶನ​—⁠ಇವು ತಂದೆಯಿಂದ ಉಂಟಾಗದೆ ಲೋಕದಿಂದ ಉಂಟಾದವುಗಳಾಗಿವೆ. 17 ಇದಲ್ಲದೆ ಲೋಕವೂ ಅದರ ಆಶೆಯೂ ಗತಿಸಿಹೋಗುತ್ತಿದೆ, ಆದರೆ ದೇವರ ಚಿತ್ತವನ್ನು ಮಾಡುವವನು ಎಂದೆಂದಿಗೂ ಇರುವನು.



^ (1 ಕೊರಿಂ. 7:39) ತನ್ನ ಗಂಡನು ಜೀವದಿಂದಿರುವ ವರೆಗೆ ಹೆಂಡತಿಯು ಅವನಿಗೆ ಬದ್ಧಳಾಗಿದ್ದಾಳೆ. ಅವಳ ಗಂಡನು ಸಾಯುವುದಾದರೆ ಅವಳು ತನಗೆ ಬೇಕಾದವನನ್ನು ಮದುವೆಯಾಗಲು ಸ್ವತಂತ್ರಳಾಗಿದ್ದಾಳೆ; ಆದರೆ ಕರ್ತನಲ್ಲಿರುವವನನ್ನು ಮಾತ್ರ.



^ (2 ಕೊರಿಂ. 6:14) ನೀವು ಅವಿಶ್ವಾಸಿಗಳೊಂದಿಗೆ ಸಮತೆಯಿಲ್ಲದ ಜೊತೆಯಾಗಬೇಡಿರಿ. * ನೀತಿಗೂ ಅನೀತಿಗೂ ಮೈತ್ರಿ ಏನು? ಬೆಳಕಿಗೂ ಕತ್ತಲೆಗೂ ಐಕ್ಯವೇನು?

2ಕೊರಿಂ 6:14  ಅಕ್ಷರಾರ್ಥವಾಗಿ, “ಅಸಮರ್ಪಕವಾದ ನೊಗದಡಿ ಸೇರಬೇಡಿರಿ.”


^ (ಫಿಲಿ. 4:8) ಕೊನೆಯದಾಗಿ ಸಹೋದರರೇ, ಯಾವ ವಿಷಯಗಳು ಸತ್ಯವಾಗಿವೆಯೊ, ಯಾವ ವಿಷಯಗಳು ಗಂಭೀರವಾದ ಚಿಂತನೆಗೆ ಅರ್ಹವಾಗಿವೆಯೊ, ಯಾವ ವಿಷಯ​ಗಳು ನೀತಿಯುತವಾಗಿವೆಯೊ, ಯಾವ ವಿಷಯಗಳು ನೈತಿಕವಾಗಿ ಶುದ್ಧವಾಗಿವೆಯೊ, ಯಾವ ವಿಷಯಗಳು ಪ್ರೀತಿಯೋಗ್ಯವಾಗಿವೆಯೊ, ಯಾವ ವಿಷಯಗಳ ಕುರಿತು ಮೆಚ್ಚುಗೆಯ ಮಾತುಗಳು ನುಡಿಯಲ್ಪಟ್ಟಿವೆಯೊ, ಸದ್ಗುಣವಾಗಿರುವ ಯಾವುದಿದ್ದರೂ ಮತ್ತು ಸ್ತುತಿಗೆ ಯೋಗ್ಯವಾಗಿರುವ ಯಾವುದೇ ವಿಷಯವಿದ್ದರೂ ಅಂಥ ವಿಷಯಗಳನ್ನು ಲಕ್ಷ್ಯಕ್ಕೆ ತಂದುಕೊಳ್ಳುತ್ತಾ ಇರಿ.



^ (ಇಬ್ರಿ. 12:16, 17) ಯಾವ ಜಾರನಾಗಲಿ, ಒಂದು ಊಟಕ್ಕೋಸ್ಕರ ತನ್ನ ಚೊಚ್ಚಲ​ತನದ ಹಕ್ಕನ್ನೇ ಕೊಟ್ಟುಬಿಟ್ಟ ಏಸಾವನಂತೆ ಪವಿತ್ರ ವಿಷಯಗಳನ್ನು ಗಣ್ಯಮಾಡದವನಾಗಲಿ ನಿಮ್ಮಲ್ಲಿ ಇರದಂತೆ ಜಾಗ್ರತೆಯಿಂದ ನೋಡಿಕೊಳ್ಳಿರಿ. 17 ಏಸಾವನು ತದನಂತರ ಆಶೀರ್ವಾದದಲ್ಲಿ ಬಾಧ್ಯನಾಗಲು ಬಯಸಿದಾಗ ನಿರಾಕರಿಸಲ್ಪಟ್ಟನು; ಏಕೆಂದರೆ ಅವನು ತಂದೆಯ ಮನಸ್ಸನ್ನು ಬದಲಾಯಿಸಲು ಕಣ್ಣೀರಿನೊಂದಿಗೆ ಶ್ರದ್ಧಾಪೂರ್ವಕವಾಗಿ ಪ್ರಯತ್ನಿಸಿದರೂ ಅದಕ್ಕೆ ಆಸ್ಪದ ಸಿಗಲಿಲ್ಲ ಎಂಬುದನ್ನು ನೀವು ಬಲ್ಲಿರಿ.



^ (ಮತ್ತಾ. 5:37) ಆದುದರಿಂದ ನಿಮ್ಮ ಮಾತು ಹೌದಾದರೆ ಹೌದು, ಅಲ್ಲವಾದರೆ ಅಲ್ಲ ಎಂದಿರಲಿ; ಏಕೆಂದರೆ ಇವುಗಳಿಗಿಂತ ಹೆಚ್ಚಿನದ್ದು ಕೆಡುಕನಿಂದ ಬಂದದ್ದಾಗಿದೆ.



^ (ಗಲಾ. 6:7) ಮೋಸಹೋಗಬೇಡಿರಿ; ದೇವರು ಅಪಹಾಸ್ಯವನ್ನು ಸಹಿಸುವಂಥವನಲ್ಲ. ಮನುಷ್ಯನು ಏನು ಬಿತ್ತುತ್ತಿದ್ದಾನೊ ಅದನ್ನೇ ಕೊಯ್ಯುವನು;



^ (1 ಕೊರಿಂ. 15:33) ಮೋಸಹೋಗಬೇಡಿರಿ. ದುಸ್ಸಹವಾಸಗಳು ಸದಾಚಾರಗಳನ್ನು ಕೆಡಿಸುತ್ತವೆ.



^ (1 ಯೋಹಾ. 5:19) ನಾವು ದೇವರಿಂದ ಹುಟ್ಟಿದವರೆಂದು, ಆದರೆ ಇಡೀ ಲೋಕವು ಕೆಡುಕನ ವಶದಲ್ಲಿ ಬಿದ್ದಿದೆ ಎಂದು ನಮಗೆ ತಿಳಿದಿದೆ.



^ (1 ಕೊರಿಂ. 1:11) ಏಕೆಂದರೆ ನನ್ನ ಸಹೋದರರೇ, ನಿಮ್ಮ ಮಧ್ಯೆ ಮನಸ್ತಾಪಗಳಿವೆ ಎಂದು ನಿಮ್ಮ ವಿಷಯವಾಗಿ ಖ್ಲೋಯೆಯ ಮನೆಯವರಿಂದ ನನಗೆ ತಿಳಿದುಬಂತು.



^ (ಯಾಕೋ. 3:14-16) ಆದರೆ ನಿಮ್ಮ ಹೃದಯಗಳಲ್ಲಿ ತೀಕ್ಷ್ಣವಾದ ಹೊಟ್ಟೆಕಿಚ್ಚೂ ಕಲಹಶೀಲ ಮನೋಭಾವವೂ ಇರುವುದಾದರೆ ಜಂಬಕೊಚ್ಚಿಕೊಳ್ಳುತ್ತಾ ಸತ್ಯಕ್ಕೆ ವಿರುದ್ಧವಾಗಿ ಸುಳ್ಳಾಡುತ್ತಾ ಇರಬೇಡಿ. 15 ಇದು ಮೇಲಣಿಂದ ಬರುವ ವಿವೇಕವಾಗಿರದೆ, ಭೂಸಂಬಂಧವಾದದ್ದೂ ಪಶುಭಾವದ್ದೂ ಪೈಶಾಚಿಕವಾದದ್ದೂ ಆಗಿದೆ. 16 ಏಕೆಂದರೆ ಹೊಟ್ಟೆಕಿಚ್ಚೂ ಕಲಹಶೀಲ ಮನೋಭಾವವೂ ಇರುವ ಕಡೆ ಅವ್ಯವಸ್ಥೆಯೂ ಪ್ರತಿಯೊಂದು ಕೆಟ್ಟ ವಿಷಯವೂ ಇರುತ್ತದೆ.



^ (ಯೋಹಾ. 17:17) ಇವರನ್ನು ಸತ್ಯದ ಮೂಲಕ ಪವಿತ್ರೀಕರಿಸು; ನಿನ್ನ ವಾಕ್ಯವೇ ಸತ್ಯವು.



^ (ಅ. ಕಾ. 17:2, 3) ಪೌಲನ ವಾಡಿಕೆಗನುಸಾರ ಅವನು ಅಲ್ಲಿದ್ದ ಜನರ ಬಳಿಗೆ ಹೋಗಿ ಮೂರು ಸಬ್ಬತ್‌ ದಿನಗಳ ತನಕ ಅವರೊಂದಿಗೆ ಶಾಸ್ತ್ರಗ್ರಂಥದಿಂದ ತರ್ಕಿಸಿ, 3 ಕ್ರಿಸ್ತನು ಬಾಧೆ​ಯನ್ನು ಅನುಭವಿಸಿ ಸತ್ತವರೊಳಗಿಂದ ಎಬ್ಬಿಸಲ್ಪಡುವುದು ಅಗತ್ಯವಾಗಿತ್ತು ಎಂಬುದನ್ನು ವಿವರಿಸುತ್ತಾ, “ನಾನು ನಿಮಗೆ ಪ್ರಕಟಪಡಿಸುತ್ತಿರುವ ಯೇಸುವೇ ಈ ಕ್ರಿಸ್ತನು” ಎಂದು ಆಧಾರಗಳಿಂದ ರುಜುಪಡಿಸಿದನು.



^ (ಮಾರ್ಕ 6:21-28) ಹೀಗಿರಲಾಗಿ ಅನುಕೂಲವಾದ ಒಂದು ಸಮಯ ಬಂತು; ತಾನು ಹುಟ್ಟಿದ ದಿನದಂದು ಹೆರೋದನು ಪ್ರಭುಗಳಿಗೆ, ಸಹಸ್ರಾಧಿಪತಿಗಳಿಗೆ ಮತ್ತು ಗಲಿಲಾಯದ ಮುಖ್ಯಸ್ಥರಿಗೆ ಸಂಧ್ಯಾ ಭೋಜನವನ್ನು ಏರ್ಪಡಿಸಿದನು. 22 ಈ ಹೆರೋದ್ಯಳ ಮಗಳು ಬಂದು ನಾಟ್ಯವಾಡಿ ಹೆರೋದನನ್ನೂ ಅವನೊಂದಿಗೆ ಊಟಕ್ಕೆ ಕುಳಿತಿದ್ದವರನ್ನೂ ಮೆಚ್ಚಿಸಿದಳು. ಅರಸನು ಆ ಹುಡುಗಿಗೆ, “ನಿನಗೆ ಬೇಕಾದದ್ದನ್ನು ಕೇಳಿಕೋ, ಕೊಡುತ್ತೇನೆ” ಎಂದನು. 23 ಮಾತ್ರವಲ್ಲ, “ನೀನು ಏನು ಕೇಳಿದರೂ ಸರಿ, ನನ್ನ ರಾಜ್ಯದಲ್ಲಿ ಅರ್ಧದಷ್ಟನ್ನು ಕೇಳಿದರೂ ಕೊಡುತ್ತೇನೆ” ಎಂದು ಪ್ರಮಾಣ​ಮಾಡಿದನು. 24 ಅವಳು ತಾಯಿಯ ಬಳಿಗೆ ಹೋಗಿ, “ನಾನೇನು ಕೇಳಲಿ?” ಎಂದು ಕೇಳಿದಾಗ ತಾಯಿಯು ಅವಳಿಗೆ, “ಸ್ನಾನಿಕನಾದ ಯೋಹಾನನ ತಲೆಯನ್ನು ಕೇಳು” ಎಂದಳು. 25 ಕೂಡಲೆ ಅವಳು ಅವಸರವಾಗಿ ಅರಸನ ಬಳಿಗೆ ಹೋಗಿ, “ಈಗಲೇ ನೀನು ನನಗೆ ಸ್ನಾನಿಕನಾದ ಯೋಹಾನನ ತಲೆಯನ್ನು ದೊಡ್ಡ ತಟ್ಟೆಯಲ್ಲಿ ತಂದುಕೊಡಬೇಕು” ಎಂದು ಕೇಳಿಕೊಂಡಳು. 26 ಇದನ್ನು ಕೇಳಿ ಅರಸನಿಗೆ ತೀರ ದುಃಖವಾಯಿತಾದರೂ, ತನ್ನ ಪ್ರಮಾಣದ ನಿಮಿತ್ತವಾಗಿಯೂ ತನ್ನೊಂದಿಗೆ ಊಟಕ್ಕೆ ಕುಳಿತಿದ್ದವರ ನಿಮಿತ್ತವಾಗಿಯೂ ಅವಳ ಕೋರಿಕೆಯನ್ನು ಅಲಕ್ಷ್ಯ ಮಾಡಲು ಅವನು ಇಷ್ಟಪಡಲಿಲ್ಲ. 27 ಆದುದರಿಂದ ಅರಸನು ಕೂಡಲೆ ತನ್ನ ಮೈಗಾವಲಿನ ಸಿಪಾಯಿಗಳಲ್ಲಿ ಒಬ್ಬನನ್ನು ಕಳುಹಿಸಿ ಯೋಹಾನನ ತಲೆಯನ್ನು ತರುವಂತೆ ಆಜ್ಞಾಪಿಸಿದನು. ಅವನು ಸೆರೆಮನೆಗೆ ಹೋಗಿ ಅವನ ತಲೆಯನ್ನು ಕಡಿದು 28 ತಟ್ಟೆಯಲ್ಲಿ ತಂದನು. ನಂತರ ಅದನ್ನು ಆ ಹುಡುಗಿಗೆ ಕೊಟ್ಟಾಗ ಅವಳು ಅದನ್ನು ತನ್ನ ತಾಯಿಗೆ ಕೊಟ್ಟಳು.



^ (ಮತ್ತಾ. 5:16) ಅದರಂತೆಯೇ ನಿಮ್ಮ ಬೆಳಕು ಜನರ ಮುಂದೆ ಪ್ರಕಾಶಿಸಲಿ; ಆಗ ಅವರು ನಿಮ್ಮ ಒಳ್ಳೆಯ ಕ್ರಿಯೆಗಳನ್ನು ನೋಡಿ ಸ್ವರ್ಗದಲ್ಲಿರುವ ನಿಮ್ಮ ತಂದೆಗೆ ಮಹಿಮೆಯನ್ನು ಸಲ್ಲಿಸುವರು.



^ (1 ಪೇತ್ರ 2:12) ಅನ್ಯಜನಾಂಗಗಳ ಮಧ್ಯೆ ನಿಮ್ಮ ನಡತೆ​ಯನ್ನು ಉತ್ತಮವಾಗಿ ಕಾಪಾಡಿಕೊಳ್ಳಿರಿ; ಆಗ ಯಾವ ವಿಷಯದಲ್ಲಿ ಅವರು ನಿಮ್ಮನ್ನು ಕೆಡುಕರೆಂದು ನಿಂದಿಸುತ್ತಾರೊ ಆ ವಿಷಯದಲ್ಲಿಯೇ ನಿಮ್ಮ ಸತ್ಕ್ರಿಯೆಗಳನ್ನು ಕಣ್ಣಾರೆ ಕಾಣುವ ಪರಿಣಾಮವಾಗಿ ದೇವರ ವಿಚಾರಣೆಯ ದಿನದಲ್ಲಿ ಆತನನ್ನು ಮಹಿಮೆ​ಪಡಿಸುವರು.



^ (2 ಕೊರಿಂ. 7:1, 2) ಆದುದರಿಂದ ಪ್ರಿಯರೇ, ಈ ವಾಗ್ದಾನಗಳು ನಮಗಿರುವುದರಿಂದ ನಾವು ಶರೀರ ಮತ್ತು ಮನಸ್ಸಿನ ಪ್ರತಿಯೊಂದು ಕಲ್ಮಶದಿಂದ ನಮ್ಮನ್ನು ಶುಚಿಮಾಡಿಕೊಂಡು ದೇವರ ಭಯದಲ್ಲಿ ಪವಿತ್ರತೆಯನ್ನು ಪರಿಪೂರ್ಣಗೊಳಿಸೋಣ. 2 ನಿಮ್ಮ ಹೃದಯಗಳಲ್ಲಿ ನಮಗೆ ಸ್ಥಳಕೊಡಿರಿ. ನಾವು ಯಾರಿಗೂ ತಪ್ಪುಮಾಡಿಲ್ಲ, ಯಾರನ್ನೂ ಭ್ರಷ್ಟಗೊಳಿಸಿಲ್ಲ, ಯಾರನ್ನೂ ನಮ್ಮ ಪ್ರಯೋಜನಕ್ಕಾಗಿ ಬಳಸಿಕೊಂಡಿಲ್ಲ.



^ (ಫಿಲಿ. 1:12-14) ಸಹೋದರರೇ, ನನಗೆ ಸಂಭವಿಸಿರುವ ಸಂಗತಿಗಳಿಂದ ಸುವಾರ್ತೆಯು ಅಭಿವೃದ್ಧಿ ಹೊಂದಿದೆಯೇ ಹೊರತು ಅದು ಅವನತಿ ಹೊಂದಲಿಲ್ಲ ಎಂಬುದನ್ನು ನೀವು ತಿಳಿದುಕೊಳ್ಳಬೇಕೆಂದು ನಾನು ಬಯಸುತ್ತೇನೆ. 13 ಇದರಿಂದ ನನ್ನ ಬೇಡಿಗಳು ಕ್ರಿಸ್ತನಿಗೆ ಸಂಬಂಧಿಸಿದವುಗಳಾಗಿವೆ ಎಂಬುದು ಅರಮನೆಯ ಅಂಗರಕ್ಷಕ ​ದಳದವರೆಲ್ಲರಿಗೂ ಉಳಿದವರೆಲ್ಲರಿಗೂ ಬಹಿರಂಗವಾಗಿ ಪ್ರಸಿದ್ಧವಾಗಿವೆ; 14 ಮತ್ತು ಕರ್ತನಲ್ಲಿರುವ ಸಹೋದರರಲ್ಲಿ ಹೆಚ್ಚಿನವರು ನನ್ನ ಸೆರೆಯ ಬೇಡಿಗಳ ನಿಮಿತ್ತವಾಗಿಯೇ ಭರವಸೆಯುಳ್ಳವರಾಗಿ ದೇವರ ವಾಕ್ಯವನ್ನು ನಿರ್ಭಯದಿಂದ ಮಾತಾಡಲು ಇನ್ನಷ್ಟು ಧೈರ್ಯವನ್ನು ತೋರಿಸುತ್ತಿದ್ದಾರೆ.



^ (ಫಿಲಿ. 2:15) ಇದರಿಂದ ನೀವು ನಿರ್ದೋಷಿಗಳೂ ನಿರಪರಾಧಿಗಳೂ ಆಗಿದ್ದು, ವಿಕೃತವಾದ ಮತ್ತು ವಕ್ರವಾದ ಸಂತತಿಯ ಮಧ್ಯೆ ದೇವರ ನಿಷ್ಕಳಂಕರಾದ ಮಕ್ಕಳಾಗಿ ಕಂಡುಬರುವಿರಿ. ಈ ಸಂತತಿಯ ಮಧ್ಯೆ ನೀವು ಲೋಕದಲ್ಲಿ ಬೆಳಕು ಕೊಡುವ ವ್ಯಕ್ತಿಗಳಂತೆ ಹೊಳೆಯುವವರಾಗಿದ್ದು



^ (2 ಪೇತ್ರ 3:14) ಆದುದರಿಂದ ಪ್ರಿಯರೇ, ನೀವು ಇವುಗಳನ್ನು ಎದುರುನೋಡುತ್ತಿರುವುದರಿಂದ ಕೊನೆಗೆ ಆತನ ದೃಷ್ಟಿಯಲ್ಲಿ ಕಳಂಕ​ವಿಲ್ಲದವರು, ನಿರ್ದೋಷಿಗಳು ಮತ್ತು ಶಾಂತಿಯಿಂದಿರುವವರು ಆಗಿ ಕಂಡು​ಬರಲು ನಿಮ್ಮ ಕೈಲಾದದ್ದೆಲ್ಲವನ್ನು ಮಾಡಿರಿ.



^ (ಫಿಲಿ. 2:9-11) ಇದೇ ಕಾರಣಕ್ಕಾಗಿ ದೇವರು ಸಹ ಅವನನ್ನು ಉನ್ನತವಾದ ಸ್ಥಾನಕ್ಕೆ ಏರಿಸಿ ಬೇರೆ ಎಲ್ಲ ಹೆಸರುಗಳಿಗಿಂತಲೂ ಉನ್ನತವಾದ ಹೆಸರನ್ನು ಅವನಿಗೆ ದಯಪಾಲಿಸಿದನು. 10 ಆದುದರಿಂದ ಸ್ವರ್ಗದಲ್ಲಿರುವವರೂ ಭೂಮಿಯಲ್ಲಿರುವವರೂ ನೆಲದ ಕೆಳಗಿರುವವರೆಲ್ಲರೂ ಯೇಸುವಿನ ಹೆಸರಿನಲ್ಲಿ ಮೊಣಕಾಲೂರಬೇಕು 11 ಮತ್ತು ತಂದೆಯಾದ ದೇವರ ಮಹಿಮೆಗಾಗಿ ಯೇಸು ಕ್ರಿಸ್ತನೇ ಕರ್ತನೆಂದು ಪ್ರತಿಯೊಂದು ನಾಲಿಗೆಯೂ ಬಹಿರಂಗವಾಗಿ ಒಪ್ಪಿಕೊಳ್ಳಬೇಕು.



^ (ಇಬ್ರಿ. 6:10) ನೀವು ಪವಿತ್ರ ಜನರಿಗೆ ಶುಶ್ರೂಷೆ ಮಾಡಿದಿರಿ ಮತ್ತು ಇನ್ನೂ ಮಾಡುತ್ತಾ ಇದ್ದೀರಿ; ನಿಮ್ಮ ಈ ಕೆಲಸವನ್ನೂ ದೇವರ ಹೆಸರಿಗಾಗಿ ನೀವು ತೋರಿಸಿದ ಪ್ರೀತಿಯನ್ನೂ ಮರೆಯುವುದಕ್ಕೆ ಆತನು ಅನೀತಿವಂತನಲ್ಲ.



^ (ಯಾಕೋ. 1:2-4) ನನ್ನ ಸಹೋದರರೇ, ನೀವು ನಾನಾವಿಧವಾದ ಪರೀಕ್ಷೆಗಳನ್ನು ಎದುರಿಸುವಾಗ 3 ನಿಮ್ಮ ನಂಬಿಕೆಯ ಪರೀಕ್ಷಿತ ಗುಣಮಟ್ಟವು ತಾಳ್ಮೆಯನ್ನು ಉಂಟುಮಾಡುತ್ತದೆಂದು ತಿಳಿದವರಾಗಿದ್ದು ಅವೆಲ್ಲವುಗಳನ್ನು ಆನಂದಕರವಾದದ್ದಾಗಿ ಪರಿಗಣಿಸಿರಿ. 4 ತಾಳ್ಮೆಯು ತನ್ನ ಕೆಲಸವನ್ನು ಸಂಪೂರ್ಣಗೊಳಿಸಲಿ; ಆಗ ನೀವು ಯಾವುದೇ ವಿಷಯದಲ್ಲಿ ಕೊರತೆಯುಳ್ಳವರಾಗಿರದೆ ಎಲ್ಲ ವಿಧಗಳಲ್ಲಿ ಸಂಪೂರ್ಣರೂ ಸ್ವಸ್ಥರೂ ಆಗಿರುವಿರಿ.



^ (ಯಾಕೋ. 1:12) ಪರೀಕ್ಷೆಗಳನ್ನು ತಾಳಿಕೊಳ್ಳುತ್ತಾ ಇರುವ ಮನುಷ್ಯನು ಸಂತೋಷಿತನು, ಏಕೆಂದರೆ ಅವನು ದೇವರಿಂದ ಅಂಗೀಕೃತನಾದಾಗ ಯೆಹೋವನು ತನ್ನನ್ನು ಪ್ರೀತಿಸುತ್ತಾ ಮುಂದುವರಿಯುವವರಿಗೆ ​ವಾಗ್ದಾನ​ಮಾಡಿದ ಜೀವದ ಕಿರೀಟವನ್ನು ಹೊಂದುವನು.



^ (ಯಾಕೋ. 5:11) ಇಗೋ, ತಾಳಿಕೊಂಡಿರುವವರನ್ನು ನಾವು ಸಂತೋಷಿತರೆಂದು ಹೇಳುತ್ತೇವೆ. ನೀವು ಯೋಬನ ತಾಳ್ಮೆಯ ಕುರಿತು ಕೇಳಿಸಿಕೊಂಡಿದ್ದೀರಿ ಮತ್ತು ಯೆಹೋವನು ಅವನಿಗೆ ಕೊಟ್ಟಂಥ ಪ್ರತಿಫಲವನ್ನು ನೋಡಿ, ಯೆಹೋವನು ಕೋಮಲವಾದ ಮಮತೆಯುಳ್ಳವನೂ ಕರುಣಾಳುವೂ ಆಗಿದ್ದಾನೆ ಎಂಬುದನ್ನು ತಿಳಿದಿದ್ದೀರಿ.



^ (ಅ. ಕಾ. 7:17) “ದೇವರು ಅಬ್ರಹಾಮನಿಗೆ ಸ್ಪಷ್ಟವಾಗಿ ತಿಳಿಸಿದ್ದ ವಾಗ್ದಾನವು ನೆರವೇರುವ ಸಮಯವು ಸಮೀಪಿಸಿದಂತೆ ಈಜಿಪ್ಟಿನಲ್ಲಿ ಅವರ ಸಂಖ್ಯೆ ಬೆಳೆದು ಹೆಚ್ಚಾಗುತ್ತಾ ಬಂತು.



^ (ಮತ್ತಾ. 2:16) ಜ್ಯೋತಿಷಿಗಳು ತನಗೆ ಮೋಸಮಾಡಿದರೆಂದು ಹೆರೋದನು ತಿಳಿದು ತುಂಬ ರೋಷಗೊಂಡು, ಜ್ಯೋತಿಷಿಗಳಿಂದ ಜಾಗರೂಕತೆಯಿಂದ ವಿಚಾರಿಸಿ ತಿಳಿದು​ಕೊಂಡಿದ್ದ ಕಾಲಕ್ಕನುಸಾರ, ಬೇತ್ಲೆಹೇಮ್‌ ಮತ್ತು ಅದರ ಎಲ್ಲ ಕ್ಷೇತ್ರಗಳಿಗೆ ತನ್ನ ಆಳುಗಳನ್ನು ಕಳುಹಿಸಿ ಅಲ್ಲಿದ್ದ ಎರಡು ವರ್ಷದ ಹಾಗೂ ಅದಕ್ಕಿಂತ ಕಡಮೆ ಪ್ರಾಯದ ಎಲ್ಲ ಗಂಡುಮಕ್ಕಳನ್ನು ಕೊಲ್ಲಿಸಿದನು.



^ (ಎಫೆ. 6:4) ತಂದೆಗಳೇ, ನಿಮ್ಮ ಮಕ್ಕಳಿಗೆ ಕಿರಿಕಿರಿ ಉಂಟುಮಾಡುವವರಾಗಿರದೆ, ಅವರನ್ನು ಯೆಹೋವನ ಶಿಸ್ತಿನಲ್ಲಿಯೂ ಮಾನಸಿಕ ಕ್ರಮಪಡಿಸುವಿಕೆಯಲ್ಲಿಯೂ ಬೆಳೆಸುತ್ತಾ ಬನ್ನಿರಿ.



^ (2 ತಿಮೊ. 3:15) ಶೈಶವದಿಂದಲೇ ನೀನು ಪವಿತ್ರ ಬರಹಗಳನ್ನು ತಿಳಿದುಕೊಂಡಿದ್ದೀ; ಇವು ನಿನ್ನನ್ನು ಕ್ರಿಸ್ತ ಯೇಸುವಿನ ಸಂಬಂಧದಲ್ಲಿರುವ ನಂಬಿಕೆಯ ಮೂಲಕ ರಕ್ಷಣೆಗಾಗಿ ವಿವೇಕಿಯನ್ನಾಗಿ ಮಾಡಬಲ್ಲವು.



^ (ಇಬ್ರಿ. 11:24) ಮೋಶೆಯು ದೊಡ್ಡವನಾದಾಗ ಫರೋಹನ ಮಗಳ ಮಗನೆಂದು ಕರೆಸಿಕೊಳ್ಳಲು ನಿರಾಕರಿಸಿದ್ದು ನಂಬಿಕೆಯಿಂದಲೇ.



^ (ಅ. ಕಾ. 7:22-29) ಇದರ ಪರಿಣಾಮವಾಗಿ ಮೋಶೆಯು ಈಜಿಪ್ಟಿನವರ ಸರ್ವವಿದ್ಯೆಗಳಲ್ಲಿ ಉಪದೇಶಹೊಂದಿದನು. ವಾಸ್ತವದಲ್ಲಿ ಅವನು ಮಾತಿನಲ್ಲಿಯೂ ಕಾರ್ಯದಲ್ಲಿಯೂ ಸಮರ್ಥನಾಗಿದ್ದನು. 23 “ಅವನಿಗೆ ನಲವತ್ತು ವರ್ಷ ತುಂಬಿದಾಗ, ತನ್ನ ಸಹೋದರರಾದ ಇಸ್ರಾಯೇಲ್ಯರನ್ನು ಹೋಗಿನೋಡಬೇಕೆಂಬ ಆಶೆಯು ಅವನ ಹೃದಯದಲ್ಲಿ ಹುಟ್ಟಿತು. 24 ​ಅವರಲ್ಲಿ ಒಬ್ಬನು ದುರುಪಚರಿಸಲ್ಪಡುತ್ತಿರುವುದು ಅವನ ದೃಷ್ಟಿಗೆ ಬಿದ್ದಾಗ, ಅವನ ಸಹಾಯಕ್ಕೆ ಬಂದು ಪೀಡಿಸುತ್ತಿದ್ದ ಈಜಿಪ್ಟಿನವನನ್ನು ಹೊಡೆದುಹಾಕುವ ಮೂಲಕ ಪೀಡಿಸಲ್ಪಡುತ್ತಿದ್ದವನಿಗಾಗಿ ಮುಯ್ಯಿ ತೀರಿಸಿದನು. 25 ತನ್ನ ಕೈಯಿಂದ ದೇವರು ಅವರಿಗೆ ರಕ್ಷಣೆಯನ್ನು ಕೊಡುತ್ತಿದ್ದಾನೆಂದು ತನ್ನ ಸಹೋದರರು ಗ್ರಹಿಸ​ಬಹುದೆಂದು ಅವನು ಭಾವಿಸಿದನು; ಆದರೆ ಅವರು ಅದನ್ನು ಗ್ರಹಿಸಲಿಲ್ಲ. 26 ಮರುದಿನ ಇಸ್ರಾಯೇಲ್ಯರಿಬ್ಬರು ಜಗಳವಾಡುತ್ತಿದ್ದಾಗ ಅವನು ಅಲ್ಲಿಗೆ ಬಂದು ಅವರನ್ನು ಸಮಾಧಾನಪಡಿಸಲು ಪ್ರಯತ್ನಿಸುತ್ತಾ, ‘ಜನರೇ, ನೀವು ಸಹೋದರರು. ನೀವೇಕೆ ಒಬ್ಬರಿಗೊಬ್ಬರು ಅನ್ಯಾಯವಾಗಿ ವರ್ತಿಸುತ್ತಿದ್ದೀರಿ?’ ಎಂದನು. 27 ಆದರೆ ತನ್ನ ನೆರೆಯವನೊಂದಿಗೆ ಅನ್ಯಾಯವಾಗಿ ವರ್ತಿಸುತ್ತಿದ್ದವನು ಇವನನ್ನು ತಳ್ಳಿ, ‘ನಿನ್ನನ್ನು ನಮ್ಮ ಮೇಲೆ ಅಧಿಕಾರಿಯನ್ನಾಗಿಯೂ ನ್ಯಾಯಾಧಿಪತಿಯನ್ನಾಗಿಯೂ ನೇಮಿಸಿದವರು ಯಾರು? 28 ನಿನ್ನೆ ಆ ಈಜಿಪ್ಟಿನವನನ್ನು ಕೊಂದು​ಹಾಕಿದಂತೆ ನನ್ನನ್ನೂ ಕೊಂದುಹಾಕಲು ಬಯಸುತ್ತೀಯೊ?’ ಎಂದು ಕೇಳಿದನು. 29 ಇದನ್ನು ಕೇಳಿದಾಗ ಮೋಶೆಯು ಅಲ್ಲಿಂದ ಪಲಾಯನಗೈದು ಮಿದ್ಯಾನ್‌ದೇಶದಲ್ಲಿ ಪರದೇಶೀಯ ನಿವಾಸಿಯಾಗಿ ಅಲ್ಲಿ ಇಬ್ಬರು ಗಂಡುಮಕ್ಕಳಿಗೆ ತಂದೆಯಾದನು.



^ (ಅ. ಕಾ. 7:23-25) “ಅವನಿಗೆ ನಲವತ್ತು ವರ್ಷ ತುಂಬಿದಾಗ, ತನ್ನ ಸಹೋದರರಾದ ಇಸ್ರಾಯೇಲ್ಯರನ್ನು ಹೋಗಿನೋಡಬೇಕೆಂಬ ಆಶೆಯು ಅವನ ಹೃದಯದಲ್ಲಿ ಹುಟ್ಟಿತು. 24 ​ಅವರಲ್ಲಿ ಒಬ್ಬನು ದುರುಪಚರಿಸಲ್ಪಡುತ್ತಿರುವುದು ಅವನ ದೃಷ್ಟಿಗೆ ಬಿದ್ದಾಗ, ಅವನ ಸಹಾಯಕ್ಕೆ ಬಂದು ಪೀಡಿಸುತ್ತಿದ್ದ ಈಜಿಪ್ಟಿನವನನ್ನು ಹೊಡೆದುಹಾಕುವ ಮೂಲಕ ಪೀಡಿಸಲ್ಪಡುತ್ತಿದ್ದವನಿಗಾಗಿ ಮುಯ್ಯಿ ತೀರಿಸಿದನು. 25 ತನ್ನ ಕೈಯಿಂದ ದೇವರು ಅವರಿಗೆ ರಕ್ಷಣೆಯನ್ನು ಕೊಡುತ್ತಿದ್ದಾನೆಂದು ತನ್ನ ಸಹೋದರರು ಗ್ರಹಿಸ​ಬಹುದೆಂದು ಅವನು ಭಾವಿಸಿದನು; ಆದರೆ ಅವರು ಅದನ್ನು ಗ್ರಹಿಸಲಿಲ್ಲ.



^ (1 ಪೇತ್ರ 5:6) ಆದುದರಿಂದ ದೇವರ ಪ್ರಬಲವಾದ ಹಸ್ತದ ಕೆಳಗೆ ನಿಮ್ಮನ್ನು ತಗ್ಗಿಸಿಕೊಳ್ಳಿರಿ; ಆಗ ತಕ್ಕ ಸಮಯದಲ್ಲಿ ಆತನು ನಿಮ್ಮನ್ನು ಮೇಲಕ್ಕೇರಿಸುವನು.



^ (1 ಪೇತ್ರ 5:10) ಆದರೆ ಕ್ರಿಸ್ತನೊಂದಿಗೆ ಐಕ್ಯದಲ್ಲಿ ತನ್ನ ನಿತ್ಯ ಮಹಿಮೆಗೆ ಕರೆದಾತನಾದ ಸಕಲ ಅಪಾತ್ರ ದಯೆಯ ದೇವರು ನೀವು ಸ್ವಲ್ಪಕಾಲ ಕಷ್ಟವನ್ನು ಅನುಭವಿಸಿದ ಬಳಿಕ ನಿಮ್ಮ ತರಬೇತಿಯನ್ನು ತಾನೇ ಪೂರ್ಣಗೊಳಿಸಿ ನಿಮ್ಮನ್ನು ದೃಢಪಡಿಸುವನು, ನಿಮ್ಮನ್ನು ಬಲಪಡಿಸುವನು.



^ (2 ಕೊರಿಂ. 3:5, 6) ನಮ್ಮಿಂದಲೇ ಏನಾದರೂ ಉಂಟಾಯಿತೆಂದು ನೆನಸಲು ನಮ್ಮಷ್ಟಕ್ಕೆ ನಾವೇ ತಕ್ಕಷ್ಟು ಅರ್ಹರಾಗಿದ್ದೇವೆಂದಲ್ಲ, ಬದಲಾಗಿ ನಾವು ತಕ್ಕಷ್ಟು ಅರ್ಹರಾಗಿರುವುದು ದೇವರಿಂದಲೇ ಬಂದದ್ದು. 6 ಆತನೇ ನಮ್ಮನ್ನು ಹೊಸ ಒಡಂಬಡಿಕೆಯ ಶುಶ್ರೂಷಕರಾಗಿರಲು ತಕ್ಕಷ್ಟು ಅರ್ಹರಾಗುವಂತೆ ಮಾಡಿದ್ದಾನೆ. ನಾವು ಲಿಖಿತ ನಿಯಮಾವಳಿಯ ಶುಶ್ರೂಷಕರಲ್ಲ ದೇವರಾತ್ಮದ ಶುಶ್ರೂಷಕರಾಗಿದ್ದೇವೆ; ಏಕೆಂದರೆ ಲಿಖಿತ ನಿಯಮಾವಳಿಯು ಮರಣವನ್ನು ವಿಧಿಸುತ್ತದೆ, ಆದರೆ ಪವಿತ್ರಾತ್ಮವು ಜೀವಿಸುವಂತೆ ಮಾಡುತ್ತದೆ.



^ (1 ತಿಮೊ. 3:1) ಆ ಹೇಳಿಕೆಯು ನಂಬತಕ್ಕದ್ದಾಗಿದೆ. ಯಾವನಾದರೂ ಮೇಲ್ವಿಚಾರಕನ ಕೆಲಸವನ್ನು ಎಟುಕಿಸಿಕೊಳ್ಳಲು ಪ್ರಯತ್ನಿಸುತ್ತಿರುವಲ್ಲಿ ಅವನು ಒಳ್ಳೇ ಕಾರ್ಯವನ್ನು ಅಪೇಕ್ಷಿಸುವವನಾಗಿದ್ದಾನೆ.



^ (1 ತಿಮೊ. 3:6) ಅವನು ನವಶಿಷ್ಯನಾಗಿರಬಾರದು, ಏಕೆಂದರೆ ಅಂಥವನು ಹೆಮ್ಮೆಯಿಂದ ಉಬ್ಬಿಕೊಂಡವನಾಗಿ ಪಿಶಾಚನಿಗೆ ಪ್ರಾಪ್ತವಾದ ನ್ಯಾಯತೀರ್ಪಿಗೆ ಒಳಗಾಗಬಹುದು.



^ (1 ತಿಮೊ. 3:10) ಇದಲ್ಲದೆ, ಇವರು ಮೊದಲಾಗಿ ಯೋಗ್ಯರಾಗಿದ್ದಾರೋ ಎಂದು ಪರೀಕ್ಷಿಸಲ್ಪಡಲಿ, ತರುವಾಯ ಅವರು ನಿಂದಾರಹಿತರಾಗಿರುವುದರಿಂದ ಶುಶ್ರೂಷಕರಾಗಿ ಸೇವೆಮಾಡಲಿ.



^ (ಇಬ್ರಿ. 12:4-11) ಆ ಪಾಪಕ್ಕೆ ವಿರುದ್ಧವಾದ ನಿಮ್ಮ ಹೋರಾಟದಲ್ಲಿ ನೀವು ಇನ್ನೂ ರಕ್ತವನ್ನು ಸುರಿಸುವ ಹಂತದ ವರೆಗೆ ಎಂದಿಗೂ ಅದನ್ನು ಎದುರಿಸಿರುವುದಿಲ್ಲ. 5 ಆದರೆ ನಿಮ್ಮನ್ನು ಪುತ್ರರೆಂದು ಸಂಬೋಧಿಸಿ ಹೇಳಿರುವ ಬುದ್ಧಿವಾದವನ್ನು ನೀವು ಸಂಪೂರ್ಣವಾಗಿ ಮರೆತುಬಿಟ್ಟಿದ್ದೀರಿ. ಅದೇನೆಂದರೆ, “ನನ್ನ ಮಗನೇ, ಯೆಹೋವನಿಂದ ಕೊಡಲ್ಪಡುವ ಶಿಸ್ತನ್ನು ತಾತ್ಸಾರಮಾಡಬೇಡ; ಆತನು ನಿನ್ನನ್ನು ತಿದ್ದುವಾಗ ಬಿದ್ದುಹೋಗಬೇಡ; 6 ಏಕೆಂದರೆ ಯೆಹೋವನು ಯಾರನ್ನು ಪ್ರೀತಿಸುತ್ತಾನೋ ಅವರಿಗೇ ಶಿಸ್ತನ್ನು ನೀಡುತ್ತಾನೆ; ವಾಸ್ತವದಲ್ಲಿ, ಆತನು ಮಗನಂತೆ ಸೇರಿಸಿಕೊಳ್ಳುವ ಪ್ರತಿಯೊಬ್ಬನನ್ನು ದಂಡಿಸುತ್ತಾನೆ.” 7 ಶಿಸ್ತಿಗಾಗಿಯೇ ನೀವು ತಾಳಿಕೊಳ್ಳುತ್ತಿದ್ದೀರಿ. ಪುತ್ರರೊಂದಿಗೆ ವ್ಯವಹರಿಸುವಂಥ ರೀತಿಯಲ್ಲಿ ದೇವರು ನಿಮ್ಮೊಂದಿಗೆ ವ್ಯವಹರಿಸುತ್ತಾನೆ. ತಂದೆಯಿಂದ ಶಿಸ್ತನ್ನು ಹೊಂದದಿರುವ ಮಗನಿದ್ದಾನೊ? 8 ಎಲ್ಲರು ಹೊಂದುವ ಶಿಸ್ತಿನಲ್ಲಿ ನೀವೂ ಪಾಲುಗಾರರಾಗದಿದ್ದರೆ ನೀವು ಹಾದರಕ್ಕೆ ಹುಟ್ಟಿರುವ ಮಕ್ಕಳಾಗಿದ್ದೀರೇ ಹೊರತು ಪುತ್ರರಲ್ಲ. 9 ಇದಲ್ಲದೆ, ನಮ್ಮನ್ನು ಶಿಸ್ತುಗೊಳಿಸಲು ಶರೀರ ಸಂಬಂಧವಾದ ತಂದೆಗಳು ನಮಗಿರುತ್ತಿದ್ದರು ಮತ್ತು ನಾವು ಅವರಿಗೆ ಗೌರವವನ್ನು ಸಲ್ಲಿಸುತ್ತಿದ್ದೆವು. ಹೀಗಿರುವಾಗ ನಮ್ಮ ಆಧ್ಯಾತ್ಮಿಕ ಜೀವದ ತಂದೆಯಾಗಿರುವಾತನಿಗೆ ನಾವು ನಮ್ಮನ್ನು ಇನ್ನಷ್ಟು ಅಧೀನಪಡಿಸಿಕೊಂಡು ಜೀವಿಸಬೇಕಲ್ಲವೆ? 10 ಆ ಶಾರೀರಿಕ ತಂದೆಗಳು ತಮಗೆ ಒಳ್ಳೆಯದೆಂದು ತೋರಿದ್ದಕ್ಕನುಸಾರ ಕೆಲವು ದಿವಸಗಳ ವರೆಗೆ ನಮಗೆ ಶಿಸ್ತನ್ನು ನೀಡುತ್ತಿದ್ದರು; ದೇವರಾದರೋ ನಾವು ತನ್ನ ಪವಿತ್ರತೆಯಲ್ಲಿ ಪಾಲುಗಾರರಾಗುವಂತೆ ನಮ್ಮ ಪ್ರಯೋಜನಕ್ಕಾಗಿ ಶಿಸ್ತನ್ನು ನೀಡುತ್ತಾನೆ. 11 ನಿಜ, ಯಾವ ಶಿಸ್ತು ಸಹ ತತ್ಕಾಲಕ್ಕೆ ಆನಂದಕರವಾಗಿ ತೋರದೆ ದುಃಖಕರವಾಗಿಯೇ ತೋರುತ್ತದೆ; ಆದರೆ ತರುವಾಯ ಅದರಿಂದ ತರಬೇತಿಹೊಂದಿದವರಿಗೆ ಸಮಾಧಾನಕರವಾದ ಫಲವನ್ನು ಅಂದರೆ ನೀತಿಯನ್ನು ಫಲಿಸುತ್ತದೆ.



^ (ರೋಮ. 1:21) ಏಕೆಂದರೆ ದೇವರನ್ನು ತಿಳಿದಿದ್ದರೂ, ಅವರು ಆತನನ್ನು ದೇವರೆಂದು ಮಹಿಮೆಪಡಿಸಲೂ ಇಲ್ಲ ಆತನಿಗೆ ಕೃತಜ್ಞತೆಯನ್ನು ವ್ಯಕ್ತಪಡಿಸಲೂ ಇಲ್ಲ. ಅವರು ತಮ್ಮ ತರ್ಕಗಳಿಂದಾಗಿ ಜ್ಞಾನಹೀನರಾದರು ಮತ್ತು ಅವರ ಬುದ್ಧಿಹೀನ ಹೃದಯವು ಕತ್ತಲಾಯಿತು.



^ (ಲೂಕ 21:13-15) ಇದು ನಿಮಗೆ ಸಾಕ್ಷಿ ನೀಡುವ ಸಂದರ್ಭವಾಗಿರುವುದು. 14 ಆದುದರಿಂದ ನಿಮ್ಮನ್ನು ಸಮರ್ಥಿಸಿಕೊಳ್ಳಲಿಕ್ಕಾಗಿ ಹೇಗೆ ಮಾತಾಡಬೇಕು ಎಂಬುದನ್ನು ಪೂರ್ವಾಭ್ಯಾಸ ಮಾಡದಿರಲು ನಿಮ್ಮ ಹೃದಯಗಳಲ್ಲಿ ನಿಶ್ಚಯಿಸಿಕೊಳ್ಳಿರಿ; 15 ಏಕೆಂದರೆ ನಿಮ್ಮ ವಿರೋಧಿಗಳೆಲ್ಲರು ಸೇರಿದರೂ ನಿಮ್ಮನ್ನು ಎದುರಿಸಲು ಅಥವಾ ಪ್ರತಿಭಟಿಸಲು ಶಕ್ತರಾಗದಂಥ ಬಾಯನ್ನೂ ವಿವೇಕವನ್ನೂ ನಾನು ನಿಮಗೆ ಕೊಡುವೆನು.



^ (ಅ. ಕಾ. 4:29-31) ಆದುದರಿಂದ ಯೆಹೋವನೇ, ಈಗ ಅವರ ಬೆದರಿಕೆಗಳಿಗೆ ಗಮನಕೊಡು ಮತ್ತು 30 ಸ್ವಸ್ಥಪಡಿಸಲಿಕ್ಕಾಗಿ ನಿನ್ನ ಕೈಯನ್ನು ಚಾಚುವಾಗ ಹಾಗೂ ನಿನ್ನ ಪವಿತ್ರ ಸೇವಕನಾದ ಯೇಸುವಿನ ಹೆಸರಿನಲ್ಲಿ ಸೂಚಕಕಾರ್ಯಗಳೂ ಆಶ್ಚರ್ಯಕಾರ್ಯಗಳೂ ನಡೆಯುವಾಗ, ನಿನ್ನ ವಾಕ್ಯವನ್ನು ಪೂರ್ಣ ಧೈರ್ಯದಿಂದ ಮಾತಾಡುತ್ತಾ ಇರಲು ನಿನ್ನ ಸೇವಕರಿಗೆ ಸಹಾಯಮಾಡು.” 31 ಹೀಗೆ ಅವರು ಯಾಚಿಸಿದ ಬಳಿಕ ಅವರು ಕೂಡಿದ್ದ ಸ್ಥಳವು ನಡುಗಿತು ಮತ್ತು ಅವರೆಲ್ಲರೂ ಪವಿತ್ರಾತ್ಮಭರಿತರಾಗಿ ದೇವರ ವಾಕ್ಯವನ್ನು ಧೈರ್ಯದಿಂದ ಮಾತಾಡುತ್ತಿದ್ದರು.



^ (ಮತ್ತಾ. 12:24-28) ಇದನ್ನು ಕೇಳಿದ ಫರಿಸಾಯರು, “ಇವನು ದೆವ್ವಗಳ ಅಧಿಪತಿಯಾದ ಬೆಲ್ಜೆಬೂಲನ ಸಹಾಯದಿಂದಲೇ ಹೊರತು ಬೇರೆ ರೀತಿಯಿಂದ ಅವುಗಳನ್ನು ಬಿಡಿಸುವುದಿಲ್ಲ” ಎಂದರು. 25 ಅವರ ಆಲೋಚನೆಗಳನ್ನು ಅರಿತವನಾಗಿ ಅವನು ಅವರಿಗೆ, “ತನ್ನೊಳಗೆ ಒಡೆದು ವಿಭಾಗವಾಗಿರುವ ಪ್ರತಿಯೊಂದು ರಾಜ್ಯವು ಹಾಳಾಗುವುದು; ತನ್ನಲ್ಲಿ ವಿಭಾಗಗೊಂಡಿರುವ ಪ್ರತಿಯೊಂದು ಪಟ್ಟಣವು ಅಥವಾ ಮನೆಯು ನಿಲ್ಲಲಾರದು. 26 ಅಂತೆಯೇ, ಸೈತಾನನು ಸೈತಾನನನ್ನೇ ಬಿಡಿಸುವಲ್ಲಿ ಅವನು ವಿಭಾಗಿಸಲ್ಪಡುತ್ತಾನೆ; ಹೀಗಿರುವಾಗ ಅವನ ರಾಜ್ಯವು ಹೇಗೆ ನಿಲ್ಲುವುದು? 27 ಇದಲ್ಲದೆ ನಾನು ಬೆಲ್ಜೆಬೂಲನ ಸಹಾಯದಿಂದ ದೆವ್ವಗಳನ್ನು ಬಿಡಿಸುವುದಾದರೆ ನಿಮ್ಮ ಶಿಷ್ಯರು ಯಾರ ಸಹಾಯದಿಂದ ಅವುಗಳನ್ನು ಬಿಡಿಸುತ್ತಾರೆ? ಈ ಕಾರಣದಿಂದ ಅವರೇ ನಿಮಗೆ ನ್ಯಾಯತೀರಿಸುವವರಾಗಿರುವರು. 28 ನಾನು ದೇವರ ಆತ್ಮದ ಸಹಾಯದಿಂದ ದೆವ್ವಗಳನ್ನು ಬಿಡಿಸುವುದಾದರೆ ದೇವರ ರಾಜ್ಯವು ನಿಜವಾಗಿಯೂ ನಿಮ್ಮನ್ನು ದಾಟಿಹೋಗಿದೆ.



^ (ಪ್ರಕ. 7:13, 14) ಇದಕ್ಕೆ ಪ್ರತಿಕ್ರಿಯಿಸುತ್ತಾ ಹಿರಿಯರಲ್ಲಿ ಒಬ್ಬನು, “ಬಿಳೀ ನಿಲುವಂಗಿಗಳನ್ನು ಧರಿಸಿಕೊಂಡಿರುವವರಾದ ಇವರು ಯಾರು? ಎಲ್ಲಿಂದ ಬಂದರು?” ಎಂದು ನನ್ನನ್ನು ಕೇಳಿದನು. 14 ಆಗ ತಕ್ಷಣವೇ ನಾನು ಅವನಿಗೆ, “ಸ್ವಾಮಿ, ನೀನೇ ಅದನ್ನು ತಿಳಿದಿದ್ದೀ” ಎಂದು ಹೇಳಿದೆನು. ಅದಕ್ಕೆ ಅವನು ನನಗೆ, “ಇವರು ಆ ಮಹಾ ಸಂಕಟವನ್ನು ಪಾರಾಗಿ ಬರುವವರು; ಇವರು ತಮ್ಮ ನಿಲುವಂಗಿಗಳನ್ನು ಕುರಿಮರಿಯ ರಕ್ತದಲ್ಲಿ ತೊಳೆದುಕೊಂಡು ಅವುಗಳನ್ನು ಬೆಳ್ಳಗೆ ಮಾಡಿಕೊಂಡಿದ್ದಾರೆ.



^ (ರೋಮ. 9:21, 22) ಒಂದೇ ಮಣ್ಣಿನ ಮುದ್ದೆಯಿಂದ ಒಂದು ಪಾತ್ರೆಯನ್ನು ಗೌರವಾರ್ಹವಾದ ಬಳಕೆಗಾಗಿಯೂ ಇನ್ನೊಂದು ಪಾತ್ರೆಯನ್ನು ಗೌರವ​ಹೀನವಾದ ಬಳಕೆಗಾಗಿಯೂ ಮಾಡುವುದಕ್ಕೆ ಕುಂಬಾರನಿಗೆ ಅಧಿಕಾರವಿಲ್ಲವೊ? 22 ದೇವರು ತನ್ನ ಕ್ರೋಧವನ್ನು ತೋರಿಸಿ ತನ್ನ ಶಕ್ತಿಯನ್ನು ಪ್ರದರ್ಶಿಸುವ ಇಚ್ಛೆಯುಳ್ಳವನಾಗಿರುವುದಾದರೂ ನಾಶನಕ್ಕೆ ಯೋಗ್ಯವಾದ ಕ್ರೋಧದ ಪಾತ್ರೆಗಳನ್ನು ದೀರ್ಘ ಸಹನೆಯಿಂದ ತಾಳಿಕೊಂಡಿದ್ದಾನಾದರೆ ಅದರಿಂದೇನು?



^ (ಯೋಹಾ. 1:29) ಮರುದಿನ ಯೇಸು ತನ್ನ ಕಡೆಗೆ ಬರುತ್ತಿರುವುದನ್ನು ಅವನು ಕಂಡು, “ನೋಡಿ, ಲೋಕದ ಪಾಪವನ್ನು ತೆಗೆದುಹಾಕುವ ದೇವರ ಕುರಿಮರಿ!



^ (ರೋಮ. 5:18, 19) ಹೀಗಿರಲಾಗಿ, ಒಂದು ​ಅಪರಾಧದ ಫಲಿತಾಂಶವಾಗಿ ಹೇಗೆ ಎಲ್ಲ ರೀತಿಯ ಜನರು ಖಂಡನೆಗೆ ​ಗುರಿಯಾದರೋ ಹಾಗೆಯೇ ಸಮರ್ಥನೆಯ ಒಂದು ಕ್ರಿಯೆಯ ಫಲಿತಾಂಶವಾಗಿ ಎಲ್ಲ ರೀತಿಯ ಜನರು ಜೀವಕ್ಕಾಗಿ ನೀತಿವಂತರೆಂದು ನಿರ್ಣಯಿಸಲ್ಪಡುವಂತಾಯಿತು. 19 ಒಬ್ಬ ಮನುಷ್ಯನ ಅವಿಧೇಯತೆಯಿಂದ ಅನೇಕರು ಪಾಪಿಗಳಾಗಿ ​ಪರಿಗಣಿಸಲ್ಪಟ್ಟಂತೆಯೇ ಒಬ್ಬ ವ್ಯಕ್ತಿಯ ವಿಧೇಯತೆಯಿಂದ ಅನೇಕರು ನೀತಿವಂತರಾಗಿ ಪರಿಗಣಿಸಲ್ಪಡುವರು.



^ (ರೋಮ. 5:21) ಎಷ್ಟರ ಮಟ್ಟಿಗೆ? ಪಾಪವು ಮರಣದೊಂದಿಗೆ ಅರಸನಂತೆ ಆಳ್ವಿಕೆ ನಡೆಸಿದ ಹಾಗೆಯೇ ಅಪಾತ್ರ ದಯೆಯೂ ನಮ್ಮ ಕರ್ತನಾದ ಯೇಸು ಕ್ರಿಸ್ತನ ಮುಖಾಂತರ ನಿತ್ಯಜೀವವನ್ನು ಉಂಟುಮಾಡುತ್ತಾ ನೀತಿಯ ಮೂಲಕ ​ಅರಸನಂತೆ ಆಳುವಂತಾಯಿತು.



^ (1 ಕೊರಿಂ. 5:7) ನೀವು ಹುಳಿಯಿಂದ ಮುಕ್ತರಾಗಿರುವುದರಿಂದ ಹೊಸ ಕಣಕವಾಗುವಂತೆ ಹಳೆಯ ಕಿಣ್ವವನ್ನು ತೆಗೆದುಹಾಕಿರಿ. ಏಕೆಂದರೆ ನಮ್ಮ ಪಸ್ಕದ ಕುರಿಯಾಗಿರುವ ಕ್ರಿಸ್ತನು ಯಜ್ಞವಾಗಿ ಅರ್ಪಿಸಲ್ಪಟ್ಟಿದ್ದಾನೆ.



^ (ಪ್ರಕ. 15:3, 4) ಅವರು ದೇವರ ದಾಸನಾದ ಮೋಶೆಯ ಹಾಡನ್ನೂ ಕುರಿಮರಿಯ ಹಾಡನ್ನೂ ಹಾಡುತ್ತಾ, “ಸರ್ವಶಕ್ತನಾದ ಯೆಹೋವ ದೇವರೇ, ನಿನ್ನ ಕಾರ್ಯಗಳು ಮಹತ್ತರವಾದವುಗಳೂ ಆಶ್ಚರ್ಯಕರವಾದವುಗಳೂ ಆಗಿವೆ. ನಿತ್ಯತೆಯ ರಾಜನೇ, ನಿನ್ನ ಮಾರ್ಗಗಳು ನೀತಿ​ಯುತವೂ ಸತ್ಯವೂ ಆಗಿವೆ. 4 ಯೆಹೋವನೇ, ನೀನೊಬ್ಬನೇ ನಿಷ್ಠಾವಂತನಾಗಿರುವುದರಿಂದ ನಿನಗೆ ಭಯ​ಪಡದವರೂ ನಿನ್ನ ನಾಮವನ್ನು ಮಹಿಮೆ​ಪಡಿಸದವರೂ ಯಾರಿದ್ದಾರೆ? ನಿನ್ನ ನೀತಿಯ ಕಟ್ಟಳೆಗಳು ಪ್ರಕಟಪಡಿಸಲ್ಪಟ್ಟಿರುವುದರಿಂದ ಎಲ್ಲ ಜನಾಂಗಗಳು ಬಂದು ನಿನ್ನ ಮುಂದೆ ಆರಾಧಿಸುವವು” ಎಂದು ಹೇಳಿದರು.



^ (ಇಬ್ರಿ. 13:17) ನಿಮ್ಮ ಮಧ್ಯೆ ಮುಂದಾಳುತ್ವ ವಹಿಸುತ್ತಿರುವವರಿಗೆ ವಿಧೇಯರಾಗಿರಿ ಮತ್ತು ಅವರಿಗೆ ಅಧೀನರಾಗಿರಿ; ಅವರು ಲೆಕ್ಕ ಒಪ್ಪಿಸಬೇಕಾದವರಾಗಿ ನಿಮ್ಮ ಪ್ರಾಣಗಳನ್ನು ಕಾಯುವವರಾಗಿದ್ದಾರೆ. ಅವರು ವ್ಯಸನದಿಂದಲ್ಲ ಆನಂದದಿಂದ ಇದನ್ನು ಮಾಡಲಿ, ಏಕೆಂದರೆ ಅವರು ವ್ಯಸನಪಡುವುದು ನಿಮಗೆ ಹಾನಿಕರವಾಗಿರುವುದು.



^ (ಯೋಹಾ. 6:31-35) ‘ಆತನು ಅವರಿಗೆ ತಿನ್ನು​ವುದಕ್ಕೆ ಸ್ವರ್ಗದಿಂದ ರೊಟ್ಟಿಯನ್ನು ಕೊಟ್ಟನು’ ಎಂದು ಬರೆದಿರುವ ಪ್ರಕಾರ ನಮ್ಮ ಪೂರ್ವಜರು ಅರಣ್ಯದಲ್ಲಿ ಮನ್ನಾ ತಿಂದರು” ಎಂದು ಹೇಳಿದರು. 32 ಆಗ ಯೇಸು ಅವರಿಗೆ, “ಮೋಶೆಯು ನಿಮಗೆ ಸ್ವರ್ಗದಿಂದ ರೊಟ್ಟಿಯನ್ನು ಕೊಡಲಿಲ್ಲ, ಆದರೆ ನನ್ನ ತಂದೆಯು ನಿಮಗೆ ಸ್ವರ್ಗದಿಂದ ನಿಜವಾದ ರೊಟ್ಟಿಯನ್ನು ಕೊಡುತ್ತಾನೆ ಎಂದು ನಿಮಗೆ ನಿಜನಿಜವಾಗಿ ಹೇಳುತ್ತೇನೆ. 33 ಸ್ವರ್ಗದಿಂದ ಇಳಿದುಬಂದು ಲೋಕಕ್ಕೆ ಜೀವವನ್ನು ಕೊಡುವವನೇ ದೇವರು ಕೊಡುವ ರೊಟ್ಟಿಯಾಗಿದ್ದಾನೆ” ಎಂದನು. 34 ಆಗ ಅವರು ಅವನಿಗೆ, “ಸ್ವಾಮಿ, ನಮಗೆ ಆ ರೊಟ್ಟಿಯನ್ನು ಯಾವಾಗಲೂ ಕೊಡು” ಎಂದು ಹೇಳಿದರು. 35 ಯೇಸು ಅವರಿಗೆ, “ನಾನೇ ಜೀವದ ರೊಟ್ಟಿಯಾಗಿದ್ದೇನೆ. ನನ್ನ ಬಳಿಗೆ ಬರುವವನಿಗೆ ಹಸಿವೆಯಾಗುವುದೇ ಇಲ್ಲ ಮತ್ತು ನನ್ನಲ್ಲಿ ನಂಬಿಕೆಯಿಡುವವನಿಗೆ ಎಂದಿಗೂ ಬಾಯಾರಿಕೆಯಾಗುವುದೇ ಇಲ್ಲ.



^ (ಯೋಹಾ. 6:40) ಮಗನನ್ನು ನೋಡಿ ಅವನಲ್ಲಿ ನಂಬಿಕೆಯಿಡುವ ಪ್ರತಿಯೊಬ್ಬನು ನಿತ್ಯ​ಜೀವವನ್ನು ಪಡೆಯಬೇಕು ಎಂಬುದೇ ನನ್ನ ತಂದೆಯ ಚಿತ್ತವಾಗಿದೆ ಮತ್ತು ನಾನು ಅವನನ್ನು ಕಡೇ ದಿನದಲ್ಲಿ ಪುನರುತ್ಥಾನಗೊಳಿಸುವೆನು” ಎಂದನು.



^ (1 ಕೊರಿಂ. 10:10, 11) ಅವರಲ್ಲಿ ಕೆಲವರು ಸಂಹಾರಕನ ಕೈಯಿಂದ ನಾಶವಾಗುವುದಕ್ಕಾಗಿ ಗುಣುಗುಟ್ಟಿದಂತೆ ನೀವು ಗುಣುಗುಟ್ಟಬೇಡಿರಿ. 11 ಈ ವಿಷಯಗಳು ಅವರಿಗೆ ಉದಾಹರಣೆಗಳಾಗಿ ಸಂಭವಿಸುತ್ತಾ ಹೋದವು ಮತ್ತು ವಿಷಯಗಳ ವ್ಯವಸ್ಥೆಗಳ ಅಂತ್ಯವನ್ನು ಸಮೀಪಿಸಿರುವ ನಮಗೆ ಇವು ಎಚ್ಚರಿಕೆ ನೀಡಲಿಕ್ಕಾಗಿ ಬರೆಯಲ್ಪಟ್ಟವು.



^ (ಮತ್ತಾ. 16:24) ಅನಂತರ ಯೇಸು ತನ್ನ ಶಿಷ್ಯರಿಗೆ, “ಯಾವನಿಗಾದರೂ ನನ್ನ ಹಿಂದೆ ಬರುವುದಕ್ಕೆ ಮನಸ್ಸಿದ್ದರೆ, ಅವನು ತನ್ನನ್ನು ನಿರಾಕರಿಸಿ ತನ್ನ ಯಾತನಾ ಕಂಬವನ್ನು ಹೊತ್ತುಕೊಂಡು ಎಡೆಬಿಡದೆ ನನ್ನನ್ನು ಹಿಂಬಾಲಿಸಲಿ.



^ (1 ಪೇತ್ರ 4:1-3) ಕ್ರಿಸ್ತನು ಶರೀರದಲ್ಲಿ ಕಷ್ಟವನ್ನು ಅನುಭವಿಸಿದ್ದರಿಂದ ನೀವು ಸಹ ಅದೇ ಮಾನಸಿಕ ಪ್ರವೃತ್ತಿಯನ್ನು ಧರಿಸಿಕೊಳ್ಳಿರಿ; ಏಕೆಂದರೆ ಶರೀರದಲ್ಲಿ ಕಷ್ಟವನ್ನು ಅನುಭವಿಸಿದವನು ಪಾಪಗಳನ್ನು ತೊರೆದುಬಿಟ್ಟವನಾಗಿದ್ದಾನೆ. 2 ಇದರಿಂದಾಗಿ ಇನ್ನು ಮುಂದೆ ಅವನು ಶರೀರದಲ್ಲಿ ಜೀವಿಸುವಷ್ಟರ ವರೆಗೆ ಮನುಷ್ಯರ ಇಚ್ಛೆಗಳಿಗಾಗಿ ಜೀವಿಸದೆ ದೇವರ ಚಿತ್ತಕ್ಕಾಗಿಯೇ ಜೀವಿಸುವನು. 3 ನೀವು ಸಡಿಲು ನಡತೆ, ಕಾಮಾತುರತೆ, ಮಿತಿ​ಮೀರಿದ ದ್ರಾಕ್ಷಾಮದ್ಯ ಸೇವನೆ, ಭಾರೀ ಮೋಜು, ಮದ್ಯಪಾನ ಸ್ಪರ್ಧೆ, ನಿಷಿದ್ಧ ವಿಗ್ರಹಾರಾಧನೆ ಈ ಮುಂತಾದ ಕಾರ್ಯಗಳನ್ನು ಮಾಡುತ್ತಾ ಅನ್ಯಜನಾಂಗಗಳ ಇಚ್ಛೆಗಳನ್ನು ಮಾಡುವುದರಲ್ಲಿ ಕಳೆದುಹೋದ ಕಾಲವೇ ಸಾಕು.



^ (ಮತ್ತಾ. 22:36-40) “ಬೋಧಕನೇ, ಧರ್ಮಶಾಸ್ತ್ರದಲ್ಲಿ ಅತಿ ದೊಡ್ಡ ಆಜ್ಞೆ ಯಾವುದು?” ಎಂದು ಕೇಳಿದನು. 37 ಅದಕ್ಕೆ ಅವನು, “ ‘ನಿನ್ನ ದೇವರಾದ ಯೆಹೋವನನ್ನು ನಿನ್ನ ಪೂರ್ಣ ಹೃದಯದಿಂದಲೂ ನಿನ್ನ ಪೂರ್ಣ ಪ್ರಾಣದಿಂದಲೂ ನಿನ್ನ ಪೂರ್ಣ ಮನಸ್ಸಿ​ನಿಂದಲೂ ಪ್ರೀತಿಸಬೇಕು.’ 38 ಇದೇ ಅತಿ ದೊಡ್ಡದಾದ ಮತ್ತು ಮೊದಲನೆಯ ಆಜ್ಞೆಯಾಗಿದೆ. 39 ಇದರಂತಿರುವ ಎರಡನೆಯ ಆಜ್ಞೆಯು, ‘ನಿನ್ನ ನೆರೆಯವನನ್ನು ನಿನ್ನಂತೆಯೇ ಪ್ರೀತಿಸಬೇಕು’ ಎಂಬುದೇ. 40 ಇಡೀ ಧರ್ಮಶಾಸ್ತ್ರವೂ ಪ್ರವಾದಿಗಳ ಮಾತುಗಳೂ ಈ ಎರಡು ಆಜ್ಞೆಗಳ ಮೇಲೆ ಆಧಾರಿತವಾಗಿವೆ” ಎಂದನು.



^ (ಮಾರ್ಕ 6:34) ದೋಣಿಯಿಂದ ಕೆಳಗೆ ಇಳಿದಾಗ ಅವನು ಜನರ ದೊಡ್ಡ ಗುಂಪನ್ನು ನೋಡಿ ಇವರು ಕುರುಬನಿಲ್ಲದ ಕುರಿಗಳ ಹಾಗೆ ಇದ್ದಾರಲ್ಲ ಎಂದು ಕನಿಕರಪಟ್ಟು ಅವರಿಗೆ ಅನೇಕ ವಿಷಯಗಳನ್ನು ಬೋಧಿಸ​ಲಾರಂಭಿಸಿದನು.



^ (ಅ. ಕಾ. 4:20) ನಾವಾದರೋ ಕಂಡು ಕೇಳಿದ ವಿಷಯಗಳ ಕುರಿತು ಮಾತಾಡದೆ ಇರಲಾರೆವು” ಎಂದು ಹೇಳಿದರು.



^ (ರೋಮ. 15:2) ನಮ್ಮಲ್ಲಿ ಪ್ರತಿಯೊಬ್ಬನು ತನ್ನ ನೆರೆಯವನ ಭಕ್ತಿವೃದ್ಧಿಗಾಗಿ ಒಳ್ಳೇದನ್ನೇ ಮಾಡುತ್ತಾ ಅವನನ್ನು ​ಮೆಚ್ಚಿಸಲಿ.



^ (1 ಕೊರಿಂ. 10:7) “ಜನರು ತಿನ್ನುವುದಕ್ಕೂ ಕುಡಿಯುವುದಕ್ಕೂ ಕುಳಿತುಕೊಂಡರು ಮತ್ತು ಮೋಜುಮಾಡು​ವುದಕ್ಕಾಗಿ ಎದ್ದರು” ಎಂದು ಬರೆದಿರುವಂತೆಯೇ ಅವರಲ್ಲಿ ಕೆಲವರು ವಿಗ್ರಹಾರಾಧಕರಾದರು; ನೀವು ವಿಗ್ರಹಾರಾಧಕರಾಗಬೇಡಿ.



^ (1 ಕೊರಿಂ. 10:11) ಈ ವಿಷಯಗಳು ಅವರಿಗೆ ಉದಾಹರಣೆಗಳಾಗಿ ಸಂಭವಿಸುತ್ತಾ ಹೋದವು ಮತ್ತು ವಿಷಯಗಳ ವ್ಯವಸ್ಥೆಗಳ ಅಂತ್ಯವನ್ನು ಸಮೀಪಿಸಿರುವ ನಮಗೆ ಇವು ಎಚ್ಚರಿಕೆ ನೀಡಲಿಕ್ಕಾಗಿ ಬರೆಯಲ್ಪಟ್ಟವು.



^ (ಎಫೆ. 5:15, 16) ಆದಕಾರಣ, ನೀವು ನಡೆದುಕೊಳ್ಳುವ ರೀತಿಯನ್ನು ಕಟ್ಟುನಿಟ್ಟಾಗಿ ನೋಡಿಕೊಳ್ಳಿರಿ. ಅವಿವೇಕಿಗಳಂತೆ ನಡೆದುಕೊಳ್ಳದೆ ವಿವೇಕಿಗಳಂತೆ ನಡೆದುಕೊಳ್ಳಿರಿ. 16 ದಿನಗಳು ಕೆಟ್ಟವುಗಳಾಗಿರುವುದರಿಂದ ನಿಮಗೋಸ್ಕರ ಸುಸಮಯವನ್ನು ಖರೀದಿಸಿಕೊಳ್ಳಿರಿ.



^ (1 ಯೋಹಾ. 2:15-17) ಲೋಕವನ್ನಾಗಲಿ ಲೋಕದಲ್ಲಿರುವವುಗಳನ್ನಾಗಲಿ ಪ್ರೀತಿಸಬೇಡಿರಿ. ಯಾವನಾದರೂ ಲೋಕವನ್ನು ಪ್ರೀತಿಸುವುದಾದರೆ ತಂದೆಯ ಪ್ರೀತಿಯು ಅವನಲ್ಲಿ ಇಲ್ಲ. 16 ಏಕೆಂದರೆ ಲೋಕದಲ್ಲಿರುವ ಸರ್ವವೂ​—⁠ಶರೀರದಾಶೆ, ಕಣ್ಣಿನಾಶೆ ಮತ್ತು ಜೀವನೈಶ್ವರ್ಯದ ಆಡಂಬರ ಪ್ರದರ್ಶನ​—⁠ಇವು ತಂದೆಯಿಂದ ಉಂಟಾಗದೆ ಲೋಕದಿಂದ ಉಂಟಾದವುಗಳಾಗಿವೆ. 17 ಇದಲ್ಲದೆ ಲೋಕವೂ ಅದರ ಆಶೆಯೂ ಗತಿಸಿಹೋಗುತ್ತಿದೆ, ಆದರೆ ದೇವರ ಚಿತ್ತವನ್ನು ಮಾಡುವವನು ಎಂದೆಂದಿಗೂ ಇರುವನು.



^ (ಇಬ್ರಿ. 9:1-5) ಹೀಗಿದ್ದರೂ ಮೊದಲನೆಯ ಒಡಂಬಡಿಕೆಯಲ್ಲಿ ಪವಿತ್ರ ಸೇವೆಗೆ ಸಂಬಂಧಿಸಿದ ಆದೇಶಗಳಿದ್ದವು ಮತ್ತು ಅದಕ್ಕೆ ಭೂಸಂಬಂಧವಾದ ಪವಿತ್ರ ಸ್ಥಳವಿತ್ತು. 2 ಗುಡಾರದ ಮೊದಲ ಭಾಗವು ಕಟ್ಟಲ್ಪಟ್ಟಿತು; ಅದರಲ್ಲಿ ದೀಪಸ್ತಂಭ, ಮೇಜು ಮತ್ತು ನೈವೇದ್ಯದ ರೊಟ್ಟಿಗಳು ಇದ್ದವು; ಅದನ್ನು “ಪವಿತ್ರ ಸ್ಥಳ” ಎಂದು ಕರೆಯಲಾಗುತ್ತದೆ. 3 ಆದರೆ ಎರಡನೆಯ ತೆರೆಯ ಹಿಂದೆ “ಅತಿ ಪವಿತ್ರ” ಎಂದು ಕರೆಯಲ್ಪಡುವ ಇನ್ನೊಂದು ಭಾಗವಿತ್ತು. 4 ಅದರಲ್ಲಿ ಚಿನ್ನದ ಧೂಪಾರತಿ ಮತ್ತು ಚಿನ್ನದಿಂದ ಪೂರ್ಣವಾಗಿ ಹೊದಿಸಲ್ಪಟ್ಟಿದ್ದ ಒಡಂಬಡಿಕೆಯ ಮಂಜೂಷವಿತ್ತು; ಆ ಮಂಜೂಷದೊಳಗೆ ಮನ್ನಾ ಇಟ್ಟಿದ್ದ ಚಿನ್ನದ ಪಾತ್ರೆ, ಆರೋನನ ಚಿಗುರಿದ ಕೋಲು ಮತ್ತು ಒಡಂಬಡಿಕೆಯ ಕಲ್ಲಿನ ಹಲಗೆಗಳು ಇದ್ದವು; 5 ಅದರ ಮೇಲೆ ಮಹಿಮಾಭರಿತ ಕೆರೂಬಿಗಳಿದ್ದು ಅವು ಪಾಪನಿವಾರಣಾರ್ಥಕ ಮುಚ್ಚಳವನ್ನು ಆವರಿಸಿದ್ದವು. ಆದರೆ ಈ ವಿಷಯಗಳನ್ನು ಸವಿವರವಾಗಿ ಮಾತಾಡಲು ಇದು ತಕ್ಕ ಸಮಯವಲ್ಲ.



^ (ಇಬ್ರಿ. 10:22) ಆದುದರಿಂದ ನಾವು ದುಷ್ಟ ಮನಸ್ಸಾಕ್ಷಿಯಿಂದ ಶುದ್ಧೀಕರಿಸಲ್ಪಡುವಂತೆ ನಮ್ಮ ಹೃದಯಗಳನ್ನು ಪ್ರೋಕ್ಷಿಸಿಕೊಂಡು ಮತ್ತು ಶುದ್ಧವಾದ ನೀರಿನಿಂದ ದೇಹಗಳನ್ನು ತೊಳೆದುಕೊಂಡು ನಂಬಿಕೆಯ ಪೂರ್ಣ ಆಶ್ವಾಸನೆಯಲ್ಲಿ ಯಥಾರ್ಥ ಹೃದಯಗಳೊಂದಿಗೆ ದೇವರನ್ನು ಸಮೀಪಿಸೋಣ.



^ (ಇಬ್ರಿ. 9:1) ಹೀಗಿದ್ದರೂ ಮೊದಲನೆಯ ಒಡಂಬಡಿಕೆಯಲ್ಲಿ ಪವಿತ್ರ ಸೇವೆಗೆ ಸಂಬಂಧಿಸಿದ ಆದೇಶಗಳಿದ್ದವು ಮತ್ತು ಅದಕ್ಕೆ ಭೂಸಂಬಂಧವಾದ ಪವಿತ್ರ ಸ್ಥಳವಿತ್ತು.



^ (ಇಬ್ರಿ. 9:9) ಈ ಗುಡಾರವು ಈಗ ಬಂದಿರುವ ನೇಮಿತ ಕಾಲಕ್ಕೆ ಒಂದು ನಿದರ್ಶನವಾಗಿದೆ. ಇದಕ್ಕನುಸಾರ ಕಾಣಿಕೆಗಳೂ ಯಜ್ಞಗಳೂ ಅರ್ಪಿಸಲ್ಪಡುತ್ತಾ ಇವೆ. ಆದರೆ ಇವು ಪವಿತ್ರ ಸೇವೆಯನ್ನು ಸಲ್ಲಿಸುತ್ತಿರುವ ಮನುಷ್ಯನ ಮನಸ್ಸಾಕ್ಷಿಯನ್ನು ಪರಿಪೂರ್ಣಗೊಳಿಸಲು ಶಕ್ತವಾಗಿಲ್ಲ.



^ (ಇಬ್ರಿ. 10:1) ಧರ್ಮಶಾಸ್ತ್ರವು ಬರಲಿರುವ ಒಳ್ಳೆಯ ವಿಷಯಗಳ ಛಾಯೆಯಾಗಿದೆಯೇ ಹೊರತು ಅವುಗಳ ನಿಜರೂಪವಲ್ಲವಾದ್ದರಿಂದ ನಿರಂತರವಾಗಿ ಪ್ರತಿ ವರ್ಷ ಅರ್ಪಿಸುವ ಒಂದೇ ವಿಧವಾದ ಯಜ್ಞಗಳ ಮೂಲಕ ದೇವರ ಸಮೀಪಕ್ಕೆ ಬರುವವರನ್ನು ಮನುಷ್ಯರು ಎಂದಿಗೂ ಪರಿಪೂರ್ಣಗೊಳಿಸಲಾರರು.



^ (ಮತ್ತಾ. 17:20) ಅದಕ್ಕೆ ಅವನು ಅವರಿಗೆ, “ನಿಮ್ಮ ನಂಬಿಕೆಯ ಕೊರತೆ​ಯಿಂದಲೇ. ನಿಮಗೆ ಸಾಸಿವೆ ಕಾಳಿನ ಗಾತ್ರದಷ್ಟು ನಂಬಿಕೆಯಿರುವುದಾದರೆ ನೀವು ಈ ಬೆಟ್ಟಕ್ಕೆ ‘ಇಲ್ಲಿಂದ ಅಲ್ಲಿಗೆ ಸ್ಥಳಾಂತರಿಸು’ ಎಂದು ಹೇಳಿದರೆ ಅದು ಹೋಗುವುದು ಮತ್ತು ಯಾವುದೂ ನಿಮಗೆ ಅಸಾಧ್ಯ​ವಾದದ್ದಾಗಿರುವುದಿಲ್ಲ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ” ಎಂದನು.



^ (2 ಕೊರಿಂ. 5:7) ನಾವು ನೋಡುವವರಾಗಿ ನಡೆಯದೆ ನಂಬಿಕೆಯಿಂದಲೇ ನಡೆಯುತ್ತಿದ್ದೇವೆ.



^ (ಮತ್ತಾ. 25:40) ಅದಕ್ಕೆ ಉತ್ತರವಾಗಿ ಅರಸನು ಅವರಿಗೆ, ‘ನೀವು ಈ ನನ್ನ ಸಹೋದರರಲ್ಲಿ ಅಲ್ಪನಾದವನೊಬ್ಬನಿಗೆ ಏನೆಲ್ಲ ಮಾಡಿದಿರೋ ಅದನ್ನು ನನಗೆ ಕೂಡ ಮಾಡಿದಿರಿ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ’ ಅನ್ನುವನು.



^ (ಮತ್ತಾ. 25:45) ಅದಕ್ಕೆ ಉತ್ತರವಾಗಿ ಅವನು ಅವರಿಗೆ, ‘ನೀವು ಈ ನನ್ನ ಸಹೋದರರಲ್ಲಿ ಅಲ್ಪನಾದವನೊಬ್ಬನಿಗೆ ಏನೆಲ್ಲ ಮಾಡಲಿಲ್ಲವೋ ಅದನ್ನು ನನಗೆ ಕೂಡ ಮಾಡಲಿಲ್ಲ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ’ ಅನ್ನುವನು.



^ (1 ಕೊರಿಂ. 10:10) ಅವರಲ್ಲಿ ಕೆಲವರು ಸಂಹಾರಕನ ಕೈಯಿಂದ ನಾಶವಾಗುವುದಕ್ಕಾಗಿ ಗುಣುಗುಟ್ಟಿದಂತೆ ನೀವು ಗುಣುಗುಟ್ಟಬೇಡಿರಿ.



^ (ಇಬ್ರಿ. 9:4) ಅದರಲ್ಲಿ ಚಿನ್ನದ ಧೂಪಾರತಿ ಮತ್ತು ಚಿನ್ನದಿಂದ ಪೂರ್ಣವಾಗಿ ಹೊದಿಸಲ್ಪಟ್ಟಿದ್ದ ಒಡಂಬಡಿಕೆಯ ಮಂಜೂಷವಿತ್ತು; ಆ ಮಂಜೂಷದೊಳಗೆ ಮನ್ನಾ ಇಟ್ಟಿದ್ದ ಚಿನ್ನದ ಪಾತ್ರೆ, ಆರೋನನ ಚಿಗುರಿದ ಕೋಲು ಮತ್ತು ಒಡಂಬಡಿಕೆಯ ಕಲ್ಲಿನ ಹಲಗೆಗಳು ಇದ್ದವು;



^ (ಅ. ಕಾ. 20:28) ದೇವರು ತನ್ನ ಸ್ವಂತ ಪುತ್ರನ ರಕ್ತದಿಂದ ಕೊಂಡುಕೊಂಡ ಆತನ ಸಭೆಯನ್ನು ಪರಿಪಾಲಿಸುವುದಕ್ಕಾಗಿ ಪವಿತ್ರಾತ್ಮವು ನಿಮ್ಮನ್ನು ಮೇಲ್ವಿಚಾರಕರನ್ನಾಗಿ ನೇಮಿಸಿರುವುದರಿಂದ ನಿಮಗೂ ಇಡೀ ಮಂದೆಗೂ ಗಮನಕೊಡಿರಿ.



^ (ಫಿಲಿ. 2:14) ಎಲ್ಲ ವಿಷಯಗಳನ್ನು ಗುಣುಗುಟ್ಟದೆಯೂ ವಾಗ್ವಾದಿಸದೆಯೂ ಮಾಡುತ್ತಾ ಇರಿ.



^ (ಇಬ್ರಿ. 13:17) ನಿಮ್ಮ ಮಧ್ಯೆ ಮುಂದಾಳುತ್ವ ವಹಿಸುತ್ತಿರುವವರಿಗೆ ವಿಧೇಯರಾಗಿರಿ ಮತ್ತು ಅವರಿಗೆ ಅಧೀನರಾಗಿರಿ; ಅವರು ಲೆಕ್ಕ ಒಪ್ಪಿಸಬೇಕಾದವರಾಗಿ ನಿಮ್ಮ ಪ್ರಾಣಗಳನ್ನು ಕಾಯುವವರಾಗಿದ್ದಾರೆ. ಅವರು ವ್ಯಸನದಿಂದಲ್ಲ ಆನಂದದಿಂದ ಇದನ್ನು ಮಾಡಲಿ, ಏಕೆಂದರೆ ಅವರು ವ್ಯಸನಪಡುವುದು ನಿಮಗೆ ಹಾನಿಕರವಾಗಿರುವುದು.



^ (ಮತ್ತಾ. 6:31) ಆದುದರಿಂದ ಏನು ಊಟಮಾಡಬೇಕು ಏನು ಕುಡಿಯಬೇಕು ಏನು ಧರಿಸಬೇಕೆಂದು ಎಂದಿಗೂ ಚಿಂತೆಮಾಡಬೇಡಿ.



^ (ಇಬ್ರಿ. 13:5) ನೀವು ನಿಮಗಿರುವವುಗಳಲ್ಲಿಯೇ ತೃಪ್ತರಾಗಿರುವಾಗ ನಿಮ್ಮ ಜೀವನ ರೀತಿಯು ಹಣದ ಪ್ರೇಮದಿಂದ ಮುಕ್ತವಾಗಿರಲಿ. ಏಕೆಂದರೆ “ನಾನು ಎಂದಿಗೂ ನಿನ್ನ ಕೈಬಿಡುವುದಿಲ್ಲ, ಎಂದಿಗೂ ತೊರೆಯುವುದಿಲ್ಲ” ಎಂದು ಆತನು ಹೇಳಿದ್ದಾನೆ.



^ (ಯಾಕೋ. 1:17) ಪ್ರತಿ​ಯೊಂದು ಒಳ್ಳೆಯ ದಾನವೂ ಪ್ರತಿಯೊಂದು ಪರಿಪೂರ್ಣ ವರವೂ ಮೇಲಣಿಂದ ಬರುತ್ತದೆ; ಏಕೆಂದರೆ ಅದು ದಿವ್ಯ ಬೆಳಕುಗಳ ತಂದೆಯಾಗಿರುವಾತನಿಂದ ಇಳಿದುಬರುತ್ತದೆ ಮತ್ತು ಆತನಲ್ಲಿ ನೆರಳಿನ ಓಲಿನಷ್ಟೂ ವ್ಯತ್ಯಾಸ ಸೂಚನೆ ಇಲ್ಲ.



^ (1 ಕೊರಿಂ. 10:12) ಆದುದರಿಂದ ನಿಂತಿದ್ದೇನೆಂದು ನೆನಸುವವನು ಬೀಳದಂತೆ ಎಚ್ಚರವಾಗಿರಲಿ.



^ (ಪ್ರಕ. 4:11) “ಯೆಹೋವನೇ, ನಮ್ಮ ದೇವರೇ, ನೀನು ಮಹಿಮೆ, ಗೌರವ ಮತ್ತು ​ಶಕ್ತಿಯನ್ನು ಪಡೆಯಲು ಯೋಗ್ಯನಾಗಿದ್ದೀ; ಏಕೆಂದರೆ ಎಲ್ಲವನ್ನೂ ನೀನೇ ಸೃಷ್ಟಿಸಿದಿ ಮತ್ತು ನಿನ್ನ ಚಿತ್ತದಿಂದಲೇ ಅವು ಅಸ್ತಿತ್ವಕ್ಕೆ ಬಂದವು ಹಾಗೂ ಸೃಷ್ಟಿಸಲ್ಪಟ್ಟವು” ಎಂದು ಹೇಳುತ್ತಾರೆ.



^ (ಇಬ್ರಿ. 12:7-11) ಶಿಸ್ತಿಗಾಗಿಯೇ ನೀವು ತಾಳಿಕೊಳ್ಳುತ್ತಿದ್ದೀರಿ. ಪುತ್ರರೊಂದಿಗೆ ವ್ಯವಹರಿಸುವಂಥ ರೀತಿಯಲ್ಲಿ ದೇವರು ನಿಮ್ಮೊಂದಿಗೆ ವ್ಯವಹರಿಸುತ್ತಾನೆ. ತಂದೆಯಿಂದ ಶಿಸ್ತನ್ನು ಹೊಂದದಿರುವ ಮಗನಿದ್ದಾನೊ? 8 ಎಲ್ಲರು ಹೊಂದುವ ಶಿಸ್ತಿನಲ್ಲಿ ನೀವೂ ಪಾಲುಗಾರರಾಗದಿದ್ದರೆ ನೀವು ಹಾದರಕ್ಕೆ ಹುಟ್ಟಿರುವ ಮಕ್ಕಳಾಗಿದ್ದೀರೇ ಹೊರತು ಪುತ್ರರಲ್ಲ. 9 ಇದಲ್ಲದೆ, ನಮ್ಮನ್ನು ಶಿಸ್ತುಗೊಳಿಸಲು ಶರೀರ ಸಂಬಂಧವಾದ ತಂದೆಗಳು ನಮಗಿರುತ್ತಿದ್ದರು ಮತ್ತು ನಾವು ಅವರಿಗೆ ಗೌರವವನ್ನು ಸಲ್ಲಿಸುತ್ತಿದ್ದೆವು. ಹೀಗಿರುವಾಗ ನಮ್ಮ ಆಧ್ಯಾತ್ಮಿಕ ಜೀವದ ತಂದೆಯಾಗಿರುವಾತನಿಗೆ ನಾವು ನಮ್ಮನ್ನು ಇನ್ನಷ್ಟು ಅಧೀನಪಡಿಸಿಕೊಂಡು ಜೀವಿಸಬೇಕಲ್ಲವೆ? 10 ಆ ಶಾರೀರಿಕ ತಂದೆಗಳು ತಮಗೆ ಒಳ್ಳೆಯದೆಂದು ತೋರಿದ್ದಕ್ಕನುಸಾರ ಕೆಲವು ದಿವಸಗಳ ವರೆಗೆ ನಮಗೆ ಶಿಸ್ತನ್ನು ನೀಡುತ್ತಿದ್ದರು; ದೇವರಾದರೋ ನಾವು ತನ್ನ ಪವಿತ್ರತೆಯಲ್ಲಿ ಪಾಲುಗಾರರಾಗುವಂತೆ ನಮ್ಮ ಪ್ರಯೋಜನಕ್ಕಾಗಿ ಶಿಸ್ತನ್ನು ನೀಡುತ್ತಾನೆ. 11 ನಿಜ, ಯಾವ ಶಿಸ್ತು ಸಹ ತತ್ಕಾಲಕ್ಕೆ ಆನಂದಕರವಾಗಿ ತೋರದೆ ದುಃಖಕರವಾಗಿಯೇ ತೋರುತ್ತದೆ; ಆದರೆ ತರುವಾಯ ಅದರಿಂದ ತರಬೇತಿಹೊಂದಿದವರಿಗೆ ಸಮಾಧಾನಕರವಾದ ಫಲವನ್ನು ಅಂದರೆ ನೀತಿಯನ್ನು ಫಲಿಸುತ್ತದೆ.



^ (ರೋಮ. 2:4) ಅಥವಾ ದೇವರ ದಯಾಪರ ಗುಣವು ನಿನ್ನನ್ನು ಪಶ್ಚಾತ್ತಾಪದ ಕಡೆಗೆ ನಡೆಸಲು ಪ್ರಯತ್ನಿಸುತ್ತಿದೆ ಎಂಬುದನ್ನು ತಿಳಿಯದಿರುವ ಕಾರಣ ನೀನು ಆತನ ಅಪಾರ ದಯೆ, ಸೈರಣೆ ಮತ್ತು ದೀರ್ಘ ಸಹನೆಯನ್ನು ತಾತ್ಸಾರ​ಮಾಡುತ್ತೀಯೊ?



^ (ಯೋಹಾ. 3:14, 15) ಅರಣ್ಯದಲ್ಲಿ ಮೋಶೆಯು ಸರ್ಪವನ್ನು ಮೇಲಕ್ಕೆತ್ತಿದಂತೆಯೇ ಮನುಷ್ಯಕುಮಾರನೂ ಮೇಲ​ಕ್ಕೆತ್ತಲ್ಪಡಬೇಕು; 15 ಹೀಗೆ ಅವನಲ್ಲಿ ನಂಬಿಕೆಯಿಡುವ ಪ್ರತಿಯೊಬ್ಬನೂ ನಿತ್ಯ​ಜೀವವನ್ನು ಪಡೆದುಕೊಳ್ಳಬಹುದು.



^ (ಗಲಾ. 3:14) ಅಬ್ರಹಾಮನ ಆಶೀರ್ವಾದವು ಯೇಸು ಕ್ರಿಸ್ತನ ಮೂಲಕ ಅನ್ಯ​ಜನಾಂಗಗಳಿಗೆ ದೊರಕುವಂತಾಗುವುದೇ ಇದರ ಉದ್ದೇಶವಾಗಿತ್ತು; ಹೀಗೆ ವಾಗ್ದಾನಿಸಲ್ಪಟ್ಟ ಪವಿತ್ರಾತ್ಮವನ್ನು ನಮ್ಮ ನಂಬಿಕೆಯ ಮೂಲಕ ನಾವು ಪಡೆದುಕೊಳ್ಳು​ವಂತಾಯಿತು.



^ (1 ಪೇತ್ರ 2:24) ನಾವು ಪಾಪಗಳನ್ನು ಸಂಪೂರ್ಣವಾಗಿ ತೊರೆದು ನೀತಿವಂತರಾಗಿ ಜೀವಿಸುವಂತೆ ಅವನು ನಮ್ಮ ಪಾಪಗಳನ್ನು ತನ್ನ ದೇಹದಲ್ಲಿ ಕಂಬದ ಮೇಲೆ ಹೊತ್ತುಕೊಂಡನು. “ಅವನ ಬಾಸುಂಡೆಗಳಿಂದ ನೀವು ವಾಸಿ​ಮಾಡಲ್ಪಟ್ಟಿರಿ.”



^ (2 ಪೇತ್ರ 2:15) ಅವರು ನೇರವಾದ ಮಾರ್ಗ​ವನ್ನು ಬಿಟ್ಟು ದಾರಿತಪ್ಪಿಸಲ್ಪಟ್ಟಿದ್ದಾರೆ. ಅವರು ಬೆಯೋರನ ಮಗನಾದ ಬಿಳಾಮನ ಮಾರ್ಗವನ್ನು ಅನುಸರಿಸಿದ್ದಾರೆ. ಆ ಬಿಳಾಮನು ದುಷ್ಕೃತ್ಯದ ಪ್ರತಿಫಲವನ್ನು ಪ್ರೀತಿಸಿದನು.



^ (ಯೂದ 11) ಅವರು ಕಾಯಿನನ ಮಾರ್ಗದಲ್ಲಿ ಸಾಗಿರುವುದರಿಂದಲೂ ಪ್ರತಿಫಲಕ್ಕಾಗಿ ಬಿಳಾಮನ ತಪ್ಪಾದ ಮಾರ್ಗದಲ್ಲಿ ಮುನ್ನುಗ್ಗಿರುವುದರಿಂದಲೂ ಕೋರಹನ ದಂಗೆಕೋರ ಮಾತುಗಳಲ್ಲಿ ನಾಶವಾಗಿ ಹೋಗಿರುವುದರಿಂದಲೂ ಅವರ ಗತಿಯನ್ನು ಏನೆಂದು ಹೇಳಲಿ!



^ (ಅ. ಕಾ. 20:28) ದೇವರು ತನ್ನ ಸ್ವಂತ ಪುತ್ರನ ರಕ್ತದಿಂದ ಕೊಂಡುಕೊಂಡ ಆತನ ಸಭೆಯನ್ನು ಪರಿಪಾಲಿಸುವುದಕ್ಕಾಗಿ ಪವಿತ್ರಾತ್ಮವು ನಿಮ್ಮನ್ನು ಮೇಲ್ವಿಚಾರಕರನ್ನಾಗಿ ನೇಮಿಸಿರುವುದರಿಂದ ನಿಮಗೂ ಇಡೀ ಮಂದೆಗೂ ಗಮನಕೊಡಿರಿ.



^ (ಇಬ್ರಿ. 13:7) ದೇವರ ವಾಕ್ಯದ ಕುರಿತು ನಿಮಗೆ ತಿಳಿಸಿ ನಿಮ್ಮ ಮಧ್ಯೆ ಮುಂದಾಳುತ್ವ ವಹಿಸುತ್ತಿರುವವರನ್ನು ಜ್ಞಾಪಕಮಾಡಿಕೊಳ್ಳಿರಿ ಮತ್ತು ಅವರ ನಡತೆಯ ಪರಿಣಾಮವನ್ನು ಅವಲೋಕಿಸುವಾಗ ಅವರ ನಂಬಿಕೆಯನ್ನು ಅನುಕರಿಸಿರಿ.



^ (ಇಬ್ರಿ. 4:12) ದೇವರ ವಾಕ್ಯವು ಸಜೀವವಾದದ್ದೂ ಪ್ರಬಲವಾದದ್ದೂ ಯಾವುದೇ ಇಬ್ಬಾಯಿಕತ್ತಿಗಿಂತಲೂ ಹರಿತವಾದದ್ದೂ ಪ್ರಾಣ​ಮನಸ್ಸುಗಳನ್ನು ಮತ್ತು ಕೀಲುಮಜ್ಜೆಗಳನ್ನು ವಿಭಾಗಿಸುವಷ್ಟರ ಮಟ್ಟಿಗೆ ತೂರಿಹೋಗುವಂಥದ್ದೂ ಹೃದಯದ ಆಲೋಚನೆಗಳನ್ನೂ ಸಂಕಲ್ಪಗಳನ್ನೂ ವಿವೇಚಿಸಲು ಶಕ್ತವಾಗಿರುವಂಥದ್ದೂ ಆಗಿದೆ.



^ (ಇಬ್ರಿ. 11:31) ರಾಹಾಬಳೆಂಬ ವೇಶ್ಯೆಯು ಗೂಢಚಾರರನ್ನು ಸಮಾಧಾನದಿಂದ ಸೇರಿಸಿಕೊಂಡು ಅವಿಧೇಯರಾಗಿ ವರ್ತಿಸಿದವರೊಂದಿಗೆ ನಾಶವಾಗದೇ ಹೋದದ್ದು ನಂಬಿಕೆಯಿಂದಲೇ.



^ (ರೋಮ. 1:17) ನಂಬಿಕೆಯ ಕಾರಣ ದೇವರ ನೀತಿಯು ಪ್ರಕಟವಾಗುತ್ತಲಿದೆ ಮತ್ತು ಇದು ಮತ್ತಷ್ಟು ನಂಬಿಕೆಗೆ ನಡೆಸುತ್ತದೆ, ಏಕೆಂದರೆ “ನೀತಿವಂತನು ತನ್ನ ನಂಬಿಕೆಯಿಂದಲೇ ಬದುಕುವನು” ಎಂದು ಬರೆದಿದೆ.



^ (ಇಬ್ರಿ. 10:39) ನಾವಾದರೋ ಹಿಂಜರಿದು ನಾಶವಾಗುವಂಥವರಲ್ಲ, ಪ್ರಾಣವನ್ನು ಸಂರಕ್ಷಿಸುವ ನಂಬಿಕೆಯಿರುವಂಥವರಾಗಿದ್ದೇವೆ.



^ (ಯಾಕೋ. 2:25) ಅದೇ ರೀತಿಯಲ್ಲಿ ವೇಶ್ಯೆಯಾದ ರಾಹಾಬಳು ಸಹ ಸಂದೇಶವಾಹಕರನ್ನು ಆದರಾತಿಥ್ಯದಿಂದ ಬರಮಾಡಿಕೊಂಡು ಅವರನ್ನು ಇನ್ನೊಂದು ಮಾರ್ಗವಾಗಿ ಕಳುಹಿಸಿಕೊಟ್ಟ ಬಳಿಕವೇ ಕ್ರಿಯೆಗಳ ಮೂಲಕ ನೀತಿವಂತಳೆಂದು ನಿರ್ಣಯಿಸಲ್ಪಟ್ಟಳಲ್ಲವೆ?



^ (ಯಾಕೋ. 2:22) ಅವನ ನಂಬಿಕೆಯು ಅವನ ಕ್ರಿಯೆಗಳೊಂದಿಗೆ ಕಾರ್ಯನಡಿಸಿತು ಮತ್ತು ಅವನ ಕ್ರಿಯೆಗಳಿಂದ ಅವನ ನಂಬಿಕೆಯು ಪರಿಪೂರ್ಣಗೊಳಿಸಲ್ಪಟ್ಟಿತು ಎಂಬುದು ಕಾಣಬರುತ್ತದೆ.



^ (ಯಾಕೋ. 2:26) ಜೀವವಿಲ್ಲದ * ದೇಹವು ಸತ್ತದ್ದಾಗಿರುವ ಪ್ರಕಾರವೇ ಕ್ರಿಯೆಗಳಿಲ್ಲದ ನಂಬಿಕೆಯು ಸಹ ಸತ್ತದ್ದಾಗಿದೆ.

ಯಾಕೋ 2:26  ಗ್ರೀಕ್‌, ನ್ಯೂಮಾ. ಪರಿಶಿಷ್ಟ 7 ನ್ನು ನೋಡಿ.


^ (ಮತ್ತಾ. 24:14) ರಾಜ್ಯದ ಈ ಸುವಾರ್ತೆಯು ​ನಿವಾಸಿತ ಭೂಮಿಯಾದ್ಯಂತ ಎಲ್ಲ ಜನಾಂಗಗಳಿಗೆ ಸಾಕ್ಷಿಗಾಗಿ ಸಾರಲ್ಪಡುವುದು; ಮತ್ತು ಆಗ ಅಂತ್ಯವು ಬರುವುದು.



^ (1 ಕೊರಿಂ. 9:16) ನಾನು ಸುವಾರ್ತೆಯನ್ನು ಸಾರುತ್ತಿರುವುದಾದರೆ ಹೊಗಳಿಕೊಳ್ಳಲು ನನಗೆ ಆಸ್ಪದವಿಲ್ಲ; ಏಕೆಂದರೆ ಅದನ್ನು ಸಾರಲೇಬೇಕಾದ ಆವಶ್ಯಕತೆ ನನಗುಂಟು. ವಾಸ್ತವದಲ್ಲಿ ನಾನು ಸುವಾರ್ತೆಯನ್ನು ಸಾರದಿದ್ದರೆ ನನ್ನ ಗತಿಯನ್ನು ಏನು ಹೇಳಲಿ!



^ (1 ಯೋಹಾ. 5:14) ನಾವು ಆತನ ಚಿತ್ತಕ್ಕನುಸಾರ ಯಾವುದನ್ನೇ ಕೇಳಿಕೊಂಡರೂ ಆತನು ನಮಗೆ ಕಿವಿಗೊಡುತ್ತಾನೆಂಬ ಭರವಸೆಯು ಆತನ ವಿಷಯವಾಗಿ ನಮಗುಂಟು.



^ (1 ತಿಮೊ. 5:24) ಕೆಲವರ ಪಾಪಗಳು ಬಹಿರಂಗವಾಗಿ ಪ್ರಸಿದ್ಧವಾಗಿದ್ದು ನೇರವಾಗಿ ನ್ಯಾಯತೀರ್ಪಿಗೆ ನಡೆಸುತ್ತವೆ, ಆದರೆ ಬೇರೆ ಕೆಲವರ ಪಾಪಗಳು ಮರೆಯಾಗಿದ್ದು ಸಮಯಾನಂತರ ಬಯಲಿಗೆ ಬರುತ್ತವೆ.



^ (ಇಬ್ರಿ. 4:13) ಆತನ ದೃಷ್ಟಿಗೆ ಅಗೋಚರವಾಗಿರುವ ಸೃಷ್ಟಿಯು ಒಂದೂ ಇಲ್ಲ; ನಾವು ಯಾರಿಗೆ ಲೆಕ್ಕ ಒಪ್ಪಿಸಬೇಕಾಗಿದೆಯೋ ಆತನ ಕಣ್ಣುಗಳಿಗೆ ಸಮಸ್ತವೂ ಮುಚ್ಚುಮರೆಯಿಲ್ಲದ್ದೂ ಬಟ್ಟಬಯಲಾದದ್ದೂ ಆಗಿದೆ.



^ (ಮತ್ತಾ. 9:13) ಆದುದರಿಂದ ನೀವು ಹೋಗಿ, ‘ನನಗೆ ಯಜ್ಞವಲ್ಲ ಕರುಣೆಯೇ ಬೇಕು’ ಎಂಬುದರ ಅರ್ಥವನ್ನು ಕಲಿಯಿರಿ. ಏಕೆಂದರೆ ನಾನು ನೀತಿವಂತರನ್ನಲ್ಲ, ಪಾಪಿಗಳನ್ನು ಕರೆಯಲಿಕ್ಕಾಗಿ ಬಂದಿದ್ದೇನೆ” ಅಂದನು.



^ (ಅ. ಕಾ. 10:34, 35) ಆಗ ಪೇತ್ರನು ಮಾತಾಡ​ಲಾರಂಭಿಸಿ ಹೇಳಿದ್ದು: “ದೇವರು ಪಕ್ಷಪಾತಿಯಲ್ಲ ಎಂಬುದು ನನಗೆ ನಿಶ್ಚಯವಾಗಿ ತಿಳಿದದೆ. 35 ಆದರೆ ಯಾವ ಜನಾಂಗದಲ್ಲೇ ಆಗಲಿ ದೇವರಿಗೆ ಭಯಪಟ್ಟು ನೀತಿಯನ್ನು ನಡಿಸುವವನು ಆತನಿಗೆ ಸ್ವೀಕಾರಾರ್ಹನಾಗಿದ್ದಾನೆ.



^ (2 ಪೇತ್ರ 3:9) ತಡಮಾಡುವ ವಿಷಯ​ದಲ್ಲಿ ಕೆಲವರು ನೆನಸುವ ಪ್ರಕಾರ ತನ್ನ ವಾಗ್ದಾನದ ವಿಷಯ​ದಲ್ಲಿ ಯೆಹೋವನು ತಡಮಾಡುವವನಲ್ಲ, ಬದಲಾಗಿ ಯಾವನಾದರೂ ನಾಶವಾಗುವುದನ್ನು ಆತನು ಇಷ್ಟಪಡದೆ ಎಲ್ಲರೂ ಪಶ್ಚಾತ್ತಾಪವನ್ನು ಹೊಂದುವುದನ್ನು ಬಯಸುವಾತನಾಗಿರುವುದರಿಂದ ನಿಮ್ಮ ವಿಷಯದಲ್ಲಿ ತಾಳ್ಮೆಯಿಂದಿದ್ದಾನೆ.



^ (ಮತ್ತಾ. 5:37) ಆದುದರಿಂದ ನಿಮ್ಮ ಮಾತು ಹೌದಾದರೆ ಹೌದು, ಅಲ್ಲವಾದರೆ ಅಲ್ಲ ಎಂದಿರಲಿ; ಏಕೆಂದರೆ ಇವುಗಳಿಗಿಂತ ಹೆಚ್ಚಿನದ್ದು ಕೆಡುಕನಿಂದ ಬಂದದ್ದಾಗಿದೆ.



^ (ಎಫೆ. 4:25) ಆದಕಾರಣ ಈಗ ನೀವು ಸುಳ್ಳು​ತನ​ವನ್ನು ತೆಗೆದುಹಾಕಿರುವುದರಿಂದ ನಿಮ್ಮಲ್ಲಿ ಪ್ರತಿಯೊಬ್ಬನು ತನ್ನ ನೆರೆಯವನೊಂದಿಗೆ ಸತ್ಯವನ್ನೇ ಆಡಲಿ; ಏಕೆಂದರೆ ನಾವು ಒಬ್ಬರಿಗೊಬ್ಬರು ಸೇರಿರುವ ಅಂಗಗಳಾಗಿದ್ದೇವೆ.



^ (ಮತ್ತಾ. 25:35-40) ಏಕೆಂದರೆ ನಾನು ಹಸಿದಿದ್ದೆನು, ನೀವು ತಿನ್ನಲು ಕೊಟ್ಟಿರಿ; ನಾನು ಬಾಯಾರಿದ್ದೆನು, ನೀವು ಕುಡಿಯಲು ಕೊಟ್ಟಿರಿ. ನಾನು ಅಪರಿಚಿತನಾಗಿದ್ದೆನು, ನೀವು ನನ್ನನ್ನು ಸತ್ಕಾರದಿಂದ ಸೇರಿಸಿಕೊಂಡಿರಿ; 36 ಬಟ್ಟೆಯಿಲ್ಲದವನಾಗಿದ್ದೆನು, ನೀವು ನನಗೆ ಉಡುವುದಕ್ಕೆ ಕೊಟ್ಟಿರಿ. ನಾನು ಅಸ್ವಸ್ಥನಾಗಿದ್ದೆನು, ನೀವು ನನ್ನ ಆರೈಕೆ ಮಾಡಿದಿರಿ. ನಾನು ಸೆರೆಮನೆಯಲ್ಲಿದ್ದೆನು, ನೀವು ನನ್ನ ಬಳಿಗೆ ಬಂದಿರಿ’ ಎಂದು ಹೇಳುವನು. 37 ಆಗ ನೀತಿವಂತರು ಅವನಿಗೆ, ‘ಕರ್ತನೇ, ಯಾವಾಗ ನೀನು ಹಸಿದಿರುವುದನ್ನು ನೋಡಿ ನಾವು ಊಟಕ್ಕೆ ಕೊಟ್ಟೆವು? ಅಥವಾ ಬಾಯಾರಿದ್ದನ್ನು ನೋಡಿ ಕುಡಿಯಲು ಕೊಟ್ಟೆವು? 38 ಯಾವಾಗ ನೀನು ಅಪರಿಚಿತನಾಗಿರುವುದನ್ನು ನೋಡಿ ನಿನ್ನನ್ನು ಸತ್ಕಾರದಿಂದ ಸೇರಿಸಿಕೊಂಡೆವು? ಅಥವಾ ಬಟ್ಟೆಯಿಲ್ಲದಿರುವುದನ್ನು ನೋಡಿ ಉಡುವುದಕ್ಕೆ ಕೊಟ್ಟೆವು? 39 ಯಾವಾಗ ನೀನು ಅಸ್ವಸ್ಥನಾಗಿ ಇದ್ದದ್ದನ್ನು ಇಲ್ಲವೆ ಸೆರೆಮನೆಯಲ್ಲಿ ಇದ್ದದ್ದನ್ನು ನೋಡಿ ನಿನ್ನ ಬಳಿಗೆ ಬಂದೆವು?’ ಎಂದು ಹೇಳುವರು. 40 ಅದಕ್ಕೆ ಉತ್ತರವಾಗಿ ಅರಸನು ಅವರಿಗೆ, ‘ನೀವು ಈ ನನ್ನ ಸಹೋದರರಲ್ಲಿ ಅಲ್ಪನಾದವನೊಬ್ಬನಿಗೆ ಏನೆಲ್ಲ ಮಾಡಿದಿರೋ ಅದನ್ನು ನನಗೆ ಕೂಡ ಮಾಡಿದಿರಿ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ’ ಅನ್ನುವನು.



^ (ಪ್ರಕ. 12:17) ಘಟಸರ್ಪವು ಸ್ತ್ರೀಯ ಮೇಲೆ ಕ್ರೋಧಗೊಂಡು ಅವಳ ಸಂತಾನದವರಲ್ಲಿ ಉಳಿದವರ ಮೇಲೆ, ಅಂದರೆ ದೇವರ ಆಜ್ಞೆಗಳನ್ನು ಕೈಕೊಂಡು ನಡೆದು ಯೇಸುವಿನ ವಿಷಯವಾಗಿ ಸಾಕ್ಷಿಹೇಳುವ ಕೆಲಸವನ್ನು ಮಾಡುವವರ ಮೇಲೆ ಯುದ್ಧಮಾಡುವುದಕ್ಕೆ ಹೊರಟುಹೋಯಿತು.



^ (ಲೂಕ 21:9) ಇದಲ್ಲದೆ ನೀವು ಯುದ್ಧಗಳ ಮತ್ತು ಅವ್ಯವಸ್ಥೆಗಳ ಕುರಿತು ಕೇಳಿಸಿಕೊಳ್ಳುವಾಗ ಭಯಪಡಬೇಡಿರಿ; ಈ ಸಂಗತಿಗಳು ಮೊದಲು ಸಂಭವಿಸಲೇಬೇಕು, ಆದರೂ ಕೂಡಲೆ ಅಂತ್ಯವು ಬರುವುದಿಲ್ಲ” ಎಂದನು.



^ (ಲೂಕ 21:25-28) “ಇದಲ್ಲದೆ ಸೂರ್ಯ, ಚಂದ್ರ ಮತ್ತು ನಕ್ಷತ್ರಗಳಲ್ಲಿ ಸೂಚನೆಗಳು ತೋರಿಬರುವವು; ಭೂಮಿಯ ಮೇಲೆ ಸಮುದ್ರದ ಭೋರ್ಗರೆತ ಮತ್ತು ಅದರ ತಳಮಳ​ದಿಂದಾಗಿ ಜನಾಂಗಗಳು ದಿಕ್ಕುತೋಚದೆ ಸಂಕಟ​ಪಡುವವು. 26 ಮತ್ತು ಆಕಾಶದ ಶಕ್ತಿಗಳು ಕುಲುಕಿಸಲ್ಪಡುವುದರಿಂದ ನಿವಾಸಿತ ಭೂಮಿಗೆ ಬರುತ್ತಿರುವ ಸಂಗತಿಗಳ ನಿಮಿತ್ತ ಜನರು ಭಯದಿಂದ ಮತ್ತು ನಿರೀಕ್ಷಣೆಯಿಂದ ಮೂರ್ಛೆಹೋದಂತಾಗುವರು. 27 ಆಗ ಅವರು ಮನುಷ್ಯಕುಮಾರನು ಶಕ್ತಿಯಿಂದಲೂ ಮಹಾ ಮಹಿಮೆಯಿಂದಲೂ ಮೇಘದಲ್ಲಿ ಬರುವುದನ್ನು ಕಾಣುವರು. 28 ಆದರೆ ಇವೆಲ್ಲವೂ ಸಂಭವಿಸಲು ತೊಡಗುವಾಗ ನಿಮ್ಮನ್ನು ನೆಟ್ಟಗಾಗಿಸಿಕೊಳ್ಳಿರಿ ಮತ್ತು ನಿಮ್ಮ ತಲೆಯನ್ನು ಮೇಲಕ್ಕೆತ್ತಿರಿ, ಏಕೆಂದರೆ ನಿಮ್ಮ ಬಿಡುಗಡೆಯು ಸಮೀಪವಾಗುತ್ತಿದೆ.”



^ (1 ಕೊರಿಂ. 14:33) ದೇವರು ಶಾಂತಿಯ ದೇವರಾಗಿದ್ದಾನೆಯೇ ಹೊರತು ಗಲಿಬಿಲಿಯ ದೇವರಲ್ಲ. ಪವಿತ್ರ ಜನರ ಎಲ್ಲ ಸಭೆಗಳಲ್ಲಿ ಇರುವಂತೆ



^ (ಮತ್ತಾ. 24:45-47) “ತನ್ನ ಮನೆಯವರಿಗೆ ತಕ್ಕ ಸಮಯಕ್ಕೆ ಆಹಾರವನ್ನು ಕೊಡಲಿಕ್ಕಾಗಿ ಯಜಮಾನನು ನೇಮಿಸಿದ ನಂಬಿಗಸ್ತನೂ ವಿವೇಚನೆಯುಳ್ಳವನೂ ಆದಂಥ ಆಳು ನಿಜವಾಗಿಯೂ ಯಾರು? 46 ಯಜ​ಮಾನನು ಬಂದಾಗ ಯಾವ ಆಳು ಹೀಗೆ ಮಾಡುತ್ತಿರುವುದನ್ನು ಕಾಣುವನೋ ಆ ಆಳು ಸಂತೋಷಿತನು! 47 ಅವನು ಆ ಆಳನ್ನು ತನ್ನ ಎಲ್ಲ ಆಸ್ತಿಯ ಮೇಲೆ ನೇಮಿಸುವನು ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ.



^ (2 ಥೆಸ. 2:3-6) ಯಾರೂ ಯಾವ ವಿಧದಲ್ಲಿಯೂ ನಿಮ್ಮನ್ನು ವಂಚಿಸದಿರಲಿ; ಏಕೆಂದರೆ ಧರ್ಮಭ್ರಷ್ಟತೆಯು ಮೊದಲು ಉಂಟಾಗಿ ನಾಶನದ ಪುತ್ರನಾಗಿರುವ ನಿಯಮ​ರಾಹಿತ್ಯದ ಪುರುಷನು ಬಯಲುಪಡಿಸಲ್ಪಟ್ಟ ಹೊರತು ಆ ದಿನವು ಬರುವುದಿಲ್ಲ. 4 ಅವನು ವಿರೋಧ ಸ್ಥಾನದಲ್ಲಿ ಇರಿಸಲ್ಪಟ್ಟಿದ್ದು, “ದೇವನು” ಎಂದು ಕರೆಯಲ್ಪಡುವ ಪ್ರತಿಯೊಬ್ಬನಿಗಿಂತ ಅಥವಾ ಪೂಜೆಯನ್ನು ಹೊಂದುವ ಪ್ರತಿಯೊಂದು ವಸ್ತುವಿಗಿಂತ ತನ್ನನ್ನು ತಾನೇ ಮೇಲೇರಿಸಿಕೊಳ್ಳುತ್ತಾನೆ; ಹೀಗೆ ಅವನು ತನ್ನನ್ನು ಒಬ್ಬ ದೇವನು ಎಂದು ಬಹಿರಂಗವಾಗಿ ತೋರಿಸಿಕೊಳ್ಳುತ್ತಾ ದೇವರ ಆಲಯದಲ್ಲಿ ಕುಳಿತುಕೊಳ್ಳುತ್ತಾನೆ. 5 ನಾನು ನಿಮ್ಮೊಂದಿಗಿದ್ದಾಗಲೇ ಈ ಸಂಗತಿಗಳನ್ನು ಹೇಳುತ್ತಿದ್ದದ್ದು ನಿಮಗೆ ಜ್ಞಾಪಕವಿಲ್ಲವೊ? 6 ಅವನು ತನ್ನ ಕ್ಲುಪ್ತ ಕಾಲದಲ್ಲಿ ಬಯಲುಪಡಿಸಲ್ಪಡಲು ಯಾವುದು ಪ್ರತಿಬಂಧಕವಾಗಿ ಕಾರ್ಯನಡಿಸುತ್ತದೆ ಎಂಬುದು ಈಗ ನಿಮಗೆ ತಿಳಿದಿದೆ.



^ (ತೀತ 1:7-9) ಏಕೆಂದರೆ ಒಬ್ಬ ಮೇಲ್ವಿಚಾರಕನು ದೇವರ ಮನೆವಾರ್ತೆಯವನಾಗಿರುವುದರಿಂದ ನಿಂದಾರಹಿತನಾಗಿರಬೇಕು; ಅವನು ಸ್ವೇಚ್ಛಾಪರನೂ ಮುಂಗೋಪಿಯೂ ಕುಡಿದು ಜಗಳಮಾಡುವವನೂ ಹೊಡೆಯುವವನೂ ಅಪ್ರಾಮಾಣಿಕ ಲಾಭಕ್ಕಾಗಿ ಆಶೆಪಡುವವನೂ ಆಗಿರದೆ 8 ಅತಿಥಿಸತ್ಕಾರಮಾಡುವವನೂ ಒಳ್ಳೇತನ​ವನ್ನು ಪ್ರೀತಿಸುವವನೂ ಸ್ವಸ್ಥಬುದ್ಧಿಯುಳ್ಳವನೂ ನೀತಿವಂತನೂ ನಿಷ್ಠಾವಂತನೂ ಸ್ವನಿಯಂತ್ರಣವುಳ್ಳವನೂ 9 ಸ್ವಸ್ಥ​ಬೋಧನೆಯ ಮೂಲಕ ಬುದ್ಧಿಹೇಳಲು ಮತ್ತು ಎದುರುಮಾತಾಡುವವರನ್ನು ಖಂಡಿಸಲು ಶಕ್ತನಾಗಿರುವಂತೆ ತನ್ನ ಬೋಧನಾ ಕಲೆಯ ವಿಷಯದಲ್ಲಿ ನಂಬತಕ್ಕ ವಾಕ್ಯವನ್ನು ದೃಢವಾಗಿ ಹಿಡಿದುಕೊಂಡವನೂ ಆಗಿರಬೇಕು.



^ (ಪ್ರಕ. 1:1) ಯೇಸು ಕ್ರಿಸ್ತನಿಂದ ಒಂದು ಪ್ರಕಟನೆ; ಬೇಗನೆ ಸಂಭವಿಸಬೇಕಾಗಿರುವ ಸಂಗತಿಗಳನ್ನು ತನ್ನ ದಾಸರಿಗೆ ತೋರಿಸಲಿಕ್ಕಾಗಿ ದೇವರು ಈ ಪ್ರಕಟನೆಯನ್ನು ಅವನಿಗೆ ಕೊಟ್ಟನು. ಅವನು ತನ್ನ ದೂತನನ್ನು ಕಳುಹಿಸಿ ಅವನ ಮೂಲಕ ಅದನ್ನು ತನ್ನ ದಾಸನಾದ ಯೋಹಾನನಿಗೆ ಸಂಕೇತಗಳಲ್ಲಿ ಪ್ರಸ್ತುತಪಡಿಸಿದನು.



^ (ಪ್ರಕ. 2:1, 2) “ಎಫೆಸದಲ್ಲಿರುವ ಸಭೆಯ ದೂತನಿಗೆ ಬರೆ: ಏಳು ನಕ್ಷತ್ರಗಳನ್ನು ಬಲಗೈಯಲ್ಲಿ ಹಿಡಿದುಕೊಂಡು ಚಿನ್ನದ ಏಳು ದೀಪಸ್ತಂಭಗಳ ಮಧ್ಯೆ ನಡೆದಾಡುವವನು ಹೇಳುವುದೇನೆಂದರೆ, 2 ‘ನಿನ್ನ ಕ್ರಿಯೆಗಳನ್ನೂ ನಿನ್ನ ಪ್ರಯಾಸವನ್ನೂ ತಾಳ್ಮೆಯನ್ನೂ ನಾನು ಬಲ್ಲೆನು; ನೀನು ಕೆಟ್ಟ ಜನರನ್ನು ಸಹಿಸಿಕೊಳ್ಳಲಾರೆ ಮತ್ತು ಅಪೊಸ್ತಲರಲ್ಲದಿದ್ದರೂ ತಾವು ಅಪೊಸ್ತಲರೆಂದು ಹೇಳಿಕೊಳ್ಳುವವರನ್ನು ನೀನು ಪರೀಕ್ಷೆಗೆ ಒಳಪಡಿಸಿ ಅವರು ಸುಳ್ಳುಗಾರರೆಂದು ಕಂಡುಕೊಂಡಿ.



^ (1 ಕೊರಿಂ. 16:13) ಎಚ್ಚರವಾಗಿರಿ, ನಂಬಿಕೆಯಲ್ಲಿ ದೃಢರಾಗಿ ನಿಂತುಕೊಳ್ಳಿರಿ, ಪೌರುಷವುಳ್ಳವರಾಗಿ ಮುನ್ನಡೆಯಿರಿ, ಬಲಿಷ್ಠರಾಗಿ ಬೆಳೆಯಿರಿ.



^ (ಪ್ರಕ. 7:9, 10) ಇವುಗಳಾದ ಮೇಲೆ ಇಗೋ, ಯಾವ ಮನುಷ್ಯನಿಂದಲೂ ಎಣಿಸಲಾಗದಂಥ ಒಂದು ಮಹಾ ಸಮೂಹವು ಸಿಂಹಾಸನದ ಮುಂದೆಯೂ ಕುರಿಮರಿಯ ಮುಂದೆಯೂ ನಿಂತಿರುವುದನ್ನು ನೋಡಿದೆನು; ಅವರು ಎಲ್ಲ ಜನಾಂಗಗಳಿಂದಲೂ ಕುಲಗಳಿಂದಲೂ ಪ್ರಜೆಗಳಿಂದಲೂ ಭಾಷೆಗಳಿಂದಲೂ ಬಂದವರಾಗಿದ್ದು ಬಿಳೀ ನಿಲುವಂಗಿಗಳನ್ನು ಧರಿಸಿಕೊಂಡಿದ್ದರು; ಅವರ ಕೈಗಳಲ್ಲಿ ತಾಳೆಯ ಗರಿಗಳು ಇದ್ದವು. 10 ಅವರು ಮಹಾ ಧ್ವನಿಯಿಂದ ಕೂಗುತ್ತಾ, “ಸಿಂಹಾಸನದ ಮೇಲೆ ಕುಳಿತುಕೊಂಡಿರುವ ನಮ್ಮ ದೇವರಿಗೂ ಕುರಿ​ಮರಿಗೂ ನಮ್ಮ ರಕ್ಷಣೆಗಾಗಿ ನಾವು ಋಣಿಗಳು” ಎಂದು ಹೇಳುತ್ತಿದ್ದರು.



^ (ಪ್ರಕ. 16:16) ಅವು ಅವರನ್ನು ಹೀಬ್ರು ಭಾಷೆಯಲ್ಲಿ ಹರ್ಮಗೆದೋನ್‌ ಎಂದು ಕರೆಯಲ್ಪಡುವ ಸ್ಥಳಕ್ಕೆ ಒಟ್ಟುಗೂಡಿಸಿದವು.



^ (ಪ್ರಕ. 19:19-21) ಆ ಕಾಡುಮೃಗವೂ ​ಭೂರಾಜರೂ ಅವರ ಸೈನ್ಯಗಳೂ ಆ ಕುದುರೆಯ ಮೇಲೆ ಕುಳಿತುಕೊಂಡಿದ್ದವನೊಂದಿಗೂ ಅವನ ಸೈನ್ಯದೊಂದಿಗೂ ಯುದ್ಧಮಾಡುವುದಕ್ಕಾಗಿ ಕೂಡಿಬಂದಿರುವುದನ್ನು ನಾನು ನೋಡಿದೆನು. 20 ಕಾಡುಮೃಗವು ಸೆರೆಹಿಡಿಯಲ್ಪಟ್ಟಿತು ಮತ್ತು ಕಾಡುಮೃಗದ ಮುಂದೆ ಸೂಚಕಕಾರ್ಯಗಳನ್ನು ಮಾಡಿ ಕಾಡುಮೃಗದ ಗುರುತನ್ನು ಹೊಂದಿದವರನ್ನೂ ಅದರ ವಿಗ್ರಹಕ್ಕೆ ಆರಾಧನೆ ಸಲ್ಲಿಸುವವರನ್ನೂ ಮರುಳುಗೊಳಿಸಿದ ಸುಳ್ಳು ಪ್ರವಾದಿಯೂ ಅದರೊಂದಿಗೆ ಹಿಡಿಯಲ್ಪಟ್ಟನು. ಅವರಿಬ್ಬರು ಜೀವದಿಂದಿರುವಾಗಲೇ ಗಂಧಕದಿಂದ ಉರಿಯುವ ಬೆಂಕಿಯ ಕೆರೆಗೆ ದೊಬ್ಬಲ್ಪಟ್ಟರು. 21 ಉಳಿದವರು ಕುದುರೆಯ ಮೇಲೆ ಕುಳಿತುಕೊಂಡಿದ್ದವನ ಬಾಯಿಂದ ಹೊರಟುಬಂದ ಉದ್ದವಾದ ಕತ್ತಿಯಿಂದ ಕೊಲ್ಲಲ್ಪಟ್ಟರು. ಎಲ್ಲ ಪಕ್ಷಿಗಳು ಅವರ ಮಾಂಸಲ ಭಾಗಗಳನ್ನು ಹೊಟ್ಟೆ ತುಂಬ ತಿಂದವು.



^ (ಯೋಹಾ. 10:16) “ಇದಲ್ಲದೆ ಈ ಹಟ್ಟಿಗೆ ಸೇರದಿರುವ ಬೇರೆ ಕುರಿಗಳೂ ನನಗಿವೆ; ಅವುಗಳನ್ನೂ ನಾನು ತರಬೇಕು, ಅವು ನನ್ನ ಸ್ವರಕ್ಕೆ ಕಿವಿಗೊಡುವವು; ಅವು ಒಂದೇ ಹಿಂಡಾಗು​ವವು, ಒಬ್ಬನೇ ಕುರುಬನಿರುವನು.



^ (1 ಕೊರಿಂ. 13:4, 5) ಪ್ರೀತಿಯು ದೀರ್ಘ ಸಹನೆಯುಳ್ಳದ್ದೂ ದಯೆಯುಳ್ಳದ್ದೂ ಆಗಿದೆ. ಪ್ರೀತಿಯು ಹೊಟ್ಟೆಕಿಚ್ಚುಪಡುವುದಿಲ್ಲ, ಜಂಬಕೊಚ್ಚಿಕೊಳ್ಳುವುದಿಲ್ಲ, ಉಬ್ಬಿಕೊಳ್ಳುವುದಿಲ್ಲ, 5 ಅಸಭ್ಯವಾಗಿ ವರ್ತಿಸುವುದಿಲ್ಲ, ಸ್ವಹಿತವನ್ನು ಹುಡುಕುವುದಿಲ್ಲ, ಸಿಟ್ಟುಗೊಳ್ಳುವುದಿಲ್ಲ. ಅದು ಅನ್ಯಾಯದ ಲೆಕ್ಕವನ್ನು ಇಟ್ಟುಕೊಳ್ಳುವುದಿಲ್ಲ.



^ (1 ತಿಮೊ. 3:1) ಆ ಹೇಳಿಕೆಯು ನಂಬತಕ್ಕದ್ದಾಗಿದೆ. ಯಾವನಾದರೂ ಮೇಲ್ವಿಚಾರಕನ ಕೆಲಸವನ್ನು ಎಟುಕಿಸಿಕೊಳ್ಳಲು ಪ್ರಯತ್ನಿಸುತ್ತಿರುವಲ್ಲಿ ಅವನು ಒಳ್ಳೇ ಕಾರ್ಯವನ್ನು ಅಪೇಕ್ಷಿಸುವವನಾಗಿದ್ದಾನೆ.



^ (1 ತಿಮೊ. 3:12, 13) ಶುಶ್ರೂಷಾ ಸೇವಕರು ಏಕಪತ್ನಿಯುಳ್ಳವರೂ ತಮ್ಮ ಮಕ್ಕಳನ್ನು ಮತ್ತು ಸ್ವಂತ ಮನೆವಾರ್ತೆಯನ್ನು ಒಳ್ಳೇ ರೀತಿಯಲ್ಲಿ ಮೇಲ್ವಿಚಾರಣೆಮಾಡುವವರೂ ಆಗಿರಲಿ. 13 ಒಳ್ಳೇ ರೀತಿಯಲ್ಲಿ ಶುಶ್ರೂಷೆ ಮಾಡುತ್ತಿರುವ ಪುರುಷರು ತಮಗಾಗಿ ಒಳ್ಳೇ ನಿಲುವನ್ನೂ ಕ್ರಿಸ್ತ ಯೇಸುವಿನ ಸಂಬಂಧವಾದ ನಂಬಿಕೆಯಲ್ಲಿ ಬಹಳ ವಾಕ್ಸರಳತೆಯನ್ನೂ ಪಡೆದುಕೊಳ್ಳುತ್ತಾ ಇರುತ್ತಾರೆ.



^ (1 ತಿಮೊ. 5:8) ನಿಶ್ಚಯವಾಗಿಯೂ ಯಾವನಾದರೂ ತನ್ನ ಸ್ವಂತದವರಿಗೆ, ವಿಶೇಷವಾಗಿ ತನ್ನ ಮನೆವಾರ್ತೆಯ ಸದಸ್ಯರಿಗೆ ಅಗತ್ಯವಿರುವುದನ್ನು ಒದಗಿಸದಿದ್ದರೆ ಅವನು ನಂಬಿಕೆ​ಯನ್ನು ನಿರಾಕರಿಸಿದವನೂ ನಂಬದವನಿಗಿಂತ ಕಡೆಯಾದವನೂ ಆಗಿದ್ದಾನೆ.



^ (ಮತ್ತಾ. 7:7-11) “ಬೇಡಿಕೊಳ್ಳುತ್ತಾ ಇರಿ, ಅದು ನಿಮಗೆ ಕೊಡಲ್ಪಡುವುದು; ಹುಡುಕುತ್ತಾ ಇರಿ, ನೀವು ಕಂಡುಕೊಳ್ಳುವಿರಿ; ತಟ್ಟುತ್ತಾ ಇರಿ, ಅದು ನಿಮಗೆ ತೆರೆಯಲ್ಪಡುವುದು. 8 ಏಕೆಂದರೆ ಬೇಡಿಕೊಳ್ಳುತ್ತಿರುವ ಪ್ರತಿಯೊಬ್ಬನು ಹೊಂದುವನು, ಹುಡುಕುತ್ತಿರುವ ಪ್ರತಿಯೊಬ್ಬನು ಕಂಡುಕೊಳ್ಳುವನು ಮತ್ತು ತಟ್ಟುತ್ತಿರುವ ಪ್ರತಿಯೊಬ್ಬನಿಗೆ ತೆರೆಯಲ್ಪಡುವುದು. 9 ನಿಮ್ಮಲ್ಲಿ ಯಾವನಾದರೂ ರೊಟ್ಟಿಯನ್ನು ಕೇಳುವ ಮಗನಿಗೆ ಕಲ್ಲನ್ನು ಕೊಡುವನೇ? 10 ಅಥವಾ ಪ್ರಾಯಶಃ ಮೀನನ್ನು ಕೇಳಿದರೆ ಹಾವನ್ನು ಕೊಡುವನೇ? 11 ಆದುದರಿಂದ, ಕೆಟ್ಟವರಾಗಿರುವ ನೀವು ನಿಮ್ಮ ಮಕ್ಕಳಿಗೆ ಒಳ್ಳೆಯ ಉಡುಗೊರೆಗಳನ್ನು ಕೊಡುವುದು ಹೇಗೆಂದು ತಿಳಿದಿರುವಲ್ಲಿ ಸ್ವರ್ಗದಲ್ಲಿರುವ ನಿಮ್ಮ ತಂದೆಯು ತನ್ನನ್ನು ಕೇಳುವವರಿಗೆ ಎಷ್ಟೋ ಹೆಚ್ಚಾಗಿ ಒಳ್ಳೆಯ ವಿಷಯಗಳನ್ನು ಕೊಡುವನಲ್ಲವೆ?



^ (2 ತಿಮೊ. 3:16, 17) ಇಡೀ ​ಶಾಸ್ತ್ರಗ್ರಂಥವು ದೇವರಿಂದ ಪ್ರೇರಿತವಾಗಿದೆ ಮತ್ತು ಬೋಧಿಸುವುದಕ್ಕೂ ಖಂಡಿಸುವುದಕ್ಕೂ ವಿಷಯಗಳನ್ನು ಸರಿಪಡಿಸುವುದಕ್ಕೂ ನೀತಿಯಲ್ಲಿ ಶಿಸ್ತುಗೊಳಿಸುವುದಕ್ಕೂ ಉಪಯುಕ್ತವಾಗಿದೆ. 17 ಇದರಿಂದಾಗಿ ದೇವರ ಮನುಷ್ಯನು ಪೂರ್ಣ ಸಮರ್ಥನಾಗಿ ಸಕಲ ಸತ್ಕಾರ್ಯಗಳಿಗೆ ಸಂಪೂರ್ಣವಾಗಿ ಸನ್ನದ್ಧನಾಗುವನು.



^ (ರೋಮ. 13:11, 12) ನೀವು ಜೀವಿಸುತ್ತಿರುವ ಕಾಲದ ಕುರಿತು ನಿಮಗೆ ತಿಳಿದಿರುವುದರಿಂದಲೂ ಇದನ್ನು ಮಾಡಿರಿ; ನಿದ್ರೆಯಿಂದ ಎಚ್ಚತ್ತು​ಕೊಳ್ಳುವ ಗಳಿಗೆಯು ಈಗಲೇ ಬಂದಿರುತ್ತದೆ. ಏಕೆಂದರೆ ನಮ್ಮ ರಕ್ಷಣೆಯು ನಾವು ವಿಶ್ವಾಸಿಗಳಾದಾಗಿನ ಸಮಯಕ್ಕಿಂತ ಈಗ ಹೆಚ್ಚು ಹತ್ತಿರವಾಗಿದೆ. 12 ರಾತ್ರಿಯು ಬಹಳ ಮಟ್ಟಿಗೆ ಕಳೆದಿದೆ, ಹಗಲು ಹತ್ತಿರವಾಗಿದೆ. ಆದುದರಿಂದ ನಾವು ಕತ್ತಲೆಗೆ ಸಂಬಂಧಿಸಿದ ಕೃತ್ಯಗಳನ್ನು ತೆಗೆದುಹಾಕಿ ಬೆಳಕಿನ ಆಯುಧಗಳನ್ನು ಧರಿಸಿಕೊಳ್ಳೋಣ.



^ (ಎಫೆ. 5:15-17) ಆದಕಾರಣ, ನೀವು ನಡೆದುಕೊಳ್ಳುವ ರೀತಿಯನ್ನು ಕಟ್ಟುನಿಟ್ಟಾಗಿ ನೋಡಿಕೊಳ್ಳಿರಿ. ಅವಿವೇಕಿಗಳಂತೆ ನಡೆದುಕೊಳ್ಳದೆ ವಿವೇಕಿಗಳಂತೆ ನಡೆದುಕೊಳ್ಳಿರಿ. 16 ದಿನಗಳು ಕೆಟ್ಟವುಗಳಾಗಿರುವುದರಿಂದ ನಿಮಗೋಸ್ಕರ ಸುಸಮಯವನ್ನು ಖರೀದಿಸಿಕೊಳ್ಳಿರಿ. 17 ಈ ಕಾರಣದಿಂದ ವಿಚಾರಹೀನರಾಗಿರದೆ ಯೆಹೋವನ ​ಚಿತ್ತವೇನೆಂಬುದನ್ನು ಗ್ರಹಿಸುತ್ತಾ ಇರಿ.



^ (ಮತ್ತಾ. 11:29, 30) ನಾನು ಸೌಮ್ಯಭಾವದವನೂ ದೀನಹೃದಯದವನೂ ಆಗಿರುವುದರಿಂದ ನನ್ನ ನೊಗವನ್ನು ನಿಮ್ಮ ಮೇಲೆ ತೆಗೆದುಕೊಂಡು ನನ್ನಿಂದ ಕಲಿಯಿರಿ; ಆಗ ನೀವು ನಿಮ್ಮ ಪ್ರಾಣಗಳಿಗೆ ಚೈತನ್ಯವನ್ನು ಪಡೆದುಕೊಳ್ಳುವಿರಿ. 30 ಏಕೆಂದರೆ ನನ್ನ ನೊಗವು ಮೃದುವಾದದ್ದೂ ನನ್ನ ಹೊರೆಯು ಹಗುರವಾದದ್ದೂ ಆಗಿದೆ” ಎಂದನು.



^ (ಮತ್ತಾ. 28:19, 20) ಆದುದರಿಂದ ಹೊರಟುಹೋಗಿ ಎಲ್ಲ ಜನಾಂಗಗಳ ಜನರನ್ನು ಶಿಷ್ಯರನ್ನಾಗಿ ಮಾಡಿರಿ; ಅವರಿಗೆ ತಂದೆಯ, ಮಗನ ಮತ್ತು ಪವಿತ್ರಾತ್ಮದ ಹೆಸರಿನಲ್ಲಿ ದೀಕ್ಷಾಸ್ನಾನ ಮಾಡಿಸಿ, 20 ನಾನು ನಿಮಗೆ ಆಜ್ಞಾಪಿಸಿದ ಎಲ್ಲ ವಿಷಯಗಳನ್ನು ಪಾಲಿಸುವಂತೆ ಅವರಿಗೆ ಬೋಧಿಸಿರಿ. ನೋಡಿರಿ, ನಾನು ವಿಷಯಗಳ ವ್ಯವಸ್ಥೆಯ ಸಮಾಪ್ತಿಯ ವರೆಗೂ ಎಲ್ಲ ದಿವಸ ನಿಮ್ಮ ಸಂಗಡ ಇರುತ್ತೇನೆ” ಎಂದು ಹೇಳಿದನು.



^ (1 ಪೇತ್ರ 2:21) ವಾಸ್ತವದಲ್ಲಿ, ಇದಕ್ಕಾಗಿಯೇ ನೀವು ಕರೆಯಲ್ಪಟ್ಟಿದ್ದೀರಿ, ಏಕೆಂದರೆ ಕ್ರಿಸ್ತನು ಸಹ ನಿಮಗೋಸ್ಕರ ಕಷ್ಟವನ್ನು ಅನುಭವಿಸಿ ನೀವು ತನ್ನ ಹೆಜ್ಜೆಜಾಡನ್ನು ನಿಕಟವಾಗಿ ಅನುಸರಿಸುವಂತೆ ನಿಮಗೋಸ್ಕರ ಮಾದರಿಯನ್ನು ತೋರಿಸಿ ಹೋದನು.



^ (1 ಕೊರಿಂ. 4:2) ಮಾತ್ರವಲ್ಲದೆ, ಮನೆವಾರ್ತೆಗಾರರಲ್ಲಿ ಅವರು ನಂಬಿಗಸ್ತರಾಗಿ ಕಂಡುಬರುವುದನ್ನೇ ಅಪೇಕ್ಷಿಸಲಾಗುತ್ತದೆ.



^ (1 ಕೊರಿಂ. 12:14-18) ದೇಹವು ಒಂದೇ ಅಂಗವಲ್ಲ, ಅನೇಕ ಅಂಗಗಳನ್ನು ಹೊಂದಿದೆ. 15 ಒಂದುವೇಳೆ ಪಾದವು, “ನಾನು ಕೈಯಲ್ಲದ ಕಾರಣ ದೇಹದ ಭಾಗವಲ್ಲ” ಎಂದು ಹೇಳುವುದಾದರೆ ಈ ಕಾರಣಕ್ಕಾಗಿ ಅದು ದೇಹದ ಭಾಗವಾಗದೆ ಇರುವುದಿಲ್ಲ. 16 ಒಂದುವೇಳೆ ಕಿವಿಯು, “ನಾನು ಕಣ್ಣಲ್ಲದ ಕಾರಣ ದೇಹದ ಭಾಗವಲ್ಲ” ಎಂದು ಹೇಳುವುದಾದರೆ ಈ ಕಾರಣಕ್ಕಾಗಿ ಅದು ದೇಹದ ಭಾಗವಾಗದೆ ಇರುವುದಿಲ್ಲ. 17 ಇಡೀ ದೇಹವೇ ಕಣ್ಣಾಗಿರುತ್ತಿದ್ದರೆ ಶ್ರವಣ​ಶಕ್ತಿಯು ಎಲ್ಲಿರುತ್ತಿತ್ತು? ಎಲ್ಲವೂ ಶ್ರವಣ​ಶಕ್ತಿಯಾಗಿರುತ್ತಿದ್ದರೆ ಘ್ರಾಣಶಕ್ತಿಯು ಎಲ್ಲಿರುತ್ತಿತ್ತು? 18 ಆದರೆ ದೇವರು ಆ ಅಂಗಗಳಲ್ಲಿ ಪ್ರತಿಯೊಂದನ್ನು ತನಗೆ ಇಷ್ಟಬಂದ ರೀತಿಯಲ್ಲಿ ದೇಹದಲ್ಲಿ ಇಟ್ಟಿದ್ದಾನೆ.



^ (ಯಾಕೋ. 4:10) ಯೆಹೋವನ ದೃಷ್ಟಿಯಲ್ಲಿ ನಿಮ್ಮನ್ನು ತಗ್ಗಿಸಿಕೊಳ್ಳಿರಿ, ಆಗ ಆತನು ನಿಮ್ಮನ್ನು ಉನ್ನತ​ಕ್ಕೇರಿಸುವನು.



^ (ಮತ್ತಾ. 5:23, 24) “ಆದಕಾರಣ ನೀನು ನಿನ್ನ ಕಾಣಿಕೆಯನ್ನು ಯಜ್ಞವೇದಿಯ ಮುಂದೆ ತರುತ್ತಿರುವಾಗ, ನಿನ್ನ ಸಹೋದರನಿಗೆ ನಿನ್ನ ವಿರುದ್ಧ ಏನೋ ಅಸಮಾಧಾನವಿದೆ ಎಂದು ನಿನಗೆ ಅಲ್ಲಿ ನೆನಪಾದರೆ 24 ನಿನ್ನ ಕಾಣಿಕೆಯನ್ನು ಅಲ್ಲಿ ಯಜ್ಞವೇದಿಯ ಮುಂದೆ ಬಿಟ್ಟುಹೋಗಿ, ಮೊದಲು ನಿನ್ನ ಸಹೋದರನೊಂದಿಗೆ ಸಮಾಧಾನ ಮಾಡಿಕೊ; ಹಿಂದಿರುಗಿ ಬಂದ ಬಳಿಕ ನಿನ್ನ ಕಾಣಿಕೆಯನ್ನು ಅರ್ಪಿಸು.



^ (ಲೂಕ 9:48) “ಯಾವನಾದರೂ ನನ್ನ ಹೆಸರಿನಲ್ಲಿ ಈ ಚಿಕ್ಕ ಮಗುವನ್ನು ಸೇರಿಸಿ​ಕೊಂಡರೆ ನನ್ನನ್ನೂ ಸೇರಿಸಿಕೊಂಡಂತಾಗುವುದು; ಮತ್ತು ಯಾವನಾದರೂ ನನ್ನನ್ನು ಸೇರಿಸಿಕೊಂಡರೆ ನನ್ನನ್ನು ಕಳುಹಿಸಿದಾತನನ್ನೂ ಸೇರಿಸಿಕೊಂಡಂತಾಗುವುದು. ನಿಮ್ಮೆಲ್ಲರ ಮಧ್ಯದಲ್ಲಿ ತನ್ನನ್ನು ಚಿಕ್ಕವನಾಗಿ ನಡೆಸಿಕೊಳ್ಳುವವನೇ ದೊಡ್ಡವನಾಗಿದ್ದಾನೆ” ಎಂದು ಅವರಿಗೆ ​ಹೇಳಿದನು.



^ (ರೋಮ. 15:4) ಪೂರ್ವದಲ್ಲಿ ಬರೆದಿರುವ ಎಲ್ಲ ವಿಷಯಗಳು ನಮ್ಮನ್ನು ಉಪದೇಶಿಸುವುದಕ್ಕಾಗಿ ಬರೆಯಲ್ಪಟ್ಟವು; ನಮ್ಮ ತಾಳ್ಮೆಯಿಂದಲೂ ಶಾಸ್ತ್ರಗ್ರಂಥದ ಮೂಲಕ ದೊರಕುವ ಸಾಂತ್ವನದಿಂದಲೂ ನಾವು ನಿರೀಕ್ಷೆಯುಳ್ಳವರಾಗುವಂತೆ ಅವು ಬರೆಯಲ್ಪಟ್ಟವು.



^ (ಪ್ರಕ. 2:10) ನೀನು ಅನುಭವಿಸಲಿಕ್ಕಿರುವ ವಿಷಯಗಳ ಕುರಿತು ಹೆದರಬೇಡ. ಇಗೋ, ನೀವು ಪೂರ್ಣವಾಗಿ ಪರೀಕ್ಷಿಸಲ್ಪಡುವಂತೆ ಮತ್ತು ಹತ್ತು ದಿನಗಳ ವರೆಗೆ ನಿಮಗೆ ಸಂಕಟವಿರುವಂತೆ ಪಿಶಾಚನು ನಿಮ್ಮಲ್ಲಿ ಕೆಲವರನ್ನು ಸೆರೆಮನೆಗೆ ಹಾಕುತ್ತಾ ಇರುವನು. ಮರಣದ ತನಕವೂ ನಂಬಿಗಸ್ತನಾಗಿರು, ಆಗ ನಾನು ನಿನಗೆ ಜೀವದ ಕಿರೀಟ​ವನ್ನು ಕೊಡುವೆನು.



^ (ಮತ್ತಾ. 16:24) ಅನಂತರ ಯೇಸು ತನ್ನ ಶಿಷ್ಯರಿಗೆ, “ಯಾವನಿಗಾದರೂ ನನ್ನ ಹಿಂದೆ ಬರುವುದಕ್ಕೆ ಮನಸ್ಸಿದ್ದರೆ, ಅವನು ತನ್ನನ್ನು ನಿರಾಕರಿಸಿ ತನ್ನ ಯಾತನಾ ಕಂಬವನ್ನು ಹೊತ್ತುಕೊಂಡು ಎಡೆಬಿಡದೆ ನನ್ನನ್ನು ಹಿಂಬಾಲಿಸಲಿ.



^ (ಮತ್ತಾ. 6:33) “ಆದುದರಿಂದ ಮೊದಲು ರಾಜ್ಯವನ್ನೂ ಆತನ ನೀತಿಯನ್ನೂ ಹುಡುಕುತ್ತಾ ಇರಿ; ಆಗ ಈ ಎಲ್ಲ ಇತರ ವಸ್ತುಗಳು ನಿಮಗೆ ಕೂಡಿಸಲ್ಪಡುವವು.



^ (ಫಿಲಿ. 3:8) ಅಷ್ಟುಮಾತ್ರವಲ್ಲ, ನನ್ನ ಕರ್ತನಾದ ಕ್ರಿಸ್ತ ಯೇಸುವಿನ ಕುರಿತಾದ ಜ್ಞಾನದ ಅಪಾರವಾದ ಮೌಲ್ಯದ ನಿಮಿತ್ತ ನಾನು ಎಲ್ಲವನ್ನು ನಷ್ಟವೆಂದೆಣಿಸುತ್ತೇನೆ; ಅವನ ನಿಮಿತ್ತ ನಾನು ಎಲ್ಲವನ್ನೂ ನಷ್ಟವೆಂದು ಪರಿಗಣಿಸಿ ಅವುಗಳನ್ನು ಕಸವೆಂದೆಣಿಸುತ್ತೇನೆ. ನಾನು ಕ್ರಿಸ್ತನನ್ನು ಗಳಿಸಿ,



^ (ಎಫೆ. 6:4) ತಂದೆಗಳೇ, ನಿಮ್ಮ ಮಕ್ಕಳಿಗೆ ಕಿರಿಕಿರಿ ಉಂಟುಮಾಡುವವರಾಗಿರದೆ, ಅವರನ್ನು ಯೆಹೋವನ ಶಿಸ್ತಿನಲ್ಲಿಯೂ ಮಾನಸಿಕ ಕ್ರಮಪಡಿಸುವಿಕೆಯಲ್ಲಿಯೂ ಬೆಳೆಸುತ್ತಾ ಬನ್ನಿರಿ.



^ (ಅ. ಕಾ. 4:31) ಹೀಗೆ ಅವರು ಯಾಚಿಸಿದ ಬಳಿಕ ಅವರು ಕೂಡಿದ್ದ ಸ್ಥಳವು ನಡುಗಿತು ಮತ್ತು ಅವರೆಲ್ಲರೂ ಪವಿತ್ರಾತ್ಮಭರಿತರಾಗಿ ದೇವರ ವಾಕ್ಯವನ್ನು ಧೈರ್ಯದಿಂದ ಮಾತಾಡುತ್ತಿದ್ದರು.



^ (1 ಕೊರಿಂ. 15:33) ಮೋಸಹೋಗಬೇಡಿರಿ. ದುಸ್ಸಹವಾಸಗಳು ಸದಾಚಾರಗಳನ್ನು ಕೆಡಿಸುತ್ತವೆ.



^ (ಮತ್ತಾ. 6:33) “ಆದುದರಿಂದ ಮೊದಲು ರಾಜ್ಯವನ್ನೂ ಆತನ ನೀತಿಯನ್ನೂ ಹುಡುಕುತ್ತಾ ಇರಿ; ಆಗ ಈ ಎಲ್ಲ ಇತರ ವಸ್ತುಗಳು ನಿಮಗೆ ಕೂಡಿಸಲ್ಪಡುವವು.



^ (ಫಿಲಿ. 1:10) ಕ್ರಿಸ್ತನ ದಿನದ ವರೆಗೆ ನೀವು ನಿರ್ದೋಷಿಗಳೂ ಇತರರನ್ನು ಎಡವಿಸದಿರುವವರೂ ಆಗಿರಲಿಕ್ಕಾಗಿ ಹೆಚ್ಚು ಪ್ರಮುಖವಾದ ವಿಷಯಗಳನ್ನು ಖಚಿತಪಡಿಸಿಕೊಳ್ಳುವವರಾಗಿ ಇರುವಂತೆಯೂ



^ (ರೋಮ. 12:12) ನಿರೀಕ್ಷೆಯಲ್ಲಿ ಆನಂದಿಸಿರಿ. ಸಂಕಟದಲ್ಲಿರುವಾಗ ತಾಳಿಕೊಳ್ಳಿರಿ. ಪಟ್ಟುಹಿಡಿದು ಪ್ರಾರ್ಥಿಸಿರಿ.



^ (ಮತ್ತಾ. 10:36, 37) ಒಬ್ಬ ಮನುಷ್ಯನಿಗೆ ಅವನ ಮನೆಯವರೇ ವೈರಿಗಳಾಗುವುದು ನಿಶ್ಚಯ. 37 ನನಗಿಂತಲೂ ಹೆಚ್ಚಾಗಿ ತಂದೆಯ ಅಥವಾ ತಾಯಿಯ ಮೇಲೆ ಮಮತೆಯಿರುವವನು ನನಗೆ ಯೋಗ್ಯನಲ್ಲ; ನನಗಿಂತಲೂ ಹೆಚ್ಚಾಗಿ ಮಗನ ಅಥವಾ ಮಗಳ ಮೇಲೆ ಮಮತೆಯಿರುವವನು ನನಗೆ ಯೋಗ್ಯನಲ್ಲ.



^ (ಯೋಹಾ. 17:16) ನಾನು ಲೋಕದ ಭಾಗವಾಗಿಲ್ಲದ ಪ್ರಕಾರ ಇವರೂ ಲೋಕದ ಭಾಗವಾಗಿಲ್ಲ.



^ (ಯಾಕೋ. 4:4) ವ್ಯಭಿಚಾರಿಗಳೇ, ಲೋಕದೊಂದಿಗೆ ಸ್ನೇಹವು ದೇವರೊಂದಿಗೆ ವೈರತ್ವವಾಗಿದೆ ಎಂಬುದು ನಿಮಗೆ ತಿಳಿಯದೊ? ಆದುದರಿಂದ ಯಾವನಾದರೂ ಲೋಕಕ್ಕೆ ಸ್ನೇಹಿತನಾಗಲು ಬಯಸುವುದಾದರೆ ಅವನು ತನ್ನನ್ನು ದೇವರಿಗೆ ವೈರಿಯನ್ನಾಗಿ ಮಾಡಿಕೊಳ್ಳುತ್ತಾನೆ.



^ (ಅ. ಕಾ. 10:34, 35) ಆಗ ಪೇತ್ರನು ಮಾತಾಡ​ಲಾರಂಭಿಸಿ ಹೇಳಿದ್ದು: “ದೇವರು ಪಕ್ಷಪಾತಿಯಲ್ಲ ಎಂಬುದು ನನಗೆ ನಿಶ್ಚಯವಾಗಿ ತಿಳಿದದೆ. 35 ಆದರೆ ಯಾವ ಜನಾಂಗದಲ್ಲೇ ಆಗಲಿ ದೇವರಿಗೆ ಭಯಪಟ್ಟು ನೀತಿಯನ್ನು ನಡಿಸುವವನು ಆತನಿಗೆ ಸ್ವೀಕಾರಾರ್ಹನಾಗಿದ್ದಾನೆ.



^ (1 ತಿಮೊ. 2:4) ಎಲ್ಲ ರೀತಿಯ ಜನರು ರಕ್ಷಣೆಯನ್ನು ಹೊಂದಬೇಕು ಮತ್ತು ಸತ್ಯದ ನಿಷ್ಕೃಷ್ಟ ಜ್ಞಾನವನ್ನು ಪಡೆದುಕೊಳ್ಳಬೇಕು ಎಂಬುದು ಆತನ ಚಿತ್ತವಾಗಿದೆ.



^ (ಮತ್ತಾ. 12:43-45) “ಒಂದು ದೆವ್ವವು ಒಬ್ಬ ಮನುಷ್ಯನಿಂದ ಹೊರಗೆ ಬಂದ ಮೇಲೆ ವಿಶ್ರಾಂತಿ ಸ್ಥಳಕ್ಕಾಗಿ ಹುಡುಕುತ್ತಾ ನೀರಿಲ್ಲದ ಸ್ಥಳಗಳನ್ನು ದಾಟಿಹೋಗುತ್ತದೆ, ಆದರೆ ಅದಕ್ಕೆ ಅಂಥ ಸ್ಥಳವು ಸಿಗುವುದಿಲ್ಲ. 44 ಆಗ ಅದು, ‘ನಾನು ಎಲ್ಲಿಂದ ಹೊರಗೆ ಬಂದೆನೋ ಆ ನನ್ನ ಮನೆಗೆ ಹಿಂದಿರುಗುತ್ತೇನೆ’ ಅಂದುಕೊಳ್ಳುತ್ತದೆ; ಮತ್ತು ಅಲ್ಲಿಗೆ ಬಂದಾಗ ಅಲ್ಲಿ ಯಾರೂ ಇಲ್ಲದಿರುವುದಾದರೂ ಅದು ಚೆನ್ನಾಗಿ ಗುಡಿಸಿ ಅಲಂಕರಿಸಲ್ಪಟ್ಟಿರುವುದು ಕಾಣಿಸುತ್ತದೆ. 45 ಅದು ಹೊರಟುಹೋಗಿ ತನಗಿಂತ ಹೆಚ್ಚು ಕೆಟ್ಟವು​ಗಳಾದ ಬೇರೆ ಏಳು ದೆವ್ವಗಳನ್ನು ತನ್ನೊಂದಿಗೆ ಕರೆದುಕೊಂಡು ಬರುತ್ತದೆ ಮತ್ತು ಅವು ಒಳಗೆ ಸೇರಿ ಅಲ್ಲೇ ವಾಸಿಸುತ್ತವೆ; ಆಗ ಆ ಮನುಷ್ಯನ ಅಂತ್ಯ ಸ್ಥಿತಿಯು ಮೊದಲಿಗಿಂತ ಹೆಚ್ಚು ಕೆಟ್ಟದಾಗಿರುತ್ತದೆ. ಈ ದುಷ್ಟ ​ಸಂತತಿಗೂ ಹೀಗೆಯೇ ಸಂಭವಿಸುವುದು” ಎಂದು ಹೇಳಿದನು.



^ (ಗಲಾ. 5:16) ನಾನು ಹೇಳುವುದೇನೆಂದರೆ, ಪವಿತ್ರಾತ್ಮವನ್ನು ಅನುಸರಿಸಿ ನಡೆಯುತ್ತಾ ಇರಿ, ಆಗ ನೀವು ಶಾರೀರಿಕ ಬಯಕೆಗಳನ್ನು ಎಂದಿಗೂ ನಡೆಸುವವರಾಗಿರುವುದಿಲ್ಲ.



^ (ಎಫೆ. 6:10, 11) ಕಡೆಯದಾಗಿ, ಕರ್ತನಲ್ಲಿಯೂ ಆತನ ಪರಾಕ್ರಮಭರಿತ ಶಕ್ತಿಯಲ್ಲಿಯೂ ನೀವು ಬಲವನ್ನು ಪಡೆದುಕೊಳ್ಳುತ್ತಾ ಇರಿ. 11 ಪಿಶಾಚನ ತಂತ್ರೋಪಾಯಗಳ ವಿರುದ್ಧ ದೃಢರಾಗಿ ನಿಲ್ಲಲು ಶಕ್ತರಾಗುವಂತೆ ದೇವರು ದಯಪಾಲಿಸುವ ಸಂಪೂರ್ಣ ರಕ್ಷಾಕವಚ​ವನ್ನು ಧರಿಸಿಕೊಳ್ಳಿರಿ.



^ (ಗಲಾ. 5:26) ಅಹಂಕಾರಿಗಳೂ ಒಬ್ಬರೊಂದಿಗೊಬ್ಬರು ಸ್ಪರ್ಧೆಗಿಳಿಯುವವರೂ ಒಬ್ಬರ ಮೇಲೊಬ್ಬರು ಅಸೂಯೆಪಡುವವರೂ ಆಗದೆ ಇರೋಣ.



^ (1 ತಿಮೊ. 4:8) ದೈಹಿಕ ತರಬೇತಿಯು ಸ್ವಲ್ಪಮಟ್ಟಿಗೆ ಪ್ರಯೋಜನಕರವಾಗಿದೆ; ಆದರೆ ದೇವಭಕ್ತಿಯು ಎಲ್ಲ ವಿಧಗಳಲ್ಲಿ ಪ್ರಯೋಜನಕರವಾಗಿದೆ, ಏಕೆಂದರೆ ಅದು ಈಗಲೂ ಮುಂದೆಯೂ ಜೀವ​ವಾಗ್ದಾನ​ವನ್ನು ಹೊಂದಿದ್ದಾಗಿದೆ.



^ (ಪ್ರಕ. 12:17) ಘಟಸರ್ಪವು ಸ್ತ್ರೀಯ ಮೇಲೆ ಕ್ರೋಧಗೊಂಡು ಅವಳ ಸಂತಾನದವರಲ್ಲಿ ಉಳಿದವರ ಮೇಲೆ, ಅಂದರೆ ದೇವರ ಆಜ್ಞೆಗಳನ್ನು ಕೈಕೊಂಡು ನಡೆದು ಯೇಸುವಿನ ವಿಷಯವಾಗಿ ಸಾಕ್ಷಿಹೇಳುವ ಕೆಲಸವನ್ನು ಮಾಡುವವರ ಮೇಲೆ ಯುದ್ಧಮಾಡುವುದಕ್ಕೆ ಹೊರಟುಹೋಯಿತು.



^ (ಯೋಹಾ. 10:16) “ಇದಲ್ಲದೆ ಈ ಹಟ್ಟಿಗೆ ಸೇರದಿರುವ ಬೇರೆ ಕುರಿಗಳೂ ನನಗಿವೆ; ಅವುಗಳನ್ನೂ ನಾನು ತರಬೇಕು, ಅವು ನನ್ನ ಸ್ವರಕ್ಕೆ ಕಿವಿಗೊಡುವವು; ಅವು ಒಂದೇ ಹಿಂಡಾಗು​ವವು, ಒಬ್ಬನೇ ಕುರುಬನಿರುವನು.



^ (ಲೂಕ 12:32) “ಚಿಕ್ಕ ಹಿಂಡೇ, ಭಯಪಡಬೇಡ, ಏಕೆಂದರೆ ನಿಮಗೆ ರಾಜ್ಯವನ್ನು ಕೊಡುವುದಕ್ಕೆ ನಿಮ್ಮ ತಂದೆಯು ಒಪ್ಪಿಗೆ ಕೊಟ್ಟಿದ್ದಾನೆ.



^ (ಯಾಕೋ. 3:14-16) ಆದರೆ ನಿಮ್ಮ ಹೃದಯಗಳಲ್ಲಿ ತೀಕ್ಷ್ಣವಾದ ಹೊಟ್ಟೆಕಿಚ್ಚೂ ಕಲಹಶೀಲ ಮನೋಭಾವವೂ ಇರುವುದಾದರೆ ಜಂಬಕೊಚ್ಚಿಕೊಳ್ಳುತ್ತಾ ಸತ್ಯಕ್ಕೆ ವಿರುದ್ಧವಾಗಿ ಸುಳ್ಳಾಡುತ್ತಾ ಇರಬೇಡಿ. 15 ಇದು ಮೇಲಣಿಂದ ಬರುವ ವಿವೇಕವಾಗಿರದೆ, ಭೂಸಂಬಂಧವಾದದ್ದೂ ಪಶುಭಾವದ್ದೂ ಪೈಶಾಚಿಕವಾದದ್ದೂ ಆಗಿದೆ. 16 ಏಕೆಂದರೆ ಹೊಟ್ಟೆಕಿಚ್ಚೂ ಕಲಹಶೀಲ ಮನೋಭಾವವೂ ಇರುವ ಕಡೆ ಅವ್ಯವಸ್ಥೆಯೂ ಪ್ರತಿಯೊಂದು ಕೆಟ್ಟ ವಿಷಯವೂ ಇರುತ್ತದೆ.



^ (1 ಥೆಸ. 5:14) ಇದಲ್ಲದೆ ಸಹೋದರರೇ, ಕ್ರಮತಪ್ಪಿದವರಿಗೆ ಬುದ್ಧಿಹೇಳಿರಿ, ಮನಗುಂದಿದವರಿಗೆ ಸಾಂತ್ವನಗೊಳಿಸುವಂಥ ರೀತಿಯಲ್ಲಿ ಮಾತಾಡಿರಿ, ಬಲಹೀನರಿಗೆ ಆಧಾರವಾಗಿರಿ, ಎಲ್ಲರ ಕಡೆಗೆ ದೀರ್ಘ ಸಹನೆಯನ್ನು ತೋರಿಸಿರಿ ಎಂದು ನಿಮ್ಮನ್ನು ಪ್ರಬೋಧಿಸುತ್ತೇವೆ.



^ (ಎಫೆ. 5:24) ವಾಸ್ತವದಲ್ಲಿ, ಸಭೆಯು ಕ್ರಿಸ್ತನಿಗೆ ಹೇಗೆ ಅಧೀನವಾಗಿದೆಯೋ ಹಾಗೆಯೇ ಹೆಂಡತಿಯರು ಸಹ ತಮ್ಮತಮ್ಮ ಗಂಡಂದಿರಿಗೆ ಎಲ್ಲ ವಿಷಯಗಳಲ್ಲಿ ಅಧೀನರಾಗಿರಲಿ.



^ (ರೋಮ. 12:19) ಪ್ರಿಯರೇ ನೀವು ಮುಯ್ಯಿಗೆ ಮುಯ್ಯಿ ತೀರಿಸದೆ ದೇವರ ಕ್ರೋಧಕ್ಕೆ ಎಡೆಮಾಡಿಕೊಡಿರಿ; “ಮುಯ್ಯಿಗೆ ಮುಯ್ಯಿ ತೀರಿಸುವುದು ನನ್ನ ಕೆಲಸ, ನಾನೇ ​ಪ್ರತಿಫಲವನ್ನು ಕೊಡುವೆನು ಎಂದು ಯೆಹೋವನು ಹೇಳುತ್ತಾನೆ” ಎಂದು ಬರೆದಿದೆ.



^ (ಎಫೆ. 4:26) ನೀವು ಕೋಪಗೊಂಡರೂ ಪಾಪ​ಮಾಡಬೇಡಿರಿ; ಸೂರ್ಯನು ಮುಳುಗುವುದಕ್ಕಿಂತ ಮುಂಚೆ ನಿಮ್ಮ ಸಿಟ್ಟು ತೀರಲಿ.



^ (ಅ. ಕಾ. 21:8, 9) ಮರುದಿನ ನಾವು ಅಲ್ಲಿಂದ ಹೊರಟು ಕೈಸರೈಯಕ್ಕೆ ಬಂದು ಸೌವಾರ್ತಿಕನಾದ ಫಿಲಿಪ್ಪನ ಮನೆಯನ್ನು ಪ್ರವೇಶಿಸಿದೆವು; ಅವನು ಆ ಏಳು ಮಂದಿಯಲ್ಲಿ ಒಬ್ಬನಾಗಿದ್ದನು ಮತ್ತು ನಾವು ಅವನೊಂದಿಗೆ ಉಳಿದೆವು. 9 ಅವನಿಗೆ ಕನ್ಯೆಯರಾದ ನಾಲ್ಕು ಮಂದಿ ಹೆಣ್ಣುಮಕ್ಕಳಿದ್ದು ಅವರು ಪ್ರವಾದಿಸುವವರಾಗಿದ್ದರು.



^ (ರೋಮ. 2:11) ಏಕೆಂದರೆ ದೇವರಲ್ಲಿ ಯಾವುದೇ ಪಕ್ಷಪಾತವಿಲ್ಲ.



^ (1 ಪೇತ್ರ 3:7) ಗಂಡಂದಿರೇ, ನೀವು ಅದೇ ರೀತಿಯಲ್ಲಿ ಅವರೊಂದಿಗೆ ಜ್ಞಾನಾನುಸಾರವಾಗಿ ಬಾಳುವೆ ಮಾಡಿರಿ; ದುರ್ಬಲ ಪಾತ್ರೆಗೋ ಎಂಬಂತೆ ಸ್ತ್ರೀಯರಿಗೆ ಗೌರವವನ್ನು ಸಲ್ಲಿಸಿರಿ, ಏಕೆಂದರೆ ಅವರೊಂದಿಗೆ ನೀವು ಸಹ ಜೀವದ ಅಪಾರ ಅನುಗ್ರಹಕ್ಕೆ ಬಾಧ್ಯರಾಗಿದ್ದೀರಿ. ಹೀಗೆ ಮಾಡುವುದಾದರೆ ನಿಮ್ಮ ಪ್ರಾರ್ಥನೆಗಳಿಗೆ ಅಡ್ಡಿಯಾಗುವುದಿಲ್ಲ.



^ (ರೋಮ. 13:2) ಆದುದರಿಂದ ಅಧಿಕಾರವನ್ನು ಎದುರಿಸುವವನು ದೇವರ ಏರ್ಪಾಡಿಗೆ ಎದುರು ನಿಂತಿದ್ದಾನೆ; ಯಾರು ದೇವರ ಏರ್ಪಾಡಿಗೆ ಎದುರುನಿಂತಿದ್ದಾರೋ ಅವರು ತಮ್ಮನ್ನು ನ್ಯಾಯತೀರ್ಪಿಗೆ ಗುರಿ​ಪಡಿಸಿಕೊಳ್ಳುವರು.



^ (1 ಪೇತ್ರ 4:8) ಎಲ್ಲಕ್ಕಿಂತಲೂ ಮಿಗಿಲಾಗಿ ಒಬ್ಬರಿಗೊಬ್ಬರು ಗಾಢವಾದ ಪ್ರೀತಿಯುಳ್ಳವರಾಗಿರಿ; ಏಕೆಂದರೆ ಪ್ರೀತಿಯು ಬಹು ಪಾಪಗಳನ್ನು ಮುಚ್ಚುತ್ತದೆ.



^ (ಕೊಲೊ. 3:14) ಇದೆಲ್ಲಾದರ ಜೊತೆಗೆ ಪ್ರೀತಿಯನ್ನು ಧರಿಸಿಕೊಳ್ಳಿರಿ; ಏಕೆಂದರೆ ಇದು ಐಕ್ಯದ ಪರಿಪೂರ್ಣ ಬಂಧವಾಗಿದೆ.



^ (1 ಯೋಹಾ. 4:12) ದೇವರನ್ನು ಯಾರೂ ಎಂದೂ ನೋಡಿಲ್ಲ. ನಾವು ಒಬ್ಬರನ್ನೊಬ್ಬರು ಪ್ರೀತಿಸುತ್ತಾ ಮುಂದುವರಿಯುವುದಾದರೆ ದೇವರು ನಮ್ಮಲ್ಲಿ ನೆಲೆಗೊಳ್ಳುತ್ತಾನೆ ಮತ್ತು ಆತನ ಪ್ರೀತಿಯು ನಮ್ಮಲ್ಲಿ ಪರಿಪೂರ್ಣಗೊಳಿಸಲ್ಪಡುತ್ತದೆ.



^ (1 ಕೊರಿಂ. 1:31) ಆದುದರಿಂದ “ಹೆಚ್ಚಳಪಡುವವನು ಯೆಹೋವನಲ್ಲಿ ಹೆಚ್ಚಳ​ಪಡಲಿ” ಎಂದು ಬರೆದಿರುವುದು ನೆರವೇರುವಂತಾಯಿತು.



^ (ಫಿಲಿ. 4:13) ನನಗೆ ಶಕ್ತಿಯನ್ನು ಕೊಡುವಾತನ ಮೂಲಕ ನಾನು ಎಲ್ಲವನ್ನು ಮಾಡಲು ಶಕ್ತನಾಗಿದ್ದೇನೆ.



^ (ಮತ್ತಾ. 5:27-29) “ ‘ವ್ಯಭಿಚಾರ ಮಾಡಬಾರದು’ ಎಂದು ಹೇಳಿರುವುದನ್ನು ನೀವು ಕೇಳಿಸಿಕೊಂಡಿದ್ದೀರಿ. 28 ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ಒಬ್ಬ ಸ್ತ್ರೀಯನ್ನು ಕಾಮೋದ್ರೇಕಭಾವದಿಂದ ನೋಡುತ್ತಾ ಇರುವ ಪ್ರತಿಯೊಬ್ಬನು ಈಗಾಗಲೇ ತನ್ನ ಹೃದಯ​ದಲ್ಲಿ ಅವಳೊಂದಿಗೆ ವ್ಯಭಿಚಾರ ಮಾಡಿದವನಾಗಿದ್ದಾನೆ. 29 ಆದುದರಿಂದ ನಿನ್ನ ಬಲಗಣ್ಣು ನಿನ್ನನ್ನು ಎಡವಿಸುತ್ತಿರುವುದಾದರೆ ಅದನ್ನು ಕಿತ್ತು ಬಿಸಾಡು; ನಿನ್ನ ಇಡೀ ದೇಹವು ಗೆಹೆನ್ನಕ್ಕೆ ಎಸೆಯಲ್ಪಡುವುದಕ್ಕಿಂತ ನಿನ್ನ ಅಂಗಗಳಲ್ಲಿ ಒಂದನ್ನು ಕಳೆದು​ಕೊಳ್ಳುವುದು ಹೆಚ್ಚು ಪ್ರಯೋಜನಕರ.



^ (1 ಕೊರಿಂ. 10:12) ಆದುದರಿಂದ ನಿಂತಿದ್ದೇನೆಂದು ನೆನಸುವವನು ಬೀಳದಂತೆ ಎಚ್ಚರವಾಗಿರಲಿ.



^ (ಯಾಕೋ. 1:14, 15) ಆದರೆ ಪ್ರತಿ​ಯೊಬ್ಬನು ತನ್ನ ಸ್ವಂತ ಆಶೆಯಿಂದ ಸೆಳೆಯಲ್ಪಟ್ಟು ಮರುಳುಗೊಳಿಸಲ್ಪಟ್ಟವನಾಗಿ ಪರೀಕ್ಷಿಸಲ್ಪಡುತ್ತಾನೆ. 15 ಬಳಿಕ ಆಶೆಯು ಬಸುರಾದಾಗ ಪಾಪವನ್ನು ಹೆರುತ್ತದೆ; ಅಂತೆಯೇ ಪಾಪವು ಮಾಡಿ ಮುಗಿಸಲ್ಪಟ್ಟಾಗ ಮರಣವನ್ನು ಉಂಟು​ಮಾಡುತ್ತದೆ.



^ (ಮತ್ತಾ. 13:34) ಈ ಎಲ್ಲ ವಿಷಯಗಳನ್ನು ಯೇಸು ಜನರಿಗೆ ದೃಷ್ಟಾಂತಗಳ ಮೂಲಕ ತಿಳಿಸಿದನು. ವಾಸ್ತವದಲ್ಲಿ, ದೃಷ್ಟಾಂತವನ್ನು ಉಪಯೋಗಿಸದೆ ಅವನೆಂದೂ ಅವರೊಂದಿಗೆ ಮಾತಾಡುತ್ತಿರಲಿಲ್ಲ.



^ (2 ಕೊರಿಂ. 7:9, 10) ಈಗ ನಾನು ಹರ್ಷಿಸುತ್ತೇನೆ; ಕೇವಲ ನೀವು ದುಃಖಪಟ್ಟಿರಿ ಎಂಬ ಕಾರಣಕ್ಕಾಗಿ ಅಲ್ಲ, ನಿಮ್ಮ ದುಃಖವು ಪಶ್ಚಾತ್ತಾಪಕ್ಕೆ ನಡೆಸಿತು ಎಂಬ ಕಾರಣಕ್ಕಾಗಿ ಹರ್ಷಿಸುತ್ತೇನೆ. ಏಕೆಂದರೆ ನೀವು ನಮ್ಮಿಂದಾಗಿ ಯಾವುದೇ ವಿಧದಲ್ಲಿ ಹಾನಿಯನ್ನು ಅನುಭವಿಸದಂತೆ ದೈವಿಕ ರೀತಿಯಲ್ಲಿ ದುಃಖಪಟ್ಟಿರಿ. 10 ಏಕೆಂದರೆ ದೈವಿಕ ರೀತಿಯ ದುಃಖವು ವಿಷಾದನೀಯವಲ್ಲದ ರಕ್ಷಣೆಗೆ ನಡೆಸುವ ಪಶ್ಚಾತ್ತಾಪವನ್ನು ಒದಗಿಸುತ್ತದೆ; ಆದರೆ ಈ ಲೋಕದ ದುಃಖವು ಮರಣವನ್ನು ಫಲಿಸುತ್ತದೆ.



^ (1 ಯೋಹಾ. 5:14) ನಾವು ಆತನ ಚಿತ್ತಕ್ಕನುಸಾರ ಯಾವುದನ್ನೇ ಕೇಳಿಕೊಂಡರೂ ಆತನು ನಮಗೆ ಕಿವಿಗೊಡುತ್ತಾನೆಂಬ ಭರವಸೆಯು ಆತನ ವಿಷಯವಾಗಿ ನಮಗುಂಟು.



^ (ಯೋಹಾ. 17:3) ಒಬ್ಬನೇ ಸತ್ಯ ದೇವರಾಗಿರುವ ನಿನ್ನ ಮತ್ತು ನೀನು ಕಳುಹಿಸಿಕೊಟ್ಟ ಯೇಸು ಕ್ರಿಸ್ತನ ಜ್ಞಾನವನ್ನು ಪಡೆದುಕೊಳ್ಳುತ್ತಾ ಇರುವುದೇ ನಿತ್ಯಜೀವವಾಗಿದೆ.



^ (2 ತಿಮೊ. 3:16) ಇಡೀ ​ಶಾಸ್ತ್ರಗ್ರಂಥವು ದೇವರಿಂದ ಪ್ರೇರಿತವಾಗಿದೆ ಮತ್ತು ಬೋಧಿಸುವುದಕ್ಕೂ ಖಂಡಿಸುವುದಕ್ಕೂ ವಿಷಯಗಳನ್ನು ಸರಿಪಡಿಸುವುದಕ್ಕೂ ನೀತಿಯಲ್ಲಿ ಶಿಸ್ತುಗೊಳಿಸುವುದಕ್ಕೂ ಉಪಯುಕ್ತವಾಗಿದೆ.



^ (ಫಿಲಿ. 4:8, 9) ಕೊನೆಯದಾಗಿ ಸಹೋದರರೇ, ಯಾವ ವಿಷಯಗಳು ಸತ್ಯವಾಗಿವೆಯೊ, ಯಾವ ವಿಷಯಗಳು ಗಂಭೀರವಾದ ಚಿಂತನೆಗೆ ಅರ್ಹವಾಗಿವೆಯೊ, ಯಾವ ವಿಷಯ​ಗಳು ನೀತಿಯುತವಾಗಿವೆಯೊ, ಯಾವ ವಿಷಯಗಳು ನೈತಿಕವಾಗಿ ಶುದ್ಧವಾಗಿವೆಯೊ, ಯಾವ ವಿಷಯಗಳು ಪ್ರೀತಿಯೋಗ್ಯವಾಗಿವೆಯೊ, ಯಾವ ವಿಷಯಗಳ ಕುರಿತು ಮೆಚ್ಚುಗೆಯ ಮಾತುಗಳು ನುಡಿಯಲ್ಪಟ್ಟಿವೆಯೊ, ಸದ್ಗುಣವಾಗಿರುವ ಯಾವುದಿದ್ದರೂ ಮತ್ತು ಸ್ತುತಿಗೆ ಯೋಗ್ಯವಾಗಿರುವ ಯಾವುದೇ ವಿಷಯವಿದ್ದರೂ ಅಂಥ ವಿಷಯಗಳನ್ನು ಲಕ್ಷ್ಯಕ್ಕೆ ತಂದುಕೊಳ್ಳುತ್ತಾ ಇರಿ. 9 ನೀವು ನನ್ನಿಂದ ಕಲಿತುಕೊಂಡ, ಅಂಗೀಕರಿಸಿದ, ಕೇಳಿಸಿಕೊಂಡ ಮತ್ತು ನೋಡಿದ ವಿಷಯಗಳನ್ನು ಪರಿಪಾಠಮಾಡಿರಿ; ಆಗ ಶಾಂತಿಯ ದೇವರು ನಿಮ್ಮೊಂದಿಗಿರುವನು.



^ (ಅ. ಕಾ. 17:24, 25) ಜಗತ್ತನ್ನೂ ಅದರಲ್ಲಿರುವ ಸಕಲ ವಸ್ತುಗಳನ್ನೂ ಉಂಟು​ಮಾಡಿದ ದೇವರು ಭೂಮ್ಯಾಕಾಶಗಳ ಒಡೆಯನಾಗಿರುವುದರಿಂದ ಆತನು ಕೈಯಿಂದ ಕಟ್ಟಿದ ಗುಡಿಗಳಲ್ಲಿ ವಾಸಮಾಡುವವನಲ್ಲ; 25 ತನಗೆ ಅಗತ್ಯವಿದೆಯೋ ಎಂಬಂತೆ ಆತನು ಮಾನವರ ಕೈಗಳಿಂದ ಸೇವೆಹೊಂದುವವನೂ ಅಲ್ಲ, ಏಕೆಂದರೆ ಆತನೇ ಎಲ್ಲ ಮನುಷ್ಯರಿಗೆ ಜೀವವನ್ನೂ ಶ್ವಾಸವನ್ನೂ ಸರ್ವವನ್ನೂ ಕೊಡುವಾತನಾಗಿದ್ದಾನೆ.



^ (ಅ. ಕಾ. 10:34, 35) ಆಗ ಪೇತ್ರನು ಮಾತಾಡ​ಲಾರಂಭಿಸಿ ಹೇಳಿದ್ದು: “ದೇವರು ಪಕ್ಷಪಾತಿಯಲ್ಲ ಎಂಬುದು ನನಗೆ ನಿಶ್ಚಯವಾಗಿ ತಿಳಿದದೆ. 35 ಆದರೆ ಯಾವ ಜನಾಂಗದಲ್ಲೇ ಆಗಲಿ ದೇವರಿಗೆ ಭಯಪಟ್ಟು ನೀತಿಯನ್ನು ನಡಿಸುವವನು ಆತನಿಗೆ ಸ್ವೀಕಾರಾರ್ಹನಾಗಿದ್ದಾನೆ.



^ (ಗಲಾ. 2:6) ಆದರೆ ಪ್ರಮುಖ ವ್ಯಕ್ತಿಗಳೆಂದು ಮಾನ್ಯಮಾಡಲ್ಪಡುತ್ತಿದ್ದವರು​—⁠ಈ ಮುಂಚೆ ಅವರು ಎಂಥವರಾಗಿದ್ದರು ಎಂಬುದು ನನಗೆ ಮುಖ್ಯವಲ್ಲ; ಏಕೆಂದರೆ ದೇವರು ಮನುಷ್ಯನ ಹೊರತೋರಿಕೆಯ ಮೇರೆಗೆ ನಿರ್ಣಯಿಸುವವನಲ್ಲ​—⁠ನನಗೆ ಯಾವುದೇ ಹೊಸ ವಿಚಾರಗಳನ್ನು ಕಲಿಸಲಿಲ್ಲ.



^ (ಮತ್ತಾ. 10:22) ನನ್ನ ಹೆಸರಿನ ನಿಮಿತ್ತ ನೀವು ಎಲ್ಲ ಜನರ ದ್ವೇಷಕ್ಕೆ ಗುರಿಯಾಗುವಿರಿ; ಆದರೆ ಕಡೇ ವರೆಗೆ ತಾಳಿಕೊಂಡಿರುವವನೇ ರಕ್ಷಿಸಲ್ಪಡುವನು.



^ (ಪ್ರಕ. 2:10) ನೀನು ಅನುಭವಿಸಲಿಕ್ಕಿರುವ ವಿಷಯಗಳ ಕುರಿತು ಹೆದರಬೇಡ. ಇಗೋ, ನೀವು ಪೂರ್ಣವಾಗಿ ಪರೀಕ್ಷಿಸಲ್ಪಡುವಂತೆ ಮತ್ತು ಹತ್ತು ದಿನಗಳ ವರೆಗೆ ನಿಮಗೆ ಸಂಕಟವಿರುವಂತೆ ಪಿಶಾಚನು ನಿಮ್ಮಲ್ಲಿ ಕೆಲವರನ್ನು ಸೆರೆಮನೆಗೆ ಹಾಕುತ್ತಾ ಇರುವನು. ಮರಣದ ತನಕವೂ ನಂಬಿಗಸ್ತನಾಗಿರು, ಆಗ ನಾನು ನಿನಗೆ ಜೀವದ ಕಿರೀಟ​ವನ್ನು ಕೊಡುವೆನು.



^ (1 ಪೇತ್ರ 5:2, 3) ನಿಮ್ಮ ವಶಕ್ಕೆ ಕೊಡಲ್ಪಟ್ಟಿರುವ ದೇವರ ಮಂದೆಯನ್ನು ಪರಿಪಾಲಿಸಿರಿ; ನಿರ್ಬಂಧದಿಂದಲ್ಲ, ಇಚ್ಛಾಪೂರ್ವಕವಾಗಿ ಮಾಡಿರಿ; ಅಪ್ರಾಮಾಣಿಕ ಲಾಭದ ಮೇಲಣ ಪ್ರೀತಿಯಿಂದಲ್ಲ, ಸಿದ್ಧಮನಸ್ಸಿನಿಂದ ಮಾಡಿರಿ. 3 ದೇವರ ಸೊತ್ತಾಗಿರುವವರ ಮೇಲೆ ದೊರೆತನ ಮಾಡುವವರಾಗಿರದೆ ಮಂದೆಗೆ ಮಾದರಿಗಳಾಗಿರಿ.



^ (2 ತಿಮೊ. 3:16, 17) ಇಡೀ ​ಶಾಸ್ತ್ರಗ್ರಂಥವು ದೇವರಿಂದ ಪ್ರೇರಿತವಾಗಿದೆ ಮತ್ತು ಬೋಧಿಸುವುದಕ್ಕೂ ಖಂಡಿಸುವುದಕ್ಕೂ ವಿಷಯಗಳನ್ನು ಸರಿಪಡಿಸುವುದಕ್ಕೂ ನೀತಿಯಲ್ಲಿ ಶಿಸ್ತುಗೊಳಿಸುವುದಕ್ಕೂ ಉಪಯುಕ್ತವಾಗಿದೆ. 17 ಇದರಿಂದಾಗಿ ದೇವರ ಮನುಷ್ಯನು ಪೂರ್ಣ ಸಮರ್ಥನಾಗಿ ಸಕಲ ಸತ್ಕಾರ್ಯಗಳಿಗೆ ಸಂಪೂರ್ಣವಾಗಿ ಸನ್ನದ್ಧನಾಗುವನು.



^ (ಇಬ್ರಿ. 13:7) ದೇವರ ವಾಕ್ಯದ ಕುರಿತು ನಿಮಗೆ ತಿಳಿಸಿ ನಿಮ್ಮ ಮಧ್ಯೆ ಮುಂದಾಳುತ್ವ ವಹಿಸುತ್ತಿರುವವರನ್ನು ಜ್ಞಾಪಕಮಾಡಿಕೊಳ್ಳಿರಿ ಮತ್ತು ಅವರ ನಡತೆಯ ಪರಿಣಾಮವನ್ನು ಅವಲೋಕಿಸುವಾಗ ಅವರ ನಂಬಿಕೆಯನ್ನು ಅನುಕರಿಸಿರಿ.



^ (ರೋಮ. 5:3-5) ಅಷ್ಟುಮಾತ್ರವಲ್ಲದೆ ನಾವು ಸಂಕಟಗಳನ್ನು ಅನುಭವಿಸುತ್ತಿರುವಾಗ ಉಲ್ಲಾಸ​ಪಡೋಣ, ಏಕೆಂದರೆ ನಮಗೆ ತಿಳಿದಿರುವಂತೆ ಸಂಕಟವು ತಾಳ್ಮೆಯನ್ನು ಉಂಟುಮಾಡುತ್ತದೆ; 4 ತಾಳ್ಮೆಯು ಅಂಗೀಕೃತ ಸ್ಥಿತಿಯನ್ನೂ ಅಂಗೀಕೃತ ಸ್ಥಿತಿಯು ನಿರೀಕ್ಷೆಯನ್ನೂ ಉಂಟುಮಾಡು​ತ್ತದೆ; 5 ಮತ್ತು ನಿರೀಕ್ಷೆಯು ಆಶಾಭಂಗಕ್ಕೆ ನಡೆಸುವುದಿಲ್ಲ; ಏಕೆಂದರೆ ನಮಗೆ ಕೊಡಲ್ಪಟ್ಟ ಪವಿತ್ರಾತ್ಮದ ಮೂಲಕವಾಗಿ ದೇವರ ಪ್ರೀತಿಯು ನಮ್ಮ ಹೃದಯಗಳೊಳಗೆ ಸುರಿಸಲ್ಪಟ್ಟಿದೆ.



^ (2 ಕೊರಿಂ. 9:1, 2) ಪವಿತ್ರ ಜನರಿಗಾಗಿ ಇರುವ ಶುಶ್ರೂಷೆಯ ಕುರಿತು ನಾನು ನಿಮಗೆ ಬರೆಯುವ ಅಗತ್ಯವಿಲ್ಲ. 2 ಏಕೆಂದರೆ ನಿಮ್ಮ ಸಿದ್ಧಮನಸ್ಸಿನ ಕುರಿತು ನಾನು ಬಲ್ಲೆನು; ಕಳೆದ ಒಂದು ವರ್ಷದಿಂದ ಅಖಾಯದವರು ಸಹಾಯಮಾಡಲು ಸಿದ್ಧರಾಗಿ ನಿಂತಿದ್ದಾರೆಂದು ಮಕೆದೋನ್ಯದವರ ಮುಂದೆ ನಿಮ್ಮನ್ನು ಹೊಗಳುತ್ತಿದ್ದೇನೆ ಮತ್ತು ನಿಮ್ಮ ಹುರುಪು ಅವರಲ್ಲಿ ಹೆಚ್ಚಿನವರನ್ನು ಪ್ರೇರೇಪಿಸಿದೆ.



^ (2 ತಿಮೊ. 4:2) ವಾಕ್ಯವನ್ನು ಸಾರು; ಅನುಕೂಲವಾದ ಸಮಯದಲ್ಲಿಯೂ ತೊಂದರೆಯ ಸಮಯದಲ್ಲಿಯೂ ತುರ್ತಿನಿಂದ ಅದರಲ್ಲಿ ತಲ್ಲೀನನಾಗಿರು. ಪೂರ್ಣ ದೀರ್ಘ ಸಹನೆಯಿಂದಲೂ ಬೋಧಿಸುವ ಕಲೆಯಿಂದಲೂ ಖಂಡಿಸು, ಗದರಿಸು ಮತ್ತು ಬುದ್ಧಿಹೇಳು.



^ (ಮತ್ತಾ. 24:45-47) “ತನ್ನ ಮನೆಯವರಿಗೆ ತಕ್ಕ ಸಮಯಕ್ಕೆ ಆಹಾರವನ್ನು ಕೊಡಲಿಕ್ಕಾಗಿ ಯಜಮಾನನು ನೇಮಿಸಿದ ನಂಬಿಗಸ್ತನೂ ವಿವೇಚನೆಯುಳ್ಳವನೂ ಆದಂಥ ಆಳು ನಿಜವಾಗಿಯೂ ಯಾರು? 46 ಯಜ​ಮಾನನು ಬಂದಾಗ ಯಾವ ಆಳು ಹೀಗೆ ಮಾಡುತ್ತಿರುವುದನ್ನು ಕಾಣುವನೋ ಆ ಆಳು ಸಂತೋಷಿತನು! 47 ಅವನು ಆ ಆಳನ್ನು ತನ್ನ ಎಲ್ಲ ಆಸ್ತಿಯ ಮೇಲೆ ನೇಮಿಸುವನು ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ.



^ (ಯೋಹಾ. 15:15) ನಾನು ಇನ್ನೆಂದೂ ನಿಮ್ಮನ್ನು ಆಳುಗಳೆಂದು ಕರೆಯುವುದಿಲ್ಲ, ಏಕೆಂದರೆ ಯಜಮಾನನು ಏನು ಮಾಡುತ್ತಾನೋ ಅದು ಆಳಿಗೆ ತಿಳಿದಿರುವುದಿಲ್ಲ. ಆದರೆ ನಾನು ನಿಮ್ಮನ್ನು ಸ್ನೇಹಿತರೆಂದು ಕರೆದಿದ್ದೇನೆ, ಏಕೆಂದರೆ ತಂದೆಯಿಂದ ನಾನು ಕೇಳಿಸಿಕೊಂಡಿರುವ ಎಲ್ಲ ವಿಷಯಗಳನ್ನು ನಿಮಗೆ ತಿಳಿಯಪಡಿಸಿದ್ದೇನೆ.



^ (ಪ್ರಕ. 16:14) ವಾಸ್ತವದಲ್ಲಿ ಇವು ದೆವ್ವಗಳಿಂದ ಪ್ರೇರಿತವಾದ ಅಭಿವ್ಯಕ್ತಿಗಳಾಗಿದ್ದು ಸೂಚಕಕಾರ್ಯಗಳನ್ನು ಮಾಡುತ್ತವೆ ಮತ್ತು ಇಡೀ ನಿವಾಸಿತ ಭೂಮಿಯ ರಾಜರನ್ನು ಸರ್ವಶಕ್ತನಾದ ದೇವರ ಮಹಾ ದಿನದಲ್ಲಾಗುವ ಯುದ್ಧಕ್ಕಾಗಿ ಒಟ್ಟುಗೂಡಿಸಲಿಕ್ಕಾಗಿ ಅವರ ಬಳಿಗೆ ಹೋಗುತ್ತವೆ.



^ (ಪ್ರಕ. 16:16) ಅವು ಅವರನ್ನು ಹೀಬ್ರು ಭಾಷೆಯಲ್ಲಿ ಹರ್ಮಗೆದೋನ್‌ ಎಂದು ಕರೆಯಲ್ಪಡುವ ಸ್ಥಳಕ್ಕೆ ಒಟ್ಟುಗೂಡಿಸಿದವು.



^ (ರೋಮ. 10:13-15) “ಯೆಹೋವನ ನಾಮದಲ್ಲಿ ಕೋರುವ ಪ್ರತಿಯೊಬ್ಬನೂ ರಕ್ಷಿಸಲ್ಪಡುವನು” ಎಂದು ಬರೆದಿದೆ. 14 ಆದರೆ ತಾವು ಯಾರ ಮೇಲೆ ನಂಬಿಕೆಯಿಟ್ಟಿಲ್ಲವೋ ಆತನನ್ನು ಕೋರುವುದು ಹೇಗೆ? ತಾವು ಯಾರ ಕುರಿತು ಕೇಳಿಸಿಕೊಂಡಿಲ್ಲವೋ ಆತನಲ್ಲಿ ನಂಬಿಕೆಯಿಡುವುದು ಹೇಗೆ? ಸಾರಿಹೇಳುವವನಿಲ್ಲದೆ ಕೇಳಿಸಿಕೊಳ್ಳುವುದು ಹೇಗೆ? 15 ಕಳುಹಿಸಲ್ಪಟ್ಟ ಹೊರತು ಅವರು ಸಾರುವುದು ಹೇಗೆ? “ಒಳ್ಳೇ ವಿಷಯಗಳ ಕುರಿತಾದ ಸುವಾರ್ತೆಯನ್ನು ಸಾರುವವರ ಪಾದಗಳು ಎಷ್ಟು ಅಂದ!” ಎಂದು ಬರೆದಿದೆ.



^ (2 ತಿಮೊ. 4:2) ವಾಕ್ಯವನ್ನು ಸಾರು; ಅನುಕೂಲವಾದ ಸಮಯದಲ್ಲಿಯೂ ತೊಂದರೆಯ ಸಮಯದಲ್ಲಿಯೂ ತುರ್ತಿನಿಂದ ಅದರಲ್ಲಿ ತಲ್ಲೀನನಾಗಿರು. ಪೂರ್ಣ ದೀರ್ಘ ಸಹನೆಯಿಂದಲೂ ಬೋಧಿಸುವ ಕಲೆಯಿಂದಲೂ ಖಂಡಿಸು, ಗದರಿಸು ಮತ್ತು ಬುದ್ಧಿಹೇಳು.



^ (ಲೂಕ 4:25, 26) ಉದಾಹರಣೆಗೆ, ಎಲೀಯನ ದಿನಗಳಲ್ಲಿ ಆಕಾಶವು ಮೂರು ವರ್ಷ ಆರು ತಿಂಗಳು ಮುಚ್ಚಲ್ಪಟ್ಟು ದೇಶದಲ್ಲೆಲ್ಲಾ ದೊಡ್ಡ ಬರವುಂಟಾದಾಗ ಇಸ್ರಾಯೇಲಿನಲ್ಲಿ ಅನೇಕ ವಿಧವೆಯರಿದ್ದರು ನಿಜ; 26 ಆದರೂ ಆ ಸ್ತ್ರೀಯರಲ್ಲಿ ಯಾರ ಬಳಿಗೂ ಎಲೀಯನು ಕಳುಹಿಸಲ್ಪಡದೆ ಸೀದೋನಿನ ಸರೆಪ್ತ ಊರಿನಲ್ಲಿದ್ದ ಒಬ್ಬ ವಿಧವೆಯ ಬಳಿಗೆ ಮಾತ್ರ ಕಳುಹಿಸಲ್ಪಟ್ಟನು.



^ (ಮತ್ತಾ. 10:41, 42) ಯಾವನಾದರೂ ಒಬ್ಬ ಪ್ರವಾದಿಯನ್ನು ಅವನು ಪ್ರವಾದಿಯಾಗಿರುವ ಕಾರಣ ಸೇರಿಸಿಕೊಳ್ಳುವವನು ಪ್ರವಾದಿಯ ಪ್ರತಿಫಲವನ್ನು ಹೊಂದುವನು; ಯಾವನಾದರೂ ಒಬ್ಬ ನೀತಿವಂತನನ್ನು ಅವನು ನೀತಿವಂತ​ನಾಗಿರುವ ಕಾರಣ ಸೇರಿಸಿಕೊಳ್ಳುವವನು ನೀತಿವಂತನ ಪ್ರತಿಫಲವನ್ನು ಹೊಂದುವನು. 42 ಈ ಚಿಕ್ಕವರಲ್ಲಿ ಒಬ್ಬನಿಗೆ ಅವನು ಶಿಷ್ಯನಾಗಿರುವ ಕಾರಣ ಕುಡಿಯಲು ಒಂದು ಲೋಟ ತಣ್ಣೀರನ್ನಾದರೂ ಕೊಡುವವನು ಅವನ ಪ್ರತಿಫಲವನ್ನು ಕಳೆದುಕೊಳ್ಳುವುದೇ ಇಲ್ಲ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ.”



^ (ಲೂಕ 6:38) ಕೊಡುವುದನ್ನು ರೂಢಿಮಾಡಿಕೊಳ್ಳಿರಿ, ಆಗ ಜನರು ನಿಮಗೆ ಕೊಡುವರು. ಅವರು ಒಳ್ಳೆಯ ಅಳತೆಯಲ್ಲಿ ಅಳೆದು, ಒತ್ತಿ, ಅಲ್ಲಾಡಿಸಿ, ತುಂಬಿತುಳುಕುತ್ತಿರುವಾಗ ಅದನ್ನು ನಿಮ್ಮ ಮಡಿಲಿಗೆ ಹಾಕುವರು. ಏಕೆಂದರೆ ನೀವು ಅಳೆಯುತ್ತಿರುವ ಅಳತೆಯಿಂದಲೇ ಅವರು ನಿಮಗೆ ಅಳೆದುಕೊಡುವರು.”



^ (ರೋಮ. 12:13) ಪವಿತ್ರ ಜನರ ಅಗತ್ಯಗಳಿಗನುಸಾರ ನಿಮಗಿರುವುದನ್ನು ಅವರೊಂದಿಗೆ ಹಂಚಿಕೊಳ್ಳಿರಿ. ಅತಿಥಿಸತ್ಕಾರದ ಪಥವನ್ನು ​ಅನುಸರಿಸಿರಿ.



^ (1 ಯೋಹಾ. 3:17) ಆದರೆ ಜೀವನಾಧಾರಕ್ಕಾಗಿ ಈ ಲೋಕದ ಸಂಪತ್ತನ್ನು ಹೊಂದಿರುವ ಯಾವನಾದರೂ ತನ್ನ ಸಹೋದರನು ಕೊರತೆಯಲ್ಲಿರುವುದನ್ನು ನೋಡಿದಾಗ್ಯೂ ಕೋಮಲ ಸಹಾನುಭೂತಿಯ ದ್ವಾರವನ್ನು ಅವನಿಗೆ ಮುಚ್ಚಿಬಿಡುವುದಾದರೆ ದೇವರ ಪ್ರೀತಿಯು ಅವನಲ್ಲಿ ನೆಲೆಗೊಂಡಿರುವುದು ಹೇಗೆ?



^ (ಅ. ಕಾ. 20:35) ಹೀಗೆ ಕಷ್ಟಪಟ್ಟು ದುಡಿಯುವ ಮೂಲಕ ನೀವು ಬಲಹೀನರಿಗೆ ನೆರವು ನೀಡಬೇಕೆಂಬುದನ್ನು ನಾನು ಎಲ್ಲ ​ವಿಷಯಗಳಲ್ಲಿ ನಿಮಗೆ ತೋರಿಸಿಕೊಟ್ಟಿದ್ದೇನೆ; ‘ತೆಗೆದು​ಕೊಳ್ಳುವುದಕ್ಕಿಂತಲೂ ಕೊಡುವುದರಲ್ಲಿ ಹೆಚ್ಚಿನ ಸಂತೋಷವಿದೆ’ ಎಂದು ಕರ್ತನಾದ ಯೇಸುವೇ ಹೇಳಿದ ಮಾತುಗಳನ್ನು ನೀವು ಮನಸ್ಸಿನಲ್ಲಿಟ್ಟುಕೊಳ್ಳಬೇಕು.”



^ (ಅ. ಕಾ. 28:1, 2) ನಾವು ಸುರಕ್ಷಿತವಾಗಿ ತೀರವನ್ನು ಸೇರಿದ ಬಳಿಕ ಆ ದ್ವೀಪದ ಹೆಸರು ಮಾಲ್ಟ ಎಂಬುದು ನಮಗೆ ತಿಳಿಯಿತು. 2 ಅನ್ಯಭಾಷೆ ಮಾತಾಡುವ ಅಲ್ಲಿನ ಜನರು ನಮಗೆ ಅಸಾಧಾರಣವಾದ ಮಾನವ ದಯೆಯನ್ನು ತೋರಿಸಿದರು; ಮಳೆಯು ಸುರಿಯುತ್ತಿದ್ದು ತುಂಬ ಚಳಿಯಿದ್ದುದರಿಂದ ಅವರು ಬೆಂಕಿಯನ್ನು ಹೊತ್ತಿಸಿ ನಮ್ಮೆಲ್ಲರನ್ನು ಸೇರಿಸಿಕೊಂಡರು.



^ (ಗಲಾ. 6:9, 10) ಆದುದರಿಂದ ಒಳ್ಳೇದನ್ನು ಮಾಡುವುದನ್ನು ನಿಲ್ಲಿಸದಿರೋಣ; ನಾವು ದಣಿಯದಿದ್ದರೆ ತಕ್ಕ ಸಮಯದಲ್ಲಿ ಫಲವನ್ನು ಕೊಯ್ಯುವೆವು. 10 ಆದುದರಿಂದ ಅನುಕೂಲಕರವಾದ ಸಮಯವು ಇರುವ ವರೆಗೆ ಎಲ್ಲರಿಗೂ ಒಳ್ಳೇದನ್ನು ಮಾಡೋಣ, ಅದರಲ್ಲೂ ವಿಶೇಷವಾಗಿ ನಂಬಿಕೆಯಲ್ಲಿ ನಮ್ಮ ಸಂಬಂಧಿಕರಂತಿರುವವರಿಗೆ ಮಾಡೋಣ.



^ (ಇಬ್ರಿ. 6:10) ನೀವು ಪವಿತ್ರ ಜನರಿಗೆ ಶುಶ್ರೂಷೆ ಮಾಡಿದಿರಿ ಮತ್ತು ಇನ್ನೂ ಮಾಡುತ್ತಾ ಇದ್ದೀರಿ; ನಿಮ್ಮ ಈ ಕೆಲಸವನ್ನೂ ದೇವರ ಹೆಸರಿಗಾಗಿ ನೀವು ತೋರಿಸಿದ ಪ್ರೀತಿಯನ್ನೂ ಮರೆಯುವುದಕ್ಕೆ ಆತನು ಅನೀತಿವಂತನಲ್ಲ.



^ (ಇಬ್ರಿ. 12:5, 6) ಆದರೆ ನಿಮ್ಮನ್ನು ಪುತ್ರರೆಂದು ಸಂಬೋಧಿಸಿ ಹೇಳಿರುವ ಬುದ್ಧಿವಾದವನ್ನು ನೀವು ಸಂಪೂರ್ಣವಾಗಿ ಮರೆತುಬಿಟ್ಟಿದ್ದೀರಿ. ಅದೇನೆಂದರೆ, “ನನ್ನ ಮಗನೇ, ಯೆಹೋವನಿಂದ ಕೊಡಲ್ಪಡುವ ಶಿಸ್ತನ್ನು ತಾತ್ಸಾರಮಾಡಬೇಡ; ಆತನು ನಿನ್ನನ್ನು ತಿದ್ದುವಾಗ ಬಿದ್ದುಹೋಗಬೇಡ; 6 ಏಕೆಂದರೆ ಯೆಹೋವನು ಯಾರನ್ನು ಪ್ರೀತಿಸುತ್ತಾನೋ ಅವರಿಗೇ ಶಿಸ್ತನ್ನು ನೀಡುತ್ತಾನೆ; ವಾಸ್ತವದಲ್ಲಿ, ಆತನು ಮಗನಂತೆ ಸೇರಿಸಿಕೊಳ್ಳುವ ಪ್ರತಿಯೊಬ್ಬನನ್ನು ದಂಡಿಸುತ್ತಾನೆ.”



^ (ಯಾಕೋ. 4:6) ಆದರೂ, ಆತನು ಕೊಡುವ ಅಪಾತ್ರ ದಯೆಯು * ಅದಕ್ಕಿಂತಲೂ ಪ್ರಬಲವಾದದ್ದಾಗಿದೆ. ಆದುದರಿಂದ “ದೇವರು ಅಹಂಕಾರಿಗಳನ್ನು ಎದುರಿಸುತ್ತಾನೆ, ಆದರೆ ದೀನರಿಗೆ ಅಪಾತ್ರ ದಯೆಯನ್ನು ಅನುಗ್ರಹಿಸುತ್ತಾನೆ” ಎಂದು ಅದು ಹೇಳುತ್ತದೆ.

ಯಾಕೋ 4:6  ಅಥವಾ, “ಅಪಾರ ದಯೆಯು.”



^ (ಮತ್ತಾ. 10:8) ರೋಗಿಗಳನ್ನು ಗುಣಪಡಿಸಿರಿ, ಸತ್ತವರನ್ನು ಎಬ್ಬಿಸಿರಿ, ಕುಷ್ಠರೋಗಿಗಳನ್ನು ಶುದ್ಧಮಾಡಿರಿ, ದೆವ್ವಗಳನ್ನು ಬಿಡಿಸಿರಿ. ನೀವು ಉಚಿತವಾಗಿ ಹೊಂದಿದ್ದೀರಿ, ಉಚಿತವಾಗಿ ಕೊಡಿರಿ.



^ (ಅ. ಕಾ. 5:1-5) ಆದರೆ ಅನನೀಯನೆಂಬ ಒಬ್ಬ ಮನುಷ್ಯನು ತನ್ನ ಹೆಂಡತಿಯಾದ ಸಪ್ಫೈರಳೊಂದಿಗೆ ಆಸ್ತಿಯನ್ನು ಮಾರಿ 2 ಇದರ ಅರಿವಿದ್ದ ತನ್ನ ಹೆಂಡತಿಯ ಜೊತೆಗೆ ಅದರಲ್ಲಿ ಒಂದಿಷ್ಟು ಹಣವನ್ನು ಗುಪ್ತವಾಗಿ ತೆಗೆದಿಟ್ಟುಕೊಂಡು, ಕೇವಲ ಒಂದು ಭಾಗವನ್ನು ತಂದು ಅಪೊಸ್ತಲರ ಪಾದಗಳ ಬಳಿಯಲ್ಲಿ ಇಟ್ಟನು. 3 ಆಗ ಪೇತ್ರನು, “ಅನನೀಯನೇ, ನೀನು ಪವಿತ್ರಾತ್ಮವನ್ನು ವಂಚಿಸಲು ಪ್ರಯತ್ನಿಸುವಂತೆ ಮತ್ತು ಹೊಲವನ್ನು ಮಾರಿ ಬಂದ ಹಣದಲ್ಲಿ ಸ್ವಲ್ಪವನ್ನು ಗುಪ್ತವಾಗಿ ತೆಗೆದಿಟ್ಟುಕೊಳ್ಳುವಂತೆ ಸೈತಾನನು ನಿನ್ನಲ್ಲಿ ಧೈರ್ಯವನ್ನು ತುಂಬಿಸಿದ್ದೇಕೆ? * 4 ಅದು ನಿನ್ನ ಬಳಿ ಇರುವಷ್ಟು ಕಾಲ ನಿನ್ನದಾಗಿತ್ತಲ್ಲವೊ? ಅದನ್ನು ಮಾರಿದ ಬಳಿಕವೂ ಅದರಿಂದ ಬಂದ ಹಣವು ನಿನ್ನ ಸ್ವಾಧೀನದಲ್ಲೇ ಇತ್ತಲ್ಲವೊ? ನಿನ್ನ ಹೃದಯದಲ್ಲಿ ನೀನು ಇಂಥ ಒಂದು ಕಾರ್ಯವನ್ನು ಉದ್ದೇಶಿಸಿದ್ದೇಕೆ? ನೀನು ವಂಚಿಸಲು ಪ್ರಯತ್ನಿಸಿದ್ದು ಮನುಷ್ಯರನ್ನಲ್ಲ, ದೇವರನ್ನೇ” ಎಂದು ಹೇಳಿದನು. 5 ಈ ಮಾತುಗಳನ್ನು ಕೇಳಿದಾಗ ಅನನೀಯನು ಕೆಳಗೆ ಬಿದ್ದು ಪ್ರಾಣಬಿಟ್ಟನು. ಇದನ್ನು ಕೇಳಿದವರೆಲ್ಲರಿಗೂ ಮಹಾ ಭೀತಿಯುಂಟಾಯಿತು.

ಅಕಾ 5:3  ಅಕ್ಷರಾರ್ಥವಾಗಿ, “ನಿನ್ನ ಹೃದಯದಲ್ಲಿ ತುಂಬಿಕೊಂಡದ್ದೇಕೆ.”


^ (2 ಕೊರಿಂ. 2:17) ನಾವೇ; ಏಕೆಂದರೆ ನಾವು ಅನೇಕರಂತೆ ದೇವರ ವಾಕ್ಯದ ವ್ಯಾಪಾರಿಗಳಲ್ಲ; * ನಾವು ಯಥಾರ್ಥಭಾವದಿಂದ ದೇವರಿಂದ ಕಳುಹಿಸಲ್ಪಟ್ಟವರಿಗೆ ತಕ್ಕ ಹಾಗೆ ಕ್ರಿಸ್ತನಿಗೆ ಅನ್ಯೋನ್ಯತೆಯಲ್ಲಿ ದೇವರ ಸಮಕ್ಷಮದಲ್ಲಿಯೇ ಮಾತಾಡುತ್ತಿದ್ದೇವೆ.

2ಕೊರಿಂ 2:17  ಅಥವಾ, “ವ್ಯಾಪಾರದ ಉದ್ದೇಶದಿಂದ ಉಪಯೋಗಿಸುವವರು (ಲಾಭಮಾಡುವವರು); ಕಲಬೆರಕೆಮಾಡುವವರು.”


^ (1 ಯೋಹಾ. 5:14) ನಾವು ಆತನ ಚಿತ್ತಕ್ಕನುಸಾರ ಯಾವುದನ್ನೇ ಕೇಳಿಕೊಂಡರೂ ಆತನು ನಮಗೆ ಕಿವಿಗೊಡುತ್ತಾನೆಂಬ ಭರವಸೆಯು ಆತನ ವಿಷಯವಾಗಿ ನಮಗುಂಟು.



^ (1 ಪೇತ್ರ 5:10) ಆದರೆ ಕ್ರಿಸ್ತನೊಂದಿಗೆ ಐಕ್ಯದಲ್ಲಿ ತನ್ನ ನಿತ್ಯ ಮಹಿಮೆಗೆ ಕರೆದಾತನಾದ ಸಕಲ ಅಪಾತ್ರ ದಯೆಯ ದೇವರು ನೀವು ಸ್ವಲ್ಪಕಾಲ ಕಷ್ಟವನ್ನು ಅನುಭವಿಸಿದ ಬಳಿಕ ನಿಮ್ಮ ತರಬೇತಿಯನ್ನು ತಾನೇ ಪೂರ್ಣಗೊಳಿಸಿ ನಿಮ್ಮನ್ನು ದೃಢಪಡಿಸುವನು, ನಿಮ್ಮನ್ನು ಬಲಪಡಿಸುವನು.



^ (ಅ. ಕಾ. 13:48) ಅನ್ಯಜನಾಂಗಗಳವರು ಇದನ್ನು ಕೇಳಿಸಿಕೊಂಡಾಗ ಬಹಳ ಸಂತೋಷಪಟ್ಟು ಯೆಹೋವನ ವಾಕ್ಯವನ್ನು ಕೊಂಡಾಡಿದರು ಮತ್ತು ನಿತ್ಯಜೀವಕ್ಕಾಗಿ ಯೋಗ್ಯವಾದ ಮನೋಭಾವವಿದ್ದ ಎಲ್ಲರೂ ವಿಶ್ವಾಸಿಗಳಾದರು.



^ (ರೋಮ. 12:2) ಈ ವಿಷಯಗಳ ವ್ಯವಸ್ಥೆಯ ಪ್ರಕಾರ ರೂಪಿಸಿಕೊಳ್ಳಲ್ಪಡುವುದನ್ನು ಬಿಟ್ಟು, ದೇವರ ಉತ್ತಮವಾದ, ಸ್ವೀಕೃತವಾದ ಮತ್ತು ಪರಿಪೂರ್ಣವಾದ ಚಿತ್ತವು ಯಾವುದೆಂದು ಪರಿಶೋಧಿಸಿ ತಿಳಿದುಕೊಳ್ಳುವಂತೆ ನಿಮ್ಮ ಮನಸ್ಸನ್ನು ಮಾರ್ಪಡಿಸಿ ನವೀಕರಿಸಿಕೊಳ್ಳಿರಿ.



^ (ಎಫೆ. 4:23, 24) ನೀವು ನಿಮ್ಮ ಮನಸ್ಸನ್ನು ಪ್ರಚೋದಿಸುವಂಥ ಶಕ್ತಿಯಲ್ಲಿ ನವೀಕರಿಸಲ್ಪಡಬೇಕು 24 ಮತ್ತು ದೇವರ ಚಿತ್ತಕ್ಕನುಸಾರ ಸತ್ಯಾನುಗುಣವಾದ ನೀತಿಯಲ್ಲಿಯೂ ನಿಷ್ಠೆಯಲ್ಲಿಯೂ ಸೃಷ್ಟಿಸಲ್ಪಟ್ಟ ಹೊಸ ವ್ಯಕ್ತಿತ್ವವನ್ನು ಧರಿಸಿಕೊಳ್ಳಬೇಕು.



^ (ಗಲಾ. 5:22, 23) ಆದರೆ ಪವಿತ್ರಾತ್ಮದಿಂದ ಉಂಟಾಗುವ ಫಲವೇನೆಂದರೆ, ಪ್ರೀತಿ, ಆನಂದ, ಶಾಂತಿ, ದೀರ್ಘ ಸಹನೆ, ದಯೆ, ಒಳ್ಳೇತನ, ನಂಬಿಕೆ, 23 ಸೌಮ್ಯಭಾವ, ಸ್ವನಿಯಂತ್ರಣ. ಇವುಗಳನ್ನು ಯಾವ ಧರ್ಮಶಾಸ್ತ್ರವೂ ವಿರೋಧಿಸುವುದಿಲ್ಲ.



^ (ಫಿಲಿ. 4:7) ಆಗ ಎಲ್ಲ ಗ್ರಹಿಕೆಯನ್ನು ಮೀರುವ ದೇವಶಾಂತಿಯು ನಿಮ್ಮ ಹೃದಯಗಳನ್ನೂ ನಿಮ್ಮ ಮಾನಸಿಕ ಶಕ್ತಿಗಳನ್ನೂ ಕ್ರಿಸ್ತ ಯೇಸುವಿನ ಮೂಲಕ ಕಾಯುವುದು.



^ (ಪ್ರಕ. 21:3, 4) ಆಗ ಸಿಂಹಾಸನದಿಂದ ಬಂದ ಗಟ್ಟಿಯಾದ ಧ್ವನಿಯು, “ಇಗೋ, ದೇವರ ಗುಡಾರವು ಮಾನವಕುಲದೊಂದಿಗೆ ಇದೆ; ಆತನು ಅವರೊಂದಿಗೆ ವಾಸಮಾಡುವನು ಮತ್ತು ಅವರು ಆತನ ಜನರಾಗಿರುವರು. ದೇವರು ತಾನೇ ಅವರೊಂದಿಗಿರುವನು. 4 ಆತನು ಅವರ ಕಣ್ಣೀರನ್ನೆಲ್ಲಾ ಒರಸಿಬಿಡುವನು; ಇನ್ನು ಮರಣವಿರುವುದಿಲ್ಲ; ಇನ್ನು ದುಃಖವಾಗಲಿ ಗೋಳಾಟವಾಗಲಿ ನೋವಾಗಲಿ ಇರುವುದಿಲ್ಲ. ಮೊದಲಿದ್ದ ಸಂಗತಿಗಳು ಗತಿಸಿಹೋಗಿವೆ” ಎಂದು ಹೇಳುವುದನ್ನು ನಾನು ಕೇಳಿಸಿಕೊಂಡೆನು.



^ (ಪ್ರಕ. 21:2, 3) ಇದಲ್ಲದೆ ಸ್ವರ್ಗದಿಂದ ದೇವರ ಬಳಿಯಿಂದ ಪವಿತ್ರ ನಗರವಾದ ಹೊಸ ಯೆರೂಸಲೇಮ್‌ ಸಹ ಇಳಿದುಬರುವುದನ್ನು ನಾನು ನೋಡಿದೆನು; ಅದು ತನ್ನ ಗಂಡನಿಗಾಗಿ ಅಲಂಕರಿಸಿಕೊಂಡ ವಧುವಿನಂತೆ ಸಿದ್ಧವಾಗಿತ್ತು. 3 ಆಗ ಸಿಂಹಾಸನದಿಂದ ಬಂದ ಗಟ್ಟಿಯಾದ ಧ್ವನಿಯು, “ಇಗೋ, ದೇವರ ಗುಡಾರವು ಮಾನವಕುಲದೊಂದಿಗೆ ಇದೆ; ಆತನು ಅವರೊಂದಿಗೆ ವಾಸಮಾಡುವನು ಮತ್ತು ಅವರು ಆತನ ಜನರಾಗಿರುವರು. ದೇವರು ತಾನೇ ಅವರೊಂದಿಗಿರುವನು.



^ (ಪ್ರಕ. 21:22-24) ಆ ನಗರದಲ್ಲಿ ನಾನು ದೇವಾಲಯವನ್ನು ಕಾಣಲಿಲ್ಲ, ಏಕೆಂದರೆ ಸರ್ವಶಕ್ತನಾದ ಯೆಹೋವ ದೇವರು ಮತ್ತು ಕುರಿಮರಿಯು ಅದರ ದೇವಾಲಯವಾಗಿದ್ದಾರೆ. 23 ಆ ನಗರದ ಮೇಲೆ ಸೂರ್ಯನಾಗಲಿ ಚಂದ್ರನಾಗಲಿ ಪ್ರಕಾಶಿಸುವ ಅಗತ್ಯವಿಲ್ಲ, ಏಕೆಂದರೆ ದೇವರ ಮಹಿಮೆಯು ಅದನ್ನು ಬೆಳಗಿಸಿತು ಮತ್ತು ಕುರಿಮರಿಯು ಅದರ ದೀಪವಾಗಿದ್ದನು. 24 ಜನಾಂಗಗಳು ಅದರ ಬೆಳಕಿನಲ್ಲಿ ನಡೆಯುವವು ಮತ್ತು ಭೂರಾಜರು ತಮ್ಮ ಮಹಿಮೆಯನ್ನು ಅದರೊಳಗೆ ತರುವರು.



^ (ಲೂಕ 8:49-52) ಅವನು ಇನ್ನೂ ಮಾತಾಡುತ್ತಿದ್ದಾಗಲೇ ಸಭಾಮಂದಿರದ ಸಭಾಪತಿಯ ಪ್ರತಿನಿಧಿ​ಯೊಬ್ಬನು ಬಂದು, “ನಿನ್ನ ಮಗಳು ತೀರಿಹೋದಳು; ಇನ್ನು ಬೋಧಕನಿಗೆ ತೊಂದರೆ ಕೊಡಬೇಡ” ಎಂದು ಹೇಳಿದನು. 50 ಇದನ್ನು ಕೇಳಿ ಯೇಸು ಅವನಿಗೆ, “ಭಯಪಡಬೇಡ, ನಂಬಿಕೆ ಮಾತ್ರ ಇರಲಿ; ಅವಳು ಬದುಕುವಳು” ಎಂದು ಹೇಳಿದನು. 51 ಅವನು ಆ ಮನೆಯನ್ನು ತಲಪಿದಾಗ ಪೇತ್ರ, ಯೋಹಾನ, ಯಾಕೋಬ ಮತ್ತು ಆ ಹುಡುಗಿಯ ತಂದೆತಾಯಿಗಳನ್ನು ಹೊರತು ಬೇರೆ ಯಾರನ್ನೂ ತನ್ನೊಂದಿಗೆ ಒಳಗೆ ಬರಗೊಡಿಸಲಿಲ್ಲ. 52 ಜನರೆಲ್ಲರೂ ಅಳುತ್ತಾ ಆ ಹುಡುಗಿಗೋಸ್ಕರ ದುಃಖದಿಂದ ಎದೆಬಡಿದುಕೊಳ್ಳುತ್ತಾ ಇದ್ದರು. ಆಗ ಅವನು, “ಅಳುವುದನ್ನು ನಿಲ್ಲಿಸಿ. ಅವಳು ಸತ್ತಿಲ್ಲ, ನಿದ್ರೆಮಾಡುತ್ತಿದ್ದಾಳೆ” ಅಂದನು.



^ (ರೋಮ. 8:21, 22) ಆ ನಿರೀಕ್ಷೆ ಏನೆಂದರೆ, ಸೃಷ್ಟಿಯು ಸಹ ನಾಶದ ದಾಸತ್ವದಿಂದ ಬಿಡುಗಡೆಯಾಗಿ ದೇವರ ಮಕ್ಕಳ ಮಹಿಮಾ​ಭರಿತ ಸ್ವಾತಂತ್ರ್ಯವನ್ನು ಹೊಂದುವುದೇ. 22 ಇಡೀ ಸೃಷ್ಟಿಯು ಇಂದಿನ ವರೆಗೆ ಒಟ್ಟಾಗಿ ನರಳುತ್ತಾ ನೋವನ್ನು ಅನುಭವಿಸುತ್ತಾ ಇದೆ ಎಂಬುದು ನಮಗೆ ತಿಳಿದಿದೆ.



^ (ಪ್ರಕ. 21:4) ಆತನು ಅವರ ಕಣ್ಣೀರನ್ನೆಲ್ಲಾ ಒರಸಿಬಿಡುವನು; ಇನ್ನು ಮರಣವಿರುವುದಿಲ್ಲ; ಇನ್ನು ದುಃಖವಾಗಲಿ ಗೋಳಾಟವಾಗಲಿ ನೋವಾಗಲಿ ಇರುವುದಿಲ್ಲ. ಮೊದಲಿದ್ದ ಸಂಗತಿಗಳು ಗತಿಸಿಹೋಗಿವೆ” ಎಂದು ಹೇಳುವುದನ್ನು ನಾನು ಕೇಳಿಸಿಕೊಂಡೆನು.



^ (2 ತಿಮೊ. 2:24) ಆದರೆ ಕರ್ತನ ದಾಸನು ಜಗಳವಾಡದೆ ಎಲ್ಲರೊಂದಿಗೆ ಕೋಮಲಭಾವದಿಂದಿರಬೇಕು; ಅವನು ಬೋಧಿಸಲು ಅರ್ಹನೂ ಕೇಡನ್ನು ಅನುಭವಿಸುತ್ತಿರುವಾಗ ತಾಳಿಕೊಳ್ಳುವವನೂ



^ (ಇಬ್ರಿ. 10:24, 25) ನಾವು ಪರಸ್ಪರ ಹಿತಚಿಂತಕರಾಗಿದ್ದು ಪ್ರೀತಿಸುವಂತೆಯೂ ಸತ್ಕಾರ್ಯಗಳನ್ನು ಮಾಡುವಂತೆಯೂ ಒಬ್ಬರನ್ನೊಬ್ಬರು ಪ್ರೇರೇಪಿಸೋಣ; 25 ಸಭೆಯಾಗಿ ಕೂಡಿಬರುವುದನ್ನು ಕೆಲವರು ರೂಢಿಯಾಗಿ ಬಿಟ್ಟಿರುವ ಪ್ರಕಾರ ನಾವು ಬಿಟ್ಟುಬಿಡದೆ ಒಬ್ಬರನ್ನೊಬ್ಬರು ಪ್ರೋತ್ಸಾಹಿಸುತ್ತಾ ಇರೋಣ. ಆ ದಿನವು ಸಮೀಪಿಸುತ್ತಾ ಇದೆ ಎಂಬುದನ್ನು ನೀವು ನೋಡುವಾಗ ಇದನ್ನು ಇನ್ನಷ್ಟು ಹೆಚ್ಚು ಮಾಡಿರಿ.



^ (ಯಾಕೋ. 5:14, 15) ನಿಮ್ಮಲ್ಲಿ ಅಸ್ವಸ್ಥನು ಯಾವನಾದರೂ ಇದ್ದಾನೊ? ಅವನು ಸಭೆಯ ಹಿರೀಪುರುಷರನ್ನು ತನ್ನ ಬಳಿಗೆ ಕರೆಸಿ​ಕೊಳ್ಳಲಿ ಮತ್ತು ಅವರು ಯೆಹೋವನ ಹೆಸರಿನಲ್ಲಿ ಅವನಿಗೆ ಎಣ್ಣೆಯನ್ನು ಹಚ್ಚಿ ಅವನಿಗೋಸ್ಕರ ಪ್ರಾರ್ಥಿಸಲಿ. 15 ನಂಬಿಕೆಯಿಂದ ಮಾಡಿದ ಪ್ರಾರ್ಥನೆಯು ಅಸ್ವಸ್ಥನನ್ನು ಗುಣಪಡಿಸುವುದು ಮತ್ತು ಯೆಹೋವನು ಅವನನ್ನು ಎಬ್ಬಿಸುವನು. ಇದಲ್ಲದೆ ಅವನು ಪಾಪಗಳನ್ನು ಮಾಡಿರುವುದಾದರೆ ಅವು ಅವನಿಗೆ ಕ್ಷಮಿಸಲ್ಪ​ಡುವವು.



^ (ಪ್ರಕ. 20:2, 3) ಅವನು ಪಿಶಾಚನೂ ಸೈತಾನನೂ ಆಗಿರುವ ಪುರಾತನ ಸರ್ಪವನ್ನು, ಅಂದರೆ ಘಟಸರ್ಪವನ್ನು ಹಿಡಿದು ಸಾವಿರ ವರ್ಷಗಳ ವರೆಗೆ ಬಂಧನದಲ್ಲಿಟ್ಟನು. 3 ಇದಲ್ಲದೆ, ಆ ಸಾವಿರ ವರ್ಷಗಳು ಮುಗಿಯುವ ತನಕ ಅವನು ಇನ್ನೆಂದೂ ಜನಾಂಗಗಳನ್ನು ಮರುಳುಗೊಳಿಸದಂತೆ ಅವನನ್ನು ಅಗಾಧ ಸ್ಥಳಕ್ಕೆ ದೊಬ್ಬಿ ಅದನ್ನು ಮುಚ್ಚಿ ಅದಕ್ಕೆ ಮುದ್ರೆಹಾಕಿದನು. ಇವುಗಳಾದ ಮೇಲೆ ಸ್ವಲ್ಪಕಾಲಕ್ಕಾಗಿ ಅವನಿಗೆ ಬಿಡುಗಡೆಯಾಗಬೇಕು.



^ (1 ಕೊರಿಂ. 10:31) ಆದುದರಿಂದ ನೀವು ತಿಂದರೂ ಕುಡಿದರೂ ಇನ್ನೇನು ಮಾಡಿದರೂ ಎಲ್ಲವನ್ನು ದೇವರ ಮಹಿಮೆಗಾಗಿ ಮಾಡಿರಿ.



^ (2 ಕೊರಿಂ. 3:5, 6) ನಮ್ಮಿಂದಲೇ ಏನಾದರೂ ಉಂಟಾಯಿತೆಂದು ನೆನಸಲು ನಮ್ಮಷ್ಟಕ್ಕೆ ನಾವೇ ತಕ್ಕಷ್ಟು ಅರ್ಹರಾಗಿದ್ದೇವೆಂದಲ್ಲ, ಬದಲಾಗಿ ನಾವು ತಕ್ಕಷ್ಟು ಅರ್ಹರಾಗಿರುವುದು ದೇವರಿಂದಲೇ ಬಂದದ್ದು. 6 ಆತನೇ ನಮ್ಮನ್ನು ಹೊಸ ಒಡಂಬಡಿಕೆಯ ಶುಶ್ರೂಷಕರಾಗಿರಲು ತಕ್ಕಷ್ಟು ಅರ್ಹರಾಗುವಂತೆ ಮಾಡಿದ್ದಾನೆ. ನಾವು ಲಿಖಿತ ನಿಯಮಾವಳಿಯ ಶುಶ್ರೂಷಕರಲ್ಲ ದೇವರಾತ್ಮದ ಶುಶ್ರೂಷಕರಾಗಿದ್ದೇವೆ; ಏಕೆಂದರೆ ಲಿಖಿತ ನಿಯಮಾವಳಿಯು ಮರಣವನ್ನು ವಿಧಿಸುತ್ತದೆ, ಆದರೆ ಪವಿತ್ರಾತ್ಮವು ಜೀವಿಸುವಂತೆ ಮಾಡುತ್ತದೆ.



^ (1 ತಿಮೊ. 4:12) ನಿನ್ನ ಯೌವನವನ್ನು ಯಾವನೂ ಎಂದಿಗೂ ಕಡೆಗಣಿಸದಿರಲಿ. ಬದಲಾಗಿ ಮಾತಿನಲ್ಲಿಯೂ ನಡತೆಯಲ್ಲಿಯೂ ಪ್ರೀತಿಯಲ್ಲಿಯೂ ನಂಬಿಕೆಯಲ್ಲಿಯೂ ನೈತಿಕ ಶುದ್ಧತೆಯಲ್ಲಿಯೂ ನಂಬಿಗಸ್ತರಿಗೆ ಮಾದರಿಯಾಗಿರು.



^ (ಅ. ಕಾ. 20:27) ಏಕೆಂದರೆ ನಾನು ದೇವರ ಸಂಕಲ್ಪವನ್ನೆಲ್ಲ ನಿಮಗೆ ತಿಳಿಯಪಡಿಸಲು ಸ್ವಲ್ಪವೂ ಹಿಂಜರಿಯಲಿಲ್ಲ.



^ (2 ತಿಮೊ. 4:1-5) ದೇವರ ಮುಂದೆಯೂ ಜೀವಿತರಿಗೂ ಸತ್ತವರಿಗೂ ನ್ಯಾಯತೀರಿಸಲು ನೇಮಿಸಲ್ಪಟ್ಟಿರುವ ಕ್ರಿಸ್ತ ಯೇಸುವಿನ ಮುಂದೆಯೂ ಅವನ ಪ್ರತ್ಯಕ್ಷತೆ ಮತ್ತು ಅವನ ರಾಜ್ಯದ ಮೂಲಕವೂ ನಾನು ನಿನಗೆ ಗಂಭೀರವಾಗಿ ಆಜ್ಞಾಪಿಸುವುದೇನೆಂದರೆ, 2 ವಾಕ್ಯವನ್ನು ಸಾರು; ಅನುಕೂಲವಾದ ಸಮಯದಲ್ಲಿಯೂ ತೊಂದರೆಯ ಸಮಯದಲ್ಲಿಯೂ ತುರ್ತಿನಿಂದ ಅದರಲ್ಲಿ ತಲ್ಲೀನನಾಗಿರು. ಪೂರ್ಣ ದೀರ್ಘ ಸಹನೆಯಿಂದಲೂ ಬೋಧಿಸುವ ಕಲೆಯಿಂದಲೂ ಖಂಡಿಸು, ಗದರಿಸು ಮತ್ತು ಬುದ್ಧಿಹೇಳು. 3 ಏಕೆಂದರೆ ಜನರು ಸ್ವಸ್ಥಬೋಧನೆಯನ್ನು ಸಹಿಸಿಕೊಳ್ಳದಿರುವಂಥ ಸಮಯಾವಧಿಯು ಬರುತ್ತದೆ; ಆ ಸಮಯದಲ್ಲಿ ಜನರು ತಮ್ಮ ಸ್ವಂತ ಇಚ್ಛೆಗಳಿಗನುಸಾರ ತಮ್ಮ ಕಿವಿಗಳನ್ನು ಪುಳಕಗೊಳಿಸುವ ವಿಷಯಗಳನ್ನು ಕೇಳಿಸಿಕೊಳ್ಳಲು ತಮಗಾಗಿ ಬೋಧಕರನ್ನು ಕೂಡಿಸಿಕೊಳ್ಳುವರು. 4 ಅವರು ಸತ್ಯದಿಂದ ತಮ್ಮ ಕಿವಿಗಳನ್ನು ತಿರುಗಿಸಿಕೊಂಡು ಸುಳ್ಳು ಕಥೆಗಳನ್ನು ಕೇಳಿಸಿಕೊಳ್ಳಲು ಹೋಗುವರು. 5 ನೀನಾದರೋ ಎಲ್ಲ ವಿಷಯಗಳಲ್ಲಿ ಸ್ವಸ್ಥಚಿತ್ತನಾಗಿರು, ಕೆಟ್ಟದ್ದನ್ನು ತಾಳಿಕೊ, ಸೌವಾರ್ತಿಕನ ಕೆಲಸವನ್ನು ಮಾಡು, ನಿನ್ನ ಶುಶ್ರೂಷೆಯನ್ನು ಪೂರ್ಣವಾಗಿ ನೆರವೇರಿಸು.



^ (ಗಲಾ. 6:9) ಆದುದರಿಂದ ಒಳ್ಳೇದನ್ನು ಮಾಡುವುದನ್ನು ನಿಲ್ಲಿಸದಿರೋಣ; ನಾವು ದಣಿಯದಿದ್ದರೆ ತಕ್ಕ ಸಮಯದಲ್ಲಿ ಫಲವನ್ನು ಕೊಯ್ಯುವೆವು.



^ (2 ಕೊರಿಂ. 6:17-7:1) “ ‘ಆದುದರಿಂದ ಅವರ ಮಧ್ಯದಿಂದ ಹೊರಗೆ ಬಂದು ನಿಮ್ಮನ್ನು ಪ್ರತ್ಯೇಕಿಸಿಕೊಳ್ಳಿರಿ ಮತ್ತು ಅಶುದ್ಧವಾದುದನ್ನು ಮುಟ್ಟುವುದನ್ನು ಬಿಟ್ಟುಬಿಡಿ’ ಎಂದು ಯೆಹೋವನು ಹೇಳುತ್ತಾನೆ”; “ ‘ಮತ್ತು ನಾನು ನಿಮ್ಮನ್ನು ಸೇರಿಸಿಕೊಳ್ಳುವೆನು.’ ” 18 “ ‘ನಾನು ನಿಮಗೆ ತಂದೆಯಾಗಿರುವೆನು ಮತ್ತು ನೀವು ನನಗೆ ಪುತ್ರಪುತ್ರಿಯರು ಆಗಿರುವಿರಿ’ ಎಂದು ಸರ್ವಶಕ್ತನಾದ ಯೆಹೋವನು ಹೇಳುತ್ತಾನೆ.” 
7 ಆದುದರಿಂದ ಪ್ರಿಯರೇ, ಈ ವಾಗ್ದಾನಗಳು ನಮಗಿರುವುದರಿಂದ ನಾವು ಶರೀರ ಮತ್ತು ಮನಸ್ಸಿನ ಪ್ರತಿಯೊಂದು ಕಲ್ಮಶದಿಂದ ನಮ್ಮನ್ನು ಶುಚಿಮಾಡಿಕೊಂಡು ದೇವರ ಭಯದಲ್ಲಿ ಪವಿತ್ರತೆಯನ್ನು ಪರಿಪೂರ್ಣಗೊಳಿಸೋಣ.



^ (1 ಕೊರಿಂ. 3:18-20) ಯಾವನೂ ತನ್ನನ್ನು ಮೋಸಗೊಳಿಸಿಕೊಳ್ಳದಿರಲಿ. ಯಾವನಾದರೂ ತಾನು ಈ ವಿಷಯಗಳ ವ್ಯವಸ್ಥೆಯಲ್ಲಿ ವಿವೇಕಿಯಾಗಿದ್ದೇನೆಂದು ನೆನಸುವುದಾದರೆ ಅವನು ವಿವೇಕಿಯಾಗುವುದಕ್ಕೋಸ್ಕರ ಮೂರ್ಖನಾಗಲಿ. 19 ಏಕೆಂದರೆ ಈ ಲೋಕದ ವಿವೇಕವು ದೇವರ ಮುಂದೆ ಹುಚ್ಚುತನವಾಗಿದೆ. “ಆತನು ವಿವೇಕಿಗಳನ್ನು ಅವರ ಕುತಂತ್ರದಲ್ಲಿಯೇ ಹಿಡಿಯುತ್ತಾನೆ” ಎಂದೂ 20 “ವಿವೇಕಿಗಳ ತರ್ಕಗಳು ನಿಷ್ಫಲ​ವಾದವುಗಳು ಎಂಬುದು ಯೆಹೋವನಿಗೆ ತಿಳಿದಿದೆ” ಎಂದೂ ಬರೆಯಲ್ಪಟ್ಟಿದೆ.



^ (ಯೋಹಾ. 3:19-21) ಇದೇ ನ್ಯಾಯತೀರ್ಪಿಗೆ ಆಧಾರ: ಬೆಳಕು ಲೋಕಕ್ಕೆ ಬಂದಿದೆ, ಆದರೆ ಜನರ ಕೃತ್ಯಗಳು ಕೆಟ್ಟವುಗಳಾಗಿರುವುದರಿಂದ ಅವರು ಬೆಳಕಿಗಿಂತ ಕತ್ತಲೆ​ಯನ್ನೇ ಪ್ರೀತಿಸಿದ್ದಾರೆ. 20 ದುಷ್ಟ ವಿಷಯಗಳನ್ನು ಮಾಡುತ್ತಾ ಇರುವವನು ಬೆಳಕನ್ನು ದ್ವೇಷಿಸುತ್ತಾನೆ ಮತ್ತು ತನ್ನ ಕೃತ್ಯಗಳು ಖಂಡಿಸಲ್ಪಡದಿರುವಂತೆ ಅವನು ಬೆಳಕಿಗೆ ಬರುವುದಿಲ್ಲ. 21 ಆದರೆ ಸತ್ಯವನ್ನು ಅನುಸರಿಸಿ ನಡೆಯುವವನು ತನ್ನ ಕಾರ್ಯಗಳು ದೇವರಿಗೆ ಹೊಂದಿಕೆಯಲ್ಲಿ ನಡೆಸಲ್ಪಟ್ಟಿವೆ ಎಂಬುದನ್ನು ತೋರಿಸಲಿಕ್ಕಾಗಿ ಬೆಳಕಿಗೆ ಬರುತ್ತಾನೆ” ಎಂದು ಹೇಳಿದನು.



^ (2 ತಿಮೊ. 4:3) ಏಕೆಂದರೆ ಜನರು ಸ್ವಸ್ಥಬೋಧನೆಯನ್ನು ಸಹಿಸಿಕೊಳ್ಳದಿರುವಂಥ ಸಮಯಾವಧಿಯು ಬರುತ್ತದೆ; ಆ ಸಮಯದಲ್ಲಿ ಜನರು ತಮ್ಮ ಸ್ವಂತ ಇಚ್ಛೆಗಳಿಗನುಸಾರ ತಮ್ಮ ಕಿವಿಗಳನ್ನು ಪುಳಕಗೊಳಿಸುವ ವಿಷಯಗಳನ್ನು ಕೇಳಿಸಿಕೊಳ್ಳಲು ತಮಗಾಗಿ ಬೋಧಕರನ್ನು ಕೂಡಿಸಿಕೊಳ್ಳುವರು.



^ (ಮತ್ತಾ. 10:28) ದೇಹವನ್ನು ಕೊಂದು ಪ್ರಾಣವನ್ನು * ಕೊಲ್ಲಲಾರದವರಿಗೆ ಭಯಪಡಬೇಡಿರಿ; ಪ್ರಾಣವನ್ನೂ ದೇಹವನ್ನೂ ಗೆಹೆನ್ನದಲ್ಲಿ ನಾಶಮಾಡಬಲ್ಲಾತನಿಗೆ ಭಯಪಡಿರಿ.

ಮತ್ತಾ 10:28  ಅಂದರೆ, “ಭಾವೀ ಜೀವನವನ್ನು.”


^ (ರೋಮ. 14:7, 8) ವಾಸ್ತವದಲ್ಲಿ, ನಮ್ಮಲ್ಲಿ ಯಾವನೂ ತನಗೋಸ್ಕರ ಜೀವಿಸುವುದೂ ಇಲ್ಲ, ತನಗೋಸ್ಕರ ಸಾಯುವುದೂ ಇಲ್ಲ; 8 ನಾವು ಜೀವಿಸಿದರೆ ಯೆಹೋವನಿಗಾಗಿ ಜೀವಿಸುತ್ತೇವೆ, ಸತ್ತರೆ ಯೆಹೋವನಿಗಾಗಿ ಸಾಯುತ್ತೇವೆ. ಆದುದರಿಂದ ನಾವು ಜೀವಿಸಿದರೂ ಸತ್ತರೂ ಯೆಹೋವನವರೇ.



^ (ರೋಮ. 8:35-39) ಕ್ರಿಸ್ತನ ಪ್ರೀತಿಯಿಂದ ನಮ್ಮನ್ನು ಅಗಲಿಸುವವರು ಯಾರು? ಸಂಕಟವೋ ಇಕ್ಕಟ್ಟೋ ಹಿಂಸೆಯೋ ಆಹಾರವಿಲ್ಲದಿರುವುದೋ ವಸ್ತ್ರವಿಲ್ಲದಿರುವುದೋ ಅಪಾಯವೋ ಕತ್ತಿಯೊ? 36 ಇದು “ನಿನ್ನ ನಿಮಿತ್ತ ನಾವು ದಿನವಿಡೀ ಮರಣಕ್ಕೆ ಒಪ್ಪಿಸಲ್ಪಡುತ್ತಾ ಇದ್ದೇವೆ; ನಾವು ವಧಿಸಲಿಕ್ಕಾಗಿರುವ ಕುರಿಗಳಂತೆ ಎಣಿಸಲ್ಪಟ್ಟಿದ್ದೇವೆ” ಎಂದು ಬರೆದಿರುವ ಮಾತಿನಂತೆಯೇ ಇದೆ. 37 ಆದರೆ ನಮ್ಮನ್ನು ಪ್ರೀತಿಸಿದಾತನ ಮೂಲಕ ಇವೆಲ್ಲವುಗಳಿಂದ ನಾವು ಸಂಪೂರ್ಣವಾಗಿ ಜಯಶಾಲಿಗಳಾಗುತ್ತೇವೆ. 38 ಮರಣವಾಗಲಿ ಜೀವವಾಗಲಿ ದೇವದೂತರಾಗಲಿ ಸರಕಾರಗಳಾಗಲಿ ಇಂದಿನ ಸಂಗತಿಗಳಾಗಲಿ ಮುಂದೆ ಬರಲಿರುವ ಸಂಗತಿಗಳಾಗಲಿ ಶಕ್ತಿಗಳಾಗಲಿ 39 ಎತ್ತರವಾಗಲಿ ಆಳವಾಗಲಿ ಬೇರೆ ಯಾವುದೇ ಸೃಷ್ಟಿಯಾಗಲಿ ನಮ್ಮ ಕರ್ತನಾದ ಕ್ರಿಸ್ತ ಯೇಸುವಿನಲ್ಲಿರುವ ದೇವರ ಪ್ರೀತಿಯಿಂದ ನಮ್ಮನ್ನು ಅಗಲಿಸಲಾರದೆಂಬ ಖಾತ್ರಿ ನನಗಿದೆ.



^ (ಅ. ಕಾ. 4:29) ಆದುದರಿಂದ ಯೆಹೋವನೇ, ಈಗ ಅವರ ಬೆದರಿಕೆಗಳಿಗೆ ಗಮನಕೊಡು ಮತ್ತು



^ (ರೋಮ. 8:31) ಹಾಗಾದರೆ ಇವುಗಳ ಕುರಿತು ನಾವು ಏನು ಹೇಳೋಣ? ದೇವರು ನಮ್ಮ ಪಕ್ಷದಲ್ಲಿರುವುದಾದರೆ ನಮ್ಮನ್ನು ಎದುರಿಸುವವರು ಯಾರು?



^ (ರೋಮ. 13:1) ಪ್ರತಿಯೊಬ್ಬನು ಮೇಲಧಿಕಾರಿಗಳಿಗೆ ಅಧೀನನಾಗಿರಲಿ; ಏಕೆಂದರೆ ದೇವರಿಂದ ಹೊರತು ಒಬ್ಬರಿಗೂ ಅಧಿಕಾರವಿರುವುದಿಲ್ಲ; ಇರುವ ಅಧಿಕಾರಿಗಳು ತಮ್ಮ ಸಾಪೇಕ್ಷ ಸ್ಥಾನಗಳಲ್ಲಿ ದೇವರಿಂದ ಇರಿಸಲ್ಪಟ್ಟಿದ್ದಾರೆ.



^ (ಅ. ಕಾ. 5:29) ಇದಕ್ಕೆ ಉತ್ತರವಾಗಿ ಪೇತ್ರನೂ ಇತರ ಅಪೊಸ್ತಲರೂ, “ನಾವು ಮನುಷ್ಯರಿಗಿಂತ ಹೆಚ್ಚಾಗಿ ಪ್ರಭುವಾಗಿರುವ ದೇವರಿಗೆ ವಿಧೇಯರಾಗುವುದು ಅಗತ್ಯ.



^ (ಫಿಲಿ. 3:16) ಏನೇ ಆಗಲಿ, ನಾವು ಎಷ್ಟರ ಮಟ್ಟಿಗೆ ಪ್ರಗತಿಯನ್ನು ಮಾಡಿದ್ದೇವೋ ಅದೇ ನಿಯತ​ಕ್ರಮದಲ್ಲಿ ವ್ಯವಸ್ಥಿತವಾಗಿ ನಡೆಯುತ್ತಾ ಇರೋಣ.



^ (ಪ್ರಕ. 7:15) ಆದುದರಿಂದಲೇ ಅವರು ದೇವರ ಸಿಂಹಾಸನದ ಮುಂದೆ ಇದ್ದಾರೆ; ಅವರು ಆತನ ಆಲಯದಲ್ಲಿ ಹಗಲೂರಾತ್ರಿ ಆತನಿಗೆ ಪವಿತ್ರ ಸೇವೆಯನ್ನು ಸಲ್ಲಿಸುತ್ತಿದ್ದಾರೆ; ಸಿಂಹಾಸನದ ಮೇಲೆ ಕುಳಿತಿರುವಾತನು ತನ್ನ ಗುಡಾರವನ್ನು ಅವರ ಮೇಲೆ ಹರಡುವನು.



^ (ರೋಮ. 4:17) ಅವನು ನಮ್ಮೆಲ್ಲ​ರಿಗೂ ತಂದೆಯಾಗಿದ್ದಾನೆ.) ಇದು ಅಬ್ರಹಾಮನು ನಂಬಿಕೆಯಿಟ್ಟಿದ್ದ ದೇವರ ಸನ್ನಿಧಿಯಲ್ಲಿ ಮಾಡಲ್ಪಟ್ಟಿತು. ಆತನು ಸತ್ತವರನ್ನು ಬದುಕಿಸುವಾತನೂ ಇಲ್ಲದಿರುವವುಗಳನ್ನು ಅವು ಇವೆಯೋ ಎಂಬಂತೆ ಕರೆಯುವಾತನೂ ಆಗಿದ್ದಾನೆ.



^ (2 ಪೇತ್ರ 1:20) ಶಾಸ್ತ್ರಗ್ರಂಥದಲ್ಲಿರುವ ಯಾವ ಪ್ರವಾದನೆಯೂ ಯಾವುದೇ ಖಾಸಗಿ ಅರ್ಥವಿವರಣೆಯಿಂದ ಉಂಟಾಗುವುದಿಲ್ಲ ಎಂಬುದನ್ನು ನೀವು ಮೊದಲು ತಿಳಿದುಕೊಳ್ಳಿರಿ.



^ (ರೋಮ. 12:13) ಪವಿತ್ರ ಜನರ ಅಗತ್ಯಗಳಿಗನುಸಾರ ನಿಮಗಿರುವುದನ್ನು ಅವರೊಂದಿಗೆ ಹಂಚಿಕೊಳ್ಳಿರಿ. ಅತಿಥಿಸತ್ಕಾರದ ಪಥವನ್ನು ​ಅನುಸರಿಸಿರಿ.



^ (ಕೊಲೊ. 4:12) ನಿಮ್ಮ ಊರಿನವನೂ ಕ್ರಿಸ್ತ ಯೇಸುವಿನ ದಾಸನೂ ಆಗಿರುವ ಎಪಫ್ರನು ನಿಮಗೆ ವಂದನೆಯನ್ನು ತಿಳಿಸುತ್ತಾನೆ; ದೇವರ ಸಮಸ್ತ ಚಿತ್ತದಲ್ಲಿ ನೀವು ಕೊನೆಗೆ ಸಂಪೂರ್ಣವಾಗಿಯೂ ದೃಢ ನಿಶ್ಚಿತಾಭಿಪ್ರಾಯದಿಂದಲೂ ನಿಲ್ಲುವಂತಾಗಲು ಅವನು ತನ್ನ ಪ್ರಾರ್ಥನೆಗಳಲ್ಲಿ ಯಾವಾಗಲೂ ನಿಮಗೋಸ್ಕರ ಹೆಣಗಾಡುವವನಾಗಿದ್ದಾನೆ.



^ (ಅ. ಕಾ. 17:16, 17) ಪೌಲನು ಅವರಿಗಾಗಿ ಅಥೆನ್ಸಿನಲ್ಲಿ ಕಾಯುತ್ತಿದ್ದಾಗ, ಆ ಪಟ್ಟಣವು ವಿಗ್ರಹಗಳಿಂದ ತುಂಬಿರುವುದನ್ನು ನೋಡಿ ಅವನ ಮನಸ್ಸು ಕುದಿಯಿತು. 17 ಆದುದರಿಂದ ಅವನು ಸಭಾಮಂದಿರದಲ್ಲಿ ಯೆಹೂದ್ಯರೊಂದಿಗೂ ದೇವರನ್ನು ಆರಾಧಿಸುತ್ತಿದ್ದ ಇತರರೊಂದಿಗೂ ಪ್ರತಿದಿನ ಪೇಟೆಯಲ್ಲಿ ಸಿಗುತ್ತಿದ್ದ ಜನರೊಂದಿಗೂ ತರ್ಕಿಸಲಾರಂಭಿಸಿದನು.



^ (ಇಬ್ರಿ. 13:15) ಅವನ ಮೂಲಕವೇ ನಾವು ದೇವರಿಗೆ ಯಾವಾಗಲೂ, ಆತನ ಹೆಸರಿಗೆ ಬಹಿರಂಗ ಪ್ರಕಟನೆಯನ್ನು ಮಾಡುವ ಸ್ತೋತ್ರಯಜ್ಞವನ್ನು ಅಂದರೆ ತುಟಿಗಳ ಫಲವನ್ನು ಅರ್ಪಿಸೋಣ.



^ (1 ಕೊರಿಂ. 15:33) ಮೋಸಹೋಗಬೇಡಿರಿ. ದುಸ್ಸಹವಾಸಗಳು ಸದಾಚಾರಗಳನ್ನು ಕೆಡಿಸುತ್ತವೆ.



^ (2 ಕೊರಿಂ. 6:14-17) ನೀವು ಅವಿಶ್ವಾಸಿಗಳೊಂದಿಗೆ ಸಮತೆಯಿಲ್ಲದ ಜೊತೆಯಾಗಬೇಡಿರಿ. * ನೀತಿಗೂ ಅನೀತಿಗೂ ಮೈತ್ರಿ ಏನು? ಬೆಳಕಿಗೂ ಕತ್ತಲೆಗೂ ಐಕ್ಯವೇನು? 15 ಮಾತ್ರವಲ್ಲದೆ ಕ್ರಿಸ್ತನಿಗೂ ಬಿಲಯೇಲನಿಗೂ ಹೊಂದಾಣಿಕೆ ಏನು? ನಂಬಿಗಸ್ತನಿಗೂ ಅವಿಶ್ವಾಸಿಗೂ ಪಾಲುಗಾರಿಕೆ ಏನು? 16 ದೇವರ ಆಲಯಕ್ಕೂ ವಿಗ್ರಹಗಳಿಗೂ ಒಪ್ಪಂದವೇನು? ನಾವು ಜೀವವುಳ್ಳ ದೇವರ ಆಲಯವಾಗಿದ್ದೇವೆ; “ನಾನು ಅವರ ಮಧ್ಯೆ ವಾಸಿಸುವೆನು, ಅವರ ಮಧ್ಯೆ ನಡೆದಾಡುವೆನು; ನಾನು ಅವರಿಗೆ ದೇವರಾಗಿರುವೆನು, ಅವರು ನನ್ನ ಜನರಾಗಿರುವರು” ಎಂದು ದೇವರು ಹೇಳಿದಂತೆಯೇ ಇದಾಯಿತು. 17 “ ‘ಆದುದರಿಂದ ಅವರ ಮಧ್ಯದಿಂದ ಹೊರಗೆ ಬಂದು ನಿಮ್ಮನ್ನು ಪ್ರತ್ಯೇಕಿಸಿಕೊಳ್ಳಿರಿ ಮತ್ತು ಅಶುದ್ಧವಾದುದನ್ನು ಮುಟ್ಟುವುದನ್ನು ಬಿಟ್ಟುಬಿಡಿ’ ಎಂದು ಯೆಹೋವನು ಹೇಳುತ್ತಾನೆ”; “ ‘ಮತ್ತು ನಾನು ನಿಮ್ಮನ್ನು ಸೇರಿಸಿಕೊಳ್ಳುವೆನು.’ ”

2ಕೊರಿಂ 6:14  ಅಕ್ಷರಾರ್ಥವಾಗಿ, “ಅಸಮರ್ಪಕವಾದ ನೊಗದಡಿ ಸೇರಬೇಡಿರಿ.”


^ (ರೋಮ. 8:31) ಹಾಗಾದರೆ ಇವುಗಳ ಕುರಿತು ನಾವು ಏನು ಹೇಳೋಣ? ದೇವರು ನಮ್ಮ ಪಕ್ಷದಲ್ಲಿರುವುದಾದರೆ ನಮ್ಮನ್ನು ಎದುರಿಸುವವರು ಯಾರು?



^ (ಯಾಕೋ. 1:5) ನಿಮ್ಮಲ್ಲಿ ಯಾವನಿಗಾದರೂ ವಿವೇಕದ ಕೊರತೆಯಿರುವಲ್ಲಿ ಅವನು ದೇವರನ್ನು ಕೇಳಿಕೊಳ್ಳುತ್ತಾ ಇರಲಿ, ಆಗ ಅದು ಅವನಿಗೆ ಕೊಡಲ್ಪಡುವುದು; ಏಕೆಂದರೆ ದೇವರು ಎಲ್ಲರಿಗೆ ಉದಾರವಾಗಿಯೂ ಹಂಗಿಸದೆಯೂ ಕೊಡುವವನಾಗಿದ್ದಾನೆ.



^ (ಯಾಕೋ. 4:13-15) “ಇಂದು ಅಥವಾ ನಾಳೆ ನಾವು ಇಂಥ ಪಟ್ಟಣಕ್ಕೆ ಪ್ರಯಾಣಿಸಿ ಅಲ್ಲಿ ಒಂದು ವರ್ಷ ಕಳೆದು ವ್ಯಾಪಾರಮಾಡಿ ಲಾಭ ಗಳಿಸೋಣ” ಎಂದು ಹೇಳುವವರೇ ಬನ್ನಿರಿ, ಕೇಳಿರಿ. 14 ನಾಳೆ ನಿಮ್ಮ ಜೀವನವು ಹೇಗಿರುವುದು ಎಂಬುದು ನಿಮಗೆ ತಿಳಿದಿಲ್ಲ. ಏಕೆಂದರೆ ನೀವು ಸ್ವಲ್ಪ ಹೊತ್ತು ಕಾಣಿಸಿಕೊಂಡು ತದನಂತರ ಕಾಣಿಸದೇ ಹೋಗುವ ಮಂಜಿನಂತಿದ್ದೀರಿ. 15 ಅದಕ್ಕೆ ಬದಲಾಗಿ, “ಯೆಹೋವನ ಚಿತ್ತವಾದರೆ ನಾವು ಬದುಕಿ ಇದನ್ನಾಗಲಿ ಅದನ್ನಾಗಲಿ ಮಾಡುವೆವು” ಎಂದು ನೀವು ಹೇಳತಕ್ಕದ್ದು.



^ (1 ಪೇತ್ರ 3:1-5) ಅದೇ ರೀತಿಯಲ್ಲಿ ಹೆಂಡತಿಯರೇ, ನೀವು ನಿಮ್ಮನಿಮ್ಮ ಗಂಡಂದಿರಿಗೆ ಅಧೀನರಾಗಿರಿ; ಹೀಗೆ ಮಾಡುವಲ್ಲಿ, ಅವರಲ್ಲಿ ಯಾರಾದರೂ ವಾಕ್ಯಕ್ಕೆ ವಿಧೇಯರಾಗದಿರುವಲ್ಲಿ 2 ಅವರು ತಮ್ಮ ಹೆಂಡತಿಯರ ನಡತೆ ಮತ್ತು ಆಳವಾದ ಗೌರವದ ಮೂಲಕ ವಾಕ್ಯೋಪದೇಶವಿಲ್ಲದೆ ಜಯಿಸಲ್ಪಟ್ಟಾರು. 3 ಜಡೆಹೆಣೆದುಕೊಳ್ಳುವುದು, ಚಿನ್ನದ ಆಭರಣಗಳನ್ನು ಹಾಕಿಕೊಳ್ಳುವುದು ಅಥವಾ ಉತ್ತಮ ವಸ್ತ್ರಗಳನ್ನು ಧರಿಸಿಕೊಳ್ಳುವುದು ಈ ಮುಂತಾದ ಹೊರಗಣ ಶೃಂಗಾರವೇ ನಿಮ್ಮ ಅಲಂಕಾರವಾಗಿರದೆ, 4 ದೇವರ ದೃಷ್ಟಿಯಲ್ಲಿ ಅತಿ ಬೆಲೆಯುಳ್ಳ ಶಾಂತ ಮತ್ತು ಸೌಮ್ಯಭಾವವೆಂಬ ನಶಿಸಿಹೋಗದ ಉಡುಗೆಯಿಂದ ಅಲಂಕೃತವಾದ ಹೃದಯದ ಗುಪ್ತ ವ್ಯಕ್ತಿಯು * ನಿಮ್ಮ ಅಲಂಕಾರವಾಗಿರಲಿ. 5 ಪೂರ್ವಕಾಲದಲ್ಲಿ ದೇವರಲ್ಲಿ ನಿರೀಕ್ಷೆಯಿಟ್ಟಿದ್ದ ಪವಿತ್ರ ಸ್ತ್ರೀಯರು ಸಹ ಇದೇ ರೀತಿಯಲ್ಲಿ ತಮ್ಮನ್ನು ಅಲಂಕರಿಸಿಕೊಂಡು ತಮ್ಮತಮ್ಮ ಗಂಡಂದಿರಿಗೆ ಅಧೀನರಾಗಿದ್ದರು.

1ಪೇತ್ರ 3:4  ಅಥವಾ, “ಒಳಗಣ ವ್ಯಕ್ತಿತ್ವವು.”



^ (ಮತ್ತಾ. 5:14-16) “ನೀವು ಲೋಕದ ಬೆಳಕಾಗಿದ್ದೀರಿ. ಬೆಟ್ಟದ ಮೇಲೆ ಸ್ಥಾಪಿತವಾಗಿರುವ ಊರು ಮರೆಯಾಗಿರಲು ಸಾಧ್ಯವಿಲ್ಲ. 15 ಜನರು ದೀಪವನ್ನು ಹಚ್ಚಿ ಕೊಳಗದೊಳಗೆ * ಇಡುವುದಿಲ್ಲ; ದೀಪ​ಸ್ತಂಭದ ಮೇಲೆ ಇಡುತ್ತಾರೆ ಮತ್ತು ಅದು ಮನೆಯಲ್ಲಿರುವವರೆಲ್ಲರ ಮೇಲೆ ಪ್ರಕಾಶಿಸುತ್ತದೆ. 16 ಅದರಂತೆಯೇ ನಿಮ್ಮ ಬೆಳಕು ಜನರ ಮುಂದೆ ಪ್ರಕಾಶಿಸಲಿ; ಆಗ ಅವರು ನಿಮ್ಮ ಒಳ್ಳೆಯ ಕ್ರಿಯೆಗಳನ್ನು ನೋಡಿ ಸ್ವರ್ಗದಲ್ಲಿರುವ ನಿಮ್ಮ ತಂದೆಗೆ ಮಹಿಮೆಯನ್ನು ಸಲ್ಲಿಸುವರು.

ಮತ್ತಾ 5:15  ಅಥವಾ, “ಅಳತೆಮಾಡುವ ಹೆಡಿಗೆಯ ಕೆಳಗೆ.”


^ (ಮತ್ತಾ. 24:14) ರಾಜ್ಯದ ಈ ಸುವಾರ್ತೆಯು ​ನಿವಾಸಿತ ಭೂಮಿಯಾದ್ಯಂತ ಎಲ್ಲ ಜನಾಂಗಗಳಿಗೆ ಸಾಕ್ಷಿಗಾಗಿ ಸಾರಲ್ಪಡುವುದು; ಮತ್ತು ಆಗ ಅಂತ್ಯವು ಬರುವುದು.



^ (ಮತ್ತಾ. 10:16-22) “ನೋಡಿರಿ! ತೋಳಗಳ ಮಧ್ಯೆ ಕುರಿಗಳನ್ನು ಕಳುಹಿಸುವಂತೆ ನಾನು ನಿಮ್ಮನ್ನು ಕಳುಹಿಸುತ್ತಿದ್ದೇನೆ; ಆದುದರಿಂದ ನೀವು ಹಾವುಗಳಂತೆ ಜಾಗರೂಕರೂ, ಆದರೆ ಪಾರಿವಾಳಗಳಂತೆ ನಿಷ್ಕಪಟಿಗಳೂ ಆಗಿದ್ದೀರಿ ಎಂಬುದನ್ನು ತೋರಿಸಿಕೊಡಿರಿ. 17 ಜನರ ವಿಷಯದಲ್ಲಿ ಎಚ್ಚರಿಕೆಯಿಂದಿರಿ; ಅವರು ನಿಮ್ಮನ್ನು ಸ್ಥಳಿಕ ನ್ಯಾಯಾಲಯ​ಗಳಿಗೆ ಒಪ್ಪಿಸುವರು ಮತ್ತು ತಮ್ಮ ಸಭಾಮಂದಿರಗಳಲ್ಲಿ ನಿಮ್ಮನ್ನು ಕೊರಡೆಗಳಿಂದ ಹೊಡೆಯುವರು. 18 ನನ್ನ ನಿಮಿತ್ತವಾಗಿ ನೀವು ರಾಜ್ಯಪಾಲರ ಮುಂದೆಯೂ ​ಅರಸರ ಮುಂದೆಯೂ ಎಳೆದೊಯ್ಯಲ್ಪಡುವಿರಿ; ಇದು ಅವರಿಗೂ ಅನ್ಯಜನಾಂಗಗಳಿಗೂ ಸಾಕ್ಷಿಗಾಗಿರುವುದು. 19 ಆದರೂ ಅವರು ನಿಮ್ಮನ್ನು ಒಪ್ಪಿಸಿಕೊಡುವಾಗ ನೀವು ಹೇಗೆ ಮಾತಾಡಬೇಕು, ಏನು ಮಾತಾಡಬೇಕು ಎಂದು ಚಿಂತಿಸಬೇಡಿರಿ; ನೀವು ಏನು ಮಾತಾಡಬೇಕು ಎಂಬುದು ಆ ಗಳಿಗೆಯಲ್ಲಿ ನಿಮಗೆ ತಿಳಿಯುವುದು; 20 ಏಕೆಂದರೆ ಮಾತಾಡುವವರು ನೀವು ಮಾತ್ರವೇ ಅಲ್ಲ, ನಿಮ್ಮ ತಂದೆಯ ಪವಿತ್ರಾತ್ಮವು ನಿಮ್ಮ ಮೂಲಕ ಮಾತಾಡುತ್ತದೆ. 21 ಇದಲ್ಲದೆ ಸಹೋದರನು ಸಹೋದರನನ್ನೂ ತಂದೆಯು ತನ್ನ ಮಗನನ್ನೂ ಮರಣಕ್ಕೆ ಒಪ್ಪಿಸುವರು; ಮಕ್ಕಳು ​ಹೆತ್ತವರ ವಿರುದ್ಧವಾಗಿ ಎದ್ದು ಅವರನ್ನು ಕೊಲ್ಲಿಸುವರು. 22 ನನ್ನ ಹೆಸರಿನ ನಿಮಿತ್ತ ನೀವು ಎಲ್ಲ ಜನರ ದ್ವೇಷಕ್ಕೆ ಗುರಿಯಾಗುವಿರಿ; ಆದರೆ ಕಡೇ ವರೆಗೆ ತಾಳಿಕೊಂಡಿರುವವನೇ ರಕ್ಷಿಸಲ್ಪಡುವನು.



^ (1 ಪೇತ್ರ 2:12) ಅನ್ಯಜನಾಂಗಗಳ ಮಧ್ಯೆ ನಿಮ್ಮ ನಡತೆ​ಯನ್ನು ಉತ್ತಮವಾಗಿ ಕಾಪಾಡಿಕೊಳ್ಳಿರಿ; ಆಗ ಯಾವ ವಿಷಯದಲ್ಲಿ ಅವರು ನಿಮ್ಮನ್ನು ಕೆಡುಕರೆಂದು ನಿಂದಿಸುತ್ತಾರೊ ಆ ವಿಷಯದಲ್ಲಿಯೇ ನಿಮ್ಮ ಸತ್ಕ್ರಿಯೆಗಳನ್ನು ಕಣ್ಣಾರೆ ಕಾಣುವ ಪರಿಣಾಮವಾಗಿ ದೇವರ ವಿಚಾರಣೆಯ ದಿನದಲ್ಲಿ ಆತನನ್ನು ಮಹಿಮೆ​ಪಡಿಸುವರು.



^ (ರೋಮ. 12:12) ನಿರೀಕ್ಷೆಯಲ್ಲಿ ಆನಂದಿಸಿರಿ. ಸಂಕಟದಲ್ಲಿರುವಾಗ ತಾಳಿಕೊಳ್ಳಿರಿ. ಪಟ್ಟುಹಿಡಿದು ಪ್ರಾರ್ಥಿಸಿರಿ.



^ (1 ಪೇತ್ರ 4:7) ಆದರೆ ಎಲ್ಲವುಗಳ ಅಂತ್ಯವು ಸಮೀಪಿಸಿದೆ. ಆದುದರಿಂದ ಸ್ವಸ್ಥಚಿತ್ತರಾಗಿರಿ ಮತ್ತು ಪ್ರಾರ್ಥನೆಗಳ ವಿಷಯದಲ್ಲಿ ಎಚ್ಚರಿಕೆಯಿಂದಿರಿ.



^ (2 ಥೆಸ. 3:7-10) ನೀವು ನಮ್ಮನ್ನು ಅನುಕರಿಸಬೇಕಾದ ವಿಧವು ನಿಮಗೆ ತಿಳಿದಿದೆ; ಏಕೆಂದರೆ ನಾವು ನಿಮ್ಮ ಮಧ್ಯೆ ಅಕ್ರಮವಾಗಿ ವರ್ತಿಸಲಿಲ್ಲ 8 ಅಥವಾ ಉಚಿತವಾಗಿ ಯಾರ ಬಳಿಯೂ ಊಟಮಾಡಲಿಲ್ಲ. ಅದಕ್ಕೆ ಬದಲಾಗಿ, ನಿಮ್ಮಲ್ಲಿ ಯಾರ ಮೇಲೆಯೂ ಅತಿ ಖರ್ಚಿನ ಭಾರವನ್ನು ಹೊರಿಸಬಾರದೆಂಬ ಕಾರಣಕ್ಕಾಗಿ ನಾವು ಹಗಲೂರಾತ್ರಿ ಕಷ್ಟದಿಂದಲೂ ಪರಿಶ್ರಮದಿಂದಲೂ ಕೆಲಸಮಾಡುತ್ತಿದ್ದೆವು. 9 ನಮಗೆ ಹಕ್ಕು ಇಲ್ಲವೆಂದು ಹಾಗೆ ಮಾಡಲಿಲ್ಲ, ನಿಮಗೆ ಅನುಕರಿಸಲು ಮಾದರಿಯಾಗಿರಬೇಕೆಂದು ಹಾಗೆ ಮಾಡಿದೆವು. 10 ಮಾತ್ರವಲ್ಲದೆ, ನಾವು ನಿಮ್ಮೊಂದಿಗಿದ್ದಾಗ “ಕೆಲಸಮಾಡಲು ಇಷ್ಟವಿಲ್ಲದವನು ಊಟವನ್ನೂ ಮಾಡದಿರಲಿ” ಎಂದು ನಿಮಗೆ ಆಜ್ಞಾಪಿಸುತ್ತಿದ್ದೆವು.



^ (1 ಪೇತ್ರ 5:5) ಅದೇ ರೀತಿಯಲ್ಲಿ, ಯೌವನಸ್ಥರೇ, ಹಿರೀಪುರುಷರಿಗೆ ಅಧೀನರಾಗಿರಿ. ಆದರೆ ನೀವೆಲ್ಲರೂ ಒಬ್ಬರ ಕಡೆಗೊಬ್ಬರು ದೀನ​ಮನಸ್ಸಿನಿಂದ ನಡುಕಟ್ಟಲ್ಪಟ್ಟವರಾಗಿರಿ, ಏಕೆಂದರೆ ದೇವರು ಅಹಂಕಾರಿಗಳನ್ನು ಎದುರಿಸುತ್ತಾನೆ, ಆದರೆ ದೀನರಿಗೆ ಅಪಾತ್ರ ದಯೆಯನ್ನು ಅನುಗ್ರಹಿಸುತ್ತಾನೆ.



^ (ಮತ್ತಾ. 17:20) ಅದಕ್ಕೆ ಅವನು ಅವರಿಗೆ, “ನಿಮ್ಮ ನಂಬಿಕೆಯ ಕೊರತೆ​ಯಿಂದಲೇ. ನಿಮಗೆ ಸಾಸಿವೆ ಕಾಳಿನ ಗಾತ್ರದಷ್ಟು ನಂಬಿಕೆಯಿರುವುದಾದರೆ ನೀವು ಈ ಬೆಟ್ಟಕ್ಕೆ ‘ಇಲ್ಲಿಂದ ಅಲ್ಲಿಗೆ ಸ್ಥಳಾಂತರಿಸು’ ಎಂದು ಹೇಳಿದರೆ ಅದು ಹೋಗುವುದು ಮತ್ತು ಯಾವುದೂ ನಿಮಗೆ ಅಸಾಧ್ಯ​ವಾದದ್ದಾಗಿರುವುದಿಲ್ಲ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ” ಎಂದನು.



^ (ಮತ್ತಾ. 19:26) ಯೇಸು ಅವರನ್ನು ದಿಟ್ಟಿಸಿ ನೋಡಿ, “ಮನುಷ್ಯರಿಂದ ಇದು ಅಸಾಧ್ಯ. ಆದರೆ ದೇವರಿಗೆ ಎಲ್ಲವೂ ಸಾಧ್ಯ” ಎಂದು ಹೇಳಿದನು.



^ (ಲೂಕ 1:35) ಅದಕ್ಕೆ ಪ್ರತ್ಯುತ್ತರವಾಗಿ ದೇವದೂತನು ಅವಳಿಗೆ, “ಪವಿತ್ರಾತ್ಮವು ನಿನ್ನ ಮೇಲೆ ಬರುವುದು ಮತ್ತು ಮಹೋನ್ನತನ ಶಕ್ತಿಯು ನಿನ್ನನ್ನು ಆವರಿಸುವುದು. ಈ ಕಾರಣದಿಂದ ಹುಟ್ಟುವವನು ಪವಿತ್ರನೆಂದೂ ದೇವರ ಮಗನೆಂದೂ ಕರೆಯಲ್ಪಡುವನು.



^ (ಯೋಹಾ. 6:69) ನೀನು ದೇವರ ಪವಿತ್ರನು ಎಂಬುದನ್ನು ನಾವು ನಂಬಿದ್ದೇವೆ ಮತ್ತು ತಿಳಿದುಕೊಂಡಿದ್ದೇವೆ” ಎಂದನು.



^ (ಇಬ್ರಿ. 7:26) ನಿಷ್ಠಾವಂತನೂ ನಿರ್ದೋಷಿಯೂ ನಿಷ್ಕಳಂಕನೂ ಪಾಪಿಗಳಿಂದ ಪ್ರತ್ಯೇಕಿಸಲ್ಪಟ್ಟಿರುವವನೂ ಆಕಾಶಮಂಡಲಗಳಿಗಿಂತ ಉನ್ನತಕ್ಕೇರಿಸಲ್ಪಟ್ಟವನೂ ಆಗಿರುವ ಇಂಥ ಮಹಾ ಯಾಜಕನೇ ನಮಗೆ ಸೂಕ್ತವಾಗಿದ್ದನು.



^ (ಇಬ್ರಿ. 10:5) ಆದುದರಿಂದ ಅವನು ಲೋಕಕ್ಕೆ ಬರುವಾಗ ಹೀಗೆ ಹೇಳುತ್ತಾನೆ: “ ‘ಯಜ್ಞಗಳನ್ನೂ ಕಾಣಿಕೆಗಳನ್ನೂ ನೀನು ಬಯಸಲಿಲ್ಲ, ಆದರೆ ನೀನು ನನಗಾಗಿ ದೇಹವನ್ನು ಸಿದ್ಧಮಾಡಿದಿ.



^ (ಲೂಕ 1:41-43) ಎಲಿಸಬೇತಳು ಮರಿಯಳ ವಂದನೆಯನ್ನು ಕೇಳಿಸಿಕೊಳ್ಳುತ್ತಲೇ ಅವಳ ಗರ್ಭದಲ್ಲಿದ್ದ ಶಿಶು ಜಿಗಿಯಿತು; ಎಲಿಸಬೇತಳು ಪವಿತ್ರಾತ್ಮಭರಿತಳಾಗಿ 42 ಗಟ್ಟಿಯಾದ ಸ್ವರದಿಂದ, “ಸ್ತ್ರೀಯರಲ್ಲಿ ನೀನು ಆಶೀರ್ವದಿತಳು ಮತ್ತು ನಿನ್ನ ಗರ್ಭ​ಫಲವು ಆಶೀರ್ವದಿತವಾದದ್ದು! 43 ನನ್ನ ಕರ್ತನ ತಾಯಿಯು ನನ್ನ ಬಳಿಗೆ ಬರುವ ಈ ಸದವಕಾಶವು ನನಗೆ ಹೇಗೆ ದೊರಕಿತು?



^ (ಲೂಕ 1:38) ಆಗ ಮರಿಯಳು, “ಇಗೋ, ನಾನು ಯೆಹೋವನ ದಾಸಿ! ನೀನು ಹೇಳಿದಂತೆಯೇ ನನಗೆ ಸಂಭವಿಸಲಿ” ಎಂದು ಹೇಳಿದಳು. ಆಗ ದೇವದೂತನು ಅವಳ ಬಳಿಯಿಂದ ಹೊರಟುಹೋದನು.



^ (ಲೂಕ 1:46-49) ಆಗ ಮರಿಯಳು, “ನನ್ನ ಪ್ರಾಣವು ಯೆಹೋವನನ್ನು ಮಹಿಮೆಪಡಿಸುತ್ತದೆ 47 ಮತ್ತು ನನ್ನ ಹೃದಯವು ನನ್ನ ರಕ್ಷಕನಾದ ದೇವರಲ್ಲಿ ಅತ್ಯಾನಂದಪಡದೆ ಇರಲಾರದು; 48 ಏಕೆಂದರೆ ಆತನು ತನ್ನ ದಾಸಿಯ ದೀನ ಸ್ಥಿತಿಯನ್ನು ಲಕ್ಷಿಸಿದ್ದಾನೆ. ಇಗೋ, ಇಂದಿನಿಂದ ಎಲ್ಲ ಸಂತತಿಗಳವರು ನನ್ನನ್ನು ಸಂತೋಷಿತಳು ಎಂದು ಹೇಳುವರು; 49 ಪರಾಕ್ರಮಿಯಾದಾತನು ನನಗಾಗಿ ಮಹಾಕಾರ್ಯಗಳನ್ನು ಮಾಡಿದ್ದಾನೆ; ಆತನ ನಾಮವು ಪವಿತ್ರವಾದದ್ದು.



^ (ಲೂಕ 17:10) ಅದರಂತೆಯೇ, ನಿಮಗೆ ನೇಮಿಸಲ್ಪಟ್ಟಿರುವ ಎಲ್ಲವನ್ನೂ ಮಾಡಿ ಮುಗಿಸಿದ ಬಳಿಕ, ‘ನಾವು ಕೆಲಸಕ್ಕೆ ಬಾರದ ಆಳುಗಳು. ನಾವು ಮಾಡಬೇಕಾಗಿದ್ದುದನ್ನೇ ಮಾಡಿದ್ದೇವೆ’ ಎಂದು ಹೇಳಿರಿ” ಅಂದನು.



^ (ಮತ್ತಾ. 1:18-25) ಆದರೆ ಯೇಸು ಕ್ರಿಸ್ತನ ಜನನವು ಹೀಗಾಯಿತು: ಅವನ ತಾಯಿಯಾದ ​ಮರಿಯಳಿಗೆ ಯೋಸೇಫನೊಂದಿಗೆ ವಿವಾಹ ನಿಶ್ಚಯ​ವಾಗಿದ್ದಾಗ, ಅವರು ಕೂಡುವುದಕ್ಕಿಂತ ಮುಂಚೆಯೇ ಅವಳು ಪವಿತ್ರಾತ್ಮದಿಂದ * ಗರ್ಭಿಣಿಯಾಗಿದ್ದಾಳೆ ಎಂಬುದು ತಿಳಿದುಬಂತು. 19 ಆದರೆ ಅವಳ ಗಂಡನಾದ ಯೋಸೇಫನು ನೀತಿವಂತನಾಗಿದ್ದ ಕಾರಣ ಅವಳನ್ನು ಬಹಿರಂಗ ಪ್ರದರ್ಶನವಾಗಿ ಮಾಡಲು ಬಯಸದೆ ಗುಪ್ತವಾಗಿ ಬಿಟ್ಟು​ಬಿಡಬೇಕೆಂದಿದ್ದನು. 20 ಅವನು ಈ ​ವಿಷಯದ ಕುರಿತು ಆಲೋಚಿಸಿದ ಬಳಿಕ ಯೆಹೋವನ ದೂತನು ಅವನಿಗೆ ಒಂದು ಕನಸಿನಲ್ಲಿ ಕಾಣಿಸಿಕೊಂಡು, “ಯೋಸೇಫನೇ, ದಾವೀದನ ವಂಶದವನೇ, ನಿನ್ನ ಹೆಂಡತಿಯಾದ ಮರಿಯಳನ್ನು ಮನೆಗೆ ಸೇರಿಸಿಕೊಳ್ಳಲು ಹೆದರಬೇಡ; ಅವಳು ಪವಿತ್ರಾತ್ಮದಿಂದಲೇ ಗರ್ಭಧರಿಸಿದ್ದಾಳೆ. 21 ಅವಳು ಒಂದು ಗಂಡು​ಮಗುವನ್ನು ಹೆರುವಳು; ಅವನಿಗೆ ನೀನು ಯೇಸು ಎಂದು ಹೆಸರಿಡಬೇಕು; ಏಕೆಂದರೆ ಅವನು ತನ್ನ ಜನರನ್ನು ಅವರ ಪಾಪಗಳಿಂದ ರಕ್ಷಿಸುವನು” ಎಂದು ಹೇಳಿದನು. 22 ಯೆಹೋವನು ತನ್ನ ಪ್ರವಾದಿಯ ಮೂಲಕ ಹೇಳಿದ ಮಾತುಗಳು ನೆರವೇರುವಂತೆ ಇದೆಲ್ಲ ಸಂಭವಿಸಿತು; ಆ ಮಾತೇನೆಂದರೆ, 23 “ಇಗೋ! ಒಬ್ಬ ಕನ್ಯೆಯು ಗರ್ಭಿಣಿಯಾಗಿ ಒಂದು ಗಂಡುಮಗುವನ್ನು ಹೆರುವಳು ಮತ್ತು ಅವರು ಅವನನ್ನು ಇಮ್ಮಾನುವೇಲ್‌ ಎಂಬ ಹೆಸರಿನಿಂದ ಕರೆಯುವರು.” ಭಾಷಾಂತರಿಸಿದಾಗ ಇದರ ಅರ್ಥ, “ದೇವರು ನಮ್ಮೊಂದಿಗಿದ್ದಾನೆ” ಎಂದಾಗಿದೆ. 24 ಆಗ ಯೋಸೇಫನು ನಿದ್ರೆಯಿಂದ ಎಚ್ಚೆತ್ತು ಯೆಹೋವನ ದೂತನು ಹೇಳಿದಂತೆಯೇ ತನ್ನ ಹೆಂಡತಿಯನ್ನು ಮನೆಗೆ ಕರೆದೊಯ್ದನು. 25 ಆದರೆ ಅವಳು ಮಗುವನ್ನು ಹೆರುವ ತನಕ ಅವನು ಅವಳನ್ನು ಕೂಡಲಿಲ್ಲ; ಅವನು ಆ ಮಗುವಿಗೆ ಯೇಸು ಎಂದು ಹೆಸರಿಟ್ಟನು.

ಮತ್ತಾ 1:18  ಅಥವಾ, “ದೇವರ ಕಾರ್ಯಕಾರಿ ಶಕ್ತಿ.” ಪರಿಶಿಷ್ಟ 7 ನ್ನು ನೋಡಿ.


^ (ಮತ್ತಾ. 1:22, 23) ಯೆಹೋವನು ತನ್ನ ಪ್ರವಾದಿಯ ಮೂಲಕ ಹೇಳಿದ ಮಾತುಗಳು ನೆರವೇರುವಂತೆ ಇದೆಲ್ಲ ಸಂಭವಿಸಿತು; ಆ ಮಾತೇನೆಂದರೆ, 23 “ಇಗೋ! ಒಬ್ಬ ಕನ್ಯೆಯು ಗರ್ಭಿಣಿಯಾಗಿ ಒಂದು ಗಂಡುಮಗುವನ್ನು ಹೆರುವಳು ಮತ್ತು ಅವರು ಅವನನ್ನು ಇಮ್ಮಾನುವೇಲ್‌ ಎಂಬ ಹೆಸರಿನಿಂದ ಕರೆಯುವರು.” ಭಾಷಾಂತರಿಸಿದಾಗ ಇದರ ಅರ್ಥ, “ದೇವರು ನಮ್ಮೊಂದಿಗಿದ್ದಾನೆ” ಎಂದಾಗಿದೆ.



^ (ಯೋಹಾ. 14:8-10) ಫಿಲಿಪ್ಪನು ಅವನಿಗೆ, “ಕರ್ತನೇ, ನಮಗೆ ತಂದೆಯನ್ನು ತೋರಿಸು, ಅಷ್ಟೇ ಸಾಕು” ಎಂದನು. 9 ಅದಕ್ಕೆ ಯೇಸು ಅವನಿಗೆ, “ಫಿಲಿಪ್ಪನೇ ನಾನು ನಿಮ್ಮೊಂದಿಗೆ ಇಷ್ಟು ದಿವಸವಿದ್ದರೂ ನೀನು ನನ್ನನ್ನು ತಿಳಿದುಕೊಂಡಿಲ್ಲವೆ? ನನ್ನನ್ನು ನೋಡಿದವನು ನನ್ನ ತಂದೆಯನ್ನೂ ನೋಡಿದ್ದಾನೆ. ಹೀಗಿರುವಾಗ ‘ನಮಗೆ ತಂದೆಯನ್ನು ತೋರಿಸು’ ಎಂದು ನೀನು ಹೇಳುವುದು ಹೇಗೆ? 10 ನಾನು ತಂದೆಯೊಂದಿಗೆ ಮತ್ತು ತಂದೆಯು ನನ್ನೊಂದಿಗೆ ಐಕ್ಯದಿಂದಿದ್ದೇವೆ ಎಂಬುದನ್ನು ನೀನು ನಂಬುವುದಿಲ್ಲವೆ? ನಾನು ನಿಮಗೆ ಹೇಳುವ ವಿಷಯಗಳನ್ನು ಸ್ವಪ್ರೇರಣೆಯಿಂದ ಮಾತಾಡುವುದಿಲ್ಲ; ನನ್ನೊಂದಿಗೆ ಐಕ್ಯದಿಂದಿರುವ ತಂದೆಯು ತನ್ನ ಕ್ರಿಯೆಗಳನ್ನು ನಡಿಸುತ್ತಿದ್ದಾನೆ.



^ (ಇಬ್ರಿ. 1:1-3) ಬಹಳ ಕಾಲದ ಹಿಂದೆ ಅನೇಕ ಸಂದರ್ಭಗಳಲ್ಲಿಯೂ ಅನೇಕ ವಿಧಗಳಲ್ಲಿಯೂ ಪ್ರವಾದಿಗಳ ಮುಖಾಂತರ ನಮ್ಮ ಪೂರ್ವಜರೊಂದಿಗೆ ಮಾತಾಡಿದ ದೇವರು 2 ಈ ದಿನಗಳ ಅಂತ್ಯದಲ್ಲಿ ನಮ್ಮೊಂದಿಗೆ ತನ್ನ ಮಗನ ಮುಖಾಂತರ ಮಾತಾಡಿದ್ದಾನೆ; ಆತನು ತನ್ನ ಮಗನನ್ನು ಎಲ್ಲಕ್ಕೂ ಬಾಧ್ಯಸ್ಥನನ್ನಾಗಿ ನೇಮಿಸಿದನು ಮತ್ತು ಅವನ ಮೂಲಕವೇ ವಿಷಯಗಳ ವ್ಯವಸ್ಥೆಗಳನ್ನು ಉಂಟುಮಾಡಿದನು. 3 ಅವನು ದೇವರ ಮಹಿಮೆಯ ಪ್ರತಿಬಿಂಬವೂ ಆತನ ವ್ಯಕ್ತಿತ್ವದ ನಿಖರ ಪ್ರತಿರೂಪವೂ ಆಗಿದ್ದಾನೆ ಮತ್ತು ಅವನು ತನ್ನ ಶಕ್ತಿಯ ವಾಕ್ಯದಿಂದ ಎಲ್ಲವನ್ನೂ ಪೋಷಿಸುತ್ತಾನೆ; ಅವನು ನಮ್ಮ ಪಾಪಗಳನ್ನು ಶುದ್ಧೀಕರಿಸಿದ ಬಳಿಕ ಅತ್ಯುನ್ನತ ಸ್ಥಳಗಳಲ್ಲಿ ಮಹೋನ್ನತನ ಬಲಗಡೆಯಲ್ಲಿ ಕುಳಿತುಕೊಂಡನು.



^ (ಲೂಕ 2:1-4) ಆ ದಿನಗಳಲ್ಲಿ ಇಡೀ ನಿವಾಸಿತ ಭೂಮಿಯು ಹೆಸರನ್ನು ನೋಂದಾಯಿಸಿಕೊಳ್ಳಬೇಕೆಂದು ಕೈಸರನಾದ ಅಗಸ್ಟಸನಿಂದ ಆಜ್ಞೆಯು ಹೊರಡಿಸಲ್ಪಟ್ಟಿತು; 2 (ಕುರೇನ್ಯನು ಸಿರಿಯದ ರಾಜ್ಯಪಾಲನಾಗಿದ್ದಾಗ ಈ ಮೊದಲ ನೋಂದಣಿಯು ಮಾಡಲ್ಪಟ್ಟಿತು;) 3 ಮತ್ತು ಎಲ್ಲ ಜನರು ಹೆಸರನ್ನು ನೋಂದಾಯಿಸಿಕೊಳ್ಳಲಿಕ್ಕಾಗಿ ತಮ್ಮ ತಮ್ಮ ಸ್ವಂತ ಊರುಗಳಿಗೆ ಪ್ರಯಾಣಿಸಿದರು. 4 ಯೋಸೇಫನು ದಾವೀದನ ಮನೆತನದವನೂ ವಂಶದವನೂ ಆಗಿದ್ದರಿಂದ ಅವನು ಸಹ ಗಲಿಲಾಯ ಸೀಮೆಯ ನಜರೇತ್‌ ಎಂಬ ಊರಿನಿಂದ ಹೊರಟು ಯೂದಾಯದಲ್ಲಿ ಬೇತ್ಲೆಹೇಮ್‌ ಎಂದು ಕರೆಯಲ್ಪಡುತ್ತಿದ್ದ ದಾವೀದನ ಊರಿಗೆ,



^ (ಮತ್ತಾ. 16:24) ಅನಂತರ ಯೇಸು ತನ್ನ ಶಿಷ್ಯರಿಗೆ, “ಯಾವನಿಗಾದರೂ ನನ್ನ ಹಿಂದೆ ಬರುವುದಕ್ಕೆ ಮನಸ್ಸಿದ್ದರೆ, ಅವನು ತನ್ನನ್ನು ನಿರಾಕರಿಸಿ ತನ್ನ ಯಾತನಾ ಕಂಬವನ್ನು ಹೊತ್ತುಕೊಂಡು ಎಡೆಬಿಡದೆ ನನ್ನನ್ನು ಹಿಂಬಾಲಿಸಲಿ.



^ (ಯೋಹಾ. 17:3) ಒಬ್ಬನೇ ಸತ್ಯ ದೇವರಾಗಿರುವ ನಿನ್ನ ಮತ್ತು ನೀನು ಕಳುಹಿಸಿಕೊಟ್ಟ ಯೇಸು ಕ್ರಿಸ್ತನ ಜ್ಞಾನವನ್ನು ಪಡೆದುಕೊಳ್ಳುತ್ತಾ ಇರುವುದೇ ನಿತ್ಯಜೀವವಾಗಿದೆ.



^ (ಅ. ಕಾ. 3:19) “ಆದುದರಿಂದ ನಿಮ್ಮ ​ಪಾಪಗಳು ಅಳಿಸಿಬಿಡಲ್ಪಡುವಂತೆ ಪಶ್ಚಾತ್ತಾಪಪಟ್ಟು ದೇವರ ಕಡೆಗೆ ತಿರುಗಿಕೊಳ್ಳಿರಿ; ಆಗ ಯೆಹೋವನ ಸಮ್ಮುಖದಿಂದ ಚೈತನ್ಯದಾಯಕ ಸಮಯಗಳು ಬರುವವು



^ (ಇಬ್ರಿ. 11:6) ಇದಲ್ಲದೆ, ನಂಬಿಕೆಯಿಲ್ಲದೆ ಆತನನ್ನು ಮೆಚ್ಚಿಸುವುದು ಅಸಾಧ್ಯ; ಏಕೆಂದರೆ ದೇವರನ್ನು ಸಮೀಪಿಸುವವನು ಆತನು ಇದ್ದಾನೆ ಎಂದೂ ತನ್ನನ್ನು ಶ್ರದ್ಧಾಪೂರ್ವಕವಾಗಿ ಹುಡುಕುವವರಿಗೆ ಪ್ರತಿಫಲವನ್ನು ಕೊಡುವವನಾಗುತ್ತಾನೆ ಎಂದೂ ನಂಬಬೇಕು.



^ (ಲೂಕ 2:10, 11) ಆದರೆ ದೇವ​ದೂತನು ಅವರಿಗೆ, “ಭಯಪಡಬೇಡಿ, ಎಲ್ಲ ಜನರಿಗೆ ಮಹಾ ಆನಂದವನ್ನು ಉಂಟುಮಾಡುವಂಥ ಶುಭವರ್ತಮಾನವನ್ನು ನಾನು ನಿಮಗೆ ಪ್ರಕಟಪಡಿಸುತ್ತಿದ್ದೇನೆ. 11 ಏಕೆಂದರೆ ದಾವೀದನ ಊರಿನಲ್ಲಿ ಇಂದು ನಿಮಗಾಗಿ ಒಬ್ಬ ರಕ್ಷಕನು ಹುಟ್ಟಿದ್ದಾನೆ; ಅವನು ಕರ್ತನಾಗಿರುವ ಕ್ರಿಸ್ತನೇ.



^ (ಎಫೆ. 3:8, 9) ಪವಿತ್ರ ಜನರೆಲ್ಲರಲ್ಲಿ ಅತ್ಯಲ್ಪನಾದವನಿಗಿಂತಲೂ ಕಡಮೆಯವನಾದ ನನಗೆ, ಕ್ರಿಸ್ತನ ಅಗಾಧವಾದ ಐಶ್ವರ್ಯದ ಕುರಿತಾದ ಸುವಾರ್ತೆಯನ್ನು ಅನ್ಯಜನಾಂಗಗಳಿಗೆ ಪ್ರಕಟಿಸಲಿಕ್ಕಾಗಿಯೂ 9 ಸಮಸ್ತವನ್ನು ಸೃಷ್ಟಿಸಿದ ದೇವರಲ್ಲಿ ಅನಾದಿಕಾಲದಿಂದ ಮರೆಯಾಗಿಡಲ್ಪಟ್ಟಿದ್ದ ಪವಿತ್ರ ರಹಸ್ಯವು ಹೇಗೆ ನಿರ್ವಹಿಸಲ್ಪಡುತ್ತಿದೆ ಎಂಬುದನ್ನು ಜನರು ತಿಳಿಯುವಂತೆ ಮಾಡಲಿಕ್ಕಾಗಿಯೂ ಈ ಅಪಾತ್ರ ದಯೆಯು ಕೊಡಲ್ಪಟ್ಟಿತು.



^ (ಪ್ರಕ. 11:15) ಏಳನೆಯ ದೇವದೂತನು ತನ್ನ ತುತೂರಿಯನ್ನು ಊದಿದನು. ಸ್ವರ್ಗದಲ್ಲಿ ಮಹಾ ಧ್ವನಿಗಳು ಉಂಟಾಗಿ, “ಲೋಕದ ರಾಜ್ಯವು ಖಂಡಿತವಾಗಿ ನಮ್ಮ ಕರ್ತನ ಮತ್ತು ಆತನ ಕ್ರಿಸ್ತನ ರಾಜ್ಯವಾಗಿ ಪರಿಣಮಿಸಿತು; ಆತನು ಸದಾಸರ್ವದಾ ರಾಜನಾಗಿ ಆಳುವನು” ಎಂದು ಹೇಳಿದವು.



^ (ಪ್ರಕ. 14:6) ಇದಲ್ಲದೆ ಇನ್ನೊಬ್ಬ ​ದೇವದೂತನು ಆಕಾಶಮಧ್ಯದಲ್ಲಿ ಹಾರುತ್ತಿರುವುದನ್ನು ನಾನು ನೋಡಿದೆನು; ಅವನ ಬಳಿ ಭೂನಿವಾಸಿಗಳಿಗೂ ಸಕಲ ಕುಲ ಜನಾಂಗ ಭಾಷೆ ಮತ್ತು ಪ್ರಜೆಗಳಿಗೂ ಸಂತೋಷದ ಸುದ್ದಿಯಾಗಿ ಪ್ರಕಟಪಡಿಸಲು ನಿತ್ಯವಾದ ಸುವಾರ್ತೆಯಿತ್ತು.



^ (ಮತ್ತಾ. 2:1) ಅರಸನಾದ ಹೆರೋದನ ದಿವಸಗಳಲ್ಲಿ ಯೇಸು ಯೂದಾಯದ ಬೇತ್ಲೆಹೇಮ್‌ ಎಂಬ ಊರಿನಲ್ಲಿ ಹುಟ್ಟಿದ ಬಳಿಕ, ಪೂರ್ವ ಭಾಗಗಳಿಂದ ಜ್ಯೋತಿಷಿಗಳು ಯೆರೂಸಲೇಮಿಗೆ ಬಂದು,



^ (ಮತ್ತಾ. 2:11) ಅವರು ಮನೆಯೊಳಗೆ ಹೋದಾಗ ಚಿಕ್ಕ ಮಗುವನ್ನು ಅದರ ತಾಯಿಯಾದ ಮರಿಯಳ ಬಳಿಯಲ್ಲಿ ಕಂಡು ಅದಕ್ಕೆ ಅಡ್ಡಬಿದ್ದು ಪ್ರಣಾಮಮಾಡಿದರು. ಅವರು ತಮ್ಮ ಬೊಕ್ಕಸಗಳನ್ನು ತೆರೆದು ಅದಕ್ಕೆ ಚಿನ್ನ ಧೂಪ ಮತ್ತು ರಕ್ತಬೋಳಗಳನ್ನು ಸಹ ಕಾಣಿಕೆಯಾಗಿ ಕೊಟ್ಟರು.



^ (ಮತ್ತಾ. 2:16) ಜ್ಯೋತಿಷಿಗಳು ತನಗೆ ಮೋಸಮಾಡಿದರೆಂದು ಹೆರೋದನು ತಿಳಿದು ತುಂಬ ರೋಷಗೊಂಡು, ಜ್ಯೋತಿಷಿಗಳಿಂದ ಜಾಗರೂಕತೆಯಿಂದ ವಿಚಾರಿಸಿ ತಿಳಿದು​ಕೊಂಡಿದ್ದ ಕಾಲಕ್ಕನುಸಾರ, ಬೇತ್ಲೆಹೇಮ್‌ ಮತ್ತು ಅದರ ಎಲ್ಲ ಕ್ಷೇತ್ರಗಳಿಗೆ ತನ್ನ ಆಳುಗಳನ್ನು ಕಳುಹಿಸಿ ಅಲ್ಲಿದ್ದ ಎರಡು ವರ್ಷದ ಹಾಗೂ ಅದಕ್ಕಿಂತ ಕಡಮೆ ಪ್ರಾಯದ ಎಲ್ಲ ಗಂಡುಮಕ್ಕಳನ್ನು ಕೊಲ್ಲಿಸಿದನು.



^ (ಲೂಕ 2:41) ಅವನ ತಂದೆತಾಯಿಗಳಿಗೆ ಪ್ರತಿ ವರ್ಷ ಪಸ್ಕಹಬ್ಬಕ್ಕಾಗಿ ಯೆರೂಸಲೇಮಿಗೆ ಹೋಗುವ ಪದ್ಧತಿಯಿತ್ತು.



^ (ಲೂಕ 2:51) ಬಳಿಕ ಅವನು ಅವರೊಂದಿಗೆ ನಜರೇತಿಗೆ ಬಂದು ಅವರಿಗೆ ಅಧೀನನಾಗಿ ಮುಂದುವರಿದನು. ಮತ್ತು ಅವನ ತಾಯಿಯು ಈ ಎಲ್ಲ ಮಾತುಗಳನ್ನು ಜೋಪಾನವಾಗಿ ಹೃದಯದಲ್ಲಿಟ್ಟು​ಕೊಂಡಳು.



^ (ಕೊಲೊ. 3:20) ಮಕ್ಕಳೇ, ಎಲ್ಲ ವಿಷಯಗಳಲ್ಲಿ ನಿಮ್ಮ ಹೆತ್ತವರಿಗೆ ವಿಧೇಯರಾಗಿರಿ; ಇದು ಕರ್ತನ ದೃಷ್ಟಿಯಲ್ಲಿ ಬಹು ಮೆಚ್ಚಿಕೆಯಾದದ್ದಾಗಿದೆ.



^ (ಮತ್ತಾ. 13:53-56) ಯೇಸು ಈ ದೃಷ್ಟಾಂತಗಳನ್ನು ಹೇಳಿ ಮುಗಿಸಿದ ಬಳಿಕ ಅಲ್ಲಿಂದ ಊರಿನಾಚೆ ಹೊರಟುಹೋದನು. 54 ಮತ್ತು ತನ್ನ ಸ್ವಂತ ಊರಿಗೆ ಬಂದ ನಂತರ ಅವನು ಅವರ ಸಭಾಮಂದಿರದಲ್ಲಿ ಅವರಿಗೆ ಬೋಧಿಸಲಾರಂಭಿಸಿದನು; ಅವರು ಅದನ್ನು ಕೇಳಿ ಅತ್ಯಾಶ್ಚರ್ಯಪಟ್ಟು, “ಇವನು ಈ ವಿವೇಕವನ್ನೂ ಈ ಮಹತ್ಕಾರ್ಯಗಳನ್ನೂ ಎಲ್ಲಿಂದ ಪಡೆದುಕೊಂಡನು? 55 ಇವನು ಆ ಬಡಗಿಯ ಮಗನಲ್ಲವೆ? ಇವನ ತಾಯಿ ಮರಿಯಳಲ್ಲವೆ? ಯಾಕೋಬ, ಯೋಸೇಫ, ಸೀಮೋನ ಮತ್ತು ಯೂದರು ಇವನ ತಮ್ಮಂದಿರಲ್ಲವೆ? 56 ಇವನ ತಂಗಿಯರೆಲ್ಲರೂ ನಮ್ಮಲ್ಲಿದ್ದಾರಲ್ಲವೆ? ಹಾಗಾದರೆ ಇವನು ಈ ಎಲ್ಲ ವಿಷಯಗಳನ್ನು ಎಲ್ಲಿಂದ ಪಡೆದು​ಕೊಂಡನು?” ಎಂದು ಹೇಳಿದರು.



^ (ಮತ್ತಾ. 13:55) ಇವನು ಆ ಬಡಗಿಯ ಮಗನಲ್ಲವೆ? ಇವನ ತಾಯಿ ಮರಿಯಳಲ್ಲವೆ? ಯಾಕೋಬ, ಯೋಸೇಫ, ಸೀಮೋನ ಮತ್ತು ಯೂದರು ಇವನ ತಮ್ಮಂದಿರಲ್ಲವೆ?



^ (ಅ. ಕಾ. 12:17) ಅವನು ಅವರಿಗೆ ಸುಮ್ಮನಿರುವಂತೆ ಕೈಸನ್ನೆ ಮಾಡಿ, ಯೆಹೋವನು ತನ್ನನ್ನು ಸೆರೆಮನೆಯಿಂದ ಹೇಗೆ ಹೊರಗೆ ಕರೆದುಕೊಂಡು ಬಂದನೆಂಬುದನ್ನು ವಿವರ​ವಾಗಿ ತಿಳಿಸುತ್ತಾ, “ಈ ವಿಷಯಗಳನ್ನು ಯಾಕೋಬನಿಗೂ ಸಹೋದರರಿಗೂ ತಿಳಿಸಿರಿ” ಎಂದು ಹೇಳಿದನು. ಹೀಗೆ ತಿಳಿಸಿದ ಬಳಿಕ ಅವನು ಹೊರಬಂದು ಬೇರೊಂದು ಸ್ಥಳಕ್ಕೆ ಹೊರಟುಹೋದನು.



^ (ಅ. ಕಾ. 15:6) ಅಪೊಸ್ತಲರೂ ಹಿರೀಪುರುಷರೂ ಈ ವಿಷಯದ ಕುರಿತು ಚರ್ಚಿಸಲಿಕ್ಕಾಗಿ ಒಟ್ಟುಗೂಡಿದರು.



^ (ಅ. ಕಾ. 15:13) ಅವರು ಮಾತಾಡುವುದನ್ನು ನಿಲ್ಲಿಸಿದ ಬಳಿಕ ಯಾಕೋಬನು ಉತ್ತರಿಸುತ್ತಾ ಹೇಳಿದ್ದು: “ಜನರೇ, ಸಹೋದರರೇ, ಕೇಳಿಸಿಕೊಳ್ಳಿರಿ.



^ (ಅ. ಕಾ. 21:18) ಮರುದಿನ ಪೌಲನು ನಮ್ಮೊಂದಿಗೆ ಯಾಕೋಬನ ಬಳಿಗೆ ಹೋದನು; ಎಲ್ಲ ಹಿರೀಪುರುಷರು ಅಲ್ಲಿ ಉಪಸ್ಥಿತರಿದ್ದರು.



^ (ಗಲಾ. 1:19) ಆದರೆ ಕರ್ತನ ತಮ್ಮನಾದ ಯಾಕೋಬನನ್ನೇ ಹೊರತು ಅಪೊಸ್ತಲರಲ್ಲಿ ಬೇರೆ ಯಾರನ್ನೂ ನಾನು ಕಾಣಲಿಲ್ಲ.



^ (ಯಾಕೋ. 1:1) ದೇವರ ಮತ್ತು ಕರ್ತನಾದ ಯೇಸು ಕ್ರಿಸ್ತನ ದಾಸನಾಗಿರುವ ಯಾಕೋಬನು ಚೆದರಿಹೋಗಿರುವ ಹನ್ನೆರಡು ಕುಲಗಳವರಿಗೆ ಬರೆಯುವುದೇನೆಂದರೆ, ವಂದನೆಗಳು!



^ (ಯೂದ 1) ಯೇಸು ಕ್ರಿಸ್ತನ ದಾಸನೂ ಯಾಕೋಬನ ಸಹೋದರನೂ ಆಗಿರುವ ಯೂದನು ತಂದೆಯಾದ ದೇವರೊಂದಿಗಿನ ಸಂಬಂಧದಲ್ಲಿ ಪ್ರಿಯರಾದವರೂ ಯೇಸು ಕ್ರಿಸ್ತನಿಗಾಗಿ ಸಂರಕ್ಷಿಸಲ್ಪಟ್ಟವರೂ ಆಗಿರುವ ಕರೆಯಲ್ಪಟ್ಟವರಿಗೆ ಬರೆಯುವುದೇನೆಂದರೆ,



^ (ಮತ್ತಾ. 3:13-17) ಆಗ ಯೋಹಾನನಿಂದ ದೀಕ್ಷಾ​ಸ್ನಾನ ಮಾಡಿಸಿಕೊಳ್ಳಲಿಕ್ಕಾಗಿ ಯೇಸು ಗಲಿಲಾಯದಿಂದ ಯೋರ್ದನ್‌ ನದಿಯ ಬಳಿಗೆ ಬಂದನು. 14 ಆದರೆ ಯೋಹಾನನು ಅವನನ್ನು ತಡೆಯಲು ಪ್ರಯತ್ನಿಸುತ್ತಾ, “ನಾನು ನಿನ್ನಿಂದ ದೀಕ್ಷಾಸ್ನಾನ ಮಾಡಿಸಿಕೊಳ್ಳಬೇಕಾಗಿರುವಾಗ ನೀನು ನನ್ನ ಬಳಿಗೆ ಬರುತ್ತೀಯಾ?” ಎಂದು ಕೇಳಿದನು. 15 ಅದಕ್ಕೆ ಉತ್ತರವಾಗಿ ಯೇಸು ಅವನಿಗೆ, “ನನ್ನನ್ನು ತಡೆಯಬೇಡ, ಏಕೆಂದರೆ ಈ ರೀತಿಯಲ್ಲಿ ನೀತಿಯುತವಾಗಿರುವುದೆಲ್ಲವನ್ನೂ ನಡಿಸುವುದು ನಮಗೆ ಸೂಕ್ತವಾದದ್ದಾಗಿದೆ” ಎಂದು ಹೇಳಿದನು. ಆಗ ಅವನು ತಡೆಯುವುದನ್ನು ನಿಲ್ಲಿಸಿದನು. 16 ಯೇಸು ದೀಕ್ಷಾಸ್ನಾನ ಪಡೆದುಕೊಂಡ ಬಳಿಕ ನೀರಿನಿಂದ ಕೂಡಲೆ ಮೇಲಕ್ಕೆ ಬರಲು, ಇಗೋ! ಆಕಾಶವು ತೆರೆಯಲ್ಪಟ್ಟಿತು ಮತ್ತು ದೇವರಾತ್ಮವು ಪಾರಿವಾಳದ ರೂಪದಲ್ಲಿ ಅವನ ಮೇಲೆ ಇಳಿದು​ಬರುತ್ತಿರುವುದನ್ನು ಯೋಹಾನನು ಕಂಡನು. 17 ಇದಲ್ಲದೆ ಆಕಾಶದಿಂದ ಒಂದು ವಾಣಿಯು, “ಇವನು ಪ್ರಿಯನಾಗಿರುವ ನನ್ನ ಮಗನು; ಇವನನ್ನು ನಾನು ಮೆಚ್ಚಿದ್ದೇನೆ” ಎಂದು ಹೇಳಿತು.



^ (ಮತ್ತಾ. 28:19, 20) ಆದುದರಿಂದ ಹೊರಟುಹೋಗಿ ಎಲ್ಲ ಜನಾಂಗಗಳ ಜನರನ್ನು ಶಿಷ್ಯರನ್ನಾಗಿ ಮಾಡಿರಿ; ಅವರಿಗೆ ತಂದೆಯ, ಮಗನ ಮತ್ತು ಪವಿತ್ರಾತ್ಮದ ಹೆಸರಿನಲ್ಲಿ ದೀಕ್ಷಾಸ್ನಾನ ಮಾಡಿಸಿ, 20 ನಾನು ನಿಮಗೆ ಆಜ್ಞಾಪಿಸಿದ ಎಲ್ಲ ವಿಷಯಗಳನ್ನು ಪಾಲಿಸುವಂತೆ ಅವರಿಗೆ ಬೋಧಿಸಿರಿ. ನೋಡಿರಿ, ನಾನು ವಿಷಯಗಳ ವ್ಯವಸ್ಥೆಯ ಸಮಾಪ್ತಿಯ ವರೆಗೂ ಎಲ್ಲ ದಿವಸ ನಿಮ್ಮ ಸಂಗಡ ಇರುತ್ತೇನೆ” ಎಂದು ಹೇಳಿದನು.



^ (ಲೂಕ 3:21, 22) ಜನರೆಲ್ಲ ದೀಕ್ಷಾಸ್ನಾನ ಮಾಡಿಸಿಕೊಂಡಾಗ ಯೇಸು ಸಹ ದೀಕ್ಷಾಸ್ನಾನ ಮಾಡಿಸಿಕೊಂಡನು; ಅವನು ಪ್ರಾರ್ಥನೆಮಾಡುತ್ತಿದ್ದಾಗ ಆಕಾಶವು ತೆರೆಯಲ್ಪಟ್ಟಿತು 22 ಮತ್ತು ಪವಿತ್ರಾತ್ಮವು ಪಾರಿವಾಳದ ರೂಪದಲ್ಲಿ ಅವನ ಮೇಲೆ ಇಳಿದುಬಂತು; ಆಗ “ನೀನು ಪ್ರಿಯನಾಗಿರುವ ನನ್ನ ಮಗನು; ನಾನು ನಿನ್ನನ್ನು ಮೆಚ್ಚಿದ್ದೇನೆ” ಎಂಬ ವಾಣಿಯು ಆಕಾಶದೊಳಗಿಂದ ಬಂತು.



^ (ಮತ್ತಾ. 4:5-7) ಆ ಬಳಿಕ ಪಿಶಾಚನು ಅವನನ್ನು ಪವಿತ್ರ ಪಟ್ಟಣಕ್ಕೆ ಕರೆದುಕೊಂಡು ಹೋಗಿ ದೇವಾಲಯದ ಕೈಪಿಡಿ ಗೋಡೆಯ ಮೇಲೆ ನಿಲ್ಲಿಸಿ 6 ಅವನಿಗೆ, “ನೀನು ದೇವರ ಮಗನಾಗಿರುವಲ್ಲಿ ಕೆಳಕ್ಕೆ ಧುಮುಕು; ಏಕೆಂದರೆ ‘ಆತನು ನಿನ್ನ ವಿಷಯವಾಗಿ ತನ್ನ ದೂತರಿಗೆ ಅಪ್ಪಣೆಕೊಡುವನು ಮತ್ತು ನಿನ್ನ ಪಾದವು ಎಂದೂ ಕಲ್ಲಿಗೆ ಬಡಿಯದಂತೆ ಅವರು ನಿನ್ನನ್ನು ತಮ್ಮ ಕೈಗಳಲ್ಲಿ ಎತ್ತಿಕೊಳ್ಳುವರು’ ಎಂದು ಬರೆದಿದೆ” ಅಂದನು. 7 ಆಗ ಯೇಸು ಅವನಿಗೆ, “ ‘ನಿನ್ನ ದೇವರಾಗಿರುವ ಯೆಹೋವನನ್ನು ಪರೀಕ್ಷಿಸ​ಬಾರದು’ ಎಂದು ಸಹ ಬರೆದಿದೆ” ಎಂದು ಹೇಳಿದನು.



^ (2 ಪೇತ್ರ 3:17, 18) ಆದುದರಿಂದ ಪ್ರಿಯರೇ, ಈ ವಿಷಯಗಳನ್ನು ನೀವು ಮುಂದಾಗಿಯೇ ತಿಳಿದುಕೊಂಡಿರುವುದರಿಂದ ನಿಯಮವನ್ನು ಉಲ್ಲಂಘಿಸುವಂಥ ಜನರ ತಪ್ಪಿನಿಂದ ನೀವು ಅವರೊಂದಿಗೆ ನಡೆಸಲ್ಪಟ್ಟು ನಿಮ್ಮ ಸ್ಥಿರತೆಯನ್ನು ಕಳೆದುಕೊಳ್ಳದಂತೆ ಎಚ್ಚರಿಕೆಯಾಗಿರಿ. 18 ನಮ್ಮ ಕರ್ತನೂ ರಕ್ಷಕನೂ ಆಗಿರುವ ಯೇಸು ಕ್ರಿಸ್ತನ ಅಪಾತ್ರ ದಯೆ ಮತ್ತು ಜ್ಞಾನದಲ್ಲಿ ಅಭಿವೃದ್ಧಿಯನ್ನು ಹೊಂದುತ್ತಾ ಇರಿ. ಅವನಿಗೆ ಇಂದೂ ಎಂದೆಂದಿಗೂ ಮಹಿಮೆಯು ಸಲ್ಲುತ್ತಾ ಇರಲಿ.



^ (1 ಯೋಹಾ. 4:1) ಪ್ರಿಯರೇ, ಅನೇಕ ಮಂದಿ ಸುಳ್ಳು ಪ್ರವಾದಿಗಳು ಲೋಕದೊಳಗೆ ಬಂದಿರುವುದರಿಂದ, ಪ್ರತಿಯೊಂದು ಪ್ರೇರಿತ ನುಡಿಯನ್ನು ನಂಬದೆ, ಆ ಪ್ರೇರಿತ ನುಡಿಗಳು ದೇವರಿಂದ ಉಂಟಾದವುಗಳಾಗಿವೆಯೋ ಎಂದು ಕಂಡುಕೊಳ್ಳಲು ಅವುಗಳನ್ನು ಪರೀಕ್ಷಿಸಿರಿ.



^ (ಯೋಹಾ. 1:29) ಮರುದಿನ ಯೇಸು ತನ್ನ ಕಡೆಗೆ ಬರುತ್ತಿರುವುದನ್ನು ಅವನು ಕಂಡು, “ನೋಡಿ, ಲೋಕದ ಪಾಪವನ್ನು ತೆಗೆದುಹಾಕುವ ದೇವರ ಕುರಿಮರಿ!



^ (ಯೋಹಾ. 1:35, 36) ಮರುದಿನ ಪುನಃ ಯೋಹಾನನು ತನ್ನ ಶಿಷ್ಯರಲ್ಲಿ ಇಬ್ಬರೊಂದಿಗೆ ನಿಂತುಕೊಂಡಿದ್ದಾಗ 36 ಅಲ್ಲಿ ನಡೆದಾಡುತ್ತಿದ್ದ ಯೇಸುವನ್ನು ಕಂಡು ಅವನು, “ನೋಡಿ, ದೇವರ ಕುರಿಮರಿ!” ಎಂದು ಹೇಳಿದನು.



^ (ಯೋಹಾ. 3:30) ಅವನು ಹೆಚ್ಚುತ್ತಾ ಹೋಗಬೇಕು, ಆದರೆ ನಾನು ಕಡಮೆಯಾಗುತ್ತಾ ಹೋಗಬೇಕು” ಎಂದನು.



^ (ಮತ್ತಾ. 23:10) ‘ನಾಯಕರು’ ಎಂದು ಕರೆಸಿಕೊಳ್ಳ​ಬೇಡಿರಿ; ಏಕೆಂದರೆ ಕ್ರಿಸ್ತನೊಬ್ಬನೇ ನಿಮ್ಮ ನಾಯಕನು.



^ (ಯೋಹಾ. 2:9, 10) ಔತಣದ ನಿರ್ದೇಶಕನು ದ್ರಾಕ್ಷಾಮದ್ಯವಾಗಿ ಮಾರ್ಪಟ್ಟ ನೀರನ್ನು ರುಚಿನೋಡಿದಾಗ ಅದು ಎಲ್ಲಿಂದ ಬಂತೆಂದು ಅವನಿಗೆ ತಿಳಿದಿರಲಿಲ್ಲ; ಆದರೆ ನೀರನ್ನು ತೋಡಿದ್ದ ಸೇವಕರಿಗೆ ಅದು ತಿಳಿದಿತ್ತು; ಆದುದರಿಂದ ಔತಣದ ನಿರ್ದೇಶಕನು ಮದುಮಗನನ್ನು ಕರೆದು 10 ಅವನಿಗೆ, “ಪ್ರತಿಯೊಬ್ಬನು ಅತ್ಯುತ್ತಮವಾದ ದ್ರಾಕ್ಷಾಮದ್ಯವನ್ನು ಮೊದಲು ನೀಡಿ, ಜನರಿಗೆ ಅಮಲೇರಿದ ಬಳಿಕ ಕಡಮೆ ಗುಣಮಟ್ಟದ ದ್ರಾಕ್ಷಾಮದ್ಯವನ್ನು ನೀಡುತ್ತಾನೆ. ನೀನಾದರೋ ಅತ್ಯುತ್ತಮವಾದ ದ್ರಾಕ್ಷಾಮದ್ಯವನ್ನು ಇಷ್ಟರ ತನಕ ಇಟ್ಟುಕೊಂಡಿದ್ದೀ” ಎಂದು ಹೇಳಿದನು.



^ (ಯಾಕೋ. 1:17) ಪ್ರತಿ​ಯೊಂದು ಒಳ್ಳೆಯ ದಾನವೂ ಪ್ರತಿಯೊಂದು ಪರಿಪೂರ್ಣ ವರವೂ ಮೇಲಣಿಂದ ಬರುತ್ತದೆ; ಏಕೆಂದರೆ ಅದು ದಿವ್ಯ ಬೆಳಕುಗಳ ತಂದೆಯಾಗಿರುವಾತನಿಂದ ಇಳಿದುಬರುತ್ತದೆ ಮತ್ತು ಆತನಲ್ಲಿ ನೆರಳಿನ ಓಲಿನಷ್ಟೂ ವ್ಯತ್ಯಾಸ ಸೂಚನೆ ಇಲ್ಲ.



^ (ಯೋಹಾ. 2:15, 16) ಆಗ ಅವನು ಹಗ್ಗಗಳಿಂದ ಕೊರಡೆಯನ್ನು ಮಾಡಿ ಕುರಿ ಮತ್ತು ಜಾನುವಾರುಗಳ ಸಮೇತ ಅವರೆಲ್ಲರನ್ನು ದೇವಾಲಯದಿಂದ ಹೊರಗಟ್ಟಿದನು ಮತ್ತು ಹಣವಿನಿಮಯಗಾರರ ನಾಣ್ಯಗಳನ್ನು ಚೆಲ್ಲಿ ಅವರ ಮೇಜುಗಳನ್ನು ಕೆಡವಿದನು. 16 ಪಾರಿವಾಳಗಳನ್ನು ಮಾರುತ್ತಿದ್ದವರಿಗೆ ಅವನು, “ಇವುಗಳನ್ನು ಇಲ್ಲಿಂದ ತೆಗೆದುಕೊಂಡುಹೋಗಿರಿ! ನನ್ನ ತಂದೆಯ ಆಲಯವನ್ನು ವ್ಯಾಪಾರದ ಸ್ಥಳವನ್ನಾಗಿ ಮಾಡುವುದನ್ನು ನಿಲ್ಲಿಸಿರಿ!” ಎಂದು ಹೇಳಿದನು.



^ (1 ಕೊರಿಂ. 10:24) ಪ್ರತಿಯೊಬ್ಬನು ತನ್ನ ಸ್ವಹಿತವನ್ನು ಚಿಂತಿಸದೆ ಪರಹಿತವನ್ನು ಚಿಂತಿಸುತ್ತಿರಲಿ.



^ (1 ಕೊರಿಂ. 10:31-33) ಆದುದರಿಂದ ನೀವು ತಿಂದರೂ ಕುಡಿದರೂ ಇನ್ನೇನು ಮಾಡಿದರೂ ಎಲ್ಲವನ್ನು ದೇವರ ಮಹಿಮೆಗಾಗಿ ಮಾಡಿರಿ. 32 ಯೆಹೂದ್ಯರಿಗಾಗಲಿ ಗ್ರೀಕರಿಗಾಗಲಿ ದೇವರ ಸಭೆಗಾಗಲಿ ಎಡವಲು ಕಾರಣ​ವಾಗಬೇಡಿರಿ. 33 ನಾನಂತೂ ಎಲ್ಲ ವಿಷಯಗಳಲ್ಲಿ ಎಲ್ಲ ಜನರನ್ನು ಮೆಚ್ಚಿಸುವವನಾಗಿದ್ದೇನೆ; ನಾನು ಸ್ವಪ್ರಯೋಜನವನ್ನು ಚಿಂತಿಸದೆ ಅನೇಕರಿಗೆ ರಕ್ಷಣೆಯಾಗ​ಬೇಕೆಂದು ಅವರ ಪ್ರಯೋಜನವನ್ನು ಚಿಂತಿಸುವವನಾಗಿದ್ದೇನೆ.



^ (ಯೋಹಾ. 4:9) ಆಗ ಸಮಾರ್ಯದ ಸ್ತ್ರೀಯು ಅವನಿಗೆ, “ನೀನು ಒಬ್ಬ ಯೆಹೂದ್ಯನಾಗಿರುವುದಾದರೂ ಸಮಾ​ರ್ಯದ ಸ್ತ್ರೀಯಾಗಿರುವ ನನ್ನಿಂದ ಕುಡಿಯುವುದಕ್ಕೆ ನೀರನ್ನು ಕೇಳುವುದು ಹೇಗೆ?” ಎಂದು ಹೇಳಿದಳು. (ಏಕೆಂದರೆ ಯೆಹೂದ್ಯರಿಗೆ ಸಮಾರ್ಯದವರೊಂದಿಗೆ ಯಾವುದೇ ಹೊಕ್ಕುಬಳಕೆ ಇರಲಿಲ್ಲ.)



^ (1 ಕೊರಿಂ. 9:22) ನಾನು ಬಲವಿಲ್ಲದವರನ್ನು ಗಳಿಸಲಿಕ್ಕಾಗಿ ಬಲವಿಲ್ಲದವನಾದೆನು. ನಾನು ಯಾವ ರೀತಿಯಲ್ಲಾದರೂ ಕೆಲವರನ್ನು ರಕ್ಷಿಸಲಿಕ್ಕಾಗಿ ಎಲ್ಲ ರೀತಿಯ ಜನರಿಗೆ ಎಲ್ಲವೂ ಆದೆನು.



^ (1 ತಿಮೊ. 2:3, 4) ನಮ್ಮ ರಕ್ಷಕನಾದ ದೇವರ ಮುಂದೆ ಇದು ಉತ್ತಮವೂ ಸ್ವೀಕಾರಾರ್ಹವೂ ಆಗಿದೆ. 4 ಎಲ್ಲ ರೀತಿಯ ಜನರು ರಕ್ಷಣೆಯನ್ನು ಹೊಂದಬೇಕು ಮತ್ತು ಸತ್ಯದ ನಿಷ್ಕೃಷ್ಟ ಜ್ಞಾನವನ್ನು ಪಡೆದುಕೊಳ್ಳಬೇಕು ಎಂಬುದು ಆತನ ಚಿತ್ತವಾಗಿದೆ.



^ (ತೀತ 2:11) ಎಲ್ಲ ರೀತಿಯ ಜನರಿಗೆ ರಕ್ಷಣೆಯನ್ನು ತರುವ ದೇವರ ಅಪಾತ್ರ ದಯೆಯು ಪ್ರತ್ಯಕ್ಷವಾಗಿ



^ (ಯೋಹಾ. 4:14) ನಾನು ಕೊಡುವ ನೀರನ್ನು ಕುಡಿಯುವ ಯಾವನಿಗೂ ಎಂದಿಗೂ ಬಾಯಾರಿಕೆಯಾಗುವುದಿಲ್ಲ; ನಾನು ಅವನಿಗೆ ಕೊಡುವ ನೀರು ಅವನಲ್ಲಿ ನಿತ್ಯಜೀವವನ್ನು ಕೊಡಲಿಕ್ಕಾಗಿ ಗುಳುಗುಳಿಸುವ ನೀರಿನ ಬುಗ್ಗೆಯಾಗುವುದು” ಎಂದು ಹೇಳಿದನು.



^ (2 ಕೊರಿಂ. 4:16) ಆದುದರಿಂದ, ನಾವು ಬಿಟ್ಟುಬಿಡುವುದಿಲ್ಲ; ನಮ್ಮ ಹೊರಗಣ ಮನುಷ್ಯನು ನಶಿಸಿ ಹೋಗುತ್ತಿರುವುದಾದರೂ, ನಮ್ಮ ಒಳಗಣ ಮನುಷ್ಯನು ನಿಶ್ಚಯವಾಗಿಯೂ ದಿನೇ ದಿನೇ ನವೀಕರಿಸಲ್ಪಡುತ್ತಿದ್ದಾನೆ.



^ (ಯೋಹಾ. 4:7) ಸಮಾರ್ಯದವಳಾದ ಒಬ್ಬ ಸ್ತ್ರೀ ನೀರನ್ನು ಸೇದಲಿಕ್ಕಾಗಿ ಬಂದಳು. ಯೇಸು ಅವಳಿಗೆ, “ನನಗೆ ಕುಡಿಯಲು ನೀರು ಕೊಡು” ಎಂದು ಕೇಳಿದನು.



^ (ಯೋಹಾ. 4:28) ಆ ಸ್ತ್ರೀಯು ತನ್ನ ನೀರಿನ ಕೊಡವನ್ನು ಅಲ್ಲೇ ಬಿಟ್ಟು ಪಟ್ಟಣದೊಳಗೆ ಹೋಗಿ ಜನರಿಗೆ,



^ (ಮತ್ತಾ. 6:33) “ಆದುದರಿಂದ ಮೊದಲು ರಾಜ್ಯವನ್ನೂ ಆತನ ನೀತಿಯನ್ನೂ ಹುಡುಕುತ್ತಾ ಇರಿ; ಆಗ ಈ ಎಲ್ಲ ಇತರ ವಸ್ತುಗಳು ನಿಮಗೆ ಕೂಡಿಸಲ್ಪಡುವವು.



^ (ಲೂಕ 10:40-42) ಆದರೆ ಮಾರ್ಥಳು ಅನೇಕ ಕೆಲಸ​ಗಳನ್ನು ಮಾಡುತ್ತಾ ಅಪಕರ್ಷಿತಳಾಗಿದ್ದಳು. ಅವಳು ಯೇಸುವಿನ ಬಳಿಗೆ ಬಂದು, “ಕರ್ತನೇ, ನಾನೊಬ್ಬಳೇ ಎಲ್ಲ ಕೆಲಸ​ಗಳನ್ನು ಮಾಡುವಂತೆ ನನ್ನ ಸಹೋದರಿಯು ಬಿಟ್ಟಿರುವುದಕ್ಕೆ ನಿನಗೆ ಚಿಂತೆಯಿಲ್ಲವೆ? ನನಗೆ ಸಹಾಯಮಾಡುವಂತೆ ಅವಳಿಗೆ ಹೇಳು” ಅಂದಳು. 41 ಅದಕ್ಕೆ ಉತ್ತರವಾಗಿ ಕರ್ತನು ಅವಳಿಗೆ, “ಮಾರ್ಥಳೇ, ಮಾರ್ಥಳೇ, ನೀನು ಅನೇಕ ವಿಷಯಗಳ ಬಗ್ಗೆ ಚಿಂತಿತಳಾಗಿದ್ದಿ ಮತ್ತು ಗಲಿಬಿಲಿಗೊಂಡಿದ್ದಿ. 42 ಆದರೆ ಬೇಕಾಗಿರುವುದು ಕೆಲವು ಮಾತ್ರ, ಅಥವಾ ಬರೀ ಒಂದೇ. ಮರಿಯಳಾದರೋ ಒಳ್ಳೆಯ ಭಾಗವನ್ನು ಆರಿಸಿಕೊಂಡಳು ಮತ್ತು ಅದು ಅವಳಿಂದ ತೆಗೆಯಲ್ಪಡುವುದಿಲ್ಲ” ಎಂದನು.



^ (ಮತ್ತಾ. 5:3) “ತಮ್ಮ ಆಧ್ಯಾತ್ಮಿಕ ಅಗತ್ಯದ ಪ್ರಜ್ಞೆಯುಳ್ಳವರು ಸಂತೋಷಿತರು; ಸ್ವರ್ಗದ ರಾಜ್ಯವು ಅವರದು.



^ (ರೋಮ. 10:13-15) “ಯೆಹೋವನ ನಾಮದಲ್ಲಿ ಕೋರುವ ಪ್ರತಿಯೊಬ್ಬನೂ ರಕ್ಷಿಸಲ್ಪಡುವನು” ಎಂದು ಬರೆದಿದೆ. 14 ಆದರೆ ತಾವು ಯಾರ ಮೇಲೆ ನಂಬಿಕೆಯಿಟ್ಟಿಲ್ಲವೋ ಆತನನ್ನು ಕೋರುವುದು ಹೇಗೆ? ತಾವು ಯಾರ ಕುರಿತು ಕೇಳಿಸಿಕೊಂಡಿಲ್ಲವೋ ಆತನಲ್ಲಿ ನಂಬಿಕೆಯಿಡುವುದು ಹೇಗೆ? ಸಾರಿಹೇಳುವವನಿಲ್ಲದೆ ಕೇಳಿಸಿಕೊಳ್ಳುವುದು ಹೇಗೆ? 15 ಕಳುಹಿಸಲ್ಪಟ್ಟ ಹೊರತು ಅವರು ಸಾರುವುದು ಹೇಗೆ? “ಒಳ್ಳೇ ವಿಷಯಗಳ ಕುರಿತಾದ ಸುವಾರ್ತೆಯನ್ನು ಸಾರುವವರ ಪಾದಗಳು ಎಷ್ಟು ಅಂದ!” ಎಂದು ಬರೆದಿದೆ.



^ (1 ತಿಮೊ. 4:13) ನಾನು ಬರುವ ತನಕ ಸಾರ್ವಜನಿಕ ವಾಚನದಲ್ಲಿಯೂ ಬುದ್ಧಿಹೇಳುವುದರಲ್ಲಿಯೂ ಬೋಧಿಸುವುದರಲ್ಲಿಯೂ ನಿನ್ನನ್ನು ತೊಡಗಿಸಿಕೊಳ್ಳುತ್ತಾ ಇರು.



^ (1 ತಿಮೊ. 4:15, 16) ಈ ಸಂಗತಿಗಳ ಕುರಿತು ಪರ್ಯಾಲೋಚಿಸು; ಅವುಗಳಲ್ಲಿ ಮಗ್ನನಾಗಿರು. ಹೀಗಾದರೆ ನಿನ್ನ ಅಭಿವೃದ್ಧಿಯು ಎಲ್ಲರಿಗೆ ಪ್ರಕಟವಾಗುವುದು. 16 ನಿನ್ನ ವಿಷಯದಲ್ಲಿಯೂ ನಿನ್ನ ಬೋಧನೆಯ ವಿಷಯದಲ್ಲಿಯೂ ಸದಾ ಗಮನ​ಕೊಡುವವನಾಗಿರು. ಈ ವಿಷಯಗಳಲ್ಲಿ ನಿರತನಾಗಿರು; ಹೀಗೆ ಮಾಡುವ ಮೂಲಕ ನೀನು ನಿನ್ನನ್ನೂ ನಿನಗೆ ಕಿವಿಗೊಡುವವರನ್ನೂ ರಕ್ಷಿಸುವಿ.



^ (ಮತ್ತಾ. 5:21-26) “ ‘ನರಹತ್ಯ ಮಾಡಬಾರದು; ಯಾವನಾದರೂ ನರಹತ್ಯ ಮಾಡುವುದಾದರೆ ಅವನು ನ್ಯಾಯಸ್ಥಾನಕ್ಕೆ ಉತ್ತರವಾದಿಯಾಗಿರುವನು’ ಎಂದು ಪೂರ್ವಕಾಲದವರಿಗೆ ಹೇಳಿರುವುದನ್ನು ನೀವು ಕೇಳಿಸಿಕೊಂಡಿದ್ದೀರಿ. 22 ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ತನ್ನ ಸಹೋದರನ ವಿರುದ್ಧ ಕ್ರೋಧ ​ತೋರಿಸುತ್ತಾ ಮುಂದುವರಿಯುವ ಪ್ರತಿ​ಯೊಬ್ಬನೂ ನ್ಯಾಯಸ್ಥಾನಕ್ಕೆ ಉತ್ತರವಾದಿಯಾಗಿರುವನು; ತನ್ನ ಸಹೋದರನನ್ನು ಹೇಳಲಾಗದಷ್ಟು ಹೊಲಸಾದ ಮಾತುಗಳಿಂದ ಸಂಬೋಧಿಸುವವನು ಸರ್ವೋಚ್ಚ ನ್ಯಾಯಾಲಯಕ್ಕೆ ಉತ್ತರವಾದಿಯಾಗಿರುವನು; ಮತ್ತು ‘ತುಚ್ಛ ಮೂರ್ಖನೇ!’ ಎನ್ನುವವನು ಬೆಂಕಿ ಉರಿಯುತ್ತಿರುವ ಗೆಹೆನ್ನಕ್ಕೆ * ಗುರಿಯಾಗುವನು. 23 “ಆದಕಾರಣ ನೀನು ನಿನ್ನ ಕಾಣಿಕೆಯನ್ನು ಯಜ್ಞವೇದಿಯ ಮುಂದೆ ತರುತ್ತಿರುವಾಗ, ನಿನ್ನ ಸಹೋದರನಿಗೆ ನಿನ್ನ ವಿರುದ್ಧ ಏನೋ ಅಸಮಾಧಾನವಿದೆ ಎಂದು ನಿನಗೆ ಅಲ್ಲಿ ನೆನಪಾದರೆ 24 ನಿನ್ನ ಕಾಣಿಕೆಯನ್ನು ಅಲ್ಲಿ ಯಜ್ಞವೇದಿಯ ಮುಂದೆ ಬಿಟ್ಟುಹೋಗಿ, ಮೊದಲು ನಿನ್ನ ಸಹೋದರನೊಂದಿಗೆ ಸಮಾಧಾನ ಮಾಡಿಕೊ; ಹಿಂದಿರುಗಿ ಬಂದ ಬಳಿಕ ನಿನ್ನ ಕಾಣಿಕೆಯನ್ನು ಅರ್ಪಿಸು. 25 “ನಿನ್ನ ವಿರುದ್ಧ ಮೊಕದ್ದಮೆ ಹೂಡುವವನ ಸಂಗಡ ನೀನು ದಾರಿಯಲ್ಲಿರುವಾಗಲೇ ಬೇಗನೆ ವಿಷಯಗಳನ್ನು ಇತ್ಯರ್ಥಮಾಡಿಕೊ; ಇಲ್ಲದಿದ್ದರೆ ಅವನು ಹೇಗಾದರೂ ಮಾಡಿ ನಿನ್ನನ್ನು ನ್ಯಾಯಾಧಿ​ಪತಿಗೆ ಒಪ್ಪಿಸ​ಬಹುದು ಮತ್ತು ನ್ಯಾಯಾಧಿ​ಪತಿಯು ನ್ಯಾಯಾಲಯದ ಸೇವಕನಿಗೆ ಒಪ್ಪಿಸಿ ನಿನ್ನನ್ನು ಸೆರೆಮನೆಗೆ ಹಾಕಿಸಬಹುದು. 26 ನೀನು ಅತಿ ಕೊಂಚ ಬೆಲೆಯ ಕೊನೆಯ ಕಾಸನ್ನು ಸಲ್ಲಿಸಿ ತೀರಿಸುವ ತನಕ ಸೆರೆಮನೆಯಿಂದ ಹೊರಗೆ ಬರಲಾಗುವುದಿಲ್ಲ ಎಂದು ನಿನಗೆ ಸತ್ಯವಾಗಿ ಹೇಳುತ್ತೇನೆ.

ಮತ್ತಾ 5:22  “ಗೆಹೆನ್ನ.” ಯೆರೂಸಲೇಮಿನ ಹೊರಗೆ ತ್ಯಾಜ್ಯವಸ್ತುವನ್ನು ಸುಡುತ್ತಿದ್ದ ಸ್ಥಳ. ಪರಿಶಿಷ್ಟ 8 ನ್ನು ನೋಡಿ.


^ (ಮತ್ತಾ. 5:23, 24) “ಆದಕಾರಣ ನೀನು ನಿನ್ನ ಕಾಣಿಕೆಯನ್ನು ಯಜ್ಞವೇದಿಯ ಮುಂದೆ ತರುತ್ತಿರುವಾಗ, ನಿನ್ನ ಸಹೋದರನಿಗೆ ನಿನ್ನ ವಿರುದ್ಧ ಏನೋ ಅಸಮಾಧಾನವಿದೆ ಎಂದು ನಿನಗೆ ಅಲ್ಲಿ ನೆನಪಾದರೆ 24 ನಿನ್ನ ಕಾಣಿಕೆಯನ್ನು ಅಲ್ಲಿ ಯಜ್ಞವೇದಿಯ ಮುಂದೆ ಬಿಟ್ಟುಹೋಗಿ, ಮೊದಲು ನಿನ್ನ ಸಹೋದರನೊಂದಿಗೆ ಸಮಾಧಾನ ಮಾಡಿಕೊ; ಹಿಂದಿರುಗಿ ಬಂದ ಬಳಿಕ ನಿನ್ನ ಕಾಣಿಕೆಯನ್ನು ಅರ್ಪಿಸು.



^ (ಮತ್ತಾ. 6:14, 15) “ನೀವು ಜನರ ಅಪರಾಧಗಳನ್ನು ಕ್ಷಮಿಸಿದರೆ ಸ್ವರ್ಗದಲ್ಲಿರುವ ನಿಮ್ಮ ತಂದೆಯು ಸಹ ನಿಮ್ಮನ್ನು ಕ್ಷಮಿಸುವನು; 15 ಆದರೆ ನೀವು ಜನರ ಅಪರಾಧಗಳನ್ನು ಕ್ಷಮಿಸದೆ ಹೋದರೆ ನಿಮ್ಮ ತಂದೆಯು ಸಹ ನಿಮ್ಮ ಅಪರಾಧಗಳನ್ನು ಕ್ಷಮಿಸುವುದಿಲ್ಲ.



^ (ಕೊಲೊ. 3:13) ಯಾವನಿಗಾದರೂ ಮತ್ತೊಬ್ಬನ ವಿರುದ್ಧ ದೂರುಹೊರಿಸಲು ಕಾರಣವಿದ್ದರೂ ಒಬ್ಬರನ್ನೊಬ್ಬರು ಸಹಿಸಿಕೊಂಡು ಒಬ್ಬರನ್ನೊಬ್ಬರು ಉದಾರವಾಗಿ ಕ್ಷಮಿಸುವವರಾಗಿರಿ. ಯೆಹೋವನು ನಿಮ್ಮನ್ನು ಉದಾರವಾಗಿ ಕ್ಷಮಿಸಿದಂತೆಯೇ ನೀವೂ ಕ್ಷಮಿಸಿರಿ.



^ (1 ಯೋಹಾ. 4:20) ಯಾವನಾದರೂ “ನಾನು ದೇವರನ್ನು ಪ್ರೀತಿಸುತ್ತೇನೆ” ಎಂದು ಹೇಳಿ ತನ್ನ ಸಹೋದರನನ್ನು ದ್ವೇಷಿಸುವುದಾದರೆ ಅವನು ಸುಳ್ಳುಗಾರನಾಗಿದ್ದಾನೆ. ತಾನು ನೋಡಿರುವ ತನ್ನ ಸಹೋದರನನ್ನು ಪ್ರೀತಿಸದವನು ತಾನು ನೋಡಿರದ ದೇವರನ್ನು ಪ್ರೀತಿಸಲಾರನು.



^ (ಮತ್ತಾ. 6:1-8) “ಜನರು ನೋಡುವುದಕ್ಕಾಗಿ ನಿಮ್ಮ ನೀತಿಯ ಕಾರ್ಯಗಳನ್ನು ಅವರ ಮುಂದೆ ತೋರಿಸದಂತೆ ಜಾಗ್ರತೆ ವಹಿಸಿರಿ; ಇಲ್ಲದಿದ್ದರೆ ಸ್ವರ್ಗದಲ್ಲಿರುವ ನಿಮ್ಮ ತಂದೆಯಿಂದ ನಿಮಗೆ ಯಾವುದೇ ​ಪ್ರತಿಫಲ ದೊರಕುವುದಿಲ್ಲ. 2 ಆದುದರಿಂದ ನೀನು ದಾನಧರ್ಮಗಳನ್ನು ಮಾಡುತ್ತಿರುವಾಗ, ಜನರಿಂದ ಹೊಗಳಿಸಿಕೊಳ್ಳಲಿಕ್ಕಾಗಿ ಸಭಾಮಂದಿರಗಳಲ್ಲಿಯೂ ಬೀದಿಗಳಲ್ಲಿಯೂ ಕಪಟಿಗಳು ಮಾಡುವಂತೆ ನಿನ್ನ ಮುಂದೆ ಕೊಂಬೂದಿಸಬೇಡ. ಅವರು ಪೂರ್ಣ ರೀತಿಯಲ್ಲಿ ಪ್ರತಿಫಲವನ್ನು ಹೊಂದುತ್ತಿದ್ದಾರೆಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 3 ಆದರೆ ನೀನು ದಾನಧರ್ಮಗಳನ್ನು ಮಾಡುವಾಗ ನಿನ್ನ ಬಲಗೈ ಮಾಡುತ್ತಿರುವುದು ನಿನ್ನ ಎಡಗೈಗೆ ತಿಳಿಯದಿರಲಿ; 4 ನಿನ್ನ ದಾನಧರ್ಮಗಳು ಗೋಪ್ಯವಾಗಿರಲಿ; ಆಗ ರಹಸ್ಯವಾದ ಸ್ಥಳದಿಂದ ನೋಡುತ್ತಿರುವ ನಿನ್ನ ತಂದೆಯು ನಿನಗೆ ಪ್ರತಿಫಲ ಕೊಡುವನು. 5 “ಮಾತ್ರವಲ್ಲದೆ ನೀವು ಪ್ರಾರ್ಥನೆ​ಮಾಡುವಾಗ ಕಪಟಿಗಳಂತೆ ಇರಬಾರದು; ಏಕೆಂದರೆ ಅವರು ಜನರಿಗೆ ಕಾಣುವಂತೆ ಸಭಾಮಂದಿರಗಳಲ್ಲಿಯೂ ಅಗಲವಾದ ಬೀದಿಯ ಚೌಕಗಳಲ್ಲಿಯೂ ನಿಂತುಕೊಂಡು ಪ್ರಾರ್ಥನೆ​ಮಾಡಲು ಇಷ್ಟಪಡುತ್ತಾರೆ. ಅವರು ಪೂರ್ಣ ರೀತಿಯಲ್ಲಿ ಪ್ರತಿಫಲವನ್ನು ಹೊಂದುತ್ತಿದ್ದಾರೆಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 6 ಆದರೆ ನೀನು ಪ್ರಾರ್ಥನೆಮಾಡುವಾಗ ನಿನ್ನ ಖಾಸಗಿ ಕೋಣೆಯೊಳಗೆ ಹೋಗಿ ಬಾಗಿಲು ಮುಚ್ಚಿದ ಬಳಿಕ ರಹಸ್ಯವಾದ ಸ್ಥಳದಲ್ಲಿರುವ ನಿನ್ನ ತಂದೆಗೆ ಪ್ರಾರ್ಥನೆಮಾಡು; ಆಗ ರಹಸ್ಯವಾದ ಸ್ಥಳದಿಂದ ನೋಡುವ ನಿನ್ನ ತಂದೆಯು ನಿನಗೆ ಪ್ರತಿಫಲ ಕೊಡುವನು. 7 ನೀನು ಪ್ರಾರ್ಥನೆಮಾಡುವಾಗ ಅನ್ಯ​ಜನರು ಮಾಡುವಂತೆ ಹೇಳಿದ್ದನ್ನೇ ಪುನಃ ಪುನಃ ಹೇಳಬೇಡ; ಏಕೆಂದರೆ ತಾವು ತುಂಬ ಮಾತುಗಳನ್ನು ಉಪಯೋಗಿಸುವುದಾದರೆ ತಮ್ಮ ಪ್ರಾರ್ಥನೆಗಳು ಕೇಳಲ್ಪಡುತ್ತವೆ ಎಂದು ಅವರು ನೆನಸುತ್ತಾರೆ. 8 ಆದುದರಿಂದ ನೀವು ನಿಮ್ಮನ್ನು ಅವರಂತೆ ಮಾಡಿಕೊಳ್ಳಬೇಡಿ; ಏಕೆಂದರೆ ನೀವು ನಿಮ್ಮ ತಂದೆಯಾದ ದೇವರನ್ನು ಕೇಳುವ ಮುಂಚೆಯೇ ನಿಮಗೆ ಯಾವುದರ ಆವಶ್ಯಕತೆ ಇದೆಯೆಂಬುದು ಆತನಿಗೆ ತಿಳಿದಿದೆ.



^ (ಲೂಕ 18:11, 12) ಫರಿಸಾಯನು ನಿಂತುಕೊಂಡು, ‘ದೇವರೇ, ಸುಲುಕೊಳ್ಳುವವರೂ ಅನೀತಿವಂತರೂ ವ್ಯಭಿ​ಚಾರಿಗಳೂ ಆಗಿರುವ ಉಳಿದ ಜನರಂತೆ ನಾನಲ್ಲ ಅಥವಾ ಈ ತೆರಿಗೆ ವಸೂಲಿಗಾರನಂತೆಯೂ ಅಲ್ಲದಿರುವುದರಿಂದ ನಿನಗೆ ಕೃತಜ್ಞತೆ ಸಲ್ಲಿಸುತ್ತೇನೆ. 12 ನಾನು ವಾರಕ್ಕೆ ಎರಡಾವರ್ತಿ ಉಪವಾಸ​ಮಾಡುತ್ತೇನೆ; ನಾನು ಗಳಿಸುವ ಎಲ್ಲದರಲ್ಲಿ ಹತ್ತರಲ್ಲೊಂದು ಭಾಗವನ್ನು ಕೊಡುತ್ತೇನೆ’ ಎಂದು ತನ್ನೊಳಗೆ ಪ್ರಾರ್ಥಿಸತೊಡಗಿದನು.



^ (1 ಕೊರಿಂ. 4:6, 7) ಸಹೋದರರೇ, ನಿಮ್ಮ ಒಳಿತಿಗಾಗಿಯೇ ನಾನು ಈ ವಿಷಯಗಳನ್ನು ನನಗೂ ಅಪೊಲ್ಲೋಸನಿಗೂ ಅನ್ವಯಿಸಿಕೊಂಡಿದ್ದೇನೆ; ಹೀಗೆ ನಮ್ಮ ದೃಷ್ಟಾಂತದಿಂದ ನೀವು, “ಬರೆದಿರುವ ಸಂಗತಿಗಳನ್ನು ಮೀರಿಹೋಗಬೇಡಿ” ಎಂಬ ನಿಯಮವನ್ನು ಕಲಿತುಕೊಳ್ಳಬಹುದು. ಹೀಗೆ ನೀವು ಒಬ್ಬನಿಗೆ ವಿರುದ್ಧವಾಗಿ ಇನ್ನೊಬ್ಬನ ಪಕ್ಷ​ವಹಿಸಿ ವೈಯಕ್ತಿಕವಾಗಿ ಉಬ್ಬಿಕೊಳ್ಳಲು ಆಸ್ಪದವಾಗದು. 7 ನಿನ್ನನ್ನು ಇನ್ನೊಬ್ಬನಿಗಿಂತ ಭಿನ್ನವಾಗಿ ಮಾಡುವಾತನು ಯಾರು? ಹೊಂದದೇ ಇರುವಂಥದ್ದು ನಿನ್ನಲ್ಲಿ ಯಾವುದಿದೆ? ನೀನು ಅದನ್ನು ಹೊಂದಿದ್ದೇ ಆದ ಮೇಲೆ ಹೊಂದದೇ ಇರುವವನಂತೆ ಏಕೆ ಹೆಮ್ಮೆಪಡುತ್ತೀ?



^ (2 ಕೊರಿಂ. 9:7) ಪ್ರತಿಯೊಬ್ಬನು ಒಲ್ಲದ ಮನಸ್ಸಿನಿಂದಾಗಲಿ ಒತ್ತಾಯದಿಂದಾಗಲಿ ಮಾಡದೆ ತನ್ನ ಹೃದಯದಲ್ಲಿ ನಿರ್ಣಯಿಸಿಕೊಂಡಿರುವ ಪ್ರಕಾರವೇ ಮಾಡಲಿ; ಏಕೆಂದರೆ ಸಂತೋಷದಿಂದ ಕೊಡುವವನನ್ನು ದೇವರು ಪ್ರೀತಿಸುತ್ತಾನೆ.



^ (ಮತ್ತಾ. 6:25-34) “ಈ ಕಾರಣದಿಂದ ನಾನು ನಿಮಗೆ ಹೇಳುವುದೇನೆಂದರೆ, ನಿಮ್ಮ ಪ್ರಾಣಗಳ ಕುರಿತು ನೀವು ಏನು ಊಟಮಾಡುವಿರಿ, ಏನು ಕುಡಿಯುವಿರಿ ಅಥವಾ ನಿಮ್ಮ ದೇಹಗಳಿಗೆ ಏನು ಧರಿಸಿಕೊಳ್ಳುವಿರಿ ಎಂದು ಚಿಂತೆಮಾಡುವುದನ್ನು ನಿಲ್ಲಿಸಿರಿ. ಆಹಾರಕ್ಕಿಂತ ಪ್ರಾಣವೂ ಉಡುಪಿಗಿಂತ ದೇಹವೂ ಮೇಲಾದದ್ದಲ್ಲವೇ? 26 ಆಕಾಶದ ಪಕ್ಷಿಗಳನ್ನು ಸೂಕ್ಷ್ಮವಾಗಿ ಗಮನಿಸಿರಿ; ಅವು ಬೀಜವನ್ನು ಬಿತ್ತುವುದಿಲ್ಲ, ಕೊಯ್ಯುವುದಿಲ್ಲ, ಕಣಜಗಳಲ್ಲಿ ಶೇಖರಿಸಿಡುವುದಿಲ್ಲ; ಹಾಗಿದ್ದರೂ ಸ್ವರ್ಗದಲ್ಲಿರುವ ನಿಮ್ಮ ತಂದೆಯು ಅವುಗಳನ್ನು ಪೋಷಿಸುತ್ತಾನೆ. ನೀವು ಅವುಗಳಿಗಿಂತ ಹೆಚ್ಚು ಬೆಲೆಬಾಳುವವರಲ್ಲವೆ? 27 ಚಿಂತೆಮಾಡುವ ಮೂಲಕ ನಿಮ್ಮಲ್ಲಿ ಯಾರು ತನ್ನ ಆಯುಷ್ಯವನ್ನು ಸ್ವಲ್ಪವಾದರೂ * ಹೆಚ್ಚಿಸಿಕೊಳ್ಳಬಲ್ಲನು? 28 ಇದಲ್ಲದೆ ​ಉಡುಪಿನ ವಿಷಯದಲ್ಲಿ ನೀವು ಚಿಂತೆಮಾಡುವುದೇಕೆ? ಹೊಲದ ಲಿಲಿಹೂವುಗಳು ಬೆಳೆಯುವ ರೀತಿಯಿಂದ ಪಾಠವನ್ನು ಕಲಿಯಿರಿ; ಅವು ದುಡಿಯುವುದಿಲ್ಲ, ನೂಲುವುದಿಲ್ಲ; 29 ಆದರೆ ಅವುಗಳಲ್ಲಿ ಒಂದಕ್ಕಿರುವ ಅಲಂಕಾರವು ಸೊಲೊಮೋನನಿಗೆ ಅವನು ತನ್ನ ಸಕಲ ವೈಭವದಲ್ಲಿದ್ದಾಗಲೂ ಇರಲಿಲ್ಲವೆಂದು ನಾನು ನಿಮಗೆ ಹೇಳುತ್ತೇನೆ. 30 ಎಲೈ ಅಲ್ಪವಿಶ್ವಾಸಿಗಳೇ, ಇಂದು ಇದ್ದು ನಾಳೆ ಒಲೆಗೆ ಹಾಕಲ್ಪಡುವ ಹೊಲದ ಸಸ್ಯಗಳಿಗೆ ದೇವರು ಈ ರೀತಿಯಲ್ಲಿ ಉಡಿಸುತ್ತಾನಾದರೆ ನಿಮಗೆ ಇನ್ನೂ ಹೆಚ್ಚು ಉಡಿಸಿ​ತೊಡಿಸುವನಲ್ಲವೆ? 31 ಆದುದರಿಂದ ಏನು ಊಟಮಾಡಬೇಕು ಏನು ಕುಡಿಯಬೇಕು ಏನು ಧರಿಸಬೇಕೆಂದು ಎಂದಿಗೂ ಚಿಂತೆಮಾಡಬೇಡಿ. 32 ಏಕೆಂದರೆ ಅನ್ಯಜನಾಂಗ​ಗಳವರು ಇವುಗಳನ್ನು ತವಕದಿಂದ ಬೆನ್ನಟ್ಟುತ್ತಾರೆ. ಇವು ನಿಮಗೆ ಬೇಕಾಗಿವೆ ಎಂಬುದು ಸ್ವರ್ಗದಲ್ಲಿರುವ ನಿಮ್ಮ ತಂದೆಗೆ ತಿಳಿದಿದೆ. 33 “ಆದುದರಿಂದ ಮೊದಲು ರಾಜ್ಯವನ್ನೂ ಆತನ ನೀತಿಯನ್ನೂ ಹುಡುಕುತ್ತಾ ಇರಿ; ಆಗ ಈ ಎಲ್ಲ ಇತರ ವಸ್ತುಗಳು ನಿಮಗೆ ಕೂಡಿಸಲ್ಪಡುವವು. 34 ನಾಳೆಯ ವಿಷಯವಾಗಿ ಎಂದೂ ಚಿಂತೆಮಾಡಬೇಡಿ; ನಾಳೆಯ ದಿನವು ತನ್ನದೇ ಆದ ಚಿಂತೆಗಳನ್ನು ಹೊಂದಿರುವುದು. ಪ್ರತಿದಿನಕ್ಕೆ ಅದಕ್ಕಿರುವ ಕೆಡುಕೇ ಸಾಕು.

ಮತ್ತಾ 6:27  ಅಕ್ಷರಾರ್ಥವಾಗಿ, “ಒಂದು ಮೊಳ ಉದ್ದ.”


^ (ಫಿಲಿ. 4:6) ಯಾವ ವಿಷಯದ ಕುರಿತಾಗಿಯೂ ಚಿಂತೆಮಾಡ​ಬೇಡಿರಿ; ಎಲ್ಲ ವಿಷಯಗಳಲ್ಲಿ ಕೃತಜ್ಞತಾಸ್ತುತಿಯಿಂದ ಕೂಡಿದ ಪ್ರಾರ್ಥನೆ ಮತ್ತು ಯಾಚನೆಗಳಿಂದ ನಿಮ್ಮ ಬಿನ್ನಹಗಳನ್ನು ದೇವರಿಗೆ ತಿಳಿಯಪಡಿಸಿರಿ.



^ (ಮತ್ತಾ. 7:5) ಕಪಟಿಯೇ! ಮೊದಲು ನಿನ್ನ ಕಣ್ಣಿನಿಂದ ಮರದ ದಿಮ್ಮಿಯನ್ನು ತೆಗೆದುಹಾಕು; ಆಮೇಲೆ ನಿನ್ನ ಸಹೋದರನ ಕಣ್ಣಿನಿಂದ ಮರದ ಚೂರನ್ನು ತೆಗೆಯಲು ನಿನಗೆ ಕಣ್ಣು ಸ್ಪಷ್ಟವಾಗಿ ಕಾಣಿಸುವುದು.



^ (ರೋಮ. 2:1) ಆದಕಾರಣ ಓ ಮನುಷ್ಯನೇ, ನೀನು ಯಾವನೇ ಆಗಿರಲಿ ಇನ್ನೊಬ್ಬನಿಗೆ ತೀರ್ಪುಮಾಡುವುದಾದರೆ ನೀನು ನಿನ್ನ ವಿಷಯ​ದಲ್ಲಿ ಯಾವುದೇ ನೆಪವನ್ನು ಕೊಡಲಾರೆ; ಇನ್ನೊಬ್ಬನನ್ನು ನೀನು ಯಾವ ವಿಷಯಕ್ಕಾಗಿ ತೀರ್ಪುಮಾಡುತ್ತೀಯೋ ಆ ವಿಷಯವನ್ನು ನೀನೇ ಮಾಡುತ್ತಿರುವಲ್ಲಿ ನಿನ್ನನ್ನು ನೀನೇ ಖಂಡಿಸಿಕೊಳ್ಳುತ್ತೀ.



^ (ರೋಮ. 14:10) ಹಾಗಾದರೆ ನೀನು ನಿನ್ನ ಸಹೋದರನಿಗೆ ತೀರ್ಪುಮಾಡುವುದೇಕೆ? ಅಥವಾ ನಿನ್ನ ಸಹೋದರನನ್ನು ಹೀನವಾಗಿ ಕಾಣುವುದೇಕೆ? ನಾವೆಲ್ಲರು ದೇವರ ನ್ಯಾಯಾಸನದ ಮುಂದೆ ನಿಲ್ಲುವೆವು.



^ (ಯಾಕೋ. 4:11, 12) ಸಹೋದರರೇ, ಒಬ್ಬರ ವಿರುದ್ಧ ಇನ್ನೊಬ್ಬರು ಮಾತಾಡುವುದನ್ನು ನಿಲ್ಲಿಸಿರಿ. ಸಹೋದರನ ವಿರುದ್ಧ ಮಾತಾಡುವವನು ಅಥವಾ ತನ್ನ ಸಹೋದರನ ವಿಷಯವಾಗಿ ತೀರ್ಪುಮಾಡುವವನು ನಿಯಮದ ವಿರುದ್ಧ ಮಾತಾಡುವವನಾಗಿದ್ದಾನೆ ಮತ್ತು ನಿಯಮದ ವಿಷಯವಾಗಿ ತೀರ್ಪುಮಾಡುವವನಾಗಿದ್ದಾನೆ. ನೀನು ನಿಯಮವನ್ನು ತೀರ್ಪುಮಾಡುವಲ್ಲಿ ನಿಯಮದ ಪ್ರಕಾರ ಮಾಡುವವನಾಗಿರದೆ ನ್ಯಾಯಾಧಿಪತಿಯಾಗಿದ್ದೀ. 12 ನ್ಯಾಯವನ್ನು ವಿಧಿಸುವವನೂ ನ್ಯಾಯಾಧಿಪತಿಯಾಗಿರುವವನೂ ಒಬ್ಬನೇ; ಆತನೇ ರಕ್ಷಿಸುವುದಕ್ಕೂ ನಾಶಮಾಡುವುದಕ್ಕೂ ಶಕ್ತನಾಗಿದ್ದಾನೆ. ಆದರೆ ನಿನ್ನ ನೆರೆಯವನ ವಿಷಯದಲ್ಲಿ ತೀರ್ಪು​ಮಾಡಲು ನೀನು ಯಾರು?



^ (ಲೂಕ 8:43, 44) ಆಗ ಹನ್ನೆರಡು ವರ್ಷಗಳಿಂದ ರಕ್ತ​ಸ್ರಾವರೋಗಕ್ಕೆ ತುತ್ತಾಗಿದ್ದು ಯಾರಿಂದಲೂ ವಾಸಿಯಾಗಲಾರದೆ ಇದ್ದ ಒಬ್ಬ ಸ್ತ್ರೀಯು, 44 ಹಿಂದಿನಿಂದ ಬಂದು ಅವನ ಮೇಲಂಗಿಯ ಅಂಚನ್ನು ಮುಟ್ಟಿದಳು; ಆ ಕೂಡಲೆ ಅವಳ ರಕ್ತಸ್ರಾವವು ನಿಂತುಹೋಯಿತು.



^ (ಲೂಕ 8:47, 48) ತಾನು ಅವನ ಗಮನದಿಂದ ತಪ್ಪಿಸಿಕೊಂಡಿಲ್ಲ ಎಂಬುದನ್ನು ಅರಿತವಳಾಗಿ ಆ ಸ್ತ್ರೀಯು ನಡುಗುತ್ತಾ ಬಂದು ಅವನ ಮುಂದೆ ಅಡ್ಡಬಿದ್ದು, ಯಾವ ಕಾರಣಕ್ಕಾಗಿ ತಾನು ಅವನನ್ನು ಮುಟ್ಟಿದೆನೆಂದೂ ತಾನು ಹೇಗೆ ಆ ಕೂಡಲೆ ವಾಸಿಯಾದೆನೆಂದೂ ಎಲ್ಲರ ಮುಂದೆ ಹೇಳಿದಳು. 48 ಅದಕ್ಕೆ ಅವನು ಅವಳಿಗೆ, “ಮಗಳೇ, ನಿನ್ನ ನಂಬಿಕೆಯು ನಿನ್ನನ್ನು ವಾಸಿಮಾಡಿದೆ. ಸಮಾಧಾನದಿಂದ ಹೋಗು” ಎಂದು ​ಹೇಳಿದನು.



^ (ಮತ್ತಾ. 9:12, 13) ಅವರ ಮಾತುಗಳನ್ನು ಕೇಳಿ ಅವನು, “ಆರೋಗ್ಯವಂತರಿಗೆ ವೈದ್ಯನ ಆವಶ್ಯಕತೆ ಇಲ್ಲ, ಆದರೆ ರೋಗಿಗಳಿಗೆ ಇದೆ. 13 ಆದುದರಿಂದ ನೀವು ಹೋಗಿ, ‘ನನಗೆ ಯಜ್ಞವಲ್ಲ ಕರುಣೆಯೇ ಬೇಕು’ ಎಂಬುದರ ಅರ್ಥವನ್ನು ಕಲಿಯಿರಿ. ಏಕೆಂದರೆ ನಾನು ನೀತಿವಂತರನ್ನಲ್ಲ, ಪಾಪಿಗಳನ್ನು ಕರೆಯಲಿಕ್ಕಾಗಿ ಬಂದಿದ್ದೇನೆ” ಅಂದನು.



^ (ಕೊಲೊ. 3:12-14) ಆದುದರಿಂದ ದೇವರಿಂದ ಆರಿಸಿಕೊಳ್ಳಲ್ಪಟ್ಟ ಪವಿತ್ರರೂ ಪ್ರಿಯರೂ ಆಗಿರುವ ನೀವು ಸಹಾನುಭೂತಿಯ ಕೋಮಲ ಮಮತೆಯನ್ನೂ ದಯೆಯನ್ನೂ ದೀನ​ಮನಸ್ಸನ್ನೂ ಸೌಮ್ಯಭಾವವನ್ನೂ ದೀರ್ಘ ಸಹನೆಯನ್ನೂ ಧರಿಸಿಕೊಳ್ಳಿರಿ. 13 ಯಾವನಿಗಾದರೂ ಮತ್ತೊಬ್ಬನ ವಿರುದ್ಧ ದೂರುಹೊರಿಸಲು ಕಾರಣವಿದ್ದರೂ ಒಬ್ಬರನ್ನೊಬ್ಬರು ಸಹಿಸಿಕೊಂಡು ಒಬ್ಬರನ್ನೊಬ್ಬರು ಉದಾರವಾಗಿ ಕ್ಷಮಿಸುವವರಾಗಿರಿ. ಯೆಹೋವನು ನಿಮ್ಮನ್ನು ಉದಾರವಾಗಿ ಕ್ಷಮಿಸಿದಂತೆಯೇ ನೀವೂ ಕ್ಷಮಿಸಿರಿ. 14 ಇದೆಲ್ಲಾದರ ಜೊತೆಗೆ ಪ್ರೀತಿಯನ್ನು ಧರಿಸಿಕೊಳ್ಳಿರಿ; ಏಕೆಂದರೆ ಇದು ಐಕ್ಯದ ಪರಿಪೂರ್ಣ ಬಂಧವಾಗಿದೆ.



^ (ಲೂಕ 7:11-17) ಇದನ್ನು ಹಿಂಬಾಲಿಸಿ ಅವನು ನಾಯಿನೆಂಬ ಊರಿಗೆ ಪ್ರಯಾಣಿಸಿದನು; ಅವನೊಂದಿಗೆ ಅವನ ಶಿಷ್ಯರೂ ಜನರ ಒಂದು ದೊಡ್ಡ ಗುಂಪೂ ಪ್ರಯಾಣಿಸುತ್ತಿತ್ತು. 12 ಅವನು ಊರಿನ ದ್ವಾರದ ಸಮೀಪಕ್ಕೆ ಬಂದಾಗ ಸತ್ತುಹೋಗಿದ್ದ ಒಬ್ಬ ಮನುಷ್ಯನನ್ನು ಹೊತ್ತುಕೊಂಡು ಹೊರಗೆ ತರಲಾಗುತ್ತಿತ್ತು. ಅವನು ತನ್ನ ತಾಯಿಗೆ ಒಬ್ಬನೇ ಮಗನಾಗಿದ್ದನು. ಇದಲ್ಲದೆ ಅವಳು ವಿಧವೆಯಾಗಿದ್ದಳು. ಅವಳೊಂದಿಗೆ ಊರಿನ ಜನರ ಸಾಕಷ್ಟು ದೊಡ್ಡ ಗುಂಪೂ ಇತ್ತು. 13 ಕರ್ತನು ಅವಳನ್ನು ಕಂಡಾಗ ಅವಳ ಮೇಲೆ ಕನಿಕರಪಟ್ಟು ಅವಳಿಗೆ, “ಅಳಬೇಡ” ಎಂದು ಹೇಳಿ 14 ಚಟ್ಟದ ಹತ್ತಿರ ಹೋಗಿ ಅದನ್ನು ಮುಟ್ಟಿದಾಗ ಹೊತ್ತುಕೊಂಡು ಹೋಗುತ್ತಿದ್ದವರು ನಿಂತರು. ಆಗ ಅವನು, “ಯೌವನಸ್ಥನೇ, ಏಳು ಎಂದು ನಿನಗೆ ಹೇಳುತ್ತೇನೆ!” ಅಂದನು. 15 ಸತ್ತಿದ್ದ ಮನುಷ್ಯನು ಎದ್ದು ಕುಳಿತುಕೊಂಡು ಮಾತಾಡಲಾರಂಭಿಸಿದನು. ಯೇಸು ಅವನನ್ನು ಅವನ ತಾಯಿಗೆ ಒಪ್ಪಿಸಿದನು. 16 ಎಲ್ಲರು ಭಯಹಿಡಿದವರಾಗಿ, “ಒಬ್ಬ ಮಹಾಪ್ರವಾದಿಯು ನಮ್ಮ ಮಧ್ಯದಲ್ಲಿ ಎಬ್ಬಿಸಲ್ಪಟ್ಟಿದ್ದಾನೆ” ಮತ್ತು “ದೇವರು ತನ್ನ ಜನರ ಕಡೆಗೆ ಗಮನಹರಿಸಿದ್ದಾನೆ” ಎಂದು ಹೇಳುತ್ತಾ ದೇವರನ್ನು ಮಹಿಮೆಪಡಿಸಿದರು. 17 ಅವನ ಕುರಿತಾದ ಈ ಸುದ್ದಿಯು ಯೂದಾಯದಾದ್ಯಂತವೂ ಸುತ್ತಲಿರುವ ಎಲ್ಲ ಪ್ರಾಂತದಲ್ಲಿಯೂ ಹಬ್ಬಿತು.



^ (ಲೂಕ 7:13) ಕರ್ತನು ಅವಳನ್ನು ಕಂಡಾಗ ಅವಳ ಮೇಲೆ ಕನಿಕರಪಟ್ಟು ಅವಳಿಗೆ, “ಅಳಬೇಡ” ಎಂದು ಹೇಳಿ



^ (2 ಕೊರಿಂ. 1:3, 4) ನಮ್ಮ ಕರ್ತನಾದ ಯೇಸು ಕ್ರಿಸ್ತನ ದೇವರೂ ತಂದೆಯೂ ಆಗಿರುವಾತನಿಗೆ ಸ್ತೋತ್ರವಾಗಲಿ. ಆತನು ಕೋಮಲ ಕರುಣೆಯ ತಂದೆಯೂ ಸಕಲ ಸಾಂತ್ವನದ ದೇವರೂ ಆಗಿದ್ದಾನೆ. 4 ನಮ್ಮ ಎಲ್ಲ ಸಂಕಟಗಳಲ್ಲಿ ಆತನು ನಮ್ಮನ್ನು ಸಾಂತ್ವನಗೊಳಿಸುತ್ತಾನೆ; ಹೀಗೆ ದೇವರಿಂದ ನಾವು ಹೊಂದಿರುವ ಸಾಂತ್ವನದಿಂದಾಗಿ ಯಾವುದೇ ರೀತಿಯ ಸಂಕಟದಲ್ಲಿರುವವರನ್ನು ನಾವು ಸಾಂತ್ವನಗೊಳಿಸಲು ಶಕ್ತರಾಗುತ್ತೇವೆ.



^ (ಇಬ್ರಿ. 4:15) ಏಕೆಂದರೆ ನಮಗಿರುವ ಮಹಾ ಯಾಜಕನು ನಮ್ಮ ಬಲಹೀನತೆಗಳ ಕಡೆಗೆ ಅನುತಾಪಪಡಲು ಸಾಧ್ಯವಿಲ್ಲದವನಲ್ಲ, ಬದಲಿಗೆ ಅವನು ನಮ್ಮಂತೆಯೇ ಎಲ್ಲ ವಿಷಯಗಳಲ್ಲಿ ಪರೀಕ್ಷಿತನಾದರೂ ಪಾಪರಹಿತನಾಗಿದ್ದಾನೆ.



^ (ಯೋಹಾ. 11:33-36) ಯೇಸು ಅವಳೂ ಅವಳೊಂದಿಗೆ ಬಂದಿದ್ದ ಯೆಹೂದ್ಯರೂ ಅಳುತ್ತಿರುವುದನ್ನು ನೋಡಿ ತನ್ನ ಆಂತರ್ಯ​ದಲ್ಲಿ ನೊಂದುಕೊಂಡು ಕಳವಳ​ಪಟ್ಟನು; 34 ಮತ್ತು “ಅವನನ್ನು ಎಲ್ಲಿ ಇಟ್ಟಿದ್ದೀರಿ?” ಎಂದು ಕೇಳಿದನು. ಅದಕ್ಕೆ ಅವರು, “ಕರ್ತನೇ ಬಂದು ನೋಡು” ಎಂದರು. 35 ಯೇಸು ಕಣ್ಣೀರು ಸುರಿಸಿದನು. 36 ಆದುದರಿಂದ ಯೆಹೂದ್ಯರು, “ನೋಡಿ, ಇವನಿಗೆ ಅವನ ಮೇಲೆ ಎಷ್ಟು ಮಮತೆ ಇತ್ತು!” ಎಂದು ಹೇಳಲಾರಂಭಿಸಿದರು.



^ (ಯೋಹಾ. 11:38) ಯೇಸು ಪುನಃ ತನ್ನೊಳಗೆ ಬಹಳವಾಗಿ ನೊಂದುಕೊಂಡು ಸ್ಮರಣೆಯ ಸಮಾಧಿಯ ಬಳಿಗೆ ಬಂದನು. ವಾಸ್ತವದಲ್ಲಿ ಅದು ಒಂದು ಗವಿಯಾಗಿತ್ತು ಮತ್ತು ಅದರ ಬಾಯಿಗೆ ಒಂದು ಕಲ್ಲನ್ನು ಮುಚ್ಚಲಾಗಿತ್ತು.



^ (ಮತ್ತಾ. 14:23-32) ಅವನು ಜನರ ಗುಂಪನ್ನು ಬೀಳ್ಕೊಟ್ಟ ಬಳಿಕ ಪ್ರಾರ್ಥಿಸಲಿಕ್ಕಾಗಿ ಏಕಾಂತ​ವಾಗಿ ಬೆಟ್ಟಕ್ಕೆ ಹೋದನು. ಬಹಳ ಹೊತ್ತಾಗಿದ್ದರೂ ಅವನು ಒಬ್ಬನೇ ಅಲ್ಲಿದ್ದನು. 24 ಇಷ್ಟರಲ್ಲಿ ದೋಣಿಯು ತೀರದಿಂದ ನೂರಾರು ಗಜಗಳಷ್ಟು ದೂರದಲ್ಲಿತ್ತು ಮತ್ತು ಎದುರುಗಾಳಿಯು ಬೀಸುತ್ತಾ ಇದ್ದುದರಿಂದ ಅದು ಅಲೆಗಳ ಬಡಿತಕ್ಕೆ ಸಿಕ್ಕಿ ಹೊಯ್ದಾಡುತ್ತಿತ್ತು. 25 ನಾಲ್ಕನೆಯ ಜಾವದಲ್ಲಿ * ಅವನು ಸಮುದ್ರದ ಮೇಲೆ ನಡೆಯುತ್ತಾ ಅವರ ಬಳಿಗೆ ಬಂದನು. 26 ಅವನು ಸಮುದ್ರದ ಮೇಲೆ ನಡೆಯುತ್ತಿರುವುದನ್ನು ಶಿಷ್ಯರು ಕಂಡಾಗ ಅವರು ಗಲಿಬಿಲಿಗೊಂಡು, “ಅಲ್ಲಿ ಏನೋ ಇದೆ” ಎಂದು ಹೇಳಿ ಭಯದಿಂದ ಚೀರಿದರು. 27 ಕೂಡಲೆ ಯೇಸು ಅವರಿಗೆ, “ಧೈರ್ಯವಾಗಿರಿ, ನಾನೇ; ಭಯ​ಪಡಬೇಡಿರಿ” ಎಂದು ಹೇಳಿದನು. 28 ಆಗ ಪೇತ್ರನು ಅವನಿಗೆ, “ಕರ್ತನೇ, ಅದು ನೀನೇ ಆಗಿರುವಲ್ಲಿ, ನೀರಿನ ಮೇಲೆ ನಡೆದು ನಿನ್ನ ಬಳಿಗೆ ಬರುವಂತೆ ನನಗೆ ಅಪ್ಪಣೆಕೊಡು” ಎಂದು ಹೇಳಿದನು. 29 ಅದಕ್ಕೆ ಅವನು, “ಬಾ” ಎಂದಾಗ ಪೇತ್ರನು ದೋಣಿಯಿಂದ ಇಳಿದು ನೀರಿನ ಮೇಲೆ ನಡೆಯುತ್ತಾ ಯೇಸುವಿನ ಬಳಿಗೆ ಹೋದನು. 30 ಆದರೆ ಬಿರುಗಾಳಿ​ಯನ್ನು ನೋಡಿ ಅವನು ಭಯಗೊಂಡು ಮುಳುಗತೊಡಗಿದಾಗ “ಕರ್ತನೇ ನನ್ನನ್ನು ಕಾಪಾಡು” ಎಂದು ಕೂಗಿಕೊಂಡನು. 31 ಆ ಕೂಡಲೆ ಯೇಸು ಕೈಚಾಚಿ ಅವನನ್ನು ಹಿಡಿದು, “ಎಲೈ ಅಲ್ಪವಿಶ್ವಾಸಿಯೇ, ನೀನೇಕೆ ಸಂಶಯಕ್ಕೆ ಆಸ್ಪದಕೊಟ್ಟೆ?” ಎಂದನು. 32 ಅವರು ದೋಣಿಯನ್ನು ಹತ್ತಿದಾಗ ಬಿರುಗಾಳಿಯು ನಿಂತು​ಹೋಯಿತು.

ಮತ್ತಾ 14:25  ಕೊನೆಯ ಜಾವ (ಬೆಳಗ್ಗೆ ಸುಮಾರು ಮೂರು ಗಂಟೆಯಿಂದ ಸೂರ್ಯೋದಯದ ತನಕ).


^ (ಮತ್ತಾ. 14:27-30) ಕೂಡಲೆ ಯೇಸು ಅವರಿಗೆ, “ಧೈರ್ಯವಾಗಿರಿ, ನಾನೇ; ಭಯ​ಪಡಬೇಡಿರಿ” ಎಂದು ಹೇಳಿದನು. 28 ಆಗ ಪೇತ್ರನು ಅವನಿಗೆ, “ಕರ್ತನೇ, ಅದು ನೀನೇ ಆಗಿರುವಲ್ಲಿ, ನೀರಿನ ಮೇಲೆ ನಡೆದು ನಿನ್ನ ಬಳಿಗೆ ಬರುವಂತೆ ನನಗೆ ಅಪ್ಪಣೆಕೊಡು” ಎಂದು ಹೇಳಿದನು. 29 ಅದಕ್ಕೆ ಅವನು, “ಬಾ” ಎಂದಾಗ ಪೇತ್ರನು ದೋಣಿಯಿಂದ ಇಳಿದು ನೀರಿನ ಮೇಲೆ ನಡೆಯುತ್ತಾ ಯೇಸುವಿನ ಬಳಿಗೆ ಹೋದನು. 30 ಆದರೆ ಬಿರುಗಾಳಿ​ಯನ್ನು ನೋಡಿ ಅವನು ಭಯಗೊಂಡು ಮುಳುಗತೊಡಗಿದಾಗ “ಕರ್ತನೇ ನನ್ನನ್ನು ಕಾಪಾಡು” ಎಂದು ಕೂಗಿಕೊಂಡನು.



^ (ಯೋಹಾ. 18:10) ಆಗ ಸೀಮೋನ ಪೇತ್ರನ ಬಳಿ ಒಂದು ಕತ್ತಿ ಇದ್ದುದರಿಂದ ಅವನು ಅದನ್ನು ಹೊರಗೆಳೆದು ಮಹಾ ಯಾಜಕನ ಆಳಿಗೆ ಹೊಡೆದು ಅವನ ಬಲಗಿವಿಯನ್ನು ಕತ್ತರಿಸಿಬಿಟ್ಟನು. ಆ ಆಳಿನ ಹೆಸರು ಮಲ್ಕ ಎಂದಾಗಿತ್ತು.



^ (ಯೋಹಾ. 21:7) ಆಗ ಯೇಸುವಿಗೆ ಪ್ರಿಯನಾಗಿದ್ದ ಆ ಶಿಷ್ಯನು ಪೇತ್ರನಿಗೆ, “ಅದು ಕರ್ತನೇ” ಎಂದು ಹೇಳಿದನು. ಅದು ಕರ್ತನೆಂಬುದನ್ನು ಕೇಳಿಸಿಕೊಂಡ ಸೀಮೋನ ಪೇತ್ರನು ಮೈಮೇಲೆ ಬಟ್ಟೆಯಿಲ್ಲದವನಾಗಿದ್ದರಿಂದ ತನ್ನ ಮೇಲ್ಹೊದಿಕೆಯನ್ನು ಸುತ್ತಿಕೊಂಡು ಸಮುದ್ರಕ್ಕೆ ಧುಮುಕಿದನು.



^ (ಅ. ಕಾ. 2:14) ಆಗ ಪೇತ್ರನು ಹನ್ನೊಂದು ಮಂದಿ ಅಪೊಸ್ತಲರೊಂದಿಗೆ ಎದ್ದುನಿಂತು ಗಟ್ಟಿಯಾದ ಸ್ವರದಿಂದ ಅವರಿಗೆ ಹೀಗೆ ಪ್ರಬೋಧಿಸಿದನು: “ಯೂದಾಯ​ದವರೇ ಮತ್ತು ಯೆರೂಸಲೇಮಿನ ಸರ್ವ ನಿವಾಸಿಗಳೇ, ಇದು ನಿಮಗೆ ತಿಳಿದಿರಲಿ ಹಾಗೂ ನನ್ನ ಮಾತುಗಳಿಗೆ ಕಿವಿಗೊಡಿರಿ.



^ (ಅ. ಕಾ. 2:37-40) ಜನರು ಇದನ್ನು ಕೇಳಿಸಿಕೊಂಡಾಗ ಹೃದಯದಲ್ಲಿ ಇರಿಯಲ್ಪಟ್ಟು, “ಜನರೇ, ಸಹೋದರರೇ, ನಾವು ಏನು ಮಾಡಬೇಕು?” ಎಂದು ಪೇತ್ರನನ್ನೂ ಉಳಿದ ಅಪೊಸ್ತಲರನ್ನೂ ಕೇಳಿದರು. 38 ಅದಕ್ಕೆ ಪೇತ್ರನು ಅವರಿಗೆ, “ಪಶ್ಚಾತ್ತಾಪಪಡಿರಿ ಮತ್ತು ನಿಮ್ಮಲ್ಲಿ ಪ್ರತಿಯೊಬ್ಬರು ನಿಮ್ಮ ಪಾಪಗಳ ಕ್ಷಮಾಪಣೆಗಾಗಿ ಯೇಸು ಕ್ರಿಸ್ತನ ಹೆಸರಿ​ನಲ್ಲಿ ದೀಕ್ಷಾಸ್ನಾನವನ್ನು ಪಡೆದುಕೊಳ್ಳಿರಿ; ಆಗ ನೀವು ಪವಿತ್ರಾತ್ಮದ ಉಚಿತ ವರವನ್ನು ಪಡೆದುಕೊಳ್ಳುವಿರಿ. 39 ಈ ವಾಗ್ದಾನವು ನಿಮಗೂ ನಿಮ್ಮ ಮಕ್ಕಳಿಗೂ ದೂರದಲ್ಲಿರುವವರೆಲ್ಲರಿಗೂ ಮತ್ತು ನಮ್ಮ ದೇವರಾದ ಯೆಹೋವನು ತನ್ನ ಕಡೆಗೆ ಕರೆಯಬಹುದಾದ ಎಲ್ಲರಿಗೂ ಮಾಡಲ್ಪಟ್ಟಿದೆ” ಎಂದು ಹೇಳಿದನು. 40 ಇನ್ನೂ ಅನೇಕ ಮಾತುಗಳಿಂದ ಅವನು ಕೂಲಂಕಷವಾದ ಸಾಕ್ಷಿಯನ್ನು ಕೊಟ್ಟು, “ವಕ್ರಬುದ್ಧಿಯುಳ್ಳ ಈ ಸಂತತಿಯಿಂದ ನಿಮ್ಮನ್ನು ರಕ್ಷಿಸಿಕೊಳ್ಳಿರಿ” ಎಂದು ಅವರಿಗೆ ಎಚ್ಚರಿಕೆ ನೀಡುತ್ತಾ ಇದ್ದನು.



^ (1 ಪೇತ್ರ 5:6) ಆದುದರಿಂದ ದೇವರ ಪ್ರಬಲವಾದ ಹಸ್ತದ ಕೆಳಗೆ ನಿಮ್ಮನ್ನು ತಗ್ಗಿಸಿಕೊಳ್ಳಿರಿ; ಆಗ ತಕ್ಕ ಸಮಯದಲ್ಲಿ ಆತನು ನಿಮ್ಮನ್ನು ಮೇಲಕ್ಕೇರಿಸುವನು.



^ (1 ಪೇತ್ರ 5:10) ಆದರೆ ಕ್ರಿಸ್ತನೊಂದಿಗೆ ಐಕ್ಯದಲ್ಲಿ ತನ್ನ ನಿತ್ಯ ಮಹಿಮೆಗೆ ಕರೆದಾತನಾದ ಸಕಲ ಅಪಾತ್ರ ದಯೆಯ ದೇವರು ನೀವು ಸ್ವಲ್ಪಕಾಲ ಕಷ್ಟವನ್ನು ಅನುಭವಿಸಿದ ಬಳಿಕ ನಿಮ್ಮ ತರಬೇತಿಯನ್ನು ತಾನೇ ಪೂರ್ಣಗೊಳಿಸಿ ನಿಮ್ಮನ್ನು ದೃಢಪಡಿಸುವನು, ನಿಮ್ಮನ್ನು ಬಲಪಡಿಸುವನು.



^ (ಮತ್ತಾ. 15:29-38) ಯೇಸು ಆ ಸ್ಥಳವನ್ನು ದಾಟಿ ಗಲಿಲಾಯ ಸಮುದ್ರದ ಬಳಿಗೆ ಬಂದು ಬೆಟ್ಟವನ್ನು ಹತ್ತಿ ಅಲ್ಲಿ ಕುಳಿತುಕೊಂಡಿದ್ದನು. 30 ಆಗ ಜನರು ಗುಂಪು​ಗುಂಪಾಗಿ ಅವನ ಬಳಿಗೆ ಬಂದರು ಮತ್ತು ಅವರು ತಮ್ಮೊಂದಿಗೆ ಕುಂಟರು, ಅಂಗಹೀನರು, ಕುರುಡರು, ಮೂಕರು ಹಾಗೂ ಅಸ್ವಸ್ಥರಾಗಿದ್ದ ಬೇರೆ ಅನೇಕರನ್ನು ಕರೆತಂದು ಅವನ ಪಾದಗಳ ಬಳಿಯಲ್ಲಿ ಬಿಟ್ಟರು; ಅವನು ಅವರನ್ನು ವಾಸಿಮಾಡಿದನು. 31 ಮೂಕರು ಮಾತಾಡುತ್ತಿರುವುದನ್ನೂ ಕುಂಟರು ನಡೆಯುತ್ತಿರುವುದನ್ನೂ ಕುರುಡರು ನೋಡುತ್ತಿರುವುದನ್ನೂ ಜನರು ಕಂಡು ಆಶ್ಚರ್ಯಪಟ್ಟು ಇಸ್ರಾಯೇಲ್ಯರ ದೇವರನ್ನು ಮಹಿಮೆಪಡಿಸಿದರು. 32 ಆದರೆ ಯೇಸು ಶಿಷ್ಯರನ್ನು ತನ್ನ ಬಳಿಗೆ ಕರೆದು, “ಈ ಜನರ ಗುಂಪನ್ನು ನೋಡಿ ನನಗೆ ಕನಿಕರವಾಗುತ್ತಿದೆ, ಏಕೆಂದರೆ ಈಗಾಗಲೇ ಮೂರು ದಿವಸಗಳಿಂದ ಇವರು ನನ್ನೊಂದಿಗಿದ್ದಾರೆ ಮತ್ತು ಇವರ ಬಳಿ ಊಟಕ್ಕೆ ಏನೂ ಇಲ್ಲ; ಇವರನ್ನು ಉಪವಾಸ ಕಳುಹಿಸಿಬಿಡಲು ನನಗೆ ಇಷ್ಟವಿಲ್ಲ. ಇವರು ದಾರಿಯಲ್ಲಿ ಬಳಲಿಹೋಗಬಹುದು” ಎಂದನು. 33 ಆಗ ಶಿಷ್ಯರು ಅವನಿಗೆ, “ಈ ನಿರ್ಜನ ಸ್ಥಳದಲ್ಲಿ ಇಷ್ಟು ದೊಡ್ಡ ಜನರ ಗುಂಪನ್ನು ತೃಪ್ತಿಪಡಿಸಲು ಸಾಕಾಗುವಷ್ಟು ರೊಟ್ಟಿಗಳನ್ನು ನಾವು ಎಲ್ಲಿಂದ ತರುವುದು?” ಎಂದು ಕೇಳಿದರು. 34 ಯೇಸು ಅವರಿಗೆ, “ನಿಮ್ಮ ಬಳಿ ಎಷ್ಟು ರೊಟ್ಟಿಗಳಿವೆ?” ಎಂದು ಕೇಳಿದನು. ಅದಕ್ಕವರು, “ಏಳು ರೊಟ್ಟಿಗಳು ಮತ್ತು ಕೆಲವು ಸಣ್ಣ ಮೀನುಗಳಿವೆ” ಎಂದು ಉತ್ತರಿಸಿದರು. 35 ಆಗ ಅವನು ಜನರ ಗುಂಪಿಗೆ ನೆಲದ ಮೇಲೆ ಕುಳಿತುಕೊಳ್ಳುವಂತೆ ಹೇಳಿ, 36 ಆ ಏಳು ರೊಟ್ಟಿಗಳನ್ನು ಮತ್ತು ಮೀನುಗಳನ್ನು ತೆಗೆದುಕೊಂಡು ದೇವರಿಗೆ ಕೃತಜ್ಞತೆ ಸಲ್ಲಿಸಿದ ಬಳಿಕ ಅವುಗಳನ್ನು ಮುರಿದು ಶಿಷ್ಯರಿಗೆ ಕೊಟ್ಟನು ಮತ್ತು ಅವರು ಜನರ ಗುಂಪಿಗೆ ಹಂಚಿಕೊಟ್ಟರು. 37 ಅವರೆಲ್ಲರೂ ಊಟಮಾಡಿ ತೃಪ್ತರಾದರು ಮತ್ತು ಉಳಿದ ತುಂಡುಗಳನ್ನು ಕೂಡಿಸಲಾಗಿ ಏಳು ಬುಟ್ಟಿಗಳು ತುಂಬಿದವು. 38 ಊಟಮಾಡಿದವರು ​ಹೆಂಗಸರು ಮತ್ತು ಮಕ್ಕಳಲ್ಲದೆ ಗಂಡಸರೇ ನಾಲ್ಕು ಸಾವಿರ ಮಂದಿ ಇದ್ದರು.



^ (ಮತ್ತಾ. 15:37) ಅವರೆಲ್ಲರೂ ಊಟಮಾಡಿ ತೃಪ್ತರಾದರು ಮತ್ತು ಉಳಿದ ತುಂಡುಗಳನ್ನು ಕೂಡಿಸಲಾಗಿ ಏಳು ಬುಟ್ಟಿಗಳು ತುಂಬಿದವು.



^ (ಯೋಹಾ. 6:12) ಅವರಿಗೆ ತೃಪ್ತಿ​ಯಾದ ಮೇಲೆ ಅವನು ತನ್ನ ಶಿಷ್ಯರಿಗೆ, “ಯಾವುದೂ ವ್ಯರ್ಥವಾಗದಂತೆ ಉಳಿದಿರುವ ತುಂಡುಗಳನ್ನು ಒಟ್ಟುಗೂಡಿಸಿರಿ” ಎಂದು ಹೇಳಿದನು.



^ (ಕೊಲೊ. 3:15) ಮಾತ್ರವಲ್ಲದೆ, ಕ್ರಿಸ್ತನ ಶಾಂತಿಯು ನಿಮ್ಮ ಹೃದಯಗಳಲ್ಲಿ ಆಳಲಿ; ಏಕೆಂದರೆ ನೀವು ಅದಕ್ಕಾಗಿಯೇ ಒಂದೇ ದೇಹವಾಗಿರುವಂತೆ ಕರೆಯಲ್ಪಟ್ಟಿರಿ. ಮತ್ತು ನೀವು ಕೃತಜ್ಞತಾಭಾವದವರೆಂದು ತೋರಿಸಿರಿ.



^ (ಯೋಹಾ. 6:15) ಜನರು ಬಂದು ತನ್ನನ್ನು ಹಿಡಿದು ಅರಸನನ್ನಾಗಿ ಮಾಡಬೇಕೆಂದಿ​ದ್ದಾರೆ ಎಂಬುದನ್ನು ತಿಳಿದವನಾಗಿ ಯೇಸು ಪುನಃ ತಾನೊಬ್ಬನೇ ಬೆಟ್ಟಕ್ಕೆ ಹೊರಟು​ಹೋದನು.



^ (ಮತ್ತಾ. 22:21) “ಕೈಸರನದು” ಎಂದು ಹೇಳಿದರು. ಅದಕ್ಕೆ ಯೇಸು, “ಹಾಗಾದರೆ ಕೈಸರನದನ್ನು ಕೈಸರನಿಗೆ ಕೊಡಿರಿ, ಆದರೆ ದೇವರದನ್ನು ದೇವರಿಗೆ ಕೊಡಿರಿ” ಅಂದನು.



^ (ರೋಮ. 12:2) ಈ ವಿಷಯಗಳ ವ್ಯವಸ್ಥೆಯ ಪ್ರಕಾರ ರೂಪಿಸಿಕೊಳ್ಳಲ್ಪಡುವುದನ್ನು ಬಿಟ್ಟು, ದೇವರ ಉತ್ತಮವಾದ, ಸ್ವೀಕೃತವಾದ ಮತ್ತು ಪರಿಪೂರ್ಣವಾದ ಚಿತ್ತವು ಯಾವುದೆಂದು ಪರಿಶೋಧಿಸಿ ತಿಳಿದುಕೊಳ್ಳುವಂತೆ ನಿಮ್ಮ ಮನಸ್ಸನ್ನು ಮಾರ್ಪಡಿಸಿ ನವೀಕರಿಸಿಕೊಳ್ಳಿರಿ.



^ (ರೋಮ. 13:1-4) ಪ್ರತಿಯೊಬ್ಬನು ಮೇಲಧಿಕಾರಿಗಳಿಗೆ ಅಧೀನನಾಗಿರಲಿ; ಏಕೆಂದರೆ ದೇವರಿಂದ ಹೊರತು ಒಬ್ಬರಿಗೂ ಅಧಿಕಾರವಿರುವುದಿಲ್ಲ; ಇರುವ ಅಧಿಕಾರಿಗಳು ತಮ್ಮ ಸಾಪೇಕ್ಷ ಸ್ಥಾನಗಳಲ್ಲಿ ದೇವರಿಂದ ಇರಿಸಲ್ಪಟ್ಟಿದ್ದಾರೆ. 2 ಆದುದರಿಂದ ಅಧಿಕಾರವನ್ನು ಎದುರಿಸುವವನು ದೇವರ ಏರ್ಪಾಡಿಗೆ ಎದುರು ನಿಂತಿದ್ದಾನೆ; ಯಾರು ದೇವರ ಏರ್ಪಾಡಿಗೆ ಎದುರುನಿಂತಿದ್ದಾರೋ ಅವರು ತಮ್ಮನ್ನು ನ್ಯಾಯತೀರ್ಪಿಗೆ ಗುರಿ​ಪಡಿಸಿಕೊಳ್ಳುವರು. 3 ಕೆಟ್ಟದ್ದನ್ನು ಮಾಡುವವರಿಗೆ ಅಧಿಪತಿಯ ಭಯವಿರುತ್ತದೆಯೇ ಹೊರತು ಒಳ್ಳೇ ಕೆಲಸ ಮಾಡುವವರಿಗಲ್ಲ. ನೀನು ಅಧಿಕಾರಿಗೆ ಭಯಪಡದೇ ಇರಲು ಬಯಸುತ್ತಿಯೊ? ಹಾಗಾದರೆ ಒಳ್ಳೇದನ್ನೇ ಮಾಡುತ್ತಾ ಇರು ಮತ್ತು ಆಗ ನಿನಗೆ ಅವನಿಂದ ಹೊಗಳಿಕೆ ಸಿಗುವುದು. 4 ಅವನು ನಿನ್ನ ಹಿತಕ್ಕಾಗಿಯೇ ದೇವರ ಸೇವಕನಾಗಿದ್ದಾನೆ. ನೀನು ಕೆಟ್ಟದ್ದನ್ನು ಮಾಡುತ್ತಿರುವುದಾದರೆ ಭಯದಿಂದಿರು; ಏಕೆಂದರೆ ಅವನು ಯಾವುದೇ ಉದ್ದೇಶವಿಲ್ಲದೆ ಕತ್ತಿಯನ್ನು ಹಿಡಿದುಕೊಂಡಿಲ್ಲ; ಅವನು ದೇವರ ಸೇವಕನಾಗಿದ್ದು ಕೆಟ್ಟದ್ದನ್ನು ಆಚರಿಸುವವನ ಮೇಲೆ ದೇವರ ಕ್ರೋಧವನ್ನು ವಿಧಿಸುತ್ತಾನೆ.



^ (ಮತ್ತಾ. 18:1-4) ಆ ಹೊತ್ತಿನಲ್ಲಿ ಶಿಷ್ಯರು ಯೇಸುವಿನ ಬಳಿಗೆ ಬಂದು, “ಸ್ವರ್ಗದ ರಾಜ್ಯದಲ್ಲಿ ಯಾರು ನಿಜವಾಗಿಯೂ ಅತಿ ದೊಡ್ಡವನು?” ಎಂದು ಕೇಳಿದರು. 2 ಆಗ ಅವನು ಒಂದು ಚಿಕ್ಕ ಮಗುವನ್ನು ತನ್ನ ಬಳಿಗೆ ಕರೆದು ಅವರ ಮಧ್ಯದಲ್ಲಿ ನಿಲ್ಲಿಸಿ, 3 “ನೀವು ತಿರುಗಿಕೊಂಡು ಚಿಕ್ಕ ಮಕ್ಕಳಂತೆ ಆಗದಿದ್ದರೆ ಸ್ವರ್ಗದ ರಾಜ್ಯವನ್ನು ಎಂದಿಗೂ ಪ್ರವೇಶಿಸುವುದಿಲ್ಲ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 4 ಆದುದರಿಂದ ಈ ಚಿಕ್ಕ ಮಗುವಿನಂತೆ ಯಾರು ತನ್ನನ್ನು ತಗ್ಗಿಸಿಕೊಳ್ಳುವನೋ ಅವನೇ ಸ್ವರ್ಗದ ರಾಜ್ಯದಲ್ಲಿ ಅತಿ ದೊಡ್ಡವನಾಗಿದ್ದಾನೆ;



^ (ಮತ್ತಾ. 13:34) ಈ ಎಲ್ಲ ವಿಷಯಗಳನ್ನು ಯೇಸು ಜನರಿಗೆ ದೃಷ್ಟಾಂತಗಳ ಮೂಲಕ ತಿಳಿಸಿದನು. ವಾಸ್ತವದಲ್ಲಿ, ದೃಷ್ಟಾಂತವನ್ನು ಉಪಯೋಗಿಸದೆ ಅವನೆಂದೂ ಅವರೊಂದಿಗೆ ಮಾತಾಡುತ್ತಿರಲಿಲ್ಲ.



^ (ಮತ್ತಾ. 13:36) ಜನರ ಗುಂಪುಗಳನ್ನು ಕಳುಹಿಸಿಬಿಟ್ಟ ಬಳಿಕ ಅವನು ಮನೆಯೊಳಗೆ ಹೋದನು. ಆಗ ಅವನ ಶಿಷ್ಯರು ಅವನ ಬಳಿಗೆ ಬಂದು, “ಹೊಲದಲ್ಲಿನ ಕಳೆಗಳ ಕುರಿತಾದ ದೃಷ್ಟಾಂತವನ್ನು ನಮಗೆ ವಿವರಿಸು” ಎಂದು ಹೇಳಿದರು.



^ (ಮಾರ್ಕ 4:33, 34) ಈ ರೀತಿಯ ಅನೇಕ ದೃಷ್ಟಾಂತಗಳಿಂದ ಅವನು, ಅವರು ಗ್ರಹಿಸಲು ಶಕ್ತರಾಗಿರುವ ಮಟ್ಟಿಗೆ ವಾಕ್ಯವನ್ನು ಅವರಿಗೆ ಬೋಧಿಸುತ್ತಿದ್ದನು. 34 ವಾಸ್ತವದಲ್ಲಿ, ದೃಷ್ಟಾಂತವನ್ನು ಉಪಯೋಗಿಸದೆ ಅವನೆಂದೂ ಅವರೊಂದಿಗೆ ಮಾತಾಡುತ್ತಿರಲಿಲ್ಲ. ಆದರೆ ಪ್ರತ್ಯೇಕವಾಗಿದ್ದಾಗ ಅವನು ತನ್ನ ಶಿಷ್ಯರಿಗೆ ಎಲ್ಲ ವಿಷಯಗಳನ್ನು ವಿವರಿಸಿ ಹೇಳುತ್ತಿದ್ದನು.



^ (ಮತ್ತಾ. 19:13-15) ಬಳಿಕ ಅವನು ತನ್ನ ಕೈಗಳನ್ನಿಟ್ಟು ಪ್ರಾರ್ಥಿಸುವಂತೆ ಜನರು ಚಿಕ್ಕ ಮಕ್ಕಳನ್ನು ಅವನ ಬಳಿಗೆ ತಂದರು; ಆದರೆ ಶಿಷ್ಯರು ಅವರನ್ನು ಗದರಿಸಿದರು. 14 ಆಗ ಯೇಸು, “ಚಿಕ್ಕ ಮಕ್ಕಳನ್ನು ಬಿಡಿರಿ; ನನ್ನ ಬಳಿಗೆ ಬರುವುದರಿಂದ ಅವುಗಳನ್ನು ತಡೆಯಬೇಡಿ, ಏಕೆಂದರೆ ಸ್ವರ್ಗದ ರಾಜ್ಯವು ಇಂಥವರಿಗೆ ಸೇರಿದ್ದಾಗಿದೆ” ಎಂದು ಹೇಳಿದನು. 15 ಅವನು ಅವುಗಳ ಮೇಲೆ ಕೈಗಳನ್ನಿಟ್ಟು ಆಶೀರ್ವದಿಸಿ ಅಲ್ಲಿಂದ ಹೊರಟು​ಹೋದನು.



^ (1 ಕೊರಿಂ. 14:20) ಸಹೋದರರೇ, ತಿಳಿವಳಿಕೆಯ ಸಾಮರ್ಥ್ಯದಲ್ಲಿ ಬಾಲಕರಾಗಿರಬೇಡಿರಿ, ಆದರೆ ಕೆಟ್ಟತನದ ವಿಷಯದಲ್ಲಿ ಶಿಶು​ಗಳಾಗಿಯೂ ತಿಳಿವಳಿಕೆಯ ಸಾಮರ್ಥ್ಯದಲ್ಲಿ ಪೂರ್ಣ ಬೆಳೆದವರೂ ಆಗಿರಿ.



^ (ಮಾರ್ಕ 9:33-37) ಮತ್ತು ಅವರು ಕಪೆರ್ನೌಮಿಗೆ ಬಂದರು. ಅವನು ಮನೆಯ ಒಳಗಿದ್ದಾಗ ಅವರಿಗೆ, “ನೀವು ದಾರಿಯಲ್ಲಿ ಯಾವುದರ ಕುರಿತು ವಾಗ್ವಾದ ಮಾಡುತ್ತಿದ್ದಿರಿ?” ಎಂದು ಕೇಳಿದನು. 34 ಅದಕ್ಕೆ ಅವರು ಏನೂ ಹೇಳದೆ ಸುಮ್ಮನಿದ್ದರು; ಏಕೆಂದರೆ ಅವರು ತಮ್ಮೊಳಗೆ ಯಾರು ದೊಡ್ಡವನೆಂದು ದಾರಿಯಲ್ಲಿ ವಾಗ್ವಾದ ಮಾಡಿಕೊಂಡಿದ್ದರು. 35 ಆದುದರಿಂದ ಅವನು ಕುಳಿತುಕೊಂಡು ಹನ್ನೆರಡು ಮಂದಿಯನ್ನು ಕರೆದು ಅವರಿಗೆ, “ಯಾವನಾದರೂ ಮೊದಲಿನವನಾಗಬೇಕೆಂದು ಬಯಸಿದರೆ ಅವನು ಎಲ್ಲರಿಗಿಂತ ಕಡೆಯವನೂ ಎಲ್ಲರ ಸೇವಕನೂ ಆಗಿರಬೇಕು” ಎಂದು ಹೇಳಿದನು. 36 ಮತ್ತು ಅವನು ಒಂದು ಚಿಕ್ಕ ಮಗುವನ್ನು ಕರೆದು ಅವರ ಮಧ್ಯದಲ್ಲಿ ನಿಲ್ಲಿಸಿ ಅದನ್ನು ಅಪ್ಪಿಕೊಂಡು, 37 “ಯಾವನಾದರೂ ನನ್ನ ಹೆಸರಿನಲ್ಲಿ ಇಂಥ ಚಿಕ್ಕ ಮಕ್ಕಳಲ್ಲಿ ಒಂದನ್ನು ಸೇರಿಸಿಕೊಂಡರೆ ನನ್ನನ್ನು ಸೇರಿಸಿ​ಕೊಂಡಂತಾಗುವುದು; ಮತ್ತು ಯಾವನಾದರೂ ನನ್ನನ್ನು ಸೇರಿಸಿಕೊಂಡರೆ ನನ್ನನ್ನು ಮಾತ್ರವಲ್ಲ ನನ್ನನ್ನು ಕಳುಹಿಸಿದಾತನನ್ನೂ ಸೇರಿಸಿಕೊಂಡಂತಾಗುವುದು” ಎಂದು ಹೇಳಿದನು.



^ (ಮಾರ್ಕ 9:35) ಆದುದರಿಂದ ಅವನು ಕುಳಿತುಕೊಂಡು ಹನ್ನೆರಡು ಮಂದಿಯನ್ನು ಕರೆದು ಅವರಿಗೆ, “ಯಾವನಾದರೂ ಮೊದಲಿನವನಾಗಬೇಕೆಂದು ಬಯಸಿದರೆ ಅವನು ಎಲ್ಲರಿಗಿಂತ ಕಡೆಯವನೂ ಎಲ್ಲರ ಸೇವಕನೂ ಆಗಿರಬೇಕು” ಎಂದು ಹೇಳಿದನು.



^ (ಮತ್ತಾ. 20:25, 26) ಆದರೆ ಯೇಸು ಅವರನ್ನು ತನ್ನ ಬಳಿಗೆ ಕರೆದು, “ಅನ್ಯಜನಾಂಗಗಳನ್ನು ಆಳುವವರು ಅವರ ಮೇಲೆ ದಬ್ಬಾಳಿಕೆ ನಡೆಸುತ್ತಾರೆ ಮತ್ತು ದೊಡ್ಡವರು ಅವರ ಮೇಲೆ ಅಧಿಕಾರ ಚಲಾಯಿಸುತ್ತಾರೆ ಎಂಬುದು ನಿಮಗೆ ತಿಳಿದಿದೆ. 26 ಆದರೆ ನಿಮ್ಮಲ್ಲಿ ಹೀಗಿರುವುದಿಲ್ಲ; ನಿಮ್ಮಲ್ಲಿ ದೊಡ್ಡವನಾಗಬೇಕೆಂದಿರುವವನು ನಿಮ್ಮ ಸೇವಕನಾಗಿರಬೇಕು,



^ (ಗಲಾ. 6:3) ಏನೂ ಅಲ್ಲದವನೊಬ್ಬನು ತಾನು ಏನೊ ಆಗಿದ್ದೇನೆಂದು ನೆನಸುವುದಾದರೆ ಅವನು ತನ್ನ ಮನಸ್ಸನ್ನೇ ಮೋಸಗೊಳಿಸಿಕೊಳ್ಳುತ್ತಿದ್ದಾನೆ.



^ (ಫಿಲಿ. 2:5-8) ಕ್ರಿಸ್ತ ಯೇಸುವಿನಲ್ಲಿದ್ದ ಈ ಮನೋಭಾವವು ನಿಮ್ಮಲ್ಲಿಯೂ ಇರಲಿ. 6 ಅವನು ದೇವರ ಸ್ವರೂಪದಲ್ಲಿದ್ದರೂ, ವಶಪಡಿಸಿಕೊಳ್ಳುವುದಕ್ಕೆ ಅಂದರೆ ದೇವರಿಗೆ ಸಮಾನನಾಗಿರಬೇಕೆಂಬುದಕ್ಕೆ ಯಾವುದೇ ಪರಿಗಣನೆಯನ್ನು ತೋರಿಸಲಿಲ್ಲ. 7 ಅದರ ಬದಲಿಗೆ ಅವನು ತನ್ನನ್ನು ಬರಿದುಮಾಡಿಕೊಂಡು ದಾಸನ ರೂಪವನ್ನು ಧರಿಸಿ ಮನುಷ್ಯರಿಗೆ ಸದೃಶನಾದನು. 8 ಅದಕ್ಕಿಂತಲೂ ಹೆಚ್ಚಾಗಿ, ಅವನು ಮನುಷ್ಯನಾಗಿ ಕಾಣಿಸಿಕೊಂಡಾಗ ತನ್ನನ್ನು ತಗ್ಗಿಸಿಕೊಂಡು ಮರಣವನ್ನು ಅಂದರೆ ಯಾತನಾ ಕಂಬದ ಮೇಲೆ ಮರಣವನ್ನು ಹೊಂದುವಷ್ಟರ ಮಟ್ಟಿಗೆ ವಿಧೇಯನಾದನು.



^ (ಮಾರ್ಕ 10:13-16) ಬಳಿಕ ಜನರು ಚಿಕ್ಕ ಮಕ್ಕಳನ್ನು ಯೇಸುವಿನಿಂದ ಮುಟ್ಟಿಸಬೇಕೆಂದು ಅವನ ಬಳಿಗೆ ತರಲಾರಂಭಿಸಿದರು; ಆದರೆ ಶಿಷ್ಯರು ಅವರನ್ನು ಗದರಿಸಿದರು. 14 ಇದನ್ನು ನೋಡಿ ಯೇಸು ಕೋಪಗೊಂಡು ಅವರಿಗೆ, “ಚಿಕ್ಕ ಮಕ್ಕಳನ್ನು ನನ್ನ ಬಳಿಗೆ ಬರಗೊಡಿಸಿರಿ; ಅವುಗಳನ್ನು ತಡೆಯಲು ಪ್ರಯತ್ನಿಸಬೇಡಿ, ಏಕೆಂದರೆ ದೇವರ ರಾಜ್ಯವು ಇಂಥವರಿಗೆ ಸೇರಿದ್ದಾಗಿದೆ. 15 ಯಾವನು ಶಿಶುಭಾವದಿಂದ ದೇವರ ರಾಜ್ಯವನ್ನು ಅಂಗೀಕರಿಸುವುದಿಲ್ಲವೋ ಅವನು ಅದರಲ್ಲಿ ಸೇರುವುದೇ ಇಲ್ಲ ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ” ಎಂದನು. 16 ಬಳಿಕ ಅವನು ಮಕ್ಕಳನ್ನು ತನ್ನ ತೋಳುಗಳಲ್ಲಿ ಎತ್ತಿಕೊಂಡು ಅವುಗಳ ಮೇಲೆ ತನ್ನ ಕೈಗಳನ್ನಿಟ್ಟು ಆಶೀರ್ವದಿಸತೊಡಗಿದನು.



^ (ಮಾರ್ಕ 6:30-34) ಮತ್ತು ಅಪೊಸ್ತಲರು ಯೇಸುವಿನ ಬಳಿ ಕೂಡಿಬಂದು ತಾವು ಮಾಡಿದ ಮತ್ತು ಬೋಧಿಸಿದ ಎಲ್ಲ ವಿಷಯಗಳ ಕುರಿತು ​ಅವನಿಗೆ ವರದಿಮಾಡಿದರು. 31 ಆಗ ಅವನು ಅವರಿಗೆ, “ನೀವು ಏಕಾಂತವಾದ ಸ್ಥಳಕ್ಕೆ ಬಂದು ತುಸು ದಣಿವಾರಿಸಿಕೊಳ್ಳಿರಿ” ಎಂದು ಹೇಳಿದನು. ಏಕೆಂದರೆ ಅನೇಕರು ಅಲ್ಲಿಗೆ ಬರುತ್ತಾ ಹೋಗುತ್ತಾ ಇದ್ದುದರಿಂದ ಅವರಿಗೆ ಊಟವನ್ನು ಮಾಡಲು ಸಹ ಸಮಯವಿರಲಿಲ್ಲ. 32 ಆದುದರಿಂದ ಅವರು ದೋಣಿಯನ್ನು ಹತ್ತಿ ಒಂದು ಏಕಾಂತವಾದ ಸ್ಥಳಕ್ಕೆ ಹೊರಟರು. 33 ಆದರೆ ಜನರು ಅವರು ಹೋಗುತ್ತಿರುವುದನ್ನು ನೋಡಿದರು ಮತ್ತು ಅನೇಕರಿಗೆ ಅದು ತಿಳಿದುಬಂತು; ಅವರು ಎಲ್ಲ ಊರುಗಳಿಂದ ಕಾಲ್ನಡಿಗೆಯಾಗಿ ಓಡಿ ಅವರಿಗಿಂತ ಮುಂಚೆ ಅಲ್ಲಿಗೆ ತಲಪಿದರು. 34 ದೋಣಿಯಿಂದ ಕೆಳಗೆ ಇಳಿದಾಗ ಅವನು ಜನರ ದೊಡ್ಡ ಗುಂಪನ್ನು ನೋಡಿ ಇವರು ಕುರುಬನಿಲ್ಲದ ಕುರಿಗಳ ಹಾಗೆ ಇದ್ದಾರಲ್ಲ ಎಂದು ಕನಿಕರಪಟ್ಟು ಅವರಿಗೆ ಅನೇಕ ವಿಷಯಗಳನ್ನು ಬೋಧಿಸ​ಲಾರಂಭಿಸಿದನು.



^ (ಫಿಲಿ. 2:1-4) ಕ್ರಿಸ್ತನಲ್ಲಿ ಯಾವುದೇ ಉತ್ತೇಜನ ಇರುವಲ್ಲಿ, ಪ್ರೀತಿಯ ಸಂತೈಸುವಿಕೆ ಇರುವಲ್ಲಿ, ಪರಸ್ಪರ ಹಿತಚಿಂತನೆ ಇರುವಲ್ಲಿ, ಕೋಮಲ ಮಮತೆ ಮತ್ತು ಸಹಾನುಭೂತಿಗಳು ಇರುವಲ್ಲಿ, 2 ನೀವು ಒಂದೇ ಮನಸ್ಸುಳ್ಳವರೂ ಒಂದೇ ಪ್ರೀತಿಯುಳ್ಳವರೂ ಅನ್ಯೋನ್ಯಭಾವವುಳ್ಳವರೂ ಮನಸ್ಸಿನಲ್ಲಿ ಒಂದೇ ಆಲೋಚನೆಯುಳ್ಳವರೂ ಆಗಿರುವ ಮೂಲಕ ನನ್ನ ಆನಂದವನ್ನು ಪೂರ್ಣಗೊಳಿಸಿರಿ. 3 ಕಲಹಶೀಲ ಮನೋಭಾವದಿಂದಾಗಲಿ ಒಣಹೆಮ್ಮೆಯಿಂದಾಗಲಿ ಯಾವುದನ್ನೂ ಮಾಡದೆ, ದೀನ​ಮನಸ್ಸಿನಿಂದ ಇತರರನ್ನು ನಿಮಗಿಂತಲೂ ಶ್ರೇಷ್ಠರೆಂದು ಎಣಿಸಿರಿ. 4 ನಿಮ್ಮ ಸ್ವಂತ ವಿಷಯಗಳಲ್ಲಿ ವೈಯಕ್ತಿಕ ಆಸಕ್ತಿಯನ್ನು ವಹಿಸುತ್ತಾ ಅದರ ಮೇಲೆಯೇ ದೃಷ್ಟಿಯನ್ನಿಟ್ಟಿರುವ ಬದಲಿಗೆ ಇತರರ ವಿಷಯಗಳಲ್ಲಿಯೂ ವೈಯಕ್ತಿಕ ಆಸಕ್ತಿಯನ್ನು ತೋರಿಸುವವರಾಗಿರಿ.



^ (1 ತಿಮೊ. 4:12) ನಿನ್ನ ಯೌವನವನ್ನು ಯಾವನೂ ಎಂದಿಗೂ ಕಡೆಗಣಿಸದಿರಲಿ. ಬದಲಾಗಿ ಮಾತಿನಲ್ಲಿಯೂ ನಡತೆಯಲ್ಲಿಯೂ ಪ್ರೀತಿಯಲ್ಲಿಯೂ ನಂಬಿಕೆಯಲ್ಲಿಯೂ ನೈತಿಕ ಶುದ್ಧತೆಯಲ್ಲಿಯೂ ನಂಬಿಗಸ್ತರಿಗೆ ಮಾದರಿಯಾಗಿರು.



^ (ಲೂಕ 10:26) ಅದಕ್ಕೆ ಅವನು, “ಧರ್ಮಶಾಸ್ತ್ರದಲ್ಲಿ ಏನು ಬರೆದಿದೆ? ಅದನ್ನು ನೀನು ಹೇಗೆ ಓದುತ್ತೀ?” ಎಂದು ಕೇಳಿದನು.



^ (ಮತ್ತಾ. 16:13-16) ಯೇಸು ಕೈಸರೈಯ ಫಿಲಿಪ್ಪೀ ಪ್ರದೇಶ​ಗಳಿಗೆ ಬಂದಾಗ ತನ್ನ ಶಿಷ್ಯರಿಗೆ, “ಮನುಷ್ಯಕುಮಾರನು ಯಾರೆಂದು ಜನರು ಹೇಳುತ್ತಾರೆ?” ಎಂದು ಕೇಳಿದನು. 14 ಅದಕ್ಕವರು, “ಕೆಲವರು ​ಸ್ನಾನಿಕನಾದ ಯೋಹಾನನೆಂದೂ ಇತರರು ಎಲೀಯನೆಂದೂ ಮತ್ತಿತರರು ಯೆರೆಮೀಯನು ಅಥವಾ ಪ್ರವಾದಿಗಳಲ್ಲಿ ಒಬ್ಬನೆಂದೂ ಹೇಳುತ್ತಾರೆ” ಅಂದರು. 15 ಅದಕ್ಕೆ ಅವನು ಅವರಿಗೆ, “ಆದರೆ ನೀವು ನನ್ನನ್ನು ಯಾರೆನ್ನುತ್ತೀರಿ?” ಎಂದು ಪ್ರಶ್ನಿಸಿ​ದನು. 16 ಆಗ ಸೀಮೋನ ಪೇತ್ರನು, “ನೀನು ಕ್ರಿಸ್ತನು, ಜೀವವುಳ್ಳ ದೇವರ ಮಗನು” ಎಂದು ಉತ್ತರಕೊಟ್ಟನು.



^ (ಲೂಕ 10:36, 37) ಈ ಮೂವರಲ್ಲಿ ಯಾರು ಕಳ್ಳರ ಕೈಗೆ ಸಿಕ್ಕಿಬಿದ್ದ ಮನುಷ್ಯನಿಗೆ ನೆರೆಯವನಾದನೆಂದು ನಿನಗೆ ತೋರುತ್ತದೆ?” ಎಂದು ಕೇಳಿದನು. 37 ಅದಕ್ಕೆ ಅವನು, “ಅವನೊಂದಿಗೆ ಕರುಣೆ​ಯಿಂದ ವರ್ತಿಸಿದವನೇ” ಎಂದನು. ಆಗ ಯೇಸು ಅವನಿಗೆ, “ನೀನೂ ಹೋಗಿ ಅದರಂತೆಯೇ ಮಾಡುತ್ತಾ ಇರು” ಎಂದು ಹೇಳಿದನು.



^ (ಲೂಕ 18:9-14) ಇದಲ್ಲದೆ ತಾವು ನೀತಿವಂತರೆಂದು ತಮ್ಮಲ್ಲಿ ತಾವೇ ಭರವಸೆಯಿಟ್ಟು ಉಳಿದವರನ್ನು ಕಡೆಗಣಿಸುತ್ತಿದ್ದ ಕೆಲವರಿಗೆ ಅವನು ಈ ದೃಷ್ಟಾಂತವನ್ನು ಸಹ ಹೇಳಿದನು: 10 “ಇಬ್ಬರು ಪುರುಷರು ಪ್ರಾರ್ಥಿಸಲಿಕ್ಕಾಗಿ ದೇವಾಲಯಕ್ಕೆ ಹೋದರು; ಅವರಲ್ಲಿ ಒಬ್ಬನು ಫರಿಸಾಯನು, ಮತ್ತೊಬ್ಬನು ತೆರಿಗೆ ವಸೂಲಿಗಾರನು. 11 ಫರಿಸಾಯನು ನಿಂತುಕೊಂಡು, ‘ದೇವರೇ, ಸುಲುಕೊಳ್ಳುವವರೂ ಅನೀತಿವಂತರೂ ವ್ಯಭಿ​ಚಾರಿಗಳೂ ಆಗಿರುವ ಉಳಿದ ಜನರಂತೆ ನಾನಲ್ಲ ಅಥವಾ ಈ ತೆರಿಗೆ ವಸೂಲಿಗಾರನಂತೆಯೂ ಅಲ್ಲದಿರುವುದರಿಂದ ನಿನಗೆ ಕೃತಜ್ಞತೆ ಸಲ್ಲಿಸುತ್ತೇನೆ. 12 ನಾನು ವಾರಕ್ಕೆ ಎರಡಾವರ್ತಿ ಉಪವಾಸ​ಮಾಡುತ್ತೇನೆ; ನಾನು ಗಳಿಸುವ ಎಲ್ಲದರಲ್ಲಿ ಹತ್ತರಲ್ಲೊಂದು ಭಾಗವನ್ನು ಕೊಡುತ್ತೇನೆ’ ಎಂದು ತನ್ನೊಳಗೆ ಪ್ರಾರ್ಥಿಸತೊಡಗಿದನು. 13 ಆದರೆ ತೆರಿಗೆ ವಸೂಲಿಗಾರನು ದೂರದಲ್ಲಿ ನಿಂತುಕೊಂಡು ಆಕಾಶದ ಕಡೆಗೆ ಕಣ್ಣೆತ್ತಿ ನೋಡಲೂ ಇಷ್ಟಪಡದೆ ತನ್ನ ಎದೆಯನ್ನು ಬಡಿದುಕೊಳ್ಳುತ್ತಾ, ‘ದೇವರೇ, ಪಾಪಿಯಾದ ನನಗೆ ಕರುಣೆ ತೋರಿಸು’ ಎಂದು ಹೇಳಿದನು. 14 ಈ ಮನುಷ್ಯನು ಆ ಮನುಷ್ಯನಿಗಿಂತ ಹೆಚ್ಚು ನೀತಿವಂತನೆಂದು ರುಜುಪಡಿಸುತ್ತಾ ತನ್ನ ಮನೆಗೆ ಹಿಂದಿರುಗಿ ಹೋದನೆಂದು ನಿಮಗೆ ಹೇಳುತ್ತೇನೆ; ಏಕೆಂದರೆ ತನ್ನನ್ನು ಹೆಚ್ಚಿಸಿಕೊಳ್ಳುವ ಪ್ರತಿಯೊಬ್ಬನು ತಗ್ಗಿಸಲ್ಪಡುವನು ಮತ್ತು ತನ್ನನ್ನು ತಗ್ಗಿಸಿಕೊಳ್ಳುವವನು ಹೆಚ್ಚಿಸಲ್ಪಡುವನು.”



^ (ತೀತ 1:9) ಸ್ವಸ್ಥ​ಬೋಧನೆಯ ಮೂಲಕ ಬುದ್ಧಿಹೇಳಲು ಮತ್ತು ಎದುರುಮಾತಾಡುವವರನ್ನು ಖಂಡಿಸಲು ಶಕ್ತನಾಗಿರುವಂತೆ ತನ್ನ ಬೋಧನಾ ಕಲೆಯ ವಿಷಯದಲ್ಲಿ ನಂಬತಕ್ಕ ವಾಕ್ಯವನ್ನು ದೃಢವಾಗಿ ಹಿಡಿದುಕೊಂಡವನೂ ಆಗಿರಬೇಕು.



^ (ಮತ್ತಾ. 15:30, 31) ಆಗ ಜನರು ಗುಂಪು​ಗುಂಪಾಗಿ ಅವನ ಬಳಿಗೆ ಬಂದರು ಮತ್ತು ಅವರು ತಮ್ಮೊಂದಿಗೆ ಕುಂಟರು, ಅಂಗಹೀನರು, ಕುರುಡರು, ಮೂಕರು ಹಾಗೂ ಅಸ್ವಸ್ಥರಾಗಿದ್ದ ಬೇರೆ ಅನೇಕರನ್ನು ಕರೆತಂದು ಅವನ ಪಾದಗಳ ಬಳಿಯಲ್ಲಿ ಬಿಟ್ಟರು; ಅವನು ಅವರನ್ನು ವಾಸಿಮಾಡಿದನು. 31 ಮೂಕರು ಮಾತಾಡುತ್ತಿರುವುದನ್ನೂ ಕುಂಟರು ನಡೆಯುತ್ತಿರುವುದನ್ನೂ ಕುರುಡರು ನೋಡುತ್ತಿರುವುದನ್ನೂ ಜನರು ಕಂಡು ಆಶ್ಚರ್ಯಪಟ್ಟು ಇಸ್ರಾಯೇಲ್ಯರ ದೇವರನ್ನು ಮಹಿಮೆಪಡಿಸಿದರು.



^ (ಲೂಕ 13:10-17) ತರುವಾಯ ಸಬ್ಬತ್‌ ದಿನದಲ್ಲಿ ಅವನು ಒಂದು ಸಭಾಮಂದಿರದಲ್ಲಿ ಬೋಧಿಸುತ್ತಿದ್ದನು. 11 ಅಲ್ಲಿ ಹದಿನೆಂಟು ವರ್ಷಗಳಿಂದ ದೆವ್ವದ ಪ್ರಭಾವದಿಂದ ಅಸ್ವಸ್ಥಳಾಗಿದ್ದ ಮತ್ತು ನಡು ಸಂಪೂರ್ಣವಾಗಿ ಬಗ್ಗಿಹೋಗಿ ತನ್ನನ್ನು ನೆಟ್ಟಗೆ ಮಾಡಿಕೊಳ್ಳಲು ಅಶಕ್ತಳಾಗಿದ್ದ ಒಬ್ಬ ಸ್ತ್ರೀ ಇದ್ದಳು. 12 ಯೇಸು ಅವಳನ್ನು ನೋಡಿದಾಗ ಅವಳಿಗೆ, “ಸ್ತ್ರೀಯೇ, ನೀನು ನಿನ್ನ ಅಸ್ವಸ್ಥತೆಯಿಂದ ಮುಕ್ತಳಾಗಿದ್ದೀ” ಎಂದು ಹೇಳಿ 13 ಅವಳ ಮೇಲೆ ತನ್ನ ಕೈಗಳನ್ನಿಟ್ಟನು. ಕೂಡಲೆ ಅವಳು ನೆಟ್ಟಗಾದಳು ಮತ್ತು ದೇವರನ್ನು ಮಹಿಮೆಪಡಿಸಲಾರಂಭಿಸಿದಳು. 14 ಯೇಸು ಸಬ್ಬತ್‌ ದಿನದಲ್ಲಿ ವಾಸಿಮಾಡಿದ್ದನ್ನು ನೋಡಿದ ಸಭಾಮಂದಿರದ ಸಭಾಪತಿಯು ಕೋಪಗೊಂಡು ಜನರ ಗುಂಪಿಗೆ, “ಕೆಲಸಮಾಡಲಿಕ್ಕಾಗಿ ಆರು ದಿನಗಳಿವೆ; ಆ ದಿನಗಳಲ್ಲಿ ಬಂದು ಗುಣಪಡಿಸಿಕೊಳ್ಳಿ, ಸಬ್ಬತ್‌ ದಿನದಲ್ಲಿ ಅಲ್ಲ” ಎಂದು ಹೇಳಿದನು. 15 ಅದಕ್ಕೆ ಉತ್ತರವಾಗಿ ಕರ್ತನು ಅವನಿಗೆ, “ಕಪಟಿಗಳೇ, ನಿಮ್ಮಲ್ಲಿ ಪ್ರತಿಯೊಬ್ಬನು ಸಬ್ಬತ್‌ ದಿನದಂದು ತನ್ನ ಎತ್ತನ್ನು ಅಥವಾ ಕತ್ತೆಯನ್ನು ಕೊಟ್ಟಿಗೆಯಿಂದ ಬಿಚ್ಚಿ ನೀರು ಕುಡಿಸಲು ಕರೆದುಕೊಂಡು ಹೋಗುವುದಿಲ್ಲವೆ? 16 ಹಾಗಾದರೆ ಅಬ್ರಹಾಮನ ವಂಶದವಳಾಗಿದ್ದು ಹದಿನೆಂಟು ವರ್ಷಗಳಿಂದ ಸೈತಾನನ ಬಂಧನದಲ್ಲಿದ್ದ ಈ ಸ್ತ್ರೀಯನ್ನು ಸಬ್ಬತ್‌ ದಿನದಂದು ಈ ಕಟ್ಟಿನೊಳಗಿಂದ ಬಿಡಿಸಬಾರದೆ?” ಎಂದು ಕೇಳಿದನು. 17 ಅವನು ಈ ಮಾತುಗಳನ್ನು ಹೇಳಿದಾಗ ಅವನ ಎಲ್ಲ ವಿರೋಧಿಗಳು ನಾಚಿಕೊಂಡರು; ಗುಂಪುಗೂಡಿದ್ದ ಜನರು ಅವನು ಮಾಡಿದ ಎಲ್ಲ ಮಹಿಮಾನ್ವಿತ ವಿಷಯಗಳಿಗಾಗಿ ಆನಂದಿಸಿದರು.



^ (ಲೂಕ 13:10-13) ತರುವಾಯ ಸಬ್ಬತ್‌ ದಿನದಲ್ಲಿ ಅವನು ಒಂದು ಸಭಾಮಂದಿರದಲ್ಲಿ ಬೋಧಿಸುತ್ತಿದ್ದನು. 11 ಅಲ್ಲಿ ಹದಿನೆಂಟು ವರ್ಷಗಳಿಂದ ದೆವ್ವದ ಪ್ರಭಾವದಿಂದ ಅಸ್ವಸ್ಥಳಾಗಿದ್ದ ಮತ್ತು ನಡು ಸಂಪೂರ್ಣವಾಗಿ ಬಗ್ಗಿಹೋಗಿ ತನ್ನನ್ನು ನೆಟ್ಟಗೆ ಮಾಡಿಕೊಳ್ಳಲು ಅಶಕ್ತಳಾಗಿದ್ದ ಒಬ್ಬ ಸ್ತ್ರೀ ಇದ್ದಳು. 12 ಯೇಸು ಅವಳನ್ನು ನೋಡಿದಾಗ ಅವಳಿಗೆ, “ಸ್ತ್ರೀಯೇ, ನೀನು ನಿನ್ನ ಅಸ್ವಸ್ಥತೆಯಿಂದ ಮುಕ್ತಳಾಗಿದ್ದೀ” ಎಂದು ಹೇಳಿ 13 ಅವಳ ಮೇಲೆ ತನ್ನ ಕೈಗಳನ್ನಿಟ್ಟನು. ಕೂಡಲೆ ಅವಳು ನೆಟ್ಟಗಾದಳು ಮತ್ತು ದೇವರನ್ನು ಮಹಿಮೆಪಡಿಸಲಾರಂಭಿಸಿದಳು.



^ (ಮತ್ತಾ. 12:8) ಏಕೆಂದರೆ ಮನುಷ್ಯಕುಮಾರನು ಸಬ್ಬತ್ತಿನ ಒಡೆಯ​ನಾಗಿದ್ದಾನೆ” ಎಂದು ಹೇಳಿದನು.



^ (ಕೊಲೊ. 2:16, 17) ಆದುದರಿಂದ ತಿನ್ನುವ ಮತ್ತು ಕುಡಿಯುವ ವಿಷಯದಲ್ಲಿ ಅಥವಾ ಹಬ್ಬದ ವಿಷಯ​ದಲ್ಲಿ ಅಥವಾ ಅಮಾವಾಸ್ಯೆಯನ್ನಾಗಲಿ ಸಬ್ಬತ್ತನ್ನಾಗಲಿ ಆಚರಿಸುವ ವಿಷಯದಲ್ಲಿ ಯಾವನೂ ನಿಮ್ಮನ್ನು ತೀರ್ಪುಮಾಡದಿರಲಿ. 17 ಅವು ಬರಬೇಕಾಗಿರುವ ಸಂಗತಿಗಳ ಛಾಯೆಯಾಗಿವೆ; ಆದರೆ ನಿಜತ್ವವು ಕ್ರಿಸ್ತನಿಗೆ ಸೇರಿದ್ದಾಗಿದೆ.



^ (ಪ್ರಕ. 21:1-4) ನಾನು ನೂತನ ಆಕಾಶವನ್ನೂ ನೂತನ ಭೂಮಿಯನ್ನೂ ನೋಡಿದೆನು; ಮೊದಲಿದ್ದ ಆಕಾಶವೂ ಮೊದಲಿದ್ದ ಭೂಮಿಯೂ ಇಲ್ಲದೆ ಹೋಗಿದ್ದವು ಮತ್ತು ಸಮುದ್ರವು ಇನ್ನಿಲ್ಲ. 2 ಇದಲ್ಲದೆ ಸ್ವರ್ಗದಿಂದ ದೇವರ ಬಳಿಯಿಂದ ಪವಿತ್ರ ನಗರವಾದ ಹೊಸ ಯೆರೂಸಲೇಮ್‌ ಸಹ ಇಳಿದುಬರುವುದನ್ನು ನಾನು ನೋಡಿದೆನು; ಅದು ತನ್ನ ಗಂಡನಿಗಾಗಿ ಅಲಂಕರಿಸಿಕೊಂಡ ವಧುವಿನಂತೆ ಸಿದ್ಧವಾಗಿತ್ತು. 3 ಆಗ ಸಿಂಹಾಸನದಿಂದ ಬಂದ ಗಟ್ಟಿಯಾದ ಧ್ವನಿಯು, “ಇಗೋ, ದೇವರ ಗುಡಾರವು ಮಾನವಕುಲದೊಂದಿಗೆ ಇದೆ; ಆತನು ಅವರೊಂದಿಗೆ ವಾಸಮಾಡುವನು ಮತ್ತು ಅವರು ಆತನ ಜನರಾಗಿರುವರು. ದೇವರು ತಾನೇ ಅವರೊಂದಿಗಿರುವನು. 4 ಆತನು ಅವರ ಕಣ್ಣೀರನ್ನೆಲ್ಲಾ ಒರಸಿಬಿಡುವನು; ಇನ್ನು ಮರಣವಿರುವುದಿಲ್ಲ; ಇನ್ನು ದುಃಖವಾಗಲಿ ಗೋಳಾಟವಾಗಲಿ ನೋವಾಗಲಿ ಇರುವುದಿಲ್ಲ. ಮೊದಲಿದ್ದ ಸಂಗತಿಗಳು ಗತಿಸಿಹೋಗಿವೆ” ಎಂದು ಹೇಳುವುದನ್ನು ನಾನು ಕೇಳಿಸಿಕೊಂಡೆನು.



^ (ಮತ್ತಾ. 20:29-34) ಅವರು ಯೆರಿಕೋವನ್ನು ಬಿಟ್ಟು ಹೋಗುತ್ತಿರುವಾಗ ಜನರ ದೊಡ್ಡ ಗುಂಪು ಅವನ ಹಿಂದೆ ಹೋಯಿತು. 30 ಆಗ ದಾರಿಯ ಬದಿಯಲ್ಲಿ ಕೂತಿದ್ದ ಇಬ್ಬರು ಕುರುಡರು ಯೇಸು ಆ ಮಾರ್ಗವಾಗಿ ಹೋಗುತ್ತಿದ್ದಾನೆ ಎಂಬುದನ್ನು ಕೇಳಿಸಿ​ಕೊಂಡಾಗ, “ಕರ್ತನೇ, ದಾವೀದನ ​ಕುಮಾರನೇ, ನಮಗೆ ಕರುಣೆ ತೋರಿಸು” ಎಂದು ಗಟ್ಟಿಯಾಗಿ ಕೂಗಿಹೇಳಿದರು. 31 ಜನರು ಸುಮ್ಮನಿರುವಂತೆ ಅವರನ್ನು ಗದರಿಸಿದರೂ ಅವರು, “ಕರ್ತನೇ, ದಾವೀದನ ಕುಮಾರನೇ, ನಮಗೆ ಕರುಣೆ ತೋರಿಸು” ಎಂದು ಇನ್ನಷ್ಟು ಗಟ್ಟಿಯಾಗಿ ಕೂಗಿದರು. 32 ಆಗ ಯೇಸು ನಿಂತು ಅವರನ್ನು ಕರೆದು, “ನಾನು ನಿಮಗಾಗಿ ಏನು ಮಾಡಬೇಕೆಂದು ನೀವು ಬಯಸುತ್ತೀರಿ?” ಎಂದು ಕೇಳಿದನು. 33 ಅದಕ್ಕೆ ಅವರು, “ಕರ್ತನೇ, ನಮ್ಮ ಕಣ್ಣುಗಳು ತೆರೆಯಲ್ಪಡಲಿ” ಎಂದರು. 34 ಆಗ ಯೇಸು ಅವರ ಮೇಲೆ ಕನಿಕರಪಟ್ಟು ಅವರ ಕಣ್ಣುಗಳನ್ನು ಮುಟ್ಟಿದನು; ಆ ಕೂಡಲೆ ಅವರಿಗೆ ದೃಷ್ಟಿ ಬಂತು ಮತ್ತು ಅವರು ಅವನನ್ನು ಹಿಂಬಾಲಿಸಿದರು.



^ (ಯಾಕೋ. 2:15, 16) ಒಬ್ಬ ಸಹೋದರನಿಗೆ ಅಥವಾ ಸಹೋದರಿಗೆ ಬಟ್ಟೆಯೂ ಆ ದಿನಕ್ಕೆ ಬೇಕಾಗಿರುವಷ್ಟು ಆಹಾರವೂ ಇಲ್ಲದಿರುವಾಗ 16 ನಿಮ್ಮಲ್ಲಿ ಒಬ್ಬನು ಅವರ ದೇಹಕ್ಕೆ ಅಗತ್ಯವಿರುವವುಗಳನ್ನು ಕೊಡದೆ, “ಸಮಾಧಾನದಿಂದ ಹೋಗಿ, ಬೆಚ್ಚಗಿಟ್ಟುಕೊಳ್ಳಿ, ಹೊಟ್ಟೆ ತುಂಬಿಸಿಕೊಳ್ಳಿ” ಎಂದು ಹೇಳುವುದಾದರೆ ಅದರಿಂದ ಪ್ರಯೋಜನ​ವೇನು?



^ (1 ಯೋಹಾ. 3:17) ಆದರೆ ಜೀವನಾಧಾರಕ್ಕಾಗಿ ಈ ಲೋಕದ ಸಂಪತ್ತನ್ನು ಹೊಂದಿರುವ ಯಾವನಾದರೂ ತನ್ನ ಸಹೋದರನು ಕೊರತೆಯಲ್ಲಿರುವುದನ್ನು ನೋಡಿದಾಗ್ಯೂ ಕೋಮಲ ಸಹಾನುಭೂತಿಯ ದ್ವಾರವನ್ನು ಅವನಿಗೆ ಮುಚ್ಚಿಬಿಡುವುದಾದರೆ ದೇವರ ಪ್ರೀತಿಯು ಅವನಲ್ಲಿ ನೆಲೆಗೊಂಡಿರುವುದು ಹೇಗೆ?



^ (ಮತ್ತಾ. 21:4, 5) ವಾಸ್ತವದಲ್ಲಿ, ಪ್ರವಾದಿಯ ಮೂಲಕ ಏನು ತಿಳಿಸಲ್ಪಟ್ಟಿತೋ ಅದು ಇದರಿಂದ ನೆರವೇರುವಂತಾಯಿತು. ಅದೇನೆಂದರೆ, 5 “ ‘ಇಗೋ! ನಿನ್ನ ಅರಸನು ಸೌಮ್ಯಭಾವದವನಾಗಿ ಕತ್ತೆಯ ಮೇಲೆ, ಹೌದು, ಕತ್ತೇಮರಿಯ ಮೇಲೆ ಹತ್ತಿದವನಾಗಿ ನಿನ್ನ ಬಳಿಗೆ ಬರುತ್ತಿದ್ದಾನೆ’ ಎಂದು ಚೀಯೋನ್‌ ನಗರಿಗೆ ಹೇಳಿರಿ.”



^ (ಫಿಲಿ. 2:5-8) ಕ್ರಿಸ್ತ ಯೇಸುವಿನಲ್ಲಿದ್ದ ಈ ಮನೋಭಾವವು ನಿಮ್ಮಲ್ಲಿಯೂ ಇರಲಿ. 6 ಅವನು ದೇವರ ಸ್ವರೂಪದಲ್ಲಿದ್ದರೂ, ವಶಪಡಿಸಿಕೊಳ್ಳುವುದಕ್ಕೆ ಅಂದರೆ ದೇವರಿಗೆ ಸಮಾನನಾಗಿರಬೇಕೆಂಬುದಕ್ಕೆ ಯಾವುದೇ ಪರಿಗಣನೆಯನ್ನು ತೋರಿಸಲಿಲ್ಲ. 7 ಅದರ ಬದಲಿಗೆ ಅವನು ತನ್ನನ್ನು ಬರಿದುಮಾಡಿಕೊಂಡು ದಾಸನ ರೂಪವನ್ನು ಧರಿಸಿ ಮನುಷ್ಯರಿಗೆ ಸದೃಶನಾದನು. 8 ಅದಕ್ಕಿಂತಲೂ ಹೆಚ್ಚಾಗಿ, ಅವನು ಮನುಷ್ಯನಾಗಿ ಕಾಣಿಸಿಕೊಂಡಾಗ ತನ್ನನ್ನು ತಗ್ಗಿಸಿಕೊಂಡು ಮರಣವನ್ನು ಅಂದರೆ ಯಾತನಾ ಕಂಬದ ಮೇಲೆ ಮರಣವನ್ನು ಹೊಂದುವಷ್ಟರ ಮಟ್ಟಿಗೆ ವಿಧೇಯನಾದನು.



^ (ಕೊಲೊ. 2:15) ಸರಕಾರಗಳನ್ನೂ ಅಧಿಕಾರಗಳನ್ನೂ ನಗ್ನಗೊಳಿಸಿ, ವಿಜಯೋತ್ಸವದ ಮೆರವಣಿಗೆಯಲ್ಲಿ ಯಾತನಾ ಕಂಬದ ಮೇಲೆ ಅವುಗಳನ್ನು ಜಯಿಸಲ್ಪಟ್ಟವುಗಳನ್ನಾಗಿ ಬಹಿರಂಗವಾಗಿ ಪ್ರದರ್ಶಿಸಿದನು.



^ (ಮತ್ತಾ. 21:9) ಅವನ ಮುಂದೆಯೂ ಹಿಂದೆಯೂ ಗುಂಪುಗುಂಪಾಗಿ ಬರುತ್ತಿದ್ದ ಜನರು, “ದಾವೀದನ ಕುಮಾರನಿಗೆ ರಕ್ಷಣೆಯನ್ನು ಕೋರುತ್ತೇವೆ! ಯೆಹೋವನ ನಾಮದಲ್ಲಿ ಬರುವವನು ಆಶೀರ್ವದಿತನು! ಅತ್ಯುನ್ನತ ಸ್ಥಳಗಳಲ್ಲಿ ಅವನನ್ನು ರಕ್ಷಿಸು ಎಂದು ಕೋರುತ್ತೇವೆ!” ಎಂದು ಕೂಗುತ್ತಿದ್ದರು.



^ (ಮತ್ತಾ. 21:15) ಮುಖ್ಯ ಯಾಜಕರೂ ಶಾಸ್ತ್ರಿಗಳೂ ಅವನು ಮಾಡಿದ ಅದ್ಭುತಕಾರ್ಯಗಳನ್ನು ಮತ್ತು “ದಾವೀದನ ಕುಮಾರನಿಗೆ ರಕ್ಷಣೆಯನ್ನು ಕೋರುತ್ತೇವೆ!” ಎಂದು ದೇವಾಲಯ​ದಲ್ಲಿ ಕೂಗಿಹೇಳುತ್ತಿರುವ ಹುಡುಗರನ್ನು ನೋಡಿ ಕೋಪಗೊಂಡು



^ (2 ತಿಮೊ. 3:15) ಶೈಶವದಿಂದಲೇ ನೀನು ಪವಿತ್ರ ಬರಹಗಳನ್ನು ತಿಳಿದುಕೊಂಡಿದ್ದೀ; ಇವು ನಿನ್ನನ್ನು ಕ್ರಿಸ್ತ ಯೇಸುವಿನ ಸಂಬಂಧದಲ್ಲಿರುವ ನಂಬಿಕೆಯ ಮೂಲಕ ರಕ್ಷಣೆಗಾಗಿ ವಿವೇಕಿಯನ್ನಾಗಿ ಮಾಡಬಲ್ಲವು.



^ (2 ಪೇತ್ರ 3:18) ನಮ್ಮ ಕರ್ತನೂ ರಕ್ಷಕನೂ ಆಗಿರುವ ಯೇಸು ಕ್ರಿಸ್ತನ ಅಪಾತ್ರ ದಯೆ ಮತ್ತು ಜ್ಞಾನದಲ್ಲಿ ಅಭಿವೃದ್ಧಿಯನ್ನು ಹೊಂದುತ್ತಾ ಇರಿ. ಅವನಿಗೆ ಇಂದೂ ಎಂದೆಂದಿಗೂ ಮಹಿಮೆಯು ಸಲ್ಲುತ್ತಾ ಇರಲಿ.



^ (ಯೋಹಾ. 12:12-16) ಮರುದಿನ ಹಬ್ಬಕ್ಕಾಗಿ ಬಂದಿದ್ದ ಜನಸಮೂಹದವರು ಯೇಸು ಯೆರೂಸಲೇಮಿಗೆ ಬರುತ್ತಾನೆಂಬುದನ್ನು ಕೇಳಿಸಿಕೊಂಡು, 13 ಖರ್ಜೂರದ ಮರಗಳ ಗರಿಗಳನ್ನು ತೆಗೆದುಕೊಂಡು ಅವನನ್ನು ಎದುರುಗೊಳ್ಳಲು ಹೋದರು. ಅವರು “ರಕ್ಷಣೆಯನ್ನು ಕೋರುತ್ತೇವೆ! ಯೆಹೋವನ ನಾಮದಲ್ಲಿ ಇಸ್ರಾಯೇಲ್ಯರ ಅರಸನಾಗಿ ಬರುವವನು ಆಶೀರ್ವದಿತನು!” ಎಂದು ಗಟ್ಟಿಯಾಗಿ ಕೂಗತೊಡಗಿದರು. 14 ಆಗ ಯೇಸು ಒಂದು ಕತ್ತೇಮರಿಯನ್ನು ಕಂಡು ಅದರ ಮೇಲೆ ಕುಳಿತುಕೊಂಡನು. ಹೀಗೆ, 15 “ಚೀಯೋನ್‌ ನಗರಿಯೇ ಭಯಪಡ​ಬೇಡ. ಇಗೋ! ನಿನ್ನ ಅರಸನು ಕತ್ತೇಮರಿಯ ಮೇಲೆ ಕುಳಿತುಕೊಂಡವನಾಗಿ ಬರುತ್ತಿದ್ದಾನೆ” ಎಂದು ಬರೆದಿರುವ ಮಾತು ನೆರವೇರಿತು. 16 ಈ ವಿಷಯಗಳನ್ನು ಅವನ ಶಿಷ್ಯರು ಆರಂಭದಲ್ಲಿ ಮನಸ್ಸಿಗೆ ತೆಗೆದುಕೊಳ್ಳಲಿಲ್ಲ; ಆದರೆ ಯೇಸು ಮಹಿಮೆಗೊಳಿಸಲ್ಪಟ್ಟಾಗ ಈ ವಿಷಯಗಳು ಅವನ ಕುರಿತು ಬರೆಯಲ್ಪಟ್ಟಿದ್ದವು ಎಂಬುದನ್ನೂ ತಾವು ಅವುಗಳನ್ನೆಲ್ಲ ಅವನಿಗೆ ಮಾಡಿದೆವು ಎಂಬುದನ್ನೂ ಅವರು ಮನಸ್ಸಿಗೆ ತಂದುಕೊಂಡರು.



^ (ಯೋಹಾ. 12:13) ಖರ್ಜೂರದ ಮರಗಳ ಗರಿಗಳನ್ನು ತೆಗೆದುಕೊಂಡು ಅವನನ್ನು ಎದುರುಗೊಳ್ಳಲು ಹೋದರು. ಅವರು “ರಕ್ಷಣೆಯನ್ನು ಕೋರುತ್ತೇವೆ! ಯೆಹೋವನ ನಾಮದಲ್ಲಿ ಇಸ್ರಾಯೇಲ್ಯರ ಅರಸನಾಗಿ ಬರುವವನು ಆಶೀರ್ವದಿತನು!” ಎಂದು ಗಟ್ಟಿಯಾಗಿ ಕೂಗತೊಡಗಿದರು.



^ (ಫಿಲಿ. 2:10) ಆದುದರಿಂದ ಸ್ವರ್ಗದಲ್ಲಿರುವವರೂ ಭೂಮಿಯಲ್ಲಿರುವವರೂ ನೆಲದ ಕೆಳಗಿರುವವರೆಲ್ಲರೂ ಯೇಸುವಿನ ಹೆಸರಿನಲ್ಲಿ ಮೊಣಕಾಲೂರಬೇಕು



^ (ಪ್ರಕ. 7:9, 10) ಇವುಗಳಾದ ಮೇಲೆ ಇಗೋ, ಯಾವ ಮನುಷ್ಯನಿಂದಲೂ ಎಣಿಸಲಾಗದಂಥ ಒಂದು ಮಹಾ ಸಮೂಹವು ಸಿಂಹಾಸನದ ಮುಂದೆಯೂ ಕುರಿಮರಿಯ ಮುಂದೆಯೂ ನಿಂತಿರುವುದನ್ನು ನೋಡಿದೆನು; ಅವರು ಎಲ್ಲ ಜನಾಂಗಗಳಿಂದಲೂ ಕುಲಗಳಿಂದಲೂ ಪ್ರಜೆಗಳಿಂದಲೂ ಭಾಷೆಗಳಿಂದಲೂ ಬಂದವರಾಗಿದ್ದು ಬಿಳೀ ನಿಲುವಂಗಿಗಳನ್ನು ಧರಿಸಿಕೊಂಡಿದ್ದರು; ಅವರ ಕೈಗಳಲ್ಲಿ ತಾಳೆಯ ಗರಿಗಳು ಇದ್ದವು. 10 ಅವರು ಮಹಾ ಧ್ವನಿಯಿಂದ ಕೂಗುತ್ತಾ, “ಸಿಂಹಾಸನದ ಮೇಲೆ ಕುಳಿತುಕೊಂಡಿರುವ ನಮ್ಮ ದೇವರಿಗೂ ಕುರಿ​ಮರಿಗೂ ನಮ್ಮ ರಕ್ಷಣೆಗಾಗಿ ನಾವು ಋಣಿಗಳು” ಎಂದು ಹೇಳುತ್ತಿದ್ದರು.



^ (ಮತ್ತಾ. 23:8-11) ಆದರೆ ನೀವು ರಬ್ಬಿಗಳು ಎನಿಸಿಕೊಳ್ಳಬೇಡಿರಿ; ಏಕೆಂದರೆ ಒಬ್ಬನೇ ನಿಮ್ಮ ಬೋಧಕನು, ನೀವೆಲ್ಲರೂ ಸಹೋದರರು. 9 ಇದಲ್ಲದೆ ಭೂಮಿಯಲ್ಲಿ ಯಾರನ್ನೂ ನಿಮ್ಮ ತಂದೆಯೆಂದು ಕರೆಯಬೇಡಿರಿ; ಏಕೆಂದರೆ ಸ್ವರ್ಗದಲ್ಲಿರುವ ಒಬ್ಬನೇ ನಿಮ್ಮ ತಂದೆಯಾಗಿದ್ದಾನೆ. 10 ‘ನಾಯಕರು’ ಎಂದು ಕರೆಸಿಕೊಳ್ಳ​ಬೇಡಿರಿ; ಏಕೆಂದರೆ ಕ್ರಿಸ್ತನೊಬ್ಬನೇ ನಿಮ್ಮ ನಾಯಕನು. 11 ಆದರೆ ನಿಮ್ಮಲ್ಲಿ ಅತಿ ದೊಡ್ಡವನು ನಿಮ್ಮ ಸೇವಕನಾಗಿರಬೇಕು.



^ (ಅ. ಕಾ. 26:25) ಅದಕ್ಕೆ ಪೌಲನು, “ಮಹಾಪ್ರಭುವಾದ ಫೆಸ್ತನೇ, ನನಗೆ ಹುಚ್ಚುಹಿಡಿದಿಲ್ಲ, ನಾನು ಸತ್ಯದ ಮಾತುಗಳನ್ನು ಸ್ವಸ್ಥಬುದ್ಧಿಯಿಂದ ನುಡಿಯುತ್ತಿದ್ದೇನೆ.



^ (ರೋಮ. 13:7) ಅವರವರಿಗೆ ಸಲ್ಲತಕ್ಕದ್ದನ್ನು ಸಲ್ಲಿಸಿರಿ; ಯಾರಿಗೆ ತೆರಿಗೆಯೋ ಅವರಿಗೆ ತೆರಿಗೆಯನ್ನು, ಯಾರಿಗೆ ಸುಂಕವೋ ಅವರಿಗೆ ಸುಂಕವನ್ನು, ಯಾರಿಗೆ ಭಯವೋ ಅವರಿಗೆ ಅಂಥ ಭಯವನ್ನು, ಯಾರಿಗೆ ಮರ್ಯಾದೆಯೋ ಅವರಿಗೆ ಅಂಥ ಮರ್ಯಾದೆಯನ್ನು ಸಲ್ಲಿಸಿರಿ.



^ (1 ಪೇತ್ರ 2:13, 14) ಕರ್ತನ ನಿಮಿತ್ತವಾಗಿ ಪ್ರತಿ​ಯೊಂದು ಮಾನವ ಸೃಷ್ಟಿಗೆ ನಿಮ್ಮನ್ನು ಅಧೀನಪಡಿಸಿಕೊಳ್ಳಿರಿ: ಅರಸನನ್ನು ಮೇಲಧಿಕಾರಿಯೆಂದು 14 ಅಥವಾ ಅಧಿಪತಿಗಳು ಕೆಡುಕರಿಗೆ ದಂಡನೆ ವಿಧಿಸುವುದಕ್ಕೂ ಒಳ್ಳೇದನ್ನು ಮಾಡುವವರನ್ನು ಹೊಗಳುವುದಕ್ಕೂ ಅರಸನಿಂದ ಕಳುಹಿಸಲ್ಪಟ್ಟವರೆಂದು ತಿಳಿದು ಅವರಿಗೆ ಅಧೀನರಾಗಿರಿ.



^ (ಮತ್ತಾ. 23:13) “ಕಪಟಿಗಳಾದ ಶಾಸ್ತ್ರಿಗಳೇ ಫರಿ​ಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಮನುಷ್ಯರ ಮುಂದೆ ಸ್ವರ್ಗದ ರಾಜ್ಯವನ್ನು ಮುಚ್ಚಿಬಿಡುತ್ತೀರಿ; ನೀವು ಹೇಗೂ ಒಳಗೆ ಹೋಗುವುದಿಲ್ಲ, ಒಳಗೆ ಹೋಗುವ ಮಾರ್ಗದಲ್ಲಿರು​ವವರನ್ನೂ ಹೋಗಗೊಡಿಸುವುದಿಲ್ಲ.



^ (ಲೂಕ 11:52) “ಧರ್ಮಶಾಸ್ತ್ರದಲ್ಲಿ ಪ್ರವೀಣರಾಗಿರುವ ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಜ್ಞಾನದ ಕೀಲಿ ಕೈಯನ್ನು ತೆಗೆದುಕೊಂಡು ಹೋದಿರಿ; ನೀವು ಹೇಗೂ ಒಳಗೆ ಹೋಗಲಿಲ್ಲ, ಒಳಗೆ ಹೋಗುವವರನ್ನೂ ತಡೆದಿರಿ” ಎಂದು ಹೇಳಿದನು.



^ (ಯೋಹಾ. 9:22) ಅವನ ಹೆತ್ತವರು ಯೆಹೂದ್ಯರಿಗೆ ಹೆದರಿ ಹೀಗೆ ಹೇಳಿದರು; ಏಕೆಂದರೆ ಯಾರಾದರೂ ಅವನನ್ನು ಕ್ರಿಸ್ತನೆಂದು ಒಪ್ಪಿಕೊಳ್ಳುವುದಾದರೆ ಅಂಥವನನ್ನು ಸಭಾಮಂದಿರದಿಂದ* ಬಹಿಷ್ಕರಿಸಬೇಕು ಎಂದು ಯೆಹೂದ್ಯರು ಮೊದಲೇ ಮಾತಾಡಿಕೊಂಡಿದ್ದರು.

ಯೋಹಾ 9:22 ಮತ್ತಾ 4:23ರ ಪಾದಟಿಪ್ಪಣಿಯನ್ನು ನೋಡಿ.


^ (ಯೋಹಾ. 12:42) ಆಗ ಅಧಿಪತಿಗಳಲ್ಲಿಯೂ ಅನೇಕರು ಅವನಲ್ಲಿ ನಂಬಿಕೆಯಿಟ್ಟರು, ಆದರೆ ಫರಿಸಾಯರ ನಿಮಿತ್ತ ಸಭಾಮಂದಿರದಿಂದ ಬಹಿಷ್ಕರಿಸಲ್ಪಡದಿರಲಿಕ್ಕಾಗಿ ಅವರು ಅವನಲ್ಲಿ ನಂಬಿಕೆಯಿಟ್ಟಿದ್ದೇವೆ ಎಂದು ಬಹಿರಂಗವಾಗಿ ಒಪ್ಪಿಕೊಳ್ಳಲಿಲ್ಲ;



^ (1 ಥೆಸ. 2:16) ಅನ್ಯಜನಾಂಗಗಳ ಜನರು ರಕ್ಷಣೆಹೊಂದುವಂತೆ ಅವರಿಗೆ ಸುವಾರ್ತೆಯನ್ನು ತಿಳಿಸುವ ನಮ್ಮನ್ನೂ ತಡೆಯಲು ಪ್ರಯತ್ನಿಸುತ್ತಾರೆ; ಇದರಿಂದಾಗಿ ಅವರು ತಮ್ಮ ಪಾಪಗಳ ಪ್ರಮಾಣವನ್ನು ಯಾವಾಗಲೂ ಹೆಚ್ಚಿಸುತ್ತಾರೆ. ಆದರೆ ದೇವರ ಕ್ರೋಧವು ಕೊನೆಗೆ ಅವರ ಮೇಲೆ ಬಂದಿದೆ.



^ (ಮತ್ತಾ. 24:13) ಆದರೆ ಕಡೇ ವರೆಗೆ ತಾಳಿಕೊಂಡಿರುವವನೇ ರಕ್ಷಿಸಲ್ಪಡುವನು.



^ (ಮತ್ತಾ. 24:13) ಆದರೆ ಕಡೇ ವರೆಗೆ ತಾಳಿಕೊಂಡಿರುವವನೇ ರಕ್ಷಿಸಲ್ಪಡುವನು.



^ (ಮತ್ತಾ. 16:27) ಮನುಷ್ಯ​ಕುಮಾರನು ತನ್ನ ತಂದೆಯ ಮಹಿಮೆಯಲ್ಲಿ ತನ್ನ ದೂತರೊಡನೆ ಬರಲಿಕ್ಕಿದ್ದಾನೆ; ಆಗ ಅವನು ಪ್ರತಿಯೊಬ್ಬನಿಗೂ ​ಅವನವನ ವರ್ತನೆಗೆ ತಕ್ಕಂತೆ ಪ್ರತಿಫಲ ನೀಡುವನು.



^ (ರೋಮ. 14:10-12) ಹಾಗಾದರೆ ನೀನು ನಿನ್ನ ಸಹೋದರನಿಗೆ ತೀರ್ಪುಮಾಡುವುದೇಕೆ? ಅಥವಾ ನಿನ್ನ ಸಹೋದರನನ್ನು ಹೀನವಾಗಿ ಕಾಣುವುದೇಕೆ? ನಾವೆಲ್ಲರು ದೇವರ ನ್ಯಾಯಾಸನದ ಮುಂದೆ ನಿಲ್ಲುವೆವು. 11 “ ‘ನಾನು ಜೀವಿಸುವುದು ಎಷ್ಟು ನಿಶ್ಚಯವೋ, ಪ್ರತಿಯೊಬ್ಬ ಮನುಷ್ಯನು ನನ್ನ ಮುಂದೆ ಮೊಣಕಾಲೂರು​ವುದು ಮತ್ತು ಎಲ್ಲ ಮಾನವರು ನಾನೇ ದೇವರೆಂದು ಬಹಿರಂಗವಾಗಿ ಅರಿಕೆಮಾಡುವುದು ಅಷ್ಟೇ ನಿಶ್ಚಯ’ ಎಂದು ಯೆಹೋವನು ಹೇಳುತ್ತಾನೆ” ಎಂಬುದಾಗಿ ಬರೆದಿದೆ. 12 ಹಾಗಾದರೆ ನಮ್ಮಲ್ಲಿ ಪ್ರತಿಯೊಬ್ಬನು ತನ್ನ ವಿಷಯದಲ್ಲಿ ದೇವರಿಗೆ ಲೆಕ್ಕ ಒಪ್ಪಿಸುವನು.



^ (2 ಕೊರಿಂ. 5:10) ನಾವೆಲ್ಲರು ಕ್ರಿಸ್ತನ ನ್ಯಾಯಾಸನದ ಮುಂದೆ ಕಾಣಿಸಿಕೊಳ್ಳಬೇಕು; ಹೀಗೆ ಪ್ರತಿಯೊಬ್ಬನು ತನ್ನ ದೇಹದ ಮೂಲಕ ನಡಿಸಿದ ಅಂದರೆ ತಾನು ರೂಢಿಯಾಗಿ ಮಾಡಿದ ಒಳ್ಳೇದಕ್ಕಾಗಲಿ ಕೆಟ್ಟದ್ದಕ್ಕಾಗಲಿ ತಕ್ಕ ಫಲವನ್ನು ಹೊಂದುವಂತಾಗುವುದು.



^ (ಮಾರ್ಕ 13:3-10) ಅವನು ಆಲೀವ್‌ ಮರಗಳ ಗುಡ್ಡದ ಮೇಲೆ ದೇವಾಲಯಕ್ಕೆ ಎದುರಾಗಿ ಕೂತಿದ್ದಾಗ ಪೇತ್ರ ಯಾಕೋಬ ಯೋಹಾನ ಅಂದ್ರೆಯರು ಪ್ರತ್ಯೇಕವಾಗಿ ಅವನಿಗೆ, 4 “ಈ ಸಂಗತಿಗಳು ಯಾವಾಗ ಸಂಭವಿಸುವವು ಮತ್ತು ಇವೆಲ್ಲವೂ ಕೊನೆಗೊಳ್ಳಲಿಕ್ಕಿರುವಾಗ ಯಾವ ಸೂಚನೆ ಇರುವುದು? ನಮಗೆ ಹೇಳು” ಎಂದು ಕೇಳಿದರು. 5 ಅದಕ್ಕೆ ಯೇಸು ಅವರಿಗೆ ಹೇಳಿದ್ದು: “ನಿಮ್ಮನ್ನು ಯಾರೂ ತಪ್ಪುದಾರಿಗೆ ಎಳೆಯದಂತೆ ಎಚ್ಚರವಾಗಿರಿ. 6 ಅನೇಕರು ನನ್ನ ಹೆಸರಿನಲ್ಲಿ ಬಂದು ‘ನಾನೇ ಅವನು’ ಎಂದು ಹೇಳಿ ಅನೇಕರನ್ನು ತಪ್ಪುದಾರಿಗೆ ಎಳೆಯುವರು. 7 ಮಾತ್ರವಲ್ಲದೆ ನೀವು ಯುದ್ಧಗಳಾಗುವುದನ್ನೂ ಯುದ್ಧಗಳ ಸುದ್ದಿಯನ್ನೂ ಕೇಳಿಸಿಕೊಳ್ಳುವಾಗ ಭಯಪಡಬೇಡಿರಿ; ಈ ಸಂಗತಿ​ಗಳು ಸಂಭವಿಸಲೇಬೇಕು, ಆದರೆ ಇದು ಇನ್ನೂ ಅಂತ್ಯವಲ್ಲ. 8 “ಜನಾಂಗಕ್ಕೆ ವಿರುದ್ಧವಾಗಿ ಜನಾಂಗವೂ ರಾಜ್ಯಕ್ಕೆ ವಿರುದ್ಧವಾಗಿ ರಾಜ್ಯವೂ ಏಳುವವು; ಒಂದರ ನಂತರ ಇನ್ನೊಂದು ಸ್ಥಳದಲ್ಲಿ ಭೂಕಂಪಗಳಾಗುವವು; ​ಆಹಾರದ ಕೊರತೆಗಳಿರುವವು. ಇವು ಸಂಕಟದ ಶೂಲೆಯ ಪ್ರಾರಂಭ. 9 “ನೀವು ನಿಮ್ಮ ವಿಷಯದಲ್ಲಿ ಎಚ್ಚರಿಕೆಯಾಗಿರಿ; ನನ್ನ ನಿಮಿತ್ತವಾಗಿ ಜನರು ನಿಮ್ಮನ್ನು ಸ್ಥಳಿಕ ನ್ಯಾಯಾಲಯಗಳಿಗೆ ಒಪ್ಪಿಸುವರು, ಸಭಾಮಂದಿರಗಳಲ್ಲಿ ನಿಮ್ಮನ್ನು ಹೊಡೆಯುವರು, ರಾಜ್ಯಪಾಲರ ಮುಂದೆಯೂ ಅರಸರ ಮುಂದೆಯೂ ನಿಲ್ಲಿಸುವರು; ಇದು ಅವರಿಗೆ ಸಾಕ್ಷಿಯಾಗಿರುವುದು. 10 ಇದಲ್ಲದೆ ಎಲ್ಲ ಜನಾಂಗ​ಗಳಲ್ಲಿ ಸುವಾರ್ತೆಯು ಮೊದಲು ಸಾರಲ್ಪಡಬೇಕು.



^ (ಮಾರ್ಕ 13:10) ಇದಲ್ಲದೆ ಎಲ್ಲ ಜನಾಂಗ​ಗಳಲ್ಲಿ ಸುವಾರ್ತೆಯು ಮೊದಲು ಸಾರಲ್ಪಡಬೇಕು.



^ (ರೋಮ. 13:11, 12) ನೀವು ಜೀವಿಸುತ್ತಿರುವ ಕಾಲದ ಕುರಿತು ನಿಮಗೆ ತಿಳಿದಿರುವುದರಿಂದಲೂ ಇದನ್ನು ಮಾಡಿರಿ; ನಿದ್ರೆಯಿಂದ ಎಚ್ಚತ್ತು​ಕೊಳ್ಳುವ ಗಳಿಗೆಯು ಈಗಲೇ ಬಂದಿರುತ್ತದೆ. ಏಕೆಂದರೆ ನಮ್ಮ ರಕ್ಷಣೆಯು ನಾವು ವಿಶ್ವಾಸಿಗಳಾದಾಗಿನ ಸಮಯಕ್ಕಿಂತ ಈಗ ಹೆಚ್ಚು ಹತ್ತಿರವಾಗಿದೆ. 12 ರಾತ್ರಿಯು ಬಹಳ ಮಟ್ಟಿಗೆ ಕಳೆದಿದೆ, ಹಗಲು ಹತ್ತಿರವಾಗಿದೆ. ಆದುದರಿಂದ ನಾವು ಕತ್ತಲೆಗೆ ಸಂಬಂಧಿಸಿದ ಕೃತ್ಯಗಳನ್ನು ತೆಗೆದುಹಾಕಿ ಬೆಳಕಿನ ಆಯುಧಗಳನ್ನು ಧರಿಸಿಕೊಳ್ಳೋಣ.



^ (1 ಕೊರಿಂ. 7:29-31) ಇದಲ್ಲದೆ ಸಹೋದರರೇ, ಉಳಿದಿರುವ ಸಮಯವು ಕೊಂಚವೇ ಆಗಿದೆ ಎಂದು ನಾನು ಹೇಳುತ್ತೇನೆ. ಆದುದರಿಂದ ಇನ್ನು ಮೇಲೆ ಹೆಂಡತಿಯಿರುವವರು ಹೆಂಡತಿಯಿಲ್ಲದವರಂತೆಯೂ 30 ಅಳುವವರು ಅಳದವರಂತೆಯೂ ಹರ್ಷಿಸುವವರು ಹರ್ಷಿಸದವರಂತೆಯೂ ಕೊಂಡುಕೊಳ್ಳುವವರು ಒಡೆತನವಿಲ್ಲದವರಂತೆಯೂ 31 ಲೋಕವನ್ನು ಅನುಭೋಗಿಸುವವರು ಅದನ್ನು ಪೂರ್ಣವಾಗಿ ಅನುಭೋಗಿಸದವರಂತೆಯೂ ಇರಲಿ; ಏಕೆಂದರೆ ಈ ಲೋಕದ ದೃಶ್ಯವು ಮಾರ್ಪಡುತ್ತಾ ಇದೆ.



^ (2 ತಿಮೊ. 4:2) ವಾಕ್ಯವನ್ನು ಸಾರು; ಅನುಕೂಲವಾದ ಸಮಯದಲ್ಲಿಯೂ ತೊಂದರೆಯ ಸಮಯದಲ್ಲಿಯೂ ತುರ್ತಿನಿಂದ ಅದರಲ್ಲಿ ತಲ್ಲೀನನಾಗಿರು. ಪೂರ್ಣ ದೀರ್ಘ ಸಹನೆಯಿಂದಲೂ ಬೋಧಿಸುವ ಕಲೆಯಿಂದಲೂ ಖಂಡಿಸು, ಗದರಿಸು ಮತ್ತು ಬುದ್ಧಿಹೇಳು.



^ (ಮತ್ತಾ. 26:15) “ನಾನು ಅವನನ್ನು ಮೋಸದಿಂದ ಹಿಡಿದು​ಕೊಟ್ಟರೆ ನೀವು ನನಗೇನು ಕೊಡುವಿರಿ?” ಎಂದು ಕೇಳಿದನು. ಅವರು ಅವನಿಗೆ ಮೂವತ್ತು ಬೆಳ್ಳಿ ನಾಣ್ಯಗಳನ್ನು ಕೊಡಲು ಒಪ್ಪಿಕೊಂಡರು.



^ (ಮತ್ತಾ. 26:27, 28) ಅನಂತರ ಪಾತ್ರೆಯನ್ನು ತೆಗೆದುಕೊಂಡು ಕೃತಜ್ಞತೆ ಸಲ್ಲಿಸಿ ಅದನ್ನು ಅವರಿಗೆ ಕೊಡುತ್ತಾ, “ನೀವೆಲ್ಲರೂ ಇದರಲ್ಲಿರುವುದನ್ನು ಕುಡಿಯಿರಿ; 28 ಏಕೆಂದರೆ ಇದು ಪಾಪಗಳ ಕ್ಷಮಾಪಣೆಗಾಗಿ ಅನೇಕರಿಗೋಸ್ಕರ ಸುರಿಸಲ್ಪಡಲಿರುವ ನನ್ನ ‘ಒಡಂಬಡಿಕೆಯ ರಕ್ತವನ್ನು’ ಸೂಚಿಸುತ್ತದೆ.



^ (ಎಫೆ. 1:7) ಅವನ ಮೂಲಕ ಅಂದರೆ ಆ ಒಬ್ಬನ ರಕ್ತದ ಮೂಲಕ ದೊರೆತ ವಿಮೋಚನಾ ಮೌಲ್ಯದ ಮುಖಾಂತರ ನಮಗೆ ಬಿಡುಗಡೆ​ಯಾಯಿತು; ಹೌದು, ದೇವರ ಅಪಾತ್ರ ದಯೆಯ ಔದಾರ್ಯದಿಂದ ನಮ್ಮ ಅಪರಾಧಗಳು ಕ್ಷಮಿಸಲ್ಪಟ್ಟವು.



^ (ಇಬ್ರಿ. 9:19, 20) ಮೋಶೆಯು ಜನರೆಲ್ಲರಿಗೆ ಧರ್ಮಶಾಸ್ತ್ರಕ್ಕನುಸಾರ ಪ್ರತಿಯೊಂದು ಆಜ್ಞೆಯನ್ನು ತಿಳಿಸಿದ ಬಳಿಕ ನೀರು, ಕೆಂಪು ಉಣ್ಣೆ ಹಾಗೂ ಹಿಸ್ಸೋಪುಕಡ್ಡಿಗಳೊಂದಿಗೆ ಹೋರಿಕರುಗಳ ಮತ್ತು ಆಡುಗಳ ರಕ್ತವನ್ನು ತೆಗೆದುಕೊಂಡು ಗ್ರಂಥದ ಮೇಲೆಯೂ ಎಲ್ಲ ಜನರ ಮೇಲೆಯೂ ಪ್ರೋಕ್ಷಿಸಿ, 20 “ಇದು ದೇವರು ನಿಮ್ಮ ಮೇಲೆ ವಿಧಿಸಿದ ಒಡಂಬಡಿಕೆಯ ರಕ್ತವಾಗಿದೆ” ಎಂದು ಹೇಳಿದನು.



^ (ಲೂಕ 22:3) ಆದರೆ ಸೈತಾನನು ಹನ್ನೆರಡು ಮಂದಿ ಶಿಷ್ಯರಲ್ಲಿ ಒಬ್ಬನಾಗಿದ್ದ ಇಸ್ಕರಿಯೋತನೆಂದು ಕರೆಯಲ್ಪಡುತ್ತಿದ್ದ ಯೂದನೊಳಗೆ ಪ್ರವೇಶಿಸಿದನು.



^ (ಯೋಹಾ. 13:2) ಪಿಶಾಚನು ಈಗಾಗಲೇ ಸೀಮೋನನ ಮಗನಾದ ಇಸ್ಕರಿಯೋತ ಯೂದನ ಹೃದಯದಲ್ಲಿ ಅವನನ್ನು ದ್ರೋಹದಿಂದ ಹಿಡಿದುಕೊಡುವ ಆಲೋಚನೆಯನ್ನು ಹಾಕಿದ್ದನು. ಆದುದರಿಂದ ಅವರು ಸಂಧ್ಯಾ ಭೋಜನವನ್ನು ಮಾಡುತ್ತಿದ್ದಾಗ,



^ (ಅ. ಕಾ. 1:24, 25) ಬಳಿಕ ಅವರು, “ಯೆಹೋವನೇ, ಎಲ್ಲ ಹೃದಯಗಳನ್ನು ಬಲ್ಲಾತನೇ, ಯೂದನು ಭ್ರಷ್ಟನಾಗಿ ತನಗೆ ಸಲ್ಲತಕ್ಕ ಸ್ಥಳಕ್ಕೆ ಹೋಗಿರುವುದರಿಂದ 25 ಈ ಶುಶ್ರೂಷೆ ಮತ್ತು ಅಪೊಸ್ತಲತನದ ಸ್ಥಾನವನ್ನು ಪಡೆದುಕೊಳ್ಳಲು ಈ ಇಬ್ಬರಲ್ಲಿ ಯಾರನ್ನು ನೀನು ಆಯ್ಕೆಮಾಡಿದ್ದೀ ಎಂಬುದನ್ನು ತೋರಿಸಿಕೊಡು” ಎಂದು ಪ್ರಾರ್ಥಿಸಿದರು.



^ (ಯೋಹಾ. 13:2) ಪಿಶಾಚನು ಈಗಾಗಲೇ ಸೀಮೋನನ ಮಗನಾದ ಇಸ್ಕರಿಯೋತ ಯೂದನ ಹೃದಯದಲ್ಲಿ ಅವನನ್ನು ದ್ರೋಹದಿಂದ ಹಿಡಿದುಕೊಡುವ ಆಲೋಚನೆಯನ್ನು ಹಾಕಿದ್ದನು. ಆದುದರಿಂದ ಅವರು ಸಂಧ್ಯಾ ಭೋಜನವನ್ನು ಮಾಡುತ್ತಿದ್ದಾಗ,



^ (2 ಕೊರಿಂ. 2:11) ಹೀಗಿರುವುದರಿಂದ ನಾವು ಸೈತಾನನ ವಶಕ್ಕೆ ಒಳಗಾಗದಿರುವೆವು; ಏಕೆಂದರೆ ಅವನ ಕುತಂತ್ರಗಳ ವಿಷಯದಲ್ಲಿ ನಾವು ಅಜ್ಞಾನಿಗಳಾಗಿರುವುದಿಲ್ಲ.



^ (ಗಲಾ. 6:1) ಸಹೋದರರೇ, ಒಬ್ಬ ಮನುಷ್ಯನು ತನಗೆ ಅರಿವಿಲ್ಲದೆಯೇ ಯಾವುದೋ ತಪ್ಪುಹೆಜ್ಜೆಯನ್ನು ಇಡುವುದಾದರೆ, ಆಧ್ಯಾತ್ಮಿಕ ಅರ್ಹತೆಗಳಿರುವವರಾದ ನೀವು ಅಂಥ ವ್ಯಕ್ತಿಯನ್ನು ಸೌಮ್ಯಭಾವದಿಂದ ಸರಿಹೊಂದಿಸಲು ಪ್ರಯತ್ನಿಸಿರಿ. ಅದೇ ಸಮಯದಲ್ಲಿ ನೀನು ಸಹ ಪ್ರಲೋಭಿಸಲ್ಪಡಬಹುದೆಂಬ ಭಯದಿಂದ ನಿನ್ನ ವಿಷಯ​ದಲ್ಲಿ ಎಚ್ಚರಿಕೆಯಿಂದಿರು.



^ (ಯಾಕೋ. 1:13, 14) ಪರೀಕ್ಷೆಗೆ ಒಳಪಡುವಾಗ, “ನಾನು ದೇವರಿಂದ ಪರೀಕ್ಷಿಸಲ್ಪಡುತ್ತಿದ್ದೇನೆ” ಎಂದು ಯಾವನೂ ಹೇಳದಿರಲಿ. ಏಕೆಂದರೆ ಕೆಟ್ಟ ಸಂಗತಿಗಳಿಂದ ದೇವರನ್ನು ಪರೀಕ್ಷಿಸಲು ಸಾಧ್ಯವೂ ಇಲ್ಲ, ಆತನು ತಾನೇ ಯಾರನ್ನೂ ಪರೀಕ್ಷಿಸುವುದೂ ಇಲ್ಲ. 14 ಆದರೆ ಪ್ರತಿ​ಯೊಬ್ಬನು ತನ್ನ ಸ್ವಂತ ಆಶೆಯಿಂದ ಸೆಳೆಯಲ್ಪಟ್ಟು ಮರುಳುಗೊಳಿಸಲ್ಪಟ್ಟವನಾಗಿ ಪರೀಕ್ಷಿಸಲ್ಪಡುತ್ತಾನೆ.



^ (ಯೋಹಾ. 13:15) ನಾನು ಮಾಡಿದಂತೆಯೇ ನೀವೂ ಮಾಡಬೇಕೆಂದು ನಾನು ನಿಮಗೆ ಒಂದು ಮಾದರಿಯನ್ನು ಇಟ್ಟಿದ್ದೇನೆ.



^ (ಮತ್ತಾ. 23:11) ಆದರೆ ನಿಮ್ಮಲ್ಲಿ ಅತಿ ದೊಡ್ಡವನು ನಿಮ್ಮ ಸೇವಕನಾಗಿರಬೇಕು.



^ (1 ಪೇತ್ರ 2:21) ವಾಸ್ತವದಲ್ಲಿ, ಇದಕ್ಕಾಗಿಯೇ ನೀವು ಕರೆಯಲ್ಪಟ್ಟಿದ್ದೀರಿ, ಏಕೆಂದರೆ ಕ್ರಿಸ್ತನು ಸಹ ನಿಮಗೋಸ್ಕರ ಕಷ್ಟವನ್ನು ಅನುಭವಿಸಿ ನೀವು ತನ್ನ ಹೆಜ್ಜೆಜಾಡನ್ನು ನಿಕಟವಾಗಿ ಅನುಸರಿಸುವಂತೆ ನಿಮಗೋಸ್ಕರ ಮಾದರಿಯನ್ನು ತೋರಿಸಿ ಹೋದನು.



^ (ಯೋಹಾ. 17:11) “ಇದಲ್ಲದೆ ಇನ್ನು ಮೇಲೆ ನಾನು ಲೋಕದಲ್ಲಿ ಇರುವುದಿಲ್ಲ, ಆದರೆ ಇವರು ಲೋಕದಲ್ಲಿ ಇರುತ್ತಾರೆ; ನಾನು ನಿನ್ನ ಬಳಿಗೆ ಬರುತ್ತಿದ್ದೇನೆ. ಪವಿತ್ರನಾದ ತಂದೆಯೇ, ನೀನು ನನಗೆ ಕೊಟ್ಟಿರುವ ನಿನ್ನ ಸ್ವಂತ ​ಹೆಸರಿನ ನಿಮಿತ್ತವಾಗಿ ಇವರನ್ನು ಕಾಯಿ; ಹೀಗೆ ನಾವು ಒಂದಾಗಿರುವ ಪ್ರಕಾರ ಇವರೂ ಒಂದಾಗಿರುವಂತಾಗುವುದು.



^ (ಯೋಹಾ. 17:21-23) ತಂದೆಯೇ, ನೀನೇ ನನ್ನನ್ನು ಕಳುಹಿಸಿಕೊಟ್ಟಿದ್ದೀ ಎಂಬುದನ್ನು ಲೋಕವು ನಂಬುವುದಕ್ಕಾಗಿ ಇವರೆಲ್ಲರೂ ಒಂದಾಗಿರಬೇಕೆಂದೂ ನೀನು ನನ್ನೊಂದಿಗೆ ಮತ್ತು ನಾನು ನಿನ್ನೊಂದಿಗೆ ಐಕ್ಯವಾಗಿರುವಂತೆ ಇವರು ಸಹ ನಮ್ಮೊಂದಿಗೆ ಐಕ್ಯವಾಗಿರಬೇಕೆಂದೂ ಕೇಳಿಕೊಳ್ಳುತ್ತೇನೆ. 22 ಮಾತ್ರವಲ್ಲದೆ ನಾವು ಒಂದಾಗಿರುವಂತೆ ಇವರೂ ಒಂದಾಗಿರಲಿಕ್ಕಾಗಿ ನೀನು ನನಗೆ ಕೊಟ್ಟಿರುವ ಮಹಿಮೆ​ಯನ್ನು ನಾನು ಇವರಿಗೆ ಕೊಟ್ಟಿದ್ದೇನೆ. 23 ನಾನು ಇವರಲ್ಲಿಯೂ ನೀನು ನನ್ನಲ್ಲಿಯೂ ಐಕ್ಯವಾಗಿರುವಂತೆ ಇವರೂ ಐಕ್ಯದಲ್ಲಿ ಪರಿಪೂರ್ಣರಾಗಿರಲಿ. ಹೀಗೆ ನೀನು ನನ್ನನ್ನು ಕಳುಹಿಸಿದ್ದೀ ಎಂದೂ ನೀನು ನನ್ನನ್ನು ಪ್ರೀತಿಸುವಂತೆಯೇ ಇವರನ್ನೂ ಪ್ರೀತಿಸುತ್ತೀ ಎಂದೂ ಲೋಕವು ತಿಳಿದುಕೊಳ್ಳುವುದು.



^ (ರೋಮ. 13:8) ಒಬ್ಬರನ್ನೊಬ್ಬರು ಪ್ರೀತಿಸಬೇಕೆಂಬ ಸಾಲವೇ ಹೊರತು ಬೇರೆ ಯಾವ ಸಾಲವೂ ನಿಮಗೆ ಇರಬಾರದು; ತನ್ನ ಜೊತೆ​ಮಾನವ​ನನ್ನು ಪ್ರೀತಿಸುವವನು ಧರ್ಮಶಾಸ್ತ್ರವನ್ನು ನೆರವೇರಿಸಿದ್ದಾನೆ.



^ (ರೋಮ. 14:19) ಆದುದರಿಂದ ನಾವು ಶಾಂತಿಯನ್ನು ಉಂಟುಮಾಡುವ ಮತ್ತು ಪರಸ್ಪರ ಭಕ್ತಿವೃದ್ಧಿಮಾಡುವ ವಿಷಯಗಳನ್ನು ಬೆನ್ನಟ್ಟೋಣ.



^ (ಕೊಲೊ. 3:14) ಇದೆಲ್ಲಾದರ ಜೊತೆಗೆ ಪ್ರೀತಿಯನ್ನು ಧರಿಸಿಕೊಳ್ಳಿರಿ; ಏಕೆಂದರೆ ಇದು ಐಕ್ಯದ ಪರಿಪೂರ್ಣ ಬಂಧವಾಗಿದೆ.



^ (ಮತ್ತಾ. 20:25-28) ಆದರೆ ಯೇಸು ಅವರನ್ನು ತನ್ನ ಬಳಿಗೆ ಕರೆದು, “ಅನ್ಯಜನಾಂಗಗಳನ್ನು ಆಳುವವರು ಅವರ ಮೇಲೆ ದಬ್ಬಾಳಿಕೆ ನಡೆಸುತ್ತಾರೆ ಮತ್ತು ದೊಡ್ಡವರು ಅವರ ಮೇಲೆ ಅಧಿಕಾರ ಚಲಾಯಿಸುತ್ತಾರೆ ಎಂಬುದು ನಿಮಗೆ ತಿಳಿದಿದೆ. 26 ಆದರೆ ನಿಮ್ಮಲ್ಲಿ ಹೀಗಿರುವುದಿಲ್ಲ; ನಿಮ್ಮಲ್ಲಿ ದೊಡ್ಡವನಾಗಬೇಕೆಂದಿರುವವನು ನಿಮ್ಮ ಸೇವಕನಾಗಿರಬೇಕು, 27 ಮತ್ತು ನಿಮ್ಮಲ್ಲಿ ಮೊದಲಿನವನಾಗಬೇಕೆಂದಿರುವವನು ನಿಮ್ಮ ಆಳಾಗಿರಬೇಕು. 28 ಹಾಗೆಯೇ ಮನುಷ್ಯ​ಕುಮಾರನು ಸೇವೆಮಾಡಿಸಿಕೊಳ್ಳುವುದಕ್ಕೆ ಬರಲಿಲ್ಲ, ಬದಲಾಗಿ ಸೇವೆಮಾಡುವುದಕ್ಕೂ ಅನೇಕರಿಗೆ ಪ್ರತಿಯಾಗಿ ತನ್ನ ಪ್ರಾಣವನ್ನು * ವಿಮೋಚನಾ ಮೌಲ್ಯವಾಗಿ ಕೊಡುವುದಕ್ಕೂ ಬಂದನು” ಎಂದು ಹೇಳಿದನು.

ಮತ್ತಾ 20:28  ಅಥವಾ, “ತನ್ನ ಜೀವವನ್ನು.”


^ (ಮತ್ತಾ. 26:40, 41) ಅವನು ಶಿಷ್ಯರ ಬಳಿಗೆ ಬಂದಾಗ ಅವರು ನಿದ್ರಿಸುತ್ತಿರುವುದನ್ನು ಕಂಡು ಪೇತ್ರನಿಗೆ, “ನಿಮಗೆ ಒಂದು ತಾಸಾದರೂ ನನ್ನೊಂದಿಗೆ ಎಚ್ಚರವಿರಲು ಆಗಲಿಲ್ಲವೆ? 41 ನೀವು ಪ್ರಲೋಭನೆಗೆ ಒಳಗಾಗದಂತೆ ಎಚ್ಚರವಾಗಿದ್ದು ಪ್ರಾರ್ಥಿಸುತ್ತಾ ಇರಿ. ಹೃದಯವು ಸಿದ್ಧವಾಗಿದೆ ನಿಜ, ಆದರೆ ದೇಹಕ್ಕೆ ಬಲ ಸಾಲದು” ಎಂದು ಹೇಳಿದನು.



^ (ಗಲಾ. 5:17) ಏಕೆಂದರೆ, ಶರೀರಭಾವವು ಪವಿತ್ರಾತ್ಮಕ್ಕೆ ವಿರುದ್ಧವಾದದ್ದನ್ನು ಬಯಸುತ್ತದೆ ಮತ್ತು ಪವಿತ್ರಾತ್ಮವು ಶರೀರ​ಭಾವಕ್ಕೆ ವಿರುದ್ಧವಾದದ್ದನ್ನು ಬಯಸುತ್ತದೆ; ನೀವು ಮಾಡಲು ಇಷ್ಟಪಡುವುದನ್ನು ಮಾಡದಿರುವಂತೆ ಇವು ಒಂದಕ್ಕೊಂದು ಹೋರಾಡುತ್ತವೆ.



^ (ಎಫೆ. 4:29) ನಿಮ್ಮ ಬಾಯಿಂದ ಯಾವ ಹೊಲಸು * ಮಾತೂ ಹೊರಡದಿರಲಿ; ಆದರೆ ಅಗತ್ಯಕ್ಕನುಸಾರ ಭಕ್ತಿವೃದ್ಧಿ​ಮಾಡಲು ಯೋಗ್ಯವಾಗಿರುವ ಮಾತನ್ನು ಆಡಿರಿ; ಇದು ಕೇಳುವವರಿಗೆ ಪ್ರಯೋಜನವನ್ನು ಉಂಟುಮಾಡಬಹುದು.

ಎಫೆ 4:29  ಅಕ್ಷರಾರ್ಥವಾಗಿ, “ಕೊಳೆತ.”



^ (ಎಫೆ. 4:31, 32) ಎಲ್ಲ ದ್ವೇಷಭರಿತ ವೈಷಮ್ಯ, ಕೋಪ, ಕ್ರೋಧ, ಕಿರಿಚಾಟ ಮತ್ತು ನಿಂದಾತ್ಮಕ ಮಾತುಗಳನ್ನು ಸಕಲ ವಿಧವಾದ ಕೆಟ್ಟತನದೊಂದಿಗೆ ನಿಮ್ಮಿಂದ ತೆಗೆದುಹಾಕಿರಿ. 32 ಒಬ್ಬರಿಗೊಬ್ಬರು ದಯೆ​ಯುಳ್ಳವರಾಗಿಯೂ ಕೋಮಲ ಸಹಾನುಭೂತಿಯುಳ್ಳವರಾಗಿಯೂ ದೇವರು ಕ್ರಿಸ್ತನ ಮೂಲಕ ನಿಮ್ಮನ್ನು ಉದಾರವಾಗಿ ಕ್ಷಮಿಸಿದಂತೆಯೇ ಒಬ್ಬರನ್ನೊಬ್ಬರು ಉದಾರವಾಗಿ ಕ್ಷಮಿಸುವವರಾಗಿಯೂ ಇರಿ.



^ (ಮತ್ತಾ. 26:52) ಆಗ ಯೇಸು ಅವನಿಗೆ, “ನಿನ್ನ ಕತ್ತಿಯನ್ನು ಒರೆಗೆ ಸೇರಿಸು; ಕತ್ತಿಯನ್ನು ಹಿಡಿಯುವವರೆಲ್ಲರು ಕತ್ತಿಯಿಂದಲೇ ನಾಶವಾಗುವರು.



^ (ಲೂಕ 6:27, 28) “ಕೇಳಿಸಿಕೊಳ್ಳುತ್ತಿರುವ ನಿಮಗೆ ನಾನು ಹೇಳುವುದೇನೆಂದರೆ, ನಿಮ್ಮ ವೈರಿಗಳನ್ನು ಪ್ರೀತಿಸುತ್ತಾ ಇರಿ, ನಿಮ್ಮನ್ನು ಹಗೆಮಾಡುವವರಿಗೆ ಒಳ್ಳೆಯದನ್ನು ಮಾಡಿರಿ, 28 ನಿಮ್ಮನ್ನು ಶಪಿಸುವವರನ್ನು ಆಶೀರ್ವದಿಸಿರಿ, ನಿಮ್ಮನ್ನು ಅವಮಾನಿಸುವವರಿಗಾಗಿ ಪ್ರಾರ್ಥಿಸಿರಿ.



^ (ಯೋಹಾ. 18:36) ಅದಕ್ಕೆ ಯೇಸು, “ನನ್ನ ರಾಜ್ಯವು ಈ ಲೋಕದ ಭಾಗವಾಗಿಲ್ಲ. ನನ್ನ ರಾಜ್ಯವು ಈ ಲೋಕದ ಭಾಗವಾಗಿರುತ್ತಿದ್ದರೆ ನಾನು ಯೆಹೂದ್ಯರ ಕೈಗೆ ಒಪ್ಪಿಸಲ್ಪಡದಂತೆ ನನ್ನ ಸೇವಕರು ಹೋರಾಡುತ್ತಿದ್ದರು. ಆದರೆ ನನ್ನ ರಾಜ್ಯವು ಈ ಮೂಲದ್ದಲ್ಲ” ಎಂದು ಉತ್ತರಕೊಟ್ಟನು.



^ (ಲೂಕ 22:41-43) ಆಮೇಲೆ ಅವರಿಂದ ಕಲ್ಲೆಸುಗೆಯಷ್ಟು ದೂರಕ್ಕೆ ಹೋಗಿ ಮೊಣಕಾಲೂರಿ ಪ್ರಾರ್ಥಿಸುತ್ತಾ, 42 “ತಂದೆಯೇ, ನಿನಗೆ ಇಷ್ಟವಿದ್ದರೆ ಈ ಪಾತ್ರೆಯನ್ನು ನನ್ನಿಂದ ತೊಲಗಿಸು. ಆದರೂ ನನ್ನ ಚಿತ್ತವಲ್ಲ ನಿನ್ನ ಚಿತ್ತವು ನೆರವೇರಲಿ” ಎಂದು ಹೇಳಿದನು. 43 ಆಗ ಸ್ವರ್ಗದಿಂದ ಒಬ್ಬ ದೇವದೂತನು ಅವನಿಗೆ ಕಾಣಿಸಿಕೊಂಡು ಅವನನ್ನು ಬಲಪಡಿಸಿದನು.



^ (ಮತ್ತಾ. 4:10, 11) ಅದಕ್ಕೆ ಯೇಸು ಅವನಿಗೆ, “ಸೈತಾನನೇ ತೊಲಗಿಹೋಗು! ‘ನಿನ್ನ ದೇವರಾಗಿರುವ ಯೆಹೋವನನ್ನೇ ನೀನು ಆರಾಧಿಸ​ಬೇಕು ಮತ್ತು ಆತನೊಬ್ಬನಿಗೇ ನೀನು ಪವಿತ್ರ ಸೇವೆಯನ್ನು ಸಲ್ಲಿಸಬೇಕು’ ಎಂದು ಬರೆದಿದೆ” ಅಂದನು. 11 ಆಗ ಪಿಶಾಚನು ಅವನನ್ನು ಬಿಟ್ಟುಹೋದನು ಮತ್ತು ದೇವದೂತರು ಬಂದು ಅವನಿಗೆ ಉಪಚಾರಮಾಡಲು ಆರಂಭಿಸಿದರು.



^ (ಇಬ್ರಿ. 5:7) ಕ್ರಿಸ್ತನು ಮನುಷ್ಯನಾಗಿದ್ದ ದಿನಗಳಲ್ಲಿ ತನ್ನನ್ನು ಮರಣದಿಂದ ಕಾಪಾಡಲು ಶಕ್ತನಾಗಿರುವಾತನಿಗೆ ಬಲವಾಗಿ ಕೂಗುತ್ತಾ ಕಣ್ಣೀರು ಸುರಿಸುತ್ತಾ ಯಾಚನೆಗಳನ್ನೂ ಬಿನ್ನಹಗಳನ್ನೂ ಸಲ್ಲಿಸಿದನು ಮತ್ತು ಅವನ ದೇವಭಯದ ನಿಮಿತ್ತ ಅನುಗ್ರಹಪೂರ್ವಕವಾಗಿ ಕೇಳಲ್ಪಟ್ಟನು.



^ (ಯೋಹಾ. 10:11, 12) ನಾನೇ ಒಳ್ಳೆಯ ಕುರುಬನು; ಒಳ್ಳೆಯ ಕುರುಬನು ತನ್ನ ಕುರಿಗಳಿಗೋಸ್ಕರ ತನ್ನ ಪ್ರಾಣವನ್ನು ಒಪ್ಪಿಸಿಕೊಡುತ್ತಾನೆ. 12 ಆದರೆ ಕುರುಬನಲ್ಲದ ಮತ್ತು ಕುರಿಗಳ ಒಡೆಯನಾಗಿರದ ಕೂಲಿಯಾಳು ತೋಳ ಬರುವುದನ್ನು ಕಂಡು ಕುರಿಗಳನ್ನು ಬಿಟ್ಟು ಓಡಿಹೋಗುತ್ತಾನೆ​—⁠ಮತ್ತು ತೋಳವು ಅವುಗಳನ್ನು ಹಿಡಿದು ಹಿಂಡನ್ನು ಚೆಲ್ಲಾಪಿಲ್ಲಿಮಾಡಿಬಿಡುತ್ತದೆ​—



^ (ಯೋಹಾ. 18:1) ಯೇಸು ಇದನ್ನು ಹೇಳಿದ ಬಳಿಕ ತನ್ನ ಶಿಷ್ಯರೊಂದಿಗೆ ಕಿದ್ರೋನಿನ ಚಳಿಗಾಲದ ತೊರೆಕಣಿವೆಯನ್ನು ದಾಟಿಹೋದನು. ಅಲ್ಲಿ ಒಂದು ​ತೋಟವಿತ್ತು, ಅವನೂ ಅವನ ಶಿಷ್ಯರೂ ಅದರೊಳಗೆ ಪ್ರವೇಶಿಸಿದರು.



^ (ಯೋಹಾ. 18:6-9) ಅವನು ಅವರಿಗೆ, “ನಾನೇ ಅವನು” ಎಂದು ಹೇಳಿದಾಗ ಅವರು ಹಿಂದೆ ಸರಿದು ನೆಲಕ್ಕೆ ಬಿದ್ದರು. 7 ಆದುದರಿಂದ ಅವನು ಅವರಿಗೆ, “ನೀವು ಯಾರನ್ನು ಹುಡುಕುತ್ತಿದ್ದೀರಿ?” ಎಂದು ಪುನಃ ಕೇಳಿದಾಗ ಅವರು, “ನಜರೇತಿನ ಯೇಸುವನ್ನು” ಎಂದರು. 8 ಅದಕ್ಕೆ ಯೇಸು, “ನಾನೇ ಅವನೆಂದು ನಿಮಗೆ ಹೇಳಿದೆನಲ್ಲ. ನೀವು ನನ್ನನ್ನು ಹುಡುಕುತ್ತಿರುವುದಾದರೆ ಇವರನ್ನು ಹೋಗಲು ಬಿಡಿರಿ” ಎಂದನು. 9 “ನೀನು ನನಗೆ ಕೊಟ್ಟಿರುವವರಲ್ಲಿ ಒಬ್ಬನನ್ನೂ ನಾನು ಕಳೆದುಕೊಂಡಿಲ್ಲ” ಎಂದು ಅವನು ಹೇಳಿದ ಮಾತು ನೆರವೇರುವಂತೆ ಹೀಗಾಯಿತು.



^ (ಇಬ್ರಿ. 13:6) ಆದುದರಿಂದ ನಾವು “ಯೆಹೋವನು ನನ್ನ ಸಹಾಯಕನು; ನಾನು ಭಯಪಡೆನು. ಮನುಷ್ಯನು ನನಗೆ ಏನು ಮಾಡಬಲ್ಲನು?” ಎಂದು ಧೈರ್ಯವಾಗಿ ಹೇಳಬಹುದು.



^ (ಯಾಕೋ. 2:25) ಅದೇ ರೀತಿಯಲ್ಲಿ ವೇಶ್ಯೆಯಾದ ರಾಹಾಬಳು ಸಹ ಸಂದೇಶವಾಹಕರನ್ನು ಆದರಾತಿಥ್ಯದಿಂದ ಬರಮಾಡಿಕೊಂಡು ಅವರನ್ನು ಇನ್ನೊಂದು ಮಾರ್ಗವಾಗಿ ಕಳುಹಿಸಿಕೊಟ್ಟ ಬಳಿಕವೇ ಕ್ರಿಯೆಗಳ ಮೂಲಕ ನೀತಿವಂತಳೆಂದು ನಿರ್ಣಯಿಸಲ್ಪಟ್ಟಳಲ್ಲವೆ?



^ (ಮತ್ತಾ. 26:59) ಈ ಮಧ್ಯೆ ಮುಖ್ಯ ಯಾಜಕರೂ ಹಿರೀಸಭೆಯವರೆಲ್ಲರೂ * ಯೇಸುವನ್ನು ಕೊಲ್ಲಿಸಲಿಕ್ಕಾಗಿ ಅವನ ವಿರುದ್ಧ ಸುಳ್ಳು ಸಾಕ್ಷಿಯನ್ನು ಹುಡುಕುತ್ತಿದ್ದರು.

ಮತ್ತಾ 26:59  ಸನ್ಹೆದ್ರಿನ್‌, ಅಥವಾ ಸರ್ವೋಚ್ಛ ನ್ಯಾಯಾಲಯ.



^ (ಮತ್ತಾ. 26:67, 68) ಆಮೇಲೆ ಅವರು ಅವನ ಮುಖದ ಮೇಲೆ ಉಗುಳಿದರು ಮತ್ತು ತಮ್ಮ ಮುಷ್ಟಿಗಳಿಂದ ಗುದ್ದಿದರು. ಇತರರು ಅವನ ಮುಖಕ್ಕೆ ಹೊಡೆದು, 68 “ಕ್ರಿಸ್ತನೇ, ಪ್ರವಾದಿಸು. ನಿನ್ನನ್ನು ಹೊಡೆದವರು ಯಾರು?” ಎಂದರು.



^ (ಮತ್ತಾ. 27:3, 4) ಅವನಿಗೆ ನಂಬಿಕೆ ದ್ರೋಹಮಾಡಿದ ಯೂದನು ಅವನಿಗೆ ಮರಣದಂಡನೆಯ ತೀರ್ಪಾದುದನ್ನು ನೋಡಿ ಪರಿತಾಪಪಟ್ಟು ಆ ಮೂವತ್ತು ಬೆಳ್ಳಿ ನಾಣ್ಯಗಳನ್ನು ಮುಖ್ಯ ಯಾಜಕರಿಗೂ ಹಿರೀಪುರುಷರಿಗೂ ಹಿಂದಿರುಗಿಸುತ್ತಾ, 4 “ನಾನು ನೀತಿ​ವಂತನ ರಕ್ತಕ್ಕೆ ದ್ರೋಹಬಗೆದು ಪಾಪಮಾಡಿದೆ” ಎಂದು ಹೇಳಿದನು. ಅದಕ್ಕೆ ಅವರು, “ಅದರಿಂದ ನಮಗೇನು? ಅದನ್ನು ನೀನೇ ನೋಡಿಕೊಳ್ಳಬೇಕು” ಎಂದರು.



^ (ಮಾರ್ಕ 3:29) ಆದರೆ, ಪವಿತ್ರಾತ್ಮದ ವಿರುದ್ಧ ದೂಷಣೆಮಾಡುವವನಿಗೆ ಎಂದಿಗೂ ಕ್ಷಮಾಪಣೆ ದೊರಕುವುದಿಲ್ಲ; ಅವನು ಶಾಶ್ವತ ಪಾಪದ ಅಪರಾಧಿಯಾಗಿದ್ದಾನೆ.”



^ (ಮಾರ್ಕ 14:21) ಮನುಷ್ಯಕುಮಾರನ ವಿಷಯದಲ್ಲಿ ಬರೆಯಲ್ಪಟ್ಟಿರುವ ಪ್ರಕಾರವೇ ಅವನು ನಿಮ್ಮನ್ನು ಬಿಟ್ಟುಹೋಗುತ್ತಾನೆ ನಿಜ; ಆದರೆ ಯಾವನ ಮೂಲಕ ಮನುಷ್ಯಕುಮಾರನಿಗೆ ದ್ರೋಹವಾಗುತ್ತದೋ ಅವನ ಗತಿಯನ್ನು ಏನು ಹೇಳಲಿ! ಆ ಮನುಷ್ಯನು ಹುಟ್ಟದೇ​ಹೋಗಿದ್ದರೆ ಅವನಿಗೆ ಎಷ್ಟೋ ಒಳ್ಳೇದಾಗಿತ್ತು” ಎಂದು ಹೇಳಿದನು.



^ (2 ಕೊರಿಂ. 7:10, 11) ಏಕೆಂದರೆ ದೈವಿಕ ರೀತಿಯ ದುಃಖವು ವಿಷಾದನೀಯವಲ್ಲದ ರಕ್ಷಣೆಗೆ ನಡೆಸುವ ಪಶ್ಚಾತ್ತಾಪವನ್ನು ಒದಗಿಸುತ್ತದೆ; ಆದರೆ ಈ ಲೋಕದ ದುಃಖವು ಮರಣವನ್ನು ಫಲಿಸುತ್ತದೆ. 11 ಹೀಗೆ ನೀವು ದೈವಿಕ ರೀತಿಯಲ್ಲಿ ದುಃಖಪಟ್ಟದ್ದು ನಿಮ್ಮಲ್ಲಿ ಎಂಥ ಶ್ರದ್ಧೆಯನ್ನು ಉಂಟುಮಾಡಿದೆ ಎಂಬುದನ್ನು ನೋಡಿರಿ! ಹೌದು, ಅದು ನಿಮ್ಮಲ್ಲಿ ಶುದ್ಧೀಕರಣವನ್ನೂ ರೋಷವನ್ನೂ ಭಯವನ್ನೂ ಹಂಬಲವನ್ನೂ ಹುರುಪನ್ನೂ ತಪ್ಪನ್ನು ಸರಿಪಡಿಸಿಕೊಳ್ಳುವ ಅಪೇಕ್ಷೆಯನ್ನೂ ಉಂಟುಮಾಡಿದೆ. ಈ ವಿಷಯದಲ್ಲಿ ನೀವು ನಿರ್ಮಲರೆಂಬುದನ್ನು ಪ್ರತಿಯೊಂದು ವಿಧದಲ್ಲಿಯೂ ತೋರಿಸಿಕೊಟ್ಟಿರಿ.



^ (ಲೂಕ 22:60-62) ಅದಕ್ಕೆ ಪೇತ್ರನು, “ನೀನು ಏನು ಹೇಳುತ್ತಿದ್ದೀಯೊ ನಾನರಿಯೆನಪ್ಪ” ಎಂದನು. ಅವನು ಇನ್ನೂ ಮಾತಾಡುತ್ತಿರುವಾಗ ಆ ಕೂಡಲೆ ಒಂದು ಹುಂಜವು ಕೂಗಿತು. 61 ಆಗ ಕರ್ತನು ತಿರುಗಿ ಪೇತ್ರನನ್ನು ದೃಷ್ಟಿಸಿ ನೋಡಿದನು ಮತ್ತು “ಇವತ್ತು ಹುಂಜವು ಕೂಗುವುದರೊಳಗೆ ನೀನು ನನ್ನನ್ನು ಮೂರು ಸಾರಿ ಅಲ್ಲಗಳೆಯುವಿ” ಎಂದು ಕರ್ತನು ತನಗೆ ಹೇಳಿದ್ದನ್ನು ಪೇತ್ರನು ನೆನಪಿಸಿಕೊಂಡು 62 ಹೊರಗೆ ಹೋಗಿ ಬಹಳವಾಗಿ ಅತ್ತನು.



^ (ಮತ್ತಾ. 26:31-35) ತರುವಾಯ ಯೇಸು ಅವರಿಗೆ, “ನೀವೆಲ್ಲರೂ ಈ ರಾತ್ರಿ ನನ್ನ ವಿಷಯದಲ್ಲಿ ಎಡವಲ್ಪಡುವಿರಿ, ಏಕೆಂದರೆ ‘ನಾನು ಕುರುಬನನ್ನು ಹೊಡೆಯುವೆನು ಆಗ ಮಂದೆಯ ಕುರಿಗಳು ಚೆದರಿಹೋಗುವವು’ ಎಂದು ಬರೆದಿದೆ. 32 ಆದರೆ ನಾನು ಎಬ್ಬಿಸಲ್ಪಟ್ಟ ಬಳಿಕ ನಿಮಗಿಂತ ಮುಂದಾಗಿ ಗಲಿಲಾಯಕ್ಕೆ ಹೋಗುವೆನು” ಅಂದನು. 33 ಆಗ ಪೇತ್ರನು ಅವನಿಗೆ, “ನಿನ್ನ ವಿಷಯ​ದಲ್ಲಿ ಬೇರೆಲ್ಲರೂ ಎಡವಿದರೂ ನಾನು ಎಂದಿಗೂ ಎಡವುವುದಿಲ್ಲ” ಎಂದು ಉತ್ತರಿಸಿದನು. 34 ಯೇಸು ಅವನಿಗೆ, “ಇದೇ ರಾತ್ರಿ ಹುಂಜವು ಕೂಗುವುದರೊಳಗೆ ನೀನು ನನ್ನನ್ನು ಮೂರು ಸಾರಿ ಅಲ್ಲಗಳೆಯುವಿ ಎಂದು ನಿನಗೆ ನಿಜವಾಗಿ ಹೇಳುತ್ತೇನೆ” ಅಂದನು. 35 ಆಗ ಪೇತ್ರನು ಅವನಿಗೆ, “ನಾನು ನಿನ್ನೊಂದಿಗೆ ಸಾಯಬೇಕಾದರೂ ನಿನ್ನನ್ನು ಅಲ್ಲಗಳೆಯುವುದಿಲ್ಲ” ಎಂದು ಹೇಳಿದನು. ಬೇರೆ ಶಿಷ್ಯರು ಸಹ ಹಾಗೆಯೇ ಹೇಳಿದರು.



^ (1 ಕೊರಿಂ. 10:12) ಆದುದರಿಂದ ನಿಂತಿದ್ದೇನೆಂದು ನೆನಸುವವನು ಬೀಳದಂತೆ ಎಚ್ಚರವಾಗಿರಲಿ.



^ (ಲೂಕ 23:33, 34) ಅವರು ಕಪಾಲ​ವೆಂಬ ಸ್ಥಳಕ್ಕೆ ಬಂದಾಗ ಅಲ್ಲಿ ಅವನನ್ನೂ ಅವನ ಬಲಗಡೆಯಲ್ಲಿ ಮತ್ತು ಎಡಗಡೆಯಲ್ಲಿ ಇಬ್ಬರು ಕಳ್ಳರನ್ನೂ ಶೂಲಕ್ಕೇರಿಸಿದರು. 34 ಆದರೆ ಯೇಸು, “ತಂದೆಯೇ, ಅವರನ್ನು ಕ್ಷಮಿಸು; ತಾವು ಏನು ಮಾಡುತ್ತಿದ್ದೇವೆ ಎಂಬುದು ಅವರಿಗೆ ತಿಳಿದಿಲ್ಲ” ಎಂದು ಹೇಳಿದನು. ಇದಲ್ಲದೆ ಅವನ ವಸ್ತ್ರಗಳನ್ನು ಹಂಚಿಕೊಳ್ಳಲಿಕ್ಕಾಗಿ ಅವರು ಚೀಟಿ ಎತ್ತಿದರು.



^ (ರೋಮ. 12:17-19) ಯಾರಿಗೂ ಕೆಟ್ಟದ್ದಕ್ಕೆ ಪ್ರತಿಯಾಗಿ ಕೆಟ್ಟದ್ದನ್ನು ಮಾಡಬೇಡಿ. ಎಲ್ಲರ ದೃಷ್ಟಿಯಲ್ಲಿ ಒಳ್ಳೇದಾಗಿರುವುದನ್ನೇ ಮಾಡಿರಿ. 18 ಸಾಧ್ಯವಾದರೆ ನಿಮ್ಮಿಂದಾಗುವ ಮಟ್ಟಿಗೆ ಎಲ್ಲರೊಂದಿಗೆ ಶಾಂತಿಶೀಲರಾಗಿರಿ. 19 ಪ್ರಿಯರೇ ನೀವು ಮುಯ್ಯಿಗೆ ಮುಯ್ಯಿ ತೀರಿಸದೆ ದೇವರ ಕ್ರೋಧಕ್ಕೆ ಎಡೆಮಾಡಿಕೊಡಿರಿ; “ಮುಯ್ಯಿಗೆ ಮುಯ್ಯಿ ತೀರಿಸುವುದು ನನ್ನ ಕೆಲಸ, ನಾನೇ ​ಪ್ರತಿಫಲವನ್ನು ಕೊಡುವೆನು ಎಂದು ಯೆಹೋವನು ಹೇಳುತ್ತಾನೆ” ಎಂದು ಬರೆದಿದೆ.



^ (1 ಪೇತ್ರ 2:23) ಅವನನ್ನು ದೂಷಿಸುತ್ತಿದ್ದಾಗ ಅವನು ಪ್ರತಿಯಾಗಿ ದೂಷಿಸುತ್ತಿರಲಿಲ್ಲ. ಅವನು ಕಷ್ಟವನ್ನು ಅನುಭವಿಸುತ್ತಿದ್ದಾಗ ಯಾರನ್ನೂ ಬೆದರಿಸದೆ, ನೀತಿಯಿಂದ ತೀರ್ಪುಮಾಡುವಾತನಿಗೆ ತನ್ನನ್ನು ಒಪ್ಪಿಸಿಕೊಡುತ್ತಾ ಇದ್ದನು.



^ (ಯೋಹಾ. 18:25-27) ಈ ಸಮಯದಲ್ಲಿ ಸೀಮೋನ ಪೇತ್ರನು ನಿಂತುಕೊಂಡು ಚಳಿಕಾಯಿಸಿಕೊಳ್ಳುತ್ತಾ ಇದ್ದನು. ಆಗ ಅವರು ಅವನಿಗೆ, “ನೀನು ಸಹ ಅವನ ಶಿಷ್ಯರಲ್ಲಿ ಒಬ್ಬನೇನು?” ಎಂದು ಕೇಳಿದರು. ಅವನು ಅದನ್ನು ನಿರಾಕರಿಸುತ್ತಾ, “ಅಲ್ಲ” ಎಂದನು. 26 ಮಹಾ ಯಾಜಕನ ಆಳುಗಳಲ್ಲಿ ಯಾರ ಕಿವಿಯನ್ನು ಪೇತ್ರನು ಕತ್ತರಿಸಿದ್ದನೋ ಅವನ ಸಂಬಂಧಿಕನಾಗಿದ್ದ ಒಬ್ಬನು, “ನಾನು ನಿನ್ನನ್ನು ತೋಟದಲ್ಲಿ ಅವನೊಂದಿಗೆ ನೋಡಿದೆನಲ್ಲವೆ?” ಎಂದನು. 27 ಆದರೂ ಪೇತ್ರನು ಅದನ್ನು ಪುನಃ ಅಲ್ಲಗಳೆದನು; ತಕ್ಷಣವೇ ಒಂದು ಹುಂಜವು ಕೂಗಿತು.



^ (1 ಕೊರಿಂ. 4:2) ಮಾತ್ರವಲ್ಲದೆ, ಮನೆವಾರ್ತೆಗಾರರಲ್ಲಿ ಅವರು ನಂಬಿಗಸ್ತರಾಗಿ ಕಂಡುಬರುವುದನ್ನೇ ಅಪೇಕ್ಷಿಸಲಾಗುತ್ತದೆ.



^ (1 ಪೇತ್ರ 3:14, 15) ಒಂದುವೇಳೆ ನೀತಿಯ ನಿಮಿತ್ತ ಕಷ್ಟವನ್ನು ಅನುಭವಿಸಬೇಕಾದರೂ ನೀವು ಸಂತೋಷಿತರು. ಆದರೆ ಅವರು ಭಯಪಡುವ ವಿಷಯಕ್ಕಾಗಿ ನೀವು ಭಯಪಡಬೇಡಿ, ಕಳವಳಪಡಬೇಡಿ. 15 ಕ್ರಿಸ್ತನನ್ನು ಕರ್ತನೆಂದು ನಿಮ್ಮ ಹೃದಯಗಳಲ್ಲಿ ಪವಿತ್ರೀಕರಿಸಿರಿ. ನಿಮ್ಮಲ್ಲಿರುವ ನಿರೀಕ್ಷೆಗೆ ಕಾರಣ​ವನ್ನು ಕೇಳುವ ಪ್ರತಿಯೊಬ್ಬರ ಮುಂದೆ ಉತ್ತರ ಹೇಳುವುದಕ್ಕೆ ಯಾವಾಗಲೂ ಸಿದ್ಧರಾಗಿರಿ; ಆದರೆ ಇದನ್ನು ಸೌಮ್ಯಭಾವದಿಂದಲೂ ಆಳವಾದ ಗೌರವದಿಂದಲೂ ಮಾಡಿರಿ.



^ (1 ಪೇತ್ರ 5:8, 9) ಸ್ವಸ್ಥಚಿತ್ತರಾಗಿರಿ, ಎಚ್ಚರವಾಗಿರಿ. ನಿಮ್ಮ ವಿರೋಧಿಯಾಗಿರುವ ಪಿಶಾಚನು ಗರ್ಜಿಸುವ ಸಿಂಹದಂತೆ ಯಾರನ್ನು ನುಂಗಲಿ ಎಂದು ಹುಡುಕುತ್ತಾ ತಿರುಗುತ್ತಾನೆ. 9 ಆದರೆ ನೀವು ನಂಬಿಕೆಯಲ್ಲಿ ಸ್ಥಿರರಾಗಿದ್ದು, ಲೋಕದಲ್ಲಿರುವ ನಿಮ್ಮ ಸಹೋದರರ ಇಡೀ ಬಳಗವು ಇಂಥ ಕಷ್ಟಗಳನ್ನೇ ಅನುಭವಿಸುತ್ತಿದೆ ಎಂಬುದನ್ನು ತಿಳಿದವರಾಗಿ ಅವನನ್ನು ಎದುರಿಸಿರಿ.



^ (ಯೋಹಾ. 2:1, 2) ಮೂರನೆಯ ದಿನದಂದು ಗಲಿಲಾಯದ ಕಾನಾ ಊರಿನಲ್ಲಿ ಒಂದು ಮದುವೆಯ ಔತಣವು ನಡೆಯಿತು ಮತ್ತು ಯೇಸುವಿನ ತಾಯಿಯು ಅಲ್ಲಿದ್ದಳು. 2 ಯೇಸು ಮತ್ತು ಅವನ ಶಿಷ್ಯರು ಸಹ ಆ ಮದುವೆಯ ಔತಣಕ್ಕೆ ಆಮಂತ್ರಿಸಲ್ಪಟ್ಟಿದ್ದರು.



^ (ಯೋಹಾ. 2:9, 10) ಔತಣದ ನಿರ್ದೇಶಕನು ದ್ರಾಕ್ಷಾಮದ್ಯವಾಗಿ ಮಾರ್ಪಟ್ಟ ನೀರನ್ನು ರುಚಿನೋಡಿದಾಗ ಅದು ಎಲ್ಲಿಂದ ಬಂತೆಂದು ಅವನಿಗೆ ತಿಳಿದಿರಲಿಲ್ಲ; ಆದರೆ ನೀರನ್ನು ತೋಡಿದ್ದ ಸೇವಕರಿಗೆ ಅದು ತಿಳಿದಿತ್ತು; ಆದುದರಿಂದ ಔತಣದ ನಿರ್ದೇಶಕನು ಮದುಮಗನನ್ನು ಕರೆದು 10 ಅವನಿಗೆ, “ಪ್ರತಿಯೊಬ್ಬನು ಅತ್ಯುತ್ತಮವಾದ ದ್ರಾಕ್ಷಾಮದ್ಯವನ್ನು ಮೊದಲು ನೀಡಿ, ಜನರಿಗೆ ಅಮಲೇರಿದ ಬಳಿಕ ಕಡಮೆ ಗುಣಮಟ್ಟದ ದ್ರಾಕ್ಷಾಮದ್ಯವನ್ನು ನೀಡುತ್ತಾನೆ. ನೀನಾದರೋ ಅತ್ಯುತ್ತಮವಾದ ದ್ರಾಕ್ಷಾಮದ್ಯವನ್ನು ಇಷ್ಟರ ತನಕ ಇಟ್ಟುಕೊಂಡಿದ್ದೀ” ಎಂದು ಹೇಳಿದನು.



^ (ಯೋಹಾ. 19:23, 24) ಸೈನಿಕರು ಯೇಸುವನ್ನು ಶೂಲಕ್ಕೇರಿಸಿದ ಮೇಲೆ ಅವನ ಮೇಲಂಗಿಗಳನ್ನು ತೆಗೆದು​ಕೊಂಡು ನಾಲ್ಕು ಪಾಲುಗಳಾಗಿ ಮಾಡಿ ಪ್ರತಿಯೊಬ್ಬ ಸೈನಿಕನಿಗೆ ಒಂದರಂತೆ ಹಂಚಿಕೊಂಡರು ಮತ್ತು ಅವನ ಒಳಂಗಿಯನ್ನು ಸಹ ತೆಗೆದುಕೊಂಡರು. ಆದರೆ ಆ ​ಒಳಂಗಿಗೆ ಹೊಲಿಗೆ ಇರಲಿಲ್ಲ. ಅದು ಮೇಲಿನಿಂದ ಕೆಳಗಿನವರೆಗೆ ನೆಯ್ದದ್ದಾಗಿತ್ತು. 24 ಆದುದರಿಂದ ಅವರು, “ನಾವು ಇದನ್ನು ಹರಿಯುವುದು ಬೇಡ; ಅದು ಯಾರಿಗೆ ಸೇರುತ್ತದೆ ಎಂಬುದನ್ನು ಚೀಟುಹಾಕಿ ನಿರ್ಧರಿಸೋಣ” ಎಂದು ಒಬ್ಬರಿಗೊಬ್ಬರು ಮಾತಾಡಿ​ಕೊಂಡರು. ಇದರಿಂದಾಗಿ, “ಅವರು ನನ್ನ ಮೇಲಂಗಿಗಳನ್ನು ತಮ್ಮೊಳಗೆ ಪಾಲುಮಾಡಿಕೊಂಡರು ಮತ್ತು ನನ್ನ ಬಟ್ಟೆಗಾಗಿ ಚೀಟುಹಾಕಿದರು” ಎಂಬ ಶಾಸ್ತ್ರವಚನವು ನೆರ​ವೇರು​ವಂತಾಯಿತು. ಹೀಗೆ ಸೈನಿಕರು ಇದನ್ನೆಲ್ಲ ನಿಜವಾಗಿಯೂ ಮಾಡಿದರು.



^ (ಮತ್ತಾ. 6:31, 32) ಆದುದರಿಂದ ಏನು ಊಟಮಾಡಬೇಕು ಏನು ಕುಡಿಯಬೇಕು ಏನು ಧರಿಸಬೇಕೆಂದು ಎಂದಿಗೂ ಚಿಂತೆಮಾಡಬೇಡಿ. 32 ಏಕೆಂದರೆ ಅನ್ಯಜನಾಂಗ​ಗಳವರು ಇವುಗಳನ್ನು ತವಕದಿಂದ ಬೆನ್ನಟ್ಟುತ್ತಾರೆ. ಇವು ನಿಮಗೆ ಬೇಕಾಗಿವೆ ಎಂಬುದು ಸ್ವರ್ಗದಲ್ಲಿರುವ ನಿಮ್ಮ ತಂದೆಗೆ ತಿಳಿದಿದೆ.



^ (ಮತ್ತಾ. 8:20) ಅದಕ್ಕೆ ಯೇಸು ಅವನಿಗೆ, “ನರಿಗಳಿಗೆ ಗುಹೆ​ಗಳಿವೆ, ಆಕಾಶದ ಪಕ್ಷಿಗಳಿಗೆ ಗೂಡುಗಳಿವೆ; ಆದರೆ ಮನುಷ್ಯಕುಮಾರನಿಗೆ ತಲೆಯಿಡುವುದಕ್ಕೂ ಸ್ಥಳವಿಲ್ಲ” ಎಂದು ಹೇಳಿದನು.



^ (ಯೋಹಾ. 16:33) ನೀವು ನನ್ನ ಮೂಲಕ ಶಾಂತಿಯನ್ನು ಪಡೆದುಕೊಳ್ಳುವಂತೆ ನಾನು ಇದನ್ನೆಲ್ಲ ನಿಮಗೆ ತಿಳಿಸಿದ್ದೇನೆ. ಲೋಕದಲ್ಲಿ ನಿಮಗೆ ಸಂಕಟವಿರುವುದು, ಆದರೆ ಧೈರ್ಯವಾಗಿರಿ! ನಾನು ಲೋಕವನ್ನು ಜಯಿಸಿದ್ದೇನೆ” ಎಂದು ​ಹೇಳಿದನು.



^ (ಯೋಹಾ. 19:30) ಯೇಸು ಆ ಹುಳಿ ದ್ರಾಕ್ಷಾಮದ್ಯವನ್ನು ತೆಗೆದುಕೊಂಡ ಮೇಲೆ, “ನೆರವೇರಿತು” ಎಂದು ಹೇಳಿ ತಲೆಬಾಗಿಸಿ ತನ್ನ ಜೀವಶಕ್ತಿಯನ್ನು ಒಪ್ಪಿಸಿಕೊಟ್ಟನು.



^ (2 ಪೇತ್ರ 3:14) ಆದುದರಿಂದ ಪ್ರಿಯರೇ, ನೀವು ಇವುಗಳನ್ನು ಎದುರುನೋಡುತ್ತಿರುವುದರಿಂದ ಕೊನೆಗೆ ಆತನ ದೃಷ್ಟಿಯಲ್ಲಿ ಕಳಂಕ​ವಿಲ್ಲದವರು, ನಿರ್ದೋಷಿಗಳು ಮತ್ತು ಶಾಂತಿಯಿಂದಿರುವವರು ಆಗಿ ಕಂಡು​ಬರಲು ನಿಮ್ಮ ಕೈಲಾದದ್ದೆಲ್ಲವನ್ನು ಮಾಡಿರಿ.



^ (1 ಯೋಹಾ. 5:4) ಏಕೆಂದರೆ ದೇವರಿಂದ ಹುಟ್ಟಿರುವಂಥದ್ದೆಲ್ಲವೂ ಲೋಕವನ್ನು ಜಯಿಸುತ್ತದೆ. ಲೋಕವನ್ನು ಜಯಿಸಿದಂಥ ವಿಜಯವು ನಮ್ಮ ನಂಬಿಕೆಯೇ.



^ (ಮತ್ತಾ. 27:62-66) ಮರುದಿನ ಅಂದರೆ ಸಿದ್ಧತೆಯ ದಿನವು ಕಳೆದ ಮೇಲೆ ಮುಖ್ಯ ಯಾಜಕರೂ ಫರಿಸಾಯರೂ ಪಿಲಾತನ ಮುಂದೆ ಕೂಡಿಬಂದು, 63 “ದೊರೆಯೇ, ಆ ವಂಚಕನು ಜೀವದಿಂದಿದ್ದಾಗ ‘ಮೂರು ದಿನಗಳ ಬಳಿಕ ನಾನು ಎಬ್ಬಿಸಲ್ಪಡುವೆನು’ ಎಂದು ಹೇಳಿದ್ದು ನಮ್ಮ ನೆನಪಿಗೆ ಬಂತು. 64 ಆದುದರಿಂದ ಮೂರನೆಯ ದಿನದ ತನಕ ಗೋರಿಯನ್ನು ಭದ್ರವಾಗಿ ಕಾಯುವಂತೆ ಅಪ್ಪಣೆಕೊಡು; ಇಲ್ಲದಿದ್ದರೆ ಅವನ ಶಿಷ್ಯರು ಬಂದು ಅವನ ದೇಹವನ್ನು ಕದ್ದುಕೊಂಡು ಹೋಗಿ ‘ಅವನು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟಿದ್ದಾನೆ’ ಎಂದು ಹೇಳ​ಬಹುದು. ಆಗ ಮೊದಲನೆಯ ವಂಚನೆಗಿಂತ ಈ ಕಡೆಯ ವಂಚನೆಯು ಹೆಚ್ಚು ಕೆಟ್ಟದಾದೀತು” ಎಂದರು. 65 ಪಿಲಾತನು ಅವರಿಗೆ, “ಕಾವಲುಗಾರರನ್ನು ತೆಗೆದುಕೊಳ್ಳಿ. ಹೋಗಿ ನಿಮಗೆ ಎಷ್ಟು ಭದ್ರವಾಗಿಡಬೇಕೊ ಅಷ್ಟು ಭದ್ರವಾಗಿಡಿ” ಎಂದು ಹೇಳಿದನು. 66 ಅವರು ಹೋಗಿ ಕಲ್ಲಿಗೆ ಮುದ್ರೆಹಾಕಿ ಕಾವಲುಗಾರರನ್ನು ನೇಮಿಸಿ ಗೋರಿಯನ್ನು ಭದ್ರಪಡಿಸಿದರು.



^ (ಮತ್ತಾ. 12:24) ಇದನ್ನು ಕೇಳಿದ ಫರಿಸಾಯರು, “ಇವನು ದೆವ್ವಗಳ ಅಧಿಪತಿಯಾದ ಬೆಲ್ಜೆಬೂಲನ ಸಹಾಯದಿಂದಲೇ ಹೊರತು ಬೇರೆ ರೀತಿಯಿಂದ ಅವುಗಳನ್ನು ಬಿಡಿಸುವುದಿಲ್ಲ” ಎಂದರು.



^ (ಮತ್ತಾ. 12:31, 32) “ಆದಕಾರಣ ನಾನು ನಿಮಗೆ ಹೇಳು​ವುದೇನೆಂದರೆ, ಮನುಷ್ಯರು ಮಾಡುವ ಎಲ್ಲ ರೀತಿಯ ಪಾಪಕ್ಕೂ ದೂಷಣೆಗೂ ಕ್ಷಮಾಪಣೆ ಉಂಟು, ಆದರೆ ಪವಿತ್ರಾತ್ಮದ ವಿರುದ್ಧ ಮಾಡಲ್ಪಡುವ ದೂಷಣೆಗೆ ಕ್ಷಮಾಪಣೆ ಇಲ್ಲ. 32 ಉದಾಹರಣೆಗೆ, ಯಾವನಾದರೂ ಮನುಷ್ಯಕುಮಾರನ ವಿರುದ್ಧ ಏನಾದರೂ ಮಾತಾಡುವುದಾದರೆ ಅದು ಅವನಿಗೆ ಕ್ಷಮಿಸಲ್ಪಡುವುದು; ಆದರೆ ಪವಿತ್ರಾತ್ಮದ ವಿರುದ್ಧ ಮಾತಾಡುವುದಾದರೆ ಈ ವಿಷಯಗಳ ವ್ಯವಸ್ಥೆಯಲ್ಲಾಗಲಿ ಬರಲಿರುವ ವ್ಯವಸ್ಥೆಯಲ್ಲಾಗಲಿ ಅದು ಅವನಿಗೆ ಕ್ಷಮಿಸಲ್ಪಡುವುದಿಲ್ಲ.



^ (ಮತ್ತಾ. 28:11-15) ಅವರು ಹೋಗುತ್ತಿರುವಾಗ ಕಾವಲು​ಗಾರರಲ್ಲಿ ಕೆಲವರು ಪಟ್ಟಣಕ್ಕೆ ಹೋಗಿ ನಡೆದ ಎಲ್ಲ ವಿಷಯಗಳನ್ನು ಮುಖ್ಯ ಯಾಜಕರಿಗೆ ವರದಿಸಿದರು. 12 ಇವರು ಹಿರೀಪುರುಷರೊಂದಿಗೆ ಒಟ್ಟುಗೂಡಿ ಸಮಾಲೋಚನೆ ನಡೆಸಿದ ಬಳಿಕ ಸೈನಿಕರಿಗೆ ಸಾಕಷ್ಟು ಬೆಳ್ಳಿ ನಾಣ್ಯಗಳನ್ನು ಕೊಟ್ಟು, 13 “ ‘ಅವನ ಶಿಷ್ಯರು ರಾತ್ರಿಯಲ್ಲಿ ಬಂದು ನಾವು ನಿದ್ರೆಮಾಡುತ್ತಿದ್ದಾಗ ಅವನನ್ನು ಕದ್ದುಕೊಂಡು ಹೋದರು’ ಎಂದು ಹೇಳಿರಿ. 14 ಇದು ರಾಜ್ಯಪಾಲನ ಕಿವಿಗೆ ಬಿದ್ದರೆ ನಾವು ಅವನನ್ನು ಒಡಂಬಡಿಸಿ ನಿಮ್ಮ ಚಿಂತೆಯನ್ನು ನಿವಾರಿಸುತ್ತೇವೆ” ಎಂದು ಹೇಳಿದರು. 15 ಹೀಗೆ ಅವರು ಬೆಳ್ಳಿ ನಾಣ್ಯಗಳನ್ನು ತೆಗೆದುಕೊಂಡು ತಮಗೆ ತಿಳಿಸಲ್ಪಟ್ಟಂತೆಯೇ ಮಾಡಿದರು; ಮತ್ತು ಈ ಮಾತು ಇಂದಿನ ವರೆಗೂ ಯೆಹೂದ್ಯರಲ್ಲಿ ವ್ಯಾಪಕವಾಗಿ ಹಬ್ಬಿದೆ.



^ (ಲೂಕ 24:4) ಅವರು ಇದರ ಕುರಿತು ಕಳವಳ​ಗೊಂಡಿದ್ದಾಗ ಹೊಳೆಯುವ ವಸ್ತ್ರಗಳನ್ನು ಧರಿಸಿಕೊಂಡಿದ್ದ ಇಬ್ಬರು ಪುರುಷರು ಅವರ ಬಳಿ ನಿಂತುಕೊಂಡರು.



^ (ಲೂಕ 24:9, 10) ಸ್ಮರಣೆಯ ಸಮಾಧಿಯ ಬಳಿಯಿಂದ ಹಿಂದಿರುಗಿ ಹೋಗಿ ಈ ಎಲ್ಲ ಸಂಗತಿಗಳನ್ನು ಹನ್ನೊಂದು ಮಂದಿಗೂ ಉಳಿದವರೆಲ್ಲರಿಗೂ ತಿಳಿಸಿದರು. 10 ಆ ಸ್ತ್ರೀಯರು ಮಗ್ದಲದ ಮರಿಯಳೂ ಯೊಹನ್ನಳೂ ಯಾಕೋಬನ ತಾಯಿಯಾದ ಮರಿಯಳೂ ಆಗಿದ್ದರು. ಇದಲ್ಲದೆ ಇವರ ಜೊತೆಯಲ್ಲಿದ್ದ ಉಳಿದ ಸ್ತ್ರೀಯರೂ ಅಪೊಸ್ತಲರಿಗೆ ಈ ವಿಷಯಗಳನ್ನು ತಿಳಿಸಿದರು.



^ (ಮತ್ತಾ. 28:1-7) ಸಬ್ಬತ್‌ ದಿನದ ಬಳಿಕ ವಾರದ ಮೊದಲನೆಯ ದಿನ ಹೊತ್ತು​ಮೂಡುವಾಗ ಮಗ್ದಲದ ಮರಿಯಳೂ ಇನ್ನೊಬ್ಬ ಮರಿಯಳೂ ಗೋರಿಯನ್ನು ನೋಡಲು ಬಂದರು. 2 ಅಲ್ಲಿ ನೋಡಿದಾಗ ಮಹಾ ಭೂಕಂಪವು ಸಂಭವಿಸಿತ್ತು; ಯೆಹೋವನ ದೂತನು ಸ್ವರ್ಗದಿಂದ ಇಳಿದು ಬಂದು ಕಲ್ಲನ್ನು ​ಉರುಳಿಸಿ ಅದರ ಮೇಲೆ ಕುಳಿತುಕೊಂಡಿದ್ದನು. 3 ಅವನ ಹೊರತೋರಿಕೆಯು ಮಿಂಚಿನಂತಿತ್ತು ಮತ್ತು ಅವನ ಉಡುಪು ಹಿಮದಂತೆ ಬೆಳ್ಳಗಿತ್ತು. 4 ಹೌದು, ಅವನನ್ನು ನೋಡಿ ಕಾವಲುಗಾರರು ಭಯದಿಂದ ನಡುಗಿ ಸತ್ತವರಂತಾದರು. 5 ಆದರೆ ದೇವದೂತನು ಆ ಸ್ತ್ರೀಯರಿಗೆ, “ನೀವು ಹೆದರಬೇಡಿ; ಶೂಲಕ್ಕೇರಿಸಲ್ಪಟ್ಟ ಯೇಸುವನ್ನು ನೀವು ಹುಡುಕುತ್ತಿದ್ದೀರಿ ಎಂದು ನನಗೆ ತಿಳಿದಿದೆ. 6 ಅವನು ಇಲ್ಲಿಲ್ಲ; ತಾನು ಹೇಳಿದಂತೆಯೇ ಅವನು ಎಬ್ಬಿಸಲ್ಪಟ್ಟಿದ್ದಾನೆ. ಬನ್ನಿರಿ ಅವನು ಇಡಲ್ಪಟ್ಟಿದ್ದ ಸ್ಥಳವನ್ನು ನೋಡಿ. 7 ನೀವು ಬೇಗನೆ ಹೋಗಿ ಅವನು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟಿದ್ದಾನೆ ಎಂದು ಅವನ ಶಿಷ್ಯರಿಗೆ ಹೇಳಿರಿ; ನೋಡಿರಿ, ಅವನು ನಿಮಗಿಂತ ಮುಂದಾಗಿ ಗಲಿಲಾಯಕ್ಕೆ ಹೋಗುತ್ತಿದ್ದಾನೆ; ಅಲ್ಲಿ ನೀವು ಅವನನ್ನು ಕಾಣುವಿರಿ. ನೋಡಿರಿ ನಾನು ಇದನ್ನು ನಿಮಗೆ ತಿಳಿಸಿದ್ದೇನೆ” ಎಂದನು.



^ (ಯೋಹಾ. 20:8, 9) ಆಗ ಸ್ಮರಣೆಯ ಸಮಾಧಿಯ ಬಳಿಗೆ ಮೊದಲು ತಲಪಿದ ಆ ಇನ್ನೊಬ್ಬ ಶಿಷ್ಯನು ಸಹ ಒಳಗೆ ಹೋಗಿ ಅದನ್ನು ನೋಡಿ ನಂಬಿದನು. 9 ಏಕೆಂದರೆ ಅವನು ಸತ್ತವರೊಳ​ಗಿಂದ ಎಬ್ಬಿಸಲ್ಪಡಬೇಕೆಂಬ ಶಾಸ್ತ್ರವಚನವನ್ನು ಅವರು ಇನ್ನೂ ಗ್ರಹಿಸಿರಲಿಲ್ಲ.



^ (ಮತ್ತಾ. 17:22, 23) ಅವರು ಗಲಿಲಾಯದಲ್ಲಿ ಕೂಡಿಬಂದಿದ್ದಾಗ ಯೇಸು ಅವರಿಗೆ, “ಮನುಷ್ಯಕುಮಾರನನ್ನು ಜನರ ಕೈಗೆ ದ್ರೋಹದಿಂದ ಒಪ್ಪಿಸಿಕೊಡಲಾಗುತ್ತದೆ 23 ಮತ್ತು ಅವರು ಅವನನ್ನು ಕೊಲ್ಲುವರು; ಅವನನ್ನು ಮೂರನೆಯ ದಿನ ಎಬ್ಬಿಸಲಾಗುವುದು” ಎಂದು ಹೇಳಿದನು. ಇದನ್ನು ಕೇಳಿ ಅವರು ತುಂಬ ದುಃಖಿತರಾದರು.



^ (ಲೂಕ 24:5-8) ಆ ಸ್ತ್ರೀಯರು ಭಯಗೊಂಡು ತಮ್ಮ ಮುಖಗಳನ್ನು ನೆಲದ ಕಡೆಗೆ ಬಗ್ಗಿಸಿಕೊಂಡಿದ್ದಾಗ ಆ ಪುರುಷರು ಅವರಿಗೆ, “ನೀವು ಜೀವಿತನನ್ನು ಸತ್ತವರ ಮಧ್ಯೆ ಏಕೆ ಹುಡುಕುತ್ತಿದ್ದೀರಿ? 6 ಅವನು ಇಲ್ಲಿ ಇಲ್ಲ, ಎಬ್ಬಿಸಲ್ಪಟ್ಟಿದ್ದಾನೆ. ಅವನು ಇನ್ನೂ ಗಲಿಲಾಯದಲ್ಲಿದ್ದಾಗಲೇ ನಿಮಗೆ ಹೇಗೆ ಮಾತಾಡಿದನೆಂಬುದನ್ನು ನೆನಪಿಸಿಕೊಳ್ಳಿ. 7 ಮನುಷ್ಯಕುಮಾರನು ಪಾಪಿಗಳ ಕೈಗೆ ಒಪ್ಪಿಸಲ್ಪಟ್ಟು ಶೂಲಕ್ಕೇರಿಸಲ್ಪಡಬೇಕು, ಆದರೆ ಮೂರನೆಯ ದಿನದಲ್ಲಿ ಎಬ್ಬಿಸಲ್ಪಡುವನು ಎಂದು ಹೇಳಿದ್ದನು” ಎಂದರು. 8 ಆಗ ಆ ಸ್ತ್ರೀಯರು ಅವನ ಮಾತುಗಳನ್ನು ತಮ್ಮ ಮನಸ್ಸಿಗೆ ತಂದುಕೊಂಡು



^ (ಯೋಹಾ. 16:12) “ನಾನು ನಿಮಗೆ ಇನ್ನೂ ಅನೇಕ ವಿಷಯಗಳನ್ನು ಹೇಳಲಿಕ್ಕಿದೆ, ಆದರೆ ಸದ್ಯಕ್ಕೆ ನೀವು ಅವುಗಳನ್ನು ಸಹಿಸಿಕೊಳ್ಳಲಾರಿರಿ.



^ (ಯೋಹಾ. 20:23) ನೀವು ಯಾವುದೇ ವ್ಯಕ್ತಿಗಳ ಪಾಪಗಳನ್ನು ಕ್ಷಮಿಸುವುದಾದರೆ, ಅವು ಅವರಿಗೆ ಕ್ಷಮಿಸಲ್ಪಡುತ್ತವೆ; ನೀವು ಯಾವುದೇ ವ್ಯಕ್ತಿಗಳ ಪಾಪಗಳನ್ನು ಉಳಿಸಿಕೊಳ್ಳುವುದಾದರೆ ಅವು ಉಳಿಸಲ್ಪಡುತ್ತವೆ” ಎಂದನು.



^ (1 ತಿಮೊ. 2:5, 6) ಏಕೆಂದರೆ ದೇವರು ಒಬ್ಬನೇ ಮತ್ತು ದೇವರಿಗೂ ಮನುಷ್ಯರಿಗೂ ಮಧ್ಯಸ್ಥನು ಒಬ್ಬನೇ; ಅವನು ಮನುಷ್ಯನಾಗಿರುವ ಕ್ರಿಸ್ತ ಯೇಸುವೇ. 6 ಅವನು ಎಲ್ಲರಿಗೋಸ್ಕರ ಅನುರೂಪವಾದ ವಿಮೋಚನಾ ಮೌಲ್ಯವಾಗಿ ತನ್ನನ್ನು ಒಪ್ಪಿಸಿಕೊಟ್ಟನು​—⁠ಇದೇ ನಿರ್ದಿಷ್ಟವಾದ ಸಮಯಗಳಲ್ಲಿ ಸಾಕ್ಷಿ​ನೀಡಬೇಕಾದ ಸಂಗತಿಯಾಗಿದೆ.



^ (1 ಯೋಹಾ. 2:1, 2) ನನ್ನ ಚಿಕ್ಕ ಮಕ್ಕಳೇ, ನೀವು ಪಾಪವನ್ನು ಮಾಡದಂತೆ ನಾನು ಈ ವಿಷಯಗಳನ್ನು ನಿಮಗೆ ಬರೆಯುತ್ತಿದ್ದೇನೆ. ಹಾಗಿದ್ದರೂ ಯಾವನಾದರೂ ಪಾಪವನ್ನು ಮಾಡಿದರೆ ತಂದೆಯ ಬಳಿಯಲ್ಲಿ ನೀತಿವಂತನಾದ ಯೇಸು ಕ್ರಿಸ್ತನೆಂಬ ಸಹಾಯಕನು ನಮಗಿದ್ದಾನೆ. 2 ಅವನು ನಮ್ಮ ಪಾಪಗಳಿಗೆ ಪಾಪನಿವಾರಣಾರ್ಥಕ ಯಜ್ಞವಾಗಿದ್ದಾನೆ; ನಮ್ಮ ಪಾಪಗಳನ್ನು ಮಾತ್ರವಲ್ಲ ಇಡೀ ಲೋಕದ ಪಾಪಗಳನ್ನು ಸಹ ನಿವಾರಣೆಮಾಡುತ್ತಾನೆ.



^ (ಲೂಕ 24:32, 33) ಆಗ ಅವರು ಒಬ್ಬರಿಗೊಬ್ಬರು, “ಅವನು ದಾರಿಯಲ್ಲಿ ನಮ್ಮೊಂದಿಗೆ ಮಾತಾಡುತ್ತಿದ್ದಾಗಲೂ ನಮಗೆ ಶಾಸ್ತ್ರಗ್ರಂಥವನ್ನು ಸಂಪೂರ್ಣವಾಗಿ ವಿವರಿಸಿ ಹೇಳುತ್ತಿದ್ದಾಗಲೂ ನಮ್ಮ ಹೃದಯವು ನಮ್ಮಲ್ಲಿ ಕುದಿಯಿತಲ್ಲವೇ?” ಎಂದು ಮಾತಾಡಿಕೊಂಡರು. 33 ಅದೇ ಗಳಿಗೆಯಲ್ಲಿ ಅವರು ಎದ್ದು ಯೆರೂಸಲೇಮಿಗೆ ಹಿಂದಿರುಗಿದರು; ಮತ್ತು ಅಲ್ಲಿ ಹನ್ನೊಂದು ಮಂದಿ ಶಿಷ್ಯರೂ ಅವರೊಂದಿಗಿದ್ದವರೂ ಒಟ್ಟಾಗಿ ಕೂಡಿಬಂದು,



^ (ಅ. ಕಾ. 16:14) ನಮ್ಮ ಮಾತುಗಳನ್ನು ಕೇಳಿದವರಲ್ಲಿ ಕೆನ್ನೀಲಿ ಬಣ್ಣದ ವಸ್ತ್ರಗಳನ್ನು ಮಾರುತ್ತಿದ್ದವಳೂ ಥುವತೈರದವಳೂ ದೇವಭಕ್ತಳೂ ಆಗಿದ್ದ ಲುದ್ಯಳೆಂಬ ಒಬ್ಬ ಸ್ತ್ರೀಯೂ ಇದ್ದಳು. ಪೌಲನು ಹೇಳುತ್ತಿದ್ದ ಮಾತುಗಳಿಗೆ ನಿಕಟವಾಗಿ ಗಮನಕೊಡುವಂತೆ ಯೆಹೋವನು ಅವಳ ಹೃದಯವನ್ನು ವಿಶಾಲವಾಗಿ ತೆರೆದನು.



^ (ಇಬ್ರಿ. 5:11-14) ಅವನ ವಿಷಯದಲ್ಲಿ ನಾವು ಹೇಳಬೇಕಾಗಿರುವುದು ಎಷ್ಟೋ ಇದೆ, ಆದರೆ ನಿಮ್ಮ ಕಿವಿಗಳು ಮಂದವಾಗಿರುವುದರಿಂದ ಅದನ್ನು ವಿವರಿಸುವುದು ಕಷ್ಟಕರ. 12 ವಾಸ್ತವದಲ್ಲಿ ಕಾಲವನ್ನು ನೋಡಿದರೆ ನೀವು ಬೋಧಕರಾಗಿರಬೇಕಾಗಿತ್ತು, ಆದರೆ ನಿಮಗೆ ಪವಿತ್ರ ದೈವೋಕ್ತಿಗಳ ಪ್ರಾಥಮಿಕ ವಿಷಯಗಳನ್ನು ಪುನಃ ಆರಂಭದಿಂದ ಯಾರಾದರೂ ಕಲಿಸಿಕೊಡಬೇಕಾಗಿದೆ; ನೀವು ಹಾಲಿನ ಆವಶ್ಯಕತೆಯುಳ್ಳವರಂತೆ ಇದ್ದೀರೇ ಹೊರತು ಗಟ್ಟಿಯಾದ ಆಹಾರದ ಆವಶ್ಯಕತೆಯುಳ್ಳವರಂತೆ ಅಲ್ಲ. 13 ಹಾಲನ್ನು ಸೇವಿಸುವ ಪ್ರತಿಯೊಬ್ಬನೂ ಕೂಸಿನಂತಿರುವುದರಿಂದ ಅವನಿಗೆ ನೀತಿಯ ವಾಕ್ಯದ ಪರಿಚಯವಿರುವುದಿಲ್ಲ. 14 ಆದರೆ ಗಟ್ಟಿಯಾದ ಆಹಾರವು ಪ್ರೌಢರಿಗೆ ಅಂದರೆ ಸರಿ ಮತ್ತು ತಪ್ಪಿನ ಭೇದವನ್ನು ತಿಳಿಯಲಿಕ್ಕಾಗಿ ಉಪಯೋಗದ ಮೂಲಕ ತಮ್ಮ ಗ್ರಹಣ ಶಕ್ತಿಗಳನ್ನು ತರಬೇತುಗೊಳಿಸಿಕೊಂಡವರಿಗೆ ಸೇರಿದ್ದಾಗಿದೆ.



^ (1 ಕೊರಿಂ. 15:3-8) ನಾನು ಕಲಿತುಕೊಂಡು ಬಳಿಕ ನಿಮಗೆ ತಿಳಿಯಪಡಿಸಿದ ವಿಷಯಗಳಲ್ಲಿ ಮೊದಲನೆಯದು ಯಾವುದೆಂದರೆ, ಶಾಸ್ತ್ರಗ್ರಂಥಕ್ಕನುಸಾರ ಕ್ರಿಸ್ತನು ನಮ್ಮ ಪಾಪಗಳಿಗಾಗಿ ಸತ್ತು 4 ಹೂಣಿಡಲ್ಪಟ್ಟು ಶಾಸ್ತ್ರಗ್ರಂಥಕ್ಕನುಸಾರ ಮೂರನೆಯ ದಿನದಲ್ಲಿ ಎಬ್ಬಿಸಲ್ಪಟ್ಟನು 5 ಮತ್ತು ಅವನು ಕೇಫನಿಗೂ ಬಳಿಕ ಹನ್ನೆರಡು ಮಂದಿಗೂ ಕಾಣಿಸಿಕೊಂಡನು. 6 ತರುವಾಯ ಅವನು ಒಂದು ಸಮಯದಲ್ಲಿ ಐನೂರಕ್ಕಿಂತಲೂ ಹೆಚ್ಚು ಮಂದಿ ಸಹೋದರರಿಗೆ ಕಾಣಿಸಿಕೊಂಡನು. ಅವರಲ್ಲಿ ಹೆಚ್ಚಿನವರು ಇಂದಿನ ವರೆಗೂ ಇದ್ದಾರೆ, ಆದರೆ ಕೆಲವರು ಮರಣದಲ್ಲಿ ನಿದ್ರೆ​ಹೋಗಿದ್ದಾರೆ. 7 ಬಳಿಕ ಅವನು ಯಾಕೋಬನಿಗೂ ಎಲ್ಲ ಅಪೊಸ್ತಲರಿಗೂ ಕಾಣಿಸಿ​ಕೊಂಡನು. 8 ಕೊನೆಯದಾಗಿ ದಿನತುಂಬದೆ ಹುಟ್ಟಿದವನಂತಿರುವ ನನಗೂ ಕಾಣಿಸಿ​ಕೊಂಡನು.



^ (1 ಕೊರಿಂ. 15:4) ಹೂಣಿಡಲ್ಪಟ್ಟು ಶಾಸ್ತ್ರಗ್ರಂಥಕ್ಕನುಸಾರ ಮೂರನೆಯ ದಿನದಲ್ಲಿ ಎಬ್ಬಿಸಲ್ಪಟ್ಟನು



^ (1 ಕೊರಿಂ. 15:7, 8) ಬಳಿಕ ಅವನು ಯಾಕೋಬನಿಗೂ ಎಲ್ಲ ಅಪೊಸ್ತಲರಿಗೂ ಕಾಣಿಸಿ​ಕೊಂಡನು. 8 ಕೊನೆಯದಾಗಿ ದಿನತುಂಬದೆ ಹುಟ್ಟಿದವನಂತಿರುವ ನನಗೂ ಕಾಣಿಸಿ​ಕೊಂಡನು.



^ (ಮತ್ತಾ. 24:14) ರಾಜ್ಯದ ಈ ಸುವಾರ್ತೆಯು ​ನಿವಾಸಿತ ಭೂಮಿಯಾದ್ಯಂತ ಎಲ್ಲ ಜನಾಂಗಗಳಿಗೆ ಸಾಕ್ಷಿಗಾಗಿ ಸಾರಲ್ಪಡುವುದು; ಮತ್ತು ಆಗ ಅಂತ್ಯವು ಬರುವುದು.



^ (2 ತಿಮೊ. 3:1-5) ಆದರೆ ಕಡೇ ದಿವಸಗಳಲ್ಲಿ ನಿಭಾಯಿಸಲು ಕಷ್ಟಕರವಾದ ಕಠಿನಕಾಲಗಳು ಬರುವವು ಎಂಬುದನ್ನು ತಿಳಿದುಕೊ. 2 ಜನರು ಸ್ವಪ್ರೇಮಿಗಳೂ ಹಣಪ್ರೇಮಿಗಳೂ ಸ್ವಪ್ರತಿಷ್ಠೆಯುಳ್ಳವರೂ ಅಹಂಕಾರಿಗಳೂ ದೇವದೂಷಕರೂ ಹೆತ್ತವರಿಗೆ ಅವಿಧೇಯರೂ ಕೃತಜ್ಞತೆಯಿಲ್ಲದವರೂ ನಿಷ್ಠೆ​ಯಿಲ್ಲದವರೂ 3 ಸ್ವಾಭಾವಿಕ ಮಮತೆ​ಯಿಲ್ಲದವರೂ ಯಾವುದೇ ಒಪ್ಪಂದಕ್ಕೆ ಸಿದ್ಧರಿಲ್ಲದವರೂ ಮಿಥ್ಯಾಪವಾದಿಗಳೂ ಸ್ವನಿಯಂತ್ರಣವಿಲ್ಲದವರೂ ಉಗ್ರರೂ ಒಳ್ಳೇತನವನ್ನು ಪ್ರೀತಿಸದವರೂ 4 ದ್ರೋಹಿಗಳೂ ಹಟಮಾರಿಗಳೂ ಹೆಮ್ಮೆಯಿಂದ ಉಬ್ಬಿಕೊಂಡವರೂ ದೇವರನ್ನು ಪ್ರೀತಿಸುವ ಬದಲು ಭೋಗವನ್ನು ಪ್ರೀತಿಸುವವರೂ 5 ದೇವಭಕ್ತಿಯ ವೇಷವಿದ್ದು ಅದರ ಶಕ್ತಿಗೆ ವಿರುದ್ಧವಾಗಿ ವರ್ತಿಸುವವರೂ ಆಗಿರುವರು; ಇಂಥವರಿಂದ ದೂರವಿರು.



^ (ಅ. ಕಾ. 1:8) ಆದರೆ ಪವಿತ್ರಾತ್ಮವು ನಿಮ್ಮ ಮೇಲೆ ಬರಲು ನೀವು ಬಲವನ್ನು ಹೊಂದಿ ಯೆರೂಸಲೇಮಿನಲ್ಲಿಯೂ ಯೂದಾಯ ಸಮಾರ್ಯಗಳಲ್ಲಿಯೂ ಮತ್ತು ಭೂಮಿಯ ಕಟ್ಟಕಡೆಯ ವರೆಗೂ ನನಗೆ ಸಾಕ್ಷಿಗಳಾಗಿರುವಿರಿ” ಎಂದನು.



^ (ಅ. ಕಾ. 6:7) ಪರಿಣಾಮವಾಗಿ ದೇವರ ವಾಕ್ಯವು ಅಭಿವೃದ್ಧಿಹೊಂದುತ್ತಾ ಮತ್ತು ಯೆರೂಸಲೇಮಿನಲ್ಲಿ ಶಿಷ್ಯರ ಸಂಖ್ಯೆಯು ಬಹಳವಾಗಿ ಹೆಚ್ಚುತ್ತಾ ಹೋಯಿತು; ಯಾಜಕರಲ್ಲಿಯೂ ಬಹು ಜನರು ಕ್ರಿಸ್ತನಂಬಿಕೆಗೆ ವಿಧೇಯರಾಗಲಾರಂಭಿಸಿದರು.



^ (ಅ. ಕಾ. 9:31) ಹೀಗಿರಲಾಗಿ ಯೂದಾಯ ಗಲಿಲಾಯ ಸಮಾರ್ಯದಾದ್ಯಂತ ಇದ್ದ ಸಭೆಯು ಬಲಹೊಂದಿ ಅಲ್ಲಿ ಶಾಂತಿ ನೆಲೆಸಿತು; ಅದು ಯೆಹೋವನ ಭಯದಲ್ಲಿ ನಡೆಯುತ್ತಾ ಪವಿತ್ರಾತ್ಮದಿಂದ ಸಾಂತ್ವನವನ್ನು ಹೊಂದುತ್ತಾ ಇದ್ದುದರಿಂದ ಅಭಿವೃದ್ಧಿಗೊಳ್ಳುತ್ತಾ ಹೋಯಿತು.



^ (ಅ. ಕಾ. 11:19-21) ಸ್ತೆಫನನ ವಿಷಯದಲ್ಲಿ ಉಂಟಾದ ಹಿಂಸೆಯಿಂದ ಚೆದರಿಹೋದವರು ಫೊಯಿನಿಕೆ ಸೈಪ್ರಸ್‌ ಅಂತಿಯೋಕ್ಯ ಪ್ರಾಂತಗಳ ವರೆಗೆ ಪ್ರಯಾಣಿಸಿ ಯೆಹೂದ್ಯರಿಗೇ ಹೊರತು ಬೇರೆ ಯಾರಿಗೂ ದೇವರ ವಾಕ್ಯವನ್ನು ಹೇಳಲಿಲ್ಲ. 20 ಆದರೆ ಅವರಲ್ಲಿ ಸೈಪ್ರಸ್‌ ಮತ್ತು ಕುರೇನ್ಯದಿಂದ ಅಂತಿಯೋಕ್ಯಕ್ಕೆ ಬಂದಿದ್ದ ಕೆಲವರು ಗ್ರೀಕ್‌ ಭಾಷೆಯನ್ನು ಮಾತಾಡುತ್ತಿದ್ದ ಜನರೊಂದಿಗೆ ಮಾತಾಡಲಾರಂಭಿಸಿ ಅವರಿಗೆ ಕರ್ತನಾದ ಯೇಸುವಿನ ಕುರಿತಾದ ಸುವಾರ್ತೆಯನ್ನು ಸಾರಿದರು. 21 ಇದಲ್ಲದೆ ಯೆಹೋವನ ಹಸ್ತವು ಅವರ ಮೇಲಿದ್ದುದರಿಂದ ಬಹಳಷ್ಟು ಜನರು ಕರ್ತನಲ್ಲಿ ನಂಬಿಕೆಯಿಟ್ಟು ಅವನ ಕಡೆಗೆ ತಿರುಗಿಕೊಂಡರು.



^ (ಕೊಲೊ. 1:23) ಆದರೆ ನೀವು ಕೇಳಿಸಿಕೊಂಡಂಥ ಮತ್ತು ಆಕಾಶದ ಕೆಳಗಿರುವ ಸರ್ವ ಸೃಷ್ಟಿಗೆ ಸಾರಲ್ಪಟ್ಟಂಥ ಸುವಾರ್ತೆಯ ನಿರೀಕ್ಷೆಯಿಂದ ತೊಲಗಿಹೋಗದೆ, ಅಸ್ತಿವಾರದ ಮೇಲೆ ಸ್ಥಾಪಿಸಲ್ಪಟ್ಟು ಸ್ಥಿರವಾಗಿರುವ ನಂಬಿಕೆಯಲ್ಲಿ ಮುಂದುವರಿಯಬೇಕು. ಈ ಸುವಾರ್ತೆಗೆ ಪೌಲನಾದ ನಾನು ಶುಶ್ರೂಷಕನಾದೆನು.



^ (ಅ. ಕಾ. 2:23) ದೇವರ ನಿಶ್ಚಿತ ಯೋಜನೆ ಮತ್ತು ಮುನ್ನರಿವಿಗನುಸಾರ ನಿಮಗೆ ಒಪ್ಪಿಸಲ್ಪಟ್ಟ ಈ ಮನುಷ್ಯನನ್ನು ನೀವು ನಿಯಮರಹಿತ ಜನರ ಕೈಯಿಂದ ಕಂಬಕ್ಕೆ ಜಡಿದು ಕೊಂದಿರಿ.



^ (ಅ. ಕಾ. 2:36) ಆದುದರಿಂದ ನೀವು ಶೂಲಕ್ಕೇರಿಸಿದ ಈ ಯೇಸುವನ್ನು ದೇವರು ಕರ್ತನನ್ನಾಗಿಯೂ ಕ್ರಿಸ್ತನನ್ನಾಗಿಯೂ ಮಾಡಿ​ದ್ದಾನೆ ಎಂಬುದು ಇಸ್ರಾಯೇಲ್‌ ಮನೆತನದವರೆಲ್ಲರಿಗೆ ನಿಶ್ಚಯವಾಗಿಯೂ ತಿಳಿದಿರಲಿ.”



^ (1 ಥೆಸ. 2:14, 15) ಸಹೋದರರೇ, ಯೂದಾಯದಲ್ಲಿ ಕ್ರಿಸ್ತ ಯೇಸುವಿನೊಂದಿಗೆ ಐಕ್ಯದಲ್ಲಿರುವ ದೇವರ ಸಭೆಗಳವರನ್ನು ನೀವು ಅನುಕರಿಸುವವರಾದಿರಿ; ಅವರು ಯೆಹೂದ್ಯರ ಕೈಯಲ್ಲಿ ಅನುಭವಿಸುತ್ತಿರುವಂಥ ಕಷ್ಟ​ಗಳನ್ನೇ ನೀವು ಸಹ ನಿಮ್ಮ ಸ್ವದೇಶದವರ ಕೈಯಲ್ಲಿ ಅನುಭವಿಸಲಾರಂಭಿಸಿದಿರಿ. 15 ಆ ಯೆಹೂದ್ಯರು ಕರ್ತನಾದ ಯೇಸುವನ್ನೂ ಪ್ರವಾದಿಗಳನ್ನೂ ಕೊಂದರು ಮತ್ತು ನಮ್ಮನ್ನು ಹಿಂಸಿಸಿದರು. ಅಷ್ಟುಮಾತ್ರವಲ್ಲದೆ, ಅವರು ದೇವರನ್ನು ಮೆಚ್ಚಿಸುತ್ತಿಲ್ಲ; ಎಲ್ಲ ಜನರ ಅಭಿರುಚಿಗಳಿಗೆ ವಿರುದ್ಧವಾಗಿದ್ದು



^ (ಅ. ಕಾ. 2:16, 17) ಆದರೆ ಪ್ರವಾದಿಯಾದ ಯೋವೇಲನ ಮೂಲಕ ಹೀಗೆ ತಿಳಿಸಲಾಗಿತ್ತು, 17 ‘ “ಕಡೇ ದಿವಸಗಳಲ್ಲಿ ನಾನು ಎಲ್ಲ ಮನುಷ್ಯರ ಮೇಲೆ ನನ್ನ ಪವಿತ್ರಾತ್ಮವನ್ನು ಸುರಿಸುವೆನು; ಆಗ ನಿಮ್ಮ ಪುತ್ರರೂ ಪುತ್ರಿಯರೂ ಪ್ರವಾದಿಸುವರು ಮತ್ತು ನಿಮ್ಮ ಯುವಕರು ದರ್ಶನಗಳನ್ನು ನೋಡುವರು ಹಾಗೂ ನಿಮ್ಮ ವೃದ್ಧರು ಕನಸು​ಗಳನ್ನು ಕಾಣುವರು;



^ (ಅ. ಕಾ. 2:29) “ಜನರೇ, ಸಹೋದರರೇ, ಕುಟುಂಬ ತಲೆ​ಯಾದ ದಾವೀದನ ​ಕುರಿತಾಗಿ ನಾನು ನಿಮ್ಮೊಂದಿಗೆ ವಾಕ್ಸರಳತೆಯಿಂದ ಮಾತಾಡಬಹುದು; ಅವನು ಮರಣ​ಹೊಂದಿ ಹೂಣಲ್ಪಟ್ಟನು ಮತ್ತು ಅವನ ಸಮಾಧಿಯು ಈ ದಿನದ ವರೆಗೂ ನಮ್ಮಲ್ಲಿ ಇದೆ.



^ (ಅ. ಕಾ. 2:31) ಕ್ರಿಸ್ತನ ​ಪುನರುತ್ಥಾನದ ಕುರಿತು ಮುಂಚಿತವಾಗಿಯೇ ನೋಡಿ ಅದರ ಕುರಿತು ಮಾತಾಡಿದನು; ಅದೇನೆಂದರೆ ‘ಅವನು ಹೇಡೀಸ್‌ನಲ್ಲಿ ಬಿಡಲ್ಪಡಲಿಲ್ಲ ಅಥವಾ ಅವನ ಶರೀರವು ಕೊಳೆತುಹೋಗಲಿಲ್ಲ.’



^ (ಅ. ಕಾ. 2:36) ಆದುದರಿಂದ ನೀವು ಶೂಲಕ್ಕೇರಿಸಿದ ಈ ಯೇಸುವನ್ನು ದೇವರು ಕರ್ತನನ್ನಾಗಿಯೂ ಕ್ರಿಸ್ತನನ್ನಾಗಿಯೂ ಮಾಡಿ​ದ್ದಾನೆ ಎಂಬುದು ಇಸ್ರಾಯೇಲ್‌ ಮನೆತನದವರೆಲ್ಲರಿಗೆ ನಿಶ್ಚಯವಾಗಿಯೂ ತಿಳಿದಿರಲಿ.”



^ (ಅ. ಕಾ. 2:39) ಈ ವಾಗ್ದಾನವು ನಿಮಗೂ ನಿಮ್ಮ ಮಕ್ಕಳಿಗೂ ದೂರದಲ್ಲಿರುವವರೆಲ್ಲರಿಗೂ ಮತ್ತು ನಮ್ಮ ದೇವರಾದ ಯೆಹೋವನು ತನ್ನ ಕಡೆಗೆ ಕರೆಯಬಹುದಾದ ಎಲ್ಲರಿಗೂ ಮಾಡಲ್ಪಟ್ಟಿದೆ” ಎಂದು ಹೇಳಿದನು.



^ (ಕೊಲೊ. 4:6) ನಿಮ್ಮ ಮಾತು ಯಾವಾಗಲೂ ಸೌಜನ್ಯವುಳ್ಳದ್ದಾಗಿಯೂ ಉಪ್ಪಿನಿಂದ ಹದಗೊಳಿಸಲ್ಪಟ್ಟದ್ದಾಗಿಯೂ ಇರಲಿ; ಹೀಗೆ ನೀವು ಪ್ರತಿಯೊಬ್ಬರಿಗೆ ಹೇಗೆ ಉತ್ತರಕೊಡಬೇಕು ಎಂಬುದನ್ನು ತಿಳಿದುಕೊಳ್ಳುವಿರಿ.



^ (ಅ. ಕಾ. 2:14) ಆಗ ಪೇತ್ರನು ಹನ್ನೊಂದು ಮಂದಿ ಅಪೊಸ್ತಲರೊಂದಿಗೆ ಎದ್ದುನಿಂತು ಗಟ್ಟಿಯಾದ ಸ್ವರದಿಂದ ಅವರಿಗೆ ಹೀಗೆ ಪ್ರಬೋಧಿಸಿದನು: “ಯೂದಾಯ​ದವರೇ ಮತ್ತು ಯೆರೂಸಲೇಮಿನ ಸರ್ವ ನಿವಾಸಿಗಳೇ, ಇದು ನಿಮಗೆ ತಿಳಿದಿರಲಿ ಹಾಗೂ ನನ್ನ ಮಾತುಗಳಿಗೆ ಕಿವಿಗೊಡಿರಿ.



^ (ಅ. ಕಾ. 2:22-24) “ಇಸ್ರಾಯೇಲ್‌ ಜನರೇ, ಈ ಮಾತುಗಳನ್ನು ಕೇಳಿರಿ. ನಿಮಗೆ ತಿಳಿದಿರುವಂತೆ, ದೇವರು ನಿಮ್ಮ ಮಧ್ಯೆ ಯಾರ ಮೂಲಕ ಮಹತ್ಕಾರ್ಯಗಳನ್ನೂ ಆಶ್ಚರ್ಯಕಾರ್ಯಗಳನ್ನೂ ಸೂಚಕಕಾರ್ಯಗಳನ್ನೂ ಮಾಡಿದನೋ ಆ ​ನಜರೇತಿನ ಯೇಸುವನ್ನು, 23 ದೇವರ ನಿಶ್ಚಿತ ಯೋಜನೆ ಮತ್ತು ಮುನ್ನರಿವಿಗನುಸಾರ ನಿಮಗೆ ಒಪ್ಪಿಸಲ್ಪಟ್ಟ ಈ ಮನುಷ್ಯನನ್ನು ನೀವು ನಿಯಮರಹಿತ ಜನರ ಕೈಯಿಂದ ಕಂಬಕ್ಕೆ ಜಡಿದು ಕೊಂದಿರಿ. 24 ಆದರೆ ದೇವರು ಅವನನ್ನು ಮರಣದ ಶೂಲೆಯಿಂದ ಬಿಡಿಸಿ ​ಪುನರುತ್ಥಾನಗೊಳಿಸಿದನು; ಏಕೆಂದರೆ ​ಮರಣವು ಅವನನ್ನು ಬಿಗಿಯಾಗಿ ಹಿಡಿದಿಟ್ಟುಕೊಂಡಿರುವುದು ಅಸಾಧ್ಯವಾಗಿತ್ತು.



^ (ಅ. ಕಾ. 2:37, 38) ಜನರು ಇದನ್ನು ಕೇಳಿಸಿಕೊಂಡಾಗ ಹೃದಯದಲ್ಲಿ ಇರಿಯಲ್ಪಟ್ಟು, “ಜನರೇ, ಸಹೋದರರೇ, ನಾವು ಏನು ಮಾಡಬೇಕು?” ಎಂದು ಪೇತ್ರನನ್ನೂ ಉಳಿದ ಅಪೊಸ್ತಲರನ್ನೂ ಕೇಳಿದರು. 38 ಅದಕ್ಕೆ ಪೇತ್ರನು ಅವರಿಗೆ, “ಪಶ್ಚಾತ್ತಾಪಪಡಿರಿ ಮತ್ತು ನಿಮ್ಮಲ್ಲಿ ಪ್ರತಿಯೊಬ್ಬರು ನಿಮ್ಮ ಪಾಪಗಳ ಕ್ಷಮಾಪಣೆಗಾಗಿ ಯೇಸು ಕ್ರಿಸ್ತನ ಹೆಸರಿ​ನಲ್ಲಿ ದೀಕ್ಷಾಸ್ನಾನವನ್ನು ಪಡೆದುಕೊಳ್ಳಿರಿ; ಆಗ ನೀವು ಪವಿತ್ರಾತ್ಮದ ಉಚಿತ ವರವನ್ನು ಪಡೆದುಕೊಳ್ಳುವಿರಿ.



^ (ಮತ್ತಾ. 16:19) ನಾನು ನಿನಗೆ ಸ್ವರ್ಗದ ರಾಜ್ಯದ ಬೀಗದ ಕೈಗಳನ್ನು ಕೊಡುವೆನು; ಭೂಮಿಯ ಮೇಲೆ ನೀನು ಏನನ್ನು ಕಟ್ಟುತ್ತಿಯೋ ಅದು ಸ್ವರ್ಗದಲ್ಲಿ ಕಟ್ಟಲ್ಪಟ್ಟಿರುವುದು ಮತ್ತು ಭೂಮಿಯ ಮೇಲೆ ನೀನು ಏನನ್ನು ಬಿಚ್ಚುತ್ತಿಯೋ ಅದು ಸ್ವರ್ಗದಲ್ಲಿ ಬಿಚ್ಚಲ್ಪಟ್ಟಿರುವುದು” ಎಂದು ಹೇಳಿದನು.



^ (ಅ. ಕಾ. 3:1-10) ಪೇತ್ರ ಯೋಹಾನರು ಮಧ್ಯಾಹ್ನ ಮೂರು ಗಂಟೆಯ ಪ್ರಾರ್ಥನೆ​ಗಾಗಿ ದೇವಾಲಯಕ್ಕೆ ಹೋಗು​ತ್ತಿದ್ದಾಗ, 2 ತಾಯಿಯ ಗರ್ಭದಿಂದಲೇ ಕುಂಟನಾಗಿದ್ದ ಒಬ್ಬ ಮನುಷ್ಯನನ್ನು ಕೆಲವರು ಹೊತ್ತುಕೊಂಡು ಬಂದರು. ದೇವಾಲಯವನ್ನು ಪ್ರವೇಶಿಸುತ್ತಿರುವವರಿಂದ ಭಿಕ್ಷೆಬೇಡುವುದಕ್ಕಾಗಿ ಅವರು ಅವನನ್ನು ಪ್ರತಿ ದಿನ ದೇವಾಲಯದ ಸುಂದರ ಎಂದು ಕರೆಯಲ್ಪಡುತ್ತಿದ್ದ ದ್ವಾರದ ಬಳಿ ಕೂರಿಸುತ್ತಿದ್ದರು. 3 ಅವನು ಪೇತ್ರ ಯೋಹಾನರು ದೇವಾ​ಲಯ​ವನ್ನು ಪ್ರವೇಶಿಸುತ್ತಿರುವುದನ್ನು ಕಂಡಾಗ, ಭಿಕ್ಷೆಕೊಡುವಂತೆ ಅವರನ್ನು ಬೇಡಿಕೊಂಡನು. 4 ಆದರೆ ಪೇತ್ರ ಯೋಹಾನರು ಅವನನ್ನು ದಿಟ್ಟಿಸಿ ನೋಡಿದರು. ಪೇತ್ರನು ಅವನಿಗೆ, “ನಮ್ಮನ್ನು ನೋಡು” ಅಂದನು. 5 ಅವರಿಂದ ಏನಾದರೂ ಸಿಗಬಹುದೆಂಬ ನಿರೀಕ್ಷೆಯಲ್ಲಿ ಅವನು ಅವರನ್ನು ಲಕ್ಷ್ಯವಿಟ್ಟು ನೋಡಿದನು. 6 ಆಗ ಪೇತ್ರನು ಅವನಿಗೆ, “ನನ್ನ ಬಳಿ ಬೆಳ್ಳಿಬಂಗಾರಗಳಿಲ್ಲ, ಆದರೆ ನನ್ನಲ್ಲಿ ಏನಿದೆಯೊ ಅದನ್ನು ನಿನಗೆ ಕೊಡುತ್ತೇನೆ: ನಜರೇತಿನ ಯೇಸು ಕ್ರಿಸ್ತನ ಹೆಸರಿನಲ್ಲಿ ಎದ್ದು ನಡೆ!” ಎಂದು ಹೇಳಿ, 7 ಅವನ ಬಲಗೈಯನ್ನು ಹಿಡಿದು ಎತ್ತಿದನು. ಆ ಕೂಡಲೆ ಅವನ ಅಂಗಾಲುಗಳು ಮತ್ತು ಕಣಕಾಲಿನ ಎಲುಬುಗಳು ಸ್ಥಿರಗೊಂಡವು; 8 ಮತ್ತು ಅವನು ಜಿಗಿದು ಎದ್ದುನಿಂತು ನಡೆಯಲಾರಂಭಿಸಿದನು. ಅವನು ನಡೆಯುತ್ತಾ ಜಿಗಿಯುತ್ತಾ ದೇವರನ್ನು ಸ್ತುತಿಸುತ್ತಾ ಅವರೊಂದಿಗೆ ದೇವಾಲಯವನ್ನು ಪ್ರವೇಶಿಸಿದನು. 9 ಹೀಗೆ ಅವನು ನಡೆಯುತ್ತಾ ದೇವರನ್ನು ಸ್ತುತಿಸುತ್ತಾ ಇರುವುದು ಜನರೆಲ್ಲರ ದೃಷ್ಟಿಗೆ ಬಿತ್ತು. 10 ದೇವಾಲಯದ ಸುಂದರ​ದ್ವಾರದ ಬಳಿ ಭಿಕ್ಷೆಗಾಗಿ ಕುಳಿತುಕೊಂಡಿರುತ್ತಿದ್ದ ಮನುಷ್ಯನು ಇವನೇ ಎಂದು ಅವರು ಅವನ ಗುರುತುಹಿಡಿದು, ಅವನಿಗೆ ಸಂಭವಿಸಿದ್ದರ ಬಗ್ಗೆ ಆಶ್ಚರ್ಯದಿಂದ ಆನಂದಪರವಶರಾದರು.



^ (ಅ. ಕಾ. 3:6) ಆಗ ಪೇತ್ರನು ಅವನಿಗೆ, “ನನ್ನ ಬಳಿ ಬೆಳ್ಳಿಬಂಗಾರಗಳಿಲ್ಲ, ಆದರೆ ನನ್ನಲ್ಲಿ ಏನಿದೆಯೊ ಅದನ್ನು ನಿನಗೆ ಕೊಡುತ್ತೇನೆ: ನಜರೇತಿನ ಯೇಸು ಕ್ರಿಸ್ತನ ಹೆಸರಿನಲ್ಲಿ ಎದ್ದು ನಡೆ!” ಎಂದು ಹೇಳಿ,



^ (ಯೋಹಾ. 17:3) ಒಬ್ಬನೇ ಸತ್ಯ ದೇವರಾಗಿರುವ ನಿನ್ನ ಮತ್ತು ನೀನು ಕಳುಹಿಸಿಕೊಟ್ಟ ಯೇಸು ಕ್ರಿಸ್ತನ ಜ್ಞಾನವನ್ನು ಪಡೆದುಕೊಳ್ಳುತ್ತಾ ಇರುವುದೇ ನಿತ್ಯಜೀವವಾಗಿದೆ.



^ (2 ಕೊರಿಂ. 5:18-20) ಎಲ್ಲವೂ ದೇವರಿಂದಲೇ ಉಂಟಾಯಿತು. ಆತನು ಕ್ರಿಸ್ತನ ಮೂಲಕ ನಮ್ಮನ್ನು ತನ್ನೊಂದಿಗೆ ಸಮಾಧಾನ ಸಂಬಂಧಕ್ಕೆ ತಂದುಕೊಂಡು, ಸಮಾಧಾನ ಸಂಬಂಧದ ಶುಶ್ರೂಷೆಯನ್ನು ನಮಗೆ ಕೊಟ್ಟಿದ್ದಾನೆ. 19 ಅದೇನೆಂದರೆ, ದೇವರು ಮನುಷ್ಯರ ಅಪರಾಧಗಳನ್ನು ಅವರ ಲೆಕ್ಕಕ್ಕೆ ತೆಗೆದುಕೊಳ್ಳದೆ, ಕ್ರಿಸ್ತನ ಮೂಲಕ ಲೋಕವನ್ನು ತನ್ನೊಂದಿಗೆ ಸಮಾಧಾನ ಸಂಬಂಧಕ್ಕೆ ತರುತ್ತಿದ್ದಾನೆ ಮತ್ತು ಸಮಾಧಾನ ಸಂಬಂಧದ ಕುರಿತಾದ ಈ ವಾಕ್ಯವನ್ನು ನಮಗೆ ಒಪ್ಪಿಸಿದ್ದಾನೆ. 20 ಆದುದರಿಂದ ದೇವರು ನಮ್ಮ ಮೂಲಕ ವಿನಂತಿಸುತ್ತಿದ್ದಾನೋ ಎಂಬಂತೆ ನಾವು ಕ್ರಿಸ್ತನ ಬದಲಿಯಾಗಿ ರಾಯಭಾರಿಗಳಾಗಿದ್ದೇವೆ. ಕ್ರಿಸ್ತನ ಬದಲಿಯಾಗಿರುವ ನಾವು, “ದೇವರೊಂದಿಗೆ ಸಮಾಧಾನ ಸಂಬಂಧಕ್ಕೆ ಬನ್ನಿರಿ” ಎಂದು ಬೇಡಿಕೊಳ್ಳುತ್ತೇವೆ.



^ (ಫಿಲಿ. 3:8) ಅಷ್ಟುಮಾತ್ರವಲ್ಲ, ನನ್ನ ಕರ್ತನಾದ ಕ್ರಿಸ್ತ ಯೇಸುವಿನ ಕುರಿತಾದ ಜ್ಞಾನದ ಅಪಾರವಾದ ಮೌಲ್ಯದ ನಿಮಿತ್ತ ನಾನು ಎಲ್ಲವನ್ನು ನಷ್ಟವೆಂದೆಣಿಸುತ್ತೇನೆ; ಅವನ ನಿಮಿತ್ತ ನಾನು ಎಲ್ಲವನ್ನೂ ನಷ್ಟವೆಂದು ಪರಿಗಣಿಸಿ ಅವುಗಳನ್ನು ಕಸವೆಂದೆಣಿಸುತ್ತೇನೆ. ನಾನು ಕ್ರಿಸ್ತನನ್ನು ಗಳಿಸಿ,



^ (ಅ. ಕಾ. 4:29) ಆದುದರಿಂದ ಯೆಹೋವನೇ, ಈಗ ಅವರ ಬೆದರಿಕೆಗಳಿಗೆ ಗಮನಕೊಡು ಮತ್ತು



^ (ಅ. ಕಾ. 4:31) ಹೀಗೆ ಅವರು ಯಾಚಿಸಿದ ಬಳಿಕ ಅವರು ಕೂಡಿದ್ದ ಸ್ಥಳವು ನಡುಗಿತು ಮತ್ತು ಅವರೆಲ್ಲರೂ ಪವಿತ್ರಾತ್ಮಭರಿತರಾಗಿ ದೇವರ ವಾಕ್ಯವನ್ನು ಧೈರ್ಯದಿಂದ ಮಾತಾಡುತ್ತಿದ್ದರು.



^ (ಎಫೆ. 6:18-20) ಪ್ರಾರ್ಥನೆ ಮತ್ತು ಯಾಚನೆಯ ಪ್ರತಿಯೊಂದು ರೂಪದಲ್ಲಿ, ಪ್ರತಿಯೊಂದು ಸನ್ನಿವೇಶದಲ್ಲಿ ಪವಿತ್ರಾತ್ಮ ಪ್ರೇರಿತರಾಗಿ ಪ್ರಾರ್ಥಿಸುತ್ತಾ ಇರಿ. ಆ ಉದ್ದೇಶದಿಂದಾಗಿ ನೀವು ಸಕಲ ಸ್ಥಿರತೆಯಿಂದ ಮತ್ತು ಪವಿತ್ರ ಜನರೆಲ್ಲರ ಪರವಾಗಿ ಎಚ್ಚರವಾಗಿದ್ದು ಯಾಚಿಸಿರಿ. 19 ನನಗೋಸ್ಕರವೂ ನಾನು ಬಾಯಿ ತೆರೆದು ವಾಕ್ಸರಳತೆಯಿಂದ ಸುವಾರ್ತೆಯ ಪವಿತ್ರ ರಹಸ್ಯವನ್ನು ಪ್ರಕಟಪಡಿಸುವಂತೆ ವಾಕ್‌ಸಾಮರ್ಥ್ಯವು ನನಗೆ ಕೊಡಲ್ಪಡುವಂತೆ ಪ್ರಾರ್ಥಿಸಿರಿ. 20 ಸುವಾರ್ತೆಗೋಸ್ಕರವೇ ನಾನು ಬೇಡಿಯಲ್ಲಿ ಬಿದ್ದಿರುವ ರಾಯಭಾರಿಯಾಗಿ ಕಾರ್ಯನಡಿಸುತ್ತಿದ್ದೇನೆ; ಅದರ ವಿಷಯದಲ್ಲಿ ನಾನು ಮಾತಾಡಬೇಕಾಗಿರುವಂತೆಯೇ ಧೈರ್ಯದಿಂದ ಮಾತಾಡುವಂತೆ ನನಗಾಗಿ ಬೇಡಿಕೊಳ್ಳಿರಿ.



^ (1 ಥೆಸ. 2:2) (ನಿಮಗೆ ತಿಳಿದಿರುವಂತೆ) ಫಿಲಿಪ್ಪಿಯಲ್ಲಿ ನಾವು ಮೊದಲು ಕಷ್ಟವನ್ನು ಅನುಭವಿಸಿ ಅವಮಾನಿಸಲ್ಪಟ್ಟರೂ ಎಷ್ಟೋ ದೊಡ್ಡ ಹೋರಾಟದೊಂದಿಗೆ ದೇವರ ಸುವಾರ್ತೆಯನ್ನು ನಿಮಗೆ ತಿಳಿಸಲು ನಮ್ಮ ದೇವರ ಸಹಾಯದಿಂದ ಧೈರ್ಯವನ್ನು ಪಡೆದುಕೊಂಡೆವು.



^ (ಅ. ಕಾ. 5:34-39) ಆಗ ಎಲ್ಲ ಜನರಿಂದ ಗೌರವಿಸಲ್ಪಡುತ್ತಿದ್ದ ನ್ಯಾಯಶಾಸ್ತ್ರಿಯಾದ ಗಮಲಿಯೇಲನೆಂಬ ಫರಿಸಾಯನು ಹಿರೀಸಭೆಯಲ್ಲಿ ಎದ್ದುನಿಂತು, ಈ ಮನುಷ್ಯರನ್ನು ಸ್ವಲ್ಪ ಹೊತ್ತು ಹೊರಗೆ ಕಳುಹಿಸುವಂತೆ ಅಪ್ಪಣೆಕೊಟ್ಟನು. 35 ಬಳಿಕ ಅವನು ಅವರಿಗೆ ಹೇಳಿದ್ದು: “ಇಸ್ರಾಯೇಲ್‌ ಜನರೇ, ಈ ಮನುಷ್ಯರಿಗೆ ನೀವು ಏನು ಮಾಡಬೇಕೆಂದಿದ್ದೀರೋ ಅದರ ಕುರಿತು ಜಾಗ್ರತೆಯುಳ್ಳವರಾಗಿರಿ. 36 ಇದಕ್ಕಿಂತ ಮುಂಚೆ ಥೈದನು ಎದ್ದು ತಾನೊಬ್ಬ ದೊಡ್ಡ ಮನುಷ್ಯನೆಂದು ಹೇಳಿಕೊಂಡನು ಮತ್ತು ಸುಮಾರು ನಾನೂರು ಮಂದಿ ಪುರುಷರು ಅವನ ಪಕ್ಷಕ್ಕೆ ಸೇರಿದರು. ಆದರೆ ಅವನು ಕೊಲ್ಲಲ್ಪಟ್ಟನು ಮತ್ತು ಅವನಿಗೆ ವಿಧೇಯರಾದವರೆಲ್ಲರು ಚೆದರಿಸಲ್ಪಟ್ಟು ಇಲ್ಲವಾದರು. 37 ಅವನ ಬಳಿಕ ಖಾನೇಷುಮಾರಿಯ ದಿನಗಳಲ್ಲಿ ​ಗಲಿಲಾಯದವನಾದ ಯೂದನು ಎದ್ದು ಜನರು ತನ್ನನ್ನು ಹಿಂಬಾಲಿಸುವಂತೆ ಪ್ರೇರೇಪಿಸಿದನು. ಆದರೆ ಆ ಮನುಷ್ಯನೂ ಹಾಳಾ​ದನು ಮತ್ತು ಅವನಿಗೆ ವಿಧೇಯ​ರಾದವರೆಲ್ಲರು ಚೆದರಿಹೋದರು. 38 ಹೀಗಿರುವುದರಿಂದ ನಾನು ನಿಮಗೆ ಹೇಳುವುದೇನೆಂದರೆ, ಇಂದಿನ ಸನ್ನಿವೇಶಗಳಲ್ಲಿ ನೀವು ಈ ಮನುಷ್ಯರ ಗೊಡವೆಗೆ ಹೋಗಬೇಡಿರಿ, ಅವರನ್ನು ಅವರಷ್ಟಕ್ಕೆ ಬಿಟ್ಟುಬಿಡಿರಿ; (ಈ ಯೋಚನೆಯು ಅಥವಾ ಕೆಲಸವು ಮನುಷ್ಯರಿಂದಾಗಿರುವುದಾದರೆ ಅದು ಕೆಡವಲ್ಪಡುವುದು; 39 ಅದು ದೇವರಿಂದಾಗಿರುವುದಾದರೆ ಅದನ್ನು ಕೆಡವಿಬಿಡಲು ನಿಮ್ಮಿಂದ ಸಾಧ್ಯವಿಲ್ಲ.) ಇಲ್ಲದಿದ್ದರೆ ಪ್ರಾಯಶಃ ನೀವು ದೇವರಿಗೆ ವಿರುದ್ಧವಾಗಿ ಹೋರಾಡುವವರಾಗಿ ಕಂಡುಬರಬಹುದು.”



^ (ಅ. ಕಾ. 6:8-15) ಸೌಜನ್ಯದಿಂದಲೂ ಶಕ್ತಿಯಿಂದಲೂ ತುಂಬಿದ್ದ ಸ್ತೆಫನನು ಜನರ ನಡುವೆ ಅನೇಕ ಸೂಚಕಕಾರ್ಯಗಳನ್ನೂ ಆಶ್ಚರ್ಯಕಾರ್ಯಗಳನ್ನೂ ಮಾಡುತ್ತಾ ಇದ್ದನು. 9 ಆದರೆ ‘ಮುಕ್ತ ಗುಲಾಮರ’ * ಸಭಾಮಂದಿರದವರಲ್ಲಿಯೂ * ಕುರೇನ್ಯ ಮತ್ತು ಅಲೆಕ್ಸಾಂದ್ರಿಯದವರಲ್ಲಿಯೂ ಕಿಲಿಕ್ಯ ಮತ್ತು ಏಷ್ಯಾದಿಂದ ಬಂದಿದ್ದವರಲ್ಲಿಯೂ ಕೆಲವರು ಸ್ತೆಫನನೊಂದಿಗೆ ವಾಗ್ವಾದ ಮಾಡಲು ಎದ್ದರು; 10 ಆದರೂ ಅವನು ವಿವೇಕದಿಂದಲೂ ಪವಿತ್ರಾತ್ಮದಿಂದಲೂ ಮಾತಾಡುತ್ತಿದ್ದುದರಿಂದ ಅವರು ತಮ್ಮ ವಾದವನ್ನು ಸ್ಥಾಪಿಸಲಾರದೆ ಹೋದರು. 11 ಆಗ ಅವರು, “ಇವನು ಮೋಶೆಗೆ ಮತ್ತು ದೇವರಿಗೆ ವಿರುದ್ಧವಾಗಿ ದೂಷಣೆಯ ಮಾತುಗಳನ್ನಾಡುವುದನ್ನು ನಾವು ಕೇಳಿಸಿಕೊಂಡಿದ್ದೇವೆ” ಎಂದು ಜನರು ಹೇಳು​ವಂತೆ ರಹಸ್ಯವಾಗಿ ಒಡಂಬಡಿಸಿದರು. 12 ಮತ್ತು ಅವರು ಜನರನ್ನೂ ಹಿರೀ​ಪುರುಷರನ್ನೂ ಶಾಸ್ತ್ರಿಗಳನ್ನೂ ಕೆರಳಿಸಿ ಥಟ್ಟನೆ ಅವನ ಮೇಲೆ ಬಿದ್ದು ಅವನನ್ನು ಬಲಾತ್ಕಾರ​ದಿಂದ ಹಿಡಿದು ಹಿರೀಸಭೆಯ ಮುಂದೆ ತಂದು ನಿಲ್ಲಿಸಿದರು. 13 ಮತ್ತು ಅವರು ಸುಳ್ಳುಸಾಕ್ಷಿಗಳನ್ನು ಹಾಜರುಪಡಿಸಿದಾಗ ಆ ಸಾಕ್ಷಿಗಳು, “ಈ ಮನುಷ್ಯನು ಈ ಪವಿತ್ರ ಸ್ಥಳಕ್ಕೆ ಹಾಗೂ ಧರ್ಮಶಾಸ್ತ್ರಕ್ಕೆ ವಿರುದ್ಧವಾಗಿ ಮಾತಾಡುವುದನ್ನು ನಿಲ್ಲಿಸುವುದೇ ಇಲ್ಲ. 14 ನಜರೇತಿನವನಾದ ಈ ಯೇಸು ಈ ಸ್ಥಳವನ್ನು ಕೆಡವಿಹಾಕಿ ಮೋಶೆಯು ನಮಗೆ ಒಪ್ಪಿಸಿರುವ ಪದ್ಧತಿ​ಗಳನ್ನು ಬದಲಾಯಿಸುವನು ಎಂದು ಇವನು ಹೇಳುವುದನ್ನು ನಾವು ಕೇಳಿಸಿಕೊಂಡಿದ್ದೇವೆ” ಎಂದರು. 15 ಹಿರೀಸಭೆಯಲ್ಲಿ ಕುಳಿತುಕೊಂಡಿದ್ದವರೆಲ್ಲರೂ ಅವನನ್ನು ದಿಟ್ಟಿಸಿ ನೋಡಿದಾಗ, ಅವನ ಮುಖವು ಒಬ್ಬ ದೇವದೂತನ ಮುಖದಂತೆ ಇರುವುದನ್ನು ಕಂಡರು.

ಅಕಾ 6:9  ಅಕ್ಷರಾರ್ಥವಾಗಿ, “ಲಿಬೆರ್ತೀನರು.”
ಅಕಾ 6:9  ಮತ್ತಾ 4:23 ರ ಪಾದಟಿಪ್ಪಣಿಯನ್ನು ನೋಡಿ.


^ (ಅ. ಕಾ. 6:9) ಆದರೆ ‘ಮುಕ್ತ ಗುಲಾಮರ’ * ಸಭಾಮಂದಿರದವರಲ್ಲಿಯೂ * ಕುರೇನ್ಯ ಮತ್ತು ಅಲೆಕ್ಸಾಂದ್ರಿಯದವರಲ್ಲಿಯೂ ಕಿಲಿಕ್ಯ ಮತ್ತು ಏಷ್ಯಾದಿಂದ ಬಂದಿದ್ದವರಲ್ಲಿಯೂ ಕೆಲವರು ಸ್ತೆಫನನೊಂದಿಗೆ ವಾಗ್ವಾದ ಮಾಡಲು ಎದ್ದರು;

ಅಕಾ 6:9  ಅಕ್ಷರಾರ್ಥವಾಗಿ, “ಲಿಬೆರ್ತೀನರು.”
ಅಕಾ 6:9  ಮತ್ತಾ 4:23 ರ ಪಾದಟಿಪ್ಪಣಿಯನ್ನು ನೋಡಿ.


^ (ಅ. ಕಾ. 6:11) ಆಗ ಅವರು, “ಇವನು ಮೋಶೆಗೆ ಮತ್ತು ದೇವರಿಗೆ ವಿರುದ್ಧವಾಗಿ ದೂಷಣೆಯ ಮಾತುಗಳನ್ನಾಡುವುದನ್ನು ನಾವು ಕೇಳಿಸಿಕೊಂಡಿದ್ದೇವೆ” ಎಂದು ಜನರು ಹೇಳು​ವಂತೆ ರಹಸ್ಯವಾಗಿ ಒಡಂಬಡಿಸಿದರು.



^ (ಅ. ಕಾ. 6:13) ಮತ್ತು ಅವರು ಸುಳ್ಳುಸಾಕ್ಷಿಗಳನ್ನು ಹಾಜರುಪಡಿಸಿದಾಗ ಆ ಸಾಕ್ಷಿಗಳು, “ಈ ಮನುಷ್ಯನು ಈ ಪವಿತ್ರ ಸ್ಥಳಕ್ಕೆ ಹಾಗೂ ಧರ್ಮಶಾಸ್ತ್ರಕ್ಕೆ ವಿರುದ್ಧವಾಗಿ ಮಾತಾಡುವುದನ್ನು ನಿಲ್ಲಿಸುವುದೇ ಇಲ್ಲ.



^ (ಅ. ಕಾ. 7:51-53) “ಮೊಂಡರೇ, ಹೃದಯಗಳ ಮತ್ತು ಕಿವಿಗಳ ಸುನ್ನತಿಯಿಲ್ಲದವರೇ, ನೀವು ಯಾವಾಗಲೂ ನಿಮ್ಮ ಪೂರ್ವಜರು ಮಾಡಿದಂತೆಯೇ ಪವಿತ್ರಾತ್ಮವನ್ನು ಪ್ರತಿರೋಧಿಸುವವರಾಗಿದ್ದೀರಿ. 52 ನಿಮ್ಮ ಪೂರ್ವಜರು ಪ್ರವಾದಿಗಳಲ್ಲಿ ಯಾರನ್ನು ಹಿಂಸೆಪಡಿಸದೆ ಬಿಟ್ಟರು? ಒಬ್ಬ ನೀತಿವಂತನ ​ಆಗಮನದ ಕುರಿತು ಮುಂದಾಗಿಯೇ ಪ್ರಕಟಿಸಿದವರನ್ನು ಅವರು ಕೊಂದುಹಾಕಿದರು; ಈಗ ನೀವು ಅವನನ್ನು ಮೋಸದಿಂದ ಹಿಡಿದುಕೊಟ್ಟವರೂ ಕೊಂದವರೂ ಆಗಿದ್ದೀರಿ. 53 ದೇವದೂತರಿಂದ ರವಾನಿಸಲ್ಪಟ್ಟ ಧರ್ಮ​ಶಾಸ್ತ್ರವನ್ನು ನೀವು ಸ್ವೀಕರಿಸಿದಿರಾದರೂ ಅದಕ್ಕನುಸಾರ ನಡೆಯುತ್ತಿಲ್ಲ.”



^ (ರೋಮ. 15:4) ಪೂರ್ವದಲ್ಲಿ ಬರೆದಿರುವ ಎಲ್ಲ ವಿಷಯಗಳು ನಮ್ಮನ್ನು ಉಪದೇಶಿಸುವುದಕ್ಕಾಗಿ ಬರೆಯಲ್ಪಟ್ಟವು; ನಮ್ಮ ತಾಳ್ಮೆಯಿಂದಲೂ ಶಾಸ್ತ್ರಗ್ರಂಥದ ಮೂಲಕ ದೊರಕುವ ಸಾಂತ್ವನದಿಂದಲೂ ನಾವು ನಿರೀಕ್ಷೆಯುಳ್ಳವರಾಗುವಂತೆ ಅವು ಬರೆಯಲ್ಪಟ್ಟವು.



^ (2 ತಿಮೊ. 3:14-17) ನೀನಾದರೋ ಕಲಿತ ವಿಷಯಗಳಲ್ಲಿಯೂ ನಂಬುವಂತೆ ಒಡಂಬಡಿಸಲ್ಪಟ್ಟ ವಿಷಯಗಳಲ್ಲಿಯೂ ಮುಂದುವರಿಯುತ್ತಾ ಇರು; ಇವುಗಳನ್ನು ಕಲಿಸಿಕೊಟ್ಟವರು ಯಾರೆಂಬುದು ನಿನಗೆ ತಿಳಿದಿದೆ. 15 ಶೈಶವದಿಂದಲೇ ನೀನು ಪವಿತ್ರ ಬರಹಗಳನ್ನು ತಿಳಿದುಕೊಂಡಿದ್ದೀ; ಇವು ನಿನ್ನನ್ನು ಕ್ರಿಸ್ತ ಯೇಸುವಿನ ಸಂಬಂಧದಲ್ಲಿರುವ ನಂಬಿಕೆಯ ಮೂಲಕ ರಕ್ಷಣೆಗಾಗಿ ವಿವೇಕಿಯನ್ನಾಗಿ ಮಾಡಬಲ್ಲವು. 16 ಇಡೀ ​ಶಾಸ್ತ್ರಗ್ರಂಥವು ದೇವರಿಂದ ಪ್ರೇರಿತವಾಗಿದೆ ಮತ್ತು ಬೋಧಿಸುವುದಕ್ಕೂ ಖಂಡಿಸುವುದಕ್ಕೂ ವಿಷಯಗಳನ್ನು ಸರಿಪಡಿಸುವುದಕ್ಕೂ ನೀತಿಯಲ್ಲಿ ಶಿಸ್ತುಗೊಳಿಸುವುದಕ್ಕೂ ಉಪಯುಕ್ತವಾಗಿದೆ. 17 ಇದರಿಂದಾಗಿ ದೇವರ ಮನುಷ್ಯನು ಪೂರ್ಣ ಸಮರ್ಥನಾಗಿ ಸಕಲ ಸತ್ಕಾರ್ಯಗಳಿಗೆ ಸಂಪೂರ್ಣವಾಗಿ ಸನ್ನದ್ಧನಾಗುವನು.



^ (1 ಪೇತ್ರ 3:15) ಕ್ರಿಸ್ತನನ್ನು ಕರ್ತನೆಂದು ನಿಮ್ಮ ಹೃದಯಗಳಲ್ಲಿ ಪವಿತ್ರೀಕರಿಸಿರಿ. ನಿಮ್ಮಲ್ಲಿರುವ ನಿರೀಕ್ಷೆಗೆ ಕಾರಣ​ವನ್ನು ಕೇಳುವ ಪ್ರತಿಯೊಬ್ಬರ ಮುಂದೆ ಉತ್ತರ ಹೇಳುವುದಕ್ಕೆ ಯಾವಾಗಲೂ ಸಿದ್ಧರಾಗಿರಿ; ಆದರೆ ಇದನ್ನು ಸೌಮ್ಯಭಾವದಿಂದಲೂ ಆಳವಾದ ಗೌರವದಿಂದಲೂ ಮಾಡಿರಿ.



^ (ಅ. ಕಾ. 7:58-60) ಅವನನ್ನು ಊರ ಹೊರಗೆ ದೊಬ್ಬಿ ಅವನ ಮೇಲೆ ಕಲ್ಲೆಸೆಯತೊಡಗಿದರು ಮತ್ತು ಪ್ರತ್ಯಕ್ಷ ಸಾಕ್ಷಿಗಳು ತಮ್ಮ ಮೇಲಂಗಿಗಳನ್ನು ಸೌಲನೆಂಬ ​ಹೆಸರಿನ ಒಬ್ಬ ಯೌವನಸ್ಥನ ಕಾಲುಗಳ ಬಳಿಯಲ್ಲಿ ಇಟ್ಟರು. 59 ಅವರು ಸ್ತೆಫನನ ಮೇಲೆ ಕಲ್ಲೆಸೆಯುತ್ತಾ ಇದ್ದಾಗ ಅವನು, “ಕರ್ತನಾದ ಯೇಸುವೇ, ನನ್ನ ಜೀವಶಕ್ತಿಯನ್ನು ಸ್ವೀಕರಿಸು” ಎಂದು ಪ್ರಾರ್ಥಿಸಿದನು. 60 ಬಳಿಕ ಮೊಣಕಾಲೂರಿ, “ಯೆಹೋವನೇ, ಈ ಪಾಪವನ್ನು ಇವರ ಮೇಲೆ ಹೊರಿಸಬೇಡ” ಎಂದು ಗಟ್ಟಿಯಾದ ಸ್ವರದಿಂದ ಕೂಗಿದನು. ಇದನ್ನು ಹೇಳಿದ ಬಳಿಕ ಮರಣದಲ್ಲಿ ನಿದ್ರೆಹೋದನು.



^ (ಮತ್ತಾ. 5:44) ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ನಿಮ್ಮ ವೈರಿಗಳನ್ನು ಪ್ರೀತಿಸುತ್ತಾ ಇರಿ; ನಿಮ್ಮನ್ನು ಹಿಂಸೆಪಡಿಸುವವರಿಗಾಗಿ ಪ್ರಾರ್ಥಿಸುತ್ತಾ ಇರಿ.



^ (ಲೂಕ 23:33, 34) ಅವರು ಕಪಾಲ​ವೆಂಬ ಸ್ಥಳಕ್ಕೆ ಬಂದಾಗ ಅಲ್ಲಿ ಅವನನ್ನೂ ಅವನ ಬಲಗಡೆಯಲ್ಲಿ ಮತ್ತು ಎಡಗಡೆಯಲ್ಲಿ ಇಬ್ಬರು ಕಳ್ಳರನ್ನೂ ಶೂಲಕ್ಕೇರಿಸಿದರು. 34 ಆದರೆ ಯೇಸು, “ತಂದೆಯೇ, ಅವರನ್ನು ಕ್ಷಮಿಸು; ತಾವು ಏನು ಮಾಡುತ್ತಿದ್ದೇವೆ ಎಂಬುದು ಅವರಿಗೆ ತಿಳಿದಿಲ್ಲ” ಎಂದು ಹೇಳಿದನು. ಇದಲ್ಲದೆ ಅವನ ವಸ್ತ್ರಗಳನ್ನು ಹಂಚಿಕೊಳ್ಳಲಿಕ್ಕಾಗಿ ಅವರು ಚೀಟಿ ಎತ್ತಿದರು.



^ (ಅ. ಕಾ. 8:1-4) ಸೌಲನಾದರೊ ಅವನ ಕೊಲೆಗೆ ಸಮ್ಮತಿ​ಸುವವನಾಗಿದ್ದನು. ಆ ದಿವಸದಲ್ಲಿ ಯೆರೂಸಲೇಮಿನಲ್ಲಿದ್ದ ಸಭೆಯ ವಿರುದ್ಧ ಮಹಾ ಹಿಂಸೆಯು ಆರಂಭವಾಯಿತು; ಅಪೊಸ್ತಲರನ್ನು ಬಿಟ್ಟು ಉಳಿದವರೆಲ್ಲರೂ ಯೂದಾಯ ಸಮಾರ್ಯಗಳಾದ್ಯಂತ ಚೆದರಿಹೋದರು. 2 ದೇವಭಕ್ತರಾದ ಪುರುಷರು ಸ್ತೆಫನನನ್ನು ಹೂಣಿಡಲು ಕೊಂಡೊಯ್ದು ಅವನಿಗಾಗಿ ಬಹಳ ಗೋಳಾಡಿದರು. 3 ಆದರೆ ಸೌಲನು ಸಭೆಯೊಂದಿಗೆ ಅತಿ ದೌರ್ಜನ್ಯದಿಂದ ವರ್ತಿಸಲಾರಂಭಿಸಿದನು. ಅವನು ಮನೆಮನೆಗಳಿಗೆ ನುಗ್ಗಿ ಗಂಡಸರನ್ನೂ ​ಹೆಂಗಸರನ್ನೂ ಹೊರಗೆಳೆದು ಅವರನ್ನು ಸೆರೆ​ಮನೆಗೆ ಹಾಕಿಸುತ್ತಿದ್ದನು. 4 ಹಾಗಿದ್ದರೂ, ಚೆದರಿಹೋದವರು ದೇಶದಾದ್ಯಂತ ದೇವರ ವಾಕ್ಯದ ಸುವಾರ್ತೆ​ಯನ್ನು ಸಾರುತ್ತಾ ಹೋದರು.



^ (ಅ. ಕಾ. 8:4) ಹಾಗಿದ್ದರೂ, ಚೆದರಿಹೋದವರು ದೇಶದಾದ್ಯಂತ ದೇವರ ವಾಕ್ಯದ ಸುವಾರ್ತೆ​ಯನ್ನು ಸಾರುತ್ತಾ ಹೋದರು.



^ (ಅ. ಕಾ. 9:15) ಆದರೆ ಕರ್ತನು ಅವನಿಗೆ, “ನೀನು ಹೋಗು; ಈ ಮನುಷ್ಯನು ಅನ್ಯಜನಾಂಗಗಳಿಗೂ ಅರಸರಿಗೂ ಇಸ್ರಾಯೇಲ್ಯರಿಗೂ ನನ್ನ ಹೆಸರನ್ನು ತಿಳಿಯಪಡಿಸಲಿಕ್ಕಾಗಿ ನಾನು ಆರಿಸಿಕೊಂಡ ಸಾಧನವಾಗಿದ್ದಾನೆ.



^ (ಅ. ಕಾ. 13:5) ಅವರು ​ಸಲಮೀಸ್‌ಗೆ ಬಂದಾಗ ಅಲ್ಲಿದ್ದ ಯೆಹೂದ್ಯರ ಸಭಾಮಂದಿರಗಳಲ್ಲಿ ದೇವರ ವಾಕ್ಯವನ್ನು ಪ್ರಕಟಿಸಲಾರಂಭಿಸಿದರು. ಪರಿಚಾರಕನಾಗಿ ಯೋಹಾನನೂ ಅವರೊಂದಿಗಿದ್ದನು.



^ (ಅ. ಕಾ. 26:1) ಆಗ ಅಗ್ರಿಪ್ಪನು ಪೌಲನಿಗೆ, “ನೀನು ನಿನ್ನ ಪರವಾಗಿ ಮಾತಾಡ​ಬಹುದು” ಎಂದು ಹೇಳಿದಾಗ ಪೌಲನು ತನ್ನ ಕೈಚಾಚಿ ಪ್ರತಿವಾದಮಾಡುತ್ತಾ ಅಂದದ್ದು:



^ (ಅ. ಕಾ. 27:24) ‘ಪೌಲನೇ ಭಯಪಡಬೇಡ. ನೀನು ಕೈಸರನ ಮುಂದೆ ನಿಲ್ಲಬೇಕು; ನಿನ್ನೊಂದಿಗೆ ಪ್ರಯಾಣಿಸುತ್ತಿರುವವರೆಲ್ಲರ ಪ್ರಾಣವನ್ನು ದೇವರು ನಿನ್ನಿಂದಾಗಿಯೇ ಉಳಿಸಿದ್ದಾನೆ’ ಎಂದು ಹೇಳಿದನು.



^ (ರೋಮ. 11:13) ಈಗ ನಾನು ಅನ್ಯಜನಾಂಗಗಳ ಜನರಾದ ನಿಮ್ಮೊಂದಿಗೆ ಮಾತಾಡುತ್ತೇನೆ. ವಾಸ್ತವದಲ್ಲಿ ನಾನು ಅನ್ಯಜನಾಂಗಗಳವರಿಗೆ ಅಪೊಸ್ತಲನಾಗಿರುವುದರಿಂದ ನಾನು ನನ್ನ ಶುಶ್ರೂಷೆಯನ್ನು ಮಹಿಮೆಪಡಿಸುತ್ತೇನೆ.



^ (ಅ. ಕಾ. 22:12) “ಅಲ್ಲಿ ಧರ್ಮಶಾಸ್ತ್ರಕ್ಕನುಸಾರ ನಡೆಯುವವನೂ ಆ ಸ್ಥಳದಲ್ಲಿ ವಾಸಿಸುತ್ತಿದ್ದು ಎಲ್ಲ ಯೆಹೂದ್ಯರಿಂದ ಒಳ್ಳೇ ಹೆಸರನ್ನು ಪಡೆದಿದ್ದವನೂ ಆಗಿದ್ದ ​ಅನನೀಯನೆಂಬ ಒಬ್ಬ ಮನುಷ್ಯನು



^ (1 ತಿಮೊ. 3:7) ಇದಲ್ಲದೆ, ಅವನು ನಿಂದೆಗೂ ಪಿಶಾಚನ ಉರ್ಲಿಗೂ ಬೀಳದಂತೆ ಹೊರಗಿನ ಜನರಿಂದಲೂ ಉತ್ತಮ ಸಾಕ್ಷಿಯನ್ನು ಹೊಂದಿದವನಾಗಿರಬೇಕು.



^ (1 ಪೇತ್ರ 1:14-16) ನೀವು ಮುಂಚೆ ಅಜ್ಞಾನಿಗಳಾಗಿದ್ದಾಗ ನಿಮಗಿದ್ದ ಇಚ್ಛೆಗಳಿಗನುಸಾರ ನಡೆಯುತ್ತಿದ್ದಂತೆ ಈಗ ನಡೆಯುವುದನ್ನು ಬಿಟ್ಟುಬಿಡಿರಿ. 15 ನಿಮ್ಮನ್ನು ಕರೆದಾತನು ಪವಿತ್ರನಾಗಿರುವ ಪ್ರಕಾರ ವಿಧೇಯ ಮಕ್ಕಳಂತೆ ನಿಮ್ಮ ಎಲ್ಲ ನಡವಳಿಕೆಯಲ್ಲಿ ನೀವು ಸಹ ಪವಿತ್ರರಾಗಿರಿ. 16 ಏಕೆಂದರೆ, “ನಾನು ಪವಿತ್ರನಾಗಿರುವುದರಿಂದ ನೀವೂ ಪವಿತ್ರರಾಗಿರಬೇಕು” ಎಂದು ಬರೆಯಲ್ಪಟ್ಟಿದೆ.



^ (1 ಪೇತ್ರ 2:12) ಅನ್ಯಜನಾಂಗಗಳ ಮಧ್ಯೆ ನಿಮ್ಮ ನಡತೆ​ಯನ್ನು ಉತ್ತಮವಾಗಿ ಕಾಪಾಡಿಕೊಳ್ಳಿರಿ; ಆಗ ಯಾವ ವಿಷಯದಲ್ಲಿ ಅವರು ನಿಮ್ಮನ್ನು ಕೆಡುಕರೆಂದು ನಿಂದಿಸುತ್ತಾರೊ ಆ ವಿಷಯದಲ್ಲಿಯೇ ನಿಮ್ಮ ಸತ್ಕ್ರಿಯೆಗಳನ್ನು ಕಣ್ಣಾರೆ ಕಾಣುವ ಪರಿಣಾಮವಾಗಿ ದೇವರ ವಿಚಾರಣೆಯ ದಿನದಲ್ಲಿ ಆತನನ್ನು ಮಹಿಮೆ​ಪಡಿಸುವರು.



^ (ಅ. ಕಾ. 26:11) ಎಲ್ಲ ಸಭಾಮಂದಿರಗಳಲ್ಲಿ ಅವರನ್ನು ಅನೇಕಬಾರಿ ದಂಡಿಸುವ ಮೂಲಕ ಅವರು ತಮ್ಮ ನಂಬಿಕೆಯನ್ನು ತೊರೆಯುವಂತೆ ಒತ್ತಾಯಿಸಲು ಪ್ರಯತ್ನಿಸಿದೆ; ನಾನು ಅವರ ಮೇಲೆ ತುಂಬ ಕೋಪಗೊಂಡವನಾಗಿ ಹೊರಪಟ್ಟಣಗಳ ತನಕ ಹೋಗಿ ಅವರನ್ನು ಹಿಂಸೆಪಡಿಸಿದೆ.



^ (1 ತಿಮೊ. 1:14-16) ಆದರೆ ನಮ್ಮ ಕರ್ತನ ಅಪಾತ್ರ ದಯೆಯು ಕ್ರಿಸ್ತ ಯೇಸುವಿನ ಸಂಬಂಧದಲ್ಲಿರುವ ನಂಬಿಕೆ ಮತ್ತು ಪ್ರೀತಿಯೊಂದಿಗೆ ಬಹಳವಾಗಿ ಸಮೃದ್ಧಿಯಾಯಿತು. 15 ಕ್ರಿಸ್ತ ಯೇಸು ಪಾಪಿಗಳನ್ನು ರಕ್ಷಿಸುವುದಕ್ಕೋಸ್ಕರ ಈ ಲೋಕಕ್ಕೆ ಬಂದನು ಎಂಬ ಹೇಳಿಕೆಯು ನಂಬತಕ್ಕದ್ದಾಗಿದೆ ಮತ್ತು ಸರ್ವಾಂಗೀಕಾರಕ್ಕೆ ಯೋಗ್ಯವಾದದ್ದಾಗಿದೆ. ಆ ಪಾಪಿಗಳಲ್ಲಿ ನಾನೇ ಅಗ್ರಗಣ್ಯನು. 16 ಹಾಗಿದ್ದರೂ, ನಿತ್ಯ​ಜೀವ​ವನ್ನು ಹೊಂದಲಿಕ್ಕಾಗಿ ತನ್ನ ಮೇಲೆ ನಂಬಿಕೆಯಿಡಲಿರುವವರಿಗೆ ಕ್ರಿಸ್ತ ಯೇಸು ತನ್ನ ದೀರ್ಘ ಸಹನೆಯನ್ನು ಒಂದು ನಿದರ್ಶನವಾಗಿ ತೋರಿಸುವಂತೆ ಮುಖ್ಯ ಪಾಪಿಯಾಗಿರುವ ನನಗೆ ​ಕರುಣೆಯು ತೋರಿಸಲ್ಪಟ್ಟಿತು.



^ (2 ತಿಮೊ. 4:2) ವಾಕ್ಯವನ್ನು ಸಾರು; ಅನುಕೂಲವಾದ ಸಮಯದಲ್ಲಿಯೂ ತೊಂದರೆಯ ಸಮಯದಲ್ಲಿಯೂ ತುರ್ತಿನಿಂದ ಅದರಲ್ಲಿ ತಲ್ಲೀನನಾಗಿರು. ಪೂರ್ಣ ದೀರ್ಘ ಸಹನೆಯಿಂದಲೂ ಬೋಧಿಸುವ ಕಲೆಯಿಂದಲೂ ಖಂಡಿಸು, ಗದರಿಸು ಮತ್ತು ಬುದ್ಧಿಹೇಳು.



^ (1 ಪೇತ್ರ 3:1-3) ಅದೇ ರೀತಿಯಲ್ಲಿ ಹೆಂಡತಿಯರೇ, ನೀವು ನಿಮ್ಮನಿಮ್ಮ ಗಂಡಂದಿರಿಗೆ ಅಧೀನರಾಗಿರಿ; ಹೀಗೆ ಮಾಡುವಲ್ಲಿ, ಅವರಲ್ಲಿ ಯಾರಾದರೂ ವಾಕ್ಯಕ್ಕೆ ವಿಧೇಯರಾಗದಿರುವಲ್ಲಿ 2 ಅವರು ತಮ್ಮ ಹೆಂಡತಿಯರ ನಡತೆ ಮತ್ತು ಆಳವಾದ ಗೌರವದ ಮೂಲಕ ವಾಕ್ಯೋಪದೇಶವಿಲ್ಲದೆ ಜಯಿಸಲ್ಪಟ್ಟಾರು. 3 ಜಡೆಹೆಣೆದುಕೊಳ್ಳುವುದು, ಚಿನ್ನದ ಆಭರಣಗಳನ್ನು ಹಾಕಿಕೊಳ್ಳುವುದು ಅಥವಾ ಉತ್ತಮ ವಸ್ತ್ರಗಳನ್ನು ಧರಿಸಿಕೊಳ್ಳುವುದು ಈ ಮುಂತಾದ ಹೊರಗಣ ಶೃಂಗಾರವೇ ನಿಮ್ಮ ಅಲಂಕಾರವಾಗಿರದೆ,



^ (ಅ. ಕಾ. 10:42) ಜೀವಿತರಿಗೂ ಸತ್ತವರಿಗೂ ನ್ಯಾಯಾಧಿಪತಿಯಾಗಿ ದೇವರಿಂದ ನೇಮಿಸಲ್ಪಟ್ಟಿರುವವನು ಇವನೇ ಎಂದು ಜನರಿಗೆ ಸಾರಿಹೇಳುವಂತೆ ಮತ್ತು ಕೂಲಂಕಷ​ವಾದ ಸಾಕ್ಷಿಯನ್ನು ನೀಡುವಂತೆ ಅವನು ನಮಗೆ ಆಜ್ಞಾಪಿಸಿದನು.



^ (ಮತ್ತಾ. 28:19) ಆದುದರಿಂದ ಹೊರಟುಹೋಗಿ ಎಲ್ಲ ಜನಾಂಗಗಳ ಜನರನ್ನು ಶಿಷ್ಯರನ್ನಾಗಿ ಮಾಡಿರಿ; ಅವರಿಗೆ ತಂದೆಯ, ಮಗನ ಮತ್ತು ಪವಿತ್ರಾತ್ಮದ ಹೆಸರಿನಲ್ಲಿ ದೀಕ್ಷಾಸ್ನಾನ ಮಾಡಿಸಿ,



^ (ಮಾರ್ಕ 13:10) ಇದಲ್ಲದೆ ಎಲ್ಲ ಜನಾಂಗ​ಗಳಲ್ಲಿ ಸುವಾರ್ತೆಯು ಮೊದಲು ಸಾರಲ್ಪಡಬೇಕು.



^ (ಅ. ಕಾ. 1:8) ಆದರೆ ಪವಿತ್ರಾತ್ಮವು ನಿಮ್ಮ ಮೇಲೆ ಬರಲು ನೀವು ಬಲವನ್ನು ಹೊಂದಿ ಯೆರೂಸಲೇಮಿನಲ್ಲಿಯೂ ಯೂದಾಯ ಸಮಾರ್ಯಗಳಲ್ಲಿಯೂ ಮತ್ತು ಭೂಮಿಯ ಕಟ್ಟಕಡೆಯ ವರೆಗೂ ನನಗೆ ಸಾಕ್ಷಿಗಳಾಗಿರುವಿರಿ” ಎಂದನು.



^ (ಅ. ಕಾ. 11:17, 18) ಆದುದರಿಂದ ಕರ್ತನಾದ ಯೇಸು ಕ್ರಿಸ್ತನನ್ನು ನಂಬಿದವರಾದ ನಮಗೆ ಕೊಟ್ಟಂಥ ಉಚಿತ ವರವನ್ನೇ ದೇವರು ಅವರಿಗೂ ಕೊಟ್ಟಿರುವಾಗ, ದೇವರನ್ನು ಅಡ್ಡಿಪಡಿಸಲು ನಾನು ಎಷ್ಟರವನು?” 18 ಅವರು ಈ ವಿಷಯಗಳನ್ನು ಕೇಳಿಸಿ​ಕೊಂಡಾಗ ಸಮ್ಮತಿಸಿ, “ಅನ್ಯಜನಾಂಗಗಳ ಜನರಿಗೂ ಜೀವಕೊಡುವ ಉದ್ದೇಶಕ್ಕಾಗಿ ದೇವರು ಪಶ್ಚಾತ್ತಾಪವನ್ನು ಒದಗಿಸಿದ್ದಾನೆ” ಎಂದು ಹೇಳುತ್ತಾ ದೇವರನ್ನು ಕೊಂಡಾ​ಡಿದರು.



^ (2 ಕೊರಿಂ. 10:5) ದೇವರ ಜ್ಞಾನಕ್ಕೆ ವಿರುದ್ಧವಾಗಿ ಎಬ್ಬಿಸಲ್ಪಡುವ ಕುತರ್ಕಗಳನ್ನೂ ಪ್ರತಿಯೊಂದು ಉನ್ನತವಾದ ವಿಷಯವನ್ನೂ ನಾವು ಕೆಡವಿಹಾಕುವವರಾಗಿದ್ದೇವೆ; ನಾವು ಪ್ರತಿಯೊಂದು ಯೋಚನೆಯನ್ನು ಸೆರೆಹಿಡಿದು ಅದನ್ನು ಕ್ರಿಸ್ತನಿಗೆ ವಿಧೇಯವಾಗುವಂತೆ ಮಾಡುತ್ತೇವೆ.



^ (ಎಫೆ. 5:17) ಈ ಕಾರಣದಿಂದ ವಿಚಾರಹೀನರಾಗಿರದೆ ಯೆಹೋವನ ​ಚಿತ್ತವೇನೆಂಬುದನ್ನು ಗ್ರಹಿಸುತ್ತಾ ಇರಿ.



^ (ಅ. ಕಾ. 9:22-25) ಆದರೆ ಸೌಲನು ಇನ್ನಷ್ಟು ಹೆಚ್ಚು ಬಲವನ್ನು ಹೊಂದುತ್ತಾ ಹೋದನು ಮತ್ತು ಇವನೇ ಕ್ರಿಸ್ತನೆಂದು ತರ್ಕಬದ್ಧವಾಗಿ ರುಜುಪಡಿಸುತ್ತಾ ದಮಸ್ಕದಲ್ಲಿ ವಾಸಿಸುತ್ತಿದ್ದ ಯೆಹೂದ್ಯರನ್ನು ದಿಗ್ಭ್ರಮೆಗೊಳಿಸಿದನು. 23 ಅನೇಕ ದಿವಸಗಳು ಕಳೆದ ಬಳಿಕ ಯೆಹೂದ್ಯರು ಅವನನ್ನು ಕೊಲ್ಲ​ಬೇಕೆಂದು ಕೂಡಿ ಸಮಾಲೋಚನೆ ನಡೆಸಿದರು. 24 ಆದರೆ ತನ್ನ ವಿರುದ್ಧವಾದ ಅವರ ಒಳಸಂಚು ಸೌಲನಿಗೆ ತಿಳಿದುಬಂತು. ಹಾಗಿದ್ದರೂ ಅವನನ್ನು ಕೊಲ್ಲುವುದಕ್ಕಾಗಿ ಅವರು ಹಗಲಿರುಳೂ ಪಟ್ಟಣದ ದ್ವಾರ​ಗಳನ್ನು ಸಹ ಕಾಯುತ್ತಾ ಇದ್ದರು. 25 ಆದುದರಿಂದ ಅವನ ಶಿಷ್ಯರು ರಾತ್ರಿಯಲ್ಲಿ ಅವನನ್ನು ಕರೆದುಕೊಂಡುಹೋಗಿ ಬುಟ್ಟಿಯಲ್ಲಿ ಕೂರಿಸಿ ಗೋಡೆಯ ಕಿಂಡಿಯಿಂದ ಇಳಿಬಿಟ್ಟರು.



^ (ಅ. ಕಾ. 9:29, 30) ಮತ್ತು ಅವನು ಗ್ರೀಕ್‌ ಭಾಷೆಯನ್ನಾಡುತ್ತಿದ್ದ ಯೆಹೂದ್ಯರೊಂದಿಗೆ ಮಾತಾಡುತ್ತಾ ತರ್ಕಿಸುತ್ತಾ ಇದ್ದನು. ಆದರೆ ಇವರು ಅವನನ್ನು ಕೊಲ್ಲಲು ಪ್ರಯತ್ನಗಳನ್ನು ಮಾಡಿದರು. 30 ಇದು ಸಹೋದರರಿಗೆ ತಿಳಿದುಬಂದಾಗ, ಅವರು ಅವನನ್ನು ಕೈಸರೈಯಕ್ಕೆ ಕರೆದುಕೊಂಡುಹೋಗಿ ತಾರ್ಸಕ್ಕೆ ಕಳುಹಿಸಿಬಿಟ್ಟರು.



^ (ಮತ್ತಾ. 10:16) “ನೋಡಿರಿ! ತೋಳಗಳ ಮಧ್ಯೆ ಕುರಿಗಳನ್ನು ಕಳುಹಿಸುವಂತೆ ನಾನು ನಿಮ್ಮನ್ನು ಕಳುಹಿಸುತ್ತಿದ್ದೇನೆ; ಆದುದರಿಂದ ನೀವು ಹಾವುಗಳಂತೆ ಜಾಗರೂಕರೂ, ಆದರೆ ಪಾರಿವಾಳಗಳಂತೆ ನಿಷ್ಕಪಟಿಗಳೂ ಆಗಿದ್ದೀರಿ ಎಂಬುದನ್ನು ತೋರಿಸಿಕೊಡಿರಿ.



^ (ಅ. ಕಾ. 11:19-26) ಸ್ತೆಫನನ ವಿಷಯದಲ್ಲಿ ಉಂಟಾದ ಹಿಂಸೆಯಿಂದ ಚೆದರಿಹೋದವರು ಫೊಯಿನಿಕೆ ಸೈಪ್ರಸ್‌ ಅಂತಿಯೋಕ್ಯ ಪ್ರಾಂತಗಳ ವರೆಗೆ ಪ್ರಯಾಣಿಸಿ ಯೆಹೂದ್ಯರಿಗೇ ಹೊರತು ಬೇರೆ ಯಾರಿಗೂ ದೇವರ ವಾಕ್ಯವನ್ನು ಹೇಳಲಿಲ್ಲ. 20 ಆದರೆ ಅವರಲ್ಲಿ ಸೈಪ್ರಸ್‌ ಮತ್ತು ಕುರೇನ್ಯದಿಂದ ಅಂತಿಯೋಕ್ಯಕ್ಕೆ ಬಂದಿದ್ದ ಕೆಲವರು ಗ್ರೀಕ್‌ ಭಾಷೆಯನ್ನು ಮಾತಾಡುತ್ತಿದ್ದ ಜನರೊಂದಿಗೆ ಮಾತಾಡಲಾರಂಭಿಸಿ ಅವರಿಗೆ ಕರ್ತನಾದ ಯೇಸುವಿನ ಕುರಿತಾದ ಸುವಾರ್ತೆಯನ್ನು ಸಾರಿದರು. 21 ಇದಲ್ಲದೆ ಯೆಹೋವನ ಹಸ್ತವು ಅವರ ಮೇಲಿದ್ದುದರಿಂದ ಬಹಳಷ್ಟು ಜನರು ಕರ್ತನಲ್ಲಿ ನಂಬಿಕೆಯಿಟ್ಟು ಅವನ ಕಡೆಗೆ ತಿರುಗಿಕೊಂಡರು. 22 ಅವರ ಕುರಿತಾದ ವಿಷಯವು ಯೆರೂಸಲೇಮಿನಲ್ಲಿದ್ದ ಸಭೆಯವರ ಕಿವಿಗೆ ಬಿದ್ದಾಗ, ಅವರು ಬಾರ್ನಬನನ್ನು ಅಂತಿ​ಯೋಕ್ಯದ ವರೆಗೆ ಕಳುಹಿಸಿದರು. 23 ಅವನು ಅಲ್ಲಿಗೆ ತಲಪಿ ದೇವರ ಅಪಾತ್ರ ದಯೆಯನ್ನು ನೋಡಿದಾಗ ಉಲ್ಲಾಸಭರಿತನಾದನು ಮತ್ತು ದೃಢಮನಸ್ಸಿನಿಂದ ಕರ್ತನಲ್ಲಿ ಮುಂದುವರಿಯುವಂತೆ ಅವರೆಲ್ಲರನ್ನು ಉತ್ತೇಜಿಸಿದನು; 24 ಏಕೆಂದರೆ ಅವನು ಒಳ್ಳೆಯವನೂ ಪವಿತ್ರಾತ್ಮಭರಿತನೂ ನಂಬಿಕೆಯಿಂದ ತುಂಬಿದವನೂ ಆಗಿದ್ದನು. ಮತ್ತು ಗಮನಾರ್ಹ ಸಂಖ್ಯೆಯಲ್ಲಿ ಜನರು ಕರ್ತನ ಮಂಡಲಿಗೆ ಸೇರಿಕೊಂಡರು. 25 ಆದುದರಿಂದ ಅವನು ಸೌಲನನ್ನು ಕೂಲಂಕಷವಾಗಿ ಹುಡುಕಲಿಕ್ಕಾಗಿ ತಾರ್ಸಕ್ಕೆ ಹೋಗಿ, 26 ಅವನನ್ನು ಕಂಡುಕೊಂಡ ಬಳಿಕ ಅಂತಿಯೋಕ್ಯಕ್ಕೆ ಕರೆದುಕೊಂಡು ಬಂದನು. ಇಡೀ ಒಂದು ವರ್ಷ ಅವರು ಸಭೆ​ಯವರೊಂದಿಗೆ ಕೂಡಿಕೊಂಡು ಜನರ ದೊಡ್ಡ ಗುಂಪಿಗೆ ಬೋಧಿಸಿದರು; ಶಿಷ್ಯರು ದೈವಾನುಗ್ರಹದಿಂದ ಪ್ರಥಮ ಬಾರಿಗೆ ‘ಕ್ರೈಸ್ತರು’ ಎಂದು ಕರೆಯಲ್ಪಟ್ಟದ್ದು ಅಂತಿ​ಯೋಕ್ಯದಲ್ಲಿಯೇ.



^ (ಅ. ಕಾ. 11:19-21) ಸ್ತೆಫನನ ವಿಷಯದಲ್ಲಿ ಉಂಟಾದ ಹಿಂಸೆಯಿಂದ ಚೆದರಿಹೋದವರು ಫೊಯಿನಿಕೆ ಸೈಪ್ರಸ್‌ ಅಂತಿಯೋಕ್ಯ ಪ್ರಾಂತಗಳ ವರೆಗೆ ಪ್ರಯಾಣಿಸಿ ಯೆಹೂದ್ಯರಿಗೇ ಹೊರತು ಬೇರೆ ಯಾರಿಗೂ ದೇವರ ವಾಕ್ಯವನ್ನು ಹೇಳಲಿಲ್ಲ. 20 ಆದರೆ ಅವರಲ್ಲಿ ಸೈಪ್ರಸ್‌ ಮತ್ತು ಕುರೇನ್ಯದಿಂದ ಅಂತಿಯೋಕ್ಯಕ್ಕೆ ಬಂದಿದ್ದ ಕೆಲವರು ಗ್ರೀಕ್‌ ಭಾಷೆಯನ್ನು ಮಾತಾಡುತ್ತಿದ್ದ ಜನರೊಂದಿಗೆ ಮಾತಾಡಲಾರಂಭಿಸಿ ಅವರಿಗೆ ಕರ್ತನಾದ ಯೇಸುವಿನ ಕುರಿತಾದ ಸುವಾರ್ತೆಯನ್ನು ಸಾರಿದರು. 21 ಇದಲ್ಲದೆ ಯೆಹೋವನ ಹಸ್ತವು ಅವರ ಮೇಲಿದ್ದುದರಿಂದ ಬಹಳಷ್ಟು ಜನರು ಕರ್ತನಲ್ಲಿ ನಂಬಿಕೆಯಿಟ್ಟು ಅವನ ಕಡೆಗೆ ತಿರುಗಿಕೊಂಡರು.



^ (ಅ. ಕಾ. 11:26) ಅವನನ್ನು ಕಂಡುಕೊಂಡ ಬಳಿಕ ಅಂತಿಯೋಕ್ಯಕ್ಕೆ ಕರೆದುಕೊಂಡು ಬಂದನು. ಇಡೀ ಒಂದು ವರ್ಷ ಅವರು ಸಭೆ​ಯವರೊಂದಿಗೆ ಕೂಡಿಕೊಂಡು ಜನರ ದೊಡ್ಡ ಗುಂಪಿಗೆ ಬೋಧಿಸಿದರು; ಶಿಷ್ಯರು ದೈವಾನುಗ್ರಹದಿಂದ ಪ್ರಥಮ ಬಾರಿಗೆ ‘ಕ್ರೈಸ್ತರು’ ಎಂದು ಕರೆಯಲ್ಪಟ್ಟದ್ದು ಅಂತಿ​ಯೋಕ್ಯದಲ್ಲಿಯೇ.



^ (ಅ. ಕಾ. 13:13-16) ಪೌಲನೂ ಅವನ ಜೊತೆಯಲ್ಲಿದ್ದ​ವರೂ ಪಾಫೋಸ್‌ನಿಂದ ಸಮುದ್ರ​ಪ್ರಯಾಣ ಮಾಡಿ ಪಂಫುಲ್ಯದಲ್ಲಿದ್ದ ಪೆರ್ಗಕ್ಕೆ ಬಂದರು. ಆದರೆ ಯೋಹಾನನು ಅವರನ್ನು ಬಿಟ್ಟು ಯೆರೂಸಲೇಮಿಗೆ ಹಿಂದಿರುಗಿದನು. 14 ಆ ಬಳಿಕ ಅವರು ಪೆರ್ಗದಿಂದ ಪಿಸಿದ್ಯದಲ್ಲಿದ್ದ ಅಂತಿಯೋಕ್ಯಕ್ಕೆ ಬಂದರು. ಸಬ್ಬತ್‌ ದಿನದಂದು ಅವರು ಸಭಾಮಂದಿರಕ್ಕೆ ಹೋಗಿ ಕುಳಿತು​ಕೊಂಡರು. 15 ಧರ್ಮಶಾಸ್ತ್ರ ಮತ್ತು ಪ್ರವಾದಿಗಳ ಗ್ರಂಥದ ಪಾರಾಯಣವು ಮುಗಿದ ಬಳಿಕ ಸಭಾಮಂದಿರದ ಸಭಾಪತಿಗಳು ಅವರಿಗೆ, “ಜನರೇ, ಸಹೋದರರೇ, ಜನರಿಗಾಗಿ ಉತ್ತೇಜನದ ಮಾತೇನಾದರೂ ನಿಮ್ಮಲ್ಲಿ ಇದ್ದರೆ ಅದನ್ನು ತಿಳಿಸಿರಿ” ಎಂದು ಹೇಳಿ​ಕಳುಹಿಸಿದರು. 16 ಆಗ ಪೌಲನು ಎದ್ದುನಿಂತು ಕೈಸನ್ನೆ ಮಾಡಿ ಹೇಳಿದ್ದು: “ಇಸ್ರಾಯೇಲ್ಯರೇ ಮತ್ತು ದೇವಭಯ​ವುಳ್ಳ ಇತರರೇ ಕೇಳಿರಿ.



^ (ಅ. ಕಾ. 13:51, 52) ಅವರಿಗೆ ವಿರೋಧವಾಗಿ ಪೌಲ ಬಾರ್ನಬರು ತಮ್ಮ ಪಾದಗಳ ಧೂಳನ್ನು ಝಾಡಿಸಿಬಿಟ್ಟು ಇಕೋನ್ಯಕ್ಕೆ ಹೋದರು. 52 ಮತ್ತು ಶಿಷ್ಯರು ಆನಂದದಿಂದಲೂ ಪವಿತ್ರಾತ್ಮದಿಂದಲೂ ತುಂಬಿದವರಾಗಿ ಮುಂದುವರಿದರು.



^ (ಮತ್ತಾ. 10:14) ಯಾರಾದರೂ ನಿಮ್ಮನ್ನು ಬರಮಾಡಿಕೊಳ್ಳದಿದ್ದರೆ ಅಥವಾ ನಿಮ್ಮ ಮಾತುಗಳಿಗೆ ಕಿವಿಗೊಡದಿದ್ದರೆ ಆ ಮನೆಯನ್ನು ಅಥವಾ ಆ ಊರನ್ನು ಬಿಟ್ಟುಹೋಗುವಾಗ ನಿಮ್ಮ ಪಾದಗಳಿಗೆ ಹತ್ತಿದ ಧೂಳನ್ನು ಝಾಡಿಸಿ​ಬಿಡಿರಿ.



^ (ಅ. ಕಾ. 18:6) ಅವರು ವಿರೋಧಿಸುತ್ತಾ ದೂಷಣೆಯ ಮಾತುಗಳನ್ನಾಡುತ್ತಾ ಇದ್ದಾಗ ಅವನು ತನ್ನ ವಸ್ತ್ರಗಳನ್ನು ಝಾಡಿಸಿ ಅವರಿಗೆ, “ನಿಮ್ಮ ರಕ್ತಾಪರಾಧವು ನಿಮ್ಮ ಮೇಲೆಯೇ ಇರಲಿ. ನಾನು ನಿರ್ದೋಷಿ. ಇಂದಿನಿಂದ ನಾನು ಅನ್ಯ​ಜನಾಂಗಗಳ ಜನರ ಬಳಿಗೆ ಹೋಗುತ್ತೇನೆ” ಎಂದು ಹೇಳಿದನು.



^ (1 ಪೇತ್ರ 4:14) ಕ್ರಿಸ್ತನ ಹೆಸರಿನ ನಿಮಿತ್ತ ನೀವು ನಿಂದಿಸಲ್ಪಡುತ್ತಿರುವುದಾದರೆ ಸಂತೋಷಿತರು; ಏಕೆಂದರೆ ಮಹಿಮೆಯ ಆತ್ಮವು, ದೇವರ ಪವಿತ್ರಾತ್ಮವು ಸಹ ನಿಮ್ಮಲ್ಲಿ ನೆಲೆಗೊಂಡಿದೆ.



^ (ಅ. ಕಾ. 14:1-6) ಈಗ ಅವರು ಇಕೋನ್ಯದಲ್ಲಿ ಯೆಹೂದ್ಯರ ಸಭಾಮಂದಿರವನ್ನು ಪ್ರವೇಶಿಸಿದರು ಮತ್ತು ಅವರು ಮಾತಾಡಿದ ರೀತಿಯಿಂದ ಯೆಹೂದ್ಯರಲ್ಲಿಯೂ ಗ್ರೀಕರಲ್ಲಿಯೂ ಬಹಳ ಮಂದಿ ವಿಶ್ವಾಸಿಗಳಾದರು. 2 ಆದರೆ ನಂಬದೆ ಹೋದ ಯೆಹೂದ್ಯರು ಅನ್ಯಜನಾಂಗಗಳ ಜನರನ್ನು ಸಹೋದರರ ವಿರುದ್ಧ ಎಬ್ಬಿಸಿ ಅವರ ಮನಸ್ಸುಗಳಲ್ಲಿ ಕಹಿಭಾವನೆಯನ್ನು ತುಂಬಿಸಿದರು. 3 ಆದುದರಿಂದ ಪೌಲ ಬಾರ್ನಬರು ಯೆಹೋವನಿಂದ ಅಧಿಕಾರ​ಹೊಂದಿದವರಾಗಿ ಧೈರ್ಯದಿಂದ ಮಾತಾಡುತ್ತಾ ಸಾಕಷ್ಟು ಕಾಲ ಅಲ್ಲಿದ್ದರು; ಮತ್ತು ಆತನು ಅವರ ಕೈಗಳಿಂದ ಸೂಚಕಕಾರ್ಯಗಳನ್ನೂ ಆಶ್ಚರ್ಯಕಾರ್ಯಗಳನ್ನೂ ನಡಿಸುವ ಮೂಲಕ ತನ್ನ ಅಪಾತ್ರ ದಯೆಯ ವಾಕ್ಯಕ್ಕೆ ಸಾಕ್ಷಿನೀಡಿದನು. 4 ಆಗ ಆ ಊರಿನ ಜನರ ನಡುವೆ ಒಡಕು ಉಂಟಾಗಿ ಕೆಲವರು ಯೆಹೂದ್ಯರ ಪಕ್ಷವನ್ನೂ ಇತರರು ಅಪೊಸ್ತಲರ ಪಕ್ಷವನ್ನೂ ಸೇರಿಕೊಂಡರು. 5 ಅನ್ಯಜನಾಂಗಗಳ ಜನರು ಮತ್ತು ಯೆಹೂದ್ಯರು ತಮ್ಮ ಅಧಿಪತಿಗಳೊಂದಿಗೆ ಸೇರಿಕೊಂಡು ಅವರನ್ನು ಅವಮಾನಪಡಿಸಿ ಕಲ್ಲೆಸೆದು ಕೊಲ್ಲಲು ಹಿಂಸಾತ್ಮಕ ಪ್ರಯತ್ನವನ್ನು ಮಾಡಿದ​ರೆಂಬುದು 6 ತಿಳಿದುಬಂದಾಗ ಅವರು ​ಲುಕವೋನ್ಯ ಲುಸ್ತ್ರ ದೆರ್ಬೆ ಪಟ್ಟಣಗಳಿಗೂ ಅವುಗಳ ಸುತ್ತಲೂ ಇದ್ದ ಊರುಗಳಿಗೂ ಓಡಿಹೋದರು;



^ (ಅ. ಕಾ. 14:19-28) ಆದರೆ ಅಂತಿಯೋಕ್ಯ ಮತ್ತು ಇಕೋನ್ಯದಿಂದ ಬಂದ ಯೆಹೂದ್ಯರು ಜನರ ಗುಂಪನ್ನು ಒಡಂಬಡಿಸಿ ಪೌಲನಿಗೆ ಕಲ್ಲೆಸೆದು ಅವನು ಸತ್ತನೆಂದು ಭಾವಿಸಿ ಊರ ಹೊರಕ್ಕೆ ಎಳೆದುಹಾಕಿದರು. 20 ಶಿಷ್ಯರು ಅವನ ಸುತ್ತಲೂ ಬಂದು ನಿಂತಾಗ ಅವನು ಎದ್ದು ​ಊರೊಳಕ್ಕೆ ಹೋದನು. ಮರುದಿನ ಅವನು ಬಾರ್ನಬನೊಂದಿಗೆ ದೆರ್ಬೆಗೆ ಹೋದನು. 21 ಆ ಊರಿನಲ್ಲಿ ಸುವಾರ್ತೆಯನ್ನು ಸಾರಿ ಅನೇಕರನ್ನು ಶಿಷ್ಯರನ್ನಾಗಿ ಮಾಡಿದ ಬಳಿಕ ಅವರು ಲುಸ್ತ್ರಕ್ಕೂ ಇಕೋನ್ಯಕ್ಕೂ ಅಂತಿಯೋಕ್ಯಕ್ಕೂ ಹಿಂದಿರುಗಿ 22 ಶಿಷ್ಯರನ್ನು ಬಲಪಡಿಸುತ್ತಾ, “ನಾವು ಅನೇಕ ಸಂಕಟ​ಗಳನ್ನು ತಾಳಿ ದೇವರ ರಾಜ್ಯವನ್ನು ಪ್ರವೇಶಿಸಬೇಕು” ಎಂದು ಹೇಳಿ ನಂಬಿಕೆಯಲ್ಲಿ ಉಳಿಯುವಂತೆ ಅವರನ್ನು ಉತ್ತೇಜಿಸಿದರು. 23 ಇದಲ್ಲದೆ ಅವರು ಪ್ರತಿ ಸಭೆಯಲ್ಲಿ ಅವರಿಗಾಗಿ ಹಿರೀಪುರುಷರನ್ನು ನೇಮಿಸಿದರು ಮತ್ತು ಉಪವಾಸವಿದ್ದು ಪ್ರಾರ್ಥಿಸುತ್ತಾ ಅವರು ಯಾರಲ್ಲಿ ವಿಶ್ವಾಸಿಗಳಾಗಿದ್ದರೋ ಆ ಯೆಹೋವನ ಕೈಗೆ ಅವರನ್ನು ಒಪ್ಪಿಸಿದರು. 24 ಬಳಿಕ ಅವರು ಪಿಸಿದ್ಯದ ಮಾರ್ಗವಾಗಿ ಪಂಫುಲ್ಯಕ್ಕೆ ಬಂದರು 25 ಮತ್ತು ಪೆರ್ಗದಲ್ಲಿ ದೇವರ ವಾಕ್ಯದ ಕುರಿತು ಮಾತಾಡಿದ ಬಳಿಕ ಅವರು ಅತಾಲ್ಯಕ್ಕೆ ಹೋದರು. 26 ಅಲ್ಲಿಂದ ಅವರು ಸಮುದ್ರ​ಮಾರ್ಗವಾಗಿ ಅಂತಿಯೋಕ್ಯಕ್ಕೆ ಹೋದರು. ಅವರು ಈಗ ಸಂಪೂರ್ಣವಾಗಿ ನೆರವೇರಿಸಿ ಬಂದ ಕೆಲಸಕ್ಕೋಸ್ಕರ ದೇವರ ಅಪಾತ್ರ ದಯೆಗೆ ಒಪ್ಪಿಸಲ್ಪಟ್ಟದ್ದು ಅದೇ ಊರಿನಲ್ಲಿ. 27 ಅವರು ಅಲ್ಲಿ ಬಂದು ​ಸಭೆಯನ್ನು ಒಟ್ಟುಗೂಡಿಸಿದಾಗ ದೇವರು ತಮ್ಮ ಮೂಲಕ ನಡಿಸಿದ ಅನೇಕ ಕಾರ್ಯಗಳನ್ನೂ ಆತನು ಅನ್ಯಜನಾಂಗಗಳವರಿಗೆ ನಂಬಿಕೆಯ ದ್ವಾರವನ್ನು ತೆರೆದದ್ದನ್ನೂ ತಿಳಿಸಿದರು. 28 ತರುವಾಯ ಅವರು ಅಲ್ಲಿ ಶಿಷ್ಯರ ಸಂಗಡ ಬಹುಕಾಲ ಇದ್ದರು.



^ (ಅ. ಕಾ. 14:21-23) ಆ ಊರಿನಲ್ಲಿ ಸುವಾರ್ತೆಯನ್ನು ಸಾರಿ ಅನೇಕರನ್ನು ಶಿಷ್ಯರನ್ನಾಗಿ ಮಾಡಿದ ಬಳಿಕ ಅವರು ಲುಸ್ತ್ರಕ್ಕೂ ಇಕೋನ್ಯಕ್ಕೂ ಅಂತಿಯೋಕ್ಯಕ್ಕೂ ಹಿಂದಿರುಗಿ 22 ಶಿಷ್ಯರನ್ನು ಬಲಪಡಿಸುತ್ತಾ, “ನಾವು ಅನೇಕ ಸಂಕಟ​ಗಳನ್ನು ತಾಳಿ ದೇವರ ರಾಜ್ಯವನ್ನು ಪ್ರವೇಶಿಸಬೇಕು” ಎಂದು ಹೇಳಿ ನಂಬಿಕೆಯಲ್ಲಿ ಉಳಿಯುವಂತೆ ಅವರನ್ನು ಉತ್ತೇಜಿಸಿದರು. 23 ಇದಲ್ಲದೆ ಅವರು ಪ್ರತಿ ಸಭೆಯಲ್ಲಿ ಅವರಿಗಾಗಿ ಹಿರೀಪುರುಷರನ್ನು ನೇಮಿಸಿದರು ಮತ್ತು ಉಪವಾಸವಿದ್ದು ಪ್ರಾರ್ಥಿಸುತ್ತಾ ಅವರು ಯಾರಲ್ಲಿ ವಿಶ್ವಾಸಿಗಳಾಗಿದ್ದರೋ ಆ ಯೆಹೋವನ ಕೈಗೆ ಅವರನ್ನು ಒಪ್ಪಿಸಿದರು.



^ (ಅ. ಕಾ. 20:32) ನಾನೀಗ ನಿಮ್ಮನ್ನು ದೇವರಿಗೂ ಆತನ ಅಪಾತ್ರ ದಯೆಯ ವಾಕ್ಯಕ್ಕೂ ಒಪ್ಪಿಸಿಕೊಡುತ್ತೇನೆ; ಆ ವಾಕ್ಯವು ನಿಮ್ಮಲ್ಲಿ ಭಕ್ತಿವೃದ್ಧಿಮಾಡಿ ಪವಿತ್ರರೆಲ್ಲರ ನಡುವೆ ನಿಮಗೆ ಬಾಧ್ಯತೆಯನ್ನು ನೀಡಬಲ್ಲದು.



^ (ಯೋಹಾ. 6:44) ನನ್ನನ್ನು ಕಳುಹಿಸಿದ ತಂದೆಯು ಸೆಳೆದ ಹೊರತು ಯಾರೊಬ್ಬನೂ ನನ್ನ ಬಳಿಗೆ ಬರಲಾರನು; ಮತ್ತು ನಾನು ಅವನನ್ನು ಕಡೇ ದಿನದಲ್ಲಿ ಪುನರುತ್ಥಾನಗೊಳಿಸುವೆನು.



^ (ಅ. ಕಾ. 16:1-5) ಹೀಗೆ ಅವನು ದೆರ್ಬೆಗೂ ಲುಸ್ತ್ರಕ್ಕೂ ಬಂದನು. ಅಲ್ಲಿ ತಿಮೊಥೆಯ​ನೆಂಬ ಒಬ್ಬ ಶಿಷ್ಯನಿದ್ದನು. ಅವನ ತಾಯಿ ವಿಶ್ವಾಸಿಯಾಗಿದ್ದ ಯೆಹೂದ್ಯ ಸ್ತ್ರೀಯಾಗಿದ್ದಳು, ಆದರೆ ಅವನ ತಂದೆ ಗ್ರೀಕನಾಗಿದ್ದನು. 2 ಲುಸ್ತ್ರ ಮತ್ತು ಇಕೋನ್ಯದಲ್ಲಿದ್ದ ಸಹೋದರರು ಅವನ ಕುರಿತಾಗಿ ಒಳ್ಳೇ ಸಾಕ್ಷಿಹೇಳುತ್ತಿದ್ದರು. 3 ಇವನು ತನ್ನ ಸಂಗಡ ಬರಬೇಕೆಂಬ ಅಪೇಕ್ಷೆಯನ್ನು ಪೌಲನು ವ್ಯಕ್ತಪಡಿಸಿದನು ಮತ್ತು ಅವನನ್ನು ಕರೆದುಕೊಂಡು ಹೋಗಿ ಆ ಸ್ಥಳಗಳಲ್ಲಿದ್ದ ಯೆಹೂದ್ಯರ ನಿಮಿತ್ತ ಅವನಿಗೆ ಸುನ್ನತಿಮಾಡಿಸಿದನು. ಏಕೆಂದರೆ ಅವನ ತಂದೆಯು ಒಬ್ಬ ಗ್ರೀಕನೆಂದು ಎಲ್ಲರಿಗೂ ತಿಳಿದಿತ್ತು. 4 ಅವರು ಬೇರೆ ಬೇರೆ ಊರುಗಳಿಗೆ ಪ್ರಯಾಣಿಸುತ್ತಾ ಯೆರೂಸಲೇಮಿನಲ್ಲಿದ್ದ ಅಪೊಸ್ತಲರೂ ಹಿರೀಪುರುಷರೂ ತೀರ್ಮಾನಿಸಿದ ನಿಯಮಗಳನ್ನು ಪಾಲಿಸುವಂತೆ ಆ ಜನರಿಗೆ ತಿಳಿಯಪಡಿಸಿದರು. 5 ಆದುದರಿಂದ ಸಭೆಗಳು ನಂಬಿಕೆಯಲ್ಲಿ ಬಲಗೊಳಿಸಲ್ಪಡುತ್ತಾ ದಿನೇ ದಿನೇ ಸಂಖ್ಯೆಯಲ್ಲಿ ಹೆಚ್ಚುತ್ತಾ ಬಂದವು.



^ (ಅ. ಕಾ. 16:3) ಇವನು ತನ್ನ ಸಂಗಡ ಬರಬೇಕೆಂಬ ಅಪೇಕ್ಷೆಯನ್ನು ಪೌಲನು ವ್ಯಕ್ತಪಡಿಸಿದನು ಮತ್ತು ಅವನನ್ನು ಕರೆದುಕೊಂಡು ಹೋಗಿ ಆ ಸ್ಥಳಗಳಲ್ಲಿದ್ದ ಯೆಹೂದ್ಯರ ನಿಮಿತ್ತ ಅವನಿಗೆ ಸುನ್ನತಿಮಾಡಿಸಿದನು. ಏಕೆಂದರೆ ಅವನ ತಂದೆಯು ಒಬ್ಬ ಗ್ರೀಕನೆಂದು ಎಲ್ಲರಿಗೂ ತಿಳಿದಿತ್ತು.



^ (1 ಕೊರಿಂ. 9:23) ಆದರೆ ನಾನು ಇತರ​ರೊಂದಿಗೆ ಸುವಾರ್ತೆಯಲ್ಲಿ ಪಾಲುಗಾರನಾಗಲಿಕ್ಕಾಗಿ ಎಲ್ಲವನ್ನೂ ಸುವಾರ್ತೆಗೋಸ್ಕರವೇ ಮಾಡುತ್ತೇನೆ.



^ (1 ಥೆಸ. 2:8) ನೀವು ನಮಗೆ ಅತಿ ಪ್ರಿಯರಾದ ಕಾರಣ ನಿಮ್ಮ ವಿಷಯದಲ್ಲಿ ಕೋಮಲ ಮಮತೆಯುಳ್ಳವರಾಗಿದ್ದು ದೇವರ ಸುವಾರ್ತೆಯನ್ನು ಹೇಳುವುದಕ್ಕೆ ಮಾತ್ರವಲ್ಲದೆ ನಮ್ಮ ಸ್ವಂತ ಪ್ರಾಣಗಳನ್ನೇ ಕೊಡುವುದಕ್ಕೂ ಸಂತೋಷಿಸಿದೆವು.



^ (ಅ. ಕಾ. 18:18-22) ಆದರೆ ಪೌಲನು ಅನೇಕ ದಿವಸ ಅಲ್ಲಿದ್ದ ಬಳಿಕ ಸಹೋದರರಿಗೆ ವಿದಾಯ ಹೇಳಿ, ತಾನು ಹರಕೆ ಮಾಡಿಕೊಂಡದ್ದರಿಂದ ಕೆಂಖ್ರೆಯಲ್ಲಿ ತನ್ನ ತಲೇ ಕೂದಲನ್ನು ಕ್ಷೌರಮಾಡಿಸಿಕೊಂಡು ಪ್ರಿಸ್ಕಿಲ್ಲ ಅಕ್ವಿಲರೊಂದಿಗೆ ಸಿರಿಯಕ್ಕೆ ಸಮುದ್ರಪ್ರಯಾಣ ಮಾಡಿದನು. 19 ಅವರು ಎಫೆಸಕ್ಕೆ ಬಂದಾಗ ಪೌಲನು ಅವರನ್ನು ಅಲ್ಲೇ ಬಿಟ್ಟು ತಾನೊಬ್ಬನೇ ಸಭಾಮಂದಿರವನ್ನು ಪ್ರವೇಶಿಸಿ ಯೆಹೂದ್ಯರೊಂದಿಗೆ ತರ್ಕಿಸಿದನು. 20 ಇನ್ನೂ ಹೆಚ್ಚು ಕಾಲ ಅಲ್ಲಿ ಉಳಿಯುವಂತೆ ಅವರು ಕೇಳಿಕೊಂಡರೂ ಅವನು ಒಪ್ಪದೆ, 21 “ಯೆಹೋವನ ಚಿತ್ತವಿರುವುದಾದರೆ ನಾನು ಪುನಃ ನಿಮ್ಮ ಬಳಿಗೆ ಬರುವೆ” ಎನ್ನುತ್ತಾ ಅವರಿಗೆ ವಿದಾಯ ಹೇಳಿ ಅಲ್ಲಿಂದ ಹೊರಟನು. ಆ ಬಳಿಕ ಅವನು ಎಫೆಸದಿಂದ ಸಮುದ್ರಪ್ರಯಾಣ ಮಾಡಿ 22 ಕೈಸರೈಯಕ್ಕೆ ಬಂದನು. ಅವನು ಯೆರೂಸಲೇಮಿಗೆ ಹೋಗಿ ಸಭೆಯವರನ್ನು ವಂದಿಸಿ ಅಂತಿಯೋಕ್ಯಕ್ಕೆ ಬಂದನು.



^ (ಅ. ಕಾ. 18:9, 10) ಇದಲ್ಲದೆ ರಾತ್ರಿವೇಳೆಯಲ್ಲಿ ಕರ್ತನು ಪೌಲನಿಗೆ ಒಂದು ದರ್ಶನದ ಮೂಲಕ, “ಭಯಪಡಬೇಡ, ಮಾತಾಡುತ್ತಲೇ ಇರು, ಸುಮ್ಮನಿರಬೇಡ; 10 ನಾನು ನಿನ್ನೊಂದಿಗಿದ್ದೇನೆ; ಯಾರೊಬ್ಬನೂ ನಿನ್ನ ಮೇಲೆ ಬಿದ್ದು ನಿನಗೆ ಕೇಡು ಮಾಡುವುದಿಲ್ಲ; ಏಕೆಂದರೆ ಈ ಪಟ್ಟಣದಲ್ಲಿ ನನಗೆ ಅನೇಕ ಜನರಿದ್ದಾರೆ” ಎಂದು ಹೇಳಿದನು.



^ (ಮತ್ತಾ. 28:20) ನಾನು ನಿಮಗೆ ಆಜ್ಞಾಪಿಸಿದ ಎಲ್ಲ ವಿಷಯಗಳನ್ನು ಪಾಲಿಸುವಂತೆ ಅವರಿಗೆ ಬೋಧಿಸಿರಿ. ನೋಡಿರಿ, ನಾನು ವಿಷಯಗಳ ವ್ಯವಸ್ಥೆಯ ಸಮಾಪ್ತಿಯ ವರೆಗೂ ಎಲ್ಲ ದಿವಸ ನಿಮ್ಮ ಸಂಗಡ ಇರುತ್ತೇನೆ” ಎಂದು ಹೇಳಿದನು.



^ (ಅ. ಕಾ. 20:26, 27) ಆದುದರಿಂದ ನಾನು ಎಲ್ಲ ಮನುಷ್ಯರ ರಕ್ತದ ಹೊಣೆಯಿಂದ ಶುದ್ಧನಾಗಿದ್ದೇನೆ ಎಂದು ಇಂದೇ ನಿಮ್ಮಿಂದ ಪ್ರಮಾಣವನ್ನು ಕೋರುತ್ತೇನೆ. 27 ಏಕೆಂದರೆ ನಾನು ದೇವರ ಸಂಕಲ್ಪವನ್ನೆಲ್ಲ ನಿಮಗೆ ತಿಳಿಯಪಡಿಸಲು ಸ್ವಲ್ಪವೂ ಹಿಂಜರಿಯಲಿಲ್ಲ.



^ (ಅ. ಕಾ. 18:6, 7) ಅವರು ವಿರೋಧಿಸುತ್ತಾ ದೂಷಣೆಯ ಮಾತುಗಳನ್ನಾಡುತ್ತಾ ಇದ್ದಾಗ ಅವನು ತನ್ನ ವಸ್ತ್ರಗಳನ್ನು ಝಾಡಿಸಿ ಅವರಿಗೆ, “ನಿಮ್ಮ ರಕ್ತಾಪರಾಧವು ನಿಮ್ಮ ಮೇಲೆಯೇ ಇರಲಿ. ನಾನು ನಿರ್ದೋಷಿ. ಇಂದಿನಿಂದ ನಾನು ಅನ್ಯ​ಜನಾಂಗಗಳ ಜನರ ಬಳಿಗೆ ಹೋಗುತ್ತೇನೆ” ಎಂದು ಹೇಳಿದನು. 7 ಹೀಗೆ ಅವನು ಅಲ್ಲಿಂದ ಹೊರಟು ದೇವರ ಆರಾಧಕನಾಗಿದ್ದ ತೀತ ಯುಸ್ತನೆಂಬವನ ಮನೆಗೆ ಹೋದನು. ಅವನ ಮನೆ ಸಭಾಮಂದಿರದ ಪಕ್ಕದಲ್ಲೇ ಇತ್ತು.



^ (ಅ. ಕಾ. 20:17) ಆದರೆ ಅವನು ಮಿಲೇತದಿಂದ ಎಫೆಸದಲ್ಲಿದ್ದ ಸಭೆಯ ಹಿರೀಪುರುಷರನ್ನು ಕರೆಸಿ​ಕೊಂಡನು.



^ (ಅ. ಕಾ. 20:29, 30) ನಾನು ಹೋದ ಮೇಲೆ ಕ್ರೂರವಾದ ತೋಳಗಳು ನಿಮ್ಮ ಮಧ್ಯೆ ಪ್ರವೇಶಿಸುವವು ಮತ್ತು ಮಂದೆಯನ್ನು ಕೋಮಲತೆಯಿಂದ ನೋಡಿಕೊಳ್ಳುವುದಿಲ್ಲ ಎಂಬುದನ್ನು ನಾನು ಬಲ್ಲೆ; 30 ನಿಮ್ಮೊಳಗಿಂದಲೇ ಕೆಲವರು ಎದ್ದು ವಕ್ರವಾದ ವಿಷಯಗಳನ್ನು ಮಾತಾಡಿ ಶಿಷ್ಯರನ್ನು ತಮ್ಮ ಹಿಂದೆ ಎಳೆದು​ಕೊಳ್ಳುವರು.



^ (ತೀತ 1:7-9) ಏಕೆಂದರೆ ಒಬ್ಬ ಮೇಲ್ವಿಚಾರಕನು ದೇವರ ಮನೆವಾರ್ತೆಯವನಾಗಿರುವುದರಿಂದ ನಿಂದಾರಹಿತನಾಗಿರಬೇಕು; ಅವನು ಸ್ವೇಚ್ಛಾಪರನೂ ಮುಂಗೋಪಿಯೂ ಕುಡಿದು ಜಗಳಮಾಡುವವನೂ ಹೊಡೆಯುವವನೂ ಅಪ್ರಾಮಾಣಿಕ ಲಾಭಕ್ಕಾಗಿ ಆಶೆಪಡುವವನೂ ಆಗಿರದೆ 8 ಅತಿಥಿಸತ್ಕಾರಮಾಡುವವನೂ ಒಳ್ಳೇತನ​ವನ್ನು ಪ್ರೀತಿಸುವವನೂ ಸ್ವಸ್ಥಬುದ್ಧಿಯುಳ್ಳವನೂ ನೀತಿವಂತನೂ ನಿಷ್ಠಾವಂತನೂ ಸ್ವನಿಯಂತ್ರಣವುಳ್ಳವನೂ 9 ಸ್ವಸ್ಥ​ಬೋಧನೆಯ ಮೂಲಕ ಬುದ್ಧಿಹೇಳಲು ಮತ್ತು ಎದುರುಮಾತಾಡುವವರನ್ನು ಖಂಡಿಸಲು ಶಕ್ತನಾಗಿರುವಂತೆ ತನ್ನ ಬೋಧನಾ ಕಲೆಯ ವಿಷಯದಲ್ಲಿ ನಂಬತಕ್ಕ ವಾಕ್ಯವನ್ನು ದೃಢವಾಗಿ ಹಿಡಿದುಕೊಂಡವನೂ ಆಗಿರಬೇಕು.



^ (2 ತಿಮೊ. 1:13) ಕ್ರಿಸ್ತ ಯೇಸುವಿನ ಸಂಬಂಧದಲ್ಲಿನ ನಂಬಿಕೆ ಮತ್ತು ಪ್ರೀತಿಯೊಂದಿಗೆ ನೀನು ನನ್ನಿಂದ ಕೇಳಿಸಿಕೊಂಡ ಸ್ವಸ್ಥಕರವಾದ ಮಾತುಗಳ ನಮೂನೆಯನ್ನು ಭದ್ರವಾಗಿ ಹಿಡಿದುಕೊಂಡಿರು.



^ (ಅ. ಕಾ. 26:24-32) ಪೌಲನು ಪ್ರತಿವಾದವಾಗಿ ಈ ವಿಷಯಗಳನ್ನು ಹೇಳುತ್ತಿದ್ದಾಗ ಫೆಸ್ತನು ಮಹಾಧ್ವನಿಯಿಂದ, “ಪೌಲನೇ ನಿನಗೆ ಹುಚ್ಚುಹಿಡಿಯುತ್ತಿದೆ! ಅತಿಯಾದ ಪಾಂಡಿತ್ಯವು ನಿನ್ನನ್ನು ಹುಚ್ಚನನ್ನಾಗಿ ಮಾಡುತ್ತಿದೆ!” ಎಂದನು. 25 ಅದಕ್ಕೆ ಪೌಲನು, “ಮಹಾಪ್ರಭುವಾದ ಫೆಸ್ತನೇ, ನನಗೆ ಹುಚ್ಚುಹಿಡಿದಿಲ್ಲ, ನಾನು ಸತ್ಯದ ಮಾತುಗಳನ್ನು ಸ್ವಸ್ಥಬುದ್ಧಿಯಿಂದ ನುಡಿಯುತ್ತಿದ್ದೇನೆ. 26 ವಾಸ್ತವದಲ್ಲಿ ನಾನು ಯಾರೊಂದಿಗೆ ವಾಕ್ಸರಳತೆಯಿಂದ ಮಾತಾಡುತ್ತಿದ್ದೇನೋ ಆ ರಾಜನಿಗೆ ಈ ವಿಷಯಗಳು ಚೆನ್ನಾಗಿ ತಿಳಿದಿವೆ; ಈ ವಿಷಯಗಳಲ್ಲಿ ಒಂದೂ ಅವನ ಗಮನಕ್ಕೆ ಮರೆಯಾಗುತ್ತಿಲ್ಲ ಎಂಬ ಭರವಸೆ ನನಗಿದೆ, ಏಕೆಂದರೆ ಈ ವಿಷಯವು ಒಂದು ಮೂಲೆಯಲ್ಲಿ ನಡೆಯ​ಲಿಲ್ಲ. 27 ಅಗ್ರಿಪ್ಪ ರಾಜನೇ, ನೀನು ಪ್ರವಾದಿಗಳನ್ನು ನಂಬುತ್ತೀಯೊ? ನೀನು ನಂಬುತ್ತೀ ಎಂಬುದು ನನಗೆ ಗೊತ್ತು” ಎಂದು ಹೇಳಿದನು. 28 ಆಗ ಅಗ್ರಿಪ್ಪನು ಪೌಲನಿಗೆ, “ಅಲ್ಪಕಾಲದಲ್ಲೇ ನೀನು ನನ್ನನ್ನು ಕ್ರೈಸ್ತನಾಗುವಂತೆ ಒಡಂಬಡಿಸಿಬಿಡುವೆ” ಎಂದನು. 29 ಅದಕ್ಕೆ ಪೌಲನು, “ಅಲ್ಪಕಾಲದಲ್ಲಾಗಲಿ ದೀರ್ಘಕಾಲದಲ್ಲಾಗಲಿ ನೀನು ಮಾತ್ರವಲ್ಲದೆ ಇಂದು ನನ್ನ ಮಾತುಗಳನ್ನು ಕೇಳಿಸಿಕೊಳ್ಳುವ ಪ್ರತಿಯೊಬ್ಬರೂ ಈ ಬೇಡಿಗಳ ಹೊರತು ನನ್ನಂತೆಯೇ ಆಗ​ಬೇಕೆಂದು ನಾನು ದೇವರನ್ನು ಬೇಡಿಕೊಳ್ಳು​ತ್ತೇನೆ” ಎಂದನು. 30 ಆಗ ರಾಜನು ಎದ್ದನು ಮತ್ತು ರಾಜ್ಯಪಾಲನೂ ಬೆರ್ನಿಕೆಯೂ ಅವರೊಂದಿಗೆ ಕುಳಿತಿದ್ದವರೂ ಎದ್ದರು. 31 ಆದರೆ ಅವರು ಅಲ್ಲಿಂದ ಹೋಗುವಾಗ, “ಈ ಮನುಷ್ಯನು ಮರಣದಂಡನೆಗೆ ಅಥವಾ ಬೇಡಿಗಳಿಗೆ ಅರ್ಹವಾದ ಏನನ್ನೂ ಮಾಡುತ್ತಿಲ್ಲ” ಎಂದು ಒಬ್ಬರೊಂದಿಗೊಬ್ಬರು ಮಾತಾಡಿಕೊಂಡರು. 32 ಇದಲ್ಲದೆ ಅಗ್ರಿಪ್ಪನು ಫೆಸ್ತನಿಗೆ, “ಈ ಮನುಷ್ಯನು ಕೈಸರನಿಗೆ ಮನವಿಮಾಡಿಕೊಳ್ಳದೇ ಹೋಗಿದ್ದರೆ ಇವನನ್ನು ಬಿಡುಗಡೆಮಾಡಬಹುದಿತ್ತು” ಎಂದನು.



^ (ಅ. ಕಾ. 9:15) ಆದರೆ ಕರ್ತನು ಅವನಿಗೆ, “ನೀನು ಹೋಗು; ಈ ಮನುಷ್ಯನು ಅನ್ಯಜನಾಂಗಗಳಿಗೂ ಅರಸರಿಗೂ ಇಸ್ರಾಯೇಲ್ಯರಿಗೂ ನನ್ನ ಹೆಸರನ್ನು ತಿಳಿಯಪಡಿಸಲಿಕ್ಕಾಗಿ ನಾನು ಆರಿಸಿಕೊಂಡ ಸಾಧನವಾಗಿದ್ದಾನೆ.



^ (ಅ. ಕಾ. 16:37, 38) ಆದರೆ ಪೌಲನು ಅವರಿಗೆ, “ಅವರು ರೋಮನರಾದ ನಮ್ಮನ್ನು ವಿಚಾರಣೆ​ಮಾಡದೆ ಬಹಿರಂಗವಾಗಿ ಹೊಡೆಸಿ ಸೆರೆಮನೆಗೆ ಹಾಕಿಸಿದರು; ಈಗ ನಮ್ಮನ್ನು ರಹಸ್ಯವಾಗಿ ಹೊರಗೆ ಕಳುಹಿಸಬೇಕೆಂದಿದ್ದಾರೊ? ಇದು ಸಾಧ್ಯವಿಲ್ಲ! ಅವರೇ ಬಂದು ನಮ್ಮನ್ನು ಹೊರಗೆ ಕರೆದುಕೊಂಡು ಹೋಗಲಿ” ಎಂದನು. 38 ಜವಾನರು ಈ ಮಾತುಗಳನ್ನು ಪೌರ ನ್ಯಾಯಾಧಿಪತಿಗಳಿಗೆ ವರದಿ​ಮಾಡಿದರು. ಆ ಮನುಷ್ಯರು ರೋಮನರೆಂದು ಕೇಳಿ ಅವರು ಭಯಗೊಂಡರು.



^ (ಅ. ಕಾ. 25:11, 12) ಒಂದುವೇಳೆ ನಾನು ನಿಜವಾಗಿಯೂ ತಪ್ಪಿತಸ್ಥನಾಗಿದ್ದು ಮರಣಕ್ಕೆ ಅರ್ಹವಾದ ಯಾವುದೇ ತಪ್ಪನ್ನು ಮಾಡಿರುವುದಾದರೆ, ನಾನು ಮರಣದಂಡನೆಯನ್ನು ಬೇಡವೆನ್ನುವುದಿಲ್ಲ; ಆದರೆ ಈ ಜನರು ನನ್ನ ಮೇಲೆ ಹೊರಿಸುವ ತಪ್ಪುಗಳು ನಿಜವಲ್ಲದಿರುವಲ್ಲಿ ಅವರ ಮೇಲಿನ ದಯೆಯಿಂದ ಯಾವನೂ ನನ್ನನ್ನು ಅವರಿಗೆ ಒಪ್ಪಿಸಿಕೊಡಲು ಸಾಧ್ಯವಿಲ್ಲ. ನಾನು ಕೈಸರನಿಗೆ ಮನವಿಮಾಡಿಕೊಳ್ಳುತ್ತೇನೆ!” ಅಂದನು. 12 ಫೆಸ್ತನು ಸಲಹೆಗಾರರ ಕೂಟದೊಂದಿಗೆ ಮಾತಾಡಿದ ಬಳಿಕ, “ನೀನು ಕೈಸರನಿಗೆ ಮನವಿಮಾಡಿಕೊಂಡಿದ್ದೀ. ನೀನು ಕೈಸರನ ಬಳಿಗೇ ಹೋಗುವಿ” ಎಂದು ಉತ್ತರಿಸಿದನು.



^ (ಅ. ಕಾ. 26:32) ಇದಲ್ಲದೆ ಅಗ್ರಿಪ್ಪನು ಫೆಸ್ತನಿಗೆ, “ಈ ಮನುಷ್ಯನು ಕೈಸರನಿಗೆ ಮನವಿಮಾಡಿಕೊಳ್ಳದೇ ಹೋಗಿದ್ದರೆ ಇವನನ್ನು ಬಿಡುಗಡೆಮಾಡಬಹುದಿತ್ತು” ಎಂದನು.



^ (ಲೂಕ 21:12, 13) “ಆದರೆ ಇವೆಲ್ಲವುಗಳು ಸಂಭವಿಸುವುದಕ್ಕಿಂತ ಮುಂಚೆ ಜನರು ನಿಮ್ಮನ್ನು ಹಿಡಿದು ಸಭಾಮಂದಿರಗಳಿಗೂ ಸೆರೆಮನೆಗಳಿಗೂ ಒಪ್ಪಿಸಿ ನಿಮ್ಮನ್ನು ಹಿಂಸಿಸುವರು; ನನ್ನ ಹೆಸರಿನ ನಿಮಿತ್ತವಾಗಿ ನಿಮ್ಮನ್ನು ಅರಸರ ಮುಂದೆಯೂ ರಾಜ್ಯಪಾಲರ ಮುಂದೆಯೂ ಎಳೆದುಕೊಂಡುಹೋಗುವರು. 13 ಇದು ನಿಮಗೆ ಸಾಕ್ಷಿ ನೀಡುವ ಸಂದರ್ಭವಾಗಿರುವುದು.



^ (ಅ. ಕಾ. 27:16-19) ನಾವು ಕೌಡ ಎಂಬ ಒಂದು ಚಿಕ್ಕ ದ್ವೀಪದ ಮರೆಯಲ್ಲಿ ಹೋಗುತ್ತಿದ್ದಾಗ ಹಡಗಿನ ಹಿಂಭಾಗದಲ್ಲಿದ್ದ ಕಿರುದೋಣಿಯನ್ನು ಭದ್ರಪಡಿಸಿ​ಕೊಳ್ಳುವುದು ನಮಗೆ ಕಷ್ಟಕರವಾಯಿತು. 17 ಅದನ್ನು ಮೇಲಕ್ಕೆತ್ತಿದ ಬಳಿಕ ಅವರು ಹಗ್ಗಗಳನ್ನು ಉಪಯೋಗಿಸಿ ಹಡಗಿನ ಕೆಳಭಾಗವನ್ನು ಭದ್ರಪಡಿಸಿದರು; ಹಡಗು ಸುರ್ತಿಸ್‌ ಎಂಬ ಉಸುಬಿನಲ್ಲಿ ಸಿಕ್ಕಿಕೊಳ್ಳಬಹುದೆಂದು ಭಯಪಟ್ಟು ಅವರು ಹಾಯಿಯನ್ನು ಕೆಳಗಿಳಿಸಿ ಗಾಳಿಯು ಬೀಸುತ್ತಿದ್ದ ಕಡೆಗೆ ಅದು ತೇಲುವಂತೆ ಬಿಟ್ಟರು. 18 ಆದರೆ ಬಿರುಗಾಳಿಯು ನಮ್ಮನ್ನು ತುಂಬ ಹೊಯ್ದಾಡಿಸಿದ್ದರಿಂದ ಮರುದಿನ ಅವರು ಸರಕನ್ನು ಎಸೆದು ಹಡಗನ್ನು ಹಗುರ​ಗೊಳಿಸಿದರು. 19 ಮೂರನೆಯ ದಿನ ಅವರು ತಮ್ಮ ಕೈಗಳಿಂದಲೇ ಹಡಗಿನ ಕೂವೆಮರವನ್ನು ಎತ್ತಿ ಹೊರಗೆ ಹಾಕಿದರು.



^ (ಅ. ಕಾ. 27:27-32) ಹದಿನಾಲ್ಕನೆಯ ರಾತ್ರಿ ಬಂದಾಗ ನಾವು ಆದ್ರಿಯ ಸಮುದ್ರದಲ್ಲಿ ಅತ್ತಿತ್ತ ಹೊಯ್ದಾಡುತ್ತಿದ್ದಾಗ ಮಧ್ಯರಾತ್ರಿಯಲ್ಲಿ ನಾವಿಕರು ತಾವು ಯಾವುದೋ ಭೂಪ್ರದೇಶ​ವನ್ನು ಸಮೀಪಿಸುತ್ತಿದ್ದೇವೆ ಎಂದು ನೆನಸಿದರು. 28 ಅವರು ನೀರಿನ ಆಳವನ್ನು ಪರೀಕ್ಷಿಸಿದಾಗ ಅದು ನೂರಿಪ್ಪತ್ತು ಅಡಿಯಾಗಿದೆಯೆಂದು ಕಂಡುಕೊಂಡರು; ಇನ್ನೂ ಸ್ವಲ್ಪ ಮುಂದೆ ಸಾಗಿ ಅವರು ಪುನಃ ಆಳವನ್ನು ಪರೀಕ್ಷಿಸಿದಾಗ ಅದು ತೊಂಬತ್ತು ಅಡಿಯಷ್ಟಿದೆಯೆಂದು ಕಂಡುಕೊಂಡರು. 29 ಮತ್ತು ತಾವು ಎಲ್ಲಿಯಾದರೂ ಬಂಡೆಗಳ ಮೇಲೆ ಎಸೆಯಲ್ಪಡ​ಬಹುದೆಂಬ ಭಯದಿಂದ ಅವರು ಹಡಗಿನ ಹಿಂಭಾಗದಿಂದ ನಾಲ್ಕು ಲಂಗರುಗಳನ್ನು ಕೆಳಕ್ಕೆ ಬಿಟ್ಟು ಬೆಳಗಾಗಲೆಂದು ಹಾರೈಸತೊಡಗಿದರು. 30 ಆದರೆ ನಾವಿಕರು ಹಡಗಿನ ಮುಂಭಾಗದಿಂದ ಲಂಗರುಗಳನ್ನು ಕೆಳಗೆ ಇಳಿಸುವ ನೆವದಿಂದ ಕಿರುದೋಣಿ​ಯನ್ನು ಸಮುದ್ರಕ್ಕೆ ಇಳಿಸಿ ಹಡಗಿನಿಂದ ತಪ್ಪಿಸಿಕೊಳ್ಳಲು ಪ್ರಯತ್ನಿಸುತ್ತಿದ್ದಾಗ 31 ಪೌಲನು ಶತಾಧಿಪತಿಗೂ ಸೈನಿಕರಿಗೂ, “ಈ ಜನರು ಹಡಗಿನಲ್ಲಿ ಉಳಿಯದಿದ್ದರೆ ನೀವು ಪಾರಾಗಲಾರಿರಿ” ಎಂದು ಹೇಳಿದನು. 32 ಆಗ ಸೈನಿಕರು ಕಿರುದೋಣಿಯ ಹಗ್ಗಗಳನ್ನು ಕತ್ತರಿಸಿ ಅದು ಬಿದ್ದುಹೋಗುವಂತೆ ಮಾಡಿದರು.



^ (ಲೂಕ 1:3) ನಾನು ಆರಂಭದಿಂದ ಎಲ್ಲ ಸಂಗತಿ​ಗಳನ್ನು ನಿಷ್ಕೃಷ್ಟವಾಗಿ ಪತ್ತೆಹಚ್ಚಿರುವುದರಿಂದ



^ (2 ತಿಮೊ. 3:16, 17) ಇಡೀ ​ಶಾಸ್ತ್ರಗ್ರಂಥವು ದೇವರಿಂದ ಪ್ರೇರಿತವಾಗಿದೆ ಮತ್ತು ಬೋಧಿಸುವುದಕ್ಕೂ ಖಂಡಿಸುವುದಕ್ಕೂ ವಿಷಯಗಳನ್ನು ಸರಿಪಡಿಸುವುದಕ್ಕೂ ನೀತಿಯಲ್ಲಿ ಶಿಸ್ತುಗೊಳಿಸುವುದಕ್ಕೂ ಉಪಯುಕ್ತವಾಗಿದೆ. 17 ಇದರಿಂದಾಗಿ ದೇವರ ಮನುಷ್ಯನು ಪೂರ್ಣ ಸಮರ್ಥನಾಗಿ ಸಕಲ ಸತ್ಕಾರ್ಯಗಳಿಗೆ ಸಂಪೂರ್ಣವಾಗಿ ಸನ್ನದ್ಧನಾಗುವನು.



^ (ಅ. ಕಾ. 28:1, 2) ನಾವು ಸುರಕ್ಷಿತವಾಗಿ ತೀರವನ್ನು ಸೇರಿದ ಬಳಿಕ ಆ ದ್ವೀಪದ ಹೆಸರು ಮಾಲ್ಟ ಎಂಬುದು ನಮಗೆ ತಿಳಿಯಿತು. 2 ಅನ್ಯಭಾಷೆ ಮಾತಾಡುವ ಅಲ್ಲಿನ ಜನರು ನಮಗೆ ಅಸಾಧಾರಣವಾದ ಮಾನವ ದಯೆಯನ್ನು ತೋರಿಸಿದರು; ಮಳೆಯು ಸುರಿಯುತ್ತಿದ್ದು ತುಂಬ ಚಳಿಯಿದ್ದುದರಿಂದ ಅವರು ಬೆಂಕಿಯನ್ನು ಹೊತ್ತಿಸಿ ನಮ್ಮೆಲ್ಲರನ್ನು ಸೇರಿಸಿಕೊಂಡರು.



^ (ಇಬ್ರಿ. 13:1, 2) ನಿಮ್ಮ ಸಹೋದರ ಪ್ರೀತಿಯು ಮುಂದುವರಿಯಲಿ. 2 ಅತಿಥಿಸತ್ಕಾರಮಾಡುವುದನ್ನು ಮರೆಯ​ಬೇಡಿರಿ, ಏಕೆಂದರೆ ಅದನ್ನು ಮಾಡುವ ಮೂಲಕ ಕೆಲವರು ತಮಗೆ ತಿಳಿಯದೇ ದೇವದೂತರನ್ನು ಸತ್ಕರಿಸಿದರು.



^ (1 ಪೇತ್ರ 4:9) ಗುಣುಗುಟ್ಟದೆ ಒಬ್ಬರಿಗೊಬ್ಬರು ಅತಿಥಿಸತ್ಕಾರಮಾಡಿರಿ.



^ (ಫಿಲಿ. 1:13) ಇದರಿಂದ ನನ್ನ ಬೇಡಿಗಳು ಕ್ರಿಸ್ತನಿಗೆ ಸಂಬಂಧಿಸಿದವುಗಳಾಗಿವೆ ಎಂಬುದು ಅರಮನೆಯ ಅಂಗರಕ್ಷಕ ​ದಳದವರೆಲ್ಲರಿಗೂ ಉಳಿದವರೆಲ್ಲರಿಗೂ ಬಹಿರಂಗವಾಗಿ ಪ್ರಸಿದ್ಧವಾಗಿವೆ;



^ (ಅ. ಕಾ. 28:23) ಅವರು ಅವನೊಂದಿಗೆ ಒಂದು ದಿವಸವನ್ನು ನಿಗದಿಪಡಿಸಿ ಬಹು ಸಂಖ್ಯೆಯಲ್ಲಿ ಅವನು ಉಳುಕೊಂಡಿದ್ದ ಸ್ಥಳಕ್ಕೆ ಬಂದರು. ಅವನು ಬೆಳಗಿನಿಂದ ಸಾಯಂಕಾಲದ ವರೆಗೆ ದೇವರ ರಾಜ್ಯದ ಕುರಿತು ಕೂಲಂಕಷವಾಗಿ ಸಾಕ್ಷಿನೀಡುವ ಮೂಲಕ ಮತ್ತು ಮೋಶೆಯ ಧರ್ಮಶಾಸ್ತ್ರವನ್ನೂ ಪ್ರವಾದಿಗಳ ಗ್ರಂಥಗಳನ್ನೂ ಉಪಯೋಗಿಸಿ ಯೇಸುವಿನ ಕುರಿತಾಗಿ ಅವರನ್ನು ಒಡಂಬಡಿಸುವ ಮೂಲಕ ವಿಷಯವನ್ನು ವಿವರಿಸಿ ಹೇಳಿದನು.



^ (ಅ. ಕಾ. 28:30) ಹೀಗೆ ಅವನು ತಾನೇ ಬಾಡಿಗೆಗೆ ತೆಗೆದುಕೊಂಡ ಮನೆಯಲ್ಲಿ ಇಡೀ ಎರಡು ವರ್ಷವಿದ್ದು ತನ್ನ ಬಳಿಗೆ ಬರುವವರೆಲ್ಲರನ್ನು ಆದರದಿಂದ ಬರಮಾಡಿಕೊಳ್ಳು​ತ್ತಿದ್ದನು;



^ (ಫಿಲಿ. 1:14) ಮತ್ತು ಕರ್ತನಲ್ಲಿರುವ ಸಹೋದರರಲ್ಲಿ ಹೆಚ್ಚಿನವರು ನನ್ನ ಸೆರೆಯ ಬೇಡಿಗಳ ನಿಮಿತ್ತವಾಗಿಯೇ ಭರವಸೆಯುಳ್ಳವರಾಗಿ ದೇವರ ವಾಕ್ಯವನ್ನು ನಿರ್ಭಯದಿಂದ ಮಾತಾಡಲು ಇನ್ನಷ್ಟು ಧೈರ್ಯವನ್ನು ತೋರಿಸುತ್ತಿದ್ದಾರೆ.



^ (ಫಿಲಿ. 2:20) ಅವನ ಹಾಗೆ ನಿಮಗೆ ಸಂಬಂಧಿಸಿದ ವಿಷಯಗಳ ಕುರಿತು ಯಥಾರ್ಥವಾಗಿ ಚಿಂತಿಸುವ ಮನೋಭಾವವನ್ನು ತೋರಿಸುವವರು ನನ್ನ ಬಳಿ ಬೇರೆ ಯಾರೂ ಇಲ್ಲ.



^ (ಫಿಲಿ. 2:22) ಆದರೆ ತಿಮೊಥೆಯನು ತನ್ನ ಕುರಿತು ಕೊಟ್ಟ ರುಜುವಾತು ನಿಮಗೆ ಗೊತ್ತುಂಟು; ಮಗನು ತಂದೆಯೊಂದಿಗೆ ಹೇಗೋ ಹಾಗೆಯೇ ಅವನು ಸುವಾರ್ತೆಯ ಅಭಿವೃದ್ಧಿಗಾಗಿ ನನ್ನೊಂದಿಗೆ ಕಷ್ಟಪಟ್ಟು ಕೆಲಸಮಾಡಿದನು.



^ (ಫಿಲಿ. 2:25) ಆದರೂ ನನ್ನ ಸಹೋದರನೂ ಜೊತೆ ಕೆಲಸಗಾರನೂ ಜೊತೆ ಸೈನಿಕನೂ ಆಗಿರುವ ಮತ್ತು ನಿಮ್ಮ ನಿಯೋಗಿಯೂ ನನ್ನ ಅಗತ್ಯಕ್ಕಾಗಿರುವ ಖಾಸಗಿ ಸೇವಕನೂ ಆದ ಎಪಫ್ರೊದೀತನನ್ನು ನಿಮ್ಮ ಬಳಿಗೆ ಕಳುಹಿಸುವುದು ಆವಶ್ಯಕವೆಂದು ನನಗೆ ತೋರುತ್ತದೆ.



^ (ಫಿಲಿ. 2:29, 30) ಆದಕಾರಣ ಪೂರ್ಣ ಆನಂದದಿಂದ ಕರ್ತನಲ್ಲಿ ವಾಡಿಕೆಯ ಪ್ರಕಾರ ಅವನನ್ನು ಬರಮಾಡಿಕೊಳ್ಳಿರಿ; ಮತ್ತು ಇಂಥ ರೀತಿಯ ಪುರುಷರನ್ನು ಪ್ರಿಯರೆಂದು ಎಣಿಸಿರಿ. 30 ಏಕೆಂದರೆ ನನಗೆ ಖಾಸಗಿಯಾದ ಸೇವೆಯನ್ನು ಮಾಡಲು ನೀವು ಇಲ್ಲಿ ಇಲ್ಲದಿರುವ ಕೊರತೆಯನ್ನು ಪೂರ್ಣ ರೀತಿಯಲ್ಲಿ ನೀಗಿಸಲಿಕ್ಕಾಗಿ ಅವನು ಕ್ರಿಸ್ತನ ಕೆಲಸದ ನಿಮಿತ್ತ ತನ್ನ ಪ್ರಾಣವನ್ನು ಅಪಾಯಕ್ಕೊಡ್ಡಿ ಮರಣದ ಅಂಚಿಗೆ ಬಂದಿದ್ದನು.



^ (1 ಕೊರಿಂ. 16:18) ಅವರು ನನ್ನ ಮತ್ತು ನಿಮ್ಮ ಹೃದಯವನ್ನು * ಚೈತನ್ಯ​ಗೊಳಿಸಿದ್ದಾರೆ. ಆದುದರಿಂದ ಆ ರೀತಿಯ ವ್ಯಕ್ತಿಗಳನ್ನು ಮಾನ್ಯಮಾಡಿರಿ.

1ಕೊರಿಂ 16:18  ಅಥವಾ, “ಆತ್ಮವನ್ನು.” ಪರಿಶಿಷ್ಟ 7 ನ್ನು ನೋಡಿ.



^ (1 ಥೆಸ. 5:12, 13) ಸಹೋದರರೇ, ನಾವು ನಿಮ್ಮನ್ನು ಕೇಳಿಕೊಳ್ಳುವುದೇನೆಂದರೆ, ನಿಮ್ಮ ಮಧ್ಯೆ ಪ್ರಯಾಸಪಟ್ಟು ಕೆಲಸಮಾಡುತ್ತಾ ಕರ್ತನಲ್ಲಿ ನಿಮ್ಮ ಮೇಲ್ವಿಚಾರಣೆ ಮಾಡುತ್ತಾ ನಿಮಗೆ ಬುದ್ಧಿಹೇಳುವವರನ್ನು ಮಾನ್ಯ​ಮಾಡಿರಿ 13 ಮತ್ತು ಅವರ ಕೆಲಸದ ನಿಮಿತ್ತ ಅವರಿಗೆ ಪ್ರೀತಿಯಿಂದ ಅತ್ಯಧಿಕವಾಗಿರುವುದಕ್ಕಿಂತ ಹೆಚ್ಚಿನ ಪರಿಗಣನೆಯನ್ನು ತೋರಿಸಿರಿ. ಒಬ್ಬರೊಂದಿಗೊಬ್ಬರು ಶಾಂತಿಶೀಲರಾಗಿರಿ.



^ (ಫಿಲೆ. 9) ಹಾಗೆ ಮಾಡದೆ ವೃದ್ಧನೂ ಕ್ರಿಸ್ತ ಯೇಸುವಿನ ನಿಮಿತ್ತ ಸೆರೆಯವನೂ ಆಗಿರುವ ಪೌಲನೆಂಬ ನಾನೇ ಪ್ರೀತಿಯ ಆಧಾರದ ಮೇಲೆ ನಿನ್ನನ್ನು ಪ್ರೋತ್ಸಾಹಿಸುತ್ತೇನೆ.



^ (2 ಕೊರಿಂ. 8:8) ಇದನ್ನು ನಿಮಗೆ ಆಜ್ಞಾಪಿಸುವ ರೀತಿಯಲ್ಲಿ ನಾನು ಹೇಳುತ್ತಿಲ್ಲ, ಇತರರ ಶ್ರದ್ಧೆಯನ್ನು ದೃಷ್ಟಿಯಲ್ಲಿ ಇಟ್ಟುಕೊಂಡವನಾಗಿ ಮತ್ತು ನಿಮ್ಮ ಪ್ರೀತಿಯ ಯಥಾರ್ಥತೆಯನ್ನು ಪರೀಕ್ಷಿಸಲಿಕ್ಕಾಗಿ ಹೇಳುತ್ತಿದ್ದೇನೆ.



^ (ಗಲಾ. 5:13) ಸಹೋದರರೇ, ನೀವು ಸ್ವಾತಂತ್ರ್ಯಕ್ಕಾಗಿ ಕರೆಯಲ್ಪಟ್ಟಿದ್ದೀರಿ; ಆದರೆ ಈ ಸ್ವಾತಂತ್ರ್ಯವನ್ನು ಶಾರೀರಿಕ ಇಚ್ಛೆಯನ್ನು ಮಾಡಲು ಪ್ರಚೋದನೆಯಾಗಿ ಬಳಸಬೇಡಿರಿ, ಬದಲಾಗಿ ಪ್ರೀತಿಯಿಂದ ಒಬ್ಬರಿಗೊಬ್ಬರು ಸೇವೆಮಾಡಿರಿ.



^ (ಫಿಲೆ. 13, 14) ಸುವಾರ್ತೆಯ ನಿಮಿತ್ತ ಸೆರೆಯ ಬೇಡಿಗಳಲ್ಲಿರುವ ನನಗೆ ಉಪಚಾರಮಾಡಲಿಕ್ಕಾಗಿ ನಿನಗೆ ಬದಲಾಗಿ ಅವನನ್ನು ನನ್ನ ಬಳಿಯೇ ಇರಿಸಿಕೊಳ್ಳಲು ಬಯಸುತ್ತೇನೆ. 14 ಆದರೆ ನಿನ್ನ ಸುಕೃತ್ಯವು ಬಲಾತ್ಕಾರದಿಂದಲ್ಲ, ನಿನ್ನ ಸ್ವಂತ ಇಷ್ಟದಿಂದ ಮಾಡಲ್ಪಡಬೇಕೆಂದು ನೆನಸಿ ನಿನ್ನ ಒಪ್ಪಿಗೆ ಇಲ್ಲದೆ ಏನು ಮಾಡುವುದಕ್ಕೂ ನಾನು ಬಯಸುವುದಿಲ್ಲ.



^ (1 ಕೊರಿಂ. 8:7) ಆದರೆ ಈ ಜ್ಞಾನವು ಎಲ್ಲರಲ್ಲಿಯೂ ಇಲ್ಲ; ಇದುವರೆಗೆ ವಿಗ್ರಹಕ್ಕೆ ರೂಢಿಯಾಗಿರುವ ಕೆಲವರು ವಿಗ್ರಹಕ್ಕೆ ಅರ್ಪಿಸಿದ್ದನ್ನು ಆಹಾರವಾಗಿ ತಿನ್ನುತ್ತಾರೆ ಮತ್ತು ಹೀಗೆ, ಬಲಹೀನವಾಗಿರುವ ಅವರ ಮನಸ್ಸಾಕ್ಷಿಯು ಮಲಿನಗೊಳ್ಳುತ್ತದೆ.



^ (1 ಕೊರಿಂ. 8:13) ಆದುದರಿಂದ ಒಂದುವೇಳೆ ಆಹಾರಪದಾರ್ಥವು ನನ್ನ ಸಹೋದರನನ್ನು ಎಡವಿಸುವುದಾದರೆ ನಾನು ನನ್ನ ಸಹೋದರನನ್ನು ಎಡವಿಸದೇ ಇರಲಿಕ್ಕಾಗಿ ಪುನಃ ಎಂದಿಗೂ ಮಾಂಸವನ್ನು ತಿನ್ನುವುದಿಲ್ಲ.



^ (1 ಕೊರಿಂ. 10:31-33) ಆದುದರಿಂದ ನೀವು ತಿಂದರೂ ಕುಡಿದರೂ ಇನ್ನೇನು ಮಾಡಿದರೂ ಎಲ್ಲವನ್ನು ದೇವರ ಮಹಿಮೆಗಾಗಿ ಮಾಡಿರಿ. 32 ಯೆಹೂದ್ಯರಿಗಾಗಲಿ ಗ್ರೀಕರಿಗಾಗಲಿ ದೇವರ ಸಭೆಗಾಗಲಿ ಎಡವಲು ಕಾರಣ​ವಾಗಬೇಡಿರಿ. 33 ನಾನಂತೂ ಎಲ್ಲ ವಿಷಯಗಳಲ್ಲಿ ಎಲ್ಲ ಜನರನ್ನು ಮೆಚ್ಚಿಸುವವನಾಗಿದ್ದೇನೆ; ನಾನು ಸ್ವಪ್ರಯೋಜನವನ್ನು ಚಿಂತಿಸದೆ ಅನೇಕರಿಗೆ ರಕ್ಷಣೆಯಾಗ​ಬೇಕೆಂದು ಅವರ ಪ್ರಯೋಜನವನ್ನು ಚಿಂತಿಸುವವನಾಗಿದ್ದೇನೆ.



^ (2 ತಿಮೊ. 4:7-9) ನಾನು ಉತ್ತಮ ಹೋರಾಟವನ್ನು ಮಾಡಿದ್ದೇನೆ, ನನ್ನ ಓಟವನ್ನು ಕೊನೆಗಾಣಿಸಿದ್ದೇನೆ, ನಂಬಿಕೆಯನ್ನು ಕಾಪಾಡಿಕೊಂಡಿದ್ದೇನೆ. 8 ಈ ಸಮಯದಿಂದ ನೀತಿಯ ಕಿರೀಟವು ನನಗಾಗಿ ಕಾದಿರಿಸಲ್ಪಟ್ಟಿದೆ; ನೀತಿಯ ನ್ಯಾಯಾಧಿಪತಿಯಾಗಿರುವ ಕರ್ತನು ಅದನ್ನು ಆ ದಿನದಲ್ಲಿ ನನಗೆ ಬಹುಮಾನವಾಗಿ ಕೊಡುವನು; ನನಗೆ ಮಾತ್ರವಲ್ಲದೆ ಅವನ ಪ್ರತ್ಯಕ್ಷತೆಯನ್ನು ಪ್ರೀತಿಸಿದವರೆಲ್ಲರಿಗೂ ಕೊಡುವನು. 9 ನನ್ನ ಬಳಿಗೆ ಬೇಗನೆ ಬರಲು ನಿನ್ನಿಂದಾದ ಪ್ರಯತ್ನವನ್ನು ಮಾಡು.



^ (ಮತ್ತಾ. 24:13) ಆದರೆ ಕಡೇ ವರೆಗೆ ತಾಳಿಕೊಂಡಿರುವವನೇ ರಕ್ಷಿಸಲ್ಪಡುವನು.



^ (ಇಬ್ರಿ. 6:10) ನೀವು ಪವಿತ್ರ ಜನರಿಗೆ ಶುಶ್ರೂಷೆ ಮಾಡಿದಿರಿ ಮತ್ತು ಇನ್ನೂ ಮಾಡುತ್ತಾ ಇದ್ದೀರಿ; ನಿಮ್ಮ ಈ ಕೆಲಸವನ್ನೂ ದೇವರ ಹೆಸರಿಗಾಗಿ ನೀವು ತೋರಿಸಿದ ಪ್ರೀತಿಯನ್ನೂ ಮರೆಯುವುದಕ್ಕೆ ಆತನು ಅನೀತಿವಂತನಲ್ಲ.



^ (ಪ್ರಕ. 19:11-16) ಸ್ವರ್ಗವು ತೆರೆದಿರುವುದನ್ನು ನಾನು ನೋಡಿದೆನು; ಇಗೋ, ಒಂದು ಬಿಳೀ ಕುದುರೆ. ಅದರ ಮೇಲೆ ಕುಳಿತುಕೊಂಡಿದ್ದವನು ನಂಬಿಗಸ್ತನೂ ಸತ್ಯವಂತನೂ ಎಂದು ಕರೆಯಲ್ಪಡುತ್ತಾನೆ; ಅವನು ನ್ಯಾಯತೀರಿಸುವುದು ಮತ್ತು ಯುದ್ಧವನ್ನು ಮುಂದುವರಿಸುವುದು ನೀತಿಯಿಂದಲೇ. 12 ಅವನ ಕಣ್ಣುಗಳು ಅಗ್ನಿಯ ಜ್ವಾಲೆಯಾಗಿವೆ ಮತ್ತು ಅವನ ತಲೆಯ ಮೇಲೆ ಅನೇಕ ಮುಕುಟಗಳಿವೆ. ಕೇವಲ ಅವನಿಗೇ ಹೊರತು ಮತ್ತಾರಿಗೂ ತಿಳಿಯದ ಒಂದು ಲಿಖಿತ ಹೆಸರು ಅವನಿಗಿದೆ. 13 ಅವನು ರಕ್ತದಿಂದ ಪ್ರೋಕ್ಷಿತವಾದ ಮೇಲಂಗಿಯನ್ನು ಧರಿಸಿಕೊಂಡಿದ್ದಾನೆ ಮತ್ತು ಅವನು ದೇವರ ವಾಕ್ಯ ಎಂಬ ಹೆಸರಿನಿಂದ ಕರೆಯಲ್ಪಡುತ್ತಾನೆ. 14 ಇದಲ್ಲದೆ, ಸ್ವರ್ಗದಲ್ಲಿದ್ದ ಸೈನ್ಯಗಳು ಬಿಳೀ ಕುದುರೆಗಳ ಮೇಲೆ ಅವನನ್ನು ಹಿಂಬಾಲಿಸುತ್ತಿದ್ದವು; ಅವರು ಬಿಳಿಯ, ನಿರ್ಮಲವಾದ, ನಯವಾದ ನಾರುಮಡಿಯನ್ನು ಧರಿಸಿಕೊಂಡಿದ್ದರು. 15 ಜನಾಂಗಗಳನ್ನು ಹೊಡೆಯುವುದಕ್ಕಾಗಿ ಅವನ ಬಾಯೊಳಗಿಂದ ಹರಿತವಾದ ಒಂದು ಉದ್ದ ಕತ್ತಿಯು ಹೊರಚಾಚುತ್ತದೆ; ಅವನು ಅವರನ್ನು ಕಬ್ಬಿಣದ ಕೋಲಿನಿಂದ ನಡೆಸುವನು. ಅವನು ಸರ್ವಶಕ್ತನಾದ ದೇವರ ಉಗ್ರ ಕೋಪದ ದ್ರಾಕ್ಷಿಯ ತೊಟ್ಟಿಯಲ್ಲಿರುವುದನ್ನು ಸಹ ತುಳಿಯುತ್ತಾನೆ. 16 ಅವನ ಮೇಲಂಗಿಯ ಮೇಲೆ, ಅಂದರೆ ಅವನ ತೊಡೆಯ ಮೇಲೆ ರಾಜರ ರಾಜನು ಮತ್ತು ಕರ್ತರ ಕರ್ತನು ಎಂಬ ಹೆಸರು ಬರೆಯಲ್ಪಟ್ಟಿದೆ.



^ (ಪ್ರಕ. 1:5) “ನಂಬಿಗಸ್ತ ಸಾಕ್ಷಿ,” “ಸತ್ತವರೊಳಗಿಂದ ಮೊದಲು ಎಬ್ಬಿಸಲ್ಪಟ್ಟವನು” ಮತ್ತು “ಭೂರಾಜರ ಪ್ರಭು” ಆಗಿರುವ ಯೇಸು ಕ್ರಿಸ್ತನಿಂದಲೂ ನಿಮಗೆ ಅಪಾತ್ರ ದಯೆಯೂ * ಶಾಂತಿಯೂ ಉಂಟಾಗಲಿ. ನಮ್ಮನ್ನು ಪ್ರೀತಿಸುವವನಿಗೆ ಮತ್ತು ತನ್ನ ಸ್ವಂತ ರಕ್ತದ ಮೂಲಕ ನಮ್ಮನ್ನು ನಮ್ಮ ಪಾಪಗಳಿಂದ ಬಿಡಿಸಿದವನಿಗೆ —

ಪ್ರಕ 1:5  ಅಥವಾ, “ಅಪಾರ ದಯೆಯೂ.”


^ (ಪ್ರಕ. 3:14) “ಲವೊದಿಕೀಯದಲ್ಲಿರುವ ಸಭೆಯ ದೂತನಿಗೆ ಬರೆ: ನಂಬಿಗಸ್ತನೂ ಸತ್ಯ ಸಾಕ್ಷಿಯೂ ದೇವರಿಂದಾದ ಸೃಷ್ಟಿಗೆ ಆದಿಯೂ ಆಗಿರುವ ಆಮೆನ್‌ ಎಂಬವನು ಹೇಳುವುದೇನೆಂದರೆ,



^ (ಪ್ರಕ. 19:11) ಸ್ವರ್ಗವು ತೆರೆದಿರುವುದನ್ನು ನಾನು ನೋಡಿದೆನು; ಇಗೋ, ಒಂದು ಬಿಳೀ ಕುದುರೆ. ಅದರ ಮೇಲೆ ಕುಳಿತುಕೊಂಡಿದ್ದವನು ನಂಬಿಗಸ್ತನೂ ಸತ್ಯವಂತನೂ ಎಂದು ಕರೆಯಲ್ಪಡುತ್ತಾನೆ; ಅವನು ನ್ಯಾಯತೀರಿಸುವುದು ಮತ್ತು ಯುದ್ಧವನ್ನು ಮುಂದುವರಿಸುವುದು ನೀತಿಯಿಂದಲೇ.



^ (ಪ್ರಕ. 14:18-20) ತರುವಾಯ ಇನ್ನೊಬ್ಬ ದೇವ​ದೂತನು ಯಜ್ಞವೇದಿಯಿಂದ ಬಂದನು; ಅವನಿಗೆ ಬೆಂಕಿಯ ಮೇಲೆ ಅಧಿಕಾರವಿತ್ತು. ಅವನು ಆ ಹರಿತವಾದ ಕುಡುಗೋಲನ್ನು ಹೊಂದಿರುವವನನ್ನು ಗಟ್ಟಿಯಾದ ಧ್ವನಿಯಿಂದ ಕರೆದು ಅವನಿಗೆ, “ನಿನ್ನ ಹರಿತವಾದ ಕುಡುಗೋಲನ್ನು ಚಾಚಿ ಭೂಮಿಯ ದ್ರಾಕ್ಷಿಯ ಬಳ್ಳಿಯ ಗೊಂಚಲುಗಳನ್ನು ಒಟ್ಟುಗೂಡಿಸು, ಏಕೆಂದರೆ ಅದರಲ್ಲಿರುವ ದ್ರಾಕ್ಷಿಹಣ್ಣುಗಳು ಮಾಗಿವೆ” ಎಂದು ಹೇಳಿದನು. 19 ಆಗ ಆ ದೇವದೂತನು ತನ್ನ ಕುಡುಗೋಲನ್ನು ಭೂಮಿಗೆ ಚಾಚಿ ಭೂಮಿಯ ದ್ರಾಕ್ಷಿಯ ಬಳ್ಳಿಯನ್ನು ಒಟ್ಟುಗೂಡಿಸಿದನು ಮತ್ತು ಅವನು ಅದನ್ನು ದೇವರ ಕೋಪದ ದೊಡ್ಡ ದ್ರಾಕ್ಷಿಯ ತೊಟ್ಟಿಯೊಳಗೆ ಹಾಕಿದನು. 20 ಆ ದ್ರಾಕ್ಷಿಯ ತೊಟ್ಟಿಯು ನಗರದ ಹೊರಗೆ ತುಳಿಯಲ್ಪಟ್ಟಿತು; ಆ ದ್ರಾಕ್ಷಿಯ ತೊಟ್ಟಿಯಿಂದ ರಕ್ತವು ಕುದುರೆಗಳ ಕಡಿವಾಣಗಳಷ್ಟು ಎತ್ತರಕ್ಕೆ ಏರಿಬಂತು ಮತ್ತು ಇನ್ನೂರು ಮೈಲಿ ದೂರದ ವರೆಗೆ ಹರಿಯಿತು.



^ (ಪ್ರಕ. 19:13) ಅವನು ರಕ್ತದಿಂದ ಪ್ರೋಕ್ಷಿತವಾದ ಮೇಲಂಗಿಯನ್ನು ಧರಿಸಿಕೊಂಡಿದ್ದಾನೆ ಮತ್ತು ಅವನು ದೇವರ ವಾಕ್ಯ ಎಂಬ ಹೆಸರಿನಿಂದ ಕರೆಯಲ್ಪಡುತ್ತಾನೆ.



^ (ಪ್ರಕ. 2:26, 27) ಜಯಿಸುವವನಿಗೆ ಮತ್ತು ಕೊನೆಯ ವರೆಗೆ ನನ್ನ ಕ್ರಿಯೆಗಳನ್ನು ಕೈಕೊಂಡು ನಡೆಯುವವನಿಗೆ ನಾನು ಜನಾಂಗಗಳ ಮೇಲೆ ಅಧಿಕಾರವನ್ನು ಕೊಡುವೆನು. 27 ಅವನು ಕಬ್ಬಿಣದ ಕೋಲಿನಿಂದ ಜನರನ್ನು ಆಳುವನು; ಮಣ್ಣಿನ ಮಡಿಕೆಗಳಂತೆ ಅವರು ಚೂರುಚೂರಾಗಿ ಒಡೆಯಲ್ಪಡುವರು. ನನಗೆ ತಂದೆಯಿಂದ ಅಧಿಕಾರವು ಕೊಡಲ್ಪಟ್ಟಿರುವಂತೆ ಅವನಿಗೂ ಕೊಡುವೆನು



^ (ಪ್ರಕ. 12:7) ಸ್ವರ್ಗದಲ್ಲಿ ಯುದ್ಧವು ಆರಂಭವಾಯಿತು: ಮೀಕಾಯೇಲನೂ ಅವನ ದೂತರೂ ಘಟಸರ್ಪದೊಂದಿಗೆ ಯುದ್ಧಮಾಡಿದರು; ಘಟಸರ್ಪವೂ ಅದರ ದೂತರೂ ಯುದ್ಧಮಾಡಿದರು,



^ (ಪ್ರಕ. 19:14) ಇದಲ್ಲದೆ, ಸ್ವರ್ಗದಲ್ಲಿದ್ದ ಸೈನ್ಯಗಳು ಬಿಳೀ ಕುದುರೆಗಳ ಮೇಲೆ ಅವನನ್ನು ಹಿಂಬಾಲಿಸುತ್ತಿದ್ದವು; ಅವರು ಬಿಳಿಯ, ನಿರ್ಮಲವಾದ, ನಯವಾದ ನಾರುಮಡಿಯನ್ನು ಧರಿಸಿಕೊಂಡಿದ್ದರು.



^ (ಮತ್ತಾ. 25:31, 32) “ಮನುಷ್ಯಕುಮಾರನು ತನ್ನ ಮಹಿಮೆಯಲ್ಲಿ ಎಲ್ಲ ದೂತರೊಡನೆ ಕೂಡಿಬರುವಾಗ ತನ್ನ ಮಹಿಮೆಯ ಸಿಂಹಾಸನದಲ್ಲಿ ಕುಳಿತುಕೊಳ್ಳುವನು. 32 ಆಗ ಎಲ್ಲ ಜನಾಂಗಗಳವರು ಅವನ ಮುಂದೆ ಒಟ್ಟುಗೂಡಿಸಲ್ಪಡುವರು ಮತ್ತು ಒಬ್ಬ ​ಕುರುಬನು ಕುರಿಗಳನ್ನು ಆಡುಗಳಿಂದ ಪ್ರತ್ಯೇಕಿಸುವಂತೆಯೇ ಅವನು ಜನರನ್ನು ಪ್ರತ್ಯೇಕಿಸುವನು.



^ (ಪ್ರಕ. 5:9, 10) ಅವರು ಒಂದು ಹೊಸ ಹಾಡನ್ನು ಹಾಡುತ್ತಾ, “ನೀನು ಸುರುಳಿಯನ್ನು ತೆಗೆದುಕೊಂಡು ಅದರ ಮುದ್ರೆಗಳನ್ನು ಒಡೆಯುವುದಕ್ಕೆ ಯೋಗ್ಯನಾಗಿದ್ದೀ, ಏಕೆಂದರೆ ನೀನು ವಧಿಸಲ್ಪಟ್ಟು ನಿನ್ನ ರಕ್ತದಿಂದ ಪ್ರತಿ ಕುಲ, ಭಾಷೆ, ಪ್ರಜೆ, ಜನಾಂಗಗಳವರಿಂದ ಮನುಷ್ಯರನ್ನು ದೇವರಿಗಾಗಿ ಕೊಂಡುಕೊಂಡಿ. 10 ನೀನು ಅವರನ್ನು ನಮ್ಮ ದೇವರಿಗೆ ರಾಜ್ಯವನ್ನಾಗಿಯೂ ಯಾಜಕರನ್ನಾಗಿಯೂ ಮಾಡಿದಿ ಮತ್ತು ಅವರು ಭೂಮಿಯ ಮೇಲೆ ರಾಜರಾಗಿ ಆಳಲಿದ್ದಾರೆ” ಎಂದು ಹೇಳಿದರು.



^ (ಎಫೆ. 4:20-24) ಆದರೆ ಕ್ರಿಸ್ತನು ಅಂಥವನೆಂದು ನೀವು ಕಲಿಯಲಿಲ್ಲ. 21 ನೀವು ಯೇಸು​ವಿನಲ್ಲಿರುವ ಸತ್ಯಕ್ಕನುಸಾರ ಅವನಿಂದ ಕೇಳಿಸಿಕೊಂಡಿರಿ ಮತ್ತು ಅವನ ಮೂಲಕವೇ ಬೋಧಿಸಲ್ಪಟ್ಟಿರಿ. 22 ಆ ಬೋಧನೆ ಯಾವುದೆಂದರೆ, ನೀವು ನಿಮ್ಮ ಹಿಂದಿನ ನಡತೆಗೆ ಹೊಂದಿಕೆಯಲ್ಲಿರುವ ಮತ್ತು ಅದರ ಮೋಸಕರವಾದ ಇಚ್ಛೆಗಳಿಗನುಸಾರ ಭ್ರಷ್ಟಗೊಳಿಸಲ್ಪಡುತ್ತಿರುವ ಹಳೆಯ ವ್ಯಕ್ತಿತ್ವವನ್ನು ತೆಗೆದುಹಾಕಿ​ಬಿಡಬೇಕು; 23 ನೀವು ನಿಮ್ಮ ಮನಸ್ಸನ್ನು ಪ್ರಚೋದಿಸುವಂಥ ಶಕ್ತಿಯಲ್ಲಿ ನವೀಕರಿಸಲ್ಪಡಬೇಕು 24 ಮತ್ತು ದೇವರ ಚಿತ್ತಕ್ಕನುಸಾರ ಸತ್ಯಾನುಗುಣವಾದ ನೀತಿಯಲ್ಲಿಯೂ ನಿಷ್ಠೆಯಲ್ಲಿಯೂ ಸೃಷ್ಟಿಸಲ್ಪಟ್ಟ ಹೊಸ ವ್ಯಕ್ತಿತ್ವವನ್ನು ಧರಿಸಿಕೊಳ್ಳಬೇಕು.



^ (1 ಪೇತ್ರ 1:7) ಬೆಂಕಿಯಿಂದ ಶೋಧಿಸಲ್ಪಟ್ಟಿದ್ದರೂ ನಾಶವಾಗುವಂಥ ಚಿನ್ನಕ್ಕಿಂತಲೂ ಹೆಚ್ಚು ಮೌಲ್ಯವುಳ್ಳ ನಿಮ್ಮ ನಂಬಿಕೆಯ ಪರೀಕ್ಷಿತ ಗುಣಮಟ್ಟವು ಯೇಸು ಕ್ರಿಸ್ತನ ಪ್ರಕಟನೆಯ ಸಮಯದಲ್ಲಿ ನಿಮಗೆ ಸ್ತುತಿ, ಮಹಿಮೆ ಮತ್ತು ಮಾನಗಳನ್ನು ಉಂಟುಮಾಡುವುದು.



^ (1 ಪೇತ್ರ 3:8) ಕೊನೆಯದಾಗಿ ನೀವೆಲ್ಲರೂ ಏಕಮನಸ್ಸುಳ್ಳವರೂ ಅನುಕಂಪ ತೋರಿಸುವವರೂ ಸಹೋದರ ಮಮತೆಯುಳ್ಳವರೂ ಕೋಮಲವಾದ ಕನಿಕರವುಳ್ಳವರೂ ದೀನಮನಸ್ಸುಳ್ಳವರೂ ಆಗಿರಿ.



^ (1 ಪೇತ್ರ 5:6-10) ಆದುದರಿಂದ ದೇವರ ಪ್ರಬಲವಾದ ಹಸ್ತದ ಕೆಳಗೆ ನಿಮ್ಮನ್ನು ತಗ್ಗಿಸಿಕೊಳ್ಳಿರಿ; ಆಗ ತಕ್ಕ ಸಮಯದಲ್ಲಿ ಆತನು ನಿಮ್ಮನ್ನು ಮೇಲಕ್ಕೇರಿಸುವನು. 7 ನಿಮ್ಮ ಚಿಂತೆಯನ್ನೆಲ್ಲಾ ಆತನ ಮೇಲೆ ಹಾಕಿರಿ, ಏಕೆಂದರೆ ಆತನು ನಿಮಗೋಸ್ಕರ ಚಿಂತಿಸುತ್ತಾನೆ. 8 ಸ್ವಸ್ಥಚಿತ್ತರಾಗಿರಿ, ಎಚ್ಚರವಾಗಿರಿ. ನಿಮ್ಮ ವಿರೋಧಿಯಾಗಿರುವ ಪಿಶಾಚನು ಗರ್ಜಿಸುವ ಸಿಂಹದಂತೆ ಯಾರನ್ನು ನುಂಗಲಿ ಎಂದು ಹುಡುಕುತ್ತಾ ತಿರುಗುತ್ತಾನೆ. 9 ಆದರೆ ನೀವು ನಂಬಿಕೆಯಲ್ಲಿ ಸ್ಥಿರರಾಗಿದ್ದು, ಲೋಕದಲ್ಲಿರುವ ನಿಮ್ಮ ಸಹೋದರರ ಇಡೀ ಬಳಗವು ಇಂಥ ಕಷ್ಟಗಳನ್ನೇ ಅನುಭವಿಸುತ್ತಿದೆ ಎಂಬುದನ್ನು ತಿಳಿದವರಾಗಿ ಅವನನ್ನು ಎದುರಿಸಿರಿ. 10 ಆದರೆ ಕ್ರಿಸ್ತನೊಂದಿಗೆ ಐಕ್ಯದಲ್ಲಿ ತನ್ನ ನಿತ್ಯ ಮಹಿಮೆಗೆ ಕರೆದಾತನಾದ ಸಕಲ ಅಪಾತ್ರ ದಯೆಯ ದೇವರು ನೀವು ಸ್ವಲ್ಪಕಾಲ ಕಷ್ಟವನ್ನು ಅನುಭವಿಸಿದ ಬಳಿಕ ನಿಮ್ಮ ತರಬೇತಿಯನ್ನು ತಾನೇ ಪೂರ್ಣಗೊಳಿಸಿ ನಿಮ್ಮನ್ನು ದೃಢಪಡಿಸುವನು, ನಿಮ್ಮನ್ನು ಬಲಪಡಿಸುವನು.



^ (ಪ್ರಕ. 14:1-3) ಇಗೋ, ಕುರಿಮರಿಯು ಚೀಯೋನ್‌ ಪರ್ವತದ ಮೇಲೆ ನಿಂತಿರುವುದನ್ನು ನಾನು ನೋಡಿದೆನು; ಅವನೊಂದಿಗೆ ಒಂದು ಲಕ್ಷ ನಲ್ವತ್ತನಾಲ್ಕು ಸಾವಿರ ಮಂದಿ ಇದ್ದರು. ಅವರವರ ಹಣೆಗಳ ಮೇಲೆ ಅವನ ಹೆಸರೂ ಅವನ ತಂದೆಯ ಹೆಸರೂ ಬರೆಯಲ್ಪಟ್ಟಿತ್ತು. 2 ಇದಲ್ಲದೆ ಸ್ವರ್ಗದಿಂದ ಅನೇಕ ನೀರುಗಳ ಘೋಷದಂತೆಯೂ ದೊಡ್ಡ ಗುಡುಗಿನ ಶಬ್ದದಂತೆಯೂ ಇದ್ದ ಒಂದು ಶಬ್ದವನ್ನು ನಾನು ಕೇಳಿಸಿಕೊಂಡೆನು. ನಾನು ಕೇಳಿಸಿಕೊಂಡ ಆ ಶಬ್ದವು ತಮ್ಮ ಕಿನ್ನರಿಗಳನ್ನು ನುಡಿಸುತ್ತಾ ಅವುಗಳೊಂದಿಗೆ ಹಾಡುತ್ತಿರುವ ಹಾಡುಗಾರರ ಶಬ್ದದಂತಿತ್ತು. 3 ಅವರು ಸಿಂಹಾಸನದ ಮುಂದೆಯೂ ನಾಲ್ಕು ಜೀವಿಗಳ ಮತ್ತು ಹಿರಿಯರ ಮುಂದೆಯೂ ಒಂದು ಹೊಸ ಹಾಡನ್ನೋ ಎಂಬಂತೆ ಹಾಡು​ತ್ತಿದ್ದಾರೆ. ಭೂಮಿಯಿಂದ ಕೊಂಡುಕೊಳ್ಳಲ್ಪಟ್ಟಿರುವ ಆ ಒಂದು ಲಕ್ಷ ನಲ್ವತ್ತನಾಲ್ಕು ಸಾವಿರ ಮಂದಿಯ ಹೊರತು ಬೇರೆ ಯಾರೂ ಆ ಹಾಡನ್ನು ಪೂರ್ಣವಾಗಿ ಕಲಿಯಲು ಶಕ್ತರಾಗಿರಲಿಲ್ಲ.



^ (1 ಕೊರಿಂ. 3:23) ಸರದಿಯಾಗಿ, ನೀವು ಕ್ರಿಸ್ತನಿಗೆ ಸೇರಿದವರಾಗಿದ್ದೀರಿ ಮತ್ತು ಕ್ರಿಸ್ತನು ದೇವರಿಗೆ ಸೇರಿದವನಾಗಿದ್ದಾನೆ.



^ (2 ತಿಮೊ. 2:19) ಆದರೂ ದೇವರ ಸ್ಥಿರವಾದ ಅಸ್ತಿವಾರವು ನಿಂತೇ ಇರುತ್ತದೆ; ಆ ಅಸ್ತಿವಾರದ ಮೇಲೆ, “ತನ್ನವರು ಯಾರಾರು ಎಂಬುದನ್ನು ಯೆಹೋವನು ತಿಳಿದಿದ್ದಾನೆ” ಮತ್ತು “ಯೆಹೋವನ ನಾಮವನ್ನು ಹೇಳಿಕೊಳ್ಳುವ ಪ್ರತಿಯೊಬ್ಬರು ಅನೀತಿಯನ್ನು ಬಿಟ್ಟು​ಬಿಡಲಿ” ಎಂಬ ಮುದ್ರೆಯಿದೆ.



^ (ಪ್ರಕ. 3:12) “ ‘ಜಯಿಸುವವನನ್ನು ನನ್ನ ದೇವರ ಆಲಯದಲ್ಲಿ ಸ್ತಂಭವನ್ನಾಗಿ ಮಾಡುವೆನು; ಅವನು ಇನ್ನು ಮುಂದೆ ಅದರೊಳಗಿಂದ ಹೊರಗೆ ಹೋಗುವುದೇ ಇಲ್ಲ ಮತ್ತು ಅವನ ಮೇಲೆ ನನ್ನ ದೇವರ ಹೆಸರನ್ನೂ ನನ್ನ ದೇವರ ಬಳಿಯಿಂದ ಸ್ವರ್ಗದಿಂದ ಇಳಿದುಬರುವ ಹೊಸ ಯೆರೂಸಲೇಮ್‌ ಎಂಬ ನನ್ನ ದೇವರ ಪಟ್ಟಣದ ಹೆಸರನ್ನೂ ನನ್ನ ಆ ಹೊಸ ಹೆಸರನ್ನೂ ಬರೆಯುವೆನು.



^ (ಯೋಹಾ. 17:3) ಒಬ್ಬನೇ ಸತ್ಯ ದೇವರಾಗಿರುವ ನಿನ್ನ ಮತ್ತು ನೀನು ಕಳುಹಿಸಿಕೊಟ್ಟ ಯೇಸು ಕ್ರಿಸ್ತನ ಜ್ಞಾನವನ್ನು ಪಡೆದುಕೊಳ್ಳುತ್ತಾ ಇರುವುದೇ ನಿತ್ಯಜೀವವಾಗಿದೆ.



^ (ಮತ್ತಾ. 7:21) “ನನ್ನನ್ನು ‘ಕರ್ತನೇ, ಕರ್ತನೇ’ ಎಂದು ಹೇಳುವ ಪ್ರತಿಯೊಬ್ಬನೂ ಸ್ವರ್ಗದ ರಾಜ್ಯವನ್ನು ಪ್ರವೇಶಿಸುವುದಿಲ್ಲ; ಸ್ವರ್ಗದಲ್ಲಿರುವ ನನ್ನ ತಂದೆಯ ಚಿತ್ತವನ್ನು ಮಾಡುವವನೇ ಪ್ರವೇಶಿಸುವನು.



^ (ಯಾಕೋ. 2:18-20) ಆದರೂ ಒಬ್ಬನು, “ನಿನ್ನಲ್ಲಿ ನಂಬಿಕೆಯಿದೆ, ನನ್ನಲ್ಲಿ ಕ್ರಿಯೆಗಳಿವೆ. ನೀನು ಕ್ರಿಯೆಗಳಿಲ್ಲದೆ ನಿನ್ನ ನಂಬಿಕೆಯನ್ನು ತೋರಿಸು, ನಾನು ನನ್ನ ಕ್ರಿಯೆಗಳ ಮೂಲಕ ನನ್ನ ನಂಬಿಕೆಯನ್ನು ತೋರಿಸುತ್ತೇನೆ” ಎಂದು ಹೇಳುವನು. 19 ಒಬ್ಬನೇ ದೇವರಿದ್ದಾನೆಂದು ನೀನು ನಂಬುತ್ತೀ, ಅಲ್ಲವೆ? ಅದು ಒಳ್ಳೇದೇ. ಆದರೆ ದೆವ್ವಗಳು ಸಹ ಹಾಗೆ ನಂಬಿ ಭಯದಿಂದ ನಡುಗುತ್ತವೆ. 20 ಅಪ್ರಯೋಜಕ ಮನುಷ್ಯನೇ, ಕ್ರಿಯೆಗಳಿಲ್ಲದ ನಂಬಿಕೆಯು ವ್ಯರ್ಥವಾಗಿದೆ ಎಂದು ನೀನು ತಿಳಿದುಕೊಳ್ಳಲು ಬಯಸುತ್ತೀಯೊ?



^ (1 ಯೋಹಾ. 2:17) ಇದಲ್ಲದೆ ಲೋಕವೂ ಅದರ ಆಶೆಯೂ ಗತಿಸಿಹೋಗುತ್ತಿದೆ, ಆದರೆ ದೇವರ ಚಿತ್ತವನ್ನು ಮಾಡುವವನು ಎಂದೆಂದಿಗೂ ಇರುವನು.



^ (ಪ್ರಕ. 4:11) “ಯೆಹೋವನೇ, ನಮ್ಮ ದೇವರೇ, ನೀನು ಮಹಿಮೆ, ಗೌರವ ಮತ್ತು ​ಶಕ್ತಿಯನ್ನು ಪಡೆಯಲು ಯೋಗ್ಯನಾಗಿದ್ದೀ; ಏಕೆಂದರೆ ಎಲ್ಲವನ್ನೂ ನೀನೇ ಸೃಷ್ಟಿಸಿದಿ ಮತ್ತು ನಿನ್ನ ಚಿತ್ತದಿಂದಲೇ ಅವು ಅಸ್ತಿತ್ವಕ್ಕೆ ಬಂದವು ಹಾಗೂ ಸೃಷ್ಟಿಸಲ್ಪಟ್ಟವು” ಎಂದು ಹೇಳುತ್ತಾರೆ.



^ (ಮತ್ತಾ. 5:43-45) “ ‘ನಿನ್ನ ನೆರೆಯವನನ್ನು ಪ್ರೀತಿಸಿ ನಿನ್ನ ವೈರಿಯನ್ನು ದ್ವೇಷಿಸಬೇಕು’ ಎಂದು ಹೇಳಿರುವುದನ್ನು ನೀವು ಕೇಳಿಸಿ​ಕೊಂಡಿದ್ದೀರಿ. 44 ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ನಿಮ್ಮ ವೈರಿಗಳನ್ನು ಪ್ರೀತಿಸುತ್ತಾ ಇರಿ; ನಿಮ್ಮನ್ನು ಹಿಂಸೆಪಡಿಸುವವರಿಗಾಗಿ ಪ್ರಾರ್ಥಿಸುತ್ತಾ ಇರಿ. 45 ಇದರಿಂದ ನೀವು ಸ್ವರ್ಗದಲ್ಲಿರುವ ನಿಮ್ಮ ತಂದೆಯ ಮಕ್ಕಳಾಗುವಿರಿ; ಆತನು ಕೆಟ್ಟವರ ಮೇಲೆಯೂ ಒಳ್ಳೆಯವರ ಮೇಲೆಯೂ ತನ್ನ ಸೂರ್ಯನು ಉದಯಿಸುವಂತೆ ಮಾಡುತ್ತಾನೆ ಮತ್ತು ನೀತಿವಂತರ ಮೇಲೆಯೂ ಅನೀತಿವಂತರ ಮೇಲೆಯೂ ಮಳೆಸುರಿಸುತ್ತಾನೆ.























































































































































































































































































^ ***bi ಎಸ್ತೇರಳು 1: 1-10: 3***
ಎಸ್ತೇರಳು
1 ಹಿಂದುಸ್ಥಾನ ಮೊದಲುಗೊಂಡು ಕೂಷಿನ ವರೆಗೂ ಇರುವ ನೂರಿಪ್ಪತ್ತೇಳು ಸಂಸ್ಥಾನಗಳನ್ನು ಆಳುತ್ತಿದ್ದ 2 ಅಹಷ್ವೇರೋಷನ ಕಾಲದಲ್ಲಿ ನಡೆದ ಚರಿತ್ರೆ. ಅಹಷ್ವೇರೋಷನು ತನ್ನ ಆಳಿಕೆಯ ಮೂರನೆಯ ವರುಷ ಶೂಷನ್‌ ಕೋಟೆಯಲ್ಲಿನ ತನ್ನ ರಾಜಸಿಂಹಾಸನವನ್ನೇರಿದಾಗ 3 ಎಲ್ಲಾ ಸರದಾರರಿಗೋಸ್ಕರವೂ ಪರಿವಾರದವರಿಗೋಸ್ಕರವೂ ಔತಣಮಾಡಿಸಿದನು. ಪಾರಸಿಯ ಮತ್ತು ಮೇದ್ಯ ಸೇನಾಧಿಪತಿಗಳೂ ಪ್ರಧಾನರೂ ಸಂಸ್ಥಾನಾಧಿಕಾರಿಗಳೂ ಅವನ ಸನ್ನಿಧಿಗೆ ಬಂದಿದ್ದರು. 4 ಅವನು ಅನೇಕ ದಿವಸ ಅಂದರೆ ನೂರೆಂಭತ್ತು ದಿವಸಗಳ ವರೆಗೂ ಅವರಿಗೆ ತನ್ನ ಘನವಾದ ರಾಜ್ಯದ ಐಶ್ವರ್ಯವನ್ನೂ ಮಹಾಮಹಿಮೆಯ ವೈಭವಗಳನ್ನೂ ತೋರಿಸಿದನು. 5 ಈ ದಿನಗಳಾದನಂತರ ಅರಸನು ಶೂಷನ್‌ ಕೋಟೆಯಲ್ಲಿದ್ದ ಎಲ್ಲಾ ಶ್ರೇಷ್ಠರಿಗೂ ಕನಿಷ್ಠರಿಗೂ ಅರಮನೆಯ ತೋಟದ ಬೈಲಿನಲ್ಲಿ ಏಳು ದಿನಗಳ ವರೆಗೂ ಔತಣಮಾಡಿಸಿದನು. 6 ಅಲ್ಲಿ ಬಿಳೀ ನೂಲಿನ ಬಟ್ಟೆಗಳೂ ನೀಲಿಬಟ್ಟೆಗಳೂ ಧೂಮ್ರವರ್ಣವುಳ್ಳ ನಾರಿನ ದಾರದಿಂದ ಸಂಗಮೀರ ಕಲ್ಲುಕಂಬಗಳಲ್ಲಿನ ಬೆಳ್ಳಿಯ ಉಂಗುರಗಳಿಗೆ ಕಟ್ಟಲ್ಪಟ್ಟಿದ್ದವು. ಜರತಾರೆಯ ಕಸೂತಿ ಹಾಕಿರುವ ಲೋಡುಗಳು ಕೆಂಪು ಬಿಳಿಹಳದಿ ಕಪ್ಪು ಬಣ್ಣಗಳುಳ್ಳ ಸಂಗಮೀರ ಕಲ್ಲುಗಳಿಂದ ರಚಿತವಾದ ನೆಲಗಟ್ಟಿನ ಮೇಲೆ ಇಡಲ್ಪಟ್ಟಿದ್ದವು.
7 ಪಾನಪಾತ್ರೆಗಳು ಬಂಗಾರದವುಗಳೂ ನಾನಾ ಆಕಾರದವುಗಳೂ ಆಗಿದ್ದವು. ರಾಜದ್ರಾಕ್ಷಾರಸವು ಅರಸರ ಔದಾರ್ಯಕ್ಕೆ ತಕ್ಕಂತೆ ಧಾರಾಳವಾಗಿತ್ತು. 8 ಪಾನಮಾಡುವದರಲ್ಲಿ ಯಾರಿಗೂ ಒತ್ತಾಯಮಾಡಬಾರದೆಂದು ಕ್ರಮವಿತ್ತು. ಪ್ರತಿಯೊಬ್ಬನಿಗೆ ಅವನವನ ಇಷ್ಟದಂತೆ ಕೊಡಬೇಕೆಂದು ರಾಜನು ತನ್ನ ಎಲ್ಲಾ ಮನೆವಾರ್ತೆಯವರಿಗೆ ಆಜ್ಞಾಪಿಸಿದ್ದನು.
9 ವಷ್ಟಿರಾಣಿಯೂ ಅಹಷ್ವೇರೋಷ್‌ರಾಜನ ಅರಮನೆಯಲ್ಲಿ ಸ್ತ್ರೀಯರಿಗೋಸ್ಕರ ಔತಣಮಾಡಿಸಿದಳು.
10 ಏಳನೆಯ ದಿನದಲ್ಲಿ ಅರಸನಾದ ಅಹಷ್ವೇರೋಷನು ದ್ರಾಕ್ಷಾರಸಪಾನಮಾಡಿ ಆನಂದಲಹರಿಯಲ್ಲಿದ್ದಾಗ 11 ಬಹು ಸುಂದರಿಯಾದ ರಾಣಿಯ ಸೌಂದರ್ಯವನ್ನು ಜನರಿಗೂ ಸರದಾರರಿಗೂ ತೋರಿಸಬೇಕೆಂದು ತನ್ನ ಸಾನ್ನಿಧ್ಯಸೇವಕರಾದ ಮೆಹೂಮಾನ್‌, ಬಿಜೆತಾ, ಹರ್ಬೋನಾ, ಬಿಗೆತಾ, ಅಬಗೆತಾ, ಜೇತರ್‌, ಕರ್ಕಸ್‌ ಎಂಬ ಏಳು ಮಂದಿ ಕಂಚುಕಿಗಳಿಗೆ—ವಷ್ಟಿರಾಣಿಯು ರಾಜಮುಕುಟವನ್ನು ಧರಿಸಿಕೊಂಡು ರಾಜಸನ್ನಿಧಿಗೆ ಬರಬೇಕೆಂಬದಾಗಿ ಹೇಳಿರಿ ಎಂದು ಆಜ್ಞಾಪಿಸಿದನು. 12 ಕಂಚುಕಿಗಳು ತಿಳಿಸಿದ ರಾಜಾಜ್ಞೆಗೆ ವಷ್ಟಿರಾಣಿಯು— ಬರುವದಿಲ್ಲ ಎಂದು ಉತ್ತರಕೊಟ್ಟಳು. ಇದರಿಂದ ಅರಸನು ಬಹುಕೋಪಗೊಂಡು ರೌದ್ರಾವೇಶನಾದನು.
13 ವಿಧಿನ್ಯಾಯಗಳನ್ನು ಬಲ್ಲವರೆಲ್ಲರ ಮುಂದೆ ಅರಮನೆಯ ಸಂಗತಿಗಳನ್ನು ಇಡುವ ಪದ್ಧತಿಯಿತ್ತು. 14 ಅರಸನಾದ ಅಹಷ್ವೇರೋಷನ ಒಡ್ಡೋಲಗದಲ್ಲಿ ರಾಜಸಾನ್ನಿಧ್ಯಸೇವಕರೂ ರಾಜಸಭಾಪ್ರಧಾನರೂ ಆಗಿದ್ದ ಕರ್ಷೆನಾ, ಶೇತಾರ್‌, ಅದ್ಮಾತಾ, ತರ್ಷೀಷ್‌, ಮೆರೆಸ್‌, ಮರ್ಸೆನಾ, ಮೆಮೂಕಾನ್‌ ಎಂಬ ಏಳು ಮಂದಿ ಪಾರಸಿಯ ಮತ್ತು ಮೇದ್ಯ ಪ್ರಭುಗಳಿದ್ದರು. 15 ಅವನು ಸಮಯೋಚಿತಜ್ಞಾನವುಳ್ಳವರಾದ ಇವರನ್ನು—ಕಂಚುಕಿಗಳ ಮುಖಾಂತರ ತನಗುಂಟಾದ ರಾಜಾಜ್ಞೆಯನ್ನು ಕೈಕೊಳ್ಳದೆ ಹೋದ ವಷ್ಟಿರಾಣಿಗೆ ನಿಯಮದ ಪ್ರಕಾರ ಮಾಡತಕ್ಕದ್ದೇನು ಎಂದು ಕೇಳಲು
16 ಮೆಮೂಕಾನನು ಅರಸನ ಮತ್ತು ಸರದಾರರ ಮುಂದೆ—ವಷ್ಠಿರಾಣಿಯ ಅಪರಾಧವು ಅರಸನೊಬ್ಬನಿಗೇ ವಿರುದ್ಧವಾದದ್ದಲ್ಲ; ಅರಸನಾದ ಅಹಷ್ವೇರೋಷನಿಗೆ ಸೇರಿರುವ ಎಲ್ಲಾ ಸಂಸ್ಥಾನಗಳ ಸರದಾರರಿಗೂ ಜನರಿಗೂ ವಿರುದ್ಧವಾದದ್ದು. 17 ರಾಣಿಯ ನಡತೆಯು ಎಲ್ಲಾ ಸ್ತ್ರೀಯರಿಗೂ ಗೊತ್ತಾಗಿ ಅವರೂ ತಮ್ಮ ಗಂಡಂದಿರನ್ನು ತಿರಸ್ಕರಿಸುವದಕ್ಕೆ ಕಾರಣವಾಗುವದು. ಅರಸನಾದ ಅಹಷ್ವೇರೋಷನು ವಷ್ಟಿರಾಣಿಗೆ ಬರಬೇಕೆಂದು ಹೇಳಿಕಳುಹಿಸಿದಾಗ ಆಕೆಯು ಹೋಗಲಿಲ್ಲವಲ್ಲಾ ಅನ್ನುವರು. 18 ರಾಣಿಯು ಮಾತನ್ನು ಕೇಳಿದ ಪಾರಸಿಯ ಮತ್ತು ಮೇಧ್ಯ ಕುಲೀನಸ್ತ್ರೀಯರು ಈ ಹೊತ್ತೇ ಅದನ್ನು ಅರಸನ ಎಲ್ಲಾ ಸರದಾರರಿಗೂ ಹೇಳುವರು. ಹೀಗೆ ಎಷ್ಟೋ ತಿರಸ್ಕಾರವೂ ಕೋಪವೂ ಉಂಟಾಗುವದು. 19 ಅರಸನು ಸಮ್ಮತಿಸುವದಾದರೆ ವಷ್ಟಿಯು ತಿರಿಗಿ ಅಹಷ್ವೇರೋಷ್‌ರಾಜನ ಸನ್ನಿಧಿಗೆ ಬರಲೇ ಬಾರದೆಂಬ ರಾಜಾಜ್ಞೆಯು ಪ್ರಕಟವಾಗಿ ಅದು ಎಂದಿಗೂ ರದ್ದಾಗದ ಹಾಗೆ ಪಾರಸಿಯ ಮತ್ತು ಮೇದ್ಯ ಶಾಸನಗಳಲ್ಲಿ ಲಿಖಿತವಾಗಲಿ; ಅರಸನು ಆಕೆಯ ಪಟ್ಟವನ್ನು ಆಕೆಗಿಂತ ಉತ್ತಮಳಾದ ಇನ್ನೊಬ್ಬಾಕೆಗೆ ಕೊಡಲಿ. 20 ಈ ರಾಜನಿರ್ಣಯವು ಬಹು ವಿಸ್ತಾರವಾದ ಅವನ ರಾಜ್ಯದಲ್ಲೆಲ್ಲಾ ಗೊತ್ತಾದಾಗ ಶ್ರೇಷ್ಠರೂ ಕನಿಷ್ಠರೂ ಆದ ಎಲ್ಲಾ ಸ್ತ್ರೀಯರು ತಮ್ಮ ಗಂಡಂದಿರಿಗೆ ಮಾನಸಲ್ಲಿಸುವರು ಅಂದನು.
21 ಈ ಮಾತು ಅರಸನಿಗೂ ಅವನ ಸರದಾರರಿಗೂ ಒಳ್ಳೇದೆಂದು ಕಂಡದರಿಂದ ಅರಸನು ಮೆಮೂಕಾನನ—ಮಾತಿನಂತೆಯೇ ಮಾಡಿದನು. 22 ಅವನು—ಪ್ರತಿಯೊಂದು ಕುಟುಂಬದಲ್ಲಿ ಪುರುಷನೇ ಒಡೆಯನಾಗಿದ್ದು ಅವನ ಸ್ವಜನರ ಭಾಷೆಯೇ ಉಪಯೋಗವಾಗಬೇಕೆಂಬದಾಗಿ ಎಲ್ಲಾ ರಾಜಸಂಸ್ಥಾನಗಳಲ್ಲಿ ಪತ್ರಗಳ ಮೂಲಕ ಪ್ರಕಟಿಸಿದನು. ಈ ಪತ್ರಗಳು ಆಯಾ ಸಂಸ್ಥಾನಗಳ ಬರಹಗಳಲ್ಲಿಯೂ ಆಯಾ ಜನಾಂಗಗಳ ಭಾಷೆಗಳಲ್ಲಿಯೂ ಬರೆಯಲ್ಪಟ್ಟವು.
2 ಇದಾದನಂತರ ಅರಸನಾದ ಅಹಷ್ವೇರೋಷನು ಕೋಪವನ್ನು ಬಿಟ್ಟು ವಷ್ಟಿಯನ್ನೂ ಆಕೆ ಮಾಡಿದ್ದನ್ನೂ ಆಕೆಯ ವಿಷಯವಾದ ತೀರ್ಪನ್ನೂ ನೆನಪುಮಾಡಿಕೊಳ್ಳುತ್ತಿರಲು 2 ಅವನ ಸೇವೆಮಾಡುತ್ತಿರುವ ರಾಜಪರಿವಾರದವರು ಅವನಿಗೆ—ಅರಸನಿಗೋಸ್ಕರ ಸುಂದರಿಯರಾದ ಕನ್ಯೆಯರನ್ನು ಹುಡುಕುವದಕ್ಕೆ ಅಪ್ಪಣೆಮಾಡಬೇಕು. 3 ಅರಸನು ತನ್ನ ರಾಜ್ಯದ ಎಲ್ಲಾ ಸಂಸ್ಥಾನಗಳಿಗೆ ಕಾರಭಾರಿಗಳನ್ನು ಕಳುಹಿಸಬೇಕು; ಅವರು ಸುಂದರಿಯರಾದ ಎಲ್ಲಾ ಕನ್ಯೆಯರನ್ನು ಶೂಷನ್‌ ಕೋಟೆಯ ಅಂತಃಪುರದಲ್ಲಿ ಕೂಡಿಸಿ ಅಂತಃಪುರಪಾಲಕನೂ ರಾಜಕಂಚುಕಿಯೂ ಆದ ಹೇಗೈಯ ವಶಕ್ಕೆ ಕೊಡಲಿ; ಅವನು ಅವರಿಗೆ ಕಾಂತಿಯನ್ನು ಹೆಚ್ಚಿಸುವ ಲೇಪನ ದ್ರವ್ಯಗಳನ್ನು ಹಂಚಲಿ. 4 ಮತ್ತು ಅರಸನಿಗೆ ಇಷ್ಟಳಾಗಿ ಕಾಣುವ ಕನ್ಯೆಯು ವಷ್ಟಿಗೆ ಬದಲಾಗಿ ರಾಣಿಯಾಗಲಿ ಎಂದು ಹೇಳಿದರು. ಅರಸನು ಈ ಅಭಿಪ್ರಾಯಕ್ಕೆ ಸಮ್ಮತಿಸಿ ಅದರಂತೆಯೇ ಮಾಡಿದನು.
5 ಶೂಷನ್‌ ಕೋಟೆಯಲ್ಲಿ ಮೊರ್ದೆಕೈ ಎಂಬೊಬ್ಬ ಯೆಹೂದಿ ಮನುಷ್ಯನು ವಾಸಿಸುತ್ತಿದ್ದನು. ಇವನು ಬೆನ್ಯಾಮೀನ್‌ ಕುಲದ ಕೀಷನ ಮರಿಮಗನೂ ಶಿಮ್ಗೀಯ ಮೊಮ್ಮಗನೂ ಯಾಯೀರನ ಮಗನೂ ಆಗಿದ್ದನು. 6 ಬಾಬೆಲಿನ ಅರಸನಾದ ನೆಬೂಕದ್ನೆಚ್ಚರನಿಂದ ಯೆಹೂದರಾಜನಾದ ಯೆಹೋಯಾಕೀನನೊಡನೆ ಸೆರೆಯೊಯ್ಯಲ್ಪಟ್ಟವರಲ್ಲಿ ಇವನೊಬ್ಬನು. 7 ಇವನು ಎಸ್ತೇರಳೆಂಬ ಹೆಸರನ್ನು ಪಡೆದ ಹದೆಸ್ಸಾ ಎಂಬ ತನ್ನ ಚಿಕ್ಕಪ್ಪನ ಅನಾಥಳಾದ ಮಗಳನ್ನು ತಂದೆತಾಯಿಗಳು ಸತ್ತಂದಿನಿಂದ ಪುತ್ರಿಯನ್ನಾಗಿ ಸ್ವೀಕರಿಸಿ ಸಾಕುತ್ತಿದ್ದನು. ಈಕೆಯು ರೂಪವತಿಯೂ ಲಾವಣ್ಯವತಿಯೂ ಆಗಿದ್ದಳು. 8 ಅರಸನ ನಿರ್ಣಯವೂ ಆಜ್ಞೆಯೂ ಪ್ರಕಟಿಸಲ್ಪಟ್ಟು [ಕಾರಭಾರಿಗಳು] ಅನೇಕಾನೇಕ ಕನ್ಯೆಯರನ್ನು ಕೂಡಿಸಿ ಶೂಷನ್‌ ಕೋಟೆಯಲ್ಲಿ ಹೇಗೈಯ ವಶಕ್ಕೆ ಒಪ್ಪಿಸಿದಾಗ ಎಸ್ತೇರಳೂ ಅರಮನೆಗೆ ತರಲ್ಪಟ್ಟು ಅಂತಃಪುರಪಾಲಕನಾದ ಹೇಗೈಯ ಪರಾಂಬರಿಕೆಯಲ್ಲಿದ್ದಳು.
9 ಹೇಗೈಯು ಆಕೆಯನ್ನು ಮೆಚ್ಚಿ ತನ್ನ ದಯೆಗೆ ಪಾತ್ರಳಾದ ಆಕೆಗೋಸ್ಕರ ತಕ್ಕ ಲೇಪನದ್ರವ್ಯಗಳನ್ನೂ ಭೋಜನಾಂಶವನ್ನೂ ಆರಿಸಿದ ಏಳು ಮಂದಿ ಸೇವಕಿಯರನ್ನೂ ಅರಮನೆಯಿಂದ ಬೇಗನೆ ಏರ್ಪಡಿಸಿ ಆಕೆಯನ್ನೂ ಆಕೆಯ ಸೇವಕಿಯರನ್ನೂ ಅಂತಃಪುರದ ಉತ್ತಮಭಾಗದಲ್ಲಿರಿಸಿದನು. 10 ಎಸ್ತೇರಳು ತಾನು ಇಂಥ ಜನಾಂಗದವಳು. ಇಂಥ ಕುಲದವಳು ಎಂಬದನ್ನು ತೋರ್ಪಡಿಸಿಕೊಳ್ಳಲಿಲ್ಲ; ಮೊರ್ದೆಕೈಯು ಹೀಗೆ ಅಪ್ಪಣೆಕೊಟ್ಟಿದ್ದನು. 11 ಅವನು ಆಕೆಯ ಈಗಿನ ಸ್ಥಿತಿಯನ್ನೂ ಮುಂದಿನ ಗತಿಯನ್ನೂ ವಿಚಾರಿಸುವದಕ್ಕಾಗಿ ಪ್ರತಿದಿನವೂ ಅಂತಃಪುರದ ಪ್ರಾಕಾರದ ಮುಂದೆ ತಿರುಗಾಡುತ್ತಿದ್ದನು.
12 ಕನ್ಯೆಯರ ಲೇಪನಕಾಲವು ಪೂರೈಸುವದಕ್ಕೆ ಗಂಧರಸಪ್ರಯೋಗದಲ್ಲಿ ಆರು ತಿಂಗಳೂ ಪರಿಮಳದ್ರವ್ಯ ಕಾಂತಿವರ್ಧಕದ್ರವ್ಯಗಳ ಪ್ರಯೋಗದಲ್ಲಿ ಆರು ತಿಂಗಳೂ ಅಂತೂ ಹನ್ನೆರಡು ತಿಂಗಳು ಕಳೆದವು. ಈ ಕಾಲ ಮುಗಿದನಂತರ ರಾಜಸ್ತ್ರೀಯರ ವಿಷಯವಾದ ನಿಯಮದ ಮೇರೆಗೆ ತನ್ನನ್ನು ಸಿದ್ಧಪಡಿಸಿಕೊಂಡ ಪ್ರತಿಯೊಬ್ಬ ಕನ್ಯೆಯು ಅರಸನಾದ ಅಹಷ್ವೇರೋಷನ ಬಳಿಗೆ ಹೋಗುವಳು. 13 ಅರಸನ ಬಳಿಗೆ ಹೋಗುವ ಸರತಿ ಯಾವಾಕೆಗೆ ಬರುವದೋ ಆಕೆಯು ಅಂತಃಪುರದಿಂದ ಅರಮನೆಗೆ ತೆಗೆದುಕೊಂಡು ಹೋಗುವದಕ್ಕೋಸ್ಕರ ಏನು ಕೇಳಿದರೂ ಕೊಡಲ್ಪಡುವದು. 14 ಆಕೆಯು ಅಲ್ಲಿಗೆ ಸಾಯಂಕಾಲ ಹೋದವಳು [ಮರುದಿನ] ಬೆಳಿಗ್ಗೆ ಅರಸನ ಉಪಪತ್ನಿಗಳ ಪಾಲಕನಾದ ಶವಷ್ಗಜನೆಂಬ ರಾಜಕಂಚುಕಿಯ ವಶದಲ್ಲಿದ್ದ ಎರಡನೆಯ ಅಂತಃಪುರಕ್ಕೆ ಬರುವಳು. ಅರಸನು ಅವಳನ್ನು ಮೆಚ್ಚಿ ಹೆಸರು ಹೇಳಿ ಕರಿಸಿದರೆ ಹೊರತಾಗಿ ಒಬ್ಬಳೂ ಅರಸನ ಬಳಿಗೆ ತಿರಿಗಿ ಹೋಗುವ ಹಾಗಿರಲಿಲ್ಲ.
15 ಅರಸನ ಬಳಿಗೆ ಹೋಗುವದಕ್ಕೆ ಮೊರ್ದೆಕೈಯ ದತ್ತಪುತ್ರಿಯೂ ಅವನ ಚಿಕ್ಕಪ್ಪನಾದ ಅಬೀಹೈಲನ ಮಗಳೂ ಆದ ಎಸ್ತೇರಳ ಸರತಿ ಬಂದಾಗ ಅಂತಃಪುರಪಾಲಕನಾದ ಹೇಗೈ ಎಂಬ ರಾಜಕಂಚುಕಿಯು ನೇಮಿಸಿದ್ದನ್ನೇ ಹೊರತು ಆಕೆ ಬೇರೇನೂ ಕೇಳಲಿಲ್ಲ. ನೋಡುವವರೆಲ್ಲರೂ ಆಕೆಯನ್ನು ಮೆಚ್ಚುತ್ತಿದ್ದರು. 16 ಅರಸನಾದ ಅಹಷ್ವೇರೋಷನ ಬಳಿಗೆ ಅವನ ಆಳಿಕೆಯ ಏಳನೆಯ ವರುಷದ ಹತ್ತನೆಯ ತಿಂಗಳಾದ ಪುಷ್ಯಮಾಸದಲ್ಲಿ ಆಕೆಯನ್ನು ರಾಜಗೃಹಕ್ಕೆ ಕರತಂದರು. 17 ಅರಸನು ಎಲ್ಲಾ ಸ್ತ್ರೀಯರಲ್ಲಿ ಎಸ್ತೇರಳನ್ನು ಮೆಚ್ಚಿದನು. ಎಲ್ಲಾ ಕನ್ಯೆಯರಲ್ಲಿ ಆಕೆಯು ಅವನ ದಯೆಗೂ ಪ್ರೀತಿಗೂ ಪಾತ್ರಳಾದದರಿಂದ ಅವನು ರಾಜಮುಕುಟವನ್ನು ಅಕೆಯ ತಲೆಯ ಮೇಲಿಟ್ಟು ಆಕೆಯನ್ನು ವಷ್ಟಿಗೆ ಬದಲಾಗಿ ರಾಣಿಯನ್ನಾಗಿ ಮಾಡಿಕೊಂಡು 18 ತನ್ನ ಎಲ್ಲಾ ಸರದಾರರಿಗೂ ಪರಿವಾರದವರಿಗೂ ಎಸ್ತೇರಳ ಔತಣವೆಂದು ದೊಡ್ಡ ಔತಣವನ್ನು ಮಾಡಿಸಿ ಎಲ್ಲಾ ಸಂಸ್ಥಾನಗಳಲ್ಲಿಯೂ ಸೆರೆಯವರನ್ನು ಬಿಡಿಸಿ ರಾಜರಿಗೆ ತಕ್ಕಂತೆ ಉದಾರವಾಗಿ ದಾನಧರ್ಮಗಳನ್ನು ಮಾಡಿದನು.
19 ಕನ್ಯೆಯರು ಎರಡನೆಯ ಸಾರಿ ಕೂಡಿಸಲ್ಪಡುತ್ತಿರುವಾಗ ಮೊರ್ದೆಕೈಯು ಅರಮನೆಯ ಹೆಬ್ಬಾಗಲಲ್ಲಿ ಕೂತುಕೊಂಡಿದ್ದನು. 20 ಎಸ್ತೇರಳಾದರೋ ಮೊರ್ದೆಕೈಯ ಪರಾಂಬರಿಕೆಯಲ್ಲಿದ್ದ ದಿನಗಳಲ್ಲಿ ಹೇಗೋ ಹಾಗೆ ಈಗಲೂ ಅವನ ಆಜ್ಞೆಯನ್ನು ಅನುಸರಿಸುವವಳಾಗಿ ತಾನು ಇಂಥ ಕುಲದವಳು, ಇಂಥ ಜನಾಂಗದವಳು ಎಂಬದನ್ನು ತೋರ್ಪಡಿಸಲಿಲ್ಲ.
21 ಆ ದಿನಗಳಲ್ಲಿ ಮೊರ್ದೆಕೈಯು ಅರಮನೆಯ ಹೆಬ್ಬಾಗಲಿನಲ್ಲಿ ಕೂತುಕೊಂಡಿದ್ದಾಗ ಅರಮನೆಯ ದ್ವಾರಪಾಲಕರಾದ ಬಿಗೆತಾನ್‌, ತೆರೆಷ್‌ ಎಂಬ ಇಬ್ಬರು ರಾಜಕಂಚುಕಿಯರು ಕೋಪವುಳ್ಳವರಾಗಿ ಅರಸನಾದ ಅಹಷ್ವೇರೋಷನಿಗೆ ವಿರೋಧವಾಗಿ ಕೈಯೆತ್ತಬೇಕೆಂದು ಒಳಸಂಚುಮಾಡಿದರು. 22 ಈ ಸಂಗತಿಯು ಮೊರ್ದೆಕೈಗೆ ಗೊತ್ತಾದಾಗ ಅವನು ಅದನ್ನು ಎಸ್ತೇರ್‌ರಾಣಿಗೆ ತಿಳಿಸಿದನು. ಆಕೆಯು ಅವನ ಹೆಸರನ್ನು ಅರಸನಿಗೆ ಹೇಳಿ ಆ ಸಂಗತಿಯನ್ನು ತಿಳಿಸಿದಳು. 23 ಈ ವಿಷಯವು ವಿಚಾರಣೆಗೆ ಬಂದಾಗ ಅದು ನಿಜವೆಂದು ಸ್ಥಾಪನೆಯಾದದರಿಂದ ಆ ಇಬ್ಬರನ್ನೂ ಗಲ್ಲಿಗೆ ಹಾಕಿದರು. ಆ ಸಂಗತಿಯು ರಾಜನ ದಿನಚರ್ಯಪುಸ್ತಕದಲ್ಲಿ ಬರೆಯಲ್ಪಟ್ಟಿತು.
3 ಇದಾದನಂತರ ಅರಸನಾದ ಅಹಷ್ವೇರೋಷನು ಆಗಾಗನ ವಂಶದವನೂ ಹಮ್ಮೆದಾತನ ಮಗನೂ ಆದ ಹಾಮಾನನನ್ನು ಪದವಿಯಲ್ಲಿ ಹೆಚ್ಚಿಸಿ ಅವನಿಗೆ ದೊಡ್ಡ ಅಧಿಕಾರವನ್ನು ಕೊಟ್ಟು ತನ್ನ ಒಡ್ಡೋಲಗದ ಎಲ್ಲಾ ಸರದಾರರಲ್ಲಿ ಅವನಿಗೆ ಪ್ರಥಮಾಸನವನ್ನು ಅನುಗ್ರಹಿಸಿದನು. 2 ಅರಸನು—ರಾಜನಿವೇಶನದಲ್ಲಿರುವ ರಾಜಸೇವಕರೆಲ್ಲರೂ ಹಾಮಾನನಿಗೆ ಸಾಷ್ಟಾಂಗನಮಸ್ಕಾರಮಾಡಬೇಕೆಂದು ಅಪ್ಪಣೆಮಾಡಿದ್ದರಿಂದ ಎಲ್ಲರೂ ಹಾಗೆ ಮಾಡುತ್ತಿದ್ದರು; ಅದರೆ ಮೊರ್ದೆಕೈಯು ಅವನಿಗೆ ಸಾಷ್ಟಾಂಗನಮಸ್ಕಾರಮಾಡಲಿಲ್ಲ. 3 ರಾಜಗೃಹನಿವೇಶನದಲ್ಲಿದ್ದ ರಾಜಸೇವಕರು—ನೀನು ರಾಜಾಜ್ಞೆಯನ್ನು ಮೀರುವದೇಕೆ 4 ಎಂದು ಹೇಳಿ ದಿನಂಪ್ರತಿ ಅವನನ್ನು ಎಚ್ಚರಿಸಿದರೂ ಅವನು ಮಣಿಯಲಿಲ್ಲ. ಆದದರಿಂದ ಅವರು—ತಾನು ಯೆಹೂದ್ಯನೆನ್ನುವ ಮೊರ್ದೆಕೈಯ ಹೆಮ್ಮೆಯ ಹಟವು ಸಾಗುವದೇನೋ ನೋಡೋಣ ಎಂದುಕೊಂಡು ಅದನ್ನು ಹಾಮಾನನಿಗೆ ತಿಳಿಸಿದರು.
5 ಮೊರ್ದೆಕೈಯು ತನಗೆ ಸಾಷ್ಟಾಂಗನಮಸ್ಕಾರ ಮಾಡುವದಿಲ್ಲವೆಂದು ಹಾಮಾನನು ನೋಡಿ ಬಹುಕೋಪವುಳ್ಳವನಾದನು. 6 ಅವನು ಮೊರ್ದೆಕೈಯೊಬ್ಬನ ಮೇಲೆಯೇ ಕೈಯೆತ್ತುವದು ಸಾಲದೆಂದೆಣಿಸಿ ಇವನು ಯೆಹೂದಜನಾಂಗದವನೆಂದು ಕೇಳಿದ ಮೇಲೆ ಅಹಷ್ವೇರೋಷನ ರಾಜ್ಯದಲ್ಲಿದ್ದ ಮೊರ್ದೆಕೈಯ ಬಂಧುಗಳನ್ನು ಅಂದರೆ ಎಲ್ಲಾ ಯೆಹೂದ್ಯರನ್ನು ಸಂಹರಿಸಬೇಕೆಂದು ನಿರ್ಣಯಿಸಿಕೊಂಡನು.
7 ಅರಸನಾದ ಅಹಷ್ವೇರೋಷನ [ಆಳಿಕೆಯ] ಹನ್ನೆರಡನೆಯ ವರುಷದ ಮೊದಲನೆಯ ತಿಂಗಳಾದ ಚೈತ್ರಮಾಸದಲ್ಲಿ ಹಾಮಾನನ ಮುಂದೆ ಶುಭಮಾಸವೂ ಶುಭದಿವಸವೂ ಯಾವವೆಂದು ತಿಳಿದುಕೊಳ್ಳುವದಕ್ಕೆ ಪೂರನ್ನು ಅಂದರೆ ಚೀಟನ್ನು ಹಾಕಲು ಚೀಟು ಹನ್ನೆರಡನೆಯ ತಿಂಗಳಾದ ಫಾಲ್ಗುನಮಾಸದ ಹದಿಮೂರನೆಯ ದಿನಕ್ಕೆ ಬಿತ್ತು. 8 ಹಾಮಾನನು ಅರಸನಾದ ಅಹಷ್ವೇರೋಷನಿಗೆ—ನಿನ್ನ ರಾಜ್ಯದ ಎಲ್ಲಾ ಸಂಸ್ಥಾನಗಳಲ್ಲಿ ಒಂದು ಜನಾಂಗವಿರುತ್ತದೆ; ಅದು ಇತರ ಜನಾಂಗಗಳವರ ಮಧ್ಯದಲ್ಲಿ ಹರಡಿದ್ದರೂ ಅವರಿಂದ ಪ್ರತ್ಯೇಕವಾಗಿಯೇ ಇರುತ್ತದೆ. ಆ ಜನಾಂಗದವರ ನಿಯಮಗಳು ಇತರ ಎಲ್ಲಾ ಜನಾಂಗಗಳವರ ನಿಯಮಗಳಿಗೆ ಬೇರೆಯಾಗಿರುತ್ತವೆ. ಅರಸನ ನಿಯಮಗಳನ್ನಂತೂ ಅವರು ಅನುಸರಿಸುವದೇ ಇಲ್ಲ. ಅರಸನು ಅವರನ್ನು ಸುಮ್ಮನೆ ಬಿಡುವದು ಉಚಿತವಲ್ಲ. 9 ಅರಸನ ಚಿತ್ತ ಬಂದರೆ ಅವರನ್ನು ಸಂಹರಿಸಬೇಕು ಎಂಬ ರಾಯಸವು ಹೊರಡಲಿ; ಹಾಗೆ ಮಾಡಿದರೆ ನಾನು ರಾಜಭಂಡಾರಗಳಿಗೆ ಸೇರಿಸುವದಕ್ಕೋಸ್ಕರ ಹತ್ತುಸಾವಿರ ತಲಾಂತು ಬೆಳ್ಳಿಯನ್ನು ತೂಕ ಮಾಡಿ ಉದ್ಯೋಗಸ್ಥರ ಕೈಗೆ ಒಪ್ಪಿಸುವೆನು ಎಂದು ಹೇಳಿದನು.
10 ಆಗ ಅರಸನು ತನ್ನ ಕೈಯಲ್ಲಿದ್ದ ಮುದ್ರೆಯುಂಗುರವನ್ನು ತೆಗೆದು ಅಗಾಗನ ವಂಶದವನೂ ಹಮ್ಮೆದಾತನ ಮಗನೂ ಯೆಹೂದದ್ವೇಷಿಯೂ ಆದ ಹಾಮಾನನಿಗೆ ಒಪ್ಪಿಸಿ 11 ಅವನಿಗೆ—ಆ ಬೆಳ್ಳಿ ನಿನ್ನಲ್ಲೇ ಇರಲಿ; ನೀನು ಆ ಜನರನ್ನು ಏನು ಬೇಕಾದರೂ ಮಾಡಬಹುದು ಎಂದು ಹೇಳಿದನು. 12 ಮೊದಲನೆಯ ತಿಂಗಳಿನ ಹದಿಮೂರನೆಯ ದಿನದಲ್ಲಿ ರಾಜಲೇಖಕರು ಕೂಡಿ ಬರಬೇಕು ಎಂದು ಅಪ್ಪಣೆಯಾಯಿತು. ಅವರು ಹಾಮಾನನ ಆಜ್ಞಾನುಸಾರ ಉಪರಾಜರಿಗೂ ಆಯಾ ಸಂಸ್ಥಾನಗಳ ಅಧಿಕಾರಿಗಳಿಗೆ ಆಯಾ ಜನಾಂಗಗಳ ಅಧಿಪತಿಗಳಿಗೂ ಪತ್ರಗಳನ್ನು ಬರೆದರು. ಆಯಾ ಸಂಸ್ಥಾನಗಳ ಬರಹದಲ್ಲಿಯೂ ಆಯಾ ಜನಾಂಗಗಳ ಭಾಷೆಯಲ್ಲಿಯೂ ಇದ್ದ ಆ ಪತ್ರಗಳು ಅರಸನಾದ ಅಹಷ್ವೇರೋಷನ ಹೆಸರಿನಲ್ಲೇ ಲಿಖಿತವಾಗಿದ್ದವು; ಅವುಗಳಿಗೆ ರಾಜಮುದ್ರೆಯೂ ಇತ್ತು.
13 ಪತ್ರಗಳು ಅಂಚೆಯವರ ಮುಖಾಂತರ ಎಲ್ಲಾ ರಾಜಸಂಸ್ಥಾನಗಳಿಗೆ ಕಳುಹಿಸಲ್ಪಟ್ಟವು. ಅವುಗಳಲ್ಲಿ—ಒಂದೇ ದಿನದಲ್ಲಿ ಅಂದರೆ ಹನ್ನೆರಡನೆಯ ತಿಂಗಳಾದ ಫಾಲ್ಗುನಮಾಸದ ಹದಿಮೂರನೆಯ ದಿನದಲ್ಲಿ ಹುಡುಗರು, ಮುದುಕರು, ಹೆಂಗಸರು, ಮಕ್ಕಳು ಎಂದು ನೋಡದೆ ಎಲ್ಲಾ ಯೆಹೂದ್ಯರನ್ನು ಕೊಲ್ಲಿರಿ, ಸಂಹರಿಸಿರಿ, ನಿರ್ನಾಮಗೊಳಿಸಿರಿ, 14 ಅವರ ಸೊತ್ತನ್ನು ಸೂರೆಮಾಡಿರಿ ಎಂದೂ ಎಲ್ಲರೂ ಆ ದಿನದಲ್ಲಿ ಸಿದ್ದರಾಗಿರುವ ಹಾಗೆ ಈ ಪತ್ರದ ಒಂದೊಂದು ಪ್ರತಿಯು ಪ್ರತಿಯೊಂದು ಸಂಸ್ಥಾನದಲ್ಲಿ ರಾಜವಿಧಿಯೆಂದು ಎಲ್ಲಾ ಜನರಲ್ಲಿಯೂ ಪ್ರಕಟಿಸಲ್ಪಡಬೇಕು ಎಂದೂ ಬರೆದಿತ್ತು. 15 ಈ ನಿರ್ಣಯವು ಶೂಷನ್‌ ಕೋಟೆಯಲ್ಲಿ ಪ್ರಕಟವಾದಾಗಲೇ ಅಂಚೆಯವರು ರಾಜಾಜ್ಞೆಯ ಮೇರೆಗೆ ಶೀಘ್ರವಾಗಿ ಹೊರಟರು. ಅರಸನಾದರೋ ಹಾಮಾನನೊಡನೆ ಸುರಾಪಾನ ಮಾಡುವದಕ್ಕೆ ಕೂತುಕೊಂಡನು. ಅತ್ತ ಶೂಷನ್‌ ಪಟ್ಟಣದಲ್ಲಿ ತಳಮಳ ಉಂಟಾಯಿತು.
4 ಮೊರ್ದೆಕೈಯು ನಡೆದದ್ದನ್ನೆಲ್ಲಾ ಕೇಳಿದಾಗ ಬಟ್ಟೆಗಳನ್ನು ಹರಕೊಂಡು ಗೋಣಿತಟ್ಟನ್ನು ಕಟ್ಟಿಕೊಂಡು ಬೂದಿಯನ್ನು ಹಾಕಿಕೊಂಡು ಪಟ್ಟಣದ ಮಧ್ಯದಲ್ಲಿ ಹೋಗುತ್ತಾ 2 ದುಃಖಾತಿಶಯದಿಂದ ಗೋಳಾಡಿ ಅರಮನೆಯ ಹೆಬ್ಬಾಗಲಿನ ಮುಂದೆ ಬಂದನು; ಗೋಣಿತಟ್ಟು ಕಟ್ಟಿಕೊಂಡವರು ಒಳಗೆ ಹೋಗಬಾರದೆಂದು ಅಪ್ಪಣೆಯಾಗಿತ್ತು. 3 ಯಾವ ಯಾವ ಸಂಸ್ಥಾನಗಳಲ್ಲಿ ಅರಸನ ಆಜ್ಞೆಯೂ ನಿರ್ಣಯವೂ ಪ್ರಕಟವಾದವೋ ಅಲ್ಲೆಲ್ಲಾ ಯೆಹೂದ್ಯರೊಳಗೆ ಮಹಾದುಃಖವೂ ಉಪವಾಸರೋದನಪ್ರಲಾಪಗಳೂ ಉಂಟಾದವು. ಅನೇಕರು ಗೋಣಿತಟ್ಟನ್ನು ಹಾಸಿ ಬೂದಿಹಾಕಿಕೊಂಡು ಅದರ ಮೇಲೆ ಕೂತರು. 4 ಎಸ್ತೇರಳ ಸೇವಕಿಯರೂ ಕಂಚುಕಿಗಳೂ ರಾಣಿಯಾದ ಆಕೆಯ ಬಳಿಗೆ ಬಂದು ಅದನ್ನು ತಿಳಿಸಿದಾಗ ಆಕೆಯು ಬಹಳವಾಗಿ ಕಳವಳಗೊಂಡು ಮೊರ್ದೆಕೈಗೆ ವಸ್ತ್ರಗಳನ್ನು ಕಳುಹಿಸಿ—ಗೋಣಿತಟ್ಟನ್ನು ತೆಗೆದುಬಿಟ್ಟು ಇವುಗಳನ್ನು ಧರಿಸಿಕೋ ಎಂದು ಹೇಳಿಸಿದಳು; ಆದರೆ ಅವನು ಅವುಗಳನ್ನು ಸ್ವೀಕರಿಸಲಿಲ್ಲ. 5 ಆಗ ಆಕೆ ಅರಸನಿಂದ ತನ್ನ ಸೇವೆಗೋಸ್ಕರ ನೇಮಿಸಲ್ಪಟ್ಟಿದ್ದ ಹತಾಕನೆಂಬ ರಾಜಕಂಚುಕಿಯನ್ನು ಕರಿಸಿ—ನೀನು ಮೊರ್ದೆಕೈಯ ಬಳಿಗೆ ಹೋಗಿ ಇದೇನು, ಯಾಕೆ ಎಂದು ವಿಚಾರಿಸಿಕೊಂಡು ಬಾ ಎಂದು ಹೇಳಿಕಳುಹಿಸಿದಳು.
6 ಹತಾಕನು ಅರಮನೆಯ ಬಾಗಲಿನ ಮುಂದಿರುವ ಪಟ್ಟಣದ ಬೈಲಿಗೆ ಮೊರ್ದೆಕೈಯ ಹತ್ತಿರ ಹೋದಾಗ 7 ಮೊರ್ದೆಕೈಯು ತನಗೆ ಸಂಭವಿಸಿದದ್ದೆಲ್ಲವನ್ನೂ ಹಾಮಾನನು ಯೆಹೂದ್ಯರನ್ನು ನಾಶಮಾಡಲು ಅಪ್ಪಣೆಪಡಕೊಳ್ಳುವದಕ್ಕಾಗಿ ರಾಜಭಂಡಾರಕ್ಕೆ ತೂಕಮಾಡಿಕೊಡುತ್ತೇನೆಂದು ವಾಗ್ದಾನಮಾಡಿದ ಸರಿಯಾದ ಹಣದ ಗಂಟು ಇಷ್ಟೆಂಬದನ್ನೂ 8 ಅವನಿಗೆ ತಿಳಿಸಿದ್ದಲ್ಲದೆ ತಮ್ಮನ್ನು ಸಂಹರಿಸುವದಕ್ಕೋಸ್ಕರ ಶೂಷನಿನಲ್ಲಿ ಪ್ರಕಟವಾದ ರಾಜಶಾಸನದ ಒಂದು ಪ್ರತಿಯನ್ನು ಕೊಟ್ಟು—ಇದನ್ನು ಎಸ್ತೇರಳಿಗೆ ತೋರಿಸಿ ವಿವರಿಸು; ಮತ್ತು ಆಕೆಯು ಅರಸನ ಬಳಿಗೆ ಹೋಗಿ ಅವನು ಕೃಪೆ ತೋರಿಸುವಂತೆ ಅವನ ಸನ್ನಿಧಿಯಲ್ಲಿ ತನ್ನ ಜನರಿಗೋಸ್ಕರ ಬಿನ್ನಹಮಾಡಲಿ ಎಂದು ಹೇಳಿಕಳುಹಿಸಿದನು.
9 ಹತಾಕನು ಹಿಂದಿರುಗಿ ಬಂದು ಎಸ್ತೇರಳಿಗೆ ಮೊರ್ದೆಕೈಯ ಮಾತುಗಳನ್ನು ತಿಳಿಸಲು 10 ಎಸ್ತೇರಳು ಅವನನ್ನು ತಿರಿಗಿ ಮೊರ್ದೆಕೈಯ ಹತ್ತಿರ ಕಳುಹಿಸಿ— 11 ಅರಸನು ಕರಿಸಿದರೆ ಹೊರತು ಅವನ ಬಳಿಗೆ ಒಳಗಣ ಪ್ರಾಕಾರಕ್ಕೆ ಹೋಗುವವರು ಮರಣದಂಡನೆಗೆ ಪಾತ್ರರಾಗುವರು ಎಂಬ ಒಂದೇ ನಿಯಮವು ಎಲ್ಲಾ ಸ್ತ್ರೀಪುರುಷರಿಗುಂಟು; ಯಾರ ಕಡೆಗೆ ಅವನು ತನ್ನ ಸುವರ್ಣದಂಡವನ್ನು ಚಾಚುವನೋ ಅವರು ಮಾತ್ರ ಜೀವದಿಂದುಳಿಯುವರೆಂಬದು ಅರಸನ ಎಲ್ಲಾ ಸೇವಕರಿಗೂ ಸಂಸ್ಥಾನಗಳ ಎಲ್ಲಾ ಜನರಿಗೂ ಗೊತ್ತುಂಟಲ್ಲಾ; ನನಗಂತೂ ಮೂವತ್ತು ದಿನಗಳಿಂದ ಅರಸನ ಬಳಿಗೆ ಹೋಗುವದಕ್ಕೆ ಆಮಂತ್ರಣವಾಗಲಿಲ್ಲ ಎಂದು ಹೇಳಿಸಿದಳು.
12 ಹತಾಕನು ಎಸ್ತೇರಳ ಮಾತುಗಳನ್ನು ಮೊರ್ದೆಕೈಗೆ ತಿಳಿಸಿದಾಗ 13 ಅವನು ತಿರಿಗಿ ಎಸ್ತೇರಳಿಗೆ—ಯೆಹೂದ್ಯರೆಲ್ಲಾ ನಾಶವಾದರೂ ನಾನೊಬ್ಬಳು ಅರಮನೆಯಲ್ಲಿರುವದರಿಂದ ಉಳಿಯುವೆನು ಎಂದು ಭಾವಿಸಿಕೊಳ್ಳಬೇಡ. 14 ನೀನು ಈಗ ಸುಮ್ಮನಿದ್ದುಬಿಟ್ಟರೆ ಬೇರೆ ಕಡೆಯಿಂದ ಯೆಹೂದ್ಯರಿಗೆ ಸಹಾಯವೂ ವಿಮೋಚನೆಯೂ ಉಂಟಾದಾವು; ನೀನಾದರೋ ನಿನ್ನ ತಂದೆಯ ಮನೆಯವರೊಡನೆ ನಾಶವಾಗುವಿ. ಇದಲ್ಲದೆ ನೀನು ಇಂಥ ಸಂದರ್ಭಕ್ಕಾಗಿಯೇ ಪಟ್ಟಕ್ಕೆ ಬಂದಿರಬಹುದು, ಯಾರು ಬಲ್ಲರು ಎಂದು ಹೇಳಿಕಳುಹಿಸಿದನು.
15 ಆಗ ಎಸ್ತೇರಳು—ನೀನು ಹೋಗಿ ಶೂಷನಿನಲ್ಲಿ ಸಿಕ್ಕುವ ಎಲ್ಲಾ ಯೆಹೂದ್ಯರನ್ನು ಕೂಡಿಸು; ನೀವೆಲ್ಲರೂ ಮೂರು ದಿನ ಹಗಲಿರುಳು ಅನ್ನಪಾನಗಳನ್ನು ಬಿಟ್ಟು ನನಗೋಸ್ಕರ ಉಪವಾಸಮಾಡಿರಿ; ಅದರಂತೆ ನಾನೂ ನನ್ನ ಸೇವಕಿಯರೊಡನೆ ಉಪವಾಸದಿಂದಿರುವೆನು. ಅನಂತರ ನಾನು ವಿಧಿಮೀರಿ ಅರಸನ ಬಳಿಗೆ ಹೋಗುವೆನು, ಸತ್ತರೆ ಸಾಯುತ್ತೇನೆ ಎಂದು ಮೊರ್ದೆಕೈಗೆ ಮರಳಿ ಹೇಳಿಸಿದಳು. 16 (See verse 15) 17 ಮೊರ್ದೆಕೈಯು ಹಿಂದಿರುಗಿ ಹೋಗಿ ಎಸ್ತೇರಳು ಹೇಳಿದಂತೆಯೇ ಮಾಡಿದನು.
5 ಮೂರನೆಯ ದಿನದಲ್ಲಿ ಎಸ್ತೇರಳು ರಾಜವಸ್ತ್ರಭೂಷಿತಳಾಗಿ ಅರಮನೆಯ ಒಳಗಣ ಪ್ರಾಕಾರವನ್ನು ಪ್ರವೇಶಿಸಿ ರಾಜಮಂದಿರದ ಎದುರಿನಲ್ಲಿ ನಿಂತಳು. ಅರಸನು ಆ ಮಂದಿರದಲ್ಲಿ ರಾಜಸಿಂಹಾಸನದ ಮೇಲೆ ಬಾಗಲಿಗೆದುರಾಗಿ ಕೂತುಕೊಂಡಿದ್ದನು. 2 ಅವನು ಪ್ರಾಕಾರದಲ್ಲಿ ನಿಂತಿರುವ ಎಸ್ತೇರ್‌ ರಾಣಿಯನ್ನು ಕಂಡ ಕೂಡಲೆ ಆಕೆಯ ಮೇಲೆ ದಯವಿಟ್ಟು ತನ್ನ ಕೈಯಲ್ಲಿದ್ದ ಸುವರ್ಣದಂಡವನ್ನು ಆಕೆಯ ಕಡೆಗೆ ಚಾಚಿದನು. ಎಸ್ತೇರಳು ಸಮೀಪಕ್ಕೆ ಹೋಗಿ ದಂಡದ ತುದಿಯನ್ನು ಮುಟ್ಟಲು
3 ಅರಸು ಆಕೆಗೆ—ಎಸ್ತೇರ್‌ ರಾಣಿಯೇ, ನಿನಗೇನು ಬೇಕು? ನಿನ್ನ ವಿಜ್ಞಾಪನೆ ಯಾವದು? ನನ್ನ ಅರ್ಧರಾಜ್ಯವನ್ನು ಕೇಳಿದರೂ ನಿನಗೆ ಕೊಡುತ್ತೇನೆ ಅಂದನು. 4 ಅದಕ್ಕೆ ಎಸ್ತೇರಳು—ಅರಸರ ಚಿತ್ತಕ್ಕೆ ಬಂದರೆ ನಾನು ಈಹೊತ್ತು ತಮಗೋಸ್ಕರ ಸಿದ್ಧಮಾಡಿಸಿರುವ ಔತಣಕ್ಕೆ ಹಾಮಾನನೊಡನೆ ಬರೋಣವಾಗಲಿ ಎಂದು ಅರಿಕೆಮಾಡಿದಳು. 5 ಕೂಡಲೆ ಅರಸನು—ಎಸ್ತೇರಳ ವಿಜ್ಞಾಪನೆಯನ್ನು ನೆರವೇರಿಸುವದಕ್ಕೆ ಹಾಮಾನನನ್ನು ತ್ವರೆಪಡಿಸಿರಿ ಎಂದು ಅಪ್ಪಣೆಮಾಡಿದನು; ಮತ್ತು ಎಸ್ತೇರಳು ಮಾಡಿಸಿದ್ದ ಔತಣಕ್ಕೆ ಹಾಮಾನನ ಜೊತೆಯಲ್ಲಿ ಹೋದನು.
6 ದ್ರಾಕ್ಷಾರಸಪಾನಮಾಡುವಾಗ ಅರಸನು ತಿರಿಗಿ ಎಸ್ತೇರಳಿಗೆ—ನಿನ್ನ ವಿಜ್ಞಾಪನೆ ಯಾವದು, ಹೇಳು; ಅದನ್ನು ನೆರವೇರಿಸುವೆನು. ನೀನು ನನ್ನ ಅರ್ಧರಾಜ್ಯವನ್ನು ಕೇಳಿಕೊಂಡರೂ ಸರಿಯೇ, ಅದನ್ನು ನಿನಗೆ ಕೊಡುವೆನು ಅನ್ನಲು 7 ಎಸ್ತೇರಳು—ಅರಸರು ನನ್ನ ಮೇಲೆ ಕಟಾಕ್ಷವಿಟ್ಟು ನಾನು ಕೇಳುವದನ್ನು ಕೊಡುವದಕ್ಕೂ ನನ್ನ ವಿಜ್ಞಾಪನೆಯನ್ನು ನೆರವೇರಿಸುವದಕ್ಕೂ ಮನಸ್ಸುಳ್ಳವರಾಗಿದ್ದರೆ 8 ನಾನು ತಮಗೋಸ್ಕರ ಸಿದ್ಧಮಾಡಿಸುವ ಔತಣಕ್ಕೆ ನಾಳೆಯೂ ಹಾಮಾನನ ಜೊತೆಯಲ್ಲಿ ಬರೋಣವಾಗಲಿ; ಆಗ ಅರಸರು ಹೇಳಿದಂತೆ ಮಾಡುವೆನು. ಇದೇ ನನ್ನ ಮನವಿ ಎಂದು ಉತ್ತರಕೊಟ್ಟಳು.
9 ಆ ದಿನ ಹಾಮಾನನು ಆನಂದಲಹರಿಯಲ್ಲಿ ಮನೆಗೆ ಹೋಗುತ್ತಿರುವಾಗ ಮೊರ್ದೆಕೈಯು ತನಗೆ ಭಯಪಡದೆ ತನ್ನ ಮುಂದೆ ಏಳದೆ ಅರಮನೆಯ ಹೆಬ್ಬಾಗಲಿನಲ್ಲಿ ಕೂತಿರುವದನ್ನು ಕಂಡು ಅವನ ಮೇಲೆ ಕೋಪಭರಿತನಾದನು. 10 ಆದರೂ ತನ್ನನ್ನು ಬಿಗಿಹಿಡಿದುಕೊಂಡು ಮನೆಗೆ ಹೋಗಿ ತನ್ನ ಆಪ್ತರನ್ನೂ ಪತ್ನಿಯಾದ ಜೆರೆಷಳನ್ನೂ ಕರಿಸಿ 11 ಅವರ ಮುಂದೆ ತನ್ನ ಘನೈಶ್ವರ್ಯಗಳನ್ನೂ ಪುತ್ರಲಾಭಾತಿಶಯವನ್ನೂ ಅರಸನು ತನ್ನನ್ನು ಸನ್ಮಾನಿಸಿ ಎಲ್ಲಾ ಸರದಾರರಲ್ಲಿಯೂ ರಾಜಸೇವಕರಲ್ಲಿಯೂ ತನಗೆ ಶ್ರೇಷ್ಠಸ್ಥಾನವನ್ನು ಅನುಗ್ರಹಿಸಿದ್ದನ್ನೂ ವರ್ಣಿಸಿದ
12 ಮೇಲೆ—ಅಹಹ! ಎಸ್ತೇರ್‌ ರಾಣಿಯು ತಾನು ಸಿದ್ಧಮಾಡಿಸಿದ ಔತಣಕ್ಕೆ ಅರಸನ ಜೊತೆಯಲ್ಲಿ ನನ್ನನ್ನು ಹೊರತಾಗಿ ಇನ್ನಾರನ್ನೂ ಕರಿಸಲಿಲ್ಲ. ನಾಳೆಯೂ ಅರಸನ ಜೊತೆಯಲ್ಲಿ ಬರಬೇಕೆಂದು ನನಗೆ ಹೇಳಿದ್ದಾಳೆ. 13 ಆದರೂ ಮೊರ್ದೆಕೈ ಎಂಬ ಯೆಹೂದ್ಯನು ಅರಮನೆಯ ಬಾಗಲಿನಲ್ಲಿ ನನ್ನ ಕಣ್ಣು ಮುಂದೆ ಕೂತಿರುವ ವರೆಗೂ ಇದೆಲ್ಲದರಿಂದಲೂ ನನಗೆ ತೃಪ್ತಿಯಾಗುವದಿಲ್ಲ ಅಂದನು. 14 ಅದಕ್ಕೆ ಅವನ ಪತ್ನಿಯಾದ ಜೆರೆಷಳೂ ಅವನ ಎಲ್ಲಾ ಆಪ್ತರೂ—ಐವತ್ತು ಮೊಳ ಎತ್ತರವಾದ ಒಂದು ಗಲ್ಲುಮರವನ್ನು ಸಿದ್ಧಮಾಡಿಸಿ ನಾಳೆ ಅರಸನ ಅಪ್ಪಣೆಯನ್ನು ಪಡಕೊಂಡು ಮೊರ್ದೆಕೈಯನ್ನು ಅದಕ್ಕೆ ನೇತುಹಾಕಿಸಬೇಕು; ಆ ಮೇಲೆ ನೀನು ಸಂತೋಷದಿಂದ ಅರಸನ ಜೊತೆಯಲ್ಲಿ ಔತಣಕ್ಕೆ ಹೋಗಬಹುದು ಎಂದು ಹೇಳಿದರು. ಹಾಮಾನನು ಈ ಮಾತಿಗೆ ಮೆಚ್ಚಿ ಗಲ್ಲುಮರವನ್ನು ಸಿದ್ಧಮಾಡಿಸಿದನು.
6 ಆ ರಾತ್ರಿಯಲ್ಲಿ ಅರಸನಿಗೆ ನಿದ್ರೆಬರಲಿಲ್ಲ; ಆದದರಿಂದ ಸ್ಮರಿಸತಕ್ಕ ಪೂರ್ವವೃತ್ತಾಂತಗಳ ಗ್ರಂಥವನ್ನು ಅವನು ತರಿಸಿ ಪಾರಾಯಣಮಾಡಿಸುತ್ತಿರುವಾಗ 2 ಅಹಷ್ವೇರೋಷ್‌ರಾಜನನ್ನು ಕೊಲ್ಲಬೇಕೆಂದು ದ್ವಾರಪಾಲಕರಾದ ಬಿಗೆತಾನ್‌, ತೆರೆಷ್‌, ಎಂಬಿಬ್ಬರು ರಾಜಕಂಚುಕಿಗಳು ಒಳಸಂಚುಮಾಡಿದ ಸಂಗತಿಯೂ ಅದು ಮೊರ್ದೆಕೈಯ ಮುಖಾಂತರ ಬೈಲಿಗೆ ಬಂದ ಸಂಗತಿಯೂ ಅದರಲ್ಲಿ ಸಿಕ್ಕಿದವು. 3 ಆಗ ಅರಸನು—ಇದಕ್ಕಾಗಿ ಮೊರ್ದೆಕೈಗೆ ಯಾವ ಸ್ಥಾನಮಾನಗಳು ದೊರಕಿದವೆಂದು ವಿಚಾರಿಸಿದಾಗ ಅವನ ಸಾನ್ನಿಧ್ಯಸೇವಕರಾದ ಪರಿವಾರದವರು—ಏನೂ ದೊರಕಲಿಲ್ಲ ಎಂದು ಹೇಳಿದರು.
4 ಅರಸನು—ಪ್ರಾಕಾರದಲ್ಲಿ ಯಾರಿದ್ದಾರೆ ಎಂದು ಕೇಳಿದನು. ಅಷ್ಟರಲ್ಲಿ ಹಾಮಾನನೇ ತಾನು ಸಿದ್ಧಮಾಡಿಸಿದ ಗಲ್ಲಿಗೆ ಮೊರ್ದೆಕೈಯನ್ನು ನೇತುಹಾಕಿಸುವದಕ್ಕೆ ಅರಸನ ಅಪ್ಪಣೆ ಪಡಕೊಳ್ಳಬೇಕೆಂದು ಅರಮನೆಯ ಹೊರಗಣ ಪ್ರಾಕಾರದಲ್ಲಿ ಬಂದಿದ್ದನು. 5 ಆದದರಿಂದ ರಾಜಸೇವಕರು—ಇಗೋ, ಪ್ರಾಕಾರದಲ್ಲಿ ಹಾಮಾನನಿರುತ್ತಾನೆ ಎಂದು ಬಿನ್ನವಿಸಿದರು. ಆಗ ಅರಸನು—ಅವನು ಒಳಗೆ ಬರಲಿ ಅಂದನು.
6 ಹಾಮಾನನು ಬಂದಾಗ—ಅರಸನು ಯಾವನನ್ನು ಸನ್ಮಾನಿಸಬೇಕೆಂದು ಇಷ್ಟವುಳ್ಳವನಾಗಿರುತ್ತಾನೋ ಅಂಥವನಿಗೆ ಮಾಡತಕ್ಕದ್ದೇನು ಎಂದು ಅವನನ್ನು ಕೇಳಿದನು. ಹಾಮಾನನು—ಅರಸನು ನನ್ನನ್ನಲ್ಲದೆ ಇನ್ನಾರನ್ನು ಸನ್ಮಾನಿಸುವದಕ್ಕೆ ಇಷ್ಟವುಳ್ಳವನಾಗಿರುವನು ಅಂದುಕೊಂಡು 7 ಅರಸನಿಗೆ—ಒಬ್ಬನನ್ನು ಸನ್ಮಾನಿಸಬೇಕೆಂದು ಅರಸನಿಗೆ ಇಷ್ಟವಿದ್ದರೆ 8 ತಾನು ಧರಿಸಿಕೊಳ್ಳುವ ರಾಜವಸ್ತ್ರಗಳನ್ನೂ ಸವಾರಿಮಾಡುವ ಪಟ್ಟದ ಕುದುರೆಯನ್ನೂ ತರಿಸಿ 9 ಆ ವಸ್ತ್ರಗಳನ್ನೂ ಕುದುರೆಯನ್ನೂ ಪ್ರಧಾನರಾದ ಅರಸನ ಸರದಾರರಲ್ಲೊಬ್ಬನ ವಶಕ್ಕೆ ಕೊಟ್ಟು ಅರಸನು ಸನ್ಮಾನಿಸಬೇಕೆಂದಿರುವ ಪುರುಷನಿಗೆ ಆ ರಾಜವಸ್ತ್ರಗಳನ್ನು ಧಾರಣೆಮಾಡಿಸಿ ಅವನನ್ನು ಆ ಕುದುರೆಯ ಮೇಲೆ ಕುಳ್ಳಿರಿಸಿ ಪಟ್ಟಣದ ಮಧ್ಯದಲ್ಲಿ ಮೆರವಣಿಗೆಮಾಡಿಸುತ್ತಾ ಅವನ ಮುಂದೆ—ಅರಸನು ಸನ್ಮಾನಿಸಬೇಕೆಂದಿರುವವನನ್ನು ಗೌರವಿಸುವ ರೀತಿಯು ಇದೇ ಎಂದು ಪ್ರಕಟಣೆಮಾಡಿಸಬೇಕು ಎಂದು ಹೇಳಿದನು. 10 ಕೂಡಲೆ ಅರಸನು ಹಾಮಾನನಿಗೆ—ನೀನು ಹೇಳಿದ ವಸ್ತ್ರಗಳನ್ನೂ ಕುದುರೆಯನ್ನೂ ಬೇಗನೆ ತೆಗೆದುಕೊಂಡು ಬಂದು ಅರಮನೆಯ ಬಾಗಲಿನಲ್ಲಿ ಕೂತಿರುವ ಮೊರ್ದೆಕೈ ಎಂಬ ಯೆಹೂದ್ಯನಿಗೆ ಹಾಗೆಯೇ ಮಾಡು; ನೀನು ಹೇಳಿದವುಗಳಲ್ಲಿ ಒಂದನ್ನೂ ನೆರವೇರಿಸದೆ ಬಿಡಬೇಡ ಎಂದು ಅಪ್ಪಣೆಮಾಡಿದನು.
11 ಹಾಮಾನನು ಆ ವಸ್ತ್ರಗಳನ್ನೂ ಕುದುರೆಯನ್ನೂ ತೆಗೆದುಕೊಂಡು ಬಂದು ಮೊರ್ದೆಕೈಯನ್ನು ಭೂಷಿಸಿ ಪಟ್ಟಣದ ಮಧ್ಯದಲ್ಲಿ ಮೆರವಣಿಗೆಮಾಡಿಸಿ ಅವನ ಮುಂದೆ—ಅರಸನು ಸನ್ಮಾನಿಸಬೇಕೆಂದಿರುವವನನ್ನು ಗೌರವಿಸುವ ರೀತಿಯು ಇದೇ ಎಂದು ಪ್ರಕಟಣೆಮಾಡಿಸಿದನು. 12 ಮೊರ್ದೆಕೈಯು ತಿರಿಗಿ ಅರಮನೆಯ ಬಾಗಲಿಗೆ ಹೋದನು. ಹಾಮಾನನಾದರೋ ಶೋಕಾರ್ತನಾಗಿ ಮೋರೆಮುಚ್ಚಿಕೊಂಡು ಶೀಘ್ರವಾಗಿ ಮನೆಗೆ ಹೋಗಿ 13 ತನ್ನ ಹೆಂಡತಿಯಾದ ಜೆರೆಷಳ ಮತ್ತು ಎಲ್ಲಾ ಆಪ್ತರ ಮುಂದೆ ತನಗೆ ಸಂಭವಿಸಿದ್ದನ್ನೆಲ್ಲಾ ತಿಳಿಸಿದನು. ಆಗ ಅವನ ಪಂಡಿತರೂ ಹೆಂಡತಿಯೂ ಅವನಿಗೆ—ಯಾವನ ಮುಂದೆ ನಿನ್ನ ಪತನವು ಪ್ರಾರಂಭವಾಯಿತೋ ಆ ಮನುಷ್ಯನು ಯೆಹೂದಸಂತಾನದವನಾಗಿದ್ದರೆ ನೀನು ಗೆಲ್ಲಲಾರಿ, ಅವನ ಮುಂದೆ ಬಿದ್ದು ಹಾಳಾಗುವಿ ಅಂದರು.
14 ಅವರು ಇನ್ನೂ ಅವನೊಡನೆ ಮಾತಾಡುತ್ತಿರುವಾಗಲೇ ರಾಜಕಂಚುಕಿಗಳು ಬಂದು ಎಸ್ತೇರಳು ಮಾಡಿಸಿರುವ ಔತಣಕ್ಕೆ ಬೇಗ ಬರಬೇಕೆಂದು ಹಾಮಾನನನ್ನು ಕರೆದರು.
7 ಅರಸನು ಹಾಮಾನನೊಡನೆ ಎಸ್ತೇರಳ ಗೃಹಕ್ಕೆ ಔತಣಕ್ಕೋಸ್ಕರ ಬಂದನು. 2 ಅವನು ಈ ಎರಡನೆಯ ದಿನದಲ್ಲಿಯೂ ದ್ರಾಕ್ಷಾರಸಪಾನಮಾಡುತ್ತಿರುವಾಗ ಎಸ್ತೇರಳಿಗೆ—ಎಸ್ತೇರ್‌ರಾಣಿಯೇ, ನಿನ್ನ ವಿಜ್ಞಾಪನೆ ಯಾವದು, ಹೇಳು; ಅದನ್ನು ನೆರವೇರಿಸುವೆನು. ನೀನು ನನ್ನ ಅರ್ಧರಾಜ್ಯವನ್ನು ಕೇಳಿಕೊಂಡರೂ ಸರಿಯೇ, ಅದನ್ನು ನಿನಗೆ ಕೊಡುವೆನು ಎಂದು ಹೇಳಿದನು. 3 ಆಗ ಎಸ್ತೇರ್‌ರಾಣಿಯು—ಅರಸನು ನನ್ನ ಮೇಲೆ ಕಟಾಕ್ಷವಿಟ್ಟು ಸಮ್ಮತಿಸುವದಾದರೆ ನನ್ನ ವಿಜ್ಞಾಪನೆಯನ್ನೂ ಪ್ರಾರ್ಥನೆಯನ್ನೂ ಲಾಲಿಸಿ ನನ್ನ ಜೀವವನ್ನೂ ಜನಾಂಗವನ್ನೂ ಉಳಿಯಗೊಡಿಸಬೇಕು. 4 ಜನರು ನಮ್ಮನ್ನು ಕೊಂದು ಸಂಹರಿಸಿ ನಿರ್ನಾಮಗೊಳಿಸುವ ಹಾಗೆ ನಾವು ಮಾರಲ್ಪಟ್ಟೆವು. ದಾಸದಾಸಿಯರಾಗುವದಕ್ಕೆ ಮಾರಲ್ಪಟ್ಟಿದ್ದರೆ ಆ ಕಷ್ಟದ ವಿಷಯದಲ್ಲಿ ರಾಜನನ್ನು ತೊಂದರೆಪಡಿಸುವದು ಯೋಗ್ಯವಲ್ಲವೆಂದು ಸುಮ್ಮನಿರುತ್ತಿದ್ದೆನು ಎಂದು ಉತ್ತರಕೊಟ್ಟಳು.
5 ಅಹಷ್ವೇರೋಷ್‌ರಾಜನು ಎಸ್ತೇರ್‌ರಾಣಿಯನ್ನು—ಇಂಥ ದುಷ್ಕೃತ್ಯದ ಮೇಲೆ ಮನಸ್ಸಿಟ್ಟವನು ಯಾವನು? 6 ಅವನೆಲ್ಲಿ ಎಂದು ಕೇಳಲು ಆಕೆಯು—ನಮ್ಮನ್ನು ಬಾಧಿಸಬೇಕೆಂದಿರುವ ಹಗೆಗಾರನು ಈ ದುಷ್ಟ ಹಾಮಾನನೇ ಅಂದಳು.
ಇದನ್ನು ಕೇಳಿದೊಡನೆ ಹಾಮಾನನು ಅರಸನ ಮತ್ತು ರಾಣಿಯ ಮುಂದೆ ಬೆಪ್ಪಾದನು. 7 ಅರಸನು ರೌದ್ರಾವೇಶನಾಗಿ ದ್ರಾಕ್ಷಾರಸಪಾನಮಾಡುವದನ್ನು ಬಿಟ್ಟೆದ್ದು ಅರಮನೆಯ ತೋಟಕ್ಕೆ ಹೋದನು. ಹಾಮಾನನಾದರೋ ಅರಸನಿಂದ ತನಗೆ ಕೇಡು ಸಿದ್ಧವಾಯಿತೆಂದು ತಿಳಿದು ಎಸ್ತೇರಳ ಹತ್ತಿರ ತನ್ನ ಪ್ರಾಣರಕ್ಷಣೆಯ ನಿಮಿತ್ತವಾಗಿ ಬಿನ್ನಹಮಾಡಲು ನಿಂತುಕೊಂಡನು. 8 ಅರಸನು ಅರಮನೆಯ ತೋಟದಿಂದ ತಾನು ದ್ರಾಕ್ಷಾರಸಪಾನಮಾಡಿದ ಗೃಹಕ್ಕೆ ತಿರಿಗಿ ಬಂದು ಎಸ್ತೇರಳು ಒರಗಿಕೊಳ್ಳುವ ಲೋಡಿನ ಮೇಲೆ ಹಾಮಾನನು ಬಿದ್ದುಕೊಂಡಿರುವದನ್ನು ಕಂಡು—ಇವನು ರಾಣಿಯನ್ನು ನನ್ನ ಮುಂದೆಯೇ ಅರಮನೆಯಲ್ಲಿ ಭಂಗಪಡಿಸಲೂ ಬೇಕೆಂದಿರುತ್ತಾನೋ ಅಂದನು. ಅರಸನ ಬಾಯಿಂದ ಈ ಮಾತು ಹೊರಟ ಕೂಡಲೆ ಸೇವಕರು ಹಾಮಾನನ ಮೋರೆಗೆ ಮುಸುಕು ಹಾಕಿದರು. 9 ಇದಲ್ಲದೆ ಅರಸನ ಸೇವೆಮಾಡುತ್ತಿದ್ದ ಕಂಚುಕಿಗಳಲ್ಲೊಬ್ಬನಾದ ಹರ್ಬೋನನು—ಇಗೋ ಈ ಹಾಮಾನನ ಮನೆಯ ಹತ್ತಿರ ಅರಸನ ಪ್ರಾಣರಕ್ಷಣೆಗಾಗಿ ಸಮಾಚಾರವನ್ನು ತಿಳಿಸಿದ ಮೊರ್ದೆಕೈಯನ್ನು ನೇತುಹಾಕಿಸುವದಕ್ಕೆ ಇವನಿಂದ ಸಿದ್ಧಮಾಡಲ್ಪಟ್ಟ ಐವತ್ತು ಮೊಳ ಎತ್ತರವಾದ ಗಲ್ಲುಮರವಿರುತ್ತದಲ್ಲಾ ಅನ್ನಲು ಅರಸನು—ಇವನನ್ನು ಅದಕ್ಕೆ ನೇತುಹಾಕಿರಿ ಎಂದು ಆಜ್ಞಾಪಿಸಿದನು. 10 ಹಾಮಾನನನ್ನು ಮೊರ್ದೆಕೈಗೋಸ್ಕರ ಸಿದ್ಧಮಾಡಿದ ಗಲ್ಲಿಗೆ ಹಾಕಿದರು. ಅರಸನ ಕೋಪವೂ ಶಾಂತವಾಯಿತು.
8 ಆ ದಿನದಲ್ಲಿ ಅರಸನಾದ ಅಹಷ್ವೇರೋಷನು ಯೆಹೂದ್ಯರ ವೈರಿಯಾದ ಹಾಮಾನನ ಮನೆಯನ್ನು ಎಸ್ತೇರ್‌ರಾಣಿಗೆ ಕೊಟ್ಟನು. ಆಕೆಯು ಮೊರ್ದೆಕೈಗೂ ತನಗೂ ಇರುವ ಸಂಬಂಧವನ್ನು ತಿಳಿಸಿದ್ದರಿಂದ ಅರಸನು ಮೊರ್ದೆಕೈಯನ್ನು ಒಡ್ಡೋಲಗದಲ್ಲಿ ಸೇರಿಸಿ 2 ತಾನು ಹಾಮಾನನಿಂದ ತೆಗಿಸಿದ್ದ ತನ್ನ ಮುದ್ರೆಯುಂಗುರವನ್ನು ಅವನಿಗೇ ಕೊಟ್ಟನು; ಎಸ್ತೇರಳು ಹಾಮಾನನ ಮನೆಯ ಆಡಳಿತೆಯನ್ನು ಅವನಿಗೆ ಒಪ್ಪಿಸಿದಳು.
3 ಎಸ್ತೇರಳು ತಿರಿಗಿ ಅರಸನನ್ನು ಮಾತಾಡಿಸುವದಕ್ಕೆ ಹೋಗಿ ಅವನ ಪಾದಗಳಿಗೆ ಬಿದ್ದು ಅತ್ತು—ಅಗಾಗನ ವಂಶದವನಾದ ಹಾಮಾನನು ಯೆಹೂದ್ಯರ ಹಾನಿಗಾಗಿ ಕಲ್ಪಿಸಿದ ಅಪಾಯಗಳನ್ನು ನಿವಾರಿಸಬೇಕೆಂದು ವಿಜ್ಞಾಪಿಸಲು 4 ಅರಸನು ಸುವರ್ಣರಾಜದಂಡವನ್ನು ಆಕೆಯ ಕಡೆಗೆ ಚಾಚಿದ್ದರಿಂದ ಆಕೆಯು ಎದ್ದು ಅರಸನ ಮುಂದೆ ನಿಂತು 5 ಅವನಿಗೆ—ಅರಸನು ನನ್ನ ಮೇಲೆ ಕಟಾಕ್ಷವಿಟ್ಟು ನನ್ನನ್ನು ಮೆಚ್ಚಿ ನಾನು ಹೇಳುವ ಮಾತು ಉಚಿತವಾದದ್ದೆಂದೆಣಿಸಿ ಅದಕ್ಕೆ ಸಮ್ಮತಿಸುವದಾದರೆ ಅರಸನ ಎಲ್ಲಾ ಸಂಸ್ಥಾನಗಳಲ್ಲಿರುವ ಯೆಹೂದ್ಯರನ್ನು ಸಂಹರಿಸುವದರ ವಿಷಯವಾಗಿ ಅಗಾನನ ವಂಶದವನೂ ಹಮ್ಮೆದಾತನ ಮಗನೂ ಆದ ಹಾಮಾನನು ಬರಿಸಿದ ಪತ್ರಗಳನ್ನು ರದ್ದುಮಾಡುವದಕ್ಕಾಗಿ ರಾಯಸವನ್ನು ಪ್ರಕಟಿಸಬೇಕು. 6 ನನ್ನ ಜನರಿಗೆ ಕೇಡುಸಂಭವಿಸುವದನ್ನು ನೋಡಿ ನಾನು ಸಹಿಸುವದು ಹೇಗೆ? ನನ್ನ ಕುಲನಾಶನವನ್ನು ನೋಡುತ್ತಾ ಸುಮ್ಮನಿರುವದು ಹೇಗೆ ಎಂದು ಬಿನ್ನವಿಸಿದಳು.
7 ಆಗ ಅಹಷ್ವೇರೋಷ್‌ ರಾಜನು ರಾಣಿಯಾದ ಎಸ್ತೇರಳಿಗೂ ಯೆಹೂದ್ಯನಾದ ಮೊರ್ದೆಕೈಗೂ—ಹಾಮಾನನು ಯೆಹೂದ್ಯರಿಗೆ ವಿರೋಧವಾಗಿ ಕೈಯೆತ್ತಿದದರಿಂದ ಅವನನ್ನು ಗಲ್ಲಿಗೆ ಹಾಕಿಸಿ ಅವನ ಸೊತ್ತನ್ನು ಎಸ್ತೇರಳಿಗೆ ದಾನಮಾಡಿದ್ದೇನಲ್ಲಾ! 8 ಅರಸನ ಹೆಸರಿನಲ್ಲಿ ಬರೆಯಲ್ಪಟ್ಟು ರಾಜಮುದ್ರೆಯಿರುವ ಲೇಖನವನ್ನು ಯಾರೂ ರದ್ದುಮಾಡಕೂಡದಷ್ಟೆ. ಹೀಗಿರುವದರಿಂದ ಯೆಹೂದ್ಯರ ವಿಷಯವಾಗಿ ನಿಮಗೆ ಸರಿತೋರುವದನ್ನು ಅರಸನ ಹೆಸರಿನಲ್ಲಿ ನೀವೂ ಬರೆಯಿಸಿ ರಾಜಮುದ್ರೆಯನ್ನು ಹಾಕಿರಿ ಎಂದು ಹೇಳಿದನು.
9 ಆಗ ರಾಜಲೇಖಕರು ಕರೆಯಲ್ಪಟ್ಟರು. ಅವರು ಮೂರನೆಯ ತಿಂಗಳಾದ ಜೇಷ್ಠಮಾಸದ ಇಪ್ಪತ್ತಮೂರನೆಯ ದಿನದಲ್ಲಿ ಬಂದು ಮೊರ್ದೆಕೈಯ ಆಜ್ಞಾನುಸಾರ ಯೆಹೂದ್ಯರಿಗೂ ಹಿಂದುಸ್ಥಾನ ಮೊದಲುಗೊಂಡು ಕೂಷಿನ ವರೆಗೂ ಇರುವ ನೂರಿಪ್ಪತ್ತೇಳು ಸಂಸ್ಥಾನಗಳ ಉಪರಾಜರಿಗೂ ದೇಶಾಧಿಪತಿಗಳಿಗೂ ಅಧಿಕಾರಿಗಳಿಗೂ ಪತ್ರಗಳನ್ನು ಬರೆದರು. ಆ ಪತ್ರಗಳು ಆಯಾ ಸಂಸ್ಥಾನಗಳ ಬರಹಗಳಲ್ಲಿಯೂ ಆಯಾ ಜನಾಂಗಗಳ ಭಾಷೆಗಳಲ್ಲಿಯೂ ಇದ್ದವು. ಯೆಹೂದ್ಯರಿಗೆ ಬರೆದ ಪತ್ರಗಳು ಯೆಹೂದ್ಯ ಬರಹದಲ್ಲಿಯೂ ಭಾಷೆಯಲ್ಲಿಯೂ ಲಿಖಿತವಾದವು.
10 ಮೊರ್ದೆಕೈಯು ಅರಸನ ಹೆಸರಿನಲ್ಲಿ ಬರೆಯಲ್ಪಟ್ಟ ಅವುಗಳಿಗೆ ರಾಜಮುದ್ರೆಯನ್ನು ಹಾಕಿ ಅರಮನೆಯ ಅಶ್ವಾಲಯಗಳಲ್ಲಿ ಹುಟ್ಟಿ ಬೆಳೆದ ಸವಾರಿಕುದುರೆಗಳನ್ನು ಹತ್ತಿಕೊಂಡಿದ್ದ ಅಂಚೆಯವರ ಮುಖಾಂತರ ಕಳುಹಿಸಿದನು. 11 ಆ ಪತ್ರಗಳಿಂದ ಅರಸನು—ಅಹಷ್ವೇರೋಷ್‌ರಾಜನ ಎಲ್ಲಾ ಸಂಸ್ಥಾನಗಳ ಆಯಾ ಪಟ್ಟಣಗಳಲ್ಲಿರುವ ಯೆಹೂದ್ಯರು ಒಂದೇ ದಿನದಲ್ಲಿ ಅಂದರೆ ಹನ್ನೆರಡನೆಯ ತಿಂಗಳಾದ 12 ಫಾಲ್ಗುನಮಾಸದ ಹದಿಮೂರನೆಯ ದಿನದಲ್ಲಿ ಕೂಡಿಕೊಂಡು ತಮ್ಮ ಪ್ರಾಣರಕ್ಷಣೆಗಾಗಿ ಎದ್ದು ತಮಗೆ ವಿರೋಧವಾಗಿ ಆಯುಧಗಳೊಡನೆ ನೆರೆದು ಬರುವ ಎಲ್ಲಾ ಜನಾಂಗಗಳವರನ್ನೂ ಸಂಸ್ಥಾನಗಳವರನ್ನೂ ಅವರ ಹೆಂಡತಿಯರು ಮಕ್ಕಳು ಸಹಿತವಾಗಿ ಕೊಂದು ಸಂಹರಿಸಿ ನಿರ್ನಾಮಗೊಳಿಸಿ ಅವರ ಸೊತ್ತನ್ನು 13 ಸೂರೆಮಾಡಬೇಕೆಂದೂ ಈ ಪತ್ರದ ಒಂದೊಂದು ಪ್ರತಿಯನ್ನು ಪ್ರತಿಯೊಂದು ಸಂಸ್ಥಾನದಲ್ಲಿ ರಾಜವಿಧಿಯೆಂದು ಎಲ್ಲಾ ಜನರಲ್ಲಿ ಪ್ರಕಟಿಸಬೇಕೆಂದೂ ಆ ದಿನದಲ್ಲಿ ಯೆಹೂದ್ಯರು ತಮ್ಮ ಶತ್ರುಗಳಿಗೆ ಮುಯ್ಯಿತೀರಿಸುವದಕ್ಕೆ ಸಿದ್ಧರಾಗಿರಬೇಕೆಂದೂ ಅಪ್ಪಣೆಮಾಡಿದನು. 14 ಈ ರಾಜಾಜ್ಞೆಯು ಶೂಷನ್‌ ಕೋಟೆಯಲ್ಲಿ ಪ್ರಕಟವಾದಾಗಲೇ ಅರಮನೆಯ ಸವಾರಿಕುದುರೆಗಳನ್ನು ಹತ್ತಿಕೊಂಡಿದ್ದ ಅಂಚೆಯವರು ಅರಸನ ಅಪ್ಪಣೆಯಿಂದ ಪ್ರೇರಿತರಾಗಿ ಅತಿಶೀಘ್ರವಾಗಿ ಹೊರಟರು.
15 ಮೊರ್ದೆಕೈಯಾದರೋ ನೀಲ ಶುಭ್ರ ವರ್ಣಗಳುಳ್ಳ ರಾಜವಸ್ತ್ರಗಳನ್ನು ಧರಿಸಿ ಬಂಗಾರದ ದೊಡ್ಡ ಪಟ್ಟವನ್ನು ಹಣೆಗೆ ಕಟ್ಟಿಕೊಂಡು ರಕ್ತವರ್ಣದ ನಾರಿನ ಶಾಲನ್ನು ಹೊದ್ದು ರಾಜಸನ್ನಿಧಿಯಿಂದ ಹೊರಟನು. ಶೂಷನ್‌ ಪಟ್ಟಣದಲ್ಲಿ ಸಂತೋಷದ ಆರ್ಭಟವು ಕೇಳಿಸಿತು. 16 ಅಲ್ಲಿನ ಯೆಹೂದ್ಯರು ಸಂತೋಷ ಹರ್ಷಪ್ರಭಾವ ತೇಜಸ್ಸುಗಳುಳ್ಳವರಾದರು. 17 ರಾಜನಿರ್ಣಯ ಶಾಸನಗಳು ಪ್ರಕಟಿಸಲ್ಪಟ್ಟ ಪ್ರತಿಯೊಂದು ಸಂಸ್ಥಾನದಲ್ಲಿಯೂ ಪಟ್ಟಣದಲ್ಲಿಯೂ ಇದ್ದ ಯೆಹೂದ್ಯರಿಗೆ ಶುಭದಿನವುಂಟಾಯಿತು; ಅವರು ಸಂತೋಷದಿಂದಲೂ ಉಲ್ಲಾಸದಿಂದಲೂ ಭಕ್ಷ್ಯಭೋಜನಮಾಡಿದರು. ದೇಶದ ಜನರಲ್ಲಿ ಅನೇಕರು ಯೆಹೂದ್ಯರಿಗೆ ಭಯಪಟ್ಟು ಅವರ ಮತಕ್ಕೆ ಸೇರಿದರು.
9 ಅರಸನ ಆಜ್ಞಾನಿರ್ಣಯಗಳನ್ನು ನೆರವೇರಿಸತಕ್ಕ ಹನ್ನೆರಡನೆಯ ತಿಂಗಳಾದ ಫಾಲ್ಗುನಮಾಸದ ಹದಿಮೂರನೆಯ ದಿನವು ಬಂತು. ಆ ದಿವಸದಲ್ಲಿ ಯೆಹೂದ್ಯರನ್ನು ಸ್ವಾಧೀನಮಾಡಿಕೊಳ್ಳಬಹುದೆಂದು ಅವರ ವೈರಿಗಳು ನಿರೀಕ್ಷಿಸಿಕೊಂಡಿದ್ದರು. ಆದರೆ ಅದಕ್ಕೆ ಬದಲಾಗಿ ಯೆಹೂದ್ಯರೇ ತಮ್ಮ ಹಗೆಗಳನ್ನು ಸ್ವಾಧೀನಮಾಡಿಕೊಂಡರು. 2 ಆದದರಿಂದ ಅರಸನಾದ ಅಹಷ್ವೇರೋಷನ ಸಮಸ್ತಸಂಸ್ಥಾನಗಳ ಆಯಾ ಪಟ್ಟಣಗಳಲ್ಲಿದ್ದ ಯೆಹೂದ್ಯರು ತಮಗೆ ಕೇಡುಬಯಸಿದವರಿಗೆ ವಿರೋಧವಾಗಿ ಕೈಯೆತ್ತುವದಕ್ಕೆ ಕೂಡಿಕೊಂಡಾಗ ಯಾರೂ ಅವರೆದುರಿನಲ್ಲಿ ನಿಲ್ಲಲಿಲ್ಲ. ಅವರಿಂದ ಎಲ್ಲಾ ಜನಾಂಗದವರಿಗೆ ಭಯವುಂಟಾಗಿತ್ತು; 3 ಇದಲ್ಲದೆ ಅರಮನೆಯಲ್ಲಿ ಮೊರ್ದೆಕೈಯ ಪ್ರಾಬಲ್ಯವು ಹೆಚ್ಚಾಗುತ್ತಾ ಬಂದಹಾಗೆಲ್ಲಾ ಅವನ ಸುದ್ದಿಯೂ ಸಕಲ ಸಂಸ್ಥಾನಗಳಲ್ಲಿಯೂ ಹಬ್ಬಿದ್ದರಿಂದ 4 ಸರ್ವಸಂಸ್ಥಾನಾಧಿಕಾರಿಗಳೂ ಉಪರಾಜರೂ ದೇಶಾಧಿಪತಿಗಳೂ ಇತರ ರಾಜೋದ್ಯೋಗಸ್ಥರೂ ಅವನಿಗೆ ಹೆದರಿ ಯೆಹೂದ್ಯರಿಗೆ ಸಹಾಯಕರಾದರು.
5 ಹೀಗೆ ಯೆಹೂದ್ಯರು ತಮ್ಮ ಎಲ್ಲಾ ವೈರಿಗಳನ್ನು ಸೋಲಿಸಿ ಕತ್ತಿಯಿಂದ ಹೊಡೆದು ಕೊಂದು ನಿರ್ನಾಮಗೊಳಿಸಿದರು; ತಮ್ಮ ಹಗೆಗಳನ್ನು ಇಷ್ಟವಿದ್ದಂತೆ ಮಾಡಿದರು. 6 ಅವರು ಶೂಷನ್‌ ಕೋಟೆಯಲ್ಲೇ ಐನೂರು ಮಂದಿಯನ್ನು ಕೊಂದುಬಿಟ್ಟರು. 7 ಹತರಾದವರಲ್ಲಿ ಪರ್ಷಂದಾತ, 8 ದಲ್ಫೋನ್‌, ಆಸ್ಪಾತ, ಪೋರಾತ, ಅದಲ್ಯ, ಅರೀದಾತ, 9 ಪರ್ಮಷ್ಟ, ಅರೀಸೈ, ಅರಿದೈ, ವೈಜಾತ ಎಂಬವರಿದ್ದರು. 10 ಇವರು ಯೆಹೂದ್ಯರನ್ನು ದ್ವೇಷಿಸುತ್ತಿದ್ದ ಹಮ್ಮೆದಾತನ ಮಗನಾದ ಹಾಮನನ ಹತ್ತು ಮಂದಿ ಮಕ್ಕಳು. ಇಷ್ಟು ಮಂದಿಯನ್ನು ಕೊಂದರೂ ಯೆಹೂದ್ಯರು ಸುಲಿಗೆಗೆ ಕೈಹಾಕಲಿಲ್ಲ.
11 ಆ ದಿವಸ ಶೂಷನ್‌ಕೋಟೆಯಲ್ಲಿ ಹತರಾದವರ ಸಂಖ್ಯೆಯು ಅರಸನಿಗೆ ತಿಳಿದುಬಂದಾಗ
12 ಅರಸನು ಎಸ್ತೇರ್‌ರಾಣಿಗೆ—ಯೆಹೂದ್ಯರು ಶೂಷನ್‌ಕೋಟೆಯಲ್ಲೇ ಐನೂರು ಮಂದಿಯನ್ನೂ ಹಾಮಾನನ ಹತ್ತು ಮಂದಿ ಮಕ್ಕಳನ್ನೂ ಸಂಹರಿಸಿಬಿಟ್ಟಿದ್ದಾರೆ; ಉಳಿದ ರಾಜಸಂಸ್ಥಾನಗಳಲ್ಲಿ ಎಷ್ಟೋ ಮಂದಿ ಹತರಾಗಿರಬಹುದು. ನಿನ್ನ ವಿಜ್ಞಾಪನೆ ಇನ್ನು ಯಾವದಿದ್ದರೂ ನೆರವೇರುವದು, ನೀನು ಏನು ಕೇಳಿಕೊಂಡರೂ ಕೊಡುವೆನು ಎಂದು ಹೇಳಿದನು. 13 ಅದಕ್ಕೆ ಎಸ್ತೇರಳು—ಅರಸನ ಇಷ್ಟವಿದ್ದರೆ ನಾಳೆಯೂ ಇಂದಿನ ರಾಜಾಜ್ಞೆಯ ಪ್ರಕಾರ ಮಾಡುವದಕ್ಕೂ ಹಾಮಾನನ ಹತ್ತು ಮಂದಿ ಮಕ್ಕಳ ಶವಗಳನ್ನು ಗಲ್ಲಿಗೆ ಹಾಕುವದಕ್ಕೂ ಯೆಹೂದ್ಯರಿಗೆ ಅಪ್ಪಣೆಯಾಗಬೇಕು ಎಂದು ಬೇಡಿಕೊಳ್ಳಲು 14 ಅರಸನು ಹಾಗೆ ಮಾಡುವದಕ್ಕೆ ಅಪ್ಪಣೆಕೊಟ್ಟನು. ಕೂಡಲೆ ಈ ಸಂಬಂಧವಾದ ರಾಜಾಜ್ಞೆಯು ಶೂಷನ್‌ಕೋಟೆಯಲ್ಲಿ ಪ್ರಕಟವಾಯಿತು. ಮತ್ತು ಹಾಮಾನನ ಹತ್ತು ಮಂದಿ ಮಕ್ಕಳನ್ನು ಗಲ್ಲಿಗೆ ಹಾಕಿದರು.
15 ಶೂಷನಿನ ಯೆಹೂದ್ಯರು ಫಾಲ್ಗುನಮಾಸದ ಹದಿನಾಲ್ಕನೆಯ ದಿನದಲ್ಲೂ ಕೂಡಿಕೊಂಡು ಅಲ್ಲಿ ಮುನ್ನೂರು ಮಂದಿಯನ್ನು ಕೊಂದರು; ಆದರೆ ಕೊಳ್ಳೆಗೆ ಕೈಹಾಕಲಿಲ್ಲ.
16 ಅದೇ ಮೇರೆಗೆ ರಾಜಸಂಸ್ಥಾನಗಳಲ್ಲಿದ್ದ ಯೆಹೂದ್ಯರು ತಮ್ಮ ವಿರೋಧಿಗಳ ಕಾಟವನ್ನು ನಿಲ್ಲಿಸಿ ಪ್ರಾಣರಕ್ಷಿಸಿಕೊಳ್ಳುವದಕ್ಕಾಗಿ ಕೂಡಿಕೊಂಡು ಎದ್ದು ತಮ್ಮ ಹಗೆಗಳಲ್ಲಿ ಎಪ್ಪತ್ತೈದುಸಾವಿರ ಮಂದಿಯನ್ನು ಸಂಹರಿಸಿದರು; ಆದರೆ ಸುಲಿಗೆಮಾಡುವದಕ್ಕೆ ಕೈಹಾಕಲಿಲ್ಲ. 17 ಇದು ಫಾಲ್ಗುನಮಾಸದ ಹದಿಮೂರನೆಯ ದಿನದಲ್ಲಿ ನಡೆಯಿತು. ಅವರು ಹದಿನಾಲ್ಕನೆಯ ದಿನದಲ್ಲಿ ವಿಶ್ರಮಿಸಿಕೊಂಡು ಆ ದಿವಸವನ್ನು ಉತ್ಸವಭೋಜನದಿನವನ್ನಾಗಿ ಆಚರಿಸಿದರು.
18 ಆದರೆ ಶೂಷನಿನ ಯೆಹೂದ್ಯರು ಹದಿಮೂರನೆಯ ಮತ್ತು ಹದಿನಾಲ್ಕನೆಯ ದಿನಗಳಲ್ಲಿ [ವೈರಿಗಳನ್ನು ವಧಿಸುವದಕ್ಕೆ] ಕೂಡಿಕೊಂಡಿದ್ದದರಿಂದ ಹದಿನೈದನೆಯ ದಿನದಲ್ಲಿ ವಿಶ್ರಮಿಸಿಕೊಂಡು ಆ ದಿನವನ್ನು ಉತ್ಸವಭೋಜನದಿನವನ್ನಾಗಿ ಆಚರಿಸಿದರು. 19 ಆದದರಿಂದ ಪೌಳಿಗೋಡೆಯಿಲ್ಲದ ಹಳ್ಳಿಪಳ್ಳಿಯ ಯೆಹೂದ್ಯರು ಫಾಲ್ಗುನಮಾಸದ ಹದಿನಾಲ್ಕನೆಯ ದಿನವನ್ನೂ ನಗರಗಳ ಯೆಹೂದ್ಯರು ಹದಿನೈದನೆಯ ದಿನವನ್ನೂ ಶುಭದಿವಸವೆಂದು ಆಚರಿಸಿ ಉತ್ಸವಭೋಜನಮಾಡಿ ಒಬ್ಬರಿಗೊಬ್ಬರು ಭೋಜನಭಾಗಗಳನ್ನು ಕಳುಹಿಸುತ್ತಾರೆ.
20 ಮೊರ್ದೆಕೈಯು ಸಮೀಪದಲ್ಲಿಯೂ ದೂರದಲ್ಲಿಯೂ ಇದ್ದ ಅಹಷ್ವೇರೋಷನ ಎಲ್ಲಾ ಸಂಸ್ಥಾನಗಳ ಯೆಹೂದ್ಯರಿಗೆ ಪತ್ರಗಳ ಮುಖಾಂತರ ತಿಳಿಯಪಡಿಸಿದ ಸಂಗತಿಗಳು— 21 ಪ್ರತಿವರುಷವೂ ಫಾಲ್ಗುನಮಾಸದ ಹದಿನಾಲ್ಕನೆಯ ಮತ್ತು ಹದಿನೈದನೆಯ ದಿನಗಳನ್ನು ಉತ್ಸವದಿನಗಳನ್ನಾಗಿ ಆಚರಿಸುವದು ಶಾಶ್ವತನಿಯಮ ಎಂದೆಣಿಸಬೇಕು. 22 ಆ ದಿನಗಳಲ್ಲಿ ಯೆಹೂದ್ಯರಿಗೆ ಶತ್ರುಪೀಡೆ ತಪ್ಪಿ ವಿಶ್ರಾಂತಿಯುಂಟಾಯಿತು; ಆ ತಿಂಗಳಿನಲ್ಲಿ ಸಂತಾಪವು ಪರಿಹಾರವಾಗಿ ಅವರಿಗೆ ಸಂತೋಷವುಂಟಾಯಿತು; ದುಃಖವು ಹೋಗಿ ಸುಖಕಾಲವು ಬಂತು. ಆದದರಿಂದ ಅವರು ಆ ದಿನಗಳಲ್ಲಿ ಉತ್ಸವಭೋಜನಮಾಡಿ ಒಬ್ಬರಿಗೊಬ್ಬರು ಭೋಜನಭಾಗಗಳನ್ನು ಕಳುಹಿಸಿ ಬಡವರಿಗೆ ದಾನಧರ್ಮಮಾಡಬೇಕು.
23 ಯೆಹೂದ್ಯರು ಮೊರ್ದೆಕೈಯ ಪತ್ರದಲ್ಲಿ ನಿರೂಪಿತವಾದದ್ದನ್ನು ಸ್ವೀಕರಿಸಿ ಆ ವರುಷದಲ್ಲಿ ನಡೆದ ಉತ್ಸವವು ತಮ್ಮಲ್ಲಿ ವಾರ್ಷಿಕೋತ್ಸವವಾಗಬೇಕೆಂದು ಗೊತ್ತುಮಾಡಿಕೊಂಡರು. 24 ಎಲ್ಲಾ ಯೆಹೂದ್ಯರನ್ನು ದ್ವೇಷಿಸುತ್ತಿದ್ದ ಅಗಾಗನ ವಂಶದವನೂ ಹಮ್ಮೆದಾತನ ಮಗನೂ ಆದ ಹಾಮಾನನು ಯೆಹೂದ್ಯರನ್ನು ಸಂಹರಿಸಬೇಕೆಂದು ನಿರ್ಣಯಿಸಿಕೊಂಡು ಅವರನ್ನು ತಳಮಳಗೊಳಿಸಿ ಹಾಳುಮಾಡುವದರ ವಿಷಯವಾಗಿ ಪೂರನ್ನು ಅಂದರೆ ಚೀಟನ್ನು ಹಾಕಿಸಿದನಲ್ಲಾ. 25 (ಇದು ಅರಸನ ಮುಂದೆ ಬಂದಾಗ ಅವನು—ಹಾಮಾನನು ಯೆಹೂದ್ಯರಿಗೆ ವಿರೋಧವಾಗಿ ಕಲ್ಪಿಸಿದ ಕುತಂತ್ರವು ಅವನ ತಲೆಯ ಮೇಲೆಯೇ ಬರಲಿ; ಅವನನ್ನೂ ಅವನ ಮಕ್ಕಳನ್ನೂ ಗಲ್ಲಿಗೆ ಹಾಕಬೇಕೆಂದು ಅಪ್ಪಣೆಮಾಡಿದನಷ್ಟೆ.) 26 ಆ ಪೂರ್‌ ಎಂಬ ಶಬ್ದದ ಆಧಾರದಿಂದ ಆ ದಿನಗಳಿಗೆ ಪೂರೀಮ್‌ ಎಂಬ ಹೆಸರಾಯಿತು. ಯೆಹೂದ್ಯರು ಆ ಪತ್ರದ ಮಾತುಗಳನ್ನೂ ಅವುಗಳ ಸಂಬಂಧವಾಗಿ ತಾವೇ ಅನುಭವಿಸಿದ್ದನ್ನೂ ತಮಗೆ ಸಂಭವಿಸಿದ್ದನ್ನೂ ಮನಸ್ಸಿಗೆ ತೆಗೆದುಕೊಂಡು—ಪ್ರತಿವರುಷವೂ ಆ ಎರಡು ದಿವಸಗಳನ್ನು 27 ಅವುಗಳ ವಿಷಯವಾದ ಶಾಸನದ ಪ್ರಕಾರ ನೇಮಿತವಾದ ಕಾಲದಲ್ಲಿ ಆಚರಿಸುವದು ತಮ್ಮಲ್ಲಿಯೂ ತಮ್ಮ ಸಂತಾನದವರಲ್ಲಿಯೂ ತಮ್ಮೊಂದಿಗೆ ಕೂಡಿಕೊಳ್ಳುವವರಲ್ಲಿಯೂ ಮೀರಕೂಡದ ಪದ್ಧತಿನಿಯಮಗಳಾಗಬೇಕೆಂದೂ 28 ಯುಗಯುಗಾಂತರಗಳಲ್ಲಿ ಎಲ್ಲಾ ಗೋತ್ರಸಂಸ್ಥಾನನಗರಗಳವರು ಈ ದಿನಗಳನ್ನು ನೆನಪುಮಾಡಿಕೊಂಡು ಆಚರಿಸಬೇಕೆಂದೂ ಈ ಪೂರೀಮ್‌ ಹಬ್ಬವು ಯೆಹೂದ್ಯರಲ್ಲಿ ಎಂದೂ ನಿಂತುಹೋಗಬಾರದು, ಅದರ ಜ್ಞಾಪಕವು ಅವರ ಸಂತಾನದವರಲ್ಲಿ ಅಳಿದುಹೋಗಲೇಬಾರದು ಎಂದೂ ಗೊತ್ತುಮಾಡಿಕೊಂಡರು.
29 ಇದಲ್ಲದೆ ಅಬೀಹೈಲನ ಮಗಳಾದ ಎಸ್ತೇರ್‌ ರಾಣಿಯು ಅಧಿಕಾರಯುಕ್ತಳಾಗಿ ಪೂರೀಮ್‌ ಸಂಬಂಧವಾದ ಆ ಎರಡನೆಯ ಶಾಸನವನ್ನು ದೃಢಪಡಿಸುವದಕ್ಕೋಸ್ಕರ ಯೆಹೂದ್ಯನಾದ ಮೊರ್ದೆಕೈಯ ಸಹಾಯದಿಂದ ಪತ್ರಗಳನ್ನು ಬರೆದಳು. 30 ಅವನು ಅಹಷ್ವೇರೋಷನ ರಾಜ್ಯದ ನೂರಿಪ್ಪತ್ತೇಳು ಸಂಸ್ಥಾನಗಳಲ್ಲಿದ್ದ ಯೆಹೂದ್ಯರೆಲ್ಲರಿಗೂ ಕಳುಹಿಸಿದನು. ಆಕೆಯು ದಯಾಸತ್ಯತೆಗಳುಳ್ಳ ಮಾತುಗಳಿಂದ 31 ಆ ಪತ್ರಗಳಲ್ಲಿ—ಯೆಹೂದ್ಯರು ತಮ್ಮಲ್ಲಿಯೂ ತಮ್ಮ ಸಂತಾನದವರಲ್ಲಿಯೂ ಉಪವಾಸ ಪ್ರಲಾಪದಿನಗಳನ್ನು ಪ್ರತಿವರುಷ ತಪ್ಪದೆ ಆಚರಿಸಬೇಕೆಂದು ತಾವೇ ಗೊತ್ತುಮಾಡಿಕೊಂಡ ಪ್ರಕಾರ ಈ ಪೂರೀಮ್‌ ದಿನಗಳನ್ನೂ ನನ್ನ ಮತ್ತು ಯೆಹೂದ್ಯನಾದ ಮೊರ್ದೆಕೈಯ ನಿರೂಪದಂತೆ ಪ್ರತಿವರುಷ ತಪ್ಪದೆ ನೇಮಿತವಾದ ಕಾಲದಲ್ಲಿ ಆಚರಿಸಬೇಕು ಎಂದು ಬರೆದಿದ್ದಳು. 32 ಎಸ್ತೇರಳ ಆ ನಿರೂಪವು ಪೂರೀಮ್‌ ಹಬ್ಬವನ್ನು ಸ್ಥಾಪಿಸಿತು. ಆ ನಿರೂಪವು ಗ್ರಂಥದಲ್ಲಿ ಬರೆಯಲ್ಪಟ್ಟಿತು.
10 ಅಹಷ್ವೇರೋಷ್‌ರಾಜನು ತನ್ನ ರಾಜ್ಯಕ್ಕೆ ಸೇರಿರುವ ದೇಶಗಳಲ್ಲಿಯೂ ಸಮುದ್ರದ್ವೀಪಗಳಲ್ಲಿಯೂ ತೆರಿಗೆಯನ್ನು ಎತ್ತಿದನು.
2 ಅವನ ಬಲಪ್ರತಾಪಯುಕ್ತವಾದ ಕೃತ್ಯಗಳೂ ಅವನ ಅನುಗ್ರಹದಿಂದ ಮೊರ್ದೆಕೈಗೆ ಪ್ರಾಪ್ತವಾದ ದೊಡ್ಡಸ್ತಿಕೆಯ ವಿವರವೂ ಮೇದ್ಯ ಮತ್ತು ಪಾರಸಿಯ ರಾಜಕಾಲವೃತ್ತಾಂತಗ್ರಂಥದಲ್ಲಿ ಬರೆದಿರುತ್ತವೆ. 3 ಯೆಹೂದ್ಯನಾದ ಆ ಮೊರ್ದೆಕೈಯಾದರೋ ರಾಜ್ಯದಲ್ಲಿ ಅರಸನಾದ ಅಹಷ್ವೇರೋಷನಿಗೆ ದ್ವಿತೀಯಸ್ಥಾನದವನೂ ಯೆಹೂದ್ಯರಲ್ಲಿ ಸನ್ಮಾನಿತನೂ ತನ್ನ ಬಂಧುಜನಸಮೂಹಕ್ಕೆ ಪ್ರೀತಿಪಾತ್ರನೂ ಸ್ವಜನರ ಹಿತಚಿಂತಕನೂ ಸ್ವಕುಲದವರೆಲ್ಲರಿಗೋಸ್ಕರ ಸುಖಪ್ರಾರ್ಥನಾಪರನೂ ಆಗಿದ್ದನು.















^ (ಲೂಕ 1:26-56) ಅವಳ ಆರನೇ ತಿಂಗಳಿನಲ್ಲಿ ಗಬ್ರಿ​ಯೇಲ ದೂತನು ಗಲಿಲಾಯ ಸೀಮೆಯ ನಜರೇತೆಂಬ ಊರಿಗೆ, 27 ದಾವೀದನ ಮನೆತನದವನಾದ ಯೋಸೇಫನೆಂಬ ಪುರುಷನಿಗೆ ವಿವಾಹ ನಿಶ್ಚಯವಾಗಿದ್ದ ಒಬ್ಬ ಕನ್ಯೆಯ ಬಳಿಗೆ ದೇವರಿಂದ ಕಳುಹಿಸಲ್ಪಟ್ಟನು; ಆ ಕನ್ಯೆಯ ಹೆಸರು ಮರಿಯ ಎಂದಾಗಿತ್ತು. 28 ಅವನು ಅವಳ ಮುಂದೆ ಹೋಗಿ ಅವಳಿಗೆ, “ಅತ್ಯಂತ ಅನುಗ್ರಹಪಾತ್ರಳೇ, ನಿನಗೆ ನಮಸ್ಕಾರ; ಯೆಹೋವನು ನಿನ್ನೊಂದಿಗಿದ್ದಾನೆ” ಎಂದನು. 29 ಅವಳು ಈ ಮಾತನ್ನು ಕೇಳಿ ಬಹಳವಾಗಿ ಗಲಿಬಿಲಿಗೊಂಡು, ‘ಇದು ಎಂಥ ವಂದನೆಯಾಗಿರ​ಬಹುದು’ ಎಂದು ತನ್ನಲ್ಲೇ ಯೋಚಿಸತೊಡಗಿದಳು. 30 ಆಗ ದೇವದೂತನು ಅವಳಿಗೆ, “ಮರಿಯಳೇ, ಭಯಪಡಬೇಡ; ನೀನು ದೇವರ ಅನುಗ್ರಹಕ್ಕೆ ಪಾತ್ರಳಾಗಿದ್ದೀ; 31 ಇಗೋ, ನೀನು ಗರ್ಭಿಣಿಯಾಗಿ ಒಂದು ಗಂಡುಮಗುವನ್ನು ಹೆರುವಿ ಮತ್ತು ನೀನು ಅವನಿಗೆ ಯೇಸು ಎಂದು ಹೆಸರಿಡಬೇಕು. 32 ಅವನು ಮಹಾಪುರುಷನಾಗಿ ಮಹೋನ್ನತನ ಪುತ್ರನೆಂದು ಕರೆಯಲ್ಪಡುವನು; ಯೆಹೋವ ದೇವರು ಅವನ ತಂದೆಯಾದ ದಾವೀದನ ಸಿಂಹಾಸನವನ್ನು ಅವನಿಗೆ ಕೊಡುವನು 33 ಮತ್ತು ಅವನು ಯಾಕೋಬನ ಮನೆತನದ ಮೇಲೆ ಸದಾಕಾಲಕ್ಕೂ ರಾಜನಾಗಿ ಆಳುವನು, ಅವನ ರಾಜ್ಯಕ್ಕೆ ಅಂತ್ಯವೇ ಇರದು” ಎಂದು ಹೇಳಿದನು. 34 ಆದರೆ ಮರಿಯಳು ದೇವದೂತನಿಗೆ, “ಇದು ಹೇಗಾದೀತು? ನಾನು ಪುರುಷನೊಂದಿಗೆ ಸಂಭೋಗಮಾಡಲಿಲ್ಲವಲ್ಲಾ” ಎಂದಳು. 35 ಅದಕ್ಕೆ ಪ್ರತ್ಯುತ್ತರವಾಗಿ ದೇವದೂತನು ಅವಳಿಗೆ, “ಪವಿತ್ರಾತ್ಮವು ನಿನ್ನ ಮೇಲೆ ಬರುವುದು ಮತ್ತು ಮಹೋನ್ನತನ ಶಕ್ತಿಯು ನಿನ್ನನ್ನು ಆವರಿಸುವುದು. ಈ ಕಾರಣದಿಂದ ಹುಟ್ಟುವವನು ಪವಿತ್ರನೆಂದೂ ದೇವರ ಮಗನೆಂದೂ ಕರೆಯಲ್ಪಡುವನು. 36 ಇಗೋ, ನಿನ್ನ ಸಂಬಂಧಿಕಳಾದ ಎಲಿಸಬೇತಳು ಸಹ ತನ್ನ ಮುಪ್ಪಿನಲ್ಲಿ ಗರ್ಭಿಣಿಯಾಗಿದ್ದಾಳೆ; ಅವಳ ಗರ್ಭದಲ್ಲಿ ಗಂಡು​ಮಗುವಿದೆ. ಬಂಜೆಯೆನಿಸಿಕೊಂಡಿದ್ದ ಅವಳಿಗೆ ಇದೀಗ ಆರನೆಯ ತಿಂಗಳು. 37 ಏಕೆಂದರೆ ದೇವರಿಗೆ ಯಾವ ಮಾತೂ ನೆರವೇರಿಸಲು ಅಸಾಧ್ಯವಾದದ್ದಲ್ಲ” ಎಂದು ಹೇಳಿದನು. 38 ಆಗ ಮರಿಯಳು, “ಇಗೋ, ನಾನು ಯೆಹೋವನ ದಾಸಿ! ನೀನು ಹೇಳಿದಂತೆಯೇ ನನಗೆ ಸಂಭವಿಸಲಿ” ಎಂದು ಹೇಳಿದಳು. ಆಗ ದೇವದೂತನು ಅವಳ ಬಳಿಯಿಂದ ಹೊರಟುಹೋದನು. 39 ಆ ದಿನಗಳಲ್ಲಿ ಮರಿಯಳು ಎದ್ದು ಮಲೆನಾಡಿನ ಒಂದು ಊರಿಗೆ, ಯೆಹೂದದ ಒಂದು ಪಟ್ಟಣಕ್ಕೆ ಅವಸರದಿಂದ ಹೋಗಿ, 40 ಜಕರೀಯನ ಮನೆಯನ್ನು ಪ್ರವೇಶಿಸಿ ಎಲಿಸಬೇತಳನ್ನು ವಂದಿಸಿದಳು. 41 ಎಲಿಸಬೇತಳು ಮರಿಯಳ ವಂದನೆಯನ್ನು ಕೇಳಿಸಿಕೊಳ್ಳುತ್ತಲೇ ಅವಳ ಗರ್ಭದಲ್ಲಿದ್ದ ಶಿಶು ಜಿಗಿಯಿತು; ಎಲಿಸಬೇತಳು ಪವಿತ್ರಾತ್ಮಭರಿತಳಾಗಿ 42 ಗಟ್ಟಿಯಾದ ಸ್ವರದಿಂದ, “ಸ್ತ್ರೀಯರಲ್ಲಿ ನೀನು ಆಶೀರ್ವದಿತಳು ಮತ್ತು ನಿನ್ನ ಗರ್ಭ​ಫಲವು ಆಶೀರ್ವದಿತವಾದದ್ದು! 43 ನನ್ನ ಕರ್ತನ ತಾಯಿಯು ನನ್ನ ಬಳಿಗೆ ಬರುವ ಈ ಸದವಕಾಶವು ನನಗೆ ಹೇಗೆ ದೊರಕಿತು? 44 ಇಗೋ, ನಿನ್ನ ವಂದನೆಯ ಧ್ವನಿಯು ನನ್ನ ಕಿವಿಗೆ ಬೀಳುತ್ತಲೇ ನನ್ನ ಗರ್ಭದಲ್ಲಿರುವ ಶಿಶು ಅತಿ ಉಲ್ಲಾಸದಿಂದ ಜಿಗಿಯಿತು. 45 ನಂಬಿದವಳೂ ಸಂತೋಷಿತಳು, ಏಕೆಂದರೆ ಯೆಹೋವನಿಂದ ಅವಳಿಗೆ ತಿಳಿಸಲ್ಪಟ್ಟ ವಿಷಯಗಳು ಸಂಪೂರ್ಣವಾಗಿ ನೆರವೇರುವವು” ಎಂದಳು. 46 ಆಗ ಮರಿಯಳು, “ನನ್ನ ಪ್ರಾಣವು ಯೆಹೋವನನ್ನು ಮಹಿಮೆಪಡಿಸುತ್ತದೆ 47 ಮತ್ತು ನನ್ನ ಹೃದಯವು ನನ್ನ ರಕ್ಷಕನಾದ ದೇವರಲ್ಲಿ ಅತ್ಯಾನಂದಪಡದೆ ಇರಲಾರದು; 48 ಏಕೆಂದರೆ ಆತನು ತನ್ನ ದಾಸಿಯ ದೀನ ಸ್ಥಿತಿಯನ್ನು ಲಕ್ಷಿಸಿದ್ದಾನೆ. ಇಗೋ, ಇಂದಿನಿಂದ ಎಲ್ಲ ಸಂತತಿಗಳವರು ನನ್ನನ್ನು ಸಂತೋಷಿತಳು ಎಂದು ಹೇಳುವರು; 49 ಪರಾಕ್ರಮಿಯಾದಾತನು ನನಗಾಗಿ ಮಹಾಕಾರ್ಯಗಳನ್ನು ಮಾಡಿದ್ದಾನೆ; ಆತನ ನಾಮವು ಪವಿತ್ರವಾದದ್ದು. 50 ಆತನಿಗೆ ಭಯಪಡುವವರ ಮೇಲೆ ಆತನ ಕರುಣೆಯು ತಲತಲಾಂತರಗಳ ವರೆಗೂ ಇರುತ್ತದೆ. 51 ಆತನು ತನ್ನ ಬಾಹುಬಲದಿಂದ ಮಹತ್ಕಾರ್ಯವನ್ನು ನಡೆಸಿದ್ದಾನೆ; ತಮ್ಮ ಹೃದಯದ ಯೋಚನೆಯಲ್ಲಿ ಗರ್ವಿಷ್ಠರಾಗಿರುವವರನ್ನು ಆತನು ಚೆದರಿಸಿಬಿಟ್ಟಿದ್ದಾನೆ. 52 ಆತನು ಅಧಿಕಾರ​ವುಳ್ಳ ಜನರನ್ನು ಸಿಂಹಾಸನಗಳಿಂದ ಕೆಡವಿದ್ದಾನೆ ಮತ್ತು ದೀನರನ್ನು ಉನ್ನತಕ್ಕೇರಿಸಿದ್ದಾನೆ. 53 ಆತನು ಹಸಿದವರಿಗೆ ಉತ್ತಮವಾದುದನ್ನು ನೀಡಿ ಪೂರ್ಣವಾಗಿ ತೃಪ್ತಿ​ಪಡಿಸಿದ್ದಾನೆ ಮತ್ತು ಐಶ್ವರ್ಯವಂತರನ್ನು ಬರಿಗೈಯಲ್ಲಿ ಕಳುಹಿಸಿಬಿಟ್ಟಿದ್ದಾನೆ. 54 ಆತನು ನಮ್ಮ ಪೂರ್ವಜರಾದ ಅಬ್ರಹಾಮನಿಗೂ ಅವನ ಸಂತತಿಯವರಿಗೂ ಹೇಳಿದಂತೆಯೇ, 55 ತನ್ನ ಸೇವಕನಾದ ಇಸ್ರಾಯೇಲನಿಗೆ ನಿತ್ಯಕ್ಕೂ ಕರುಣೆಯನ್ನು ತೋರಿಸಬೇಕೆಂಬುದನ್ನು ಮನಸ್ಸಿಗೆ ತಂದುಕೊಂಡು ಅವನ ಸಹಾಯಕ್ಕೆ ಬಂದಿದ್ದಾನೆ” ಎಂದು ಹೇಳಿದಳು. 56 ಬಳಿಕ ಮರಿಯಳು ಸುಮಾರು ಮೂರು ತಿಂಗಳುಗಳ ವರೆಗೆ ಎಲಿಸಬೇತಳೊಂದಿಗೆ ಇದ್ದು ತನ್ನ ಮನೆಗೆ ಹಿಂದಿರುಗಿದಳು.









^ (ಲೂಕ 2:1-20) ಆ ದಿನಗಳಲ್ಲಿ ಇಡೀ ನಿವಾಸಿತ ಭೂಮಿಯು ಹೆಸರನ್ನು ನೋಂದಾಯಿಸಿಕೊಳ್ಳಬೇಕೆಂದು ಕೈಸರನಾದ ಅಗಸ್ಟಸನಿಂದ ಆಜ್ಞೆಯು ಹೊರಡಿಸಲ್ಪಟ್ಟಿತು; 2 (ಕುರೇನ್ಯನು ಸಿರಿಯದ ರಾಜ್ಯಪಾಲನಾಗಿದ್ದಾಗ ಈ ಮೊದಲ ನೋಂದಣಿಯು ಮಾಡಲ್ಪಟ್ಟಿತು;) 3 ಮತ್ತು ಎಲ್ಲ ಜನರು ಹೆಸರನ್ನು ನೋಂದಾಯಿಸಿಕೊಳ್ಳಲಿಕ್ಕಾಗಿ ತಮ್ಮ ತಮ್ಮ ಸ್ವಂತ ಊರುಗಳಿಗೆ ಪ್ರಯಾಣಿಸಿದರು. 4 ಯೋಸೇಫನು ದಾವೀದನ ಮನೆತನದವನೂ ವಂಶದವನೂ ಆಗಿದ್ದರಿಂದ ಅವನು ಸಹ ಗಲಿಲಾಯ ಸೀಮೆಯ ನಜರೇತ್‌ ಎಂಬ ಊರಿನಿಂದ ಹೊರಟು ಯೂದಾಯದಲ್ಲಿ ಬೇತ್ಲೆಹೇಮ್‌ ಎಂದು ಕರೆಯಲ್ಪಡುತ್ತಿದ್ದ ದಾವೀದನ ಊರಿಗೆ, 5 ತನ್ನ ಪತ್ನಿಯಾಗಿದ್ದ ಮರಿಯಳೊಂದಿಗೆ ಹೆಸರನ್ನು ನೋಂದಾಯಿಸಿಕೊಳ್ಳಲಿಕ್ಕಾಗಿ ಹೋದನು; ಇಷ್ಟರಲ್ಲಿ ಅವಳು ದಿನತುಂಬಿದ ಗರ್ಭಿಣಿಯಾಗಿದ್ದಳು. 6 ಅವರು ಅಲ್ಲಿದ್ದಾಗ ಅವಳಿಗೆ ಹೆರಿಗೆಯ ಕಾಲ ಬಂತು. 7 ಅವಳು ತನ್ನ ಚೊಚ್ಚಲು ಮಗನನ್ನು ಹೆತ್ತು ಬಟ್ಟೆಯಲ್ಲಿ ಸುತ್ತಿ ವಸತಿ​ಗೃಹದಲ್ಲಿ ಅವರಿಗೆ ಸ್ಥಳವು ಸಿಗದಿದ್ದ ಕಾರಣ ಅವನನ್ನು ಒಂದು ಗೋದಲಿಯಲ್ಲಿ ಮಲಗಿಸಿದಳು. 8 ಅದೇ ಸೀಮೆಯಲ್ಲಿ ಕುರುಬರು ಮನೆಗಳಿಂದ ಹೊರಗೆ ವಾಸಿಸುತ್ತಿದ್ದು ರಾತ್ರಿಯಲ್ಲಿ ತಮ್ಮ ಮಂದೆಯನ್ನು ಕಾಯುತ್ತಿದ್ದರು. 9 ಇದ್ದಕ್ಕಿದ್ದಂತೆ ಯೆಹೋವನ ದೂತನು ಅವರ ಬಳಿಯಲ್ಲಿ ನಿಂತನು ಮತ್ತು ಯೆಹೋವನ ಮಹಿಮೆಯು ಅವರ ಸುತ್ತಲೂ ಪ್ರಕಾಶಿಸಿದಾಗ ಅವರು ತುಂಬ ಭಯಗೊಂಡರು. 10 ಆದರೆ ದೇವ​ದೂತನು ಅವರಿಗೆ, “ಭಯಪಡಬೇಡಿ, ಎಲ್ಲ ಜನರಿಗೆ ಮಹಾ ಆನಂದವನ್ನು ಉಂಟುಮಾಡುವಂಥ ಶುಭವರ್ತಮಾನವನ್ನು ನಾನು ನಿಮಗೆ ಪ್ರಕಟಪಡಿಸುತ್ತಿದ್ದೇನೆ. 11 ಏಕೆಂದರೆ ದಾವೀದನ ಊರಿನಲ್ಲಿ ಇಂದು ನಿಮಗಾಗಿ ಒಬ್ಬ ರಕ್ಷಕನು ಹುಟ್ಟಿದ್ದಾನೆ; ಅವನು ಕರ್ತನಾಗಿರುವ ಕ್ರಿಸ್ತನೇ. 12 ಇದು ನಿಮಗೆ ಒಂದು ಗುರುತಾಗಿರುವುದು: ಬಟ್ಟೆಯಿಂದ ಸುತ್ತಲ್ಪಟ್ಟಿದ್ದು ಗೋದಲಿಯಲ್ಲಿ ಮಲಗಿರುವ ಒಂದು ಶಿಶುವನ್ನು ನೀವು ಕಾಣುವಿರಿ” ಎಂದು ಹೇಳಿದನು. 13 ಆಗ ಇದ್ದಕ್ಕಿದ್ದಂತೆ ಆ ದೇವದೂತನೊಂದಿಗೆ ಸ್ವರ್ಗೀಯ ಸೈನ್ಯದವರ ಒಂದು ಸಮೂಹವು ಕಾಣಿಸಿಕೊಂಡು ದೇವರನ್ನು ಸ್ತುತಿಸುತ್ತಾ, 14 “ಅತ್ಯುನ್ನತ ಸ್ಥಳಗಳಲ್ಲಿ ದೇವರಿಗೆ ಮಹಿಮೆ ಮತ್ತು ಭೂಮಿಯಲ್ಲಿ [ದೇವರ] ಪ್ರಸನ್ನತೆಯಿರುವ ಜನರ ಮಧ್ಯೆ ಶಾಂತಿ” ಎಂದು ಹೇಳಿತು. 15 ದೇವದೂತರು ಅವರನ್ನು ಬಿಟ್ಟು ಸ್ವರ್ಗಕ್ಕೆ ಹೋದ ಮೇಲೆ ಆ ಕುರುಬರು, “ನಾವು ಈಗಲೇ ಬೇತ್ಲೆಹೇಮಿಗೆ ಹೋಗಿ ಯೆಹೋವನು ನಮಗೆ ತಿಳಿಯಪಡಿಸಿರುವ ಈ ಸಂಗತಿಯು ನಡೆದಿರುವುದನ್ನು ನೋಡೋಣ” ಎಂದು ಒಬ್ಬರಿಗೊಬ್ಬರು ಮಾತಾಡಿಕೊಂಡರು. 16 ಅವರು ಅವಸರದಿಂದ ಹೋಗಿ ಮರಿಯಳನ್ನೂ ಯೋಸೇಫನನ್ನೂ ಗೋದಲಿಯಲ್ಲಿ ಮಲಗಿದ್ದ ಶಿಶುವನ್ನೂ ಕಂಡರು. 17 ಅವರು ಆ ಚಿಕ್ಕ ಮಗುವನ್ನು ನೋಡಿದಾಗ ಅದರ ಕುರಿತು ದೇವದೂತರು ತಮಗೆ ಹೇಳಿದ್ದನ್ನು ತಿಳಿಯಪಡಿಸಿದರು. 18 ಕುರುಬರು ಹೇಳಿದ ವಿಷಯಗಳನ್ನು ಕೇಳಿಸಿ​ಕೊಂಡವರೆಲ್ಲರೂ ಅತ್ಯಾಶ್ಚರ್ಯಪಟ್ಟರು, 19 ಆದರೆ ಮರಿಯಳು ಈ ಎಲ್ಲ ಮಾತುಗಳನ್ನು ಮನಸ್ಸಿನಲ್ಲಿ ಜೋಪಾನವಾಗಿಟ್ಟುಕೊಳ್ಳತೊಡಗಿದಳು ಮತ್ತು ತನ್ನ ಹೃದಯದಲ್ಲಿ ತೀರ್ಮಾನಗಳನ್ನು ಮಾಡಿಕೊಂಡಳು. 20 ಬಳಿಕ ಕುರುಬರು ತಮಗೆ ತಿಳಿಸಲ್ಪಟ್ಟಂತೆಯೇ ತಾವು ಕೇಳಿದ ಮತ್ತು ನೋಡಿದ ಎಲ್ಲ ವಿಷಯಗಳಿಗಾಗಿ ದೇವರನ್ನು ಮಹಿಮೆಪಡಿಸುತ್ತಾ ಸ್ತುತಿಸುತ್ತಾ ಹಿಂದಿರುಗಿಹೋದರು.









^ (ಮತ್ತಾ. 2:1-23) ಅರಸನಾದ ಹೆರೋದನ ದಿವಸಗಳಲ್ಲಿ ಯೇಸು ಯೂದಾಯದ ಬೇತ್ಲೆಹೇಮ್‌ ಎಂಬ ಊರಿನಲ್ಲಿ ಹುಟ್ಟಿದ ಬಳಿಕ, ಪೂರ್ವ ಭಾಗಗಳಿಂದ ಜ್ಯೋತಿಷಿಗಳು ಯೆರೂಸಲೇಮಿಗೆ ಬಂದು, 2 “ಯೆಹೂದ್ಯರ ಅರಸನಾಗಿ ಹುಟ್ಟಿದವನು ಎಲ್ಲಿದ್ದಾನೆ? ನಾವು ಪೂರ್ವಭಾಗದಲ್ಲಿದ್ದಾಗ ಅವನ ನಕ್ಷತ್ರವನ್ನು ಕಂಡೆವು; ನಾವು ಅವನಿಗೆ ಪ್ರಣಾಮಮಾಡಲು ಬಂದಿದ್ದೇವೆ” ಎಂದರು. 3 ಇದನ್ನು ಕೇಳಿ ಅರಸನಾದ ಹೆರೋದನೂ ಅವನೊಂದಿಗೆ ಯೆರೂಸಲೇಮಿನವರೆಲ್ಲರೂ ಕಳವಳ​ಗೊಂಡರು; 4 ಅವನು ಜನರ ಎಲ್ಲ ಮುಖ್ಯ ಯಾಜಕರನ್ನೂ ಶಾಸ್ತ್ರಿಗಳನ್ನೂ ಒಟ್ಟುಗೂಡಿಸಿ ಕ್ರಿಸ್ತನು ಜನಿಸಲಿಕ್ಕಿದ್ದುದು ಎಲ್ಲಿ ಎಂಬುದರ ಬಗ್ಗೆ ಅವರನ್ನು ವಿಚಾರಿಸತೊಡಗಿದನು. 5 ಅವರು ಅವನಿಗೆ, “ಯೂದಾಯದ ಬೇತ್ಲೆಹೇಮಿನಲ್ಲಿಯೇ; ಏಕೆಂದರೆ, 6 ‘ಯೆಹೂದ ಸೀಮೆಯ ಬೇತ್ಲೆಹೇಮೇ, ಯೆಹೂದದ ಆಧಿಪತ್ಯ ನಡೆಸುವವರಲ್ಲಿ ನೀನು ಎಷ್ಟು ಮಾತ್ರಕ್ಕೂ ಅಲ್ಪವಲ್ಲ; ಆಧಿಪತ್ಯ ನಡೆಸುವವನು ನಿನ್ನೊಳಗಿಂದ ಬರುವನು, ಅವನು ನನ್ನ ಜನವಾದ ಇಸ್ರಾಯೇಲನ್ನು ಪರಿಪಾಲಿಸುವನು’ ಎಂದು ಪ್ರವಾದಿಯ ಮೂಲಕ ಬರೆಯಲ್ಪಟ್ಟಿದೆ” ಎಂದು ಹೇಳಿದರು. 7 ಆಗ ಹೆರೋದನು ಗುಪ್ತವಾಗಿ ಜ್ಯೋತಿಷಿಗಳನ್ನು ಕರೆಸಿ ನಕ್ಷತ್ರವು ಕಾಣಿಸಿಕೊಂಡ ಕಾಲದ ಬಗ್ಗೆ ಅವರಿಂದ ಜಾಗರೂಕತೆಯಿಂದ ವಿಚಾರಿಸಿ ತಿಳಿದುಕೊಂಡನು; 8 ಮತ್ತು ಅವನು ಅವರನ್ನು ಬೇತ್ಲೆಹೇಮಿಗೆ ಕಳುಹಿಸುವಾಗ, “ನೀವು ಹೋಗಿ ಚಿಕ್ಕ ಮಗುವನ್ನು ಜಾಗರೂಕತೆಯಿಂದ ಹುಡುಕಿರಿ; ನಿಮಗೆ ಅದು ಸಿಕ್ಕಿದ ಮೇಲೆ ಹಿಂದೆ ಬಂದು ನನಗೆ ಅದನ್ನು ತಿಳಿಸಿರಿ; ಆಗ ನಾನೂ ಅಲ್ಲಿಗೆ ಹೋಗಿ ಅದಕ್ಕೆ ಪ್ರಣಾಮಮಾಡುವಂತಾದೀತು” ಎಂದು ಹೇಳಿದನು. 9 ಅವರು ಅರಸನ ಮಾತನ್ನು ಕೇಳಿಸಿಕೊಂಡು ತಮ್ಮ ದಾರಿಹಿಡಿದು ಹೋದರು; ಆಗ ಇಗೋ, ಅವರು ಪೂರ್ವದಲ್ಲಿದ್ದಾಗ ನೋಡಿದ್ದ ನಕ್ಷತ್ರವು ಅವರ ಮುಂದೆ ಸಾಗುತ್ತಾ ಆ ಚಿಕ್ಕ ಮಗುವಿದ್ದ ಸ್ಥಳದ ಮೇಲೆ ನಿಂತಿತು. 10 ಆ ನಕ್ಷತ್ರವನ್ನು ನೋಡಿ ಅವರು ನಿಜವಾಗಿಯೂ ಬಹಳ ಆನಂದಪಟ್ಟರು. 11 ಅವರು ಮನೆಯೊಳಗೆ ಹೋದಾಗ ಚಿಕ್ಕ ಮಗುವನ್ನು ಅದರ ತಾಯಿಯಾದ ಮರಿಯಳ ಬಳಿಯಲ್ಲಿ ಕಂಡು ಅದಕ್ಕೆ ಅಡ್ಡಬಿದ್ದು ಪ್ರಣಾಮಮಾಡಿದರು. ಅವರು ತಮ್ಮ ಬೊಕ್ಕಸಗಳನ್ನು ತೆರೆದು ಅದಕ್ಕೆ ಚಿನ್ನ ಧೂಪ ಮತ್ತು ರಕ್ತಬೋಳಗಳನ್ನು ಸಹ ಕಾಣಿಕೆಯಾಗಿ ಕೊಟ್ಟರು. 12 ಆದರೆ ಹೆರೋದನ ಬಳಿಗೆ ಹಿಂದಿರುಗಬಾರದೆಂದು ಕನಸಿನಲ್ಲಿ ಅವರಿಗೆ ದೈವಿಕ ಎಚ್ಚರಿಕೆ ನೀಡಲ್ಪಟ್ಟದ್ದರಿಂದ ಅವರು ಬೇರೊಂದು ಮಾರ್ಗವಾಗಿ ತಮ್ಮ ದೇಶಕ್ಕೆ ಹೊರಟುಹೋದರು. 13 ಅವರು ಹೊರಟುಹೋದ ಬಳಿಕ ಯೆಹೋವನ ದೂತನು ಯೋಸೇಫನಿಗೆ ಕನಸಿನಲ್ಲಿ ಕಾಣಿಸಿಕೊಂಡು, “ನೀನು ಎದ್ದು ಮಗುವನ್ನೂ ಅದರ ತಾಯಿಯನ್ನೂ ಕರೆದುಕೊಂಡು ಈಜಿಪ್ಟಿಗೆ ಓಡಿಹೋಗು; ನಾನು ಹೇಳುವ ತನಕ ಅಲ್ಲಿಯೇ ಇರು. ಏಕೆಂದರೆ ಮಗುವನ್ನು ಕೊಲ್ಲಲಿಕ್ಕಾಗಿ ಹೆರೋದನು ಅದನ್ನು ಹುಡುಕುವುದರಲ್ಲಿದ್ದಾನೆ” ಎಂದು ಹೇಳಿದನು. 14 ಆಗ ಅವನು ಎದ್ದು ರಾತ್ರಿಯಲ್ಲಿ ಚಿಕ್ಕ ಮಗುವನ್ನೂ ಅದರ ತಾಯಿಯನ್ನೂ ಕರೆದುಕೊಂಡು ಈಜಿಪ್ಟಿಗೆ ಹೊರಟುಹೋದನು 15 ಮತ್ತು ಹೆರೋದನು ತೀರಿಹೋಗುವ ತನಕ ಅಲ್ಲಿಯೇ ಉಳಿದನು; ಹೀಗೆ “ಈಜಿಪ್ಟಿನಿಂದ ನಾನು ನನ್ನ ಮಗನನ್ನು ಕರೆದೆನು” ಎಂದು ಯೆಹೋವನು ತನ್ನ ಪ್ರವಾದಿಯ ಮೂಲಕ ಹೇಳಿದ ಮಾತು ನೆರವೇರುವಂತಾಯಿತು. 16 ಜ್ಯೋತಿಷಿಗಳು ತನಗೆ ಮೋಸಮಾಡಿದರೆಂದು ಹೆರೋದನು ತಿಳಿದು ತುಂಬ ರೋಷಗೊಂಡು, ಜ್ಯೋತಿಷಿಗಳಿಂದ ಜಾಗರೂಕತೆಯಿಂದ ವಿಚಾರಿಸಿ ತಿಳಿದು​ಕೊಂಡಿದ್ದ ಕಾಲಕ್ಕನುಸಾರ, ಬೇತ್ಲೆಹೇಮ್‌ ಮತ್ತು ಅದರ ಎಲ್ಲ ಕ್ಷೇತ್ರಗಳಿಗೆ ತನ್ನ ಆಳುಗಳನ್ನು ಕಳುಹಿಸಿ ಅಲ್ಲಿದ್ದ ಎರಡು ವರ್ಷದ ಹಾಗೂ ಅದಕ್ಕಿಂತ ಕಡಮೆ ಪ್ರಾಯದ ಎಲ್ಲ ಗಂಡುಮಕ್ಕಳನ್ನು ಕೊಲ್ಲಿಸಿದನು. 17 ಹೀಗೆ ಪ್ರವಾದಿಯಾದ ಯೆರೆಮೀಯನ ಮೂಲಕ ತಿಳಿಸಲ್ಪಟ್ಟಿದ್ದ ಮಾತು ನೆರವೇರಿತು. ಅದೇನೆಂದರೆ, 18 “ರಾಮದಲ್ಲಿ ಒಂದು ಧ್ವನಿಯು ಕೇಳಿಸಿತು; ಅಳುವಿಕೆಯೂ ಗೋಳಾಟವೂ ಕೇಳಿಬಂತು. ರಾಹೇಲಳು ತನ್ನ ಮಕ್ಕಳಿಗಾಗಿ ಅಳುತ್ತಿದ್ದಳು ಮತ್ತು ಅವರು ಇನ್ನಿಲ್ಲದ ಕಾರಣ ಅವಳು ಸಾಂತ್ವನಹೊಂದಲು ಒಪ್ಪಲಿಲ್ಲ.” 19 ಹೆರೋದನು ತೀರಿಹೋದ ಮೇಲೆ ಯೆಹೋವನ ದೂತನು ಈಜಿಪ್ಟಿನಲ್ಲಿ ಯೋಸೇಫನಿಗೆ ಕನಸಿನಲ್ಲಿ ಕಾಣಿಸಿಕೊಂಡು, 20 “ನೀನು ಎದ್ದು ಚಿಕ್ಕ ಮಗುವನ್ನೂ ಅದರ ತಾಯಿಯನ್ನೂ ಕರೆದುಕೊಂಡು ಇಸ್ರಾಯೇಲ್‌ ದೇಶಕ್ಕೆ ಹೋಗು; ಏಕೆಂದರೆ ಚಿಕ್ಕ ಮಗುವಿನ ಪ್ರಾಣವನ್ನು ತೆಗೆಯಬೇಕೆಂದಿದ್ದವರು ತೀರಿಹೋಗಿದ್ದಾರೆ” ಎಂದು ಹೇಳಿದನು. 21 ಆಗ ಅವನು ಎದ್ದು ಚಿಕ್ಕ ಮಗುವನ್ನೂ ಅದರ ತಾಯಿಯನ್ನೂ ಕರೆದುಕೊಂಡು ಇಸ್ರಾಯೇಲ್‌ ದೇಶಕ್ಕೆ ಬಂದನು. 22 ಆದರೆ ಅರ್ಖೆಲಾಯನು ತನ್ನ ತಂದೆಯಾದ ಹೆರೋದನಿಗೆ ಬದಲಾಗಿ ಯೂದಾಯವನ್ನು ಆಳುತ್ತಿದ್ದಾನೆಂದು ಕೇಳಿಸಿಕೊಂಡು ಅಲ್ಲಿಗೆ ಹೋಗುವುದಕ್ಕೆ ಭಯಪಟ್ಟನು. ಇದಲ್ಲದೆ, ಒಂದು ಕನಸಿನಲ್ಲಿ ಅವನಿಗೆ ದೈವಿಕ ಎಚ್ಚರಿಕೆಯು ನೀಡಲ್ಪಟ್ಟದ್ದರಿಂದ ಅವನು ಗಲಿಲಾಯ ಪ್ರಾಂತಕ್ಕೆ ಹೊರಟುಹೋಗಿ 23 ನಜರೇತೆಂಬ ಊರಿಗೆ ಬಂದು ಅಲ್ಲಿ ವಾಸಿಸತೊಡಗಿದನು; ಹೀಗೆ “ಅವನು ನಜರೇತಿನವನು ಎಂದು ಕರೆಯಲ್ಪಡುವನು” ಎಂಬುದಾಗಿ ಪ್ರವಾದಿಗಳ ಮೂಲಕ ತಿಳಿಸಲ್ಪಟ್ಟ ಮಾತು ನೆರವೇರುವಂತಾಯಿತು.









^ (ಲೂಕ 2:41-52) ಅವನ ತಂದೆತಾಯಿಗಳಿಗೆ ಪ್ರತಿ ವರ್ಷ ಪಸ್ಕಹಬ್ಬಕ್ಕಾಗಿ ಯೆರೂಸಲೇಮಿಗೆ ಹೋಗುವ ಪದ್ಧತಿಯಿತ್ತು. 42 ಅವನು ಹನ್ನೆರಡು ವರ್ಷ ಪ್ರಾಯದವನಾದಾಗ ಹಬ್ಬದ ಪದ್ಧತಿಗನುಸಾರ ಅವರು ಅಲ್ಲಿಗೆ ಹೋಗಿ 43 ಹಬ್ಬವು ಮುಗಿಯುವ ತನಕ ಅಲ್ಲಿದ್ದರು. ಆದರೆ ಅವರು ಹಿಂದಿರುಗಿ ಬರುತ್ತಿದ್ದಾಗ ಬಾಲಕನಾದ ಯೇಸು ಯೆರೂಸಲೇಮಿನಲ್ಲೇ ಉಳಿದನು ಮತ್ತು ಅವನ ತಂದೆತಾಯಿಗಳು ಇದನ್ನು ಗಮನಿಸಲಿಲ್ಲ. 44 ಅವನು ಜೊತೆಯಲ್ಲಿ ಪ್ರಯಾಣಿಸುತ್ತಿರುವವರ ಗುಂಪಿನಲ್ಲಿ ಇರಬೇಕೆಂದು ಭಾವಿಸುತ್ತಾ ಅವರು ಒಂದು ದಿನದ ಪ್ರಯಾಣವನ್ನು ಮುಗಿಸಿದರು; ಬಳಿಕ ಅವರು ತಮ್ಮ ಸಂಬಂಧಿಕರ ಮತ್ತು ಪರಿಚಿತರ ನಡುವೆ ಅವನಿಗಾಗಿ ಹುಡುಕತೊಡಗಿದರು. 45 ಆದರೆ ಅವನು ಸಿಗದಿದ್ದಾಗ ಅವನನ್ನು ಬಹಳವಾಗಿ ಹುಡುಕುತ್ತಾ ಯೆರೂಸಲೇಮಿಗೆ ಹಿಂದಿರುಗಿದರು. 46 ಮೂರು ದಿನಗಳಾದ ಮೇಲೆ ಅವನು ದೇವಾಲಯದಲ್ಲಿ ಬೋಧಕರ ಮಧ್ಯೆ ಕುಳಿತುಕೊಂಡು ಅವರಿಗೆ ಕಿವಿಗೊಡುತ್ತಾ ಪ್ರಶ್ನೆಯನ್ನು ಕೇಳುತ್ತಾ ಇರುವುದನ್ನು ಅವರು ಕಂಡರು. 47 ಅವನ ಮಾತುಗಳನ್ನು ಕೇಳಿಸಿಕೊಳ್ಳುತ್ತಿದ್ದವರೆಲ್ಲರೂ ಅವನ ತಿಳಿವಳಿಕೆಗೂ ಉತ್ತರಗಳಿಗೂ ಆಶ್ಚರ್ಯಪಡುತ್ತಾ ಇದ್ದರು. 48 ತಂದೆತಾಯಿಗಳು ಅವನನ್ನು ಕಂಡು ಬೆರಗಾದರು ಮತ್ತು ಅವನ ತಾಯಿಯು ಅವನಿಗೆ, “ಕಂದಾ, ನೀನು ಏಕೆ ಹೀಗೆ ಮಾಡಿದೆ? ನಿನ್ನ ತಂದೆಯೂ ನಾನೂ ಎಷ್ಟೋ ಮನೋವ್ಯಥೆ​ಯಿಂದ ನಿನ್ನನ್ನು ಹುಡುಕುತ್ತಾ ಇದ್ದೆವು” ಎಂದು ಹೇಳಿದಳು. 49 ಅದಕ್ಕೆ ಅವನು ಅವರಿಗೆ, “ನೀವು ನನ್ನನ್ನು ಹುಡುಕುತ್ತಾ ಹೋದದ್ದೇಕೆ? ನಾನು ನನ್ನ ತಂದೆಯ ಮನೆಯಲ್ಲಿರಬೇಕು ಎಂಬುದು ನಿಮಗೆ ತಿಳಿದಿರಲಿಲ್ಲವೊ?” ಎಂದನು. 50 ಆದರೆ ಅವನು ತಮಗೆ ಹೇಳಿದ ಮಾತಿನ ಅರ್ಥವನ್ನು ಅವರು ಗ್ರಹಿಸಲಿಲ್ಲ. 51 ಬಳಿಕ ಅವನು ಅವರೊಂದಿಗೆ ನಜರೇತಿಗೆ ಬಂದು ಅವರಿಗೆ ಅಧೀನನಾಗಿ ಮುಂದುವರಿದನು. ಮತ್ತು ಅವನ ತಾಯಿಯು ಈ ಎಲ್ಲ ಮಾತುಗಳನ್ನು ಜೋಪಾನವಾಗಿ ಹೃದಯದಲ್ಲಿಟ್ಟು​ಕೊಂಡಳು. 52 ಯೇಸು ವಿವೇಕದಲ್ಲಿಯೂ ಶಾರೀರಿಕ ಬೆಳವಣಿಗೆಯಲ್ಲಿಯೂ ದೇವರ ಮತ್ತು ಮನುಷ್ಯರ ಅನುಗ್ರಹದಲ್ಲಿಯೂ ಪ್ರಗತಿಹೊಂದುತ್ತಾ ಹೋದನು.









^ (ಮತ್ತಾ. 4:1-11) ತದನಂತರ ಪಿಶಾಚನಿಂದ ಪ್ರಲೋಭಿಸಲ್ಪಡಲಿಕ್ಕಾಗಿ ಪವಿತ್ರಾತ್ಮವು ಯೇಸು​ವನ್ನು ಅರಣ್ಯಕ್ಕೆ ನಡೆಸಿತು. 2 ಅವನು ನಲವತ್ತು ದಿವಸ ಹಗಲಿರುಳು ಉಪವಾಸಮಾಡಿದ ಬಳಿಕ ಅವನಿಗೆ ಹಸಿವಾಯಿತು. 3 ಮತ್ತು ಪ್ರಲೋಭಕನು ಬಂದು ಅವನಿಗೆ, “ನೀನು ದೇವರ ಮಗನಾಗಿರುವಲ್ಲಿ ಈ ಕಲ್ಲುಗಳಿಗೆ ರೊಟ್ಟಿಗಳಾಗುವಂತೆ ಹೇಳು” ಅಂದನು. 4 ಇದಕ್ಕೆ ಪ್ರತ್ಯುತ್ತರವಾಗಿ ಅವನು, “ ‘ಮನುಷ್ಯನು ರೊಟ್ಟಿ ತಿಂದಮಾತ್ರದಿಂದಲ್ಲ, ಯೆಹೋವನ ಬಾಯಿಂದ ಹೊರಡುವ ಪ್ರತಿಯೊಂದು ಮಾತಿನಿಂದ ಬದುಕಬೇಕು’ ಎಂದು ಬರೆದಿದೆ” ಎಂದು ಹೇಳಿದನು. 5 ಆ ಬಳಿಕ ಪಿಶಾಚನು ಅವನನ್ನು ಪವಿತ್ರ ಪಟ್ಟಣಕ್ಕೆ ಕರೆದುಕೊಂಡು ಹೋಗಿ ದೇವಾಲಯದ ಕೈಪಿಡಿ ಗೋಡೆಯ ಮೇಲೆ ನಿಲ್ಲಿಸಿ 6 ಅವನಿಗೆ, “ನೀನು ದೇವರ ಮಗನಾಗಿರುವಲ್ಲಿ ಕೆಳಕ್ಕೆ ಧುಮುಕು; ಏಕೆಂದರೆ ‘ಆತನು ನಿನ್ನ ವಿಷಯವಾಗಿ ತನ್ನ ದೂತರಿಗೆ ಅಪ್ಪಣೆಕೊಡುವನು ಮತ್ತು ನಿನ್ನ ಪಾದವು ಎಂದೂ ಕಲ್ಲಿಗೆ ಬಡಿಯದಂತೆ ಅವರು ನಿನ್ನನ್ನು ತಮ್ಮ ಕೈಗಳಲ್ಲಿ ಎತ್ತಿಕೊಳ್ಳುವರು’ ಎಂದು ಬರೆದಿದೆ” ಅಂದನು. 7 ಆಗ ಯೇಸು ಅವನಿಗೆ, “ ‘ನಿನ್ನ ದೇವರಾಗಿರುವ ಯೆಹೋವನನ್ನು ಪರೀಕ್ಷಿಸ​ಬಾರದು’ ಎಂದು ಸಹ ಬರೆದಿದೆ” ಎಂದು ಹೇಳಿದನು. 8 ಪುನಃ ಪಿಶಾಚನು ಅವನನ್ನು ​ಅಸಾಮಾನ್ಯವಾಗಿ ಎತ್ತರವಾಗಿದ್ದ ಒಂದು ಬೆಟ್ಟಕ್ಕೆ ಕರೆದುಕೊಂಡು ಹೋಗಿ ಲೋಕದ ಎಲ್ಲ ರಾಜ್ಯಗಳನ್ನೂ ಅವುಗಳ ವೈಭವವನ್ನೂ ಅವನಿಗೆ ತೋರಿಸುತ್ತಾ, 9 “ನೀನು ಅಡ್ಡಬಿದ್ದು ನನಗೆ ಒಂದು ಆರಾಧನಾ ಕ್ರಿಯೆಯನ್ನು ಮಾಡಿದರೆ ನಾನು ಇವೆಲ್ಲವನ್ನೂ ನಿನಗೆ ಕೊಡುವೆನು” ಎಂದು ಹೇಳಿದನು. 10 ಅದಕ್ಕೆ ಯೇಸು ಅವನಿಗೆ, “ಸೈತಾನನೇ ತೊಲಗಿಹೋಗು! ‘ನಿನ್ನ ದೇವರಾಗಿರುವ ಯೆಹೋವನನ್ನೇ ನೀನು ಆರಾಧಿಸ​ಬೇಕು ಮತ್ತು ಆತನೊಬ್ಬನಿಗೇ ನೀನು ಪವಿತ್ರ ಸೇವೆಯನ್ನು ಸಲ್ಲಿಸಬೇಕು’ ಎಂದು ಬರೆದಿದೆ” ಅಂದನು. 11 ಆಗ ಪಿಶಾಚನು ಅವನನ್ನು ಬಿಟ್ಟುಹೋದನು ಮತ್ತು ದೇವದೂತರು ಬಂದು ಅವನಿಗೆ ಉಪಚಾರಮಾಡಲು ಆರಂಭಿಸಿದರು.



^ (ಯೋಹಾ. 1:29-51) ಮರುದಿನ ಯೇಸು ತನ್ನ ಕಡೆಗೆ ಬರುತ್ತಿರುವುದನ್ನು ಅವನು ಕಂಡು, “ನೋಡಿ, ಲೋಕದ ಪಾಪವನ್ನು ತೆಗೆದುಹಾಕುವ ದೇವರ ಕುರಿಮರಿ! 30 ನನ್ನ ಹಿಂದೆ ಬರುವವನು ನನಗಿಂತ ಮುಂಚೆಯೇ ಅಸ್ತಿತ್ವದಲ್ಲಿದ್ದ ಕಾರಣ ನನಗಿಂತಲೂ ಮುಂದಿನವನಾದನು ಎಂದು ನಾನು ಯಾರ ಕುರಿತು ಹೇಳಿದೆನೋ ಅವನೇ ಇವನು. 31 ನನಗೂ ಅವನ ಕುರಿತು ತಿಳಿದಿರಲಿಲ್ಲ, ಆದರೆ ಅವನನ್ನು ಇಸ್ರಾಯೇಲ್ಯರಿಗೆ ಪ್ರಕಟಪಡಿಸುವ ಕಾರಣದಿಂದಲೇ ನಾನು ನೀರಿನಲ್ಲಿ ದೀಕ್ಷಾಸ್ನಾನ ಮಾಡಿಸುತ್ತಾ ಬಂದೆ” ಎಂದನು. 32 ಇದಲ್ಲದೆ ಯೋಹಾನನು ಸಾಕ್ಷಿಕೊಡುತ್ತಾ, “ಪವಿತ್ರಾತ್ಮವು* ಆಕಾಶದಿಂದ ಪಾರಿವಾಳದ ರೂಪದಲ್ಲಿ ಇಳಿದುಬರುವುದನ್ನು ನಾನು ನೋಡಿದೆನು ಮತ್ತು ಅದು ಅವನ ಮೇಲೆ ನೆಲೆಗೊಂಡಿತು. 33 ನನಗೂ ಅವನ ಕುರಿತು ತಿಳಿದಿರಲಿಲ್ಲ, ಆದರೆ ನೀರಿನಲ್ಲಿ ದೀಕ್ಷಾಸ್ನಾನ ಮಾಡಿಸುವಂತೆ ನನ್ನನ್ನು ​ಕಳುಹಿಸಿದಾತನೇ ನನಗೆ, ‘ಯಾವನ ಮೇಲೆ ಪವಿ​ತ್ರಾತ್ಮವು ಇಳಿದುಬಂದು ನೆಲೆಗೊಳ್ಳುವುದನ್ನು ನೀನು ನೋಡುತ್ತೀಯೋ ಅವನೇ ಪವಿತ್ರಾತ್ಮದಲ್ಲಿ ದೀಕ್ಷಾಸ್ನಾನ ಮಾಡಿಸುವವನು’ ಎಂದು ಹೇಳಿದನು. 34 ನಾನು ಅದನ್ನು ನೋಡಿದ್ದೇನೆ ಮತ್ತು ಇವನೇ ದೇವರ ಮಗನು ಎಂದು ಸಾಕ್ಷಿಕೊಟ್ಟಿದ್ದೇನೆ” ಎಂದನು. 35 ಮರುದಿನ ಪುನಃ ಯೋಹಾನನು ತನ್ನ ಶಿಷ್ಯರಲ್ಲಿ ಇಬ್ಬರೊಂದಿಗೆ ನಿಂತುಕೊಂಡಿದ್ದಾಗ 36 ಅಲ್ಲಿ ನಡೆದಾಡುತ್ತಿದ್ದ ಯೇಸುವನ್ನು ಕಂಡು ಅವನು, “ನೋಡಿ, ದೇವರ ಕುರಿಮರಿ!” ಎಂದು ಹೇಳಿದನು. 37 ಅವನು ಮಾತಾಡಿದ್ದನ್ನು ಕೇಳಿಸಿಕೊಂಡ ಇಬ್ಬರು ಶಿಷ್ಯರು ಯೇಸುವನ್ನು ಹಿಂಬಾಲಿಸಿದರು. 38 ಆಗ ಯೇಸು ಹಿಂದೆ ತಿರುಗಿ ತನ್ನನ್ನು ಹಿಂಬಾಲಿಸುತ್ತಿದ್ದ ಅವರನ್ನು ನೋಡಿ ಅವರಿಗೆ, “ನೀವು ಏನು ಹುಡುಕುತ್ತಿದ್ದೀರಿ?” ಎಂದು ಕೇಳಿದನು. ಅದಕ್ಕೆ ಅವರು ಅವನಿಗೆ, “ರಬ್ಬೀ (ಭಾಷಾಂತರಿಸಿದಾಗ ಇದರ ಅರ್ಥ ಬೋಧಕ ಎಂದಾಗಿದೆ) ನೀನು ಎಲ್ಲಿ ತಂಗಿದ್ದೀ?” ಎಂದು ಕೇಳಿದರು. 39 ಅವನು ಅವರಿಗೆ, “ಬಂದು ನೋಡಿ” ಎಂದನು. ಅಂತೆಯೇ ಅವರು ಹೋಗಿ ಅವನು ತಂಗಿದ್ದ ಸ್ಥಳವನ್ನು ಕಂಡು ಆ ದಿನ ಅವನೊಂದಿಗೆ ತಂಗಿದರು; ಆಗ ಸಮಯ ಸಾಯಂಕಾಲ ಸುಮಾರು ನಾಲ್ಕು ಗಂಟೆಯಾಗಿತ್ತು. 40 ಯೋಹಾನನು ಹೇಳಿದ ಮಾತುಗಳನ್ನು ಕೇಳಿಸಿಕೊಂಡು ಯೇಸು​ವನ್ನು ಹಿಂಬಾಲಿಸಿದ ಆ ಇಬ್ಬರಲ್ಲಿ ಸೀಮೋನ ಪೇತ್ರನ ಸಹೋದರನಾದ ಅಂದ್ರೆಯನು ಒಬ್ಬನಾಗಿದ್ದನು. 41 ಅವನು ಮೊದಲಾಗಿ ತನ್ನ ಸ್ವಂತ ಸಹೋದರನಾದ ಸೀಮೋನನನ್ನು ಕಂಡು ಅವನಿಗೆ, “ನಮಗೆ ಮೆಸ್ಸೀಯನು (ಭಾಷಾಂತರಿಸಿದಾಗ ಇದರ ಅರ್ಥ ಕ್ರಿಸ್ತ ಎಂದಾಗಿದೆ) ಸಿಕ್ಕಿದ್ದಾನೆ” ಎಂದು ಹೇಳಿ 42 ಅವನನ್ನು ಯೇಸುವಿನ ಬಳಿಗೆ ಕರೆದೊಯ್ದನು. ಯೇಸು ಅವನನ್ನು ನೋಡಿದಾಗ, “ನೀನು ಯೋಹಾನನ ಮಗನಾದ ಸೀಮೋನನು; ನೀನು ಕೇಫನೆಂದು (ಇದನ್ನು ಪೇತ್ರ ಎಂದು ಭಾಷಾಂತರಿಸಲಾಗುತ್ತದೆ) ಕರೆಯಲ್ಪಡುವಿ” ಎಂದನು. 43 ಮರುದಿನ ಯೇಸು ಗಲಿಲಾಯಕ್ಕೆ ಹೋಗಲು ಬಯಸಿದನು ಮತ್ತು ಫಿಲಿಪ್ಪನನ್ನು ಕಂಡಾಗ ಅವನಿಗೆ, “ನನ್ನ ಹಿಂಬಾಲಕನಾಗು” ಎಂದನು. 44 ಈ ಫಿಲಿಪ್ಪನು ಅಂದ್ರೆಯ ಮತ್ತು ಪೇತ್ರರ ಊರಾದ ಬೇತ್ಸಾಯಿದದವನಾಗಿದ್ದನು. 45 ಫಿಲಿಪ್ಪನು ನತಾನಯೇಲನನ್ನು ಕಂಡುಕೊಂಡು ಅವನಿಗೆ, “ಯಾರ ಕುರಿತು ಮೋಶೆಯು ಧರ್ಮಶಾಸ್ತ್ರದಲ್ಲಿ ಬರೆದನೋ ಮತ್ತು ಪ್ರವಾದಿಗಳು ಬರೆದರೋ ಅವನು ನಮಗೆ ಸಿಕ್ಕಿದ್ದಾನೆ; ಅವನು ನಜರೇತಿನ ಯೋಸೇಫನ ​ಮಗನಾದ ಯೇಸುವೇ” ಎಂದನು. 46 ಆದರೆ ನತಾನಯೇಲನು ಅವನಿಗೆ, “ನಜರೇತಿನಿಂದ ಏನಾದರೂ ಒಳ್ಳೆಯದು ಬರಸಾಧ್ಯವಿದೆಯೊ?” ಎಂದಾಗ ಫಿಲಿಪ್ಪನು ಅವನಿಗೆ, “ಬಂದು ನೋಡು” ಎಂದು ಹೇಳಿದನು. 47 ನತಾನಯೇಲನು ತನ್ನ ಬಳಿಗೆ ಬರುತ್ತಿರುವುದನ್ನು ಕಂಡು ಯೇಸು ಅವನ ಕುರಿತು, “ನೋಡಿ, ಇವನು ನಿಶ್ಚಯವಾಗಿಯೂ ಒಬ್ಬ ಇಸ್ರಾಯೇಲ್ಯನು; ಇವನಲ್ಲಿ ಯಾವ ವಂಚನೆಯೂ ಇಲ್ಲ” ಎಂದನು. 48 ಆಗ ನತಾನಯೇಲನು ಅವನಿಗೆ, “ನಿನಗೆ ನನ್ನ ಪರಿಚಯವಿರುವುದು ಹೇಗೆ?” ಎಂದು ಕೇಳಿದಾಗ ಯೇಸು ಅವನಿಗೆ, “ನೀನು ಅಂಜೂರದ ಮರದ ಕೆಳಗಿದ್ದಾಗ ಫಿಲಿಪ್ಪನು ಬಂದು ನಿನ್ನನ್ನು ಕರೆಯುವ ಮುಂಚೆಯೇ ನಾನು ನಿನ್ನನ್ನು ನೋಡಿದೆ” ಎಂದು ಉತ್ತರಿಸಿದನು. 49 ಆಗ ನತಾನಯೇಲನು ಅವನಿಗೆ “ರಬ್ಬೀ, ನೀನು ನಿಶ್ಚಯವಾಗಿಯೂ ದೇವರ ಮಗನು, ಇಸ್ರಾಯೇಲ್ಯರ ಅರಸನು” ಎಂದು ಹೇಳಿದನು. 50 ಅದಕ್ಕೆ ಯೇಸು ಅವನಿಗೆ, “ನಿನ್ನನ್ನು ಅಂಜೂರದ ಮರದ ಕೆಳಗೆ ನೋಡಿದೆನೆಂದು ನಾನು ಹೇಳಿದ್ದರಿಂದಲೇ ನೀನು ನಂಬುತ್ತೀಯೊ? ನೀನು ಇವುಗಳಿಗಿಂತ ಹೆಚ್ಚು ಮಹತ್ತಾದ ಸಂಗತಿಗಳನ್ನು ನೋಡುವಿ” ಎಂದು ಹೇಳಿದನು. 51 ಇದಲ್ಲದೆ ಅವನು, “ಸ್ವರ್ಗವು ತೆರೆಯಲ್ಪಟ್ಟಿರುವುದನ್ನೂ ದೇವದೂತರು ಮನುಷ್ಯಕುಮಾರನ ಬಳಿಗೆ ಇಳಿದುಬರುತ್ತಾ ಏರಿಹೋಗುತ್ತಾ ಇರುವುದನ್ನೂ ನೀವು ಕಾಣುವಿರಿ ಎಂದು ನಿಮಗೆ ನಿಜನಿಜವಾಗಿ ಹೇಳುತ್ತೇನೆ” ಎಂದನು.

ಯೋಹಾ 1:32 ಅಥವಾ, “ದೇವರ ಕಾರ್ಯಕಾರಿ ಶಕ್ತಿ.” ಪರಿಶಿಷ್ಟ 7ನ್ನು ನೋಡಿ.


^ (ಯೋಹಾ. 2:1-12) ಮೂರನೆಯ ದಿನದಂದು ಗಲಿಲಾಯದ ಕಾನಾ ಊರಿನಲ್ಲಿ ಒಂದು ಮದುವೆಯ ಔತಣವು ನಡೆಯಿತು ಮತ್ತು ಯೇಸುವಿನ ತಾಯಿಯು ಅಲ್ಲಿದ್ದಳು. 2 ಯೇಸು ಮತ್ತು ಅವನ ಶಿಷ್ಯರು ಸಹ ಆ ಮದುವೆಯ ಔತಣಕ್ಕೆ ಆಮಂತ್ರಿಸಲ್ಪಟ್ಟಿದ್ದರು. 3 ಅಲ್ಲಿ ದ್ರಾಕ್ಷಾಮದ್ಯವು ಸಾಲದೆ ಹೋದಾಗ ಯೇಸುವಿನ ತಾಯಿಯು ಅವನಿಗೆ, “ಅವರ ಬಳಿ ದ್ರಾಕ್ಷಾಮದ್ಯವಿಲ್ಲ” ಎಂದಳು. 4 ಅದಕ್ಕೆ ಯೇಸು ಅವಳಿಗೆ, “ಸ್ತ್ರೀಯೇ, ನನ್ನ ಗೊಡವೆ ನಿನಗೇಕೆ? ನನ್ನ ಗಳಿಗೆ ಇನ್ನೂ ಬಂದಿಲ್ಲ” ಎಂದು ಹೇಳಿದನು. 5 ಆಗ ಅವನ ತಾಯಿಯು ಸೇವಕರಿಗೆ, “ಅವನು ನಿಮಗೆ ಏನು ಹೇಳುತ್ತಾನೋ ಅದನ್ನು ಮಾಡಿರಿ” ಎಂದಳು. 6 ಯೆಹೂದ್ಯರ ಶುದ್ಧೀಕರಣ ನಿಯಮಗಳು ಅಗತ್ಯಪಡಿಸಿದ ಪ್ರಕಾರ ಅಲ್ಲಿ ನೀರು ತುಂಬಿಡುವ ಕಲ್ಲಿನ ಆರು ಹಂಡೆಗಳಿದ್ದವು; ಪ್ರತಿಯೊಂದು ಹಂಡೆಯಲ್ಲಿ ಸುಮಾರು ನಲ್ವತ್ತನಾಲ್ಕರಿಂದ ಅರುವತ್ತಾರು ಲೀಟರ್‌ಗಳಷ್ಟು ನೀರು ಹಿಡಿಯುತ್ತಿತ್ತು. 7 ಯೇಸು ಅವರಿಗೆ, “ಹಂಡೆಗಳಿಗೆ ನೀರನ್ನು ತುಂಬಿಸಿರಿ” ಎಂದಾಗ ಅವರು ಕಂಠದ ತನಕ ಅವುಗಳನ್ನು ತುಂಬಿಸಿದರು. 8 ಅನಂತರ ಅವನು ಅವರಿಗೆ, “ಈಗ ಇದರಿಂದ ಸ್ವಲ್ಪವನ್ನು ತೋಡಿ ಔತಣದ ನಿರ್ದೇಶಕನಿಗೆ ಕೊಡಿರಿ” ಎಂದನು. ಅವರು ತೆಗೆದುಕೊಂಡು ಹೋದರು. 9 ಔತಣದ ನಿರ್ದೇಶಕನು ದ್ರಾಕ್ಷಾಮದ್ಯವಾಗಿ ಮಾರ್ಪಟ್ಟ ನೀರನ್ನು ರುಚಿನೋಡಿದಾಗ ಅದು ಎಲ್ಲಿಂದ ಬಂತೆಂದು ಅವನಿಗೆ ತಿಳಿದಿರಲಿಲ್ಲ; ಆದರೆ ನೀರನ್ನು ತೋಡಿದ್ದ ಸೇವಕರಿಗೆ ಅದು ತಿಳಿದಿತ್ತು; ಆದುದರಿಂದ ಔತಣದ ನಿರ್ದೇಶಕನು ಮದುಮಗನನ್ನು ಕರೆದು 10 ಅವನಿಗೆ, “ಪ್ರತಿಯೊಬ್ಬನು ಅತ್ಯುತ್ತಮವಾದ ದ್ರಾಕ್ಷಾಮದ್ಯವನ್ನು ಮೊದಲು ನೀಡಿ, ಜನರಿಗೆ ಅಮಲೇರಿದ ಬಳಿಕ ಕಡಮೆ ಗುಣಮಟ್ಟದ ದ್ರಾಕ್ಷಾಮದ್ಯವನ್ನು ನೀಡುತ್ತಾನೆ. ನೀನಾದರೋ ಅತ್ಯುತ್ತಮವಾದ ದ್ರಾಕ್ಷಾಮದ್ಯವನ್ನು ಇಷ್ಟರ ತನಕ ಇಟ್ಟುಕೊಂಡಿದ್ದೀ” ಎಂದು ಹೇಳಿದನು. 11 ಯೇಸು ಇದನ್ನು ತನ್ನ ಸೂಚಕ​ಕಾರ್ಯಗಳಲ್ಲಿ ಮೊದಲನೆಯದಾಗಿ ಗಲಿಲಾಯದ ಕಾನಾದಲ್ಲಿ ಮಾಡಿ ತನ್ನ ಮಹಿಮೆಯನ್ನು ತೋರ್ಪಡಿಸಿದನು ಮತ್ತು ಅವನ ಶಿಷ್ಯರು ಅವನಲ್ಲಿ ನಂಬಿಕೆಯಿಟ್ಟರು. 12 ಇದಾದ ಬಳಿಕ ಅವನ ತಾಯಿಯೂ ತಮ್ಮಂದಿರೂ ಅವನ ಶಿಷ್ಯರೂ ಕಪೆರ್ನೌಮಿಗೆ ಹೋದರು, ಆದರೆ ಅವರು ಅಲ್ಲಿ ಬಹಳ ದಿವಸ ತಂಗಲಿಲ್ಲ.









^ (ಯೋಹಾ. 2:13-25) ಯೆಹೂದ್ಯರ ಪಸ್ಕಹಬ್ಬವು ಸಮೀಪಿಸಿತ್ತು ಮತ್ತು ಯೇಸು ಯೆರೂಸಲೇಮಿಗೆ ಹೋದನು. 14 ಅವನು ದೇವಾಲಯದಲ್ಲಿ ಜಾನುವಾರು, ಕುರಿ ಮತ್ತು ಪಾರಿವಾಳಗಳನ್ನು ಮಾರುತ್ತಿರುವವರನ್ನೂ ಹಣವಿನಿಮಯಗಾರರು ತಮ್ಮ ಆಸನಗಳಲ್ಲಿ ಕುಳಿತುಕೊಂಡಿರುವುದನ್ನೂ ಕಂಡನು. 15 ಆಗ ಅವನು ಹಗ್ಗಗಳಿಂದ ಕೊರಡೆಯನ್ನು ಮಾಡಿ ಕುರಿ ಮತ್ತು ಜಾನುವಾರುಗಳ ಸಮೇತ ಅವರೆಲ್ಲರನ್ನು ದೇವಾಲಯದಿಂದ ಹೊರಗಟ್ಟಿದನು ಮತ್ತು ಹಣವಿನಿಮಯಗಾರರ ನಾಣ್ಯಗಳನ್ನು ಚೆಲ್ಲಿ ಅವರ ಮೇಜುಗಳನ್ನು ಕೆಡವಿದನು. 16 ಪಾರಿವಾಳಗಳನ್ನು ಮಾರುತ್ತಿದ್ದವರಿಗೆ ಅವನು, “ಇವುಗಳನ್ನು ಇಲ್ಲಿಂದ ತೆಗೆದುಕೊಂಡುಹೋಗಿರಿ! ನನ್ನ ತಂದೆಯ ಆಲಯವನ್ನು ವ್ಯಾಪಾರದ ಸ್ಥಳವನ್ನಾಗಿ ಮಾಡುವುದನ್ನು ನಿಲ್ಲಿಸಿರಿ!” ಎಂದು ಹೇಳಿದನು. 17 ಆಗ ಅವನ ಶಿಷ್ಯರು, “ನಿನ್ನ ಆಲಯಕ್ಕಾಗಿರುವ ಅಭಿಮಾನವು ನನ್ನನ್ನು ದಹಿಸುವುದು” ಎಂದು ಬರೆದಿರುವುದನ್ನು ಮನಸ್ಸಿಗೆ ತಂದುಕೊಂಡರು. 18 ಆದುದರಿಂದ ಯೆಹೂದ್ಯರು ಅವನಿಗೆ, “ಇವುಗಳನ್ನು ಮಾಡುವ ಅಧಿಕಾರ ನಿನಗಿದೆ ಎಂಬುದಕ್ಕೆ ನಮಗೆ ಯಾವ ಸೂಚಕ​ಕಾರ್ಯವನ್ನು ತೋರಿಸುತ್ತೀ?” ಎಂದು ಕೇಳಿದರು. 19 ಅದಕ್ಕೆ ಯೇಸು, “ಈ ಆಲಯವನ್ನು ಕೆಡವಿರಿ, ಮೂರೇ ದಿನಗಳಲ್ಲಿ ನಾನು ಅದನ್ನು ಎಬ್ಬಿಸುವೆನು” ಎಂದು ಉತ್ತರಿಸಿದನು. 20 ಆಗ ಯೆಹೂದ್ಯರು, “ಈ ಆಲಯವನ್ನು ಕಟ್ಟಲು ನಲವತ್ತಾರು ವರ್ಷಗಳು ಹಿಡಿದವು; ನೀನು ಅದನ್ನು ಮೂರೇ ದಿನಗಳಲ್ಲಿ ಎಬ್ಬಿಸುವಿಯೋ?” ಎಂದು ಕೇಳಿದರು. 21 ಆದರೆ ಅವನು ತನ್ನ ದೇಹವೆಂಬ ಆಲಯದ ಕುರಿತು ಮಾತಾಡುತ್ತಿದ್ದನು. 22 ಹೀಗೆ ಅವನು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟಾಗ, ಅವನು ಈ ವಿಷಯವನ್ನು ಹೇಳುತ್ತಾ ಇದ್ದನು ಎಂಬುದನ್ನು ಅವನ ಶಿಷ್ಯರು ಮನಸ್ಸಿಗೆ ತಂದುಕೊಂಡರು; ಅವರು ಶಾಸ್ತ್ರಗ್ರಂಥವನ್ನೂ ಯೇಸು ಹೇಳಿದ ಮಾತನ್ನೂ ನಂಬಿದರು. 23 ಆದರೆ ಅವನು ಪಸ್ಕಹಬ್ಬದಂದು ಯೆರೂಸಲೇಮಿನಲ್ಲಿದ್ದಾಗ ಮಾಡುತ್ತಿದ್ದ ಸೂಚಕಕಾರ್ಯಗಳನ್ನು ನೋಡಿ ಅನೇಕರು ಅವನ ಹೆಸರಿನಲ್ಲಿ ನಂಬಿಕೆಯಿಟ್ಟರು. 24 ಆದರೆ ಯೇಸು ಅವರೆಲ್ಲರನ್ನು ಬಲ್ಲವನಾಗಿದ್ದುದರಿಂದ ಅವರಿಗೆ ತನ್ನನ್ನು ಒಪ್ಪಿಸಿಕೊಡಲಿಲ್ಲ; 25 ಮಾತ್ರವಲ್ಲದೆ ಮನುಷ್ಯನ ಕುರಿತು ಯಾವನೂ ಅವನಿಗೆ ಸಾಕ್ಷಿಕೊಡುವ ಅಗತ್ಯವಿರಲಿಲ್ಲ, ಏಕೆಂದರೆ ಮನುಷ್ಯನಲ್ಲಿ ಏನಿದೆ ಎಂಬುದನ್ನು ಅವನು ಸ್ವತಃ ಬಲ್ಲವನಾಗಿದ್ದನು.









^ (ಯೋಹಾ. 4:5-43) ಆದುದರಿಂದ ಯಾಕೋಬನು ತನ್ನ ಮಗನಾದ ಯೋಸೇಫನಿಗೆ ಕೊಟ್ಟಿದ್ದ ಹೊಲದ ಸಮೀಪದಲ್ಲಿದ್ದ ಸಿಖರ್‌ ಎಂಬ ಸಮಾರ್ಯದ ಪಟ್ಟಣಕ್ಕೆ ಅವನು ಬಂದನು. 6 ಅಲ್ಲಿ ಯಾಕೋಬನ ಬಾವಿ ಇತ್ತು. ಪ್ರಯಾಣದಿಂದ ದಣಿದಿದ್ದ ಯೇಸು ಆ ಬಾವಿಯ ಬಳಿ ಹಾಗೆಯೇ ಕುಳಿತುಕೊಂಡಿದ್ದನು. ಆಗ ಮಧ್ಯಾಹ್ನ ಸುಮಾರು ಹನ್ನೆರಡು ಗಂಟೆಯಾಗಿತ್ತು. 7 ಸಮಾರ್ಯದವಳಾದ ಒಬ್ಬ ಸ್ತ್ರೀ ನೀರನ್ನು ಸೇದಲಿಕ್ಕಾಗಿ ಬಂದಳು. ಯೇಸು ಅವಳಿಗೆ, “ನನಗೆ ಕುಡಿಯಲು ನೀರು ಕೊಡು” ಎಂದು ಕೇಳಿದನು. 8 (ಅವನ ಶಿಷ್ಯರು ಆಹಾರ ಪದಾರ್ಥಗಳನ್ನು ಕೊಂಡುಕೊಳ್ಳಲು ಪಟ್ಟಣದೊಳಗೆ ಹೋಗಿದ್ದರು.) 9 ಆಗ ಸಮಾರ್ಯದ ಸ್ತ್ರೀಯು ಅವನಿಗೆ, “ನೀನು ಒಬ್ಬ ಯೆಹೂದ್ಯನಾಗಿರುವುದಾದರೂ ಸಮಾ​ರ್ಯದ ಸ್ತ್ರೀಯಾಗಿರುವ ನನ್ನಿಂದ ಕುಡಿಯುವುದಕ್ಕೆ ನೀರನ್ನು ಕೇಳುವುದು ಹೇಗೆ?” ಎಂದು ಹೇಳಿದಳು. (ಏಕೆಂದರೆ ಯೆಹೂದ್ಯರಿಗೆ ಸಮಾರ್ಯದವರೊಂದಿಗೆ ಯಾವುದೇ ಹೊಕ್ಕುಬಳಕೆ ಇರಲಿಲ್ಲ.) 10 ಅದಕ್ಕೆ ಉತ್ತರವಾಗಿ ಯೇಸು ಅವಳಿಗೆ, “ದೇವರ ಉಚಿತ ವರವೇನೆಂಬುದೂ ‘ನನಗೆ ಕುಡಿಯಲು ನೀರು ಕೊಡು’ ಎಂದು ನಿನಗೆ ಹೇಳಿದವನು ಯಾರೆಂಬುದೂ ನಿನಗೆ ತಿಳಿದಿರುತ್ತಿದ್ದಲ್ಲಿ ನೀನು ಅವನನ್ನು ಕೇಳಿಕೊಳ್ಳುತ್ತಿದ್ದಿ ಮತ್ತು ಅವನು ನಿನಗೆ ಜೀವದಾಯಕ ನೀರನ್ನು ಕೊಡುತ್ತಿದ್ದನು” ಎಂದನು. 11 ಅದಕ್ಕೆ ಅವಳು ಅವನಿಗೆ, “ಸ್ವಾಮಿ, ನೀರನ್ನು ಸೇದಲು ನಿನ್ನ ಬಳಿ ಒಂದು ಕೊಡವೂ ಇಲ್ಲ ಮತ್ತು ಬಾವಿಯು ಆಳವಾಗಿದೆ. ಹೀಗಿರುವಾಗ, ಈ ಜೀವ​ದಾಯಕ ನೀರು ನಿನ್ನಲ್ಲಿರುವುದು ಯಾವ ಮೂಲದಿಂದ? 12 ನಮ್ಮ ಪೂರ್ವಜನಾದ ಯಾಕೋಬನಿಗಿಂತ ನೀನು ದೊಡ್ಡವನಲ್ಲವಲ್ಲ. ಅವನೇ ನಮಗೆ ಈ ಬಾವಿಯನ್ನು ಕೊಟ್ಟನು ಮತ್ತು ಸ್ವತಃ ಅವನೂ ಅವನ ಮಕ್ಕಳೂ ಅವನ ದನಕುರಿಗಳೂ ಇದರದ್ದೇ ನೀರನ್ನು ಕುಡಿದರು” ಎಂದಳು. 13 ಅದಕ್ಕೆ ಯೇಸು ಪ್ರತ್ಯುತ್ತರವಾಗಿ ​ಅವಳಿಗೆ, “ಈ ನೀರನ್ನು ಕುಡಿಯುವ ಪ್ರತಿಯೊಬ್ಬನಿಗೆ ಪುನಃ ಬಾಯಾರಿಕೆಯಾಗುವುದು. 14 ನಾನು ಕೊಡುವ ನೀರನ್ನು ಕುಡಿಯುವ ಯಾವನಿಗೂ ಎಂದಿಗೂ ಬಾಯಾರಿಕೆಯಾಗುವುದಿಲ್ಲ; ನಾನು ಅವನಿಗೆ ಕೊಡುವ ನೀರು ಅವನಲ್ಲಿ ನಿತ್ಯಜೀವವನ್ನು ಕೊಡಲಿಕ್ಕಾಗಿ ಗುಳುಗುಳಿಸುವ ನೀರಿನ ಬುಗ್ಗೆಯಾಗುವುದು” ಎಂದು ಹೇಳಿದನು. 15 ಆ ಸ್ತ್ರೀಯು ಅವನಿಗೆ, “ಸ್ವಾಮಿ, ಆ ನೀರನ್ನು ನನಗೆ ಕೊಡು; ಆಗ ನನಗೆ ಬಾಯಾರಿಕೆಯಾಗುವುದೂ ಇಲ್ಲ, ನೀರನ್ನು ಸೇದುವುದಕ್ಕಾಗಿ ನಾನು ಈ ಸ್ಥಳಕ್ಕೆ ಬರುತ್ತಿರಬೇಕಾಗುವುದೂ ಇಲ್ಲ” ಎಂದಳು. 16 ಅವನು ಅವಳಿಗೆ, “ಹೋಗಿ ನಿನ್ನ ಗಂಡನನ್ನು ಕರೆದುಕೊಂಡು ಇಲ್ಲಿಗೆ ಬಾ” ಎಂದನು. 17 ಅದಕ್ಕೆ ಆ ಸ್ತ್ರೀಯು, “ನನಗೆ ಗಂಡನಿಲ್ಲ” ಎಂದಳು. ಯೇಸು ಅವಳಿಗೆ, “‘ನನಗೆ ಗಂಡನಿಲ್ಲ’ ಎಂದು ನೀನು ಸರಿಯಾಗಿಯೇ ಹೇಳಿದಿ. 18 ಏಕೆಂದರೆ ನಿನಗೆ ಐದು ಮಂದಿ ಗಂಡಂದಿರಿದ್ದರು ಮತ್ತು ಈಗ ನಿನ್ನೊಂದಿಗಿರುವವನು ನಿನ್ನ ಗಂಡನಲ್ಲ. ನೀನು ಸತ್ಯವನ್ನೇ ಹೇಳಿದ್ದೀ” ಎಂದನು. 19 ಅದಕ್ಕೆ ಆ ಸ್ತ್ರೀಯು, “ಸ್ವಾಮಿ, ನೀನೊಬ್ಬ ಪ್ರವಾದಿಯೆಂದು ನಾನು ಗ್ರಹಿಸುತ್ತೇನೆ. 20 ನಮ್ಮ ಪೂರ್ವಜರು ಈ ಬೆಟ್ಟದಲ್ಲಿ ದೇವರನ್ನು ಆರಾಧಿಸುತ್ತಿದ್ದರು; ಆದರೆ ಜನರು ಆರಾಧನೆ​ಮಾಡಬೇಕಾದ ಸ್ಥಳವು ಯೆರೂಸಲೇಮಿನಲ್ಲಿದೆ ಎಂದು ನೀವು ಹೇಳುತ್ತೀರಿ” ಎಂದಳು. 21 ಯೇಸು ಅವಳಿಗೆ, “ಸ್ತ್ರೀಯೇ ನನ್ನನ್ನು ನಂಬು; ನೀವು ತಂದೆಯನ್ನು ಈ ಬೆಟ್ಟದಲ್ಲಾಗಲಿ ಯೆರೂಸಲೇಮಿನಲ್ಲಾಗಲಿ ಆರಾಧಿಸದೆ ಇರುವ ಕಾಲ ಬರಲಿದೆ. 22 ನಿಮಗೆ ತಿಳಿಯದೆ ಇರುವುದನ್ನು ನೀವು ಆರಾಧಿಸುತ್ತೀರಿ; ನಮಗೆ ತಿಳಿದಿರುವುದನ್ನು ನಾವು ಆರಾಧಿಸುತ್ತೇವೆ, ಏಕೆಂದರೆ ರಕ್ಷಣೆಯು ಯೆಹೂದ್ಯರಿಂದ ಉದ್ಭವಿಸುತ್ತದೆ. 23 ಆದರೂ ಸತ್ಯಾರಾಧಕರು ತಂದೆಯನ್ನು ಪವಿತ್ರಾತ್ಮದಿಂದಲೂ ಸತ್ಯದಿಂದಲೂ ಆರಾಧಿಸುವ ಕಾಲ ಬರುತ್ತದೆ, ಅದು ಈಗಲೇ ಬಂದಿದೆ; ಏಕೆಂದರೆ ತಂದೆಯು ತನ್ನನ್ನು ಆರಾಧಿಸಲು ಇಂಥವರನ್ನೇ ಹುಡುಕುತ್ತಿದ್ದಾನೆ. 24 ದೇವರು ಆತ್ಮಜೀವಿ​ಯಾಗಿದ್ದಾನೆ ಮತ್ತು ಆತನನ್ನು ಆರಾಧಿಸುವವರು ಪವಿತ್ರಾತ್ಮದಿಂದಲೂ ಸತ್ಯದಿಂದಲೂ ಆರಾಧಿಸಬೇಕು” ಎಂದನು. 25 ಆ ಸ್ತ್ರೀಯು ಅವನಿಗೆ, “ಕ್ರಿಸ್ತನೆಂದು ಕರೆಯಲ್ಪಡುವ ಮೆಸ್ಸೀಯನು ಬರಲಿದ್ದಾನೆಂಬುದು ನನಗೆ ತಿಳಿದಿದೆ. ಅವನು ಬಂದಾಗ ಎಲ್ಲ ವಿಷಯಗಳನ್ನು ನಮಗೆ ಬಹಿರಂಗವಾಗಿ ಪ್ರಕಟಿಸುವನು” ಎಂದು ಹೇಳಿದಳು. 26 ಯೇಸು ಅವಳಿಗೆ, “ನಿನ್ನೊಂದಿಗೆ ಮಾತಾಡುತ್ತಿರುವ ನಾನೇ ಅವನು” ಎಂದನು. 27 ಅಷ್ಟರಲ್ಲಿ ಅವನ ಶಿಷ್ಯರು ಬಂದರು ಮತ್ತು ಅವನು ಒಬ್ಬ ಸ್ತ್ರೀಯೊಂದಿಗೆ ಮಾತಾಡುತ್ತಿರುವುದನ್ನು ನೋಡಿ ಆಶ್ಚರ್ಯಪಟ್ಟರು. ಆದರೆ ಅವರಲ್ಲಿ ಯಾರೂ, “ನಿನಗೆ ಏನು ಬೇಕು?” ಎಂದಾಗಲಿ “ನೀನು ಏಕೆ ಅವಳೊಂದಿಗೆ ಮಾತಾಡುತ್ತೀ?” ಎಂದಾಗಲಿ ಕೇಳಲಿಲ್ಲ. 28 ಆ ಸ್ತ್ರೀಯು ತನ್ನ ನೀರಿನ ಕೊಡವನ್ನು ಅಲ್ಲೇ ಬಿಟ್ಟು ಪಟ್ಟಣದೊಳಗೆ ಹೋಗಿ ಜನರಿಗೆ, 29 “ಬನ್ನಿರಿ, ನಾನು ಮಾಡಿದ ಎಲ್ಲ ವಿಷಯಗಳನ್ನು ನನಗೆ ಹೇಳಿದಂಥ ಒಬ್ಬ ಮನುಷ್ಯನನ್ನು ನೋಡಿ. ಒಂದುವೇಳೆ ಅವನೇ ಕ್ರಿಸ್ತನಾಗಿರ​ಬಹುದೊ?” ಎಂದು ಹೇಳಿದಳು. 30 ಅವರು ಅವನ ಬಳಿ ಬರಲಿಕ್ಕಾಗಿ ಪಟ್ಟಣ​ದಿಂದ ಹೊರಟರು. 31 ಅಷ್ಟರೊಳಗೆ ಶಿಷ್ಯರು ಯೇಸುವಿಗೆ “ರಬ್ಬೀ, ಊಟಮಾಡು” ಎಂದು ಬೇಡಿಕೊಂಡರು. 32 ಆದರೆ ಅವನು ಅವರಿಗೆ, “ನಿಮಗೆ ತಿಳಿಯದಂಥ ಆಹಾರವು ನನ್ನ ಬಳಿಯಿದೆ” ಎಂದನು. 33 ಆಗ ಶಿಷ್ಯರು, “ಯಾರಾದರು ಅವನಿಗೆ ತಿನ್ನಲು ಏನಾದರೂ ತಂದುಕೊಟ್ಟರೊ?” ಎಂದು ಪರಸ್ಪರ ಮಾತಾಡಿಕೊಳ್ಳತೊಡಗಿದರು. 34 ಅದಕ್ಕೆ ಯೇಸು ಅವರಿಗೆ, “ನನ್ನನ್ನು ಕಳುಹಿಸಿದಾತನ ಚಿತ್ತವನ್ನು ಮಾಡಿ ಆತನ ಕೆಲಸವನ್ನು ಪೂರೈಸುವುದೇ ನನ್ನ ಆಹಾರವಾಗಿದೆ. 35 ಕೊಯ್ಲಿನ ಕಾಲ ಬರಲು ಇನ್ನೂ ನಾಲ್ಕು ತಿಂಗಳುಗಳಿವೆ ಎಂದು ನೀವು ಹೇಳುತ್ತೀರಲ್ಲವೆ? ನಿಮ್ಮ ಕಣ್ಣೆತ್ತಿ ಹೊಲಗಳನ್ನು ನೋಡಿರಿ; ಅವು ಕೊಯ್ಲಿಗೆ ಸಿದ್ಧವಾಗಿವೆ ಎಂದು ನಾನು ನಿಮಗೆ ಹೇಳುತ್ತೇನೆ. ಈಗಾಗಲೇ 36 ಕೊಯ್ಯುವವನಿಗೆ ಕೂಲಿ ಸಿಗುತ್ತಿದೆ ಮತ್ತು ಅವನು ನಿತ್ಯಜೀವಕ್ಕಾಗಿ ಫಲವನ್ನು ಒಟ್ಟುಗೂಡಿಸುತ್ತಿದ್ದಾನೆ; ಹೀಗೆ ಬಿತ್ತುವವನೂ ಕೊಯ್ಯುವವನೂ ಒಟ್ಟಿಗೆ ಸಂತೋಷಿಸುವಂತಾಗುವುದು. 37 ಈ ವಿಷಯದಲ್ಲಿ, ಬಿತ್ತುವವನು ಒಬ್ಬನು ಕೊಯ್ಯುವವನು ಇನ್ನೊಬ್ಬನು ಎಂಬ ಗಾದೆಯು ನಿಜವಾಗಿದೆ. 38 ನೀವು ಯಾವುದಕ್ಕಾಗಿ ಶ್ರಮಿಸಲಿಲ್ಲವೊ ಅದನ್ನು ಕೊಯ್ಯಲು ನಾನು ನಿಮ್ಮನ್ನು ಕಳುಹಿಸಿದೆನು. ಬೇರೆಯವರು ಶ್ರಮಿಸಿದ್ದಾರೆ ಮತ್ತು ನೀವು ಅವರ ಶ್ರಮದ ಪ್ರಯೋಜನದಲ್ಲಿ ಸೇರಿದ್ದೀರಿ” ಎಂದನು. 39 “ನಾನು ಮಾಡಿದ ಎಲ್ಲ ವಿಷಯಗಳನ್ನು ಅವನು ನನಗೆ ಹೇಳಿದನು” ಎಂದು ಸಾಕ್ಷಿಕೊಟ್ಟ ಆ ಸ್ತ್ರೀಯ ಮಾತಿನ ನಿಮಿತ್ತ ಆ ಪಟ್ಟಣದ ಸಮಾರ್ಯದವರಲ್ಲಿ ಅನೇಕರು ಅವನಲ್ಲಿ ನಂಬಿಕೆಯಿಟ್ಟರು. 40 ಆದುದರಿಂದ ಸಮಾರ್ಯದವರು ಅವನ ಬಳಿಗೆ ಬಂದು ತಮ್ಮೊಂದಿಗೆ ಉಳುಕೊಳ್ಳುವಂತೆ ಅವನನ್ನು ಕೇಳಿಕೊಂಡಾಗ ಅವನು ಎರಡು ದಿವಸ ಅಲ್ಲಿ ಉಳಿದನು. 41 ಇದರಿಂದಾಗಿ ಇನ್ನೂ ಅನೇಕರು ಅವನು ಹೇಳಿದ್ದನ್ನು ನಂಬಿದರು 42 ಮತ್ತು ಅವರು ಆ ಸ್ತ್ರೀಗೆ, “ನಾವು ಇನ್ನು ಮುಂದೆ ನಂಬುವುದು ನಿನ್ನ ಮಾತಿನ ನಿಮಿತ್ತವಲ್ಲ; ನಾವೇ ಕಿವಿಯಾರೆ ಕೇಳಿಸಿಕೊಂಡಿದ್ದೇವೆ ಮತ್ತು ಈ ಮನುಷ್ಯನು ಖಂಡಿತವಾಗಿಯೂ ಲೋಕದ ರಕ್ಷಕನು ಎಂಬುದು ನಮಗೆ ತಿಳಿದಿದೆ” ಎಂದು ಹೇಳತೊಡಗಿದರು. 43 ಎರಡು ದಿವಸಗಳ ಬಳಿಕ ಅವನು ಅಲ್ಲಿಂದ ಗಲಿಲಾಯಕ್ಕೆ ಹೊರಟು​ಹೋದನು.









^ (ಮತ್ತಾ. 5:1-7:29) ಅವನು ಜನರ ಗುಂಪುಗಳನ್ನು ನೋಡಿ ಬೆಟ್ಟದ ಮೇಲೆ ಹೋಗಿ ಕುಳಿತು​ಕೊಂಡ ನಂತರ ಶಿಷ್ಯರು ಅವನ ಬಳಿಗೆ ಬಂದರು; 2 ಅವನು ಅವರಿಗೆ ಬೋಧಿಸುತ್ತಾ ಹೀಗಂದನು: 3 “ತಮ್ಮ ಆಧ್ಯಾತ್ಮಿಕ ಅಗತ್ಯದ ಪ್ರಜ್ಞೆಯುಳ್ಳವರು ಸಂತೋಷಿತರು; ಸ್ವರ್ಗದ ರಾಜ್ಯವು ಅವರದು. 4 “ದುಃಖಿಸುವವರು ಸಂತೋಷಿತರು; ಅವರಿಗೆ ಸಾಂತ್ವನ ದೊರೆಯುವುದು. 5 “ಸೌಮ್ಯಭಾವದವರು ಸಂತೋಷಿತರು; ಅವರು ಭೂಮಿಗೆ ಬಾಧ್ಯರಾಗುವರು. 6 “ನೀತಿಗಾಗಿ ಹಸಿಯುತ್ತಾ ಬಾಯಾ​ರುತ್ತಾ ಇರುವವರು ಸಂತೋಷಿತರು; ಅವರು ತೃಪ್ತರಾಗುವರು. 7 “ಕರುಣೆಯುಳ್ಳವರು ಸಂತೋಷಿತರು; ಅವರಿಗೆ ಕರುಣೆಯು ತೋರಿಸಲ್ಪಡುವುದು. 8 “ಹೃದಯದಲ್ಲಿ ಶುದ್ಧರಾಗಿರುವವರು ಸಂತೋಷಿತರು; ಅವರು ದೇವರನ್ನು ನೋಡುವರು. 9 “ಶಾಂತಿಶೀಲರು ಸಂತೋಷಿತರು; ಅವರು ‘ದೇವರ ಪುತ್ರರು’ ಎಂದು ಕರೆಯಲ್ಪಡುವರು. 10 “ನೀತಿಯ ನಿಮಿತ್ತ ಹಿಂಸಿಸಲ್ಪಟ್ಟಿರುವವರು ಸಂತೋಷಿತರು; ಸ್ವರ್ಗದ ರಾಜ್ಯವು ಅವರದು. 11 “ನನ್ನ ನಿಮಿತ್ತ ಜನರು ನಿಮ್ಮನ್ನು ದೂಷಿಸಿ ಹಿಂಸೆಪಡಿಸಿ ನಿಮ್ಮ ವಿರುದ್ಧ ಪ್ರತಿಯೊಂದು ರೀತಿಯ ಕೆಟ್ಟ ವಿಷಯವನ್ನು ಸುಳ್ಳಾಗಿ ಹೇಳುವಾಗ ನೀವು ಸಂತೋಷಿತರು. 12 ಉಲ್ಲಾಸಪಡಿರಿ, ಅತ್ಯಾನಂದಪಡಿರಿ; ಸ್ವರ್ಗದಲ್ಲಿ ನಿಮಗೆ ಬಹಳ ಪ್ರತಿಫಲವಿದೆ; ಏಕೆಂದರೆ ನಿಮಗಿಂತ ಮುಂಚೆ ಇದ್ದ ಪ್ರವಾದಿಗಳನ್ನು ಅವರು ಅದೇ ರೀತಿಯಲ್ಲಿ ಹಿಂಸೆಪಡಿಸಿದರು. 13 “ನೀವು ಭೂಮಿಯ ಉಪ್ಪಾಗಿದ್ದೀರಿ; ಆದರೆ ಉಪ್ಪು ಅದರ ಸಾರವನ್ನು ಕಳೆದುಕೊಳ್ಳುವುದಾದರೆ ಅದಕ್ಕೆ ಇನ್ನಾವುದರಿಂದ ಉಪ್ಪಿನ ರುಚಿ ಬಂದೀತು? ಅದು ಹೊರಗೆ ಎಸೆಯಲ್ಪಟ್ಟು ಜನರಿಂದ ತುಳಿಯಲ್ಪಡುವುದಕ್ಕೆ ಯೋಗ್ಯವೇ ಹೊರತು ಬೇರೆ ಯಾವ ಉಪಯೋಗಕ್ಕೂ ಬಾರದು. 14 “ನೀವು ಲೋಕದ ಬೆಳಕಾಗಿದ್ದೀರಿ. ಬೆಟ್ಟದ ಮೇಲೆ ಸ್ಥಾಪಿತವಾಗಿರುವ ಊರು ಮರೆಯಾಗಿರಲು ಸಾಧ್ಯವಿಲ್ಲ. 15 ಜನರು ದೀಪವನ್ನು ಹಚ್ಚಿ ಕೊಳಗದೊಳಗೆ * ಇಡುವುದಿಲ್ಲ; ದೀಪ​ಸ್ತಂಭದ ಮೇಲೆ ಇಡುತ್ತಾರೆ ಮತ್ತು ಅದು ಮನೆಯಲ್ಲಿರುವವರೆಲ್ಲರ ಮೇಲೆ ಪ್ರಕಾಶಿಸುತ್ತದೆ. 16 ಅದರಂತೆಯೇ ನಿಮ್ಮ ಬೆಳಕು ಜನರ ಮುಂದೆ ಪ್ರಕಾಶಿಸಲಿ; ಆಗ ಅವರು ನಿಮ್ಮ ಒಳ್ಳೆಯ ಕ್ರಿಯೆಗಳನ್ನು ನೋಡಿ ಸ್ವರ್ಗದಲ್ಲಿರುವ ನಿಮ್ಮ ತಂದೆಗೆ ಮಹಿಮೆಯನ್ನು ಸಲ್ಲಿಸುವರು. 17 “ನಾನು ಧರ್ಮಶಾಸ್ತ್ರವನ್ನಾಗಲಿ ಪ್ರವಾದಿಗಳ ವಚನಗಳನ್ನಾಗಲಿ ರದ್ದುಗೊಳಿಸಲು ಬಂದೆನೆಂದು ನೆನಸಬೇಡಿರಿ. ನಾನು ತೆಗೆದುಹಾಕುವುದಕ್ಕೆ ಬಂದಿಲ್ಲ, ನೆರವೇರಿಸುವುದಕ್ಕಾಗಿ ಬಂದಿದ್ದೇನೆ; 18 ಆಕಾಶವೂ ಭೂಮಿಯೂ ಬೇಗನೆ ಗತಿಸಿಹೋಗ​ಬಹುದು, ಆದರೆ ಧರ್ಮಶಾಸ್ತ್ರವೆಲ್ಲಾ ನೆರವೇರಿದ ಹೊರತು ಅದರೊಳಗಿಂದ ಒಂದು ಅತಿ ಚಿಕ್ಕ ಅಕ್ಷರವಾದರೂ ಒಂದು ಅಕ್ಷರದ ಸೂಕ್ಷ್ಮಭಾಗವಾದರೂ ಅಳಿದುಹೋಗಲಾರದು ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 19 ಆದುದರಿಂದ ಈ ಕನಿಷ್ಠ ಆಜ್ಞೆಗಳಲ್ಲಿ ಒಂದನ್ನು ಮೀರಿ, ಮಾನವಕುಲಕ್ಕೂ ಹಾಗೆ ಮಾಡುವಂತೆ ಬೋಧಿಸುವವನು ಸ್ವರ್ಗದ ರಾಜ್ಯದ ಸಂಬಂಧದಲ್ಲಿ ‘ಕನಿಷ್ಠನು’ ಎಂದು ಕರೆಯಲ್ಪಡುವನು. ಆದರೆ ಆ ಆಜ್ಞೆಗಳನ್ನು ಪಾಲಿಸಿ ಅವುಗಳನ್ನು ಇತರರಿಗೂ ಬೋಧಿಸುವವನು ಸ್ವರ್ಗದ ರಾಜ್ಯದ ಸಂಬಂಧದಲ್ಲಿ ‘ಶ್ರೇಷ್ಠನು’ ಎಂದು ಕರೆಯಲ್ಪಡುವನು. 20 ನಿಮ್ಮ ನೀತಿಯು ಶಾಸ್ತ್ರಿಗಳ ಮತ್ತು ಫರಿಸಾಯರ ನೀತಿಗಿಂತ ಹೆಚ್ಚಾಗಿರದಿದ್ದರೆ ಖಂಡಿತ​ವಾಗಿಯೂ ನೀವು ಸ್ವರ್ಗದ ರಾಜ್ಯವನ್ನು ಪ್ರವೇಶಿಸುವುದಿಲ್ಲ ಎಂದು ನಿಮಗೆ ಹೇಳುತ್ತೇನೆ. 21 “ ‘ನರಹತ್ಯ ಮಾಡಬಾರದು; ಯಾವನಾದರೂ ನರಹತ್ಯ ಮಾಡುವುದಾದರೆ ಅವನು ನ್ಯಾಯಸ್ಥಾನಕ್ಕೆ ಉತ್ತರವಾದಿಯಾಗಿರುವನು’ ಎಂದು ಪೂರ್ವಕಾಲದವರಿಗೆ ಹೇಳಿರುವುದನ್ನು ನೀವು ಕೇಳಿಸಿಕೊಂಡಿದ್ದೀರಿ. 22 ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ತನ್ನ ಸಹೋದರನ ವಿರುದ್ಧ ಕ್ರೋಧ ​ತೋರಿಸುತ್ತಾ ಮುಂದುವರಿಯುವ ಪ್ರತಿ​ಯೊಬ್ಬನೂ ನ್ಯಾಯಸ್ಥಾನಕ್ಕೆ ಉತ್ತರವಾದಿಯಾಗಿರುವನು; ತನ್ನ ಸಹೋದರನನ್ನು ಹೇಳಲಾಗದಷ್ಟು ಹೊಲಸಾದ ಮಾತುಗಳಿಂದ ಸಂಬೋಧಿಸುವವನು ಸರ್ವೋಚ್ಚ ನ್ಯಾಯಾಲಯಕ್ಕೆ ಉತ್ತರವಾದಿಯಾಗಿರುವನು; ಮತ್ತು ‘ತುಚ್ಛ ಮೂರ್ಖನೇ!’ ಎನ್ನುವವನು ಬೆಂಕಿ ಉರಿಯುತ್ತಿರುವ ಗೆಹೆನ್ನಕ್ಕೆ * ಗುರಿಯಾಗುವನು. 23 “ಆದಕಾರಣ ನೀನು ನಿನ್ನ ಕಾಣಿಕೆಯನ್ನು ಯಜ್ಞವೇದಿಯ ಮುಂದೆ ತರುತ್ತಿರುವಾಗ, ನಿನ್ನ ಸಹೋದರನಿಗೆ ನಿನ್ನ ವಿರುದ್ಧ ಏನೋ ಅಸಮಾಧಾನವಿದೆ ಎಂದು ನಿನಗೆ ಅಲ್ಲಿ ನೆನಪಾದರೆ 24 ನಿನ್ನ ಕಾಣಿಕೆಯನ್ನು ಅಲ್ಲಿ ಯಜ್ಞವೇದಿಯ ಮುಂದೆ ಬಿಟ್ಟುಹೋಗಿ, ಮೊದಲು ನಿನ್ನ ಸಹೋದರನೊಂದಿಗೆ ಸಮಾಧಾನ ಮಾಡಿಕೊ; ಹಿಂದಿರುಗಿ ಬಂದ ಬಳಿಕ ನಿನ್ನ ಕಾಣಿಕೆಯನ್ನು ಅರ್ಪಿಸು. 25 “ನಿನ್ನ ವಿರುದ್ಧ ಮೊಕದ್ದಮೆ ಹೂಡುವವನ ಸಂಗಡ ನೀನು ದಾರಿಯಲ್ಲಿರುವಾಗಲೇ ಬೇಗನೆ ವಿಷಯಗಳನ್ನು ಇತ್ಯರ್ಥಮಾಡಿಕೊ; ಇಲ್ಲದಿದ್ದರೆ ಅವನು ಹೇಗಾದರೂ ಮಾಡಿ ನಿನ್ನನ್ನು ನ್ಯಾಯಾಧಿ​ಪತಿಗೆ ಒಪ್ಪಿಸ​ಬಹುದು ಮತ್ತು ನ್ಯಾಯಾಧಿ​ಪತಿಯು ನ್ಯಾಯಾಲಯದ ಸೇವಕನಿಗೆ ಒಪ್ಪಿಸಿ ನಿನ್ನನ್ನು ಸೆರೆಮನೆಗೆ ಹಾಕಿಸಬಹುದು. 26 ನೀನು ಅತಿ ಕೊಂಚ ಬೆಲೆಯ ಕೊನೆಯ ಕಾಸನ್ನು ಸಲ್ಲಿಸಿ ತೀರಿಸುವ ತನಕ ಸೆರೆಮನೆಯಿಂದ ಹೊರಗೆ ಬರಲಾಗುವುದಿಲ್ಲ ಎಂದು ನಿನಗೆ ಸತ್ಯವಾಗಿ ಹೇಳುತ್ತೇನೆ. 27 “ ‘ವ್ಯಭಿಚಾರ ಮಾಡಬಾರದು’ ಎಂದು ಹೇಳಿರುವುದನ್ನು ನೀವು ಕೇಳಿಸಿಕೊಂಡಿದ್ದೀರಿ. 28 ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ಒಬ್ಬ ಸ್ತ್ರೀಯನ್ನು ಕಾಮೋದ್ರೇಕಭಾವದಿಂದ ನೋಡುತ್ತಾ ಇರುವ ಪ್ರತಿಯೊಬ್ಬನು ಈಗಾಗಲೇ ತನ್ನ ಹೃದಯ​ದಲ್ಲಿ ಅವಳೊಂದಿಗೆ ವ್ಯಭಿಚಾರ ಮಾಡಿದವನಾಗಿದ್ದಾನೆ. 29 ಆದುದರಿಂದ ನಿನ್ನ ಬಲಗಣ್ಣು ನಿನ್ನನ್ನು ಎಡವಿಸುತ್ತಿರುವುದಾದರೆ ಅದನ್ನು ಕಿತ್ತು ಬಿಸಾಡು; ನಿನ್ನ ಇಡೀ ದೇಹವು ಗೆಹೆನ್ನಕ್ಕೆ ಎಸೆಯಲ್ಪಡುವುದಕ್ಕಿಂತ ನಿನ್ನ ಅಂಗಗಳಲ್ಲಿ ಒಂದನ್ನು ಕಳೆದು​ಕೊಳ್ಳುವುದು ಹೆಚ್ಚು ಪ್ರಯೋಜನಕರ. 30 ಇದಲ್ಲದೆ ನಿನ್ನ ಬಲಗೈ ನಿನ್ನನ್ನು ಎಡವಿಸುತ್ತಿರುವುದಾದರೆ ಅದನ್ನು ಕತ್ತರಿಸಿ ಬಿಸಾಡು. ನಿನ್ನ ಇಡೀ ದೇಹವು ಗೆಹೆನ್ನಕ್ಕೆ ಸೇರುವುದಕ್ಕಿಂತ ನಿನ್ನ ಅಂಗಗಳಲ್ಲಿ ಒಂದನ್ನು ಕಳೆದುಕೊಳ್ಳುವುದು ಹೆಚ್ಚು ಪ್ರಯೋಜನಕರ. 31 “ ‘ತನ್ನ ಪತ್ನಿಯನ್ನು ವಿಚ್ಛೇದಿಸುವವನು ಅವಳಿಗೆ ತ್ಯಾಗಪತ್ರವನ್ನು ಕೊಡಲಿ’ ಎಂದು ಹೇಳಲಾಗಿತ್ತು. 32 ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ಹಾದರದ ಕಾರಣದಿಂದಲ್ಲದೆ ತನ್ನ ಪತ್ನಿಯನ್ನು ವಿಚ್ಛೇದಿಸುವ ಪ್ರತಿಯೊಬ್ಬನು ಅವಳು ವ್ಯಭಿಚಾರ ಮಾಡುವುದಕ್ಕೆ ಕಾರಣನಾಗುತ್ತಾನೆ. ಮತ್ತು ಒಬ್ಬ ವಿಚ್ಛೇದಿತ ಸ್ತ್ರೀಯನ್ನು ಮದುವೆ​ಯಾಗುವವನು ವ್ಯಭಿಚಾರ ಮಾಡುವವನಾಗಿದ್ದಾನೆ. 33 “ ‘ನೀನು ಸುಳ್ಳಾಣೆಯಿಡಬಾರದು; ನೀನು ಯೆಹೋವನಿಗೆ ಮಾಡಿಕೊಂಡ ಹರಕೆ​ಗಳನ್ನು ಸಲ್ಲಿಸಬೇಕು’ ಎಂದು ಪೂರ್ವಕಾಲದವರಿಗೆ ಹೇಳಿರುವುದನ್ನು ನೀವು ಕೇಳಿಸಿಕೊಂಡಿದ್ದೀರಿ. 34 ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ಆಣೆಯಿಡಲೇ ಬೇಡಿ; ಆಕಾಶದ ಮೇಲೆ ಆಣೆಯಿಡಬೇಡಿ, ಏಕೆಂದರೆ ಅದು ದೇವರ ಸಿಂಹಾಸನವಾಗಿದೆ; 35 ಭೂಮಿಯ ಮೇಲೆ ಆಣೆಯಿಡಬೇಡಿ, ಏಕೆಂದರೆ ಅದು ಆತನ ಪಾದಪೀಠವಾಗಿದೆ; ಯೆರೂಸಲೇಮಿನ ಮೇಲೆ ಆಣೆಯಿಡಬೇಡಿ, ಏಕೆಂದರೆ ಅದು ಮಹಾ ರಾಜನ ಪಟ್ಟಣವಾಗಿದೆ. 36 ನಿನ್ನ ತಲೆಯ ಮೇಲೂ ಆಣೆಯಿಡಬೇಡ, ಏಕೆಂದರೆ ನೀನು ಒಂದು ಕೂದಲನ್ನೂ ಬೆಳ್ಳಗೆ ಅಥವಾ ಕಪ್ಪಗೆ ಮಾಡಲಾರಿ. 37 ಆದುದರಿಂದ ನಿಮ್ಮ ಮಾತು ಹೌದಾದರೆ ಹೌದು, ಅಲ್ಲವಾದರೆ ಅಲ್ಲ ಎಂದಿರಲಿ; ಏಕೆಂದರೆ ಇವುಗಳಿಗಿಂತ ಹೆಚ್ಚಿನದ್ದು ಕೆಡುಕನಿಂದ ಬಂದದ್ದಾಗಿದೆ. 38 “ ‘ಕಣ್ಣಿಗೆ ಪ್ರತಿಯಾಗಿ ಕಣ್ಣು ಹಲ್ಲಿಗೆ ಪ್ರತಿಯಾಗಿ ಹಲ್ಲು’ ಎಂದು ಹೇಳಿರುವುದನ್ನು ನೀವು ಕೇಳಿಸಿಕೊಂಡಿದ್ದೀರಿ. 39 ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ದುಷ್ಟನನ್ನು ಎದುರಿಸಬೇಡಿ; ನಿನ್ನ ಬಲಗೆನ್ನೆಯ ಮೇಲೆ ಹೊಡೆಯುವವನಿಗೆ ಮತ್ತೊಂದು ಕೆನ್ನೆಯನ್ನೂ ಒಡ್ಡು. 40 ಒಬ್ಬ ವ್ಯಕ್ತಿಯು ನಿನ್ನ ಒಳ ಅಂಗಿಯನ್ನು ಸ್ವಾಧೀನಪಡಿಸಿಕೊಳ್ಳಲಿಕ್ಕಾಗಿ ನಿನ್ನೊಂದಿಗೆ ನ್ಯಾಯಸ್ಥಾನಕ್ಕೆ ಹೋಗಲು ಬಯಸುವುದಾದರೆ, ನಿನ್ನ ಮೇಲಂಗಿಯೂ ಅವನದ್ದಾಗುವಂತೆ ಬಿಡು. 41 ಅಧಿಕಾರದಲ್ಲಿರುವ ಯಾವನಾದರೂ ಒಂದು ಮೈಲು ದೂರ ಬರುವಂತೆ ನಿನ್ನನ್ನು ಒತ್ತಾಯಿಸುವಲ್ಲಿ ಅವನೊಂದಿಗೆ ಎರಡು ಮೈಲು ದೂರ ಹೋಗು. 42 ಕೇಳುವವನಿಗೆ ಕೊಡು; ಬಡ್ಡಿಯಿಲ್ಲದೆ ನಿನ್ನಿಂದ ಸಾಲವನ್ನು ಪಡೆದುಕೊಳ್ಳಲು ಬಯಸುವವನಿಗೆ ಮುಖ ತಿರುಗಿಸಬೇಡ. 43 “ ‘ನಿನ್ನ ನೆರೆಯವನನ್ನು ಪ್ರೀತಿಸಿ ನಿನ್ನ ವೈರಿಯನ್ನು ದ್ವೇಷಿಸಬೇಕು’ ಎಂದು ಹೇಳಿರುವುದನ್ನು ನೀವು ಕೇಳಿಸಿ​ಕೊಂಡಿದ್ದೀರಿ. 44 ಆದರೆ ನಾನು ನಿಮಗೆ ಹೇಳುವುದೇನೆಂದರೆ, ನಿಮ್ಮ ವೈರಿಗಳನ್ನು ಪ್ರೀತಿಸುತ್ತಾ ಇರಿ; ನಿಮ್ಮನ್ನು ಹಿಂಸೆಪಡಿಸುವವರಿಗಾಗಿ ಪ್ರಾರ್ಥಿಸುತ್ತಾ ಇರಿ. 45 ಇದರಿಂದ ನೀವು ಸ್ವರ್ಗದಲ್ಲಿರುವ ನಿಮ್ಮ ತಂದೆಯ ಮಕ್ಕಳಾಗುವಿರಿ; ಆತನು ಕೆಟ್ಟವರ ಮೇಲೆಯೂ ಒಳ್ಳೆಯವರ ಮೇಲೆಯೂ ತನ್ನ ಸೂರ್ಯನು ಉದಯಿಸುವಂತೆ ಮಾಡುತ್ತಾನೆ ಮತ್ತು ನೀತಿವಂತರ ಮೇಲೆಯೂ ಅನೀತಿವಂತರ ಮೇಲೆಯೂ ಮಳೆಸುರಿಸುತ್ತಾನೆ. 46 ನಿಮ್ಮನ್ನು ಪ್ರೀತಿಸುವವರನ್ನೇ ನೀವು ಪ್ರೀತಿಸುವುದಾದರೆ ನಿಮಗೆ ಯಾವ ಪ್ರತಿಫಲವಿದೆ? ತೆರಿಗೆ ವಸೂಲಿಮಾಡುವವರು ಸಹ ಇದನ್ನೇ ಮಾಡುತ್ತಾರಲ್ಲವೆ? 47 ನೀವು ನಿಮ್ಮ ಸಹೋದರರನ್ನು ಮಾತ್ರ ವಂದಿಸುವುದಾದರೆ ಯಾವ ಅಸಾಮಾನ್ಯ ಕಾರ್ಯವನ್ನು ಮಾಡಿದಂತಾಯಿತು? ಅನ್ಯಜನರು ಸಹ ಇದನ್ನೇ ಮಾಡುತ್ತಾರಲ್ಲವೆ? 48 ಸ್ವರ್ಗದಲ್ಲಿರುವ ನಿಮ್ಮ ತಂದೆಯು ಪರಿಪೂರ್ಣ​ನಾಗಿರುವಂತೆಯೇ ನೀವೂ ಪರಿಪೂರ್ಣರಾಗಿರತಕ್ಕದ್ದು. 
6 “ಜನರು ನೋಡುವುದಕ್ಕಾಗಿ ನಿಮ್ಮ ನೀತಿಯ ಕಾರ್ಯಗಳನ್ನು ಅವರ ಮುಂದೆ ತೋರಿಸದಂತೆ ಜಾಗ್ರತೆ ವಹಿಸಿರಿ; ಇಲ್ಲದಿದ್ದರೆ ಸ್ವರ್ಗದಲ್ಲಿರುವ ನಿಮ್ಮ ತಂದೆಯಿಂದ ನಿಮಗೆ ಯಾವುದೇ ​ಪ್ರತಿಫಲ ದೊರಕುವುದಿಲ್ಲ. 2 ಆದುದರಿಂದ ನೀನು ದಾನಧರ್ಮಗಳನ್ನು ಮಾಡುತ್ತಿರುವಾಗ, ಜನರಿಂದ ಹೊಗಳಿಸಿಕೊಳ್ಳಲಿಕ್ಕಾಗಿ ಸಭಾಮಂದಿರಗಳಲ್ಲಿಯೂ ಬೀದಿಗಳಲ್ಲಿಯೂ ಕಪಟಿಗಳು ಮಾಡುವಂತೆ ನಿನ್ನ ಮುಂದೆ ಕೊಂಬೂದಿಸಬೇಡ. ಅವರು ಪೂರ್ಣ ರೀತಿಯಲ್ಲಿ ಪ್ರತಿಫಲವನ್ನು ಹೊಂದುತ್ತಿದ್ದಾರೆಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 3 ಆದರೆ ನೀನು ದಾನಧರ್ಮಗಳನ್ನು ಮಾಡುವಾಗ ನಿನ್ನ ಬಲಗೈ ಮಾಡುತ್ತಿರುವುದು ನಿನ್ನ ಎಡಗೈಗೆ ತಿಳಿಯದಿರಲಿ; 4 ನಿನ್ನ ದಾನಧರ್ಮಗಳು ಗೋಪ್ಯವಾಗಿರಲಿ; ಆಗ ರಹಸ್ಯವಾದ ಸ್ಥಳದಿಂದ ನೋಡುತ್ತಿರುವ ನಿನ್ನ ತಂದೆಯು ನಿನಗೆ ಪ್ರತಿಫಲ ಕೊಡುವನು. 5 “ಮಾತ್ರವಲ್ಲದೆ ನೀವು ಪ್ರಾರ್ಥನೆ​ಮಾಡುವಾಗ ಕಪಟಿಗಳಂತೆ ಇರಬಾರದು; ಏಕೆಂದರೆ ಅವರು ಜನರಿಗೆ ಕಾಣುವಂತೆ ಸಭಾಮಂದಿರಗಳಲ್ಲಿಯೂ ಅಗಲವಾದ ಬೀದಿಯ ಚೌಕಗಳಲ್ಲಿಯೂ ನಿಂತುಕೊಂಡು ಪ್ರಾರ್ಥನೆ​ಮಾಡಲು ಇಷ್ಟಪಡುತ್ತಾರೆ. ಅವರು ಪೂರ್ಣ ರೀತಿಯಲ್ಲಿ ಪ್ರತಿಫಲವನ್ನು ಹೊಂದುತ್ತಿದ್ದಾರೆಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 6 ಆದರೆ ನೀನು ಪ್ರಾರ್ಥನೆಮಾಡುವಾಗ ನಿನ್ನ ಖಾಸಗಿ ಕೋಣೆಯೊಳಗೆ ಹೋಗಿ ಬಾಗಿಲು ಮುಚ್ಚಿದ ಬಳಿಕ ರಹಸ್ಯವಾದ ಸ್ಥಳದಲ್ಲಿರುವ ನಿನ್ನ ತಂದೆಗೆ ಪ್ರಾರ್ಥನೆಮಾಡು; ಆಗ ರಹಸ್ಯವಾದ ಸ್ಥಳದಿಂದ ನೋಡುವ ನಿನ್ನ ತಂದೆಯು ನಿನಗೆ ಪ್ರತಿಫಲ ಕೊಡುವನು. 7 ನೀನು ಪ್ರಾರ್ಥನೆಮಾಡುವಾಗ ಅನ್ಯ​ಜನರು ಮಾಡುವಂತೆ ಹೇಳಿದ್ದನ್ನೇ ಪುನಃ ಪುನಃ ಹೇಳಬೇಡ; ಏಕೆಂದರೆ ತಾವು ತುಂಬ ಮಾತುಗಳನ್ನು ಉಪಯೋಗಿಸುವುದಾದರೆ ತಮ್ಮ ಪ್ರಾರ್ಥನೆಗಳು ಕೇಳಲ್ಪಡುತ್ತವೆ ಎಂದು ಅವರು ನೆನಸುತ್ತಾರೆ. 8 ಆದುದರಿಂದ ನೀವು ನಿಮ್ಮನ್ನು ಅವರಂತೆ ಮಾಡಿಕೊಳ್ಳಬೇಡಿ; ಏಕೆಂದರೆ ನೀವು ನಿಮ್ಮ ತಂದೆಯಾದ ದೇವರನ್ನು ಕೇಳುವ ಮುಂಚೆಯೇ ನಿಮಗೆ ಯಾವುದರ ಆವಶ್ಯಕತೆ ಇದೆಯೆಂಬುದು ಆತನಿಗೆ ತಿಳಿದಿದೆ. 9 “ಆದುದರಿಂದ ನೀವು ಹೀಗೆ ಪ್ರಾರ್ಥನೆ​ಮಾಡತಕ್ಕದ್ದು: “ ‘ಸ್ವರ್ಗದಲ್ಲಿರುವ ನಮ್ಮ ತಂದೆಯೇ, ನಿನ್ನ ನಾಮವು ಪವಿತ್ರೀಕರಿಸಲ್ಪಡಲಿ. 10 ನಿನ್ನ ರಾಜ್ಯವು ಬರಲಿ. ನಿನ್ನ ಚಿತ್ತವು ಸ್ವರ್ಗದಲ್ಲಿ ನೆರವೇರುವ ಪ್ರಕಾರ ಭೂಮಿಯಲ್ಲಿಯೂ ನೆರವೇರಲಿ. 11 ನಮ್ಮ ಅನುದಿನದ ಆಹಾರವನ್ನು ಈ ಹೊತ್ತು ನಮಗೆ ದಯಪಾಲಿಸು; 12 ನಮಗೆ ಪಾಪಮಾಡಿದವರನ್ನು * ನಾವು ಕ್ಷಮಿಸಿರುವಂತೆ ನಮ್ಮ ಪಾಪಗಳನ್ನೂ * ಕ್ಷಮಿಸು. 13 ನಮ್ಮನ್ನು ಪ್ರಲೋಭನೆಯೊಳಗೆ ಸೇರಿಸದೆ ಕೆಡುಕನಿಂದ ನಮ್ಮನ್ನು ತಪ್ಪಿಸು.’ 14 “ನೀವು ಜನರ ಅಪರಾಧಗಳನ್ನು ಕ್ಷಮಿಸಿದರೆ ಸ್ವರ್ಗದಲ್ಲಿರುವ ನಿಮ್ಮ ತಂದೆಯು ಸಹ ನಿಮ್ಮನ್ನು ಕ್ಷಮಿಸುವನು; 15 ಆದರೆ ನೀವು ಜನರ ಅಪರಾಧಗಳನ್ನು ಕ್ಷಮಿಸದೆ ಹೋದರೆ ನಿಮ್ಮ ತಂದೆಯು ಸಹ ನಿಮ್ಮ ಅಪರಾಧಗಳನ್ನು ಕ್ಷಮಿಸುವುದಿಲ್ಲ. 16 “ನೀವು ಉಪವಾಸಮಾಡುವಾಗ ಕಪಟಿಗಳಂತೆ ಮುಖವನ್ನು ಸಪ್ಪಗೆಮಾಡಿಕೊಳ್ಳುವುದನ್ನು ನಿಲ್ಲಿಸಿರಿ; ಏಕೆಂದರೆ ತಾವು ಉಪವಾಸ ಮಾಡುತ್ತಿದ್ದೇವೆಂಬುದನ್ನು ಜನರಿಗೆ ತೋರಿಸಲಿಕ್ಕಾಗಿ ಅವರು ಮುಖ​ಗಳನ್ನು ವಿಕಾರಗೊಳಿಸಿಕೊಳ್ಳುತ್ತಾರೆ. ಅವರು ಪೂರ್ಣ ರೀತಿಯಲ್ಲಿ ಪ್ರತಿಫಲವನ್ನು ಹೊಂದುತ್ತಿದ್ದಾರೆಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 17 ಆದರೆ ನೀನು ಉಪವಾಸ​ಮಾಡುವಾಗ ನಿನ್ನ ತಲೆಗೆ ಎಣ್ಣೆ ಹಚ್ಚಿಕೊಂಡು ನಿನ್ನ ಮುಖವನ್ನು ತೊಳೆದುಕೊ; 18 ಹೀಗೆ ಮಾಡಿದರೆ ನೀನು ಉಪವಾಸಮಾಡುತ್ತಿರುವುದು ಜನರಿಗಲ್ಲ, ರಹಸ್ಯವಾದ ಸ್ಥಳದಲ್ಲಿರುವ ನಿನ್ನ ತಂದೆಗೆ ತೋರಿಬರುವುದು; ಆಗ ರಹಸ್ಯವಾದ ಸ್ಥಳದಿಂದ ನೋಡುತ್ತಿರುವ ನಿನ್ನ ತಂದೆಯು ನಿನಗೆ ಪ್ರತಿಫಲ ಕೊಡುವನು. 19 “ಭೂಮಿಯಲ್ಲಿ ನಿಮಗಾಗಿ ಸಂಪತ್ತನ್ನು ಕೂಡಿಸಿಟ್ಟುಕೊಳ್ಳುವುದನ್ನು ನಿಲ್ಲಿಸಿರಿ; ಇಲ್ಲಿ ನುಸಿ ಮತ್ತು ಕಿಲುಬು ಅದನ್ನು ಹಾಳುಮಾಡಿಬಿಡುತ್ತದೆ; ಕಳ್ಳರು ಒಳನುಗ್ಗಿ ಕದಿಯುತ್ತಾರೆ. 20 ಆದರೆ ಸ್ವರ್ಗದಲ್ಲಿ ನಿಮಗಾಗಿ ಸಂಪತ್ತನ್ನು ಕೂಡಿಸಿಟ್ಟುಕೊಳ್ಳಿರಿ; ಅಲ್ಲಿ ನುಸಿಯಾಗಲಿ ಕಿಲುಬಾಗಲಿ ಅದನ್ನು ಹಾಳುಮಾಡುವುದಿಲ್ಲ; ಕಳ್ಳರು ಒಳನುಗ್ಗಿ ಕದಿಯುವುದೂ ಇಲ್ಲ. 21 ನಿನ್ನ ಸಂಪತ್ತು ಇರುವಲ್ಲಿಯೇ ನಿನ್ನ ಹೃದಯವು ಸಹ ಇರುವುದು. 22 “ಕಣ್ಣು ದೇಹದ ದೀಪವಾಗಿದೆ. ನಿನ್ನ ಕಣ್ಣು ಸರಳವಾಗಿರುವಲ್ಲಿ ನಿನ್ನ ದೇಹವೆಲ್ಲ ಪ್ರಕಾಶಮಾನವಾಗಿರುವುದು; 23 ನಿನ್ನ ಕಣ್ಣು ಕೆಟ್ಟದ್ದಾಗಿರುವಲ್ಲಿ ನಿನ್ನ ಇಡೀ ದೇಹ ಕತ್ತಲಾಗಿರುವುದು. ವಾಸ್ತವದಲ್ಲಿ ನಿನ್ನಲ್ಲಿರುವ ಬೆಳಕು ಕತ್ತಲೆಯಾಗಿರುವಲ್ಲಿ, ಆ ಕತ್ತಲೆಯು ಎಷ್ಟು ಗಾಢವಾಗಿದೆ! 24 “ಯಾವನೂ ಇಬ್ಬರು ಯಜಮಾನರಿಗೆ ಸೇವೆಮಾಡಲಾರನು; ಅವನು ಒಬ್ಬನನ್ನು ದ್ವೇಷಿಸಿ ಇನ್ನೊಬ್ಬನನ್ನು ಪ್ರೀತಿಸುವನು; ಅಥವಾ ಒಬ್ಬನಿಗೆ ಅಂಟಿಕೊಂಡು ಇನ್ನೊಬ್ಬನನ್ನು ಕಡೆಗಣಿಸುವನು. ನೀವು ದೇವರನ್ನೂ ಐಶ್ವರ್ಯವನ್ನೂ ಸೇವಿಸಲಾರಿರಿ. 25 “ಈ ಕಾರಣದಿಂದ ನಾನು ನಿಮಗೆ ಹೇಳುವುದೇನೆಂದರೆ, ನಿಮ್ಮ ಪ್ರಾಣಗಳ ಕುರಿತು ನೀವು ಏನು ಊಟಮಾಡುವಿರಿ, ಏನು ಕುಡಿಯುವಿರಿ ಅಥವಾ ನಿಮ್ಮ ದೇಹಗಳಿಗೆ ಏನು ಧರಿಸಿಕೊಳ್ಳುವಿರಿ ಎಂದು ಚಿಂತೆಮಾಡುವುದನ್ನು ನಿಲ್ಲಿಸಿರಿ. ಆಹಾರಕ್ಕಿಂತ ಪ್ರಾಣವೂ ಉಡುಪಿಗಿಂತ ದೇಹವೂ ಮೇಲಾದದ್ದಲ್ಲವೇ? 26 ಆಕಾಶದ ಪಕ್ಷಿಗಳನ್ನು ಸೂಕ್ಷ್ಮವಾಗಿ ಗಮನಿಸಿರಿ; ಅವು ಬೀಜವನ್ನು ಬಿತ್ತುವುದಿಲ್ಲ, ಕೊಯ್ಯುವುದಿಲ್ಲ, ಕಣಜಗಳಲ್ಲಿ ಶೇಖರಿಸಿಡುವುದಿಲ್ಲ; ಹಾಗಿದ್ದರೂ ಸ್ವರ್ಗದಲ್ಲಿರುವ ನಿಮ್ಮ ತಂದೆಯು ಅವುಗಳನ್ನು ಪೋಷಿಸುತ್ತಾನೆ. ನೀವು ಅವುಗಳಿಗಿಂತ ಹೆಚ್ಚು ಬೆಲೆಬಾಳುವವರಲ್ಲವೆ? 27 ಚಿಂತೆಮಾಡುವ ಮೂಲಕ ನಿಮ್ಮಲ್ಲಿ ಯಾರು ತನ್ನ ಆಯುಷ್ಯವನ್ನು ಸ್ವಲ್ಪವಾದರೂ * ಹೆಚ್ಚಿಸಿಕೊಳ್ಳಬಲ್ಲನು? 28 ಇದಲ್ಲದೆ ​ಉಡುಪಿನ ವಿಷಯದಲ್ಲಿ ನೀವು ಚಿಂತೆಮಾಡುವುದೇಕೆ? ಹೊಲದ ಲಿಲಿಹೂವುಗಳು ಬೆಳೆಯುವ ರೀತಿಯಿಂದ ಪಾಠವನ್ನು ಕಲಿಯಿರಿ; ಅವು ದುಡಿಯುವುದಿಲ್ಲ, ನೂಲುವುದಿಲ್ಲ; 29 ಆದರೆ ಅವುಗಳಲ್ಲಿ ಒಂದಕ್ಕಿರುವ ಅಲಂಕಾರವು ಸೊಲೊಮೋನನಿಗೆ ಅವನು ತನ್ನ ಸಕಲ ವೈಭವದಲ್ಲಿದ್ದಾಗಲೂ ಇರಲಿಲ್ಲವೆಂದು ನಾನು ನಿಮಗೆ ಹೇಳುತ್ತೇನೆ. 30 ಎಲೈ ಅಲ್ಪವಿಶ್ವಾಸಿಗಳೇ, ಇಂದು ಇದ್ದು ನಾಳೆ ಒಲೆಗೆ ಹಾಕಲ್ಪಡುವ ಹೊಲದ ಸಸ್ಯಗಳಿಗೆ ದೇವರು ಈ ರೀತಿಯಲ್ಲಿ ಉಡಿಸುತ್ತಾನಾದರೆ ನಿಮಗೆ ಇನ್ನೂ ಹೆಚ್ಚು ಉಡಿಸಿ​ತೊಡಿಸುವನಲ್ಲವೆ? 31 ಆದುದರಿಂದ ಏನು ಊಟಮಾಡಬೇಕು ಏನು ಕುಡಿಯಬೇಕು ಏನು ಧರಿಸಬೇಕೆಂದು ಎಂದಿಗೂ ಚಿಂತೆಮಾಡಬೇಡಿ. 32 ಏಕೆಂದರೆ ಅನ್ಯಜನಾಂಗ​ಗಳವರು ಇವುಗಳನ್ನು ತವಕದಿಂದ ಬೆನ್ನಟ್ಟುತ್ತಾರೆ. ಇವು ನಿಮಗೆ ಬೇಕಾಗಿವೆ ಎಂಬುದು ಸ್ವರ್ಗದಲ್ಲಿರುವ ನಿಮ್ಮ ತಂದೆಗೆ ತಿಳಿದಿದೆ. 33 “ಆದುದರಿಂದ ಮೊದಲು ರಾಜ್ಯವನ್ನೂ ಆತನ ನೀತಿಯನ್ನೂ ಹುಡುಕುತ್ತಾ ಇರಿ; ಆಗ ಈ ಎಲ್ಲ ಇತರ ವಸ್ತುಗಳು ನಿಮಗೆ ಕೂಡಿಸಲ್ಪಡುವವು. 34 ನಾಳೆಯ ವಿಷಯವಾಗಿ ಎಂದೂ ಚಿಂತೆಮಾಡಬೇಡಿ; ನಾಳೆಯ ದಿನವು ತನ್ನದೇ ಆದ ಚಿಂತೆಗಳನ್ನು ಹೊಂದಿರುವುದು. ಪ್ರತಿದಿನಕ್ಕೆ ಅದಕ್ಕಿರುವ ಕೆಡುಕೇ ಸಾಕು. 
7 “ತೀರ್ಪುಮಾಡುವುದನ್ನು ನಿಲ್ಲಿಸಿರಿ, ಆಗ ನಿಮಗೂ ತೀರ್ಪಾಗುವುದಿಲ್ಲ. 2 ನೀವು ಮಾಡುತ್ತಿರುವ ತೀರ್ಪಿನಿಂದಲೇ ನಿಮಗೂ ತೀರ್ಪಾಗುವುದು; ಮತ್ತು ನೀವು ಅಳೆಯುತ್ತಿರುವ ಅಳತೆಯಿಂದಲೇ ಅವರು ನಿಮಗೆ ಅಳೆದುಕೊಡುವರು. 3 ಹಾಗಾದರೆ ನೀನು ನಿನ್ನ ಸ್ವಂತ ಕಣ್ಣಿನಲ್ಲಿರುವ ಮರದ ದಿಮ್ಮಿಯನ್ನು ನೋಡದೆ ನಿನ್ನ ಸಹೋದರನ ಕಣ್ಣಿನಲ್ಲಿರುವ ಮರದ ಚೂರನ್ನು ನೋಡುವುದೇಕೆ? 4 ಅಥವಾ ನಿನ್ನ ಕಣ್ಣಿನಲ್ಲೇ ಮರದ ದಿಮ್ಮಿ ಇರುವಾಗ ನೀನು ನಿನ್ನ ಸಹೋದರನಿಗೆ, ‘ನಿನ್ನ ಕಣ್ಣಿನಿಂದ ಮರದ ಚೂರನ್ನು ತೆಗೆಯುತ್ತೇನೆ ಬಾ’ ಎಂದು ಹೇಗೆ ಹೇಳಸಾಧ್ಯವಿದೆ? 5 ಕಪಟಿಯೇ! ಮೊದಲು ನಿನ್ನ ಕಣ್ಣಿನಿಂದ ಮರದ ದಿಮ್ಮಿಯನ್ನು ತೆಗೆದುಹಾಕು; ಆಮೇಲೆ ನಿನ್ನ ಸಹೋದರನ ಕಣ್ಣಿನಿಂದ ಮರದ ಚೂರನ್ನು ತೆಗೆಯಲು ನಿನಗೆ ಕಣ್ಣು ಸ್ಪಷ್ಟವಾಗಿ ಕಾಣಿಸುವುದು. 6 “ಪವಿತ್ರವಾಗಿರುವುದನ್ನು ನಾಯಿಗಳಿಗೆ ಹಾಕಬೇಡಿರಿ; ನಿಮ್ಮ ಮುತ್ತುಗಳನ್ನು ಹಂದಿಗಳ ಮುಂದೆ ಚೆಲ್ಲಬೇಡಿರಿ. ಚೆಲ್ಲಿದರೆ ಅವು ತಮ್ಮ ಕಾಲುಗಳಿಂದ ಅವುಗಳನ್ನು ತುಳಿದು ಹಿಂದಿರುಗಿ ಬಂದು ನಿಮ್ಮನ್ನು ಸೀಳಿಬಿಟ್ಟಾವು. 7 “ಬೇಡಿಕೊಳ್ಳುತ್ತಾ ಇರಿ, ಅದು ನಿಮಗೆ ಕೊಡಲ್ಪಡುವುದು; ಹುಡುಕುತ್ತಾ ಇರಿ, ನೀವು ಕಂಡುಕೊಳ್ಳುವಿರಿ; ತಟ್ಟುತ್ತಾ ಇರಿ, ಅದು ನಿಮಗೆ ತೆರೆಯಲ್ಪಡುವುದು. 8 ಏಕೆಂದರೆ ಬೇಡಿಕೊಳ್ಳುತ್ತಿರುವ ಪ್ರತಿಯೊಬ್ಬನು ಹೊಂದುವನು, ಹುಡುಕುತ್ತಿರುವ ಪ್ರತಿಯೊಬ್ಬನು ಕಂಡುಕೊಳ್ಳುವನು ಮತ್ತು ತಟ್ಟುತ್ತಿರುವ ಪ್ರತಿಯೊಬ್ಬನಿಗೆ ತೆರೆಯಲ್ಪಡುವುದು. 9 ನಿಮ್ಮಲ್ಲಿ ಯಾವನಾದರೂ ರೊಟ್ಟಿಯನ್ನು ಕೇಳುವ ಮಗನಿಗೆ ಕಲ್ಲನ್ನು ಕೊಡುವನೇ? 10 ಅಥವಾ ಪ್ರಾಯಶಃ ಮೀನನ್ನು ಕೇಳಿದರೆ ಹಾವನ್ನು ಕೊಡುವನೇ? 11 ಆದುದರಿಂದ, ಕೆಟ್ಟವರಾಗಿರುವ ನೀವು ನಿಮ್ಮ ಮಕ್ಕಳಿಗೆ ಒಳ್ಳೆಯ ಉಡುಗೊರೆಗಳನ್ನು ಕೊಡುವುದು ಹೇಗೆಂದು ತಿಳಿದಿರುವಲ್ಲಿ ಸ್ವರ್ಗದಲ್ಲಿರುವ ನಿಮ್ಮ ತಂದೆಯು ತನ್ನನ್ನು ಕೇಳುವವರಿಗೆ ಎಷ್ಟೋ ಹೆಚ್ಚಾಗಿ ಒಳ್ಳೆಯ ವಿಷಯಗಳನ್ನು ಕೊಡುವನಲ್ಲವೆ? 12 “ಆದಕಾರಣ ಜನರು ನಿಮಗೆ ಏನು ಮಾಡಬೇಕೆಂದು ನೀವು ಬಯಸುತ್ತೀರೋ ಅವುಗಳೆಲ್ಲವನ್ನು ನೀವು ಸಹ ಅವರಿಗೆ ಮಾಡಬೇಕು; ವಾಸ್ತವದಲ್ಲಿ ಇದೇ ಧರ್ಮಶಾಸ್ತ್ರದ ಮತ್ತು ಪ್ರವಾದಿಗಳ ತಾತ್ಪರ್ಯ. 13 “ಇಕ್ಕಟ್ಟಾದ ಬಾಗಿಲಿನ ಮೂಲಕ ಒಳಗೆ ಹೋಗಿರಿ; ಏಕೆಂದರೆ ನಾಶನಕ್ಕೆ ನಡಿಸುವ ದಾರಿಯು ಅಗಲವಾಗಿಯೂ ವಿಶಾಲವಾಗಿಯೂ ಇದೆ ಮತ್ತು ಅದರ ಮೂಲಕ ಒಳಗೆ ಹೋಗುತ್ತಿರುವವರು ಅನೇಕರು; 14 ಆದರೆ ಜೀವಕ್ಕೆ ನಡಿಸುವ ಬಾಗಿಲು ಇಕ್ಕಟ್ಟಾಗಿಯೂ ದಾರಿಯು ಬಿಕ್ಕಟ್ಟಾಗಿಯೂ ಇದೆ ಮತ್ತು ಅದನ್ನು ಕಂಡುಕೊಳ್ಳುವವರು ಕೊಂಚವೇ ಜನ. 15 “ಕುರಿವೇಷ ಹಾಕಿಕೊಂಡು ನಿಮ್ಮ ಬಳಿಗೆ ಬರುವ ಸುಳ್ಳು ಪ್ರವಾದಿಗಳ ವಿಷಯದಲ್ಲಿ ಎಚ್ಚರವಾಗಿರಿ; ಏಕೆಂದರೆ ಒಳಗೆ ಅವರು ಅತಿಯಾಗಿ ಹಸಿದಿರುವ ತೋಳಗಳಾಗಿದ್ದಾರೆ. 16 ಅವರ ಫಲಗಳಿಂದಲೇ ನೀವು ಅವರನ್ನು ಗುರುತಿಸುವಿರಿ. ಜನರು ಎಂದಾದರೂ ಮುಳ್ಳುಗಿಡಗಳಿಂದ ದ್ರಾಕ್ಷಿಹಣ್ಣುಗಳನ್ನೂ ದತ್ತೂರಿ ಗಿಡಗಳಿಂದ ಅಂಜೂರಗಳನ್ನೂ ಕೀಳುವರೊ? 17 ಅದರಂತೆಯೇ ಪ್ರತಿಯೊಂದು ಒಳ್ಳೆಯ ಮರವು ಉತ್ತಮ ಫಲವನ್ನು ಕೊಡುತ್ತದೆ, ಆದರೆ ಪ್ರತಿಯೊಂದು ಹುಳುಕು ಮರವು ಹುಳುಕು ಫಲವನ್ನು ಕೊಡುತ್ತದೆ; 18 ಒಳ್ಳೆಯ ಮರವು ಹುಳುಕು ಫಲವನ್ನು ಕೊಡಲಾರದು, ಹುಳುಕು ಮರವು ಒಳ್ಳೆಯ ಫಲವನ್ನು ಕೊಡಲಾರದು. 19 ಉತ್ತಮ ಫಲವನ್ನು ಕೊಡದ ಪ್ರತಿಯೊಂದು ಮರವನ್ನು ಕಡಿದು ಬೆಂಕಿಗೆ ಎಸೆಯಲಾಗುತ್ತದೆ. 20 ಹೀಗೆ ಆ ಮನುಷ್ಯರ ಫಲಗಳಿಂದಲೇ ನೀವು ಅವರನ್ನು ಗುರುತಿಸುವಿರಿ. 21 “ನನ್ನನ್ನು ‘ಕರ್ತನೇ, ಕರ್ತನೇ’ ಎಂದು ಹೇಳುವ ಪ್ರತಿಯೊಬ್ಬನೂ ಸ್ವರ್ಗದ ರಾಜ್ಯವನ್ನು ಪ್ರವೇಶಿಸುವುದಿಲ್ಲ; ಸ್ವರ್ಗದಲ್ಲಿರುವ ನನ್ನ ತಂದೆಯ ಚಿತ್ತವನ್ನು ಮಾಡುವವನೇ ಪ್ರವೇಶಿಸುವನು. 22 ಆ ದಿನದಲ್ಲಿ ಅನೇಕರು ನನಗೆ, ‘ಕರ್ತನೇ, ಕರ್ತನೇ, ನಾವು ನಿನ್ನ ಹೆಸರಿನಲ್ಲಿ ಪ್ರವಾದಿಸಲಿಲ್ಲವೇ? ನಿನ್ನ ಹೆಸರಿನಲ್ಲಿ ದೆವ್ವಗಳನ್ನು ಬಿಡಿಸಲಿಲ್ಲವೇ? ನಿನ್ನ ಹೆಸರಿನಲ್ಲಿ ಅನೇಕ ಮಹತ್ಕಾರ್ಯಗಳನ್ನು ಮಾಡಲಿಲ್ಲವೇ?’ ಎಂದು ಹೇಳುವರು. 23 ಆದರೂ ಆಗ ನಾನು ಅವರಿಗೆ, ನನಗೆ ನಿಮ್ಮ ಪರಿಚಯವೇ ಇಲ್ಲ! ಅನ್ಯಾಯದ ಕೆಲಸಗಾರರೇ, ನನ್ನಿಂದ ತೊಲಗಿಹೋಗಿರಿ ಎಂದು ಎಲ್ಲರ ಮುಂದೆ ಹೇಳಿಬಿಡುವೆನು. 24 “ಆದುದರಿಂದ ನನ್ನ ಈ ಮಾತುಗಳನ್ನು ಕೇಳಿಸಿಕೊಂಡು ಅವುಗಳಂತೆ ಮಾಡುವ ಪ್ರತಿಯೊಬ್ಬನೂ ದೊಡ್ಡ ಬಂಡೆಯ ಮೇಲೆ ತನ್ನ ಮನೆಯನ್ನು ಕಟ್ಟಿದ ವಿವೇಚನೆಯುಳ್ಳ ಒಬ್ಬ ಮನುಷ್ಯನಂತಿರುವನು. 25 ಮಳೆ ಸುರಿಯಿತು, ನೆರೆಯು ಬಂತು ಮತ್ತು ಗಾಳಿ ಬೀಸಿ ಆ ಮನೆಗೆ ಅಪ್ಪಳಿಸಿತು; ಆದರೆ ಅದರ ಅಸ್ತಿವಾರವು ದೊಡ್ಡ ಬಂಡೆಯ ಮೇಲಿದ್ದುದರಿಂದ ಅದು ಕುಸಿದು​ಬೀಳಲಿಲ್ಲ. 26 ನನ್ನ ಈ ಮಾತುಗಳನ್ನು ಕೇಳಿಸಿಕೊಂಡು ಅವುಗಳಂತೆ ಮಾಡದಿರುವ ಪ್ರತಿಯೊಬ್ಬನೂ ಮರಳಿನ ಮೇಲೆ ತನ್ನ ಮನೆಯನ್ನು ಕಟ್ಟಿದ ಒಬ್ಬ ಬುದ್ಧಿಹೀನ ಮನುಷ್ಯನಂತಿರುವನು. 27 ಮಳೆ ಸುರಿಯಿತು, ನೆರೆಯು ಬಂತು ಮತ್ತು ಗಾಳಿ ಬೀಸಿ ಆ ಮನೆಗೆ ಅಪ್ಪಳಿಸಿತು; ಆಗ ಅದು ಕುಸಿದುಬಿತ್ತು ಮತ್ತು ಅದರ ಕುಸಿತವು ಭಾರಿಯಾಗಿತ್ತು.” 28 ಯೇಸು ಈ ಮಾತುಗಳನ್ನು ಹೇಳಿ ಮುಗಿಸಿದಾಗ ಜನರ ಗುಂಪುಗಳು ಅವನು ಬೋಧಿಸುವ ರೀತಿಯನ್ನು ಕಂಡು ಅತ್ಯಾಶ್ಚರ್ಯಪಟ್ಟವು. 29 ಏಕೆಂದರೆ ಅವನು ಅವರ ಶಾಸ್ತ್ರಿಗಳಂತೆ ಬೋಧಿಸದೆ ಅಧಿಕಾರವಿದ್ದ ವ್ಯಕ್ತಿಯಂತೆ ಬೋಧಿಸುತ್ತಿದ್ದನು.

ಮತ್ತಾ 5:15  ಅಥವಾ, “ಅಳತೆಮಾಡುವ ಹೆಡಿಗೆಯ ಕೆಳಗೆ.”
ಮತ್ತಾ 5:22  “ಗೆಹೆನ್ನ.” ಯೆರೂಸಲೇಮಿನ ಹೊರಗೆ ತ್ಯಾಜ್ಯವಸ್ತುವನ್ನು ಸುಡುತ್ತಿದ್ದ ಸ್ಥಳ. ಪರಿಶಿಷ್ಟ 8 ನ್ನು ನೋಡಿ.
ಮತ್ತಾ 6:12  ಅಕ್ಷರಾರ್ಥವಾಗಿ, “ನಮ್ಮ ಸಾಲಗಾರರನ್ನು.”
ಮತ್ತಾ 6:12  ಅಕ್ಷರಾರ್ಥವಾಗಿ, “ನಮ್ಮ ಸಾಲಗಳನ್ನೂ.”
ಮತ್ತಾ 6:27  ಅಕ್ಷರಾರ್ಥವಾಗಿ, “ಒಂದು ಮೊಳ ಉದ್ದ.”








^ (ಲೂಕ 8:40-56) ಯೇಸು ಹಿಂದಿರುಗಿ ಬಂದಾಗ ಜನರೆಲ್ಲರೂ ಅವನನ್ನು ನಿರೀಕ್ಷಿಸುತ್ತಿದ್ದ ಕಾರಣ ಅವನನ್ನು ಆದರದಿಂದ ಬರಮಾಡಿಕೊಂಡರು. 41 ಆಗ ಸಭಾಮಂದಿರದ ಸಭಾಪತಿಯಾಗಿದ್ದ ಯಾಯೀರನೆಂಬ ಒಬ್ಬ ಮನುಷ್ಯನು ಬಂದು ಯೇಸುವಿನ ಪಾದಗಳಿಗೆ ಬಿದ್ದು ತನ್ನ ಮನೆಗೆ ಬರುವಂತೆ ಅವನನ್ನು ಬೇಡಿಕೊಂಡನು; 42 ಏಕೆಂದರೆ ಸುಮಾರು ಹನ್ನೆರಡು ವರ್ಷದವಳಾದ ಅವನ ಒಬ್ಬಳೇ ಮಗಳು ಸಾಯುವ ಸ್ಥಿತಿಯಲ್ಲಿದ್ದಳು. ಅವನು ಹೋಗುತ್ತಿರುವಾಗ ಜನರ ಗುಂಪು ಅವನನ್ನು ಮುತ್ತಿಕೊಂಡಿತು. 43 ಆಗ ಹನ್ನೆರಡು ವರ್ಷಗಳಿಂದ ರಕ್ತ​ಸ್ರಾವರೋಗಕ್ಕೆ ತುತ್ತಾಗಿದ್ದು ಯಾರಿಂದಲೂ ವಾಸಿಯಾಗಲಾರದೆ ಇದ್ದ ಒಬ್ಬ ಸ್ತ್ರೀಯು, 44 ಹಿಂದಿನಿಂದ ಬಂದು ಅವನ ಮೇಲಂಗಿಯ ಅಂಚನ್ನು ಮುಟ್ಟಿದಳು; ಆ ಕೂಡಲೆ ಅವಳ ರಕ್ತಸ್ರಾವವು ನಿಂತುಹೋಯಿತು. 45 ಆಗ ಯೇಸು, “ನನ್ನನ್ನು ಮುಟ್ಟಿದವರು ಯಾರು?” ಎಂದು ಕೇಳಿದನು. ಎಲ್ಲರೂ ನಿರಾಕರಿಸುತ್ತಿದ್ದಾಗ ಪೇತ್ರನು, “ಉಪದೇಶಕನೇ, ಜನರು ನಿನ್ನನ್ನು ಸುತ್ತುವರಿದು ನಿನ್ನ ಮೈಮೇಲೆ ಬೀಳುತ್ತಿದ್ದಾರಲ್ಲಾ” ಎಂದನು. 46 ಆದರೂ ಯೇಸು, “ಯಾರೋ ನನ್ನನ್ನು ಮುಟ್ಟಿದರು, ಏಕೆಂದರೆ ನನ್ನಿಂದ ಶಕ್ತಿಯು ಹೊರಟದ್ದನ್ನು ನಾನು ಗ್ರಹಿಸಿದೆ” ಎಂದು ಹೇಳಿದನು. 47 ತಾನು ಅವನ ಗಮನದಿಂದ ತಪ್ಪಿಸಿಕೊಂಡಿಲ್ಲ ಎಂಬುದನ್ನು ಅರಿತವಳಾಗಿ ಆ ಸ್ತ್ರೀಯು ನಡುಗುತ್ತಾ ಬಂದು ಅವನ ಮುಂದೆ ಅಡ್ಡಬಿದ್ದು, ಯಾವ ಕಾರಣಕ್ಕಾಗಿ ತಾನು ಅವನನ್ನು ಮುಟ್ಟಿದೆನೆಂದೂ ತಾನು ಹೇಗೆ ಆ ಕೂಡಲೆ ವಾಸಿಯಾದೆನೆಂದೂ ಎಲ್ಲರ ಮುಂದೆ ಹೇಳಿದಳು. 48 ಅದಕ್ಕೆ ಅವನು ಅವಳಿಗೆ, “ಮಗಳೇ, ನಿನ್ನ ನಂಬಿಕೆಯು ನಿನ್ನನ್ನು ವಾಸಿಮಾಡಿದೆ. ಸಮಾಧಾನದಿಂದ ಹೋಗು” ಎಂದು ​ಹೇಳಿದನು. 49 ಅವನು ಇನ್ನೂ ಮಾತಾಡುತ್ತಿದ್ದಾಗಲೇ ಸಭಾಮಂದಿರದ ಸಭಾಪತಿಯ ಪ್ರತಿನಿಧಿ​ಯೊಬ್ಬನು ಬಂದು, “ನಿನ್ನ ಮಗಳು ತೀರಿಹೋದಳು; ಇನ್ನು ಬೋಧಕನಿಗೆ ತೊಂದರೆ ಕೊಡಬೇಡ” ಎಂದು ಹೇಳಿದನು. 50 ಇದನ್ನು ಕೇಳಿ ಯೇಸು ಅವನಿಗೆ, “ಭಯಪಡಬೇಡ, ನಂಬಿಕೆ ಮಾತ್ರ ಇರಲಿ; ಅವಳು ಬದುಕುವಳು” ಎಂದು ಹೇಳಿದನು. 51 ಅವನು ಆ ಮನೆಯನ್ನು ತಲಪಿದಾಗ ಪೇತ್ರ, ಯೋಹಾನ, ಯಾಕೋಬ ಮತ್ತು ಆ ಹುಡುಗಿಯ ತಂದೆತಾಯಿಗಳನ್ನು ಹೊರತು ಬೇರೆ ಯಾರನ್ನೂ ತನ್ನೊಂದಿಗೆ ಒಳಗೆ ಬರಗೊಡಿಸಲಿಲ್ಲ. 52 ಜನರೆಲ್ಲರೂ ಅಳುತ್ತಾ ಆ ಹುಡುಗಿಗೋಸ್ಕರ ದುಃಖದಿಂದ ಎದೆಬಡಿದುಕೊಳ್ಳುತ್ತಾ ಇದ್ದರು. ಆಗ ಅವನು, “ಅಳುವುದನ್ನು ನಿಲ್ಲಿಸಿ. ಅವಳು ಸತ್ತಿಲ್ಲ, ನಿದ್ರೆಮಾಡುತ್ತಿದ್ದಾಳೆ” ಅಂದನು. 53 ಇದನ್ನು ಕೇಳಿ ಅವರು ತಿರಸ್ಕಾರಭಾವದಿಂದ ನಗತೊಡಗಿದರು, ಏಕೆಂದರೆ ಅವಳು ಸತ್ತಿದ್ದಾಳೆಂಬುದು ಅವರಿಗೆ ಗೊತ್ತಿತ್ತು. 54 ಆದರೆ ಅವನು ಅವಳ ಕೈಹಿಡಿದು “ಹುಡುಗಿ, ಎದ್ದೇಳು!” ಎಂದು ಕೂಗಿ ಕರೆದನು. 55 ಆಗ ಅವಳು ಜೀವಿತಳಾಗಿ* ತಕ್ಷಣವೇ ಎದ್ದಳು; ಅವಳಿಗೆ ಏನನ್ನಾದರೂ ತಿನ್ನಲು ಕೊಡುವಂತೆ ಅವನು ಅಪ್ಪಣೆಕೊಟ್ಟನು. 56 ಅವಳ ತಂದೆತಾಯಿಗಳು ಬೆರಗಾದರು; ಆದರೆ ನಡೆದ ಸಂಗತಿಯನ್ನು ಯಾರಿಗೂ ತಿಳಿಸಬಾರದೆಂದು ಅವನು ಅವರಿಗೆ ಖಂಡಿತವಾಗಿ ಹೇಳಿದನು.

ಲೂಕ 8:55 ಅಥವಾ “ಅವಳ ಉಸಿರು (ಜೀವಶಕ್ತಿ) ಹಿಂದಿರುಗಲಾಗಿ.”


^ (ಯೋಹಾ. 11:17-44) ಯೇಸು ಬಂದಾಗ ಲಾಜರನು ಸ್ಮರಣೆಯ ಸಮಾಧಿಯಲ್ಲಿ ಇಡಲ್ಪಟ್ಟು ಈಗಾಗಲೇ ನಾಲ್ಕು ದಿವಸಗಳು ಕಳೆದಿ​ದ್ದವು ಎಂದು ಅವನಿಗೆ ​ತಿಳಿದುಬಂತು. 18 ಬೇಥಾನ್ಯವು ಯೆರೂಸ​ಲೇಮಿಗೆ ಸಮೀಪವಾಗಿತ್ತು, ಅಂದರೆ ಸುಮಾರು ಮೂರು ಕಿಲೊಮೀಟರುಗಳಷ್ಟು ದೂರದಲ್ಲಿತ್ತು. 19 ಆದುದರಿಂದ ಯೆಹೂದ್ಯರಲ್ಲಿ ಅನೇಕರು ಮಾರ್ಥ ಮತ್ತು ಮರಿಯಳ ಸಹೋದರನ ವಿಷಯದಲ್ಲಿ ಅವರನ್ನು ಸಂತೈಸಲಿಕ್ಕಾಗಿ ಅವರ ಬಳಿಗೆ ಬಂದಿದ್ದರು. 20 ಯೇಸು ಬರುತ್ತಿದ್ದಾನೆ ಎಂಬುದನ್ನು ಕೇಳಿಸಿಕೊಂಡು ಮಾರ್ಥಳು ಹೋಗಿ ಅವನನ್ನು ಸಂಧಿಸಿದಳು; ಆದರೆ ​ಮರಿಯಳು ಮನೆಯಲ್ಲೇ ಕುಳಿತುಕೊಂಡಿದ್ದಳು. 21 ಮಾರ್ಥಳು ಯೇಸುವಿಗೆ, “ಕರ್ತನೇ, ನೀನು ಇಲ್ಲಿ ಇರುತ್ತಿದ್ದರೆ ನನ್ನ ಸಹೋದರನು ಸಾಯುತ್ತಿರಲಿಲ್ಲ. 22 ಆದರೆ ಈಗಲೂ ದೇವರಿಂದ ನೀನು ಏನೆಲ್ಲ ಬೇಡಿಕೊಳ್ಳುತ್ತೀಯೋ ಅದೆಲ್ಲವನ್ನು ಆತನು ನಿನಗೆ ಕೊಡುವನೆಂದು ಬಲ್ಲೆನು” ಅಂದಳು. 23 ಯೇಸು ಅವಳಿಗೆ, “ನಿನ್ನ ಸಹೋದರನು ಎದ್ದುಬರುವನು” ಎಂದು ಹೇಳಿದನು. 24 ಮಾರ್ಥಳು ಅವನಿಗೆ, “ಕಡೇ ದಿನದಲ್ಲಾಗುವ ಪುನರುತ್ಥಾನದಲ್ಲಿ ಅವನು ಎದ್ದುಬರುವನೆಂದು ನಾನು ಬಲ್ಲೆನು” ಎಂದಳು. 25 ಯೇಸು ಅವಳಿಗೆ, “ನಾನೇ ಪುನರುತ್ಥಾನವೂ ಜೀವವೂ ಆಗಿದ್ದೇನೆ. ನನ್ನಲ್ಲಿ ನಂಬಿಕೆಯಿಡುವವನು ಸತ್ತರೂ ಜೀವಿತನಾಗುವನು; 26 ಮತ್ತು ಬದುಕಿದ್ದು ನನ್ನಲ್ಲಿ ನಂಬಿಕೆಯಿಡುವ ಪ್ರತಿಯೊಬ್ಬನು ಎಂದಿಗೂ ಸಾಯುವುದೇ ಇಲ್ಲ. ನೀನು ಇದನ್ನು ನಂಬು​ತ್ತೀಯೊ?” ಎಂದು ಕೇಳಿದನು. 27 ಅವಳು ಅವನಿಗೆ, “ಹೌದು ಕರ್ತನೇ, ಲೋಕಕ್ಕೆ ಬರಲಿರುವ ದೇವರ ಮಗನಾದ ಕ್ರಿಸ್ತನು ನೀನೇ ಎಂದು ನಾನು ವಿಶ್ವಾಸವಿಟ್ಟಿದ್ದೇನೆ” ಎಂದು ಹೇಳಿದಳು. 28 ಅವಳು ಇದನ್ನು ಹೇಳಿದ ಬಳಿಕ ಅಲ್ಲಿಂದ ಹೋಗಿ ತನ್ನ ಸಹೋದರಿಯಾದ ಮರಿಯಳನ್ನು ಕರೆದು ಗುಟ್ಟಾಗಿ, “ಬೋಧಕನು ಬಂದಿದ್ದಾನೆ; ನಿನ್ನನ್ನು ಕರೆಯುತ್ತಿದ್ದಾನೆ” ಎಂದು ಹೇಳಿದಳು. 29 ಅವಳು ಇದನ್ನು ಕೇಳಿಸಿಕೊಂಡ ಕೂಡಲೆ ಎದ್ದು ಅವನ ಬಳಿಗೆ ಹೋದಳು. 30 ಯೇಸು ಇನ್ನೂ ಆ ಹಳ್ಳಿಯೊಳಗೆ ಬಂದಿರಲಿಲ್ಲ; ಮಾರ್ಥಳು ಅವನನ್ನು ಸಂಧಿಸಿದ್ದ ಸ್ಥಳದಲ್ಲೇ ಇನ್ನೂ ಇದ್ದನು. 31 ಮರಿಯಳೊಂದಿಗೆ ಮನೆಯಲ್ಲಿದ್ದು ಅವಳನ್ನು ಸಂತೈಸುತ್ತಿದ್ದ ಯೆಹೂದ್ಯರು ಅವಳು ಕೂಡಲೆ ಎದ್ದು ಹೊರಗೆ ಹೋದದ್ದನ್ನು ಕಂಡಾಗ, ಅವಳು ಸ್ಮರಣೆಯ ಸಮಾಧಿಯ ಬಳಿಗೆ ಅಳಲಿಕ್ಕಾಗಿ ಹೋಗುತ್ತಿದ್ದಾಳೆಂದು ಭಾವಿಸಿ ಅವಳ ಹಿಂದೆ ಹೋದರು. 32 ಮರಿಯಳು ಯೇಸು ಇದ್ದಲ್ಲಿಗೆ ಬಂದು ಅವನನ್ನು ಕಂಡು ಅವನ ಪಾದಗಳಿಗೆ ಬಿದ್ದು ಅವನಿಗೆ, “ಕರ್ತನೇ, ನೀನು ಇಲ್ಲಿರುತ್ತಿದ್ದರೆ ನನ್ನ ಸಹೋದರನು ಸಾಯುತ್ತಿರಲಿಲ್ಲ” ಎಂದಳು. 33 ಯೇಸು ಅವಳೂ ಅವಳೊಂದಿಗೆ ಬಂದಿದ್ದ ಯೆಹೂದ್ಯರೂ ಅಳುತ್ತಿರುವುದನ್ನು ನೋಡಿ ತನ್ನ ಆಂತರ್ಯ​ದಲ್ಲಿ ನೊಂದುಕೊಂಡು ಕಳವಳ​ಪಟ್ಟನು; 34 ಮತ್ತು “ಅವನನ್ನು ಎಲ್ಲಿ ಇಟ್ಟಿದ್ದೀರಿ?” ಎಂದು ಕೇಳಿದನು. ಅದಕ್ಕೆ ಅವರು, “ಕರ್ತನೇ ಬಂದು ನೋಡು” ಎಂದರು. 35 ಯೇಸು ಕಣ್ಣೀರು ಸುರಿಸಿದನು. 36 ಆದುದರಿಂದ ಯೆಹೂದ್ಯರು, “ನೋಡಿ, ಇವನಿಗೆ ಅವನ ಮೇಲೆ ಎಷ್ಟು ಮಮತೆ ಇತ್ತು!” ಎಂದು ಹೇಳಲಾರಂಭಿಸಿದರು. 37 ಆದರೆ ಅವರಲ್ಲಿ ಕೆಲವರು, “ಆ ಕುರುಡನ ಕಣ್ಣುಗಳನ್ನು ತೆರೆದ ಈ ಮನುಷ್ಯನು ಇವನನ್ನು ಸಾಯದಂತೆ ತಡೆಯಲು ಶಕ್ತನಾಗಿರಲಿಲ್ಲವೆ?” ಎಂದರು. 38 ಯೇಸು ಪುನಃ ತನ್ನೊಳಗೆ ಬಹಳವಾಗಿ ನೊಂದುಕೊಂಡು ಸ್ಮರಣೆಯ ಸಮಾಧಿಯ ಬಳಿಗೆ ಬಂದನು. ವಾಸ್ತವದಲ್ಲಿ ಅದು ಒಂದು ಗವಿಯಾಗಿತ್ತು ಮತ್ತು ಅದರ ಬಾಯಿಗೆ ಒಂದು ಕಲ್ಲನ್ನು ಮುಚ್ಚಲಾಗಿತ್ತು. 39 ಯೇಸು, “ಆ ಕಲ್ಲನ್ನು ತೆಗೆದು​ಹಾಕಿರಿ” ಎಂದನು. ತೀರಿಕೊಂಡಿದ್ದವನ ಸಹೋದರಿಯಾದ ಮಾರ್ಥಳು ಅವನಿಗೆ, “ಕರ್ತನೇ, ಅವನು ಸತ್ತು ನಾಲ್ಕು ದಿನಗಳಾಗಿರುವುದರಿಂದ ಈಗ ಅವನು ನಾರುವುದು ಖಂಡಿತ” ಎಂದಳು. 40 ಯೇಸು ಅವಳಿಗೆ, “ನೀನು ನಂಬುವುದಾದರೆ ದೇವರ ಮಹಿಮೆಯನ್ನು ನೋಡುವಿ ಎಂದು ನಾನು ನಿನಗೆ ಹೇಳಲಿಲ್ಲವೊ?” ಎಂದನು. 41 ಆಗ ಅವರು ಆ ಕಲ್ಲನ್ನು ತೆಗೆದುಹಾಕಿದರು. ಯೇಸು ಕಣ್ಣುಗಳನ್ನು ಆಕಾಶದ ಕಡೆಗೆತ್ತಿ, “ತಂದೆಯೇ, ನೀನು ನನ್ನ ಪ್ರಾರ್ಥನೆಯನ್ನು ಕೇಳಿದ್ದಕ್ಕೆ ನಿನಗೆ ಕೃತಜ್ಞತೆ ಸಲ್ಲಿಸುತ್ತೇನೆ. 42 ನೀನು ಯಾವಾಗಲೂ ನನಗೆ ಕಿವಿಗೊಡುತ್ತೀ ಎಂಬುದು ನನಗೆ ತಿಳಿದಿತ್ತು; ನನ್ನ ಸುತ್ತಲೂ ನಿಂತುಕೊಂಡಿರುವ ಜನರು ನೀನೇ ನನ್ನನ್ನು ಕಳುಹಿಸಿದಿ ಎಂಬುದನ್ನು ನಂಬುವಂತೆ ನಾನು ಹೀಗೆ ಮಾತಾಡಿದೆ” ಎಂದನು. 43 ಅವನು ಇದನ್ನು ಹೇಳಿ ಮುಗಿಸಿದ ಬಳಿಕ “ಲಾಜರನೇ, ಹೊರಗೆ ಬಾ” ಎಂದು ಗಟ್ಟಿಯಾದ ಸ್ವರದಿಂದ ಕೂಗಿದನು. 44 ಸತ್ತಿದ್ದ ಆ ಮನುಷ್ಯನು ಹೊರಗೆ ಬಂದನು; ಅವನ ಕೈಕಾಲುಗಳನ್ನು ಹೊದಿಕೆಗಳಿಂದ ಕಟ್ಟಲಾಗಿತ್ತು ಮತ್ತು ಅವನ ಮುಖಕ್ಕೆ ಬಟ್ಟೆಯನ್ನು ಸುತ್ತಲಾಗಿತ್ತು. ಯೇಸು ಅವರಿಗೆ, “ಅವನನ್ನು ಬಿಚ್ಚಿರಿ, ಅವನು ಹೋಗಲಿ” ಎಂದನು.









^ (ಮತ್ತಾ. 14:1-32) ಆ ನಿರ್ದಿಷ್ಟ ಸಮಯದಲ್ಲಿ ಉಪಾಧಿಪತಿಯಾದ ಹೆರೋದನು ಯೇಸುವಿನ ಕುರಿತಾದ ಸುದ್ದಿಯನ್ನು ಕೇಳಿಸಿಕೊಂಡು 2 ತನ್ನ ಸೇವಕರಿಗೆ, “ಇವನು ಸ್ನಾನಿಕನಾದ ಯೋಹಾನನೇ. ಇವನು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟಿದ್ದಾನೆ; ಆದುದರಿಂದಲೇ ಈ ಮಹತ್ಕಾರ್ಯಗಳು ಇವನಿಂದ ನಡೆಯುತ್ತಿವೆ” ಎಂದು ಹೇಳಿದನು. 3 ಹೆರೋದನು ತನ್ನ ಅಣ್ಣನಾದ ಫಿಲಿಪ್ಪನ ಹೆಂಡತಿಯಾಗಿದ್ದ ಹೆರೋದ್ಯಳ ನಿಮಿತ್ತ ಯೋಹಾನನನ್ನು ಬಂಧಿಸಿ ಸೆರೆಯಲ್ಲಿ ​ಕಟ್ಟಿಹಾಕಿಸಿದ್ದನು. 4 ಏಕೆಂದರೆ ಯೋಹಾನನು ಅವನಿಗೆ, “ಅವಳನ್ನು ಇಟ್ಟುಕೊಂಡಿರುವುದು ನ್ಯಾಯವಲ್ಲ” ಎಂದು ಹೇಳುತ್ತಾ ಇದ್ದನು. 5 ಅವನು ಯೋಹಾನನನ್ನು ಕೊಲ್ಲಲು ಬಯಸಿದ​ನಾದರೂ, ಜನರು ಅವನನ್ನು ಪ್ರವಾದಿ ಎಂದು ಪರಿಗಣಿಸಿದ್ದರಿಂದ ಅವರಿಗೆ ಹೆದರಿದನು. 6 ಆದರೆ ಹೆರೋದನ ಹುಟ್ಟಿದ ದಿನವು ಆಚರಿಸಲ್ಪಡುತ್ತಿದ್ದಾಗ ಹೆರೋದ್ಯಳ ಮಗಳು ನಾಟ್ಯವಾಡಿ ಹೆರೋದನನ್ನು ಎಷ್ಟು ಮೆಚ್ಚಿಸಿದಳೆಂದರೆ, 7 ಅವಳು ಏನೇ ಕೇಳಿದರೂ ಕೊಡುವೆನೆಂದು ಅವನು ಪ್ರಮಾಣಮಾಡಿ ಹೇಳಿದನು. 8 ಬಳಿಕ ಅವಳು ತನ್ನ ತಾಯಿ ಹೇಳಿಕೊಟ್ಟ ಪ್ರಕಾರ, “ನನಗೆ ಸ್ನಾನಿಕ​ನಾದ ಯೋಹಾನನ ತಲೆಯನ್ನು ದೊಡ್ಡ ತಟ್ಟೆಯಲ್ಲಿ ಇಲ್ಲಿಗೆ ತಂದುಕೊಡು” ಎಂದು ಹೇಳಿದಳು. 9 ಅವನಿಗೆ ದುಃಖವಾಯಿತಾದರೂ, ತನ್ನ ಪ್ರಮಾಣಗಳ ನಿಮಿತ್ತವಾಗಿಯೂ ತನ್ನೊಂದಿಗೆ ಊಟಕ್ಕೆ ಕುಳಿತಿದ್ದವರ ನಿಮಿತ್ತವಾಗಿಯೂ ಅದನ್ನು ತಂದುಕೊಡುವಂತೆ ಆಜ್ಞಾಪಿಸಿದನು; 10 ಮತ್ತು ತನ್ನ ಸೇವಕರನ್ನು ಕಳುಹಿಸಿ ಸೆರೆಮನೆಯಲ್ಲಿ ಯೋಹಾನನ ತಲೆಯನ್ನು ಕಡಿಸಿದನು. 11 ಅವನ ತಲೆಯನ್ನು ದೊಡ್ಡ ತಟ್ಟೆಯಲ್ಲಿ ತಂದು ಆ ಹುಡುಗಿಗೆ ಕೊಟ್ಟಾಗ ಅವಳು ಅದನ್ನು ತನ್ನ ತಾಯಿಯ ಬಳಿಗೆ ತಂದಳು. 12 ಕೊನೆಗೆ ಅವನ ಶಿಷ್ಯರು ಬಂದು ಅವನ ಶವವನ್ನು ತೆಗೆದುಕೊಂಡು ಹೋಗಿ ಹೂಣಿಟ್ಟರು ಮತ್ತು ಯೇಸುವಿನ ಬಳಿಗೆ ಬಂದು ವರದಿಮಾಡಿದರು. 13 ಇದನ್ನು ಕೇಳಿ ಯೇಸು ದೋಣಿಯನ್ನು ಹತ್ತಿ ತಾನೊಬ್ಬನೇ ಇರಲಿಕ್ಕಾಗಿ ಏಕಾಂತವಾದ ಒಂದು ಸ್ಥಳಕ್ಕೆ ಹೋದನು; ಆದರೆ ಜನರ ಗುಂಪುಗಳು ಇದನ್ನು ಕೇಳಿಸಿಕೊಂಡಾಗ ತಮ್ಮ ಊರುಗಳಿಂದ ಕಾಲುನಡಿಗೆಯಲ್ಲಿ ಅವನನ್ನು ಹಿಂಬಾಲಿಸಿದವು. 14 ಅವನು ಅಲ್ಲಿಗೆ ಬಂದಾಗ ಜನರ ದೊಡ್ಡ ಗುಂಪನ್ನು ನೋಡಿ ಅವರಿಗಾಗಿ ಕನಿಕರ​ಪಟ್ಟು ಅವರಲ್ಲಿದ್ದ ರೋಗಿಗಳನ್ನು ಗುಣಪಡಿಸಿದನು. 15 ಸಂಜೆಯಾದಾಗ ಶಿಷ್ಯರು ಅವನ ಬಳಿಗೆ ಬಂದು, “ಇದು ನಿರ್ಜನ ಸ್ಥಳ ಮತ್ತು ಈಗಾಗಲೇ ತುಂಬ ಹೊತ್ತಾಗಿದೆ. ಈ ಜನರು ಹಳ್ಳಿಗಳಿಗೆ ಹೋಗಿ ಊಟಕ್ಕೆ ಏನಾದರೂ ಕೊಂಡುಕೊಳ್ಳುವಂತೆ ಅವರನ್ನು ಕಳುಹಿಸಿಬಿಡು” ಎಂದು ಹೇಳಿದರು. 16 ಆಗ ಯೇಸು ಅವರಿಗೆ, “ಅವರು ಹೋಗಬೇಕಾಗಿಲ್ಲ, ನೀವೇ ಅವರಿಗೆ ಏನನ್ನಾದರೂ ಊಟಕ್ಕೆ ಕೊಡಿರಿ” ಅಂದನು. 17 ಅವರು ಅವನಿಗೆ, “ಐದು ರೊಟ್ಟಿಗಳು ಮತ್ತು ಎರಡು ಮೀನುಗಳನ್ನು ಬಿಟ್ಟರೆ ನಮ್ಮ ಬಳಿ ಬೇರೇನೂ ಇಲ್ಲ” ಎಂದರು. 18 ಆಗ ಅವನು, “ಅವುಗಳನ್ನು ನನ್ನ ಬಳಿಗೆ ತನ್ನಿರಿ” ಎಂದು ಹೇಳಿದನು. 19 ತದನಂತರ ಜನರ ಗುಂಪಿಗೆ ಹುಲ್ಲುಹಾಸಿನ ಮೇಲೆ ಕುಳಿತುಕೊಳ್ಳುವಂತೆ ಅಪ್ಪಣೆಕೊಟ್ಟನು; ಅವನು ಐದು ರೊಟ್ಟಿಗಳು ಮತ್ತು ಎರಡು ಮೀನುಗಳನ್ನು ತೆಗೆದುಕೊಂಡು ಆಕಾಶದ ಕಡೆಗೆ ನೋಡಿ ಸ್ತೋತ್ರಮಾಡಿ ರೊಟ್ಟಿಗಳನ್ನು ಮುರಿದು ತನ್ನ ಶಿಷ್ಯರಿಗೆ ಕೊಟ್ಟನು ಮತ್ತು ಅವರು ಅದನ್ನು ಜನರ ಗುಂಪುಗಳಿಗೆ ಹಂಚಿದರು. 20 ಅವರೆಲ್ಲರೂ ಊಟಮಾಡಿ ತೃಪ್ತರಾದರು ಮತ್ತು ಅವರು ಉಳಿದ ತುಂಡುಗಳನ್ನು ಕೂಡಿಸಲಾಗಿ ಹನ್ನೆರಡು ಬುಟ್ಟಿಗಳು ತುಂಬಿದವು. 21 ಊಟ​ಮಾಡಿದವರು ಹೆಂಗಸರು ಮತ್ತು ಮಕ್ಕಳಲ್ಲದೆ ಗಂಡಸರೇ ಸುಮಾರು ಐದು ಸಾವಿರ ಮಂದಿ ಇದ್ದರು. 22 ಇದಾದ ಕೂಡಲೆ ಅವನು ಜನರ ಗುಂಪನ್ನು ಕಳುಹಿಸಿಬಿಡುವಷ್ಟರೊಳಗೆ ತನ್ನ ಶಿಷ್ಯರಿಗೆ ದೋಣಿಯನ್ನು ಹತ್ತಿ ​ತನಗಿಂತ ಮುಂಚೆ ಆಚೇದಡಕ್ಕೆ ಹೋಗುವಂತೆ ಒತ್ತಾಯಿಸಿದನು. 23 ಅವನು ಜನರ ಗುಂಪನ್ನು ಬೀಳ್ಕೊಟ್ಟ ಬಳಿಕ ಪ್ರಾರ್ಥಿಸಲಿಕ್ಕಾಗಿ ಏಕಾಂತ​ವಾಗಿ ಬೆಟ್ಟಕ್ಕೆ ಹೋದನು. ಬಹಳ ಹೊತ್ತಾಗಿದ್ದರೂ ಅವನು ಒಬ್ಬನೇ ಅಲ್ಲಿದ್ದನು. 24 ಇಷ್ಟರಲ್ಲಿ ದೋಣಿಯು ತೀರದಿಂದ ನೂರಾರು ಗಜಗಳಷ್ಟು ದೂರದಲ್ಲಿತ್ತು ಮತ್ತು ಎದುರುಗಾಳಿಯು ಬೀಸುತ್ತಾ ಇದ್ದುದರಿಂದ ಅದು ಅಲೆಗಳ ಬಡಿತಕ್ಕೆ ಸಿಕ್ಕಿ ಹೊಯ್ದಾಡುತ್ತಿತ್ತು. 25 ನಾಲ್ಕನೆಯ ಜಾವದಲ್ಲಿ * ಅವನು ಸಮುದ್ರದ ಮೇಲೆ ನಡೆಯುತ್ತಾ ಅವರ ಬಳಿಗೆ ಬಂದನು. 26 ಅವನು ಸಮುದ್ರದ ಮೇಲೆ ನಡೆಯುತ್ತಿರುವುದನ್ನು ಶಿಷ್ಯರು ಕಂಡಾಗ ಅವರು ಗಲಿಬಿಲಿಗೊಂಡು, “ಅಲ್ಲಿ ಏನೋ ಇದೆ” ಎಂದು ಹೇಳಿ ಭಯದಿಂದ ಚೀರಿದರು. 27 ಕೂಡಲೆ ಯೇಸು ಅವರಿಗೆ, “ಧೈರ್ಯವಾಗಿರಿ, ನಾನೇ; ಭಯ​ಪಡಬೇಡಿರಿ” ಎಂದು ಹೇಳಿದನು. 28 ಆಗ ಪೇತ್ರನು ಅವನಿಗೆ, “ಕರ್ತನೇ, ಅದು ನೀನೇ ಆಗಿರುವಲ್ಲಿ, ನೀರಿನ ಮೇಲೆ ನಡೆದು ನಿನ್ನ ಬಳಿಗೆ ಬರುವಂತೆ ನನಗೆ ಅಪ್ಪಣೆಕೊಡು” ಎಂದು ಹೇಳಿದನು. 29 ಅದಕ್ಕೆ ಅವನು, “ಬಾ” ಎಂದಾಗ ಪೇತ್ರನು ದೋಣಿಯಿಂದ ಇಳಿದು ನೀರಿನ ಮೇಲೆ ನಡೆಯುತ್ತಾ ಯೇಸುವಿನ ಬಳಿಗೆ ಹೋದನು. 30 ಆದರೆ ಬಿರುಗಾಳಿ​ಯನ್ನು ನೋಡಿ ಅವನು ಭಯಗೊಂಡು ಮುಳುಗತೊಡಗಿದಾಗ “ಕರ್ತನೇ ನನ್ನನ್ನು ಕಾಪಾಡು” ಎಂದು ಕೂಗಿಕೊಂಡನು. 31 ಆ ಕೂಡಲೆ ಯೇಸು ಕೈಚಾಚಿ ಅವನನ್ನು ಹಿಡಿದು, “ಎಲೈ ಅಲ್ಪವಿಶ್ವಾಸಿಯೇ, ನೀನೇಕೆ ಸಂಶಯಕ್ಕೆ ಆಸ್ಪದಕೊಟ್ಟೆ?” ಎಂದನು. 32 ಅವರು ದೋಣಿಯನ್ನು ಹತ್ತಿದಾಗ ಬಿರುಗಾಳಿಯು ನಿಂತು​ಹೋಯಿತು.

ಮತ್ತಾ 14:25  ಕೊನೆಯ ಜಾವ (ಬೆಳಗ್ಗೆ ಸುಮಾರು ಮೂರು ಗಂಟೆಯಿಂದ ಸೂರ್ಯೋದಯದ ತನಕ).


^ (ಯೋಹಾ. 6:1-21) ಇವುಗಳಾದ ಮೇಲೆ ಯೇಸು ಗಲಿಲಾಯ ಅಥವಾ ತಿಬೇರಿಯ ಸಮು​ದ್ರದ ಆಚೆಗೆ ಹೋದನು. 2 ಅವನು ಅಸ್ವಸ್ಥರಲ್ಲಿ ನಡಿಸುತ್ತಿದ್ದ ಸೂಚಕಕಾರ್ಯಗಳನ್ನು ನೋಡುತ್ತಿದ್ದುದರಿಂದ ಜನರ ದೊಡ್ಡ ಗುಂಪು ಅವನನ್ನು ಹಿಂಬಾಲಿಸುತ್ತಿತ್ತು. 3 ಆದುದರಿಂದ ಯೇಸು ಒಂದು ಬೆಟ್ಟವನ್ನು ಹತ್ತಿ ಅಲ್ಲಿ ತನ್ನ ಶಿಷ್ಯರೊಂದಿಗೆ ಕುಳಿತುಕೊಂಡಿದ್ದನು. 4 ಆಗ ಯೆಹೂದ್ಯರ ಹಬ್ಬವಾದ ಪಸ್ಕವು ಹತ್ತಿರವಾಗಿತ್ತು. 5 ಯೇಸು ಕಣ್ಣೆತ್ತಿ ತನ್ನ ಬಳಿಗೆ ಬರುತ್ತಿರುವ ಜನರ ದೊಡ್ಡ ಗುಂಪನ್ನು ನೋಡಿ ಫಿಲಿಪ್ಪನಿಗೆ, “ಈ ಜನರು ಊಟಮಾಡುವಂತೆ ನಾವು ಎಲ್ಲಿಂದ ರೊಟ್ಟಿಗಳನ್ನು ಕೊಂಡುಕೊಳ್ಳೋಣ?” ಎಂದು ಕೇಳಿದನು. 6 ಫಿಲಿಪ್ಪನನ್ನು ಪರೀಕ್ಷಿಸಲಿಕ್ಕಾಗಿಯೇ ಅವನು ಇದನ್ನು ಕೇಳಿ​ದ್ದನು, ಏಕೆಂದರೆ ತಾನೇನು ಮಾಡಲಿದ್ದೇನೆ ಎಂಬುದು ಯೇಸು​ವಿಗೆ ತಿಳಿದಿತ್ತು. 7 ಫಿಲಿಪ್ಪನು ಅವನಿಗೆ, ​“ಇವರಲ್ಲಿ ಪ್ರತಿಯೊಬ್ಬನು ಸ್ವಲ್ಪ ತಿನ್ನುವುದಾದರೂ ಇನ್ನೂರು ದಿನಾರುಗಳಷ್ಟು* ಬೆಲೆಯ ರೊಟ್ಟಿಗಳೂ ಸಾಲವು” ಎಂದು ಉತ್ತರಿಸಿದನು. 8 ಆಗ ಶಿಷ್ಯರಲ್ಲಿ ಒಬ್ಬನಾದ ಸೀಮೋನ ಪೇತ್ರನ ಸಹೋದರನಾದ ಅಂದ್ರೆಯನು ಅವನಿಗೆ, 9 “ಇಲ್ಲಿ ಒಬ್ಬ ಚಿಕ್ಕ ಹುಡುಗನ ಬಳಿ ಐದು ಜವೆ​ಗೋದಿಯ ರೊಟ್ಟಿಗಳೂ ಎರಡು ಚಿಕ್ಕ ಮೀನುಗಳೂ ಇವೆ. ಆದರೆ ಈ ಜನಸಮೂಹಕ್ಕೆ ಇವು ಸಾಕಾಗುತ್ತವೊ?” ಎಂದನು. 10 ಆಗ ಯೇಸು, “ಜನರನ್ನು ಊಟಕ್ಕೆ ಕೂರಿಸಿರಿ” ಎಂದು ಹೇಳಿದನು. ಆ ಸ್ಥಳದಲ್ಲಿ ಬಹಳ ಹುಲ್ಲಿದ್ದ ಕಾರಣ ಜನರು ಅಲ್ಲಿ ಕುಳಿತುಕೊಂಡರು. ಅವರಲ್ಲಿ ಗಂಡಸರು ಸುಮಾರು ಐದು ಸಾವಿರ ಮಂದಿಯಿದ್ದರು. 11 ಯೇಸು ರೊಟ್ಟಿಗಳನ್ನು ತೆಗೆದುಕೊಂಡು ಕೃತಜ್ಞತೆ ಸಲ್ಲಿಸಿ ಕುಳಿತುಕೊಂಡಿದ್ದವರಿಗೆ ಹಂಚಿಕೊಟ್ಟನು; ಅಂತೆಯೇ ಅವರು ಬಯಸಿದಷ್ಟು ಚಿಕ್ಕ ಮೀನುಗಳನ್ನೂ ಅವರಿಗೆ ಹಂಚಿಕೊಟ್ಟನು. 12 ಅವರಿಗೆ ತೃಪ್ತಿ​ಯಾದ ಮೇಲೆ ಅವನು ತನ್ನ ಶಿಷ್ಯರಿಗೆ, “ಯಾವುದೂ ವ್ಯರ್ಥವಾಗದಂತೆ ಉಳಿದಿರುವ ತುಂಡುಗಳನ್ನು ಒಟ್ಟುಗೂಡಿಸಿರಿ” ಎಂದು ಹೇಳಿದನು. 13 ಅವರು ಅವುಗಳನ್ನು ಒಟ್ಟುಗೂಡಿಸಿದರು; ಆ ಐದು ಜವೆಗೋದಿಯ ರೊಟ್ಟಿಗಳಲ್ಲಿ ಜನರು ತಿಂದು ಮಿಕ್ಕ ತುಂಡುಗಳನ್ನು ಒಟ್ಟುಗೂಡಿಸಲಾಗಿ ಹನ್ನೆರಡು ಬುಟ್ಟಿಗಳು ತುಂಬಿದವು. 14 ಅವನು ಮಾಡಿದ ಸೂಚಕಕಾರ್ಯಗಳನ್ನು ನೋಡಿದ ಜನರು, “ಲೋಕಕ್ಕೆ ಬರಬೇಕಾಗಿದ್ದ ಪ್ರವಾದಿಯು ನಿಶ್ಚಯವಾಗಿಯೂ ಇವನೇ” ಎಂದು ಹೇಳಲಾರಂಭಿಸಿದರು. 15 ಜನರು ಬಂದು ತನ್ನನ್ನು ಹಿಡಿದು ಅರಸನನ್ನಾಗಿ ಮಾಡಬೇಕೆಂದಿ​ದ್ದಾರೆ ಎಂಬುದನ್ನು ತಿಳಿದವನಾಗಿ ಯೇಸು ಪುನಃ ತಾನೊಬ್ಬನೇ ಬೆಟ್ಟಕ್ಕೆ ಹೊರಟು​ಹೋದನು. 16 ಸಂಜೆಯಾದಾಗ ಅವನ ಶಿಷ್ಯರು ಸಮುದ್ರದ ಬಳಿಗೆ ಹೋಗಿ 17 ದೋಣಿಯನ್ನು ಹತ್ತಿ ಸಮುದ್ರದಾಚೆಗಿನ ಕಪೆರ್ನೌಮಿಗೆ ಹೋದರು. ಅಷ್ಟರಲ್ಲಾಗಲೇ ಕತ್ತಲಾಗಿತ್ತು ಮತ್ತು ಯೇಸು ಅವರ ಬಳಿಗೆ ಇನ್ನೂ ಬಂದಿರಲಿಲ್ಲ. 18 ಇದಲ್ಲದೆ ರಭಸವಾದ ಗಾಳಿ ಬೀಸುತ್ತಿದ್ದ ಕಾರಣ ಸಮುದ್ರವು ಅಲ್ಲೋಲಕಲ್ಲೋಲವಾಗತೊಡಗಿತ್ತು. 19 ಶಿಷ್ಯರು ಹುಟ್ಟುಹಾಕುತ್ತಾ ಸುಮಾರು ಮೂರು ಅಥವಾ ನಾಲ್ಕು ಮೈಲಿ ದೂರ ಬಂದಿದ್ದಾಗ, ಯೇಸು ಸಮುದ್ರದ ಮೇಲೆ ನಡೆಯುತ್ತಾ ದೋಣಿಯ ಬಳಿಗೆ ಬರುತ್ತಿರುವುದನ್ನು ಕಂಡು ಭಯಭೀತರಾದರು. 20 ಆದರೆ ಅವನು, “ನಾನೇ; ಭಯಪಡ​ಬೇಡಿರಿ” ಎಂದು ಅವರಿಗೆ ಹೇಳಿದನು. 21 ಆಗ ಅವರು ಅವನನ್ನು ದೋಣಿಗೆ ಹತ್ತಿಸಿಕೊಳ್ಳಲು ಸಮ್ಮತಿಸಿದರು ಮತ್ತು ಅಷ್ಟರಲ್ಲಿ ದೋಣಿಯು ನೇರವಾಗಿ ಅವರು ಹೋಗಲು ಪ್ರಯತ್ನಿಸುತ್ತಿದ್ದ ಊರನ್ನು ತಲಪಿತ್ತು.

ಯೋಹಾ 6:7 ಮತ್ತಾ 18:24ರ ಪಾದಟಿಪ್ಪಣಿಯನ್ನು ನೋಡಿ.











^ (ಲೂಕ 10:25-37) ಆಗ ಧರ್ಮಶಾಸ್ತ್ರದಲ್ಲಿ ಪ್ರವೀಣ​ನಾಗಿದ್ದ ಒಬ್ಬ ಮನುಷ್ಯನು ಎದ್ದುನಿಂತು ಅವನನ್ನು ಪರೀಕ್ಷಿಸಲಿಕ್ಕಾಗಿ, “ಬೋಧಕನೇ, ಏನು ಮಾಡುವುದಾದರೆ ನಾನು ನಿತ್ಯ​ಜೀವಕ್ಕೆ ಬಾಧ್ಯನಾಗುತ್ತೇನೆ?” ಎಂದು ಕೇಳಿದನು. 26 ಅದಕ್ಕೆ ಅವನು, “ಧರ್ಮಶಾಸ್ತ್ರದಲ್ಲಿ ಏನು ಬರೆದಿದೆ? ಅದನ್ನು ನೀನು ಹೇಗೆ ಓದುತ್ತೀ?” ಎಂದು ಕೇಳಿದನು. 27 ಉತ್ತರವಾಗಿ ಅವನು, “ ‘ನಿನ್ನ ದೇವರಾದ ಯೆಹೋವನನ್ನು ನಿನ್ನ ಪೂರ್ಣ ಹೃದಯದಿಂದಲೂ ನಿನ್ನ ಪೂರ್ಣ ಪ್ರಾಣದಿಂದಲೂ ನಿನ್ನ ಪೂರ್ಣ ಬಲದಿಂದಲೂ ನಿನ್ನ ಪೂರ್ಣ ಮನಸ್ಸಿನಿಂದಲೂ ಪ್ರೀತಿಸಬೇಕು’ ಮತ್ತು ‘ನಿನ್ನ ನೆರೆಯವನನ್ನು ನಿನ್ನಂತೆಯೇ ಪ್ರೀತಿಸಬೇಕು’ ಎಂಬುದನ್ನೇ” ಅಂದನು. 28 ಆಗ ಯೇಸು ಅವನಿಗೆ, “ನೀನು ಸರಿಯಾಗಿಯೇ ಉತ್ತರಕೊಟ್ಟೆ; ‘ಇದನ್ನೇ ಮಾಡುತ್ತಾ ಇರು, ಆಗ ನೀನು ಜೀವವನ್ನು ಪಡೆಯುವಿ’ ” ಎಂದನು. 29 ಆದರೆ ಆ ಮನುಷ್ಯನು ತನ್ನನ್ನು ನೀತಿವಂತನೆಂದು ರುಜುಪಡಿಸಿಕೊಳ್ಳಲು ಬಯಸುತ್ತಾ, “ನಿಜವಾಗಿಯೂ ನನ್ನ ನೆರೆಯವನು ಯಾರು?” ಎಂದು ಯೇಸುವನ್ನು ಕೇಳಿದನು. 30 ಅದಕ್ಕೆ ಉತ್ತರವಾಗಿ ಯೇಸು, “ಒಬ್ಬ ಮನುಷ್ಯನು ಯೆರೂಸಲೇಮಿನಿಂದ ಇಳಿದು ಯೆರಿಕೋವಿಗೆ ಹೋಗುತ್ತಿರುವಾಗ ಕಳ್ಳರ ಕೈಗೆ ಸಿಕ್ಕಿಬಿದ್ದನು. ಅವರು ಅವನನ್ನು ಸುಲಿಗೆಮಾಡಿ, ಚೆನ್ನಾಗಿ ಹೊಡೆದು ಅರೆಜೀವಮಾಡಿ ಬಿಟ್ಟುಹೋದರು. 31 ಆಗ ಆಕಸ್ಮಿಕವಾಗಿ ಒಬ್ಬ ಯಾಜಕನು ಆ ದಾರಿಯಲ್ಲಿ ಇಳಿದುಬರುತ್ತಿದ್ದನು; ಆದರೆ ಅವನು ಆ ಮನುಷ್ಯನನ್ನು ನೋಡಿದಾಗ ದಾರಿಯ ಆಚೇ ಬದಿಯಿಂದ ಹೊರಟುಹೋದನು. 32 ಅದೇ ರೀತಿಯಲ್ಲಿ ಒಬ್ಬ ಲೇವಿಯನು ಸಹ ಆ ಸ್ಥಳಕ್ಕೆ ಬಂದು ಅವನನ್ನು ಕಂಡಾಗ ಅವನೂ ದಾರಿಯ ಆಚೇ ಬದಿಯಿಂದ ಹೊರಟುಹೋದನು. 33 ಆದರೆ ಒಬ್ಬ ಸಮಾರ್ಯದವನು ಆ ದಾರಿಯಲ್ಲಿ ಪ್ರಯಾಣಿಸುತ್ತಾ ಆ ಮನುಷ್ಯನಿದ್ದಲ್ಲಿಗೆ ಬಂದಾಗ ಅವನನ್ನು ಕಂಡು ಕನಿಕರಪಟ್ಟು, 34 ಅವನ ಹತ್ತಿರ ಹೋಗಿ ಅವನ ಗಾಯಗಳ ಮೇಲೆ ಎಣ್ಣೆಯನ್ನೂ ದ್ರಾಕ್ಷಾಮದ್ಯವನ್ನೂ ಸುರಿದು ಅವುಗಳನ್ನು ಕಟ್ಟಿದನು. ಆಮೇಲೆ ಅವನನ್ನು ತನ್ನ ಸ್ವಂತ ಕತ್ತೆಯ ಮೇಲೆ ಹತ್ತಿಸಿಕೊಂಡು ಒಂದು ವಸತಿಗೃಹಕ್ಕೆ ಕರೆದುಕೊಂಡು ಹೋಗಿ ಅವನ ಆರೈಕೆ​ಮಾಡಿದನು. 35 ಮರುದಿನ ಅವನು ಎರಡು ದಿನಾರುಗಳನ್ನು ತೆಗೆದು ವಸತಿಗೃಹದವನಿಗೆ ಕೊಟ್ಟು, ‘ಇವನ ಆರೈಕೆಮಾಡು; ನೀನು ಇದಕ್ಕಿಂತ ಹೆಚ್ಚು ವೆಚ್ಚಮಾಡಿದರೆ ನಾನು ಇಲ್ಲಿಗೆ ಹಿಂದಿರುಗಿ ಬಂದಾಗ ಅದನ್ನು ನಿನಗೆ ಕೊಡುತ್ತೇನೆ’ ಎಂದನು. 36 ಈ ಮೂವರಲ್ಲಿ ಯಾರು ಕಳ್ಳರ ಕೈಗೆ ಸಿಕ್ಕಿಬಿದ್ದ ಮನುಷ್ಯನಿಗೆ ನೆರೆಯವನಾದನೆಂದು ನಿನಗೆ ತೋರುತ್ತದೆ?” ಎಂದು ಕೇಳಿದನು. 37 ಅದಕ್ಕೆ ಅವನು, “ಅವನೊಂದಿಗೆ ಕರುಣೆ​ಯಿಂದ ವರ್ತಿಸಿದವನೇ” ಎಂದನು. ಆಗ ಯೇಸು ಅವನಿಗೆ, “ನೀನೂ ಹೋಗಿ ಅದರಂತೆಯೇ ಮಾಡುತ್ತಾ ಇರು” ಎಂದು ಹೇಳಿದನು.












^ (ಮತ್ತಾ. 21:1-17) ಅವರು ಯೆರೂಸಲೇಮನ್ನು ಸಮೀಪಿಸಿ ಆಲೀವ್‌ ಗುಡ್ಡದ ಮೇಲಿದ್ದ ಬೇತ್ಫಗೆಗೆ ಬಂದಾಗ ಯೇಸು ಇಬ್ಬರು ಶಿಷ್ಯರನ್ನು ಕರೆದು 2 ಅವರಿಗೆ, “ನಿಮ್ಮ ಎದುರಿಗಿರುವ ಹಳ್ಳಿಗೆ ಹೋಗಿರಿ; ಹೋದ ಕೂಡಲೆ ಕಟ್ಟಲ್ಪಟ್ಟಿರುವ ಒಂದು ಕತ್ತೆಯನ್ನು ಮತ್ತು ಅದರೊಂದಿಗೆ ಒಂದು ಮರಿಯನ್ನು ಕಾಣುವಿರಿ; ಅವುಗಳನ್ನು ಬಿಚ್ಚಿ ನನ್ನ ಬಳಿಗೆ ತನ್ನಿರಿ. 3 ಯಾರಾದರೂ ನಿಮಗೆ ಏನಾದರೂ ಹೇಳಿದರೆ, ‘ಇವು ಕರ್ತನಿಗೆ ಬೇಕಾಗಿವೆ’ ಎಂದು ನೀವು ಹೇಳಬೇಕು. ಆಗ ಅವನು ಅವುಗಳನ್ನು ತಕ್ಷಣವೇ ಕಳುಹಿಸಿ​ಕೊಡುವನು” ಎಂದು ಹೇಳಿ​ಕಳುಹಿಸಿದನು. 4 ವಾಸ್ತವದಲ್ಲಿ, ಪ್ರವಾದಿಯ ಮೂಲಕ ಏನು ತಿಳಿಸಲ್ಪಟ್ಟಿತೋ ಅದು ಇದರಿಂದ ನೆರವೇರುವಂತಾಯಿತು. ಅದೇನೆಂದರೆ, 5 “ ‘ಇಗೋ! ನಿನ್ನ ಅರಸನು ಸೌಮ್ಯಭಾವದವನಾಗಿ ಕತ್ತೆಯ ಮೇಲೆ, ಹೌದು, ಕತ್ತೇಮರಿಯ ಮೇಲೆ ಹತ್ತಿದವನಾಗಿ ನಿನ್ನ ಬಳಿಗೆ ಬರುತ್ತಿದ್ದಾನೆ’ ಎಂದು ಚೀಯೋನ್‌ ನಗರಿಗೆ ಹೇಳಿರಿ.” 6 ಶಿಷ್ಯರು ಹೊರಟುಹೋಗಿ ಯೇಸು ತಮಗೆ ಆಜ್ಞಾಪಿಸಿದಂತೆಯೇ ಮಾಡಿದರು. 7 ಅವರು ಆ ಕತ್ತೆಯನ್ನೂ ಕತ್ತೇಮರಿಯನ್ನೂ ತಂದು ತಮ್ಮ ಮೇಲಂಗಿಗಳನ್ನು ಅವುಗಳ ಮೇಲೆ ಹಾಕಲಾಗಿ ಅವನು ಹತ್ತಿ ಕುಳಿತುಕೊಂಡನು. 8 ಜನರಲ್ಲಿ ಹೆಚ್ಚಿನವರು ತಮ್ಮ ಮೇಲಂಗಿಗಳನ್ನು ದಾರಿಯಲ್ಲಿ ಹಾಸಿದರು; ಬೇರೆ ಕೆಲವರು ಮರಗಳಿಂದ ರೆಂಬೆಗಳನ್ನು ಕತ್ತರಿಸಿ ತಂದು ದಾರಿಯಲ್ಲಿ ಹರಡುತ್ತಿದ್ದರು. 9 ಅವನ ಮುಂದೆಯೂ ಹಿಂದೆಯೂ ಗುಂಪುಗುಂಪಾಗಿ ಬರುತ್ತಿದ್ದ ಜನರು, “ದಾವೀದನ ಕುಮಾರನಿಗೆ ರಕ್ಷಣೆಯನ್ನು ಕೋರುತ್ತೇವೆ! ಯೆಹೋವನ ನಾಮದಲ್ಲಿ ಬರುವವನು ಆಶೀರ್ವದಿತನು! ಅತ್ಯುನ್ನತ ಸ್ಥಳಗಳಲ್ಲಿ ಅವನನ್ನು ರಕ್ಷಿಸು ಎಂದು ಕೋರುತ್ತೇವೆ!” ಎಂದು ಕೂಗುತ್ತಿದ್ದರು. 10 ಅವನು ಯೆರೂಸಲೇಮನ್ನು ಪ್ರವೇಶಿಸಿ​ದಾಗ, ಪಟ್ಟಣದಾದ್ಯಂತ ಗದ್ದಲ ಉಂಟಾಗಿ “ಇವನು ಯಾರು?” ಎಂದು ಮಾತಾಡಿಕೊಳ್ಳುತ್ತಿದ್ದರು. 11 ಅದಕ್ಕೆ ಜನರು, “ಇವನು ಪ್ರವಾದಿಯಾದ ಯೇಸು; ಗಲಿಲಾಯದ ನಜರೇತಿನವನು” ಎಂದು ಹೇಳುತ್ತಿದ್ದರು. 12 ಬಳಿಕ ಯೇಸು ದೇವಾಲಯವನ್ನು ಪ್ರವೇಶಿಸಿ ಅದರೊಳಗೆ ಮಾರುತ್ತಿದ್ದವರನ್ನೂ ಕೊಳ್ಳುತ್ತಿದ್ದವರನ್ನೂ ಹೊರಗಟ್ಟಿದನು ಮತ್ತು ಹಣವಿನಿಮಯಗಾರರ ಮೇಜುಗಳನ್ನು ಹಾಗೂ ಪಾರಿವಾಳ​ಗಳನ್ನು ಮಾರುತ್ತಿದ್ದವರ ಕಾಲ್ಮಣೆಗಳನ್ನು ಕೆಡವಿದನು. 13 ಮತ್ತು ಅವನು ಅವರಿಗೆ, “ ‘ನನ್ನ ಆಲಯವು ಪ್ರಾರ್ಥನಾ ಮಂದಿರವೆನಿಸಿಕೊಳ್ಳುವುದು’ ಎಂದು ಬರೆದಿದೆ. ಆದರೆ ನೀವು ಅದನ್ನು ಕಳ್ಳರ ಗವಿಯನ್ನಾಗಿ ಮಾಡುತ್ತಿದ್ದೀರಿ” ಎಂದು ಹೇಳಿದನು. 14 ಇದಲ್ಲದೆ, ದೇವಾಲಯದಲ್ಲಿ ಕುರುಡರೂ ಕುಂಟರೂ ಅವನ ಬಳಿಗೆ ಬಂದಾಗ ಅವನು ಅವರನ್ನು ವಾಸಿಮಾಡಿದನು. 15 ಮುಖ್ಯ ಯಾಜಕರೂ ಶಾಸ್ತ್ರಿಗಳೂ ಅವನು ಮಾಡಿದ ಅದ್ಭುತಕಾರ್ಯಗಳನ್ನು ಮತ್ತು “ದಾವೀದನ ಕುಮಾರನಿಗೆ ರಕ್ಷಣೆಯನ್ನು ಕೋರುತ್ತೇವೆ!” ಎಂದು ದೇವಾಲಯ​ದಲ್ಲಿ ಕೂಗಿಹೇಳುತ್ತಿರುವ ಹುಡುಗರನ್ನು ನೋಡಿ ಕೋಪಗೊಂಡು 16 ಅವನಿಗೆ, “ಇವರು ಹೇಳುತ್ತಿರುವುದು ನಿನಗೆ ಕೇಳುತ್ತಿದೆಯೇ?” ಎಂದರು. ಆಗ ಯೇಸು ಅವರಿಗೆ, “ಹೌದು. ‘ಶಿಶುಗಳ ​ಬಾಯಿಂದಲೂ ಮೊಲೆಕೂಸುಗಳ ಬಾಯಿಂದಲೂ ಸ್ತುತಿಯನ್ನು ಸಿದ್ಧಿಗೆ ತಂದಿದ್ದೀ’ ಎಂಬುದನ್ನು ನೀವು ಎಂದೂ ಓದಲಿಲ್ಲವೇ?” ಎಂದು ಹೇಳಿದನು. 17 ಮತ್ತು ಅವರನ್ನು ಬಿಟ್ಟು ಪಟ್ಟಣದಿಂದ ಹೊರಟು ಬೇಥಾನ್ಯಕ್ಕೆ ಬಂದು ಅಲ್ಲಿ ರಾತ್ರಿಯನ್ನು ಕಳೆದನು.









^ (ಮತ್ತಾ. 23:1-39) ಅನಂತರ ಯೇಸು ಜನರ ಗುಂಪುಗಳಿಗೂ ಶಿಷ್ಯರಿಗೂ ಹೀಗೆ ಹೇಳಿದನು: 2 “ಶಾಸ್ತ್ರಿಗಳೂ ಫರಿಸಾಯರೂ ಮೋಶೆಯ ಆಸನದಲ್ಲಿ ಕುಳಿತುಕೊಂಡಿದ್ದಾರೆ. 3 ಆದುದರಿಂದ ಅವರು ನಿಮಗೆ ಹೇಳುವ ಎಲ್ಲ ವಿಷಯಗಳನ್ನು ಕೈಗೊಂಡು ನಡೆಯಿರಿ; ಆದರೆ ಅವರ ​ಕೃತ್ಯಗಳ ಪ್ರಕಾರ ಮಾಡಬೇಡಿರಿ; ಏಕೆಂದರೆ ಅವರು ಹೇಳುತ್ತಾರೇ ಹೊರತು ಮಾಡುವುದಿಲ್ಲ. 4 ಅವರು ಭಾರವಾದ ಹೊರೆಗಳನ್ನು ಕಟ್ಟಿ ಜನರ ಹೆಗಲುಗಳ ಮೇಲೆ ಹೊರಿಸುತ್ತಾರೆ; ಆದರೆ ತಾವು ಮಾತ್ರ ಅವುಗಳನ್ನು ಬೆರಳಿನಿಂದ ಸರಿಸಲೂ ಬಯಸುವುದಿಲ್ಲ. 5 ಅವರು ತಾವು ಮಾಡುವ ಪ್ರತಿಯೊಂದು ಕೆಲಸವನ್ನು ಜನರು ನೋಡಬೇಕೆಂದು ಮಾಡುತ್ತಾರೆ; ಸಂರಕ್ಷಣೆಗಾಗಿ ಕಟ್ಟಿಕೊಳ್ಳುವ ಶಾಸ್ತ್ರವಚನಗಳುಳ್ಳ ಡಬ್ಬಿ​ಗಳನ್ನು ಅವರು ಅಗಲವಾಗಿಸುತ್ತಾರೆ ಮತ್ತು ತಮ್ಮ ಉಡುಪಿನ ಅಂಚುಗಳನ್ನು ವಿಶಾಲ​ಗೊಳಿಸುತ್ತಾರೆ. 6 ಅವರು ಸಂಧ್ಯಾ ಭೋಜನಗಳಲ್ಲಿ ಅತಿ ಶ್ರೇಷ್ಠ ಸ್ಥಾನವನ್ನೂ ಸಭಾಮಂದಿರಗಳಲ್ಲಿ ಮುಖ್ಯ ಪೀಠಗಳನ್ನೂ 7 ಮಾರುಕಟ್ಟೆಗಳಲ್ಲಿ ವಂದನೆಗಳನ್ನೂ ಜನರಿಂದ ರಬ್ಬಿಗಳು * ಎನಿಸಿಕೊಳ್ಳುವುದನ್ನೂ ಇಷ್ಟಪಡುತ್ತಾರೆ. 8 ಆದರೆ ನೀವು ರಬ್ಬಿಗಳು ಎನಿಸಿಕೊಳ್ಳಬೇಡಿರಿ; ಏಕೆಂದರೆ ಒಬ್ಬನೇ ನಿಮ್ಮ ಬೋಧಕನು, ನೀವೆಲ್ಲರೂ ಸಹೋದರರು. 9 ಇದಲ್ಲದೆ ಭೂಮಿಯಲ್ಲಿ ಯಾರನ್ನೂ ನಿಮ್ಮ ತಂದೆಯೆಂದು ಕರೆಯಬೇಡಿರಿ; ಏಕೆಂದರೆ ಸ್ವರ್ಗದಲ್ಲಿರುವ ಒಬ್ಬನೇ ನಿಮ್ಮ ತಂದೆಯಾಗಿದ್ದಾನೆ. 10 ‘ನಾಯಕರು’ ಎಂದು ಕರೆಸಿಕೊಳ್ಳ​ಬೇಡಿರಿ; ಏಕೆಂದರೆ ಕ್ರಿಸ್ತನೊಬ್ಬನೇ ನಿಮ್ಮ ನಾಯಕನು. 11 ಆದರೆ ನಿಮ್ಮಲ್ಲಿ ಅತಿ ದೊಡ್ಡವನು ನಿಮ್ಮ ಸೇವಕನಾಗಿರಬೇಕು. 12 ತನ್ನನ್ನು ಹೆಚ್ಚಿಸಿಕೊಳ್ಳುವವನು ತಗ್ಗಿಸಲ್ಪಡುವನು ಮತ್ತು ತನ್ನನ್ನು ತಗ್ಗಿಸಿಕೊಳ್ಳುವವನು ಹೆಚ್ಚಿಸಲ್ಪಡುವನು. 13 “ಕಪಟಿಗಳಾದ ಶಾಸ್ತ್ರಿಗಳೇ ಫರಿ​ಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಮನುಷ್ಯರ ಮುಂದೆ ಸ್ವರ್ಗದ ರಾಜ್ಯವನ್ನು ಮುಚ್ಚಿಬಿಡುತ್ತೀರಿ; ನೀವು ಹೇಗೂ ಒಳಗೆ ಹೋಗುವುದಿಲ್ಲ, ಒಳಗೆ ಹೋಗುವ ಮಾರ್ಗದಲ್ಲಿರು​ವವರನ್ನೂ ಹೋಗಗೊಡಿಸುವುದಿಲ್ಲ. 14 * ​—⁠​—⁠ 15 “ಕಪಟಿಗಳಾದ ಶಾಸ್ತ್ರಿಗಳೇ ಫರಿಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ಒಬ್ಬನನ್ನು ಮತಾವಲಂಬಿಯಾಗಿಸಲು ನೀವು ಸಮುದ್ರವನ್ನೂ ಒಣನೆಲವನ್ನೂ ಸುತ್ತಿಕೊಂಡು ಬರುತ್ತೀರಿ; ಅವನು ಮತಾವಲಂಬಿಯಾದಾಗ ಅವನನ್ನು ನಿಮಗಿಂತ ಎರಡು ಪಟ್ಟು ಗೆಹೆನ್ನಕ್ಕೆ ಪಾತ್ರನನ್ನಾಗಿ ಮಾಡುತ್ತೀರಿ. 16 “ಕುರುಡ ಮಾರ್ಗದರ್ಶಕರೇ ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ‘ಯಾರಾದರೂ ದೇವಾಲಯದ ಮೇಲೆ ಆಣೆಯಿಟ್ಟರೆ ಅದು ಏನೂ ಅಲ್ಲ; ಆದರೆ ಯಾರಾದರೂ ದೇವಾಲಯದಲ್ಲಿರುವ ಚಿನ್ನದ ಮೇಲೆ ಆಣೆಯಿಟ್ಟರೆ ಅವನು ಅದನ್ನು ಪೂರೈಸುವ ಹಂಗಿನಲ್ಲಿದ್ದಾನೆ’ ಎಂದು ಹೇಳುತ್ತೀರಿ. 17 ಮೂರ್ಖರೇ, ಕುರುಡರೇ! ಯಾವುದು ದೊಡ್ಡದು, ಚಿನ್ನವೋ ಅಥವಾ ಚಿನ್ನವನ್ನು ಪವಿತ್ರೀಕರಿಸಿರುವ ದೇವಾಲಯವೊ? 18 ಇದಲ್ಲದೆ, ‘ಯಾರಾದರೂ ಯಜ್ಞವೇದಿಯ ಮೇಲೆ ಆಣೆಯಿಟ್ಟರೆ ಅದು ಏನೂ ಅಲ್ಲ; ಆದರೆ ಯಾರಾದರೂ ಅದರ ಮೇಲಿರುವ ​ಕಾಣಿಕೆಯ ಮೇಲೆ ಆಣೆಯಿಟ್ಟರೆ ಅವನು ಅದನ್ನು ಪೂರೈಸುವ ಹಂಗಿನಲ್ಲಿದ್ದಾನೆ’ ಎಂದು ನೀವು ಹೇಳುತ್ತೀರಿ. 19 ಕುರುಡರೇ! ಯಾವುದು ದೊಡ್ಡದು, ಕಾಣಿಕೆಯೋ ಅಥವಾ ಕಾಣಿಕೆಯನ್ನು ಪವಿತ್ರೀಕರಿಸುವ ಯಜ್ಞವೇದಿಯೊ? 20 ಆದುದರಿಂದ ಯಜ್ಞವೇದಿಯ ಮೇಲೆ ಆಣೆಯಿಡು​ವವನು ಅದರ ಮೇಲೆಯೂ ಅದರ ಮೇಲಿರುವ ಎಲ್ಲ ವಸ್ತುಗಳ ಮೇಲೆಯೂ ಆಣೆಯಿಡುವವನಾಗಿದ್ದಾನೆ; 21 ಮತ್ತು ದೇವಾಲಯದ ಮೇಲೆ ಆಣೆಯಿಡುವವನು ಅದರ ಮೇಲೆಯೂ ಅದರಲ್ಲಿ ವಾಸ​ಮಾಡುತ್ತಿರುವಾತನ ಮೇಲೆಯೂ ಆಣೆಯಿಡುವವನಾಗಿದ್ದಾನೆ; 22 ಸ್ವರ್ಗದ ಮೇಲೆ ಆಣೆಯಿಡುವವನು ದೇವರ ಸಿಂಹಾಸನದ ಮೇಲೆಯೂ ಅದರಲ್ಲಿ ಕುಳಿತಿರುವಾತನ ಮೇಲೆಯೂ ಆಣೆಯಿಡುವವನಾಗಿದ್ದಾನೆ. 23 “ಕಪಟಿಗಳಾದ ಶಾಸ್ತ್ರಿಗಳೇ ಫರಿ​ಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಪುದೀನ, ಸಬ್ಬಸ್ಸಿಗೆ, ಜೀರಿಗೆಗಳಲ್ಲಿ ಹತ್ತರಲ್ಲೊಂದು ಭಾಗವನ್ನು ಕೊಡುತ್ತೀರಿ; ಆದರೆ ಧರ್ಮಶಾಸ್ತ್ರಕ್ಕೆ ಸಂಬಂಧಿಸಿದ ನ್ಯಾಯ, ಕರುಣೆ ಮತ್ತು ನಂಬಿಗಸ್ತಿಕೆಯಂಥ ಪ್ರಾಮುಖ್ಯ ವಿಷಯಗಳನ್ನು ನೀವು ಕಡೆಗಣಿಸಿದ್ದೀರಿ. ಈ ವಿಷಯಗಳನ್ನು ಮಾಡುವುದು ಕಡ್ಡಾಯವಾಗಿತ್ತು, ಅದೇ ಸಮಯದಲ್ಲಿ ಬೇರೆ ವಿಷಯಗಳನ್ನು ಕಡೆಗಣಿಸಬಾರದಾಗಿತ್ತು. 24 ಕುರುಡ ಮಾರ್ಗದರ್ಶಕರೇ, ನೀವು ಸೊಳ್ಳೆಯನ್ನು ಸೋಸುವವರೂ ಒಂಟೆಯನ್ನು ನುಂಗುವವರೂ ಆಗಿದ್ದೀರಿ. 25 “ಕಪಟಿಗಳಾದ ಶಾಸ್ತ್ರಿಗಳೇ ಫರಿಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಲೋಟ ಮತ್ತು ಬಟ್ಟಲಿನ ಹೊರ​ಭಾಗವನ್ನು ಮಾತ್ರ ಶುಚಿಮಾಡುತ್ತೀರಿ, ಆದರೆ ಒಳಗೆ ಅವು ಸುಲಿಗೆಯಿಂದಲೂ ಅತಿರೇಕದಿಂದಲೂ ತುಂಬಿರುತ್ತವೆ. 26 ಕುರುಡನಾದ ಫರಿಸಾಯನೇ, ಮೊದಲು ಲೋಟ ಮತ್ತು ಬಟ್ಟಲಿನ ಒಳಭಾಗವನ್ನು ಶುಚಿಮಾಡು, ಆಗ ಅದರ ಹೊರಭಾಗವೂ ಶುಚಿಯಾಗುವುದು. 27 “ಕಪಟಿಗಳಾದ ಶಾಸ್ತ್ರಿಗಳೇ ಫರಿ​ಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಸುಣ್ಣ ಹಚ್ಚಿದ ಸಮಾಧಿಗಳಿಗೆ ಹೋಲಿಕೆಯಾಗಿದ್ದೀರಿ; ಅವು ಹೊರಗೆ ಬಹಳ ಸುಂದರವಾಗಿ ಕಾಣುತ್ತವೆ ಆದರೆ ಒಳಗೆ ಸತ್ತ ಮನುಷ್ಯರ ಎಲುಬುಗಳಿಂದಲೂ ಎಲ್ಲ ರೀತಿಯ ಅಶುದ್ಧತೆಯಿಂದಲೂ ತುಂಬಿರುತ್ತವೆ. 28 ಹಾಗೆಯೇ ನೀವು ಸಹ ಹೊರಗೆ ಮನುಷ್ಯರಿಗೆ ನೀತಿವಂತರಂತೆ ಕಾಣುತ್ತೀರಿ, ಆದರೆ ಒಳಗೆ ಕಪಟದಿಂದಲೂ ಅನ್ಯಾಯದಿಂದಲೂ ತುಂಬಿದವರಾಗಿದ್ದೀರಿ. 29 “ಕಪಟಿಗಳಾದ ಶಾಸ್ತ್ರಿಗಳೇ ಫರಿ​ಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಪ್ರವಾದಿಗಳ ಸಮಾಧಿಗಳನ್ನು ಕಟ್ಟಿ ನೀತಿವಂತರ ಸ್ಮರಣೆಯ ಸಮಾಧಿಗಳನ್ನು ಅಲಂಕರಿಸುತ್ತೀರಿ; 30 ಮತ್ತು ‘ನಾವು ನಮ್ಮ ​ಪೂರ್ವಜರ ದಿನಗಳಲ್ಲಿ ಇರುತ್ತಿದ್ದರೆ ಪ್ರವಾದಿಗಳ ರಕ್ತವನ್ನು ಸುರಿಸಿದ ಪಾಪದಲ್ಲಿ ಅವರೊಂದಿಗೆ ಪಾಲಿಗರಾಗುತ್ತಿರಲಿಲ್ಲ’ ಎಂದು ಹೇಳುತ್ತೀರಿ. 31 ಹೀಗೆ ನೀವು ಪ್ರವಾದಿಗಳನ್ನು ಕೊಂದವರ ಮಕ್ಕಳಾಗಿದ್ದೀರಿ ಎಂಬುದಕ್ಕೆ ನಿಮಗೆ ವಿರುದ್ಧ​ವಾಗಿ ನೀವೇ ಸಾಕ್ಷಿಹೇಳಿಕೊಳ್ಳುತ್ತೀರಿ. 32 ಹೀಗಿರುವುದರಿಂದ, ನಿಮ್ಮ ಪೂರ್ವಜರ ಅಪರಾಧದ ವ್ಯಾಪ್ತಿಯನ್ನು ನೀವು ಪೂರ್ಣಗೊಳಿಸಿರಿ. 33 “ಹಾವುಗಳೇ, ವಿಷಸರ್ಪಗಳ ಪೀಳಿಗೆಯವರೇ, ಗೆಹೆನ್ನದ ನ್ಯಾಯತೀರ್ಪಿನಿಂದ ನೀವು ಹೇಗೆ ತಪ್ಪಿಸಿಕೊಳ್ಳುವಿರಿ? 34 ಈ ಕಾರಣದಿಂದಲೇ ನಾನು ನಿಮ್ಮ ಬಳಿಗೆ ಪ್ರವಾದಿಗಳನ್ನೂ ವಿವೇಕಿಗಳನ್ನೂ ಸಾರ್ವ​ಜನಿಕ ಉಪದೇಶಕರನ್ನೂ ಕಳುಹಿಸುತ್ತಿದ್ದೇನೆ. ಅವರಲ್ಲಿ ಕೆಲವರನ್ನು ನೀವು ಕೊಲ್ಲುವಿರಿ, ಶೂಲಕ್ಕೇರಿಸುವಿರಿ; ಇನ್ನೂ ಕೆಲವರನ್ನು ನಿಮ್ಮ ಸಭಾಮಂದಿರಗಳಲ್ಲಿ ಕೊರಡೆಗಳಿಂದ ಹೊಡೆದು ಊರಿನಿಂದ ಊರಿಗೆ ಅಟ್ಟುವಿರಿ. 35 ಹೀಗೆ ನೀತಿವಂತನಾದ ಹೇಬೆಲನ ರಕ್ತದಿಂದ ಆರಂಭಿಸಿ ದೇವಾಲಯಕ್ಕೂ ಯಜ್ಞವೇದಿಗೂ ನಡುವೆ ನೀವು ಕೊಂದುಹಾಕಿದ ಬರಕೀಯನ ಮಗನಾದ ಜಕರೀಯನ ರಕ್ತದ ವರೆಗೂ ಭೂಮಿಯ ಮೇಲೆ ಸುರಿಸಲ್ಪಟ್ಟ ಎಲ್ಲ ನೀತಿವಂತರ ರಕ್ತಾಪರಾಧವು ನಿಮ್ಮ ಮೇಲೆ ಬರುವುದು. 36 ಇದೆಲ್ಲವೂ ಈ ಸಂತತಿಯ ಮೇಲೆ ಬರುವುದು ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 37 “ಯೆರೂಸಲೇಮೇ, ಯೆರೂಸಲೇಮೇ, ಪ್ರವಾದಿಗಳನ್ನು ಕೊಲ್ಲುವವಳೇ, ನಿನ್ನ ಬಳಿಗೆ ಕಳುಹಿಸಲ್ಪಟ್ಟವರನ್ನು ಕಲ್ಲೆಸೆದು ಕೊಲ್ಲುವವಳೇ​—⁠ಕೋಳಿಯು ತನ್ನ ರೆಕ್ಕೆಗಳ ಕೆಳಗೆ ತನ್ನ ಮರಿಗಳನ್ನು ಒಟ್ಟುಗೂಡಿಸಿಕೊಳ್ಳುವಂತೆ ನಾನು ನಿನ್ನ ಮಕ್ಕಳನ್ನು ಎಷ್ಟು ಬಾರಿ ಒಟ್ಟುಗೂಡಿಸಿಕೊಳ್ಳಲು ಬಯಸಿದೆ! ಆದರೆ ನೀವು ಅದನ್ನು ಇಷ್ಟಪಡಲಿಲ್ಲ. 38 ನೋಡಿರಿ, ನಿಮ್ಮ ಆಲಯವು ನಿಮಗೆ ಬರಿದಾಗಿ ಬಿಡುತ್ತದೆ. 39 ಇಂದಿನಿಂದ ‘ಯೆಹೋವನ ನಾಮದಲ್ಲಿ ಬರುವವನು ಆಶೀರ್ವದಿತನು!’ ಎಂದು ನೀವು ಹೇಳುವ ತನಕ ನೀವು ನನ್ನನ್ನು ನೋಡುವುದೇ ಇಲ್ಲ ಎಂದು ನಿಮಗೆ ಹೇಳುತ್ತೇನೆ.”

ಮತ್ತಾ 23:7  ಬೋಧಕ ಎಂದರ್ಥ.
ಮತ್ತಾ 23:14  17:21 ರ ಪಾದಟಿಪ್ಪಣಿಯನ್ನು ನೋಡಿ.


^ (ಮತ್ತಾ. 24:1-14) ಯೇಸು ದೇವಾಲಯದಿಂದ ಹೊರಟುಹೋಗುತ್ತಿದ್ದಾಗ ಅವನ ಶಿಷ್ಯರು ದೇವಾಲಯದ ಕಟ್ಟಡಗಳನ್ನು ತೋರಿಸಲಿಕ್ಕಾಗಿ ಅವನ ಬಳಿಗೆ ಬಂದರು. 2 ಆಗ ಯೇಸು ಅವರಿಗೆ, “ನೀವು ಇವುಗಳನ್ನೆಲ್ಲ ನೋಡುತ್ತೀರಲ್ಲವೆ? ಇಲ್ಲಿ ಕಲ್ಲಿನ ಮೇಲೆ ಕಲ್ಲು ಉಳಿಯುವುದಿಲ್ಲ; ಎಲ್ಲವೂ ಕೆಡವಲ್ಪಡುವುದು ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ” ಅಂದನು. 3 ಅವನು ಆಲೀವ್‌ ಮರಗಳ ಗುಡ್ಡದ ಮೇಲೆ ಕುಳಿತುಕೊಂಡಿದ್ದಾಗ ಶಿಷ್ಯರು ಪ್ರತ್ಯೇಕ​ವಾಗಿ ಅವನ ಬಳಿಗೆ ಬಂದು, “ಈ ಸಂಗತಿ​ಗಳು ಯಾವಾಗ ಸಂಭವಿಸುವವು ಮತ್ತು ನಿನ್ನ ಸಾನ್ನಿಧ್ಯಕ್ಕೂ ವಿಷಯಗಳ ವ್ಯವಸ್ಥೆಯ ಸಮಾಪ್ತಿಗೂ ಸೂಚನೆ ಏನು? ನಮಗೆ ಹೇಳು” ಎಂದರು. 4 ಅದಕ್ಕೆ ಉತ್ತರವಾಗಿ ಯೇಸು ಅವರಿಗೆ, “ನಿಮ್ಮನ್ನು ಯಾರೂ ತಪ್ಪುದಾರಿಗೆ ಎಳೆಯದಂತೆ ಎಚ್ಚರವಾಗಿರಿ. 5 ಅನೇಕರು ನನ್ನ ಹೆಸರಿನಲ್ಲಿ ಬಂದು ‘ನಾನೇ ಆ ಕ್ರಿಸ್ತನು’ ಎಂದು ಹೇಳಿ ಅನೇಕರನ್ನು ತಪ್ಪುದಾರಿಗೆ ಎಳೆಯುವರು. 6 ನೀವು ಯುದ್ಧಗಳಾಗುವುದನ್ನೂ ಯುದ್ಧಗಳ ಸುದ್ದಿಯನ್ನೂ ಕೇಳಿಸಿಕೊಳ್ಳುವಿರಿ; ಆಗ ಭಯಪಡದಂತೆ ನೋಡಿಕೊಳ್ಳಿರಿ. ಏಕೆಂದರೆ ಈ ಸಂಗತಿಗಳು ಸಂಭವಿಸಲೇಬೇಕು, ಆದರೆ ಇದು ಇನ್ನೂ ಅಂತ್ಯವಲ್ಲ. 7 “ಜನಾಂಗಕ್ಕೆ ವಿರುದ್ಧವಾಗಿ ಜನಾಂಗವೂ ರಾಜ್ಯಕ್ಕೆ ವಿರುದ್ಧವಾಗಿ ರಾಜ್ಯವೂ ಏಳುವವು; ಒಂದರ ನಂತರ ಇನ್ನೊಂದು ಸ್ಥಳದಲ್ಲಿ ಆಹಾರದ ಕೊರತೆಯೂ ಭೂಕಂಪ​ಗಳೂ ಆಗುವವು. 8 ಇವೆಲ್ಲವೂ ಸಂಕಟದ ಶೂಲೆಯ ಪ್ರಾರಂಭ. 9 “ಆಗ ಜನರು ನಿಮ್ಮನ್ನು ಸಂಕಟಕ್ಕೆ ಒಪ್ಪಿಸಿ ಕೊಲ್ಲುವರು ಮತ್ತು ನನ್ನ ಹೆಸರಿನ ನಿಮಿತ್ತ ನೀವು ಎಲ್ಲ ಜನಾಂಗಗಳ ದ್ವೇಷಕ್ಕೆ ಗುರಿಯಾಗುವಿರಿ. 10 ಆಗ ಅನೇಕರು ಎಡವಲ್ಪಡುವರು, ಒಬ್ಬರಿಗೊಬ್ಬರು ದ್ರೋಹಮಾಡುವರು ಮತ್ತು ಒಬ್ಬರನ್ನೊಬ್ಬರು ದ್ವೇಷಿಸುವರು. 11 ಅನೇಕ ಸುಳ್ಳು ಪ್ರವಾದಿಗಳು ಎದ್ದು ಅನೇಕರನ್ನು ತಪ್ಪುದಾರಿಗೆ ಎಳೆಯುವರು; 12 ಅನ್ಯಾಯವು ಹೆಚ್ಚಾಗುವುದರಿಂದ ಬಹುಜನರ ಪ್ರೀತಿಯು ತಣ್ಣಗಾಗಿಹೋಗುವುದು. 13 ಆದರೆ ಕಡೇ ವರೆಗೆ ತಾಳಿಕೊಂಡಿರುವವನೇ ರಕ್ಷಿಸಲ್ಪಡುವನು. 14 ರಾಜ್ಯದ ಈ ಸುವಾರ್ತೆಯು ​ನಿವಾಸಿತ ಭೂಮಿಯಾದ್ಯಂತ ಎಲ್ಲ ಜನಾಂಗಗಳಿಗೆ ಸಾಕ್ಷಿಗಾಗಿ ಸಾರಲ್ಪಡುವುದು; ಮತ್ತು ಆಗ ಅಂತ್ಯವು ಬರುವುದು.









^ (ಮತ್ತಾ. 26:14-30) ಆ ಮೇಲೆ ಹನ್ನೆರಡು ಮಂದಿಯಲ್ಲಿ ಒಬ್ಬನಾಗಿದ್ದ ಇಸ್ಕರಿಯೋತ ಯೂದನೆಂಬವನು ಮುಖ್ಯ ಯಾಜಕರ ಬಳಿಗೆ ಹೋಗಿ, 15 “ನಾನು ಅವನನ್ನು ಮೋಸದಿಂದ ಹಿಡಿದು​ಕೊಟ್ಟರೆ ನೀವು ನನಗೇನು ಕೊಡುವಿರಿ?” ಎಂದು ಕೇಳಿದನು. ಅವರು ಅವನಿಗೆ ಮೂವತ್ತು ಬೆಳ್ಳಿ ನಾಣ್ಯಗಳನ್ನು ಕೊಡಲು ಒಪ್ಪಿಕೊಂಡರು. 16 ಅಂದಿನಿಂದ ಅವನು ಯೇಸುವನ್ನು ದ್ರೋಹದಿಂದ ಹಿಡಿದುಕೊಡುವ ಸುಸಂದರ್ಭಕ್ಕಾಗಿ ಕಾಯುತ್ತಾ ಇದ್ದನು. 17 ಹುಳಿಯಿಲ್ಲದ ರೊಟ್ಟಿಯ ಹಬ್ಬದ ಮೊದಲನೆಯ ದಿನ ಶಿಷ್ಯರು ಯೇಸುವಿನ ಬಳಿಗೆ ಬಂದು, “ನೀನು ಪಸ್ಕದ ಊಟವನ್ನು ಮಾಡುವಂತೆ ನಾವು ಎಲ್ಲಿ ಸಿದ್ಧಮಾಡಬೇಕೆನ್ನುತ್ತಿ?” ಎಂದು ಕೇಳಿದರು. 18 ಅದಕ್ಕೆ ಅವನು, “ನೀವು ಪಟ್ಟಣ​ದೊಳಗೆ ಇಂಥವನ ಬಳಿಗೆ ಹೋಗಿ ಅವನಿಗೆ, ‘ನನ್ನ ನೇಮಿತ ಸಮಯವು ಸಮೀಪಿಸಿದೆ; ನಿನ್ನ ಮನೆಯಲ್ಲಿ ನಾನು ನನ್ನ ಶಿಷ್ಯರೊಂದಿಗೆ ಪಸ್ಕವನ್ನು ಆಚರಿಸುವೆನು’ ಎಂದು ಬೋಧಕನು ಹೇಳುತ್ತಾನೆ ಎಂದು ತಿಳಿಸಿರಿ” ಅಂದನು. 19 ಶಿಷ್ಯರು ಯೇಸು ಆಜ್ಞಾಪಿಸಿದಂತೆಯೇ ಮಾಡಿದರು ಮತ್ತು ಅವರು ಪಸ್ಕಕ್ಕಾಗಿ ಎಲ್ಲವನ್ನೂ ಸಿದ್ಧಗೊಳಿಸಿದರು. 20 ಸಂಜೆಯಾದಾಗ ಅವನು ತನ್ನ ಹನ್ನೆರಡು ಮಂದಿ ಶಿಷ್ಯರೊಂದಿಗೆ ಮೇಜಿನ ಬಳಿ ಕುಳಿತುಕೊಂಡು ಊಟಮಾಡುತ್ತಿದ್ದನು. 21 ಆಗ ಅವನು, “ನಿಮ್ಮಲ್ಲಿ ಒಬ್ಬನು ನನಗೆ ನಂಬಿಕೆ ದ್ರೋಹಮಾಡುವನು ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ” ಅಂದನು. 22 ಅದನ್ನು ಕೇಳಿ ಶಿಷ್ಯರು ಬಹಳ ದುಃಖಿತರಾಗಿ, “ಕರ್ತನೇ, ನಾನಲ್ಲವಲ್ಲ?” ಎಂದು ಪ್ರತಿಯೊಬ್ಬರೂ ಅವನನ್ನು ಕೇಳತೊಡಗಿದರು. 23 ಆಗ ಅವನು ಅವರಿಗೆ, “ನನ್ನ ಸಂಗಡ ಬಟ್ಟಲಲ್ಲಿ ಕೈಯನ್ನು ಅದ್ದುವವನೇ ನನಗೆ ನಂಬಿಕೆ ದ್ರೋಹಮಾಡುವನು. 24 ಮನುಷ್ಯಕುಮಾರನ ವಿಷಯದಲ್ಲಿ ಬರೆಯಲ್ಪಟ್ಟಿರುವ ಪ್ರಕಾರವೇ ಅವನು ನಿಮ್ಮನ್ನು ಬಿಟ್ಟುಹೋಗುತ್ತಾನೆ ನಿಜ; ಆದರೆ ಯಾವನ ಮೂಲಕ ಮನುಷ್ಯಕುಮಾರನಿಗೆ ದ್ರೋಹವಾಗುತ್ತದೋ ಅವನ ಗತಿಯನ್ನು ಏನು ಹೇಳಲಿ! ಆ ಮನುಷ್ಯನು ಹುಟ್ಟದೇ​ಹೋಗಿದ್ದರೆ ಅವನಿಗೆ ಎಷ್ಟೋ ಒಳ್ಳೇದಾಗಿತ್ತು” ಎಂದು ಹೇಳಿದನು. 25 ಆಗ ಅವನಿಗೆ ನಂಬಿಕೆ ದ್ರೋಹಮಾಡಲಿದ್ದ ಯೂದನು “ರಬ್ಬಿಯೇ, ನಾನಲ್ಲವಲ್ಲ?” ಎಂದು ಹೇಳಿದನು. ಅದಕ್ಕೆ ಅವನು, “ನೀನೇ ಹೇಳಿದ್ದೀ” ಎಂದನು. 26 ಶಿಷ್ಯರು ಊಟಮಾಡುತ್ತಿರುವಾಗ ಯೇಸು ರೊಟ್ಟಿಯನ್ನು ತೆಗೆದುಕೊಂಡು ಸ್ತೋತ್ರಮಾಡಿ ಅದನ್ನು ಮುರಿದು ಅವರಿಗೆ ಕೊಡುತ್ತಾ, “ತೆಗೆದುಕೊಳ್ಳಿರಿ, ತಿನ್ನಿರಿ. ಇದು ನನ್ನ ದೇಹವನ್ನು ಸೂಚಿಸುತ್ತದೆ” ಎಂದು ಹೇಳಿದನು. 27 ಅನಂತರ ಪಾತ್ರೆಯನ್ನು ತೆಗೆದುಕೊಂಡು ಕೃತಜ್ಞತೆ ಸಲ್ಲಿಸಿ ಅದನ್ನು ಅವರಿಗೆ ಕೊಡುತ್ತಾ, “ನೀವೆಲ್ಲರೂ ಇದರಲ್ಲಿರುವುದನ್ನು ಕುಡಿಯಿರಿ; 28 ಏಕೆಂದರೆ ಇದು ಪಾಪಗಳ ಕ್ಷಮಾಪಣೆಗಾಗಿ ಅನೇಕರಿಗೋಸ್ಕರ ಸುರಿಸಲ್ಪಡಲಿರುವ ನನ್ನ ‘ಒಡಂಬಡಿಕೆಯ ರಕ್ತವನ್ನು’ ಸೂಚಿಸುತ್ತದೆ. 29 ನಾನು ನನ್ನ ತಂದೆಯ ರಾಜ್ಯದಲ್ಲಿ ನಿಮ್ಮೊಂದಿಗೆ ಹೊಸದಾಗಿ ದ್ರಾಕ್ಷಾಮದ್ಯವನ್ನು ಕುಡಿಯುವ ತನಕ ಇಂದಿನಿಂದ ಇನ್ನೆಂದೂ ಇದನ್ನು ಕುಡಿಯುವುದೇ ಇಲ್ಲ ಎಂದು ನಿಮಗೆ ಹೇಳುತ್ತೇನೆ” ಅಂದನು. 30 ಬಳಿಕ ಅವರು ಸ್ತುತಿಗೀತೆಗಳನ್ನು ಹಾಡಿ ಆಲೀವ್‌ ಮರಗಳ ಗುಡ್ಡಕ್ಕೆ ಹೋದರು.



^ (ಲೂಕ 22:1-39) ಪಸ್ಕ ಎಂದು ಕರೆಯಲ್ಪಡುವ ಹುಳಿಯಿಲ್ಲದ ರೊಟ್ಟಿಯ ಹಬ್ಬವು ಹತ್ತಿರವಾಗುತ್ತಿತ್ತು. 2 ಮುಖ್ಯ ಯಾಜಕರೂ ಶಾಸ್ತ್ರಿಗಳೂ ಅವನನ್ನು ತೊಲಗಿಸಿಬಿಡುವ ಪರಿಣಾಮಕಾರಿ ವಿಧವನ್ನು ಹುಡುಕುತ್ತಿದ್ದರು, ಏಕೆಂದರೆ ಅವರು ಜನರಿಗೆ ಭಯಪಡುತ್ತಿದ್ದರು. 3 ಆದರೆ ಸೈತಾನನು ಹನ್ನೆರಡು ಮಂದಿ ಶಿಷ್ಯರಲ್ಲಿ ಒಬ್ಬನಾಗಿದ್ದ ಇಸ್ಕರಿಯೋತನೆಂದು ಕರೆಯಲ್ಪಡುತ್ತಿದ್ದ ಯೂದನೊಳಗೆ ಪ್ರವೇಶಿಸಿದನು. 4 ಅವನು ಮುಖ್ಯ ಯಾಜಕರ ಬಳಿಗೂ ದೇವಾಲಯದ ಮುಖ್ಯಸ್ಥರ ಬಳಿಗೂ ಹೋಗಿ, ಅವನನ್ನು ಅವರಿಗೆ ದ್ರೋಹದಿಂದ ಹಿಡಿದುಕೊಡುವ ಪರಿಣಾಮಕಾರಿ ವಿಧದ ಕುರಿತು ಮಾತಾಡಿದನು. 5 ಅವರು ಸಂತೋಷಪಟ್ಟು ಅವನಿಗೆ ಬೆಳ್ಳಿಯ ಹಣವನ್ನು ಕೊಡಲು ಒಪ್ಪಿಕೊಂಡರು. 6 ಅವನು ಇದಕ್ಕೆ ಸಮ್ಮತಿಸಿ, ಜನರ ಗುಂಪು ಇಲ್ಲದಿರುವಾಗ ಅವರಿಗೆ ಅವನನ್ನು ದ್ರೋಹದಿಂದ ಹಿಡಿದುಕೊಡುವ ಸುಸಂದರ್ಭಕ್ಕಾಗಿ ಕಾಯುತ್ತಾ ಇದ್ದನು. 7 ಪಸ್ಕದ ಪ್ರಾಣಿಯನ್ನು ಯಜ್ಞವಾಗಿ ಅರ್ಪಿಸಬೇಕಾದ ಹುಳಿಯಿಲ್ಲದ ರೊಟ್ಟಿಯ ಹಬ್ಬದ ದಿನವು ಬಂತು. 8 ಆಗ ಅವನು ಪೇತ್ರನಿಗೂ ಯೋಹಾನನಿಗೂ, “ಹೋಗಿ ನಾವು ಊಟಮಾಡಲಿಕ್ಕಾಗಿ ನಮಗೋಸ್ಕರ ಪಸ್ಕವನ್ನು ಸಿದ್ಧಮಾಡಿರಿ” ಎಂದು ಹೇಳಿ ಕಳುಹಿಸಿದನು. 9 ಅದಕ್ಕೆ ಅವರು, “ನಾವು ಅದನ್ನು ಎಲ್ಲಿ ಸಿದ್ಧಮಾಡಬೇಕೆನ್ನುತ್ತಿ?” ಎಂದು ಕೇಳಿದರು. 10 ಅವನು ಅವರಿಗೆ, “ನೋಡಿರಿ, ನೀವು ಪಟ್ಟಣದೊಳಗೆ ಹೋದಾಗ ಅಲ್ಲಿ ಮಣ್ಣಿನ ಕೊಡದಲ್ಲಿ ನೀರನ್ನು ಹೊತ್ತುಕೊಂಡು ಹೋಗುತ್ತಿರುವ ಒಬ್ಬ ಮನುಷ್ಯನು ನಿಮಗೆ ಎದುರಾಗುವನು. ಅವನು ಪ್ರವೇಶಿಸುವ ಮನೆಯೊಳಗೆ ಅವನನ್ನು ಹಿಂಬಾಲಿಸಿರಿ. 11 ಮತ್ತು ನೀವು ಆ ಮನೆಯ ಯಜಮಾನನಿಗೆ, ‘ “ನನ್ನ ಶಿಷ್ಯರೊಂದಿಗೆ ನಾನು ಪಸ್ಕದ ಊಟವನ್ನು ಮಾಡಬಹುದಾದ ಅತಿಥಿ ಕೋಣೆ ಎಲ್ಲಿದೆ?” ಎಂದು ಬೋಧಕನು ನಿನ್ನನ್ನು ಕೇಳುತ್ತಾನೆ’ ಎಂದು ಹೇಳಿರಿ. 12 ಆಗ ಆ ಮನುಷ್ಯನು ನಿಮಗೆ ಸಜ್ಜು​ಗೊಳಿಸಲ್ಪಟ್ಟಿರುವ ಮೇಲಂತಸ್ತಿನ ದೊಡ್ಡ ಕೋಣೆಯನ್ನು ತೋರಿಸುವನು; ಅಲ್ಲಿ ಸಿದ್ಧಮಾಡಿರಿ” ಎಂದನು. 13 ಆದುದರಿಂದ ಅವರು ಹೊರಟುಹೋಗಿ ಅವನು ತಮಗೆ ಹೇಳಿದಂತೆಯೇ ಇದ್ದುದನ್ನು ಕಂಡು ಪಸ್ಕಕ್ಕಾಗಿ ಸಿದ್ಧತೆಗಳನ್ನು ಮಾಡಿದರು. 14 ಆ ಗಳಿಗೆ ಬಂದಾಗ, ಅವನು ಅಪೊಸ್ತಲರೊಂದಿಗೆ ಮೇಜಿನ ಬಳಿ ಊಟಕ್ಕೆ ಕುಳಿತುಕೊಂಡನು. 15 ಅವನು ಅವರಿಗೆ, “ನಾನು ಕಷ್ಟವನ್ನು ಅನುಭವಿಸುವುದಕ್ಕೆ ಮುಂಚೆ ನಿಮ್ಮೊಂದಿಗೆ ಈ ಪಸ್ಕವನ್ನು ತಿನ್ನಲು ಬಹಳವಾಗಿ ಅಪೇಕ್ಷಿಸಿದ್ದೇನೆ; 16 ದೇವರ ರಾಜ್ಯದಲ್ಲಿ ಇದು ನೆರವೇರುವ ತನಕ ನಾನು ಪುನಃ ಇದನ್ನು ತಿನ್ನುವುದಿಲ್ಲ ಎಂದು ನಿಮಗೆ ಹೇಳುತ್ತೇನೆ” ಅಂದನು. 17 ಅನಂತರ ಪಾತ್ರೆಯನ್ನು ತೆಗೆದುಕೊಂಡು ಉಪಕಾರ ಸಲ್ಲಿಸಿ, “ಇದನ್ನು ತೆಗೆದುಕೊಂಡು ನಿಮ್ಮ ಮಧ್ಯೆ ಒಬ್ಬರಿಂದ ಇನ್ನೊಬ್ಬರಿಗೆ ದಾಟಿಸಿರಿ; 18 ಇಂದಿನಿಂದ ದೇವರ ರಾಜ್ಯವು ಬರುವ ತನಕ ನಾನು ದ್ರಾಕ್ಷಾಲತೆಯ ಉತ್ಪನ್ನವನ್ನು ಪುನಃ ಕುಡಿಯುವುದೇ ಇಲ್ಲ ಎಂದು ನಿಮಗೆ ಹೇಳುತ್ತೇನೆ” ಅಂದನು. 19 ಬಳಿಕ ಅವನು ರೊಟ್ಟಿಯನ್ನು ತೆಗೆದುಕೊಂಡು ಕೃತಜ್ಞತೆ ಸಲ್ಲಿಸಿ ಮುರಿದು ಅವರಿಗೆ ನೀಡಿ, “ಇದು ನಿಮಗೋಸ್ಕರ ಕೊಡಲ್ಪಡಲಿರುವ ನನ್ನ ದೇಹವನ್ನು ಸೂಚಿಸುತ್ತದೆ. ನನ್ನನ್ನು ಜ್ಞಾಪಿಸಿಕೊಳ್ಳುವುದಕ್ಕೋಸ್ಕರ ಇದನ್ನು ಮಾಡುತ್ತಾ ಇರಿ” ಎಂದು ಹೇಳಿದನು. 20 ಅವರು ಸಂಜೆಯ ಊಟವನ್ನು ಮಾಡಿ ಮುಗಿಸಿದ ಬಳಿಕ ಅವನು ಅದೇ ರೀತಿಯಾಗಿ ಪಾತ್ರೆಯನ್ನು ತೆಗೆದುಕೊಂಡು, “ಈ ಪಾತ್ರೆಯು ನಿಮಗೋಸ್ಕರ ಸುರಿಸಲ್ಪಡಲಿರುವ ನನ್ನ ರಕ್ತದ ಆಧಾರದ ಮೇಲೆ ಸ್ಥಾಪಿತವಾಗುವ ಹೊಸ ಒಡಂಬಡಿಕೆಯನ್ನು ಸೂಚಿಸುತ್ತದೆ. 21 “ಆದರೆ ಇಗೋ ನನಗೆ ದ್ರೋಹಮಾಡುವವನು ನನ್ನೊಂದಿಗೆ ಮೇಜಿನ ಬಳಿ ಕುಳಿತಿದ್ದಾನೆ. 22 ಗೊತ್ತುಮಾಡಲಾಗಿರುವಂತೆಯೇ ಮನುಷ್ಯಕುಮಾರನು ಹೊರಟುಹೋಗುತ್ತಾನೆ; ಆದರೂ ಯಾವನ ಮೂಲಕ ಅವನಿಗೆ ದ್ರೋಹವಾಗುತ್ತದೋ ಅವನ ಗತಿಯನ್ನು ಏನು ಹೇಳಲಿ!” ಎಂದನು. 23 ಆಗ ತಮ್ಮಲ್ಲಿ ಯಾರು ನಿಜವಾಗಿಯೂ ಇದನ್ನು ಮಾಡಲಿಕ್ಕಿದ್ದಾನೆ ಎಂಬ ಪ್ರಶ್ನೆಯ ಕುರಿತು ಅವರು ತಮ್ಮ ಮಧ್ಯೆ ಚರ್ಚಿಸಲಾರಂಭಿಸಿದರು. 24 ಇದಲ್ಲದೆ, ತಮ್ಮೊಳಗೆ ಯಾರು ಅತಿ ದೊಡ್ಡವನು ಎಂಬ ವಿಷಯದಲ್ಲಿ ಅವರ ಮಧ್ಯೆ ತೀಕ್ಷ್ಣ ವಾಗ್ವಾದ ಸಹ ಉಂಟಾಯಿತು. 25 ಆಗ ಅವನು ಅವರಿಗೆ, “ಅನ್ಯಜನಾಂಗಗಳ ಅರಸರು ಅವರ ಮೇಲೆ ದಬ್ಬಾಳಿಕೆ ನಡೆಸುತ್ತಾರೆ ಮತ್ತು ಅವರ ಮೇಲೆ ಅಧಿಕಾರಹೊಂದಿರುವವರು ‘ಉಪಕಾರಿಗಳು’ ಎಂದು ಕರೆಯಲ್ಪಡುತ್ತಾರೆ. 26 ಆದರೆ ನೀವು ಹಾಗಿರಬಾರದು. ನಿಮ್ಮಲ್ಲಿ ಅತಿ ದೊಡ್ಡವನು ಅತಿ ಚಿಕ್ಕವನಂತಾಗಬೇಕು ಮತ್ತು ಮುಖ್ಯಸ್ಥನಾಗಿ ವರ್ತಿಸುವವನು ಸೇವೆಮಾಡುವವನಂತಾಗಬೇಕು. 27 ಯಾವನು ದೊಡ್ಡವನು? ಊಟಕ್ಕೆ ಕುಳಿತುಕೊಂಡಿರುವವನೋ ಅಥವಾ ಸೇವೆಮಾಡುವವನೊ? ಊಟಕ್ಕೆ ಕುಳಿತುಕೊಂಡಿರುವವನಲ್ಲವೆ? ಆದರೆ ನಾನು ನಿಮ್ಮ ಮಧ್ಯೆ ಸೇವೆಮಾಡುವವನಂತಿದ್ದೇನೆ. 28 “ಇದಲ್ಲದೆ ನೀವು ನನ್ನ ಕಷ್ಟಗಳಲ್ಲಿ ನನ್ನೊಂದಿಗೆ ಯಾವಾಗಲೂ ಇದ್ದವರು; 29 ನನ್ನ ತಂದೆಯು ನನ್ನೊಂದಿಗೆ ಒಡಂಬಡಿಕೆಯನ್ನು ಮಾಡಿಕೊಂಡಿರುವಂತೆ ನಾನು ನಿಮ್ಮೊಂದಿಗೆ ಒಂದು ರಾಜ್ಯಕ್ಕಾಗಿ ಒಡಂಬಡಿಕೆಯನ್ನು ಮಾಡಿಕೊಳ್ಳುತ್ತೇನೆ. 30 ನನ್ನ ರಾಜ್ಯದಲ್ಲಿ ನೀವು ನನ್ನ ಮೇಜಿನ ಬಳಿಯಲ್ಲಿ ಕುಳಿತುಕೊಂಡು ಊಟಮಾಡುವಿರಿ, ಕುಡಿಯುವಿರಿ ಮತ್ತು ಇಸ್ರಾಯೇಲಿನ ಹನ್ನೆರಡು ಕುಲಗಳಿಗೆ ನ್ಯಾಯತೀರಿಸಲು ಸಿಂಹಾಸನಗಳ ಮೇಲೆ ಕುಳಿತುಕೊಳ್ಳುವಿರಿ. 31 “ಸೀಮೋನನೇ, ಸೀಮೋನನೇ, ಇಗೋ ಸೈತಾನನು ನಿಮ್ಮನ್ನು ಗೋದಿಯಂತೆ ತೂರಲು ಒತ್ತಾಯಿಸಿದ್ದಾನೆ. 32 ಆದರೆ ನಿನ್ನ ನಂಬಿಕೆಯು ಮುರಿದು​ಬೀಳದಂತೆ ನಾನು ನಿನಗೋಸ್ಕರ ಯಾಚಿಸಿದ್ದೇನೆ; ನೀನು ತಿರುಗಿ ಬಂದ ಮೇಲೆ ನಿನ್ನ ಸಹೋದರರನ್ನು ಬಲಪಡಿಸು” ಎಂದು ಹೇಳಿದನು. 33 ಅದಕ್ಕೆ ಅವನು, “ಕರ್ತನೇ, ನಾನು ನಿನ್ನೊಂದಿಗೆ ಸೆರೆಮನೆಗೆ ಹೋಗುವುದಕ್ಕೂ ಸಾಯುವುದಕ್ಕೂ ಸಿದ್ಧನಾಗಿದ್ದೇನೆ” ಎಂದನು. 34 ಆದರೆ ಅವನು “ಪೇತ್ರನೇ, ನನ್ನನ್ನು ಅರಿಯೆನೆಂದು ನೀನು ಮೂರು ಸಾರಿ ಹೇಳುವ ವರೆಗೆ ಇಂದು ಹುಂಜವು ಕೂಗುವುದೇ ಇಲ್ಲ ಎಂದು ನಿನಗೆ ಹೇಳುತ್ತೇನೆ” ಅಂದನು. 35 ಅವನು ಅವರಿಗೆ, “ನಾನು ನಿಮ್ಮನ್ನು ಹಣದ ಚೀಲ, ಆಹಾರದ ಚೀಲ ಮತ್ತು ಕೆರಗಳಿಲ್ಲದೆ ಕಳುಹಿಸಿದಾಗ ನಿಮಗೇನಾದರೂ ಕೊರತೆ ಉಂಟಾಯಿತೊ?” ಎಂದು ಕೇಳಿದಾಗ ಅವರು “ಇಲ್ಲ” ಎಂದರು. 36 ಬಳಿಕ ಅವನು ಅವರಿಗೆ, “ಆದರೆ ಈಗ ಹಣದ ಚೀಲವುಳ್ಳವನು ಅದನ್ನು ತೆಗೆದುಕೊಳ್ಳಲಿ, ಆಹಾರದ ಚೀಲವುಳ್ಳವನು ಸಹ ಅದನ್ನು ತೆಗೆದುಕೊಳ್ಳಲಿ; ಕತ್ತಿ ಇಲ್ಲದಿರುವವನು ತನ್ನ ಮೇಲಂಗಿಯನ್ನು ಮಾರಿ ಒಂದು ಕತ್ತಿಯನ್ನು ಕೊಂಡುಕೊಳ್ಳಲಿ. 37 ಏಕೆಂದರೆ, ‘ಅವನು ಅಧರ್ಮಿಗಳಲ್ಲಿ ಒಬ್ಬನಂತೆ ಎಣಿಸಲ್ಪಟ್ಟನು’ ಎಂದು ಬರೆದಿರುವ ಮಾತು ನನ್ನಲ್ಲಿ ನೆರವೇರಬೇಕಾಗಿದೆ ಎಂದು ನಿಮಗೆ ಹೇಳುತ್ತೇನೆ. ನನಗೆ ಸಂಬಂಧ​ಪಟ್ಟದ್ದು ನೆರವೇರಿಕೆಯನ್ನು ಪಡೆಯುತ್ತಾ ಇದೆ” ಎಂದನು. 38 ಅದಕ್ಕೆ ಅವರು, “ಕರ್ತನೇ, ಇಲ್ಲಿ ಎರಡು ಕತ್ತಿಗಳಿವೆ” ಎಂದಾಗ “ಅದು ಸಾಕು” ಎಂದು ಅವನು ಅವರಿಗೆ ಹೇಳಿದನು. 39 ಅವನು ಹೊರಗೆ ಬಂದು ವಾಡಿಕೆಯಂತೆ ಆಲೀವ್‌ ಮರಗಳ ಗುಡ್ಡಕ್ಕೆ ಹೋದನು; ಶಿಷ್ಯರು ಸಹ ಅವನ ಹಿಂದೆ ಹೋದರು.



^ (ಯೋಹಾ. 13:1-38) ಪಸ್ಕಹಬ್ಬಕ್ಕೆ ಮುಂಚೆ ಯೇಸು ತಾನು ಈ ಲೋಕವನ್ನು ಬಿಟ್ಟು ತಂದೆಯ ಬಳಿಗೆ ಹೋಗುವ ಗಳಿಗೆಯು ಬಂತೆಂಬುದನ್ನು ತಿಳಿದುಕೊಂಡದ್ದರಿಂದ, ಲೋಕದಲ್ಲಿದ್ದ ತನ್ನ ಸ್ವಂತದವರನ್ನು ಪ್ರೀತಿಸಿದ ಅವನು ಕೊನೆಯ ವರೆಗೂ ಅವರನ್ನು ಪ್ರೀತಿಸಿದನು. 2 ಪಿಶಾಚನು ಈಗಾಗಲೇ ಸೀಮೋನನ ಮಗನಾದ ಇಸ್ಕರಿಯೋತ ಯೂದನ ಹೃದಯದಲ್ಲಿ ಅವನನ್ನು ದ್ರೋಹದಿಂದ ಹಿಡಿದುಕೊಡುವ ಆಲೋಚನೆಯನ್ನು ಹಾಕಿದ್ದನು. ಆದುದರಿಂದ ಅವರು ಸಂಧ್ಯಾ ಭೋಜನವನ್ನು ಮಾಡುತ್ತಿದ್ದಾಗ, 3 ತಂದೆಯು ಎಲ್ಲವನ್ನೂ ತನ್ನ ಕೈಗೆ ಒಪ್ಪಿಸಿಕೊಟ್ಟಿದ್ದಾನೆ ಎಂದೂ ತಾನು ದೇವರ ಬಳಿಯಿಂದ ಬಂದವನಾಗಿದ್ದು ದೇವರ ಬಳಿಗೆ ಹಿಂದಿರುಗಿ ಹೋಗಲಿದ್ದೇನೆ ಎಂದೂ ತಿಳಿದವನಾಗಿದ್ದ ಯೇಸು 4 ಸಂಧ್ಯಾ ಭೋಜನವನ್ನು ಬಿಟ್ಟು ಎದ್ದು ತನ್ನ ಮೇಲಂಗಿಯನ್ನು ತೆಗೆದಿಟ್ಟು ಒಂದು ಕೈಪಾವುಡವನ್ನು ತೆಗೆದುಕೊಂಡು ನಡುವಿಗೆ ಕಟ್ಟಿಕೊಂಡನು. 5 ಅನಂತರ ಅವನು ಒಂದು ಬೋಗುಣಿಗೆ ನೀರನ್ನು ಹಾಕಿ ಶಿಷ್ಯರ ಪಾದಗಳನ್ನು ತೊಳೆದು ತನ್ನ ನಡುವಿಗೆ ಕಟ್ಟಿಕೊಂಡಿದ್ದ ಕೈಪಾವುಡದಿಂದ ಅವುಗಳನ್ನು ಒರಸ​ತೊಡಗಿದನು. 6 ಹೀಗೆ ಅವನು ಸೀಮೋನ ಪೇತ್ರನ ಬಳಿಗೆ ಬಂದಾಗ ಅವನು, “ಕರ್ತನೇ, ನೀನು ನನ್ನ ಪಾದಗಳನ್ನು ತೊಳೆಯುತ್ತೀಯೊ?” ಎಂದನು. 7 ಅದಕ್ಕೆ ಯೇಸು ಅವನಿಗೆ, “ನಾನು ಏನು ಮಾಡು​ತ್ತಿದ್ದೇನೋ ಅದು ಈಗ ನಿನಗೆ ಅರ್ಥವಾಗುವುದಿಲ್ಲ, ಆದರೆ ​ಇವುಗಳಾದ ಮೇಲೆ ನಿನಗೆ ಅರ್ಥವಾಗುವುದು” ಎಂದು ಹೇಳಿದನು. 8 ಪೇತ್ರನು ಅವನಿಗೆ, “ನೀನು ನನ್ನ ಪಾದಗಳನ್ನು ಖಂಡಿತವಾಗಿ ಎಂದಿಗೂ ತೊಳೆಯಬಾರದು” ಎಂದು ಹೇಳಿದನು. ಆಗ ಯೇಸು ಅವನಿಗೆ, “ನಾನು ನಿನ್ನನ್ನು ತೊಳೆದ ಹೊರತು ನಿನಗೆ ನನ್ನ ಸಂಗಡ ಪಾಲಿಲ್ಲ” ಎಂದನು. 9 ಆಗ ಸೀಮೋನ ಪೇತ್ರನು ಅವನಿಗೆ, “ಕರ್ತನೇ, ಹಾಗಾದರೆ ನನ್ನ ಪಾದಗಳನ್ನು ಮಾತ್ರವೇ ಅಲ್ಲ ನನ್ನ ಕೈಗಳನ್ನೂ ತಲೆಯನ್ನೂ ತೊಳೆ” ಎಂದು ಹೇಳಿದನು. 10 ಯೇಸು ಅವನಿಗೆ, “ಸ್ನಾನಮಾಡಿದವನು ಪಾದಗಳನ್ನು ಮಾತ್ರ ತೊಳೆದು​ಕೊಂಡರೆ ಸಾಕು, ಅವನು ಸಂಪೂರ್ಣವಾಗಿ ಶುದ್ಧನಾಗಿದ್ದಾನೆ. ನೀವು ಶುದ್ಧರಾಗಿದ್ದೀರಿ, ಆದರೆ ನಿಮ್ಮಲ್ಲಿ ಎಲ್ಲರೂ ಶುದ್ಧರಲ್ಲ” ಎಂದು ಹೇಳಿದನು. 11 ವಾಸ್ತವದಲ್ಲಿ ತನ್ನನ್ನು ದ್ರೋಹದಿಂದ ಹಿಡಿದುಕೊಡುವವನ ಕುರಿತು ಅವನಿಗೆ ತಿಳಿದಿತ್ತು. ಆದುದರಿಂದಲೇ, “ನಿಮ್ಮಲ್ಲಿ ಎಲ್ಲರೂ ಶುದ್ಧರಲ್ಲ” ಎಂದು ಅವನು ಹೇಳಿದನು. 12 ಅವರ ಪಾದಗಳನ್ನು ತೊಳೆದ ಬಳಿಕ ಅವನು ತನ್ನ ಮೇಲಂಗಿಯನ್ನು ಹಾಕಿಕೊಂಡು ಪುನಃ ಅವರೊಂದಿಗೆ ಊಟಕ್ಕೆ ಕುಳಿತುಕೊಂಡು ಅವರಿಗೆ, “ನಾನು ನಿಮಗೆ ಮಾಡಿದ್ದು ಏನೆಂದು ನಿಮಗೆ ತಿಳಿಯಿತೊ? 13 ನೀವು ನನ್ನನ್ನು ‘ಬೋಧಕನು’ ಮತ್ತು ‘ಕರ್ತನು’ ಎಂದು ಸಂಬೋಧಿಸುತ್ತೀರಿ; ನೀವು ಹೇಳುವುದು ಸರಿಯೇ, ಏಕೆಂದರೆ ನಾನು ಅಂಥವನೇ. 14 ಹಾಗಾದರೆ ಕರ್ತನೂ ಬೋಧಕನೂ ಆಗಿರುವ ನಾನು ನಿಮ್ಮ ಪಾದಗಳನ್ನು ತೊಳೆದಿರಲಾಗಿ ನೀವು ಸಹ ಒಬ್ಬರು ಇನ್ನೊಬ್ಬರ ಪಾದಗಳನ್ನು ತೊಳೆಯಲೇಬೇಕು. 15 ನಾನು ಮಾಡಿದಂತೆಯೇ ನೀವೂ ಮಾಡಬೇಕೆಂದು ನಾನು ನಿಮಗೆ ಒಂದು ಮಾದರಿಯನ್ನು ಇಟ್ಟಿದ್ದೇನೆ. 16 ಒಬ್ಬ ಆಳು ತನ್ನ ಯಜಮಾನನಿಗಿಂತ ದೊಡ್ಡವನಲ್ಲ, ಹಾಗೆಯೇ ಕಳುಹಿಸಲ್ಪಟ್ಟವನು ಕಳುಹಿಸಿದಾತನಿಗಿಂತ ದೊಡ್ಡವ​ನಲ್ಲ ಎಂದು ನಿಮಗೆ ನಿಜನಿಜವಾಗಿ ಹೇಳುತ್ತೇನೆ. 17 ನೀವು ಈ ವಿಷಯಗಳನ್ನು ತಿಳಿದು ಅವುಗಳನ್ನು ಕೈಕೊಂಡು ನಡೆಯುವುದಾದರೆ ಸಂತೋಷಿತರು. 18 ನಾನು ನಿಮ್ಮೆಲ್ಲರ ಕುರಿತು ಮಾತಾಡುತ್ತಿಲ್ಲ; ನಾನು ಆರಿಸಿಕೊಂಡವರ ಬಗ್ಗೆ ನನಗೆ ತಿಳಿದಿದೆ. ಆದರೆ ‘ನನ್ನೊಂದಿಗೆ ರೊಟ್ಟಿಯನ್ನು ತಿನ್ನುತ್ತಿದ್ದವನೇ ನನಗೆ ಕಾಲನ್ನು ಅಡ್ಡಹಾಕಿದ್ದಾನೆ’ ಎಂಬ ಶಾಸ್ತ್ರವಚನವು ನೆರವೇರಬೇಕು. 19 ಈ ಗಳಿಗೆಯಿಂದ ನಡೆಯಲಿರುವ ಸಂಗತಿಯನ್ನು ನಾನು ಮುಂಚಿತವಾಗಿಯೇ ನಿಮಗೆ ತಿಳಿಸುತ್ತೇನೆ, ಏಕೆಂದರೆ ಅದು ಸಂಭವಿಸುವಾಗ ನಾನೇ ಅವನು ಎಂಬುದನ್ನು ನೀವು ನಂಬುವಿರಿ. 20 ನಿಮಗೆ ನಿಜನಿಜವಾಗಿ ಹೇಳುತ್ತೇನೆ, ನಾನು ಕಳುಹಿಸಿಕೊಡುವವನನ್ನು ಅಂಗೀಕರಿಸುವವನು ನನ್ನನ್ನೂ ಅಂಗೀಕರಿಸುವವನಾಗಿದ್ದಾನೆ. ನನ್ನನ್ನು ಅಂಗೀಕರಿಸುವವನು ನನ್ನನ್ನು ಕಳುಹಿಸಿದಾತನನ್ನೂ ಅಂಗೀಕರಿಸುವವನಾಗಿದ್ದಾನೆ” ಎಂದು ಹೇಳಿದನು. 21 ಇದನ್ನು ಹೇಳಿದ ಬಳಿಕ ಯೇಸು ಆಂತರ್ಯದಲ್ಲಿ ಕಳವಳಪಟ್ಟು, “ನಿಮ್ಮಲ್ಲಿ ಒಬ್ಬನು ನನಗೆ ನಂಬಿಕೆ ದ್ರೋಹಮಾಡುವನು ಎಂದು ನಿಮಗೆ ನಿಜನಿಜವಾಗಿ ಹೇಳುತ್ತೇನೆ” ಎಂದನು. 22 ಅವನು ಯಾರ ಕುರಿತು ಹೀಗೆ ಹೇಳುತ್ತಿದ್ದಾನೆ ಎಂಬುದನ್ನು ತಿಳಿಯದೆ ಶಿಷ್ಯರು ಒಬ್ಬರನ್ನೊಬ್ಬರು ನೋಡಲಾರಂಭಿಸಿದರು. 23 ಯೇಸುವಿಗೆ ಪ್ರಿಯನಾಗಿದ್ದ ಅವನ ಶಿಷ್ಯರಲ್ಲಿ ಒಬ್ಬನು ಯೇಸುವಿನ ಎದೆಯ ಬಳಿ ಒರಗಿಕೊಂಡಿದ್ದನು. 24 ಆದುದರಿಂದ ಸೀಮೋನ ಪೇತ್ರನು ಅವನಿಗೆ ಸನ್ನೆಮಾಡುತ್ತಾ, “ಅವನು ಇದನ್ನು ಯಾರ ಕುರಿತು ಹೇಳುತ್ತಿದ್ದಾನೆ ತಿಳಿಸು” ಎಂದು ಕೇಳಿದನು. 25 ಆಗ ಯೋಹಾನನು ಯೇಸುವಿನ ಎದೆಗೆ ಹಿಂದೆ ಒರಗುತ್ತ ಅವನಿಗೆ, “ಕರ್ತನೇ, ಅವನು ಯಾರು?” ಎಂದು ಕೇಳಿದನು. 26 ಅದಕ್ಕೆ ಯೇಸು, “ನಾನು ಈ ರೊಟ್ಟಿಯ ತುಂಡನ್ನು ಅದ್ದಿ ಯಾರಿಗೆ ಕೊಡುತ್ತೇನೋ ಅವನೇ” ಎಂದು ಉತ್ತರಿಸಿದನು. ಅನಂತರ ರೊಟ್ಟಿಯ ತುಂಡನ್ನು ಅದ್ದಿ ತೆಗೆದು ಅದನ್ನು ​ಇಸ್ಕರಿಯೋತ ಸೀಮೋನನ ಮಗನಾದ ಯೂದನಿಗೆ ಕೊಟ್ಟನು. 27 ಅವನು ಆ ತುಂಡನ್ನು ತೆಗೆದುಕೊಂಡಾಗ ಸೈತಾನನು ಅವನೊಳಗೆ ಪ್ರವೇಶಿಸಿದನು. ಆಗ ಯೇಸು ಅವನಿಗೆ, “ನೀನು ಏನು ಮಾಡಲಿದ್ದೀಯೋ ಅದನ್ನು ಬೇಗ ಮಾಡಿಮುಗಿಸು” ಎಂದು ಹೇಳಿದನು. 28 ಆದರೆ ಯಾವ ಉದ್ದೇಶ​ಕ್ಕಾಗಿ ಅವನು ಇದನ್ನು ಹೇಳಿದ​ನೆಂಬುದು ಊಟಕ್ಕೆ ಕುಳಿತುಕೊಂಡಿದ್ದವರಲ್ಲಿ ಯಾರಿಗೂ ತಿಳಿಯಲಿಲ್ಲ. 29 ವಾಸ್ತವದಲ್ಲಿ ಅವರಲ್ಲಿ ಕೆಲವರು ಯೂದನ ಬಳಿ ಹಣದ ಪೆಟ್ಟಿಗೆ ಇದ್ದುದರಿಂದ ಯೇಸು ಅವನಿಗೆ, “ಹಬ್ಬಕ್ಕಾಗಿ ನಮಗೆ ಅಗತ್ಯವಿರುವ ವಸ್ತುಗಳನ್ನು ಕೊಂಡುಕೊ” ಎಂಬುದಾಗಿಯೊ ಬಡವರಿಗೆ ಏನಾದರೂ ಕೊಡು ಎಂಬುದಾಗಿಯೊ ಹೇಳುತ್ತಿದ್ದಾನೆಂದು ನೆನಸಿದರು. 30 ಆದುದರಿಂದ ಅವನು ಆ ರೊಟ್ಟಿಯ ತುಂಡನ್ನು ತೆಗೆದುಕೊಂಡ ಬಳಿಕ ಕೂಡಲೆ ಹೊರಗೆ ಹೋದನು. ಆಗ ರಾತ್ರಿಯಾಗಿತ್ತು. 31 ಅವನು ಹೊರಗೆ ಹೋದ ಬಳಿಕ ಯೇಸು, “ಈಗ ಮನುಷ್ಯಕುಮಾರನು ಮಹಿಮೆಗೊಳಿಸಲ್ಪಡುತ್ತಾನೆ ಮತ್ತು ದೇವರು ಅವನಿಂದಾಗಿ ಮಹಿಮೆಗೊಳಿಸಲ್ಪಡುತ್ತಾನೆ. 32 ದೇವರು ತಾನೇ ಅವನನ್ನು ಮಹಿಮೆಪಡಿಸುವನು ಮತ್ತು ಆತನು ಅವನನ್ನು ಕೂಡಲೆ ಮಹಿಮೆಪಡಿಸುವನು. 33 ಎಳೆಯ ಮಕ್ಕಳೇ, ನಾನು ಇನ್ನು ಸ್ವಲ್ಪಕಾಲವೇ ನಿಮ್ಮೊಂದಿಗಿರುತ್ತೇನೆ. ನೀವು ನನಗಾಗಿ ಹುಡುಕುವಿರಿ; ಆದರೆ ‘ನಾನು ಎಲ್ಲಿಗೆ ಹೋಗುತ್ತೇನೋ ಅಲ್ಲಿಗೆ ನೀವು ಬರಲಾರಿರಿ’ ಎಂದು ನಾನು ಯೆಹೂದ್ಯರಿಗೆ ಹೇಳಿದಂತೆಯೇ ಈಗ ನಿಮಗೂ ಹೇಳು​ತ್ತೇನೆ. 34 ನಾನು ನಿಮಗೆ ಒಂದು ಹೊಸ ಆಜ್ಞೆಯನ್ನು ಕೊಡುತ್ತೇನೆ; ಅದೇನೆಂದರೆ ನೀವು ಒಬ್ಬರನ್ನೊಬ್ಬರು ಪ್ರೀತಿಸಬೇಕು. ನಾನು ನಿಮ್ಮನ್ನು ಪ್ರೀತಿಸಿದಂತೆಯೇ ನೀವು ಸಹ ಒಬ್ಬರನ್ನೊಬ್ಬರು ಪ್ರೀತಿಸಬೇಕು. 35 ನಿಮ್ಮ ಮಧ್ಯೆ ಪ್ರೀತಿಯಿರುವುದಾದರೆ ನೀವು ನನ್ನ ಶಿಷ್ಯರೆಂದು ಎಲ್ಲರೂ ತಿಳಿದುಕೊಳ್ಳುವರು” ಎಂದು ಹೇಳಿದನು. 36 ಸೀಮೋನ ಪೇತ್ರನು ಅವನಿಗೆ, “ಕರ್ತನೇ, ನೀನು ಎಲ್ಲಿಗೆ ಹೋಗುತ್ತೀ?” ಎಂದು ಕೇಳಿದನು. ಅದಕ್ಕೆ ಯೇಸು, “ನಾನು ಎಲ್ಲಿಗೆ ಹೋಗುತ್ತಿದ್ದೇನೋ ಅಲ್ಲಿಗೆ ನೀನು ಈಗ ನನ್ನ ಹಿಂದೆ ಬರಲು ಸಾಧ್ಯವಿಲ್ಲ; ಆದರೆ ಅನಂತರ ಬರುವಿ” ಎಂದು ಹೇಳಿದನು. 37 ಪೇತ್ರನು ಅವನಿಗೆ, “ಕರ್ತನೇ, ನಾನೇಕೆ ಈಗ ನಿನ್ನ ಹಿಂದೆ ಬರಲು ಸಾಧ್ಯವಿಲ್ಲ? ನಾನು ನಿನಗಾಗಿ ನನ್ನ ಪ್ರಾಣವನ್ನೇ ಕೊಡುವೆನು” ಎಂದು ಹೇಳಿದನು. 38 ಅದಕ್ಕೆ ಯೇಸು, “ನನಗಾಗಿ ನೀನು ಪ್ರಾಣವನ್ನೇ ಕೊಡುವಿಯೊ? ನೀನು ನನ್ನನ್ನು ಮೂರು ಸಾರಿ ಅಲ್ಲಗಳೆಯುವ ತನಕ ಹುಂಜವು ಕೂಗುವುದೇ ಇಲ್ಲ ಎಂದು ನಿನಗೆ ನಿಜನಿಜವಾಗಿ ಹೇಳುತ್ತೇನೆ” ಎಂದು ಉತ್ತರಿಸಿದನು.



^ (ಯೋಹಾ. 17:1-18:1) ಯೇಸು ಇದನ್ನೆಲ್ಲ ಹೇಳಿದ ಮೇಲೆ ಆಕಾಶದ ಕಡೆಗೆ ಕಣ್ಣೆತ್ತಿ, “ತಂದೆಯೇ, ಗಳಿಗೆಯು ಬಂದಿದೆ; ನಿನ್ನ ಮಗನು ನಿನ್ನನ್ನು ಮಹಿಮೆಪಡಿಸಸಾಧ್ಯವಾಗುವಂತೆ ನಿನ್ನ ಮಗನನ್ನು ಮಹಿಮೆ​ಪಡಿಸು. 2 ನೀನು ಅವನಿಗೆ ಯಾರಾರನ್ನು ಕೊಟ್ಟಿದ್ದೀಯೋ ಅವರೆಲ್ಲರಿಗೂ ಅವನು ನಿತ್ಯಜೀವವನ್ನು ಕೊಡಲಾಗುವಂತೆ ಅವನಿಗೆ ಎಲ್ಲ ಜನರ ಮೇಲೆ ಅಧಿಕಾರವನ್ನು ಕೊಟ್ಟಿದ್ದೀ. 3 ಒಬ್ಬನೇ ಸತ್ಯ ದೇವರಾಗಿರುವ ನಿನ್ನ ಮತ್ತು ನೀನು ಕಳುಹಿಸಿಕೊಟ್ಟ ಯೇಸು ಕ್ರಿಸ್ತನ ಜ್ಞಾನವನ್ನು ಪಡೆದುಕೊಳ್ಳುತ್ತಾ ಇರುವುದೇ ನಿತ್ಯಜೀವವಾಗಿದೆ. 4 ನೀನು ನನಗೆ ಮಾಡಲು ಕೊಟ್ಟಿರುವ ಕೆಲಸವನ್ನು ಪೂರೈಸುವ ಮೂಲಕ ನಾನು ಈ ಭೂಮಿಯಲ್ಲಿ ನಿನ್ನನ್ನು ಮಹಿಮೆಪಡಿಸಿದ್ದೇನೆ. 5 ಆದುದರಿಂದ ಈಗ ತಂದೆಯೇ, ಲೋಕವು ಉಂಟಾಗುವುದಕ್ಕಿಂತ ಮುಂಚೆ ನಿನ್ನ ಬಳಿಯಲ್ಲಿ ನನಗಿದ್ದ ಮಹಿಮೆಯಿಂದ ನನ್ನನ್ನು ನಿನ್ನ ಬಳಿಯಲ್ಲಿ ಮಹಿಮೆಪಡಿಸು. 6 “ಲೋಕದೊಳಗಿಂದ ನೀನು ನನಗೆ ಕೊಟ್ಟ ಮನುಷ್ಯರಿಗೆ ನಾನು ನಿನ್ನ ​ಹೆಸರನ್ನು ತಿಳಿಯಪಡಿಸಿದ್ದೇನೆ. ಇವರು ನಿನ್ನ​ವರಾಗಿದ್ದರು; ನೀನು ಇವರನ್ನು ನನಗೆ ಕೊಟ್ಟಿ; ಇವರು ನಿನ್ನ ವಾಕ್ಯವನ್ನು ಕೈಕೊಂಡು ನಡೆದಿದ್ದಾರೆ. 7 ನೀನು ನನಗೆ ಕೊಟ್ಟಿರುವುದೆಲ್ಲವೂ ನಿನ್ನ ಬಳಿಯಿಂದ ಬಂದದ್ದಾಗಿದೆ ಎಂಬುದನ್ನು ಈಗ ಇವರು ತಿಳಿದುಕೊಂಡಿದ್ದಾರೆ; 8 ಏಕೆಂದರೆ ನೀನು ನನಗೆ ಕೊಟ್ಟ ಮಾತುಗಳನ್ನು ನಾನು ಇವರಿಗೆ ಕೊಟ್ಟಿದ್ದೇನೆ ಮತ್ತು ಇವರು ಅವುಗಳನ್ನು ಅಂಗೀಕರಿಸಿ ನಾನು ನಿನ್ನ ಪ್ರತಿನಿಧಿ​ಯಾಗಿ ಬಂದಿದ್ದೇನೆ ಎಂಬುದನ್ನು ನಿಶ್ಚಯವಾಗಿ ತಿಳಿದಿದ್ದಾರೆ; ಮತ್ತು ನೀನು ನನ್ನನ್ನು ಕಳುಹಿಸಿಕೊಟ್ಟಿದ್ದೀ ಎಂಬುದನ್ನು ಇವರು ನಂಬಿದ್ದಾರೆ. 9 ನಾನು ಇವರಿಗೋಸ್ಕರ ಕೇಳಿಕೊಳ್ಳುತ್ತೇನೆ; ನಾನು ಲೋಕಕ್ಕೋಸ್ಕರ ಕೇಳಿಕೊಳ್ಳುವುದಿಲ್ಲ, ಬದಲಿಗೆ ನೀನು ನನಗೆ ಕೊಟ್ಟಿರುವವರಿಗೋಸ್ಕರ ಕೇಳಿಕೊಳ್ಳುತ್ತೇನೆ; ಏಕೆಂದರೆ ಇವರು ನಿನ್ನವರಾಗಿದ್ದಾರೆ 10 ಮತ್ತು ನನ್ನದೆಲ್ಲವೂ ನಿನ್ನದು, ನಿನ್ನದೆಲ್ಲವೂ ನನ್ನದು; ನಾನು ಇವರ ನಡುವೆ ಮಹಿಮೆಪಡಿಸಲ್ಪಟ್ಟಿದ್ದೇನೆ. 11 “ಇದಲ್ಲದೆ ಇನ್ನು ಮೇಲೆ ನಾನು ಲೋಕದಲ್ಲಿ ಇರುವುದಿಲ್ಲ, ಆದರೆ ಇವರು ಲೋಕದಲ್ಲಿ ಇರುತ್ತಾರೆ; ನಾನು ನಿನ್ನ ಬಳಿಗೆ ಬರುತ್ತಿದ್ದೇನೆ. ಪವಿತ್ರನಾದ ತಂದೆಯೇ, ನೀನು ನನಗೆ ಕೊಟ್ಟಿರುವ ನಿನ್ನ ಸ್ವಂತ ​ಹೆಸರಿನ ನಿಮಿತ್ತವಾಗಿ ಇವರನ್ನು ಕಾಯಿ; ಹೀಗೆ ನಾವು ಒಂದಾಗಿರುವ ಪ್ರಕಾರ ಇವರೂ ಒಂದಾಗಿರುವಂತಾಗುವುದು. 12 ನಾನು ಇವರೊಂದಿಗಿದ್ದಾಗ ನೀನು ನನಗೆ ಕೊಟ್ಟಿರುವ ನಿನ್ನ ಸ್ವಂತ ಹೆಸರಿಗೋಸ್ಕರ ಇವರನ್ನು ಕಾಯುತ್ತಿದ್ದೆ; ನಾನು ಇವರನ್ನು ಕಾಪಾಡಿದ್ದೇನೆ ಮತ್ತು ಶಾಸ್ತ್ರವಚನವು ನೆರವೇರುವಂತೆ ನಾಶನದ ಪುತ್ರನೇ ಹೊರತು ಇವರಲ್ಲಿ ಒಬ್ಬನೂ ನಾಶವಾಗಲಿಲ್ಲ. 13 ಆದರೆ ಈಗ ನಾನು ನಿನ್ನ ಬಳಿಗೆ ಬರುತ್ತಿದ್ದೇನೆ; ಇವರಲ್ಲಿ ನನ್ನ ಸಂತೋಷವು ಸಂಪೂರ್ಣವಾಗಿರುವಂತೆ ನಾನು ಲೋಕದಲ್ಲಿ ಈ ಮಾತುಗಳನ್ನು ಹೇಳುತ್ತಿದ್ದೇನೆ. 14 ನಾನು ಇವರಿಗೆ ನಿನ್ನ ವಾಕ್ಯವನ್ನು ಕೊಟ್ಟಿದ್ದೇನೆ, ಆದರೆ ನಾನು ಲೋಕದ ಭಾಗವಾಗಿಲ್ಲದ ಪ್ರಕಾರ ಇವರೂ ಲೋಕದ ಭಾಗವಾಗಿಲ್ಲದ ಕಾರಣ ಲೋಕವು ಇವರನ್ನು ದ್ವೇಷಿಸಿದೆ. 15 “ಇವರನ್ನು ಲೋಕದಿಂದ ತೆಗೆದುಬಿಡುವಂತೆ ನಾನು ಕೇಳಿಕೊಳ್ಳದೆ ಕೆಡುಕ​ನಿಂದ ಕಾಪಾಡುವಂತೆ ಕೇಳಿಕೊಳ್ಳುತ್ತೇನೆ. 16 ನಾನು ಲೋಕದ ಭಾಗವಾಗಿಲ್ಲದ ಪ್ರಕಾರ ಇವರೂ ಲೋಕದ ಭಾಗವಾಗಿಲ್ಲ. 17 ಇವರನ್ನು ಸತ್ಯದ ಮೂಲಕ ಪವಿತ್ರೀಕರಿಸು; ನಿನ್ನ ವಾಕ್ಯವೇ ಸತ್ಯವು. 18 ನೀನು ನನ್ನನ್ನು ಲೋಕಕ್ಕೆ ಕಳುಹಿಸಿದಂತೆಯೇ ನಾನು ಸಹ ಇವರನ್ನು ಲೋಕಕ್ಕೆ ಕಳುಹಿಸಿದೆನು. 19 ಸತ್ಯದ ಮೂಲಕ ಇವರು ಸಹ ಪವಿತ್ರೀಕರಿಸಲ್ಪಡುವಂತೆ ಇವರ ​ಪರವಾಗಿ ನಾನು ನನ್ನನ್ನೇ ಪವಿತ್ರೀಕರಿಸಿಕೊಳ್ಳುತ್ತಿದ್ದೇನೆ. 20 “ನಾನು ಇವರಿಗಾಗಿ ಮಾತ್ರವಲ್ಲದೆ ಇವರ ಮಾತುಗಳನ್ನು ಕೇಳಿ ನನ್ನಲ್ಲಿ ನಂಬಿಕೆಯನ್ನಿಡುವವರಿಗೋಸ್ಕರವೂ ಕೇಳಿಕೊಳ್ಳುತ್ತೇನೆ; 21 ತಂದೆಯೇ, ನೀನೇ ನನ್ನನ್ನು ಕಳುಹಿಸಿಕೊಟ್ಟಿದ್ದೀ ಎಂಬುದನ್ನು ಲೋಕವು ನಂಬುವುದಕ್ಕಾಗಿ ಇವರೆಲ್ಲರೂ ಒಂದಾಗಿರಬೇಕೆಂದೂ ನೀನು ನನ್ನೊಂದಿಗೆ ಮತ್ತು ನಾನು ನಿನ್ನೊಂದಿಗೆ ಐಕ್ಯವಾಗಿರುವಂತೆ ಇವರು ಸಹ ನಮ್ಮೊಂದಿಗೆ ಐಕ್ಯವಾಗಿರಬೇಕೆಂದೂ ಕೇಳಿಕೊಳ್ಳುತ್ತೇನೆ. 22 ಮಾತ್ರವಲ್ಲದೆ ನಾವು ಒಂದಾಗಿರುವಂತೆ ಇವರೂ ಒಂದಾಗಿರಲಿಕ್ಕಾಗಿ ನೀನು ನನಗೆ ಕೊಟ್ಟಿರುವ ಮಹಿಮೆ​ಯನ್ನು ನಾನು ಇವರಿಗೆ ಕೊಟ್ಟಿದ್ದೇನೆ. 23 ನಾನು ಇವರಲ್ಲಿಯೂ ನೀನು ನನ್ನಲ್ಲಿಯೂ ಐಕ್ಯವಾಗಿರುವಂತೆ ಇವರೂ ಐಕ್ಯದಲ್ಲಿ ಪರಿಪೂರ್ಣರಾಗಿರಲಿ. ಹೀಗೆ ನೀನು ನನ್ನನ್ನು ಕಳುಹಿಸಿದ್ದೀ ಎಂದೂ ನೀನು ನನ್ನನ್ನು ಪ್ರೀತಿಸುವಂತೆಯೇ ಇವರನ್ನೂ ಪ್ರೀತಿಸುತ್ತೀ ಎಂದೂ ಲೋಕವು ತಿಳಿದುಕೊಳ್ಳುವುದು. 24 ತಂದೆಯೇ, ನೀನು ನನಗೆ ಯಾರನ್ನು ಕೊಟ್ಟಿದ್ದೀಯೋ ಅವರು ನಾನಿರುವಲ್ಲಿಯೇ ನನ್ನೊಂದಿಗೆ ಇದ್ದುಕೊಂಡು, ಲೋಕಾದಿಗಿಂತ ಮುಂಚೆ ನೀನು ನನ್ನನ್ನು ಪ್ರೀತಿಸಿ ನನಗೆ ಕೊಟ್ಟಿರುವ ನನ್ನ ಮಹಿಮೆಯನ್ನು ಇವರು ನೋಡುವಂತೆ ಬಯಸುತ್ತೇನೆ. 25 ನೀತಿವಂತನಾದ ತಂದೆಯೇ, ಲೋಕವು ನಿನ್ನನ್ನು ತಿಳಿದುಕೊಂಡಿರುವುದಿಲ್ಲ; ಆದರೆ ನಾನು ನಿನ್ನನ್ನು ತಿಳಿದುಕೊಂಡಿದ್ದೇನೆ ಮತ್ತು ನೀನು ನನ್ನನ್ನು ಕಳುಹಿಸಿಕೊಟ್ಟಿದ್ದೀ ಎಂಬುದನ್ನು ಇವರು ತಿಳಿದುಕೊಂಡಿದ್ದಾರೆ. 26 ನೀನು ನನಗೆ ತೋರಿಸಿದ ಪ್ರೀತಿಯು ಇವರಲ್ಲಿ ಇರಬೇಕೆಂದೂ ನಾನು ಇವರಲ್ಲಿ ಐಕ್ಯವಾಗಿರಬೇಕೆಂದೂ ನಾನು ಇವರಿಗೆ ನಿನ್ನ ಹೆಸರನ್ನು ತಿಳಿಯಪಡಿಸಿದ್ದೇನೆ ಮತ್ತು ಇನ್ನೂ ತಿಳಿಯಪಡಿಸುವೆನು” ಎಂದು ಹೇಳಿದನು. 
18 ಯೇಸು ಇದನ್ನು ಹೇಳಿದ ಬಳಿಕ ತನ್ನ ಶಿಷ್ಯರೊಂದಿಗೆ ಕಿದ್ರೋನಿನ ಚಳಿಗಾಲದ ತೊರೆಕಣಿವೆಯನ್ನು ದಾಟಿಹೋದನು. ಅಲ್ಲಿ ಒಂದು ​ತೋಟವಿತ್ತು, ಅವನೂ ಅವನ ಶಿಷ್ಯರೂ ಅದರೊಳಗೆ ಪ್ರವೇಶಿಸಿದರು.









^ (ಮತ್ತಾ. 26:36-56) ಬಳಿಕ ಯೇಸು ಅವರೊಂದಿಗೆ ಗೆತ್ಸೇಮನೆ ಎಂಬ ಸ್ಥಳಕ್ಕೆ ಬಂದನು ಮತ್ತು ತನ್ನ ಶಿಷ್ಯರಿಗೆ, “ನೀವು ಇಲ್ಲೇ ಕುಳಿತುಕೊಂಡಿರಿ, ನಾನು ಅಲ್ಲಿಗೆ ಹೋಗಿ ಪ್ರಾರ್ಥನೆ​ಮಾಡಿ ಬರುತ್ತೇನೆ” ಎಂದು ಹೇಳಿದನು. 37 ಅವನು ತನ್ನೊಂದಿಗೆ ಪೇತ್ರನನ್ನೂ ಜೆಬೆದಾಯನ ಇಬ್ಬರು ಪುತ್ರರನ್ನೂ ಕರೆದುಕೊಂಡು ಹೋಗುತ್ತಿದ್ದಾಗ, ಅವನು ದುಃಖಪಟ್ಟು ತೀರ ಕ್ಷೋಭೆಗೊಳಗಾದನು. 38 ಅವನು ಅವರಿಗೆ, “ನನ್ನ ಪ್ರಾಣವು ಸಾಯುವಷ್ಟು ತೀವ್ರವಾದ ದುಃಖಕ್ಕೆ ಒಳಗಾಗಿದೆ. ಇಲ್ಲೇ ಇದ್ದು ನನ್ನೊಂದಿಗೆ ಎಚ್ಚರವಾಗಿರಿ” ಎಂದು ಹೇಳಿದನು. 39 ಅಲ್ಲಿಂದ ಸ್ವಲ್ಪ ಮುಂದೆ ಹೋಗಿ ಅಧೋಮುಖವಾಗಿ ಬಿದ್ದು, “ನನ್ನ ತಂದೆಯೇ, ಸಾಧ್ಯ​ವಾದರೆ ಈ ಪಾತ್ರೆಯು ನನ್ನನ್ನು ಬಿಟ್ಟುಹೋಗಲಿ. ಆದರೂ ನನ್ನ ಚಿತ್ತದಂತಲ್ಲ ನಿನ್ನ ಚಿತ್ತದಂತೆಯೇ ಆಗಲಿ” ಎಂದು ಹೇಳುತ್ತಾ ಪ್ರಾರ್ಥಿಸಿದನು. 40 ಅವನು ಶಿಷ್ಯರ ಬಳಿಗೆ ಬಂದಾಗ ಅವರು ನಿದ್ರಿಸುತ್ತಿರುವುದನ್ನು ಕಂಡು ಪೇತ್ರನಿಗೆ, “ನಿಮಗೆ ಒಂದು ತಾಸಾದರೂ ನನ್ನೊಂದಿಗೆ ಎಚ್ಚರವಿರಲು ಆಗಲಿಲ್ಲವೆ? 41 ನೀವು ಪ್ರಲೋಭನೆಗೆ ಒಳಗಾಗದಂತೆ ಎಚ್ಚರವಾಗಿದ್ದು ಪ್ರಾರ್ಥಿಸುತ್ತಾ ಇರಿ. ಹೃದಯವು ಸಿದ್ಧವಾಗಿದೆ ನಿಜ, ಆದರೆ ದೇಹಕ್ಕೆ ಬಲ ಸಾಲದು” ಎಂದು ಹೇಳಿದನು. 42 ಅವನು ಪುನಃ ಎರಡನೆಯ ಸಲ ಹೋಗಿ, “ನನ್ನ ತಂದೆಯೇ, ನಾನು ಕುಡಿದ ಹೊರತು ಇದು ನನ್ನನ್ನು ಬಿಟ್ಟುಹೋಗ​ಬಾರದಾಗಿರುವಲ್ಲಿ ನಿನ್ನ ಚಿತ್ತದಂತೆಯೇ ಆಗಲಿ” ಎಂದು ಪ್ರಾರ್ಥಿಸಿದನು. 43 ಅವನು ತಿರಿಗಿ ಬಂದಾಗ ಅವರು ನಿದ್ರಿಸುತ್ತಿರುವುದನ್ನು ಕಂಡನು. ಏಕೆಂದರೆ ಅವರ ಕಣ್ಣುಗಳು ತುಂಬ ಭಾರವಾಗಿದ್ದವು. 44 ಅವನು ಅವರನ್ನು ಬಿಟ್ಟುಹೋಗಿ ಪುನಃ ಅದೇ ಮಾತುಗಳಲ್ಲಿ ಮೂರನೆಯ ಸಾರಿ ಪ್ರಾರ್ಥಿಸಿದನು. 45 ಬಳಿಕ ಶಿಷ್ಯರ ಬಳಿಗೆ ಬಂದು, “ಇಂತಹ ಸಮಯದಲ್ಲಿ ನೀವು ನಿದ್ರಿಸಿ ವಿಶ್ರಾಂತಿಯನ್ನು ಪಡೆಯುತ್ತಿದ್ದೀರೋ? ಇಗೋ, ಮನುಷ್ಯಕುಮಾರನು ಪಾಪಿಗಳ ಕೈಗೆ ದ್ರೋಹದಿಂದ ಒಪ್ಪಿಸಲ್ಪಡುವ ಗಳಿಗೆ ಸಮೀಪಿಸಿದೆ. 46 ಏಳಿರಿ ಹೋಗೋಣ. ಇಗೋ, ನನಗೆ ದ್ರೋಹಮಾಡುವವನು ಹತ್ತಿರಕ್ಕೆ ಬಂದಿದ್ದಾನೆ” ಎಂದು ಹೇಳಿದನು. 47 ಅವನು ಇನ್ನೂ ಮಾತಾಡುತ್ತಿರುವಾಗಲೇ ಆ ಹನ್ನೆರಡು ಮಂದಿಯಲ್ಲಿ ಒಬ್ಬನಾದ ಯೂದನು ಅಲ್ಲಿಗೆ ಬಂದನು; ಮುಖ್ಯ ಯಾಜಕರಿಂದಲೂ ಜನರ ಹಿರೀಪುರುಷರಿಂದಲೂ ಕಳುಹಿಸಲ್ಪಟ್ಟ ಜನರ ಒಂದು ದೊಡ್ಡ ಗುಂಪು ಕತ್ತಿದೊಣ್ಣೆಗಳನ್ನು ಹಿಡಿದುಕೊಂಡು ಅವನೊಂದಿಗೆ ಬಂತು. 48 ಅವನಿಗೆ ದ್ರೋಹಮಾಡುವವನು ಅವರಿಗೆ ಒಂದು ಗುರುತನ್ನು ಕೊಟ್ಟು, “ನಾನು ಯಾರಿಗೆ ಮುದ್ದಿಡುತ್ತೇನೋ ಅವನೇ ಆ ಮನುಷ್ಯನು; ಅವನನ್ನು ಬಂಧಿಸಿರಿ” ಎಂದು ಹೇಳಿದ್ದನು. 49 ಅವನು ನೇರವಾಗಿ ಯೇಸುವಿನ ಬಳಿಗೆ ಹೋಗಿ, “ರಬ್ಬೀ ನಮಸ್ಕಾರ” ಎಂದು ಹೇಳಿ ಅವನಿಗೆ ಕೋಮಲವಾಗಿ ಮುದ್ದಿಟ್ಟನು. 50 ಆಗ ಯೇಸು ಅವನಿಗೆ, “ಗೆಳೆಯ, ನೀನು ಯಾವ ಉದ್ದೇಶದಿಂದ ಇಲ್ಲಿಗೆ ಬಂದಿದ್ದೀ?” ಎಂದು ಕೇಳಿದನು. ಆಗ ಅವರು ಮುಂದೆ ಬಂದು ಯೇಸುವನ್ನು ಹಿಡಿದು ಬಂಧಿಸಿದರು. 51 ಆದರೆ ಯೇಸುವಿನ ಸಂಗಡ ಇದ್ದವರಲ್ಲಿ ಒಬ್ಬನು ತನ್ನ ಕೈಚಾಚಿ ಕತ್ತಿಯನ್ನು ತೆಗೆದು ಮಹಾ ಯಾಜಕನ ಆಳಿಗೆ ಹೊಡೆದು ಅವನ ಕಿವಿಯನ್ನು ಕಡಿದುಹಾಕಿದನು. 52 ಆಗ ಯೇಸು ಅವನಿಗೆ, “ನಿನ್ನ ಕತ್ತಿಯನ್ನು ಒರೆಗೆ ಸೇರಿಸು; ಕತ್ತಿಯನ್ನು ಹಿಡಿಯುವವರೆಲ್ಲರು ಕತ್ತಿಯಿಂದಲೇ ನಾಶವಾಗುವರು. 53 ಇದೇ ಕ್ಷಣದಲ್ಲಿ ಹನ್ನೆರಡು ಗಣಗಳಿಗಿಂತಲೂ ಹೆಚ್ಚು ದೇವದೂತರನ್ನು ಕಳುಹಿಸಿಕೊಡುವಂತೆ ನನ್ನ ತಂದೆಯನ್ನು ನಾನು ಕೇಳಿಕೊಳ್ಳಲಾರೆನೆಂದು ನೀನು ನೆನಸುತ್ತೀಯೊ? 54 ಹಾಗಿರುವಲ್ಲಿ, ಇದು ಈ ರೀತಿಯಲ್ಲಿಯೇ ನಡೆಯಬೇಕು ಎಂಬ ಶಾಸ್ತ್ರಗ್ರಂಥದ ಮಾತುಗಳು ನೆರವೇರುವುದು ಹೇಗೆ?” ಎಂದನು. 55 ಆ ಗಳಿಗೆಯಲ್ಲಿ ಯೇಸು ಜನರ ಗುಂಪುಗಳಿಗೆ, “ಒಬ್ಬ ಕಳ್ಳನನ್ನು ಹಿಡಿಯುವುದಕ್ಕೆ ಬಂದಂತೆ ಕತ್ತಿಗಳನ್ನೂ ದೊಣ್ಣೆಗಳನ್ನೂ ಹಿಡಿದುಕೊಂಡು ನನ್ನನ್ನು ಬಂಧಿಸುವುದಕ್ಕೆ ಬಂದಿದ್ದೀರೊ? ನಾನು ಪ್ರತಿದಿನವೂ ದೇವಾಲಯದಲ್ಲಿ ಕುಳಿತುಕೊಂಡು ಬೋಧಿಸುತ್ತಿದ್ದಾಗ ನೀವು ನನ್ನನ್ನು ಬಂಧಿಸಲಿಲ್ಲ. 56 ಆದರೆ ಪ್ರವಾದಿಗಳು ಬರೆದ ಶಾಸ್ತ್ರ​ಗ್ರಂಥವು ನೆರವೇರುವಂತೆ ಇದೆಲ್ಲಾ ಸಂಭವಿಸಿದೆ” ಎಂದು ಹೇಳಿದನು. ಆಗ ಶಿಷ್ಯರೆಲ್ಲರೂ ಅವನನ್ನು ಬಿಟ್ಟು ಓಡಿಹೋದರು.



^ (ಲೂಕ 22:39-53) ಅವನು ಹೊರಗೆ ಬಂದು ವಾಡಿಕೆಯಂತೆ ಆಲೀವ್‌ ಮರಗಳ ಗುಡ್ಡಕ್ಕೆ ಹೋದನು; ಶಿಷ್ಯರು ಸಹ ಅವನ ಹಿಂದೆ ಹೋದರು. 40 ಆ ಸ್ಥಳಕ್ಕೆ ಬಂದಾಗ ಅವನು ಅವರಿಗೆ, “ನೀವು ಪ್ರಲೋಭನೆಗೆ ಒಳಗಾಗದಂತೆ ಪ್ರಾರ್ಥನೆಮಾಡುತ್ತಾ ಇರಿ” ಎಂದನು. 41 ಆಮೇಲೆ ಅವರಿಂದ ಕಲ್ಲೆಸುಗೆಯಷ್ಟು ದೂರಕ್ಕೆ ಹೋಗಿ ಮೊಣಕಾಲೂರಿ ಪ್ರಾರ್ಥಿಸುತ್ತಾ, 42 “ತಂದೆಯೇ, ನಿನಗೆ ಇಷ್ಟವಿದ್ದರೆ ಈ ಪಾತ್ರೆಯನ್ನು ನನ್ನಿಂದ ತೊಲಗಿಸು. ಆದರೂ ನನ್ನ ಚಿತ್ತವಲ್ಲ ನಿನ್ನ ಚಿತ್ತವು ನೆರವೇರಲಿ” ಎಂದು ಹೇಳಿದನು. 43 ಆಗ ಸ್ವರ್ಗದಿಂದ ಒಬ್ಬ ದೇವದೂತನು ಅವನಿಗೆ ಕಾಣಿಸಿಕೊಂಡು ಅವನನ್ನು ಬಲಪಡಿಸಿದನು. 44 ಆದರೆ ಅಪಾರ ದುಃಖದಿಂದಾಗಿ ಅವನು ಹೆಚ್ಚು ಶ್ರದ್ಧಾಪೂರ್ವಕವಾಗಿ ಪ್ರಾರ್ಥಿಸುವುದನ್ನು ಮುಂದುವರಿಸಿದನು ಮತ್ತು ಅವನ ಬೆವರು ನೆಲಕ್ಕೆ ಬೀಳುತ್ತಿರುವ ರಕ್ತದ ಹನಿ​ಗಳಂತಿತ್ತು. 45 ಅವನು ಪ್ರಾರ್ಥನೆ ಮುಗಿಸಿ ಎದ್ದು ಶಿಷ್ಯರ ಬಳಿಗೆ ಬಂದಾಗ ಅವರು ದುಃಖದಿಂದ ಭಾರವಾಗಿ ನಿದ್ರೆಮಾಡುತ್ತಿರುವುದನ್ನು ನೋಡಿದನು. 46 ಆಗ ಅವನು ಅವರಿಗೆ, “ನೀವು ಏಕೆ ನಿದ್ರೆಮಾಡುತ್ತಿದ್ದೀರಿ? ಏಳಿರಿ, ನೀವು ಪ್ರಲೋಭನೆಗೆ ಒಳಗಾಗದಂತೆ ಪ್ರಾರ್ಥಿಸುತ್ತಾ ಇರಿ” ಎಂದನು. 47 ಅವನು ಇನ್ನೂ ಮಾತಾಡುತ್ತಿರುವಾಗ ಜನರ ಗುಂಪು ಕಾಣಿಸಿಕೊಂಡಿತು; ಹನ್ನೆರಡು ಮಂದಿ ಶಿಷ್ಯರಲ್ಲಿ ಒಬ್ಬನಾಗಿದ್ದ ಯೂದನೆಂಬವನು ಅವರ ಮುಂದೆ ನಡೆಯುತ್ತಿದ್ದನು; ಅವನು ಯೇಸುವಿಗೆ ಮುದ್ದಿಡಲಿಕ್ಕಾಗಿ ಅವನ ಬಳಿಗೆ ಬಂದಾಗ 48 ಯೇಸು ಅವನಿಗೆ “ಯೂದನೇ, ನೀನು ಒಂದು ಮುದ್ದಿನ ಮೂಲಕ ಮನುಷ್ಯ​ಕುಮಾರನಿಗೆ ದ್ರೋಹಮಾಡುತ್ತೀಯೊ?” ಎಂದು ಕೇಳಿದನು. 49 ಆಗ ಅವನ ಸುತ್ತಲೂ ಇದ್ದವರು ಮುಂದೆ ಏನು ಸಂಭವಿಸಲಿದೆ ಎಂಬುದನ್ನು ಅರಿತವರಾಗಿ, “ಕರ್ತನೇ, ನಾವು ಕತ್ತಿಯಿಂದ ಹೊಡೆಯೋಣವೊ?” ಎಂದು ಕೇಳಿದರು. 50 ಅಷ್ಟರೊಳಗೆ ಅವರಲ್ಲಿ ಒಬ್ಬನು ಮಹಾ ಯಾಜಕನ ಆಳಿಗೆ ಹೊಡೆದು ಅವನ ಬಲಗಿವಿಯನ್ನು ಕಡಿದುಹಾಕಿದನು. 51 ಆಗ ಯೇಸು, “ಇಷ್ಟಕ್ಕೇ ಬಿಡಿರಿ” ಎಂದನು. ಬಳಿಕ ಅವನು ಆ ಆಳಿನ ಕಿವಿಯನ್ನು ಮುಟ್ಟಿ ವಾಸಿಮಾಡಿದನು. 52 ತನ್ನನ್ನು ಹಿಡಿಯಲು ಅಲ್ಲಿಗೆ ಬಂದಿದ್ದ ಮುಖ್ಯ ಯಾಜಕರಿಗೂ ದೇವಾಲಯದ ಮುಖ್ಯಸ್ಥರಿಗೂ ಹಿರೀಪುರುಷರಿಗೂ ಯೇಸು, “ಒಬ್ಬ ಕಳ್ಳನನ್ನು ಹಿಡಿಯುವುದಕ್ಕೆ ಬಂದಂತೆ ಕತ್ತಿಗಳನ್ನೂ ದೊಣ್ಣೆಗಳನ್ನೂ ಹಿಡಿದುಕೊಂಡು ಬಂದಿರೊ? 53 ನಾನು ಪ್ರತಿದಿನವೂ ದೇವಾಲಯದಲ್ಲಿ ನಿಮ್ಮೊಂದಿಗಿದ್ದಾಗ ನೀವು ನನ್ನ ವಿರುದ್ಧ ಕೈಯೆತ್ತಲಿಲ್ಲ. ಆದರೆ ಇದು ನಿಮ್ಮ ಗಳಿಗೆಯಾಗಿದೆ ಮತ್ತು ಅಂಧಕಾರದ ಅಧಿಕಾರವಾಗಿದೆ” ಎಂದು ಹೇಳಿದನು.



^ (ಯೋಹಾ. 18:1-12) ಯೇಸು ಇದನ್ನು ಹೇಳಿದ ಬಳಿಕ ತನ್ನ ಶಿಷ್ಯರೊಂದಿಗೆ ಕಿದ್ರೋನಿನ ಚಳಿಗಾಲದ ತೊರೆಕಣಿವೆಯನ್ನು ದಾಟಿಹೋದನು. ಅಲ್ಲಿ ಒಂದು ​ತೋಟವಿತ್ತು, ಅವನೂ ಅವನ ಶಿಷ್ಯರೂ ಅದರೊಳಗೆ ಪ್ರವೇಶಿಸಿದರು. 2 ಅವನಿಗೆ ನಂಬಿಕೆ ದ್ರೋಹಮಾಡಲಿದ್ದ ಯೂದನಿಗೂ ಈ ಸ್ಥಳ ಗೊತ್ತಿತ್ತು, ಏಕೆಂದರೆ ಯೇಸು ಅಲ್ಲಿ ಅನೇಕ ಸಾರಿ ತನ್ನ ಶಿಷ್ಯರೊಂದಿಗೆ ಕೂಡಿಬಂದಿದ್ದನು. 3 ಆದುದರಿಂದ ಯೂದನು ಸೈನಿಕರ ತಂಡವನ್ನೂ ಮುಖ್ಯ ಯಾಜಕರ ಮತ್ತು ಫರಿಸಾಯರ ಅಧಿಕಾರಿಗಳನ್ನೂ ಕರೆದುಕೊಂಡು ದೀವಟಿಗೆಗಳನ್ನೂ ದೀಪಗಳನ್ನೂ ಆಯುಧಗಳನ್ನೂ ಹಿಡಿದುಕೊಂಡು ಅಲ್ಲಿಗೆ ಬಂದನು. 4 ತನಗೆ ಸಂಭವಿಸಲಿದ್ದ ಎಲ್ಲವನ್ನೂ ತಿಳಿದವನಾಗಿದ್ದ ಯೇಸು ಮುಂದಕ್ಕೆ ಹೋಗಿ ಅವರಿಗೆ, “ನೀವು ಯಾರನ್ನು ಹುಡುಕುತ್ತಿದ್ದೀರಿ?” ಎಂದು ಕೇಳಿದನು. 5 ಅವರು ಅವನಿಗೆ, “ನಜರೇತಿನ ಯೇಸುವನ್ನು” ಎಂದು ಉತ್ತರಕೊಟ್ಟರು. ಅವನು ಅವರಿಗೆ, “ನಾನೇ ಅವನು” ಎಂದನು. ಆಗ ಅವನಿಗೆ ನಂಬಿಕೆ ದ್ರೋಹಮಾಡಲಿದ್ದ ಯೂದನೂ ಅವರೊಂದಿಗೆ ನಿಂತುಕೊಂಡಿದ್ದನು. 6 ಅವನು ಅವರಿಗೆ, “ನಾನೇ ಅವನು” ಎಂದು ಹೇಳಿದಾಗ ಅವರು ಹಿಂದೆ ಸರಿದು ನೆಲಕ್ಕೆ ಬಿದ್ದರು. 7 ಆದುದರಿಂದ ಅವನು ಅವರಿಗೆ, “ನೀವು ಯಾರನ್ನು ಹುಡುಕುತ್ತಿದ್ದೀರಿ?” ಎಂದು ಪುನಃ ಕೇಳಿದಾಗ ಅವರು, “ನಜರೇತಿನ ಯೇಸುವನ್ನು” ಎಂದರು. 8 ಅದಕ್ಕೆ ಯೇಸು, “ನಾನೇ ಅವನೆಂದು ನಿಮಗೆ ಹೇಳಿದೆನಲ್ಲ. ನೀವು ನನ್ನನ್ನು ಹುಡುಕುತ್ತಿರುವುದಾದರೆ ಇವರನ್ನು ಹೋಗಲು ಬಿಡಿರಿ” ಎಂದನು. 9 “ನೀನು ನನಗೆ ಕೊಟ್ಟಿರುವವರಲ್ಲಿ ಒಬ್ಬನನ್ನೂ ನಾನು ಕಳೆದುಕೊಂಡಿಲ್ಲ” ಎಂದು ಅವನು ಹೇಳಿದ ಮಾತು ನೆರವೇರುವಂತೆ ಹೀಗಾಯಿತು. 10 ಆಗ ಸೀಮೋನ ಪೇತ್ರನ ಬಳಿ ಒಂದು ಕತ್ತಿ ಇದ್ದುದರಿಂದ ಅವನು ಅದನ್ನು ಹೊರಗೆಳೆದು ಮಹಾ ಯಾಜಕನ ಆಳಿಗೆ ಹೊಡೆದು ಅವನ ಬಲಗಿವಿಯನ್ನು ಕತ್ತರಿಸಿಬಿಟ್ಟನು. ಆ ಆಳಿನ ಹೆಸರು ಮಲ್ಕ ಎಂದಾಗಿತ್ತು. 11 ಆದರೆ ಯೇಸು ಪೇತ್ರನಿಗೆ, “ಕತ್ತಿಯನ್ನು ಒರೆಯಲ್ಲಿ ಹಾಕು. ನನ್ನ ತಂದೆಯು ನನಗೆ ಕೊಟ್ಟಿರುವ ಪಾತ್ರೆಯಿಂದ ನಾನು ಕುಡಿಯಬಾರದೊ?” ಎಂದು ಹೇಳಿದನು. 12 ಆಗ ಸೈನಿಕರ ತಂಡವೂ ಸಹಸ್ರಾಧಿ​ಪತಿಯೂ ಯೆಹೂದ್ಯರ ಅಧಿಕಾರಿಗಳೂ ಯೇಸುವನ್ನು ಹಿಡಿದು ಕಟ್ಟಿ









^ (ಮತ್ತಾ. 26:57-75) ಯೇಸುವನ್ನು ಬಂಧಿಸಿದವರು ಅವನನ್ನು ಮಹಾ ಯಾಜಕನಾದ ​ಕಾಯಫನ ಬಳಿಗೆ ತೆಗೆದುಕೊಂಡು ಹೋದರು; ಅಲ್ಲಿ ಶಾಸ್ತ್ರಿಗಳೂ ಹಿರೀಪುರುಷರೂ ಕೂಡಿಬಂದಿದ್ದರು. 58 ಪೇತ್ರನಾದರೋ ದೂರದಿಂದ ಅವನನ್ನು ಹಿಂಬಾಲಿಸುತ್ತಾ ಮಹಾ ಯಾಜಕನ ಅಂಗಳದ ವರೆಗೂ ಬಂದನು ಮತ್ತು ಒಳಗೆ ಹೋಗಿ ಪರಿಣಾಮ ಏನಾಗುತ್ತದೆಂದು ನೋಡಲಿಕ್ಕಾಗಿ ಮನೆಯಾಳುಗಳೊಂದಿಗೆ ಕುಳಿತುಕೊಂಡಿದ್ದನು. 59 ಈ ಮಧ್ಯೆ ಮುಖ್ಯ ಯಾಜಕರೂ ಹಿರೀಸಭೆಯವರೆಲ್ಲರೂ * ಯೇಸುವನ್ನು ಕೊಲ್ಲಿಸಲಿಕ್ಕಾಗಿ ಅವನ ವಿರುದ್ಧ ಸುಳ್ಳು ಸಾಕ್ಷಿಯನ್ನು ಹುಡುಕುತ್ತಿದ್ದರು. 60 ಅನೇಕ ಮಂದಿ ಸುಳ್ಳು ಸಾಕ್ಷಿಗಳು ಮುಂದೆ ಬಂದರೂ ಅವರಿಗೆ ಯಾವ ಸಾಕ್ಷಿಯೂ ಸಿಗಲಿಲ್ಲ. ಕೊನೆಗೆ ಇಬ್ಬರು ಮುಂದೆ ಬಂದು, 61 “ ‘ನಾನು ಈ ದೇವಾಲಯವನ್ನು ಕೆಡವಿಹಾಕಿ ಅದನ್ನು ಮೂರು ದಿನಗಳಲ್ಲಿ ಕಟ್ಟಬಲ್ಲೆ’ ಎಂದು ಇವನು ಹೇಳಿದನು” ಎಂದರು. 62 ಆಗ ಮಹಾ ಯಾಜಕನು ಎದ್ದುನಿಂತು ಅವನಿಗೆ, “ನೀನು ಏನೂ ಉತ್ತರ ಕೊಡುವುದಿಲ್ಲವೊ? ನಿನ್ನ ವಿರುದ್ಧವಾಗಿ ಇವರು ಹೇಳುತ್ತಿರುವ ಸಾಕ್ಷಿ ಏನು?” ಎಂದು ಕೇಳಿದನು. 63 ಆದರೆ ಯೇಸು ಸುಮ್ಮನಿದ್ದನು. ಆದುದರಿಂದ ಮಹಾ ಯಾಜಕನು ಅವನಿಗೆ, “ಜೀವವುಳ್ಳ ದೇವರಾಣೆ, ನೀನು ದೇವರ ಮಗನಾದ ಕ್ರಿಸ್ತನೊ ಅಲ್ಲವೊ ಎಂಬುದನ್ನು ನಮಗೆ ಹೇಳು” ಎಂದನು. 64 ಯೇಸು ಅವನಿಗೆ, “ನೀನೇ ಅದನ್ನು ಹೇಳಿದಿ. ಆದರೂ ಇನ್ನುಮೇಲೆ ಮನುಷ್ಯಕುಮಾರನು ಸರ್ವಶಕ್ತನ ಬಲಗಡೆಯಲ್ಲಿ ಕುಳಿತುಕೊಂಡಿರುವುದನ್ನೂ ಆಕಾಶದ ಮೇಘಗಳ ಮೇಲೆ ಬರುವುದನ್ನೂ ನೀವು ನೋಡುವಿರಿ” ಎಂದು ಹೇಳಿದನು. 65 ಇದನ್ನು ಕೇಳಿ ಮಹಾ ಯಾಜಕನು ತನ್ನ ಮೇಲಂಗಿಗಳನ್ನು ಹರಿದುಕೊಂಡು, “ಇವನು ದೇವದೂಷಣೆ ಮಾಡಿದ್ದಾನೆ! ನಮಗೆ ಇದಕ್ಕಿಂತ ಹೆಚ್ಚಿನ ಸಾಕ್ಷಿಗಳು ಇನ್ನು ಏಕೆ ಬೇಕು? ಇವನು ಆಡಿದ ದೇವದೂಷಣೆಯ ಮಾತುಗಳನ್ನು ಕೇಳಿದಿರಲ್ಲಾ. 66 ನಿಮ್ಮ ಅಭಿಪ್ರಾಯವೇನು?” ಎಂದು ಕೇಳಿದನು. ಅದಕ್ಕೆ ಅವರು, “ಇವನು ಮರಣಕ್ಕೆ ಪಾತ್ರನಾಗಿದ್ದಾನೆ” ಎಂದು ಉತ್ತರಿಸಿದರು. 67 ಆಮೇಲೆ ಅವರು ಅವನ ಮುಖದ ಮೇಲೆ ಉಗುಳಿದರು ಮತ್ತು ತಮ್ಮ ಮುಷ್ಟಿಗಳಿಂದ ಗುದ್ದಿದರು. ಇತರರು ಅವನ ಮುಖಕ್ಕೆ ಹೊಡೆದು, 68 “ಕ್ರಿಸ್ತನೇ, ಪ್ರವಾದಿಸು. ನಿನ್ನನ್ನು ಹೊಡೆದವರು ಯಾರು?” ಎಂದರು. 69 ಇತ್ತಲಾಗಿ ಪೇತ್ರನು ಹೊರಗೆ ಅಂಗಳದಲ್ಲಿ ಕುಳಿತುಕೊಂಡಿದ್ದನು. ಒಬ್ಬ ಸೇವಕಿಯು ಅವನ ಬಳಿಗೆ ಬಂದು, “ನೀನು ಸಹ ಗಲಿಲಾಯದವನಾದ ಯೇಸುವಿನೊಂದಿಗೆ ಇದ್ದವನು” ಎಂದು ಹೇಳಿದಳು. 70 ಆದರೆ ಅವನು ಅವರೆಲ್ಲರ ಮುಂದೆ ಅದನ್ನು ಅಲ್ಲಗಳೆಯುತ್ತಾ, “ನೀನು ಏನು ಹೇಳುತ್ತಿದ್ದೀಯೋ ಅದು ನನಗೆ ಅರ್ಥ​ವಾಗುತ್ತಿಲ್ಲ” ಎಂದನು. 71 ಅವನು ಮುಖ್ಯದ್ವಾರದ ಬಳಿಗೆ ಹೋದಾಗ ಇನ್ನೊಬ್ಬ ಹುಡುಗಿಯು ಅವನನ್ನು ನೋಡಿ ಅಲ್ಲಿದ್ದವರಿಗೆ, “ಇವನು ನಜರೇತಿನವನಾದ ಯೇಸುವಿನೊಂದಿಗೆ ಇದ್ದನು” ಎಂದು ಹೇಳಿದಳು. 72 ಅವನು ಪುನಃ ಅದನ್ನು ಅಲ್ಲಗಳೆದು, “ಆ ಮನುಷ್ಯನನ್ನು ನಾನರಿಯೆ” ಎಂದು ಆಣೆಯಿಟ್ಟು ಹೇಳಿದನು. 73 ಸ್ವಲ್ಪ ಸಮಯದ ನಂತರ ಸುತ್ತಲೂ ನಿಂತಿದ್ದವರು ಪೇತ್ರನ ಬಳಿಗೆ ಬಂದು, “ಖಂಡಿತವಾಗಿ ನೀನು ಸಹ ಅವರಲ್ಲಿ ಒಬ್ಬನು; ನಿನ್ನ ಭಾಷೆಯೇ ಅದನ್ನು ತೋರಿಸಿಕೊಡುತ್ತದೆ” ಎಂದು ಹೇಳಿದರು. 74 ಆಗ ಅವನು ಶಪಿಸಿಕೊಳ್ಳುವುದಕ್ಕೂ ಆಣೆಯಿಟ್ಟುಕೊಳ್ಳುವುದಕ್ಕೂ ಆರಂಭಿಸಿ, “ಆ ಮನುಷ್ಯನನ್ನು ನಾನರಿಯೆ” ಎಂದನು. ಆ ಕೂಡಲೆ ಹುಂಜವು ಕೂಗಿತು. 75 ಆಗ ಪೇತ್ರನು, “ಹುಂಜವು ಕೂಗುವುದರೊಳಗೆ ನೀನು ನನ್ನನ್ನು ಮೂರು ಸಾರಿ ಅಲ್ಲಗಳೆಯುವಿ” ಎಂದು ಯೇಸು ತನಗೆ ಹೇಳಿದ್ದನ್ನು ನೆನಪಿಸಿಕೊಂಡು ಹೊರಗೆ ಹೋಗಿ ಬಹಳವಾಗಿ ಅತ್ತನು.

ಮತ್ತಾ 26:59  ಸನ್ಹೆದ್ರಿನ್‌, ಅಥವಾ ಸರ್ವೋಚ್ಛ ನ್ಯಾಯಾಲಯ.



^ (ಮತ್ತಾ. 27:1-50) ಬೆಳಗಾದಾಗ ಎಲ್ಲ ಮುಖ್ಯ ಯಾಜಕರೂ ಜನರ ಹಿರೀಪುರುಷರೂ ಯೇಸುವನ್ನು ಕೊಲ್ಲಿಸುವುದಕ್ಕಾಗಿ ಅವನ ವಿರುದ್ಧ ಸಮಾಲೋಚನೆ ಮಾಡಿದರು. 2 ಅವರು ಅವನನ್ನು ಕಟ್ಟಿದ ಬಳಿಕ ಕರೆದುಕೊಂಡು ಹೋಗಿ ರಾಜ್ಯಪಾಲನಾದ ಪಿಲಾತನ ಕೈಗೆ ಒಪ್ಪಿಸಿದರು. 3 ಅವನಿಗೆ ನಂಬಿಕೆ ದ್ರೋಹಮಾಡಿದ ಯೂದನು ಅವನಿಗೆ ಮರಣದಂಡನೆಯ ತೀರ್ಪಾದುದನ್ನು ನೋಡಿ ಪರಿತಾಪಪಟ್ಟು ಆ ಮೂವತ್ತು ಬೆಳ್ಳಿ ನಾಣ್ಯಗಳನ್ನು ಮುಖ್ಯ ಯಾಜಕರಿಗೂ ಹಿರೀಪುರುಷರಿಗೂ ಹಿಂದಿರುಗಿಸುತ್ತಾ, 4 “ನಾನು ನೀತಿ​ವಂತನ ರಕ್ತಕ್ಕೆ ದ್ರೋಹಬಗೆದು ಪಾಪಮಾಡಿದೆ” ಎಂದು ಹೇಳಿದನು. ಅದಕ್ಕೆ ಅವರು, “ಅದರಿಂದ ನಮಗೇನು? ಅದನ್ನು ನೀನೇ ನೋಡಿಕೊಳ್ಳಬೇಕು” ಎಂದರು. 5 ಆಗ ಅವನು ಆ ಬೆಳ್ಳಿ ನಾಣ್ಯಗಳನ್ನು ದೇವಾಲಯದೊಳಗೆ ಬಿಸಾಡಿಬಿಟ್ಟು ಹೊರಟುಹೋಗಿ ನೇಣು​ಹಾಕಿಕೊಂಡನು. 6 ಆದರೆ ಮುಖ್ಯ ಯಾಜಕರು ಆ ಬೆಳ್ಳಿ ನಾಣ್ಯಗಳನ್ನು ತೆಗೆದುಕೊಂಡು, “ಇದು ರಕ್ತದ ಬೆಲೆಯಾಗಿರುವುದರಿಂದ ಇದನ್ನು ಪವಿತ್ರ ಬೊಕ್ಕಸದೊಳಕ್ಕೆ ಹಾಕುವುದು ಧರ್ಮಸಮ್ಮತವಲ್ಲ” ಎಂದು ಹೇಳಿದರು. 7 ಒಟ್ಟಿಗೆ ಸಮಾಲೋಚನೆ ನಡೆಸಿದ ಬಳಿಕ ಅದರಿಂದ ಅಪರಿಚಿತರನ್ನು ಹೂಣಲಿಕ್ಕಾಗಿ ಕುಂಬಾರನ ಹೊಲವನ್ನು ಕೊಂಡುಕೊಂಡರು. 8 ಆದುದರಿಂದ ಆ ಹೊಲಕ್ಕೆ ಇಂದಿನ ವರೆಗೂ “ರಕ್ತದ ಹೊಲ” ಎಂಬ ಹೆಸರಿದೆ. 9 ಹೀಗೆ ಪ್ರವಾದಿಯಾದ ಯೆರೆಮೀಯನ ಮೂಲಕ ತಿಳಿಸಲ್ಪಟ್ಟ ಮಾತು ನೆರವೇರಿತು. ಅದೇನೆಂದರೆ, “ಕೆಲವು ಇಸ್ರಾಯೇಲ್ಯರು ಒಬ್ಬನ ಮೇಲೆ ನಿಗದಿಪಡಿಸಿದ ಬೆಲೆಯನ್ನು ಅಂದರೆ ಒಬ್ಬ ಮನುಷ್ಯನಿಗೆ ಅವರು ಕಟ್ಟಿದ ಬೆಲೆಯಾದ ಮೂವತ್ತು ಬೆಳ್ಳಿ ನಾಣ್ಯಗಳನ್ನು ತೆಗೆದುಕೊಂಡು ಹೋಗಿ 10 ಯೆಹೋವನು ನನಗೆ ಆಜ್ಞಾಪಿಸಿದಂತೆಯೇ ಕುಂಬಾರನ ಹೊಲಕ್ಕೆ ಕೊಟ್ಟರು.” 11 ಯೇಸು ರಾಜ್ಯಪಾಲನ ಮುಂದೆ ನಿಂತಿದ್ದಾಗ ರಾಜ್ಯಪಾಲನು ಅವನಿಗೆ, “ನೀನು ಯೆಹೂದ್ಯರ ಅರಸನೊ?” ಎಂದು ಪ್ರಶ್ನಿಸಿದನು. ಅದಕ್ಕೆ ಯೇಸು, “ನೀನೇ ಅದನ್ನು ಹೇಳುತ್ತಾ ಇದ್ದೀ” ಎಂದು ಉತ್ತರಿಸಿದನು. 12 ಆದರೆ ಮುಖ್ಯ ಯಾಜಕರೂ ಹಿರೀಪುರುಷರೂ ಅವನ ಮೇಲೆ ದೂರುಹೊರಿಸುತ್ತಿರುವಾಗ ಅವನು ಏನೂ ಉತ್ತರಕೊಡಲಿಲ್ಲ. 13 ಆಗ ಪಿಲಾತನು ಅವನಿಗೆ, “ಅವರು ನಿನ್ನ ವಿರುದ್ಧ ಎಷ್ಟು ಸಾಕ್ಷಿಹೇಳುತ್ತಿದ್ದಾರೆ ಎಂಬುದು ನಿನಗೆ ಕೇಳಿಸುತ್ತಿಲ್ಲವೊ?” ಅಂದನು. 14 ಆದರೂ ಅದಕ್ಕೆ ಯೇಸು ಯಾವುದೇ ಉತ್ತರವನ್ನು ಕೊಡಲಿಲ್ಲ, ಒಂದು ಮಾತನ್ನೂ ಆಡಲಿಲ್ಲ; ಆದಕಾರಣ ರಾಜ್ಯಪಾಲನು ತುಂಬ ಆಶ್ಚರ್ಯಪಟ್ಟನು. 15 ಪ್ರತಿ ಹಬ್ಬದ ಸಮಯದಲ್ಲಿ ಜನರು ಇಷ್ಟಪಡುವ ಒಬ್ಬ ಸೆರೆಯಾಳನ್ನು ಬಿಡುಗಡೆಮಾಡುವುದು ರಾಜ್ಯಪಾಲನ ಪದ್ಧತಿಯಾಗಿತ್ತು. 16 ಆ ಸಮಯದಲ್ಲಿ ಬರಬ್ಬನೆಂಬ ಒಬ್ಬ ಕುಖ್ಯಾತ ಸೆರೆಯಾಳನ್ನು ಅವರು ಹಿಡಿದಿಟ್ಟಿದ್ದರು. 17 ಆದುದರಿಂದ ಜನಸಮೂಹವು ಕೂಡಿಬಂದಿದ್ದಾಗ ಪಿಲಾತನು ಅವರಿಗೆ, “ನಾನು ನಿಮಗಾಗಿ ಯಾರನ್ನು ಬಿಡುಗಡೆಮಾಡ​ಬೇಕೆಂದು ನೀವು ಬಯಸುತ್ತೀರಿ? ಬರಬ್ಬನನ್ನೋ ಅಥವಾ ಕ್ರಿಸ್ತನೆನಿಸಿಕೊಳ್ಳುವ ಯೇಸುವನ್ನೊ?” ಎಂದು ಕೇಳಿದನು. 18 ಏಕೆಂದರೆ ಮತ್ಸರದಿಂದಲೇ ಅವರು ಇವನನ್ನು ತನಗೆ ಒಪ್ಪಿಸಿದ್ದಾರೆ ಎಂಬುದು ಅವನಿಗೆ ತಿಳಿದಿತ್ತು. 19 ಇದಲ್ಲದೆ ಅವನು ನ್ಯಾಯಾಸನದ ಮೇಲೆ ಕುಳಿತುಕೊಂಡಿದ್ದಾಗ ಅವನ ಹೆಂಡತಿಯು ಅವನಿಗೆ, “ಈ ನೀತಿವಂತನ ಗೊಡವೆಗೆ ಹೋಗಬೇಡ, ಏಕೆಂದರೆ ಅವನಿಂದಾಗಿ ಇಂದು ಕನಸಿನಲ್ಲಿ ನಾನು ತುಂಬ ಕಷ್ಟಪಟ್ಟೆ” ಎಂದು ಹೇಳಿಕಳುಹಿಸಿದಳು. 20 ಆದರೆ ಮುಖ್ಯ ಯಾಜಕರೂ ಹಿರೀಪುರುಷರೂ ಬರಬ್ಬನನ್ನು ಬಿಡುಗಡೆಮಾಡಿ ಯೇಸುವನ್ನು ನಾಶಮಾಡಲು ಕೇಳಿಕೊಳ್ಳುವಂತೆ ಜನರನ್ನು ಒಡಂಬಡಿಸಿದರು. 21 ಆಗ ರಾಜ್ಯಪಾಲನು ಪುನಃ ಅವರಿಗೆ, “ಈ ಇಬ್ಬರಲ್ಲಿ ನಿಮಗಾಗಿ ನಾನು ಯಾರನ್ನು ಬಿಡುಗಡೆಮಾಡಬೇಕೆಂದು ಬಯಸುತ್ತೀರಿ?” ಎಂದಾಗ “ಬರಬ್ಬನನ್ನೇ” ಎಂದು ಅವರು ಉತ್ತರಿಸಿದರು. 22 ಪಿಲಾತನು ಅವರಿಗೆ, “ಹಾಗಾದರೆ ಕ್ರಿಸ್ತನೆನಿಸಿಕೊಳ್ಳುವ ಯೇಸುವನ್ನು ನಾನು ಏನು ಮಾಡಲಿ?” ಎಂದು ಕೇಳಿದಾಗ ಅವರೆಲ್ಲರು, “ಅವನನ್ನು ಶೂಲಕ್ಕೇರಿಸು” ಎಂದು ಹೇಳಿದರು. 23 ಅದಕ್ಕೆ ಅವನು, “ಏಕೆ? ಇವನು ಯಾವ ಅಪರಾಧವನ್ನು ಮಾಡಿದ್ದಾನೆ?” ಎಂದು ಕೇಳಿದನು. ಆದರೂ ಅವರು “ಅವನನ್ನು ಶೂಲಕ್ಕೇರಿಸು” ಎಂದು ಇನ್ನಷ್ಟು ಜೋರಾಗಿ ಬೊಬ್ಬೆಹಾಕುತ್ತಾ ಇದ್ದರು. 24 ಇದರಿಂದ ಯಾವುದೇ ಒಳಿತಾಗುತ್ತಿಲ್ಲ, ಬದಲಾಗಿ ಗದ್ದಲವೇ ಹೆಚ್ಚಾಗುತ್ತಿದೆ ಎಂಬುದನ್ನು ಕಂಡ ಪಿಲಾತನು ನೀರನ್ನು ತೆಗೆದುಕೊಂಡು ಜನರ ಮುಂದೆ ತನ್ನ ಕೈಗಳನ್ನು ತೊಳೆದು, “ಈ ಮನುಷ್ಯನ ರಕ್ತದಿಂದ ನಾನು ದೋಷಮುಕ್ತನಾಗಿದ್ದೇನೆ. ನೀವೇ ಇದನ್ನು ನೋಡಿಕೊಳ್ಳಬೇಕು” ಎಂದು ಹೇಳಿದನು. 25 ಆಗ ಜನರೆಲ್ಲರು, “ಇವನ ರಕ್ತಾಪರಾಧವು ನಮ್ಮ ಮೇಲೂ ನಮ್ಮ ಮಕ್ಕಳ ಮೇಲೂ ಬರಲಿ” ಎಂದು ಹೇಳಿದರು. 26 ಆಗ ಅವನು ಅವರಿಗೆ ಬರಬ್ಬನನ್ನು ಬಿಡುಗಡೆಮಾಡಿ ಯೇಸುವನ್ನು ಕೊರಡೆಗಳಿಂದ ಹೊಡೆಸಿ ಶೂಲಕ್ಕೇರಿಸಲು ಒಪ್ಪಿಸಿದನು. 27 ರಾಜ್ಯಪಾಲನ ಸೈನಿಕರು ಯೇಸು​ವನ್ನು ರಾಜ್ಯಪಾಲನ ಅರಮನೆಯೊಳಗೆ ಕರೆದುಕೊಂಡುಹೋದರು ಮತ್ತು ಅವನ ಬಳಿ ತಮ್ಮ ದಳದವರನ್ನೆಲ್ಲ ಒಟ್ಟುಗೂಡಿಸಿದರು. 28 ಅವನ ಬಟ್ಟೆ​ಗಳನ್ನು ತೆಗೆದುಹಾಕಿ ಅವನಿಗೆ ಕಡುಗೆಂಪು ಬಣ್ಣದ ವಸ್ತ್ರವನ್ನು ಹೊದಿಸಿದರು 29 ಮತ್ತು ಅವರು ಮುಳ್ಳಿನ ಕಿರೀಟವನ್ನು ಹೆಣೆದು ಅವನ ತಲೆಯ ಮೇಲಿಟ್ಟು, ಅವನ ಬಲಗೈಯಲ್ಲಿ ಒಂದು ಬೆತ್ತವನ್ನು ಕೊಟ್ಟರು. ಬಳಿಕ ಅವನ ಮುಂದೆ ಮೊಣಕಾಲೂರಿ, “ಯೆಹೂದ್ಯರ ಅರಸನೇ, ನಿನಗೆ ನಮಸ್ಕಾರ!” ಎಂದು ಹೇಳಿ ಅಪಹಾಸ್ಯಮಾಡಿದರು. 30 ಇದಲ್ಲದೆ ಅವರು ಅವನ ಮೇಲೆ ಉಗುಳಿದರು ಮತ್ತು ಬೆತ್ತವನ್ನು ತೆಗೆದುಕೊಂಡು ಅವನ ತಲೆಯ ಮೇಲೆ ಹೊಡೆದರು. 31 ಈ ರೀತಿಯಲ್ಲಿ ಅವನನ್ನು ಪರಿಹಾಸ್ಯಮಾಡಿದ ಬಳಿಕ ಅವರು ಅವನ ಮೇಲೆ ಹೊದಿಸಿದ ವಸ್ತ್ರವನ್ನು ತೆಗೆದು ಅವನ ಮೇಲಂಗಿಯನ್ನೇ ಅವನಿಗೆ ಉಡಿಸಿ ಅವನನ್ನು ಶೂಲಕ್ಕೇರಿಸಲು ಕರೆದುಕೊಂಡುಹೋದರು. 32 ಅವರು ಹೊರಗೆ ಹೋಗುತ್ತಿರುವಾಗ ಕುರೇನೆ ಪಟ್ಟಣದ ಸೀಮೋನ ಎಂಬ ವ್ಯಕ್ತಿಯನ್ನು ಕಂಡರು. ಅವನನ್ನು ಯೇಸುವಿನ ಯಾತನಾ ಕಂಬವನ್ನು ಹೊರುವ ಕೆಲಸಕ್ಕೆ ಬಲವಂತವಾಗಿ ನೇಮಿಸಿದರು. 33 ಅವರು ಗೊಲ್ಗೊಥಾ ಎಂಬಲ್ಲಿಗೆ ಅಂದರೆ ಕಪಾಲ ಸ್ಥಳ ಎಂದು ಕರೆಯಲಾಗುತ್ತಿದ್ದಲ್ಲಿಗೆ ಬಂದಾಗ, 34 ಕಹಿ ರಸದಿಂದ ಕೂಡಿದ ದ್ರಾಕ್ಷಾಮದ್ಯವನ್ನು ಅವನಿಗೆ ಕುಡಿಯಲು ಕೊಟ್ಟರು; ಆದರೆ ಅವನು ಅದನ್ನು ರುಚಿನೋಡಿದ ಬಳಿಕ ಕುಡಿಯಲು ನಿರಾಕರಿಸಿದನು. 35 ಅವರು ಅವನನ್ನು ಶೂಲಕ್ಕೇರಿಸಿದ ಬಳಿಕ ಅವನ ಮೇಲಂಗಿಗಳನ್ನು ಚೀಟಿಎತ್ತಿ ಹಂಚಿಕೊಂಡರು. 36 ಮತ್ತು ಅಲ್ಲಿ ಕುಳಿತುಕೊಂಡು ಅವನ ಮೇಲೆ ಕಾವಲಿಟ್ಟರು. 37 ಇದಲ್ಲದೆ ಅವನ ತಲೆಯ ಮೇಲ್ಗಡೆ “ಇವನು ಯೆಹೂದ್ಯರ ಅರಸನಾದ ಯೇಸು” ಎಂಬ ಆಪಾದನೆಯ ಬರಹವನ್ನು ಅಂಟಿಸಿದರು. 38 ಅವನ ಬಲಗಡೆಯಲ್ಲಿ ಮತ್ತು ಎಡಗಡೆಯಲ್ಲಿ ಇಬ್ಬರು ಕಳ್ಳರನ್ನು ಶೂಲಕ್ಕೇರಿಸಲಾಯಿತು. 39 ಆದುದರಿಂದ ಹಾದುಹೋಗುತ್ತಿದ್ದವರು ತಮ್ಮ ತಲೆಗಳನ್ನು ಆಡಿಸುತ್ತಾ, 40 “ಆಹಾ, ದೇವಾಲಯ​ವನ್ನು ಕೆಡವಿ ಮೂರು ದಿನಗಳಲ್ಲಿ ಕಟ್ಟಲಿರುವವನೇ, ನಿನ್ನನ್ನು ರಕ್ಷಿಸಿಕೋ! ನೀನು ದೇವಕುಮಾರನಾಗಿರುವಲ್ಲಿ ಈ ಯಾತನಾ ಕಂಬದಿಂದ ಕೆಳಗಿಳಿದು ಬಾ!” ಎಂದು ಅವನನ್ನು ಹಂಗಿಸಿದರು. 41 ಅಂತೆಯೇ ಮುಖ್ಯ ಯಾಜಕರೂ ಶಾಸ್ತ್ರಿಗಳೂ ಹಿರೀಪುರುಷರೂ ಸೇರಿ ಅವನನ್ನು ಅಪಹಾಸ್ಯ​ಮಾಡುತ್ತಾ, 42 “ಇವನು ಇತರರನ್ನು ರಕ್ಷಿಸಿದನು; ತನ್ನನ್ನು ತಾನೇ ರಕ್ಷಿಸಿಕೊಳ್ಳಲಾರನು. ಇವನು ಇಸ್ರಾಯೇಲ್ಯರ ಅರಸನು; ಈಗ ಯಾತನಾ ಕಂಬದಿಂದ ಕೆಳಗಿಳಿದು ಬರಲಿ, ಆಗ ನಾವು ಅವನಲ್ಲಿ ನಂಬಿಕೆಯಿಡುವೆವು. 43 ಇವನು ದೇವರಲ್ಲಿ ಭರವಸೆಯಿಟ್ಟಿದ್ದಾನೆ; ಆತನಿಗೆ ಇವನು ಬೇಕಾಗಿದ್ದರೆ ಇವನನ್ನು ಕಾಪಾಡಲಿ, ಏಕೆಂದರೆ ‘ನಾನು ದೇವರ ಮಗನು’ ಎಂದು ಇವನೇ ಹೇಳಿದ್ದಾನೆ” ಎಂದರು. 44 ಅವನೊಂದಿಗೆ ಶೂಲಕ್ಕೇರಿಸಲ್ಪಟ್ಟಿದ್ದ ಕಳ್ಳರು ಸಹ ಅವನನ್ನು ಅದೇ ರೀತಿ ನಿಂದಿಸಲಾರಂಭಿಸಿದರು. 45 ಮಧ್ಯಾಹ್ನ ಹನ್ನೆರಡು ಗಂಟೆಯಿಂದ ಮೂರು ಗಂಟೆಯ ವರೆಗೆ ದೇಶದಲ್ಲೆಲ್ಲಾ ಕತ್ತಲೆ ಕವಿಯಿತು. 46 ಮತ್ತು ಸುಮಾರು ಮೂರು ಗಂಟೆಗೆ ಯೇಸು, “ಏಲೀ, ಏಲೀ, ಲಮಾ ಸಬಕ್ತಾನೀ?” ಅಂದರೆ “ನನ್ನ ದೇವರೇ, ನನ್ನ ದೇವರೇ, ಏಕೆ ನನ್ನನ್ನು ಕೈಬಿಟ್ಟಿದ್ದೀ?” ಎಂದು ಗಟ್ಟಿಯಾದ ಸ್ವರದಿಂದ ಕೂಗಿದನು. 47 ಅಲ್ಲಿ ನಿಂತಿದ್ದವರಲ್ಲಿ ಕೆಲವರು ಇದನ್ನು ಕೇಳಿಸಿಕೊಂಡು, “ನೋಡಿ, ಇವನು ಎಲೀಯನನ್ನು ಕರೆಯುತ್ತಿದ್ದಾನೆ” ಎಂದು ಹೇಳಿದರು. 48 ಕೂಡಲೆ ಅವರಲ್ಲೊಬ್ಬನು ಓಡಿಹೋಗಿ ಒಂದು ಸ್ಪಂಜನ್ನು ತೆಗೆದುಕೊಂಡು ಹುಳಿ ದ್ರಾಕ್ಷಾಮದ್ಯದಲ್ಲಿ ಅದ್ದಿ ಅದನ್ನು ಜೊಂಡು ಕೋಲಿಗೆ ಸಿಕ್ಕಿಸಿ ಅವನಿಗೆ ಕುಡಿಯುವುದಕ್ಕೆ ಕೊಟ್ಟನು. 49 ಆಗ ಉಳಿದವರೆಲ್ಲರೂ, “ಬಿಡಿರಿ, ಎಲೀಯನು ಇವನನ್ನು ರಕ್ಷಿಸಲು ಬರುತ್ತಾನೋ ನೋಡೋಣ” ಎಂದರು. ಇನ್ನೊಬ್ಬನು ಬಂದು ಈಟಿಯನ್ನು ತೆಗೆದು ಅವನ ಪಕ್ಕೆಗೆ ತಿವಿದಾಗ ರಕ್ತವೂ ನೀರೂ ಹೊರಬಂತು. 50 ಯೇಸು ಪುನಃ ಮಹಾಧ್ವನಿಯಿಂದ ಕೂಗಿ ಜೀವಬಿಟ್ಟನು.



^ (ಲೂಕ 22:54-71) ಬಳಿಕ ಅವರು ಅವನನ್ನು ಬಂಧಿಸಿ ಮಹಾ ಯಾಜಕನ ಮನೆಗೆ ಕರೆತಂದರು; ಪೇತ್ರನು ಸ್ವಲ್ಪ ದೂರದಲ್ಲಿ ಅವರನ್ನು ಹಿಂಬಾಲಿಸುತ್ತಿದ್ದನು. 55 ಅವರು ​ಅಂಗಳದ ಮಧ್ಯದಲ್ಲಿ ಬೆಂಕಿಯನ್ನು ಹೊತ್ತಿಸಿ ಒಟ್ಟಿಗೆ ಕುಳಿತುಕೊಂಡಿದ್ದಾಗ ಪೇತ್ರನೂ ಅವರ ನಡುವೆ ಕುಳಿತುಕೊಂಡಿದ್ದನು. 56 ಆಗ ಒಬ್ಬ ಸೇವಕಿಯು ಅವನು ಉರಿಯುತ್ತಿದ್ದ ಬೆಂಕಿಯ ಬಳಿ ಕುಳಿತುಕೊಂಡಿರುವುದನ್ನು ದಿಟ್ಟಿಸಿ ನೋಡಿ, “ಈ ಮನುಷ್ಯನು ಸಹ ಅವನೊಂದಿಗಿದ್ದನು” ಎಂದು ಹೇಳಿದಳು. 57 ಆದರೆ ಅವನು ಅದನ್ನು ಅಲ್ಲಗಳೆಯುತ್ತಾ, “ಅಮ್ಮಾ, ನಾನು ಅವನನ್ನು ಅರಿಯೆನು” ಎಂದನು. 58 ಸ್ವಲ್ಪ ಸಮಯದ ಬಳಿಕ ಇನ್ನೊಬ್ಬ ವ್ಯಕ್ತಿಯು ಅವನನ್ನು ನೋಡಿ, “ನೀನು ಸಹ ಅವರಲ್ಲಿ ಒಬ್ಬನು” ಎಂದು ಹೇಳಿದಾಗ ಪೇತ್ರನು “ಇಲ್ಲಪ್ಪ, ನಾನಲ್ಲ” ಎಂದನು. 59 ಸುಮಾರು ಒಂದು ತಾಸಿನ ಬಳಿಕ ಮತ್ತೊಬ್ಬನು, “ಖಂಡಿತವಾಗಿಯೂ ಈ ಮನುಷ್ಯನು ಸಹ ಅವನೊಂದಿಗೆ ಇದ್ದವನು; ವಾಸ್ತವದಲ್ಲಿ ಇವನು ಗಲಿಲಾಯದವನು” ಎಂದು ಪಟ್ಟುಹಿಡಿದು ಹೇಳಲಾರಂಭಿಸಿದನು. 60 ಅದಕ್ಕೆ ಪೇತ್ರನು, “ನೀನು ಏನು ಹೇಳುತ್ತಿದ್ದೀಯೊ ನಾನರಿಯೆನಪ್ಪ” ಎಂದನು. ಅವನು ಇನ್ನೂ ಮಾತಾಡುತ್ತಿರುವಾಗ ಆ ಕೂಡಲೆ ಒಂದು ಹುಂಜವು ಕೂಗಿತು. 61 ಆಗ ಕರ್ತನು ತಿರುಗಿ ಪೇತ್ರನನ್ನು ದೃಷ್ಟಿಸಿ ನೋಡಿದನು ಮತ್ತು “ಇವತ್ತು ಹುಂಜವು ಕೂಗುವುದರೊಳಗೆ ನೀನು ನನ್ನನ್ನು ಮೂರು ಸಾರಿ ಅಲ್ಲಗಳೆಯುವಿ” ಎಂದು ಕರ್ತನು ತನಗೆ ಹೇಳಿದ್ದನ್ನು ಪೇತ್ರನು ನೆನಪಿಸಿಕೊಂಡು 62 ಹೊರಗೆ ಹೋಗಿ ಬಹಳವಾಗಿ ಅತ್ತನು. 63 ಯೇಸುವನ್ನು ಕಾಯುತ್ತಿದ್ದವರು ಅವನಿಗೆ ಅಪಹಾಸ್ಯಮಾಡುತ್ತಾ ಹೊಡೆಯುತ್ತಾ ಇದ್ದರು; 64 ಅವನ ಮುಖಕ್ಕೆ ಮುಸುಕುಹಾಕಿ, “ನಿನ್ನನ್ನು ಹೊಡೆದವರು ಯಾರು? ಪ್ರವಾದಿಸು” ಎಂದು ಹೇಳು​ತ್ತಿದ್ದರು. 65 ಇದಲ್ಲದೆ ಅವರು ಅವನ ವಿರುದ್ಧವಾಗಿ ಇನ್ನೂ ಅನೇಕ ದೂಷಣೆಯ ಮಾತುಗಳನ್ನು ಆಡಿದರು. 66 ಬೆಳಗಾದಾಗ ಜನರ ಹಿರೀಪುರುಷರ ಸಭೆಯವರು ಅಂದರೆ ಮಹಾ ಯಾಜಕರೂ ಶಾಸ್ತ್ರಿಗಳೂ ಒಟ್ಟುಗೂಡಿದರು ಮತ್ತು ಅವನನ್ನು ತಮ್ಮ ಹಿರೀಸಭೆಯೊಳಗೆ* ಕರೆದುಕೊಂಡು ಹೋಗಿ, 67 “ನೀನು ಕ್ರಿಸ್ತನಾಗಿದ್ದರೆ ನಮಗೆ ಹೇಳು” ಅಂದರು. ಅದಕ್ಕೆ ಅವನು ಅವರಿಗೆ, “ನಾನು ನಿಮಗೆ ಹೇಳಿದರೂ ನೀವು ಅದನ್ನು ನಂಬುವುದೇ ಇಲ್ಲ. 68 ಅಲ್ಲದೆ ನಾನು ನಿಮ್ಮನ್ನು ಪ್ರಶ್ನಿಸಿದರೂ ನೀವು ಉತ್ತರಕೊಡುವುದೇ ಇಲ್ಲ. 69 ಆದರೆ ಈಗಿನಿಂದ ಮನುಷ್ಯಕುಮಾರನು ದೇವರ ಪ್ರಬಲವಾದ ಬಲಹಸ್ತದ ಬಳಿ ಕುಳಿತುಕೊಂಡಿರುವನು” ಎಂದು ಹೇಳಿದನು. 70 ಆಗ ಅವರು, “ಹಾಗಾದರೆ ನೀನು ದೇವರ ಮಗನೊ?” ಎಂದು ಕೇಳಿದಾಗ, ಅವನು ಅವರಿಗೆ “ನಾನೇ ಅವನು ಎಂದು ನೀವೇ ಹೇಳುತ್ತಿದ್ದೀರಿ” ಎಂದನು. 71 ಅದಕ್ಕೆ ಅವರು, “ನಮಗೆ ಇದಕ್ಕಿಂತ ಹೆಚ್ಚಿನ ಸಾಕ್ಷಿ ಏಕೆ ಬೇಕು? ನಾವು ಅದನ್ನು ಇವನ ಬಾಯಿಂದಲೇ ಕೇಳಿಸಿಕೊಂಡಿದ್ದೇವಲ್ಲಾ” ಎಂದರು.

ಲೂಕ 22:66 ಮತ್ತಾ 26:59ರ ಪಾದಟಿಪ್ಪಣಿಯನ್ನು ನೋಡಿ.


^ (ಲೂಕ 23:1-49) ಆಗ ಕೂಡಿ​ಬಂದಿದ್ದವ​ರೆಲ್ಲರು ಎದ್ದು ಅವನನ್ನು ಪಿಲಾತನ ಬಳಿಗೆ ಕರೆದುಕೊಂಡು ಹೋದರು. 2 ಬಳಿಕ ಅವರು, “ಈ ಮನುಷ್ಯನು ನಮ್ಮ ಜನಾಂಗವನ್ನು ಬುಡಮೇಲು ಮಾಡುತ್ತಿರುವುದನ್ನು, ಕೈಸರನಿಗೆ ತೆರಿಗೆ ತೆರುವುದನ್ನು ನಿಷೇಧಿಸುತ್ತಿರುವುದನ್ನು ಮತ್ತು ತಾನೇ ಅರಸನಾದ ಕ್ರಿಸ್ತನೆಂದು ಹೇಳಿಕೊಳ್ಳುತ್ತಾ ಇರುವುದನ್ನು ನಾವು ನೋಡಿದೆವು” ಎಂದು ಹೇಳಿ ಅವನ ಮೇಲೆ ಆರೋಪ ಹೊರಿಸಲಾರಂಭಿಸಿದರು. 3 ಆಗ ಪಿಲಾತನು ಅವನಿಗೆ, “ನೀನು ಯೆಹೂದ್ಯರ ಅರಸನೊ?” ಎಂದು ಪ್ರಶ್ನಿಸಿದನು. ಅದಕ್ಕೆ ಉತ್ತರವಾಗಿ ಅವನು, “ನೀನೇ ಅದನ್ನು ಹೇಳುತ್ತಾ ಇದ್ದೀ” ಎಂದು ಉತ್ತರಿಸಿದನು. 4 ಆಗ ಪಿಲಾತನು ಮುಖ್ಯ ಯಾಜಕರಿಗೂ ಜನರ ಗುಂಪಿಗೂ, “ಈ ಮನುಷ್ಯನಲ್ಲಿ ನನಗೆ ಯಾವ ಅಪರಾಧವೂ ಕಾಣುತ್ತಿಲ್ಲ” ಎಂದು ಹೇಳಿದನು. 5 ಆದರೆ ಅವರು, “ಇವನು ಗಲಿಲಾಯದಿಂದ ಆರಂಭಿಸಿ ಇಲ್ಲಿಯ ವರೆಗೂ ಯೂದಾಯದಾದ್ಯಂತ ಬೋಧಿಸುವ ಮೂಲಕ ಜನರಲ್ಲಿ ಗಲಭೆಯನ್ನು ಉಂಟುಮಾಡುತ್ತಿದ್ದಾನೆ” ಎಂದು ಪಟ್ಟು​ಹಿಡಿದು ಹೇಳಲಾರಂಭಿಸಿದರು. 6 ಇದನ್ನು ಕೇಳಿ ಪಿಲಾತನು ‘ಈ ಮನುಷ್ಯನು ಗಲಿಲಾಯದವನೋ’ ಎಂದು ವಿಚಾರಿಸಿ 7 ಅವನು ಹೆರೋದನ ಅಧಿಕಾರವ್ಯಾಪ್ತಿಗೆ ಒಳಪಟ್ಟವನು ಎಂದು ತಿಳಿದ ಬಳಿಕ ಅವನನ್ನು ಹೆರೋದನ ಬಳಿಗೆ ಕಳುಹಿಸಿದನು; ಈ ದಿನಗಳಲ್ಲಿ ಹೆರೋದನು ಸಹ ಯೆರೂಸಲೇಮಿನಲ್ಲಿಯೇ ಇದ್ದನು. 8 ಹೆರೋದನು ಯೇಸುವನ್ನು ನೋಡಿದಾಗ ಬಹಳವಾಗಿ ಸಂತೋಷಿಸಿದನು; ಏಕೆಂದರೆ ಅವನ ಕುರಿತು ಕೇಳಿಸಿಕೊಂಡಿದ್ದರಿಂದ ಬಹಳ ಸಮಯದಿಂದ ಅವನನ್ನು ಕಾಣಲು ಬಯಸಿದ್ದನು ಮತ್ತು ಅವನು ನಡೆಸುವ ಯಾವುದಾದರೂ ಸೂಚಕಕಾರ್ಯವನ್ನು ನೋಡಲು ನಿರೀಕ್ಷಿಸುತ್ತಿದ್ದನು. 9 ಹೆರೋದನು ಅನೇಕ ಮಾತುಗಳಿಂದ ಅವನನ್ನು ಪ್ರಶ್ನಿಸಲು ಆರಂಭಿಸಿದನಾದರೂ ಯೇಸು ಅವನಿಗೆ ಯಾವುದೇ ಉತ್ತರ​ವನ್ನು ಕೊಡಲಿಲ್ಲ. 10 ಆದರೆ ಮುಖ್ಯ ಯಾಜಕರೂ ಶಾಸ್ತ್ರಿಗಳೂ ನಿಂತುಕೊಂಡು ಭಾವಾವೇಶದಿಂದ ಅವನ ಮೇಲೆ ಆರೋಪ ಹೊರಿಸುತ್ತಾ ಇದ್ದರು. 11 ಬಳಿಕ ಹೆರೋದನು ತನ್ನ ಸೈನಿಕರೊಂದಿಗೆ ಯೇಸುವಿಗೆ ಅಪಮಾನಮಾಡಿ, ಅವನಿಗೆ ಮಿರುಗುವ ವಸ್ತ್ರವನ್ನು ತೊಡಿಸುವ ಮೂಲಕ ಅವನನ್ನು ಅಪಹಾಸ್ಯಮಾಡಿ ಪಿಲಾತನ ಬಳಿಗೆ ಹಿಂದೆ ಕಳುಹಿಸಿದನು. 12 ಅದೇ ದಿನದಲ್ಲಿ ಹೆರೋದನೂ ಪಿಲಾತನೂ ಒಬ್ಬರಿಗೊಬ್ಬರು ಸ್ನೇಹಿತರಾದರು; ಅದಕ್ಕಿಂತ ಮುಂಚೆ ಅವರ ಮಧ್ಯೆ ವೈರತ್ವವಿತ್ತು. 13 ಬಳಿಕ ಪಿಲಾತನು ಮುಖ್ಯ ಯಾಜಕರನ್ನೂ ಅಧಿಪತಿಗಳನ್ನೂ ಜನರನ್ನೂ ಒಟ್ಟುಗೂಡಿಸಿ 14 ಅವರಿಗೆ, “ಈ ಮನುಷ್ಯನು ಜನರನ್ನು ಗಲಭೆಗೆ ಪ್ರೇರೇಪಿಸುತ್ತಿದ್ದಾನೆ ಎಂದು ಹೇಳಿ ನೀವು ಅವನನ್ನು ನನ್ನ ಬಳಿಗೆ ಕರೆತಂದಿರಿ; ನಾನು ಇವನನ್ನು ನಿಮ್ಮ ಮುಂದೆ ವಿಚಾರಿಸಿದೆ, ಆದರೆ ನೀವು ಇವನ ವಿರುದ್ಧ ಹೊರಿಸುತ್ತಿರುವ ಯಾವ ಆರೋಪಕ್ಕೂ ಆಧಾರವನ್ನು ನಾನು ಇವನಲ್ಲಿ ಕಾಣಲಿಲ್ಲ. 15 ವಾಸ್ತವದಲ್ಲಿ ಹೆರೋದನೂ ಇವನಲ್ಲಿ ಯಾವ ತಪ್ಪನ್ನೂ ಕಂಡುಕೊಳ್ಳದೆ ಇವನನ್ನು ನಮ್ಮ ಬಳಿಗೆ ಹಿಂದೆ ಕಳುಹಿಸಿದ್ದಾನೆ; ಇವನು ಮರಣಕ್ಕೆ ಯೋಗ್ಯವಾದದ್ದೇನನ್ನೂ ಮಾಡಿಲ್ಲ. 16 ಆದುದರಿಂದ ನಾನು ಇವನನ್ನು ಹೊಡೆಸಿ ಬಿಡುಗಡೆ​ಮಾಡುತ್ತೇನೆ” ಎಂದು ಹೇಳಿದನು. 17* ​—⁠​—⁠ 18 ಆದರೆ ಜನರೆಲ್ಲರೂ ಒಟ್ಟಾಗಿ, “ಇವನನ್ನು ಮುಗಿಸಿಬಿಡು, ನಮಗೆ ಬರಬ್ಬನನ್ನು ಬಿಡುಗಡೆಮಾಡು” ಎಂದು ಕೂಗಿಹೇಳಿದರು. 19 (ಈ ಮನುಷ್ಯನು ಪಟ್ಟಣ​ದಲ್ಲಿ ನಡೆದ ದಂಗೆಯ ಕಾರಣದಿಂದಲೂ ಕೊಲೆಯ ಕಾರಣದಿಂದಲೂ ಸೆರೆಮನೆಗೆ ಹಾಕಲ್ಪಟ್ಟಿದ್ದನು.) 20 ಪಿಲಾತನು ಯೇಸುವನ್ನು ಬಿಡುಗಡೆಮಾಡಲು ಬಯಸಿದ್ದರಿಂದ ಪುನಃ ಒಮ್ಮೆ ಜನರೊಂದಿಗೆ ಮಾತಾಡಿದನು. 21 ಆದರೆ ಅವರು, “ಅವನನ್ನು ಶೂಲಕ್ಕೇರಿಸು, ಶೂಲಕ್ಕೇರಿಸು” ಎಂದು ಜೋರಾಗಿ ಬೊಬ್ಬೆಹಾಕಿದರು. 22 ಅವನು ಮೂರನೆಯ ಬಾರಿ ಅವರಿಗೆ, “ಏಕೆ? ಇವನು ಯಾವ ಅಪರಾಧವನ್ನು ಮಾಡಿದ್ದಾನೆ? ಮರಣಕ್ಕೆ ಯೋಗ್ಯವಾದ ಯಾವುದನ್ನೂ ನಾನು ಇವನಲ್ಲಿ ಕಾಣಲಿಲ್ಲ; ಆದುದರಿಂದ ನಾನು ಇವನನ್ನು ಹೊಡೆಸಿ ಬಿಡುಗಡೆಮಾಡುತ್ತೇನೆ” ಎಂದನು. 23 ಆಗ ಅವರು ಇನ್ನಷ್ಟು ಒತ್ತಾಯಮಾಡಲಾರಂಭಿಸಿ ಗಟ್ಟಿಯಾದ ಸ್ವರದಿಂದ ಅವನನ್ನು ಶೂಲಕ್ಕೇರಿಸುವಂತೆ ತಗಾದೆ​ಮಾಡಿದರು. ಅವರು ಎಷ್ಟು ಗಟ್ಟಿಯಾಗಿ ಕಿರಿಚಿದರೆಂದರೆ 24 ಪಿಲಾತನು ಅವರ ಒತ್ತಾಯಕ್ಕೆ ಮಣಿದು ಅವರ ಇಚ್ಛೆಯಂತೆಯೇ ಮಾಡಿದನು. 25 ದಂಗೆಯ ಕಾರಣದಿಂದಲೂ ಕೊಲೆಯ ಕಾರಣದಿಂದಲೂ ಸೆರೆಮನೆಗೆ ಹಾಕಲ್ಪಟ್ಟಿದ್ದ ಮನುಷ್ಯನನ್ನು ಅವರು ಕೇಳಿಕೊಂಡಂತೆಯೇ ಅವನು ಬಿಡುಗಡೆಮಾಡಿದನು; ಮತ್ತು ಯೇಸುವನ್ನು ಅವರು ತಮ್ಮ ಇಷ್ಟದಂತೆ ಮಾಡಲು ಒಪ್ಪಿಸಿಕೊಟ್ಟನು. 26 ಅವರು ಅವನನ್ನು ಕರೆದುಕೊಂಡು ಹೋಗುತ್ತಿದ್ದಾಗ ಗ್ರಾಮದಿಂದ ಬರುತ್ತಿದ್ದ ಕುರೇನೆ ಪಟ್ಟಣದ ಸೀಮೋನ ಎಂಬ ವ್ಯಕ್ತಿಯನ್ನು ಹಿಡಿದು ಅವನ ಮೇಲೆ ಯಾತನಾ ಕಂಬವನ್ನು ಹೊರಿಸಿ ಅದನ್ನು ಯೇಸುವಿನ ಹಿಂದೆ ಹೊತ್ತುಕೊಂಡು ಬರುವಂತೆ ಮಾಡಿದರು. 27 ಆದರೆ ಅವನ ಹಿಂದೆ ಜನರ ಮತ್ತು ಸ್ತ್ರೀಯರ ಒಂದು ದೊಡ್ಡ ಗುಂಪು ದುಃಖದಿಂದ ಎದೆಬಡಿದುಕೊಳ್ಳುತ್ತಾ ಅವನಿಗಾಗಿ ಗೋಳಾಡುತ್ತಾ ಬರುತ್ತಿತ್ತು. 28 ಯೇಸು ಆ ಸ್ತ್ರೀಯರ ಕಡೆಗೆ ತಿರುಗಿ ಅವರಿಗೆ, “ಯೆರೂಸಲೇಮಿನ ಪುತ್ರಿಯರೇ, ನನಗಾಗಿ ಅಳುವುದನ್ನು ನಿಲ್ಲಿಸಿರಿ. ನಿಮಗಾಗಿಯೂ ನಿಮ್ಮ ಮಕ್ಕಳಿಗಾಗಿಯೂ ಅಳಿರಿ; 29 ಏಕೆಂದರೆ ‘ಬಂಜೆಯರೂ ಹೆರದವರೂ ಮೊಲೆಯುಣಿಸದವರೂ ಸಂತೋಷಿತರು’ ಎಂದು ಜನರು ಹೇಳುವ ದಿನಗಳು ಬರಲಿವೆ. 30 ಆಗ ಅವರು ಬೆಟ್ಟಗಳಿಗೆ, ‘ನಮ್ಮ ಮೇಲೆ ಬೀಳಿರಿ’ ಎಂದೂ ಗುಡ್ಡಗಳಿಗೆ ‘ನಮ್ಮನ್ನು ಮರೆಮಾಡಿರಿ’ ಎಂದೂ ಹೇಳತೊಡಗುವರು. 31 ಮರವು ಹಸಿಯಾಗಿರುವಾಗಲೇ ಅವರು ಈ ರೀತಿ ಮಾಡುವುದಾದರೆ ಅದು ಒಣಗಿದ ಮೇಲೆ ಏನಾಗುವುದು?” ಎಂದು ಹೇಳಿದನು. 32 ಆದರೆ ಅವನೊಂದಿಗೆ ದುಷ್ಕರ್ಮಿ​ಗಳಾದ ಬೇರೆ ಇಬ್ಬರನ್ನೂ ಕೊಲ್ಲಲಿಕ್ಕಾಗಿ ಕರೆದೊಯ್ಯಲಾಗುತ್ತಿತ್ತು. 33 ಅವರು ಕಪಾಲ​ವೆಂಬ ಸ್ಥಳಕ್ಕೆ ಬಂದಾಗ ಅಲ್ಲಿ ಅವನನ್ನೂ ಅವನ ಬಲಗಡೆಯಲ್ಲಿ ಮತ್ತು ಎಡಗಡೆಯಲ್ಲಿ ಇಬ್ಬರು ಕಳ್ಳರನ್ನೂ ಶೂಲಕ್ಕೇರಿಸಿದರು. 34 ಆದರೆ ಯೇಸು, “ತಂದೆಯೇ, ಅವರನ್ನು ಕ್ಷಮಿಸು; ತಾವು ಏನು ಮಾಡುತ್ತಿದ್ದೇವೆ ಎಂಬುದು ಅವರಿಗೆ ತಿಳಿದಿಲ್ಲ” ಎಂದು ಹೇಳಿದನು. ಇದಲ್ಲದೆ ಅವನ ವಸ್ತ್ರಗಳನ್ನು ಹಂಚಿಕೊಳ್ಳಲಿಕ್ಕಾಗಿ ಅವರು ಚೀಟಿ ಎತ್ತಿದರು. 35 ಮತ್ತು ಜನರು ನೋಡುತ್ತಾ ನಿಂತಿದ್ದರು. ಆದರೆ ಅಧಿಪತಿಗಳು ಗೇಲಿಮಾಡುತ್ತಾ, “ಇವನು ಇತರರನ್ನು ರಕ್ಷಿಸಿದನು; ಇವನು ದೇವರ ಕ್ರಿಸ್ತನು, ಆರಿಸಿಕೊಳ್ಳಲ್ಪಟ್ಟವನು ಆಗಿದ್ದರೆ ತನ್ನನ್ನು ರಕ್ಷಿಸಿಕೊಳ್ಳಲಿ” ಎಂದರು. 36 ಸೈನಿಕರು ಸಹ ಅವನ ಹತ್ತಿರ ಬಂದು ಅವನಿಗೆ ಹುಳಿ ದ್ರಾಕ್ಷಾಮದ್ಯವನ್ನು ನೀಡುತ್ತಾ, 37 “ನೀನು ಯೆಹೂದ್ಯರ ಅರಸನಾಗಿರುವುದಾದರೆ ನಿನ್ನನ್ನು ರಕ್ಷಿಸಿಕೋ” ಎಂದು ಹೇಳಿ ಅಪಹಾಸ್ಯ​ಮಾಡಿದರು. 38 ಇದಲ್ಲದೆ ಅವನ ಮೇಲ್ಗಡೆಯಲ್ಲಿ “ಇವನು ಯೆಹೂದ್ಯರ ​ಅರಸನು” ಎಂಬ ಅಭಿಲೇಖವು ಇತ್ತು. 39 ಆದರೆ ತೂಗಹಾಕಲ್ಪಟ್ಟಿದ್ದ ದುಷ್ಕ​ರ್ಮಿ​ಗಳಲ್ಲಿ ಒಬ್ಬನು ಅವನನ್ನು ದೂಷಿಸುತ್ತಾ, “ನೀನು ಕ್ರಿಸ್ತನು ಅಲ್ಲವೆ? ಹಾಗಿರುವಲ್ಲಿ ನಿನ್ನನ್ನು ರಕ್ಷಿಸಿಕೋ ಮತ್ತು ನಮ್ಮನ್ನೂ ರಕ್ಷಿಸು” ಎಂದು ಹೇಳಿದನು. 40 ಅದಕ್ಕೆ ಇನ್ನೊಬ್ಬ ದುಷ್ಕರ್ಮಿಯು, “ನೀನು ಇದೇ ರೀತಿಯ ದಂಡನೆಯನ್ನು ಅನುಭವಿಸುತ್ತಿರುವಾಗಲೂ ದೇವರಿಗೆ ಭಯಪಡುವುದಿಲ್ಲವೊ? 41 ನಾವಾದರೋ ಮಾಡಿದ ಕೆಲಸಕ್ಕೆ ತಕ್ಕ ಶಿಕ್ಷೆಯನ್ನು ಪೂರ್ಣವಾಗಿ ಹೊಂದುತ್ತಿದ್ದೇವೆ, ಆದರೆ ಈ ಮನುಷ್ಯನು ಅನ್ಯಾಯವಾದ ಏನನ್ನೂ ಮಾಡಲಿಲ್ಲ” ಎಂದು ಹೇಳಿ ಅವನನ್ನು ಗದರಿಸಿದನು. 42 ಅನಂತರ ಅವನು ಮುಂದುವರಿಸಿ, “ಯೇಸುವೇ, ನೀನು ನಿನ್ನ ರಾಜ್ಯದಲ್ಲಿ ಬರುವಾಗ ನನ್ನನ್ನು ಜ್ಞಾಪಿಸಿಕೋ” ಎಂದು ಹೇಳಿದನು. 43 ಅದಕ್ಕೆ ಯೇಸು ಅವನಿಗೆ, “ನೀನು ನನ್ನೊಂದಿಗೆ ಪರದೈಸಿನಲ್ಲಿರುವಿ ಎಂದು ಈಹೊತ್ತೇ ನಾನು ನಿನಗೆ ಸತ್ಯವಾಗಿ ಹೇಳುತ್ತೇನೆ” ಎಂದನು. 44 ಇಷ್ಟರಲ್ಲಾಗಲೇ ಮಧ್ಯಾಹ್ನ ಸುಮಾರು ಹನ್ನೆರಡು ಗಂಟೆಯಾಗಿತ್ತು, ಆದರೂ ಮೂರು ಗಂಟೆಯ ವರೆಗೆ ಭೂಮಿಯಲ್ಲೆಲ್ಲಾ ಕತ್ತಲೆ ಕವಿಯಿತು, 45 ಏಕೆಂದರೆ ಸೂರ್ಯನ ಬೆಳಕು ಇಲ್ಲದೆ​ಹೋಯಿತು; ಆಗ ಪವಿತ್ರ ಸ್ಥಳದ ಪರದೆಯು ಮಧ್ಯದಲ್ಲಿ ಹರಿದು ಇಬ್ಭಾಗವಾಯಿತು. 46 ಮತ್ತು ಯೇಸು ಮಹಾಧ್ವನಿಯಿಂದ, “ತಂದೆಯೇ, ನಿನ್ನ ಕೈಗಳಿಗೆ ನನ್ನ ಜೀವಶಕ್ತಿಯನ್ನು ಒಪ್ಪಿಸುತ್ತೇನೆ” ಎಂದು ಕೂಗಿ​ಹೇಳಿದ ಮೇಲೆ ಮೃತಪಟ್ಟನು. 47 ನಡೆದ ಸಂಗತಿಯನ್ನು ನೋಡಿದ ಶತಾಧಿಪತಿಯು, “ನಿಜವಾಗಿಯೂ ಈ ಮನುಷ್ಯನು ನೀತಿವಂತನಾಗಿದ್ದನು” ಎಂದು ಹೇಳಿ ದೇವರನ್ನು ಮಹಿಮೆಪಡಿಸಲು ಆರಂಭಿಸಿದನು. 48 ಈ ನೋಟಕ್ಕಾಗಿ ಕೂಡಿಬಂದಿದ್ದ ಎಲ್ಲ ಜನರು ನಡೆದ ಸಂಗತಿಯನ್ನು ನೋಡಿ ಎದೆಬಡಿದುಕೊಳ್ಳುತ್ತಾ ಹಿಂದಿ​ರುಗತೊಡಗಿದರು. 49 ಅವನಿಗೆ ಪರಿಚಯ​ವಿದ್ದವರೆಲ್ಲರೂ ಸ್ವಲ್ಪ ದೂರದಲ್ಲಿ ನಿಂತುಕೊಂಡಿದ್ದರು. ಮಾತ್ರವಲ್ಲದೆ, ಗಲಿಲಾಯದಿಂದ ಅವನನ್ನು ಹಿಂಬಾಲಿಸುತ್ತಾ ಬಂದಿದ್ದ ಸ್ತ್ರೀಯರು ಸಹ ಈ ಸಂಗತಿಗಳನ್ನು ನೋಡುತ್ತಾ ನಿಂತಿದ್ದರು.

ಲೂಕ 23:17 ಮತ್ತಾ 17:21ರ ಪಾದಟಿಪ್ಪಣಿಯನ್ನು ನೋಡಿ.



^ (ಯೋಹಾ. 18:12-40) ಆಗ ಸೈನಿಕರ ತಂಡವೂ ಸಹಸ್ರಾಧಿ​ಪತಿಯೂ ಯೆಹೂದ್ಯರ ಅಧಿಕಾರಿಗಳೂ ಯೇಸುವನ್ನು ಹಿಡಿದು ಕಟ್ಟಿ 13 ಮೊದಲು ಅನ್ನನ ಬಳಿಗೆ ಕರೆದುಕೊಂಡು ಹೋದರು; ಇವನು ಆ ವರ್ಷದ ಮಹಾ ಯಾಜಕನಾಗಿದ್ದ ಕಾಯಫನ ಮಾವನಾಗಿದ್ದನು. 14 ವಾಸ್ತವದಲ್ಲಿ ಒಬ್ಬ ಮನುಷ್ಯನು ಜನರಿಗೋಸ್ಕರ ಸಾಯುವುದು ಅವರಿಗೆ ಪ್ರಯೋಜನಕರವೆಂದು ಯೆಹೂದ್ಯರಿಗೆ ಸಲಹೆ ನೀಡಿದವನು ಈ ಕಾಯಫನೇ ಆಗಿದ್ದನು. 15 ಸೀಮೋನ ಪೇತ್ರನೂ ಇನ್ನೊಬ್ಬ ಶಿಷ್ಯನೂ ಯೇಸುವನ್ನು ಹಿಂಬಾಲಿಸು​ತ್ತಿದ್ದರು. ಆ ಶಿಷ್ಯನಿಗೆ ಮಹಾ ಯಾಜಕನ ಪರಿಚಯವಿದ್ದುದರಿಂದ ಅವನು ಯೇಸುವಿನೊಂದಿಗೆ ಮಹಾ ಯಾಜಕನ ಅಂಗಳ​ದೊಳಗೆ ಹೋದನು. 16 ಆದರೆ ಪೇತ್ರನು ಹೊರಗೆ ಬಾಗಿಲ ಬಳಿಯಲ್ಲಿ ನಿಂತು​ಕೊಂಡಿದ್ದನು. ಆದುದರಿಂದ ಮಹಾ ಯಾಜಕನ ಪರಿಚಯವಿದ್ದ ಆ ಇನ್ನೊಬ್ಬ ಶಿಷ್ಯನು ಹೊರಗೆ ಹೋಗಿ ಬಾಗಲು ಕಾಯುವ ಸೇವಕಿ​ಯೊಂದಿಗೆ ಮಾತಾಡಿ ಪೇತ್ರನನ್ನು ಒಳಗೆ ಕರೆದುಕೊಂಡು ಬಂದನು. 17 ಆಗ ಬಾಗಲು ಕಾಯುವ ಸೇವಕಿಯು ಪೇತ್ರನಿಗೆ, “ನೀನು ಸಹ ಈ ಮನುಷ್ಯನ ಶಿಷ್ಯರಲ್ಲಿ ಒಬ್ಬನೇನು?” ಎಂದು ​ಕೇಳಿದಾಗ ಅವನು, “ಅಲ್ಲ” ಎಂದನು. 18 ಆಗ ಚಳಿಯಿದ್ದುದರಿಂದ ಆಳುಗಳೂ ಅಧಿಕಾರಿಗಳೂ ಇದ್ದಲಿನ ಬೆಂಕಿಯನ್ನು ಹೊತ್ತಿಸಿ ಅದರ ಸುತ್ತಲೂ ಚಳಿ​ಕಾಯಿಸಿಕೊಳ್ಳುತ್ತಾ ನಿಂತಿದ್ದರು. ಪೇತ್ರನು ಸಹ ಅವರೊಂದಿಗೆ ನಿಂತುಕೊಂಡು ಚಳಿಕಾಯಿಸಿ​ಕೊಳ್ಳುತ್ತಾ ಇದ್ದನು. 19 ಮುಖ್ಯ ಯಾಜಕನು ಯೇಸುವನ್ನು ಅವನ ಶಿಷ್ಯರ ಕುರಿತಾಗಿಯೂ ಅವನ ಬೋಧನೆಯ ಕುರಿತಾಗಿಯೂ ಪ್ರಶ್ನಿಸಿದನು. 20 ಯೇಸು ಅವನಿಗೆ, “ನಾನು ಲೋಕದ ಮುಂದೆ ಬಹಿರಂಗವಾಗಿ ಮಾತಾಡಿದ್ದೇನೆ. ನಾನು ಯಾವಾಗಲೂ ಯೆಹೂದ್ಯರೆಲ್ಲರೂ ಕೂಡಿಬರುವ ಸಭಾಮಂದಿರಗಳಲ್ಲಿಯೂ ದೇವಾಲಯದಲ್ಲಿಯೂ ಬೋಧಿಸಿದ್ದೇನೆ; ರಹಸ್ಯವಾಗಿ ಏನನ್ನೂ ಮಾತಾಡಿಲ್ಲ. 21 ಹಾಗಿರುವಾಗ ನೀನು ನನ್ನನ್ನು ಏಕೆ ಪ್ರಶ್ನಿಸುತ್ತೀ? ನನ್ನ ಮಾತುಗಳನ್ನು ಕೇಳಿಸಿಕೊಂಡವರನ್ನು ಪ್ರಶ್ನಿಸು. ನೋಡು, ನಾನು ಹೇಳಿದ್ದು ಇವರಿಗೆ ತಿಳಿದಿದೆ” ಎಂದು ​ಉತ್ತರಕೊಟ್ಟನು. 22 ಅವನು ಇದನ್ನು ಹೇಳಿದ ಮೇಲೆ ಪಕ್ಕದಲ್ಲಿ ನಿಂತಿದ್ದ ಅಧಿಕಾರಿಗಳಲ್ಲಿ ಒಬ್ಬನು ಯೇಸುವಿನ ಮುಖಕ್ಕೆ ಹೊಡೆದು, “ನೀನು ಮುಖ್ಯ ಯಾಜಕನಿಗೆ ಹೀಗೆ ಉತ್ತರಕೊಡುತ್ತೀಯೊ?” ಎಂದು ಹೇಳಿದನು. 23 ಯೇಸು ಅವನಿಗೆ, “ನಾನು ತಪ್ಪಾಗಿ ಮಾತಾಡಿದ್ದರೆ ಆ ತಪ್ಪಿನ ವಿಷಯದಲ್ಲಿ ಸಾಕ್ಷಿಹೇಳು; ಆದರೆ ಸರಿಯಾಗಿ ಮಾತಾಡಿದ್ದರೆ ನೀನು ಯಾಕೆ ನನ್ನನ್ನು ಹೊಡೆಯುತ್ತೀ?” ಎಂದನು. 24 ಆಗ ಅನ್ನನು ಅವನನ್ನು ಕಟ್ಟಿಸಿ ಮಹಾ ಯಾಜಕನಾದ ಕಾಯಫನ ಬಳಿಗೆ ಕಳು​ಹಿಸಿದನು. 25 ಈ ಸಮಯದಲ್ಲಿ ಸೀಮೋನ ಪೇತ್ರನು ನಿಂತುಕೊಂಡು ಚಳಿಕಾಯಿಸಿಕೊಳ್ಳುತ್ತಾ ಇದ್ದನು. ಆಗ ಅವರು ಅವನಿಗೆ, “ನೀನು ಸಹ ಅವನ ಶಿಷ್ಯರಲ್ಲಿ ಒಬ್ಬನೇನು?” ಎಂದು ಕೇಳಿದರು. ಅವನು ಅದನ್ನು ನಿರಾಕರಿಸುತ್ತಾ, “ಅಲ್ಲ” ಎಂದನು. 26 ಮಹಾ ಯಾಜಕನ ಆಳುಗಳಲ್ಲಿ ಯಾರ ಕಿವಿಯನ್ನು ಪೇತ್ರನು ಕತ್ತರಿಸಿದ್ದನೋ ಅವನ ಸಂಬಂಧಿಕನಾಗಿದ್ದ ಒಬ್ಬನು, “ನಾನು ನಿನ್ನನ್ನು ತೋಟದಲ್ಲಿ ಅವನೊಂದಿಗೆ ನೋಡಿದೆನಲ್ಲವೆ?” ಎಂದನು. 27 ಆದರೂ ಪೇತ್ರನು ಅದನ್ನು ಪುನಃ ಅಲ್ಲಗಳೆದನು; ತಕ್ಷಣವೇ ಒಂದು ಹುಂಜವು ಕೂಗಿತು. 28 ಬಳಿಕ ಅವರು ಯೇಸುವನ್ನು ಕಾಯಫನ ಬಳಿಯಿಂದ ರಾಜ್ಯಪಾಲನ ಅರಮನೆಗೆ ಕರೆದುಕೊಂಡು ಹೋದರು. ಆಗ ಮುಂಜಾನೆಯಾಗಿತ್ತು. ರಾಜ್ಯಪಾಲನ ಅರಮನೆಯೊಳಗೆ ಹೋದರೆ ಮಲಿನಗೊಂಡು ಪಸ್ಕದ ಊಟಕ್ಕೆ ಅಡ್ಡಿಯಾದೀತೆಂದು ಅವರು ಹೊರಗೇ ನಿಂತರು. 29 ಆದುದರಿಂದ ಪಿಲಾತನೇ ಹೊರಗೆ ಅವರ ಬಳಿಗೆ ಬಂದು, “ನೀವು ಈ ಮನುಷ್ಯನ ವಿರುದ್ಧ ಯಾವ ಆಪಾದನೆಯನ್ನು ತಂದಿದ್ದೀರಿ?” ಎಂದು ಕೇಳಿದನು. 30 ಅದಕ್ಕೆ ಅವರು ಅವನಿಗೆ, “ಈ ಮನುಷ್ಯನು ತಪ್ಪಿತಸ್ಥನಲ್ಲದಿದ್ದರೆ ನಾವು ಇವನನ್ನು ನಿನಗೆ ಒಪ್ಪಿಸಿಕೊಡುತ್ತಿರಲಿಲ್ಲ” ಎಂದು ಉತ್ತರಕೊಟ್ಟರು. 31 ಇದರಿಂದಾಗಿ ಪಿಲಾತನು ಅವರಿಗೆ, “ನೀವೇ ಇವನನ್ನು ತೆಗೆದುಕೊಂಡು ಹೋಗಿ ನಿಮ್ಮ ಧರ್ಮಶಾಸ್ತ್ರಕ್ಕನುಸಾರ ತೀರ್ಪುಮಾಡಿರಿ” ಎಂದನು. ಅದಕ್ಕೆ ಯೆಹೂದ್ಯರು ಅವನಿಗೆ, “ಯಾರನ್ನೂ ಕೊಲ್ಲುವುದು ನಮಗೆ ಧರ್ಮಸಮ್ಮತವಾದದ್ದಲ್ಲ” ಎಂದರು. 32 ಹೀಗೆ ಯೇಸು ತಾನು ಯಾವ ರೀತಿಯ ಮರಣವನ್ನು ​ಪಡೆಯಲು ಗೊತ್ತುಮಾಡಲ್ಪಟ್ಟಿದ್ದೇನೆಂದು ಸೂಚಿಸಲು ಹೇಳಿದ ಮಾತು ನೆರವೇರುವಂತಾಯಿತು. 33 ಆಗ ಪಿಲಾತನು ಪುನಃ ರಾಜ್ಯಪಾಲನ ಅರಮನೆ​ಯೊಳಗೆ ಹೋಗಿ ಯೇಸುವನ್ನು ಕರೆದು ಅವನಿಗೆ, “ನೀನು ಯೆಹೂದ್ಯರ ಅರಸನೊ?” ಎಂದು ಕೇಳಿದನು. 34 ಅದಕ್ಕೆ ಯೇಸು, “ನಿನ್ನಷ್ಟಕ್ಕೆ ನೀನೇ ಇದನ್ನು ಹೇಳುತ್ತಿದ್ದೀಯೊ? ಅಥವಾ ಇತರರು ನನ್ನ ಕುರಿತು ನಿನಗೆ ಹೇಳಿದರೊ?” ಎಂದು ಕೇಳಿದನು. 35 ಪಿಲಾತನು, “ನಾನೇನು ಒಬ್ಬ ಯೆಹೂದ್ಯನೊ? ನಿನ್ನ ಸ್ವಂತ ಜನರೂ ಮುಖ್ಯ ಯಾಜಕರೂ ನಿನ್ನನ್ನು ನನಗೆ ಒಪ್ಪಿಸಿಕೊಟ್ಟರು. ನೀನು ಏನು ಮಾಡಿದಿ?” ಎಂದು ಕೇಳಿದನು. 36 ಅದಕ್ಕೆ ಯೇಸು, “ನನ್ನ ರಾಜ್ಯವು ಈ ಲೋಕದ ಭಾಗವಾಗಿಲ್ಲ. ನನ್ನ ರಾಜ್ಯವು ಈ ಲೋಕದ ಭಾಗವಾಗಿರುತ್ತಿದ್ದರೆ ನಾನು ಯೆಹೂದ್ಯರ ಕೈಗೆ ಒಪ್ಪಿಸಲ್ಪಡದಂತೆ ನನ್ನ ಸೇವಕರು ಹೋರಾಡುತ್ತಿದ್ದರು. ಆದರೆ ನನ್ನ ರಾಜ್ಯವು ಈ ಮೂಲದ್ದಲ್ಲ” ಎಂದು ಉತ್ತರಕೊಟ್ಟನು. 37 ಆಗ ಪಿಲಾತನು ಅವನಿಗೆ, “ಹಾಗಾದರೆ ನೀನು ಒಬ್ಬ ಅರಸನೊ?” ಎಂದು ಕೇಳಿದಾಗ ಯೇಸು, “ನಾನು ಒಬ್ಬ ಅರಸನೆಂದು ನೀನೇ ಹೇಳುತ್ತಾ ಇದ್ದೀ. ನಾನು ಸತ್ಯಕ್ಕೆ ಸಾಕ್ಷಿಹೇಳಲಿಕ್ಕಾಗಿಯೇ ಹುಟ್ಟಿದ್ದೇನೆ ಮತ್ತು ಅದಕ್ಕಾಗಿಯೇ ಈ ಲೋಕಕ್ಕೆ ಬಂದಿದ್ದೇನೆ. ಸತ್ಯದ ಪಕ್ಷದಲ್ಲಿರುವ ಎಲ್ಲರೂ ನನ್ನ ಸ್ವರಕ್ಕೆ ಕಿವಿಗೊಡುತ್ತಾರೆ” ಎಂದು ಹೇಳಿದನು. 38 ಪಿಲಾತನು ಅವನಿಗೆ, “ಸತ್ಯ ಎಂದರೇನು?” ಅಂದನು. ಇದನ್ನು ಹೇಳಿದ ಮೇಲೆ ಅವನು ಪುನಃ ಯೆಹೂದ್ಯರ ಬಳಿಗೆ ಹೊರಗೆ ಹೋಗಿ ಅವರಿಗೆ, “ನನಗೆ ಅವನಲ್ಲಿ ಯಾವ ತಪ್ಪೂ ಕಂಡುಬಂದಿಲ್ಲ. 39 ಮಾತ್ರವಲ್ಲದೆ, ನಾನು ಪಸ್ಕಹಬ್ಬದಂದು ನಿಮಗೆ ಒಬ್ಬ ಸೆರೆಯಾಳನ್ನು ಬಿಡುಗಡೆ​ಮಾಡುವ ಪದ್ಧತಿ ನಿಮ್ಮಲ್ಲಿದೆ. ನಾನು ನಿಮಗಾಗಿ ಯೆಹೂದ್ಯರ ಅರಸನನ್ನು ಬಿಡುಗಡೆಮಾಡಬೇಕೆಂದು ನೀವು ಬಯಸುತ್ತೀರೊ?” ಎಂದು ಕೇಳಿದನು. 40 ಆಗ ಅವರು, “ಈ ಮನುಷ್ಯನನ್ನಲ್ಲ, ಬರಬ್ಬನನ್ನು ಬಿಡುಗಡೆಮಾಡು” ಎಂದು ಪುನಃ ಗಟ್ಟಿಯಾಗಿ ಕೂಗಿದರು. ಈ ಬರಬ್ಬನು ಒಬ್ಬ ದರೋಡೆಕಾರನಾಗಿದ್ದನು.



^ (ಯೋಹಾ. 19:1-30) ಆಗ ಪಿಲಾತನು ಯೇಸುವನ್ನು ಕರೆದುಕೊಂಡುಹೋಗಿ ಕೊರಡೆಯಿಂದ ಹೊಡೆಸಿದನು. 2 ಮತ್ತು ಸೈನಿಕರು ಮುಳ್ಳಿನ ಕಿರೀಟವನ್ನು ಹೆಣೆದು ಅವನ ತಲೆಯ ಮೇಲಿಟ್ಟು ಅವನಿಗೆ ಕೆನ್ನೀಲಿ ಬಣ್ಣದ ಮೇಲಂಗಿಯನ್ನು ಹೊದಿಸಿದರು. 3 ಅವರು ಅವನ ಬಳಿಗೆ ಬಂದು, “ಯೆಹೂದ್ಯರ ಅರಸನೇ, ನಿನಗೆ ನಮಸ್ಕಾರ!” ಎಂದು ಹೇಳತೊಡಗಿದರು. ಇದಲ್ಲದೆ, ಅವನ ಮುಖಕ್ಕೆ ಹೊಡೆಯುತ್ತಿದ್ದರು. 4 ತರುವಾಯ ಪಿಲಾತನು ಪುನಃ ಹೊರಗೆ ಹೋಗಿ ಅವರಿಗೆ, “ನೋಡಿ! ನಾನು ಅವನಲ್ಲಿ ಯಾವ ತಪ್ಪನ್ನೂ ಕಂಡುಕೊಳ್ಳಲಿಲ್ಲ ಎಂದು ನೀವು ತಿಳಿದುಕೊಳ್ಳುವಂತೆ ನಾನು ಅವನನ್ನು ನಿಮ್ಮ ಬಳಿಗೆ ಹೊರಗೆ ಕರೆದುಕೊಂಡು ಬರುತ್ತೇನೆ” ಎಂದನು. 5 ಆಗ ಯೇಸು ಮುಳ್ಳಿನ ಕಿರೀಟವನ್ನೂ ಕೆನ್ನೀಲಿ ಬಣ್ಣದ ಮೇಲಂಗಿಯನ್ನೂ ಧರಿಸಿದವನಾಗಿ ಹೊರಗೆ ಬಂದನು. ಪಿಲಾತನು ಅವರಿಗೆ, “ಇಗೋ, ಈ ಮನುಷ್ಯನು!” ಎಂದು ಹೇಳಿದನು. 6 ಆದರೆ ಮುಖ್ಯ ಯಾಜಕರೂ ಅಧಿಕಾರಿಗಳೂ ಅವನನ್ನು ನೋಡುತ್ತಲೇ, “ಅವನನ್ನು ಶೂಲಕ್ಕೇರಿಸು! ಅವನನ್ನು ಶೂಲಕ್ಕೇರಿಸು!” ಎಂದು ಗಟ್ಟಿಯಾಗಿ ಕೂಗಿದರು. ಆಗ ಪಿಲಾತನು ಅವರಿಗೆ, “ನೀವೇ ಇವನನ್ನು ತೆಗೆದುಕೊಂಡುಹೋಗಿ ಶೂಲಕ್ಕೇರಿಸಿರಿ, ಏಕೆಂದರೆ ನನಗೆ ಇವನಲ್ಲಿ ಯಾವ ತಪ್ಪೂ ಕಂಡುಬಂದಿಲ್ಲ” ಎಂದನು. 7 ಅದಕ್ಕೆ ಯೆಹೂದ್ಯರು ಅವನಿಗೆ, “ನಮಗೆ ಒಂದು ನಿಯಮವಿದೆ ಮತ್ತು ಆ ನಿಯಮಕ್ಕನುಸಾರ ಅವನು ಸಾಯಲೇಬೇಕು, ಏಕೆಂದರೆ ಇವನು ತನ್ನನ್ನು ದೇವರ ಮಗನಾಗಿ ಮಾಡಿಕೊಂಡಿದ್ದಾನೆ” ಎಂದರು. 8 ಪಿಲಾತನು ಈ ಮಾತನ್ನು ಕೇಳಿಸಿಕೊಂಡಾಗ ಇನ್ನಷ್ಟು ಭಯಪಟ್ಟನು. 9 ಅವನು ಪುನಃ ರಾಜ್ಯಪಾಲನ ಅರಮನೆ​ಯೊಳಗೆ ಹೋಗಿ ಯೇಸುವಿಗೆ, “ನೀನು ಎಲ್ಲಿಂದ ಬಂದವನು?” ಎಂದು ಕೇಳಿದನು. ಯೇಸು ಅವನಿಗೆ ಯಾವುದೇ ಉತ್ತರ ಕೊಡಲಿಲ್ಲ. 10 ಆದುದರಿಂದ ಪಿಲಾತನು ಅವನಿಗೆ, “ನೀನು ನನ್ನೊಂದಿಗೆ ಮಾತಾಡುವುದಿಲ್ಲವೊ? ನಿನ್ನನ್ನು ಬಿಡುಗಡೆಮಾಡುವ ಅಧಿಕಾರವೂ ನಿನ್ನನ್ನು ಶೂಲಕ್ಕೇರಿಸುವ ಅಧಿಕಾರವೂ ನನಗಿದೆ ಎಂಬುದು ನಿನಗೆ ಗೊತ್ತಿಲ್ಲವೊ?” ಎಂದು ಕೇಳಿದನು. 11 ಅದಕ್ಕೆ ಯೇಸು, “ಮೇಲಣಿಂದ ನಿನಗೆ ಕೊಡಲ್ಪಡದಿದ್ದರೆ ನನ್ನ ಮೇಲೆ ನಿನಗೆ ಯಾವ ಅಧಿಕಾರವೂ ಇರುತ್ತಿರಲಿಲ್ಲ. ಆದುದರಿಂದಲೇ ನನ್ನನ್ನು ನಿನಗೆ ಒಪ್ಪಿಸಿಕೊಟ್ಟ ಆ ಮನುಷ್ಯನಿಗೆ ಹೆಚ್ಚಿನ ಪಾಪವಿದೆ” ಎಂದು ಹೇಳಿದನು. 12 ಈ ಕಾರಣದಿಂದಲೇ ಪಿಲಾತನು ಅವನನ್ನು ಬಿಡುಗಡೆಮಾಡಲು ಪ್ರಯತ್ನಿಸುತ್ತಾ ಇದ್ದನು. ಆದರೆ ಯೆಹೂದ್ಯರು, “ನೀನು ಈ ಮನುಷ್ಯನನ್ನು ಬಿಡುಗಡೆಮಾಡಿದರೆ ನೀನು ಕೈಸರನಿಗೆ ಮಿತ್ರನಲ್ಲ. ತನ್ನನ್ನು ಅರಸನನ್ನಾಗಿ ಮಾಡಿಕೊಳ್ಳುವ ಪ್ರತಿಯೊಬ್ಬನು ಕೈಸರನಿಗೆ ವಿರುದ್ಧವಾಗಿ ಮಾತಾಡುವವನಾಗಿದ್ದಾನೆ” ಎಂದು ಕೂಗಿಹೇಳಿದರು. 13 ಪಿಲಾತನು ಈ ಮಾತುಗಳನ್ನು ಕೇಳಿಸಿಕೊಂಡ ಬಳಿಕ ಯೇಸುವನ್ನು ಹೊರಗೆ ಕರೆದುಕೊಂಡು ಬಂದು ಹೀಬ್ರು ಭಾಷೆಯಲ್ಲಿ ಗಬ್ಬಥಾ ಎನಿಸಿಕೊಳ್ಳುವ ಕಲ್ಲುಹಾಸಿದ ಕಟ್ಟೆ ಎಂದು ಕರೆಯಲ್ಪಡುವ ಸ್ಥಳದಲ್ಲಿದ್ದ ನ್ಯಾಯಾಸನದ ಮೇಲೆ ಕುಳಿತುಕೊಂಡನು. 14 ಅದು ಪಸ್ಕಹಬ್ಬದ ಸಿದ್ಧತೆಯ ದಿನವಾಗಿದ್ದು ಮಧ್ಯಾಹ್ನ ಸುಮಾರು ಹನ್ನೆರಡು ಗಂಟೆಯಾಗಿತ್ತು. ಅವನು ಯೆಹೂದ್ಯರಿಗೆ, “ನೋಡಿ! ನಿಮ್ಮ ಅರಸನು!” ಎಂದು ಹೇಳಿದನು. 15 ಆಗ ಅವರು, “ಅವನನ್ನು ಕೊಲ್ಲಿಸು! ಅವನನ್ನು ಕೊಲ್ಲಿಸು! ಅವನನ್ನು ಶೂಲಕ್ಕೇರಿಸು!” ಎಂದು ಕೂಗಿದರು. ಪಿಲಾತನು ಅವರಿಗೆ, “ನಿಮ್ಮ ಅರಸನನ್ನು ನಾನು ಶೂಲಕ್ಕೇರಿಸಲೊ?” ಎಂದು ಕೇಳಿದನು. ಅದಕ್ಕೆ ಮುಖ್ಯ ಯಾಜಕರು, “ನಮಗೆ ಕೈಸರನನ್ನು ಬಿಟ್ಟರೆ ಬೇರೆ ಅರಸನಿಲ್ಲ” ಎಂದು ಉತ್ತರಿಸಿದರು. 16 ಆಗ ಪಿಲಾತನು ಅವನನ್ನು ಶೂಲಕ್ಕೇರಿಸಲು ಅವರಿಗೆ ಒಪ್ಪಿಸಿಕೊಟ್ಟನು. ಅವರು ಯೇಸುವನ್ನು ತಮ್ಮ ವಶಕ್ಕೆ ತೆಗೆದುಕೊಂಡರು. 17 ಅವನು ತನ್ನ ಯಾತನಾ ಕಂಬವನ್ನು ತಾನೇ ಹೊತ್ತುಕೊಂಡು ಕಪಾಲ ಸ್ಥಳ ಎಂಬಲ್ಲಿಗೆ ಹೋದನು; ಇದು ಹೀಬ್ರು ಭಾಷೆಯಲ್ಲಿ ಗೊಲ್ಗೊಥಾ ಎಂದು ಕರೆಯಲ್ಪಡುತ್ತದೆ. 18 ಅಲ್ಲಿ ಅವರು ಅವನನ್ನೂ ಅವನೊಂದಿಗೆ ಇನ್ನಿಬ್ಬರನ್ನೂ ಶೂಲಕ್ಕೇರಿಸಿದರು; ಆ ಕಡೆ ಒಬ್ಬನನ್ನು, ಈ ಕಡೆ ಒಬ್ಬನನ್ನು ಮತ್ತು ನಡುವೆ ಯೇಸುವನ್ನು ಇಟ್ಟರು. 19 ಪಿಲಾತನು ಒಂದು ತಲೆಬರಹವನ್ನು ಬರೆದು ಯಾತನಾ ಕಂಬದ ಮೇಲೆ ಹಾಕಿದನು. ಅದರಲ್ಲಿ, “ಯೆಹೂದ್ಯರ ಅರಸನಾದ ನಜರೇತಿನ ಯೇಸು” ಎಂದು ಬರೆದಿತ್ತು. 20 ಯೇಸು ಶೂಲಕ್ಕೇರಿಸ​ಲ್ಪಟ್ಟ ಸ್ಥಳವು ಪಟ್ಟಣಕ್ಕೆ ಹತ್ತಿರವಾಗಿದ್ದುದರಿಂದ ಯೆಹೂದ್ಯರಲ್ಲಿ ಅನೇಕರು ಈ ತಲೆಬರಹವನ್ನು ಓದಿದರು. ಏಕೆಂದರೆ ಅದನ್ನು ಹೀಬ್ರು, ಲ್ಯಾಟಿನ್‌ ಮತ್ತು ಗ್ರೀಕ್‌ ಭಾಷೆಗಳಲ್ಲಿ ಬರೆಯಲಾಗಿತ್ತು. 21 ಯೆಹೂದ್ಯರ ಮುಖ್ಯ ಯಾಜಕರು ಪಿಲಾತನಿಗೆ, “ ‘ಯೆಹೂದ್ಯರ ಅರಸನು’ ಎಂದು ಬರೆಯಬೇಡ, ‘ನಾನು ಯೆಹೂದ್ಯರ ​ಅರಸನು’ ಎಂದು ಹೇಳಿದವನು ಎಂದು ಬರೆ” ಎಂದರು. 22 ಅದಕ್ಕೆ ಪಿಲಾತನು, “ನಾನು ಬರೆದದ್ದು ಬರೆದಾಯಿತು” ಎಂದು ಉತ್ತರಕೊಟ್ಟನು. 23 ಸೈನಿಕರು ಯೇಸುವನ್ನು ಶೂಲಕ್ಕೇರಿಸಿದ ಮೇಲೆ ಅವನ ಮೇಲಂಗಿಗಳನ್ನು ತೆಗೆದು​ಕೊಂಡು ನಾಲ್ಕು ಪಾಲುಗಳಾಗಿ ಮಾಡಿ ಪ್ರತಿಯೊಬ್ಬ ಸೈನಿಕನಿಗೆ ಒಂದರಂತೆ ಹಂಚಿಕೊಂಡರು ಮತ್ತು ಅವನ ಒಳಂಗಿಯನ್ನು ಸಹ ತೆಗೆದುಕೊಂಡರು. ಆದರೆ ಆ ​ಒಳಂಗಿಗೆ ಹೊಲಿಗೆ ಇರಲಿಲ್ಲ. ಅದು ಮೇಲಿನಿಂದ ಕೆಳಗಿನವರೆಗೆ ನೆಯ್ದದ್ದಾಗಿತ್ತು. 24 ಆದುದರಿಂದ ಅವರು, “ನಾವು ಇದನ್ನು ಹರಿಯುವುದು ಬೇಡ; ಅದು ಯಾರಿಗೆ ಸೇರುತ್ತದೆ ಎಂಬುದನ್ನು ಚೀಟುಹಾಕಿ ನಿರ್ಧರಿಸೋಣ” ಎಂದು ಒಬ್ಬರಿಗೊಬ್ಬರು ಮಾತಾಡಿ​ಕೊಂಡರು. ಇದರಿಂದಾಗಿ, “ಅವರು ನನ್ನ ಮೇಲಂಗಿಗಳನ್ನು ತಮ್ಮೊಳಗೆ ಪಾಲುಮಾಡಿಕೊಂಡರು ಮತ್ತು ನನ್ನ ಬಟ್ಟೆಗಾಗಿ ಚೀಟುಹಾಕಿದರು” ಎಂಬ ಶಾಸ್ತ್ರವಚನವು ನೆರ​ವೇರು​ವಂತಾಯಿತು. ಹೀಗೆ ಸೈನಿಕರು ಇದನ್ನೆಲ್ಲ ನಿಜವಾಗಿಯೂ ಮಾಡಿದರು. 25 ಯೇಸುವಿನ ಯಾತನಾ ಕಂಬದ ಬಳಿಯಲ್ಲಿ ಅವನ ತಾಯಿಯೂ ಅವನ ತಾಯಿಯ ಸಹೋದರಿಯೂ ಕ್ಲೋಪನ ಹೆಂಡತಿಯಾದ ಮರಿಯಳೂ ಮಗ್ದಲದ ಮರಿಯಳೂ ನಿಂತು​ಕೊಂಡಿದ್ದರು. 26 ಆಗ ಯೇಸು ತನ್ನ ತಾಯಿಯನ್ನೂ ಹತ್ತಿರದಲ್ಲಿ ನಿಂತಿದ್ದ ತನ್ನ ಪ್ರೀತಿಯ ಶಿಷ್ಯನನ್ನೂ ನೋಡಿ ತನ್ನ ತಾಯಿಗೆ, “ಸ್ತ್ರೀಯೇ ನೋಡು! ನಿನ್ನ ಮಗನು!” ಎಂದು ಹೇಳಿದನು. 27 ಬಳಿಕ ಆ ಶಿಷ್ಯನಿಗೆ, “ನೋಡು! ನಿನ್ನ ತಾಯಿ!” ಎಂದನು. ಆ ಗಳಿಗೆಯಿಂದ ಆ ಶಿಷ್ಯನು ಅವಳನ್ನು ತನ್ನ ಮನೆಯಲ್ಲಿಯೇ ಇರಿಸಿ​ಕೊಂಡನು. 28 ಇದಾದ ಬಳಿಕ ಈಗ ಎಲ್ಲವೂ ಪೂರೈಸಲ್ಪಟ್ಟಿದೆ ಎಂಬುದನ್ನು ಅರಿತವನಾದ ಯೇಸು ಶಾಸ್ತ್ರವಚನವು ನೆರವೇರುವಂತೆ, “ನನಗೆ ದಾಹವಾಗಿದೆ” ಎಂದನು. 29 ಅಲ್ಲಿ ಹುಳಿ ದ್ರಾಕ್ಷಾಮದ್ಯದಿಂದ ತುಂಬಿದ್ದ ಒಂದು ಪಾತ್ರೆಯಿತ್ತು. ಅವರು ಒಂದು ಸ್ಪಂಜನ್ನು ಹುಳಿ ದ್ರಾಕ್ಷಾಮದ್ಯದಲ್ಲಿ ಅದ್ದಿ ಹಿಸ್ಸೋಪ್‌ ಗಿಡದ ಕೋಲಿಗೆ ಸಿಕ್ಕಿಸಿ ಅವನ ಬಾಯಿಯ ಬಳಿಗೆ ತಂದರು. 30 ಯೇಸು ಆ ಹುಳಿ ದ್ರಾಕ್ಷಾಮದ್ಯವನ್ನು ತೆಗೆದುಕೊಂಡ ಮೇಲೆ, “ನೆರವೇರಿತು” ಎಂದು ಹೇಳಿ ತಲೆಬಾಗಿಸಿ ತನ್ನ ಜೀವಶಕ್ತಿಯನ್ನು ಒಪ್ಪಿಸಿಕೊಟ್ಟನು.












^ (ಮತ್ತಾ. 28:1-15) ಸಬ್ಬತ್‌ ದಿನದ ಬಳಿಕ ವಾರದ ಮೊದಲನೆಯ ದಿನ ಹೊತ್ತು​ಮೂಡುವಾಗ ಮಗ್ದಲದ ಮರಿಯಳೂ ಇನ್ನೊಬ್ಬ ಮರಿಯಳೂ ಗೋರಿಯನ್ನು ನೋಡಲು ಬಂದರು. 2 ಅಲ್ಲಿ ನೋಡಿದಾಗ ಮಹಾ ಭೂಕಂಪವು ಸಂಭವಿಸಿತ್ತು; ಯೆಹೋವನ ದೂತನು ಸ್ವರ್ಗದಿಂದ ಇಳಿದು ಬಂದು ಕಲ್ಲನ್ನು ​ಉರುಳಿಸಿ ಅದರ ಮೇಲೆ ಕುಳಿತುಕೊಂಡಿದ್ದನು. 3 ಅವನ ಹೊರತೋರಿಕೆಯು ಮಿಂಚಿನಂತಿತ್ತು ಮತ್ತು ಅವನ ಉಡುಪು ಹಿಮದಂತೆ ಬೆಳ್ಳಗಿತ್ತು. 4 ಹೌದು, ಅವನನ್ನು ನೋಡಿ ಕಾವಲುಗಾರರು ಭಯದಿಂದ ನಡುಗಿ ಸತ್ತವರಂತಾದರು. 5 ಆದರೆ ದೇವದೂತನು ಆ ಸ್ತ್ರೀಯರಿಗೆ, “ನೀವು ಹೆದರಬೇಡಿ; ಶೂಲಕ್ಕೇರಿಸಲ್ಪಟ್ಟ ಯೇಸುವನ್ನು ನೀವು ಹುಡುಕುತ್ತಿದ್ದೀರಿ ಎಂದು ನನಗೆ ತಿಳಿದಿದೆ. 6 ಅವನು ಇಲ್ಲಿಲ್ಲ; ತಾನು ಹೇಳಿದಂತೆಯೇ ಅವನು ಎಬ್ಬಿಸಲ್ಪಟ್ಟಿದ್ದಾನೆ. ಬನ್ನಿರಿ ಅವನು ಇಡಲ್ಪಟ್ಟಿದ್ದ ಸ್ಥಳವನ್ನು ನೋಡಿ. 7 ನೀವು ಬೇಗನೆ ಹೋಗಿ ಅವನು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟಿದ್ದಾನೆ ಎಂದು ಅವನ ಶಿಷ್ಯರಿಗೆ ಹೇಳಿರಿ; ನೋಡಿರಿ, ಅವನು ನಿಮಗಿಂತ ಮುಂದಾಗಿ ಗಲಿಲಾಯಕ್ಕೆ ಹೋಗುತ್ತಿದ್ದಾನೆ; ಅಲ್ಲಿ ನೀವು ಅವನನ್ನು ಕಾಣುವಿರಿ. ನೋಡಿರಿ ನಾನು ಇದನ್ನು ನಿಮಗೆ ತಿಳಿಸಿದ್ದೇನೆ” ಎಂದನು. 8 ಆಗ ಭಯದಿಂದಲೂ ಮಹಾ ಆನಂದದಿಂದಲೂ ಅವರು ಬೇಗನೆ ಸ್ಮರಣೆಯ ಸಮಾಧಿಯ ಬಳಿಯಿಂದ ಹೊರಟು ಅವನ ಶಿಷ್ಯರಿಗೆ ವರದಿಮಾಡಲು ಓಡಿದರು. 9 ಆಗ ಯೇಸು ಅವರ ಎದುರಿಗೆ ಬಂದು, “ನಮಸ್ಕಾರ!” ಎಂದನು. ಅವರು ಅವನ ಹತ್ತಿರ ಹೋಗಿ ಅವನ ಪಾದಗಳನ್ನು ಹಿಡಿದು ಅವನಿಗೆ ಪ್ರಣಾಮಮಾಡಿದರು. 10 ಬಳಿಕ ಯೇಸು ಅವರಿಗೆ, “ಭಯಪಡಬೇಡಿ! ಹೋಗಿ, ನನ್ನ ಸಹೋದರರು ಗಲಿಲಾಯಕ್ಕೆ ಹೋಗುವಂತೆ ಅವರಿಗೆ ವರದಿಮಾಡಿರಿ; ಅಲ್ಲಿ ಅವರು ನನ್ನನ್ನು ಕಾಣುವರು” ಎಂದು ಹೇಳಿದನು. 11 ಅವರು ಹೋಗುತ್ತಿರುವಾಗ ಕಾವಲು​ಗಾರರಲ್ಲಿ ಕೆಲವರು ಪಟ್ಟಣಕ್ಕೆ ಹೋಗಿ ನಡೆದ ಎಲ್ಲ ವಿಷಯಗಳನ್ನು ಮುಖ್ಯ ಯಾಜಕರಿಗೆ ವರದಿಸಿದರು. 12 ಇವರು ಹಿರೀಪುರುಷರೊಂದಿಗೆ ಒಟ್ಟುಗೂಡಿ ಸಮಾಲೋಚನೆ ನಡೆಸಿದ ಬಳಿಕ ಸೈನಿಕರಿಗೆ ಸಾಕಷ್ಟು ಬೆಳ್ಳಿ ನಾಣ್ಯಗಳನ್ನು ಕೊಟ್ಟು, 13 “ ‘ಅವನ ಶಿಷ್ಯರು ರಾತ್ರಿಯಲ್ಲಿ ಬಂದು ನಾವು ನಿದ್ರೆಮಾಡುತ್ತಿದ್ದಾಗ ಅವನನ್ನು ಕದ್ದುಕೊಂಡು ಹೋದರು’ ಎಂದು ಹೇಳಿರಿ. 14 ಇದು ರಾಜ್ಯಪಾಲನ ಕಿವಿಗೆ ಬಿದ್ದರೆ ನಾವು ಅವನನ್ನು ಒಡಂಬಡಿಸಿ ನಿಮ್ಮ ಚಿಂತೆಯನ್ನು ನಿವಾರಿಸುತ್ತೇವೆ” ಎಂದು ಹೇಳಿದರು. 15 ಹೀಗೆ ಅವರು ಬೆಳ್ಳಿ ನಾಣ್ಯಗಳನ್ನು ತೆಗೆದುಕೊಂಡು ತಮಗೆ ತಿಳಿಸಲ್ಪಟ್ಟಂತೆಯೇ ಮಾಡಿದರು; ಮತ್ತು ಈ ಮಾತು ಇಂದಿನ ವರೆಗೂ ಯೆಹೂದ್ಯರಲ್ಲಿ ವ್ಯಾಪಕವಾಗಿ ಹಬ್ಬಿದೆ.



^ (ಲೂಕ 24:1-12) ವಾರದ ಮೊದಲನೆಯ ದಿನ ಅವರು ತಾವು ಸಿದ್ಧಪಡಿಸಿದ್ದ ಪರಿಮಳದ್ರವ್ಯವನ್ನು ತೆಗೆದುಕೊಂಡು ಬೆಳಗಿನ ಜಾವದಲ್ಲೇ ಸಮಾಧಿಯ ಬಳಿಗೆ ಬಂದರು. 2 ಆದರೆ ಸ್ಮರಣೆಯ ಸಮಾಧಿಯಿಂದ ಕಲ್ಲು ಉರುಳಿಸಲ್ಪಟ್ಟಿರುವುದನ್ನು ಕಂಡು 3 ಒಳಗೆ ಹೋದಾಗ ಅವರು ಕರ್ತನಾದ ಯೇಸುವಿನ ದೇಹವನ್ನು ಅಲ್ಲಿ ಕಾಣಲಿಲ್ಲ. 4 ಅವರು ಇದರ ಕುರಿತು ಕಳವಳ​ಗೊಂಡಿದ್ದಾಗ ಹೊಳೆಯುವ ವಸ್ತ್ರಗಳನ್ನು ಧರಿಸಿಕೊಂಡಿದ್ದ ಇಬ್ಬರು ಪುರುಷರು ಅವರ ಬಳಿ ನಿಂತುಕೊಂಡರು. 5 ಆ ಸ್ತ್ರೀಯರು ಭಯಗೊಂಡು ತಮ್ಮ ಮುಖಗಳನ್ನು ನೆಲದ ಕಡೆಗೆ ಬಗ್ಗಿಸಿಕೊಂಡಿದ್ದಾಗ ಆ ಪುರುಷರು ಅವರಿಗೆ, “ನೀವು ಜೀವಿತನನ್ನು ಸತ್ತವರ ಮಧ್ಯೆ ಏಕೆ ಹುಡುಕುತ್ತಿದ್ದೀರಿ? 6 ಅವನು ಇಲ್ಲಿ ಇಲ್ಲ, ಎಬ್ಬಿಸಲ್ಪಟ್ಟಿದ್ದಾನೆ. ಅವನು ಇನ್ನೂ ಗಲಿಲಾಯದಲ್ಲಿದ್ದಾಗಲೇ ನಿಮಗೆ ಹೇಗೆ ಮಾತಾಡಿದನೆಂಬುದನ್ನು ನೆನಪಿಸಿಕೊಳ್ಳಿ. 7 ಮನುಷ್ಯಕುಮಾರನು ಪಾಪಿಗಳ ಕೈಗೆ ಒಪ್ಪಿಸಲ್ಪಟ್ಟು ಶೂಲಕ್ಕೇರಿಸಲ್ಪಡಬೇಕು, ಆದರೆ ಮೂರನೆಯ ದಿನದಲ್ಲಿ ಎಬ್ಬಿಸಲ್ಪಡುವನು ಎಂದು ಹೇಳಿದ್ದನು” ಎಂದರು. 8 ಆಗ ಆ ಸ್ತ್ರೀಯರು ಅವನ ಮಾತುಗಳನ್ನು ತಮ್ಮ ಮನಸ್ಸಿಗೆ ತಂದುಕೊಂಡು 9 ಸ್ಮರಣೆಯ ಸಮಾಧಿಯ ಬಳಿಯಿಂದ ಹಿಂದಿರುಗಿ ಹೋಗಿ ಈ ಎಲ್ಲ ಸಂಗತಿಗಳನ್ನು ಹನ್ನೊಂದು ಮಂದಿಗೂ ಉಳಿದವರೆಲ್ಲರಿಗೂ ತಿಳಿಸಿದರು. 10 ಆ ಸ್ತ್ರೀಯರು ಮಗ್ದಲದ ಮರಿಯಳೂ ಯೊಹನ್ನಳೂ ಯಾಕೋಬನ ತಾಯಿಯಾದ ಮರಿಯಳೂ ಆಗಿದ್ದರು. ಇದಲ್ಲದೆ ಇವರ ಜೊತೆಯಲ್ಲಿದ್ದ ಉಳಿದ ಸ್ತ್ರೀಯರೂ ಅಪೊಸ್ತಲರಿಗೆ ಈ ವಿಷಯಗಳನ್ನು ತಿಳಿಸಿದರು. 11 ಆದರೆ ಅವರಿಗೆ ಈ ಮಾತುಗಳು ಅಸಂಬದ್ಧವಾಗಿ ತೋರಿದವು; ಅವರು ಆ ಸ್ತ್ರೀಯರ ಮಾತುಗಳನ್ನು ನಂಬಲಿಲ್ಲ. 12 ಆದರೆ ಪೇತ್ರನು ಎದ್ದು ಸ್ಮರಣೆಯ ಸಮಾಧಿಯ ಬಳಿಗೆ ಓಡಿಹೋಗಿ ಮುಂದಕ್ಕೆ ಬಗ್ಗಿ ಇಣಿಕಿ ನೋಡಿದಾಗ ಅಲ್ಲಿ ನಾರುಪಟ್ಟಿಗಳನ್ನು ಮಾತ್ರ ಕಂಡನು. ಆಗ ಅವನು ಏನಾಗಿರಬಹುದೆಂದು ತನ್ನೊಳಗೇ ಯೋಚಿಸುತ್ತಾ ಅಲ್ಲಿಂದ ಹೊರಟು​ಹೋದನು.



^ (ಯೋಹಾ. 20:1-12) ವಾರದ ಮೊದಲನೆಯ ದಿನ ​ಮಗ್ದಲದ ಮರಿಯಳು ಮುಂಜಾನೆ ಇನ್ನೂ ಕತ್ತಲಿರುವಾಗಲೇ ಸ್ಮರಣೆಯ ಸಮಾಧಿಯ ಬಳಿಗೆ ಬಂದಾಗ ಆಗಲೇ ಸ್ಮರಣೆಯ ಸಮಾಧಿಯಿಂದ ಕಲ್ಲು ತೆಗೆದುಹಾಕ​ಲ್ಪಟ್ಟಿರುವುದನ್ನು ಕಂಡಳು. 2 ಅವಳು ಸೀಮೋನ ಪೇತ್ರನ ಬಳಿಗೂ ಯೇಸುವಿಗೆ ಪ್ರಿಯನಾಗಿದ್ದ ಆ ಇನ್ನೊಬ್ಬ ಶಿಷ್ಯನ ಬಳಿಗೂ ಓಡಿ ಬಂದು ಅವರಿಗೆ, “ಕರ್ತನನ್ನು ಅವರು ಸ್ಮರಣೆಯ ಸಮಾಧಿಯಿಂದ ತೆಗೆದು​ಕೊಂಡು ಹೋಗಿದ್ದಾರೆ; ಅವನನ್ನು ಎಲ್ಲಿ ಇಟ್ಟಿದ್ದಾರೋ ನಮಗೆ ಗೊತ್ತಿಲ್ಲ” ಎಂದಳು. 3 ಆಗ ಪೇತ್ರನೂ ಆ ಇನ್ನೊಬ್ಬ ಶಿಷ್ಯನೂ ಹೊರಟು ​ಸ್ಮರಣೆಯ ಸಮಾಧಿಯ ಬಳಿಗೆ ಹೋಗತೊಡಗಿದರು. 4 ಅವರಿಬ್ಬರೂ ಓಡಲಾರಂಭಿಸಿದರು, ಆದರೆ ಆ ಇನ್ನೊಬ್ಬ ಶಿಷ್ಯನು ಇನ್ನಷ್ಟು ವೇಗವಾಗಿ ಪೇತ್ರನಿಗಿಂತ ಮುಂದೆ ಓಡಿ ಮೊದಲು ಸ್ಮರಣೆಯ ಸಮಾಧಿಯನ್ನು ತಲಪಿದನು. 5 ಅವನು ಬಗ್ಗಿನೋಡಿದಾಗ ನಾರುಪಟ್ಟಿಗಳು ಬಿದ್ದಿರುವುದನ್ನು ಕಂಡನು, ಆದರೆ ಅವನು ಒಳಗೆ ಹೋಗಲಿಲ್ಲ. 6 ಸೀಮೋನ ಪೇತ್ರನು ಸಹ ಅವನ ಹಿಂದೆ ಬಂದನು ಮತ್ತು ಅವನು ಸ್ಮರಣೆಯ ಸಮಾಧಿಯನ್ನು ಪ್ರವೇಶಿಸಿದನು. ಅಲ್ಲಿ ನಾರುಪಟ್ಟಿಗಳು ಬಿದ್ದಿರುವುದನ್ನೂ 7 ಅವನ ತಲೆಯ ಮೇಲಿದ್ದ ಬಟ್ಟೆಯು ಆ ನಾರುಪಟ್ಟಿಗಳೊಂದಿಗೆ ಇರದೆ ಒಂದು ಕಡೆಯಲ್ಲಿ ಪ್ರತ್ಯೇಕವಾಗಿ ಸುತ್ತಿಡಲ್ಪಟ್ಟಿರುವುದನ್ನೂ ಕಂಡನು. 8 ಆಗ ಸ್ಮರಣೆಯ ಸಮಾಧಿಯ ಬಳಿಗೆ ಮೊದಲು ತಲಪಿದ ಆ ಇನ್ನೊಬ್ಬ ಶಿಷ್ಯನು ಸಹ ಒಳಗೆ ಹೋಗಿ ಅದನ್ನು ನೋಡಿ ನಂಬಿದನು. 9 ಏಕೆಂದರೆ ಅವನು ಸತ್ತವರೊಳ​ಗಿಂದ ಎಬ್ಬಿಸಲ್ಪಡಬೇಕೆಂಬ ಶಾಸ್ತ್ರವಚನವನ್ನು ಅವರು ಇನ್ನೂ ಗ್ರಹಿಸಿರಲಿಲ್ಲ. 10 ಆದುದರಿಂದ ಆ ಶಿಷ್ಯರು ತಮ್ಮ ಮನೆಗಳಿಗೆ ಹಿಂದಿರುಗಿದರು. 11 ಆದರೆ ಮರಿಯಳು ಹೊರಗೆ ​ಸ್ಮರಣೆಯ ಸಮಾಧಿಯ ಬಳಿ ಅಳುತ್ತಾ ನಿಂತಿದ್ದಳು. ಅವಳು ಅಳುತ್ತಾ ಸ್ಮರಣೆಯ ಸಮಾಧಿಯೊಳಕ್ಕೆ ನೋಡಲು ಬಗ್ಗಿದಾಗ 12 ಯೇಸುವಿನ ದೇಹವನ್ನು ಇಡಲಾಗಿದ್ದ ಸ್ಥಳದಲ್ಲಿ ಬಿಳಿ ವಸ್ತ್ರಧಾರಿಗಳಾಗಿದ್ದ ಇಬ್ಬರು ದೇವದೂತರು, ಒಬ್ಬನು ತಲೆ ಇದ್ದ ಕಡೆಯಲ್ಲಿಯೂ ಇನ್ನೊಬ್ಬನು ಪಾದಗಳಿದ್ದ ಕಡೆಯಲ್ಲಿಯೂ ಕುಳಿತುಕೊಂಡಿರುವುದನ್ನು ಕಂಡಳು.









^ (ಯೋಹಾ. 20:11-29) ಆದರೆ ಮರಿಯಳು ಹೊರಗೆ ​ಸ್ಮರಣೆಯ ಸಮಾಧಿಯ ಬಳಿ ಅಳುತ್ತಾ ನಿಂತಿದ್ದಳು. ಅವಳು ಅಳುತ್ತಾ ಸ್ಮರಣೆಯ ಸಮಾಧಿಯೊಳಕ್ಕೆ ನೋಡಲು ಬಗ್ಗಿದಾಗ 12 ಯೇಸುವಿನ ದೇಹವನ್ನು ಇಡಲಾಗಿದ್ದ ಸ್ಥಳದಲ್ಲಿ ಬಿಳಿ ವಸ್ತ್ರಧಾರಿಗಳಾಗಿದ್ದ ಇಬ್ಬರು ದೇವದೂತರು, ಒಬ್ಬನು ತಲೆ ಇದ್ದ ಕಡೆಯಲ್ಲಿಯೂ ಇನ್ನೊಬ್ಬನು ಪಾದಗಳಿದ್ದ ಕಡೆಯಲ್ಲಿಯೂ ಕುಳಿತುಕೊಂಡಿರುವುದನ್ನು ಕಂಡಳು. 13 ಅವರು ಅವಳಿಗೆ “ಸ್ತ್ರೀಯೇ, ಏಕೆ ಅಳುತ್ತಿದ್ದೀ?” ಎಂದು ಕೇಳಿದಾಗ ಅವಳು, “ಅವರು ನನ್ನ ಕರ್ತನನ್ನು ತೆಗೆದುಕೊಂಡು ಹೋಗಿದ್ದಾರೆ; ಅವನನ್ನು ಎಲ್ಲಿ ಇಟ್ಟಿದ್ದಾರೋ ನನಗೆ ಗೊತ್ತಿಲ್ಲ” ಎಂದಳು. 14 ಹೀಗೆ ಹೇಳಿ ಅವಳು ತಿರುಗಿದಾಗ ಯೇಸು ನಿಂತಿರುವುದನ್ನು ಕಂಡಳು, ಆದರೆ ಅವನು ಯೇಸುವೆಂದು ಅವಳು ಗ್ರಹಿಸಲಿಲ್ಲ. 15 ಯೇಸು ಅವಳಿಗೆ “ಸ್ತ್ರೀಯೇ, ಏಕೆ ಅಳುತ್ತಿದ್ದೀ? ಯಾರನ್ನು ಹುಡುಕುತ್ತಿದ್ದೀ?” ಎಂದು ಕೇಳಿದನು. ಅವಳು ಅವನನ್ನು ತೋಟಗಾರನೆಂದು ಭಾವಿಸಿ ಅವನಿಗೆ, “ಸ್ವಾಮಿ, ನೀನು ಅವನನ್ನು ಎತ್ತಿಕೊಂಡು ಹೋಗಿರುವುದಾದರೆ ಅವನನ್ನು ಎಲ್ಲಿಟ್ಟಿದ್ದೀ ಎಂದು ನನಗೆ ಹೇಳು. ನಾನು ಅವನನ್ನು ತೆಗೆದುಕೊಂಡು ಹೋಗುವೆನು” ಎಂದಳು. 16 ಆಗ ಯೇಸು ಅವಳಿಗೆ, “ಮರಿಯಳೇ!” ಎಂದು ಕರೆದನು. ಅವಳು ತಿರುಗಿ ಹೀಬ್ರು ಭಾಷೆಯಲ್ಲಿ “ರಬ್ಬೋನಿ!” (ಇದಕ್ಕೆ “ಬೋಧಕನು!” ಎಂದರ್ಥ) ಅಂದಳು. 17 ಯೇಸು ಅವಳಿಗೆ, “ನನ್ನನ್ನು ಅಪ್ಪಿಕೊಳ್ಳುವುದನ್ನು ನಿಲ್ಲಿಸು. ಏಕೆಂದರೆ ನಾನು ಇನ್ನೂ ತಂದೆಯ ಬಳಿಗೆ ಏರಿಹೋಗಲಿಲ್ಲ. ನೀನು ನನ್ನ ಸಹೋದರರ ಬಳಿಗೆ ಹೋಗಿ ‘ನಾನು ನನ್ನ ತಂದೆಯೂ ನಿಮ್ಮ ತಂದೆಯೂ ನನ್ನ ದೇವರೂ ನಿಮ್ಮ ದೇವರೂ ಆಗಿರುವಾತನ ಬಳಿಗೆ ಏರಿಹೋಗಲಿದ್ದೇನೆ’ ಎಂದು ತಿಳಿಸು” ಅಂದನು. 18 ಮಗ್ದಲದ ​ಮರಿಯಳು ಹೋಗಿ ಶಿಷ್ಯರಿಗೆ, “ನಾನು ಕರ್ತನನ್ನು ನೋಡಿದೆ!” ಮತ್ತು ಅವನು ನನಗೆ ಈ ವಿಷಯಗಳನ್ನು ತಿಳಿಸಿದನು ಎಂದು ಸುದ್ದಿಮುಟ್ಟಿಸಿದಳು. 19 ವಾರದ ಮೊದಲನೆಯ ದಿನವಾಗಿದ್ದ ಅದೇ ದಿನ ಸಾಯಂಕಾಲ ಶಿಷ್ಯರು ಯೆಹೂದ್ಯರ ಭಯದಿಂದ ಬಾಗಿಲುಗಳನ್ನು ಮುಚ್ಚಿಕೊಂಡಿದ್ದರೂ ಯೇಸು ಬಂದು ಅವರ ನಡುವೆ ನಿಂತುಕೊಂಡು ಅವರಿಗೆ, “ನಿಮಗೆ ಶಾಂತಿಯಿರಲಿ” ಎಂದನು. 20 ಇದನ್ನು ಹೇಳಿದ ಬಳಿಕ ಅವನು ಅವರಿಗೆ ತನ್ನ ಕೈಗಳನ್ನೂ ತನ್ನ ಪಕ್ಕೆಯನ್ನೂ ತೋರಿಸಿದನು. ಆಗ ಶಿಷ್ಯರು ಕರ್ತನನ್ನು ನೋಡಿದ್ದರಿಂದ ಆನಂದಿಸಿದರು. 21 ಯೇಸು ಪುನಃ ಅವರಿಗೆ, “ನಿಮಗೆ ಶಾಂತಿಯಿರಲಿ. ತಂದೆಯು ನನ್ನನ್ನು ಕಳುಹಿಸಿರುವಂತೆ ನಾನೂ ನಿಮ್ಮನ್ನು ಕಳುಹಿಸುತ್ತಿದ್ದೇನೆ” ಎಂದು ಹೇಳಿದನು. 22 ಅವನು ಇದನ್ನು ಹೇಳಿದ ಬಳಿಕ ಅವರ ಮೇಲೆ ಊದಿ ಅವರಿಗೆ, “ಪವಿತ್ರಾತ್ಮವನ್ನು ಪಡೆದುಕೊಳ್ಳಿರಿ. 23 ನೀವು ಯಾವುದೇ ವ್ಯಕ್ತಿಗಳ ಪಾಪಗಳನ್ನು ಕ್ಷಮಿಸುವುದಾದರೆ, ಅವು ಅವರಿಗೆ ಕ್ಷಮಿಸಲ್ಪಡುತ್ತವೆ; ನೀವು ಯಾವುದೇ ವ್ಯಕ್ತಿಗಳ ಪಾಪಗಳನ್ನು ಉಳಿಸಿಕೊಳ್ಳುವುದಾದರೆ ಅವು ಉಳಿಸಲ್ಪಡುತ್ತವೆ” ಎಂದನು. 24 ಯೇಸು ಬಂದಾಗ ಹನ್ನೆರಡು ಮಂದಿ ಶಿಷ್ಯರಲ್ಲಿ ಒಬ್ಬನಾಗಿದ್ದ ಅವಳಿ ಎಂದು ಕರೆಯಲ್ಪಡುತ್ತಿದ್ದ ತೋಮನು ಅವರೊಂದಿಗೆ ಇರಲಿಲ್ಲ. 25 ಆದುದರಿಂದ ಇತರ ಶಿಷ್ಯರು ಅವನಿಗೆ, “ನಾವು ಕರ್ತನನ್ನು ನೋಡಿದೆವು” ಎಂದು ಹೇಳಿದಾಗ ಅವನು ಅವರಿಗೆ, “ನಾನು ಅವನ ಕೈಗಳಲ್ಲಿ ಮೊಳೆಗಳ ಗಾಯವನ್ನು ನೋಡಿ, ಆ ಮೊಳೆಗಳ ಗಾಯದಲ್ಲಿ ನನ್ನ ಬೆರಳನ್ನು ಹಾಕಿ ಅವನ ಪಕ್ಕೆಯಲ್ಲಿ ನನ್ನ ಕೈಯನ್ನು ಇಟ್ಟ ಹೊರತು ನಂಬುವುದೇ ಇಲ್ಲ” ಎಂದು ಹೇಳಿದನು. 26 ಎಂಟು ದಿನಗಳ ಬಳಿಕ ಅವನ ಶಿಷ್ಯರು ಪುನಃ ಬಾಗಿಲುಗಳನ್ನು ಮುಚ್ಚಿ ಒಳಗಿದ್ದರು ಮತ್ತು ತೋಮನೂ ಅವರೊಂದಿಗಿದ್ದನು. ಆಗ ಬಾಗಿಲುಗಳು ಮುಚ್ಚಿದ್ದರೂ ಯೇಸು ಬಂದು ಅವರ ನಡುವೆ ನಿಂತು​ಕೊಂಡು “ನಿಮಗೆ ಶಾಂತಿಯಿರಲಿ” ಎಂದು ಹೇಳಿದನು. 27 ಆಮೇಲೆ ಅವನು ತೋಮನಿಗೆ, “ನಿನ್ನ ಬೆರಳುಗಳನ್ನು ಇಲ್ಲಿಡು; ನನ್ನ ಕೈಗಳನ್ನು ನೋಡು; ನಿನ್ನ ಕೈಯನ್ನು ನನ್ನ ಪಕ್ಕೆಯಲ್ಲಿ ಇಡು. ನಂಬದವನಾಗಿರುವುದನ್ನು ನಿಲ್ಲಿಸು, ನಂಬುವವನಾಗು” ಎಂದನು. 28 ಅದಕ್ಕೆ ತೋಮನು, “ನನ್ನ ಕರ್ತನೇ, ನನ್ನ ದೇವರೇ!” ಎಂದು ಹೇಳಿದನು. 29 ಆಗ ಯೇಸು ಅವನಿಗೆ, “ನೀನು ನನ್ನನ್ನು ನೋಡಿದ್ದರಿಂದ ನಂಬಿದೆಯೊ? ನೋಡದೆಯೇ ನಂಬುವವರು ಸಂತೋಷಿತರು” ಎಂದನು.



^ (ಲೂಕ 24:13-43) ಅದೇ ದಿನದಲ್ಲಿ ಶಿಷ್ಯರಲ್ಲಿ ಇಬ್ಬರು ಯೆರೂಸಲೇಮಿನಿಂದ ಸುಮಾರು ಏಳು ಮೈಲುಗಳಷ್ಟು ದೂರದಲ್ಲಿದ್ದ ಎಮ್ಮಾಹು ಎಂಬ ಹಳ್ಳಿಗೆ ಪ್ರಯಾಣಿಸುತ್ತಾ 14 ನಡೆದ ಈ ಎಲ್ಲ ಸಂಗತಿಗಳ ಕುರಿತು ಒಬ್ಬರಿಗೊಬ್ಬರು ಮಾತಾಡಿಕೊಳ್ಳುತ್ತಾ ಇದ್ದರು. 15 ಅವರು ಸಂಭಾಷಿಸುತ್ತಾ ಚರ್ಚಿಸುತ್ತಾ ಇದ್ದಾಗ ಯೇಸು ಅವರ ಹತ್ತಿರಕ್ಕೆ ಬಂದು ಅವರೊಂದಿಗೆ ನಡೆಯತೊಡಗಿದನು; 16 ಆದರೆ ಅವರ ಕಣ್ಣು​ಗಳು ಅವನನ್ನು ​ಗುರುತಿಸದಿರುವಂತೆ ಮಾಡಲ್ಪಟ್ಟವು. 17 ಅವನು ಅವರಿಗೆ, “ನೀವು ನಡೆಯುತ್ತಾ ನಿಮ್ಮ ಮಧ್ಯೆ ಚರ್ಚಿಸಿಕೊಳ್ಳುತ್ತಿರುವ ಈ ​ವಿಷಯಗಳು ಯಾವುವು?” ಎಂದಾಗ ಅವರು ದುಃಖದ ಮುಖವುಳ್ಳವರಾಗಿ ಅಲ್ಲೇ ನಿಂತರು. 18 ಅವರಲ್ಲಿ ಕ್ಲೀಯಾಫನೆಂಬವನು ಯೇಸುವಿಗೆ ಉತ್ತರಿಸುತ್ತಾ, “ಯೆರೂಸಲೇಮಿನಲ್ಲಿ ನೀನು ಪರದೇಶೀಯನಂತೆ ಪ್ರತ್ಯೇಕವಾಗಿ ವಾಸಿಸುತ್ತಿದ್ದೀಯೊ? ಇಲ್ಲವಾದರೆ ಈ ದಿನಗಳಲ್ಲಿ ಇಲ್ಲಿ ನಡೆಯುತ್ತಿರುವ ವಿಷಯಗಳು ನಿನಗೆ ಏಕೆ ತಿಳಿದಿಲ್ಲ?” ಎಂದು ಕೇಳಿದನು. 19 ಆಗ ಯೇಸು ಅವನಿಗೆ, “ಯಾವ ವಿಷಯ​ಗಳು?” ಎಂದಾಗ ಅವರು, “ನಜರೇತಿನ ಯೇಸುವಿಗೆ ಸಂಬಂಧಿಸಿದ ವಿಷಯಗಳೇ; ಅವನು ದೇವರ ಮುಂದೆ ಮತ್ತು ಎಲ್ಲ ಜನರ ಮುಂದೆ ಕಾರ್ಯದಲ್ಲಿಯೂ ಮಾತಿನಲ್ಲಿಯೂ ಸಮರ್ಥನಾದ ಪ್ರವಾದಿಯಾಗಿದ್ದನು. 20 ಮತ್ತು ನಮ್ಮ ಮುಖ್ಯ ಯಾಜಕರೂ ಅಧಿಪತಿಗಳೂ ಅವನನ್ನು ಮರಣದಂಡನೆಗೆ ಒಪ್ಪಿಸಿ ಶೂಲಕ್ಕೇರಿಸಿದರು. 21 ಆದರೆ ಈ ಮನುಷ್ಯನು ಇಸ್ರಾಯೇಲ್ಯರನ್ನು ವಿಮೋಚಿಸಲಿಕ್ಕಿದ್ದವನು ಎಂದು ನಾವು ನಿರೀಕ್ಷಿಸಿದ್ದೆವು; ಇದಲ್ಲದೆ ಈ ಎಲ್ಲ ಸಂಗತಿಗಳು ಸಂಭವಿಸಿ ಇದೀಗ ಮೂರನೆಯ ದಿನ. 22 ಮಾತ್ರವಲ್ಲದೆ ನಮ್ಮ ಮಧ್ಯದಲ್ಲಿರುವ ಕೆಲವು ಸ್ತ್ರೀಯರು ಸಹ ನಮ್ಮನ್ನು ಆಶ್ಚರ್ಯಗೊಳಿಸಿದರು; ಏಕೆಂದರೆ ಅವರು ಇಂದು ಮುಂಜಾನೆ ಸ್ಮರಣೆಯ ಸಮಾಧಿಯ ಬಳಿಗೆ ಹೋಗಿದ್ದ​ರಾದರೂ 23 ಅವನ ದೇಹವನ್ನು ಕಾಣದೆ ಹಿಂದೆ ಬಂದು, ಅವನು ಜೀವಿತನಾಗಿದ್ದಾನೆ ಎಂದು ಹೇಳಿದಂಥ ದೇವದೂತರ ದಿವ್ಯದರ್ಶನವನ್ನು ತಾವು ಕಂಡೆವು ಎಂದು ಹೇಳಿದರು. 24 ಮತ್ತು ನಮ್ಮೊಂದಿಗೆ ಇದ್ದವರಲ್ಲಿ ಕೆಲವರು ಸ್ಮರಣೆಯ ಸಮಾಧಿಯ ಬಳಿಗೆ ಹೋಗಿ ಆ ಸ್ತ್ರೀಯರು ಹೇಳಿದಂತೆಯೇ ಕಂಡರು; ಆದರೆ ಅವನನ್ನು ಮಾತ್ರ ಕಾಣಲಿಲ್ಲ” ಎಂದರು. 25 ಆಗ ಅವನು ಅವರಿಗೆ, “ಬುದ್ಧಿ​ಹೀನರೇ, ಪ್ರವಾದಿಗಳು ಹೇಳಿದ ಎಲ್ಲ ವಿಷಯಗಳನ್ನು ನಂಬುವುದರಲ್ಲಿ ಮಂದ ಹೃದಯರೇ, 26 ಕ್ರಿಸ್ತನು ಈ ಎಲ್ಲ ಕಷ್ಟಗಳನ್ನು ಅನುಭವಿಸಿ ತನ್ನ ಮಹಿಮೆಯ ಸ್ಥಾನಕ್ಕೆ ಸೇರುವುದು ಅಗತ್ಯವಾಗಿತ್ತಲ್ಲವೆ?” ಎಂದು ಹೇಳಿದನು. 27 ಬಳಿಕ ಮೋಶೆಯ ಮತ್ತು ಎಲ್ಲ ಪ್ರವಾದಿಗಳ ಗ್ರಂಥದಿಂದ ಆರಂಭಿಸಿ, ಶಾಸ್ತ್ರ​ಗ್ರಂಥ​ದಾದ್ಯಂತ ತನ್ನ ಕುರಿತು ತಿಳಿಸಲ್ಪಟ್ಟಿರುವ ವಿಷಯಗಳನ್ನು ಅವರಿಗೆ ವಿವರಿಸಿದನು. 28 ಕೊನೆಗೆ ಅವರು ತಾವು ಪ್ರಯಾಣಿಸುತ್ತಿದ್ದ ಹಳ್ಳಿಯನ್ನು ಸಮೀಪಿಸಿದರು ಮತ್ತು ಅವನು ಇನ್ನೂ ಮುಂದಕ್ಕೆ ಪ್ರಯಾಣಿಸುವವನಂತೆ ಕಂಡಾಗ 29 ಅವರು ಅವನಿಗೆ, “ನಮ್ಮೊಂದಿಗೆ ಉಳಿದುಕೋ; ​ಏಕೆಂದರೆ ಈಗಾಗಲೇ ಸಂಜೆಯಾಗುತ್ತಿದೆ ಮತ್ತು ಹೊತ್ತು ಮುಳುಗಿದೆ” ಎಂದು ಬಲವಂತಮಾಡಿದರು. ಆಗ ಅವನು ಅವರೊಂದಿಗೆ ಉಳಿದುಕೊಳ್ಳಲು ಹೋದನು. 30 ಅವನು ಅವರೊಂದಿಗೆ ಊಟಕ್ಕೆ ಕುಳಿತುಕೊಂಡಿರುವಾಗ ಅವನು ರೊಟ್ಟಿಯನ್ನು ತೆಗೆದುಕೊಂಡು ಸ್ತೋತ್ರಮಾಡಿ ಮುರಿದು ಅವರಿಗೆ ಕೊಡಲಾರಂಭಿಸಿದನು. 31 ಆಗ ಅವರ ಕಣ್ಣುಗಳು ಪೂರ್ಣವಾಗಿ ತೆರೆಯಲ್ಪಟ್ಟವು ಮತ್ತು ಅವರು ಅವನ ಗುರುತು ಹಿಡಿದರು; ಬಳಿಕ ಅವನು ಅವರಿಂದ ಮರೆಯಾದನು. 32 ಆಗ ಅವರು ಒಬ್ಬರಿಗೊಬ್ಬರು, “ಅವನು ದಾರಿಯಲ್ಲಿ ನಮ್ಮೊಂದಿಗೆ ಮಾತಾಡುತ್ತಿದ್ದಾಗಲೂ ನಮಗೆ ಶಾಸ್ತ್ರಗ್ರಂಥವನ್ನು ಸಂಪೂರ್ಣವಾಗಿ ವಿವರಿಸಿ ಹೇಳುತ್ತಿದ್ದಾಗಲೂ ನಮ್ಮ ಹೃದಯವು ನಮ್ಮಲ್ಲಿ ಕುದಿಯಿತಲ್ಲವೇ?” ಎಂದು ಮಾತಾಡಿಕೊಂಡರು. 33 ಅದೇ ಗಳಿಗೆಯಲ್ಲಿ ಅವರು ಎದ್ದು ಯೆರೂಸಲೇಮಿಗೆ ಹಿಂದಿರುಗಿದರು; ಮತ್ತು ಅಲ್ಲಿ ಹನ್ನೊಂದು ಮಂದಿ ಶಿಷ್ಯರೂ ಅವರೊಂದಿಗಿದ್ದವರೂ ಒಟ್ಟಾಗಿ ಕೂಡಿಬಂದು, 34 “ಕರ್ತನು ಎಬ್ಬಿಸಲ್ಪಟ್ಟಿದ್ದಾನೆ ಎಂಬುದು ನಿಜ, ಅವನು ಸೀಮೋನನಿಗೆ ಕಾಣಿಸಿಕೊಂಡನು” ಎಂದು ಮಾತಾಡಿಕೊಳ್ಳುತ್ತಿರುವುದನ್ನು ಕಂಡರು. 35 ಆಗ ಅವರು ದಾರಿಯಲ್ಲಿ ನಡೆದ ಘಟನೆ​ಗಳನ್ನೂ ರೊಟ್ಟಿಯನ್ನು ಮುರಿಯುವುದರ ಮೂಲಕ ಅವರು ಹೇಗೆ ಅವನ ಗುರುತು ಹಿಡಿದರೆಂಬುದನ್ನೂ ವಿವರಿಸಿದರು. 36 ಅವರು ಈ ವಿಷಯಗಳನ್ನು ಮಾತಾಡುತ್ತಿದ್ದಾಗ ಅವನು ತಾನೇ ಅವರ ಮಧ್ಯೆ ನಿಂತುಕೊಂಡು ಅವರಿಗೆ, “ನಿಮಗೆ ಶಾಂತಿಯಿರಲಿ” ಎಂದು ಹೇಳಿದನು. 37 ಆದರೆ ಅವರು ದಿಗಿಲುಬಿದ್ದು ಭಯಹಿಡಿದವರಾಗಿದ್ದ ಕಾರಣ ತಾವು ಆತ್ಮಜೀವಿ​ಯನ್ನು ನೋಡಿದೆವೆಂದು ಭಾವಿಸಿದರು. 38 ಆದುದರಿಂದ ಅವನು ಅವರಿಗೆ, “ಏಕೆ ಕಳವಳಗೊಂಡಿದ್ದೀರಿ? ನಿಮ್ಮ ಹೃದಯಗಳಲ್ಲಿ ಸಂಶಯಗಳು ಹುಟ್ಟುವುದೇಕೆ? 39 ನನ್ನ ಕೈಗಳನ್ನೂ ಪಾದಗಳನ್ನೂ ನೋಡಿರಿ, ಇದು ನಾನೇ; ನನ್ನನ್ನು ಮುಟ್ಟಿನೋಡಿರಿ, ನಿಮಗೆ ಕಾಣುವ ಪ್ರಕಾರವೇ ನನಗೆ ಮಾಂಸವೂ ಎಲುಬುಗಳೂ ಇವೆ, ಆದರೆ ಆತ್ಮಜೀವಿಗೆ ಅವು ಇರುವುದಿಲ್ಲ” ಎಂದು ಹೇಳಿದನು. 40 ಅವನು ಇದನ್ನು ಹೇಳುತ್ತಿರುವಾಗ ಅವರಿಗೆ ತನ್ನ ಕೈಗಳನ್ನೂ ಪಾದಗಳನ್ನೂ ತೋರಿಸಿದನು. 41 ಆದರೆ ಅವರು ಸಂತೋಷದಿಂದಾಗಿ ಇನ್ನೂ ನಂಬದೆ ಆಶ್ಚರ್ಯಚಕಿತರಾಗಿದ್ದಾಗ ಅವನು ಅವರಿಗೆ, “ನಿಮ್ಮ ಬಳಿ ತಿನ್ನಲು ಏನಾದರೂ ಇದೆಯೊ?” ಎಂದು ಕೇಳಿದನು. 42 ಅವರು ಅವನಿಗೆ ಸುಟ್ಟ ಮೀನಿನ ಒಂದು ತುಂಡನ್ನು ಕೊಟ್ಟರು; 43 ಅವನು ಅದನ್ನು ತೆಗೆದುಕೊಂಡು ಅವರ ಕಣ್ಣಮುಂದೆಯೇ ತಿಂದನು.









^ (ಅ. ಕಾ. 1:1-11) ಥೆಯೊಫಿಲನೇ, ನಾನು ನನ್ನ ಮೊದಲನೆಯ ವೃತ್ತಾಂತದಲ್ಲಿ ಯೇಸು ಮಾಡುವುದಕ್ಕೂ ಬೋಧಿಸುವುದಕ್ಕೂ ಪ್ರಾರಂಭಿಸಿದ್ದೆಲ್ಲವನ್ನೂ, 2 ತಾನು ಆರಿಸಿಕೊಂಡ ಅಪೊಸ್ತಲರಿಗೆ ಪವಿತ್ರಾತ್ಮದ * ಮೂಲಕ ಆಜ್ಞೆಯನ್ನು ಕೊಟ್ಟು ಮೇಲಕ್ಕೆ ಒಯ್ಯಲ್ಪಟ್ಟ ದಿನದ ವರೆಗಿನ ವಿಷಯಗಳೆಲ್ಲವನ್ನೂ ಬರೆದೆನು. 3 ಅವನು ಬಾಧೆಯನ್ನು ಅನುಭವಿಸಿದ ಬಳಿಕ ತಾನು ಜೀವಿತನಾಗಿ ಎದ್ದಿದ್ದೇನೆ ಎಂಬುದನ್ನು ಅನೇಕ ನಿಶ್ಚಿತ ರುಜುವಾತುಗಳಿಂದ ಇತರರಿಗೆ ಸಹ ತೋರಿಸಿಕೊಟ್ಟನು; ನಲವತ್ತು ದಿವಸಗಳಾದ್ಯಂತ ಅವರಿಗೆ ಕಾಣಿಸಿಕೊಳ್ಳುತ್ತಾ ದೇವರ ರಾಜ್ಯದ ​ಕುರಿತಾದ ವಿಷಯಗಳನ್ನು ಹೇಳುತ್ತಾ ಇದ್ದನು. 4 ಅವನು ಅವರೊಂದಿಗೆ ಕೂಡಿ​ಬರುತ್ತಿದ್ದಾಗ ಅವರಿಗೆ ಆಜ್ಞಾಪಿಸಿದ್ದು: “ನೀವು ಯೆರೂಸಲೇಮನ್ನು ಬಿಟ್ಟು​ಹೋಗದೆ, ನನ್ನಿಂದ ನೀವು ಕೇಳಿಸಿಕೊಂಡಂತೆ ತಂದೆಯು ಏನನ್ನು ವಾಗ್ದಾನಿಸಿದ್ದಾನೋ ಅದಕ್ಕಾಗಿ ಕಾದುಕೊಂಡಿರಿ; 5 ಏಕೆಂದರೆ ಯೋಹಾನನು ನೀರಿನಿಂದ ದೀಕ್ಷಾಸ್ನಾನ ಮಾಡಿಸಿದನು, ಆದರೆ ಕೆಲವೇ ದಿನಗಳಲ್ಲಿ ನೀವು ಪವಿತ್ರಾತ್ಮದಲ್ಲಿ ದೀಕ್ಷಾಸ್ನಾನ ಹೊಂದುವಿರಿ.” 6 ಅವರು ಕೂಡಿಬಂದಿದ್ದಾಗ, “ಕರ್ತನೇ, ನೀನು ಈ ಕಾಲದಲ್ಲೇ ಇಸ್ರಾಯೇಲ್ಯರಿಗೆ ರಾಜ್ಯವನ್ನು ಪುನಸ್ಸ್ಥಾಪಿಸುತ್ತಿದ್ದೀಯೊ?” ಎಂದು ಅವನನ್ನು ಕೇಳಿದರು. 7 ಅವನು ಅವರಿಗೆ, “ತಂದೆಯು ತನ್ನ ಸ್ವಂತ ಅಧಿಕಾರದಲ್ಲಿ ಇಟ್ಟುಕೊಂಡಿರುವ ಸಮಯಗಳ ಅಥವಾ ಕಾಲಗಳ ಕುರಿತು ತಿಳಿದುಕೊಳ್ಳುವುದು ನಿಮಗೆ ಸೇರಿದ್ದಲ್ಲ; 8 ಆದರೆ ಪವಿತ್ರಾತ್ಮವು ನಿಮ್ಮ ಮೇಲೆ ಬರಲು ನೀವು ಬಲವನ್ನು ಹೊಂದಿ ಯೆರೂಸಲೇಮಿನಲ್ಲಿಯೂ ಯೂದಾಯ ಸಮಾರ್ಯಗಳಲ್ಲಿಯೂ ಮತ್ತು ಭೂಮಿಯ ಕಟ್ಟಕಡೆಯ ವರೆಗೂ ನನಗೆ ಸಾಕ್ಷಿಗಳಾಗಿರುವಿರಿ” ಎಂದನು. 9 ಇದನ್ನು ಹೇಳಿದ ಬಳಿಕ, ಅವರು ನೋಡುತ್ತಿದ್ದಾಗಲೇ ಅವನು ಮೇಲಕ್ಕೆ ಒಯ್ಯಲ್ಪಟ್ಟನು ಮತ್ತು ಮೋಡವು ಕವಿದು ಅವರ ದೃಷ್ಟಿಗೆ ಮರೆಯಾದನು. 10 ಅವನು ಹೋಗುತ್ತಿರಲು ಅವರು ಆಕಾಶ​ವನ್ನು ದೃಷ್ಟಿಸಿ ನೋಡುತ್ತಿದ್ದಾಗ ಬಿಳೀ ವಸ್ತ್ರಗಳನ್ನು ಧರಿಸಿದ್ದ ಇಬ್ಬರು ಪುರುಷರು ಅವರ ಪಕ್ಕದಲ್ಲಿ ನಿಂತುಕೊಂಡು, 11 “ಗಲಿಲಾಯ​ದವರೇ, ನೀವು ಏಕೆ ಆಕಾಶವನ್ನು ನೋಡುತ್ತಾ ನಿಂತಿದ್ದೀರಿ? ನಿಮ್ಮ ​ಬಳಿಯಿಂದ ಆಕಾಶಕ್ಕೆ ಒಯ್ಯಲ್ಪಟ್ಟ ಈ ಯೇಸುವು ಯಾವ ರೀತಿಯಲ್ಲಿ ಆಕಾಶಕ್ಕೆ ಹೋಗುವುದನ್ನು ನೀವು ನೋಡಿದಿರೋ ಅದೇ ರೀತಿಯಲ್ಲಿ ಬರುವನು” ಎಂದು ಅವರಿಗೆ ಹೇಳಿದರು.

ಅಕಾ 1:2  ಅಥವಾ, “ದೇವರ ಕಾರ್ಯಕಾರಿ ಶಕ್ತಿ.” ಪರಿಶಿಷ್ಟ 7 ನ್ನು ನೋಡಿ.








^ (ಅ. ಕಾ. 2:1-47) ಪಂಚಾಶತ್ತಮ ಹಬ್ಬದ ದಿನವು ಮುಂದು​ವರಿಯುತ್ತಿದ್ದಾಗ ಅವರೆಲ್ಲರೂ ಒಂದೇ ಸ್ಥಳದಲ್ಲಿ ಕೂಡಿ​ಬಂದಿದ್ದರು. 2 ಆಗ ರಭಸವಾಗಿ ಗಾಳಿಯು ಬೀಸುತ್ತಿದೆಯೋ ಎಂಬಂತೆ ಒಂದು ಶಬ್ದವು ಆಕಾಶದಿಂದ ಥಟ್ಟನೆ ಉಂಟಾಗಿ ಅವರು ಕುಳಿತುಕೊಂಡಿದ್ದ ಮನೆಯನ್ನೆಲ್ಲ ತುಂಬಿಕೊಂಡಿತು. 3 ಬೆಂಕಿಯ ಉರಿಯಂತಿದ್ದ ನಾಲಿಗೆಗಳು ಅವರಿಗೆ ಕಾಣಿಸಿಕೊಂಡವು ಮತ್ತು ಅವು ವಿಂಗಡವಾಗಿ ಅವರಲ್ಲಿ ಪ್ರತಿಯೊಬ್ಬರ ಮೇಲೆ ಒಂದೊಂದಾಗಿ ಕುಳಿತುಕೊಂಡವು. 4 ಆಗ ಅವರೆಲ್ಲರೂ ಪವಿತ್ರಾತ್ಮದಿಂದ ತುಂಬಿದವರಾಗಿ, ಆ ಆತ್ಮವು * ತಮಗೆ ಮಾತಾಡಲು ಶಕ್ತಿಯನ್ನು ಕೊಡುತ್ತಿದ್ದ ಪ್ರಕಾರ ಬೇರೆ ಬೇರೆ ಭಾಷೆಗಳಲ್ಲಿ ಮಾತಾಡಲಾರಂಭಿಸಿದರು. 5 ಈ ಸಮಯದಲ್ಲಿ ಆಕಾಶದ ಕೆಳಗಿರುವ ಪ್ರತಿಯೊಂದು ದೇಶದಿಂದ ಬಂದ ದೇವಭಕ್ತಿಯುಳ್ಳ ಯೆಹೂದ್ಯರು ಯೆರೂಸಲೇಮಿನಲ್ಲಿ ತಂಗಿದ್ದರು. 6 ಈ ಶಬ್ದವು ಕೇಳಿಬಂದಾಗ ಜನರು ಗುಂಪಾಗಿ ಕೂಡಿಬಂದರು ಮತ್ತು ಅವರಲ್ಲಿ ಪ್ರತಿ​ಯೊಬ್ಬನೂ ತನ್ನ ಸ್ವಂತ ಭಾಷೆಯಲ್ಲಿ ಶಿಷ್ಯರು ಮಾತಾಡು​ತ್ತಿರುವುದನ್ನು ಕೇಳಿಸಿಕೊಂಡು ದಿಗ್ಭ್ರಮೆಗೊಂಡನು. 7 ವಾಸ್ತವದಲ್ಲಿ ಅವರು ಅತ್ಯಾಶ್ಚರ್ಯದಿಂದ ಬೆರಗಾಗಿ ಹೇಳಿದ್ದು: “ಇಲ್ಲಿ ನೋಡಿ, ಮಾತಾಡುತ್ತಿರುವ ಇವರೆಲ್ಲರೂ ಗಲಿ​ಲಾಯದವರಲ್ಲವೇ? 8 ಹಾಗಿರುವಾಗ ನಮ್ಮಲ್ಲಿ ಪ್ರತಿಯೊಬ್ಬರು ನಮ್ಮ ನಮ್ಮ ಸ್ವಂತ ಭಾಷೆಯಲ್ಲಿ ಇವರು ಮಾತಾಡುವುದನ್ನು ಕೇಳಿಸಿಕೊಳ್ಳುತ್ತಿರುವುದು ಹೇಗೆ? 9 ಪಾರ್ಥ್ಯರೂ ಮೇದ್ಯರೂ ಏಲಾಮ್ಯರೂ ಮೆಸಪಟೇಮ್ಯದ ನಿವಾಸಿಗಳೂ ಯೂದಾಯ ಕಪದೋಷೀಯ ಪೊಂತ ಏಷ್ಯಾ ಪ್ರಾಂತ 10 ಫ್ರುಗ್ಯ ಪಂಫುಲ್ಯ ಈಜಿಪ್ಟ್‌ ಕುರೇನೆಯ ಕಡೆಗಿರುವ ಲಿಬ್ಯದ ಭಾಗಗಳಲ್ಲಿ ವಾಸವಾಗಿರುವವರೂ ರೋಮ್‌ ಪಟ್ಟಣದಿಂದ ಬಂದು ಇಳಿದಿರುವ ಯೆಹೂದ್ಯರೂ ಯೆಹೂದ್ಯ ಮತಾವಲಂಬಿಗಳೂ 11 ಕ್ರೇತ್ಯರೂ ಅರಬೀದೇಶ​ದವರೂ ಆಗಿರುವ ನಾವು ನಮ್ಮ ನಮ್ಮ ಭಾಷೆಗಳಲ್ಲಿ ಇವರು ದೇವರ ಮಹೋನ್ನತ ಕಾರ್ಯಗಳ ವಿಷಯವಾಗಿ ಮಾತಾಡುತ್ತಿರುವುದನ್ನು ಕೇಳುತ್ತಿದ್ದೇವಲ್ಲಾ!” 12 ಅವರೆಲ್ಲರೂ ಬೆರಗಾಗಿ ಕಳವಳಗೊಂಡು, “ಇದೆಲ್ಲ ಏನು?” ಎಂದು ಒಬ್ಬರಿಗೊಬ್ಬರು ಮಾತಾಡಿಕೊಂಡರು. 13 ಆದರೆ ಬೇರೆ ಕೆಲವರು ಅವರನ್ನು ಅಪಹಾಸ್ಯಮಾಡಿ, “ಇವರು ಸಿಹಿ ದ್ರಾಕ್ಷಾಮದ್ಯದಿಂದ ಮತ್ತರಾಗಿದ್ದಾರೆ” ಎಂದು ಹೇಳತೊಡಗಿದರು. 14 ಆಗ ಪೇತ್ರನು ಹನ್ನೊಂದು ಮಂದಿ ಅಪೊಸ್ತಲರೊಂದಿಗೆ ಎದ್ದುನಿಂತು ಗಟ್ಟಿಯಾದ ಸ್ವರದಿಂದ ಅವರಿಗೆ ಹೀಗೆ ಪ್ರಬೋಧಿಸಿದನು: “ಯೂದಾಯ​ದವರೇ ಮತ್ತು ಯೆರೂಸಲೇಮಿನ ಸರ್ವ ನಿವಾಸಿಗಳೇ, ಇದು ನಿಮಗೆ ತಿಳಿದಿರಲಿ ಹಾಗೂ ನನ್ನ ಮಾತುಗಳಿಗೆ ಕಿವಿಗೊಡಿರಿ. 15 ನೀವು ಊಹಿಸಿದಂತೆ ಈ ಜನರು ಕುಡಿದು ಮತ್ತರಾಗಿಲ್ಲ; ಈಗ ಬೆಳಗ್ಗೆ ಒಂಬತ್ತು ಗಂಟೆಯಾಗಿದೆಯಷ್ಟೆ. 16 ಆದರೆ ಪ್ರವಾದಿಯಾದ ಯೋವೇಲನ ಮೂಲಕ ಹೀಗೆ ತಿಳಿಸಲಾಗಿತ್ತು, 17 ‘ “ಕಡೇ ದಿವಸಗಳಲ್ಲಿ ನಾನು ಎಲ್ಲ ಮನುಷ್ಯರ ಮೇಲೆ ನನ್ನ ಪವಿತ್ರಾತ್ಮವನ್ನು ಸುರಿಸುವೆನು; ಆಗ ನಿಮ್ಮ ಪುತ್ರರೂ ಪುತ್ರಿಯರೂ ಪ್ರವಾದಿಸುವರು ಮತ್ತು ನಿಮ್ಮ ಯುವಕರು ದರ್ಶನಗಳನ್ನು ನೋಡುವರು ಹಾಗೂ ನಿಮ್ಮ ವೃದ್ಧರು ಕನಸು​ಗಳನ್ನು ಕಾಣುವರು; 18 ಮಾತ್ರವಲ್ಲದೆ ಆ ದಿನಗಳಲ್ಲಿ ನನ್ನ ದಾಸದಾಸಿಯರ ಮೇಲೆಯೂ ನನ್ನ ಪವಿತ್ರಾತ್ಮವನ್ನು ಸುರಿಸುವೆನು ಮತ್ತು ಅವರು ಪ್ರವಾದಿಸುವರು. 19 ನಾನು, ಮೇಲೆ ಆಕಾಶದಲ್ಲಿ ಆಶ್ಚರ್ಯಕಾರ್ಯಗಳನ್ನೂ ಕೆಳಗೆ ಭೂಮಿಯಲ್ಲಿ ಸೂಚಕಕಾರ್ಯಗಳನ್ನೂ, ರಕ್ತ ಬೆಂಕಿ ಹೊಗೆಮಂಜನ್ನು ಉಂಟುಮಾಡುವೆನು; 20 ಯೆಹೋವನ ಮಹತ್ತಾದ ಹಾಗೂ ಪ್ರಖ್ಯಾತವಾದ ದಿನವು ಬರುವುದಕ್ಕೆ ಮುಂಚೆ ಸೂರ್ಯನು ಕತ್ತಲಾಗುವನು ಮತ್ತು ಚಂದ್ರನು ರಕ್ತವಾಗುವನು. 21 ಆದರೆ ಯೆಹೋವನ ನಾಮದಲ್ಲಿ ಕೋರುವ ಪ್ರತಿಯೊಬ್ಬನೂ ರಕ್ಷಿಸಲ್ಪಡುವನು” ಎಂದು ದೇವರು ಹೇಳುತ್ತಾನೆ.’ 22 “ಇಸ್ರಾಯೇಲ್‌ ಜನರೇ, ಈ ಮಾತುಗಳನ್ನು ಕೇಳಿರಿ. ನಿಮಗೆ ತಿಳಿದಿರುವಂತೆ, ದೇವರು ನಿಮ್ಮ ಮಧ್ಯೆ ಯಾರ ಮೂಲಕ ಮಹತ್ಕಾರ್ಯಗಳನ್ನೂ ಆಶ್ಚರ್ಯಕಾರ್ಯಗಳನ್ನೂ ಸೂಚಕಕಾರ್ಯಗಳನ್ನೂ ಮಾಡಿದನೋ ಆ ​ನಜರೇತಿನ ಯೇಸುವನ್ನು, 23 ದೇವರ ನಿಶ್ಚಿತ ಯೋಜನೆ ಮತ್ತು ಮುನ್ನರಿವಿಗನುಸಾರ ನಿಮಗೆ ಒಪ್ಪಿಸಲ್ಪಟ್ಟ ಈ ಮನುಷ್ಯನನ್ನು ನೀವು ನಿಯಮರಹಿತ ಜನರ ಕೈಯಿಂದ ಕಂಬಕ್ಕೆ ಜಡಿದು ಕೊಂದಿರಿ. 24 ಆದರೆ ದೇವರು ಅವನನ್ನು ಮರಣದ ಶೂಲೆಯಿಂದ ಬಿಡಿಸಿ ​ಪುನರುತ್ಥಾನಗೊಳಿಸಿದನು; ಏಕೆಂದರೆ ​ಮರಣವು ಅವನನ್ನು ಬಿಗಿಯಾಗಿ ಹಿಡಿದಿಟ್ಟುಕೊಂಡಿರುವುದು ಅಸಾಧ್ಯವಾಗಿತ್ತು. 25 ದಾವೀದನು ಅವನ ಕುರಿತಾಗಿ ತಿಳಿಸಿದ್ದು: ‘ಯೆಹೋವನನ್ನು ಯಾವಾಗಲೂ ನನ್ನ ಕಣ್ಣೆದುರಿಗೇ ಇಟ್ಟುಕೊಂಡಿದ್ದೆ; ಆತನು ನನ್ನ ಬಲಗಡೆಯಲ್ಲಿ ಇರುವುದರಿಂದ ​ನಾನೆಂದಿಗೂ ಕದಲಿಸಲ್ಪಡೆನು. 26 ಆದಕಾರಣ ನನ್ನ ಹೃದಯವು ಉಲ್ಲಾಸಗೊಂಡಿತು ಮತ್ತು ನನ್ನ ನಾಲಿಗೆಯು ಬಹಳವಾಗಿ ಹರ್ಷಿಸಿತು. ಮಾತ್ರವಲ್ಲದೆ, ನನ್ನ ​ಶರೀರವೂ ನಿರೀಕ್ಷೆಯಲ್ಲಿ ನೆಲೆಯಾಗಿರುವುದು; 27 ಏಕೆಂದರೆ ನೀನು ನನ್ನ ಪ್ರಾಣವನ್ನು ಹೇಡೀಸ್‌ನಲ್ಲಿ * ಬಿಡುವುದೂ ಇಲ್ಲ, ನಿನ್ನ ನಿಷ್ಠಾವಂತನನ್ನು ಕೊಳೆಯುವಂತೆ ಬಿಡುವುದೂ ಇಲ್ಲ. 28 ನೀನು ಜೀವದ ಮಾರ್ಗಗಳನ್ನು ನನಗೆ ತಿಳಿಯಪಡಿಸಿದ್ದೀ; ನೀನು ನಿನ್ನ ಅನುಗ್ರಹದಿಂದ * ನನ್ನಲ್ಲಿ ಮಹದಾನಂದವನ್ನು ತುಂಬಿಸುವಿ.’ 29 “ಜನರೇ, ಸಹೋದರರೇ, ಕುಟುಂಬ ತಲೆ​ಯಾದ ದಾವೀದನ ​ಕುರಿತಾಗಿ ನಾನು ನಿಮ್ಮೊಂದಿಗೆ ವಾಕ್ಸರಳತೆಯಿಂದ ಮಾತಾಡಬಹುದು; ಅವನು ಮರಣ​ಹೊಂದಿ ಹೂಣಲ್ಪಟ್ಟನು ಮತ್ತು ಅವನ ಸಮಾಧಿಯು ಈ ದಿನದ ವರೆಗೂ ನಮ್ಮಲ್ಲಿ ಇದೆ. 30 ಅವನು ಪ್ರವಾದಿಯಾಗಿದ್ದು ಅವನ ಸಂತತಿಯವರಲ್ಲಿ ಒಬ್ಬನು ಅವನ ಸಿಂಹಾಸನದಲ್ಲಿ ಕುಳಿತುಕೊಳ್ಳುವನೆಂದು ದೇವರು ಪ್ರಮಾಣಮಾಡಿ ಹೇಳಿದ್ದು ಅವನಿಗೆ ತಿಳಿದಿದ್ದ ಕಾರಣ, 31 ಕ್ರಿಸ್ತನ ​ಪುನರುತ್ಥಾನದ ಕುರಿತು ಮುಂಚಿತವಾಗಿಯೇ ನೋಡಿ ಅದರ ಕುರಿತು ಮಾತಾಡಿದನು; ಅದೇನೆಂದರೆ ‘ಅವನು ಹೇಡೀಸ್‌ನಲ್ಲಿ ಬಿಡಲ್ಪಡಲಿಲ್ಲ ಅಥವಾ ಅವನ ಶರೀರವು ಕೊಳೆತುಹೋಗಲಿಲ್ಲ.’ 32 ಈ ಯೇಸುವನ್ನು ದೇವರು ಪುನರುತ್ಥಾನಗೊಳಿಸಿದನು ಮತ್ತು ಇದಕ್ಕೆ ನಾವೆಲ್ಲರೂ ಸಾಕ್ಷಿಗಳಾಗಿದ್ದೇವೆ. 33 ಅವನು ದೇವರ ಬಲಗಡೆಯ ಉನ್ನತ ಸ್ಥಾನಕ್ಕೆ ಏರಿಸಲ್ಪಟ್ಟು ತಂದೆಯಿಂದ ವಾಗ್ದಾನಿಸಲ್ಪಟ್ಟ ಪವಿತ್ರಾತ್ಮವನ್ನು ಹೊಂದಿರುವ ಕಾರಣ ಅದನ್ನು ನಮ್ಮ ಮೇಲೆ ಸುರಿಸಿದ್ದಾನೆ; ಇದನ್ನೇ ನೀವು ಕಂಡು ಕೇಳುತ್ತಾ ಇದ್ದೀರಿ. 34 ದಾವೀದನು ನಿಜಕ್ಕೂ ಸ್ವರ್ಗಕ್ಕೆ ಏರಿಹೋಗಲಿಲ್ಲ, ಆದರೆ ಅವನು ತಾನೇ ಹೇಳುವುದು: ‘ಯೆಹೋವನು ನನ್ನ ಕರ್ತನಿಗೆ, 35 “ನಾನು ನಿನ್ನ ವೈರಿಗಳನ್ನು ನಿನ್ನ ಪಾದಪೀಠವಾಗಿ ಮಾಡುವ ತನಕ ನನ್ನ ಬಲಗಡೆಯಲ್ಲಿ ಕುಳಿತುಕೊಂಡಿರು” ಎಂದು ಹೇಳಿದನು.’ 36 ಆದುದರಿಂದ ನೀವು ಶೂಲಕ್ಕೇರಿಸಿದ ಈ ಯೇಸುವನ್ನು ದೇವರು ಕರ್ತನನ್ನಾಗಿಯೂ ಕ್ರಿಸ್ತನನ್ನಾಗಿಯೂ ಮಾಡಿ​ದ್ದಾನೆ ಎಂಬುದು ಇಸ್ರಾಯೇಲ್‌ ಮನೆತನದವರೆಲ್ಲರಿಗೆ ನಿಶ್ಚಯವಾಗಿಯೂ ತಿಳಿದಿರಲಿ.” 37 ಜನರು ಇದನ್ನು ಕೇಳಿಸಿಕೊಂಡಾಗ ಹೃದಯದಲ್ಲಿ ಇರಿಯಲ್ಪಟ್ಟು, “ಜನರೇ, ಸಹೋದರರೇ, ನಾವು ಏನು ಮಾಡಬೇಕು?” ಎಂದು ಪೇತ್ರನನ್ನೂ ಉಳಿದ ಅಪೊಸ್ತಲರನ್ನೂ ಕೇಳಿದರು. 38 ಅದಕ್ಕೆ ಪೇತ್ರನು ಅವರಿಗೆ, “ಪಶ್ಚಾತ್ತಾಪಪಡಿರಿ ಮತ್ತು ನಿಮ್ಮಲ್ಲಿ ಪ್ರತಿಯೊಬ್ಬರು ನಿಮ್ಮ ಪಾಪಗಳ ಕ್ಷಮಾಪಣೆಗಾಗಿ ಯೇಸು ಕ್ರಿಸ್ತನ ಹೆಸರಿ​ನಲ್ಲಿ ದೀಕ್ಷಾಸ್ನಾನವನ್ನು ಪಡೆದುಕೊಳ್ಳಿರಿ; ಆಗ ನೀವು ಪವಿತ್ರಾತ್ಮದ ಉಚಿತ ವರವನ್ನು ಪಡೆದುಕೊಳ್ಳುವಿರಿ. 39 ಈ ವಾಗ್ದಾನವು ನಿಮಗೂ ನಿಮ್ಮ ಮಕ್ಕಳಿಗೂ ದೂರದಲ್ಲಿರುವವರೆಲ್ಲರಿಗೂ ಮತ್ತು ನಮ್ಮ ದೇವರಾದ ಯೆಹೋವನು ತನ್ನ ಕಡೆಗೆ ಕರೆಯಬಹುದಾದ ಎಲ್ಲರಿಗೂ ಮಾಡಲ್ಪಟ್ಟಿದೆ” ಎಂದು ಹೇಳಿದನು. 40 ಇನ್ನೂ ಅನೇಕ ಮಾತುಗಳಿಂದ ಅವನು ಕೂಲಂಕಷವಾದ ಸಾಕ್ಷಿಯನ್ನು ಕೊಟ್ಟು, “ವಕ್ರಬುದ್ಧಿಯುಳ್ಳ ಈ ಸಂತತಿಯಿಂದ ನಿಮ್ಮನ್ನು ರಕ್ಷಿಸಿಕೊಳ್ಳಿರಿ” ಎಂದು ಅವರಿಗೆ ಎಚ್ಚರಿಕೆ ನೀಡುತ್ತಾ ಇದ್ದನು. 41 ಅವನ ಮಾತನ್ನು ಹೃದಯದಾಳದಿಂದ ಸ್ವೀಕರಿಸಿದವರು ದೀಕ್ಷಾಸ್ನಾನ ಪಡೆದರು ಮತ್ತು ಆ ದಿನದಲ್ಲಿ ಸುಮಾರು ಮೂರು ಸಾವಿರ ಜನರು ಕೂಡಿಸಲ್ಪಟ್ಟರು. 42 ಅವರು ಅಪೊಸ್ತಲರ ಬೋಧನೆಗೆ, ಪರಸ್ಪರವಾಗಿ ಹಂಚಿಕೊಳ್ಳುವುದಕ್ಕೆ, ಭೋಜನ​ಗಳಿಗೆ ಮತ್ತು ಪ್ರಾರ್ಥನೆಗಳಿಗೆ ತಮ್ಮನ್ನು ಮೀಸಲಾಗಿಟ್ಟುಕೊಳ್ಳುತ್ತಿದ್ದರು. 43 ಪ್ರತಿಯೊಬ್ಬರೂ ಭಯಭೀತರಾಗತೊಡಗಿದರು ಮತ್ತು ಅಪೊಸ್ತಲರ ಮೂಲಕ ಅನೇಕ ಆಶ್ಚರ್ಯಕಾರ್ಯಗಳೂ ಸೂಚಕಕಾರ್ಯಗಳೂ ನಡೆಸಲ್ಪಟ್ಟವು. 44 ವಿಶ್ವಾಸಿ​ಗಳಾದವರೆಲ್ಲರೂ ಎಲ್ಲವನ್ನೂ ಸಮಾನವಾಗಿ ಅನುಭವಿಸುವುದರಲ್ಲಿ ಒಟ್ಟಾಗಿದ್ದರು; 45 ಅವರು ತಮ್ಮ ಸ್ವತ್ತುಗಳನ್ನೂ ಆಸ್ತಿಗಳನ್ನೂ ಮಾರಿ ಬಂದ ಹಣವನ್ನು ಎಲ್ಲರಿಗೂ ಅವರವರ ಆವಶ್ಯಕತೆಗನುಸಾರ ಹಂಚಿಕೊಡುತ್ತಾ ಇದ್ದರು. 46 ಪ್ರತಿ​ದಿನವೂ ಅವರು ಏಕಮನಸ್ಸಿನಿಂದ ದೇವಾಲಯದಲ್ಲಿ ಎಡೆಬಿಡದೆ ಕೂಡಿಬರುತ್ತಾ ಇದ್ದರು; ಅವರು ಖಾಸಗಿ ಮನೆಗಳಲ್ಲಿ ಊಟಮಾಡಿ ಮಹದಾನಂದದಿಂದಲೂ ಯಥಾರ್ಥ ಹೃದಯದಿಂದಲೂ ಆಹಾರವನ್ನು ಸೇವಿಸಿದರು. 47 ಅವರು ದೇವರನ್ನು ಸ್ತುತಿಸುತ್ತಾ ಜನರೆಲ್ಲರ ಮೆಚ್ಚುಗೆಗೆ ಪಾತ್ರರಾದರು. ಅದೇ ಸಮಯದಲ್ಲಿ ರಕ್ಷಿಸಲ್ಪಡುತ್ತಿದ್ದವರನ್ನು ಯೆಹೋವನು ಪ್ರತಿ​ದಿನವೂ ಅವರೊಂದಿಗೆ ಸೇರಿಸುತ್ತಾ ಇದ್ದನು.

ಅಕಾ 2:4  ಅಥವಾ, “ದೇವರ ಕಾರ್ಯಕಾರಿ ಶಕ್ತಿ.” ಪರಿಶಿಷ್ಟ 7 ನ್ನು ನೋಡಿ.
ಅಕಾ 2:27  ಮತ್ತಾ 11:23 ರ ಪಾದಟಿಪ್ಪಣಿಯನ್ನು ನೋಡಿ.
ಅಕಾ 2:28  ಅಕ್ಷರಾರ್ಥವಾಗಿ, “ಸಮ್ಮುಖದಿಂದ.”








^ (ಅ. ಕಾ. 3:1-5:42) ಪೇತ್ರ ಯೋಹಾನರು ಮಧ್ಯಾಹ್ನ ಮೂರು ಗಂಟೆಯ ಪ್ರಾರ್ಥನೆ​ಗಾಗಿ ದೇವಾಲಯಕ್ಕೆ ಹೋಗು​ತ್ತಿದ್ದಾಗ, 2 ತಾಯಿಯ ಗರ್ಭದಿಂದಲೇ ಕುಂಟನಾಗಿದ್ದ ಒಬ್ಬ ಮನುಷ್ಯನನ್ನು ಕೆಲವರು ಹೊತ್ತುಕೊಂಡು ಬಂದರು. ದೇವಾಲಯವನ್ನು ಪ್ರವೇಶಿಸುತ್ತಿರುವವರಿಂದ ಭಿಕ್ಷೆಬೇಡುವುದಕ್ಕಾಗಿ ಅವರು ಅವನನ್ನು ಪ್ರತಿ ದಿನ ದೇವಾಲಯದ ಸುಂದರ ಎಂದು ಕರೆಯಲ್ಪಡುತ್ತಿದ್ದ ದ್ವಾರದ ಬಳಿ ಕೂರಿಸುತ್ತಿದ್ದರು. 3 ಅವನು ಪೇತ್ರ ಯೋಹಾನರು ದೇವಾ​ಲಯ​ವನ್ನು ಪ್ರವೇಶಿಸುತ್ತಿರುವುದನ್ನು ಕಂಡಾಗ, ಭಿಕ್ಷೆಕೊಡುವಂತೆ ಅವರನ್ನು ಬೇಡಿಕೊಂಡನು. 4 ಆದರೆ ಪೇತ್ರ ಯೋಹಾನರು ಅವನನ್ನು ದಿಟ್ಟಿಸಿ ನೋಡಿದರು. ಪೇತ್ರನು ಅವನಿಗೆ, “ನಮ್ಮನ್ನು ನೋಡು” ಅಂದನು. 5 ಅವರಿಂದ ಏನಾದರೂ ಸಿಗಬಹುದೆಂಬ ನಿರೀಕ್ಷೆಯಲ್ಲಿ ಅವನು ಅವರನ್ನು ಲಕ್ಷ್ಯವಿಟ್ಟು ನೋಡಿದನು. 6 ಆಗ ಪೇತ್ರನು ಅವನಿಗೆ, “ನನ್ನ ಬಳಿ ಬೆಳ್ಳಿಬಂಗಾರಗಳಿಲ್ಲ, ಆದರೆ ನನ್ನಲ್ಲಿ ಏನಿದೆಯೊ ಅದನ್ನು ನಿನಗೆ ಕೊಡುತ್ತೇನೆ: ನಜರೇತಿನ ಯೇಸು ಕ್ರಿಸ್ತನ ಹೆಸರಿನಲ್ಲಿ ಎದ್ದು ನಡೆ!” ಎಂದು ಹೇಳಿ, 7 ಅವನ ಬಲಗೈಯನ್ನು ಹಿಡಿದು ಎತ್ತಿದನು. ಆ ಕೂಡಲೆ ಅವನ ಅಂಗಾಲುಗಳು ಮತ್ತು ಕಣಕಾಲಿನ ಎಲುಬುಗಳು ಸ್ಥಿರಗೊಂಡವು; 8 ಮತ್ತು ಅವನು ಜಿಗಿದು ಎದ್ದುನಿಂತು ನಡೆಯಲಾರಂಭಿಸಿದನು. ಅವನು ನಡೆಯುತ್ತಾ ಜಿಗಿಯುತ್ತಾ ದೇವರನ್ನು ಸ್ತುತಿಸುತ್ತಾ ಅವರೊಂದಿಗೆ ದೇವಾಲಯವನ್ನು ಪ್ರವೇಶಿಸಿದನು. 9 ಹೀಗೆ ಅವನು ನಡೆಯುತ್ತಾ ದೇವರನ್ನು ಸ್ತುತಿಸುತ್ತಾ ಇರುವುದು ಜನರೆಲ್ಲರ ದೃಷ್ಟಿಗೆ ಬಿತ್ತು. 10 ದೇವಾಲಯದ ಸುಂದರ​ದ್ವಾರದ ಬಳಿ ಭಿಕ್ಷೆಗಾಗಿ ಕುಳಿತುಕೊಂಡಿರುತ್ತಿದ್ದ ಮನುಷ್ಯನು ಇವನೇ ಎಂದು ಅವರು ಅವನ ಗುರುತುಹಿಡಿದು, ಅವನಿಗೆ ಸಂಭವಿಸಿದ್ದರ ಬಗ್ಗೆ ಆಶ್ಚರ್ಯದಿಂದ ಆನಂದಪರವಶರಾದರು. 11 ಆ ಮನುಷ್ಯನು ಪೇತ್ರ ಯೋಹಾನರನ್ನು ಹಿಡಿದುಕೊಂಡೇ ಇದ್ದಾಗ ಆಶ್ಚರ್ಯಪಟ್ಟ ಜನರೆಲ್ಲರೂ ಅವರ ಬಳಿಗೆ ಸೊಲೊಮೋನನ ಕಂಬಸಾಲು ಎಂದು ಕರೆಯಲ್ಪಡುತ್ತಿದ್ದ ಸ್ಥಳಕ್ಕೆ ಓಡಿಬಂದರು. 12 ಪೇತ್ರನು ಇದನ್ನು ನೋಡಿ ಜನರಿಗೆ ಹೇಳಿದ್ದು: “ಇಸ್ರಾಯೇಲ್‌ ಜನರೇ, ಇದನ್ನು ಕಂಡು ನೀವು ಆಶ್ಚರ್ಯಪಡುವುದೇಕೆ? ನಾವು ನಮ್ಮ ಸ್ವಂತ ಶಕ್ತಿಯಿಂದ ಅಥವಾ ದೇವಭಕ್ತಿಯಿಂದ ಇವನನ್ನು ನಡೆಯುವಂತೆ ಮಾಡಿದ್ದೇವೊ ಎಂಬಂತೆ ನೀವು ನಮ್ಮನ್ನು ನೋಡುತ್ತಿರುವುದೇಕೆ? 13 ಅಬ್ರಹಾಮ ಇಸಾಕ ಯಾಕೋಬರ ದೇವರು, ನಮ್ಮ ಪೂರ್ವಜರ ದೇವರು ತನ್ನ ಸೇವಕನಾದ ಯೇಸುವನ್ನು ಮಹಿಮೆಪಡಿಸಿದ್ದಾನೆ; ಅವನನ್ನು ಬಿಡಿಸಬೇಕೆಂದು ಪಿಲಾತನು ನಿರ್ಣಯಿಸಿಕೊಂಡಿದ್ದರೂ ನೀವು ಅವನನ್ನು ಕೊಲ್ಲುವುದಕ್ಕೆ ಒಪ್ಪಿಸಿಕೊಟ್ಟು ಪಿಲಾತನ ಮುಂದೆ ಅವನನ್ನು ನಿರಾಕರಿಸಿದಿರಿ. 14 ಹೌದು, ನೀವು ಪವಿತ್ರನೂ ನೀತಿವಂತನೂ ಆದ ಆ ಮನುಷ್ಯನನ್ನು ನಿರಾಕರಿಸಿ ಒಬ್ಬ ಕೊಲೆಗಾರನನ್ನು ನಿಮಗೆ ಬಿಟ್ಟುಕೊಡುವಂತೆ ಕೇಳಿಕೊಂಡಿರಿ. 15 ನೀವು ಜೀವದ ಮುಖ್ಯ ನಿಯೋಗಿಯನ್ನು ಕೊಂದು​ಹಾಕಿದಿರಿ. ಆದರೆ ದೇವರು ಅವನನ್ನು ಸತ್ತವರೊಳಗಿಂದ ಎಬ್ಬಿಸಿದ ನಿಜತ್ವಕ್ಕೆ ನಾವೇ ಸಾಕ್ಷಿಗಳಾಗಿದ್ದೇವೆ. 16 ಹೀಗಿರುವುದರಿಂದ ಅವನ ಹೆಸರೇ, ಅವನ ಹೆಸರಿನಲ್ಲಿನ ನಮ್ಮ ನಂಬಿಕೆಯೇ ನೀವು ನೋಡುತ್ತಿರುವ ಮತ್ತು ನಿಮಗೆ ತಿಳಿದಿರುವ ಈ ಮನುಷ್ಯನನ್ನು ಬಲಪಡಿಸಿದೆ; ಅವನ ಮೂಲಕ ನಾವು ಹೊಂದಿರುವ ನಂಬಿಕೆಯೇ ಈ ಮನುಷ್ಯನಿಗೆ ನಿಮ್ಮೆಲ್ಲರ ಮುಂದೆ ಈ ಪೂರ್ಣ ಸ್ವಸ್ಥತೆಯನ್ನು ನೀಡಿದೆ. 17 ಆದರೆ ಸಹೋದರರೇ, ನಿಮ್ಮ ಅಧಿಪತಿಗಳು ಮಾಡಿದಂತೆಯೇ ನೀವು ಸಹ ಅಜ್ಞಾನ​ದಿಂದ ಹೀಗೆ ವರ್ತಿಸಿದಿರಿ ಎಂಬುದು ನನಗೆ ತಿಳಿದಿದೆ. 18 ತನ್ನ ಕ್ರಿಸ್ತನು ಬಾಧೆಯನ್ನು ಅನುಭವಿಸುವನು ಎಂದು ಮುಂಚಿತವಾಗಿಯೇ ಎಲ್ಲ ಪ್ರವಾದಿಗಳ ಬಾಯಿಂದ ಪ್ರಕಟಿಸಿದ ವಿಷಯಗಳನ್ನು ದೇವರು ಈ ರೀತಿ ನೆರವೇರಿಸಿದ್ದಾನೆ. 19 “ಆದುದರಿಂದ ನಿಮ್ಮ ​ಪಾಪಗಳು ಅಳಿಸಿಬಿಡಲ್ಪಡುವಂತೆ ಪಶ್ಚಾತ್ತಾಪಪಟ್ಟು ದೇವರ ಕಡೆಗೆ ತಿರುಗಿಕೊಳ್ಳಿರಿ; ಆಗ ಯೆಹೋವನ ಸಮ್ಮುಖದಿಂದ ಚೈತನ್ಯದಾಯಕ ಸಮಯಗಳು ಬರುವವು 20 ಮತ್ತು ನಿಮಗಾಗಿ ನೇಮಿಸಲ್ಪಟ್ಟಿರುವ ಕ್ರಿಸ್ತನನ್ನು, ಯೇಸುವನ್ನು ಆತನು ಕಳುಹಿಸಿಕೊಡುವನು. 21 ದೇವರು ಪುರಾತನ ಕಾಲದ ತನ್ನ ಪವಿತ್ರ ಪ್ರವಾದಿಗಳ ಬಾಯಿಂದ ಹೇಳಿಸಿದ ಎಲ್ಲ ವಿಷಯಗಳ ಪುನಸ್ಸ್ಥಾಪನೆಯ ಕಾಲಗಳು ಬರುವ ತನಕ ಸ್ವರ್ಗವು ಕ್ರಿಸ್ತನನ್ನು ತನ್ನಲ್ಲಿ ಇಟ್ಟುಕೊಂಡಿರಲೇಬೇಕು. 22 ವಾಸ್ತವದಲ್ಲಿ ಮೋಶೆಯು, ‘ಯೆಹೋವ ದೇವರು ನಿಮ್ಮ ಸಹೋದರರ ಮಧ್ಯದಿಂದ ನಿಮಗಾಗಿ ನನ್ನಂಥ ಒಬ್ಬ ಪ್ರವಾದಿಯನ್ನು ಎಬ್ಬಿಸುವನು. ಅವನು ನಿಮಗೆ ತಿಳಿಸುವ ಎಲ್ಲ ವಿಷಯಗಳಿಗೆ ನೀವು ಕಿವಿಗೊಡಬೇಕು. 23 ಆ ಪ್ರವಾದಿಗೆ ​ಕಿವಿಗೊಡದ ಪ್ರತಿಯೊಬ್ಬ ವ್ಯಕ್ತಿಯು ಜನರೊಳಗಿಂದ ಸಂಪೂರ್ಣವಾಗಿ ನಾಶಮಾಡಲ್ಪಡುವನು’ ಎಂದು ಹೇಳಿದ್ದಾನೆ. 24 ಸಮುವೇಲನೂ ಅವನ ಅನಂತರ ಬಂದು ಪ್ರವಾದಿಸಿದ ಪ್ರವಾದಿಗಳೆಲ್ಲರೂ ಈ ದಿನಗಳ ಕುರಿತು ಸ್ಪಷ್ಟವಾಗಿ ತಿಳಿಸಿದ್ದಾರೆ. 25 ನೀವು ಆ ಪ್ರವಾದಿಗಳ ಪುತ್ರರೂ ದೇವರು ನಿಮ್ಮ ಪೂರ್ವಜರೊಂದಿಗೆ ಮಾಡಿಕೊಂಡ ಒಡಂಬಡಿಕೆಗೆ ಬಾಧ್ಯರೂ ಆಗಿದ್ದೀರಿ. ಆತನು ಅಬ್ರಹಾಮನಿಗೆ, ‘ನಿನ್ನ ಸಂತತಿಯ ಮೂಲಕ ಭೂಮಿಯ ಮೇಲಿರುವ ಎಲ್ಲ ಕುಟುಂಬಗಳು ಆಶೀರ್ವದಿಸಲ್ಪಡುವವು’ ಎಂದು ಹೇಳಿದನು. 26 ದೇವರು ತನ್ನ ಸೇವಕನನ್ನು ನೇಮಿಸಿದ ಬಳಿಕ ಅವನು ನಿಮ್ಮಲ್ಲಿ ಪ್ರತಿಯೊಬ್ಬನನ್ನು ಅವನವನ ದುಷ್ಕೃತ್ಯಗಳಿಂದ ತಿರುಗಿಸಿ ಆಶೀರ್ವದಿಸಲಿಕ್ಕಾಗಿ ಮೊದಲು ನಿಮ್ಮ ಬಳಿಗೆ ಕಳುಹಿಸಿದನು.” 
4 ಇವರಿಬ್ಬರೂ ಜನರೊಂದಿಗೆ ಮಾತಾಡುತ್ತಿದ್ದಾಗ, ಮುಖ್ಯ ಯಾಜಕರೂ ದೇವಾಲಯದ ಮುಖ್ಯಸ್ಥನೂ ಸದ್ದುಕಾಯರೂ ಅವರ ಮೇಲೆರಗಿ ಬಂದು, 2 ಅವರು ಜನರಿಗೆ ಬೋಧಿಸುತ್ತಿದ್ದುದ​ರಿಂದಲೂ ಯೇಸು ಸತ್ತವರಿಂದ ಪುನರುತ್ಥಾನಗೊಂಡದ್ದರ ಕುರಿತು ಸ್ಪಷ್ಟವಾಗಿ ತಿಳಿಸುತ್ತಿದ್ದುದರಿಂದಲೂ ಅವರ ಮೇಲೆ ಕೋಪ​ಗೊಂಡು 3 ಅವರನ್ನು ಹಿಡಿದರು ಮತ್ತು ಆಗಲೇ ಸಂಜೆಯಾಗಿದ್ದ ಕಾರಣ ಮರುದಿನದ ವರೆಗೆ ಅವರನ್ನು ಬಂಧನದಲ್ಲಿಟ್ಟರು. 4 ಆದರೂ ಅವರ ಬೋಧನೆಗೆ ಕಿವಿಗೊಟ್ಟಿದ್ದವರಲ್ಲಿ ಅನೇಕರು ನಂಬಿದರು; ಹೀಗೆ ಗಂಡಸರ ಸಂಖ್ಯೆಯು ಸುಮಾರು ಐದು ಸಾವಿರಕ್ಕೇರಿತು. 5 ಮರುದಿನ ಅವರ ಅಧಿಪತಿಗಳೂ ಹಿರೀಪುರುಷರೂ ಶಾಸ್ತ್ರಿಗಳೂ ಯೆರೂಸಲೇಮಿನಲ್ಲಿ ಕೂಡಿಬಂದರು, 6 (ಮಾತ್ರವಲ್ಲದೆ ಮುಖ್ಯ ಯಾಜಕನಾದ ಅನ್ನನೂ ಕಾಯಫನೂ ಯೋಹಾನನೂ ಅಲೆಕ್ಸಾಂದ್ರನೂ ಮುಖ್ಯ ಯಾಜಕನ ಸಂಬಂಧಿಕರಲ್ಲಿ ಅನೇಕರೂ ಆ ಸಭೆಯಲ್ಲಿದ್ದರು) 7 ಮತ್ತು ಅವರು ಪೇತ್ರ ಯೋಹಾನರನ್ನು ತಮ್ಮ ನಡುವೆ ನಿಲ್ಲಿಸಿ, “ಯಾವ ಶಕ್ತಿಯಿಂದ ಅಥವಾ ಯಾರ ಹೆಸರಿನಲ್ಲಿ ನೀವಿದನ್ನು ಮಾಡಿದಿರಿ?” ಎಂದು ವಿಚಾರಣೆಮಾಡಲಾರಂಭಿಸಿದರು. 8 ಆಗ ಪೇತ್ರನು ಪವಿತ್ರಾತ್ಮಭರಿತನಾಗಿ ಅವರಿಗೆ ಹೇಳಿದ್ದು: “ಜನರ ಅಧಿಪತಿಗಳೇ, ​ಹಿರೀಪುರುಷರೇ, 9 ಒಬ್ಬ ಅಂಗಹೀನನಿಗೆ ಆದ ಒಳ್ಳೇ ಕಾರ್ಯದ ವಿಷಯದಲ್ಲಿ, ಅವನು ಯಾರಿಂದ ಸ್ವಸ್ಥಮಾಡಲ್ಪಟ್ಟಿದ್ದಾನೆ ಎಂಬದಾಗಿ ನಮ್ಮನ್ನು ಈ ದಿನ ವಿಚಾರಣೆ​ಮಾಡುತ್ತಿರುವುದಾದರೆ, 10 ಇದು ನಿಮಗೆಲ್ಲರಿಗೂ ಇಸ್ರಾಯೇಲ್‌ ಜನರೆಲ್ಲರಿಗೂ ತಿಳಿದಿರಲಿ: ನೀವು ಶೂಲಕ್ಕೇರಿಸಿದ, ಆದರೆ ದೇವರು ಸತ್ತವರೊಳಗಿಂದ ಎಬ್ಬಿಸಿದ ನಜರೇತಿನ ಯೇಸು ಕ್ರಿಸ್ತನ ಹೆಸರಿನಿಂದಲೇ ಈ ಮನುಷ್ಯನು ನಿಮ್ಮ ಮುಂದೆ ಸ್ವಸ್ಥನಾಗಿ ನಿಂತಿದ್ದಾನೆ. 11 ‘ಮನೆಕಟ್ಟುವವರಾದ ನೀವು ತಿರಸ್ಕರಿಸಿದ [ಈ] ಕಲ್ಲು ಮುಖ್ಯವಾದ ಮೂಲೆಗಲ್ಲಾಯಿತು.’ 12 ಇದಲ್ಲದೆ, ಬೇರೆ ಯಾರಿಂದಲೂ ರಕ್ಷಣೆಯು ದೊರಕುವುದಿಲ್ಲ; ಆ ಹೆಸರಿ​ನಿಂದಲೇ ಹೊರತು ಆಕಾಶದ ಕೆಳಗೆ ಮನುಷ್ಯರಲ್ಲಿ ಕೊಡಲ್ಪಟ್ಟಿರುವ ಬೇರೆ ಯಾವ ಹೆಸರಿನಿಂದಲೂ ನಾವು ರಕ್ಷಣೆಯನ್ನು ಹೊಂದಸಾಧ್ಯವಿಲ್ಲ.” 13 ಪೇತ್ರ ಯೋಹಾನರು ಧೈರ್ಯದಿಂದ ಮಾತಾಡುತ್ತಿರುವುದನ್ನು ಅವರು ಕಂಡು, ಇವರು ಹೆಚ್ಚು ವಿದ್ಯಾಭ್ಯಾಸವಿಲ್ಲದ ಸಾಧಾರಣ ವ್ಯಕ್ತಿಗಳೆಂದು ತಿಳಿದು ಆಶ್ಚರ್ಯಪಟ್ಟರು. ಮತ್ತು ಇವರು ಯೇಸು​ವಿನೊಂದಿಗೆ ಇರುತ್ತಿದ್ದರು ಎಂಬುದನ್ನು ಅವರು ಗುರುತಿಸಿದರು; 14 ಸ್ವಸ್ಥನಾಗಿದ್ದ ಮನುಷ್ಯನು ಅವರೊಂದಿಗೆ ನಿಂತಿರುವುದನ್ನು ನೋಡಿ ಅವರಿಗೆ ಪ್ರತಿಯಾಗಿ ಏನೂ ಮಾತಾಡಲು ಸಾಧ್ಯವಾಗ​ಲಿಲ್ಲ. 15 ಆದುದರಿಂದ ಅವರು ಹಿರೀಸಭೆಯಿಂದ * ಹೊರಗೆ ಹೋಗುವಂತೆ ಅವರಿಗೆ ಅಪ್ಪಣೆಕೊಟ್ಟು, 16 “ನಾವು ಈ ಮನುಷ್ಯರನ್ನು ಏನು ಮಾಡೋಣ? ಏಕೆಂದರೆ ಯೆರೂಸಲೇಮಿನ ಎಲ್ಲ ನಿವಾಸಿಗಳಿಗೆ ಗೊತ್ತಾಗಿರುವ ಒಂದು ಗಮನಾರ್ಹ ಸೂಚಕ​ಕಾರ್ಯವು ಇವರಿಂದ ನಡೆಸಲ್ಪಟ್ಟಿದೆ; ನಾವದನ್ನು ಅಲ್ಲಗಳೆಯಲು ಸಾಧ್ಯವಿಲ್ಲ. 17 ಆದರೆ ಈ ಸುದ್ದಿಯು ಜನರ ನಡುವೆ ಇನ್ನಷ್ಟು ಹಬ್ಬದಂತೆ, ಇನ್ನೆಂದೂ ಈ ಹೆಸರನ್ನು ಎತ್ತಿ ಯಾರೊಂದಿಗೂ ಮಾತಾಡ​ಬಾರದೆಂದು ನಾವು ಅವರನ್ನು ಬೆದರಿಸೋಣ” ಎಂದು ತಮ್ಮತಮ್ಮೊಳಗೆ ಮಾತಾಡಿ​ಕೊಂಡರು. 18 ತದನಂತರ ಅವರನ್ನು ಕರೆದು, ಎಲ್ಲಿಯೂ ಯೇಸುವಿನ ಹೆಸರಿನ ಆಧಾರದ ಮೇಲೆ ಮಾತಾಡಲೂಬಾರದು ಬೋಧಿಸಲೂಬಾರದು ಎಂದು ಖಂಡಿತವಾಗಿ ಆಜ್ಞಾಪಿಸಿದರು. 19 ಇದಕ್ಕೆ ಉತ್ತರವಾಗಿ ಪೇತ್ರ ಯೋಹಾನರು ಅವರಿಗೆ, “ದೇವರಿಗೆ ಬದಲಾಗಿ ನಿಮಗೆ ಕಿವಿಗೊಡುವುದು ದೇವರ ದೃಷ್ಟಿಯಲ್ಲಿ ನ್ಯಾಯವಾಗಿದೆಯೋ ಎಂಬುದನ್ನು ನೀವೇ ತೀರ್ಪುಮಾಡಿಕೊಳ್ಳಿರಿ. 20 ನಾವಾದರೋ ಕಂಡು ಕೇಳಿದ ವಿಷಯಗಳ ಕುರಿತು ಮಾತಾಡದೆ ಇರಲಾರೆವು” ಎಂದು ಹೇಳಿದರು. 21 ಆಗ ಅವರನ್ನು ಶಿಕ್ಷಿಸಲು ಅವರಿಗೆ ಯಾವುದೇ ಆಧಾರ ಸಿಗದಿದ್ದುದರಿಂದ ಮತ್ತು ಏನು ಸಂಭವಿಸಿತೋ ಅದನ್ನು ನೋಡಿ ಜನರೆಲ್ಲರೂ ದೇವರನ್ನು ಮಹಿಮೆಪಡಿಸುತ್ತಿದ್ದುದರಿಂದ ಅವರನ್ನು ಇನ್ನಷ್ಟು ಬೆದರಿಸಿ ಬಿಟ್ಟುಬಿಟ್ಟರು; 22 ಈ ಸೂಚಕಕಾರ್ಯದಿಂದ ಸ್ವಸ್ಥನಾದ ಆ ಮನುಷ್ಯನು ನಲವತ್ತಕ್ಕಿಂತ ಹೆಚ್ಚು ವಯಸ್ಸಿನವನಾಗಿದ್ದನು. 23 ಅವರು ಬಿಡುಗಡೆ ಹೊಂದಿದ ಬಳಿಕ ತಮ್ಮ ಸ್ವಂತ ಜನರ ಬಳಿಗೆ ಹೋಗಿ, ಮುಖ್ಯ ಯಾಜಕರೂ ಹಿರೀಪುರುಷರೂ ತಮಗೆ ಹೇಳಿದ ವಿಷಯಗಳನ್ನು ಅವರಿಗೆ ವರದಿಮಾಡಿದರು. 24 ಇದನ್ನು ಕೇಳಿಸಿಕೊಂಡಾಗ ಅವರೆಲ್ಲರೂ ಏಕಮನಸ್ಸಿನಿಂದ ತಮ್ಮ ಸ್ವರವೆತ್ತಿ ದೇವರಿಗೆ ಪ್ರಾರ್ಥಿಸಿದ್ದು: “ಪರಮಾಧಿಕಾರಿ ಕರ್ತನೇ, ಭೂಮ್ಯಾಕಾಶಗಳನ್ನೂ ಸಮುದ್ರವನ್ನೂ ಅವುಗಳಲ್ಲಿರುವ ಸಮಸ್ತವನ್ನೂ ಉಂಟುಮಾಡಿದಾತನು ನೀನೇ; 25 ಮತ್ತು ನೀನೇ ಪವಿತ್ರಾತ್ಮದ ಮೂಲಕ ನಿನ್ನ ಸೇವಕನೂ ನಮ್ಮ ಪೂರ್ವಜನೂ ಆದ ದಾವೀದನ ಬಾಯಿಂದ, ‘ಜನಾಂಗಗಳು ಕ್ಷೋಭೆಗೊಂಡಿರುವುದೂ ಜನರು ವ್ಯರ್ಥಕಾರ್ಯಗಳ ಕುರಿತು ಧ್ಯಾನಿಸುವುದೂ ಏಕೆ? 26 ಯೆಹೋವನಿಗೂ ಆತನು ಅಭಿಷೇಕಿಸಿದವನಿಗೂ ವಿರುದ್ಧವಾಗಿ ಭೂರಾಜರು ಎದ್ದುನಿಂತಿದ್ದಾರೆ ಮತ್ತು ಅಧಿಪತಿಗಳು ಒಟ್ಟುಗೂಡಿದ್ದಾರೆ’ ಎಂದು ಹೇಳಿಸಿದ್ದೀ. 27 ಈ ಮಾತಿಗನುಸಾರ, ಈ ಪಟ್ಟಣದಲ್ಲಿ ಹೆರೋದನೂ ಪೊಂತ್ಯ ​ಪಿಲಾತನೂ ಅನ್ಯಜನಾಂಗಗಳ ಜನರೊಂದಿಗೆ ಮತ್ತು ಇಸ್ರಾಯೇಲ್‌ ಜನರೊಂದಿಗೆ ಕೂಡಿಕೊಂಡು, ನೀನು ಅಭಿಷೇಕಿಸಿದ ನಿನ್ನ ಪವಿತ್ರ ಸೇವಕನಾದ ಯೇಸುವಿನ ವಿರುದ್ಧ ಎದ್ದುನಿಂತು 28 ನಿನ್ನ ಕೈಯೂ ನಿನ್ನ ಸಂಕಲ್ಪವೂ ಸಂಭವಿಸುವಂತೆ ಮುಂದಾಗಿ ನೇಮಿಸಿದ್ದನ್ನೇ ನಡಿಸಿದರು. 29 ಆದುದರಿಂದ ಯೆಹೋವನೇ, ಈಗ ಅವರ ಬೆದರಿಕೆಗಳಿಗೆ ಗಮನಕೊಡು ಮತ್ತು 30 ಸ್ವಸ್ಥಪಡಿಸಲಿಕ್ಕಾಗಿ ನಿನ್ನ ಕೈಯನ್ನು ಚಾಚುವಾಗ ಹಾಗೂ ನಿನ್ನ ಪವಿತ್ರ ಸೇವಕನಾದ ಯೇಸುವಿನ ಹೆಸರಿನಲ್ಲಿ ಸೂಚಕಕಾರ್ಯಗಳೂ ಆಶ್ಚರ್ಯಕಾರ್ಯಗಳೂ ನಡೆಯುವಾಗ, ನಿನ್ನ ವಾಕ್ಯವನ್ನು ಪೂರ್ಣ ಧೈರ್ಯದಿಂದ ಮಾತಾಡುತ್ತಾ ಇರಲು ನಿನ್ನ ಸೇವಕರಿಗೆ ಸಹಾಯಮಾಡು.” 31 ಹೀಗೆ ಅವರು ಯಾಚಿಸಿದ ಬಳಿಕ ಅವರು ಕೂಡಿದ್ದ ಸ್ಥಳವು ನಡುಗಿತು ಮತ್ತು ಅವರೆಲ್ಲರೂ ಪವಿತ್ರಾತ್ಮಭರಿತರಾಗಿ ದೇವರ ವಾಕ್ಯವನ್ನು ಧೈರ್ಯದಿಂದ ಮಾತಾಡುತ್ತಿದ್ದರು. 32 ನಂಬಿದವರೆಲ್ಲರ ಹೃದಯ ಮತ್ತು ಮನಸ್ಸು ಒಂದಾಗಿತ್ತು. ಇದಲ್ಲದೆ ತಾನು ಹೊಂದಿದ ಯಾವುದೇ ವಸ್ತು ತನ್ನ ಸ್ವಂತದ್ದೆಂದು ಒಬ್ಬನೂ ಹೇಳುತ್ತಿರಲಿಲ್ಲ; ಬದಲಾಗಿ ಅವರೆಲ್ಲರೂ ಎಲ್ಲವನ್ನೂ ಸಮಾನ​ವಾಗಿ ಹಂಚಿಕೊಂಡರು. 33 ಮತ್ತು ಕರ್ತನಾದ ಯೇಸುವಿನ ಪುನರುತ್ಥಾನದ ವಿಷಯದಲ್ಲಿ ಅಪೊಸ್ತಲರು ಬಲವಾದ ಸಾಕ್ಷಿಯನ್ನು ಕೊಡುತ್ತಾ ಮುಂದುವರಿದರು; ಅವರೆಲ್ಲರ ಮೇಲೆ ದೇವರ ಅಪಾತ್ರ ದಯೆಯು * ಹೇರಳವಾಗಿತ್ತು. 34 ಅವರ ಮಧ್ಯೆ ಕೊರತೆಯಲ್ಲಿದ್ದವನು ಒಬ್ಬನೂ ಇರಲಿಲ್ಲ; ಏಕೆಂದರೆ ಹೊಲಗಳು ಅಥವಾ ಮನೆಗಳನ್ನು ಹೊಂದಿದ್ದವರೆಲ್ಲರೂ ಅವುಗಳನ್ನು ಮಾರಿ ಸಿಕ್ಕಿದ ಹಣವನ್ನು ತಂದು 35 ಅಪೊಸ್ತಲರ ಪಾದಗಳ ಬಳಿ ಇಡುತ್ತಿದ್ದರು. ಬಳಿಕ ಅದನ್ನು ಪ್ರತಿಯೊಬ್ಬರ ಆವಶ್ಯಕತೆಗನುಸಾರ ಹಂಚಿಕೊಡಲಾಗುತ್ತಿತ್ತು. 36 ಅಪೊಸ್ತಲರಿಂದ ಬಾರ್ನಬ (ಭಾಷಾಂತರಿಸಿದಾಗ ಸಾಂತ್ವನದ ಪುತ್ರನೆಂದು ಅರ್ಥ) ಎಂದು ಕರೆಯಲ್ಪಡುತ್ತಿದ್ದ ಸೈಪ್ರಸ್‌ನ ನಿವಾಸಿಯಾಗಿದ್ದ ಯೋಸೇಫನೆಂಬ ಲೇವಿಯನು 37 ತನಗಿದ್ದ ಭೂಮಿಯನ್ನು ಮಾರಿ ಬಂದ ಹಣವನ್ನು ತಂದು ಅಪೊಸ್ತಲರ ಪಾದಗಳ ಬಳಿಯಲ್ಲಿ ಇಟ್ಟನು. 
5 ಆದರೆ ಅನನೀಯನೆಂಬ ಒಬ್ಬ ಮನುಷ್ಯನು ತನ್ನ ಹೆಂಡತಿಯಾದ ಸಪ್ಫೈರಳೊಂದಿಗೆ ಆಸ್ತಿಯನ್ನು ಮಾರಿ 2 ಇದರ ಅರಿವಿದ್ದ ತನ್ನ ಹೆಂಡತಿಯ ಜೊತೆಗೆ ಅದರಲ್ಲಿ ಒಂದಿಷ್ಟು ಹಣವನ್ನು ಗುಪ್ತವಾಗಿ ತೆಗೆದಿಟ್ಟುಕೊಂಡು, ಕೇವಲ ಒಂದು ಭಾಗವನ್ನು ತಂದು ಅಪೊಸ್ತಲರ ಪಾದಗಳ ಬಳಿಯಲ್ಲಿ ಇಟ್ಟನು. 3 ಆಗ ಪೇತ್ರನು, “ಅನನೀಯನೇ, ನೀನು ಪವಿತ್ರಾತ್ಮವನ್ನು ವಂಚಿಸಲು ಪ್ರಯತ್ನಿಸುವಂತೆ ಮತ್ತು ಹೊಲವನ್ನು ಮಾರಿ ಬಂದ ಹಣದಲ್ಲಿ ಸ್ವಲ್ಪವನ್ನು ಗುಪ್ತವಾಗಿ ತೆಗೆದಿಟ್ಟುಕೊಳ್ಳುವಂತೆ ಸೈತಾನನು ನಿನ್ನಲ್ಲಿ ಧೈರ್ಯವನ್ನು ತುಂಬಿಸಿದ್ದೇಕೆ? * 4 ಅದು ನಿನ್ನ ಬಳಿ ಇರುವಷ್ಟು ಕಾಲ ನಿನ್ನದಾಗಿತ್ತಲ್ಲವೊ? ಅದನ್ನು ಮಾರಿದ ಬಳಿಕವೂ ಅದರಿಂದ ಬಂದ ಹಣವು ನಿನ್ನ ಸ್ವಾಧೀನದಲ್ಲೇ ಇತ್ತಲ್ಲವೊ? ನಿನ್ನ ಹೃದಯದಲ್ಲಿ ನೀನು ಇಂಥ ಒಂದು ಕಾರ್ಯವನ್ನು ಉದ್ದೇಶಿಸಿದ್ದೇಕೆ? ನೀನು ವಂಚಿಸಲು ಪ್ರಯತ್ನಿಸಿದ್ದು ಮನುಷ್ಯರನ್ನಲ್ಲ, ದೇವರನ್ನೇ” ಎಂದು ಹೇಳಿದನು. 5 ಈ ಮಾತುಗಳನ್ನು ಕೇಳಿದಾಗ ಅನನೀಯನು ಕೆಳಗೆ ಬಿದ್ದು ಪ್ರಾಣಬಿಟ್ಟನು. ಇದನ್ನು ಕೇಳಿದವರೆಲ್ಲರಿಗೂ ಮಹಾ ಭೀತಿಯುಂಟಾಯಿತು. 6 ಆಗ ಅಲ್ಲಿದ್ದ ಯೌವನಸ್ಥರು ಎದ್ದು ಅವನನ್ನು ಬಟ್ಟೆಯಲ್ಲಿ ಸುತ್ತಿ ಹೊತ್ತುಕೊಂಡು ಹೋಗಿ ಹೂಣಿಟ್ಟರು. 7 ಸುಮಾರು ಮೂರು ತಾಸುಗಳ ಬಳಿಕ ಅವನ ಹೆಂಡತಿಯು ಏನು ಸಂಭವಿಸಿ​ತೆಂಬುದನ್ನು ತಿಳಿಯದೆ ಅಲ್ಲಿಗೆ ಬಂದಳು. 8 ಪೇತ್ರನು ಅವಳಿಗೆ, “ನೀವಿಬ್ಬರು ಹೊಲವನ್ನು ಮಾರಿದ್ದು ಇಷ್ಟೇ ಹಣಕ್ಕೊ? ನನಗೆ ಹೇಳು” ಎಂದನು. ಅದಕ್ಕೆ ಅವಳು, “ಹೌದು, ಇಷ್ಟಕ್ಕೇ” ಎಂದಳು. 9 ಆಗ ಪೇತ್ರನು ಅವಳಿಗೆ, “ನೀವಿಬ್ಬರೂ ಯೆಹೋವನ ಆತ್ಮವನ್ನು * ಪರೀಕ್ಷಿಸಲು ಒಡಂಬಟ್ಟದ್ದೇಕೆ? ನೋಡು, ನಿನ್ನ ಗಂಡನನ್ನು ಹೂಣಿಟ್ಟವರು ಬಾಗಿಲ ಬಳಿಯಲ್ಲಿದ್ದಾರೆ, ಅವರು ನಿನ್ನನ್ನೂ ಹೊತ್ತುಕೊಂಡು ಹೋಗುವರು” ಎಂದನು. 10 ಆ ಕ್ಷಣವೇ ಅವಳು ಅವನ ಪಾದಗಳ ಬಳಿ ಬಿದ್ದು ಪ್ರಾಣಬಿಟ್ಟಳು. ಯೌವನಸ್ಥರು ಒಳಗೆ ಬಂದಾಗ ಅವಳು ಸತ್ತಿರುವುದನ್ನು ಕಂಡು ಅವಳನ್ನು ಹೊತ್ತುಕೊಂಡು ಹೋಗಿ ಅವಳ ಗಂಡನ ಬದಿಯಲ್ಲೇ ಹೂಣಿಟ್ಟರು. 11 ಇದರಿಂದಾಗಿ ಇಡೀ ಸಭೆಗೂ ಈ ವಿಷಯಗಳ ಕುರಿತು ಕೇಳಿದವರೆಲ್ಲರಿಗೂ ಮಹಾ ಭೀತಿಯುಂಟಾಯಿತು. 12 ಇದಲ್ಲದೆ ಅಪೊಸ್ತಲರ ಕೈಗಳಿಂದ ಜನರ ನಡುವೆ ಅನೇಕ ಸೂಚಕಕಾರ್ಯಗಳೂ ಆಶ್ಚರ್ಯಕಾರ್ಯಗಳೂ ​ನಡೆಯುತ್ತಾ ಇದ್ದವು; ಅವರೆಲ್ಲರೂ ಒಮ್ಮತದಿಂದ ಸೊಲೊಮೋನನ ಕಂಬಸಾಲು ಎಂದು ಕರೆಯಲ್ಪಡುತ್ತಿದ್ದ ಸ್ಥಳದಲ್ಲಿದ್ದರು. 13 ಮಿಕ್ಕಾದವರೊಳಗೆ ಒಬ್ಬರಿಗೂ ಇವರೊಂದಿಗೆ ಸೇರುವ ಧೈರ್ಯವಿರಲಿಲ್ಲ; ಆದರೂ ಜನರು ಅವರನ್ನು ಬಹಳವಾಗಿ ಹೊಗಳುತ್ತಿದ್ದರು. 14 ಅಷ್ಟುಮಾತ್ರವಲ್ಲದೆ ಬಹಳ ಮಂದಿ ಗಂಡಸರೂ ​ಹೆಂಗಸರೂ ಕರ್ತನಲ್ಲಿ ನಂಬಿಕೆಯಿಡುವವರಾಗಿ ಅವರೊಂದಿಗೆ ಸೇರಿಕೊಳ್ಳುತ್ತಾ ಇದ್ದರು. 15 ಜನರು ವ್ಯಾಧಿಗ್ರಸ್ತರನ್ನು ಚಿಕ್ಕ ಹಾಸಿಗೆಗಳ ಮೇಲೆಯೂ ದೋಲಿಗಳ ಮೇಲೆಯೂ ಇಟ್ಟು, ಪೇತ್ರನು ಹಾದುಹೋಗುತ್ತಿರುವಾಗ ಅವನ ನೆರಳಾದರೂ ಅವರಲ್ಲಿ ಯಾವನ ಮೇಲಾದರೂ ಬೀಳಲಿ ಎಂದು ಅವರನ್ನು ಅಗಲವಾದ ಬೀದಿಗಳಿಗೆ ತೆಗೆದುಕೊಂಡು ಬಂದರು. 16 ಇದಲ್ಲದೆ ಯೆರೂಸಲೇಮಿನ ಸುತ್ತಲೂ ಇದ್ದ ಊರುಗಳಿಂದ ಜನರು ವ್ಯಾಧಿಗ್ರಸ್ತರನ್ನೂ ದೆವ್ವಗಳಿಂದ ತೊಂದರೆಗೊಳಗಾದವರನ್ನೂ ಹೊತ್ತುಕೊಂಡು ಗುಂಪು​ಗುಂಪಾಗಿ ಬರುತ್ತಿದ್ದರು; ಅವರೆಲ್ಲರೂ ವಾಸಿಮಾಡಲ್ಪಟ್ಟರು. 17 ಮಹಾ ಯಾಜಕನೂ ಆಗ ಅಸ್ತಿತ್ವದಲ್ಲಿದ್ದ ಸದ್ದುಕಾಯರ ಪಂಥಕ್ಕೆ ಸೇರಿದವರಾದ ಅವನ ಜೊತೆಯಲ್ಲಿದ್ದವ​ರೆಲ್ಲರೂ ಎದ್ದು ಮತ್ಸರ ತುಂಬಿದವರಾಗಿ 18 ಅಪೊಸ್ತಲರನ್ನು ಹಿಡಿದು ಸಾರ್ವಜನಿಕ ಸೆರೆಮನೆಗೆ ಹಾಕಿದರು. 19 ಆದರೆ ರಾತ್ರಿಯಲ್ಲಿ ಯೆಹೋವನ ದೂತನು ಸೆರೆಮನೆಯ ಬಾಗಿಲುಗಳನ್ನು ತೆರೆದು ಅವರನ್ನು ಹೊರಗೆ ತಂದು, 20 “ನೀವು ಹೋಗಿ ದೇವಾಲಯದಲ್ಲಿ ನಿಂತುಕೊಂಡು ಈ ಜೀವದ ಕುರಿತಾದ ಎಲ್ಲ ವಿಷಯಗಳನ್ನು ಜನರಿಗೆ ತಿಳಿಸುತ್ತಾ ಇರಿ” ಎಂದು ಹೇಳಿದನು. 21 ಇದನ್ನು ಕೇಳಿದ ಬಳಿಕ ಅವರು ಮುಂಜಾನೆಯೇ ದೇವಾಲಯವನ್ನು ಪ್ರವೇಶಿಸಿ ಬೋಧಿಸಲಾರಂಭಿಸಿದರು. ಮಹಾ ಯಾಜಕನೂ ಅವನ ಜೊತೆಯಲ್ಲಿದ್ದವರೂ ಹಿರೀಸಭೆಯನ್ನು ಮತ್ತು ಇಸ್ರಾಯೇಲ್ಯರ ಹಿರೀಪುರುಷರ ಮಂಡಲಿ​ಯನ್ನು ಒಟ್ಟುಗೂಡಿಸಿ, ಅಪೊಸ್ತಲರನ್ನು ಕರೆತರುವುದಕ್ಕೆ ಅಧಿಕಾರಿಗಳನ್ನು ಸೆರೆ​ಮನೆಗೆ ಕಳುಹಿಸಿದರು. 22 ಆದರೆ ಅಧಿಕಾರಿಗಳು ಅಲ್ಲಿಗೆ ಹೋದಾಗ ಅವರನ್ನು ಸೆರೆಮನೆಯಲ್ಲಿ ಕಾಣಲಿಲ್ಲ. ಅವರು ಹಿಂದಿರುಗಿ ಬಂದು, 23 “ಸೆರೆಮನೆಯು ಪೂರ್ಣ ಭದ್ರತೆಯಿಂದ ಮುಚ್ಚಲ್ಪಟ್ಟಿರುವುದನ್ನೂ ಬಾಗಿಲುಗಳಲ್ಲಿ ಕಾವಲು​ಗಾರರು ನಿಂತಿರುವುದನ್ನೂ ನಾವು ಕಂಡೆವು, ಆದರೆ ತೆರೆದು ನೋಡಿದಾಗ ಒಳಗೆ ಯಾರೂ ಇರಲಿಲ್ಲ” ಎಂದು ವರದಿಮಾಡಿದರು. 24 ದೇವಾಲಯದ ಮುಖ್ಯಸ್ಥನೂ ಮುಖ್ಯ ಯಾಜಕರೂ ಈ ​ಮಾತುಗಳನ್ನು ಕೇಳಿಸಿಕೊಂಡಾಗ ಇದರಿಂದ ಏನಾಗುವುದೋ ಎಂದು ಕಳವಳಪಟ್ಟರು. 25 ಆದರೆ ಯಾರೋ ಒಬ್ಬನು ಬಂದು, “ನೀವು ಸೆರೆಮನೆಗೆ ಹಾಕಿಸಿದ ಆ ​ಪುರುಷರು ದೇವಾಲಯದಲ್ಲಿ ನಿಂತುಕೊಂಡು ಜನರಿಗೆ ಬೋಧಿಸುತ್ತಿದ್ದಾರೆ” ಎಂದು ಅವರಿಗೆ ತಿಳಿಸಿದನು. 26 ಆಗ ಮುಖ್ಯಸ್ಥನು ತನ್ನ ಅಧಿಕಾರಿಗಳೊಂದಿಗೆ ಹೋಗಿ ಅವರನ್ನು ಕರೆತಂದನು; ಆದರೆ ಜನರು ತಮಗೆ ಕಲ್ಲೆಸೆದಾರೆಂಬ ಭಯ ಅವರಿಗಿದ್ದುದರಿಂದ ಅಪೊಸ್ತಲರ ಮೇಲೆ ಬಲಪ್ರಯೋಗಿಸಲಿಲ್ಲ. 27 ಅವರನ್ನು ಕರೆದುಕೊಂಡು ಬಂದು ಹಿರೀಸಭೆಯ ಸಭಾಂಗಣದಲ್ಲಿ ​ನಿಲ್ಲಿಸಿದರು. ಮತ್ತು ಮಹಾ ಯಾಜಕನು ಅವರನ್ನು ಪ್ರಶ್ನಿಸುತ್ತಾ, 28 “ಈ ಹೆಸರನ್ನು ಎತ್ತಿ ಬೋಧಿಸುತ್ತಾ ಇರಬಾರದೆಂದು ನಾವು ನಿಮಗೆ ಕಟ್ಟುನಿಟ್ಟಾಗಿ ಆಜ್ಞಾಪಿಸಿದೆವು. ನೀವಾದರೋ ಯೆರೂಸಲೇಮನ್ನು ನಿಮ್ಮ ಬೋಧನೆಯಿಂದ ತುಂಬಿಸಿದ್ದೀರಿ ಮತ್ತು ಈ ಮನುಷ್ಯನ ರಕ್ತಾಪರಾಧವನ್ನು ನಮ್ಮ ಮೇಲೆ ತರಲು ನಿರ್ಧರಿಸಿದ್ದೀರಿ” ಎಂದು ಹೇಳಿದನು. 29 ಇದಕ್ಕೆ ಉತ್ತರವಾಗಿ ಪೇತ್ರನೂ ಇತರ ಅಪೊಸ್ತಲರೂ, “ನಾವು ಮನುಷ್ಯರಿಗಿಂತ ಹೆಚ್ಚಾಗಿ ಪ್ರಭುವಾಗಿರುವ ದೇವರಿಗೆ ವಿಧೇಯರಾಗುವುದು ಅಗತ್ಯ. 30 ನೀವು ಕಂಬಕ್ಕೆ ತೂಗಹಾಕಿ ಕೊಂದ ಯೇಸುವನ್ನು ನಮ್ಮ ಪೂರ್ವಜರ ದೇವರು ಎಬ್ಬಿಸಿದನು. 31 ದೇವರು ಅವನನ್ನು ಇಸ್ರಾಯೇಲ್ಯರಿಗೆ ಪಶ್ಚಾತ್ತಾಪವನ್ನೂ ಪಾಪಗಳಿಗೆ ಕ್ಷಮಾಪಣೆಯನ್ನೂ ಕೊಡಲಿಕ್ಕಾಗಿ ಮುಖ್ಯ ನಿಯೋಗಿಯಾಗಿ ಮತ್ತು ರಕ್ಷಕನಾಗಿ ತನ್ನ ಬಲಗಡೆಯಲ್ಲಿ ಉನ್ನತ ಸ್ಥಾನಕ್ಕೇರಿಸಿದನು. 32 ಈ ಸಂಗತಿಗಳಿಗೆ ನಾವು ಸಾಕ್ಷಿ​ಗಳಾಗಿದ್ದೇವೆ ಮತ್ತು ಪ್ರಭುವಾಗಿರುವ ದೇವರಿಗೆ ವಿಧೇಯರಾಗುವವರಿಗೆ ಆತನು ಕೊಟ್ಟಿರುವ ಪವಿತ್ರಾತ್ಮವೂ ಸಾಕ್ಷಿಯಾಗಿದೆ” ಎಂದು ಹೇಳಿದರು. 33 ಅವರು ಇದನ್ನು ಕೇಳಿಸಿಕೊಂಡಾಗ ತುಂಬ ಕೋಪಗೊಂಡವರಾಗಿ ಅವರನ್ನು ಕೊಲ್ಲಬೇಕೆಂದುಕೊಂಡರು. 34 ಆಗ ಎಲ್ಲ ಜನರಿಂದ ಗೌರವಿಸಲ್ಪಡುತ್ತಿದ್ದ ನ್ಯಾಯಶಾಸ್ತ್ರಿಯಾದ ಗಮಲಿಯೇಲನೆಂಬ ಫರಿಸಾಯನು ಹಿರೀಸಭೆಯಲ್ಲಿ ಎದ್ದುನಿಂತು, ಈ ಮನುಷ್ಯರನ್ನು ಸ್ವಲ್ಪ ಹೊತ್ತು ಹೊರಗೆ ಕಳುಹಿಸುವಂತೆ ಅಪ್ಪಣೆಕೊಟ್ಟನು. 35 ಬಳಿಕ ಅವನು ಅವರಿಗೆ ಹೇಳಿದ್ದು: “ಇಸ್ರಾಯೇಲ್‌ ಜನರೇ, ಈ ಮನುಷ್ಯರಿಗೆ ನೀವು ಏನು ಮಾಡಬೇಕೆಂದಿದ್ದೀರೋ ಅದರ ಕುರಿತು ಜಾಗ್ರತೆಯುಳ್ಳವರಾಗಿರಿ. 36 ಇದಕ್ಕಿಂತ ಮುಂಚೆ ಥೈದನು ಎದ್ದು ತಾನೊಬ್ಬ ದೊಡ್ಡ ಮನುಷ್ಯನೆಂದು ಹೇಳಿಕೊಂಡನು ಮತ್ತು ಸುಮಾರು ನಾನೂರು ಮಂದಿ ಪುರುಷರು ಅವನ ಪಕ್ಷಕ್ಕೆ ಸೇರಿದರು. ಆದರೆ ಅವನು ಕೊಲ್ಲಲ್ಪಟ್ಟನು ಮತ್ತು ಅವನಿಗೆ ವಿಧೇಯರಾದವರೆಲ್ಲರು ಚೆದರಿಸಲ್ಪಟ್ಟು ಇಲ್ಲವಾದರು. 37 ಅವನ ಬಳಿಕ ಖಾನೇಷುಮಾರಿಯ ದಿನಗಳಲ್ಲಿ ​ಗಲಿಲಾಯದವನಾದ ಯೂದನು ಎದ್ದು ಜನರು ತನ್ನನ್ನು ಹಿಂಬಾಲಿಸುವಂತೆ ಪ್ರೇರೇಪಿಸಿದನು. ಆದರೆ ಆ ಮನುಷ್ಯನೂ ಹಾಳಾ​ದನು ಮತ್ತು ಅವನಿಗೆ ವಿಧೇಯ​ರಾದವರೆಲ್ಲರು ಚೆದರಿಹೋದರು. 38 ಹೀಗಿರುವುದರಿಂದ ನಾನು ನಿಮಗೆ ಹೇಳುವುದೇನೆಂದರೆ, ಇಂದಿನ ಸನ್ನಿವೇಶಗಳಲ್ಲಿ ನೀವು ಈ ಮನುಷ್ಯರ ಗೊಡವೆಗೆ ಹೋಗಬೇಡಿರಿ, ಅವರನ್ನು ಅವರಷ್ಟಕ್ಕೆ ಬಿಟ್ಟುಬಿಡಿರಿ; (ಈ ಯೋಚನೆಯು ಅಥವಾ ಕೆಲಸವು ಮನುಷ್ಯರಿಂದಾಗಿರುವುದಾದರೆ ಅದು ಕೆಡವಲ್ಪಡುವುದು; 39 ಅದು ದೇವರಿಂದಾಗಿರುವುದಾದರೆ ಅದನ್ನು ಕೆಡವಿಬಿಡಲು ನಿಮ್ಮಿಂದ ಸಾಧ್ಯವಿಲ್ಲ.) ಇಲ್ಲದಿದ್ದರೆ ಪ್ರಾಯಶಃ ನೀವು ದೇವರಿಗೆ ವಿರುದ್ಧವಾಗಿ ಹೋರಾಡುವವರಾಗಿ ಕಂಡುಬರಬಹುದು.” 40 ಅವರು ಅವನ ಮಾತಿಗೆ ಕಿವಿಗೊಟ್ಟು ಅಪೊಸ್ತಲರನ್ನು ಕರೆಸಿ ಚಡಿಗಳಿಂದ ಹೊಡೆಸಿ ಯೇಸುವಿನ ಹೆಸರನ್ನು ಎತ್ತಿ ಮಾತಾಡುವುದನ್ನು ನಿಲ್ಲಿಸುವಂತೆ ಅಪ್ಪಣೆಕೊಟ್ಟು ಅವರನ್ನು ಕಳುಹಿಸಿಬಿಟ್ಟರು. 41 ಆದರೆ ಅವನ ಹೆಸರಿನ ನಿಮಿತ್ತ ತಾವು ಅವಮಾನಪಡಲು ಯೋಗ್ಯರೆನಿಸಿಕೊಂಡದ್ದಕ್ಕಾಗಿ ಸಂತೋಷಿಸುತ್ತಾ ಅವರು ಹಿರೀಸಭೆಯಿಂದ ಹೊರಟುಹೋದರು. 42 ಮತ್ತು ಪ್ರತಿ ದಿನ ದೇವಾಲಯದಲ್ಲಿಯೂ ಮನೆಮನೆಯಲ್ಲಿಯೂ ಅವರು ಎಡೆಬಿಡದೆ ಬೋಧಿಸುತ್ತಾ ಕ್ರಿಸ್ತ ಯೇಸುವಿನ ಕುರಿತಾದ ಸುವಾರ್ತೆಯನ್ನು ಸಾರುತ್ತಾ ಇದ್ದರು.

ಅಕಾ 4:15  ಮತ್ತಾ 26:59 ರ ಪಾದಟಿಪ್ಪಣಿಯನ್ನು ನೋಡಿ.
ಅಕಾ 4:33  ಅಥವಾ, “ಅಪಾರ ದಯೆಯು.”
ಅಕಾ 5:3  ಅಕ್ಷರಾರ್ಥವಾಗಿ, “ನಿನ್ನ ಹೃದಯದಲ್ಲಿ ತುಂಬಿಕೊಂಡದ್ದೇಕೆ.”
ಅಕಾ 5:9  ಅಥವಾ, “ದೇವರ ಕಾರ್ಯಕಾರಿ ಶಕ್ತಿ.” ಪರಿಶಿಷ್ಟ 7 ನ್ನು ನೋಡಿ.








^ (ಅ. ಕಾ. 7:1-60) ಆಗ ಮಹಾ ಯಾಜಕನು, “ಈ ಮಾತುಗಳು ಸತ್ಯವೊ?” ಎಂದು ಕೇಳಿದನು. 2 ಅದಕ್ಕೆ ಅವನು ಹೇಳಿದ್ದು: “ಜನರೇ, ಸಹೋದರರೇ, ತಂದೆಗಳೇ, ಕೇಳಿರಿ. ನಮ್ಮ ಪೂರ್ವಜನಾದ ಅಬ್ರಹಾಮನು ಹಾರಾನಿನಲ್ಲಿ ವಾಸಿಸುವುದಕ್ಕೆ ಮುಂಚೆ ಮೆಸಪಟೇಮ್ಯದಲ್ಲಿದ್ದಾಗ ಮಹಿಮಾಯುತನಾದ ದೇವರು ಅವನಿಗೆ ಕಾಣಿಸಿ​ಕೊಂಡು, 3 ‘ನಿನ್ನ ಸ್ವದೇಶವನ್ನೂ ಬಂಧುಬಳಗವನ್ನೂ ಬಿಟ್ಟು ನಾನು ನಿನಗೆ ತೋರಿಸುವ ದೇಶಕ್ಕೆ ಹೋಗು’ ಎಂದು ಅವನಿಗೆ ಹೇಳಿದನು. 4 ಅದರಂತೆ ಅವನು ಕಲ್ದೀಯರ ದೇಶವನ್ನು ಬಿಟ್ಟು ಹಾರಾನಿನಲ್ಲಿ ನೆಲೆಸಿದನು. ಅವನ ತಂದೆಯು ಮೃತಪಟ್ಟ ಬಳಿಕ, ದೇವರು ಅವನ ವಾಸಸ್ಥಾನವನ್ನು ಬದಲಾಯಿಸಿ ನೀವು ಈಗ ನಿವಾಸಿಸುತ್ತಿರುವ ದೇಶಕ್ಕೆ ​ಅವನನ್ನು ಕರೆತಂದನು. 5 ಹಾಗಿದ್ದರೂ ಅಲ್ಲಿ ಆತನು ಅವನಿಗೆ ಬಾಧ್ಯತೆಯಾಗಿ ಯಾವುದೇ ಸ್ವತ್ತನ್ನಾಗಲಿ ಕಾಲಿಡುವಷ್ಟು ಸ್ಥಳವನ್ನಾಗಲಿ ಕೊಡಲಿಲ್ಲ; ಆದರೆ ಅವನಿಗೆ ಆ ಸಮಯದಲ್ಲಿ ಮಕ್ಕಳಿಲ್ಲದಿದ್ದರೂ ​ಅವನಿಗೂ ಬಳಿಕ ಅವನ ಸಂತತಿಗೂ ಈ ದೇಶವನ್ನು ಬಾಧ್ಯತೆಯಾಗಿ ಕೊಡುವೆನೆಂದು ಆತನು ವಾಗ್ದಾನಿಸಿದನು. 6 ಇದಲ್ಲದೆ ಅವನ ಸಂತತಿಯವರು ಅನ್ಯದೇಶದಲ್ಲಿ ​ಪರದೇಶೀಯ ನಿವಾಸಿಗಳಾಗಿರುವರು ಮತ್ತು ಜನರು ಅವರನ್ನು ಗುಲಾಮರನ್ನಾಗಿ ಮಾಡಿಕೊಂಡು ನಾನೂರು ವರ್ಷ ಅವರ ಮೇಲೆ ದಬ್ಬಾಳಿಕೆ ನಡಿಸುವರು ಎಂದೂ ದೇವರು ತಿಳಿಸಿದನು. 7 ‘ಅವರು ಗುಲಾಮರಾಗಿ ಸೇವೆಮಾಡುವ ಆ ಜನಾಂಗಕ್ಕೆ ನಾನು ನ್ಯಾಯತೀರಿಸುವೆನು. ಇದೆಲ್ಲ ಸಂಭವಿಸಿದ ಬಳಿಕ ಅವರು ಅಲ್ಲಿಂದ ಹೊರಬಂದು ಈ ಸ್ಥಳದಲ್ಲಿ ನನಗೆ ಪವಿತ್ರ ಸೇವೆಯನ್ನು ಸಲ್ಲಿಸುವರು’ ಎಂದು ದೇವರು ಹೇಳಿದನು. 8 “ಇದಲ್ಲದೆ ಆತನು ಅವನಿಗೆ ​ಸುನ್ನತಿಯ ಒಡಂಬಡಿಕೆಯನ್ನೂ ದಯಪಾಲಿಸಿದನು; ಮತ್ತು ಹೀಗೆ, ಅವನು ​ಇಸಾಕನಿಗೆ ತಂದೆಯಾದಾಗ ಎಂಟನೆಯ ದಿನದಲ್ಲಿ ಅವನಿಗೆ ಸುನ್ನತಿಯನ್ನು ಮಾಡಿಸಿದನು. ಅನಂತರ ಇಸಾಕನು ಯಾಕೋಬನಿಗೂ ಯಾಕೋಬನು ಹನ್ನೆರಡು ಮಂದಿ ಕುಟುಂಬ ತಲೆಗಳಿಗೂ ತಂದೆಯಾದನು. 9 ಆ ಕುಟುಂಬ ತಲೆಗಳು ಯೋಸೇಫನ ಮೇಲೆ ಮತ್ಸರಪಟ್ಟು ಅವನನ್ನು ಈಜಿಪ್ಟ್‌ ದೇಶಕ್ಕೆ ಮಾರಿಬಿಟ್ಟರು. ಆದರೆ ದೇವರು ಅವನೊಂದಿಗಿದ್ದು, 10 ಅವನ ಎಲ್ಲ ಸಂಕಟಗಳಿಂದ ಅವನನ್ನು ವಿಮೋಚಿಸಿ ಈಜಿಪ್ಟಿನ ಅರಸನಾದ ಫರೋಹನ ಸಮ್ಮುಖದಲ್ಲಿ ಸಜ್ಜನನೂ ವಿವೇಕವುಳ್ಳವನೂ ಆಗಿರುವಂತೆ ಮಾಡಿದನು. ಮತ್ತು ಫರೋಹನು ಅವನನ್ನು ಈಜಿಪ್ಟಿನ ಮೇಲೆಯೂ ತನ್ನ ಇಡೀ ಮನೆವಾರ್ತೆಯ ಮೇಲೆಯೂ ಅಧಿಕಾರಿಯನ್ನಾಗಿ ನೇಮಿಸಿದನು. 11 ಆದರೆ ಈಜಿಪ್ಟಿನ ಮೇಲೆಯೂ ಕಾನಾನ್‌ ದೇಶದ ಮೇಲೆಯೂ ಒಂದು ಬರವು ಬರಲಾಗಿ ಮಹಾ ಸಂಕಟ ಉಂಟಾಯಿತು; ಮತ್ತು ನಮ್ಮ ಪೂರ್ವಜರಿಗೆ ಯಾವುದೇ ದವಸಧಾನ್ಯ ಸಿಗದೇ ಹೋಯಿತು. 12 ಆದರೆ ಈಜಿಪ್ಟಿನಲ್ಲಿ ಆಹಾರಧಾನ್ಯ ದೊರಕುತ್ತದೆಂದು ಯಾಕೋಬನಿಗೆ ತಿಳಿದುಬಂದಾಗ ಅವನು ನಮ್ಮ ಪೂರ್ವಜರನ್ನು ಮೊದಲ ಬಾರಿ ಅಲ್ಲಿಗೆ ಕಳುಹಿಸಿದನು. 13 ಎರಡ​ನೆಯ ಬಾರಿ ಯೋಸೇಫನ ಗುರುತನ್ನು ಅವನ ಅಣ್ಣತಮ್ಮಂದಿರಿಗೆ ತಿಳಿಸಲಾಯಿತು ಮತ್ತು ಯೋಸೇಫನ ವಂಶದ ಬಗ್ಗೆ ಫರೋಹನಿಗೂ ತಿಳಿದುಬಂತು. 14 ಆದುದರಿಂದ ಯೋಸೇಫನು ತನ್ನ ತಂದೆಯಾದ ಯಾಕೋಬನನ್ನೂ ತನ್ನ ಎಲ್ಲ ಸಂಬಂಧಿಕರನ್ನೂ ಅವರಿದ್ದ ಸ್ಥಳದಿಂದ ಕರೆಸಿ​ಕೊಂಡನು; ಅವರು ಒಟ್ಟು ಎಪ್ಪತ್ತೈದು ಮಂದಿ ಇದ್ದರು. 15 ಯಾಕೋಬನು ಈಜಿಪ್ಟಿಗೆ ಹೋದನು. ಅಲ್ಲಿಯೇ ಅವನೂ ನಮ್ಮ ಪೂರ್ವಜರೂ ಮೃತಪಟ್ಟರು. 16 ಅವರನ್ನು ಶೇಕೆಮಿಗೆ ತೆಗೆದುಕೊಂಡು ಹೋಗಿ ಅಬ್ರಹಾಮನು ಅಲ್ಲಿ ಹಮೋರನ ಪುತ್ರರಿಂದ ಬೆಳ್ಳಿಯ ಹಣಕ್ಕೆ ಕೊಂಡುಕೊಂಡಿದ್ದ ಸಮಾಧಿಯಲ್ಲಿ ಇಡಲಾಯಿತು. 17 “ದೇವರು ಅಬ್ರಹಾಮನಿಗೆ ಸ್ಪಷ್ಟವಾಗಿ ತಿಳಿಸಿದ್ದ ವಾಗ್ದಾನವು ನೆರವೇರುವ ಸಮಯವು ಸಮೀಪಿಸಿದಂತೆ ಈಜಿಪ್ಟಿನಲ್ಲಿ ಅವರ ಸಂಖ್ಯೆ ಬೆಳೆದು ಹೆಚ್ಚಾಗುತ್ತಾ ಬಂತು. 18 ತರುವಾಯ ಯೋಸೇಫನನ್ನು ಅರಿಯದ ಬೇರೊಬ್ಬ ಅರಸನು ಈಜಿಪ್ಟಿನಲ್ಲಿ ಆಳಿಕೆಗೆ ಬಂದನು. 19 ಇವನು ನಮ್ಮ ಜನಾಂಗದ ವಿರುದ್ಧ ರಾಜತಂತ್ರವನ್ನು ಉಪಯೋಗಿಸಿ, ಶಿಶುಗಳು ಜೀವದಿಂದುಳಿಯದಂತೆ ಅವುಗಳನ್ನು ಹೊರಗೆ ಹಾಕುವಂತೆ ತಂದೆಗಳನ್ನು ಕಠಿಣವಾಗಿ ಹಿಂಸಿಸಿದನು. 20 ಆ ಸಮಯದಲ್ಲೇ ಮೋಶೆಯು ಹುಟ್ಟಿದನು ಮತ್ತು ಅವನು ದಿವ್ಯಸುಂದರ​ನಾಗಿದ್ದನು. ತಂದೆಯ ಮನೆಯಲ್ಲಿ ಅವನನ್ನು ಮೂರು ತಿಂಗಳ ವರೆಗೆ ಸಾಕಲಾಯಿತು. 21 ಆದರೆ ಅವನು ಹೊರಗೆ ಹಾಕಲ್ಪಟ್ಟಾಗ ಫರೋಹನ ಮಗಳು ಅವನನ್ನು ಎತ್ತಿಕೊಂಡು ಹೋಗಿ ತನ್ನ ಸ್ವಂತ ಮಗನಂತೆ ಸಾಕಿದಳು. 22 ಇದರ ಪರಿಣಾಮವಾಗಿ ಮೋಶೆಯು ಈಜಿಪ್ಟಿನವರ ಸರ್ವವಿದ್ಯೆಗಳಲ್ಲಿ ಉಪದೇಶಹೊಂದಿದನು. ವಾಸ್ತವದಲ್ಲಿ ಅವನು ಮಾತಿನಲ್ಲಿಯೂ ಕಾರ್ಯದಲ್ಲಿಯೂ ಸಮರ್ಥನಾಗಿದ್ದನು. 23 “ಅವನಿಗೆ ನಲವತ್ತು ವರ್ಷ ತುಂಬಿದಾಗ, ತನ್ನ ಸಹೋದರರಾದ ಇಸ್ರಾಯೇಲ್ಯರನ್ನು ಹೋಗಿನೋಡಬೇಕೆಂಬ ಆಶೆಯು ಅವನ ಹೃದಯದಲ್ಲಿ ಹುಟ್ಟಿತು. 24 ​ಅವರಲ್ಲಿ ಒಬ್ಬನು ದುರುಪಚರಿಸಲ್ಪಡುತ್ತಿರುವುದು ಅವನ ದೃಷ್ಟಿಗೆ ಬಿದ್ದಾಗ, ಅವನ ಸಹಾಯಕ್ಕೆ ಬಂದು ಪೀಡಿಸುತ್ತಿದ್ದ ಈಜಿಪ್ಟಿನವನನ್ನು ಹೊಡೆದುಹಾಕುವ ಮೂಲಕ ಪೀಡಿಸಲ್ಪಡುತ್ತಿದ್ದವನಿಗಾಗಿ ಮುಯ್ಯಿ ತೀರಿಸಿದನು. 25 ತನ್ನ ಕೈಯಿಂದ ದೇವರು ಅವರಿಗೆ ರಕ್ಷಣೆಯನ್ನು ಕೊಡುತ್ತಿದ್ದಾನೆಂದು ತನ್ನ ಸಹೋದರರು ಗ್ರಹಿಸ​ಬಹುದೆಂದು ಅವನು ಭಾವಿಸಿದನು; ಆದರೆ ಅವರು ಅದನ್ನು ಗ್ರಹಿಸಲಿಲ್ಲ. 26 ಮರುದಿನ ಇಸ್ರಾಯೇಲ್ಯರಿಬ್ಬರು ಜಗಳವಾಡುತ್ತಿದ್ದಾಗ ಅವನು ಅಲ್ಲಿಗೆ ಬಂದು ಅವರನ್ನು ಸಮಾಧಾನಪಡಿಸಲು ಪ್ರಯತ್ನಿಸುತ್ತಾ, ‘ಜನರೇ, ನೀವು ಸಹೋದರರು. ನೀವೇಕೆ ಒಬ್ಬರಿಗೊಬ್ಬರು ಅನ್ಯಾಯವಾಗಿ ವರ್ತಿಸುತ್ತಿದ್ದೀರಿ?’ ಎಂದನು. 27 ಆದರೆ ತನ್ನ ನೆರೆಯವನೊಂದಿಗೆ ಅನ್ಯಾಯವಾಗಿ ವರ್ತಿಸುತ್ತಿದ್ದವನು ಇವನನ್ನು ತಳ್ಳಿ, ‘ನಿನ್ನನ್ನು ನಮ್ಮ ಮೇಲೆ ಅಧಿಕಾರಿಯನ್ನಾಗಿಯೂ ನ್ಯಾಯಾಧಿಪತಿಯನ್ನಾಗಿಯೂ ನೇಮಿಸಿದವರು ಯಾರು? 28 ನಿನ್ನೆ ಆ ಈಜಿಪ್ಟಿನವನನ್ನು ಕೊಂದು​ಹಾಕಿದಂತೆ ನನ್ನನ್ನೂ ಕೊಂದುಹಾಕಲು ಬಯಸುತ್ತೀಯೊ?’ ಎಂದು ಕೇಳಿದನು. 29 ಇದನ್ನು ಕೇಳಿದಾಗ ಮೋಶೆಯು ಅಲ್ಲಿಂದ ಪಲಾಯನಗೈದು ಮಿದ್ಯಾನ್‌ದೇಶದಲ್ಲಿ ಪರದೇಶೀಯ ನಿವಾಸಿಯಾಗಿ ಅಲ್ಲಿ ಇಬ್ಬರು ಗಂಡುಮಕ್ಕಳಿಗೆ ತಂದೆಯಾದನು. 30 “ನಲವತ್ತು ವರ್ಷಗಳು ಕಳೆದ ಬಳಿಕ ಸೀನಾಯಿಬೆಟ್ಟದ ಸುತ್ತಲಿದ್ದ ಅರಣ್ಯದಲ್ಲಿ ಮುಳ್ಳಿನ ಪೊದೆಯೊಳಗೆ ಉರಿಯುವ ಬೆಂಕಿಯಲ್ಲಿ ಒಬ್ಬ ದೇವದೂತನು ಅವನಿಗೆ ಕಾಣಿಸಿಕೊಂಡನು. 31 ಮೋಶೆಯು ಈ ದೃಶ್ಯವನ್ನು ಕಂಡಾಗ ಅತ್ಯಾಶ್ಚರ್ಯಪಟ್ಟನು. ಆದರೆ ಏನು ಸಂಭವಿಸುತ್ತಿದೆ ಎಂಬುದನ್ನು ಪರೀಕ್ಷಿಸಲು ಅವನು ಇನ್ನಷ್ಟು ಹತ್ತಿರ ಹೋದಾಗ ಯೆಹೋವನ ಸ್ವರವು ಅವನಿಗೆ, 32 ‘ನಾನು ನಿಮ್ಮ ಪೂರ್ವಜರ ದೇವರು, ಅಬ್ರಹಾಮ ಇಸಾಕ ಯಾಕೋಬರ ದೇವರು’ ಎಂದು ಹೇಳುವುದು ಕೇಳಿಬಂತು. ಆಗ ಮೋಶೆಯು ಭಯಭೀತನಾಗಿ ನಡುಗುತ್ತಾ ಇನ್ನು ಹೆಚ್ಚೇನನ್ನೂ ಪರೀಕ್ಷಿಸುವ ಧೈರ್ಯಮಾಡಲಿಲ್ಲ. 33 ಯೆಹೋವನು ಅವನಿಗೆ, ‘ನಿನ್ನ ಪಾದಗಳಿಂದ ಕೆರಗಳನ್ನು ತೆಗೆದಿಡು; ಏಕೆಂದರೆ ನೀನು ನಿಂತಿರುವ ಸ್ಥಳವು ಪವಿತ್ರ ನೆಲವಾಗಿದೆ. 34 ಈಜಿಪ್ಟಿನಲ್ಲಿರುವ ನನ್ನ ಜನರು ಅನುಭವಿಸುತ್ತಿರುವ ದುರವಸ್ಥೆಯನ್ನು ನಾನು ಕಣ್ಣಾರೆ ನೋಡಿದ್ದೇನೆ; ಮತ್ತು ನಾನು ಅವರ ನರಳಾಟವನ್ನು ಕೇಳಿ ಅವರನ್ನು ವಿಮೋಚಿಸಲಿಕ್ಕಾಗಿ ಇಳಿದುಬಂದಿದ್ದೇನೆ. ಈಗ ಬಾ, ನಾನು ನಿನ್ನನ್ನು ಈಜಿಪ್ಟಿಗೆ ಕಳುಹಿಸುವೆನು’ ಎಂದು ಹೇಳಿದನು. 35 ಯಾರನ್ನು ಅವರು, ‘ನಿನ್ನನ್ನು ಅಧಿಕಾರಿಯನ್ನಾಗಿಯೂ ನ್ಯಾಯಾಧಿಪತಿಯನ್ನಾಗಿಯೂ ನೇಮಿಸಿದವರು ಯಾರು?’ ಎಂದು ಹೇಳಿ ತಿರಸ್ಕರಿಸಿದ್ದರೋ ಆ ಮೋಶೆಯನ್ನೇ ದೇವರು ಮುಳ್ಳಿನ ಪೊದೆಯಲ್ಲಿ ಕಾಣಿಸಿಕೊಂಡ ದೇವದೂತನ ಕೈಯಿಂದ ಅಧಿಕಾರಿಯನ್ನಾಗಿಯೂ ವಿಮೋಚಕನನ್ನಾಗಿಯೂ ಕಳುಹಿಸಿದನು. 36 ಇವನೇ ಈಜಿಪ್ಟಿನಲ್ಲಿಯೂ ಕೆಂಪು ಸಮುದ್ರದಲ್ಲಿಯೂ ಅರಣ್ಯದಲ್ಲಿಯೂ ನಲವತ್ತು ವರ್ಷಗಳ ವರೆಗೆ ಆಶ್ಚರ್ಯಕಾರ್ಯಗಳನ್ನು ಮತ್ತು ಸೂಚಕಕಾರ್ಯಗಳನ್ನು ಮಾಡುತ್ತಾ ಅವರನ್ನು ನಡಿಸಿಕೊಂಡು ಬಂದವನು. 37 “ಈ ಮೋಶೆಯೇ ಇಸ್ರಾಯೇಲ್ಯರಿಗೆ, ‘ದೇವರು ನಿಮ್ಮ ಸಹೋದರರ ಮಧ್ಯದಿಂದ ನಿಮಗಾಗಿ ನನ್ನಂಥ ಒಬ್ಬ ಪ್ರವಾದಿಯನ್ನು ಎಬ್ಬಿಸುವನು’ ಎಂದು ಹೇಳಿದವನು. 38 ಇವನೇ ಅರಣ್ಯದಲ್ಲಿದ್ದ ಸಭೆಯ ಮಧ್ಯೆ, ಸೀನಾಯಿಬೆಟ್ಟದಲ್ಲಿ ತನ್ನೊಂದಿಗೆ ಮಾತಾಡಿದ ದೇವದೂತನೊಂದಿಗೆ ಮತ್ತು ನಮ್ಮ ಪೂರ್ವಜರೊಂದಿಗೆ ಇದ್ದವನು. ಹಾಗೂ ನಿಮಗೆ ಕೊಡಲು ಸಜೀವ​ವಾದ ಪವಿತ್ರ ದೈವೋಕ್ತಿಗಳನ್ನು ಪಡೆದವನು. 39 ನಮ್ಮ ಪೂರ್ವಜರು ಅವನಿಗೆ ವಿಧೇಯರಾಗಲು ನಿರಾಕರಿಸಿ, ಅವನನ್ನು ತಿರಸ್ಕರಿಸಿ ತಮ್ಮ ಹೃದಯಗಳಲ್ಲಿ ಈಜಿಪ್ಟಿಗೆ ಹಿಂದಿರುಗಲು ಬಯಸಿದರು. 40 ಅವರು ಆರೋನನಿಗೆ, ‘ನಮ್ಮ ಮುಂದೆ ಹೋಗುವುದಕ್ಕೆ ದೇವತೆಗಳನ್ನು ಮಾಡಿಕೊಡು. ನಮ್ಮನ್ನು ಈಜಿಪ್ಟಿನಿಂದ ಕರೆದು​ಕೊಂಡು ಬಂದ ಮೋಶೆಗೆ ಏನಾಯಿತೋ ನಮಗೆ ಗೊತ್ತಿಲ್ಲ’ ಎಂದು ಹೇಳಿದರು. 41 ಆ ದಿನಗಳಲ್ಲಿ ಅವರು ಒಂದು ಎಳೆಯ ಗೂಳಿಯ ವಿಗ್ರಹವನ್ನು ಮಾಡಿ, ಆ ವಿಗ್ರಹಕ್ಕೆ ಯಜ್ಞವನ್ನರ್ಪಿಸಿ ತಾವು ಮಾಡಿದ ಕೆಲಸಗಳಲ್ಲಿ ಆನಂದಿಸಲಾರಂಭಿಸಿದರು. 42 ಆದುದರಿಂದ ದೇವರು ​ಅವರಿಗೆ ವಿಮುಖನಾಗಿ ಅವರು ಆಕಾಶದ ನಕ್ಷತ್ರಗಳಿಗೆ ಪವಿತ್ರ ಸೇವೆಯನ್ನು ಸಲ್ಲಿಸುವಂತೆ ಒಪ್ಪಿಸಿಬಿಟ್ಟನು; ಇದರ ಕುರಿತಾಗಿಯೇ ಪ್ರವಾದಿಗಳ ಗ್ರಂಥದಲ್ಲಿ, ‘ಇಸ್ರಾಯೇಲ್‌ ಮನೆತನದವರೇ, ಅರಣ್ಯದಲ್ಲಿ ನಲವತ್ತು ವರ್ಷಗಳ ವರೆಗೆ ನೀವು ಬಲಿಗಳನ್ನೂ ಯಜ್ಞಗಳನ್ನೂ ಸಮರ್ಪಿಸಿದ್ದು ನನಗಲ್ಲ, ಅಲ್ಲವೆ? 43 ನೀವಾದರೊ ಆರಾಧಿಸ​ಬೇಕೆಂದು ಮಾಡಿಕೊಂಡ ಮೂರ್ತಿಗಳನ್ನು ಅಂದರೆ ಮೊಲೋಖನ ಗುಡಾರವನ್ನೂ ರೇಫಾ ದೇವತೆಯ ನಕ್ಷತ್ರವನ್ನೂ ಹೊತ್ತುಕೊಂಡು ಹೋದಿರಿ. ಆದುದರಿಂದ ನಾನು ನಿಮ್ಮನ್ನು ಬಾಬಿಲೋನಿನ ಆಚೆಗೆ ಗಡೀ​ಪಾರುಮಾಡುವೆನು’ ಎಂದು ಬರೆದಿದೆ. 44 “ಅರಣ್ಯದಲ್ಲಿ ನಮ್ಮ ಪೂರ್ವಜರಿಗೆ ಸಾಕ್ಷಿಗುಡಾರವಿತ್ತು; ದೇವರು ಮೋಶೆ​ಯೊಂದಿಗೆ ಮಾತಾಡುವಾಗ ಆಜ್ಞಾಪಿಸಿದಂತೆ, ಅವನು ನೋಡಿದ್ದ ಮಾದರಿಯಲ್ಲೇ ಅದನ್ನು ರೂಪಿಸಲಾಗಿತ್ತು. 45 ಆ ಗುಡಾರವನ್ನು ಹೊಂದಿದ ನಮ್ಮ ಪೂರ್ವಜರು ಯೆಹೋಶುವನ ಮುಂದಾಳುತ್ವದಲ್ಲಿ ದೇವರು ಅವರೆದುರಿನಲ್ಲಿ ಹೊರದೊಬ್ಬಿದ ಅನ್ಯಜನಾಂಗಗಳ ದೇಶವನ್ನು ವಶಪಡಿಸಿಕೊಂಡಾಗ ತಮ್ಮೊಂದಿಗೆ ಅದನ್ನೂ ತಂದರು. ದಾವೀದನ ದಿನಗಳ ವರೆಗೂ ಅದು ಅಲ್ಲಿಯೇ ಉಳಿಯಿತು. 46 ಅವನಿಗೆ ದೇವರ ಅನುಗ್ರಹವಿತ್ತು ಮತ್ತು ಅವನು ಯಾಕೋಬನ ದೇವರಿಗೆ ನಿವಾಸ​ಸ್ಥಾನವನ್ನು ಒದಗಿಸುವ ಸುಯೋಗವನ್ನು ದಯಪಾಲಿಸುವಂತೆ ಕೇಳಿಕೊಂಡನು. 47 ಆದರೆ, ಸೊಲೊಮೋನನು ಆತನಿಗಾಗಿ ಮನೆಯನ್ನು ಕಟ್ಟಿದನು. 48 ಆದರೂ ಮಹೋನ್ನತನು ಕೈಯಿಂದ ಕಟ್ಟಿದ ಮನೆಗಳಲ್ಲಿ ವಾಸಮಾಡುವುದಿಲ್ಲ; ಪ್ರವಾದಿಯ ಮಾತಿನಂತೆ, 49 ‘ಸ್ವರ್ಗವು ನನ್ನ ಸಿಂಹಾಸನ ಭೂಮಿಯು ನನ್ನ ಪಾದಪೀಠ. ನೀವು ನನಗೆ ಎಂಥ ಮನೆಯನ್ನು ಕಟ್ಟಿಕೊಡುವಿರಿ? ಅಥವಾ ನನ್ನ ​ವಿಶ್ರಾಂತಿಗೆ ತಕ್ಕ ಸ್ಥಳವು ಯಾವುದು? 50 ನನ್ನ ಕೈಯೇ ಇದನ್ನೆಲ್ಲ ಮಾಡಿತಲ್ಲವೆ? ಎಂದು ಯೆಹೋವನು ಹೇಳುತ್ತಾನೆ.’ 51 “ಮೊಂಡರೇ, ಹೃದಯಗಳ ಮತ್ತು ಕಿವಿಗಳ ಸುನ್ನತಿಯಿಲ್ಲದವರೇ, ನೀವು ಯಾವಾಗಲೂ ನಿಮ್ಮ ಪೂರ್ವಜರು ಮಾಡಿದಂತೆಯೇ ಪವಿತ್ರಾತ್ಮವನ್ನು ಪ್ರತಿರೋಧಿಸುವವರಾಗಿದ್ದೀರಿ. 52 ನಿಮ್ಮ ಪೂರ್ವಜರು ಪ್ರವಾದಿಗಳಲ್ಲಿ ಯಾರನ್ನು ಹಿಂಸೆಪಡಿಸದೆ ಬಿಟ್ಟರು? ಒಬ್ಬ ನೀತಿವಂತನ ​ಆಗಮನದ ಕುರಿತು ಮುಂದಾಗಿಯೇ ಪ್ರಕಟಿಸಿದವರನ್ನು ಅವರು ಕೊಂದುಹಾಕಿದರು; ಈಗ ನೀವು ಅವನನ್ನು ಮೋಸದಿಂದ ಹಿಡಿದುಕೊಟ್ಟವರೂ ಕೊಂದವರೂ ಆಗಿದ್ದೀರಿ. 53 ದೇವದೂತರಿಂದ ರವಾನಿಸಲ್ಪಟ್ಟ ಧರ್ಮ​ಶಾಸ್ತ್ರವನ್ನು ನೀವು ಸ್ವೀಕರಿಸಿದಿರಾದರೂ ಅದಕ್ಕನುಸಾರ ನಡೆಯುತ್ತಿಲ್ಲ.” 54 ಈ ವಿಷಯಗಳನ್ನು ಕೇಳಿ ಅವರು ಬಹಳ ಕೋಪಗೊಂಡು ಅವನನ್ನು ನೋಡಿ ಹಲ್ಲುಕಡಿಯತೊಡಗಿದರು. 55 ಆದರೆ ಅವನು ಪವಿತ್ರಾತ್ಮಭರಿತನಾಗಿ ಆಕಾಶದ ಕಡೆಗೆ ದೃಷ್ಟಿಸಿ ನೋಡಿದಾಗ ದೇವರ ಮಹಿಮೆಯನ್ನೂ ದೇವರ ಬಲಗಡೆಯಲ್ಲಿ ಯೇಸು ನಿಂತಿರುವುದನ್ನೂ ಕಂಡನು. 56 ಆಗ ಅವನು, “ಅಗೋ, ಆಕಾಶವು ತೆರೆಯಲ್ಪಟ್ಟಿರುವುದನ್ನೂ ಮನುಷ್ಯಕುಮಾರನು ದೇವರ ಬಲಗಡೆಯಲ್ಲಿ ನಿಂತಿರುವುದನ್ನೂ ನಾನು ನೋಡುತ್ತಿದ್ದೇನೆ” ಎಂದನು. 57 ಈ ಮಾತಿಗೆ ಅವರು ಗಟ್ಟಿಯಾಗಿ ಆರ್ಭಟಿಸುತ್ತಾ ತಮ್ಮ ಕೈಗಳಿಂದ ಕಿವಿಗಳನ್ನು ಮುಚ್ಚಿಕೊಳ್ಳುತ್ತಾ ಒಟ್ಟಾಗಿ ಅವನ ಮೇಲೆ ಎರಗಿದರು. 58 ಅವನನ್ನು ಊರ ಹೊರಗೆ ದೊಬ್ಬಿ ಅವನ ಮೇಲೆ ಕಲ್ಲೆಸೆಯತೊಡಗಿದರು ಮತ್ತು ಪ್ರತ್ಯಕ್ಷ ಸಾಕ್ಷಿಗಳು ತಮ್ಮ ಮೇಲಂಗಿಗಳನ್ನು ಸೌಲನೆಂಬ ​ಹೆಸರಿನ ಒಬ್ಬ ಯೌವನಸ್ಥನ ಕಾಲುಗಳ ಬಳಿಯಲ್ಲಿ ಇಟ್ಟರು. 59 ಅವರು ಸ್ತೆಫನನ ಮೇಲೆ ಕಲ್ಲೆಸೆಯುತ್ತಾ ಇದ್ದಾಗ ಅವನು, “ಕರ್ತನಾದ ಯೇಸುವೇ, ನನ್ನ ಜೀವಶಕ್ತಿಯನ್ನು ಸ್ವೀಕರಿಸು” ಎಂದು ಪ್ರಾರ್ಥಿಸಿದನು. 60 ಬಳಿಕ ಮೊಣಕಾಲೂರಿ, “ಯೆಹೋವನೇ, ಈ ಪಾಪವನ್ನು ಇವರ ಮೇಲೆ ಹೊರಿಸಬೇಡ” ಎಂದು ಗಟ್ಟಿಯಾದ ಸ್ವರದಿಂದ ಕೂಗಿದನು. ಇದನ್ನು ಹೇಳಿದ ಬಳಿಕ ಮರಣದಲ್ಲಿ ನಿದ್ರೆಹೋದನು.









^ (ಅ. ಕಾ. 9:1-20) ಆದರೆ ಸೌಲನು ಇನ್ನೂ ಕರ್ತನ ಶಿಷ್ಯರ ವಿರುದ್ಧ ಬೆದರಿಕೆಯ ಮತ್ತು ಕೊಲೆಯ ಮಾತುಗಳನ್ನಾಡುತ್ತಾ ಮಹಾ ಯಾಜಕನ ಬಳಿಗೆ ಹೋಗಿ 2 ‘ಆ ಮಾರ್ಗಕ್ಕೆ’ ಸೇರಿದ ಯಾರಾದರೂ ಸಿಕ್ಕಿದರೆ ಅವರು ಗಂಡಸರಾಗಿರಲಿ ಹೆಂಗಸರಾಗಿರಲಿ ತಾನು ಅವರನ್ನು ಬಂಧಿಸಿ ಯೆರೂಸಲೇಮಿಗೆ ತರಲಿಕ್ಕಾಗುವಂತೆ ದಮಸ್ಕದಲ್ಲಿರುವ ಸಭಾಮಂದಿರಗಳಿಗೆ ಪತ್ರಗಳನ್ನು ಕೊಡುವಂತೆ ಕೇಳಿಕೊಂಡನು. 3 ಅವನು ಪ್ರಯಾಣಿಸುತ್ತಾ ದಮಸ್ಕದ ಹತ್ತಿರ ಬಂದಾಗ ಇದ್ದಕ್ಕಿದ್ದಂತೆ ಆಕಾಶದಿಂದ ಒಂದು ಬೆಳಕು ಅವನ ಸುತ್ತಲೂ ಮಿಂಚಿತು 4 ಮತ್ತು ಅವನು ನೆಲಕ್ಕೆ ಬಿದ್ದುಬಿಟ್ಟನು, ಆಗ “ಸೌಲನೇ, ಸೌಲನೇ, ನನ್ನನ್ನು ಏಕೆ ಹಿಂಸೆಪಡಿಸುತ್ತಿದ್ದೀ?” ಎಂಬ ವಾಣಿಯನ್ನು ಕೇಳಿಸಿಕೊಂಡನು. 5 ಆಗ ಅವನು, “ಸ್ವಾಮಿ, ನೀನು ಯಾರು?” ಎಂದು ಕೇಳಿದನು. ಅದಕ್ಕೆ ಅವನು, “ನೀನು ಹಿಂಸೆಪಡಿಸುತ್ತಿರುವ ಯೇಸುವೇ ನಾನು. 6 ಹಾಗಿದ್ದರೂ, ನೀನೆದ್ದು ಪಟ್ಟಣವನ್ನು ಪ್ರವೇಶಿಸು, ನೀನು ಮಾಡಬೇಕಾದದ್ದನ್ನು ಅಲ್ಲಿ ನಿನಗೆ ತಿಳಿಸಲಾಗುವುದು” ಎಂದನು. 7 ಅವನೊಂದಿಗೆ ಪ್ರಯಾಣಿಸುತ್ತಿದ್ದ ಜನರು ಈ ವಾಣಿಯನ್ನು ಕೇಳಿಸಿಕೊಂಡರಾದರೂ ಯಾವನನ್ನೂ ಕಾಣದೆ ಮೂಕರಾಗಿ ನಿಂತಿದ್ದರು. 8 ಸೌಲನು ನೆಲದಿಂದ ಮೇಲೆದ್ದಾಗ ಅವನ ಕಣ್ಣುಗಳು ತೆರೆದಿದ್ದರೂ ಅವನಿಗೆ ಏನೂ ಕಾಣಿಸಲಿಲ್ಲ. ಆದುದರಿಂದ ಅವರು ಅವನನ್ನು ಕೈಹಿಡಿದು ದಮಸ್ಕಕ್ಕೆ ಕರೆದುಕೊಂಡುಹೋದರು. 9 ಮೂರು ದಿನಗಳ ತನಕ ಅವನಿಗೆ ಏನೂ ಕಾಣಿಸಲಿಲ್ಲ; ಅವನು ಏನನ್ನೂ ತಿನ್ನಲಿಲ್ಲ ಏನನ್ನೂ ಕುಡಿಯಲಿಲ್ಲ. 10 ದಮಸ್ಕದಲ್ಲಿ ಅನನೀಯನೆಂಬ ಒಬ್ಬ ಶಿಷ್ಯನಿದ್ದನು; ಕರ್ತನು ಅವನಿಗೆ ದರ್ಶನದಲ್ಲಿ, “ಅನನೀಯನೇ” ಎಂದು ಕರೆದನು. ಆಗ ಅವನು, “ಕರ್ತನೇ, ಇಗೋ ಇದ್ದೇನೆ” ಎಂದನು. 11 ಕರ್ತನು ಅವನಿಗೆ, “ನೀನೆದ್ದು ನೆಟ್ಟನೆ ಬೀದಿ ಎಂಬ ಬೀದಿಗೆ ಹೋಗಿ ಯೂದನ ಮನೆಯಲ್ಲಿ ತಾರ್ಸದಿಂದ ಬಂದಿರುವ ಸೌಲನೆಂಬ ಮನುಷ್ಯನಿಗಾಗಿ ವಿಚಾರಿಸು. ನೋಡು! ಅವನು ಪ್ರಾರ್ಥಿಸು​ತ್ತಿರುತ್ತಾನೆ, 12 ಮತ್ತು ಅವನು ದರ್ಶನದಲ್ಲಿ ಅನನೀಯನೆಂಬ ಒಬ್ಬ ಮನುಷ್ಯನು ಬಂದು ತನಗೆ ಪುನಃ ದೃಷ್ಟಿಬರುವಂತೆ ತನ್ನ ಮೇಲೆ ಕೈಗಳನ್ನಿಡುವುದನ್ನು ನೋಡಿದ್ದಾನೆ” ಎಂದು ಹೇಳಿದನು. 13 ಅದಕ್ಕೆ ಅನನೀಯನು, “ಕರ್ತನೇ, ಈ ಮನುಷ್ಯನು ಯೆರೂಸಲೇಮಿನಲ್ಲಿ ನಿನ್ನ ಪವಿತ್ರ ಜನರಿಗೆ ಮಾಡಿರುವ ಅನೇಕ ​ಹಾನಿಕರ ವಿಷಯಗಳ ಕುರಿತು ನಾನು ಅನೇಕರಿಂದ ಕೇಳಿಸಿಕೊಂಡಿದ್ದೇನೆ. 14 ಮತ್ತು ಇಲ್ಲಿಯೂ ನಿನ್ನ ಹೆಸರನ್ನು ಹೇಳಿಕೊಳ್ಳುವವರೆಲ್ಲರನ್ನು ಬಂಧಿಸಲಿಕ್ಕಾಗಿ ಅವನು ಮುಖ್ಯ ಯಾಜಕರಿಂದ ಅಧಿಕಾರವನ್ನು ಪಡೆದಿದ್ದಾನೆ” ಎಂದನು. 15 ಆದರೆ ಕರ್ತನು ಅವನಿಗೆ, “ನೀನು ಹೋಗು; ಈ ಮನುಷ್ಯನು ಅನ್ಯಜನಾಂಗಗಳಿಗೂ ಅರಸರಿಗೂ ಇಸ್ರಾಯೇಲ್ಯರಿಗೂ ನನ್ನ ಹೆಸರನ್ನು ತಿಳಿಯಪಡಿಸಲಿಕ್ಕಾಗಿ ನಾನು ಆರಿಸಿಕೊಂಡ ಸಾಧನವಾಗಿದ್ದಾನೆ. 16 ನನ್ನ ಹೆಸರಿನ ನಿಮಿತ್ತ ಅವನು ಎಷ್ಟೆಲ್ಲ ಕಷ್ಟವನ್ನು ಅನುಭವಿಸಬೇಕೆಂಬುದನ್ನು ನಾನು ಅವನಿಗೆ ಸ್ಪಷ್ಟವಾಗಿ ತೋರಿಸುವೆನು” ಎಂದು ಹೇಳಿದನು. 17 ಆಗ ಅನನೀಯನು ಹೊರಟುಹೋಗಿ ಆ ಮನೆಯನ್ನು ಪ್ರವೇಶಿಸಿ ಅವನ ಮೇಲೆ ಕೈಗಳನ್ನಿಟ್ಟು, “ಸಹೋದರನಾದ ಸೌಲನೇ, ನೀನು ಬರುತ್ತಿದ್ದ ದಾರಿಯಲ್ಲಿ ನಿನಗೆ ಕಾಣಿಸಿಕೊಂಡ ಕರ್ತನಾದ ಯೇಸು, ನೀನು ಪುನಃ ದೃಷ್ಟಿಯನ್ನು ಪಡೆಯುವಂತೆ ಮತ್ತು ಪವಿತ್ರಾತ್ಮಭರಿತನಾಗುವಂತೆ ನನ್ನನ್ನು ನಿನ್ನ ಬಳಿಗೆ ಕಳುಹಿಸಿದ್ದಾನೆ” ಎಂದನು. 18 ತಕ್ಷಣವೇ ಅವನ ಕಣ್ಣುಗಳಿಂದ ಪರೆಗಳಂತೆ ಕಾಣುತ್ತಿದ್ದ ಏನೋ ಬಿದ್ದು ಅವನಿಗೆ ಪುನಃ ದೃಷ್ಟಿಬಂತು; ಅವನು ಎದ್ದು ದೀಕ್ಷಾಸ್ನಾನ ಪಡೆದು​ಕೊಂಡನು 19 ಮತ್ತು ಊಟಮಾಡಿ ಬಲವನ್ನು ಹೊಂದಿದನು. ಅವನು ದಮಸ್ಕದಲ್ಲಿ ಶಿಷ್ಯರೊಂದಿಗೆ ಕೆಲವು ದಿವಸ ಇದ್ದು, 20 ​ತಡಮಾಡದೆ ಸಭಾಮಂದಿರಗಳಿಗೆ ಹೋಗಿ ಯೇಸುವೇ ದೇವಕುಮಾರನೆಂದು ಸಾರ​ತೊಡಗಿದನು.



^ (ಅ. ಕಾ. 22:6-16) “ನಾನು ಪ್ರಯಾಣಿಸುತ್ತಾ ಸುಮಾರು ಮಧ್ಯಾಹ್ನದಷ್ಟಕ್ಕೆ ದಮಸ್ಕದ ಹತ್ತಿರ ಬಂದಾಗ ಇದ್ದಕ್ಕಿದ್ದಂತೆ ಆಕಾಶದಿಂದ ಒಂದು ಮಹಾ ಬೆಳಕು ನನ್ನ ಸುತ್ತಲೂ ಮಿಂಚಿತು. 7 ನಾನು ನೆಲಕ್ಕೆ ಬಿದ್ದಾಗ, ‘ಸೌಲನೇ, ಸೌಲನೇ, ನನ್ನನ್ನು ಏಕೆ ಹಿಂಸೆ​ಪಡಿಸುತ್ತಿದ್ದೀ?’ ಎಂಬ ಒಂದು ವಾಣಿಯನ್ನು ಕೇಳಿಸಿಕೊಂಡೆ. 8 ಅದಕ್ಕೆ ​ಪ್ರತ್ಯುತ್ತರವಾಗಿ ನಾನು, ‘ಸ್ವಾಮಿ, ನೀನು ಯಾರು?’ ಎಂದು ಕೇಳಿದೆ. ಆಗ ಅವನು, ‘ನೀನು ಹಿಂಸೆಪಡಿಸುತ್ತಿರುವ ನಜರೇತಿನ ಯೇಸುವೇ ನಾನು’ ಎಂದನು. 9 ನನ್ನೊಂದಿಗಿದ್ದ ಪುರುಷರು ಬೆಳಕನ್ನು ಕಂಡರಾದರೂ ನನ್ನೊಂದಿಗೆ ಮಾತಾಡುತ್ತಿದ್ದವನ ಸ್ವರವನ್ನು ಕೇಳಿಸಿಕೊಳ್ಳಲಿಲ್ಲ. 10 ಆಗ ನಾನು, ‘ಕರ್ತನೇ ನಾನೇನು ಮಾಡಬೇಕು?’ ಎಂದು ಕೇಳಿದೆ. ಕರ್ತನು ನನಗೆ, ‘ನೀನೆದ್ದು ದಮಸ್ಕಕ್ಕೆ ಹೋಗು; ಮಾಡುವುದಕ್ಕೆ ನಿನಗೆ ನೇಮಿಸಿರುವ ಪ್ರತಿಯೊಂದು ವಿಷಯವು ಅಲ್ಲಿ ನಿನಗೆ ತಿಳಿಸಲ್ಪಡುವುದು’ ಎಂದು ಹೇಳಿದನು. 11 ಆ ಬೆಳಕಿನ ಪ್ರಭಾವದಿಂದಾಗಿ ನನಗೆ ಏನೂ ಕಾಣಿಸುತ್ತಿರಲಿಲ್ಲವಾದ್ದರಿಂದ ನನ್ನೊಂದಿಗಿದ್ದವರು ಕೈಹಿಡಿದು ನನ್ನನ್ನು ದಮಸ್ಕಕ್ಕೆ ಕರೆದುಕೊಂಡು​ಹೋದರು. 12 “ಅಲ್ಲಿ ಧರ್ಮಶಾಸ್ತ್ರಕ್ಕನುಸಾರ ನಡೆಯುವವನೂ ಆ ಸ್ಥಳದಲ್ಲಿ ವಾಸಿಸುತ್ತಿದ್ದು ಎಲ್ಲ ಯೆಹೂದ್ಯರಿಂದ ಒಳ್ಳೇ ಹೆಸರನ್ನು ಪಡೆದಿದ್ದವನೂ ಆಗಿದ್ದ ​ಅನನೀಯನೆಂಬ ಒಬ್ಬ ಮನುಷ್ಯನು 13 ನನ್ನ ಬಳಿಗೆ ಬಂದು ಪಕ್ಕದಲ್ಲಿ ನಿಂತು, ‘ಸಹೋದರನಾದ ಸೌಲನೇ, ನೀನು ಪುನಃ ದೃಷ್ಟಿಯನ್ನು ಪಡೆದುಕೋ!’ ಎಂದು ಹೇಳಿದನು. ಅದೇ ಗಳಿಗೆಯಲ್ಲಿ ನಾನು ದೃಷ್ಟಿಯನ್ನು ಪಡೆದು ಅವನನ್ನು ಕಣ್ಣೆತ್ತಿ ನೋಡಿದೆ. 14 ಆಗ ಅವನು ನನಗೆ, ‘ನಮ್ಮ ಪೂರ್ವಜರ ದೇವರು ತನ್ನ ಚಿತ್ತವನ್ನು ತಿಳಿದುಕೊಳ್ಳುವುದಕ್ಕೂ ನೀತಿವಂತನನ್ನು ನೋಡುವುದಕ್ಕೂ ಅವನ ಸ್ವರವನ್ನು ಕೇಳಿಸಿಕೊಳ್ಳುವುದಕ್ಕೂ ನಿನ್ನನ್ನು ಆರಿಸಿಕೊಂಡಿದ್ದಾನೆ; 15 ಏಕೆಂದರೆ ನೀನು ನೋಡಿರುವ ಮತ್ತು ಕೇಳಿರುವ ವಿಷಯಗಳ ಕುರಿತು ಎಲ್ಲ ಜನರ ಮುಂದೆ ಅವನಿಗಾಗಿ ಸಾಕ್ಷಿಯಾಗಿರಬೇಕು. 16 ಆದುದರಿಂದ, ಈಗ ನೀನೇಕೆ ತಡ​ಮಾಡುತ್ತಿದ್ದೀ? ಏಳು, ದೀಕ್ಷಾಸ್ನಾನ ಮಾಡಿಸಿಕೊ ಮತ್ತು ಅವನ ಹೆಸರನ್ನು ಹೇಳಿಕೊಳ್ಳುವ ಮೂಲಕ ನಿನ್ನ ಪಾಪಗಳನ್ನು ತೊಳೆದುಕೊ’ ಎಂದನು.



^ (ಅ. ಕಾ. 26:8-20) “ದೇವರು ಮೃತರನ್ನು ಎಬ್ಬಿಸುತ್ತಾನೆ ಎಂಬುದನ್ನು ನಂಬುವುದು ಅಸಾಧ್ಯವೆಂದು ನೀವು ಏಕೆ ತೀರ್ಮಾನಿಸುತ್ತೀರಿ? 9 ನಜರೇತಿನ ಯೇಸುವಿನ ಹೆಸರಿನ ವಿರುದ್ಧ ಅನೇಕ ಕೃತ್ಯಗಳನ್ನು ಮಾಡಬೇಕೆಂದು ನಾನು ನಿಜವಾಗಿಯೂ ಮನಸ್ಸಿನಲ್ಲಿ ಆಲೋಚಿಸಿಕೊಂಡಿದ್ದೆ. 10 ವಾಸ್ತವದಲ್ಲಿ ಯೆರೂಸಲೇಮಿನಲ್ಲಿ ಅದನ್ನೇ ಮಾಡಿದೆ ಮತ್ತು ಮುಖ್ಯ ಯಾಜಕರಿಂದ ಅಧಿಕಾರವನ್ನು ಪಡೆದವನಾಗಿ ಪವಿತ್ರ ಜನರಲ್ಲಿ ಅನೇಕರನ್ನು ಸೆರೆಮನೆಗಳಿಗೆ ಹಾಕಿಸಿದೆ; ಅವರಿಗೆ ಮರಣದಂಡನೆ ವಿಧಿಸಲ್ಪಟ್ಟಾಗ ನಾನು ಅದನ್ನೂ ಸಮ್ಮತಿಸಿದೆ. 11 ಎಲ್ಲ ಸಭಾಮಂದಿರಗಳಲ್ಲಿ ಅವರನ್ನು ಅನೇಕಬಾರಿ ದಂಡಿಸುವ ಮೂಲಕ ಅವರು ತಮ್ಮ ನಂಬಿಕೆಯನ್ನು ತೊರೆಯುವಂತೆ ಒತ್ತಾಯಿಸಲು ಪ್ರಯತ್ನಿಸಿದೆ; ನಾನು ಅವರ ಮೇಲೆ ತುಂಬ ಕೋಪಗೊಂಡವನಾಗಿ ಹೊರಪಟ್ಟಣಗಳ ತನಕ ಹೋಗಿ ಅವರನ್ನು ಹಿಂಸೆಪಡಿಸಿದೆ. 12 “ಈ ಪ್ರಯತ್ನಗಳ ಮಧ್ಯೆ ನಾನು ಮುಖ್ಯ ಯಾಜಕರಿಂದ ಅಧಿಕಾರವನ್ನೂ ಆಜ್ಞೆಯನ್ನೂ ಪಡೆದುಕೊಂಡು ದಮಸ್ಕಕ್ಕೆ ಪ್ರಯಾಣಿಸುತ್ತಿದ್ದಾಗ, 13 ರಾಜನೇ, ಮಧ್ಯಾಹ್ನದ ಹೊತ್ತಿನಲ್ಲಿ ದಾರಿಯಲ್ಲಿ ನಾನು ಸೂರ್ಯನ ಹೊಳಪಿಗಿಂತಲೂ ಹೆಚ್ಚು ಪ್ರಕಾಶಮಾನವಾಗಿದ್ದ ಒಂದು ಬೆಳಕು ಆಕಾಶ​ದಿಂದ ಮಿಂಚುವುದನ್ನು ಕಂಡೆ. ಅದು ನನ್ನ ಸುತ್ತಲೂ ನನ್ನೊಂದಿಗೆ ಪ್ರಯಾಣಿಸುತ್ತಿದ್ದವರ ಸುತ್ತಲೂ ಹೊಳೆಯಿತು. 14 ನಾವೆಲ್ಲರೂ ನೆಲಕ್ಕೆ ಬಿದ್ದಾಗ ಹೀಬ್ರು ಭಾಷೆಯಲ್ಲಿ ಒಂದು ವಾಣಿಯು ನನಗೆ, ‘ಸೌಲನೇ, ಸೌಲನೇ, ನನ್ನನ್ನು ಏಕೆ ಹಿಂಸೆ​ಪಡಿಸುತ್ತಿದ್ದೀ? ಮುಳ್ಳುಗೋಲನ್ನು ಒದೆಯುತ್ತಿರುವುದು ನಿನಗೆ ಕಷ್ಟಕರವಾಗಿರುತ್ತದೆ’ ಎಂದು ಹೇಳುವುದನ್ನು ಕೇಳಿಸಿಕೊಂಡೆ. 15 ಆಗ ನಾನು ‘ಸ್ವಾಮಿ, ನೀನು ಯಾರು?’ ಎಂದು ಕೇಳಿದೆ. ಅದಕ್ಕೆ ಕರ್ತನು ನನಗೆ, ‘ನೀನು ಹಿಂಸೆಪಡಿಸುತ್ತಿರುವ ಯೇಸುವೇ ನಾನು. 16 ಹಾಗಿದ್ದರೂ, ನೀನು ಎದ್ದು ನಿಂತುಕೊ. ನನ್ನ ಕುರಿತು ನೀನು ನೋಡಿರುವ ಮತ್ತು ಮುಂದೆ ನಾನು ನಿನಗೆ ತೋರಿಸಲಿರುವ ಸಂಗತಿಗಳಿಗೆ ನಿನ್ನನ್ನು ಸೇವಕನಾಗಿಯೂ ಸಾಕ್ಷಿಯಾಗಿಯೂ ಆರಿಸಿಕೊಳ್ಳಲಿಕ್ಕಾಗಿ ನಿನಗೆ ಕಾಣಿಸಿಕೊಂಡಿದ್ದೇನೆ; 17 ನಾನು ನಿನ್ನನ್ನು ಈ ಜನರಿಂದಲೂ ಅನ್ಯಜನಾಂಗಗಳಿಂದಲೂ ಬಿಡಿಸಿ, 18 ನೀನು ಅವರ ಕಣ್ಣುಗಳನ್ನು ತೆರೆದು, ಅವರನ್ನು ಕತ್ತಲೆಯಿಂದ ಬೆಳಕಿನ ಕಡೆಗೆ ತಿರುಗಿಸಿ, ಅವರು ಪಾಪಗಳಿಗಾಗಿ ಕ್ಷಮಾಪಣೆಯನ್ನೂ ನನ್ನಲ್ಲಿ ನಂಬಿಕೆಯಿಡುವ ಮೂಲಕ ಪವಿತ್ರೀಕರಿಸಲ್ಪಟ್ಟವರ ನಡುವೆ ಬಾಧ್ಯತೆಯನ್ನೂ ಹೊಂದಲಿಕ್ಕಾಗಿ ಸೈತಾನನ ಅಧಿಕಾರದಿಂದ ದೇವರ ಕಡೆಗೆ ತಿರುಗಿಸುವಂತೆ ಅವರ ಬಳಿಗೆ ಕಳುಹಿಸುತ್ತಿದ್ದೇನೆ’ ಎಂದನು. 19 “ಆದುದರಿಂದ ಅಗ್ರಿಪ್ಪ ರಾಜನೇ, ಸ್ವರ್ಗದ ಈ ದರ್ಶನಕ್ಕೆ ನಾನು ಅವಿಧೇಯ​ನಾಗದೆ, 20 ಮೊದಲು ದಮಸ್ಕದವರಿಗೂ ಆ ಮೇಲೆ ಯೆರೂಸಲೇಮಿನವರಿಗೂ ಯೂದಾಯದಾದ್ಯಂತ ಇರುವ ಎಲ್ಲ ಸೀಮೆಗಳವರಿಗೂ ಅನ್ಯಜನಾಂಗಗಳವರಿಗೂ, ಪಶ್ಚಾತ್ತಾಪಪಟ್ಟು ದೇವರ ಕಡೆಗೆ ತಿರುಗಬೇಕೆಂಬ ಮತ್ತು ಪಶ್ಚಾತ್ತಾಪಕ್ಕೆ ಯೋಗ್ಯವಾದ ಕಾರ್ಯಗಳನ್ನು ಮಾಡಬೇಕೆಂಬ ಸಂದೇಶವನ್ನು ಸಾರುತ್ತಾ ಹೋದೆನು.









^ (ಅ. ಕಾ. 10:1-48) ಕೈಸರೈಯದಲ್ಲಿ ಇಟಲಿಯ ದಳ ಎಂದು ಕರೆಯಲ್ಪಡುತ್ತಿದ್ದ ಒಂದು ದಳದ ಸೇನಾಧಿಕಾರಿಯಾದ ಕೊರ್ನೇಲ್ಯನೆಂಬ ಒಬ್ಬ ಮನುಷ್ಯನಿದ್ದನು. 2 ಅವನು ದೇವಭಕ್ತನೂ ತನ್ನ ಮನೆಯವರೆಲ್ಲ​ರೊಂದಿಗೆ ಸೇರಿ ದೇವರಿಗೆ ಭಯಪಡುವವನೂ ಆಗಿದ್ದನು; ಅವನು ಜನರಿಗೆ ಬಹಳವಾಗಿ ದಾನಧರ್ಮಗಳನ್ನು ಮಾಡುತ್ತಾ ದೇವರನ್ನು ನಿತ್ಯವೂ ಯಾಚಿಸುತ್ತಾ ಇದ್ದನು. 3 ಮಧ್ಯಾಹ್ನ ಸುಮಾರು ಮೂರು ಗಂಟೆಗೆ ಅವನು ಒಂದು ದರ್ಶನದಲ್ಲಿ ದೇವರ ಒಬ್ಬ ದೂತನು ತನ್ನ ಬಳಿಗೆ ಬಂದು, “ಕೊರ್ನೇಲ್ಯನೇ” ಎಂದು ಕರೆಯುವುದನ್ನು ಸ್ಪಷ್ಟವಾಗಿ ಕಂಡನು. 4 ಆಗ ಅವನು ಆ ದೇವದೂತನನ್ನು ದಿಟ್ಟಿಸಿ ನೋಡಿ ಭಯಭೀತನಾಗಿ, “ಏನು ಸ್ವಾಮಿ?” ಎಂದನು. ಅದಕ್ಕೆ ಅವನು, “ನಿನ್ನ ಪ್ರಾರ್ಥನೆಗಳೂ ದಾನಧರ್ಮಗಳೂ ದೇವರ ಮುಂದೆ ಜ್ಞಾಪಕಾರ್ಥವಾಗಿ ಏರಿಬಂದಿವೆ. 5 ಈಗ ನೀನು ಯೊಪ್ಪಕ್ಕೆ ಜನರನ್ನು ಕಳುಹಿಸಿ ಪೇತ್ರನೆನಿಸಿಕೊಳ್ಳುವ ಸೀಮೋನನನ್ನು ಕರೆಸಿಕೊ. 6 ಅವನು ಚರ್ಮಕಾರನಾದ ಸೀಮೋನನ ಮನೆಯಲ್ಲಿ ತಂಗಿದ್ದಾನೆ; ಅವನ ಮನೆಯು ಸಮುದ್ರದ ಬಳಿಯಲ್ಲಿದೆ” ಎಂದು ಹೇಳಿದನು. 7 ಅವನೊಂದಿಗೆ ಮಾತಾಡಿದ ದೇವದೂತನು ಹೊರಟುಹೋದ ಕೂಡಲೆ ಅವನು ತನ್ನ ಮನೆಯ ಸೇವಕರಲ್ಲಿ ​ಇಬ್ಬರನ್ನು ಮತ್ತು ಯಾವಾಗಲೂ ತನ್ನ ಜೊತೆಗೆ ಇರುತ್ತಿದ್ದ ಸೈನಿಕರಲ್ಲಿ ಒಬ್ಬ ದೇವಭಕ್ತನನ್ನು ಕರೆದು, 8 ಅವರಿಗೆ ಎಲ್ಲ ವಿಷಯಗಳನ್ನು ತಿಳಿಸಿ ಯೊಪ್ಪಕ್ಕೆ ಕಳುಹಿಸಿದನು. 9 ಮರುದಿನ ಅವರು ಪ್ರಯಾಣಿಸುತ್ತಾ ಆ ಪಟ್ಟಣವನ್ನು ಸಮೀಪಿಸುತ್ತಿದ್ದಾಗ, ಮಧ್ಯಾಹ್ನ ಸುಮಾರು ಹನ್ನೆರಡು ಗಂಟೆಗೆ ಪ್ರಾರ್ಥಿಸಲಿಕ್ಕಾಗಿ ಪೇತ್ರನು ​ಮಾಳಿಗೆಯನ್ನು ಹತ್ತಿದನು. 10 ಆದರೆ ಅವನಿಗೆ ತುಂಬ ಹಸಿವೆಯಾಗಿ ಊಟಮಾಡಲು ಬಯಸಿದನು. ಮನೆಯವರು ಊಟವನ್ನು ಸಿದ್ಧಪಡಿಸುತ್ತಿದ್ದಾಗ, ಅವನು ಧ್ಯಾನಪರವಶನಾಗಿ 11 ಆಕಾಶವು ತೆರೆದಿರುವುದನ್ನೂ ನಾಲ್ಕು ಮೂಲೆಗಳಲ್ಲಿ ಹಿಡಿಯಲ್ಪಟ್ಟಿದ್ದ ದೊಡ್ಡ ನಾರುಬಟ್ಟೆಯ ಹಾಸಿನಂತಿರುವ ಯಾವುದೋ ಪಾತ್ರೆ ಕೆಳಗಿಳಿಸಲ್ಪಡುತ್ತಿರುವುದನ್ನೂ ಕಂಡನು; 12 ಅದರಲ್ಲಿ ಎಲ್ಲ ಜಾತಿಯ ಚತುಷ್ಪಾದಿ ಪ್ರಾಣಿಗಳೂ ನೆಲದ ಮೇಲೆ ಹರಿದಾಡುವ ಜೀವಿಗಳೂ ​ಆಕಾಶದ ಪಕ್ಷಿಗಳೂ ಇದ್ದವು. 13 ಆಗ, “ಪೇತ್ರನೇ ಎದ್ದು ಕಡಿದು ತಿನ್ನು” ಎಂಬ ವಾಣಿಯನ್ನು ಅವನು ಕೇಳಿಸಿ​ಕೊಂಡನು. 14 ಅದಕ್ಕೆ ಪೇತ್ರನು, “ಖಂಡಿತವಾಗಿಯೂ ಬೇಡ ಸ್ವಾಮಿ. ನಾನು ಎಂದೂ ಹೊಲೆಯಾದ ಮತ್ತು ಅಶುದ್ಧವಾದ ಯಾವುದನ್ನೂ ತಿಂದವನಲ್ಲ” ಎಂದನು. 15 ಆಗ ಆ ವಾಣಿಯು ಎರಡನೆಯ ಸಲ ಅವನಿಗೆ, “ದೇವರು ಶುದ್ಧೀಕರಿಸಿರುವುದನ್ನು ನೀನು ಹೊಲೆಯಾದದ್ದೆಂದು ಹೇಳುವುದನ್ನು ನಿಲ್ಲಿಸು” ಎಂದಿತು. 16 ಹೀಗೆ ಮೂರನೆಯ ಸಲ ಸಂಭವಿಸಿದ ಬಳಿಕ, ತಕ್ಷಣವೇ ಆ ಪಾತ್ರೆಯು ಆಕಾಶಕ್ಕೆ ಎತ್ತಲ್ಪಟ್ಟಿತು. 17 ಪೇತ್ರನು ತಾನು ನೋಡಿದ ದರ್ಶನದ ಅರ್ಥವೇನಾಗಿರಬಹುದೆಂದು ತನ್ನೊಳಗೇ ಕಳವಳಪಡುತ್ತಿದ್ದಾಗ, ಕೊರ್ನೇಲ್ಯನಿಂದ ಕಳುಹಿಸಲ್ಪಟ್ಟ ಮನುಷ್ಯರು ವಿಚಾರಿಸಿ ಸೀಮೋನನ ಮನೆಯನ್ನು ಕಂಡುಕೊಂಡು ಆ ಮನೆಯ ಬಾಗಿಲ ಬಳಿಯಲ್ಲೇ ನಿಂತು, 18 ಪೇತ್ರನೆನಿಸಿಕೊಳ್ಳುವ ಸೀಮೋನನು ಅಲ್ಲಿ ಇಳುಕೊಂಡಿದ್ದಾನೋ ಎಂದು ಕೂಗಿ ಕೇಳಿದರು. 19 ಪೇತ್ರನು ಆ ದರ್ಶನದ ಕುರಿತು ಮನಸ್ಸಿನಲ್ಲಿ ಆಲೋಚಿಸುತ್ತಿದ್ದಾಗಲೇ ದೇವರಾತ್ಮವು ಅವನಿಗೆ, “ನೋಡು, ಮೂವರು ಮನುಷ್ಯರು ನಿನ್ನನ್ನು ಹುಡುಕುತ್ತಿದ್ದಾರೆ. 20 ನೀನು ಎದ್ದು ಕೆಳಗಿಳಿದು ಸ್ವಲ್ಪವೂ ಸಂಶಯಪಡದೆ ಅವರೊಂದಿಗೆ ಹೋಗು; ಏಕೆಂದರೆ ನಾನೇ ಅವರನ್ನು ಕಳುಹಿಸಿದ್ದೇನೆ” ಎಂದು ಹೇಳಿತು. 21 ಆಗ ಪೇತ್ರನು ಕೆಳಗಿಳಿದು ಆ ಮನುಷ್ಯರ ಬಳಿಗೆ ಹೋಗಿ, “ನೀವು ಹುಡುಕುತ್ತಿರುವ ಮನುಷ್ಯನು ನಾನೇ. ನೀವು ಬಂದಿರುವ ಕಾರಣವೇನು?” ಎಂದು ಕೇಳಿದನು. 22 ಅದಕ್ಕೆ ಅವರು, “ನೀತಿವಂತನೂ ದೇವಭಯವುಳ್ಳವನೂ ಯೆಹೂದ್ಯರ ಇಡೀ ಜನಾಂಗದಿಂದ ಒಳ್ಳೆಯ ಹೆಸರು ಪಡೆದವನೂ ಆಗಿರುವ ಸೇನಾಧಿಕಾರಿಯಾದ ಕೊರ್ನೇಲ್ಯನಿಗೆ, ನಿನ್ನನ್ನು ಅವನ ಮನೆಗೆ ಕರೆತಂದು ನೀನು ಹೇಳಲಿಕ್ಕಿರುವ ವಿಷಯಗಳನ್ನು ಕೇಳಿಸಿಕೊಳ್ಳುವಂತೆ ಒಬ್ಬ ಪವಿತ್ರ ದೂತನ ಮೂಲಕ ದೇವರಿಂದ ಆಜ್ಞೆಯು ಕೊಡಲ್ಪಟ್ಟಿದೆ” ಎಂದರು. 23 ಇದನ್ನು ಕೇಳಿ ಪೇತ್ರನು ಅವರನ್ನು ಒಳಕ್ಕೆ ಕರೆದು ಉಪಚರಿಸಿದನು. ಮರುದಿನ ಅವನು ಎದ್ದು ಅವರೊಂದಿಗೆ ಹೊರಟನು; ಯೊಪ್ಪದಲ್ಲಿದ್ದ ಕೆಲವು ಸಹೋದರರೂ ಅವನೊಂದಿಗೆ ಹೋದರು. 24 ಮರುದಿನ ಅವನು ಕೈಸರೈಯಕ್ಕೆ ಬಂದನು. ಕೊರ್ನೇಲ್ಯನು ಇವರನ್ನು ಎದುರು​ನೋಡುತ್ತಾ ಇದ್ದನು ಮತ್ತು ತನ್ನ ಬಂಧುಬಳಗದವರನ್ನೂ ಆಪ್ತ ಸ್ನೇಹಿತರನ್ನೂ ಕರೆಸಿಕೊಂಡಿದ್ದನು. 25 ಪೇತ್ರನು ಮನೆಯನ್ನು ಪ್ರವೇಶಿಸಿದಾಗ ಕೊರ್ನೇಲ್ಯನು ಅವನನ್ನು ಎದುರುಗೊಂಡು ಅವನ ಪಾದಗಳಿಗೆ ಬಿದ್ದು ಪ್ರಣಾಮಮಾಡಿದನು. 26 ಆದರೆ ಪೇತ್ರನು ಅವನನ್ನು ಮೇಲೆತ್ತುತ್ತಾ, “ಏಳು, ನಾನೂ ಒಬ್ಬ ಮನುಷ್ಯನೇ” ಎಂದು ಹೇಳಿದನು. 27 ಅವನೊಂದಿಗೆ ಸಂಭಾಷಣೆಮಾಡುತ್ತಾ ಮನೆಯೊಳಗೆ ಹೋದಾಗ ಅಲ್ಲಿ ಅನೇಕರು ಒಟ್ಟುಗೂಡಿರುವುದನ್ನು ಕಂಡು 28 ಅವನು ಅವರಿಗೆ, “ಒಬ್ಬ ಯೆಹೂದ್ಯನು ಇನ್ನೊಂದು ಕುಲದ ಮನುಷ್ಯನೊಂದಿಗೆ ಹೊಕ್ಕುಬಳಕೆಮಾಡುವುದು ಅಥವಾ ಸಮೀಪಿಸುವುದು ಎಷ್ಟು ಧರ್ಮನಿಷಿದ್ಧವಾಗಿದೆ ಎಂಬುದು ನಿಮಗೆ ತಿಳಿದೇ ಇದೆ; ಆದರೂ ಯಾವನೇ ಮನುಷ್ಯನನ್ನು ಹೊಲೆಯಾದವನು ಅಥವಾ ಅಶುದ್ಧನು ಎನ್ನಬಾರದೆಂದು ದೇವರು ನನಗೆ ತೋರಿಸಿಕೊಟ್ಟಿದ್ದಾನೆ. 29 ಆದುದರಿಂದ ನನ್ನನ್ನು ಕರೇಕಳುಹಿಸಿದಾಗ ಯಾವುದೇ ಆಕ್ಷೇಪಣೆಯಿಲ್ಲದೆ ನಾನು ಬಂದೆ. ಈಗ ನೀವು ಯಾವ ಕಾರಣಕ್ಕಾಗಿ ನನ್ನನ್ನು ಕರೇ​ಕಳುಹಿಸಿದಿರಿ ಎಂಬುದನ್ನು ತಿಳಿಸುವಂತೆ ಕೇಳಿಕೊಳ್ಳುತ್ತೇನೆ” ಎಂದನು. 30 ಅದಕ್ಕೆ ಕೊರ್ನೇಲ್ಯನು, “ನಾಲ್ಕು ದಿವಸಗಳ ಹಿಂದೆ ಈ ಸಮಯದಲ್ಲಿ ಅಂದರೆ ಮಧ್ಯಾಹ್ನ ಸುಮಾರು ಮೂರು ಗಂಟೆಯ ಸಮಯದಲ್ಲಿ ನಾನು ನನ್ನ ಮನೆಯಲ್ಲಿ ಪ್ರಾರ್ಥನೆಮಾಡುತ್ತಿದ್ದಾಗ, ಹೊಳೆಯುವ ವಸ್ತ್ರವನ್ನು ಧರಿಸಿಕೊಂಡಿದ್ದ ಒಬ್ಬ ಮನುಷ್ಯನು ನನ್ನೆದುರಿಗೆ ನಿಂತು, 31 ‘ಕೊರ್ನೇಲ್ಯನೇ, ನಿನ್ನ ಪ್ರಾರ್ಥನೆಯು ಅನುಗ್ರಹಪೂರ್ವಕವಾಗಿ ಕೇಳಲ್ಪಟ್ಟಿದೆ ಮತ್ತು ನಿನ್ನ ದಾನಧರ್ಮಗಳು ದೇವರ ಸನ್ನಿಧಾನದಲ್ಲಿ ಜ್ಞಾಪಿಸಿ​ಕೊಳ್ಳಲ್ಪಟ್ಟಿವೆ. 32 ಆದುದ​ರಿಂದ ಯೊಪ್ಪಕ್ಕೆ ಜನರನ್ನು ಕಳುಹಿಸಿ ಪೇತ್ರನೆನಿಸಿಕೊಳ್ಳುವ ಸೀಮೋನನನ್ನು ಕರೆಸಿಕೊ. ಆ ಮನುಷ್ಯನು ಸಮುದ್ರದ ಬಳಿಯಲ್ಲಿ ವಾಸವಾಗಿರುವ ಚರ್ಮಕಾರನಾದ ಸೀಮೋನನ ಮನೆಯಲ್ಲಿ ತಂಗಿದ್ದಾನೆ’ ಎಂದನು. 33 ಹೀಗಾಗಿ ನಾನು ಕೂಡಲೆ ನಿನ್ನನ್ನು ಕರೆತರಲಿಕ್ಕಾಗಿ ಜನರನ್ನು ಕಳುಹಿಸಿದೆ ಮತ್ತು ನೀನು ಇಲ್ಲಿಗೆ ಬಂದದ್ದು ಒಳ್ಳೇದಾಯಿತು. ಯೆಹೋವನು ನಿನಗೆ ಹೇಳುವಂತೆ ಆಜ್ಞಾಪಿಸಿರುವ ಎಲ್ಲ ವಿಷಯಗಳನ್ನು ಕೇಳಿಸಿಕೊಳ್ಳಲು ನಾವೆಲ್ಲರೂ ಈಗ ದೇವರ ಸನ್ನಿಧಾನದಲ್ಲಿ ಕೂಡಿಬಂದಿದ್ದೇವೆ” ಎಂದು ಹೇಳಿದನು. 34 ಆಗ ಪೇತ್ರನು ಮಾತಾಡ​ಲಾರಂಭಿಸಿ ಹೇಳಿದ್ದು: “ದೇವರು ಪಕ್ಷಪಾತಿಯಲ್ಲ ಎಂಬುದು ನನಗೆ ನಿಶ್ಚಯವಾಗಿ ತಿಳಿದದೆ. 35 ಆದರೆ ಯಾವ ಜನಾಂಗದಲ್ಲೇ ಆಗಲಿ ದೇವರಿಗೆ ಭಯಪಟ್ಟು ನೀತಿಯನ್ನು ನಡಿಸುವವನು ಆತನಿಗೆ ಸ್ವೀಕಾರಾರ್ಹನಾಗಿದ್ದಾನೆ. 36 ಯೇಸು ಕ್ರಿಸ್ತನಿಂದ ಸಾಧ್ಯವಾಗಿರುವ ಶಾಂತಿಯ ಕುರಿತಾದ ಸುವಾರ್ತೆಯನ್ನು ಅಂದರೆ ಇವನೇ ಎಲ್ಲ ಜನಗಳಿಗೂ ಕರ್ತನಾಗಿದ್ದಾನೆ ಎಂಬುದನ್ನು ಸಾರುವಂತೆ ಆತನು ಇಸ್ರಾಯೇಲ್ಯರಿಗೆ ತಿಳಿಯಪಡಿಸಿದನು. 37 ಯೋಹಾನನು ಸಾರಿದ ದೀಕ್ಷಾಸ್ನಾನದ ಬಳಿಕ ಗಲಿಲಾಯದಿಂದ ಆರಂಭಿಸಿ ಯೂದಾಯದಾದ್ಯಂತ ಯಾವ ವಿಷಯದ ಕುರಿತು ಮಾತಾಡಲಾಗುತ್ತಿತ್ತು ಎಂಬುದು ನಿಮಗೆ ತಿಳಿದಿದೆ. 38 ಅದೇನೆಂದರೆ, ನಜರೇತಿನವನಾದ ಯೇಸುವನ್ನು ದೇವರು ಪವಿತ್ರಾತ್ಮದಿಂದಲೂ ಶಕ್ತಿಯಿಂದಲೂ ​ಅಭಿಷೇಕಿಸಿದ್ದನ್ನೂ ದೇವರು ಅವನೊಂದಿಗಿದ್ದುದರಿಂದ ಅವನು ದೇಶದಾದ್ಯಂತ ಹೋಗಿ ಒಳ್ಳೇದನ್ನು ಮಾಡುತ್ತಾ ಪಿಶಾಚನಿಂದ ಪೀಡಿಸಲ್ಪಟ್ಟವರೆಲ್ಲರನ್ನು ಸ್ವಸ್ಥಪಡಿಸಿದ್ದನ್ನೂ ನೀವು ಬಲ್ಲಿರಷ್ಟೆ. 39 ಯೆಹೂದ್ಯರ ​ಸೀಮೆಯಲ್ಲಿಯೂ ಯೆರೂಸಲೇಮಿನಲ್ಲಿಯೂ ಅವನು ಮಾಡಿದ ಎಲ್ಲ ಕಾರ್ಯಗಳಿಗೆ ನಾವು ಸಾಕ್ಷಿಗಳಾಗಿದ್ದೇವೆ; ಆದರೆ ಅವರು ಸಹ ಅವನನ್ನು ಕಂಬಕ್ಕೆ ತೂಗಹಾಕಿ ಕೊಂದರು. 40 ದೇವರು ಅವನನ್ನು ಮೂರನೆಯ ದಿನದಲ್ಲಿ ಎಬ್ಬಿಸಿ ಕಾಣಿಸಿ​ಕೊಳ್ಳುವಂತೆ ಮಾಡಿದನು; 41 ಅವನು ಎಲ್ಲ ಜನರಿಗೆ ಕಾಣಿಸಿಕೊಳ್ಳದೆ ದೇವರಿಂದ ಮುಂಚಿತವಾಗಿಯೇ ನೇಮಿಸಲ್ಪಟ್ಟ ಸಾಕ್ಷಿಗಳಾದ ನಮಗೆ ಕಾಣಿಸಿಕೊಂಡನು. ಅವನು ಸತ್ತವರೊಳಗಿಂದ ಜೀವಿತನಾಗಿ ಎದ್ದ ಬಳಿಕ ನಾವು ಅವನೊಂದಿಗೆ ಅನ್ನಪಾನಗಳನ್ನು ತೆಗೆದು​ಕೊಂಡೆವು. 42 ಜೀವಿತರಿಗೂ ಸತ್ತವರಿಗೂ ನ್ಯಾಯಾಧಿಪತಿಯಾಗಿ ದೇವರಿಂದ ನೇಮಿಸಲ್ಪಟ್ಟಿರುವವನು ಇವನೇ ಎಂದು ಜನರಿಗೆ ಸಾರಿಹೇಳುವಂತೆ ಮತ್ತು ಕೂಲಂಕಷ​ವಾದ ಸಾಕ್ಷಿಯನ್ನು ನೀಡುವಂತೆ ಅವನು ನಮಗೆ ಆಜ್ಞಾಪಿಸಿದನು. 43 ಅವನಲ್ಲಿ ನಂಬಿಕೆಯನ್ನಿಡುವ ಪ್ರತಿಯೊಬ್ಬನೂ ಅವನ ಹೆಸರಿನ ಮೂಲಕ ತನ್ನ ಪಾಪಗಳಿಗೆ ​ಕ್ಷಮಾಪಣೆಯನ್ನು ಹೊಂದುತ್ತಾನೆ ಎಂದು ಎಲ್ಲ ಪ್ರವಾದಿಗಳು ಇವನ ಕುರಿತು ಸಾಕ್ಷಿ​ನೀಡಿದ್ದಾರೆ.” 44 ಪೇತ್ರನು ಈ ವಿಷಯಗಳ ಕುರಿತು ಇನ್ನೂ ಮಾತಾಡುತ್ತಿರುವಾಗಲೇ ವಾಕ್ಯಕ್ಕೆ ಕಿವಿಗೊಡುತ್ತಿದ್ದವರೆಲ್ಲರ ಮೇಲೆ ಪವಿತ್ರಾತ್ಮವು ಬಂತು. 45 ಅನ್ಯಜನಾಂಗಗಳ ಜನರ ಮೇಲೆಯೂ ಪವಿತ್ರಾತ್ಮದ ಉಚಿತ ವರವು ಸುರಿಸಲ್ಪಟ್ಟದ್ದರಿಂದ ಪೇತ್ರನೊಂದಿಗೆ ಬಂದಿದ್ದ ಸುನ್ನತಿಯಾಗಿದ್ದ ನಂಬಿಗಸ್ತರು ಆಶ್ಚರ್ಯಪಟ್ಟರು. 46 ಏಕೆಂದರೆ ಅವರು ಬೇರೆ ಬೇರೆ ಭಾಷೆಗಳನ್ನು ಮಾತಾಡುತ್ತಾ ದೇವರನ್ನು ಕೊಂಡಾಡುತ್ತಿರುವುದನ್ನು ಅವರು ಕೇಳಿಸಿಕೊಂಡರು. ಆಗ ಪೇತ್ರನು, 47 “ನಮ್ಮಂತೆಯೇ ಪವಿತ್ರಾತ್ಮ​ವನ್ನು ಹೊಂದಿದವರಾದ ಇವರಿಗೆ ನೀರಿನಿಂದ ದೀಕ್ಷಾಸ್ನಾನವಾಗದಂತೆ ಯಾರಾದರೂ ಅಭ್ಯಂತರ ಮಾಡಬಲ್ಲರೇ?” ಎಂದು ಕೇಳಿದನು. 48 ಹೀಗೆ ಹೇಳಿದ ಬಳಿಕ ಅವನು ಯೇಸು ಕ್ರಿಸ್ತನ ಹೆಸರಿನಲ್ಲಿ ದೀಕ್ಷಾಸ್ನಾನ ಪಡೆದುಕೊಳ್ಳುವಂತೆ ಅವರಿಗೆ ಅಪ್ಪಣೆಕೊಟ್ಟನು. ಆ ಬಳಿಕ ಅವರು ಇನ್ನೂ ಕೆಲವು ದಿವಸ ತಮ್ಮೊಂದಿಗೆ ಉಳಿಯುವಂತೆ ಅವನನ್ನು ಕೇಳಿಕೊಂಡರು.



^ (ಅ. ಕಾ. 11:1-18) ಅನ್ಯಜನಾಂಗಗಳ ಜನರು ಸಹ ದೇವರ ವಾಕ್ಯವನ್ನು ಸ್ವೀಕರಿಸಿದ್ದಾರೆಂಬುದನ್ನು ಯೂದಾಯದಲ್ಲಿದ್ದ ಅಪೊಸ್ತಲರು ಮತ್ತು ಸಹೋದರರು ಕೇಳಿಸಿಕೊಂಡರು. 2 ಆದುದರಿಂದ ಪೇತ್ರನು ಯೆರೂಸಲೇಮಿಗೆ ಬಂದಾಗ ಸುನ್ನತಿಯನ್ನು ಬೆಂಬಲಿಸುವವರು ಅವನಿಗೆ, 3 ‘ನೀನು ಸುನ್ನತಿಯಿಲ್ಲದವರ ಮನೆಗೆ ಹೋಗಿ ಅವರೊಂದಿಗೆ ಊಟಮಾಡಿದೆಯಲ್ಲ’ ಎಂದು ಹೇಳಿ ವಾದಿಸಲಾರಂಭಿಸಿದರು. 4 ಅದಕ್ಕೆ ಪೇತ್ರನು ನಡೆದ ಸಂಗತಿ​ಯನ್ನು ಅವರಿಗೆ ವಿವರಿಸುತ್ತಾ ಹೇಳಿದ್ದು: 5 “ನಾನು ಯೊಪ್ಪ ಪಟ್ಟಣದಲ್ಲಿ ಪ್ರಾರ್ಥಿಸು​ತ್ತಿದ್ದಾಗ ಧ್ಯಾನಪರವಶನಾಗಿ, ಆಕಾಶ​ದಿಂದ ನಾಲ್ಕು ಮೂಲೆಗಳಲ್ಲಿ ಹಿಡಿಯಲ್ಪಟ್ಟಿದ್ದ ದೊಡ್ಡ ನಾರುಬಟ್ಟೆಯ ಹಾಸಿನಂತಿರುವ ಯಾವುದೋ ಪಾತ್ರೆ ನೇರವಾಗಿ ನಾನಿದ್ದಲ್ಲಿಗೆ ಇಳಿಸಲ್ಪಡುತ್ತಿರುವ ಒಂದು ದರ್ಶನವನ್ನು ಕಂಡೆನು. 6 ನಾನು ಅದರೊಳಗೆ ನೋಡಿದಾಗ ನೆಲದ ಮೇಲೆ ತಿರುಗಾಡುವ ಚತುಷ್ಪಾದಿ ಪ್ರಾಣಿಗಳೂ ವನ್ಯಮೃಗಗಳೂ ಹರಿದಾಡುವ ಜೀವಿಗಳೂ ​ಆಕಾಶದ ಪಕ್ಷಿಗಳೂ ಇರುವುದನ್ನು ಗಮನಿಸಿದೆ. 7 ಹಾಗೂ ‘ಪೇತ್ರನೇ, ಎದ್ದು ಕಡಿದು ತಿನ್ನು’ ಎಂದು ನನಗೆ ಹೇಳುವ ವಾಣಿಯನ್ನು ಸಹ ಕೇಳಿಸಿಕೊಂಡೆನು. 8 ಆದರೆ ನಾನು, ‘ಖಂಡಿತವಾಗಿಯೂ ಬೇಡ ಸ್ವಾಮಿ. ಹೊಲೆಯಾದ ಮತ್ತು ಅಶುದ್ಧವಾದ ಪದಾರ್ಥವು ಎಂದೂ ನನ್ನ ಬಾಯೊಳಗೆ ಹೋದದ್ದಿಲ್ಲ’ ಅಂದೆನು. 9 ಆಗ ಆಕಾಶದಿಂದ ಎರಡನೆಯ ಸಲ ಆ ವಾಣಿಯು ನನಗೆ, ‘ದೇವರು ಶುದ್ಧೀಕರಿಸಿರುವುದನ್ನು ನೀನು ಹೊಲೆಯಾದದ್ದೆಂದು ಹೇಳುವುದನ್ನು ನಿಲ್ಲಿಸು’ ಎಂದು ಹೇಳಿತು. 10 ಹೀಗೆ ಮೂರನೆಯ ಸಲ ಸಂಭವಿಸಿ, ಎಲ್ಲವೂ ಪುನಃ ಆಕಾಶಕ್ಕೆ ಎಳೆಯಲ್ಪಟ್ಟಿತು. 11 ಮಾತ್ರವಲ್ಲದೆ ಅದೇ ಕ್ಷಣದಲ್ಲಿ ಕೈಸರೈಯದಿಂದ ನನ್ನ ಬಳಿಗೆ ಕಳುಹಿಸಲ್ಪಟ್ಟಿದ್ದ ಮೂವರು ಮನುಷ್ಯರು ನಾವಿದ್ದ ಮನೆಯ ಮುಂದೆ ನಿಂತಿದ್ದರು. 12 ಆಗ, ಸ್ವಲ್ಪವೂ ಸಂಶಯಪಡದೆ ಅವರೊಂದಿಗೆ ಹೋಗುವಂತೆ ದೇವರಾತ್ಮವು ನನಗೆ ಹೇಳಿತು. ಈ ಆರು ಮಂದಿ ಸಹೋದರರು ಸಹ ನನ್ನೊಂದಿಗೆ ಹೊರಟರು ಮತ್ತು ನಾವು ಆ ಮನುಷ್ಯನ ಮನೆಯನ್ನು ಪ್ರವೇಶಿಸಿದೆವು. 13 “ಅವನು ನಮಗೆ, ‘ಒಬ್ಬ ದೇವ​ದೂತನು ನನ್ನ ಮನೆಯಲ್ಲಿ ನಿಂತಿರುವುದನ್ನು ಕಂಡೆನು ಮತ್ತು ಅವನು “ಯೊಪ್ಪಕ್ಕೆ ಜನರನ್ನು ಕಳುಹಿಸಿ ಪೇತ್ರನೆನಿಸಿಕೊಳ್ಳುವ ಸೀಮೋನನನ್ನು ಕರೆಸಿಕೊ; 14 ನೀನೂ ನಿನ್ನ ಮನೆಯವರೆಲ್ಲರೂ ರಕ್ಷಣೆ​ಯನ್ನು ಹೊಂದಬಹುದಾದಂಥ ವಿಷಯಗಳನ್ನು ಅವನು ನಿನಗೆ ತಿಳಿಸುವನು” ಎಂದು ಹೇಳಿದನು’ ಎಂದನು. 15 ಆದರೆ ನಾನು ಮಾತಾಡತೊಡಗಿದಾಗ, ಆರಂಭದಲ್ಲಿ ಪವಿತ್ರಾತ್ಮವು ನಮ್ಮ ಮೇಲೆ ಬಂದಂತೆಯೇ ಅವರ ಮೇಲೆಯೂ ಬಂತು. 16 ಆಗ ‘ಯೋಹಾನನು ನೀರಿನಿಂದ ದೀಕ್ಷಾಸ್ನಾನ ಮಾಡಿಸಿದನು, ಆದರೆ ನೀವು ಪವಿತ್ರಾತ್ಮದಿಂದ ದೀಕ್ಷಾಸ್ನಾನ ಹೊಂದುವಿರಿ’ ಎಂದು ಹೇಳುತ್ತಿದ್ದ ಕರ್ತನ ಮಾತುಗಳನ್ನು ನಾನು ಮನಸ್ಸಿಗೆ ತಂದುಕೊಂಡೆನು. 17 ಆದುದರಿಂದ ಕರ್ತನಾದ ಯೇಸು ಕ್ರಿಸ್ತನನ್ನು ನಂಬಿದವರಾದ ನಮಗೆ ಕೊಟ್ಟಂಥ ಉಚಿತ ವರವನ್ನೇ ದೇವರು ಅವರಿಗೂ ಕೊಟ್ಟಿರುವಾಗ, ದೇವರನ್ನು ಅಡ್ಡಿಪಡಿಸಲು ನಾನು ಎಷ್ಟರವನು?” 18 ಅವರು ಈ ವಿಷಯಗಳನ್ನು ಕೇಳಿಸಿ​ಕೊಂಡಾಗ ಸಮ್ಮತಿಸಿ, “ಅನ್ಯಜನಾಂಗಗಳ ಜನರಿಗೂ ಜೀವಕೊಡುವ ಉದ್ದೇಶಕ್ಕಾಗಿ ದೇವರು ಪಶ್ಚಾತ್ತಾಪವನ್ನು ಒದಗಿಸಿದ್ದಾನೆ” ಎಂದು ಹೇಳುತ್ತಾ ದೇವರನ್ನು ಕೊಂಡಾ​ಡಿದರು.









^ (ಅ. ಕಾ. 9:19-30) ಮತ್ತು ಊಟಮಾಡಿ ಬಲವನ್ನು ಹೊಂದಿದನು. ಅವನು ದಮಸ್ಕದಲ್ಲಿ ಶಿಷ್ಯರೊಂದಿಗೆ ಕೆಲವು ದಿವಸ ಇದ್ದು, 20 ​ತಡಮಾಡದೆ ಸಭಾಮಂದಿರಗಳಿಗೆ ಹೋಗಿ ಯೇಸುವೇ ದೇವಕುಮಾರನೆಂದು ಸಾರ​ತೊಡಗಿದನು. 21 ಅವನ ಮಾತುಗಳನ್ನು ಕೇಳಿಸಿ​ಕೊಂಡವರೆಲ್ಲರೂ ಅತ್ಯಾಶ್ಚರ್ಯಪಟ್ಟು, “ಯೆರೂಸಲೇಮಿನಲ್ಲಿ ಈ ಹೆಸರನ್ನು ಹೇಳಿಕೊಳ್ಳುವವರನ್ನು ಕ್ರೂರವಾಗಿ ಹಿಂಸಿಸಿದ ಮನುಷ್ಯನು ಇವನೇ ಅಲ್ಲವೆ? ಇಂಥವರನ್ನು ಬಂಧಿಸಿ ಮುಖ್ಯ ಯಾಜಕರ ಬಳಿಗೆ ತೆಗೆದುಕೊಂಡು​ಹೋಗುವ ಉದ್ದೇಶದಿಂದಲೇ ಇಲ್ಲಿಗೆ ಬಂದವನಲ್ಲವೆ?” ಎಂದು ಮಾತಾಡಿಕೊಂಡರು. 22 ಆದರೆ ಸೌಲನು ಇನ್ನಷ್ಟು ಹೆಚ್ಚು ಬಲವನ್ನು ಹೊಂದುತ್ತಾ ಹೋದನು ಮತ್ತು ಇವನೇ ಕ್ರಿಸ್ತನೆಂದು ತರ್ಕಬದ್ಧವಾಗಿ ರುಜುಪಡಿಸುತ್ತಾ ದಮಸ್ಕದಲ್ಲಿ ವಾಸಿಸುತ್ತಿದ್ದ ಯೆಹೂದ್ಯರನ್ನು ದಿಗ್ಭ್ರಮೆಗೊಳಿಸಿದನು. 23 ಅನೇಕ ದಿವಸಗಳು ಕಳೆದ ಬಳಿಕ ಯೆಹೂದ್ಯರು ಅವನನ್ನು ಕೊಲ್ಲ​ಬೇಕೆಂದು ಕೂಡಿ ಸಮಾಲೋಚನೆ ನಡೆಸಿದರು. 24 ಆದರೆ ತನ್ನ ವಿರುದ್ಧವಾದ ಅವರ ಒಳಸಂಚು ಸೌಲನಿಗೆ ತಿಳಿದುಬಂತು. ಹಾಗಿದ್ದರೂ ಅವನನ್ನು ಕೊಲ್ಲುವುದಕ್ಕಾಗಿ ಅವರು ಹಗಲಿರುಳೂ ಪಟ್ಟಣದ ದ್ವಾರ​ಗಳನ್ನು ಸಹ ಕಾಯುತ್ತಾ ಇದ್ದರು. 25 ಆದುದರಿಂದ ಅವನ ಶಿಷ್ಯರು ರಾತ್ರಿಯಲ್ಲಿ ಅವನನ್ನು ಕರೆದುಕೊಂಡುಹೋಗಿ ಬುಟ್ಟಿಯಲ್ಲಿ ಕೂರಿಸಿ ಗೋಡೆಯ ಕಿಂಡಿಯಿಂದ ಇಳಿಬಿಟ್ಟರು. 26 ಅವನು ಯೆರೂಸಲೇಮಿಗೆ ಬಂದಾಗ ಅಲ್ಲಿದ್ದ ಶಿಷ್ಯರೊಂದಿಗೆ ಸೇರಿಕೊಳ್ಳಲು ಪ್ರಯತ್ನಿಸಿದನು; ಆದರೆ ಅವನು ಶಿಷ್ಯನಾಗಿದ್ದಾನೆಂದು ಅವರು ನಂಬದಿದ್ದ ಕಾರಣ ಅವರೆಲ್ಲರೂ ಅವನಿಗೆ ಹೆದರಿದರು. 27 ಆಗ ಬಾರ್ನಬನು ಅವನ ಸಹಾಯಕ್ಕೆ ಬಂದು ಅವನನ್ನು ಅಪೊಸ್ತಲರ ಬಳಿಗೆ ಕರೆದು​ಕೊಂಡುಹೋಗಿ, ಅವನು ದಾರಿಯಲ್ಲಿ ಕರ್ತನನ್ನು ಕಂಡದ್ದನ್ನೂ ಕರ್ತನು ​ಅವನೊಂದಿಗೆ ಮಾತಾಡಿದ್ದನ್ನೂ ದಮಸ್ಕದಲ್ಲಿ ಅವನು ಯೇಸುವಿನ ಹೆಸರಿನಲ್ಲಿ ಧೈರ್ಯದಿಂದ ಮಾತಾಡಿದ್ದನ್ನೂ ಅವರಿಗೆ ವಿವರವಾಗಿ ತಿಳಿಸಿದನು. 28 ಆ ಮೇಲೆ ಅವನು ಅವರೊಂದಿಗಿದ್ದು ಯೆರೂಸಲೇಮಿನಲ್ಲಿ ಆತಂಕವಿಲ್ಲದೆ ತಿರುಗಾಡುತ್ತಾ ಕರ್ತನ ಹೆಸರಿನಲ್ಲಿ ಧೈರ್ಯದಿಂದ ಮಾತಾಡುತ್ತಾ ಇದ್ದನು; 29 ಮತ್ತು ಅವನು ಗ್ರೀಕ್‌ ಭಾಷೆಯನ್ನಾಡುತ್ತಿದ್ದ ಯೆಹೂದ್ಯರೊಂದಿಗೆ ಮಾತಾಡುತ್ತಾ ತರ್ಕಿಸುತ್ತಾ ಇದ್ದನು. ಆದರೆ ಇವರು ಅವನನ್ನು ಕೊಲ್ಲಲು ಪ್ರಯತ್ನಗಳನ್ನು ಮಾಡಿದರು. 30 ಇದು ಸಹೋದರರಿಗೆ ತಿಳಿದುಬಂದಾಗ, ಅವರು ಅವನನ್ನು ಕೈಸರೈಯಕ್ಕೆ ಕರೆದುಕೊಂಡುಹೋಗಿ ತಾರ್ಸಕ್ಕೆ ಕಳುಹಿಸಿಬಿಟ್ಟರು.



^ (ಅ. ಕಾ. 13:1-17:34) ಅಂತಿಯೋಕ್ಯದ ಸ್ಥಳಿಕ ಸಭೆಯಲ್ಲಿ ಬಾರ್ನಬ, ನೀಗರನೆಂದು ಕರೆಯಲ್ಪಡುತ್ತಿದ್ದ ಸಿಮೆಯೋನ, ಕುರೇನ್ಯದ ಲೂಕ್ಯ, ಉಪಾಧಿಪತಿಯಾದ ಹೆರೋದನೊಂದಿಗೆ ಶಿಕ್ಷಣಪಡೆದ ಮೆನಹೇನ ಮತ್ತು ಸೌಲರೆಂಬ ಪ್ರವಾದಿಗಳೂ ಬೋಧಕರೂ ಇದ್ದರು. 2 ಅವರು ಯೆಹೋವನಿಗೆ ಬಹಿರಂಗವಾಗಿ ಸೇವೆಮಾಡುತ್ತಾ ಉಪವಾಸಮಾಡುತ್ತಾ ಇದ್ದಾಗ ಪವಿತ್ರಾತ್ಮವು ಅವರಿಗೆ, “ಎಲ್ಲ ಜನರಲ್ಲಿ ಬಾರ್ನಬ ಮತ್ತು ಸೌಲರನ್ನು ನನಗಾಗಿ, ನಾನು ಅವರನ್ನು ಕರೆದಿರುವ ಕೆಲಸಕ್ಕಾಗಿ ಪ್ರತ್ಯೇಕಿಸಿರಿ” ಎಂದು ಹೇಳಿತು. 3 ಬಳಿಕ ಅವರು ಉಪವಾಸವಿದ್ದು ಪ್ರಾರ್ಥನೆಮಾಡಿ ಅವರ ಮೇಲೆ ತಮ್ಮ ಕೈಗಳನ್ನಿಟ್ಟು ಅವರನ್ನು ಕಳುಹಿಸಿಕೊಟ್ಟರು. 4 ಹೀಗೆ ಈ ಪುರುಷರು ಪವಿತ್ರಾತ್ಮದಿಂದ ಕಳುಹಿಸಲ್ಪಟ್ಟವರಾಗಿ ಸೆಲ್ಯೂಕ್ಯಕ್ಕೆ ಹೋಗಿ ಅಲ್ಲಿಂದ ಸಮುದ್ರಮಾರ್ಗವಾಗಿ ಸೈಪ್ರಸ್‌ಗೆ ಹೋದರು. 5 ಅವರು ​ಸಲಮೀಸ್‌ಗೆ ಬಂದಾಗ ಅಲ್ಲಿದ್ದ ಯೆಹೂದ್ಯರ ಸಭಾಮಂದಿರಗಳಲ್ಲಿ ದೇವರ ವಾಕ್ಯವನ್ನು ಪ್ರಕಟಿಸಲಾರಂಭಿಸಿದರು. ಪರಿಚಾರಕನಾಗಿ ಯೋಹಾನನೂ ಅವರೊಂದಿಗಿದ್ದನು. 6 ಅವರು ಇಡೀ ದ್ವೀಪದಲ್ಲಿ ಪಾಫೋಸ್‌ ಎಂಬಲ್ಲಿಯ ವರೆಗೂ ಸಂಚರಿಸಿದಾಗ ಮಂತ್ರವಾದಿಯೂ ಸುಳ್ಳು ಪ್ರವಾದಿಯೂ ಆಗಿದ್ದ ಬಾರ್‌ಯೇಸು ಎಂಬ ​ಹೆಸರಿನ ಒಬ್ಬ ಯೆಹೂದ್ಯನನ್ನು ಸಂಧಿಸಿದರು. 7 ಅವನು ಬುದ್ಧಿವಂತನಾಗಿದ್ದ ಸೆರ್ಗ್ಯ ಪೌಲನೆಂಬ ಪ್ರಾಂತಾಧಿ​ಪತಿಯ ಜೊತೆಯಲ್ಲಿದ್ದನು. ಆ ಪ್ರಾಂತಾಧಿಪತಿಯು ದೇವರ ವಾಕ್ಯವನ್ನು ಕೇಳುವ ತೀವ್ರಾಪೇಕ್ಷೆಯಿಂದ ಬಾರ್ನಬ ಮತ್ತು ಸೌಲರನ್ನು ತನ್ನ ಬಳಿಗೆ ಕರೆಸಿಕೊಂಡನು. 8 ಆದರೆ ಆ ಮಂತ್ರವಾದಿಯಾದ ​ಎಲುಮನು ಅವರನ್ನು ವಿರೋಧಿಸಿ ಪ್ರಾಂತಾಧಿಪತಿಯು ಅವರ ಮಾತುಗಳಲ್ಲಿ ನಂಬಿಕೆಯಿಡುವುದರಿಂದ ಅವನನ್ನು ತಡೆಯಲು ಪ್ರಯತ್ನಿಸಿದನು. (ಎಲುಮನೆಂಬ ಹೆಸರನ್ನು ಮಂತ್ರವಾದಿ ಎಂದು ಭಾಷಾಂತರಿಸಲಾಗಿದೆ.) 9 ಆಗ ಪೌಲನೆಂದೂ ಕರೆಯಲ್ಪಡುವ ಸೌಲನು ಪವಿತ್ರಾತ್ಮಭರಿತನಾಗಿ ಅವನನ್ನು ದಿಟ್ಟಿಸಿ ನೋಡಿ 10 ಅವನಿಗೆ, “ಎಲ್ಲ ರೀತಿಯ ಮೋಸದಿಂದಲೂ ಎಲ್ಲ ರೀತಿಯ ನೀಚತನದಿಂದಲೂ ತುಂಬಿರು​ವವನೇ, ಪಿಶಾಚನ ಮಗನೇ, ಸರ್ವ ನೀತಿಯ ವೈರಿಯೇ, ಯೆಹೋವನ ನೀಟಾದ ಮಾರ್ಗಗಳನ್ನು ಡೊಂಕುಮಾಡುವುದನ್ನು ನೀನು ನಿಲ್ಲಿಸುವುದಿಲ್ಲವೊ? 11 ಇಗೋ! ಯೆಹೋವನು ನಿನ್ನ ವಿರುದ್ಧ ಕೈ ಎತ್ತಿದ್ದಾನೆ; ನೀನು ಕುರುಡನಾಗಿ ಸ್ವಲ್ಪ ಸಮಯದ ವರೆಗೆ ಸೂರ್ಯನ ಬೆಳಕನ್ನು ಕಾಣದೆ ಹೋಗುವಿ” ಎಂದು ಹೇಳಿದನು. ಕೂಡಲೆ ದಟ್ಟವಾದ ಮಂಜು ಮತ್ತು ಕತ್ತಲೆಯು ಅವನನ್ನು ಆವರಿಸಿತು. ಅವನು ತನ್ನ ಕೈಹಿಡಿದು ನಡಿಸು​ವವರಿಗಾಗಿ ಹುಡುಕಾಡುತ್ತಾ ತಿರುಗಾಡಿದನು. 12 ಪ್ರಾಂತಾಧಿಪತಿಯು ನಡೆದ ಘಟನೆಯನ್ನು ನೋಡಿ ಯೆಹೋವನ ಬೋಧನೆಗೆ ಅತ್ಯಾಶ್ಚರ್ಯಪಟ್ಟು ವಿಶ್ವಾಸಿಯಾದನು. 13 ಪೌಲನೂ ಅವನ ಜೊತೆಯಲ್ಲಿದ್ದ​ವರೂ ಪಾಫೋಸ್‌ನಿಂದ ಸಮುದ್ರ​ಪ್ರಯಾಣ ಮಾಡಿ ಪಂಫುಲ್ಯದಲ್ಲಿದ್ದ ಪೆರ್ಗಕ್ಕೆ ಬಂದರು. ಆದರೆ ಯೋಹಾನನು ಅವರನ್ನು ಬಿಟ್ಟು ಯೆರೂಸಲೇಮಿಗೆ ಹಿಂದಿರುಗಿದನು. 14 ಆ ಬಳಿಕ ಅವರು ಪೆರ್ಗದಿಂದ ಪಿಸಿದ್ಯದಲ್ಲಿದ್ದ ಅಂತಿಯೋಕ್ಯಕ್ಕೆ ಬಂದರು. ಸಬ್ಬತ್‌ ದಿನದಂದು ಅವರು ಸಭಾಮಂದಿರಕ್ಕೆ ಹೋಗಿ ಕುಳಿತು​ಕೊಂಡರು. 15 ಧರ್ಮಶಾಸ್ತ್ರ ಮತ್ತು ಪ್ರವಾದಿಗಳ ಗ್ರಂಥದ ಪಾರಾಯಣವು ಮುಗಿದ ಬಳಿಕ ಸಭಾಮಂದಿರದ ಸಭಾಪತಿಗಳು ಅವರಿಗೆ, “ಜನರೇ, ಸಹೋದರರೇ, ಜನರಿಗಾಗಿ ಉತ್ತೇಜನದ ಮಾತೇನಾದರೂ ನಿಮ್ಮಲ್ಲಿ ಇದ್ದರೆ ಅದನ್ನು ತಿಳಿಸಿರಿ” ಎಂದು ಹೇಳಿ​ಕಳುಹಿಸಿದರು. 16 ಆಗ ಪೌಲನು ಎದ್ದುನಿಂತು ಕೈಸನ್ನೆ ಮಾಡಿ ಹೇಳಿದ್ದು: “ಇಸ್ರಾಯೇಲ್ಯರೇ ಮತ್ತು ದೇವಭಯ​ವುಳ್ಳ ಇತರರೇ ಕೇಳಿರಿ. 17 ಈ ಇಸ್ರಾಯೇಲ್‌ ಜನರ ದೇವರು ನಮ್ಮ ಪೂರ್ವಜರನ್ನು ಆರಿಸಿಕೊಂಡನು; ಈ ಜನರು ಈಜಿಪ್ಟಿನಲ್ಲಿ ಪರದೇಶೀಯ ನಿವಾಸಿಗಳಾಗಿದ್ದಾಗ ಆತನು ಅವರನ್ನು ಉನ್ನತಿಗೇರಿಸಿ ತನ್ನ ಭುಜಬಲದಿಂದ ಅವರನ್ನು ಅಲ್ಲಿಂದ ಕರೆತಂದನು. 18 ಮತ್ತು ಸುಮಾರು ನಲವತ್ತು ವರ್ಷಗಳ ವರೆಗೆ ಅರಣ್ಯದಲ್ಲಿ ಅವರ ವರ್ತನೆಯನ್ನು ಸಹಿಸಿಕೊಂಡನು. 19 ಕಾನಾನ್‌ ದೇಶದಲ್ಲಿ ಏಳು ಜನಾಂಗಗಳನ್ನು ನಿರ್ಮೂಲಮಾಡಿದ ಬಳಿಕ ಅವರ ಆ ದೇಶವನ್ನು ಅವರಿಗೆ ಚೀಟುಹಾಕಿ ಪಾಲುಮಾಡಿ ಹಂಚಿಕೊಟ್ಟನು; 20 ಇದೆಲ್ಲ ಸುಮಾರು ನಾನೂರೈವತ್ತು ವರ್ಷಗಳ ಕಾಲದಲ್ಲಿ ನಡೆಯಿತು. “ಇದಾದ ಬಳಿಕ ಪ್ರವಾದಿಯಾದ ಸಮುವೇಲನ ಕಾಲದ ವರೆಗೆ ಅವರಿಗೆ ನ್ಯಾಯಾಧಿಪತಿಗಳನ್ನು ಕೊಟ್ಟನು. 21 ಆದರೆ ಅಂದಿನಿಂದ ಅವರು ತಮಗಾಗಿ ಒಬ್ಬ ರಾಜನನ್ನು ನೇಮಿಸುವಂತೆ ಒತ್ತಾಯಿಸಿದಾಗ, ದೇವರು ಅವರಿಗೆ ಬೆನ್ಯಾಮೀನ್‌ ಕುಲದ ಕೀಷನ ಮಗನಾದ ಸೌಲನನ್ನು ಕೊಟ್ಟನು; ಅವನು ನಲವತ್ತು ವರ್ಷ ಆಳಿದನು. 22 ಅವನನ್ನು ತೆಗೆದುಹಾಕಿದ ಬಳಿಕ ಆತನು ಅವರಿಗಾಗಿ ದಾವೀದನನ್ನು ರಾಜನಾಗಿ ನೇಮಿಸಿದನು. ಇವನ ಕುರಿತಾಗಿಯೇ ಆತನು, ‘ಇಷಯನ ಮಗನಾದ ದಾವೀದನನ್ನು ನಾನು ಕಂಡುಕೊಂಡಿದ್ದೇನೆ. ಇವನು ನನ್ನ ಹೃದಯಕ್ಕೆ ಮೆಚ್ಚಿಕೆಯಾದವನು; ಇವನೇ ನಾನು ಅಪೇಕ್ಷಿಸುವುದನ್ನೆಲ್ಲ ನೆರವೇರಿಸುವನು’ ಎಂದು ಸಾಕ್ಷಿಹೇಳಿದನು. 23 ಈ ಮನುಷ್ಯನ ಸಂತಾನದಿಂದ ದೇವರು ತನ್ನ ವಾಗ್ದಾನಕ್ಕನುಸಾರ ಇಸ್ರಾಯೇಲ್ಯರಿಗೆ ರಕ್ಷಕನಾದ ಯೇಸುವನ್ನು ನೀಡಿದನು. 24 ಇವನ ಆಗಮನಕ್ಕೆ ಮುಂಚೆ ಯೋಹಾನನು ಇಸ್ರಾಯೇಲಿನ ಎಲ್ಲ ​ಜನರಿಗೆ ಪಶ್ಚಾತ್ತಾಪದ ಸಂಕೇತವಾದ ದೀಕ್ಷಾ​ಸ್ನಾನದ ಕುರಿತು ಬಹಿರಂಗವಾಗಿ ಸಾರಿದನು. 25 ಆದರೆ ಯೋಹಾನನು ತನ್ನ ಸೇವೆಯನ್ನು ಪೂರೈಸುತ್ತಿದ್ದಾಗ, ‘ನಾನು ಯಾರೆಂದು ನೀವು ನೆನಸುತ್ತೀರಿ? ನಾನು ಅವನಲ್ಲ. ಆದರೆ ನನ್ನ ಅನಂತರ ಒಬ್ಬನು ಬರುತ್ತಾನೆ; ಅವನ ಪಾದಗಳ ಕೆರಗಳನ್ನು ಬಿಚ್ಚುವುದಕ್ಕೆ ನಾನು ಯೋಗ್ಯನಲ್ಲ’ ಎಂದು ಹೇಳುತ್ತಿದ್ದನು. 26 “ಜನರೇ, ಸಹೋದರರೇ, ಅಬ್ರಹಾಮನ ವಂಶಸ್ಥರೇ ಮತ್ತು ನಿಮ್ಮಲ್ಲಿರುವ ದೇವಭಯವುಳ್ಳ ಇತರರೇ, ಈ ರಕ್ಷಣೆಯ ವಾಕ್ಯವು ನಮಗೆ ಕಳುಹಿಸಿಕೊಡಲ್ಪಟ್ಟಿದೆ. 27 ಯೆರೂಸಲೇಮಿನ ನಿವಾಸಿಗಳಿಗೂ ಅವರ ಅಧಿಪತಿಗಳಿಗೂ ಇವನ ಕುರಿತು ತಿಳಿದಿರಲಿಲ್ಲ; ಆದರೆ ಅವರು ನ್ಯಾಯಾಧಿಪತಿ​ಗಳಂತೆ ವರ್ತಿಸುವಾಗ ಪ್ರತಿ ಸಬ್ಬತ್‌ ದಿನದಲ್ಲಿ ಪಾರಾಯಣಮಾಡಲಾಗುತ್ತಿದ್ದ ಪ್ರವಾದಿಗಳ ಮಾತುಗಳನ್ನು ನೆರವೇರಿಸಿದರು. 28 ಮತ್ತು ಅವನನ್ನು ಮರಣ​ಕ್ಕೊಪ್ಪಿಸಲು ಅವರಿಗೆ ಯಾವುದೇ ಕಾರಣವು ಸಿಗಲಿಲ್ಲವಾದರೂ ಅವನನ್ನು ಕೊಲ್ಲಿಸುವಂತೆ ಪಿಲಾತನನ್ನು ಒತ್ತಾಯಿಸಿದರು. 29 ಅವನ ಕುರಿತಾಗಿ ಬರೆದಿರುವ ಎಲ್ಲ ವಿಷಯಗಳನ್ನು ನೆರವೇರಿಸಿದ ಬಳಿಕ ಅವರು ಅವನನ್ನು ಕಂಬದಿಂದ ಕೆಳಗಿಳಿಸಿ ಸ್ಮರಣೆಯ ಸಮಾಧಿಯಲ್ಲಿಟ್ಟರು. 30 ಆದರೆ ದೇವರು ಅವನನ್ನು ಸತ್ತವರೊಳಗಿಂದ ಎಬ್ಬಿಸಿದನು; 31 ಮತ್ತು ಗಲಿಲಾಯದಿಂದ ಯೆರೂಸಲೇಮಿಗೆ ತನ್ನ ಜೊತೆಯಲ್ಲಿ ಬಂದವರಿಗೆ ಅವನು ಅನೇಕ ದಿವಸಗಳ ವರೆಗೆ ಕಾಣಿಸಿಕೊಂಡನು; ಅವರು ಈಗ ಜನರ ಮುಂದೆ ಅವನ ಸಾಕ್ಷಿಗಳಾಗಿದ್ದಾರೆ. 32 “ಆದುದರಿಂದ ನಮ್ಮ ಪೂರ್ವಜರಿಗೆ ಮಾಡಿದ ವಾಗ್ದಾನದ ಕುರಿತಾದ ಸುವಾರ್ತೆಯನ್ನು ನಾವು ನಿಮಗೆ ತಿಳಿಯಪಡಿಸುತ್ತಿದ್ದೇವೆ. 33 ಯೇಸುವನ್ನು ಪುನರು​ತ್ಥಾನಗೊಳಿಸುವ ಮೂಲಕ ಅವರ ಮಕ್ಕಳಾದ ನಮಗೋಸ್ಕರ ದೇವರು ಅದನ್ನು ಸಂಪೂರ್ಣವಾಗಿ ನೆರವೇರಿಸಿದ್ದಾನೆ; ಹೀಗೆ ‘ನೀನು ನನ್ನ ಮಗನು, ನಾನು ಇಂದು ನಿನಗೆ ತಂದೆಯಾಗಿದ್ದೇನೆ’ ಎಂದು ಎರಡನೆಯ ಕೀರ್ತನೆಯಲ್ಲಿ ಬರೆದಿರುವ ಮಾತು ನೆರವೇರಿತು. 34 ಆತನು ಅವನನ್ನು ಸತ್ತವರೊಳಗಿಂದ ಪುನರುತ್ಥಾನಗೊಳಿಸಿ ಇನ್ನೆಂದೂ ಕೊಳೆಯುವುದಕ್ಕೆ ಹಿಂದಿರುಗುವಂತೆ ಬಿಡುವುದಿಲ್ಲ ಎಂಬುದನ್ನು, ‘ನಾನು ದಾವೀದನಿಗೆ ವಾಗ್ದಾನಿಸಿದ ವಿಶ್ವಾಸಾರ್ಹವಾದ ಪ್ರೀತಿಪೂರ್ವಕ ದಯೆಯನ್ನು ನಿಮಗೆ ಖಂಡಿತ​ವಾಗಿಯೂ ತೋರಿಸುವೆನು’ ಎಂಬ ಮಾತಿನಲ್ಲಿ ತಿಳಿಸಿದ್ದಾನೆ. 35 ಆತನು ಇನ್ನೊಂದು ಕೀರ್ತನೆಯಲ್ಲಿ, ‘ನೀನು ನಿನ್ನ ನಿಷ್ಠಾವಂತನನ್ನು ಕೊಳೆಯುವಂತೆ ಬಿಡುವುದಿಲ್ಲ’ ಎಂದೂ ಹೇಳಿದ್ದಾನೆ. 36 ದಾವೀದನಾದರೋ ತನ್ನ ಸಂತತಿಯವರಲ್ಲಿ ದೇವರ ಸುವ್ಯಕ್ತ ಚಿತ್ತಕ್ಕನುಸಾರ ಸೇವೆಮಾಡಿ ಮರಣದಲ್ಲಿ ನಿದ್ರೆಹೋಗಿ ತನ್ನ ಪೂರ್ವಜರೊಂದಿಗೆ ಇಡಲ್ಪಟ್ಟು ಕೊಳೆತವನ್ನು ಅನುಭವಿಸಿದನು. 37 ಆದರೆ ದೇವರಿಂದ ಎಬ್ಬಿಸಲ್ಪಟ್ಟವನು ಕೊಳೆತವನ್ನು ಅನುಭವಿಸಲಿಲ್ಲ. 38 “ಆದುದರಿಂದ ಸಹೋದರರೇ, ಇವನ ಮೂಲಕವೇ ಪಾಪಗಳ ಕ್ಷಮಾಪಣೆಯು ನಿಮಗೆ ಸಾರಲ್ಪಡುತ್ತಿದೆ ಎಂಬುದು ನಿಮಗೆ ತಿಳಿದಿರಲಿ; 39 ಮೋಶೆಯ ಧರ್ಮಶಾಸ್ತ್ರದ ಮೂಲಕ ನೀವು ನಿರ್ದೋಷಿಗಳೆಂದು ಎಣಿಸಲ್ಪಡಸಾಧ್ಯವಿಲ್ಲದ ಎಲ್ಲ ಸಂಗತಿಗಳಿಂದ ನಂಬುವವರಾದ ಪ್ರತಿಯೊಬ್ಬರೂ ಇವನ ಮೂಲಕ ನಿರ್ದೋಷಿಗಳೆಂದು ಎಣಿಸಲ್ಪಡುವರು. 40 ಆದುದರಿಂದ ಪ್ರವಾದಿಗಳ ಗ್ರಂಥದಲ್ಲಿ ತಿಳಿಸಲ್ಪಟ್ಟಿರುವುದು ನಿಮ್ಮ ಮೇಲೆ ಬರದಂತೆ ನೋಡಿಕೊಳ್ಳಿರಿ. 41 ಅದೇನೆಂದರೆ, ‘ಎಲೈ ತಿರಸ್ಕಾರಮಾಡುವವರೇ, ಆಶ್ಚರ್ಯಪಡಿರಿ ಮತ್ತು ನಾಶವಾಗಿಹೋಗಿರಿ. ನಿಮ್ಮ ದಿನಗಳಲ್ಲಿ ನಾನು ಒಂದು ಕಾರ್ಯವನ್ನು ನಡಿಸುವೆನು; ಈ ಕಾರ್ಯವನ್ನು ಒಬ್ಬನು ನಿಮಗೆ ವಿವರವಾಗಿ ತಿಳಿಸಿದರೂ ನೀವದನ್ನು ನಂಬುವುದೇ ಇಲ್ಲ.’ ” 42 ಪೌಲ ಬಾರ್ನಬರು ಸಭಾಮಂದಿರವನ್ನು ಬಿಟ್ಟುಹೋಗುತ್ತಿದ್ದಾಗ, ಈ ಸಂಗತಿ​ಗಳ ಕುರಿತು ಮುಂದಿನ ಸಬ್ಬತ್‌ ದಿನದಲ್ಲಿಯೂ ಮಾತಾಡುವಂತೆ ಜನರು ಕೇಳಿಕೊಳ್ಳತೊಡಗಿದರು. 43 ಸಭಾ​ಮಂದಿರದ ಸಭೆಯು ಮುಗಿದ ಬಳಿಕ ಯೆಹೂದ್ಯರಲ್ಲಿಯೂ ದೇವರನ್ನು ಆರಾಧಿಸುತ್ತಿದ್ದ ಯೆಹೂದಿ ಮತಾವಲಂಬಿಗಳಲ್ಲಿಯೂ ಅನೇಕರು ಪೌಲ ಬಾರ್ನಬರನ್ನು ಹಿಂಬಾಲಿಸಿದರು; ಇವರು ಅವರೊಂದಿಗೆ ಮಾತಾಡುತ್ತಾ ದೇವರ ಅಪಾತ್ರ ದಯೆಯಲ್ಲಿ ಮುಂದುವರಿಯುವಂತೆ ಅವರನ್ನು ಉತ್ತೇಜಿಸಿದರು. 44 ಮುಂದಿನ ಸಬ್ಬತ್‌ ದಿನದಲ್ಲಿ ಹೆಚ್ಚುಕಡಮೆ ಇಡೀ ಪಟ್ಟಣವೇ ಯೆಹೋವನ ವಾಕ್ಯವನ್ನು ಕೇಳಿಸಿಕೊಳ್ಳುವುದಕ್ಕೆ ಒಟ್ಟುಗೂಡಿತು. 45 ಜನರ ದೊಡ್ಡ ಗುಂಪನ್ನು ಯೆಹೂದ್ಯರು ಕಂಡು ಹೊಟ್ಟೆಕಿಚ್ಚಿನಿಂದ ತುಂಬಿದವರಾಗಿ ಪೌಲನು ಹೇಳಿದ ವಿಷಯಗಳಿಗೆ ವಿರುದ್ಧವಾಗಿ ದೂಷಣೆಮಾಡ​ಲಾರಂಭಿ​ಸಿದರು. 46 ಆಗ ಪೌಲ ಬಾರ್ನಬರು ಧೈರ್ಯದಿಂದ ಮಾತಾಡುತ್ತಾ ಹೇಳಿದ್ದು: “ದೇವರ ವಾಕ್ಯವನ್ನು ಮೊದಲು ನಿಮಗೆ ತಿಳಿಸುವುದು ಅವಶ್ಯವಾಗಿತ್ತು. ಆದರೆ ನೀವು ಅದನ್ನು ತಿರಸ್ಕರಿಸಿ ನಿಮ್ಮನ್ನು ನಿತ್ಯಜೀವಕ್ಕೆ ಯೋಗ್ಯರೆಂದು ತೀರ್ಪುಮಾಡಿಕೊಳ್ಳದೇ ಹೋದುದರಿಂದ ನಾವು ಅನ್ಯ​ಜನಾಂಗಗಳ ಕಡೆಗೆ ತಿರುಗುತ್ತೇವೆ. 47 ಸತ್ಯಾಂಶವೇನೆಂದರೆ ಯೆಹೋವನು ನಮಗೆ, ‘ನೀನು ಭೂಮಿಯ ಕಟ್ಟಕಡೆಯ ವರೆಗೂ ರಕ್ಷಣೆಯ ಸಾಧನವಾಗಿರುವಂತೆ ನಾನು ನಿನ್ನನ್ನು ಅನ್ಯಜನಾಂಗಗಳಿಗೆ ಬೆಳಕನ್ನಾಗಿ ನೇಮಿಸಿದ್ದೇನೆ’ ಎಂದು ಅಪ್ಪಣೆಕೊಟ್ಟಿದ್ದಾನೆ.” 48 ಅನ್ಯಜನಾಂಗಗಳವರು ಇದನ್ನು ಕೇಳಿಸಿಕೊಂಡಾಗ ಬಹಳ ಸಂತೋಷಪಟ್ಟು ಯೆಹೋವನ ವಾಕ್ಯವನ್ನು ಕೊಂಡಾಡಿದರು ಮತ್ತು ನಿತ್ಯಜೀವಕ್ಕಾಗಿ ಯೋಗ್ಯವಾದ ಮನೋಭಾವವಿದ್ದ ಎಲ್ಲರೂ ವಿಶ್ವಾಸಿಗಳಾದರು. 49 ಇದಲ್ಲದೆ ಯೆಹೋವನ ವಾಕ್ಯವು ಇಡೀ ದೇಶದಾದ್ಯಂತ ಹಬ್ಬುತ್ತಾ ಬಂತು. 50 ಆದರೆ ಯೆಹೂದ್ಯರು ದೇವರನ್ನು ಆರಾಧಿಸುತ್ತಿದ್ದ ವಿಖ್ಯಾತರಾದ ಸ್ತ್ರೀಯರನ್ನು ಮತ್ತು ಪಟ್ಟಣದ ಪ್ರಮುಖ ಪುರುಷರನ್ನು ಪ್ರೇರಿಸಿ, ಪೌಲ ಬಾರ್ನಬರ ವಿರುದ್ಧ ಹಿಂಸೆಯನ್ನು ಎಬ್ಬಿಸಿ ಅವರನ್ನು ತಮ್ಮ ಮೇರೆಯಿಂದ ಹೊರಗೆ ಹಾಕಿದರು. 51 ಅವರಿಗೆ ವಿರೋಧವಾಗಿ ಪೌಲ ಬಾರ್ನಬರು ತಮ್ಮ ಪಾದಗಳ ಧೂಳನ್ನು ಝಾಡಿಸಿಬಿಟ್ಟು ಇಕೋನ್ಯಕ್ಕೆ ಹೋದರು. 52 ಮತ್ತು ಶಿಷ್ಯರು ಆನಂದದಿಂದಲೂ ಪವಿತ್ರಾತ್ಮದಿಂದಲೂ ತುಂಬಿದವರಾಗಿ ಮುಂದುವರಿದರು. 
14 ಈಗ ಅವರು ಇಕೋನ್ಯದಲ್ಲಿ ಯೆಹೂದ್ಯರ ಸಭಾಮಂದಿರವನ್ನು ಪ್ರವೇಶಿಸಿದರು ಮತ್ತು ಅವರು ಮಾತಾಡಿದ ರೀತಿಯಿಂದ ಯೆಹೂದ್ಯರಲ್ಲಿಯೂ ಗ್ರೀಕರಲ್ಲಿಯೂ ಬಹಳ ಮಂದಿ ವಿಶ್ವಾಸಿಗಳಾದರು. 2 ಆದರೆ ನಂಬದೆ ಹೋದ ಯೆಹೂದ್ಯರು ಅನ್ಯಜನಾಂಗಗಳ ಜನರನ್ನು ಸಹೋದರರ ವಿರುದ್ಧ ಎಬ್ಬಿಸಿ ಅವರ ಮನಸ್ಸುಗಳಲ್ಲಿ ಕಹಿಭಾವನೆಯನ್ನು ತುಂಬಿಸಿದರು. 3 ಆದುದರಿಂದ ಪೌಲ ಬಾರ್ನಬರು ಯೆಹೋವನಿಂದ ಅಧಿಕಾರ​ಹೊಂದಿದವರಾಗಿ ಧೈರ್ಯದಿಂದ ಮಾತಾಡುತ್ತಾ ಸಾಕಷ್ಟು ಕಾಲ ಅಲ್ಲಿದ್ದರು; ಮತ್ತು ಆತನು ಅವರ ಕೈಗಳಿಂದ ಸೂಚಕಕಾರ್ಯಗಳನ್ನೂ ಆಶ್ಚರ್ಯಕಾರ್ಯಗಳನ್ನೂ ನಡಿಸುವ ಮೂಲಕ ತನ್ನ ಅಪಾತ್ರ ದಯೆಯ ವಾಕ್ಯಕ್ಕೆ ಸಾಕ್ಷಿನೀಡಿದನು. 4 ಆಗ ಆ ಊರಿನ ಜನರ ನಡುವೆ ಒಡಕು ಉಂಟಾಗಿ ಕೆಲವರು ಯೆಹೂದ್ಯರ ಪಕ್ಷವನ್ನೂ ಇತರರು ಅಪೊಸ್ತಲರ ಪಕ್ಷವನ್ನೂ ಸೇರಿಕೊಂಡರು. 5 ಅನ್ಯಜನಾಂಗಗಳ ಜನರು ಮತ್ತು ಯೆಹೂದ್ಯರು ತಮ್ಮ ಅಧಿಪತಿಗಳೊಂದಿಗೆ ಸೇರಿಕೊಂಡು ಅವರನ್ನು ಅವಮಾನಪಡಿಸಿ ಕಲ್ಲೆಸೆದು ಕೊಲ್ಲಲು ಹಿಂಸಾತ್ಮಕ ಪ್ರಯತ್ನವನ್ನು ಮಾಡಿದ​ರೆಂಬುದು 6 ತಿಳಿದುಬಂದಾಗ ಅವರು ​ಲುಕವೋನ್ಯ ಲುಸ್ತ್ರ ದೆರ್ಬೆ ಪಟ್ಟಣಗಳಿಗೂ ಅವುಗಳ ಸುತ್ತಲೂ ಇದ್ದ ಊರುಗಳಿಗೂ ಓಡಿಹೋದರು; 7 ಮತ್ತು ಅಲ್ಲಿ ಅವರು ಸುವಾರ್ತೆಯನ್ನು ಸಾರುತ್ತಾ ಹೋದರು. 8 ಲುಸ್ತ್ರದಲ್ಲಿ ಪಾದಗಳಲ್ಲಿ ಬಲವಿಲ್ಲದ ಒಬ್ಬ ಮನುಷ್ಯನು ಕೂತಿದ್ದನು; ಅವನು ತಾಯಿಯ ಗರ್ಭದಿಂದಲೇ ಕುಂಟನಾಗಿದ್ದು ಎಂದಿಗೂ ನಡೆದಿರಲೇ ಇಲ್ಲ. 9 ಈ ಮನುಷ್ಯನು ಪೌಲನ ಮಾತುಗಳಿಗೆ ಕಿವಿಗೊಡುತ್ತಾ ಇದ್ದನು. ಪೌಲನು ಅವನನ್ನು ದಿಟ್ಟಿಸಿ ನೋಡಿ ವಾಸಿಯಾಗಲು ಬೇಕಾದ ನಂಬಿಕೆ ಅವನಿಗಿದೆ ಎಂಬುದನ್ನು ತಿಳಿದು, 10 “ನಿನ್ನ ಪಾದಗಳನ್ನು ಊರಿ ನೆಟ್ಟಗೆ ನಿಲ್ಲು” ಎಂದು ಗಟ್ಟಿಯಾದ ಸ್ವರದಲ್ಲಿ ಹೇಳಿದನು. ಆ ಕೂಡಲೆ ಅವನು ನೆಗೆದು ನಿಂತು ನಡೆಯಲಾರಂಭಿಸಿದನು. 11 ಪೌಲನು ಮಾಡಿದ ಕಾರ್ಯವನ್ನು ಜನರ ಗುಂಪು ನೋಡಿ, “ದೇವತೆಗಳು ಮನುಷ್ಯರ ರೂಪದಲ್ಲಿ ನಮ್ಮ ಬಳಿಗೆ ಇಳಿದುಬಂದಿದ್ದಾರೆ!” ಎಂದು ​ಲುಕವೋನ್ಯ ಭಾಷೆಯಲ್ಲಿ ಕೂಗಿಹೇಳಿದರು. 12 ಆಗ ಅವರು ಬಾರ್ನಬನನ್ನು ಸ್ಯೂಸ್‌ ದೇವನೆಂದೂ ಪೌಲನು ಮಾತಾಡುವುದರಲ್ಲಿ ಮುಂದಾಳುತ್ವವನ್ನು ವಹಿಸಿದ್ದರಿಂದ ಅವನನ್ನು ಹರ್ಮೀಸ್‌ ದೇವನೆಂದೂ ಕರೆದರು. 13 ಊರ ಮುಂದಿದ್ದ ಸ್ಯೂಸ್‌ ದೇವಸ್ಥಾನದ ಪೂಜಾರಿಯು ಎತ್ತುಗಳನ್ನೂ ಹೂವಿನ ಹಾರಗಳನ್ನೂ ತೆಗೆದುಕೊಂಡು ಊರ ಬಾಗಿಲಿನ ಬಳಿಗೆ ಬಂದು ಜನರ ಗುಂಪಿನೊಂದಿಗೆ ಯಜ್ಞಗಳನ್ನು ಅರ್ಪಿಸಲು ಬಯಸಿದನು. 14 ಆದರೆ ಅಪೊಸ್ತಲರಾದ ಬಾರ್ನಬ ಪೌಲರು ಇದನ್ನು ಕೇಳಿಸಿಕೊಂಡಾಗ ತಮ್ಮ ಮೇಲಂಗಿಗಳನ್ನು ಹರಿದುಕೊಂಡು ಜನರ ಗುಂಪಿನೊಳಗೆ ನುಗ್ಗಿ 15 ಗಟ್ಟಿಯಾಗಿ ಕೂಗಿಹೇಳಿದ್ದು: “ಜನರೇ, ನೀವು ಇದನ್ನೆಲ್ಲ ಏಕೆ ಮಾಡುತ್ತಿದ್ದೀರಿ? ನಾವೂ ನಿಮ್ಮಂತೆಯೇ ದೇಹದೌರ್ಬಲ್ಯಗಳುಳ್ಳ ಮನುಷ್ಯರಾಗಿದ್ದೇವೆ; ನೀವು ಈ ವ್ಯರ್ಥ ಕಾರ್ಯಗಳನ್ನು ಬಿಟ್ಟು ಭೂಮ್ಯಾಕಾಶಗಳನ್ನೂ ಸಮುದ್ರವನ್ನೂ ಅವುಗಳಲ್ಲಿರುವ ಸಮಸ್ತವನ್ನೂ ಉಂಟುಮಾಡಿದ ಜೀವವುಳ್ಳ ದೇವರ ಕಡೆಗೆ ತಿರುಗಿಕೊಳ್ಳುವಂತೆ ನಿಮಗೆ ಸುವಾರ್ತೆಯನ್ನು ಸಾರುತ್ತಿದ್ದೇವೆ. 16 ಹಿಂದಿನ ಸಂತತಿಗಳಲ್ಲಿ ಆತನು ಎಲ್ಲ ಜನಾಂಗಗಳು ತಮ್ಮದೇ ಆದ ಮಾರ್ಗಗಳಲ್ಲಿ ನಡೆಯುವಂತೆ ಬಿಟ್ಟನು. 17 ಆದರೂ ಆತನು ತನ್ನ ಕುರಿತು ಸಾಕ್ಷಿಕೊಡದೆ ಇರಲಿಲ್ಲ; ನಿಮಗೆ ಆಕಾಶದಿಂದ ಮಳೆಯನ್ನೂ ಸುಗ್ಗೀಕಾಲಗಳನ್ನೂ ಅನುಗ್ರಹಿಸಿ, ಹೇರಳವಾಗಿ ಆಹಾರವನ್ನು ಕೊಟ್ಟು ನಿಮ್ಮ ಹೃದಯಗಳನ್ನು ಆನಂದ​ದಿಂದ ತುಂಬಿಸುವ ಮೂಲಕ ಆತನು ಒಳ್ಳೇದನ್ನು ಮಾಡಿದನು.” 18 ಈ ವಿಷಯ​ಗಳನ್ನೆಲ್ಲ ಹೇಳುವ ಮೂಲಕ ಅವರು ತಮಗೆ ಯಜ್ಞಗಳನ್ನು ಅರ್ಪಿಸುವುದರಿಂದ ಜನರ ಗುಂಪನ್ನು ಪ್ರಯಾಸದಿಂದ ​ತಡೆದರು. 19 ಆದರೆ ಅಂತಿಯೋಕ್ಯ ಮತ್ತು ಇಕೋನ್ಯದಿಂದ ಬಂದ ಯೆಹೂದ್ಯರು ಜನರ ಗುಂಪನ್ನು ಒಡಂಬಡಿಸಿ ಪೌಲನಿಗೆ ಕಲ್ಲೆಸೆದು ಅವನು ಸತ್ತನೆಂದು ಭಾವಿಸಿ ಊರ ಹೊರಕ್ಕೆ ಎಳೆದುಹಾಕಿದರು. 20 ಶಿಷ್ಯರು ಅವನ ಸುತ್ತಲೂ ಬಂದು ನಿಂತಾಗ ಅವನು ಎದ್ದು ​ಊರೊಳಕ್ಕೆ ಹೋದನು. ಮರುದಿನ ಅವನು ಬಾರ್ನಬನೊಂದಿಗೆ ದೆರ್ಬೆಗೆ ಹೋದನು. 21 ಆ ಊರಿನಲ್ಲಿ ಸುವಾರ್ತೆಯನ್ನು ಸಾರಿ ಅನೇಕರನ್ನು ಶಿಷ್ಯರನ್ನಾಗಿ ಮಾಡಿದ ಬಳಿಕ ಅವರು ಲುಸ್ತ್ರಕ್ಕೂ ಇಕೋನ್ಯಕ್ಕೂ ಅಂತಿಯೋಕ್ಯಕ್ಕೂ ಹಿಂದಿರುಗಿ 22 ಶಿಷ್ಯರನ್ನು ಬಲಪಡಿಸುತ್ತಾ, “ನಾವು ಅನೇಕ ಸಂಕಟ​ಗಳನ್ನು ತಾಳಿ ದೇವರ ರಾಜ್ಯವನ್ನು ಪ್ರವೇಶಿಸಬೇಕು” ಎಂದು ಹೇಳಿ ನಂಬಿಕೆಯಲ್ಲಿ ಉಳಿಯುವಂತೆ ಅವರನ್ನು ಉತ್ತೇಜಿಸಿದರು. 23 ಇದಲ್ಲದೆ ಅವರು ಪ್ರತಿ ಸಭೆಯಲ್ಲಿ ಅವರಿಗಾಗಿ ಹಿರೀಪುರುಷರನ್ನು ನೇಮಿಸಿದರು ಮತ್ತು ಉಪವಾಸವಿದ್ದು ಪ್ರಾರ್ಥಿಸುತ್ತಾ ಅವರು ಯಾರಲ್ಲಿ ವಿಶ್ವಾಸಿಗಳಾಗಿದ್ದರೋ ಆ ಯೆಹೋವನ ಕೈಗೆ ಅವರನ್ನು ಒಪ್ಪಿಸಿದರು. 24 ಬಳಿಕ ಅವರು ಪಿಸಿದ್ಯದ ಮಾರ್ಗವಾಗಿ ಪಂಫುಲ್ಯಕ್ಕೆ ಬಂದರು 25 ಮತ್ತು ಪೆರ್ಗದಲ್ಲಿ ದೇವರ ವಾಕ್ಯದ ಕುರಿತು ಮಾತಾಡಿದ ಬಳಿಕ ಅವರು ಅತಾಲ್ಯಕ್ಕೆ ಹೋದರು. 26 ಅಲ್ಲಿಂದ ಅವರು ಸಮುದ್ರ​ಮಾರ್ಗವಾಗಿ ಅಂತಿಯೋಕ್ಯಕ್ಕೆ ಹೋದರು. ಅವರು ಈಗ ಸಂಪೂರ್ಣವಾಗಿ ನೆರವೇರಿಸಿ ಬಂದ ಕೆಲಸಕ್ಕೋಸ್ಕರ ದೇವರ ಅಪಾತ್ರ ದಯೆಗೆ ಒಪ್ಪಿಸಲ್ಪಟ್ಟದ್ದು ಅದೇ ಊರಿನಲ್ಲಿ. 27 ಅವರು ಅಲ್ಲಿ ಬಂದು ​ಸಭೆಯನ್ನು ಒಟ್ಟುಗೂಡಿಸಿದಾಗ ದೇವರು ತಮ್ಮ ಮೂಲಕ ನಡಿಸಿದ ಅನೇಕ ಕಾರ್ಯಗಳನ್ನೂ ಆತನು ಅನ್ಯಜನಾಂಗಗಳವರಿಗೆ ನಂಬಿಕೆಯ ದ್ವಾರವನ್ನು ತೆರೆದದ್ದನ್ನೂ ತಿಳಿಸಿದರು. 28 ತರುವಾಯ ಅವರು ಅಲ್ಲಿ ಶಿಷ್ಯರ ಸಂಗಡ ಬಹುಕಾಲ ಇದ್ದರು. 
15 ಯೂದಾಯದಿಂದ ಕೆಲವರು ಬಂದು, “ಮೋಶೆಯ ಪದ್ಧತಿಗನುಸಾರ ಸುನ್ನತಿಮಾಡಿಸಿಕೊಳ್ಳದಿದ್ದರೆ ನೀವು ರಕ್ಷಣೆಯನ್ನು ಹೊಂದಲಾರಿರಿ” ಎಂದು ಸಹೋದರರಿಗೆ ಬೋಧಿಸಲಾರಂಭಿಸಿದರು. 2 ಆಗ ಅವರೊಂದಿಗೆ ಪೌಲ ಬಾರ್ನಬರಿಗೆ ಮಹಾ ಭಿನ್ನಾಭಿಪ್ರಾಯ ಮತ್ತು ವಾಗ್ವಾದ ನಡೆದುದರಿಂದ ಅವರು ಈ ವಾಗ್ವಾದದ ಕುರಿತು ತಿಳಿಸಲಿಕ್ಕಾಗಿ ಪೌಲ ಬಾರ್ನಬರೂ ತಮ್ಮಲ್ಲಿ ಬೇರೆ ಕೆಲವರೂ ಯೆರೂಸಲೇಮಿನಲ್ಲಿದ್ದ ಅಪೊಸ್ತಲರ ಮತ್ತು ಹಿರೀಪುರುಷರ ಬಳಿಗೆ ಹೋಗುವಂತೆ ಏರ್ಪಡಿಸಿದರು. 3 ಸಭೆಯವರು ಅವರನ್ನು ಸ್ವಲ್ಪ ದೂರ ಸಾಗಕಳುಹಿಸಿದ ಬಳಿಕ ಈ ಮನುಷ್ಯರು ಫೊಯಿನಿಕೆ ಮತ್ತು ಸಮಾರ್ಯ ಪ್ರಾಂತಗಳ ಮೂಲಕ ಹಾದುಹೋಗುತ್ತಿರುವಾಗ ಅನ್ಯ​ಜನಾಂಗಗಳ ಜನರು ದೇವರ ಕಡೆಗೆ ತಿರುಗಿಕೊಂಡದ್ದರ ಕುರಿತು ಎಲ್ಲ ಸಹೋದರರಿಗೆ ವಿವರವಾಗಿ ತಿಳಿಸುತ್ತಾ ಅವರಿಗೆ ಬಹಳ ಸಂತೋಷವನ್ನು ಉಂಟುಮಾಡಿದರು. 4 ಅವರು ಯೆರೂಸಲೇಮಿಗೆ ಬಂದ ಮೇಲೆ ಸಭೆಯವರೂ ಅಪೊಸ್ತಲರೂ ಹಿರೀಪುರುಷರೂ ಅವರನ್ನು ಆದರದಿಂದ ಬರಮಾಡಿಕೊಂಡಾಗ ದೇವರು ತಮ್ಮ ಮೂಲಕ ನಡಿಸಿದ ಅನೇಕ ಕಾರ್ಯಗಳನ್ನು ಅವರಿಗೆ ತಿಳಿಸಿದರು. 5 ಆದರೂ ಫರಿಸಾಯರ ಪಂಥಕ್ಕೆ ಸೇರಿದವರಲ್ಲಿ ವಿಶ್ವಾಸಿಗಳಾಗಿದ್ದ ಕೆಲವರು ಎದ್ದು, “ಅವರಿಗೆ ಸುನ್ನತಿ​ಮಾಡಿಸಿ ಮೋಶೆಯ ಧರ್ಮಶಾಸ್ತ್ರವನ್ನು ಕೈಕೊಂಡು ನಡೆಯುವಂತೆ ಅಪ್ಪಣೆಕೊಡುವುದು ಅವಶ್ಯವಾಗಿದೆ” ಎಂದು ಹೇಳಿದರು. 6 ಅಪೊಸ್ತಲರೂ ಹಿರೀಪುರುಷರೂ ಈ ವಿಷಯದ ಕುರಿತು ಚರ್ಚಿಸಲಿಕ್ಕಾಗಿ ಒಟ್ಟುಗೂಡಿದರು. 7 ಈ ವಿಷಯದಲ್ಲಿ ಬಹಳ ವಾಗ್ವಾದ ನಡೆದ ಬಳಿಕ ಪೇತ್ರನು ಎದ್ದುನಿಂತು ಅವರಿಗೆ, “ಜನರೇ, ಸಹೋದರರೇ, ಅನ್ಯಜನಾಂಗಗಳ ಜನರು ನನ್ನ ಬಾಯಿಂದ ಸುವಾರ್ತೆಯ ವಾಕ್ಯವನ್ನು ಕೇಳಿ ನಂಬಬೇಕೆಂದು ಆರಂಭದ ದಿನಗಳಿಂದಲೇ ದೇವರು ನಿಮ್ಮೊಳಗಿಂದ ನನ್ನನ್ನು ಆಯ್ಕೆಮಾಡಿದ್ದು ನಿಮಗೆ ತಿಳಿದೇ ಇದೆ; 8 ಮತ್ತು ಹೃದಯವನ್ನು ಬಲ್ಲಾತನಾದ ದೇವರು ನಮಗೆ ನೀಡಿದಂತೆ ಅವರಿಗೂ ಪವಿತ್ರಾತ್ಮವನ್ನು ನೀಡುವ ಮೂಲಕ ಸಾಕ್ಷಿಕೊಟ್ಟನು. 9 ಆತನು ನಮ್ಮ ಮತ್ತು ಅವರ ಮಧ್ಯೆ ಸ್ವಲ್ಪವೂ ತಾರತಮ್ಯ​ಮಾಡದೆ ನಂಬಿಕೆಯ ಮೂಲಕ ಅವರ ಹೃದಯಗಳನ್ನು ಶುದ್ಧೀಕರಿಸಿದನು. 10 ಆದುದರಿಂದ ನಮ್ಮ ಪೂರ್ವಜರಾಗಲಿ ನಾವಾಗಲಿ ಹೊರಲು ಅಸಮರ್ಥರಾಗಿದ್ದ ನೊಗವನ್ನು ಶಿಷ್ಯರ ಹೆಗಲಿನ ಮೇಲೆ ಹೊರಿಸುವ ಮೂಲಕ ನೀವು ದೇವರನ್ನು ಏಕೆ ಪರೀಕ್ಷಿಸುತ್ತಿದ್ದೀರಿ? 11 ನಾವಾದರೊ ​ಕರ್ತನಾದ ಯೇಸುವಿನ ಅಪಾತ್ರ ದಯೆಯಿಂದ ಅವರಂತೆಯೇ ರಕ್ಷಣೆಹೊಂದುವ ಭರವಸೆಯಿಂದಿದ್ದೇವೆ” ಎಂದು ಹೇಳಿದನು. 12 ಆಗ ಕೂಡಿಬಂದಿದ್ದವರೆಲ್ಲರು ಮೌನ​ವಾದರು ಮತ್ತು ಅನ್ಯಜನಾಂಗಗಳ ನಡುವೆ ದೇವರು ತಮ್ಮ ಮೂಲಕ ಮಾಡಿದ ಅನೇಕ ಸೂಚಕಕಾರ್ಯಗಳನ್ನೂ ಆಶ್ಚರ್ಯಕಾರ್ಯಗಳನ್ನೂ ಬಾರ್ನಬ ಪೌಲರು ವಿವರಿಸುವುದನ್ನು ಕಿವಿಗೊಟ್ಟು ಕೇಳಲಾರಂಭಿಸಿದರು. 13 ಅವರು ಮಾತಾಡುವುದನ್ನು ನಿಲ್ಲಿಸಿದ ಬಳಿಕ ಯಾಕೋಬನು ಉತ್ತರಿಸುತ್ತಾ ಹೇಳಿದ್ದು: “ಜನರೇ, ಸಹೋದರರೇ, ಕೇಳಿಸಿಕೊಳ್ಳಿರಿ. 14 ದೇವರು ಅನ್ಯಜನಾಂಗ​ಗಳೊಳಗಿಂದ ತನ್ನ ಹೆಸರಿಗಾಗಿ ಒಂದು ಪ್ರಜೆಯನ್ನು ಆರಿಸಿಕೊಳ್ಳಲು ಹೇಗೆ ಮೊದಲ ಬಾರಿಗೆ ಅವರ ಕಡೆಗೆ ಗಮನಹರಿಸಿದನು ಎಂಬುದನ್ನು ಸಿಮೆಯೋನನು ಸ್ಪಷ್ಟವಾಗಿ ವಿವರಿಸಿದ್ದಾನೆ. 15 ಪ್ರವಾದಿಗಳ ಮಾತುಗಳೂ ಇದಕ್ಕೆ ಹೊಂದಿಕೆಯಲ್ಲಿವೆ; 16 ‘ಇದಾದ ಬಳಿಕ ನಾನು ​ಹಿಂದಿರುಗಿ ಬಂದು ಬಿದ್ದುಹೋಗಿರುವ ದಾವೀದನ ಗುಡಾರವನ್ನು ಪುನಃ ಕಟ್ಟುವೆನು; ಅದರಲ್ಲಿ ಹಾಳಾಗಿರುವುದನ್ನು ಕಟ್ಟಿ ಅದನ್ನು ಪುನಃ ನೆಟ್ಟಗೆ ನಿಲ್ಲಿಸುವೆನು. 17 ಹೀಗೆ ಈ ಮನುಷ್ಯರಲ್ಲಿ ಉಳಿದವರು ನನ್ನ ಹೆಸರಿನಿಂದ ಕರೆಯಲ್ಪಡುವ ಜನರೊಂದಿಗೆ ಅಂದರೆ ಎಲ್ಲ ಜನಾಂಗಗಳ ಜನರೊಂದಿಗೆ ಸೇರಿ ಯೆಹೋವನನ್ನು ಅತ್ಯಾಸಕ್ತಿಯಿಂದ ಹುಡುಕುವರು ಎಂದು ಇದನ್ನೆಲ್ಲ ನಡಿಸುತ್ತಿರುವ ಯೆಹೋವನು ನುಡಿಯುತ್ತಾನೆ. 18 ಇವೆಲ್ಲ ವಿಷಯಗಳು ಆದಿಯಿಂದಲೇ ತಿಳಿದಿವೆ’ ಎಂದು ಬರೆದದೆ. 19 ಆದುದರಿಂದ ಅನ್ಯಜನಾಂಗಗಳಿಂದ ದೇವರ ಕಡೆಗೆ ತಿರುಗುತ್ತಿರುವವರನ್ನು ತೊಂದರೆಪಡಿಸ​ಬಾರದು, 20 ಆದರೆ ವಿಗ್ರಹಗಳಿಂದ ಮಲಿನ​ಗೊಳಿಸಲ್ಪಟ್ಟಿರುವ ವಸ್ತುಗಳನ್ನೂ ಹಾದರವನ್ನೂ ಕತ್ತು ಹಿಸುಕಿ ಕೊಂದದ್ದನ್ನೂ ರಕ್ತವನ್ನೂ ವರ್ಜಿಸಬೇಕೆಂದು ಅವರಿಗೆ ಬರೆದು ತಿಳಿಸಬೇಕೆಂಬುದು ನನ್ನ ನಿರ್ಧಾರ. 21 ಏಕೆಂದರೆ ಪುರಾತನ ಸಮಯಗ​ಳಿಂದಲೂ ಪ್ರತಿಯೊಂದು ಪಟ್ಟಣದಲ್ಲಿಯೂ ಮೋಶೆಯ ಬರಹಗಳ ಕುರಿತು ಸಾರು​ವವರು ಇದ್ದರು; ಏಕೆಂದರೆ ಅವುಗಳನ್ನು ಪ್ರತಿ ಸಬ್ಬತ್‌ ದಿನವೂ ಸಭಾಮಂದಿರಗಳಲ್ಲಿ ಗಟ್ಟಿಯಾಗಿ ಓದಲಾಗುತ್ತದೆ.” 22 ಆಗ ಅಪೊಸ್ತಲರೂ ಹಿರೀಪುರುಷರೂ ಇಡೀ ಸಭೆಯೊಂದಿಗೆ ಸೇರಿ ತಮ್ಮಲ್ಲಿ ಕೆಲವರನ್ನು ಆರಿಸಿ ಪೌಲ ಬಾರ್ನಬ​ರೊಂದಿಗೆ ಅಂತಿಯೋಕ್ಯಕ್ಕೆ ಕಳುಹಿಸಲು ಸಮ್ಮತಿಸಿದರು. ಅವರು ಸಹೋದರರಲ್ಲಿ ಮುಂದಾಳುತ್ವ ವಹಿಸುವವರಾಗಿದ್ದ ಬಾರ್ಸಬನೆಂದು ಕರೆಯಲ್ಪಟ್ಟ ಯೂದನನ್ನೂ ಸೀಲನನ್ನೂ ಆರಿಸಿಕೊಂಡು, 23 ತಮ್ಮ ಕೈಯಲ್ಲಿ ಹೀಗೆ ಬರೆದುಕೊಟ್ಟರು: “ಜನರೇ, ಸಹೋದರರಾದ ಅಪೊಸ್ತಲರು ಮತ್ತು ಹಿರೀಪುರುಷರು ಅಂತಿಯೋಕ್ಯ ಸಿರಿಯ ಕಿಲಿಕ್ಯದಲ್ಲಿರುವ ಅನ್ಯಜನಾಂಗಗಳಿಂದ ಬಂದವರಾದ ಸಹೋದರರಿಗೆ ಮಾಡುವ ವಂದನೆ. 24 ನಮ್ಮಲ್ಲಿ ಕೆಲವರು ನಾವು ಅವರಿಗೆ ಯಾವುದೇ ಸಲಹೆಗಳನ್ನು ನೀಡಲಿಲ್ಲವಾದರೂ ನಿಮ್ಮ ಬಳಿಗೆ ಬಂದು ತಮ್ಮ ಮಾತುಗಳಿಂದ ನಿಮ್ಮನ್ನು ತೊಂದರೆಪಡಿಸಿ ನಿಮ್ಮಲ್ಲಿ ಕಳವಳವನ್ನು ಉಂಟುಮಾಡಲು ಪ್ರಯತ್ನಿಸಿದ್ದಾರೆಂಬುದು ನಮಗೆ ತಿಳಿದುಬಂದಿದೆ; 25 ಆದುದರಿಂದ ನಾವು ಕೆಲವರನ್ನು ಆಯ್ಕೆಮಾಡಿ ನಿಮ್ಮ ಬಳಿಗೆ ಕಳುಹಿಸಲು ಒಮ್ಮತದಿಂದ ಸಮ್ಮತಿಸಿದ್ದೇವೆ; 26 ಅವರನ್ನು ನಮ್ಮ ಕರ್ತನಾದ ಯೇಸು ಕ್ರಿಸ್ತನ ಹೆಸರಿಗಾಗಿ ತಮ್ಮ ಜೀವದ ಹಂಗನ್ನು ತೊರೆದವರಾದ ನಮ್ಮ ಪ್ರಿಯ ಬಾರ್ನಬ ಮತ್ತು ಪೌಲರೊಡನೆ ನಿಮ್ಮ ಬಳಿಗೆ ಕಳುಹಿಸುತ್ತಿದ್ದೇವೆ. 27 ಆದುದರಿಂದ ಯೂದ ಮತ್ತು ಸೀಲರು ಸಹ ಬಾಯಿಮಾತಿನಿಂದ ಈ ಸಂಗತಿಗಳನ್ನು ವರದಿಸುವಂತೆ ನಾವು ಅವರನ್ನು ಕಳುಹಿಸುತ್ತಿದ್ದೇವೆ. 28 ಪವಿತ್ರಾತ್ಮವೂ ನಾವೂ, ಈ ಆವಶ್ಯಕ ವಿಷಯಗಳಲ್ಲದೆ ಇನ್ನಾವ ಹೆಚ್ಚಿನ ಹೊರೆಯನ್ನೂ ನಿಮಗೆ ಕೂಡಿಸಬೇಕೆಂದು ಬಯಸಿರುವುದಿಲ್ಲ; 29 ವಿಗ್ರಹಗಳಿಗೆ ಯಜ್ಞಾರ್ಪಣೆಮಾಡಿದ ವಸ್ತುಗಳನ್ನು, ರಕ್ತವನ್ನು, ಕತ್ತು ಹಿಸುಕಿ ಕೊಂದವುಗಳನ್ನು ಮತ್ತು ಹಾದರವನ್ನು ವರ್ಜಿಸುತ್ತಾ ಹೋಗಿರಿ. ಜಾಗ್ರತೆವಹಿಸುತ್ತಾ ಈ ವಿಷಯ​ಗಳಿಂದ ದೂರವಿರುವಲ್ಲಿ ನೀವು ಏಳಿಗೆ ಹೊಂದುವಿರಿ. ನಿಮಗೆ ಉತ್ತಮ ಆರೋಗ್ಯವಿರಲಿ!” 30 ಅಂತೆಯೇ ಈ ಜನರನ್ನು ಕಳುಹಿಸಿದಾಗ ಅವರು ಅಂತಿಯೋಕ್ಯಕ್ಕೆ ಹೋಗಿ ಜನಸಮೂಹವನ್ನು ಒಟ್ಟುಗೂಡಿಸಿ ಅವರಿಗೆ ಪತ್ರವನ್ನು ಕೊಟ್ಟರು. 31 ಅವರು ಅದನ್ನು ಓದಿದ ಬಳಿಕ ಕೊಡಲ್ಪಟ್ಟ ಉತ್ತೇಜನಕ್ಕಾಗಿ ಸಂತೋಷಪಟ್ಟರು. 32 ಯೂದ ಮತ್ತು ಸೀಲರು ತಾವೇ ಪ್ರವಾದಿಗಳಾಗಿದ್ದದರಿಂದ ಅನೇಕ ಮಾತುಗಳಿಂದ ಸಹೋದರರನ್ನು ಉತ್ತೇಜಿಸಿ ಅವರನ್ನು ಬಲಪಡಿಸಿದರು. 33 ಹೀಗೆ ಅಲ್ಲಿ ಸ್ವಲ್ಪಕಾಲ ಉಳಿದ ಬಳಿಕ ತಮ್ಮನ್ನು ಕಳುಹಿಸಿದವರ ಬಳಿಗೆ ಅವರು ಹಿಂದಿರುಗುವಂತೆ ಸಹೋದರರು ಸಮಾಧಾನದಿಂದ ಬೀಳ್ಕೊಟ್ಟರು. 34 *​—⁠​—⁠⁠ 35 ಆದರೆ ಪೌಲ ಬಾರ್ನಬರು ಅಂತಿಯೋಕ್ಯದಲ್ಲಿಯೇ ಇದ್ದು ಇನ್ನೂ ಅನೇಕರೊಂದಿಗೆ ಬೋಧಿಸುವುದರಲ್ಲಿ ಮತ್ತು ಯೆಹೋವನ ವಾಕ್ಯದ ಕುರಿತು ಸಾರುವುದರಲ್ಲಿ ಸಮಯವನ್ನು ವ್ಯಯಿಸುತ್ತಾ ಇದ್ದರು. 36 ಕೆಲವು ದಿವಸಗಳಾದ ಮೇಲೆ ಪೌಲನು ಬಾರ್ನಬನಿಗೆ, “ನಾವು ಯೆಹೋವನ ವಾಕ್ಯವನ್ನು ಪ್ರಕಟಪಡಿಸಿದ ಪ್ರತಿಯೊಂದು ಊರಿಗೆ ಪುನಃ ಹೋಗಿ ಅಲ್ಲಿರುವ ಸಹೋದರರನ್ನು ಭೇಟಿಮಾಡಿ ಅವರು ಹೇಗಿದ್ದಾರೆಂದು ನೋಡೋಣ” ಎಂದು ಹೇಳಿದನು. 37 ಬಾರ್ನಬನು ಮಾರ್ಕನೆನಿಸಿಕೊಳ್ಳುವ ಯೋಹಾನನನ್ನೂ ಜೊತೆಯಲ್ಲಿ ಕರೆದುಕೊಂಡು ಹೋಗಲು ನಿರ್ಧರಿಸಿದನು. 38 ಆದರೆ ಅವನು ತಮ್ಮೊಂದಿಗೆ ​ಕೆಲಸಕ್ಕೆ ಬಾರದೆ ಪಂಫುಲ್ಯದಲ್ಲಿ ತಮ್ಮನ್ನು ಬಿಟ್ಟುಹೋಗಿದ್ದ ಕಾರಣ ಅವನನ್ನು ತಮ್ಮೊಂದಿಗೆ ಕರೆದುಕೊಂಡು ಹೋಗುವುದು ಸೂಕ್ತವಲ್ಲವೆಂದು ಪೌಲನು ನೆನಸಿದನು. 39 ಈ ವಿಷಯದಲ್ಲಿ ತೀಕ್ಷ್ಣ ವಾಗ್ವಾದವುಂಟಾಗಿ ಒಬ್ಬರನ್ನೊಬ್ಬರು ಅಗಲಿದರು; ಬಾರ್ನಬನು ಮಾರ್ಕನನ್ನು ಕರೆದುಕೊಂಡು ಸಮುದ್ರಮಾರ್ಗವಾಗಿ ಸೈಪ್ರಸ್‌ಗೆ ಹೋದನು. 40 ಪೌಲನು ಸಹೋದರರಿಂದ ಯೆಹೋವನ ಅಪಾತ್ರ ದಯೆಗೆ ಒಪ್ಪಿಸಲ್ಪಟ್ಟವನಾಗಿ ಸೀಲನನ್ನು ಕರೆದುಕೊಂಡು ಅಲ್ಲಿಂದ ಹೊರಟನು. 41 ಅವನು ಸಿರಿಯ ಮತ್ತು ಕಿಲಿಕ್ಯ ಪ್ರಾಂತಗಳಲ್ಲಿ ಸಂಚರಿಸುತ್ತಾ ಸಭೆಗಳನ್ನು ಬಲಪಡಿಸುತ್ತಾ ಹೋದನು. 
16 ಹೀಗೆ ಅವನು ದೆರ್ಬೆಗೂ ಲುಸ್ತ್ರಕ್ಕೂ ಬಂದನು. ಅಲ್ಲಿ ತಿಮೊಥೆಯ​ನೆಂಬ ಒಬ್ಬ ಶಿಷ್ಯನಿದ್ದನು. ಅವನ ತಾಯಿ ವಿಶ್ವಾಸಿಯಾಗಿದ್ದ ಯೆಹೂದ್ಯ ಸ್ತ್ರೀಯಾಗಿದ್ದಳು, ಆದರೆ ಅವನ ತಂದೆ ಗ್ರೀಕನಾಗಿದ್ದನು. 2 ಲುಸ್ತ್ರ ಮತ್ತು ಇಕೋನ್ಯದಲ್ಲಿದ್ದ ಸಹೋದರರು ಅವನ ಕುರಿತಾಗಿ ಒಳ್ಳೇ ಸಾಕ್ಷಿಹೇಳುತ್ತಿದ್ದರು. 3 ಇವನು ತನ್ನ ಸಂಗಡ ಬರಬೇಕೆಂಬ ಅಪೇಕ್ಷೆಯನ್ನು ಪೌಲನು ವ್ಯಕ್ತಪಡಿಸಿದನು ಮತ್ತು ಅವನನ್ನು ಕರೆದುಕೊಂಡು ಹೋಗಿ ಆ ಸ್ಥಳಗಳಲ್ಲಿದ್ದ ಯೆಹೂದ್ಯರ ನಿಮಿತ್ತ ಅವನಿಗೆ ಸುನ್ನತಿಮಾಡಿಸಿದನು. ಏಕೆಂದರೆ ಅವನ ತಂದೆಯು ಒಬ್ಬ ಗ್ರೀಕನೆಂದು ಎಲ್ಲರಿಗೂ ತಿಳಿದಿತ್ತು. 4 ಅವರು ಬೇರೆ ಬೇರೆ ಊರುಗಳಿಗೆ ಪ್ರಯಾಣಿಸುತ್ತಾ ಯೆರೂಸಲೇಮಿನಲ್ಲಿದ್ದ ಅಪೊಸ್ತಲರೂ ಹಿರೀಪುರುಷರೂ ತೀರ್ಮಾನಿಸಿದ ನಿಯಮಗಳನ್ನು ಪಾಲಿಸುವಂತೆ ಆ ಜನರಿಗೆ ತಿಳಿಯಪಡಿಸಿದರು. 5 ಆದುದರಿಂದ ಸಭೆಗಳು ನಂಬಿಕೆಯಲ್ಲಿ ಬಲಗೊಳಿಸಲ್ಪಡುತ್ತಾ ದಿನೇ ದಿನೇ ಸಂಖ್ಯೆಯಲ್ಲಿ ಹೆಚ್ಚುತ್ತಾ ಬಂದವು. 6 ಮಾತ್ರವಲ್ಲದೆ, ಏಷ್ಯಾ ಪ್ರಾಂತದಲ್ಲಿ ವಾಕ್ಯವನ್ನು ಸಾರುವುದನ್ನು ಪವಿತ್ರಾತ್ಮವು ನಿಷೇಧಿಸಿದ್ದರಿಂದ ಅವರು ಫ್ರುಗ್ಯ ಮತ್ತು ಗಲಾತ್ಯ ಸೀಮೆಯ ಮಾರ್ಗವಾಗಿ ಪ್ರಯಾಣಿಸಿದರು. 7 ಅವರು ಮೂಸ್ಯದ ಹತ್ತಿರ ಬಂದಾಗ ಬಿಥೂನ್ಯಕ್ಕೆ ಹೋಗಲು ಪ್ರಯತ್ನಿಸಿದರು. ಆದರೆ ಯೇಸು ಪವಿ​ತ್ರಾತ್ಮದ ಮೂಲಕ ಅವರನ್ನು ಅನು​ಮತಿಸಲಿಲ್ಲ. 8 ಆದುದರಿಂದ ಅವರು ಮೂಸ್ಯವನ್ನು ದಾಟಿ ತ್ರೋವಕ್ಕೆ ಬಂದರು. 9 ರಾತ್ರಿವೇಳೆಯಲ್ಲಿ ಪೌಲನು ಒಂದು ದರ್ಶನವನ್ನು ಕಂಡನು. ಆ ದರ್ಶನದಲ್ಲಿ ಮಕೆದೋನ್ಯದವನಾದ ಒಬ್ಬ ಮನುಷ್ಯನು ನಿಂತುಕೊಂಡು, “ಮಕೆದೋನ್ಯಕ್ಕೆ ಬಂದು ನಮಗೆ ಸಹಾಯಮಾಡು” ಎಂದು ಅವನನ್ನು ಬೇಡಿಕೊಳ್ಳುತ್ತಿದ್ದನು. 10 ಅವನು ಈ ದರ್ಶನವನ್ನು ನೋಡಿದ ಕೂಡಲೆ, ಮಕೆದೋನ್ಯದ ಜನರಿಗೆ ಸುವಾರ್ತೆಯನ್ನು ಸಾರಲಿಕ್ಕಾಗಿ ದೇವರು ನಮ್ಮನ್ನು ಕರೆದಿದ್ದಾನೆಂಬ ತೀರ್ಮಾನಕ್ಕೆ ಬಂದು ನಾವು ಅಲ್ಲಿಗೆ ಹೊರಟೆವು. 11 ಆದುದರಿಂದ ನಾವು ತ್ರೋವದಿಂದ ಸಮುದ್ರಪ್ರಯಾಣ ಮಾಡಿ ನೇರವಾಗಿ ಸಮೊಥ್ರಾಕೆಗೆ ಬಂದೆವು. ಆದರೆ ಮರುದಿನ ನೆಯಾಪೊಲಿಗೆ ಹೋಗಿ 12 ಅಲ್ಲಿಂದ ಫಿಲಿಪ್ಪಿಗೆ ತಲಪಿದೆವು; ಇದು ರೋಮ್‌ನ ವಸಾಹತು ಆಗಿದ್ದು ಮಕೆದೋನ್ಯ ಜಿಲ್ಲೆಯ ಪ್ರಮುಖ ಪಟ್ಟಣವಾಗಿತ್ತು. ನಾವು ಈ ಪಟ್ಟಣದಲ್ಲಿ ಕೆಲವು ದಿವಸ ಉಳಿದೆವು. 13 ಸಬ್ಬತ್‌ ದಿನದಂದು, ನಾವು ಪ್ರಾರ್ಥನೆ ನಡೆಯುವ ಸ್ಥಳವಿರಬಹುದೆಂದು ಭಾವಿಸಿ ಊರಬಾಗಿಲಿನ ಹೊರಗೆ ನದೀತೀರಕ್ಕೆ ಹೋದೆವು; ನಾವು ಅಲ್ಲಿ ಕುಳಿತುಕೊಂಡು ಕೂಡಿಬಂದಿದ್ದ ಸ್ತ್ರೀಯರೊಂದಿಗೆ ಮಾತಾಡಲಾರಂಭಿಸಿದೆವು. 14 ನಮ್ಮ ಮಾತುಗಳನ್ನು ಕೇಳಿದವರಲ್ಲಿ ಕೆನ್ನೀಲಿ ಬಣ್ಣದ ವಸ್ತ್ರಗಳನ್ನು ಮಾರುತ್ತಿದ್ದವಳೂ ಥುವತೈರದವಳೂ ದೇವಭಕ್ತಳೂ ಆಗಿದ್ದ ಲುದ್ಯಳೆಂಬ ಒಬ್ಬ ಸ್ತ್ರೀಯೂ ಇದ್ದಳು. ಪೌಲನು ಹೇಳುತ್ತಿದ್ದ ಮಾತುಗಳಿಗೆ ನಿಕಟವಾಗಿ ಗಮನಕೊಡುವಂತೆ ಯೆಹೋವನು ಅವಳ ಹೃದಯವನ್ನು ವಿಶಾಲವಾಗಿ ತೆರೆದನು. 15 ಅವಳೂ ಅವಳ ಮನೆಯವರೂ ದೀಕ್ಷಾಸ್ನಾನಪಡೆದುಕೊಂಡ ಬಳಿಕ ಅವಳು ನಮಗೆ, “ನಾನು ಯೆಹೋವನಿಗೆ ನಂಬಿಗಸ್ತಳಾಗಿದ್ದೇನೆಂದು ನೀವು ತೀರ್ಮಾನಿಸುವಲ್ಲಿ ನನ್ನ ಮನೆಗೆ ಬಂದು ತಂಗಿರಿ” ಎಂದು ಬೇಡಿಕೊಂಡು ನಮ್ಮನ್ನು ಬರುವಂತೆ ಮಾಡಿದಳು. 16 ಆ ಬಳಿಕ ನಾವು ಪ್ರಾರ್ಥನೆ ನಡೆಯುವ ಸ್ಥಳಕ್ಕೆ ಹೋಗುತ್ತಿದ್ದಾಗ, ಕಣಿಹೇಳುವ ದೆವ್ವಹಿಡಿದಿದ್ದ ಒಬ್ಬ ಸೇವಕಿಯು ನಮ್ಮೆದುರಿಗೆ ಬಂದಳು. ಅವಳು ಭವಿಷ್ಯ ನುಡಿಯುವ ವೃತ್ತಿಯ ಮೂಲಕ ತನ್ನ ಯಜಮಾನರಿಗೆ ಬಹಳ ಆದಾಯವನ್ನು ಒದಗಿಸುತ್ತಿದ್ದಳು. 17 ಆ ಹುಡುಗಿಯು ನಮ್ಮನ್ನೂ ಪೌಲನನ್ನೂ ಹಿಂಬಾಲಿಸುತ್ತಾ, “ಈ ಮನುಷ್ಯರು ಮಹೋನ್ನತ​ನಾದ ದೇವರ ದಾಸರು; ಇವರು ನಿಮಗೆ ರಕ್ಷಣೆಯ ಮಾರ್ಗವನ್ನು ಪ್ರಕಟಪಡಿಸುತ್ತಿದ್ದಾರೆ” ಎಂದು ಕೂಗಿ ಹೇಳುತ್ತಿದ್ದಳು. 18 ಹೀಗೆ ಅವಳು ಅನೇಕ ದಿವಸಗಳ ವರೆಗೆ ಮಾಡುತ್ತಲೇ ಇದ್ದಳು. ಇದರಿಂದಾಗಿ ಪೌಲನು ಬೇಸರಗೊಂಡು ಹಿಂದೆ ತಿರುಗಿ ಆ ದೆವ್ವಕ್ಕೆ, “ಅವಳನ್ನು ಬಿಟ್ಟು ಹೊರಗೆ ಬರುವಂತೆ ಯೇಸು ಕ್ರಿಸ್ತನ ಹೆಸರಿನಲ್ಲಿ ನಾನು ನಿನಗೆ ಅಪ್ಪಣೆಕೊಡುತ್ತೇನೆ” ಅಂದನು. ಅದೇ ಗಳಿಗೆಯಲ್ಲಿ ಅದು ಹೊರಗೆ​ಬಂತು. 19 ಅವಳ ಯಜಮಾನರು ತಮ್ಮ ಆದಾಯದ ನಿರೀಕ್ಷೆ ಕೈತಪ್ಪಿತಲ್ಲಾ ಎಂದು ತಿಳಿದು ಪೌಲ ಸೀಲರನ್ನು ಹಿಡಿದು ಸಾರ್ವಜನಿಕ ಸಭಾಸ್ಥಾನದ ಅಧಿಪತಿಗಳ ಬಳಿಗೆ ಎಳೆದುಕೊಂಡು ಹೋದರು. 20 ಅವರನ್ನು ಪೌರ ನ್ಯಾಯಾಧಿಪತಿಗಳ ಮುಂದೆ ನಿಲ್ಲಿಸಿ, “ಯೆಹೂದ್ಯರಾಗಿರುವ ಈ ಜನರು ನಮ್ಮ ಪಟ್ಟಣವನ್ನು ಬಹಳವಾಗಿ ಗಲಿಬಿಲಿಗೊಳಿಸುತ್ತಿದ್ದಾರೆ. 21 ಇವರು ರೋಮನ​ರಾದ ನಮಗೆ ಅಂಗೀಕರಿಸಲು ಅಥವಾ ಅನುಸರಿಸಲು ಕಾನೂನುಬದ್ಧವಲ್ಲದ ಪದ್ಧತಿಗಳನ್ನು ಪ್ರಚಾರಮಾಡುತ್ತಿದ್ದಾರೆ” ಎಂದು ಹೇಳಿದರು. 22 ಆಗ ಜನರು ಒಟ್ಟುಗೂಡಿ ಅವರ ವಿರುದ್ಧ ಎದ್ದರು; ಮತ್ತು ಪೌರ ನ್ಯಾಯಾಧಿಪತಿಗಳು ಅವರ ಮೇಲಂಗಿ​ಗಳನ್ನು ಹರಿದು ಅವರನ್ನು ಕೋಲುಗಳಿಂದ ಹೊಡೆಯುವಂತೆ ಅಪ್ಪಣೆಕೊಟ್ಟರು. 23 ಅವರಿಗೆ ತುಂಬ ಹೊಡೆದ ಬಳಿಕ ಸೆರೆಮನೆಗೆ ಹಾಕಿಸಿ ಅವರನ್ನು ಭದ್ರವಾಗಿ ಕಾಯುವಂತೆ ಸೆರೆಯ ಯಜಮಾನನಿಗೆ ಆಜ್ಞಾಪಿಸಿದರು. 24 ಅವನಿಗೆ ಇಂಥ ಆಜ್ಞೆಯು ಕೊಡಲ್ಪಟ್ಟದ್ದರಿಂದ ಅವನು ಅವರನ್ನು ಸೆರೆಮನೆಯ ಒಳಕೋಣೆಯಲ್ಲಿ ಹಾಕಿ ಅವರ ಕಾಲುಗಳಿಗೆ ಬೇಡಿಗಳನ್ನು * ತೊಡಿ​ಸಿದನು. 25 ಆದರೆ ಮಧ್ಯರಾತ್ರಿಯಷ್ಟಕ್ಕೆ ಪೌಲ ಸೀಲರು ಪ್ರಾರ್ಥನೆ ಮಾಡುತ್ತಾ ಗೀತೆಯನ್ನು ಹಾಡುವ ಮೂಲಕ ದೇವರನ್ನು ಸ್ತುತಿಸುತ್ತಾ ಇದ್ದಾಗ ಇತರ ಸೆರೆಯಾಳುಗಳು ಅದನ್ನು ಕೇಳಿಸಿಕೊಳ್ಳುತ್ತಾ ಇದ್ದರು. 26 ಆಗ ಇದ್ದಕ್ಕಿದ್ದಂತೆ ದೊಡ್ಡ ಭೂಕಂಪ​ವಾಯಿತು; ಸೆರೆಮನೆಯ ಅಸ್ತಿವಾರಗಳು ಕದಲಿದವು. ಆ ಕೂಡಲೆ ಸೆರೆಮನೆಯ ಎಲ್ಲ ಬಾಗಿಲುಗಳು ತೆರೆದುಕೊಂಡವು ಮತ್ತು ಎಲ್ಲರ ಬೇಡಿಗಳು ಕಳಚಿಬಿದ್ದವು. 27 ಸೆರೆ​ಮನೆಯ ಯಜಮಾನನು ನಿದ್ರೆಯಿಂದ ಎಚ್ಚೆತ್ತು ಸೆರೆಮನೆಯ ಬಾಗಿಲುಗಳು ತೆರೆದಿರುವುದನ್ನು ಕಂಡು ಸೆರೆಯಾಳುಗಳು ತಪ್ಪಿಸಿಕೊಂಡರೆಂದು ಭಾವಿಸಿ ತನ್ನ ಕತ್ತಿಯನ್ನು ಹೊರಕ್ಕೆತ್ತಿ ತನ್ನನ್ನು ಹತಿಸಿಕೊಳ್ಳಬೇಕೆಂದಿದ್ದನು. 28 ಆದರೆ ಪೌಲನು, “ನಿನಗೇನೂ ಹಾನಿಮಾಡಿಕೊಳ್ಳಬೇಡ, ನಾವೆಲ್ಲರೂ ಇಲ್ಲಿಯೇ ಇದ್ದೇವೆ!” ಎಂದು ಗಟ್ಟಿಯಾಗಿ ಕೂಗಿ ಹೇಳಿದನು. 29 ಆಗ ಅವನು ದೀಪ ತರುವಂತೆ ಹೇಳಿ ಒಳಗೆ ಹಾರಿ ಭಯದಿಂದ ನಡುಗುತ್ತಾ ಪೌಲ ಸೀಲರ ಮುಂದೆ ಬಿದ್ದನು. 30 ಅನಂತರ ಅವರನ್ನು ಹೊರಗೆ ಕರೆದು​ಕೊಂಡು ಬಂದು, “ಸ್ವಾಮಿಗಳೇ, ನಾನು ರಕ್ಷಣೆಯನ್ನು ಹೊಂದಲು ಏನು ಮಾಡಬೇಕು?” ಎಂದು ಕೇಳಿದನು. 31 ಅದಕ್ಕೆ ಅವರು, “ಕರ್ತನಾದ ಯೇಸುವಿನಲ್ಲಿ ನಂಬಿಕೆಯಿಡು; ನೀನೂ ನಿನ್ನ ಮನೆಯವರೂ ರಕ್ಷಣೆಹೊಂದುವಿರಿ” ಎಂದರು. 32 ಆಗ ಅವರು ಅವನಿಗೂ ಅವನ ಮನೆಯವರೆಲ್ಲರಿಗೂ ಯೆಹೋವನ ವಾಕ್ಯವನ್ನು ತಿಳಿಸಿದರು. 33 ಬಳಿಕ ಅವನು ರಾತ್ರಿಯ ಆ ಗಳಿಗೆಯಲ್ಲಿ ಅವರನ್ನು ಕರೆದುಕೊಂಡು ಹೋಗಿ ಅವರ ಗಾಯಗಳನ್ನು ತೊಳೆದನು ಮತ್ತು ತಡಮಾಡದೆ ಅವನೂ ಅವನ ಮನೆಯವರೆಲ್ಲರೂ ದೀಕ್ಷಾಸ್ನಾನಪಡೆದು​ಕೊಂಡರು. 34 ಅನಂತರ ಅವನು ಅವರನ್ನು ತನ್ನ ಮನೆಗೆ ಕರೆದುಕೊಂಡು ಬಂದು ಊಟಕ್ಕಾಗಿ ಏರ್ಪಾಡುಮಾಡಿದನು. ಈಗ ಅವನು ದೇವರಲ್ಲಿ ನಂಬಿಕೆಯಿಟ್ಟದ್ದರಿಂದ ತನ್ನ ಮನೆಯವರೆಲ್ಲರ ಸಂಗಡ ಬಹಳವಾಗಿ ಆನಂದಿಸಿದನು. 35 ಬೆಳಗಾದ ಮೇಲೆ ಪೌರ ನ್ಯಾಯಾಧಿ​ಪತಿಗಳು, “ಆ ಮನುಷ್ಯರನ್ನು ಬಿಟ್ಟುಬಿಡು” ಎಂದು ಜವಾನರ ಬಳಿ ಹೇಳಿಕಳುಹಿಸಿದರು. 36 ಸೆರೆಯ ಯಜಮಾನನು ಅವರ ಮಾತುಗಳನ್ನು ಪೌಲನಿಗೆ ತಿಳಿಸುತ್ತಾ, “ಪೌರ ನ್ಯಾಯಾಧಿಪತಿಗಳು ನಿಮ್ಮಿಬ್ಬರನ್ನು ಬಿಟ್ಟುಬಿಡುವಂತೆ ಹೇಳಿಕಳುಹಿಸಿದ್ದಾರೆ. ಆದುದರಿಂದ ನೀವೀಗ ಸಮಾಧಾನದಿಂದ ನಿಮ್ಮ ದಾರಿಹಿಡಿದು ಹೋಗಿರಿ” ಎಂದು ಹೇಳಿದನು. 37 ಆದರೆ ಪೌಲನು ಅವರಿಗೆ, “ಅವರು ರೋಮನರಾದ ನಮ್ಮನ್ನು ವಿಚಾರಣೆ​ಮಾಡದೆ ಬಹಿರಂಗವಾಗಿ ಹೊಡೆಸಿ ಸೆರೆಮನೆಗೆ ಹಾಕಿಸಿದರು; ಈಗ ನಮ್ಮನ್ನು ರಹಸ್ಯವಾಗಿ ಹೊರಗೆ ಕಳುಹಿಸಬೇಕೆಂದಿದ್ದಾರೊ? ಇದು ಸಾಧ್ಯವಿಲ್ಲ! ಅವರೇ ಬಂದು ನಮ್ಮನ್ನು ಹೊರಗೆ ಕರೆದುಕೊಂಡು ಹೋಗಲಿ” ಎಂದನು. 38 ಜವಾನರು ಈ ಮಾತುಗಳನ್ನು ಪೌರ ನ್ಯಾಯಾಧಿಪತಿಗಳಿಗೆ ವರದಿ​ಮಾಡಿದರು. ಆ ಮನುಷ್ಯರು ರೋಮನರೆಂದು ಕೇಳಿ ಅವರು ಭಯಗೊಂಡರು. 39 ಆದುದರಿಂದ ಅವರು ಬಂದು ಇವರ ಬಳಿ ಕ್ಷಮೆಕೋರಿ ತದನಂತರ ಇವರನ್ನು ಹೊರಗೆ ಕರೆದುಕೊಂಡು ಬಂದು ಪಟ್ಟಣವನ್ನು ಬಿಟ್ಟುಹೋಗುವಂತೆ ಕೇಳಿಕೊಂಡರು. 40 ಅವರು ಸೆರೆಮನೆಯಿಂದ ಹೊರಗೆ ಬಂದು ಲುದ್ಯಳ ಮನೆಗೆ ಹೋದರು; ಅಲ್ಲಿ ಸಹೋದರರನ್ನು ಕಂಡು ಅವರನ್ನು ಉತ್ತೇಜಿಸಿದ ಬಳಿಕ ಅಲ್ಲಿಂದ ಹೊರಟು​ಹೋದರು. 
17 ಬಳಿಕ ಅವರು ಅಂಫಿಪೊಲಿ ಮತ್ತು ಅಪೊಲೋನ್ಯದ ಮಾರ್ಗವಾಗಿ ಥೆಸಲೊನೀಕಕ್ಕೆ ಬಂದರು. ಅಲ್ಲಿ ಯೆಹೂದ್ಯರ ಒಂದು ಸಭಾಮಂದಿರವಿತ್ತು. 2 ಪೌಲನ ವಾಡಿಕೆಗನುಸಾರ ಅವನು ಅಲ್ಲಿದ್ದ ಜನರ ಬಳಿಗೆ ಹೋಗಿ ಮೂರು ಸಬ್ಬತ್‌ ದಿನಗಳ ತನಕ ಅವರೊಂದಿಗೆ ಶಾಸ್ತ್ರಗ್ರಂಥದಿಂದ ತರ್ಕಿಸಿ, 3 ಕ್ರಿಸ್ತನು ಬಾಧೆ​ಯನ್ನು ಅನುಭವಿಸಿ ಸತ್ತವರೊಳಗಿಂದ ಎಬ್ಬಿಸಲ್ಪಡುವುದು ಅಗತ್ಯವಾಗಿತ್ತು ಎಂಬುದನ್ನು ವಿವರಿಸುತ್ತಾ, “ನಾನು ನಿಮಗೆ ಪ್ರಕಟಪಡಿಸುತ್ತಿರುವ ಯೇಸುವೇ ಈ ಕ್ರಿಸ್ತನು” ಎಂದು ಆಧಾರಗಳಿಂದ ರುಜುಪಡಿಸಿದನು. 4 ಇದರ ಪರಿಣಾಮವಾಗಿ ಅವರಲ್ಲಿ ಕೆಲವರು ವಿಶ್ವಾಸಿಗಳಾದರು ಮತ್ತು ಪೌಲ ಸೀಲರೊಂದಿಗೆ ಸೇರಿಕೊಂಡರು; ಇದಲ್ಲದೆ ದೇವರನ್ನು ಆರಾಧಿಸುತ್ತಿದ್ದ ಬಹುಮಂದಿ ಗ್ರೀಕರೂ ಪ್ರಮುಖರಾಗಿದ್ದ ಸ್ತ್ರೀಯರಲ್ಲಿ ಅನೇಕರೂ ಅವರೊಂದಿಗೆ ಸೇರಿಕೊಂಡರು. 5 ಆದರೆ ಯೆಹೂದ್ಯರು ಹೊಟ್ಟೆಕಿಚ್ಚುಪಟ್ಟು, ಕೆಲಸವಿಲ್ಲದೆ ಪೇಟೆಯಲ್ಲಿ ಅಲೆದಾಡುತ್ತಿದ್ದ ಕೆಲವು ದುಷ್ಟರನ್ನು ತಮ್ಮೊಂದಿಗೆ ಕರೆದುಕೊಂಡು ಬಂದು ಗುಂಪುಗೂಡಿಸಿ ಪಟ್ಟಣದಲ್ಲಿ ಗಲಭೆಯನ್ನು ಎಬ್ಬಿಸಿದರು. ಈ ದೊಂಬಿಯ ಮುಂದೆ ಪೌಲ ಸೀಲರನ್ನು ತರಲಿಕ್ಕಾಗಿ ಅವರನ್ನು ಹುಡುಕುತ್ತಾ ಯಾಸೋನನ ಮನೆಗೆ ಮುತ್ತಿಗೆಹಾಕಿದರು. 6 ಆದರೆ ಅವರು ಅಲ್ಲಿ ಸಿಗದೇ ಹೋದಾಗ ಆ ಜನರು ಯಾಸೋನನನ್ನೂ ಕೆಲವು ಸಹೋದರರನ್ನೂ ಪಟ್ಟಣದ ಅಧಿಕಾರಿಗಳ ಬಳಿಗೆ ಎಳೆದುಕೊಂಡು ಬಂದು, “ನಿವಾಸಿತ ಭೂಮಿಯನ್ನು ಬುಡಮೇಲು ಮಾಡಿರುವ ಈ ಮನುಷ್ಯರು ಇಲ್ಲಿಗೂ ಬಂದಿದ್ದಾರೆ; 7 ಯಾಸೋನನು ಅವರನ್ನು ಆದರದಿಂದ ಸತ್ಕರಿಸಿದ್ದಾನೆ. ಮತ್ತು ಯೇಸು ಎಂಬ ಬೇರೊಬ್ಬ ಅರಸನಿದ್ದಾನೆಂದು ಹೇಳಿ ಈ ಎಲ್ಲ ಮನುಷ್ಯರು ಕೈಸರನ ಆಜ್ಞೆಗಳಿಗೆ ವಿರುದ್ಧವಾಗಿ ನಡೆಯುತ್ತಿದ್ದಾರೆ” ಎಂದು ಕೂಗಿದರು. 8 ಈ ಸಂಗತಿಗಳನ್ನು ಕೇಳಿಸಿ​ಕೊಂಡಾಗ ಜನರ ಗುಂಪು ಮತ್ತು ಪಟ್ಟಣದ ಅಧಿಕಾರಿಗಳು ತುಂಬ ಉದ್ರೇಕಿತರಾದರು; 9 ಅವರು ಯಾಸೋನನಿಂದಲೂ ಇತರರಿಂದಲೂ ಸಾಕಷ್ಟು ಜಾಮೀನು ಪಡೆದ ಬಳಿಕ ಅವರನ್ನು ಹೋಗಲು ಬಿಟ್ಟರು. 10 ಒಡನೆ, ಅದೇ ರಾತ್ರಿ ಸಹೋದರರು ಪೌಲ ಸೀಲರನ್ನು ಬೆರೋಯಕ್ಕೆ ಕಳುಹಿಸಿದರು. ಇವರು ಅಲ್ಲಿಗೆ ತಲಪಲಾಗಿ ಯೆಹೂದ್ಯರ ಸಭಾಮಂದಿರಕ್ಕೆ ಹೋದರು. 11 ಅಲ್ಲಿನ ಜನರು ಥೆಸಲೊನೀಕದವರಿಗಿಂತ ಹೆಚ್ಚು ಉದಾತ್ತ ಮನಸ್ಸಿನವರಾಗಿದ್ದರು, ಏಕೆಂದರೆ ಅವರು ದೇವರ ವಾಕ್ಯವನ್ನು ಅತಿ ಸಿದ್ಧಮನಸ್ಸಿನಿಂದ ಸ್ವೀಕರಿಸಿ ಈ ವಿಷಯಗಳು ಸರಿಯೋ ಎಂದು ನೋಡಲಿಕ್ಕಾಗಿ ಪ್ರತಿದಿನವೂ ಶಾಸ್ತ್ರಗ್ರಂಥವನ್ನು ಜಾಗರೂಕತೆಯಿಂದ ಪರೀಕ್ಷಿಸುತ್ತಿದ್ದರು. 12 ಆದುದರಿಂದ ಅವರಲ್ಲಿ ಅನೇಕರು ವಿಶ್ವಾಸಿಗಳಾದರು; ಮತ್ತು ವಿಖ್ಯಾತರಾದ ಗ್ರೀಕ್‌ ಸ್ತ್ರೀಪುರುಷರಲ್ಲಿಯೂ ಅನೇಕರು ವಿಶ್ವಾಸಿಗಳಾದರು. 13 ಆದರೆ ಪೌಲನು ಬೆರೋಯದಲ್ಲಿಯೂ ದೇವರ ವಾಕ್ಯವನ್ನು ಪ್ರಕಟಪಡಿಸುತ್ತಿದ್ದಾನೆ ಎಂಬುದು ಥೆಸಲೊನೀಕದಲ್ಲಿದ್ದ ಯೆಹೂದ್ಯರಿಗೆ ತಿಳಿದುಬಂದಾಗ ಜನರನ್ನು ಕೆರಳಿಸಿ ಗಲಭೆಯನ್ನು ಉಂಟುಮಾಡಲಿಕ್ಕಾಗಿ ಅವರು ಅಲ್ಲಿಗೂ ಬಂದರು. 14 ಸಹೋದರರು ಆ ಕೂಡಲೆ ಪೌಲನನ್ನು ಸಮುದ್ರದ ತನಕ ಕಳುಹಿಸಿಕೊಟ್ಟರು; ಆದರೆ ಸೀಲನೂ ತಿಮೊಥೆಯನೂ ಅಲ್ಲೇ ಉಳಿದರು. 15 ಪೌಲನನ್ನು ಕಳುಹಿಸಿಕೊಡಲು ಹೋದವರು ಅವನನ್ನು ಅಥೆನ್ಸಿನ ವರೆಗೆ ಕರೆದುಕೊಂಡು ಹೋಗಿ, ‘ಸಾಧ್ಯವಾದಷ್ಟು ಬೇಗನೆ ತನ್ನ ಬಳಿಗೆ ಬರುವಂತೆ ಸೀಲ ತಿಮೊಥೆಯರಿಗೆ ತಿಳಿಸಿರಿ’ ಎಂಬ ಅಪ್ಪಣೆಯನ್ನು ಅವನಿಂದ ಪಡೆದುಕೊಂಡ ಬಳಿಕ ಹಿಂದೆ ಬಂದರು. 16 ಪೌಲನು ಅವರಿಗಾಗಿ ಅಥೆನ್ಸಿನಲ್ಲಿ ಕಾಯುತ್ತಿದ್ದಾಗ, ಆ ಪಟ್ಟಣವು ವಿಗ್ರಹಗಳಿಂದ ತುಂಬಿರುವುದನ್ನು ನೋಡಿ ಅವನ ಮನಸ್ಸು ಕುದಿಯಿತು. 17 ಆದುದರಿಂದ ಅವನು ಸಭಾಮಂದಿರದಲ್ಲಿ ಯೆಹೂದ್ಯರೊಂದಿಗೂ ದೇವರನ್ನು ಆರಾಧಿಸುತ್ತಿದ್ದ ಇತರರೊಂದಿಗೂ ಪ್ರತಿದಿನ ಪೇಟೆಯಲ್ಲಿ ಸಿಗುತ್ತಿದ್ದ ಜನರೊಂದಿಗೂ ತರ್ಕಿಸಲಾರಂಭಿಸಿದನು. 18 ಆದರೆ ಎಪಿಕೂರಿಯರ ಮತ್ತು ಸ್ತೋಯಿಕರ ತತ್ತ್ವಜ್ಞಾನಿಗಳಲ್ಲಿ ಕೆಲವರು ಅವನಿಗೆ ಪ್ರತಿಯಾಗಿ ವಾಗ್ವಾದಿಸಿದರು ಹಾಗೂ ಅವರಲ್ಲಿ ಕೆಲವರು, “ಈ ಮಾತಾಳಿಯು ಏನು ಹೇಳಬೇಕೆಂದಿದ್ದಾನೆ?” ಎಂದೂ, ಇನ್ನಿತರರು “ಇವನು ಅನ್ಯದೇವತೆಗಳ ಪ್ರಚಾರಕನಂತೆ ತೋರುತ್ತಾನೆ” ಎಂದೂ ಹೇಳಿದರು. ಏಕೆಂದರೆ ಅವನು ಯೇಸುವಿನ ಮತ್ತು ಪುನರುತ್ಥಾನದ ​ಕುರಿತಾದ ಸುವಾರ್ತೆಯನ್ನು ಸಾರುತ್ತಿದ್ದನು. 19 ಅವರು ಅವನನ್ನು ಹಿಡಿದು ​ಅರಿಯೊಪಾಗಕ್ಕೆ ಕರೆದುಕೊಂಡು ಹೋಗಿ, “ನೀನು ತಿಳಿಸುತ್ತಿರುವ ಈ ಹೊಸ ಬೋಧನೆಯ ಕುರಿತು ನಾವು ತಿಳಿಯಬಹುದೆ? 20 ನಮಗೆ ವಿಚಿತ್ರವಾಗಿ ಕೇಳುತ್ತಿರುವ ಕೆಲವು ವಿಷಯಗಳನ್ನು ನೀನು ಪರಿಚಯಿಸುತ್ತಿದ್ದೀ. ಆದುದರಿಂದ ನಾವು ಈ ವಿಷಯ​ಗಳ ಅರ್ಥವೇನು ಎಂಬುದನ್ನು ತಿಳಿದುಕೊಳ್ಳಲು ಬಯಸುತ್ತೇವೆ” ಎಂದರು. 21 ವಾಸ್ತವದಲ್ಲಿ, ಅಥೆನ್ಸಿನ ಜನರೂ ಅಲ್ಲಿ ತಾತ್ಕಾಲಿಕವಾಗಿ ನೆಲೆಸಿದ್ದ ಪರದೇಶೀಯರೂ ತಮ್ಮ ಬಿಡುವಿನ ಸಮಯವನ್ನು ಹೊಸ ಹೊಸ ವಿಷಯಗಳನ್ನು ಹೇಳುವುದಕ್ಕೂ ಕೇಳುವುದಕ್ಕೂ ಹೊರತು ಬೇರೆ ಯಾವುದಕ್ಕೂ ಉಪಯೋಗಿಸುತ್ತಿರಲಿಲ್ಲ. 22 ಪೌಲನು ಅರಿಯೊಪಾಗದ ಮಧ್ಯದಲ್ಲಿ ನಿಂತು ಹೇಳಿದ್ದು: “ಅಥೆನ್ಸಿನ ಜನರೇ, ಇತರರಿ​ಗಿಂತಲೂ ನೀವು ಎಲ್ಲ ವಿಷಯಗಳಲ್ಲಿ ದೇವದೇವತೆಗಳಿಗೆ ಹೆಚ್ಚು ಭಯಪಡುವವರಾಗಿದ್ದೀರಿ ಎಂಬುದನ್ನು ನಾನು ಗಮನಿಸುತ್ತೇನೆ. 23 ಉದಾಹರಣೆಗೆ, ನಾನು ನಿಮ್ಮ ಪಟ್ಟಣದಲ್ಲಿ ತಿರುಗಾಡುತ್ತಾ ನಿಮ್ಮ ಆರಾಧನಾ ವಸ್ತುಗಳನ್ನು ಜಾಗರೂಕತೆಯಿಂದ ಗಮನಿಸುತ್ತಿದ್ದಾಗ ಒಂದು ಬಲಿಪೀಠವು ನನಗೆ ಕಂಡಿತು; ಅದರ ಮೇಲೆ, ‘ಅಜ್ಞಾತ ದೇವರಿಗೆ’ ಎಂದು ಬರೆದಿತ್ತು. ಆದುದರಿಂದ ಯಾವುದಕ್ಕೆ ನೀವು ಅಜ್ಞಾತವಾಗಿ ಭಕ್ತಿಯನ್ನು ಸಲ್ಲಿಸುತ್ತಿದ್ದೀರೋ ಅದನ್ನೇ ನಾನು ನಿಮಗೆ ತಿಳಿಯಪಡಿಸುತ್ತಿದ್ದೇನೆ. 24 ಜಗತ್ತನ್ನೂ ಅದರಲ್ಲಿರುವ ಸಕಲ ವಸ್ತುಗಳನ್ನೂ ಉಂಟು​ಮಾಡಿದ ದೇವರು ಭೂಮ್ಯಾಕಾಶಗಳ ಒಡೆಯನಾಗಿರುವುದರಿಂದ ಆತನು ಕೈಯಿಂದ ಕಟ್ಟಿದ ಗುಡಿಗಳಲ್ಲಿ ವಾಸಮಾಡುವವನಲ್ಲ; 25 ತನಗೆ ಅಗತ್ಯವಿದೆಯೋ ಎಂಬಂತೆ ಆತನು ಮಾನವರ ಕೈಗಳಿಂದ ಸೇವೆಹೊಂದುವವನೂ ಅಲ್ಲ, ಏಕೆಂದರೆ ಆತನೇ ಎಲ್ಲ ಮನುಷ್ಯರಿಗೆ ಜೀವವನ್ನೂ ಶ್ವಾಸವನ್ನೂ ಸರ್ವವನ್ನೂ ಕೊಡುವಾತನಾಗಿದ್ದಾನೆ. 26 ಆತನು ಒಬ್ಬ ಮನುಷ್ಯನಿಂದಲೇ ಪ್ರತಿಯೊಂದು ಮಾನವ ಜನಾಂಗವನ್ನು ನಿರ್ಮಿಸಿ ಅವರು ಭೂಮಿಯಾದ್ಯಂತ ವಾಸಿಸುವಂತೆ ಮಾಡಿದನು. ಆತನು ನಿಯಮಿತ ಕಾಲಗಳನ್ನೂ ಮನುಷ್ಯ ನಿವಾಸದ ಮೇರೆಗಳನ್ನೂ ನಿರ್ಣಯಿಸಿದನು; 27 ಹೀಗೆ ಮಾಡಿದ್ದು, ಅವರು ದೇವರಿಗಾಗಿ ತಡಕಾಡಿ, ನಿಜವಾಗಿಯೂ ಕಂಡುಹಿಡಿಯುವ ಕಾರಣದಿಂದ ಆತನನ್ನು ಹುಡುಕುವಂತೆ ಮಾಡಲಿಕ್ಕಾಗಿಯೇ. ಆದರೂ ವಾಸ್ತವದಲ್ಲಿ ಆತನು ನಮ್ಮಲ್ಲಿ ಪ್ರತಿಯೊಬ್ಬನಿಗೂ ಬಹಳ ದೂರವಾಗಿರುವುದಿಲ್ಲ. 28 ಆತನಲ್ಲಿಯೇ ನಾವು ಜೀವಿಸುತ್ತೇವೆ, ಚಲಿಸುತ್ತೇವೆ ಮತ್ತು ಅಸ್ತಿತ್ವದಲ್ಲಿದ್ದೇವೆ. ನಿಮ್ಮ ಕವಿಗಳಲ್ಲಿಯೂ ಕೆಲವರು, ‘ನಾವು ಸಹ ಆತನ ಸಂತಾನದವರೇ’ ಎಂದು ಹೇಳಿದ್ದಾರೆ. 29 “ಆದುದರಿಂದ, ನಾವು ದೇವರ ಸಂತಾನದವರಾಗಿದ್ದ ಮೇಲೆ ದೇವರು ಮನುಷ್ಯನ ಶಿಲ್ಪವಿದ್ಯೆಯಿಂದಲೂ ಕಲ್ಪನೆಯಿಂದಲೂ ಕೆತ್ತಲ್ಪಟ್ಟಿರುವ ಬಂಗಾರ, ಬೆಳ್ಳಿ ಅಥವಾ ಕಲ್ಲಿನಂತಿದ್ದಾನೆಂದು ನಾವು ಕಲ್ಪಿಸಿಕೊಳ್ಳಬಾರದು. 30 ದೇವರು ಅಂಥ ಅಜ್ಞಾನದ ಕಾಲಗಳನ್ನು ಲಕ್ಷ್ಯಕ್ಕೆ ತರಲಿಲ್ಲ ಎಂಬುದು ನಿಜ; ಆದರೆ ಈಗ ಎಲ್ಲ ಕಡೆಗಳಲ್ಲಿರುವ ಮಾನವರು ಪಶ್ಚಾತ್ತಾಪ​ಪಡಬೇಕೆಂದು ಆತನು ಹೇಳುತ್ತಿದ್ದಾನೆ. 31 ಏಕೆಂದರೆ ತಾನು ನೇಮಿಸಿರುವ ಒಬ್ಬ ಮನುಷ್ಯನ ಮೂಲಕ ನಿವಾಸಿತ ಭೂಮಿಗೆ ನೀತಿಗನುಸಾರ ನ್ಯಾಯತೀರಿಸಲಿಕ್ಕಾಗಿ ಆತನು ಒಂದು ದಿನವನ್ನು ಗೊತ್ತುಮಾಡಿದ್ದಾನೆ. ಮತ್ತು ಅವನನ್ನು ಸತ್ತವರೊಳಗಿಂದ ಪುನರುತ್ಥಾನಗೊಳಿಸಿದ್ದರಲ್ಲಿ ಇದನ್ನು ನಂಬುವುದಕ್ಕೆ ಆತನು ಎಲ್ಲರಿಗೂ ಖಾತ್ರಿಯನ್ನು ಒದಗಿಸಿದ್ದಾನೆ.” 32 ಸತ್ತವರ ಪುನರುತ್ಥಾನದ ಕುರಿತು ಕೇಳಿಸಿಕೊಂಡಾಗ ಕೆಲವರು ಗೇಲಿಮಾಡಲಾರಂಭಿಸಿದರು; ಬೇರೆ ಕೆಲವರು, “ಇದರ ಕುರಿತು ನೀನು ಹೇಳುವುದನ್ನು ನಾವು ಇನ್ನೊಂದು ಬಾರಿಯೂ ಕೇಳಿಸಿಕೊಳ್ಳುವೆವು” ಎಂದರು. 33 ಆಗ ಪೌಲನು ಅವರ ಮಧ್ಯದಿಂದ ಹೊರಟು​ಹೋದನು. 34 ಕೆಲವರು ಅವನೊಂದಿಗೆ ಸೇರಿಕೊಂಡರು ಮತ್ತು ವಿಶ್ವಾಸಿಗಳಾದರು. ಅವರಲ್ಲಿ ಅರಿಯೊಪಾಗದ ನ್ಯಾಯಸಭೆಯ ನ್ಯಾಯಾಧಿಪತಿಯಾದ ದಿಯೊನುಸ್ಯನೂ ದಾಮರಿ ಎಂಬ ಸ್ತ್ರೀಯೂ ಇನ್ನಿತರರೂ ಇದ್ದರು.

ಅಕಾ 15:34  ಮತ್ತಾ 17:21 ರ ಪಾದಟಿಪ್ಪಣಿಯನ್ನು ನೋಡಿ.
ಅಕಾ 16:⁠24  ಅಥವಾ, “ಕಾಲ್ಕೊರಡುಗಳನ್ನು.”


^ (ಅ. ಕಾ. 18:1-22) ಇದಾದ ಬಳಿಕ ಅವನು ಅಥೆನ್ಸನ್ನು ಬಿಟ್ಟು ಕೊರಿಂಥಕ್ಕೆ ಬಂದನು. 2 ಅಲ್ಲಿ ಅವನು ಪೊಂತದ ನಿವಾಸಿಯಾಗಿದ್ದ ಅಕ್ವಿಲನೆಂಬ ಒಬ್ಬ ಯೆಹೂದ್ಯನನ್ನು ಕಂಡನು. ಎಲ್ಲ ಯೆಹೂದ್ಯರು ರೋಮ್‌ ಪಟ್ಟಣವನ್ನು ಬಿಟ್ಟುಹೋಗುವಂತೆ ಕ್ಲೌದಿಯ ​ಚಕ್ರವರ್ತಿಯು ಆಜ್ಞೆಯಿತ್ತ ಕಾರಣ ಅವನು ತನ್ನ ಪತ್ನಿಯಾದ ಪ್ರಿಸ್ಕಿಲ್ಲಳೊಂದಿಗೆ ಇತ್ತೀಚೆಗೆ ಇಟಲಿಯಿಂದ ಇಲ್ಲಿಗೆ ಬಂದಿದ್ದನು. ಪೌಲನು ಅವರ ಬಳಿಗೆ ಹೋದನು. 3 ಮತ್ತು ಅವರು ಒಂದೇ ವೃತ್ತಿಯವರಾಗಿದ್ದ ಕಾರಣ ಅವನು ಅವರ ಮನೆಯಲ್ಲೇ ಉಳಿದು ಅವರೊಂದಿಗೆ ಕೆಲಸಮಾಡುತ್ತಿದ್ದನು; ಅವರು ಡೇರೆಮಾಡುವ ವೃತ್ತಿಯವರಾಗಿದ್ದರು. 4 ಆದರೂ ಅವನು ಪ್ರತಿ ಸಬ್ಬತ್‌ ದಿನದಂದು ಸಭಾಮಂದಿರದಲ್ಲಿ ಭಾಷಣ ನೀಡಿ ಯೆಹೂದ್ಯರನ್ನೂ ಗ್ರೀಕರನ್ನೂ ಒಡಂಬಡಿಸುತ್ತಿದ್ದನು. 5 ಸೀಲನೂ ತಿಮೊಥೆಯನೂ ಮಕೆದೋನ್ಯದಿಂದ ಬಂದಾಗ ಯೇಸುವೇ ಕ್ರಿಸ್ತನೆಂದು ರುಜುಪಡಿಸಲಿಕ್ಕಾಗಿ ಯೆಹೂದ್ಯರಿಗೆ ಸಾಕ್ಷಿನೀಡುತ್ತಾ ವಾಕ್ಯವನ್ನು ಸಾರು​ವುದರಲ್ಲಿ ಪೌಲನು ತೀವ್ರಾಸಕ್ತಿಯಿಂದ ನಿರತನಾಗಿದ್ದನು. 6 ಅವರು ವಿರೋಧಿಸುತ್ತಾ ದೂಷಣೆಯ ಮಾತುಗಳನ್ನಾಡುತ್ತಾ ಇದ್ದಾಗ ಅವನು ತನ್ನ ವಸ್ತ್ರಗಳನ್ನು ಝಾಡಿಸಿ ಅವರಿಗೆ, “ನಿಮ್ಮ ರಕ್ತಾಪರಾಧವು ನಿಮ್ಮ ಮೇಲೆಯೇ ಇರಲಿ. ನಾನು ನಿರ್ದೋಷಿ. ಇಂದಿನಿಂದ ನಾನು ಅನ್ಯ​ಜನಾಂಗಗಳ ಜನರ ಬಳಿಗೆ ಹೋಗುತ್ತೇನೆ” ಎಂದು ಹೇಳಿದನು. 7 ಹೀಗೆ ಅವನು ಅಲ್ಲಿಂದ ಹೊರಟು ದೇವರ ಆರಾಧಕನಾಗಿದ್ದ ತೀತ ಯುಸ್ತನೆಂಬವನ ಮನೆಗೆ ಹೋದನು. ಅವನ ಮನೆ ಸಭಾಮಂದಿರದ ಪಕ್ಕದಲ್ಲೇ ಇತ್ತು. 8 ಸಭಾಮಂದಿರದ ಸಭಾಪತಿಯಾದ ಕ್ರಿಸ್ಪನೂ ಅವನ ಮನೆಯವರೆಲ್ಲರೂ ಕರ್ತನಲ್ಲಿ ನಂಬಿಕೆಯಿಡುವವರಾದರು. ಮತ್ತು ಸಾರಲ್ಪಡುತ್ತಿದ್ದ ಸಂದೇಶವನ್ನು ಕೇಳಿದ ಕೊರಿಂಥದವರಲ್ಲಿ ಅನೇಕರು ನಂಬಿ ದೀಕ್ಷಾಸ್ನಾನ ಪಡೆದುಕೊಂಡರು. 9 ಇದಲ್ಲದೆ ರಾತ್ರಿವೇಳೆಯಲ್ಲಿ ಕರ್ತನು ಪೌಲನಿಗೆ ಒಂದು ದರ್ಶನದ ಮೂಲಕ, “ಭಯಪಡಬೇಡ, ಮಾತಾಡುತ್ತಲೇ ಇರು, ಸುಮ್ಮನಿರಬೇಡ; 10 ನಾನು ನಿನ್ನೊಂದಿಗಿದ್ದೇನೆ; ಯಾರೊಬ್ಬನೂ ನಿನ್ನ ಮೇಲೆ ಬಿದ್ದು ನಿನಗೆ ಕೇಡು ಮಾಡುವುದಿಲ್ಲ; ಏಕೆಂದರೆ ಈ ಪಟ್ಟಣದಲ್ಲಿ ನನಗೆ ಅನೇಕ ಜನರಿದ್ದಾರೆ” ಎಂದು ಹೇಳಿದನು. 11 ಆದುದರಿಂದ ಅವನು ಒಂದು ವರ್ಷ ಆರು ತಿಂಗಳು ಅಲ್ಲೇ ಇದ್ದು ಅವರಿಗೆ ದೇವರ ವಾಕ್ಯವನ್ನು ಬೋಧಿಸುತ್ತಿದ್ದನು. 12 ಗಲ್ಲಿಯೋನನು ಅಖಾಯದ ಪ್ರಾಂತಾಧಿ​ಪತಿಯಾಗಿದ್ದಾಗ ಯೆಹೂದ್ಯರು ಒಟ್ಟುಗೂಡಿ ಪೌಲನ ವಿರುದ್ಧ ಎದ್ದು ಅವನನ್ನು ನ್ಯಾಯಸ್ಥಾನದ ಮುಂದೆ ತಂದು, 13 “ಈ ವ್ಯಕ್ತಿಯು ಕಾನೂನಿಗೆ ವಿರುದ್ಧವಾಗಿ ದೇವರನ್ನು ಆರಾಧಿಸುವಂತೆ ಜನರನ್ನು ಒಡಂಬಡಿಸುತ್ತಿದ್ದಾನೆ” ಎಂದು ಹೇಳಿದರು. 14 ಪೌಲನು ಪ್ರತಿಯಾಗಿ ಮಾತಾ​ಡಬೇಕೆಂದಿದ್ದಾಗ ಗಲ್ಲಿಯೋನನು ಯೆಹೂ​ದ್ಯರಿಗೆ, “ಯೆಹೂದ್ಯರೇ, ​ಅಪರಾಧ ಇಲ್ಲವೆ ದುಷ್ಕಾರ್ಯವೇನಾದರೂ ಸಂಭ​ವಿಸಿದ್ದ ಪಕ್ಷದಲ್ಲಿ ನಾನು ನಿಮ್ಮ ಮಾತುಗಳನ್ನು ತಾಳ್ಮೆಯಿಂದ ಕೇಳಿಸಿಕೊಳ್ಳುತ್ತಿದ್ದೆ. 15 ಆದರೆ ನಿಮ್ಮ ವಿವಾದಗಳು ಬರೇ ಮಾತು, ಹೆಸರುಗಳು ಮತ್ತು ನಿಮ್ಮ ಧರ್ಮಶಾಸ್ತ್ರದ ಕುರಿತಾಗಿರುವಲ್ಲಿ ಅವುಗಳನ್ನು ನೀವೇ ನೋಡಿಕೊಳ್ಳಬೇಕು. ಈ ವಿಷಯಗಳಲ್ಲಿ ನಾನು ನ್ಯಾಯತೀರಿಸಲು ಬಯಸುವುದಿಲ್ಲ” ಎಂದನು. 16 ಹೀಗೆ ಹೇಳಿದ ಬಳಿಕ ಅವನು ಅವರನ್ನು ನ್ಯಾಯಸ್ಥಾನದ ಎದುರಿನಿಂದ ಹೊರಡಿಸಿಬಿಟ್ಟನು. 17 ಆದುದರಿಂದ ಜನರೆಲ್ಲರು ಸಭಾಮಂದಿರದ ಸಭಾಪತಿಯಾದ ಸೋಸ್ಥೆನನನ್ನು ಹಿಡಿದು ನ್ಯಾಯಸ್ಥಾನದ ಮುಂದೆಯೇ ಹೊಡೆದರು. ಆದರೆ ಗಲ್ಲಿಯೋನನು ಈ ಎಲ್ಲ ವಿಷಯಗಳಿಗೆ ಸ್ವಲ್ಪವೂ ಲಕ್ಷ್ಯ​ಕೊಡಲಿಲ್ಲ. 18 ಆದರೆ ಪೌಲನು ಅನೇಕ ದಿವಸ ಅಲ್ಲಿದ್ದ ಬಳಿಕ ಸಹೋದರರಿಗೆ ವಿದಾಯ ಹೇಳಿ, ತಾನು ಹರಕೆ ಮಾಡಿಕೊಂಡದ್ದರಿಂದ ಕೆಂಖ್ರೆಯಲ್ಲಿ ತನ್ನ ತಲೇ ಕೂದಲನ್ನು ಕ್ಷೌರಮಾಡಿಸಿಕೊಂಡು ಪ್ರಿಸ್ಕಿಲ್ಲ ಅಕ್ವಿಲರೊಂದಿಗೆ ಸಿರಿಯಕ್ಕೆ ಸಮುದ್ರಪ್ರಯಾಣ ಮಾಡಿದನು. 19 ಅವರು ಎಫೆಸಕ್ಕೆ ಬಂದಾಗ ಪೌಲನು ಅವರನ್ನು ಅಲ್ಲೇ ಬಿಟ್ಟು ತಾನೊಬ್ಬನೇ ಸಭಾಮಂದಿರವನ್ನು ಪ್ರವೇಶಿಸಿ ಯೆಹೂದ್ಯರೊಂದಿಗೆ ತರ್ಕಿಸಿದನು. 20 ಇನ್ನೂ ಹೆಚ್ಚು ಕಾಲ ಅಲ್ಲಿ ಉಳಿಯುವಂತೆ ಅವರು ಕೇಳಿಕೊಂಡರೂ ಅವನು ಒಪ್ಪದೆ, 21 “ಯೆಹೋವನ ಚಿತ್ತವಿರುವುದಾದರೆ ನಾನು ಪುನಃ ನಿಮ್ಮ ಬಳಿಗೆ ಬರುವೆ” ಎನ್ನುತ್ತಾ ಅವರಿಗೆ ವಿದಾಯ ಹೇಳಿ ಅಲ್ಲಿಂದ ಹೊರಟನು. ಆ ಬಳಿಕ ಅವನು ಎಫೆಸದಿಂದ ಸಮುದ್ರಪ್ರಯಾಣ ಮಾಡಿ 22 ಕೈಸರೈಯಕ್ಕೆ ಬಂದನು. ಅವನು ಯೆರೂಸಲೇಮಿಗೆ ಹೋಗಿ ಸಭೆಯವರನ್ನು ವಂದಿಸಿ ಅಂತಿಯೋಕ್ಯಕ್ಕೆ ಬಂದನು.









^ (ಅ. ಕಾ. 19:1-26:32) ಈ ಮಧ್ಯೆ, ಅಪೊಲ್ಲೋಸನು ಕೊರಿಂಥದಲ್ಲಿದ್ದಾಗ ಪೌಲನು ಒಳನಾಡಿನ ಮಾರ್ಗವಾಗಿ ಎಫೆಸಕ್ಕೆ ಬಂದು ಕೆಲವು ಶಿಷ್ಯರನ್ನು ಕಂಡನು; 2 ಅವನು ಅವರಿಗೆ, “ನೀವು ವಿಶ್ವಾಸಿಗಳಾದಾಗ ಪವಿತ್ರಾತ್ಮವನ್ನು ಪಡೆದುಕೊಂಡಿರೊ?” ಎಂದು ಕೇಳಿದನು. ಅವರು ಅವನಿಗೆ, “ಪವಿತ್ರಾತ್ಮವು ಇದೆ ಎಂಬುದನ್ನು ನಾವು ಎಂದೂ ಕೇಳಿಸಿ​ಕೊಂಡಿಲ್ಲ” ಎಂದರು. 3 ಅದಕ್ಕೆ ಅವನು, “ಹಾಗಾದರೆ ನೀವು ಯಾವ ದೀಕ್ಷಾಸ್ನಾನವನ್ನು ಪಡೆದುಕೊಂಡಿರಿ?” ಎಂದು ಕೇಳಿದಾಗ ಅವರು, “ಯೋಹಾನನ ದೀಕ್ಷಾಸ್ನಾನವನ್ನು” ಎಂದು ಹೇಳಿದರು. 4 ಪೌಲನು ಅವರಿಗೆ, “ಯೋಹಾನನು ತನ್ನ ಅನಂತರ ಬರುವವನಲ್ಲಿ ಅಂದರೆ ಯೇಸುವಿನಲ್ಲಿ ನಂಬಿಕೆಯಿಡುವಂತೆ ಜನರಿಗೆ ತಿಳಿಸುತ್ತಾ ಪಶ್ಚಾತ್ತಾಪದ ಸಂಕೇತವಾದ ದೀಕ್ಷಾಸ್ನಾನವನ್ನು ಮಾಡಿಸಿದನು” ಎಂದನು. 5 ಅವರು ಈ ಮಾತನ್ನು ಕೇಳಿ ಕರ್ತನಾದ ಯೇಸುವಿನ ಹೆಸರಿನಲ್ಲಿ ದೀಕ್ಷಾಸ್ನಾನ ಪಡೆದುಕೊಂಡರು. 6 ಮತ್ತು ಪೌಲನು ಅವರ ಮೇಲೆ ಕೈಗಳನ್ನಿಟ್ಟಾಗ ಪವಿತ್ರಾತ್ಮವು ಅವರ ಮೇಲೆ ಬಂದು ಅವರು ವಿವಿಧ ಭಾಷೆಗಳಲ್ಲಿ ಮಾತಾಡಲಾರಂಭಿಸಿದರು ಮತ್ತು ಪ್ರವಾದಿಸಿದರು. 7 ಒಟ್ಟಿಗೆ ಸುಮಾರು ಹನ್ನೆರಡು ಮಂದಿ ಪುರುಷರು ಅಲ್ಲಿದ್ದರು. 8 ಅವನು ಸಭಾಮಂದಿರವನ್ನು ಪ್ರವೇಶಿಸಿ ಮೂರು ತಿಂಗಳ ವರೆಗೆ ಅಲ್ಲಿ ಭಾಷಣ ನೀಡುತ್ತಾ ದೇವರ ರಾಜ್ಯದ ಕುರಿತು ಜನರನ್ನು ಒಡಂಬಡಿಸುತ್ತಾ ಧೈರ್ಯದಿಂದ ಮಾತಾಡಿದನು. 9 ಆದರೆ ಕೆಲವರು ತಮ್ಮನ್ನು ಕಠಿಣಪಡಿಸಿಕೊಂಡು ನಂಬಿಕೆಯಿಡದೆ ‘ಆ ಮಾರ್ಗದ’ ಕುರಿತು ಜನಸಮೂಹದ ಮುಂದೆ ಕೆಟ್ಟದಾಗಿ ಮಾತಾಡಿದಾಗ ಅವನು ಅವರನ್ನು ಬಿಟ್ಟು ಶಿಷ್ಯರನ್ನು ಅವರಿಂದ ಬೇರ್ಪಡಿಸಿ ತುರನ್ನನ ಶಾಲೆಯ ಸಭಾಂಗಣದಲ್ಲಿ ಪ್ರತಿದಿನ ಭಾಷಣ ನೀಡುತ್ತಾ ಇದ್ದನು. 10 ಇದು ಎರಡು ವರ್ಷಗಳ ವರೆಗೆ ನಡೆಯಿತು; ಇದರಿಂದಾಗಿ ಏಷ್ಯಾ ಪ್ರಾಂತದಲ್ಲಿ ವಾಸಿಸುತ್ತಿದ್ದ ಯೆಹೂದ್ಯರೂ ಗ್ರೀಕರೂ ಕರ್ತನ ವಾಕ್ಯವನ್ನು ಕೇಳಿಸಿಕೊಂಡರು. 11 ದೇವರು ಪೌಲನ ಕೈಗಳಿಂದ ಅಸಾಧಾರಣವಾದ ಮಹತ್ಕಾರ್ಯಗಳನ್ನು ನಡಿಸುತ್ತಾ ಇದ್ದನು; 12 ಇದರಿಂದಾಗಿ ಜನರು ಅವನಿಂದ ಕೈವಸ್ತ್ರಗಳನ್ನೂ ಉಡಿವಸ್ತ್ರಗಳನ್ನೂ ತಂದು ರೋಗಿಗಳ ಮೇಲೆ ಹಾಕಲು ಅವರ ರೋಗಗಳು ವಾಸಿಯಾದವು ಮತ್ತು ದೆವ್ವಗಳು ಹೊರಗೆ ಬಂದವು. 13 ಆದರೆ ದೇಶಸಂಚಾರ ಮಾಡುತ್ತಾ ದೆವ್ವಗಳನ್ನು ಬಿಡಿಸುತ್ತಾ ಇದ್ದ ಯೆಹೂದ್ಯರಲ್ಲಿ ಕೆಲವರು ಸಹ ದೆವ್ವಹಿಡಿದವರ ಮೇಲೆ ಕರ್ತನಾದ ಯೇಸುವಿನ ಹೆಸರನ್ನು ಉಪಯೋಗಿಸಿ, “ಪೌಲನು ಸಾರುವ ಯೇಸುವಿನ ಹೆಸರಿನಲ್ಲಿ ನಾನು ನಿಮಗೆ ಅಪ್ಪಣೆಕೊಡುತ್ತೇನೆ” ಎಂದು ಹೇಳುತ್ತಿದ್ದರು. 14 ಒಬ್ಬ ಯೆಹೂದಿ ಮುಖ್ಯ ಯಾಜಕನಾಗಿದ್ದ ಸ್ಕೇವನ ಏಳು ಮಂದಿ ಪುತ್ರರು ಹೀಗೆ ಮಾಡುತ್ತಿದ್ದರು. 15 ಆದರೆ ದೆವ್ವವು ಅವರಿಗೆ ಪ್ರತ್ಯುತ್ತರವಾಗಿ, “ನಾನು ಯೇಸುವನ್ನು ಬಲ್ಲೆ, ಪೌಲನ ಪರಿಚಯವೂ ನನಗಿದೆ; ಆದರೆ ನೀವು ಯಾರು?” ಎಂದಿತು. 16 ನಂತರ ದೆವ್ವಹಿಡಿದಿದ್ದ ಆ ಮನುಷ್ಯನು ಅವರ ಮೇಲೆ ಹಾರಿ ಒಬ್ಬರ ಹಿಂದೆ ಇನ್ನೊಬ್ಬರನ್ನು ಸೋಲಿಸಿ ಅವರ ವಿರುದ್ಧ ಮೇಲುಗೈ ಪಡೆದುದರಿಂದ ಅವರು ಗಾಯಗೊಂಡು ಬೆತ್ತಲೆಯಾಗಿ ಆ ಮನೆಯಿಂದ ಓಡಿಹೋದರು. 17 ಇದು ಎಫೆಸದಲ್ಲಿ ವಾಸಿಸುತ್ತಿದ್ದ ಎಲ್ಲ ಯೆಹೂದ್ಯರಿಗೂ ಗ್ರೀಕರಿಗೂ ತಿಳಿದುಬಂತು; ಅವರೆಲ್ಲರೂ ತುಂಬ ಭಯಗೊಂಡರು ಮತ್ತು ಕರ್ತನಾದ ಯೇಸುವಿನ ಹೆಸರು ಮಹಿಮೆಹೊಂದುತ್ತಾ ಹೋಯಿತು. 18 ವಿಶ್ವಾಸಿ​ಗಳಾಗಿದ್ದವರಲ್ಲಿ ಅನೇಕರು ಬಂದು ಪಾಪನಿವೇದನೆಮಾಡಿ ತಮ್ಮ ಕೃತ್ಯಗಳನ್ನು ಮುಕ್ತವಾಗಿ ತಿಳಿಸುತ್ತಿದ್ದರು. 19 ಇದಲ್ಲದೆ ಮಾಟಮಂತ್ರಗಳನ್ನು ಮಾಡುತ್ತಿದ್ದವರಲ್ಲಿ ಅನೇಕರು ತಮ್ಮ ಪುಸ್ತಕಗಳನ್ನು ತಂದು ಒಟ್ಟುಗೂಡಿಸಿ ಎಲ್ಲರ ಮುಂದೆ ಅವುಗಳನ್ನು ಸುಟ್ಟುಬಿಟ್ಟರು. ಅವರು ಅವುಗಳ ಒಟ್ಟು ಬೆಲೆಯನ್ನು ಲೆಕ್ಕಮಾಡಿದಾಗ ಅದು ಐವತ್ತು ಸಾವಿರ ಬೆಳ್ಳಿ ನಾಣ್ಯ ಆಗಿತ್ತೆಂದು ತಿಳಿದುಕೊಂಡರು. 20 ಈ ರೀತಿಯಲ್ಲಿ ಯೆಹೋವನ ವಾಕ್ಯವು ಪ್ರಬಲವಾಗಿ ಬೆಳೆಯುತ್ತಾ ಅಭಿವೃದ್ಧಿಹೊಂದಿತು. 21 ಈ ಸಂಗತಿಗಳು ನಡೆದ ಬಳಿಕ ಪೌಲನು ಮಕೆದೋನ್ಯದಲ್ಲಿಯೂ ಅಖಾಯ​ದಲ್ಲಿಯೂ ಸಂಚರಿಸಿ ಯೆರೂಸಲೇಮಿಗೆ ಹೋಗಬೇಕೆಂದು ತನ್ನ ಮನಸ್ಸಿನಲ್ಲಿ ಉದ್ದೇಶಿಸುತ್ತಾ, “ಅಲ್ಲಿಗೆ ಹೋದ ನಂತರ ರೋಮ್‌ ಪಟ್ಟಣವನ್ನು ಸಹ ನೋಡಬೇಕು” ಎಂದುಕೊಂಡನು. 22 ಆದುದರಿಂದ ಅವನು ತನ್ನ ಸೇವೆಮಾಡುತ್ತಿದ್ದವರಲ್ಲಿ ಇಬ್ಬರಾದ ತಿಮೊಥೆಯ ಮತ್ತು ಎರಸ್ತನನ್ನು ಮಕೆದೋನ್ಯಕ್ಕೆ ಕಳುಹಿಸಿ ತಾನು ಸ್ವಲ್ಪ ಕಾಲದ ವರೆಗೆ ಏಷ್ಯಾ ಪ್ರಾಂತದಲ್ಲೇ ​ಉಳಿದನು. 23 ಅದೇ ಸಮಯದಲ್ಲಿ ಅಲ್ಲಿ ‘ಆ ಮಾರ್ಗದ’ ವಿಷಯವಾಗಿ ದೊಡ್ಡ ಗಲಭೆಯು ಉಂಟಾಯಿತು. 24 ಏಕೆಂದರೆ ದೇಮೇತ್ರಿಯನೆಂಬ ಒಬ್ಬ ಅಕ್ಕಸಾಲಿಗನು ಬೆಳ್ಳಿಯಿಂದ ಅರ್ತೆಮೀದೇವಿಯ ಚಿಕ್ಕ ಗುಡಿಗಳನ್ನು ಮಾಡಿಸುತ್ತಾ ಅಕ್ಕಸಾಲಿಗರಿಗೆ ತುಂಬ ಆದಾಯ ಸಿಗುವಂತೆ ಮಾಡುತ್ತಿದ್ದನು; 25 ಅವನು ಅವರನ್ನೂ ಅಂಥ ಕೆಲಸಮಾಡುತ್ತಿದ್ದವರನ್ನೂ ಒಟ್ಟುಗೂಡಿಸಿ, “ಜನರೇ, ಈ ವ್ಯಾಪಾರದಿಂದ ನಮಗೆ ತುಂಬ ಆದಾಯವಿದೆ ಎಂಬುದು ನಿಮಗೆ ಚೆನ್ನಾಗಿ ತಿಳಿದಿದೆ. 26 ಆದರೆ ಕೈಯಿಂದ ಮಾಡಿದ ವಿಗ್ರಹಗಳು ದೇವತೆಗಳಲ್ಲವೆಂದು ಈ ಪೌಲನು ಹೇಳಿ ಎಫೆಸದಲ್ಲಿ ಮಾತ್ರವಲ್ಲದೆ ಹೆಚ್ಚುಕಡಮೆ ಇಡೀ ಏಷ್ಯಾ ಪ್ರಾಂತದಲ್ಲಿ ಸಾಕಷ್ಟು ಜನರನ್ನು ಒಡಂಬಡಿಸಿ ಅವರ ಮನಸ್ಸನ್ನು ಬೇರೊಂದು ಅಭಿಪ್ರಾಯದ ಕಡೆಗೆ ತಿರುಗಿಸಿದ್ದಾನೆ ಎಂಬುದನ್ನು ನೀವು ನೋಡುತ್ತಿದ್ದೀರಿ ಮತ್ತು ಕೇಳುತ್ತಿದ್ದೀರಿ. 27 ಇದರಿಂದಾಗಿ ನಮ್ಮ ಈ ವೃತ್ತಿಗೆ ಅಪಕೀರ್ತಿ ಬರುವುದು ಮಾತ್ರವಲ್ಲ ಮಹಾದೇವಿಯಾದ ಅರ್ತೆಮೀಯ ದೇವಸ್ಥಾನವು ಪ್ರಯೋಜನಕ್ಕೆ ಬಾರದ್ದಾಗಿ ಎಣಿಸಲ್ಪಡುವ ಮತ್ತು ಇಡೀ ಏಷ್ಯಾ ಪ್ರಾಂತವೂ ನಿವಾಸಿತ ಭೂಮಿಯೂ ಆರಾಧಿಸುವಂಥ ಅವಳ ವೈಭವವು ಸಹ ಸಂಪೂರ್ಣವಾಗಿ ಇಲ್ಲದೆ ಹೋಗುವ ಅಪಾಯವಿದೆ” ಎಂದನು. 28 ಈ ಮಾತುಗಳನ್ನು ಕೇಳಿ ಆ ಪುರುಷರು ಕೋಪೋದ್ರಿಕ್ತರಾಗಿ, “ಎಫೆಸದವರ ಅರ್ತೆಮೀದೇವಿ ಮಹಾದೇವಿ!” ಎಂದು ಆರ್ಭಟಿಸತೊಡಗಿದರು. 29 ಆಗ ಆ ಪಟ್ಟಣದಾದ್ಯಂತ ಗಲಿಬಿಲಿ ಉಂಟಾಗಿ ಅವರೆಲ್ಲರೂ ಒಟ್ಟುಗೂಡಿ ​ಮಕೆದೋನ್ಯದವರೂ ಪೌಲನ ಪ್ರಯಾಣ ಸಂಗಡಿ​ಗರೂ ಆಗಿದ್ದ ಗಾಯನನ್ನೂ ಅರಿಸ್ತಾರ್ಕ​ನನ್ನೂ ಹಿಡಿದು ನಾಟಕಶಾಲೆಯೊಳಗೆ ಬಲವಂತವಾಗಿ ಎಳೆದುಕೊಂಡು ಹೋದರು. 30 ಪೌಲನು ನಾಟಕಶಾಲೆಯೊಳಗೆ ಜನರ ಬಳಿಗೆ ಹೋಗಲು ಸಿದ್ಧನಾಗಿದ್ದರೂ ಶಿಷ್ಯರು ಅವನನ್ನು ಹೋಗಲು ಬಿಡಲಿಲ್ಲ. 31 ಪೌಲನೊಂದಿಗೆ ಗೆಳೆತನದಿಂದಿದ್ದ ಹಬ್ಬಗಳ ಮತ್ತು ಕ್ರೀಡೆಗಳ ಅಧಿಕಾರಿಗಳಲ್ಲಿ ಕೆಲವರು ಸಹ ಅವನಿಗೆ ಸಂದೇಶವನ್ನು ಕಳುಹಿಸಿ ನಾಟಕಶಾಲೆಯೊಳಗೆ ಹೋಗಿ ತನ್ನನ್ನು ಅಪಾಯಕ್ಕೊಡ್ಡಿಕೊಳ್ಳದಂತೆ ಬೇಡಿಕೊಂಡರು. 32 ಏಕೆಂದರೆ ಅಲ್ಲಿ ಕೆಲವರು ಒಂದು ರೀತಿಯಲ್ಲಿ ಇತರರು ಬೇರೊಂದು ರೀತಿಯಲ್ಲಿ ಬೊಬ್ಬೆಹಾಕುತ್ತಾ ಇದ್ದರು; ಸಭೆಯು ಗಲಿಬಿಲಿಗೊಂಡಿತ್ತು ಮತ್ತು ಹೆಚ್ಚಿನವರಿಗೆ ತಾವು ಕೂಡಿ​ಬಂದಿದ್ದ ಕಾರಣವು ತಿಳಿದಿರಲಿಲ್ಲ. 33 ಆದುದರಿಂದ ಅವರು ಒಟ್ಟಾಗಿ ಅಲೆಕ್ಸಾಂದ್ರನನ್ನು ಜನರ ಗುಂಪಿನಿಂದ ಹೊರತಂದರು ಮತ್ತು ಯೆಹೂದ್ಯರು ಅವನನ್ನು ಮುಂದಕ್ಕೆ ತಳ್ಳಿದರು; ಅಲೆಕ್ಸಾಂದ್ರನು ಜನರ ಮುಂದೆ ಪ್ರತಿವಾದಿಸಲು ಬಯಸುತ್ತಾ ಕೈಸನ್ನೆ ಮಾಡಿದನು. 34 ಆದರೆ ಅವನು ಯೆಹೂದ್ಯನೆಂದು ಅವರಿಗೆ ತಿಳಿದಾಗ ಅವರೆಲ್ಲರೂ ಒಟ್ಟಾಗಿ, “ಎಫೆಸದವರ ಅರ್ತೆಮೀದೇವಿ ಮಹಾದೇವಿ!” ಎಂದು ಸುಮಾರು ಎರಡು ತಾಸುಗಳ ವರೆಗೆ ಕೂಗಿದರು. 35 ಕೊನೆಗೆ ಪಟ್ಟಣದ ದಾಖಲೆದಾರನು ಜನರ ಗುಂಪನ್ನು ಸುಮ್ಮನಿರಿಸಿ, “ಎಫೆಸದ ಜನರೇ, ಎಫೆಸದವರ ಪಟ್ಟಣವು ಮಹಾದೇವಿ ಅರ್ತೆಮೀಗೂ ಆಕಾಶ​ದಿಂದ ಬಿದ್ದ ಆಕೆಯ ಮೂರ್ತಿಗೂ ದೇವಸ್ಥಾನವಾಗಿದೆ ಎಂಬುದನ್ನು ತಿಳಿಯದವನು ಮಾನವಕುಲದಲ್ಲಿ ಯಾರಿದ್ದಾನೆ? 36 ಈ ವಿಷಯಗಳನ್ನು ಅಲ್ಲಗಳೆಯಲು ಸಾಧ್ಯವಿಲ್ಲದ ಕಾರಣ ನೀವು ದುಡುಕಿ ಕ್ರಿಯೆಗೈಯದೆ ತಾಳ್ಮೆಯಿಂದಿರುವುದು ಒಳ್ಳೇದು. 37 ನೀವು ಕರೆದು ತಂದಿರುವ ಈ ಮನುಷ್ಯರು ದೇವಸ್ಥಾನಗಳ ಕಳ್ಳರೂ ಅಲ್ಲ ನಮ್ಮ ಮಹಾದೇವಿಯನ್ನು ದೂಷಿಸುವವರೂ ಅಲ್ಲ. 38 ಆದುದರಿಂದ ದೇಮೇ​ತ್ರಿಯನಿಗೂ ಅವನೊಂದಿಗಿರುವ ಅಕ್ಕಸಾಲಿಗರಿಗೂ ಯಾರ ವಿರುದ್ಧವಾದರೂ ವ್ಯಾಜ್ಯವಿರುವುದಾದರೆ ನ್ಯಾಯವಿಚಾರಿಸುವ ದಿನಗಳಿವೆ ಮತ್ತು ಪ್ರಾಂತಾಧಿಪತಿಗಳಿದ್ದಾರೆ; ಅವರು ಹೋಗಿ ಒಬ್ಬರ ಮೇಲೊಬ್ಬರು ದೂರುಕೊಡಲಿ. 39 ನಿಮಗೆ ಇದಕ್ಕಿಂತಲೂ ಹೆಚ್ಚಿನ ವಿಚಾರಣೆ ಬೇಕಾದರೆ ಅದು ಕಾನೂನುಬದ್ಧ ಸಭೆಯಲ್ಲಿ ತೀರ್ಮಾನಿಸಲ್ಪಡಬೇಕು. 40 ಇಂದಿನ ಪರಿಸ್ಥಿತಿಯನ್ನು ನೋಡಿದರೆ ನಿಜವಾಗಿಯೂ ನಾವು ರಾಜದ್ರೋಹದ ಆಪಾದನೆ​ಯನ್ನು ಹೊಂದುವ ಅಪಾಯದಲ್ಲಿದ್ದೇವೆ; ಈ ದೊಂಬಿಯ ಕುರಿತು ವಿಚಾರಣೆ ನಡೆದರೆ ನಮ್ಮಿಂದ ಉತ್ತರಕೊಡುವುದಕ್ಕೆ ಆಗುವುದೇ ಇಲ್ಲ” ಎಂದು ಹೇಳಿದನು. 41 ಈ ವಿಷಯಗಳನ್ನು ಹೇಳಿದ ಬಳಿಕ ಅವನು ಸಭೆಯನ್ನು ಚದರಿಸಿಬಿಟ್ಟನು. 
20 ಗಲಭೆಯು ಶಾಂತವಾದ ಬಳಿಕ ಪೌಲನು ಶಿಷ್ಯರನ್ನು ಕರೆಸಿ ಅವರನ್ನು ಉತ್ತೇಜಿಸಿ ಅವರಿಗೆ ವಿದಾಯ ಹೇಳಿ ಮಕೆದೋನ್ಯಕ್ಕೆ ಹೊರಟನು. 2 ಆ ಪ್ರದೇಶದಾದ್ಯಂತ ಸಂಚರಿಸಿ ಅಲ್ಲಿದ್ದವರನ್ನು ಅನೇಕ ಮಾತುಗಳಿಂದ ಉತ್ತೇಜಿಸಿದ ಮೇಲೆ ಗ್ರೀಸ್‌ ದೇಶಕ್ಕೆ ಬಂದನು. 3 ಅಲ್ಲಿ ಮೂರು ತಿಂಗಳು ಕಳೆದ ಬಳಿಕ, ಅವನು ಸಮುದ್ರ ಮಾರ್ಗವಾಗಿ ಸಿರಿಯಕ್ಕೆ ಹೋಗಬೇಕೆಂದಿದ್ದನು. ಆದರೆ ಯೆಹೂದ್ಯರು ಅವನ ವಿರುದ್ಧ ಒಳಸಂಚು ನಡೆಸಿದ್ದರಿಂದ ಅವನು ಮಕೆದೋನ್ಯದ ಮಾರ್ಗವಾಗಿ ಹಿಂದಿರುಗಲು ಮನಸ್ಸು​ಮಾಡಿದನು. 4 ಬೆರೋಯಪಟ್ಟಣದ ಪುರ್ರನ ಮಗನಾದ ಸೋಪತ್ರನೂ ಥೆಸಲೊನೀಕದವರಲ್ಲಿ ಅರಿಸ್ತಾರ್ಕನೂ ಸೆಕುಂದನೂ ದೆರ್ಬೆಪಟ್ಟಣದ ಗಾಯನೂ ತಿಮೊಥೆಯನೂ ಏಷ್ಯಾ ಪ್ರಾಂತದವರಲ್ಲಿ ತುಖಿಕನೂ ತ್ರೊಫಿಮನೂ ಅವನ ಜೊತೆಯಲ್ಲಿ ಹೋದರು. 5 ಇವರು ಮುಂಚಿತವಾಗಿಯೇ ಹೋಗಿ ತ್ರೋವದಲ್ಲಿ ನಮಗಾಗಿ ಕಾಯುತ್ತಿದ್ದರು; 6 ಆದರೆ ನಾವು ಹುಳಿಯಿಲ್ಲದ ರೊಟ್ಟಿಗಳ ಹಬ್ಬದ ದಿವಸಗಳು ಕಳೆದ ಬಳಿಕ ಫಿಲಿಪ್ಪಿಯಿಂದ ಸಮುದ್ರಮಾರ್ಗವಾಗಿ ಪ್ರಯಾಣಿಸಿ ಐದು ದಿವಸಗಳೊಳಗೆ ತ್ರೋವಕ್ಕೆ ಬಂದು ಅವರನ್ನು ಸೇರಿದೆವು; ಅಲ್ಲಿ ನಾವು ಏಳು ದಿವಸಗಳಿದ್ದೆವು. 7 ವಾರದ ಮೊದಲನೆಯ ದಿವಸ ನಾವು ಊಟಮಾಡಲಿಕ್ಕಾಗಿ * ಒಟ್ಟುಗೂಡಿಬಂದಿದ್ದಾಗ, ಮರುದಿನ ಅಲ್ಲಿಂದ ಹೊರಡಲಿಕ್ಕಿದ್ದ ಪೌಲನು ಅವರಿಗೆ ಭಾಷಣ ನೀಡಲಾರಂಭಿಸಿದನು; ಅವನು ಮಧ್ಯರಾತ್ರಿಯ ವರೆಗೂ ತನ್ನ ಭಾಷಣವನ್ನು ಮುಂದುವರಿಸಿದನು. 8 ನಾವು ಕೂಡಿಬಂದಿದ್ದ ಮೇಲಂತಸ್ತಿನ ಕೋಣೆಯಲ್ಲಿ ಅನೇಕ ದೀಪಗಳಿದ್ದವು. 9 ಪೌಲನು ಮಾತಾಡುತ್ತಾ ಹೋದಂತೆ ಕಿಟಕಿಯಲ್ಲಿ ಕುಳಿತಿದ್ದ ಯೂತಿಖನೆಂಬ ಒಬ್ಬ ಯೌವನಸ್ಥನಿಗೆ ಗಾಢನಿದ್ರೆ ಹತ್ತಿತು. ಅವನು ನಿದ್ರೆಯಿಂದ ತೂಕಡಿಸುತ್ತಾ ಮೂರನೆಯ ಅಂತಸ್ತಿನಿಂದ ಕೆಳಗೆ ಬಿದ್ದನು ಮತ್ತು ಅವನನ್ನು ಎತ್ತಿನೋಡಿದಾಗ ಸತ್ತಿದ್ದನು. 10 ಆದರೆ ಪೌಲನು ಕೆಳಗೆ ಹೋಗಿ ಅವನ ಮೇಲೆ ಬಿದ್ದು ಅವನನ್ನು ತಬ್ಬಿಕೊಂಡು, “ಗೋಳಾಡುವುದನ್ನು ನಿಲ್ಲಿಸಿ, ಅವನ ಪ್ರಾಣ ಅವನಲ್ಲಿದೆ” ಎಂದು ಹೇಳಿದನು. 11 ಬಳಿಕ ಅವನು ಮೇಲಂತಸ್ತಿಗೆ ಹೋಗಿ ರೊಟ್ಟಿಮುರಿದು ಊಟಮಾಡಿ ಬಹಳ ಸಮಯ ಬೆಳಗಾಗುವ ತನಕ ಅವರೊಂದಿಗೆ ಸಂಭಾಷಿಸಿ ಕೊನೆಗೆ ಅಲ್ಲಿಂದ ಹೊರಟುಹೋದನು. 12 ಅವರು ಜೀವಿತನಾದ ಆ ಹುಡುಗನನ್ನು ಕರೆದುಕೊಂಡು ಹೋದರು ಮತ್ತು ಅವರಿಗೆ ಅಪಾರವಾದ ಸಾಂತ್ವನ ದೊರಕಿತು. 13 ನಾವು ಮುಂದಾಗಿ ಹೋಗಿ ಹಡಗನ್ನು ಹತ್ತಿ ಅಸ್ಸೊಸಿನಲ್ಲಿ ಪೌಲನನ್ನು ಹತ್ತಿಸಿಕೊಳ್ಳಬೇಕೆಂದು ಅಲ್ಲಿಗೆ ಪ್ರಯಾಣಿಸಿದೆವು; ಏಕೆಂದರೆ ಪೌಲನು ಕಾಲುನಡಿಗೆಯಾಗಿ ಹೋಗಲು ಬಯಸಿದ್ದರಿಂದ ನಮಗೆ ಮುಂಚಿತವಾಗಿಯೇ ಈ ಸೂಚನೆಗಳನ್ನು ಕೊಟ್ಟಿದ್ದನು. 14 ಅಸ್ಸೊಸಿನಲ್ಲಿ ಅವನು ನಮ್ಮೊಂದಿಗೆ ಸೇರಿಕೊಂಡಾಗ ನಾವು ಅವನನ್ನು ಹಡಗಿಗೆ ಹತ್ತಿಸಿಕೊಂಡು ಮಿತಿಲೇನೆಗೆ ಹೋದೆವು; 15 ಮರುದಿನ ನಾವು ಅಲ್ಲಿಂದ ಸಮುದ್ರಮಾರ್ಗವಾಗಿ ಖೀಯೊಸ್‌ದ್ವೀಪದ ಎದುರುಗಡೆ ಬಂದು ಅದರ ಮರುದಿನ ಸಾಮೊಸಿನ ಹತ್ತಿರ ಬಂದೆವು. ಅದರ ಮರುದಿನ ಮಿಲೇತಕ್ಕೆ ಬಂದೆವು. 16 ಸಾಧ್ಯವಾದರೆ ಪಂಚಾಶತ್ತಮ ದಿವಸದ ಹಬ್ಬಕ್ಕೆ ಯೆರೂಸಲೇಮನ್ನು ತಲಪಬೇಕೆಂದು ಪೌಲನು ಅವಸರಪಡುತ್ತಾ ಇದ್ದುದರಿಂದ ಅವನು ಏಷ್ಯಾ ಪ್ರಾಂತದಲ್ಲಿ ಕಾಲಕಳೆಯಲು ಮನಸ್ಸಿಲ್ಲದೆ ಎಫೆಸವನ್ನು ದಾಟಿಹೋಗಲು ನಿರ್ಧರಿಸಿದ್ದನು. 17 ಆದರೆ ಅವನು ಮಿಲೇತದಿಂದ ಎಫೆಸದಲ್ಲಿದ್ದ ಸಭೆಯ ಹಿರೀಪುರುಷರನ್ನು ಕರೆಸಿ​ಕೊಂಡನು. 18 ಅವರು ಅವನ ಬಳಿಗೆ ಬಂದಾಗ ಅವನು ಅವರಿಗೆ ಹೇಳಿದ್ದು: “ನಾನು ಏಷ್ಯಾ ಪ್ರಾಂತದಲ್ಲಿ ಕಾಲಿಟ್ಟ ಮೊದಲ ದಿವಸದಿಂದ ಯಾವಾಗಲೂ ನಿಮ್ಮೊಂದಿಗಿದ್ದು 19 ಯೆಹೂದ್ಯರ ಒಳಸಂಚುಗಳಿಂದ ನನ್ನ ಮೇಲೆ ಪರೀಕ್ಷೆಗಳು ಬಂದರೂ ಅತಿ ದೀನಮನಸ್ಸಿನಿಂದಲೂ ಕಣ್ಣೀರಿನಿಂದಲೂ ಕರ್ತನಿಗೆ ಸೇವೆ​ಮಾಡುತ್ತಾ ಇದ್ದೆನೆಂಬುದು ನಿಮಗೆ ಚೆನ್ನಾಗಿ ಗೊತ್ತಿದೆ; 20 ನಾನು ನಿಮಗೆ ಪ್ರಯೋಜನಕರವಾದ ಯಾವುದೇ ವಿಷಯಗಳನ್ನು ಹೇಳಲು ಅಥವಾ ಸಾರ್ವಜನಿಕವಾಗಿಯೂ ಮನೆಮನೆಯಲ್ಲಿಯೂ ನಿಮಗೆ ಬೋಧಿಸಲು ಹಿಂಜರಿಯಲಿಲ್ಲ. 21 ಪಶ್ಚಾತ್ತಾಪಪಟ್ಟು ದೇವರ ಕಡೆಗೆ ತಿರುಗಿಕೊಳ್ಳುವಂತೆ ಮತ್ತು ನಮ್ಮ ಕರ್ತನಾದ ಯೇಸುವಿನಲ್ಲಿ ನಂಬಿಕೆಯಿಡುವಂತೆ ನಾನು ಯೆಹೂದ್ಯರಿಗೂ ಗ್ರೀಕರಿಗೂ ಕೂಲಂಕಷವಾಗಿ ಸಾಕ್ಷಿನೀಡಿದ್ದೇನೆ. 22 ಆದರೆ ಈಗ ನಾನು ಪವಿತ್ರಾತ್ಮದಿಂದ ನಿರ್ಬಂಧಿಸಲ್ಪಟ್ಟವನಾಗಿ ಯೆರೂಸಲೇಮಿಗೆ ಪ್ರಯಾಣಿಸುತ್ತಿದ್ದೇನೆ. ಆದರೆ ಅಲ್ಲಿ ನನಗೆ ಏನು ಸಂಭವಿಸುವುದೋ ತಿಳಿದಿಲ್ಲ; 23 ಬೇಡಿಗಳೂ ಸಂಕಟಗಳೂ ನನಗಾಗಿ ಕಾದಿವೆ ಎಂದು ಹೇಳುವ ಮೂಲಕ ಎಲ್ಲ ಪಟ್ಟಣಗಳಲ್ಲಿ ಪವಿತ್ರಾತ್ಮವು ಪುನಃ ಪುನಃ ನನಗೆ ಸಾಕ್ಷಿನೀಡುತ್ತಿದೆ. 24 ಆದರೂ ನಾನು ನನ್ನ ಪ್ರಾಣವನ್ನು ಯಾವುದೇ ರೀತಿಯಲ್ಲಿ ಅಮೂಲ್ಯವೆಂದು ಎಣಿಸುವುದಿಲ್ಲ; ನಾನು ನನ್ನ ಓಟವನ್ನೂ ದೇವರ ಅಪಾತ್ರ ದಯೆಯ ಸುವಾರ್ತೆಗೆ ಕೂಲಂಕಷ ಸಾಕ್ಷಿಯನ್ನು ಕೊಡುವಂತೆ ಕರ್ತನಾದ ಯೇಸುವಿನಿಂದ ನಾನು ಪಡೆದ ಶುಶ್ರೂಷೆಯನ್ನೂ ಪೂರ್ಣಗೊಳಿಸುವುದೇ ನನ್ನ ಅಪೇಕ್ಷೆ. 25 “ಮತ್ತು ನಿಮ್ಮ ಮಧ್ಯೆ ರಾಜ್ಯದ ಕುರಿತು ಸಾರುತ್ತಿದ್ದ ನನ್ನ ಮುಖವನ್ನು ಇನ್ನು ಮುಂದೆ ನಿಮ್ಮಲ್ಲಿ ಒಬ್ಬರೂ ನೋಡುವುದಿಲ್ಲ ಎಂಬುದು ನನಗೆ ಗೊತ್ತು. 26 ಆದುದರಿಂದ ನಾನು ಎಲ್ಲ ಮನುಷ್ಯರ ರಕ್ತದ ಹೊಣೆಯಿಂದ ಶುದ್ಧನಾಗಿದ್ದೇನೆ ಎಂದು ಇಂದೇ ನಿಮ್ಮಿಂದ ಪ್ರಮಾಣವನ್ನು ಕೋರುತ್ತೇನೆ. 27 ಏಕೆಂದರೆ ನಾನು ದೇವರ ಸಂಕಲ್ಪವನ್ನೆಲ್ಲ ನಿಮಗೆ ತಿಳಿಯಪಡಿಸಲು ಸ್ವಲ್ಪವೂ ಹಿಂಜರಿಯಲಿಲ್ಲ. 28 ದೇವರು ತನ್ನ ಸ್ವಂತ ಪುತ್ರನ ರಕ್ತದಿಂದ ಕೊಂಡುಕೊಂಡ ಆತನ ಸಭೆಯನ್ನು ಪರಿಪಾಲಿಸುವುದಕ್ಕಾಗಿ ಪವಿತ್ರಾತ್ಮವು ನಿಮ್ಮನ್ನು ಮೇಲ್ವಿಚಾರಕರನ್ನಾಗಿ ನೇಮಿಸಿರುವುದರಿಂದ ನಿಮಗೂ ಇಡೀ ಮಂದೆಗೂ ಗಮನಕೊಡಿರಿ. 29 ನಾನು ಹೋದ ಮೇಲೆ ಕ್ರೂರವಾದ ತೋಳಗಳು ನಿಮ್ಮ ಮಧ್ಯೆ ಪ್ರವೇಶಿಸುವವು ಮತ್ತು ಮಂದೆಯನ್ನು ಕೋಮಲತೆಯಿಂದ ನೋಡಿಕೊಳ್ಳುವುದಿಲ್ಲ ಎಂಬುದನ್ನು ನಾನು ಬಲ್ಲೆ; 30 ನಿಮ್ಮೊಳಗಿಂದಲೇ ಕೆಲವರು ಎದ್ದು ವಕ್ರವಾದ ವಿಷಯಗಳನ್ನು ಮಾತಾಡಿ ಶಿಷ್ಯರನ್ನು ತಮ್ಮ ಹಿಂದೆ ಎಳೆದು​ಕೊಳ್ಳುವರು. 31 “ಆದುದರಿಂದ ಎಚ್ಚರವಾಗಿರಿ ಮತ್ತು ಮೂರು ವರ್ಷ ನಾನು ಹಗಲೂ​ರಾತ್ರಿ ಕಣ್ಣೀರಿಡುತ್ತಾ ಪ್ರತಿಯೊಬ್ಬನಿಗೂ ಬುದ್ಧಿಹೇಳುತ್ತಾ ಇದ್ದೆನೆಂಬುದನ್ನು ಮನಸ್ಸಿನಲ್ಲಿಟ್ಟುಕೊಳ್ಳಿ. 32 ನಾನೀಗ ನಿಮ್ಮನ್ನು ದೇವರಿಗೂ ಆತನ ಅಪಾತ್ರ ದಯೆಯ ವಾಕ್ಯಕ್ಕೂ ಒಪ್ಪಿಸಿಕೊಡುತ್ತೇನೆ; ಆ ವಾಕ್ಯವು ನಿಮ್ಮಲ್ಲಿ ಭಕ್ತಿವೃದ್ಧಿಮಾಡಿ ಪವಿತ್ರರೆಲ್ಲರ ನಡುವೆ ನಿಮಗೆ ಬಾಧ್ಯತೆಯನ್ನು ನೀಡಬಲ್ಲದು. 33 ನಾನು ಯಾರೊಬ್ಬನ ಬೆಳ್ಳಿಬಂಗಾರವನ್ನಾಗಲಿ ಬಟ್ಟೆಯನ್ನಾಗಲಿ ಆಶೆಪಟ್ಟಿಲ್ಲ. 34 ಈ ಕೈಗಳೇ ನನ್ನ ಆವಶ್ಯಕತೆಗಳನ್ನೂ ನನ್ನೊಂದಿಗಿದ್ದವರ ಆವಶ್ಯಕತೆಗಳನ್ನೂ ಪೂರೈಸಿವೆ ಎಂಬುದು ನಿಮಗೆ ತಿಳಿದಿದೆ. 35 ಹೀಗೆ ಕಷ್ಟಪಟ್ಟು ದುಡಿಯುವ ಮೂಲಕ ನೀವು ಬಲಹೀನರಿಗೆ ನೆರವು ನೀಡಬೇಕೆಂಬುದನ್ನು ನಾನು ಎಲ್ಲ ​ವಿಷಯಗಳಲ್ಲಿ ನಿಮಗೆ ತೋರಿಸಿಕೊಟ್ಟಿದ್ದೇನೆ; ‘ತೆಗೆದು​ಕೊಳ್ಳುವುದಕ್ಕಿಂತಲೂ ಕೊಡುವುದರಲ್ಲಿ ಹೆಚ್ಚಿನ ಸಂತೋಷವಿದೆ’ ಎಂದು ಕರ್ತನಾದ ಯೇಸುವೇ ಹೇಳಿದ ಮಾತುಗಳನ್ನು ನೀವು ಮನಸ್ಸಿನಲ್ಲಿಟ್ಟುಕೊಳ್ಳಬೇಕು.” 36 ಈ ವಿಷಯಗಳನ್ನು ಹೇಳಿದ ಬಳಿಕ ಅವನು ಅವರೆಲ್ಲರೊಂದಿಗೆ ಸೇರಿ ಮೊಣಕಾಲೂರಿ ಪ್ರಾರ್ಥಿಸಿದನು. 37 ಆಗ ಅವರೆಲ್ಲರೂ ಬಹಳವಾಗಿ ಅತ್ತು ಪೌಲನ ಕೊರಳನ್ನು ಅಪ್ಪಿಕೊಂಡು ಅವನಿಗೆ ಕೋಮಲ​ವಾಗಿ ಮುದ್ದಿಟ್ಟರು; 38 ಏಕೆಂದರೆ ಇನ್ನು ಮುಂದೆ ತಾವು ಅವನ ಮುಖವನ್ನು ನೋಡುವುದಿಲ್ಲ ಎಂದು ಅವನು ಹೇಳಿದ ಮಾತಿನಿಂದ ಅವರು ವಿಶೇಷವಾಗಿ ನೊಂದುಕೊಂಡಿದ್ದರು. ಆ ಬಳಿಕ ಅವರು ಅವನನ್ನು ಹಡಗಿನ ತನಕ ಸಾಗಕಳುಹಿಸಿದರು. 
21 ನಾವು ಅವರನ್ನು ಕಷ್ಟದಿಂದ ಅಗಲಿ ಸಮುದ್ರಮಾರ್ಗವಾಗಿ ನೇರವಾಗಿ ಕೋಸ್‌ ದ್ವೀಪಕ್ಕೆ ಬಂದೆವು. ಮರುದಿನ ರೋದಕ್ಕೆ ಹೋಗಿ ಅಲ್ಲಿಂದ ಪತರಕ್ಕೆ ಬಂದೆವು. 2 ಅಲ್ಲಿ ನಾವು ಫೊಯಿನಿಕೆಗೆ ಹೋಗುವ ಹಡಗನ್ನು ಕಂಡಾಗ ಅದನ್ನು ಹತ್ತಿ ಪ್ರಯಾಣವನ್ನು ಮುಂದುವರಿಸಿದೆವು. 3 ಆದರೆ ಸೈಪ್ರಸ್‌ನ ಹತ್ತಿರ ಬಂದಾಗ ಅದರ ಎಡಗಡೆಯಿಂದ ಹಾದುಹೋಗಿ ಸಿರಿಯದ ಕಡೆಗೆ ಪ್ರಯಾಣಿಸಿ ತೂರ್‌ ಪಟ್ಟಣಕ್ಕೆ ಬಂದು ಇಳಿದೆವು; ಏಕೆಂದರೆ ಅಲ್ಲಿ ಹಡಗಿ​ನಲ್ಲಿರುವ ಸರಕನ್ನು ಇಳಿಸಬೇಕಾಗಿತ್ತು. 4 ಅಲ್ಲಿ ನಾವು ಶಿಷ್ಯರನ್ನು ಹುಡುಕಿ ಕಂಡುಕೊಂಡು ಏಳು ದಿವಸಗಳ ವರೆಗೆ ಅಲ್ಲೇ ಉಳಿದೆವು. ಆದರೆ ಪವಿತ್ರಾತ್ಮದ ಮೂಲಕ ಅವರು ಪೌಲನಿಗೆ ಯೆರೂಸಲೇಮಿಗೆ ​ಕಾಲಿಡದಂತೆ ಪದೇ ಪದೇ ಹೇಳಿದರು. 5 ಹೀಗೆ ಆ ದಿವಸಗಳು ಪೂರ್ಣಗೊಂಡು ನಾವು ನಮ್ಮ ಪ್ರಯಾಣವನ್ನು ಮುಂದುವರಿಸಲಿದ್ದಾಗ ಅವರೆಲ್ಲರೂ, ಸ್ತ್ರೀಯರು ಮತ್ತು ಮಕ್ಕಳ ಸಮೇತ, ಊರ ಹೊರಗಿನ ತನಕ ಬಂದು ನಮ್ಮನ್ನು ಸಾಗಕಳುಹಿಸಿದರು. ನಾವು ಸಮುದ್ರತೀರದಲ್ಲಿ ಮೊಣ​ಕಾಲೂರಿ ಪ್ರಾರ್ಥಿಸಿದೆವು 6 ಮತ್ತು ಒಬ್ಬರು ಇನ್ನೊಬ್ಬರಿಗೆ ವಿದಾಯ ಹೇಳಿದ ಬಳಿಕ ನಾವು ಹಡಗನ್ನು ಹತ್ತಲಾಗಿ ಅವರು ತಮ್ಮತಮ್ಮ ಮನೆಗಳಿಗೆ ಹಿಂದಿರುಗಿದರು. 7 ಹೀಗೆ ನಾವು ತೂರ್‌ ಪಟ್ಟಣದಿಂದ ಹೊರಟು ತೊಲೆಮಾಯಕ್ಕೆ ಬಂದಾಗ ಅಲ್ಲಿದ್ದ ಸಹೋದರರನ್ನು ವಂದಿಸಿ ಅವರೊಂದಿಗೆ ಒಂದು ದಿನ ಇದ್ದೆವು. 8 ಮರುದಿನ ನಾವು ಅಲ್ಲಿಂದ ಹೊರಟು ಕೈಸರೈಯಕ್ಕೆ ಬಂದು ಸೌವಾರ್ತಿಕನಾದ ಫಿಲಿಪ್ಪನ ಮನೆಯನ್ನು ಪ್ರವೇಶಿಸಿದೆವು; ಅವನು ಆ ಏಳು ಮಂದಿಯಲ್ಲಿ ಒಬ್ಬನಾಗಿದ್ದನು ಮತ್ತು ನಾವು ಅವನೊಂದಿಗೆ ಉಳಿದೆವು. 9 ಅವನಿಗೆ ಕನ್ಯೆಯರಾದ ನಾಲ್ಕು ಮಂದಿ ಹೆಣ್ಣುಮಕ್ಕಳಿದ್ದು ಅವರು ಪ್ರವಾದಿಸುವವರಾಗಿದ್ದರು. 10 ನಾವು ಅಲ್ಲಿ ಅನೇಕ ದಿವಸಗಳಿದ್ದಾಗ ಅಗಬನೆಂಬ ಒಬ್ಬ ಪ್ರವಾದಿಯು ಯೂದಾಯದಿಂದ 11 ನಮ್ಮ ಬಳಿಗೆ ಬಂದು ಪೌಲನ ನಡುಕಟ್ಟನ್ನು ತೆಗೆದುಕೊಂಡು ತನ್ನ ಕೈಕಾಲುಗಳನ್ನು ಕಟ್ಟಿಕೊಂಡು, “ ‘ಈ ನಡುಕಟ್ಟು ಯಾರಿಗೆ ಸೇರಿದೆಯೋ ಆ ಮನುಷ್ಯನನ್ನು ಯೆಹೂದ್ಯರು ಇದೇ ರೀತಿಯಲ್ಲಿ ಯೆರೂಸಲೇಮಿನಲ್ಲಿ ಕಟ್ಟಿ ಅನ್ಯ​ಜನರ ಕೈಗೆ ಒಪ್ಪಿಸುವರು’ ಎಂದು ಪವಿತ್ರಾತ್ಮವು ಹೇಳುತ್ತದೆ” ಅಂದನು. 12 ಇದನ್ನು ಕೇಳಿಸಿಕೊಂಡಾಗ ನಾವೂ ಆ ಸ್ಥಳದ ಜನರೂ ಯೆರೂಸಲೇಮಿಗೆ ಹೋಗದಿರುವಂತೆ ಪೌಲನನ್ನು ಬೇಡಿಕೊಳ್ಳಲಾರಂಭಿಸಿದೆವು. 13 ಆಗ ಅವನು, “ನೀವು ಅಳುತ್ತಾ ನನ್ನ ಹೃದಯವನ್ನು ಬಲಹೀನ​ಗೊಳಿಸುವುದೇಕೆ? ನಾನು ಕರ್ತನಾದ ಯೇಸು​ವಿನ ಹೆಸರಿಗಾಗಿ ಯೆರೂಸಲೇಮಿನಲ್ಲಿ ಬೇಡಿಹಾಕಿಸಿಕೊಳ್ಳಲು ಮಾತ್ರವಲ್ಲ ಸಾಯುವುದಕ್ಕೂ ಸಿದ್ಧನಾಗಿದ್ದೇನೆ ಎಂಬ ಖಾತ್ರಿ ನಿಮಗಿರಲಿ” ಎಂದು ಹೇಳಿದನು. 14 ನಮಗೆ ಅವನನ್ನು ತಡೆಯಲು ಅಸಾಧ್ಯವಾದಾಗ, “ಯೆಹೋವನ ಚಿತ್ತದಂತೆಯೇ ಆಗಲಿ” ಎಂದು ಹೇಳಿ ನಾವು ಸಮ್ಮತಿ​ಸಿದೆವು. 15 ಈ ದಿವಸಗಳ ಬಳಿಕ ನಾವು ಪ್ರಯಾಣಕ್ಕಾಗಿ ಸಿದ್ಧತೆಯನ್ನು ಮಾಡಿಕೊಂಡು ಯೆರೂಸಲೇಮಿಗೆ ಹೊರಟೆವು. 16 ಆದರೆ ನಾವು ಉಳುಕೊಳ್ಳಬೇಕಾಗಿದ್ದ ಸೈಪ್ರಸ್‌ ದ್ವೀಪದ ಮ್ನಾಸೋನ ಎಂಬ ಆದಿ ಶಿಷ್ಯನ ಮನೆಗೆ ನಮ್ಮನ್ನು ಬಿಡಲಿಕ್ಕಾಗಿ ಕೈಸರೈಯದ ಶಿಷ್ಯರಲ್ಲಿ ಕೆಲವರು ಸಹ ನಮ್ಮೊಂದಿಗೆ ಹೊರಟರು. 17 ನಾವು ಯೆರೂಸಲೇಮಿಗೆ ಬಂದಾಗ ಸಹೋದರರು ನಮ್ಮನ್ನು ಸಂತೋಷದಿಂದ ಬರಮಾಡಿಕೊಂಡರು. 18 ಮರುದಿನ ಪೌಲನು ನಮ್ಮೊಂದಿಗೆ ಯಾಕೋಬನ ಬಳಿಗೆ ಹೋದನು; ಎಲ್ಲ ಹಿರೀಪುರುಷರು ಅಲ್ಲಿ ಉಪಸ್ಥಿತರಿದ್ದರು. 19 ಅವನು ಅವರನ್ನು ವಂದಿಸಿ, ತನ್ನ ಶುಶ್ರೂಷೆಯ ಮೂಲಕ ಅನ್ಯಜನಾಂಗಗಳ ನಡುವೆ ದೇವರು ನಡಿಸಿದ ಕಾರ್ಯಗಳ ಕುರಿತಾದ ವೃತ್ತಾಂತವನ್ನು ಸವಿವರವಾಗಿ ತಿಳಿಸಲಾರಂಭಿಸಿದನು. 20 ಇದನ್ನು ಕೇಳಿಸಿಕೊಂಡ ಬಳಿಕ ಅವರು ದೇವರನ್ನು ಕೊಂಡಾಡತೊಡಗಿದರು; ಅನಂತರ ಅವರು ಅವನಿಗೆ, “ಸಹೋದರನೇ, ಯೆಹೂದ್ಯರಲ್ಲಿ ಸಾವಿರಾರು ಮಂದಿ ವಿಶ್ವಾಸಿಗಳಿದ್ದಾರೆ ಎಂಬುದು ನಿನಗೆ ತಿಳಿದದೆಯಲ್ಲಾ; ಅವರೆಲ್ಲರೂ ಧರ್ಮಶಾಸ್ತ್ರದ ವಿಷಯದಲ್ಲಿ ಹುರುಪುಳ್ಳವರಾಗಿದ್ದಾರೆ. 21 ಆದರೆ ಅನ್ಯಜನಾಂಗಗಳ ಮಧ್ಯೆಯಿರುವ ಎಲ್ಲ ಯೆಹೂದ್ಯರಿಗೆ, ಅವರು ತಮ್ಮ ಮಕ್ಕಳಿಗೆ ಸುನ್ನತಿ​ಮಾಡಿಸಬೇಕಾಗಿಲ್ಲ ಇಲ್ಲವೆ ಅವರು ಧಾರ್ಮಿಕ ಆಚಾರಗಳನ್ನು ಅನುಸರಿಸಿ ನಡೆಯಬೇಕಾಗಿಲ್ಲ ಎಂದು ಹೇಳುತ್ತಾ ನೀನು ಮೋಶೆಯ ಧರ್ಮಶಾಸ್ತ್ರಕ್ಕೆ ವಿರುದ್ಧವಾದ ಭ್ರಷ್ಟತೆಯನ್ನು ಬೋಧಿಸುತ್ತಿದ್ದೀ ಎಂದು ನಿನ್ನ ವಿಷಯದಲ್ಲಿ ವದಂತಿಯನ್ನು ಕೇಳಿಸಿಕೊಂಡಿದ್ದಾರೆ. 22 ಇದರ ಕುರಿತು ಏನು ಮಾಡಬೇಕು? ನೀನು ಬಂದಿರುವ ​ವಿಷಯವು ಹೇಗೂ ಅವರ ಕಿವಿಗೆ ಬೀಳುವುದು. 23 ಆದುದರಿಂದ ನಾವು ಹೇಳುವಂತೆ ಮಾಡು. ಹರಕೆಹೊತ್ತಿರುವ ನಾಲ್ಕು ಮಂದಿ ಪುರುಷರು ನಮ್ಮ ಬಳಿ ಇದ್ದಾರೆ. 24 ಈ ಪುರುಷರನ್ನು ನಿನ್ನೊಂದಿಗೆ ಕರೆದುಕೊಂಡು ಹೋಗಿ ಅವರೊಂದಿಗೆ ನೀನೂ ವಿಧಿಬದ್ಧವಾಗಿ ಶುದ್ಧೀಕರಿಸಿಕೊಂಡು ಅವರು ತಮ್ಮ ತಲೆಗಳನ್ನು ಬೋಳಿಸಿಕೊಳ್ಳುವ ಖರ್ಚುವೆಚ್ಚಗಳನ್ನು ನೀನೇ ನೋಡಿಕೊ. ಹೀಗೆ ಅವರೆಲ್ಲರೂ ನಿನ್ನ ಕುರಿತು ತಮಗೆ ಹೇಳಲ್ಪಟ್ಟ ವದಂತಿಗಳು ಸತ್ಯವಲ್ಲವೆಂದೂ ನೀನು ನಿಯಮಬದ್ಧವಾಗಿ ನಡೆಯುವವನಾಗಿದ್ದೀ ಮತ್ತು ಧರ್ಮಶಾಸ್ತ್ರವನ್ನು ಅನುಸರಿಸಿ ನಡೆಯುತ್ತೀ ಎಂದೂ ತಿಳಿದುಕೊಳ್ಳುವರು. 25 ಅನ್ಯಜನಾಂಗಗಳಿಂದ ಬಂದ ವಿಶ್ವಾಸಿಗಳ ವಿಷಯ​ದಲ್ಲಾದರೋ, ವಿಗ್ರಹಗಳಿಗೆ ಯಜ್ಞಾರ್ಪಣೆಮಾಡಿದ್ದನ್ನೂ ರಕ್ತವನ್ನೂ ಕತ್ತು ಹಿಸುಕಿ ಕೊಂದದ್ದನ್ನೂ ಹಾದರವನ್ನೂ ಬಿಟ್ಟು ದೂರವಾಗಿರಬೇಕೆಂಬ ನಮ್ಮ ತೀರ್ಮಾನವನ್ನು ಬರೆದು ತಿಳಿಸಿದ್ದೇವೆ” ಎಂದು ಹೇಳಿದರು. 26 ಮರುದಿನ ಪೌಲನು ಆ ಪುರುಷರನ್ನು ಕರೆದುಕೊಂಡು ಹೋಗಿ ಅವರೊಂದಿಗೆ ತನ್ನನ್ನು ವಿಧಿಬದ್ಧವಾಗಿ ಶುದ್ಧೀಕರಿಸಿಕೊಂಡು, ವಿಧಿಬದ್ಧವಾದ ಶುದ್ಧಾಚಾರವು ಮುಗಿಯುವ ದಿವಸಗಳ ಬಗ್ಗೆಯೂ ಅವರಲ್ಲಿ ಪ್ರತಿಯೊಬ್ಬನಿಗಾಗಿ ಮಾಡುವ ಅರ್ಪಣೆಯ ಬಗ್ಗೆಯೂ ಸೂಚನೆ ನೀಡಲು ದೇವಾಲಯದೊಳಕ್ಕೆ ಹೋದನು. 27 ಆ ಏಳು ದಿವಸಗಳು ಮುಗಿಯ​ಲಿದ್ದಾಗ ಏಷ್ಯಾದಿಂದ ಬಂದಿದ್ದ ಯೆಹೂದ್ಯರು ದೇವಾಲಯದಲ್ಲಿ ​ಅವನನ್ನು ಕಂಡು ಜನರ ಗುಂಪನ್ನೆಲ್ಲ ಗಲಿಬಿಲಿಗೊಳಿಸಿದರು. ಮತ್ತು ಅವನನ್ನು ಹಿಡಿದು, 28 “ಇಸ್ರಾಯೇಲ್ಯರೇ ಸಹಾಯಮಾಡಿರಿ! ನಮ್ಮ ಜನರಿಗೂ ಧರ್ಮಶಾಸ್ತ್ರಕ್ಕೂ ಈ ಸ್ಥಳಕ್ಕೂ ವಿರುದ್ಧವಾಗಿ ಎಲ್ಲ ಕಡೆಗಳಲ್ಲಿರುವ ಪ್ರತಿಯೊಬ್ಬರಿಗೂ ಬೋಧಿಸುವವನು ಈ ಮನುಷ್ಯನೇ. ಇದಲ್ಲದೆ ಇವನು ಗ್ರೀಕರನ್ನೂ ದೇವಾಲಯದೊಳಗೆ ಕರೆದುಕೊಂಡು ಬಂದು ಈ ಪವಿತ್ರ ಸ್ಥಳವನ್ನು ಹೊಲೆಮಾಡಿದ್ದಾನೆ” ಎಂದು ಕೂಗಿ ಹೇಳಿದರು. 29 ಏಕೆಂದರೆ ಈ ಮುಂಚೆ ಅವರು ಪಟ್ಟಣದಲ್ಲಿ ಅವನೊಂದಿಗೆ ಎಫೆಸದ ತ್ರೊಫಿಮನನ್ನು ಕಂಡಿದ್ದರು. ಆದುದರಿಂದ ಪೌಲನು ಅವನನ್ನು ದೇವಾಲಯದೊಳಗೆ ಕರೆದುಕೊಂಡು ಬಂದಿದ್ದನೆಂದು ಅವರು ಭಾವಿಸಿದ್ದರು. 30 ಆಗ ಇಡೀ ಪಟ್ಟಣವೇ ಕೋಲಾಹಲಗೊಂಡಿತು ಮತ್ತು ಎಲ್ಲ ಕಡೆಗಳಿಂದ ಜನರು ಓಡಿಬಂದು ಒಟ್ಟುಗೂಡಿ ಪೌಲನನ್ನು ಹಿಡಿದು ದೇವಾಲಯದ ಹೊರಗೆ ಎಳೆದುತಂದರು. ಕೂಡಲೆ ಬಾಗಿಲುಗಳನ್ನು ಮುಚ್ಚಲಾಯಿತು. 31 ಅವರು ಅವನನ್ನು ಕೊಲ್ಲಲು ಪ್ರಯತ್ನಿಸುತ್ತಿದ್ದಾಗ ಇಡೀ ಯೆರೂಸಲೇಮ್‌ ಪಟ್ಟಣವು ಗಲಿಬಿಲಿಗೊಂಡಿದೆ ಎಂಬ ಸುದ್ದಿಯು ಸಹಸ್ರಾಧಿಪತಿಯ ತನಕ ತಲಪಿತು; 32 ಆ ಕೂಡಲೆ ಅವನು ಸೈನಿಕರನ್ನೂ ಶತಾಧಿಪತಿಗಳನ್ನೂ ಕರೆದುಕೊಂಡು ಅವರಿದ್ದಲ್ಲಿಗೆ ಓಡಿಬಂದನು. ಅವರು ಸಹಸ್ರಾಧಿಪತಿಯನ್ನೂ ಸೈನಿಕರನ್ನೂ ಕಂಡಾಗ ಪೌಲನಿಗೆ ಹೊಡೆಯುವುದನ್ನು ನಿಲ್ಲಿಸಿದರು. 33 ಸಹಸ್ರಾಧಿಪತಿಯು ಹತ್ತಿರ ಬಂದು ಅವನನ್ನು ಹಿಡಿದು ಎರಡು ಸರಪಣಿಗಳಿಂದ ಅವನನ್ನು ಕಟ್ಟುವಂತೆ ಆಜ್ಞಾಪಿಸಿದನು; ಮತ್ತು ‘ಇವನು ಯಾರು? ಏನು ಮಾಡಿದನು?’ ಎಂದು ವಿಚಾರಿಸಲಾರಂಭಿಸಿದನು. 34 ಆದರೆ ಜನರ ಗುಂಪಿನಲ್ಲಿದ್ದ ಕೆಲವರು ಒಂದು ವಿಷಯವನ್ನು ಇತರರು ಇನ್ನೊಂದು ವಿಷಯವನ್ನು ಕೂಗಿ ಹೇಳಲಾರಂಭಿಸಿದರು. ಗದ್ದಲದ ನಿಮಿತ್ತ ಖಚಿತವಾಗಿ ಏನನ್ನೂ ತಿಳಿದುಕೊಳ್ಳಲು ಸಾಧ್ಯವಾಗದ ಕಾರಣ ಸಹಸ್ರಾಧಿಪತಿಯು ಪೌಲನನ್ನು ಸೈನಿಕರ ಪಾಳೆಯದೊಳಗೆ ತರುವಂತೆ ಅಪ್ಪಣೆಕೊಟ್ಟನು. 35 ಪೌಲನು ಮೆಟ್ಟಲುಗಳ ಮೇಲೆ ಬಂದಾಗ ಜನರ ಗುಂಪಿನ ಹಿಂಸಾಚಾರದ ನಿಮಿತ್ತ ಸೈನಿಕರು ಅವನನ್ನು ಎತ್ತಿಕೊಂಡು ಹೋಗಬೇಕಾದ ಪರಿಸ್ಥಿತಿ ಬಂತು; 36 ಏಕೆಂದರೆ ಜನರ ದೊಡ್ಡ ಗುಂಪು ಹಿಂಬಾಲಿಸುತ್ತಾ ಬಂದು, “ಅವನನ್ನು ಮುಗಿಸಿಬಿಡಿ!” ಎಂದು ಕೂಗುತ್ತಾ ಇತ್ತು. 37 ಅವನನ್ನು ಸೈನಿಕರ ಪಾಳೆಯದೊಳಗೆ ಇನ್ನೇನು ತರಲಿಕ್ಕಿದ್ದಾಗ ಪೌಲನು ಸಹಸ್ರಾಧಿಪತಿಗೆ, “ನಾನು ನಿನಗೆ ಒಂದು ವಿಷಯವನ್ನು ಹೇಳುವಂತೆ ಅನುಮತಿಸುವಿಯೊ?” ಎಂದು ಕೇಳಿದನು. ಅದಕ್ಕೆ ಅವನು, “ನಿನಗೆ ಗ್ರೀಕ್‌ ಭಾಷೆ ಬರುತ್ತದೊ? 38 ಕೆಲವು ದಿವಸಗಳ ಹಿಂದೆ ದಂಗೆ ಎಬ್ಬಿಸಿ ನಾಲ್ಕು ಸಾವಿರ ಮಂದಿ ಕೊಲೆಗಡುಕರನ್ನು ಅಡವಿಗೆ ಕರೆದುಕೊಂಡುಹೋದ ಈಜಿಪ್ಟಿನವನು ನೀನಲ್ಲವೊ?” ಎಂದು ಕೇಳಿದನು. 39 ಆಗ ಪೌಲನು, “ನಾನು ಒಬ್ಬ ಯೆಹೂದ್ಯನು. ಕಿಲಿಕ್ಯದಲ್ಲಿರುವ ತಾರ್ಸದವನು. ಪ್ರಸಿದ್ಧವಾದ ಪಟ್ಟಣದ ನಾಗರಿಕನು. ಆದುದರಿಂದ ಈ ಜನರೊಂದಿಗೆ ಮಾತಾಡಲು ನನಗೆ ಅನುಮತಿಕೊಡುವಂತೆ ನಿನ್ನನ್ನು ಬೇಡಿಕೊಳ್ಳುತ್ತೇನೆ” ಎಂದನು. 40 ಸಹಸ್ರಾಧಿಪತಿಯು ಅನುಮತಿಕೊಟ್ಟ ಬಳಿಕ ಪೌಲನು ಮೆಟ್ಟಲುಗಳ ಮೇಲೆ ನಿಂತು ಜನರಿಗೆ ಕೈಸನ್ನೆ ಮಾಡಿದನು. ಜನರ ಸದ್ದುಗದ್ದಲವು ಪೂರ್ಣವಾಗಿ ನಿಂತಾಗ ಅವನು ಹೀಬ್ರು ಭಾಷೆಯಲ್ಲಿ ಅವರಿಗೆ ಹೀಗೆ ​ಹೇಳಿದನು: 
22 “ಜನರೇ, ಸಹೋದರರೇ ಮತ್ತು ತಂದೆಗಳೇ, ನೀವು ಈಗ ನಾನು ಮಾಡುವ ಪ್ರತಿವಾದವನ್ನು ಕೇಳಿಸಿಕೊಳ್ಳಿರಿ.” 2 (ಅವನು ತಮ್ಮೊಂದಿಗೆ ಹೀಬ್ರು ಭಾಷೆಯಲ್ಲಿ ಮಾತಾಡುತ್ತಿರುವುದನ್ನು ಕೇಳಿಸಿಕೊಂಡಾಗ ಅವರು ಇನ್ನಷ್ಟು ಮೌನವಾದರು. ಆಗ ಅವನು ಹೇಳಿದ್ದು:) 3 “ನಾನೊಬ್ಬ ಯೆಹೂದ್ಯನು, ಕಿಲಿಕ್ಯದ ತಾರ್ಸದಲ್ಲಿ ಹುಟ್ಟಿದವನು, ಆದರೆ ಇದೇ ಪಟ್ಟಣದಲ್ಲಿ ಗಮಲಿಯೇಲನ ಪಾದಸನ್ನಿಧಿಯಲ್ಲಿ ಶಿಕ್ಷಣವನ್ನು ಪಡೆದು ನಮ್ಮ ಪೂರ್ವಜರ ಧರ್ಮಶಾಸ್ತ್ರವನ್ನು ಕಟ್ಟುನಿಟ್ಟಾಗಿ ಪಾಲಿಸುವಂತೆ ಬೋಧಿಸಲ್ಪಟ್ಟವನು; ಇಂದು ನೀವೆಲ್ಲರೂ ದೇವರಿಗಾಗಿ ತೋರಿಸುವ ಇದೇ ಹುರುಪನ್ನು ತೋರಿಸಿದವನು. 4 ಈ ‘ಮಾರ್ಗಕ್ಕೆ’ ಸೇರಿದವರನ್ನು ನಾನು ಸಾಯಿಸುವಷ್ಟು ಹಿಂಸೆಪಡಿಸುತ್ತಿದ್ದೆ, ಪುರುಷರನ್ನೂ ಸ್ತ್ರೀಯರನ್ನೂ ಹಿಡಿದು ಸೆರೆಮನೆಗೆ ಹಾಕಿಸುತ್ತಿದ್ದೆ. 5 ಮಹಾ ಯಾಜಕನೂ ಹಿರೀಪುರುಷರ ಇಡೀ ಸಭೆಯವರೂ ಇದಕ್ಕೆ ಸಾಕ್ಷಿಗಳಾಗಿದ್ದಾರೆ. ನಾನು ಅವರಿಂದ ದಮಸ್ಕದಲ್ಲಿರುವ ಸಹೋದರರಿಗೆ ಪತ್ರಗಳನ್ನೂ ಪಡೆದುಕೊಂಡು, ಅಲ್ಲಿದ್ದವರನ್ನೂ ಹಿಡಿದು ಯೆರೂಸಲೇಮಿಗೆ ತಂದು ದಂಡಿಸಲಿಕ್ಕಾಗಿ ಅಲ್ಲಿಗೆ ಹೊರಟಿದ್ದೆ. 6 “ನಾನು ಪ್ರಯಾಣಿಸುತ್ತಾ ಸುಮಾರು ಮಧ್ಯಾಹ್ನದಷ್ಟಕ್ಕೆ ದಮಸ್ಕದ ಹತ್ತಿರ ಬಂದಾಗ ಇದ್ದಕ್ಕಿದ್ದಂತೆ ಆಕಾಶದಿಂದ ಒಂದು ಮಹಾ ಬೆಳಕು ನನ್ನ ಸುತ್ತಲೂ ಮಿಂಚಿತು. 7 ನಾನು ನೆಲಕ್ಕೆ ಬಿದ್ದಾಗ, ‘ಸೌಲನೇ, ಸೌಲನೇ, ನನ್ನನ್ನು ಏಕೆ ಹಿಂಸೆ​ಪಡಿಸುತ್ತಿದ್ದೀ?’ ಎಂಬ ಒಂದು ವಾಣಿಯನ್ನು ಕೇಳಿಸಿಕೊಂಡೆ. 8 ಅದಕ್ಕೆ ​ಪ್ರತ್ಯುತ್ತರವಾಗಿ ನಾನು, ‘ಸ್ವಾಮಿ, ನೀನು ಯಾರು?’ ಎಂದು ಕೇಳಿದೆ. ಆಗ ಅವನು, ‘ನೀನು ಹಿಂಸೆಪಡಿಸುತ್ತಿರುವ ನಜರೇತಿನ ಯೇಸುವೇ ನಾನು’ ಎಂದನು. 9 ನನ್ನೊಂದಿಗಿದ್ದ ಪುರುಷರು ಬೆಳಕನ್ನು ಕಂಡರಾದರೂ ನನ್ನೊಂದಿಗೆ ಮಾತಾಡುತ್ತಿದ್ದವನ ಸ್ವರವನ್ನು ಕೇಳಿಸಿಕೊಳ್ಳಲಿಲ್ಲ. 10 ಆಗ ನಾನು, ‘ಕರ್ತನೇ ನಾನೇನು ಮಾಡಬೇಕು?’ ಎಂದು ಕೇಳಿದೆ. ಕರ್ತನು ನನಗೆ, ‘ನೀನೆದ್ದು ದಮಸ್ಕಕ್ಕೆ ಹೋಗು; ಮಾಡುವುದಕ್ಕೆ ನಿನಗೆ ನೇಮಿಸಿರುವ ಪ್ರತಿಯೊಂದು ವಿಷಯವು ಅಲ್ಲಿ ನಿನಗೆ ತಿಳಿಸಲ್ಪಡುವುದು’ ಎಂದು ಹೇಳಿದನು. 11 ಆ ಬೆಳಕಿನ ಪ್ರಭಾವದಿಂದಾಗಿ ನನಗೆ ಏನೂ ಕಾಣಿಸುತ್ತಿರಲಿಲ್ಲವಾದ್ದರಿಂದ ನನ್ನೊಂದಿಗಿದ್ದವರು ಕೈಹಿಡಿದು ನನ್ನನ್ನು ದಮಸ್ಕಕ್ಕೆ ಕರೆದುಕೊಂಡು​ಹೋದರು. 12 “ಅಲ್ಲಿ ಧರ್ಮಶಾಸ್ತ್ರಕ್ಕನುಸಾರ ನಡೆಯುವವನೂ ಆ ಸ್ಥಳದಲ್ಲಿ ವಾಸಿಸುತ್ತಿದ್ದು ಎಲ್ಲ ಯೆಹೂದ್ಯರಿಂದ ಒಳ್ಳೇ ಹೆಸರನ್ನು ಪಡೆದಿದ್ದವನೂ ಆಗಿದ್ದ ​ಅನನೀಯನೆಂಬ ಒಬ್ಬ ಮನುಷ್ಯನು 13 ನನ್ನ ಬಳಿಗೆ ಬಂದು ಪಕ್ಕದಲ್ಲಿ ನಿಂತು, ‘ಸಹೋದರನಾದ ಸೌಲನೇ, ನೀನು ಪುನಃ ದೃಷ್ಟಿಯನ್ನು ಪಡೆದುಕೋ!’ ಎಂದು ಹೇಳಿದನು. ಅದೇ ಗಳಿಗೆಯಲ್ಲಿ ನಾನು ದೃಷ್ಟಿಯನ್ನು ಪಡೆದು ಅವನನ್ನು ಕಣ್ಣೆತ್ತಿ ನೋಡಿದೆ. 14 ಆಗ ಅವನು ನನಗೆ, ‘ನಮ್ಮ ಪೂರ್ವಜರ ದೇವರು ತನ್ನ ಚಿತ್ತವನ್ನು ತಿಳಿದುಕೊಳ್ಳುವುದಕ್ಕೂ ನೀತಿವಂತನನ್ನು ನೋಡುವುದಕ್ಕೂ ಅವನ ಸ್ವರವನ್ನು ಕೇಳಿಸಿಕೊಳ್ಳುವುದಕ್ಕೂ ನಿನ್ನನ್ನು ಆರಿಸಿಕೊಂಡಿದ್ದಾನೆ; 15 ಏಕೆಂದರೆ ನೀನು ನೋಡಿರುವ ಮತ್ತು ಕೇಳಿರುವ ವಿಷಯಗಳ ಕುರಿತು ಎಲ್ಲ ಜನರ ಮುಂದೆ ಅವನಿಗಾಗಿ ಸಾಕ್ಷಿಯಾಗಿರಬೇಕು. 16 ಆದುದರಿಂದ, ಈಗ ನೀನೇಕೆ ತಡ​ಮಾಡುತ್ತಿದ್ದೀ? ಏಳು, ದೀಕ್ಷಾಸ್ನಾನ ಮಾಡಿಸಿಕೊ ಮತ್ತು ಅವನ ಹೆಸರನ್ನು ಹೇಳಿಕೊಳ್ಳುವ ಮೂಲಕ ನಿನ್ನ ಪಾಪಗಳನ್ನು ತೊಳೆದುಕೊ’ ಎಂದನು. 17 “ಆದರೆ ನಾನು ​ಯೆರೂಸಲೇಮಿಗೆ ಹಿಂದಿರುಗಿ ದೇವಾಲಯದಲ್ಲಿ ಪ್ರಾರ್ಥಿಸುತ್ತಿದ್ದಾಗ ಧ್ಯಾನಪರವಶನಾದೆನು. 18 ಆಗ ಕರ್ತನು ನನಗೆ, ‘ತ್ವರೆಪಡು, ತಕ್ಷಣವೇ ಯೆರೂಸಲೇಮಿನಿಂದ ಹೊರಟುಹೋಗು; ಏಕೆಂದರೆ ನನ್ನ ಕುರಿತಾದ ನಿನ್ನ ಸಾಕ್ಷಿಯನ್ನು ಅವರು ಅಂಗೀಕರಿಸುವುದಿಲ್ಲ’ ಎಂದು ಹೇಳುವುದನ್ನು ಕಂಡೆ. 19 ಅದಕ್ಕೆ ನಾನು, ‘ಕರ್ತನೇ, ನಾನು ಎಲ್ಲ ಸಭಾಮಂದಿರಗಳಲ್ಲಿ ನಿನ್ನ ಮೇಲೆ ನಂಬಿಕೆಯಿಟ್ಟವರನ್ನು ಸೆರೆಮನೆಯಲ್ಲಿ ಹಾಕಿಸಿ ಚಡಿಗಳಿಂದ ಹೊಡೆಸುತ್ತಾ ಇದ್ದೆನೆಂಬುದು ಅವರಿಗೆ ಚೆನ್ನಾಗಿ ತಿಳಿದಿದೆ; 20 ಮತ್ತು ನಿನ್ನ ಸಾಕ್ಷಿಯಾದ ಸ್ತೆಫನನ ರಕ್ತವು ಸುರಿಸಲ್ಪಡುತ್ತಿದ್ದಾಗ ನಾನು ಸಹ ಹತ್ತಿರ ನಿಂತುಕೊಂಡು ಅದನ್ನು ಸಮ್ಮತಿಸುತ್ತಾ ಅವನನ್ನು ಕೊಲ್ಲುತ್ತಿದ್ದವರ ಮೇಲಂಗಿಗಳನ್ನು ಕಾಯುತ್ತಿದ್ದೆ’ ಎಂದು ಹೇಳಿದೆ. 21 ಆದರೂ ಅವನು ನನಗೆ, ‘ನೀನು ಇಲ್ಲಿಂದ ಹೋಗು, ನಾನು ನಿನ್ನನ್ನು ದೂರದಲ್ಲಿರುವ ಅನ್ಯಜನಾಂಗಗಳ ಬಳಿಗೆ ಕಳುಹಿಸುತ್ತೇನೆ’ ಎಂದು ಹೇಳಿದನು.” 22 ಈ ಮಾತನ್ನು ಹೇಳುವ ತನಕ ಅವರು ಅವನಿಗೆ ಕಿವಿಗೊಡುತ್ತಾ ಇದ್ದರು; ಆ ಮೇಲೆ ಅವರು ತಮ್ಮ ಸ್ವರವೆತ್ತಿ, “ಇಂಥ ಮನುಷ್ಯನನ್ನು ಭೂಮಿಯಿಂದ ತೊಲಗಿಸಿರಿ, ಇವನು ಬದುಕಲು ಯೋಗ್ಯನಲ್ಲ!” ಎಂದು ಹೇಳಿದರು. 23 ಅವರು ಗಟ್ಟಿಯಾಗಿ ಕೂಗುತ್ತಾ ತಮ್ಮ ಮೇಲಂಗಿಗಳನ್ನು ಕಿತ್ತೆಸೆಯುತ್ತಾ ಗಾಳಿಯಲ್ಲಿ ಧೂಳೆಬ್ಬಿಸುತ್ತಾ ಇದ್ದುದರಿಂದ, 24 ಸಹಸ್ರಾಧಿಪತಿಯು ಅವನನ್ನು ಸೈನಿಕರ ಪಾಳೆಯದೊಳಗೆ ತರುವಂತೆ ಆಜ್ಞಾಪಿಸಿ, ಯಾವ ಕಾರಣಕ್ಕಾಗಿ ಜನರು ಈ ರೀತಿ ಅವನ ವಿರುದ್ಧ ಕೂಗಾಡುತ್ತಿದ್ದಾರೆ ಎಂಬುದನ್ನು ಪೂರ್ಣವಾಗಿ ತಿಳಿದುಕೊಳ್ಳಲಿಕ್ಕಾಗಿ ಅವನನ್ನು ಕೊರಡೆಗಳಿಂದ ಹೊಡೆದು ವಿಚಾರಿಸುವಂತೆ ಹೇಳಿದನು. 25 ಆದರೆ ಅವರು ಕೊರಡೆಗಳಿಂದ ಹೊಡೆಯಲಿಕ್ಕಾಗಿ ಅವನನ್ನು ಕಟ್ಟುತ್ತಿದ್ದಾಗ ಪೌಲನು ಅಲ್ಲಿ ನಿಂತಿದ್ದ ಶತಾಧಿಪತಿಗೆ, “ರೋಮ್‌ ರಾಜ್ಯದ ಪ್ರಜೆಯಾಗಿರುವ ಒಬ್ಬ ಮನುಷ್ಯನನ್ನು ನ್ಯಾಯವಿಚಾರಣೆಗೆ ಗುರಿಪಡಿಸದೆ ಕೊರಡೆಗಳಿಂದ ಹೊಡೆಸುವುದು ಕಾನೂನುಸಮ್ಮತವೊ?” ಎಂದು ಕೇಳಿದನು. 26 ಶತಾಧಿಪತಿಯು ಇದನ್ನು ಕೇಳಿಸಿ​ಕೊಂಡಾಗ ಸಹಸ್ರಾಧಿಪತಿಯ ಬಳಿಗೆ ಹೋಗಿ, “ನೀನು ಏನು ಮಾಡಬೇಕೆಂದಿದ್ದೀ? ಈ ಮನುಷ್ಯನು ರೋಮ್‌ ರಾಜ್ಯದ ಪ್ರಜೆಯಾಗಿದ್ದಾನೆ” ಎಂದು ವರದಿಮಾಡಿದನು. 27 ಆಗ ಸಹಸ್ರಾಧಿಪತಿಯು ಅವನ ಬಳಿಗೆ ಬಂದು ಅವನಿಗೆ, “ನೀನು ರೋಮ್‌ ರಾಜ್ಯದ ಪ್ರಜೆಯೊ? ನನಗೆ ಹೇಳು” ಎಂದಾಗ ಪೌಲನು “ಹೌದು” ಎಂದು ಉತ್ತರಿಸಿದನು. 28 ಆಗ ಸಹಸ್ರಾಧಿಪತಿಯು, “ನಾನು ಬಹಳಷ್ಟು ಹಣವನ್ನು ಕೊಟ್ಟು ಪ್ರಜೆತನದ ಹಕ್ಕುಗಳನ್ನು ಕೊಂಡುಕೊಂಡಿದ್ದೇನೆ” ಎಂದನು. ಅದಕ್ಕೆ ಪೌಲನು, “ನಾನಾದರೋ ಹುಟ್ಟಿನಿಂದಲೇ ಈ ಹಕ್ಕುಗಳನ್ನು ಹೊಂದಿದ್ದೇನೆ” ಎಂದು ಹೇಳಿದನು. 29 ಆದುದರಿಂದ, ಅವನನ್ನು ಹಿಂಸಿಸಿ ವಿಚಾರಿಸಲಿಕ್ಕಿದ್ದ ಪುರುಷರು ತಕ್ಷಣವೇ ಅವನನ್ನು ಬಿಟ್ಟರು; ಅವನು ರೋಮ್‌ ರಾಜ್ಯದ ಪ್ರಜೆಯಾಗಿದ್ದಾನೆ ಮತ್ತು ತಾನು ಅವನನ್ನು ಬಂಧಿಸಿದ್ದೇನೆ ಎಂಬುದನ್ನು ಖಾತ್ರಿಪಡಿಸಿಕೊಂಡ ಸಹಸ್ರಾಧಿಪತಿಯು ಭಯ​ಗೊಂಡನು. 30 ಹೀಗೆ ಮರುದಿನ, ಯೆಹೂದ್ಯರು ಅವನ ಮೇಲೆ ಏಕೆ ತಪ್ಪುಹೊರಿಸುತ್ತಿದ್ದಾರೆ ಎಂಬುದನ್ನು ಸಹಸ್ರಾಧಿಪತಿಯು ಖಚಿತವಾಗಿ ತಿಳಿಯಲು ಬಯಸಿದ್ದರಿಂದ, ಅವನ ಬೇಡಿಗಳನ್ನು ಕಳಚಿದನು ಮತ್ತು ಮುಖ್ಯ ಯಾಜಕರೂ ಹಿರೀಸಭೆಯವರೆಲ್ಲರೂ ಕೂಡಿಬರುವಂತೆ ಆಜ್ಞಾಪಿಸಿದನು. ಅವನು ಪೌಲನನ್ನು ಕರೆದು ತಂದು ಅವರ ನಡುವೆ ನಿಲ್ಲಿಸಿದನು. 
23 ಪೌಲನು ಹಿರೀಸಭೆಯನ್ನು ದೃಢಸಂಕಲ್ಪದಿಂದ ನೋಡಿ, “ಜನರೇ, ಸಹೋದರರೇ, ಇಂದಿನ ವರೆಗೂ ನಾನು ದೇವರ ಮುಂದೆ ಪರಿಪೂರ್ಣವಾದ ಶುದ್ಧ ಮನಸ್ಸಾಕ್ಷಿಯಿಂದ ನಡೆದುಕೊಂಡಿದ್ದೇನೆ” ಎಂದು ಹೇಳಿದನು. 2 ಇದನ್ನು ಕೇಳಿಸಿ​ಕೊಂಡ ಮಹಾ ಯಾಜಕನಾದ ಅನನೀಯನು ಅವನ ಬಾಯಿಯ ಮೇಲೆ ಹೊಡೆ​ಯುವಂತೆ ಪಕ್ಕದಲ್ಲಿ ನಿಂತಿದ್ದವರಿಗೆ ಹೇಳಿದನು. 3 ಆಗ ಪೌಲನು ಅವನಿಗೆ, “ಎಲೈ ಸುಣ್ಣ ಹಚ್ಚಿದ ಗೋಡೆಯೇ, ದೇವರು ನಿನ್ನನ್ನು ಹೊಡೆಯಲಿದ್ದಾನೆ. ನೀನು ಧರ್ಮಶಾಸ್ತ್ರಕ್ಕನುಸಾರ ನನಗೆ ನ್ಯಾಯ​ವಿಚಾರಣೆ ಮಾಡಲು ಕುಳಿತುಕೊಂಡು ಅದೇ ಸಮಯದಲ್ಲಿ ಧರ್ಮಶಾಸ್ತ್ರವನ್ನು ಉಲ್ಲಂಘಿಸಿ ನನ್ನನ್ನು ಹೊಡೆಯುವಂತೆ ಅಪ್ಪಣೆ ಕೊಡುತ್ತಿಯೊ?” ಎಂದು ಕೇಳಿದನು. 4 ಹತ್ತಿರ ನಿಂತಿದ್ದವರು, “ದೇವರ ಮಹಾ ಯಾಜಕನನ್ನು ನೀನು ದೂಷಿಸುತ್ತೀಯೊ?” ಎಂದು ಕೇಳಿದರು. 5 ಅದಕ್ಕೆ ಪೌಲನು, “ಸಹೋದರರೇ, ಅವನು ಮಹಾ ಯಾಜಕನೆಂದು ನನಗೆ ತಿಳಿದಿರಲಿಲ್ಲ. ಏಕೆಂದರೆ ‘ನಿಮ್ಮ ಜನರ ಅಧಿಪತಿಯ ಕುರಿತು ನೀವು ಹಾನಿಕರವಾಗಿ ಮಾತಾಡಬಾರದು’ ಎಂದು ಗ್ರಂಥದಲ್ಲಿ ಬರೆದಿದೆ” ಎಂದನು. 6 ಸಭೆಯಲ್ಲಿ ಒಂದು ಭಾಗ ಸದ್ದು​ಕಾಯರೂ ಇನ್ನೊಂದು ಭಾಗ ಫರಿಸಾಯರೂ ಇದ್ದುದನ್ನು ಪೌಲನು ಗಮನಿಸಿ, “ಜನರೇ, ಸಹೋದರರೇ, ನಾನೊಬ್ಬ ಫರಿಸಾಯನು, ಫರಿಸಾಯರ ಮಗನು. ಮೃತರ ಪುನರುತ್ಥಾನದ ನಿರೀಕ್ಷೆಯ ವಿಷಯ​ದಲ್ಲಿ ನನಗೆ ನ್ಯಾಯವಿಚಾರಣೆಯಾಗು​ತ್ತಿದೆ” ಎಂದು ಹಿರೀಸಭೆಯಲ್ಲಿ ಕೂಗಿಹೇಳಿದನು. 7 ಅವನು ಹೀಗೆ ಹೇಳಿದ್ದ​ರಿಂದ ಫರಿಸಾಯರ ಮತ್ತು ಸದ್ದುಕಾಯರ ಮಧ್ಯೆ ಭಿನ್ನಾಭಿಪ್ರಾಯ ಉಂಟಾ​ಯಿತು ಮತ್ತು ಜನಸಮೂಹವು ಇಬ್ಭಾಗವಾಯಿತು. 8 ಏಕೆಂದರೆ ಪುನರುತ್ಥಾನವಾಗಲಿ ದೇವದೂತನಾಗಲಿ ಆತ್ಮಜೀವಿಯಾಗಲಿ ಇಲ್ಲ ಎಂದು ಸದ್ದುಕಾಯರು ಹೇಳುವಾಗ ಇವೆಲ್ಲವೂ ಇವೆ ಎಂದು ಫರಿಸಾಯರು ಬಹಿರಂಗವಾಗಿ ಒಪ್ಪಿಕೊಳ್ಳುತ್ತಾರೆ. 9 ಆಗ ಅಲ್ಲಿ ದೊಡ್ಡ ಕೂಗಾಟ ಉಂಟಾಯಿತು ಮತ್ತು ಫರಿಸಾಯರ ಪಕ್ಷದವರಾದ ಶಾಸ್ತ್ರಿಗಳಲ್ಲಿ ಕೆಲವರು ಎದ್ದು, “ಈ ಮನುಷ್ಯನಲ್ಲಿ ನಮಗೆ ಯಾವುದೇ ತಪ್ಪು ಕಾಣುವುದಿಲ್ಲ; ಒಬ್ಬ ಆತ್ಮಜೀವಿಯಾಗಲಿ ದೇವದೂತನಾಗಲಿ ಇವನೊಂದಿಗೆ ಮಾತಾಡಿರುವುದಾದರೆ,​—⁠” ಎಂದು ಹೇಳಿ ತೀವ್ರವಾಗಿ ವಾಗ್ವಾದ ಮಾಡಲಾರಂಭಿಸಿದರು. 10 ಭಿನ್ನಾಭಿಪ್ರಾಯವು ಇನ್ನೂ ಹೆಚ್ಚಾದಾಗ, ಅವರು ಪೌಲನನ್ನು ಎಳೆದಾಡಿ ತುಂಡುತುಂಡು ಮಾಡಬಹುದೆಂದು ಸಹಸ್ರಾಧಿಪತಿಯು ಭಯಪಟ್ಟು ಕೆಳಗಿಳಿದು ಹೋಗಿ ಅವನನ್ನು ಜನರ ಮಧ್ಯದಿಂದ ಹಿಡಿದು ಸೈನಿಕರ ಪಾಳೆಯದೊಳಗೆ ತರುವಂತೆ ಸೈನಿಕರ ದಳಕ್ಕೆ ಆಜ್ಞಾಪಿಸಿದನು. 11 ಆ ರಾತ್ರಿ ಕರ್ತನು ಪೌಲನ ಬಳಿಯಲ್ಲಿ ನಿಂತುಕೊಂಡು, “ಧೈರ್ಯದಿಂದಿರು! ನೀನು ಯೆರೂಸಲೇಮಿನಲ್ಲಿ ನನ್ನ ಕುರಿತು ಕೂಲಂಕಷವಾಗಿ ಸಾಕ್ಷಿಕೊಡುತ್ತಿರುವಂತೆಯೇ ರೋಮಿನಲ್ಲಿಯೂ ಸಾಕ್ಷಿಕೊಡಬೇಕು” ಎಂದು ಹೇಳಿದನು. 12 ಬೆಳಗಾದ ಮೇಲೆ ಯೆಹೂದ್ಯರು ಒಳಸಂಚು ಮಾಡಿ ಪೌಲನನ್ನು ಕೊಲ್ಲುವ ತನಕ ತಾವು ಅನ್ನಪಾನಗಳನ್ನು ತೆಗೆದುಕೊಳ್ಳುವಲ್ಲಿ ಶಾಪಾರ್ಹರು ಎಂದು ತಮ್ಮಲ್ಲೇ ಶಪಥಮಾಡಿಕೊಂಡರು. 13 ಈ ಪ್ರಮಾಣಬದ್ಧ ಒಳಸಂಚನ್ನು ಮಾಡಿದವರು ನಲವತ್ತಕ್ಕಿಂತಲೂ ಹೆಚ್ಚು ಮಂದಿ ಇದ್ದರು; 14 ಅವರು ಮುಖ್ಯ ಯಾಜಕರ ಮತ್ತು ಹಿರೀಪುರುಷರ ಬಳಿಗೆ ಹೋಗಿ, “ನಾವು ಪೌಲನನ್ನು ಕೊಲ್ಲುವ ತನಕ ಒಂದು ತುತ್ತು ಆಹಾರವನ್ನಾದರೂ ತಿನ್ನುವಲ್ಲಿ ಶಾಪಾರ್ಹರು ಎಂದು ವಿಧ್ಯುಕ್ತವಾಗಿ ಶಪಥವನ್ನು ಮಾಡಿದ್ದೇವೆ. 15 ಆದುದರಿಂದ ಅವನಿಗೆ ಸಂಬಂಧಪಟ್ಟ ವಿಷಯವನ್ನು ಹೆಚ್ಚು ನಿಷ್ಕೃಷ್ಟವಾಗಿ ತಿಳಿದುಕೊಳ್ಳಲು ಬಯಸುತ್ತೇವೆ ಎಂಬ ನೆವವನ್ನು ಕೊಟ್ಟು ಅವನನ್ನು ನಿಮ್ಮ ಬಳಿಗೆ ಕರೆತರುವಂತೆ ನೀವೂ ಹಿರೀಸಭೆಯವರೂ ಸಹಸ್ರಾಧಿ​ಪತಿಯನ್ನು ಕೇಳಿಕೊಳ್ಳಿರಿ. ಆದರೆ ಅವನು ಹತ್ತಿರ ಬರುವುದಕ್ಕೆ ಮುಂಚೆಯೇ ನಾವು ಅವನನ್ನು ಕೊಲ್ಲಲು ಸಿದ್ಧವಾಗಿರುವೆವು” ಎಂದು ಹೇಳಿದರು. 16 ಆದರೆ ಅವರು ಹೊಂಚುಹಾಕುತ್ತಿರುವುದನ್ನು ಪೌಲನ ಸಹೋದರಿಯ ಮಗನು ಕೇಳಿಸಿಕೊಂಡು ಸೈನಿಕರ ಪಾಳೆಯದೊಳಗೆ ಬಂದು ಪೌಲನಿಗೆ ಅದನ್ನು ವರದಿಮಾಡಿದನು. 17 ಆಗ ಪೌಲನು ಶತಾಧಿಪತಿಗಳಲ್ಲಿ ಒಬ್ಬನನ್ನು ತನ್ನ ಬಳಿಗೆ ಕರೆಸಿ, “ಈ ಯೌವನಸ್ಥನನ್ನು ಸಹಸ್ರಾಧಿಪತಿಯ ಬಳಿಗೆ ಕರೆದುಕೊಂಡು ಹೋಗು; ಇವನು ಅವನಿಗೆ ಏನನ್ನೋ ತಿಳಿಸ​ಬೇಕೆಂದಿದ್ದಾನೆ” ಎಂದು ಹೇಳಿದನು. 18 ಆದುದರಿಂದ ಆ ವ್ಯಕ್ತಿಯು ಅವನನ್ನು ಸಹಸ್ರಾಧಿಪತಿಯ ಬಳಿಗೆ ಕರೆದುಕೊಂಡು ಹೋಗಿ, “ಸೆರೆವಾಸಿಯಾದ ಪೌಲನು ನನ್ನನ್ನು ಕರೆದು ಈ ಯೌವನಸ್ಥನನ್ನು ನಿನ್ನ ಬಳಿಗೆ ಕರೆದುಕೊಂಡು ಹೋಗುವಂತೆ ಕೇಳಿಕೊಂಡನು; ಇವನು ನಿನಗೆ ಏನನ್ನೋ ತಿಳಿಸಬೇಕೆಂದಿದ್ದಾನೆ” ಎಂದು ಹೇಳಿದನು. 19 ಸಹಸ್ರಾಧಿಪತಿಯು ಅವನ ಕೈಹಿಡಿದು ಪಕ್ಕಕ್ಕೆ ಕರೆದುಕೊಂಡು ಹೋಗಿ, “ನೀನು ನನಗೆ ಏನನ್ನು ತಿಳಿಸಲು ಬಯಸುತ್ತೀ?” ಎಂದು ಖಾಸಗಿಯಾಗಿ ವಿಚಾರಿಸಲಾ​ರಂಭಿಸಿದನು. 20 ಅದಕ್ಕೆ ಅವನು, “ಪೌಲನಿಗೆ ಸಂಬಂಧಪಟ್ಟ ವಿಷಯವನ್ನು ಹೆಚ್ಚು ನಿಷ್ಕೃಷ್ಟವಾಗಿ ತಿಳಿದುಕೊಳ್ಳಲು ಬಯಸುತ್ತೇವೆ ಎಂಬ ನೆವವನ್ನು ಕೊಟ್ಟು ನೀನು ನಾಳೆ ಅವನನ್ನು ಹಿರೀಸಭೆಯ ಮುಂದೆ ಕರೆತರುವಂತೆ ನಿನ್ನನ್ನು ಕೇಳಿಕೊಳ್ಳಲು ಯೆಹೂದ್ಯರು ಒಪ್ಪಿಕೊಂಡಿದ್ದಾರೆ. 21 ಆದರೆ ಎಲ್ಲಕ್ಕಿಂತಲೂ ಮಿಗಿಲಾಗಿ, ಅವರು ನಿನ್ನನ್ನು ಒಡಂಬಡಿಸುವಂತೆ ಬಿಡಬೇಡ; ಏಕೆಂದರೆ ಅವನನ್ನು ಕೊಲ್ಲುವ ತನಕ ತಾವು ಅನ್ನಪಾನಗಳನ್ನು ತೆಗೆದುಕೊಂಡರೆ ಶಾಪಾರ್ಹರೆಂದು ನಲವತ್ತಕ್ಕಿಂತ ಹೆಚ್ಚು ಮಂದಿ ಶಪಥವನ್ನು ಮಾಡಿಕೊಂಡು ಅವನಿಗಾಗಿ ಹೊಂಚುಹಾಕುತ್ತಿದ್ದಾರೆ; ಅವರು ಈಗ ನಿನ್ನ ಅಪ್ಪಣೆಗಾಗಿ ಕಾಯುತ್ತಾ ಸಿದ್ಧರಾಗಿದ್ದಾರೆ” ಎಂದನು. 22 ಆಗ ಸಹಸ್ರಾಧಿ​ಪತಿಯು ಆ ಯೌವನಸ್ಥನಿಗೆ, “ಈ ವಿಷಯಗಳನ್ನು ನನಗೆ ತಿಳಿಸಿದ್ದೀ ಎಂಬುದನ್ನು ಬಾಯಿತಪ್ಪಿ ಯಾರಿಗೂ ಹೇಳಬೇಡ” ಎಂದು ಅಪ್ಪಣೆಕೊಟ್ಟು ಕಳುಹಿಸಿಬಿಟ್ಟನು. 23 ಆ ಮೇಲೆ ಅವನು ಶತಾಧಿಪತಿಗಳಲ್ಲಿ ಇಬ್ಬರನ್ನು ಕರೆಸಿ, “ರಾತ್ರಿ ಒಂಬತ್ತು ಗಂಟೆಗೆ ಕೈಸರೈಯಕ್ಕೆ ಹೋಗಲಿಕ್ಕಾಗಿ ಇನ್ನೂರು ಮಂದಿ ಸೈನಿಕರನ್ನೂ ಎಪ್ಪತ್ತು ಮಂದಿ ಕುದುರೆ ಸವಾರರನ್ನೂ ಇನ್ನೂರು ಮಂದಿ ಭಲ್ಲೆಯರನ್ನೂ ಸಿದ್ಧಪಡಿಸಿರಿ. 24 ಮತ್ತು ಕುದುರೆಗಳನ್ನು ಸಿದ್ಧ​ಪಡಿಸಿ ಪೌಲನನ್ನು ಹತ್ತಿಸಿ ರಾಜ್ಯಪಾಲನಾದ ಫೇಲಿಕ್ಸನ ಬಳಿಗೆ ಸುರಕ್ಷಿತವಾಗಿ ಕಳುಹಿಸಿರಿ” ಎಂದು ಹೇಳಿದನು. 25 ಇದಲ್ಲದೆ ಈ ರೀತಿಯ ಒಂದು ಪತ್ರವನ್ನು ಬರೆದುಕೊಟ್ಟನು: 26 “ಮಹಾಪ್ರಭುವಾದ ರಾಜ್ಯಪಾಲ ಫೇಲಿಕ್ಸನಿಗೆ ಕ್ಲೌದ್ಯ ಲೂಸ್ಯನು ಮಾಡುವ ವಂದನೆಗಳು! 27 ಯೆಹೂದ್ಯರು ಈ ಮನುಷ್ಯನನ್ನು ಹಿಡಿದು ಕೊಲ್ಲಬೇಕೆಂದಿದ್ದರು; ಆದರೆ ಇವನು ರೋಮ್‌ ರಾಜ್ಯದ ಪ್ರಜೆಯಾಗಿದ್ದಾನೆಂದು ನನಗೆ ತಿಳಿದುಬಂದ ಕಾರಣ ನಾನು ಸೈನಿಕರ ದಳದೊಂದಿಗೆ ಕೂಡಲೆ ಅಲ್ಲಿಗೆ ಹೋಗಿ ಇವನನ್ನು ಕಾಪಾಡಿದೆ. 28 ಅವರು ಇವನ ಮೇಲೆ ತಪ್ಪುಹೊರಿಸಲು ಕಾರಣವೇನೆಂಬುದನ್ನು ಖಚಿತಪಡಿಸಿಕೊಳ್ಳಲು ಬಯಸಿ ಇವನನ್ನು ಅವರ ಹಿರೀಸಭೆಗೆ ಕರೆದುಕೊಂಡು ಹೋದೆ. 29 ಅವರ ಧರ್ಮಶಾಸ್ತ್ರದ ಪ್ರಶ್ನೆಗಳ ವಿಷಯ​ದಲ್ಲಿ ಅವನ ಮೇಲೆ ತಪ್ಪುಹೊರಿಸಲಾಗಿತ್ತೇ ಹೊರತು ಮರಣದಂಡನೆಗಾಗಲಿ ಬೇಡಿಗಾಗಲಿ ಅರ್ಹವಾದ ಯಾವುದೇ ಅಪರಾಧವು ಅವನ ಮೇಲೆ ಹೊರಿಸಲ್ಪಟ್ಟಿರಲಿಲ್ಲ ಎಂಬುದು ನನಗೆ ತಿಳಿದುಬಂತು. 30 ಈ ಮನುಷ್ಯನಿಗೆ ವಿರುದ್ಧವಾಗಿ ಒಳಸಂಚು ನಡೆಯುತ್ತಿದೆ ಎಂಬುದು ನನಗೆ ಬಯಲುಮಾಡಲ್ಪಟ್ಟ ಕಾರಣ ತಕ್ಷಣವೇ ನಾನು ಇವನನ್ನು ನಿನ್ನ ಬಳಿಗೆ ಕಳುಹಿಸುತ್ತಿದ್ದೇನೆ; ಮತ್ತು ತಪ್ಪುಹೊರಿಸುವವರಿಗೆ ನಿನ್ನ ಮುಂದೆಯೇ ಅವನ ವಿರುದ್ಧವಾಗಿ ಮಾತಾಡುವಂತೆ ಅಪ್ಪಣೆ​ಕೊಡುತ್ತಿದ್ದೇನೆ.” 31 ಹೀಗೆ ಈ ಸೈನಿಕರು ಆಜ್ಞೆಯ ಪ್ರಕಾರವೇ ರಾತ್ರಿಯಲ್ಲಿ ಪೌಲನನ್ನು ಕರೆದು​ಕೊಂಡು ಅಂತಿಪತ್ರಿಗೆ ಹೋದರು. 32 ಮರುದಿನ ಅವರು ಕುದುರೆ ಸವಾರರನ್ನು ಅವನ ಜೊತೆಯಲ್ಲಿ ಹೋಗಲು ಬಿಟ್ಟು ತಾವು ಸೈನಿಕರ ಪಾಳೆಯಕ್ಕೆ ಹಿಂದಿರುಗಿದರು. 33 ಕುದುರೆ ಸವಾರರು ಕೈಸರೈಯಕ್ಕೆ ಹೋಗಿ ರಾಜ್ಯಪಾಲನಿಗೆ ಪತ್ರವನ್ನು ತಲಪಿಸಿ ಪೌಲನನ್ನೂ ಅವನ ಮುಂದೆ ನಿಲ್ಲಿಸಿದರು. 34 ಅವನು ಅದನ್ನು ಓದಿ ಪೌಲನು ಯಾವ ಪ್ರಾಂತದವನೆಂದು ವಿಚಾರಿಸಿ ಅವನು ಕಿಲಿಕ್ಯದವನೆಂದು ತಿಳಿದುಕೊಂಡನು. 35 “ನಿನ್ನ ಮೇಲೆ ತಪ್ಪುಹೊರಿಸಿದವರು ಬಂದ ಬಳಿಕ ನಾನು ನಿನ್ನ ಕುರಿತು ಕೂಲಂಕಷವಾಗಿ ವಿಚಾರಣೆಮಾಡುತ್ತೇನೆ” ಎಂದು ಹೇಳಿದನು. ಮತ್ತು ಅವನನ್ನು ಹೆರೋದನ ಅಂಗರಕ್ಷಕ ದಳದ ಅರಮನೆಯಲ್ಲಿಟ್ಟು ಕಾಯುವಂತೆ ಆಜ್ಞಾಪಿಸಿದನು. 
24 ಐದು ದಿವಸಗಳ ಬಳಿಕ ಮಹಾ ಯಾಜಕನಾದ ಅನನೀಯನು ಹಿರೀಪುರುಷರಲ್ಲಿ ಕೆಲವರನ್ನೂ ತೆರ್ತುಲ್ಲನೆಂಬ ಒಬ್ಬ ವಕೀಲನನ್ನೂ ಕರೆದುಕೊಂಡು ಬಂದು ಪೌಲನ ವಿರುದ್ಧ ರಾಜ್ಯಪಾಲನಿಗೆ ದೂರಿಟ್ಟನು. 2 ಪೌಲನನ್ನು ಕರೆಸಿದಾಗ ತೆರ್ತುಲ್ಲನು ಅವನ ಮೇಲೆ ಆರೋಪಹೊರಿಸ​ಲಾರಂಭಿಸಿ ಹೇಳಿದ್ದು: “ಮಹಾಪ್ರಭುವಾಗಿರುವ ಫೇಲಿಕ್ಸನೇ, ನಿನ್ನ ಮೂಲಕ ನಾವು ಬಹು ಶಾಂತಿಯನ್ನು ಅನುಭವಿಸುತ್ತಿದ್ದೇವೆ ಮತ್ತು ನಿನ್ನ ಮುಂದಾಲೋಚನೆಯಿಂದಾಗಿ ಈ ದೇಶದಲ್ಲಿ ಸುಧಾರಣೆಗಳಾಗುತ್ತಿವೆ; 3 ಎಲ್ಲ ಸಮಯಗಳಲ್ಲಿಯೂ ಎಲ್ಲ ಸ್ಥಳಗಳಲ್ಲಿಯೂ ನಾವು ಇದನ್ನು ಬಹಳ ಕೃತಜ್ಞತೆಯಿಂದ ಸ್ವೀಕರಿಸುತ್ತೇವೆ. 4 ಆದರೆ ನಿನಗೆ ಇನ್ನಷ್ಟು ತೊಂದರೆ ಕೊಡಲು ಬಯಸದೆ, ನಾವು ಸಂಕ್ಷಿಪ್ತವಾಗಿ ಹೇಳುವ ಮಾತುಗಳನ್ನು ದಯೆಯಿಂದ ಕೇಳಿಸಿಕೊಳ್ಳುವಂತೆ ಬೇಡಿಕೊಳ್ಳುತ್ತೇನೆ. 5 ಈ ಮನುಷ್ಯನು ಒಂದು ಪೀಡೆಯಂತಿದ್ದು ನಿವಾಸಿತ ಭೂಮಿಯಾದ್ಯಂತವಿರುವ ಎಲ್ಲ ಯೆಹೂದ್ಯರ ಮಧ್ಯೆ ರಾಜದ್ರೋಹವನ್ನು ಎಬ್ಬಿಸುತ್ತಿದ್ದಾನೆ ಮತ್ತು ನಜರೇತಿನವರ ಭಿನ್ನಪಂಥದ ನಾಯಕನಾಗಿದ್ದಾನೆ ​ಎಂಬುದನ್ನು ನಾವು ಕಂಡುಕೊಂಡಿದ್ದೇವೆ; 6 ಇವನು ದೇವಾಲಯವನ್ನೂ ಹೊಲೆಮಾಡಲು ಪ್ರಯತ್ನಿಸಿದನು, ಆದುದರಿಂದ ನಾವು ಇವನನ್ನು ಹಿಡಿದೆವು. 7 *​—⁠⁠​—⁠⁠ 8 ನೀನೇ ಇವನನ್ನು ವಿಚಾರಿಸಿದರೆ ನಾವು ಇವನ ಮೇಲೆ ಹೊರಿಸುತ್ತಿರುವ ಈ ಎಲ್ಲ ಆಪಾದನೆಗಳು ಸರಿಯೋ ತಪ್ಪೋ ಎಂಬುದನ್ನು ಇವನಿಂದಲೇ ತಿಳಿದುಕೊಳ್ಳಸಾಧ್ಯವಿದೆ.” 9 ಈ ಎಲ್ಲ ವಿಷಯಗಳು ನಿಜವೆಂದು ಹೇಳುವ ಮೂಲಕ ಯೆಹೂದ್ಯರೂ ಈ ದಾಳಿಯಲ್ಲಿ ಸೇರಿಕೊಂಡರು. 10 ರಾಜ್ಯಪಾಲನು ಪೌಲನಿಗೆ ಮಾತಾಡುವಂತೆ ಸನ್ನೆಮಾಡಿದಾಗ ಅವನು ಉತ್ತರಿಸಿದ್ದು: “ನೀನು ಅನೇಕ ವರ್ಷಗಳಿಂದ ಈ ದೇಶದಲ್ಲಿ ನ್ಯಾಯಾಧಿಪತಿಯಾಗಿದ್ದೀ ಎಂಬುದನ್ನು ಬಲ್ಲವನಾಗಿದ್ದು ನನ್ನ ಕುರಿತು ನಾನು ಸಂತೋಷದಿಂದ ಪ್ರತಿವಾದ ಮಾಡುತ್ತೇನೆ; 11 ನಾನು ಆರಾಧನೆಗೋಸ್ಕರ ಯೆರೂಸಲೇಮಿಗೆ ಹೋಗಿ ಹನ್ನೆರಡಕ್ಕಿಂತ ಹೆಚ್ಚು ದಿವಸಗಳು ಆಗಲಿಲ್ಲ ಎಂಬುದನ್ನು ತಿಳಿದುಕೊಳ್ಳುವ ಸ್ಥಾನದಲ್ಲಿ ನೀನಿದ್ದೀ; 12 ದೇವಾಲಯದಲ್ಲಾಗಲಿ ಸಭಾಮಂದಿರದಲ್ಲಾಗಲಿ ಇಡೀ ಪಟ್ಟಣದಲ್ಲಾಗಲಿ ನಾನು ಯಾರೊಂದಿಗಾದರೂ ವಾದಿಸುವುದನ್ನಾಗಲಿ ಜನರನ್ನು ಗುಂಪುಗೂಡಿಸುವುದನ್ನಾಗಲಿ ಇವರು ನೋಡಲಿಲ್ಲ. 13 ಇದಲ್ಲದೆ ಈಗ ನನ್ನ ವಿರುದ್ಧ ಇವರು ಹೊರಿಸುವ ಆಪಾದನೆಗಳನ್ನು ನಿನ್ನ ಮುಂದೆ ಸಾಬೀತು​ಪಡಿಸಲಾರರು. 14 ಆದರೆ ಇವರು ‘ಭಿನ್ನಪಂಥ’ ಎಂದು ಕರೆಯುವ ಮಾರ್ಗಕ್ಕನುಸಾರ ನಾನು ನನ್ನ ಪೂರ್ವಜರ ದೇವರಿಗೆ ಪವಿತ್ರ ಸೇವೆಯನ್ನು ಸಲ್ಲಿಸುತ್ತಿದ್ದೇನೆ ಎಂಬುದನ್ನು ಒಪ್ಪಿಕೊಳ್ಳುತ್ತೇನೆ; ಧರ್ಮಶಾಸ್ತ್ರದಲ್ಲಿ ಮತ್ತು ಪ್ರವಾದಿಗಳ ಗ್ರಂಥದಲ್ಲಿ ಬರೆದಿರುವ ಎಲ್ಲ ವಿಷಯಗಳನ್ನು ನಾನು ನಂಬುತ್ತೇನೆ; 15 ಮತ್ತು ನೀತಿವಂತರಿಗೂ ಅನೀತಿವಂತರಿಗೂ ಪುನರುತ್ಥಾನವಾಗುವುದೆಂದು ಈ ಜನರು ನಿರೀಕ್ಷೆ ಇಟ್ಟಿರುವಂತೆಯೇ ದೇವರಲ್ಲಿ ನಾನೂ ನಿರೀಕ್ಷೆ ಇಟ್ಟಿದ್ದೇನೆ. 16 ಆದುದರಿಂದಲೇ ದೇವರ ಮತ್ತು ಮನುಷ್ಯರ ವಿರುದ್ಧ ಯಾವುದೇ ತಪ್ಪನ್ನು ಮಾಡದ ಪ್ರಜ್ಞೆಯನ್ನು ಹೊಂದಿರಲಿಕ್ಕಾಗಿ ನಾನು ಸತತ ಪ್ರಯತ್ನವನ್ನು ಮಾಡುತ್ತಿದ್ದೇನೆ. 17 ಬಹಳ ವರ್ಷಗಳ ನಂತರ ನಾನು ನನ್ನ ಸ್ವದೇಶದವರಿಗೆ ದಾನಧರ್ಮಗಳನ್ನು ತರಲಿಕ್ಕಾಗಿ ಮತ್ತು ದೇವರಿಗೆ ಅರ್ಪಣೆಗಳನ್ನು ಮಾಡುವುದಕ್ಕಾಗಿ ಬಂದೆ. 18 ನಾನು ಈ ವಿಷಯಗಳನ್ನು ಪೂರೈಸುತ್ತಿದ್ದಾಗ ದೇವಾಲಯದಲ್ಲಿ ವಿಧಿಬದ್ಧವಾಗಿ ಶುದ್ಧೀಕರಿಸಲ್ಪಟ್ಟಿರುವುದನ್ನು ಇವರು ಕಂಡರು; ಆದರೆ ನನ್ನೊಂದಿಗೆ ಜನರ ಗುಂಪೂ ಇರಲಿಲ್ಲ ನಾನು ಗಲಭೆಯನ್ನೂ ಎಬ್ಬಿಸಲಿಲ್ಲ. ಏಷ್ಯಾ ಪ್ರಾಂತದಿಂದ ಬಂದಿದ್ದ ಕೆಲವು ಯೆಹೂದ್ಯರು ಅಲ್ಲಿದ್ದರು; 19 ನನ್ನ ವಿರುದ್ಧ ಅವರಿಗೆ ಏನಾದರೂ ಇದ್ದರೆ ಅವರೇ ನಿನ್ನ ಮುಂದೆ ತಪ್ಪು​ಹೊರಿಸುವುದಕ್ಕೆ ಇಲ್ಲಿ ಬರಬೇಕಾಗಿತ್ತು. 20 ಇಲ್ಲವೆ ನಾನು ಹಿರೀಸಭೆಯ ಮುಂದೆ ನಿಂತಾಗ ಇಲ್ಲಿರುವ ಜನರು ನನ್ನಲ್ಲಿ ಯಾವ ತಪ್ಪನ್ನು ಕಂಡರು ಎಂಬುದನ್ನು ಹೇಳಲಿ. 21 ನಾನು ಇವರ ನಡುವೆ ನಿಂತಿದ್ದಾಗ, ‘ಮೃತರ ಪುನರುತ್ಥಾನದ ವಿಷಯದಲ್ಲಿ ಇಂದು ನನಗೆ ನಿಮ್ಮ ಮುಂದೆ ನ್ಯಾಯ​ವಿಚಾರಣೆಯಾಗುತ್ತಿದೆ’ ಎಂದು ಕೂಗಿಹೇಳಿದ್ದನ್ನೇ ಹೊರತು ಬೇರೆ ಏನನ್ನೂ ಇವರು ಹೇಳ​ಲಾರರು.” 22 ಆದರೆ ಈ ‘ಮಾರ್ಗದ’ ಕುರಿತು ಸ್ಪಷ್ಟವಾಗಿ ತಿಳಿದಿದ್ದ ಫೇಲಿಕ್ಸನು ವಿಚಾರಣೆಯನ್ನು ಮುಂದೂಡಿ, “ಸಹಸ್ರಾಧಿ​ಪತಿಯಾದ ಲೂಸ್ಯನು ಬಂದ ಮೇಲೆ ನಿಮಗೆ ಸಂಬಂಧಪಟ್ಟ ವಿಷಯಗಳನ್ನು ತೀರ್ಮಾನಿಸುತ್ತೇನೆ” ಎಂದು ಹೇಳಿದನು. 23 ಮತ್ತು ಪೌಲನನ್ನು ಕಾವಲಿನಲ್ಲಿಡು​ವಂತೆಯೂ ಅಲ್ಲಿ ಅವನಿಗೆ ಸ್ವಲ್ಪ ಸ್ವಾತಂತ್ರ್ಯವನ್ನು ಕೊಡುವಂತೆಯೂ ಅವನ ಜನರು ಅವನನ್ನು ಉಪಚರಿಸಲು ಅಡ್ಡಿಮಾಡದಂತೆಯೂ ಶತಾಧಿಪತಿಗೆ ಆಜ್ಞಾಪಿಸಿದನು. 24 ಕೆಲವು ದಿವಸಗಳ ಬಳಿಕ ಫೇಲಿಕ್ಸನು ಯೆಹೂದ್ಯಳಾಗಿದ್ದ ತನ್ನ ಪತ್ನಿಯಾದ ದ್ರೂಸಿಲ್ಲಳೊಂದಿಗೆ ಬಂದು ಪೌಲನನ್ನು ಕರೆಸಿ ಕ್ರಿಸ್ತ ಯೇಸುವಿನಲ್ಲಿನ ನಂಬಿಕೆಯ ವಿಷಯದಲ್ಲಿ ಅವನಿಗೆ ಕಿವಿಗೊಟ್ಟನು. 25 ಆದರೆ ಅವನು ನೀತಿ, ಸ್ವನಿಯಂತ್ರಣ ಮತ್ತು ಬರಲಿರುವ ನ್ಯಾಯವಿಚಾರಣೆಯ ಬಗ್ಗೆ ಮಾತಾಡಿದಾಗ ಫೇಲಿಕ್ಸನು ಭಯಗೊಂಡು, “ಸದ್ಯಕ್ಕೆ ನೀನು ಹೋಗು; ಅನುಕೂಲಕರವಾದ ಸಮಯವು ಸಿಕ್ಕಿದಾಗ ನಿನ್ನನ್ನು ಪುನಃ ಕರೆಸಿಕೊಳ್ಳುವೆ” ಎಂದು ಹೇಳಿದನು. 26 ಅದೇ ಸಮಯ​ದಲ್ಲಿ ಅವನು ತನಗೆ ಪೌಲನಿಂದ ಹಣ ಸಿಗಬಹುದೆಂದು ನಿರೀಕ್ಷಿಸುತ್ತಿದ್ದನು. ಈ ಕಾರಣಕ್ಕಾಗಿಯೇ ಆಗಾಗ್ಗೆ ಅವನನ್ನು ಕರೆಸಿ ಅವನೊಂದಿಗೆ ಸಂಭಾಷಿಸುತ್ತಿದ್ದನು. 27 ಎರಡು ವರ್ಷಗಳು ಕಳೆದ ಬಳಿಕ ಫೇಲಿಕ್ಸನಿಗೆ ಬದಲಾಗಿ ಪೋರ್ಕಿಯ ಫೆಸ್ತನು ಆ ಸ್ಥಾನಕ್ಕೆ ಬಂದನು; ಫೇಲಿಕ್ಸನು ಯೆಹೂದ್ಯರ ಮೆಚ್ಚುಗೆಯನ್ನು ಪಡೆಯಲು ಬಯಸಿದ್ದರಿಂದ ಪೌಲನನ್ನು ಸೆರೆಯಲ್ಲೇ ಬಿಟ್ಟುಹೋದನು. 
25 ಆದುದರಿಂದ ಫೆಸ್ತನು ಪ್ರಾಂತದ ಅಧಿಕಾರವನ್ನು ವಹಿಸಿಕೊಂಡ ಮೂರು ದಿವಸಗಳ ಬಳಿಕ ಕೈಸರೈಯದಿಂದ ಯೆರೂಸಲೇಮಿಗೆ ಹೋದನು; 2 ಅಲ್ಲಿ ಮುಖ್ಯ ಯಾಜಕರೂ ಯೆಹೂದ್ಯರ ಪ್ರಮುಖ ಪುರುಷರೂ ಪೌಲನ ವಿರುದ್ಧ ಅವನಿಗೆ ದೂರಿತ್ತರು. 3 ತಮಗೆ ದಯೆತೋರಿಸುತ್ತಾ ತಮ್ಮ ಪರವಾಗಿ ಅವನನ್ನು ಯೆರೂಸಲೇಮಿಗೆ ಕರೆಸುವಂತೆ ಬೇಡಿಕೊಂಡರು; ಏಕೆಂದರೆ ಅವನು ಅಲ್ಲಿಗೆ ಬರುವಾಗ ದಾರಿಯಲ್ಲಿಯೇ ಅವನನ್ನು ಕೊಲ್ಲಲಿಕ್ಕಾಗಿ ಅವರು ಹೊಂಚು​ಹಾಕಿಕೊಂಡಿದ್ದರು. 4 ಆದರೆ ಫೆಸ್ತನು ಅವರಿಗೆ, ಪೌಲನನ್ನು ಕೈಸರೈಯದ ಕಾವಲಿನಲ್ಲಿಯೇ ಇರಿಸಲಾಗುವುದು ಮತ್ತು ಬೇಗನೆ ತಾನು ಸಹ ಅಲ್ಲಿಗೆ ಹಿಂದಿರುಗಲಿದ್ದೇನೆ ಎಂದು ಉತ್ತರಿಸಿದನು. 5 ಮಾತ್ರವಲ್ಲದೆ, “ನಿಮ್ಮಲ್ಲಿ ಅಧಿಕಾರದಲ್ಲಿರುವವರು ನನ್ನೊಂದಿಗೆ ಅಲ್ಲಿಗೆ ಬಂದು ಆ ಮನುಷ್ಯನ ವಿಷಯದಲ್ಲಿ ಏನಾದರೂ ತಪ್ಪಿದ್ದರೆ ಅವನ ಮೇಲೆ ದೋಷಾರೋಪಣೆ ಹೊರಿಸಲಿ” ಎಂದು ಹೇಳಿದನು. 6 ಅವನು ಅವರೊಂದಿಗೆ ​ಎಂಟರಿಂದ ಹತ್ತು ದಿವಸಗಳನ್ನು ಕಳೆದ ಬಳಿಕ ಕೈಸರೈಯಕ್ಕೆ ಹಿಂದಿರುಗಿದನು; ಮರುದಿನ ನ್ಯಾಯಸ್ಥಾನದಲ್ಲಿ ಕುಳಿತುಕೊಂಡು ಪೌಲನನ್ನು ಕರೆತರುವಂತೆ ಆಜ್ಞಾಪಿಸಿದನು. 7 ಅವನು ಅಲ್ಲಿಗೆ ಬಂದಾಗ, ಯೆರೂಸಲೇಮಿನಿಂದ ಬಂದಿದ್ದ ಯೆಹೂದ್ಯರು ಅವನ ಸುತ್ತಲೂ ಎದ್ದುನಿಂತು ಅವನ ವಿರುದ್ಧ ಗಂಭೀರವಾದ ಅನೇಕ ಆಪಾದನೆಗಳನ್ನು ಹೊರಿಸಲಾರಂಭಿಸಿದರು. ಆದರೆ ಅವರು ಅವುಗಳನ್ನು ರುಜುಪಡಿಸಲು ಅಸಮರ್ಥರಾಗಿದ್ದರು. 8 ಆಗ ಪೌಲನು ಪ್ರತಿವಾದಿಸುತ್ತಾ, “ಯೆಹೂದ್ಯರ ಧರ್ಮಶಾಸ್ತ್ರದ ವಿರುದ್ಧವಾಗಲಿ ದೇವಾಲಯದ ವಿರುದ್ಧವಾಗಲಿ ಕೈಸರನ ವಿರುದ್ಧವಾಗಲಿ ನಾನು ಯಾವುದೇ ಪಾಪವನ್ನು ಮಾಡಿಲ್ಲ” ಎಂದನು. 9 ಆಗ ಯೆಹೂದ್ಯರ ಮೆಚ್ಚುಗೆಯನ್ನು ಪಡೆಯಲು ಬಯಸುತ್ತಿದ್ದ ಫೆಸ್ತನು ಪೌಲನಿಗೆ ಉತ್ತರಿಸುತ್ತಾ, “ನೀನು ಯೆರೂಸಲೇಮಿಗೆ ಹೋಗಿ ಈ ವಿಷಯಗಳ ಕುರಿತು ನನ್ನ ಮುಂದೆ ನ್ಯಾಯವಿಚಾರಣೆಯಾಗುವಂತೆ ಬಯಸುತ್ತೀಯೊ?” ಎಂದು ಕೇಳಿದನು. 10 ಅದಕ್ಕೆ ಪೌಲನು, “ನಾನು ಕೈಸರನ ನ್ಯಾಯಸ್ಥಾನದ ಮುಂದೆ ನಿಂತಿದ್ದೇನೆ; ಇಲ್ಲಿಯೇ ನನಗೆ ನ್ಯಾಯವಿಚಾರಣೆಯಾಗಬೇಕು. ನಿನಗೇ ಚೆನ್ನಾಗಿ ಗೊತ್ತಾಗುತ್ತಿರುವಂತೆ ನಾನು ಯೆಹೂದ್ಯರಿಗೆ ಯಾವ ತಪ್ಪನ್ನೂ ಮಾಡಿಲ್ಲ. 11 ಒಂದುವೇಳೆ ನಾನು ನಿಜವಾಗಿಯೂ ತಪ್ಪಿತಸ್ಥನಾಗಿದ್ದು ಮರಣಕ್ಕೆ ಅರ್ಹವಾದ ಯಾವುದೇ ತಪ್ಪನ್ನು ಮಾಡಿರುವುದಾದರೆ, ನಾನು ಮರಣದಂಡನೆಯನ್ನು ಬೇಡವೆನ್ನುವುದಿಲ್ಲ; ಆದರೆ ಈ ಜನರು ನನ್ನ ಮೇಲೆ ಹೊರಿಸುವ ತಪ್ಪುಗಳು ನಿಜವಲ್ಲದಿರುವಲ್ಲಿ ಅವರ ಮೇಲಿನ ದಯೆಯಿಂದ ಯಾವನೂ ನನ್ನನ್ನು ಅವರಿಗೆ ಒಪ್ಪಿಸಿಕೊಡಲು ಸಾಧ್ಯವಿಲ್ಲ. ನಾನು ಕೈಸರನಿಗೆ ಮನವಿಮಾಡಿಕೊಳ್ಳುತ್ತೇನೆ!” ಅಂದನು. 12 ಫೆಸ್ತನು ಸಲಹೆಗಾರರ ಕೂಟದೊಂದಿಗೆ ಮಾತಾಡಿದ ಬಳಿಕ, “ನೀನು ಕೈಸರನಿಗೆ ಮನವಿಮಾಡಿಕೊಂಡಿದ್ದೀ. ನೀನು ಕೈಸರನ ಬಳಿಗೇ ಹೋಗುವಿ” ಎಂದು ಉತ್ತರಿಸಿದನು. 13 ಕೆಲವು ದಿವಸಗಳು ಕಳೆದ ಬಳಿಕ ಅಗ್ರಿಪ್ಪ ರಾಜನೂ ಬೆರ್ನಿಕೆಯೂ ಫೆಸ್ತನನ್ನು ಭೇಟಿಯಾಗಿ ಅಭಿನಂದಿಸಲು ಕೈಸರೈಯಕ್ಕೆ ಬಂದರು. 14 ಅವರು ಅಲ್ಲಿ ಅನೇಕ ದಿವಸ ಉಳಿದಿದ್ದರಿಂದ ಫೆಸ್ತನು ಆ ರಾಜನ ಮುಂದೆ ಪೌಲನ ಕುರಿತಾದ ಸಂಗತಿಗಳನ್ನು ಪ್ರಸ್ತಾಪಿಸಿ ಹೇಳಿದ್ದು: “ಫೇಲಿಕ್ಸನು ಸೆರೆವಾಸಿಯಾಗಿ ಬಿಟ್ಟುಹೋದ ಒಬ್ಬ ಮನುಷ್ಯನಿದ್ದಾನೆ. 15 ನಾನು ಯೆರೂಸಲೇಮಿನಲ್ಲಿದ್ದಾಗ ಮುಖ್ಯ ಯಾಜಕರೂ ಯೆಹೂದ್ಯರ ಹಿರೀಪುರುಷರೂ ಅವನ ಕುರಿತು ದೂರು​ಗಳನ್ನು ಹೇಳಿ ಅವನಿಗೆ ವಿರುದ್ಧವಾಗಿ ದಂಡನೆಯ ನ್ಯಾಯತೀರ್ಪನ್ನು ನೀಡುವಂತೆ ಕೇಳಿಕೊಂಡರು. 16 ಆದರೆ ಪ್ರತಿವಾದಿಯು ತನ್ನ ವಾದಿಗಳನ್ನು ಮುಖಾಮುಖಿಯಾಗಿ ಸಂಧಿಸಿ, ಮಾಡಲ್ಪಟ್ಟ ಆಪಾದನೆಯ ವಿಷಯದಲ್ಲಿ ಪ್ರತಿವಾದಿಸುವುದಕ್ಕೆ ಅವಕಾಶವನ್ನು ಕೊಡದೆ ಅವನನ್ನು ಒಪ್ಪಿಸಿಕೊಡುವುದು ರೋಮ್‌ ರಾಜ್ಯದ ಪದ್ಧತಿಯಲ್ಲ ಎಂದು ನಾನು ಅವರಿಗೆ ಹೇಳಿದೆ. 17 ಆದುದರಿಂದ ಅವರು ಒಟ್ಟುಗೂಡಿ ಇಲ್ಲಿಗೆ ಬಂದಾಗ ನಾನು ತಡಮಾಡದೆ ಮರುದಿನವೇ ನ್ಯಾಯಸ್ಥಾನದಲ್ಲಿ ಕುಳಿತುಕೊಂಡು ಆ ಮನುಷ್ಯನನ್ನು ನನ್ನ ಬಳಿಗೆ ಕರೆತರುವಂತೆ ಆಜ್ಞಾಪಿಸಿದೆ. 18 ಆಪಾದ​ಕರು ನಿಂತುಕೊಂಡು ನಾನು ಅವನ ಕುರಿತು ಊಹಿಸಿದ ಯಾವುದೇ ಕೆಟ್ಟ ಆಪಾದನೆ​ಗಳನ್ನು ಅವನ ಮೇಲೆ ಹೊರಿಸಲಿಲ್ಲ. 19 ಬದಲಾಗಿ ಅವರು ತಮ್ಮ ಸ್ವಂತ ಆರಾಧನೆಯ ವಿಷಯದಲ್ಲಿಯೂ ಸತ್ತು​ಹೋಗಿದ್ದ ಆದರೆ ಜೀವಿತನಾಗಿದ್ದಾನೆ ಎಂದು ಪೌಲನು ಪ್ರತಿಪಾದಿಸುತ್ತಿದ್ದಂಥ ಯೇಸು ಎಂಬ ಒಬ್ಬ ವ್ಯಕ್ತಿಯ ವಿಷಯದಲ್ಲಿಯೂ ವಿವಾದ ಮಾಡಿಕೊಳ್ಳುತ್ತಿದ್ದರು. 20 ಈ ವಿಷಯಗಳ ಕುರಿತಾದ ವಿವಾದವನ್ನು ಹೇಗೆ ಬಗೆಹರಿಸಬೇಕೆಂದು ತೋಚದೆ, ಅವನು ಯೆರೂಸಲೇಮಿಗೆ ಹೋಗಿ ಅಲ್ಲಿ ಈ ವಿಷಯಗಳ ಕುರಿತು ನ್ಯಾಯನಿರ್ಣಯ ಹೊಂದಲು ಬಯಸುತ್ತಾನೋ ಎಂದು ನಾನು ಅವನನ್ನು ಕೇಳಿದೆ. 21 ಆದರೆ ಪೌಲನು ಚಕ್ರವರ್ತಿಯಿಂದ ಮಾಡಲ್ಪಡುವ ತೀರ್ಮಾನಕ್ಕಾಗಿ ಕಾಯುವಂತೆ ಮನವಿಮಾಡಿಕೊಂಡಾಗ, ನಾನು ಕೈಸರನ ಬಳಿಗೆ ಕಳುಹಿಸುವ ತನಕ ಅವನನ್ನು ಕಾವಲಿನಲ್ಲಿಡುವಂತೆ ಆಜ್ಞಾಪಿಸಿದೆ.” 22 ಆಗ ಅಗ್ರಿಪ್ಪನು ಫೆಸ್ತನಿಗೆ, “ನಾನು ಸಹ ಆ ಮನುಷ್ಯನು ಹೇಳುವುದನ್ನು ಕೇಳಿಸಿಕೊಳ್ಳಲು ಬಯಸುತ್ತೇನೆ” ಎಂದನು. ಅದಕ್ಕೆ ಫೆಸ್ತನು, “ನಾಳೆಯೇ ಅವನ ಮನವಿಯನ್ನು ಕೇಳಿಸಿಕೊಳ್ಳಬಹುದು” ಎಂದು ಹೇಳಿದನು. 23 ಆದುದರಿಂದ ಮರುದಿನ ಅಗ್ರಿಪ್ಪನೂ ಬೆರ್ನಿಕೆಯೂ ತುಂಬ ಆಡಂಬರದ ಪ್ರದರ್ಶನದೊಂದಿಗೆ ಬಂದು ಸಹಸ್ರಾಧಿಪತಿ​ಗಳೊಂದಿಗೂ ಪಟ್ಟಣದ ಗಣ್ಯರೊಂದಿಗೂ ಸಭಾಸ್ಥಾನದೊಳಗೆ ಪ್ರವೇಶಿಸಿದರು. ಫೆಸ್ತನು ಅಪ್ಪಣೆಕೊಟ್ಟಾಗ ಪೌಲನನ್ನು ಕರೆತರಲಾಯಿತು. 24 ಆಗ ಫೆಸ್ತನು, “ಅಗ್ರಿಪ್ಪ ರಾಜನೇ, ಇಲ್ಲಿ ನಮ್ಮೊಂದಿಗೆ ನೆರೆದಿರುವ ಎಲ್ಲ ಜನರೇ, ನೀವು ನೋಡುತ್ತಿರುವ ಈ ಮನುಷ್ಯನು ಇನ್ನೆಂದೂ ಜೀವಿಸಬಾರದೆಂದು ಕೂಗುತ್ತಾ ಯೆರೂಸಲೇಮಿನಲ್ಲಿಯೂ ಇಲ್ಲಿಯೂ ಎಲ್ಲ ಯೆಹೂದ್ಯರು ಒಟ್ಟುಗೂಡಿ ನನಗೆ ಮನವಿಮಾಡಿ​ಕೊಂಡಿದ್ದಾರೆ. 25 ಆದರೆ ಇವನು ಮರಣ​ದಂಡನೆಗೆ ಅರ್ಹವಾದ ಯಾವುದೇ ತಪ್ಪನ್ನು ಮಾಡಿಲ್ಲ ಎಂಬುದು ನನಗೆ ತಿಳಿದುಬಂದಿದೆ. ಆದುದರಿಂದ ಈ ಮನುಷ್ಯನು ತಾನೇ ಚಕ್ರವರ್ತಿಗೆ ಮನವಿಮಾಡಿಕೊಂಡಾಗ ನಾನು ಇವನನ್ನು ಕಳುಹಿಸಲು ತೀರ್ಮಾನಿಸಿದೆ. 26 ಇವನ ವಿಷಯದಲ್ಲಿ ನನ್ನ ಒಡೆಯನಿಗೆ ಬರೆದು ಕಳುಹಿಸಲು ನಿಶ್ಚಯವಾದದ್ದೇನೂ ಇಲ್ಲ. ಆದುದರಿಂದ ನಾನು ಇವನನ್ನು ನಿಮ್ಮ ಮುಂದೆ, ಮುಖ್ಯವಾಗಿ ಅಗ್ರಿಪ್ಪ ರಾಜನೇ ನಿನ್ನ ಮುಂದೆ ತಂದಿದ್ದೇನೆ; ಏಕೆಂದರೆ ಈ ನ್ಯಾಯವಿಚಾರಣೆಯು ನಡೆಸಲ್ಪಟ್ಟ ಬಳಿಕ ನನಗೆ ಬರೆಯಲು ಏನಾದರೂ ಸಿಗಬಹುದು. 27 ಒಬ್ಬ ಸೆರೆಯಾಳಿನ ವಿರುದ್ಧ ನಿಶ್ಚಿತ ಆರೋಪಗಳನ್ನು ಸೂಚಿಸದೆ ಅವನನ್ನು ಕಳುಹಿಸುವುದು ನ್ಯಾಯವೆಂದು ನನಗೆ ತೋರುವುದಿಲ್ಲ” ಎಂದು ಹೇಳಿದನು. 
26 ಆಗ ಅಗ್ರಿಪ್ಪನು ಪೌಲನಿಗೆ, “ನೀನು ನಿನ್ನ ಪರವಾಗಿ ಮಾತಾಡ​ಬಹುದು” ಎಂದು ಹೇಳಿದಾಗ ಪೌಲನು ತನ್ನ ಕೈಚಾಚಿ ಪ್ರತಿವಾದಮಾಡುತ್ತಾ ಅಂದದ್ದು: 2 “ಅಗ್ರಿಪ್ಪ ರಾಜನೇ, ಯೆಹೂದ್ಯರು ನನ್ನ ಮೇಲೆ ಹೊರಿಸಿರುವ ಎಲ್ಲ ಆರೋಪ​ಗಳ ವಿಷಯದಲ್ಲಿ ಇಂದು ನಿನ್ನ ಎದುರಿನಲ್ಲಿ ಪ್ರತಿವಾದವನ್ನು ಮಾಡಲಿಕ್ಕಿರುವುದಕ್ಕೆ ನಾನು ನನ್ನನ್ನು ಧನ್ಯನೆಂದು ಪರಿಗಣಿಸಿಕೊಳ್ಳುತ್ತೇನೆ. 3 ಏಕೆಂದರೆ ನೀನು ಯೆಹೂದ್ಯರ ಎಲ್ಲ ಆಚಾರಗಳಲ್ಲಿಯೂ ವಿವಾದಗಳಲ್ಲಿಯೂ ಪರಿಣತನಾಗಿದ್ದೀ. ಆದುದರಿಂದ ನನ್ನ ಮಾತುಗಳನ್ನು ತಾಳ್ಮೆಯಿಂದ ಕೇಳಿಸಿಕೊಳ್ಳುವಂತೆ ಬೇಡಿಕೊಳ್ಳುತ್ತೇನೆ. 4 “ನಾನು ಆರಂಭದಿಂದ ನನ್ನ ಸ್ವದೇಶ​ದವರ ನಡುವೆಯೂ ಯೌವನದಿಂದ ಯೆರೂಸಲೇಮಿನಲ್ಲಿಯೂ ನಡೆಸಿಕೊಂಡು ಬಂದ ಜೀವನ ರೀತಿಯ ಬಗ್ಗೆ 5 ಮುಂಚಿನಿಂದಲೂ ನನ್ನ ಪರಿಚಯವಿರುವ ಎಲ್ಲ ಯೆಹೂದ್ಯರಿಗೆ ತಿಳಿದೇ ಇದೆ; ನಮ್ಮ ಧರ್ಮದ ಅತಿ ಕಟ್ಟುನಿಟ್ಟಾದ ಪಂಥಕ್ಕನುಸಾರ ನಾನು ಒಬ್ಬ ಫರಿಸಾಯನಾಗಿ ಜೀವಿಸಿದೆ ಎಂಬುದು ಆರಂಭದಿಂದಲೇ ಅವರಿಗೆ ತಿಳಿದಿದೆ. ಇದರ ಕುರಿತು ಅವರು ಬಯಸಿದರೆ ಸಾಕ್ಷಿಹೇಳಲಿ. 6 ಈಗಲೂ ನಾನು ನಮ್ಮ ಪೂರ್ವಜರಿಗೆ ದೇವರು ಮಾಡಿದ ವಾಗ್ದಾನದಲ್ಲಿ ನಿರೀಕ್ಷೆಯಿಟ್ಟಿದ್ದರಿಂದ ನ್ಯಾಯವಿಚಾರಣೆಗೆ ಕರೆಯಲ್ಪಟ್ಟಿದ್ದೇನೆ; 7 ಆದರೆ ನಮ್ಮ ಹನ್ನೆರಡು ಕುಲಗಳವರು ದೇವರಿಗೆ ಹಗಲಿರುಳು ಅತ್ಯಾಸಕ್ತಿಯಿಂದ ಪವಿತ್ರ ಸೇವೆಯನ್ನು ಸಲ್ಲಿಸುತ್ತಾ ಈ ವಾಗ್ದಾನದ ನೆರವೇರಿಕೆಯನ್ನು ಪಡೆಯಲು ನಿರೀಕ್ಷಿಸುತ್ತಾ ಇದ್ದಾರೆ. ರಾಜನೇ, ಈ ನಿರೀಕ್ಷೆಯ ವಿಷಯದಲ್ಲೇ ಯೆಹೂದ್ಯರು ನನ್ನ ಮೇಲೆ ದೋಷಾರೋಪ ಹೊರಿಸಿದ್ದಾರೆ. 8 “ದೇವರು ಮೃತರನ್ನು ಎಬ್ಬಿಸುತ್ತಾನೆ ಎಂಬುದನ್ನು ನಂಬುವುದು ಅಸಾಧ್ಯವೆಂದು ನೀವು ಏಕೆ ತೀರ್ಮಾನಿಸುತ್ತೀರಿ? 9 ನಜರೇತಿನ ಯೇಸುವಿನ ಹೆಸರಿನ ವಿರುದ್ಧ ಅನೇಕ ಕೃತ್ಯಗಳನ್ನು ಮಾಡಬೇಕೆಂದು ನಾನು ನಿಜವಾಗಿಯೂ ಮನಸ್ಸಿನಲ್ಲಿ ಆಲೋಚಿಸಿಕೊಂಡಿದ್ದೆ. 10 ವಾಸ್ತವದಲ್ಲಿ ಯೆರೂಸಲೇಮಿನಲ್ಲಿ ಅದನ್ನೇ ಮಾಡಿದೆ ಮತ್ತು ಮುಖ್ಯ ಯಾಜಕರಿಂದ ಅಧಿಕಾರವನ್ನು ಪಡೆದವನಾಗಿ ಪವಿತ್ರ ಜನರಲ್ಲಿ ಅನೇಕರನ್ನು ಸೆರೆಮನೆಗಳಿಗೆ ಹಾಕಿಸಿದೆ; ಅವರಿಗೆ ಮರಣದಂಡನೆ ವಿಧಿಸಲ್ಪಟ್ಟಾಗ ನಾನು ಅದನ್ನೂ ಸಮ್ಮತಿಸಿದೆ. 11 ಎಲ್ಲ ಸಭಾಮಂದಿರಗಳಲ್ಲಿ ಅವರನ್ನು ಅನೇಕಬಾರಿ ದಂಡಿಸುವ ಮೂಲಕ ಅವರು ತಮ್ಮ ನಂಬಿಕೆಯನ್ನು ತೊರೆಯುವಂತೆ ಒತ್ತಾಯಿಸಲು ಪ್ರಯತ್ನಿಸಿದೆ; ನಾನು ಅವರ ಮೇಲೆ ತುಂಬ ಕೋಪಗೊಂಡವನಾಗಿ ಹೊರಪಟ್ಟಣಗಳ ತನಕ ಹೋಗಿ ಅವರನ್ನು ಹಿಂಸೆಪಡಿಸಿದೆ. 12 “ಈ ಪ್ರಯತ್ನಗಳ ಮಧ್ಯೆ ನಾನು ಮುಖ್ಯ ಯಾಜಕರಿಂದ ಅಧಿಕಾರವನ್ನೂ ಆಜ್ಞೆಯನ್ನೂ ಪಡೆದುಕೊಂಡು ದಮಸ್ಕಕ್ಕೆ ಪ್ರಯಾಣಿಸುತ್ತಿದ್ದಾಗ, 13 ರಾಜನೇ, ಮಧ್ಯಾಹ್ನದ ಹೊತ್ತಿನಲ್ಲಿ ದಾರಿಯಲ್ಲಿ ನಾನು ಸೂರ್ಯನ ಹೊಳಪಿಗಿಂತಲೂ ಹೆಚ್ಚು ಪ್ರಕಾಶಮಾನವಾಗಿದ್ದ ಒಂದು ಬೆಳಕು ಆಕಾಶ​ದಿಂದ ಮಿಂಚುವುದನ್ನು ಕಂಡೆ. ಅದು ನನ್ನ ಸುತ್ತಲೂ ನನ್ನೊಂದಿಗೆ ಪ್ರಯಾಣಿಸುತ್ತಿದ್ದವರ ಸುತ್ತಲೂ ಹೊಳೆಯಿತು. 14 ನಾವೆಲ್ಲರೂ ನೆಲಕ್ಕೆ ಬಿದ್ದಾಗ ಹೀಬ್ರು ಭಾಷೆಯಲ್ಲಿ ಒಂದು ವಾಣಿಯು ನನಗೆ, ‘ಸೌಲನೇ, ಸೌಲನೇ, ನನ್ನನ್ನು ಏಕೆ ಹಿಂಸೆ​ಪಡಿಸುತ್ತಿದ್ದೀ? ಮುಳ್ಳುಗೋಲನ್ನು ಒದೆಯುತ್ತಿರುವುದು ನಿನಗೆ ಕಷ್ಟಕರವಾಗಿರುತ್ತದೆ’ ಎಂದು ಹೇಳುವುದನ್ನು ಕೇಳಿಸಿಕೊಂಡೆ. 15 ಆಗ ನಾನು ‘ಸ್ವಾಮಿ, ನೀನು ಯಾರು?’ ಎಂದು ಕೇಳಿದೆ. ಅದಕ್ಕೆ ಕರ್ತನು ನನಗೆ, ‘ನೀನು ಹಿಂಸೆಪಡಿಸುತ್ತಿರುವ ಯೇಸುವೇ ನಾನು. 16 ಹಾಗಿದ್ದರೂ, ನೀನು ಎದ್ದು ನಿಂತುಕೊ. ನನ್ನ ಕುರಿತು ನೀನು ನೋಡಿರುವ ಮತ್ತು ಮುಂದೆ ನಾನು ನಿನಗೆ ತೋರಿಸಲಿರುವ ಸಂಗತಿಗಳಿಗೆ ನಿನ್ನನ್ನು ಸೇವಕನಾಗಿಯೂ ಸಾಕ್ಷಿಯಾಗಿಯೂ ಆರಿಸಿಕೊಳ್ಳಲಿಕ್ಕಾಗಿ ನಿನಗೆ ಕಾಣಿಸಿಕೊಂಡಿದ್ದೇನೆ; 17 ನಾನು ನಿನ್ನನ್ನು ಈ ಜನರಿಂದಲೂ ಅನ್ಯಜನಾಂಗಗಳಿಂದಲೂ ಬಿಡಿಸಿ, 18 ನೀನು ಅವರ ಕಣ್ಣುಗಳನ್ನು ತೆರೆದು, ಅವರನ್ನು ಕತ್ತಲೆಯಿಂದ ಬೆಳಕಿನ ಕಡೆಗೆ ತಿರುಗಿಸಿ, ಅವರು ಪಾಪಗಳಿಗಾಗಿ ಕ್ಷಮಾಪಣೆಯನ್ನೂ ನನ್ನಲ್ಲಿ ನಂಬಿಕೆಯಿಡುವ ಮೂಲಕ ಪವಿತ್ರೀಕರಿಸಲ್ಪಟ್ಟವರ ನಡುವೆ ಬಾಧ್ಯತೆಯನ್ನೂ ಹೊಂದಲಿಕ್ಕಾಗಿ ಸೈತಾನನ ಅಧಿಕಾರದಿಂದ ದೇವರ ಕಡೆಗೆ ತಿರುಗಿಸುವಂತೆ ಅವರ ಬಳಿಗೆ ಕಳುಹಿಸುತ್ತಿದ್ದೇನೆ’ ಎಂದನು. 19 “ಆದುದರಿಂದ ಅಗ್ರಿಪ್ಪ ರಾಜನೇ, ಸ್ವರ್ಗದ ಈ ದರ್ಶನಕ್ಕೆ ನಾನು ಅವಿಧೇಯ​ನಾಗದೆ, 20 ಮೊದಲು ದಮಸ್ಕದವರಿಗೂ ಆ ಮೇಲೆ ಯೆರೂಸಲೇಮಿನವರಿಗೂ ಯೂದಾಯದಾದ್ಯಂತ ಇರುವ ಎಲ್ಲ ಸೀಮೆಗಳವರಿಗೂ ಅನ್ಯಜನಾಂಗಗಳವರಿಗೂ, ಪಶ್ಚಾತ್ತಾಪಪಟ್ಟು ದೇವರ ಕಡೆಗೆ ತಿರುಗಬೇಕೆಂಬ ಮತ್ತು ಪಶ್ಚಾತ್ತಾಪಕ್ಕೆ ಯೋಗ್ಯವಾದ ಕಾರ್ಯಗಳನ್ನು ಮಾಡಬೇಕೆಂಬ ಸಂದೇಶವನ್ನು ಸಾರುತ್ತಾ ಹೋದೆನು. 21 ಈ ಕಾರಣದಿಂದಲೇ ಯೆಹೂದ್ಯರು ದೇವಾಲಯದಲ್ಲಿ ನನ್ನನ್ನು ಹಿಡಿದು ಕೊಲ್ಲಲು ಪ್ರಯತ್ನಿಸಿದರು. 22 ಆದರೆ ನಾನು ದೇವರಿಂದ ಪಡೆದಿರುವ ಸಹಾಯದ ಕಾರಣ, ಈ ದಿನದ ವರೆಗೂ ಚಿಕ್ಕವರಿಗೂ ದೊಡ್ಡವರಿಗೂ ಸಾಕ್ಷಿನೀಡುತ್ತಾ ಇದ್ದೇನೆ; ಪ್ರವಾದಿಗಳೂ ಮೋಶೆಯೂ ಮುಂದೆ ಏನಾಗಲಿದೆಯೆಂದು ಹೇಳಿದರೊ ಅದನ್ನು ಹೊರತು ಬೇರೇನನ್ನೂ ನಾನು ಹೇಳುತ್ತಿಲ್ಲ. 23 ಏನೆಂದರೆ, ಕ್ರಿಸ್ತನು ಬಾಧೆಯನ್ನು ಅನುಭವಿಸಬೇಕಾಗಿತ್ತು ಮತ್ತು ಸತ್ತವರೊಳಗಿಂದ ಪ್ರಥಮವಾಗಿ ಪುನರುತ್ಥಾನ ಹೊಂದಿದ ಅವನು, ಈ ಜನರಿಗೂ ಅನ್ಯಜನಾಂಗಗಳವರಿಗೂ ಬೆಳಕನ್ನು ಪ್ರಕಟಿಸಬೇಕಾಗಿತ್ತು.” 24 ಪೌಲನು ಪ್ರತಿವಾದವಾಗಿ ಈ ವಿಷಯಗಳನ್ನು ಹೇಳುತ್ತಿದ್ದಾಗ ಫೆಸ್ತನು ಮಹಾಧ್ವನಿಯಿಂದ, “ಪೌಲನೇ ನಿನಗೆ ಹುಚ್ಚುಹಿಡಿಯುತ್ತಿದೆ! ಅತಿಯಾದ ಪಾಂಡಿತ್ಯವು ನಿನ್ನನ್ನು ಹುಚ್ಚನನ್ನಾಗಿ ಮಾಡುತ್ತಿದೆ!” ಎಂದನು. 25 ಅದಕ್ಕೆ ಪೌಲನು, “ಮಹಾಪ್ರಭುವಾದ ಫೆಸ್ತನೇ, ನನಗೆ ಹುಚ್ಚುಹಿಡಿದಿಲ್ಲ, ನಾನು ಸತ್ಯದ ಮಾತುಗಳನ್ನು ಸ್ವಸ್ಥಬುದ್ಧಿಯಿಂದ ನುಡಿಯುತ್ತಿದ್ದೇನೆ. 26 ವಾಸ್ತವದಲ್ಲಿ ನಾನು ಯಾರೊಂದಿಗೆ ವಾಕ್ಸರಳತೆಯಿಂದ ಮಾತಾಡುತ್ತಿದ್ದೇನೋ ಆ ರಾಜನಿಗೆ ಈ ವಿಷಯಗಳು ಚೆನ್ನಾಗಿ ತಿಳಿದಿವೆ; ಈ ವಿಷಯಗಳಲ್ಲಿ ಒಂದೂ ಅವನ ಗಮನಕ್ಕೆ ಮರೆಯಾಗುತ್ತಿಲ್ಲ ಎಂಬ ಭರವಸೆ ನನಗಿದೆ, ಏಕೆಂದರೆ ಈ ವಿಷಯವು ಒಂದು ಮೂಲೆಯಲ್ಲಿ ನಡೆಯ​ಲಿಲ್ಲ. 27 ಅಗ್ರಿಪ್ಪ ರಾಜನೇ, ನೀನು ಪ್ರವಾದಿಗಳನ್ನು ನಂಬುತ್ತೀಯೊ? ನೀನು ನಂಬುತ್ತೀ ಎಂಬುದು ನನಗೆ ಗೊತ್ತು” ಎಂದು ಹೇಳಿದನು. 28 ಆಗ ಅಗ್ರಿಪ್ಪನು ಪೌಲನಿಗೆ, “ಅಲ್ಪಕಾಲದಲ್ಲೇ ನೀನು ನನ್ನನ್ನು ಕ್ರೈಸ್ತನಾಗುವಂತೆ ಒಡಂಬಡಿಸಿಬಿಡುವೆ” ಎಂದನು. 29 ಅದಕ್ಕೆ ಪೌಲನು, “ಅಲ್ಪಕಾಲದಲ್ಲಾಗಲಿ ದೀರ್ಘಕಾಲದಲ್ಲಾಗಲಿ ನೀನು ಮಾತ್ರವಲ್ಲದೆ ಇಂದು ನನ್ನ ಮಾತುಗಳನ್ನು ಕೇಳಿಸಿಕೊಳ್ಳುವ ಪ್ರತಿಯೊಬ್ಬರೂ ಈ ಬೇಡಿಗಳ ಹೊರತು ನನ್ನಂತೆಯೇ ಆಗ​ಬೇಕೆಂದು ನಾನು ದೇವರನ್ನು ಬೇಡಿಕೊಳ್ಳು​ತ್ತೇನೆ” ಎಂದನು. 30 ಆಗ ರಾಜನು ಎದ್ದನು ಮತ್ತು ರಾಜ್ಯಪಾಲನೂ ಬೆರ್ನಿಕೆಯೂ ಅವರೊಂದಿಗೆ ಕುಳಿತಿದ್ದವರೂ ಎದ್ದರು. 31 ಆದರೆ ಅವರು ಅಲ್ಲಿಂದ ಹೋಗುವಾಗ, “ಈ ಮನುಷ್ಯನು ಮರಣದಂಡನೆಗೆ ಅಥವಾ ಬೇಡಿಗಳಿಗೆ ಅರ್ಹವಾದ ಏನನ್ನೂ ಮಾಡುತ್ತಿಲ್ಲ” ಎಂದು ಒಬ್ಬರೊಂದಿಗೊಬ್ಬರು ಮಾತಾಡಿಕೊಂಡರು. 32 ಇದಲ್ಲದೆ ಅಗ್ರಿಪ್ಪನು ಫೆಸ್ತನಿಗೆ, “ಈ ಮನುಷ್ಯನು ಕೈಸರನಿಗೆ ಮನವಿಮಾಡಿಕೊಳ್ಳದೇ ಹೋಗಿದ್ದರೆ ಇವನನ್ನು ಬಿಡುಗಡೆಮಾಡಬಹುದಿತ್ತು” ಎಂದನು.

ಅಕಾ 20:7  ಅಕ್ಷರಾರ್ಥವಾಗಿ, “ರೊಟ್ಟಿಮುರಿಯಲಿಕ್ಕಾಗಿ.”
ಅಕಾ 24:7  ಮತ್ತಾ 17:21 ರ ಪಾದಟಿಪ್ಪಣಿಯನ್ನು ನೋಡಿ.








^ (ಅ. ಕಾ. 27:1-44) ನಾವು ಸಮುದ್ರಪ್ರಯಾಣ ಮಾಡಿ ಇಟಲಿಗೆ ಹೋಗಬೇಕೆಂದು ತೀರ್ಮಾನವಾದ ಬಳಿಕ ಅವರು ಪೌಲನನ್ನೂ ಇತರ ಕೆಲವು ಸೆರೆವಾಸಿಗಳನ್ನೂ ಅಗಸ್ಟಸ್‌ ಚಕ್ರವರ್ತಿಯ ದಳಕ್ಕೆ ಸೇರಿದ ಯೂಲ್ಯನೆಂಬ ಶತಾಧಿಪತಿಗೆ ಒಪ್ಪಿಸಿದರು. 2 ಆಗ ಅದ್ರಮಿತ್ತಿಯದಿಂದ ಬಂದು ಏಷ್ಯಾ ಪ್ರಾಂತದ ಕರಾವಳಿಯ ಉದ್ದಕ್ಕೂ ಇರುವ ಸ್ಥಳಗಳಿಗೆ ಹೋಗುವ ಹಡಗನ್ನು ಹತ್ತಿ ಪ್ರಯಾಣವನ್ನು ಆರಂಭಿಸಿದೆವು; ಥೆಸಲೊನೀಕದಿಂದ ಬಂದ ಮಕೆದೋನ್ಯದವನಾದ ಅರಿಸ್ತಾರ್ಕನು ನಮ್ಮೊಂದಿಗಿದ್ದನು. 3 ಮರುದಿನ ನಾವು ಸೀದೋನಿಗೆ ತಲಪಿದೆವು; ಪೌಲನೊಂದಿಗೆ ಯೂಲ್ಯನು ಮಾನವ ದಯೆಯಿಂದ ವರ್ತಿಸಿದನು ಮತ್ತು ಅವನು ತನ್ನ ಸ್ನೇಹಿತರ ಬಳಿಗೆ ಹೋಗಿ ಅವರಿಂದ ಪರಾಮರಿಕೆಯನ್ನು ಪಡೆಯುವಂತೆ ಅನುಮತಿಸಿದನು. 4 ಅಲ್ಲಿಂದ ಹೊರಟು ಎದುರುಗಾಳಿ ಬೀಸುತ್ತಿದ್ದುದರಿಂದ ನಾವು ಸೈಪ್ರಸ್‌ ದ್ವೀಪದ ಮರೆಯಲ್ಲಿ ಪ್ರಯಾಣವನ್ನು ಮುಂದುವರಿಸಿದೆವು; 5 ಕಿಲಿಕ್ಯ ಮತ್ತು ಪಂಫುಲ್ಯದ ಉದ್ದಕ್ಕೂ ಇರುವ ವಿಶಾಲ ಸಮುದ್ರವನ್ನು ದಾಟಿ ಲುಕೀಯ ಸೀಮೆಯಲ್ಲಿರುವ ಮುರ ಎಂಬ ಸ್ಥಳದ ಬಂದರಿಗೆ ಬಂದೆವು. 6 ಅಲ್ಲಿ ಅಲೆಕ್ಸಾಂದ್ರಿಯದಿಂದ ಇಟಲಿಗೆ ಹೋಗುತ್ತಿದ್ದ ಒಂದು ಹಡಗನ್ನು ಶತಾಧಿಪತಿಯು ಕಂಡು ನಮ್ಮನ್ನು ಅದಕ್ಕೆ ಹತ್ತಿಸಿದನು. 7 ಅನೇಕ ದಿವಸಗಳ ವರೆಗೆ ನಿಧಾನ​ವಾಗಿ ಸಾಗುತ್ತಾ ಕಷ್ಟದಿಂದ ಕ್ನೀದಕ್ಕೆ ತಲಪಿದೆವು; ಗಾಳಿಯು ರಭಸವಾಗಿ ಬೀಸು​ತ್ತಿದ್ದ ಕಾರಣ ನಾವು ಸಲ್ಮೋನೆಯನ್ನು ದಾಟಿ ಕ್ರೇತದ್ವೀಪದ ಮರೆಯಲ್ಲಿ ಪ್ರಯಾಣಿಸಿ 8 ಪ್ರಯಾಸದಿಂದ ಆ ದ್ವೀಪದ ಕರಾವಳಿಯುದ್ದಕ್ಕೂ ಸಾಗಿ ಚಂದರೇವುಗಳು ಎಂಬ ಸ್ಥಳಕ್ಕೆ ಬಂದೆವು; ಅದರ ಸಮೀಪದಲ್ಲೇ ಲಸಾಯವೆಂಬ ​ಪಟ್ಟಣವಿತ್ತು. 9 ಹೀಗೆ ಸಾಕಷ್ಟು ಕಾಲ ಕಳೆದುಹೋಗಿತ್ತು ಮತ್ತು ದೋಷಪರಿಹಾರಕ ದಿನದ ಉಪವಾಸವು ಸಹ ಮುಗಿದಿತ್ತು. ಈ ಸಮಯದಲ್ಲಿ ಸಮುದ್ರಪ್ರಯಾಣವು ಅಪಾಯಕರವಾಗಿತ್ತು. ಆದುದರಿಂದ ಪೌಲನು 10 ಅವರಿಗೆ, “ಜನರೇ, ಈ ಸಮುದ್ರ​ಪ್ರಯಾಣದಿಂದ ಸರಕಿಗೆ ಮತ್ತು ಹಡಗಿಗೆ ಮಾತ್ರವಲ್ಲ ನಮ್ಮ ಪ್ರಾಣಗಳಿಗೂ ಹಾನಿಯೂ ಭಾರಿ ನಷ್ಟವೂ ಸಂಭವಿಸಲಿದೆ ಎಂದು ನನಗನಿಸುತ್ತದೆ” ಎಂದು ಸಲಹೆ ನೀಡಿದನು. 11 ಆದರೆ ಶತಾಧಿಪತಿಯು ಪೌಲನು ಹೇಳಿದ ಮಾತುಗಳಿಗೆ ಕಿವಿಗೊಡದೆ ಹಡಗನ್ನು ನಡೆಸುವವನಿಗೂ ಅದರ ಯಜಮಾನನಿಗೂ ಕಿವಿ​ಗೊಟ್ಟನು. 12 ಆ ಬಂದರು ಚಳಿಗಾಲವನ್ನು ಕಳೆಯುವುದಕ್ಕೆ ಅನುಕೂಲವಲ್ಲದ್ದರಿಂದ ಅಲ್ಲಿಂದ ಪ್ರಯಾಣವನ್ನು ಮುಂದುವರಿಸಿ ಹೇಗಾದರೂ ಕ್ರೇತದ ಬಂದರಾದ ಪೊಯಿನಿಕ್ಸಕ್ಕೆ ಹೋಗಿ ಅಲ್ಲೇ ಚಳಿಗಾಲವನ್ನು ಕಳೆಯಬೇಕೆಂದು ಹೆಚ್ಚಿನವರು ಸಲಹೆ ನೀಡಿದರು. ಇದು ಈಶಾನ್ಯ ಮತ್ತು ಆಗ್ನೇಯ ದಿಕ್ಕಿಗೆ ಅಭಿಮುಖವಾಗಿದೆ. 13 ಇದಲ್ಲದೆ ದಕ್ಷಿಣದ ಗಾಳಿಯು ಮೆಲ್ಲಗೆ ಬೀಸಿದಾಗ ತಾವು ಉದ್ದೇಶಿಸಿದ್ದು ಕೈಗೂಡಿತು ಎಂದು ಭಾವಿಸಿ ಅವರು ​ಲಂಗರನ್ನು ಎತ್ತಿ ಕ್ರೇತದ್ವೀಪದ ಉದ್ದಕ್ಕೂ ತೀರದ ಪಕ್ಕದಲ್ಲೇ ಸಾಗಿದರು. 14 ಆದರೆ ಸ್ವಲ್ಪ ಹೊತ್ತಿನ ನಂತರ ಈಶಾನ್ಯವಾಯು ಎಂಬ ಪ್ರಚಂಡ ಗಾಳಿಯು ಬೀಸಲಾರಂಭಿಸಿತು. 15 ಹಡಗು ಗಾಳಿಗೆ ಸಿಕ್ಕಿಕೊಂಡು ಗಾಳಿಗೆದುರಾಗಿ ನಿಲ್ಲಲಾರದೆ ಹೋದುದರಿಂದ ಅದನ್ನು ಎದುರಿಸದೆ, ನೂಕಿಕೊಂಡು ಹೋಗುವಂತೆ ಬಿಟ್ಟೆವು. 16 ನಾವು ಕೌಡ ಎಂಬ ಒಂದು ಚಿಕ್ಕ ದ್ವೀಪದ ಮರೆಯಲ್ಲಿ ಹೋಗುತ್ತಿದ್ದಾಗ ಹಡಗಿನ ಹಿಂಭಾಗದಲ್ಲಿದ್ದ ಕಿರುದೋಣಿಯನ್ನು ಭದ್ರಪಡಿಸಿ​ಕೊಳ್ಳುವುದು ನಮಗೆ ಕಷ್ಟಕರವಾಯಿತು. 17 ಅದನ್ನು ಮೇಲಕ್ಕೆತ್ತಿದ ಬಳಿಕ ಅವರು ಹಗ್ಗಗಳನ್ನು ಉಪಯೋಗಿಸಿ ಹಡಗಿನ ಕೆಳಭಾಗವನ್ನು ಭದ್ರಪಡಿಸಿದರು; ಹಡಗು ಸುರ್ತಿಸ್‌ ಎಂಬ ಉಸುಬಿನಲ್ಲಿ ಸಿಕ್ಕಿಕೊಳ್ಳಬಹುದೆಂದು ಭಯಪಟ್ಟು ಅವರು ಹಾಯಿಯನ್ನು ಕೆಳಗಿಳಿಸಿ ಗಾಳಿಯು ಬೀಸುತ್ತಿದ್ದ ಕಡೆಗೆ ಅದು ತೇಲುವಂತೆ ಬಿಟ್ಟರು. 18 ಆದರೆ ಬಿರುಗಾಳಿಯು ನಮ್ಮನ್ನು ತುಂಬ ಹೊಯ್ದಾಡಿಸಿದ್ದರಿಂದ ಮರುದಿನ ಅವರು ಸರಕನ್ನು ಎಸೆದು ಹಡಗನ್ನು ಹಗುರ​ಗೊಳಿಸಿದರು. 19 ಮೂರನೆಯ ದಿನ ಅವರು ತಮ್ಮ ಕೈಗಳಿಂದಲೇ ಹಡಗಿನ ಕೂವೆಮರವನ್ನು ಎತ್ತಿ ಹೊರಗೆ ಹಾಕಿದರು. 20 ಅನೇಕ ದಿವಸಗಳ ವರೆಗೆ ಸೂರ್ಯನಾಗಲಿ ನಕ್ಷತ್ರಗಳಾಗಲಿ ಕಾಣದೆ ದೊಡ್ಡ ಬಿರುಗಾಳಿಯು ಬೀಸುತ್ತಲೇ ಇದ್ದಾಗ ನಾವು ಪಾರಾಗಿ ಉಳಿಯುವ ಎಲ್ಲ ನಿರೀಕ್ಷೆಯು ಕುಂದಿಹೋಗತೊಡಗಿತು. 21 ಬಹಳ ದಿವಸಗಳಿಂದ ಅವರು ಆಹಾರವನ್ನು ಸೇವಿಸದೇ ಇದ್ದುದರಿಂದ ಪೌಲನು ಅವರ ಮಧ್ಯೆ ಎದ್ದುನಿಂತು, “ಜನರೇ, ನೀವು ನನ್ನ ಬುದ್ಧಿವಾದಕ್ಕೆ ಕಿವಿಗೊಟ್ಟು ಕ್ರೇತ​ದ್ವೀಪದಿಂದ ಪ್ರಯಾಣವನ್ನು ಮುಂದುವರಿಸದೇ ಇರುತ್ತಿದ್ದರೆ ಈ ಹಾನಿಯನ್ನೂ ನಷ್ಟವನ್ನೂ ತಪ್ಪಿಸಬಹುದಿತ್ತು. 22 ಆದರೆ, ಈಗಲೂ ನೀವು ಧೈರ್ಯದಿಂದಿರುವಂತೆ ನಾನು ನಿಮ್ಮನ್ನು ಪ್ರೋತ್ಸಾಹಿಸುತ್ತೇನೆ; ಏಕೆಂದರೆ ಹಡಗು ಮಾತ್ರ ನಷ್ಟವಾಗುವುದೇ ಹೊರತು ನಿಮ್ಮಲ್ಲಿ ಯಾರ ಜೀವವೂ ನಷ್ಟವಾಗುವುದಿಲ್ಲ. 23 ನಾನು ಯಾರಿಗೆ ಸೇರಿದ್ದೇನೋ ಮತ್ತು ಯಾರಿಗೆ ಪವಿತ್ರ ಸೇವೆಯನ್ನು ಸಲ್ಲಿಸುತ್ತಿದ್ದೇನೋ ಆ ದೇವರ ದೂತನೊಬ್ಬನು ಕಳೆದ ರಾತ್ರಿ ನನ್ನ ಹತ್ತಿರ ಬಂದು ನಿಂತು, 24 ‘ಪೌಲನೇ ಭಯಪಡಬೇಡ. ನೀನು ಕೈಸರನ ಮುಂದೆ ನಿಲ್ಲಬೇಕು; ನಿನ್ನೊಂದಿಗೆ ಪ್ರಯಾಣಿಸುತ್ತಿರುವವರೆಲ್ಲರ ಪ್ರಾಣವನ್ನು ದೇವರು ನಿನ್ನಿಂದಾಗಿಯೇ ಉಳಿಸಿದ್ದಾನೆ’ ಎಂದು ಹೇಳಿದನು. 25 ಆದುದರಿಂದ ಜನರೇ ಧೈರ್ಯದಿಂದಿರಿ; ನನಗೆ ಹೇಳಲ್ಪಟ್ಟ ಪ್ರಕಾರವೇ ಆಗುವುದೆಂದು ನಾನು ದೇವರನ್ನು ನಂಬುತ್ತೇನೆ. 26 ಆದರೆ ನಾವು ಯಾವುದೋ ಒಂದು ದ್ವೀಪದ ದಡವನ್ನು ತಾಕಬೇಕಾಗಿದೆ” ಎಂದನು. 27 ಹದಿನಾಲ್ಕನೆಯ ರಾತ್ರಿ ಬಂದಾಗ ನಾವು ಆದ್ರಿಯ ಸಮುದ್ರದಲ್ಲಿ ಅತ್ತಿತ್ತ ಹೊಯ್ದಾಡುತ್ತಿದ್ದಾಗ ಮಧ್ಯರಾತ್ರಿಯಲ್ಲಿ ನಾವಿಕರು ತಾವು ಯಾವುದೋ ಭೂಪ್ರದೇಶ​ವನ್ನು ಸಮೀಪಿಸುತ್ತಿದ್ದೇವೆ ಎಂದು ನೆನಸಿದರು. 28 ಅವರು ನೀರಿನ ಆಳವನ್ನು ಪರೀಕ್ಷಿಸಿದಾಗ ಅದು ನೂರಿಪ್ಪತ್ತು ಅಡಿಯಾಗಿದೆಯೆಂದು ಕಂಡುಕೊಂಡರು; ಇನ್ನೂ ಸ್ವಲ್ಪ ಮುಂದೆ ಸಾಗಿ ಅವರು ಪುನಃ ಆಳವನ್ನು ಪರೀಕ್ಷಿಸಿದಾಗ ಅದು ತೊಂಬತ್ತು ಅಡಿಯಷ್ಟಿದೆಯೆಂದು ಕಂಡುಕೊಂಡರು. 29 ಮತ್ತು ತಾವು ಎಲ್ಲಿಯಾದರೂ ಬಂಡೆಗಳ ಮೇಲೆ ಎಸೆಯಲ್ಪಡ​ಬಹುದೆಂಬ ಭಯದಿಂದ ಅವರು ಹಡಗಿನ ಹಿಂಭಾಗದಿಂದ ನಾಲ್ಕು ಲಂಗರುಗಳನ್ನು ಕೆಳಕ್ಕೆ ಬಿಟ್ಟು ಬೆಳಗಾಗಲೆಂದು ಹಾರೈಸತೊಡಗಿದರು. 30 ಆದರೆ ನಾವಿಕರು ಹಡಗಿನ ಮುಂಭಾಗದಿಂದ ಲಂಗರುಗಳನ್ನು ಕೆಳಗೆ ಇಳಿಸುವ ನೆವದಿಂದ ಕಿರುದೋಣಿ​ಯನ್ನು ಸಮುದ್ರಕ್ಕೆ ಇಳಿಸಿ ಹಡಗಿನಿಂದ ತಪ್ಪಿಸಿಕೊಳ್ಳಲು ಪ್ರಯತ್ನಿಸುತ್ತಿದ್ದಾಗ 31 ಪೌಲನು ಶತಾಧಿಪತಿಗೂ ಸೈನಿಕರಿಗೂ, “ಈ ಜನರು ಹಡಗಿನಲ್ಲಿ ಉಳಿಯದಿದ್ದರೆ ನೀವು ಪಾರಾಗಲಾರಿರಿ” ಎಂದು ಹೇಳಿದನು. 32 ಆಗ ಸೈನಿಕರು ಕಿರುದೋಣಿಯ ಹಗ್ಗಗಳನ್ನು ಕತ್ತರಿಸಿ ಅದು ಬಿದ್ದುಹೋಗುವಂತೆ ಮಾಡಿದರು. 33 ಇನ್ನೇನು ಬೆಳಗಾಗಲಿಕ್ಕಿದ್ದಾಗ ಪೌಲನು ಸ್ವಲ್ಪ ಆಹಾರವನ್ನು ಸೇವಿಸುವಂತೆ ಎಲ್ಲರನ್ನೂ ಉತ್ತೇಜಿಸುತ್ತಾ, “ಇವತ್ತಿಗೆ ಹದಿನಾಲ್ಕು ದಿವಸಗಳಿಂದ ನೀವು ನಿದ್ದೆಗೆಟ್ಟು ಆಹಾರವನ್ನೇ ಸೇವಿಸದೆ ಇದ್ದೀರಿ. 34 ಆದುದರಿಂದ ನಿಮ್ಮ ಪ್ರಾಣರಕ್ಷಣೆಗಾಗಿ ಸ್ವಲ್ಪ ಆಹಾರವನ್ನು ಸೇವಿಸುವಂತೆ ನಾನು ನಿಮ್ಮನ್ನು ಕೇಳಿಕೊಳ್ಳುತ್ತೇನೆ; ಏಕೆಂದರೆ ನಿಮ್ಮಲ್ಲಿ ಒಬ್ಬರ ತಲೆಯಿಂದಲೂ ಒಂದು ಕೂದಲೂ ನಾಶವಾಗುವುದಿಲ್ಲ” ಎಂದು ಹೇಳಿದನು. 35 ಅವನು ಇದನ್ನು ಹೇಳಿದ ಬಳಿಕ ಒಂದು ರೊಟ್ಟಿಯನ್ನು ತೆಗೆದುಕೊಂಡು ಎಲ್ಲರ ಮುಂದೆ ದೇವರಿಗೆ ಸ್ತೋತ್ರಮಾಡಿ ಅದನ್ನು ಮುರಿದು ತಿನ್ನಲಾರಂಭಿಸಿದನು. 36 ಆಗ ​ಅವರೆಲ್ಲರೂ ಧೈರ್ಯಗೊಂಡು ತಾವೂ ಊಟಮಾಡಲಾರಂಭಿಸಿದರು. 37 ನಾವು ಆ ಹಡಗಿನಲ್ಲಿ ಒಟ್ಟು ಇನ್ನೂರ ಎಪ್ಪತ್ತಾರು ಮಂದಿ ಇದ್ದೆವು. 38 ಅವರು ಊಟಮಾಡಿ ತೃಪ್ತರಾದಾಗ ಹಡಗಿನಲ್ಲಿದ್ದ ಗೋದಿಯನ್ನು ಸಮುದ್ರಕ್ಕೆ ಎಸೆದು ಅದನ್ನು ಹಗುರ​ಗೊಳಿಸಿದರು. 39 ಬೆಳಗಾದಾಗ ಆ ಪ್ರದೇಶವನ್ನು ಅವರು ಗುರುತಿಸಲು ಸಾಧ್ಯವಾಗದಿದ್ದರೂ ಮರಳ ತೀರವಿದ್ದ ಒಂದು ಕೊಲ್ಲಿಯನ್ನು ಕಂಡು ಸಾಧ್ಯವಾದರೆ ಆ ತೀರದ ಮೇಲೆ ಹಡಗನ್ನು ಹತ್ತಿಸಬೇಕೆಂದು ನಿರ್ಧರಿಸಿದರು. 40 ಆದುದರಿಂದ ಲಂಗರುಗಳನ್ನು ಕಡಿದು ಅವುಗಳನ್ನು ಸಮುದ್ರದಲ್ಲಿ ಬೀಳುವಂತೆ ಮಾಡಿ ಚುಕ್ಕಾಣಿಗಳಿಗೆ ಕಟ್ಟಿದ ಹಗ್ಗಗಳನ್ನು ಸಡಿಲಿಸಿ ಮುಂಭಾಗದ ಹಾಯಿಯನ್ನು ಗಾಳಿಗೆ ಎತ್ತಿಕಟ್ಟಿದ ಬಳಿಕ ಹಡಗನ್ನು ಆ ತೀರದ ಕಡೆಗೆ ನಡೆಸಿದರು. 41 ಆದರೆ ಹಡಗು ಮಧ್ಯದಲ್ಲಿ ಮರಳದಿಬ್ಬಕ್ಕೆ ಅಪ್ಪಳಿಸಿತು ಮತ್ತು ಹಡಗಿನ ಮುಂಭಾಗವು ಸಿಕ್ಕಿಕೊಂಡು ಅಲ್ಲಾಡದೆ ನಿಂತಿತು; ಆದರೆ ಅದರ ಹಿಂಭಾಗವು ಒಡೆದು ತುಂಡುತುಂಡಾಯಿತು. 42 ಆಗ ಸೈನಿಕರು ಸೆರೆಯಾಳುಗಳಲ್ಲಿ ಯಾರೊಬ್ಬರೂ ಈಜಿ ತಪ್ಪಿಸಿಕೊಳ್ಳದಿರಲಿಕ್ಕಾಗಿ ಅವರನ್ನು ಕೊಲ್ಲಲು ನಿರ್ಧರಿಸಿದರು. 43 ಆದರೆ ಶತಾಧಿಪತಿಯು ಪೌಲನನ್ನು ಸುರಕ್ಷಿತವಾಗಿ ಕರೆದೊಯ್ಯಲು ಬಯಸಿದ್ದರಿಂದ ಅವರು ಹಾಗೆ ಮಾಡದಂತೆ ತಡೆದನು. ಮತ್ತು ಈಜಬಲ್ಲವರು ಮೊದಲು ಸಮುದ್ರಕ್ಕೆ ಹಾರಿ ತೀರವನ್ನು ತಲಪುವಂತೆಯೂ 44 ಉಳಿದವರಲ್ಲಿ ಕೆಲವರು ಮರದ ಹಲಗೆಗಳ ಮೇಲೆ ಇನ್ನು ಕೆಲವರು ಹಡಗಿನಲ್ಲಿನ ಕೆಲವು ವಸ್ತುಗಳ ಮೇಲೆ ಹೋಗುವಂತೆಯೂ ಆಜ್ಞಾಪಿಸಿದನು. ಹೀಗೆ ಎಲ್ಲರೂ ಸುರಕ್ಷಿತವಾಗಿ ತೀರವನ್ನು ಮುಟ್ಟಿದರು.



^ (ಅ. ಕಾ. 28:1-14) ನಾವು ಸುರಕ್ಷಿತವಾಗಿ ತೀರವನ್ನು ಸೇರಿದ ಬಳಿಕ ಆ ದ್ವೀಪದ ಹೆಸರು ಮಾಲ್ಟ ಎಂಬುದು ನಮಗೆ ತಿಳಿಯಿತು. 2 ಅನ್ಯಭಾಷೆ ಮಾತಾಡುವ ಅಲ್ಲಿನ ಜನರು ನಮಗೆ ಅಸಾಧಾರಣವಾದ ಮಾನವ ದಯೆಯನ್ನು ತೋರಿಸಿದರು; ಮಳೆಯು ಸುರಿಯುತ್ತಿದ್ದು ತುಂಬ ಚಳಿಯಿದ್ದುದರಿಂದ ಅವರು ಬೆಂಕಿಯನ್ನು ಹೊತ್ತಿಸಿ ನಮ್ಮೆಲ್ಲರನ್ನು ಸೇರಿಸಿಕೊಂಡರು. 3 ಆದರೆ ಪೌಲನು ಕಟ್ಟಿಗೆಯ ಒಂದು ಹೊರೆಯನ್ನು ಕೂಡಿಸಿ ಅದನ್ನು ಬೆಂಕಿಯ ಮೇಲೆ ಹಾಕಿದಾಗ ಆ ಕಾವಿನ ದೆಸೆಯಿಂದ ಒಂದು ಹಾವು * ಹೊರಗೆ ಬಂದು ಅವನ ಕೈಗೆ ಬಿಗಿಯಾಗಿ ಸುತ್ತಿಕೊಂಡಿತು. 4 ಅನ್ಯಭಾಷೆ ಮಾತಾಡುವ ಆ ಜನರು ಅವನ ಕೈಯಿಂದ ಜೋತಾಡುತ್ತಿದ್ದ ವಿಷಜಂತುವನ್ನು ನೋಡಿ, “ಖಂಡಿತವಾಗಿಯೂ ಈ ಮನುಷ್ಯನು ಕೊಲೆಪಾತಕನೇ; ಇವನು ಸಮುದ್ರದಿಂದ ಬದುಕಿ ಉಳಿದರೂ ಪ್ರತೀಕಾರದ ನ್ಯಾಯವು ಇವನನ್ನು ಬದುಕಲು ಬಿಡುವುದಿಲ್ಲ” ಎಂದು ಪರಸ್ಪರ ಮಾತಾಡಿ​ಕೊಳ್ಳತೊಡಗಿದರು. 5 ಆದರೆ ಅವನು ಆ ವಿಷಜಂತುವನ್ನು ಬೆಂಕಿಗೆ ಝಾಡಿಸಿಬಿಟ್ಟನು ಮತ್ತು ಅವನಿಗೆ ಏನೂ ಹಾನಿಯಾಗಲಿಲ್ಲ. 6 ಅವನು ​ಉರಿಯೂತದಿಂದ ಬಾತುಹೋಗುತ್ತಾನೆ ಅಥವಾ ಥಟ್ಟನೆ ಸತ್ತುಬೀಳುತ್ತಾನೆ ಎಂದು ಅವರು ನಿರೀಕ್ಷಿಸುತ್ತಿದ್ದರು. ಅವರು ಬಹಳ ಸಮಯ ಕಾದಿದ್ದು ಅವನಿಗೆ ಕೇಡೇನೂ ಸಂಭವಿಸದಿರುವುದನ್ನು ಕಂಡು ತಮ್ಮ ಮನಸ್ಸನ್ನು ಬದಲಾಯಿಸಿ ‘ಇವನೊಬ್ಬ ದೇವನು’ ಎಂದು ಹೇಳತೊಡಗಿದರು. 7 ಈ ಸ್ಥಳದ ನೆರೆಹೊರೆಯಲ್ಲೇ ದ್ವೀಪದ ಮುಖ್ಯಸ್ಥನಾದ ಪೊಪ್ಲಿಯನೆಂಬವನ ಜಮೀನು ಇತ್ತು; ಅವನು ನಮ್ಮನ್ನು ಉದಾರಭಾವದಿಂದ ಬರಮಾಡಿಕೊಂಡು ಮೂರು ದಿವಸ ಆದರದಿಂದ ಸತ್ಕರಿಸಿದನು. 8 ಆದರೆ ಪೊಪ್ಲಿಯನ ತಂದೆಯು ಜ್ವರದಿಂದಲೂ ರಕ್ತಭೇದಿಯಿಂದಲೂ ಅಸ್ವಸ್ಥನಾಗಿ ಮಲಗಿದ್ದನು; ಪೌಲನು ಅವನ ಬಳಿಗೆ ಹೋಗಿ ಪ್ರಾರ್ಥನೆಮಾಡಿ ಅವನ ಮೇಲೆ ಕೈಗಳನ್ನಿಟ್ಟು ಅವನನ್ನು ಗುಣಪಡಿಸಿದನು. 9 ಇದಾದ ಮೇಲೆ ಆ ದ್ವೀಪದಲ್ಲಿ ಅಸ್ವಸ್ಥರಾಗಿದ್ದ ಇತರರೂ ಪೌಲನ ಬಳಿಗೆ ಬಂದು ಸ್ವಸ್ಥರಾದರು. 10 ಅವರು ಅನೇಕ ಉಡುಗೊರೆಗಳಿಂದ ನಮ್ಮನ್ನು ಗೌರವಿಸಿ ನಾವು ನಮ್ಮ ಪ್ರಯಾಣವನ್ನು ಮುಂದುವರಿಸಿದಾಗ ನಮಗೆ ಆವಶ್ಯಕವಾದ ವಸ್ತುಗಳನ್ನು ತಂದು ಹಡಗಿನಲ್ಲಿಟ್ಟರು. 11 ಮೂರು ತಿಂಗಳಾದ ಮೇಲೆ ಅಲೆಕ್ಸಾಂದ್ರಿಯದಿಂದ ಬಂದು ಆ ದ್ವೀಪದಲ್ಲಿ ಚಳಿಗಾಲವನ್ನು ಕಳೆದಿದ್ದ “ಸ್ಯೂಸ್‌ ಪುತ್ರರು” ಎಂಬ ಚಿಹ್ನೆಯಿದ್ದ ಒಂದು ಹಡಗಿನಲ್ಲಿ ಪ್ರಯಾಣವನ್ನು ಆರಂಭಿಸಿದೆವು. 12 ನಾವು ಸುರಕೂಸ್‌ ಬಂದರನ್ನು ತಲಪಿ ಅಲ್ಲಿ ಮೂರು ದಿವಸ ಉಳಿದೆವು; 13 ಅಲ್ಲಿಂದ ಸುತ್ತಿಕೊಂಡು ಹೋಗಿ ರೇಗಿಯಕ್ಕೆ ತಲಪಿದೆವು. ಒಂದು ದಿವಸದ ಬಳಿಕ ದಕ್ಷಿಣ ಗಾಳಿಯು ಬೀಸಲಾರಂಭಿಸಿದ್ದರಿಂದ ನಾವು ಎರಡನೆಯ ದಿವಸ ಪೊತಿಯೋಲಕ್ಕೆ ಬಂದೆವು. 14 ಅಲ್ಲಿ ನಮಗೆ ​ಸಹೋದರರು ಸಿಕ್ಕಿದರು ಮತ್ತು ಏಳು ದಿವಸ ತಮ್ಮೊಂದಿಗೆ ಉಳಿಯುವಂತೆ ಬೇಡಿಕೊಂಡರು; ಹೀಗೆ ನಾವು ರೋಮ್‌ ಪಟ್ಟಣದ ಕಡೆಗೆ ಬಂದೆವು.

ಅಕಾ 28:3  ಅಂದರೆ, ವೈಪರ್‌ ಹಾವು.








^ (ಅ. ಕಾ. 28:16-31) ಕೊನೆಗೆ ನಾವು ರೋಮ್‌ ಪಟ್ಟಣವನ್ನು ಪ್ರವೇಶಿಸಿದಾಗ ಪೌಲನಿಗೆ, ಸೈನಿಕ ಕಾವಲಿದ್ದವನಾಗಿ ತಾನಾಗಿಯೇ ಉಳಿಯಲು ಅನುಮತಿ ಸಿಕ್ಕಿತು. 17 ಆದರೆ ಮೂರು ದಿವಸಗಳ ನಂತರ ಅವನು ಯೆಹೂದ್ಯರ ಪ್ರಮುಖ ಪುರುಷರನ್ನು ಕರೆಸಿದನು. ಅವರು ಕೂಡಿಬಂದಾಗ ಅವನು ಅವರಿಗೆ, “ಜನರೇ, ಸಹೋದರರೇ, ನಾನು ನಮ್ಮ ಜನರಿಗೂ ನಮ್ಮ ಪೂರ್ವಜರ ಆಚಾರಗಳಿಗೂ ವಿರುದ್ಧವಾಗಿ ಏನನ್ನೂ ಮಾಡಿಲ್ಲವಾದರೂ ಯೆರೂಸಲೇಮಿನಿಂದ ರೋಮನರ ಕೈಗೆ ಒಬ್ಬ ಸೆರೆಯಾಳಾಗಿ ಒಪ್ಪಿಸಲ್ಪಟ್ಟೆ. 18 ಅವರು ವಿಚಾರಣೆಮಾಡಿ ನನ್ನಲ್ಲಿ ಮರಣದಂಡನೆಗೆ ಕಾರಣವೇನೂ ಇಲ್ಲದ್ದರಿಂದ ನನ್ನನ್ನು ಬಿಡುಗಡೆಮಾಡ​ಬೇಕೆಂದಿದ್ದರು. 19 ಆದರೆ ಯೆಹೂದ್ಯರು ಅದಕ್ಕೆ ವಿರುದ್ಧವಾಗಿ ಮಾತಾಡುತ್ತಾ ಇದ್ದಾಗ ನಾನು ಕೈಸರನಿಗೆ ಮನವಿಮಾಡಿಕೊಳ್ಳುವ ನಿರ್ಬಂಧಕ್ಕೊಳಗಾದೆ; ಆದರೆ ನನ್ನ ಜನಾಂಗದವರ ಮೇಲೆ ಆರೋಪ ಹೊರಿಸ​ಬೇಕೆಂಬ ಅಭಿಪ್ರಾಯದಿಂದ ಹಾಗೆ ಮಾಡಲಿಲ್ಲ. 20 ಈ ಕಾರಣದಿಂದಲೇ ನಾನು ನಿಮ್ಮನ್ನು ಕಂಡು ಮಾತಾಡಲು ಬಯಸಿದೆ; ಇಸ್ರಾಯೇಲ್‌ ಜನರ ನಿರೀಕ್ಷೆಯ ನಿಮಿತ್ತವಾಗಿಯೇ ನಾನು ಈ ಸರಪಣಿಯಿಂದ ಬಂಧಿಸಲ್ಪಟ್ಟಿದ್ದೇನೆ” ಎಂದು ಹೇಳಿದನು. 21 ಆಗ ಅವರು ಅವನಿಗೆ, “ನಿನ್ನ ಕುರಿತು ನಮಗೆ ಯೂದಾಯದಿಂದ ಯಾವ ಪತ್ರಗಳೂ ಬಂದಿಲ್ಲ, ಅಲ್ಲಿಂದ ಬಂದಿರುವ ಸಹೋದರರಲ್ಲಿ ಯಾರೂ ನಿನ್ನ ವಿರುದ್ಧ ಕೆಟ್ಟದ್ದೇನನ್ನೂ ವರದಿಮಾಡಿಲ್ಲ ಅಥವಾ ಮಾತಾಡಿಲ್ಲ. 22 ಆದರೆ ನಿನ್ನ ಅಭಿಪ್ರಾಯಗಳೇನು ಎಂಬುದನ್ನು ನಿನ್ನಿಂದಲೇ ಕೇಳಿಸಿಕೊಳ್ಳುವುದು ಯೋಗ್ಯವೆಂದು ನಮಗನಿಸುತ್ತದೆ; ಏಕೆಂದರೆ ನಿಜವಾಗಿಯೂ ಎಲ್ಲ ಕಡೆಗಳಲ್ಲಿ ಈ ಭಿನ್ನಪಂಥದ ವಿರುದ್ಧವಾಗಿ ಮಾತಾಡಲಾಗುತ್ತಿದೆ ಎಂಬುದು ನಮಗೆ ತಿಳಿದಿದೆ” ಎಂದು ಹೇಳಿದರು. 23 ಅವರು ಅವನೊಂದಿಗೆ ಒಂದು ದಿವಸವನ್ನು ನಿಗದಿಪಡಿಸಿ ಬಹು ಸಂಖ್ಯೆಯಲ್ಲಿ ಅವನು ಉಳುಕೊಂಡಿದ್ದ ಸ್ಥಳಕ್ಕೆ ಬಂದರು. ಅವನು ಬೆಳಗಿನಿಂದ ಸಾಯಂಕಾಲದ ವರೆಗೆ ದೇವರ ರಾಜ್ಯದ ಕುರಿತು ಕೂಲಂಕಷವಾಗಿ ಸಾಕ್ಷಿನೀಡುವ ಮೂಲಕ ಮತ್ತು ಮೋಶೆಯ ಧರ್ಮಶಾಸ್ತ್ರವನ್ನೂ ಪ್ರವಾದಿಗಳ ಗ್ರಂಥಗಳನ್ನೂ ಉಪಯೋಗಿಸಿ ಯೇಸುವಿನ ಕುರಿತಾಗಿ ಅವರನ್ನು ಒಡಂಬಡಿಸುವ ಮೂಲಕ ವಿಷಯವನ್ನು ವಿವರಿಸಿ ಹೇಳಿದನು. 24 ಅವನು ಹೇಳಿದ ವಿಷಯಗಳನ್ನು ಕೆಲವರು ನಂಬಲಾರಂಭಿಸಿದರು; ಇತರರು ನಂಬದೆ ಹೋದರು. 25 ಅವರಲ್ಲಿ ಪರಸ್ಪರ ಭಿನ್ನಾಭಿಪ್ರಾಯ ಉಂಟಾಗಲಾಗಿ ಅವರು ಅಲ್ಲಿಂದ ಹೊರಟುಹೋಗಲು ಆರಂಭಿಸಿದಾಗ ಪೌಲನು ಈ ಒಂದು ಹೇಳಿಕೆಯನ್ನು ಮಾಡಿದನು: “ಪ್ರವಾದಿಯಾದ ಯೆಶಾಯನ ಮೂಲಕ ಪವಿತ್ರಾತ್ಮವು ನಿಮ್ಮ ಪೂರ್ವಜರಿಗೆ ಸೂಕ್ತವಾಗಿಯೇ ತಿಳಿಸಿದ್ದು: 26 ‘ನೀನು ಈ ಜನರ ಬಳಿಗೆ ಹೋಗಿ, “ನೀವು ಕೇಳಿಸಿಕೊಳ್ಳುತ್ತಲೇ ಇರುವಿರಿ ಆದರೆ ಅರ್ಥಮಾಡಿಕೊಳ್ಳುವುದೇ ಇಲ್ಲ; ನೀವು ನೋಡುತ್ತಲೇ ಇರುವಿರಿ ಆದರೆ ಎಂದೂ ಕಾಣಲಾರಿರಿ. 27 ಈ ಜನರು ತಮ್ಮ ಕಣ್ಣುಗಳಿಂದ ಎಂದೂ ಕಾಣದಂತೆ, ಕಿವಿಗಳಿಂದ ಎಂದೂ ಕೇಳಿಸಿಕೊಳ್ಳದಂತೆ, ಹೃದಯದಿಂದ ಎಂದೂ ತಿಳಿದುಕೊಳ್ಳದಂತೆ ಮತ್ತು ನನ್ನ ಕಡೆಗೆ ತಿರುಗಿ ನನ್ನಿಂದ ಸ್ವಸ್ಥತೆಯನ್ನು ಎಂದೂ ಹೊಂದದಂತೆ ಅವರ ಹೃದಯವು ಕೊಬ್ಬಿದೆ, ಕಿವಿಗಳು ಮಂದವಾಗಿವೆ ಹಾಗೂ ಅವರು ತಮ್ಮ ಕಣ್ಣುಗಳನ್ನು ಮುಚ್ಚಿಕೊಂಡಿದ್ದಾರೆ” ಎಂದು ತಿಳಿಸು.’ 28 ಆದುದರಿಂದ ರಕ್ಷಣೆಗಾಗಿ ದೇವರು ಮಾಡಿರುವ ಏರ್ಪಾಡಿನ ಕುರಿತಾದ ಸಂದೇಶವು ಅನ್ಯಜನಾಂಗಗಳವರಿಗೆ ಕಳುಹಿಸಲ್ಪಟ್ಟಿದೆ ಎಂಬುದು ನಿಮಗೆ ತಿಳಿದಿರಲಿ; ಅವರು ಖಂಡಿತವಾಗಿಯೂ ಇದಕ್ಕೆ ಕಿವಿಗೊಡುವರು.” 29 *​—⁠​—⁠ 30 ಹೀಗೆ ಅವನು ತಾನೇ ಬಾಡಿಗೆಗೆ ತೆಗೆದುಕೊಂಡ ಮನೆಯಲ್ಲಿ ಇಡೀ ಎರಡು ವರ್ಷವಿದ್ದು ತನ್ನ ಬಳಿಗೆ ಬರುವವರೆಲ್ಲರನ್ನು ಆದರದಿಂದ ಬರಮಾಡಿಕೊಳ್ಳು​ತ್ತಿದ್ದನು; 31 ಯಾವ ಅಡ್ಡಿಯೂ ಇಲ್ಲದೆ ತುಂಬ ವಾಕ್ಸರಳತೆಯಿಂದ ಅವರಿಗೆ ದೇವರ ರಾಜ್ಯದ ಕುರಿತು ಸಾರುತ್ತಿದ್ದನು ಮತ್ತು ಕರ್ತನಾದ ಯೇಸು ಕ್ರಿಸ್ತನ ಕುರಿತು ಬೋಧಿಸುತ್ತಿದ್ದನು.

ಅಕಾ 28:29  ಮತ್ತಾ 17:21 ರ ಪಾದಟಿಪ್ಪಣಿಯನ್ನು ನೋಡಿ.



^ (ಫಿಲಿ. 2:19-30) ಕರ್ತನಾದ ಯೇಸುವಿನ ಚಿತ್ತವಿರುವುದಾದರೆ ನಾನು ತಿಮೊಥೆಯನನ್ನು ಬೇಗನೆ ನಿಮ್ಮ ಬಳಿಗೆ ಕಳುಹಿಸಿಕೊಡುತ್ತೇನೆ; ಹೀಗೆ ನಿಮಗೆ ಸಂಬಂಧಿಸಿದ ವಿಷಯಗಳನ್ನು ತಿಳಿದುಕೊಂಡಾಗ ನಾನು ಸಹ ಉಲ್ಲಾಸಿಸುವಂತಾಗುವುದು. 20 ಅವನ ಹಾಗೆ ನಿಮಗೆ ಸಂಬಂಧಿಸಿದ ವಿಷಯಗಳ ಕುರಿತು ಯಥಾರ್ಥವಾಗಿ ಚಿಂತಿಸುವ ಮನೋಭಾವವನ್ನು ತೋರಿಸುವವರು ನನ್ನ ಬಳಿ ಬೇರೆ ಯಾರೂ ಇಲ್ಲ. 21 ಏಕೆಂದರೆ ಬೇರೆಲ್ಲರೂ ಕ್ರಿಸ್ತ ಯೇಸುವಿನ ಅಭಿರುಚಿಗಳ ಮೇಲೆ ಅಲ್ಲ, ತಮ್ಮ ಸ್ವಂತ ಅಭಿರುಚಿಗಳ ಮೇಲೆ ಮನಸ್ಸಿಟ್ಟವರಾಗಿದ್ದಾರೆ. 22 ಆದರೆ ತಿಮೊಥೆಯನು ತನ್ನ ಕುರಿತು ಕೊಟ್ಟ ರುಜುವಾತು ನಿಮಗೆ ಗೊತ್ತುಂಟು; ಮಗನು ತಂದೆಯೊಂದಿಗೆ ಹೇಗೋ ಹಾಗೆಯೇ ಅವನು ಸುವಾರ್ತೆಯ ಅಭಿವೃದ್ಧಿಗಾಗಿ ನನ್ನೊಂದಿಗೆ ಕಷ್ಟಪಟ್ಟು ಕೆಲಸಮಾಡಿದನು. 23 ಆದುದರಿಂದ ನನ್ನ ವಿಷಯ​ದಲ್ಲಿ ಏನಾಗುತ್ತದೆ ಎಂಬುದನ್ನು ನೋಡಿದ ಕೂಡಲೆ ನಾನು ಇವನನ್ನು ನಿಮ್ಮ ಬಳಿಗೆ ಕಳುಹಿಸಲು ಎದುರುನೋಡುತ್ತೇನೆ. 24 ವಾಸ್ತವದಲ್ಲಿ ನಾನು ಸಹ ಬೇಗನೆ ಬರುವೆನೆಂದು ಕರ್ತನಲ್ಲಿ ಭರವಸೆಯುಳ್ಳವನಾಗಿದ್ದೇನೆ. 25 ಆದರೂ ನನ್ನ ಸಹೋದರನೂ ಜೊತೆ ಕೆಲಸಗಾರನೂ ಜೊತೆ ಸೈನಿಕನೂ ಆಗಿರುವ ಮತ್ತು ನಿಮ್ಮ ನಿಯೋಗಿಯೂ ನನ್ನ ಅಗತ್ಯಕ್ಕಾಗಿರುವ ಖಾಸಗಿ ಸೇವಕನೂ ಆದ ಎಪಫ್ರೊದೀತನನ್ನು ನಿಮ್ಮ ಬಳಿಗೆ ಕಳುಹಿಸುವುದು ಆವಶ್ಯಕವೆಂದು ನನಗೆ ತೋರುತ್ತದೆ. 26 ಏಕೆಂದರೆ ಅವನು ನಿಮ್ಮೆಲ್ಲರನ್ನು ನೋಡಲು ಹಂಬಲಿಸುತ್ತಿದ್ದಾನೆ ಮತ್ತು ಅವನು ಅಸ್ವಸ್ಥನಾಗಿದ್ದನು ಎಂಬುದನ್ನು ನೀವು ಕೇಳಿಸಿಕೊಂಡಿದ್ದೀರೆಂದು ತಿಳಿದು ಅವನು ದುಃಖಿತನಾಗಿದ್ದಾನೆ. 27 ಅವನು ಅಸ್ವಸ್ಥನಾಗಿ ಸಾಯುವ ಹಂತಕ್ಕೆ ಬಂದಿದ್ದನು ಎಂಬುದು ನಿಜ; ಆದರೆ ದೇವರು ಅವನಿಗೆ ಕರುಣೆ ತೋರಿಸಿದನು, ವಾಸ್ತವದಲ್ಲಿ ಅವನಿಗೆ ಮಾತ್ರವಲ್ಲದೆ ನನಗೆ ದುಃಖದ ಮೇಲೆ ದುಃಖವಾಗದಂತೆ ನನಗೂ ಕರುಣೆ ತೋರಿಸಿದನು. 28 ಆದುದರಿಂದ ಅವನನ್ನು ನೋಡಿ ನೀವು ಪುನಃ ಹರ್ಷಿಸುವಂತೆಯೂ ನನ್ನ ದುಃಖವು ಕಡಮೆಯಾಗುವಂತೆಯೂ ನಾನು ಅವನನ್ನು ಹೆಚ್ಚು ತ್ವರಿತವಾಗಿ ನಿಮ್ಮ ಬಳಿಗೆ ಕಳುಹಿಸುತ್ತಿದ್ದೇನೆ. 29 ಆದಕಾರಣ ಪೂರ್ಣ ಆನಂದದಿಂದ ಕರ್ತನಲ್ಲಿ ವಾಡಿಕೆಯ ಪ್ರಕಾರ ಅವನನ್ನು ಬರಮಾಡಿಕೊಳ್ಳಿರಿ; ಮತ್ತು ಇಂಥ ರೀತಿಯ ಪುರುಷರನ್ನು ಪ್ರಿಯರೆಂದು ಎಣಿಸಿರಿ. 30 ಏಕೆಂದರೆ ನನಗೆ ಖಾಸಗಿಯಾದ ಸೇವೆಯನ್ನು ಮಾಡಲು ನೀವು ಇಲ್ಲಿ ಇಲ್ಲದಿರುವ ಕೊರತೆಯನ್ನು ಪೂರ್ಣ ರೀತಿಯಲ್ಲಿ ನೀಗಿಸಲಿಕ್ಕಾಗಿ ಅವನು ಕ್ರಿಸ್ತನ ಕೆಲಸದ ನಿಮಿತ್ತ ತನ್ನ ಪ್ರಾಣವನ್ನು ಅಪಾಯಕ್ಕೊಡ್ಡಿ ಮರಣದ ಅಂಚಿಗೆ ಬಂದಿದ್ದನು.



^ (ಫಿಲೆ. 1-25) ಕ್ರಿಸ್ತ ಯೇಸುವಿನ ನಿಮಿತ್ತ ಸೆರೆಯವನಾಗಿರುವ ಪೌಲನೆಂಬ ನಾನೂ ನಮ್ಮ ಸಹೋದರನಾದ ತಿಮೊಥೆಯನೂ ನಮಗೆ ಪ್ರಿಯನು ಮತ್ತು ಜೊತೆ ಕೆಲಸಗಾರನು ಆಗಿರುವ ಫಿಲೆಮೋನನಿಗೂ 2 ನಮ್ಮ ಸಹೋದರಿಯಾದ ಅಪ್ಫಿಯಳಿಗೂ ನಮ್ಮ ಜೊತೆ ಸೈನಿಕನಾದ ಅರ್ಖಿಪ್ಪನಿಗೂ ನಿನ್ನ ಮನೆಯಲ್ಲಿ ಕೂಡಿಬರುವ ಸಭೆಯವರಿಗೂ ಬರೆಯುವುದೇನೆಂದರೆ, 3 ನಮ್ಮ ತಂದೆಯಾದ ದೇವರಿಂದ ಮತ್ತು ಕರ್ತನಾದ ಯೇಸು ಕ್ರಿಸ್ತನಿಂದ ನಿಮಗೆ ಅಪಾತ್ರ ದಯೆಯೂ * ಶಾಂತಿಯೂ ಇರಲಿ. 4 ನನ್ನ ಪ್ರಾರ್ಥನೆಗಳಲ್ಲಿ ನಿನ್ನ ಕುರಿತು ತಿಳಿಸುವಾಗ ನಾನು ಯಾವಾಗಲೂ ನನ್ನ ದೇವರಿಗೆ ಕೃತಜ್ಞತೆಯನ್ನು ಸಲ್ಲಿಸುತ್ತೇನೆ. 5 ಏಕೆಂದರೆ ಕರ್ತನಾದ ಯೇಸುವಿನ ಕಡೆಗೂ ಪವಿತ್ರ ಜನರೆಲ್ಲರ ಕಡೆಗೂ ನಿನಗಿರುವ ಪ್ರೀತಿ ಮತ್ತು ನಂಬಿಕೆಯ ಕುರಿತು ನಾನು ಕೇಳಿಸಿಕೊಳ್ಳುತ್ತಾ ಇದ್ದೇನೆ. 6 ಕ್ರಿಸ್ತನ ಸಂಬಂಧದಲ್ಲಿ ನಮಗೆ ದೊರೆತಿರುವ ಎಲ್ಲ ಒಳ್ಳೇ ವಿಷಯಗಳನ್ನು ನೀನು ಅಂಗೀಕರಿಸುವ ಮೂಲಕ ನಿನ್ನ ನಂಬಿಕೆಯನ್ನು ಹಂಚಿಕೊಳ್ಳುವುದರಲ್ಲಿ ಕ್ರಿಯಾಶೀಲನಾಗಿರುವಂತೆ ನಾನು ಪ್ರಾರ್ಥಿಸುತ್ತೇನೆ. 7 ಸಹೋದರನೇ, ನಿನ್ನ ಮೂಲಕ ಪವಿತ್ರ ಜನರ ಹೃದಯಗಳು ಚೈತನ್ಯಗೊಳಿಸಲ್ಪಟ್ಟಿರುವುದರಿಂದ ನಿನ್ನ ಪ್ರೀತಿಯ ನಿಮಿತ್ತ ನನಗೆ ಬಹಳ ಆನಂದವೂ ಸಾಂತ್ವನವೂ ​ಉಂಟಾಯಿತು. 8 ಆದಕಾರಣ ಯುಕ್ತವಾದದ್ದನ್ನು ಮಾಡುವಂತೆ ನಿನಗೆ ಆಜ್ಞಾಪಿಸುವುದಕ್ಕೆ ಕ್ರಿಸ್ತನ ಸಂಬಂಧದಲ್ಲಿ ನನಗೆ ಪೂರ್ಣ ವಾಕ್ಸರಳತೆ ಇರುವುದಾದರೂ 9 ಹಾಗೆ ಮಾಡದೆ ವೃದ್ಧನೂ ಕ್ರಿಸ್ತ ಯೇಸುವಿನ ನಿಮಿತ್ತ ಸೆರೆಯವನೂ ಆಗಿರುವ ಪೌಲನೆಂಬ ನಾನೇ ಪ್ರೀತಿಯ ಆಧಾರದ ಮೇಲೆ ನಿನ್ನನ್ನು ಪ್ರೋತ್ಸಾಹಿಸುತ್ತೇನೆ. 10 ನಾನು ಸೆರೆಯ ಬೇಡಿಗಳಲ್ಲಿದ್ದಾಗ ಯಾರಿಗೆ ತಂದೆಯಂತಾದೆನೋ ಆ ನನ್ನ ಮಗನಾದ ಓನೇಸಿಮನ ವಿಷಯದಲ್ಲಿ ನಿನ್ನನ್ನು ಬೇಡಿಕೊಳ್ಳುತ್ತೇನೆ. 11 ಅವನು ಮುಂಚೆ ನಿನಗೆ ಪ್ರಯೋಜನವಿಲ್ಲದವನಾಗಿದ್ದನು, ಆದರೆ ಈಗ ನಿನಗೂ ನನಗೂ ಪ್ರಯೋಜನಕಾರಿಯಾಗಿದ್ದಾನೆ. 12 ಇವನನ್ನು, ಹೌದು, ಇವನನ್ನೇ ಅಂದರೆ ನನ್ನ ಸ್ವಂತ ಕೋಮಲ ಮಮತೆಯಾಗಿರುವವನನ್ನು ನಿನ್ನ ಬಳಿಗೆ ಹಿಂದಕ್ಕೆ ಕಳುಹಿಸುತ್ತೇನೆ. 13 ಸುವಾರ್ತೆಯ ನಿಮಿತ್ತ ಸೆರೆಯ ಬೇಡಿಗಳಲ್ಲಿರುವ ನನಗೆ ಉಪಚಾರಮಾಡಲಿಕ್ಕಾಗಿ ನಿನಗೆ ಬದಲಾಗಿ ಅವನನ್ನು ನನ್ನ ಬಳಿಯೇ ಇರಿಸಿಕೊಳ್ಳಲು ಬಯಸುತ್ತೇನೆ. 14 ಆದರೆ ನಿನ್ನ ಸುಕೃತ್ಯವು ಬಲಾತ್ಕಾರದಿಂದಲ್ಲ, ನಿನ್ನ ಸ್ವಂತ ಇಷ್ಟದಿಂದ ಮಾಡಲ್ಪಡಬೇಕೆಂದು ನೆನಸಿ ನಿನ್ನ ಒಪ್ಪಿಗೆ ಇಲ್ಲದೆ ಏನು ಮಾಡುವುದಕ್ಕೂ ನಾನು ಬಯಸುವುದಿಲ್ಲ. 15 ಅವನು ಸ್ವಲ್ಪಕಾಲ ನಿನ್ನಿಂದ ಹೋದದ್ದು ಪ್ರಾಯಶಃ ನೀನು ಅವನನ್ನು ನಿರಂತರಕ್ಕೂ ನಿನ್ನ ಬಳಿ ಇರಿಸಿಕೊಳ್ಳಲಿಕ್ಕಾಗಿಯೇ ಇರಬಹುದು. 16 ಇನ್ನು ಮೇಲೆ ಅವನು ದಾಸನಂತಿರದೆ, ದಾಸನಿಗಿಂತ ಉತ್ತಮನಾದ ಪ್ರಿಯ ಸಹೋದರನಂತಿದ್ದಾನೆ; ಅವನು ನನಗೇ ಪ್ರಿಯನಾಗಿರುವಾಗ ಲೋಕಸಂಬಂಧದಲ್ಲಿಯೂ ಕರ್ತನ ಸಂಬಂಧದಲ್ಲಿಯೂ ನಿನಗೆ ಇನ್ನೂ ಎಷ್ಟೋ ಹೆಚ್ಚು ಪ್ರಿಯನಾಗಿರುವನು. 17 ಆದುದರಿಂದ ನೀನು ನನ್ನನ್ನು ಜೊತೆಗಾರನೆಂದು ಎಣಿಸುವುದಾದರೆ ನನ್ನನ್ನು ಸೇರಿಸಿಕೊಳ್ಳುವ ಪ್ರಕಾರವೇ ದಯೆಯಿಂದ ಅವನನ್ನೂ ಸೇರಿಸಿಕೊ. 18 ಮಾತ್ರವಲ್ಲದೆ, ಅವನು ನಿನಗೆ ಏನಾದರು ತಪ್ಪುಮಾಡಿದ್ದರೆ ಅಥವಾ ಅವನು ನಿನಗೆ ಸಾಲವನ್ನೇನಾದರೂ ಸಲ್ಲಿಸಬೇಕಾಗಿರುವಲ್ಲಿ ಅದನ್ನು ನನ್ನ ಲೆಕ್ಕಕ್ಕೆ ಸೇರಿಸು. 19 ಅದನ್ನು ನಾನೇ ಕೊಟ್ಟು ತೀರಿಸುವೆನೆಂದು ಪೌಲನೆಂಬ ನಾನು ಸ್ವಂತ ಕೈಯಿಂದ ಬರೆಯುತ್ತಿದ್ದೇನೆ; ಆದರೆ ನೀನು ನಿನ್ನನ್ನೇ ನನಗೆ ನೀಡಿಕೊಳ್ಳಬೇಕಾದ ಸಾಲದಲ್ಲಿದ್ದೀ ಎಂದು ಬೇರೆ ಹೇಳಬೇಕೇ. 20 ಹೌದು ಸಹೋದರನೇ, ಕರ್ತನ ಸಂಬಂಧದಲ್ಲಿ ನಿನ್ನಿಂದ ನಾನು ಪ್ರಯೋಜನ ಪಡೆದುಕೊಳ್ಳುವಂತಾಗಲಿ; ಕ್ರಿಸ್ತನಲ್ಲಿ ನನ್ನ ಹೃದಯವನ್ನು ಚೈತನ್ಯಗೊಳಿಸು. 21 ನೀನು ನನ್ನ ಮಾತನ್ನು ಕೇಳುವಿ ಎಂಬ ಭರವಸೆಯಿಂದ ನಾನು ಇದನ್ನು ನಿನಗೆ ಬರೆಯುತ್ತಿದ್ದೇನೆ; ನಾನು ಹೇಳುವುದಕ್ಕಿಂತಲೂ ಹೆಚ್ಚನ್ನೇ ಮಾಡುವಿ ಎಂದು ನನಗೆ ಗೊತ್ತು. 22 ಇದಲ್ಲದೆ ನಿಮ್ಮ ಪ್ರಾರ್ಥನೆಗಳಿಂದಾಗಿ ನಾನು ನಿಮ್ಮ ಪ್ರಯೋಜನಕ್ಕಾಗಿ ಬಿಡುಗಡೆಹೊಂದಬಹುದೆಂದು ನಿರೀಕ್ಷಿಸುತ್ತಿರುವುದರಿಂದ ನನಗೋಸ್ಕರ ವಸತಿಯನ್ನು ಸಿದ್ಧಮಾಡು. 23 ಕ್ರಿಸ್ತನೊಂದಿಗೆ ಐಕ್ಯದಲ್ಲಿ ನನ್ನ ಜೊತೆ ಸೆರೆಯವನಾಗಿರುವ ಎಪಫ್ರನೂ ನಿನಗೆ ವಂದನೆಗಳನ್ನು ಕಳುಹಿಸುತ್ತಾನೆ. 24 ನನ್ನ ಜೊತೆ ಕೆಲಸಗಾರರಾಗಿರುವ ಮಾರ್ಕ, ಅರಿಸ್ತಾರ್ಕ, ದೇಮ ಮತ್ತು ಲೂಕರೂ ವಂದನೆಗಳನ್ನು ತಿಳಿಸುತ್ತಾರೆ. 25 ಕರ್ತನಾದ ಯೇಸು ಕ್ರಿಸ್ತನ ಅಪಾತ್ರ ದಯೆಯು ನೀವು ತೋರಿಸುವ ಮನೋಭಾವದೊಂದಿಗಿರಲಿ.

ಫಿಲೆ 3  ಅಥವಾ, “ಅಪಾರ ದಯೆಯೂ.”





















^ (ಲೂಕ 1:26-56) ಅವಳ ಆರನೇ ತಿಂಗಳಿನಲ್ಲಿ ಗಬ್ರಿ​ಯೇಲ ದೂತನು ಗಲಿಲಾಯ ಸೀಮೆಯ ನಜರೇತೆಂಬ ಊರಿಗೆ, 27 ದಾವೀದನ ಮನೆತನದವನಾದ ಯೋಸೇಫನೆಂಬ ಪುರುಷನಿಗೆ ವಿವಾಹ ನಿಶ್ಚಯವಾಗಿದ್ದ ಒಬ್ಬ ಕನ್ಯೆಯ ಬಳಿಗೆ ದೇವರಿಂದ ಕಳುಹಿಸಲ್ಪಟ್ಟನು; ಆ ಕನ್ಯೆಯ ಹೆಸರು ಮರಿಯ ಎಂದಾಗಿತ್ತು. 28 ಅವನು ಅವಳ ಮುಂದೆ ಹೋಗಿ ಅವಳಿಗೆ, “ಅತ್ಯಂತ ಅನುಗ್ರಹಪಾತ್ರಳೇ, ನಿನಗೆ ನಮಸ್ಕಾರ; ಯೆಹೋವನು ನಿನ್ನೊಂದಿಗಿದ್ದಾನೆ” ಎಂದನು. 29 ಅವಳು ಈ ಮಾತನ್ನು ಕೇಳಿ ಬಹಳವಾಗಿ ಗಲಿಬಿಲಿಗೊಂಡು, ‘ಇದು ಎಂಥ ವಂದನೆಯಾಗಿರ​ಬಹುದು’ ಎಂದು ತನ್ನಲ್ಲೇ ಯೋಚಿಸತೊಡಗಿದಳು. 30 ಆಗ ದೇವದೂತನು ಅವಳಿಗೆ, “ಮರಿಯಳೇ, ಭಯಪಡಬೇಡ; ನೀನು ದೇವರ ಅನುಗ್ರಹಕ್ಕೆ ಪಾತ್ರಳಾಗಿದ್ದೀ; 31 ಇಗೋ, ನೀನು ಗರ್ಭಿಣಿಯಾಗಿ ಒಂದು ಗಂಡುಮಗುವನ್ನು ಹೆರುವಿ ಮತ್ತು ನೀನು ಅವನಿಗೆ ಯೇಸು ಎಂದು ಹೆಸರಿಡಬೇಕು. 32 ಅವನು ಮಹಾಪುರುಷನಾಗಿ ಮಹೋನ್ನತನ ಪುತ್ರನೆಂದು ಕರೆಯಲ್ಪಡುವನು; ಯೆಹೋವ ದೇವರು ಅವನ ತಂದೆಯಾದ ದಾವೀದನ ಸಿಂಹಾಸನವನ್ನು ಅವನಿಗೆ ಕೊಡುವನು 33 ಮತ್ತು ಅವನು ಯಾಕೋಬನ ಮನೆತನದ ಮೇಲೆ ಸದಾಕಾಲಕ್ಕೂ ರಾಜನಾಗಿ ಆಳುವನು, ಅವನ ರಾಜ್ಯಕ್ಕೆ ಅಂತ್ಯವೇ ಇರದು” ಎಂದು ಹೇಳಿದನು. 34 ಆದರೆ ಮರಿಯಳು ದೇವದೂತನಿಗೆ, “ಇದು ಹೇಗಾದೀತು? ನಾನು ಪುರುಷನೊಂದಿಗೆ ಸಂಭೋಗಮಾಡಲಿಲ್ಲವಲ್ಲಾ” ಎಂದಳು. 35 ಅದಕ್ಕೆ ಪ್ರತ್ಯುತ್ತರವಾಗಿ ದೇವದೂತನು ಅವಳಿಗೆ, “ಪವಿತ್ರಾತ್ಮವು ನಿನ್ನ ಮೇಲೆ ಬರುವುದು ಮತ್ತು ಮಹೋನ್ನತನ ಶಕ್ತಿಯು ನಿನ್ನನ್ನು ಆವರಿಸುವುದು. ಈ ಕಾರಣದಿಂದ ಹುಟ್ಟುವವನು ಪವಿತ್ರನೆಂದೂ ದೇವರ ಮಗನೆಂದೂ ಕರೆಯಲ್ಪಡುವನು. 36 ಇಗೋ, ನಿನ್ನ ಸಂಬಂಧಿಕಳಾದ ಎಲಿಸಬೇತಳು ಸಹ ತನ್ನ ಮುಪ್ಪಿನಲ್ಲಿ ಗರ್ಭಿಣಿಯಾಗಿದ್ದಾಳೆ; ಅವಳ ಗರ್ಭದಲ್ಲಿ ಗಂಡು​ಮಗುವಿದೆ. ಬಂಜೆಯೆನಿಸಿಕೊಂಡಿದ್ದ ಅವಳಿಗೆ ಇದೀಗ ಆರನೆಯ ತಿಂಗಳು. 37 ಏಕೆಂದರೆ ದೇವರಿಗೆ ಯಾವ ಮಾತೂ ನೆರವೇರಿಸಲು ಅಸಾಧ್ಯವಾದದ್ದಲ್ಲ” ಎಂದು ಹೇಳಿದನು. 38 ಆಗ ಮರಿಯಳು, “ಇಗೋ, ನಾನು ಯೆಹೋವನ ದಾಸಿ! ನೀನು ಹೇಳಿದಂತೆಯೇ ನನಗೆ ಸಂಭವಿಸಲಿ” ಎಂದು ಹೇಳಿದಳು. ಆಗ ದೇವದೂತನು ಅವಳ ಬಳಿಯಿಂದ ಹೊರಟುಹೋದನು. 39 ಆ ದಿನಗಳಲ್ಲಿ ಮರಿಯಳು ಎದ್ದು ಮಲೆನಾಡಿನ ಒಂದು ಊರಿಗೆ, ಯೆಹೂದದ ಒಂದು ಪಟ್ಟಣಕ್ಕೆ ಅವಸರದಿಂದ ಹೋಗಿ, 40 ಜಕರೀಯನ ಮನೆಯನ್ನು ಪ್ರವೇಶಿಸಿ ಎಲಿಸಬೇತಳನ್ನು ವಂದಿಸಿದಳು. 41 ಎಲಿಸಬೇತಳು ಮರಿಯಳ ವಂದನೆಯನ್ನು ಕೇಳಿಸಿಕೊಳ್ಳುತ್ತಲೇ ಅವಳ ಗರ್ಭದಲ್ಲಿದ್ದ ಶಿಶು ಜಿಗಿಯಿತು; ಎಲಿಸಬೇತಳು ಪವಿತ್ರಾತ್ಮಭರಿತಳಾಗಿ 42 ಗಟ್ಟಿಯಾದ ಸ್ವರದಿಂದ, “ಸ್ತ್ರೀಯರಲ್ಲಿ ನೀನು ಆಶೀರ್ವದಿತಳು ಮತ್ತು ನಿನ್ನ ಗರ್ಭ​ಫಲವು ಆಶೀರ್ವದಿತವಾದದ್ದು! 43 ನನ್ನ ಕರ್ತನ ತಾಯಿಯು ನನ್ನ ಬಳಿಗೆ ಬರುವ ಈ ಸದವಕಾಶವು ನನಗೆ ಹೇಗೆ ದೊರಕಿತು? 44 ಇಗೋ, ನಿನ್ನ ವಂದನೆಯ ಧ್ವನಿಯು ನನ್ನ ಕಿವಿಗೆ ಬೀಳುತ್ತಲೇ ನನ್ನ ಗರ್ಭದಲ್ಲಿರುವ ಶಿಶು ಅತಿ ಉಲ್ಲಾಸದಿಂದ ಜಿಗಿಯಿತು. 45 ನಂಬಿದವಳೂ ಸಂತೋಷಿತಳು, ಏಕೆಂದರೆ ಯೆಹೋವನಿಂದ ಅವಳಿಗೆ ತಿಳಿಸಲ್ಪಟ್ಟ ವಿಷಯಗಳು ಸಂಪೂರ್ಣವಾಗಿ ನೆರವೇರುವವು” ಎಂದಳು. 46 ಆಗ ಮರಿಯಳು, “ನನ್ನ ಪ್ರಾಣವು ಯೆಹೋವನನ್ನು ಮಹಿಮೆಪಡಿಸುತ್ತದೆ 47 ಮತ್ತು ನನ್ನ ಹೃದಯವು ನನ್ನ ರಕ್ಷಕನಾದ ದೇವರಲ್ಲಿ ಅತ್ಯಾನಂದಪಡದೆ ಇರಲಾರದು; 48 ಏಕೆಂದರೆ ಆತನು ತನ್ನ ದಾಸಿಯ ದೀನ ಸ್ಥಿತಿಯನ್ನು ಲಕ್ಷಿಸಿದ್ದಾನೆ. ಇಗೋ, ಇಂದಿನಿಂದ ಎಲ್ಲ ಸಂತತಿಗಳವರು ನನ್ನನ್ನು ಸಂತೋಷಿತಳು ಎಂದು ಹೇಳುವರು; 49 ಪರಾಕ್ರಮಿಯಾದಾತನು ನನಗಾಗಿ ಮಹಾಕಾರ್ಯಗಳನ್ನು ಮಾಡಿದ್ದಾನೆ; ಆತನ ನಾಮವು ಪವಿತ್ರವಾದದ್ದು. 50 ಆತನಿಗೆ ಭಯಪಡುವವರ ಮೇಲೆ ಆತನ ಕರುಣೆಯು ತಲತಲಾಂತರಗಳ ವರೆಗೂ ಇರುತ್ತದೆ. 51 ಆತನು ತನ್ನ ಬಾಹುಬಲದಿಂದ ಮಹತ್ಕಾರ್ಯವನ್ನು ನಡೆಸಿದ್ದಾನೆ; ತಮ್ಮ ಹೃದಯದ ಯೋಚನೆಯಲ್ಲಿ ಗರ್ವಿಷ್ಠರಾಗಿರುವವರನ್ನು ಆತನು ಚೆದರಿಸಿಬಿಟ್ಟಿದ್ದಾನೆ. 52 ಆತನು ಅಧಿಕಾರ​ವುಳ್ಳ ಜನರನ್ನು ಸಿಂಹಾಸನಗಳಿಂದ ಕೆಡವಿದ್ದಾನೆ ಮತ್ತು ದೀನರನ್ನು ಉನ್ನತಕ್ಕೇರಿಸಿದ್ದಾನೆ. 53 ಆತನು ಹಸಿದವರಿಗೆ ಉತ್ತಮವಾದುದನ್ನು ನೀಡಿ ಪೂರ್ಣವಾಗಿ ತೃಪ್ತಿ​ಪಡಿಸಿದ್ದಾನೆ ಮತ್ತು ಐಶ್ವರ್ಯವಂತರನ್ನು ಬರಿಗೈಯಲ್ಲಿ ಕಳುಹಿಸಿಬಿಟ್ಟಿದ್ದಾನೆ. 54 ಆತನು ನಮ್ಮ ಪೂರ್ವಜರಾದ ಅಬ್ರಹಾಮನಿಗೂ ಅವನ ಸಂತತಿಯವರಿಗೂ ಹೇಳಿದಂತೆಯೇ, 55 ತನ್ನ ಸೇವಕನಾದ ಇಸ್ರಾಯೇಲನಿಗೆ ನಿತ್ಯಕ್ಕೂ ಕರುಣೆಯನ್ನು ತೋರಿಸಬೇಕೆಂಬುದನ್ನು ಮನಸ್ಸಿಗೆ ತಂದುಕೊಂಡು ಅವನ ಸಹಾಯಕ್ಕೆ ಬಂದಿದ್ದಾನೆ” ಎಂದು ಹೇಳಿದಳು. 56 ಬಳಿಕ ಮರಿಯಳು ಸುಮಾರು ಮೂರು ತಿಂಗಳುಗಳ ವರೆಗೆ ಎಲಿಸಬೇತಳೊಂದಿಗೆ ಇದ್ದು ತನ್ನ ಮನೆಗೆ ಹಿಂದಿರುಗಿದಳು.



^ (ಲೂಕ 2:1-20) ಆ ದಿನಗಳಲ್ಲಿ ಇಡೀ ನಿವಾಸಿತ ಭೂಮಿಯು ಹೆಸರನ್ನು ನೋಂದಾಯಿಸಿಕೊಳ್ಳಬೇಕೆಂದು ಕೈಸರನಾದ ಅಗಸ್ಟಸನಿಂದ ಆಜ್ಞೆಯು ಹೊರಡಿಸಲ್ಪಟ್ಟಿತು; 2 (ಕುರೇನ್ಯನು ಸಿರಿಯದ ರಾಜ್ಯಪಾಲನಾಗಿದ್ದಾಗ ಈ ಮೊದಲ ನೋಂದಣಿಯು ಮಾಡಲ್ಪಟ್ಟಿತು;) 3 ಮತ್ತು ಎಲ್ಲ ಜನರು ಹೆಸರನ್ನು ನೋಂದಾಯಿಸಿಕೊಳ್ಳಲಿಕ್ಕಾಗಿ ತಮ್ಮ ತಮ್ಮ ಸ್ವಂತ ಊರುಗಳಿಗೆ ಪ್ರಯಾಣಿಸಿದರು. 4 ಯೋಸೇಫನು ದಾವೀದನ ಮನೆತನದವನೂ ವಂಶದವನೂ ಆಗಿದ್ದರಿಂದ ಅವನು ಸಹ ಗಲಿಲಾಯ ಸೀಮೆಯ ನಜರೇತ್‌ ಎಂಬ ಊರಿನಿಂದ ಹೊರಟು ಯೂದಾಯದಲ್ಲಿ ಬೇತ್ಲೆಹೇಮ್‌ ಎಂದು ಕರೆಯಲ್ಪಡುತ್ತಿದ್ದ ದಾವೀದನ ಊರಿಗೆ, 5 ತನ್ನ ಪತ್ನಿಯಾಗಿದ್ದ ಮರಿಯಳೊಂದಿಗೆ ಹೆಸರನ್ನು ನೋಂದಾಯಿಸಿಕೊಳ್ಳಲಿಕ್ಕಾಗಿ ಹೋದನು; ಇಷ್ಟರಲ್ಲಿ ಅವಳು ದಿನತುಂಬಿದ ಗರ್ಭಿಣಿಯಾಗಿದ್ದಳು. 6 ಅವರು ಅಲ್ಲಿದ್ದಾಗ ಅವಳಿಗೆ ಹೆರಿಗೆಯ ಕಾಲ ಬಂತು. 7 ಅವಳು ತನ್ನ ಚೊಚ್ಚಲು ಮಗನನ್ನು ಹೆತ್ತು ಬಟ್ಟೆಯಲ್ಲಿ ಸುತ್ತಿ ವಸತಿ​ಗೃಹದಲ್ಲಿ ಅವರಿಗೆ ಸ್ಥಳವು ಸಿಗದಿದ್ದ ಕಾರಣ ಅವನನ್ನು ಒಂದು ಗೋದಲಿಯಲ್ಲಿ ಮಲಗಿಸಿದಳು. 8 ಅದೇ ಸೀಮೆಯಲ್ಲಿ ಕುರುಬರು ಮನೆಗಳಿಂದ ಹೊರಗೆ ವಾಸಿಸುತ್ತಿದ್ದು ರಾತ್ರಿಯಲ್ಲಿ ತಮ್ಮ ಮಂದೆಯನ್ನು ಕಾಯುತ್ತಿದ್ದರು. 9 ಇದ್ದಕ್ಕಿದ್ದಂತೆ ಯೆಹೋವನ ದೂತನು ಅವರ ಬಳಿಯಲ್ಲಿ ನಿಂತನು ಮತ್ತು ಯೆಹೋವನ ಮಹಿಮೆಯು ಅವರ ಸುತ್ತಲೂ ಪ್ರಕಾಶಿಸಿದಾಗ ಅವರು ತುಂಬ ಭಯಗೊಂಡರು. 10 ಆದರೆ ದೇವ​ದೂತನು ಅವರಿಗೆ, “ಭಯಪಡಬೇಡಿ, ಎಲ್ಲ ಜನರಿಗೆ ಮಹಾ ಆನಂದವನ್ನು ಉಂಟುಮಾಡುವಂಥ ಶುಭವರ್ತಮಾನವನ್ನು ನಾನು ನಿಮಗೆ ಪ್ರಕಟಪಡಿಸುತ್ತಿದ್ದೇನೆ. 11 ಏಕೆಂದರೆ ದಾವೀದನ ಊರಿನಲ್ಲಿ ಇಂದು ನಿಮಗಾಗಿ ಒಬ್ಬ ರಕ್ಷಕನು ಹುಟ್ಟಿದ್ದಾನೆ; ಅವನು ಕರ್ತನಾಗಿರುವ ಕ್ರಿಸ್ತನೇ. 12 ಇದು ನಿಮಗೆ ಒಂದು ಗುರುತಾಗಿರುವುದು: ಬಟ್ಟೆಯಿಂದ ಸುತ್ತಲ್ಪಟ್ಟಿದ್ದು ಗೋದಲಿಯಲ್ಲಿ ಮಲಗಿರುವ ಒಂದು ಶಿಶುವನ್ನು ನೀವು ಕಾಣುವಿರಿ” ಎಂದು ಹೇಳಿದನು. 13 ಆಗ ಇದ್ದಕ್ಕಿದ್ದಂತೆ ಆ ದೇವದೂತನೊಂದಿಗೆ ಸ್ವರ್ಗೀಯ ಸೈನ್ಯದವರ ಒಂದು ಸಮೂಹವು ಕಾಣಿಸಿಕೊಂಡು ದೇವರನ್ನು ಸ್ತುತಿಸುತ್ತಾ, 14 “ಅತ್ಯುನ್ನತ ಸ್ಥಳಗಳಲ್ಲಿ ದೇವರಿಗೆ ಮಹಿಮೆ ಮತ್ತು ಭೂಮಿಯಲ್ಲಿ [ದೇವರ] ಪ್ರಸನ್ನತೆಯಿರುವ ಜನರ ಮಧ್ಯೆ ಶಾಂತಿ” ಎಂದು ಹೇಳಿತು. 15 ದೇವದೂತರು ಅವರನ್ನು ಬಿಟ್ಟು ಸ್ವರ್ಗಕ್ಕೆ ಹೋದ ಮೇಲೆ ಆ ಕುರುಬರು, “ನಾವು ಈಗಲೇ ಬೇತ್ಲೆಹೇಮಿಗೆ ಹೋಗಿ ಯೆಹೋವನು ನಮಗೆ ತಿಳಿಯಪಡಿಸಿರುವ ಈ ಸಂಗತಿಯು ನಡೆದಿರುವುದನ್ನು ನೋಡೋಣ” ಎಂದು ಒಬ್ಬರಿಗೊಬ್ಬರು ಮಾತಾಡಿಕೊಂಡರು. 16 ಅವರು ಅವಸರದಿಂದ ಹೋಗಿ ಮರಿಯಳನ್ನೂ ಯೋಸೇಫನನ್ನೂ ಗೋದಲಿಯಲ್ಲಿ ಮಲಗಿದ್ದ ಶಿಶುವನ್ನೂ ಕಂಡರು. 17 ಅವರು ಆ ಚಿಕ್ಕ ಮಗುವನ್ನು ನೋಡಿದಾಗ ಅದರ ಕುರಿತು ದೇವದೂತರು ತಮಗೆ ಹೇಳಿದ್ದನ್ನು ತಿಳಿಯಪಡಿಸಿದರು. 18 ಕುರುಬರು ಹೇಳಿದ ವಿಷಯಗಳನ್ನು ಕೇಳಿಸಿ​ಕೊಂಡವರೆಲ್ಲರೂ ಅತ್ಯಾಶ್ಚರ್ಯಪಟ್ಟರು, 19 ಆದರೆ ಮರಿಯಳು ಈ ಎಲ್ಲ ಮಾತುಗಳನ್ನು ಮನಸ್ಸಿನಲ್ಲಿ ಜೋಪಾನವಾಗಿಟ್ಟುಕೊಳ್ಳತೊಡಗಿದಳು ಮತ್ತು ತನ್ನ ಹೃದಯದಲ್ಲಿ ತೀರ್ಮಾನಗಳನ್ನು ಮಾಡಿಕೊಂಡಳು. 20 ಬಳಿಕ ಕುರುಬರು ತಮಗೆ ತಿಳಿಸಲ್ಪಟ್ಟಂತೆಯೇ ತಾವು ಕೇಳಿದ ಮತ್ತು ನೋಡಿದ ಎಲ್ಲ ವಿಷಯಗಳಿಗಾಗಿ ದೇವರನ್ನು ಮಹಿಮೆಪಡಿಸುತ್ತಾ ಸ್ತುತಿಸುತ್ತಾ ಹಿಂದಿರುಗಿಹೋದರು.



^ (ಮತ್ತಾ. 2:1-23) ಅರಸನಾದ ಹೆರೋದನ ದಿವಸಗಳಲ್ಲಿ ಯೇಸು ಯೂದಾಯದ ಬೇತ್ಲೆಹೇಮ್‌ ಎಂಬ ಊರಿನಲ್ಲಿ ಹುಟ್ಟಿದ ಬಳಿಕ, ಪೂರ್ವ ಭಾಗಗಳಿಂದ ಜ್ಯೋತಿಷಿಗಳು ಯೆರೂಸಲೇಮಿಗೆ ಬಂದು, 2 “ಯೆಹೂದ್ಯರ ಅರಸನಾಗಿ ಹುಟ್ಟಿದವನು ಎಲ್ಲಿದ್ದಾನೆ? ನಾವು ಪೂರ್ವಭಾಗದಲ್ಲಿದ್ದಾಗ ಅವನ ನಕ್ಷತ್ರವನ್ನು ಕಂಡೆವು; ನಾವು ಅವನಿಗೆ ಪ್ರಣಾಮಮಾಡಲು ಬಂದಿದ್ದೇವೆ” ಎಂದರು. 3 ಇದನ್ನು ಕೇಳಿ ಅರಸನಾದ ಹೆರೋದನೂ ಅವನೊಂದಿಗೆ ಯೆರೂಸಲೇಮಿನವರೆಲ್ಲರೂ ಕಳವಳ​ಗೊಂಡರು; 4 ಅವನು ಜನರ ಎಲ್ಲ ಮುಖ್ಯ ಯಾಜಕರನ್ನೂ ಶಾಸ್ತ್ರಿಗಳನ್ನೂ ಒಟ್ಟುಗೂಡಿಸಿ ಕ್ರಿಸ್ತನು ಜನಿಸಲಿಕ್ಕಿದ್ದುದು ಎಲ್ಲಿ ಎಂಬುದರ ಬಗ್ಗೆ ಅವರನ್ನು ವಿಚಾರಿಸತೊಡಗಿದನು. 5 ಅವರು ಅವನಿಗೆ, “ಯೂದಾಯದ ಬೇತ್ಲೆಹೇಮಿನಲ್ಲಿಯೇ; ಏಕೆಂದರೆ, 6 ‘ಯೆಹೂದ ಸೀಮೆಯ ಬೇತ್ಲೆಹೇಮೇ, ಯೆಹೂದದ ಆಧಿಪತ್ಯ ನಡೆಸುವವರಲ್ಲಿ ನೀನು ಎಷ್ಟು ಮಾತ್ರಕ್ಕೂ ಅಲ್ಪವಲ್ಲ; ಆಧಿಪತ್ಯ ನಡೆಸುವವನು ನಿನ್ನೊಳಗಿಂದ ಬರುವನು, ಅವನು ನನ್ನ ಜನವಾದ ಇಸ್ರಾಯೇಲನ್ನು ಪರಿಪಾಲಿಸುವನು’ ಎಂದು ಪ್ರವಾದಿಯ ಮೂಲಕ ಬರೆಯಲ್ಪಟ್ಟಿದೆ” ಎಂದು ಹೇಳಿದರು. 7 ಆಗ ಹೆರೋದನು ಗುಪ್ತವಾಗಿ ಜ್ಯೋತಿಷಿಗಳನ್ನು ಕರೆಸಿ ನಕ್ಷತ್ರವು ಕಾಣಿಸಿಕೊಂಡ ಕಾಲದ ಬಗ್ಗೆ ಅವರಿಂದ ಜಾಗರೂಕತೆಯಿಂದ ವಿಚಾರಿಸಿ ತಿಳಿದುಕೊಂಡನು; 8 ಮತ್ತು ಅವನು ಅವರನ್ನು ಬೇತ್ಲೆಹೇಮಿಗೆ ಕಳುಹಿಸುವಾಗ, “ನೀವು ಹೋಗಿ ಚಿಕ್ಕ ಮಗುವನ್ನು ಜಾಗರೂಕತೆಯಿಂದ ಹುಡುಕಿರಿ; ನಿಮಗೆ ಅದು ಸಿಕ್ಕಿದ ಮೇಲೆ ಹಿಂದೆ ಬಂದು ನನಗೆ ಅದನ್ನು ತಿಳಿಸಿರಿ; ಆಗ ನಾನೂ ಅಲ್ಲಿಗೆ ಹೋಗಿ ಅದಕ್ಕೆ ಪ್ರಣಾಮಮಾಡುವಂತಾದೀತು” ಎಂದು ಹೇಳಿದನು. 9 ಅವರು ಅರಸನ ಮಾತನ್ನು ಕೇಳಿಸಿಕೊಂಡು ತಮ್ಮ ದಾರಿಹಿಡಿದು ಹೋದರು; ಆಗ ಇಗೋ, ಅವರು ಪೂರ್ವದಲ್ಲಿದ್ದಾಗ ನೋಡಿದ್ದ ನಕ್ಷತ್ರವು ಅವರ ಮುಂದೆ ಸಾಗುತ್ತಾ ಆ ಚಿಕ್ಕ ಮಗುವಿದ್ದ ಸ್ಥಳದ ಮೇಲೆ ನಿಂತಿತು. 10 ಆ ನಕ್ಷತ್ರವನ್ನು ನೋಡಿ ಅವರು ನಿಜವಾಗಿಯೂ ಬಹಳ ಆನಂದಪಟ್ಟರು. 11 ಅವರು ಮನೆಯೊಳಗೆ ಹೋದಾಗ ಚಿಕ್ಕ ಮಗುವನ್ನು ಅದರ ತಾಯಿಯಾದ ಮರಿಯಳ ಬಳಿಯಲ್ಲಿ ಕಂಡು ಅದಕ್ಕೆ ಅಡ್ಡಬಿದ್ದು ಪ್ರಣಾಮಮಾಡಿದರು. ಅವರು ತಮ್ಮ ಬೊಕ್ಕಸಗಳನ್ನು ತೆರೆದು ಅದಕ್ಕೆ ಚಿನ್ನ ಧೂಪ ಮತ್ತು ರಕ್ತಬೋಳಗಳನ್ನು ಸಹ ಕಾಣಿಕೆಯಾಗಿ ಕೊಟ್ಟರು. 12 ಆದರೆ ಹೆರೋದನ ಬಳಿಗೆ ಹಿಂದಿರುಗಬಾರದೆಂದು ಕನಸಿನಲ್ಲಿ ಅವರಿಗೆ ದೈವಿಕ ಎಚ್ಚರಿಕೆ ನೀಡಲ್ಪಟ್ಟದ್ದರಿಂದ ಅವರು ಬೇರೊಂದು ಮಾರ್ಗವಾಗಿ ತಮ್ಮ ದೇಶಕ್ಕೆ ಹೊರಟುಹೋದರು. 13 ಅವರು ಹೊರಟುಹೋದ ಬಳಿಕ ಯೆಹೋವನ ದೂತನು ಯೋಸೇಫನಿಗೆ ಕನಸಿನಲ್ಲಿ ಕಾಣಿಸಿಕೊಂಡು, “ನೀನು ಎದ್ದು ಮಗುವನ್ನೂ ಅದರ ತಾಯಿಯನ್ನೂ ಕರೆದುಕೊಂಡು ಈಜಿಪ್ಟಿಗೆ ಓಡಿಹೋಗು; ನಾನು ಹೇಳುವ ತನಕ ಅಲ್ಲಿಯೇ ಇರು. ಏಕೆಂದರೆ ಮಗುವನ್ನು ಕೊಲ್ಲಲಿಕ್ಕಾಗಿ ಹೆರೋದನು ಅದನ್ನು ಹುಡುಕುವುದರಲ್ಲಿದ್ದಾನೆ” ಎಂದು ಹೇಳಿದನು. 14 ಆಗ ಅವನು ಎದ್ದು ರಾತ್ರಿಯಲ್ಲಿ ಚಿಕ್ಕ ಮಗುವನ್ನೂ ಅದರ ತಾಯಿಯನ್ನೂ ಕರೆದುಕೊಂಡು ಈಜಿಪ್ಟಿಗೆ ಹೊರಟುಹೋದನು 15 ಮತ್ತು ಹೆರೋದನು ತೀರಿಹೋಗುವ ತನಕ ಅಲ್ಲಿಯೇ ಉಳಿದನು; ಹೀಗೆ “ಈಜಿಪ್ಟಿನಿಂದ ನಾನು ನನ್ನ ಮಗನನ್ನು ಕರೆದೆನು” ಎಂದು ಯೆಹೋವನು ತನ್ನ ಪ್ರವಾದಿಯ ಮೂಲಕ ಹೇಳಿದ ಮಾತು ನೆರವೇರುವಂತಾಯಿತು. 16 ಜ್ಯೋತಿಷಿಗಳು ತನಗೆ ಮೋಸಮಾಡಿದರೆಂದು ಹೆರೋದನು ತಿಳಿದು ತುಂಬ ರೋಷಗೊಂಡು, ಜ್ಯೋತಿಷಿಗಳಿಂದ ಜಾಗರೂಕತೆಯಿಂದ ವಿಚಾರಿಸಿ ತಿಳಿದು​ಕೊಂಡಿದ್ದ ಕಾಲಕ್ಕನುಸಾರ, ಬೇತ್ಲೆಹೇಮ್‌ ಮತ್ತು ಅದರ ಎಲ್ಲ ಕ್ಷೇತ್ರಗಳಿಗೆ ತನ್ನ ಆಳುಗಳನ್ನು ಕಳುಹಿಸಿ ಅಲ್ಲಿದ್ದ ಎರಡು ವರ್ಷದ ಹಾಗೂ ಅದಕ್ಕಿಂತ ಕಡಮೆ ಪ್ರಾಯದ ಎಲ್ಲ ಗಂಡುಮಕ್ಕಳನ್ನು ಕೊಲ್ಲಿಸಿದನು. 17 ಹೀಗೆ ಪ್ರವಾದಿಯಾದ ಯೆರೆಮೀಯನ ಮೂಲಕ ತಿಳಿಸಲ್ಪಟ್ಟಿದ್ದ ಮಾತು ನೆರವೇರಿತು. ಅದೇನೆಂದರೆ, 18 “ರಾಮದಲ್ಲಿ ಒಂದು ಧ್ವನಿಯು ಕೇಳಿಸಿತು; ಅಳುವಿಕೆಯೂ ಗೋಳಾಟವೂ ಕೇಳಿಬಂತು. ರಾಹೇಲಳು ತನ್ನ ಮಕ್ಕಳಿಗಾಗಿ ಅಳುತ್ತಿದ್ದಳು ಮತ್ತು ಅವರು ಇನ್ನಿಲ್ಲದ ಕಾರಣ ಅವಳು ಸಾಂತ್ವನಹೊಂದಲು ಒಪ್ಪಲಿಲ್ಲ.” 19 ಹೆರೋದನು ತೀರಿಹೋದ ಮೇಲೆ ಯೆಹೋವನ ದೂತನು ಈಜಿಪ್ಟಿನಲ್ಲಿ ಯೋಸೇಫನಿಗೆ ಕನಸಿನಲ್ಲಿ ಕಾಣಿಸಿಕೊಂಡು, 20 “ನೀನು ಎದ್ದು ಚಿಕ್ಕ ಮಗುವನ್ನೂ ಅದರ ತಾಯಿಯನ್ನೂ ಕರೆದುಕೊಂಡು ಇಸ್ರಾಯೇಲ್‌ ದೇಶಕ್ಕೆ ಹೋಗು; ಏಕೆಂದರೆ ಚಿಕ್ಕ ಮಗುವಿನ ಪ್ರಾಣವನ್ನು ತೆಗೆಯಬೇಕೆಂದಿದ್ದವರು ತೀರಿಹೋಗಿದ್ದಾರೆ” ಎಂದು ಹೇಳಿದನು. 21 ಆಗ ಅವನು ಎದ್ದು ಚಿಕ್ಕ ಮಗುವನ್ನೂ ಅದರ ತಾಯಿಯನ್ನೂ ಕರೆದುಕೊಂಡು ಇಸ್ರಾಯೇಲ್‌ ದೇಶಕ್ಕೆ ಬಂದನು. 22 ಆದರೆ ಅರ್ಖೆಲಾಯನು ತನ್ನ ತಂದೆಯಾದ ಹೆರೋದನಿಗೆ ಬದಲಾಗಿ ಯೂದಾಯವನ್ನು ಆಳುತ್ತಿದ್ದಾನೆಂದು ಕೇಳಿಸಿಕೊಂಡು ಅಲ್ಲಿಗೆ ಹೋಗುವುದಕ್ಕೆ ಭಯಪಟ್ಟನು. ಇದಲ್ಲದೆ, ಒಂದು ಕನಸಿನಲ್ಲಿ ಅವನಿಗೆ ದೈವಿಕ ಎಚ್ಚರಿಕೆಯು ನೀಡಲ್ಪಟ್ಟದ್ದರಿಂದ ಅವನು ಗಲಿಲಾಯ ಪ್ರಾಂತಕ್ಕೆ ಹೊರಟುಹೋಗಿ 23 ನಜರೇತೆಂಬ ಊರಿಗೆ ಬಂದು ಅಲ್ಲಿ ವಾಸಿಸತೊಡಗಿದನು; ಹೀಗೆ “ಅವನು ನಜರೇತಿನವನು ಎಂದು ಕರೆಯಲ್ಪಡುವನು” ಎಂಬುದಾಗಿ ಪ್ರವಾದಿಗಳ ಮೂಲಕ ತಿಳಿಸಲ್ಪಟ್ಟ ಮಾತು ನೆರವೇರುವಂತಾಯಿತು.



^ (ಲೂಕ 2:41-52) ಅವನ ತಂದೆತಾಯಿಗಳಿಗೆ ಪ್ರತಿ ವರ್ಷ ಪಸ್ಕಹಬ್ಬಕ್ಕಾಗಿ ಯೆರೂಸಲೇಮಿಗೆ ಹೋಗುವ ಪದ್ಧತಿಯಿತ್ತು. 42 ಅವನು ಹನ್ನೆರಡು ವರ್ಷ ಪ್ರಾಯದವನಾದಾಗ ಹಬ್ಬದ ಪದ್ಧತಿಗನುಸಾರ ಅವರು ಅಲ್ಲಿಗೆ ಹೋಗಿ 43 ಹಬ್ಬವು ಮುಗಿಯುವ ತನಕ ಅಲ್ಲಿದ್ದರು. ಆದರೆ ಅವರು ಹಿಂದಿರುಗಿ ಬರುತ್ತಿದ್ದಾಗ ಬಾಲಕನಾದ ಯೇಸು ಯೆರೂಸಲೇಮಿನಲ್ಲೇ ಉಳಿದನು ಮತ್ತು ಅವನ ತಂದೆತಾಯಿಗಳು ಇದನ್ನು ಗಮನಿಸಲಿಲ್ಲ. 44 ಅವನು ಜೊತೆಯಲ್ಲಿ ಪ್ರಯಾಣಿಸುತ್ತಿರುವವರ ಗುಂಪಿನಲ್ಲಿ ಇರಬೇಕೆಂದು ಭಾವಿಸುತ್ತಾ ಅವರು ಒಂದು ದಿನದ ಪ್ರಯಾಣವನ್ನು ಮುಗಿಸಿದರು; ಬಳಿಕ ಅವರು ತಮ್ಮ ಸಂಬಂಧಿಕರ ಮತ್ತು ಪರಿಚಿತರ ನಡುವೆ ಅವನಿಗಾಗಿ ಹುಡುಕತೊಡಗಿದರು. 45 ಆದರೆ ಅವನು ಸಿಗದಿದ್ದಾಗ ಅವನನ್ನು ಬಹಳವಾಗಿ ಹುಡುಕುತ್ತಾ ಯೆರೂಸಲೇಮಿಗೆ ಹಿಂದಿರುಗಿದರು. 46 ಮೂರು ದಿನಗಳಾದ ಮೇಲೆ ಅವನು ದೇವಾಲಯದಲ್ಲಿ ಬೋಧಕರ ಮಧ್ಯೆ ಕುಳಿತುಕೊಂಡು ಅವರಿಗೆ ಕಿವಿಗೊಡುತ್ತಾ ಪ್ರಶ್ನೆಯನ್ನು ಕೇಳುತ್ತಾ ಇರುವುದನ್ನು ಅವರು ಕಂಡರು. 47 ಅವನ ಮಾತುಗಳನ್ನು ಕೇಳಿಸಿಕೊಳ್ಳುತ್ತಿದ್ದವರೆಲ್ಲರೂ ಅವನ ತಿಳಿವಳಿಕೆಗೂ ಉತ್ತರಗಳಿಗೂ ಆಶ್ಚರ್ಯಪಡುತ್ತಾ ಇದ್ದರು. 48 ತಂದೆತಾಯಿಗಳು ಅವನನ್ನು ಕಂಡು ಬೆರಗಾದರು ಮತ್ತು ಅವನ ತಾಯಿಯು ಅವನಿಗೆ, “ಕಂದಾ, ನೀನು ಏಕೆ ಹೀಗೆ ಮಾಡಿದೆ? ನಿನ್ನ ತಂದೆಯೂ ನಾನೂ ಎಷ್ಟೋ ಮನೋವ್ಯಥೆ​ಯಿಂದ ನಿನ್ನನ್ನು ಹುಡುಕುತ್ತಾ ಇದ್ದೆವು” ಎಂದು ಹೇಳಿದಳು. 49 ಅದಕ್ಕೆ ಅವನು ಅವರಿಗೆ, “ನೀವು ನನ್ನನ್ನು ಹುಡುಕುತ್ತಾ ಹೋದದ್ದೇಕೆ? ನಾನು ನನ್ನ ತಂದೆಯ ಮನೆಯಲ್ಲಿರಬೇಕು ಎಂಬುದು ನಿಮಗೆ ತಿಳಿದಿರಲಿಲ್ಲವೊ?” ಎಂದನು. 50 ಆದರೆ ಅವನು ತಮಗೆ ಹೇಳಿದ ಮಾತಿನ ಅರ್ಥವನ್ನು ಅವರು ಗ್ರಹಿಸಲಿಲ್ಲ. 51 ಬಳಿಕ ಅವನು ಅವರೊಂದಿಗೆ ನಜರೇತಿಗೆ ಬಂದು ಅವರಿಗೆ ಅಧೀನನಾಗಿ ಮುಂದುವರಿದನು. ಮತ್ತು ಅವನ ತಾಯಿಯು ಈ ಎಲ್ಲ ಮಾತುಗಳನ್ನು ಜೋಪಾನವಾಗಿ ಹೃದಯದಲ್ಲಿಟ್ಟು​ಕೊಂಡಳು. 52 ಯೇಸು ವಿವೇಕದಲ್ಲಿಯೂ ಶಾರೀರಿಕ ಬೆಳವಣಿಗೆಯಲ್ಲಿಯೂ ದೇವರ ಮತ್ತು ಮನುಷ್ಯರ ಅನುಗ್ರಹದಲ್ಲಿಯೂ ಪ್ರಗತಿಹೊಂದುತ್ತಾ ಹೋದನು.



^ (ಮತ್ತಾ. 4:1-11) ತದನಂತರ ಪಿಶಾಚನಿಂದ ಪ್ರಲೋಭಿಸಲ್ಪಡಲಿಕ್ಕಾಗಿ ಪವಿತ್ರಾತ್ಮವು ಯೇಸು​ವನ್ನು ಅರಣ್ಯಕ್ಕೆ ನಡೆಸಿತು. 2 ಅವನು ನಲವತ್ತು ದಿವಸ ಹಗಲಿರುಳು ಉಪವಾಸಮಾಡಿದ ಬಳಿಕ ಅವನಿಗೆ ಹಸಿವಾಯಿತು. 3 ಮತ್ತು ಪ್ರಲೋಭಕನು ಬಂದು ಅವನಿಗೆ, “ನೀನು ದೇವರ ಮಗನಾಗಿರುವಲ್ಲಿ ಈ ಕಲ್ಲುಗಳಿಗೆ ರೊಟ್ಟಿಗಳಾಗುವಂತೆ ಹೇಳು” ಅಂದನು. 4 ಇದಕ್ಕೆ ಪ್ರತ್ಯುತ್ತರವಾಗಿ ಅವನು, “ ‘ಮನುಷ್ಯನು ರೊಟ್ಟಿ ತಿಂದಮಾತ್ರದಿಂದಲ್ಲ, ಯೆಹೋವನ ಬಾಯಿಂದ ಹೊರಡುವ ಪ್ರತಿಯೊಂದು ಮಾತಿನಿಂದ ಬದುಕಬೇಕು’ ಎಂದು ಬರೆದಿದೆ” ಎಂದು ಹೇಳಿದನು. 5 ಆ ಬಳಿಕ ಪಿಶಾಚನು ಅವನನ್ನು ಪವಿತ್ರ ಪಟ್ಟಣಕ್ಕೆ ಕರೆದುಕೊಂಡು ಹೋಗಿ ದೇವಾಲಯದ ಕೈಪಿಡಿ ಗೋಡೆಯ ಮೇಲೆ ನಿಲ್ಲಿಸಿ 6 ಅವನಿಗೆ, “ನೀನು ದೇವರ ಮಗನಾಗಿರುವಲ್ಲಿ ಕೆಳಕ್ಕೆ ಧುಮುಕು; ಏಕೆಂದರೆ ‘ಆತನು ನಿನ್ನ ವಿಷಯವಾಗಿ ತನ್ನ ದೂತರಿಗೆ ಅಪ್ಪಣೆಕೊಡುವನು ಮತ್ತು ನಿನ್ನ ಪಾದವು ಎಂದೂ ಕಲ್ಲಿಗೆ ಬಡಿಯದಂತೆ ಅವರು ನಿನ್ನನ್ನು ತಮ್ಮ ಕೈಗಳಲ್ಲಿ ಎತ್ತಿಕೊಳ್ಳುವರು’ ಎಂದು ಬರೆದಿದೆ” ಅಂದನು. 7 ಆಗ ಯೇಸು ಅವನಿಗೆ, “ ‘ನಿನ್ನ ದೇವರಾಗಿರುವ ಯೆಹೋವನನ್ನು ಪರೀಕ್ಷಿಸ​ಬಾರದು’ ಎಂದು ಸಹ ಬರೆದಿದೆ” ಎಂದು ಹೇಳಿದನು. 8 ಪುನಃ ಪಿಶಾಚನು ಅವನನ್ನು ​ಅಸಾಮಾನ್ಯವಾಗಿ ಎತ್ತರವಾಗಿದ್ದ ಒಂದು ಬೆಟ್ಟಕ್ಕೆ ಕರೆದುಕೊಂಡು ಹೋಗಿ ಲೋಕದ ಎಲ್ಲ ರಾಜ್ಯಗಳನ್ನೂ ಅವುಗಳ ವೈಭವವನ್ನೂ ಅವನಿಗೆ ತೋರಿಸುತ್ತಾ, 9 “ನೀನು ಅಡ್ಡಬಿದ್ದು ನನಗೆ ಒಂದು ಆರಾಧನಾ ಕ್ರಿಯೆಯನ್ನು ಮಾಡಿದರೆ ನಾನು ಇವೆಲ್ಲವನ್ನೂ ನಿನಗೆ ಕೊಡುವೆನು” ಎಂದು ಹೇಳಿದನು. 10 ಅದಕ್ಕೆ ಯೇಸು ಅವನಿಗೆ, “ಸೈತಾನನೇ ತೊಲಗಿಹೋಗು! ‘ನಿನ್ನ ದೇವರಾಗಿರುವ ಯೆಹೋವನನ್ನೇ ನೀನು ಆರಾಧಿಸ​ಬೇಕು ಮತ್ತು ಆತನೊಬ್ಬನಿಗೇ ನೀನು ಪವಿತ್ರ ಸೇವೆಯನ್ನು ಸಲ್ಲಿಸಬೇಕು’ ಎಂದು ಬರೆದಿದೆ” ಅಂದನು. 11 ಆಗ ಪಿಶಾಚನು ಅವನನ್ನು ಬಿಟ್ಟುಹೋದನು ಮತ್ತು ದೇವದೂತರು ಬಂದು ಅವನಿಗೆ ಉಪಚಾರಮಾಡಲು ಆರಂಭಿಸಿದರು.



^ (ಯೋಹಾ. 1:29-51) ಮರುದಿನ ಯೇಸು ತನ್ನ ಕಡೆಗೆ ಬರುತ್ತಿರುವುದನ್ನು ಅವನು ಕಂಡು, “ನೋಡಿ, ಲೋಕದ ಪಾಪವನ್ನು ತೆಗೆದುಹಾಕುವ ದೇವರ ಕುರಿಮರಿ! 30 ನನ್ನ ಹಿಂದೆ ಬರುವವನು ನನಗಿಂತ ಮುಂಚೆಯೇ ಅಸ್ತಿತ್ವದಲ್ಲಿದ್ದ ಕಾರಣ ನನಗಿಂತಲೂ ಮುಂದಿನವನಾದನು ಎಂದು ನಾನು ಯಾರ ಕುರಿತು ಹೇಳಿದೆನೋ ಅವನೇ ಇವನು. 31 ನನಗೂ ಅವನ ಕುರಿತು ತಿಳಿದಿರಲಿಲ್ಲ, ಆದರೆ ಅವನನ್ನು ಇಸ್ರಾಯೇಲ್ಯರಿಗೆ ಪ್ರಕಟಪಡಿಸುವ ಕಾರಣದಿಂದಲೇ ನಾನು ನೀರಿನಲ್ಲಿ ದೀಕ್ಷಾಸ್ನಾನ ಮಾಡಿಸುತ್ತಾ ಬಂದೆ” ಎಂದನು. 32 ಇದಲ್ಲದೆ ಯೋಹಾನನು ಸಾಕ್ಷಿಕೊಡುತ್ತಾ, “ಪವಿತ್ರಾತ್ಮವು* ಆಕಾಶದಿಂದ ಪಾರಿವಾಳದ ರೂಪದಲ್ಲಿ ಇಳಿದುಬರುವುದನ್ನು ನಾನು ನೋಡಿದೆನು ಮತ್ತು ಅದು ಅವನ ಮೇಲೆ ನೆಲೆಗೊಂಡಿತು. 33 ನನಗೂ ಅವನ ಕುರಿತು ತಿಳಿದಿರಲಿಲ್ಲ, ಆದರೆ ನೀರಿನಲ್ಲಿ ದೀಕ್ಷಾಸ್ನಾನ ಮಾಡಿಸುವಂತೆ ನನ್ನನ್ನು ​ಕಳುಹಿಸಿದಾತನೇ ನನಗೆ, ‘ಯಾವನ ಮೇಲೆ ಪವಿ​ತ್ರಾತ್ಮವು ಇಳಿದುಬಂದು ನೆಲೆಗೊಳ್ಳುವುದನ್ನು ನೀನು ನೋಡುತ್ತೀಯೋ ಅವನೇ ಪವಿತ್ರಾತ್ಮದಲ್ಲಿ ದೀಕ್ಷಾಸ್ನಾನ ಮಾಡಿಸುವವನು’ ಎಂದು ಹೇಳಿದನು. 34 ನಾನು ಅದನ್ನು ನೋಡಿದ್ದೇನೆ ಮತ್ತು ಇವನೇ ದೇವರ ಮಗನು ಎಂದು ಸಾಕ್ಷಿಕೊಟ್ಟಿದ್ದೇನೆ” ಎಂದನು. 35 ಮರುದಿನ ಪುನಃ ಯೋಹಾನನು ತನ್ನ ಶಿಷ್ಯರಲ್ಲಿ ಇಬ್ಬರೊಂದಿಗೆ ನಿಂತುಕೊಂಡಿದ್ದಾಗ 36 ಅಲ್ಲಿ ನಡೆದಾಡುತ್ತಿದ್ದ ಯೇಸುವನ್ನು ಕಂಡು ಅವನು, “ನೋಡಿ, ದೇವರ ಕುರಿಮರಿ!” ಎಂದು ಹೇಳಿದನು. 37 ಅವನು ಮಾತಾಡಿದ್ದನ್ನು ಕೇಳಿಸಿಕೊಂಡ ಇಬ್ಬರು ಶಿಷ್ಯರು ಯೇಸುವನ್ನು ಹಿಂಬಾಲಿಸಿದರು. 38 ಆಗ ಯೇಸು ಹಿಂದೆ ತಿರುಗಿ ತನ್ನನ್ನು ಹಿಂಬಾಲಿಸುತ್ತಿದ್ದ ಅವರನ್ನು ನೋಡಿ ಅವರಿಗೆ, “ನೀವು ಏನು ಹುಡುಕುತ್ತಿದ್ದೀರಿ?” ಎಂದು ಕೇಳಿದನು. ಅದಕ್ಕೆ ಅವರು ಅವನಿಗೆ, “ರಬ್ಬೀ (ಭಾಷಾಂತರಿಸಿದಾಗ ಇದರ ಅರ್ಥ ಬೋಧಕ ಎಂದಾಗಿದೆ) ನೀನು ಎಲ್ಲಿ ತಂಗಿದ್ದೀ?” ಎಂದು ಕೇಳಿದರು. 39 ಅವನು ಅವರಿಗೆ, “ಬಂದು ನೋಡಿ” ಎಂದನು. ಅಂತೆಯೇ ಅವರು ಹೋಗಿ ಅವನು ತಂಗಿದ್ದ ಸ್ಥಳವನ್ನು ಕಂಡು ಆ ದಿನ ಅವನೊಂದಿಗೆ ತಂಗಿದರು; ಆಗ ಸಮಯ ಸಾಯಂಕಾಲ ಸುಮಾರು ನಾಲ್ಕು ಗಂಟೆಯಾಗಿತ್ತು. 40 ಯೋಹಾನನು ಹೇಳಿದ ಮಾತುಗಳನ್ನು ಕೇಳಿಸಿಕೊಂಡು ಯೇಸು​ವನ್ನು ಹಿಂಬಾಲಿಸಿದ ಆ ಇಬ್ಬರಲ್ಲಿ ಸೀಮೋನ ಪೇತ್ರನ ಸಹೋದರನಾದ ಅಂದ್ರೆಯನು ಒಬ್ಬನಾಗಿದ್ದನು. 41 ಅವನು ಮೊದಲಾಗಿ ತನ್ನ ಸ್ವಂತ ಸಹೋದರನಾದ ಸೀಮೋನನನ್ನು ಕಂಡು ಅವನಿಗೆ, “ನಮಗೆ ಮೆಸ್ಸೀಯನು (ಭಾಷಾಂತರಿಸಿದಾಗ ಇದರ ಅರ್ಥ ಕ್ರಿಸ್ತ ಎಂದಾಗಿದೆ) ಸಿಕ್ಕಿದ್ದಾನೆ” ಎಂದು ಹೇಳಿ 42 ಅವನನ್ನು ಯೇಸುವಿನ ಬಳಿಗೆ ಕರೆದೊಯ್ದನು. ಯೇಸು ಅವನನ್ನು ನೋಡಿದಾಗ, “ನೀನು ಯೋಹಾನನ ಮಗನಾದ ಸೀಮೋನನು; ನೀನು ಕೇಫನೆಂದು (ಇದನ್ನು ಪೇತ್ರ ಎಂದು ಭಾಷಾಂತರಿಸಲಾಗುತ್ತದೆ) ಕರೆಯಲ್ಪಡುವಿ” ಎಂದನು. 43 ಮರುದಿನ ಯೇಸು ಗಲಿಲಾಯಕ್ಕೆ ಹೋಗಲು ಬಯಸಿದನು ಮತ್ತು ಫಿಲಿಪ್ಪನನ್ನು ಕಂಡಾಗ ಅವನಿಗೆ, “ನನ್ನ ಹಿಂಬಾಲಕನಾಗು” ಎಂದನು. 44 ಈ ಫಿಲಿಪ್ಪನು ಅಂದ್ರೆಯ ಮತ್ತು ಪೇತ್ರರ ಊರಾದ ಬೇತ್ಸಾಯಿದದವನಾಗಿದ್ದನು. 45 ಫಿಲಿಪ್ಪನು ನತಾನಯೇಲನನ್ನು ಕಂಡುಕೊಂಡು ಅವನಿಗೆ, “ಯಾರ ಕುರಿತು ಮೋಶೆಯು ಧರ್ಮಶಾಸ್ತ್ರದಲ್ಲಿ ಬರೆದನೋ ಮತ್ತು ಪ್ರವಾದಿಗಳು ಬರೆದರೋ ಅವನು ನಮಗೆ ಸಿಕ್ಕಿದ್ದಾನೆ; ಅವನು ನಜರೇತಿನ ಯೋಸೇಫನ ​ಮಗನಾದ ಯೇಸುವೇ” ಎಂದನು. 46 ಆದರೆ ನತಾನಯೇಲನು ಅವನಿಗೆ, “ನಜರೇತಿನಿಂದ ಏನಾದರೂ ಒಳ್ಳೆಯದು ಬರಸಾಧ್ಯವಿದೆಯೊ?” ಎಂದಾಗ ಫಿಲಿಪ್ಪನು ಅವನಿಗೆ, “ಬಂದು ನೋಡು” ಎಂದು ಹೇಳಿದನು. 47 ನತಾನಯೇಲನು ತನ್ನ ಬಳಿಗೆ ಬರುತ್ತಿರುವುದನ್ನು ಕಂಡು ಯೇಸು ಅವನ ಕುರಿತು, “ನೋಡಿ, ಇವನು ನಿಶ್ಚಯವಾಗಿಯೂ ಒಬ್ಬ ಇಸ್ರಾಯೇಲ್ಯನು; ಇವನಲ್ಲಿ ಯಾವ ವಂಚನೆಯೂ ಇಲ್ಲ” ಎಂದನು. 48 ಆಗ ನತಾನಯೇಲನು ಅವನಿಗೆ, “ನಿನಗೆ ನನ್ನ ಪರಿಚಯವಿರುವುದು ಹೇಗೆ?” ಎಂದು ಕೇಳಿದಾಗ ಯೇಸು ಅವನಿಗೆ, “ನೀನು ಅಂಜೂರದ ಮರದ ಕೆಳಗಿದ್ದಾಗ ಫಿಲಿಪ್ಪನು ಬಂದು ನಿನ್ನನ್ನು ಕರೆಯುವ ಮುಂಚೆಯೇ ನಾನು ನಿನ್ನನ್ನು ನೋಡಿದೆ” ಎಂದು ಉತ್ತರಿಸಿದನು. 49 ಆಗ ನತಾನಯೇಲನು ಅವನಿಗೆ “ರಬ್ಬೀ, ನೀನು ನಿಶ್ಚಯವಾಗಿಯೂ ದೇವರ ಮಗನು, ಇಸ್ರಾಯೇಲ್ಯರ ಅರಸನು” ಎಂದು ಹೇಳಿದನು. 50 ಅದಕ್ಕೆ ಯೇಸು ಅವನಿಗೆ, “ನಿನ್ನನ್ನು ಅಂಜೂರದ ಮರದ ಕೆಳಗೆ ನೋಡಿದೆನೆಂದು ನಾನು ಹೇಳಿದ್ದರಿಂದಲೇ ನೀನು ನಂಬುತ್ತೀಯೊ? ನೀನು ಇವುಗಳಿಗಿಂತ ಹೆಚ್ಚು ಮಹತ್ತಾದ ಸಂಗತಿಗಳನ್ನು ನೋಡುವಿ” ಎಂದು ಹೇಳಿದನು. 51 ಇದಲ್ಲದೆ ಅವನು, “ಸ್ವರ್ಗವು ತೆರೆಯಲ್ಪಟ್ಟಿರುವುದನ್ನೂ ದೇವದೂತರು ಮನುಷ್ಯಕುಮಾರನ ಬಳಿಗೆ ಇಳಿದುಬರುತ್ತಾ ಏರಿಹೋಗುತ್ತಾ ಇರುವುದನ್ನೂ ನೀವು ಕಾಣುವಿರಿ ಎಂದು ನಿಮಗೆ ನಿಜನಿಜವಾಗಿ ಹೇಳುತ್ತೇನೆ” ಎಂದನು.

ಯೋಹಾ 1:32 ಅಥವಾ, “ದೇವರ ಕಾರ್ಯಕಾರಿ ಶಕ್ತಿ.” ಪರಿಶಿಷ್ಟ 7ನ್ನು ನೋಡಿ.


^ (ಯೋಹಾ. 2:1-12) ಮೂರನೆಯ ದಿನದಂದು ಗಲಿಲಾಯದ ಕಾನಾ ಊರಿನಲ್ಲಿ ಒಂದು ಮದುವೆಯ ಔತಣವು ನಡೆಯಿತು ಮತ್ತು ಯೇಸುವಿನ ತಾಯಿಯು ಅಲ್ಲಿದ್ದಳು. 2 ಯೇಸು ಮತ್ತು ಅವನ ಶಿಷ್ಯರು ಸಹ ಆ ಮದುವೆಯ ಔತಣಕ್ಕೆ ಆಮಂತ್ರಿಸಲ್ಪಟ್ಟಿದ್ದರು. 3 ಅಲ್ಲಿ ದ್ರಾಕ್ಷಾಮದ್ಯವು ಸಾಲದೆ ಹೋದಾಗ ಯೇಸುವಿನ ತಾಯಿಯು ಅವನಿಗೆ, “ಅವರ ಬಳಿ ದ್ರಾಕ್ಷಾಮದ್ಯವಿಲ್ಲ” ಎಂದಳು. 4 ಅದಕ್ಕೆ ಯೇಸು ಅವಳಿಗೆ, “ಸ್ತ್ರೀಯೇ, ನನ್ನ ಗೊಡವೆ ನಿನಗೇಕೆ? ನನ್ನ ಗಳಿಗೆ ಇನ್ನೂ ಬಂದಿಲ್ಲ” ಎಂದು ಹೇಳಿದನು. 5 ಆಗ ಅವನ ತಾಯಿಯು ಸೇವಕರಿಗೆ, “ಅವನು ನಿಮಗೆ ಏನು ಹೇಳುತ್ತಾನೋ ಅದನ್ನು ಮಾಡಿರಿ” ಎಂದಳು. 6 ಯೆಹೂದ್ಯರ ಶುದ್ಧೀಕರಣ ನಿಯಮಗಳು ಅಗತ್ಯಪಡಿಸಿದ ಪ್ರಕಾರ ಅಲ್ಲಿ ನೀರು ತುಂಬಿಡುವ ಕಲ್ಲಿನ ಆರು ಹಂಡೆಗಳಿದ್ದವು; ಪ್ರತಿಯೊಂದು ಹಂಡೆಯಲ್ಲಿ ಸುಮಾರು ನಲ್ವತ್ತನಾಲ್ಕರಿಂದ ಅರುವತ್ತಾರು ಲೀಟರ್‌ಗಳಷ್ಟು ನೀರು ಹಿಡಿಯುತ್ತಿತ್ತು. 7 ಯೇಸು ಅವರಿಗೆ, “ಹಂಡೆಗಳಿಗೆ ನೀರನ್ನು ತುಂಬಿಸಿರಿ” ಎಂದಾಗ ಅವರು ಕಂಠದ ತನಕ ಅವುಗಳನ್ನು ತುಂಬಿಸಿದರು. 8 ಅನಂತರ ಅವನು ಅವರಿಗೆ, “ಈಗ ಇದರಿಂದ ಸ್ವಲ್ಪವನ್ನು ತೋಡಿ ಔತಣದ ನಿರ್ದೇಶಕನಿಗೆ ಕೊಡಿರಿ” ಎಂದನು. ಅವರು ತೆಗೆದುಕೊಂಡು ಹೋದರು. 9 ಔತಣದ ನಿರ್ದೇಶಕನು ದ್ರಾಕ್ಷಾಮದ್ಯವಾಗಿ ಮಾರ್ಪಟ್ಟ ನೀರನ್ನು ರುಚಿನೋಡಿದಾಗ ಅದು ಎಲ್ಲಿಂದ ಬಂತೆಂದು ಅವನಿಗೆ ತಿಳಿದಿರಲಿಲ್ಲ; ಆದರೆ ನೀರನ್ನು ತೋಡಿದ್ದ ಸೇವಕರಿಗೆ ಅದು ತಿಳಿದಿತ್ತು; ಆದುದರಿಂದ ಔತಣದ ನಿರ್ದೇಶಕನು ಮದುಮಗನನ್ನು ಕರೆದು 10 ಅವನಿಗೆ, “ಪ್ರತಿಯೊಬ್ಬನು ಅತ್ಯುತ್ತಮವಾದ ದ್ರಾಕ್ಷಾಮದ್ಯವನ್ನು ಮೊದಲು ನೀಡಿ, ಜನರಿಗೆ ಅಮಲೇರಿದ ಬಳಿಕ ಕಡಮೆ ಗುಣಮಟ್ಟದ ದ್ರಾಕ್ಷಾಮದ್ಯವನ್ನು ನೀಡುತ್ತಾನೆ. ನೀನಾದರೋ ಅತ್ಯುತ್ತಮವಾದ ದ್ರಾಕ್ಷಾಮದ್ಯವನ್ನು ಇಷ್ಟರ ತನಕ ಇಟ್ಟುಕೊಂಡಿದ್ದೀ” ಎಂದು ಹೇಳಿದನು. 11 ಯೇಸು ಇದನ್ನು ತನ್ನ ಸೂಚಕ​ಕಾರ್ಯಗಳಲ್ಲಿ ಮೊದಲನೆಯದಾಗಿ ಗಲಿಲಾಯದ ಕಾನಾದಲ್ಲಿ ಮಾಡಿ ತನ್ನ ಮಹಿಮೆಯನ್ನು ತೋರ್ಪಡಿಸಿದನು ಮತ್ತು ಅವನ ಶಿಷ್ಯರು ಅವನಲ್ಲಿ ನಂಬಿಕೆಯಿಟ್ಟರು. 12 ಇದಾದ ಬಳಿಕ ಅವನ ತಾಯಿಯೂ ತಮ್ಮಂದಿರೂ ಅವನ ಶಿಷ್ಯರೂ ಕಪೆರ್ನೌಮಿಗೆ ಹೋದರು, ಆದರೆ ಅವರು ಅಲ್ಲಿ ಬಹಳ ದಿವಸ ತಂಗಲಿಲ್ಲ.



^ (ಯೋಹಾ. 2:13-25) ಯೆಹೂದ್ಯರ ಪಸ್ಕಹಬ್ಬವು ಸಮೀಪಿಸಿತ್ತು ಮತ್ತು ಯೇಸು ಯೆರೂಸಲೇಮಿಗೆ ಹೋದನು. 14 ಅವನು ದೇವಾಲಯದಲ್ಲಿ ಜಾನುವಾರು, ಕುರಿ ಮತ್ತು ಪಾರಿವಾಳಗಳನ್ನು ಮಾರುತ್ತಿರುವವರನ್ನೂ ಹಣವಿನಿಮಯಗಾರರು ತಮ್ಮ ಆಸನಗಳಲ್ಲಿ ಕುಳಿತುಕೊಂಡಿರುವುದನ್ನೂ ಕಂಡನು. 15 ಆಗ ಅವನು ಹಗ್ಗಗಳಿಂದ ಕೊರಡೆಯನ್ನು ಮಾಡಿ ಕುರಿ ಮತ್ತು ಜಾನುವಾರುಗಳ ಸಮೇತ ಅವರೆಲ್ಲರನ್ನು ದೇವಾಲಯದಿಂದ ಹೊರಗಟ್ಟಿದನು ಮತ್ತು ಹಣವಿನಿಮಯಗಾರರ ನಾಣ್ಯಗಳನ್ನು ಚೆಲ್ಲಿ ಅವರ ಮೇಜುಗಳನ್ನು ಕೆಡವಿದನು. 16 ಪಾರಿವಾಳಗಳನ್ನು ಮಾರುತ್ತಿದ್ದವರಿಗೆ ಅವನು, “ಇವುಗಳನ್ನು ಇಲ್ಲಿಂದ ತೆಗೆದುಕೊಂಡುಹೋಗಿರಿ! ನನ್ನ ತಂದೆಯ ಆಲಯವನ್ನು ವ್ಯಾಪಾರದ ಸ್ಥಳವನ್ನಾಗಿ ಮಾಡುವುದನ್ನು ನಿಲ್ಲಿಸಿರಿ!” ಎಂದು ಹೇಳಿದನು. 17 ಆಗ ಅವನ ಶಿಷ್ಯರು, “ನಿನ್ನ ಆಲಯಕ್ಕಾಗಿರುವ ಅಭಿಮಾನವು ನನ್ನನ್ನು ದಹಿಸುವುದು” ಎಂದು ಬರೆದಿರುವುದನ್ನು ಮನಸ್ಸಿಗೆ ತಂದುಕೊಂಡರು. 18 ಆದುದರಿಂದ ಯೆಹೂದ್ಯರು ಅವನಿಗೆ, “ಇವುಗಳನ್ನು ಮಾಡುವ ಅಧಿಕಾರ ನಿನಗಿದೆ ಎಂಬುದಕ್ಕೆ ನಮಗೆ ಯಾವ ಸೂಚಕ​ಕಾರ್ಯವನ್ನು ತೋರಿಸುತ್ತೀ?” ಎಂದು ಕೇಳಿದರು. 19 ಅದಕ್ಕೆ ಯೇಸು, “ಈ ಆಲಯವನ್ನು ಕೆಡವಿರಿ, ಮೂರೇ ದಿನಗಳಲ್ಲಿ ನಾನು ಅದನ್ನು ಎಬ್ಬಿಸುವೆನು” ಎಂದು ಉತ್ತರಿಸಿದನು. 20 ಆಗ ಯೆಹೂದ್ಯರು, “ಈ ಆಲಯವನ್ನು ಕಟ್ಟಲು ನಲವತ್ತಾರು ವರ್ಷಗಳು ಹಿಡಿದವು; ನೀನು ಅದನ್ನು ಮೂರೇ ದಿನಗಳಲ್ಲಿ ಎಬ್ಬಿಸುವಿಯೋ?” ಎಂದು ಕೇಳಿದರು. 21 ಆದರೆ ಅವನು ತನ್ನ ದೇಹವೆಂಬ ಆಲಯದ ಕುರಿತು ಮಾತಾಡುತ್ತಿದ್ದನು. 22 ಹೀಗೆ ಅವನು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟಾಗ, ಅವನು ಈ ವಿಷಯವನ್ನು ಹೇಳುತ್ತಾ ಇದ್ದನು ಎಂಬುದನ್ನು ಅವನ ಶಿಷ್ಯರು ಮನಸ್ಸಿಗೆ ತಂದುಕೊಂಡರು; ಅವರು ಶಾಸ್ತ್ರಗ್ರಂಥವನ್ನೂ ಯೇಸು ಹೇಳಿದ ಮಾತನ್ನೂ ನಂಬಿದರು. 23 ಆದರೆ ಅವನು ಪಸ್ಕಹಬ್ಬದಂದು ಯೆರೂಸಲೇಮಿನಲ್ಲಿದ್ದಾಗ ಮಾಡುತ್ತಿದ್ದ ಸೂಚಕಕಾರ್ಯಗಳನ್ನು ನೋಡಿ ಅನೇಕರು ಅವನ ಹೆಸರಿನಲ್ಲಿ ನಂಬಿಕೆಯಿಟ್ಟರು. 24 ಆದರೆ ಯೇಸು ಅವರೆಲ್ಲರನ್ನು ಬಲ್ಲವನಾಗಿದ್ದುದರಿಂದ ಅವರಿಗೆ ತನ್ನನ್ನು ಒಪ್ಪಿಸಿಕೊಡಲಿಲ್ಲ; 25 ಮಾತ್ರವಲ್ಲದೆ ಮನುಷ್ಯನ ಕುರಿತು ಯಾವನೂ ಅವನಿಗೆ ಸಾಕ್ಷಿಕೊಡುವ ಅಗತ್ಯವಿರಲಿಲ್ಲ, ಏಕೆಂದರೆ ಮನುಷ್ಯನಲ್ಲಿ ಏನಿದೆ ಎಂಬುದನ್ನು ಅವನು ಸ್ವತಃ ಬಲ್ಲವನಾಗಿದ್ದನು.



^ (ಯೋಹಾ. 4:5-43) ಆದುದರಿಂದ ಯಾಕೋಬನು ತನ್ನ ಮಗನಾದ ಯೋಸೇಫನಿಗೆ ಕೊಟ್ಟಿದ್ದ ಹೊಲದ ಸಮೀಪದಲ್ಲಿದ್ದ ಸಿಖರ್‌ ಎಂಬ ಸಮಾರ್ಯದ ಪಟ್ಟಣಕ್ಕೆ ಅವನು ಬಂದನು. 6 ಅಲ್ಲಿ ಯಾಕೋಬನ ಬಾವಿ ಇತ್ತು. ಪ್ರಯಾಣದಿಂದ ದಣಿದಿದ್ದ ಯೇಸು ಆ ಬಾವಿಯ ಬಳಿ ಹಾಗೆಯೇ ಕುಳಿತುಕೊಂಡಿದ್ದನು. ಆಗ ಮಧ್ಯಾಹ್ನ ಸುಮಾರು ಹನ್ನೆರಡು ಗಂಟೆಯಾಗಿತ್ತು. 7 ಸಮಾರ್ಯದವಳಾದ ಒಬ್ಬ ಸ್ತ್ರೀ ನೀರನ್ನು ಸೇದಲಿಕ್ಕಾಗಿ ಬಂದಳು. ಯೇಸು ಅವಳಿಗೆ, “ನನಗೆ ಕುಡಿಯಲು ನೀರು ಕೊಡು” ಎಂದು ಕೇಳಿದನು. 8 (ಅವನ ಶಿಷ್ಯರು ಆಹಾರ ಪದಾರ್ಥಗಳನ್ನು ಕೊಂಡುಕೊಳ್ಳಲು ಪಟ್ಟಣದೊಳಗೆ ಹೋಗಿದ್ದರು.) 9 ಆಗ ಸಮಾರ್ಯದ ಸ್ತ್ರೀಯು ಅವನಿಗೆ, “ನೀನು ಒಬ್ಬ ಯೆಹೂದ್ಯನಾಗಿರುವುದಾದರೂ ಸಮಾ​ರ್ಯದ ಸ್ತ್ರೀಯಾಗಿರುವ ನನ್ನಿಂದ ಕುಡಿಯುವುದಕ್ಕೆ ನೀರನ್ನು ಕೇಳುವುದು ಹೇಗೆ?” ಎಂದು ಹೇಳಿದಳು. (ಏಕೆಂದರೆ ಯೆಹೂದ್ಯರಿಗೆ ಸಮಾರ್ಯದವರೊಂದಿಗೆ ಯಾವುದೇ ಹೊಕ್ಕುಬಳಕೆ ಇರಲಿಲ್ಲ.) 10 ಅದಕ್ಕೆ ಉತ್ತರವಾಗಿ ಯೇಸು ಅವಳಿಗೆ, “ದೇವರ ಉಚಿತ ವರವೇನೆಂಬುದೂ ‘ನನಗೆ ಕುಡಿಯಲು ನೀರು ಕೊಡು’ ಎಂದು ನಿನಗೆ ಹೇಳಿದವನು ಯಾರೆಂಬುದೂ ನಿನಗೆ ತಿಳಿದಿರುತ್ತಿದ್ದಲ್ಲಿ ನೀನು ಅವನನ್ನು ಕೇಳಿಕೊಳ್ಳುತ್ತಿದ್ದಿ ಮತ್ತು ಅವನು ನಿನಗೆ ಜೀವದಾಯಕ ನೀರನ್ನು ಕೊಡುತ್ತಿದ್ದನು” ಎಂದನು. 11 ಅದಕ್ಕೆ ಅವಳು ಅವನಿಗೆ, “ಸ್ವಾಮಿ, ನೀರನ್ನು ಸೇದಲು ನಿನ್ನ ಬಳಿ ಒಂದು ಕೊಡವೂ ಇಲ್ಲ ಮತ್ತು ಬಾವಿಯು ಆಳವಾಗಿದೆ. ಹೀಗಿರುವಾಗ, ಈ ಜೀವ​ದಾಯಕ ನೀರು ನಿನ್ನಲ್ಲಿರುವುದು ಯಾವ ಮೂಲದಿಂದ? 12 ನಮ್ಮ ಪೂರ್ವಜನಾದ ಯಾಕೋಬನಿಗಿಂತ ನೀನು ದೊಡ್ಡವನಲ್ಲವಲ್ಲ. ಅವನೇ ನಮಗೆ ಈ ಬಾವಿಯನ್ನು ಕೊಟ್ಟನು ಮತ್ತು ಸ್ವತಃ ಅವನೂ ಅವನ ಮಕ್ಕಳೂ ಅವನ ದನಕುರಿಗಳೂ ಇದರದ್ದೇ ನೀರನ್ನು ಕುಡಿದರು” ಎಂದಳು. 13 ಅದಕ್ಕೆ ಯೇಸು ಪ್ರತ್ಯುತ್ತರವಾಗಿ ​ಅವಳಿಗೆ, “ಈ ನೀರನ್ನು ಕುಡಿಯುವ ಪ್ರತಿಯೊಬ್ಬನಿಗೆ ಪುನಃ ಬಾಯಾರಿಕೆಯಾಗುವುದು. 14 ನಾನು ಕೊಡುವ ನೀರನ್ನು ಕುಡಿಯುವ ಯಾವನಿಗೂ ಎಂದಿಗೂ ಬಾಯಾರಿಕೆಯಾಗುವುದಿಲ್ಲ; ನಾನು ಅವನಿಗೆ ಕೊಡುವ ನೀರು ಅವನಲ್ಲಿ ನಿತ್ಯಜೀವವನ್ನು ಕೊಡಲಿಕ್ಕಾಗಿ ಗುಳುಗುಳಿಸುವ ನೀರಿನ ಬುಗ್ಗೆಯಾಗುವುದು” ಎಂದು ಹೇಳಿದನು. 15 ಆ ಸ್ತ್ರೀಯು ಅವನಿಗೆ, “ಸ್ವಾಮಿ, ಆ ನೀರನ್ನು ನನಗೆ ಕೊಡು; ಆಗ ನನಗೆ ಬಾಯಾರಿಕೆಯಾಗುವುದೂ ಇಲ್ಲ, ನೀರನ್ನು ಸೇದುವುದಕ್ಕಾಗಿ ನಾನು ಈ ಸ್ಥಳಕ್ಕೆ ಬರುತ್ತಿರಬೇಕಾಗುವುದೂ ಇಲ್ಲ” ಎಂದಳು. 16 ಅವನು ಅವಳಿಗೆ, “ಹೋಗಿ ನಿನ್ನ ಗಂಡನನ್ನು ಕರೆದುಕೊಂಡು ಇಲ್ಲಿಗೆ ಬಾ” ಎಂದನು. 17 ಅದಕ್ಕೆ ಆ ಸ್ತ್ರೀಯು, “ನನಗೆ ಗಂಡನಿಲ್ಲ” ಎಂದಳು. ಯೇಸು ಅವಳಿಗೆ, “‘ನನಗೆ ಗಂಡನಿಲ್ಲ’ ಎಂದು ನೀನು ಸರಿಯಾಗಿಯೇ ಹೇಳಿದಿ. 18 ಏಕೆಂದರೆ ನಿನಗೆ ಐದು ಮಂದಿ ಗಂಡಂದಿರಿದ್ದರು ಮತ್ತು ಈಗ ನಿನ್ನೊಂದಿಗಿರುವವನು ನಿನ್ನ ಗಂಡನಲ್ಲ. ನೀನು ಸತ್ಯವನ್ನೇ ಹೇಳಿದ್ದೀ” ಎಂದನು. 19 ಅದಕ್ಕೆ ಆ ಸ್ತ್ರೀಯು, “ಸ್ವಾಮಿ, ನೀನೊಬ್ಬ ಪ್ರವಾದಿಯೆಂದು ನಾನು ಗ್ರಹಿಸುತ್ತೇನೆ. 20 ನಮ್ಮ ಪೂರ್ವಜರು ಈ ಬೆಟ್ಟದಲ್ಲಿ ದೇವರನ್ನು ಆರಾಧಿಸುತ್ತಿದ್ದರು; ಆದರೆ ಜನರು ಆರಾಧನೆ​ಮಾಡಬೇಕಾದ ಸ್ಥಳವು ಯೆರೂಸಲೇಮಿನಲ್ಲಿದೆ ಎಂದು ನೀವು ಹೇಳುತ್ತೀರಿ” ಎಂದಳು. 21 ಯೇಸು ಅವಳಿಗೆ, “ಸ್ತ್ರೀಯೇ ನನ್ನನ್ನು ನಂಬು; ನೀವು ತಂದೆಯನ್ನು ಈ ಬೆಟ್ಟದಲ್ಲಾಗಲಿ ಯೆರೂಸಲೇಮಿನಲ್ಲಾಗಲಿ ಆರಾಧಿಸದೆ ಇರುವ ಕಾಲ ಬರಲಿದೆ. 22 ನಿಮಗೆ ತಿಳಿಯದೆ ಇರುವುದನ್ನು ನೀವು ಆರಾಧಿಸುತ್ತೀರಿ; ನಮಗೆ ತಿಳಿದಿರುವುದನ್ನು ನಾವು ಆರಾಧಿಸುತ್ತೇವೆ, ಏಕೆಂದರೆ ರಕ್ಷಣೆಯು ಯೆಹೂದ್ಯರಿಂದ ಉದ್ಭವಿಸುತ್ತದೆ. 23 ಆದರೂ ಸತ್ಯಾರಾಧಕರು ತಂದೆಯನ್ನು ಪವಿತ್ರಾತ್ಮದಿಂದಲೂ ಸತ್ಯದಿಂದಲೂ ಆರಾಧಿಸುವ ಕಾಲ ಬರುತ್ತದೆ, ಅದು ಈಗಲೇ ಬಂದಿದೆ; ಏಕೆಂದರೆ ತಂದೆಯು ತನ್ನನ್ನು ಆರಾಧಿಸಲು ಇಂಥವರನ್ನೇ ಹುಡುಕುತ್ತಿದ್ದಾನೆ. 24 ದೇವರು ಆತ್ಮಜೀವಿ​ಯಾಗಿದ್ದಾನೆ ಮತ್ತು ಆತನನ್ನು ಆರಾಧಿಸುವವರು ಪವಿತ್ರಾತ್ಮದಿಂದಲೂ ಸತ್ಯದಿಂದಲೂ ಆರಾಧಿಸಬೇಕು” ಎಂದನು. 25 ಆ ಸ್ತ್ರೀಯು ಅವನಿಗೆ, “ಕ್ರಿಸ್ತನೆಂದು ಕರೆಯಲ್ಪಡುವ ಮೆಸ್ಸೀಯನು ಬರಲಿದ್ದಾನೆಂಬುದು ನನಗೆ ತಿಳಿದಿದೆ. ಅವನು ಬಂದಾಗ ಎಲ್ಲ ವಿಷಯಗಳನ್ನು ನಮಗೆ ಬಹಿರಂಗವಾಗಿ ಪ್ರಕಟಿಸುವನು” ಎಂದು ಹೇಳಿದಳು. 26 ಯೇಸು ಅವಳಿಗೆ, “ನಿನ್ನೊಂದಿಗೆ ಮಾತಾಡುತ್ತಿರುವ ನಾನೇ ಅವನು” ಎಂದನು. 27 ಅಷ್ಟರಲ್ಲಿ ಅವನ ಶಿಷ್ಯರು ಬಂದರು ಮತ್ತು ಅವನು ಒಬ್ಬ ಸ್ತ್ರೀಯೊಂದಿಗೆ ಮಾತಾಡುತ್ತಿರುವುದನ್ನು ನೋಡಿ ಆಶ್ಚರ್ಯಪಟ್ಟರು. ಆದರೆ ಅವರಲ್ಲಿ ಯಾರೂ, “ನಿನಗೆ ಏನು ಬೇಕು?” ಎಂದಾಗಲಿ “ನೀನು ಏಕೆ ಅವಳೊಂದಿಗೆ ಮಾತಾಡುತ್ತೀ?” ಎಂದಾಗಲಿ ಕೇಳಲಿಲ್ಲ. 28 ಆ ಸ್ತ್ರೀಯು ತನ್ನ ನೀರಿನ ಕೊಡವನ್ನು ಅಲ್ಲೇ ಬಿಟ್ಟು ಪಟ್ಟಣದೊಳಗೆ ಹೋಗಿ ಜನರಿಗೆ, 29 “ಬನ್ನಿರಿ, ನಾನು ಮಾಡಿದ ಎಲ್ಲ ವಿಷಯಗಳನ್ನು ನನಗೆ ಹೇಳಿದಂಥ ಒಬ್ಬ ಮನುಷ್ಯನನ್ನು ನೋಡಿ. ಒಂದುವೇಳೆ ಅವನೇ ಕ್ರಿಸ್ತನಾಗಿರ​ಬಹುದೊ?” ಎಂದು ಹೇಳಿದಳು. 30 ಅವರು ಅವನ ಬಳಿ ಬರಲಿಕ್ಕಾಗಿ ಪಟ್ಟಣ​ದಿಂದ ಹೊರಟರು. 31 ಅಷ್ಟರೊಳಗೆ ಶಿಷ್ಯರು ಯೇಸುವಿಗೆ “ರಬ್ಬೀ, ಊಟಮಾಡು” ಎಂದು ಬೇಡಿಕೊಂಡರು. 32 ಆದರೆ ಅವನು ಅವರಿಗೆ, “ನಿಮಗೆ ತಿಳಿಯದಂಥ ಆಹಾರವು ನನ್ನ ಬಳಿಯಿದೆ” ಎಂದನು. 33 ಆಗ ಶಿಷ್ಯರು, “ಯಾರಾದರು ಅವನಿಗೆ ತಿನ್ನಲು ಏನಾದರೂ ತಂದುಕೊಟ್ಟರೊ?” ಎಂದು ಪರಸ್ಪರ ಮಾತಾಡಿಕೊಳ್ಳತೊಡಗಿದರು. 34 ಅದಕ್ಕೆ ಯೇಸು ಅವರಿಗೆ, “ನನ್ನನ್ನು ಕಳುಹಿಸಿದಾತನ ಚಿತ್ತವನ್ನು ಮಾಡಿ ಆತನ ಕೆಲಸವನ್ನು ಪೂರೈಸುವುದೇ ನನ್ನ ಆಹಾರವಾಗಿದೆ. 35 ಕೊಯ್ಲಿನ ಕಾಲ ಬರಲು ಇನ್ನೂ ನಾಲ್ಕು ತಿಂಗಳುಗಳಿವೆ ಎಂದು ನೀವು ಹೇಳುತ್ತೀರಲ್ಲವೆ? ನಿಮ್ಮ ಕಣ್ಣೆತ್ತಿ ಹೊಲಗಳನ್ನು ನೋಡಿರಿ; ಅವು ಕೊಯ್ಲಿಗೆ ಸಿದ್ಧವಾಗಿವೆ ಎಂದು ನಾನು ನಿಮಗೆ ಹೇಳುತ್ತೇನೆ. ಈಗಾಗಲೇ 36 ಕೊಯ್ಯುವವನಿಗೆ ಕೂಲಿ ಸಿಗುತ್ತಿದೆ ಮತ್ತು ಅವನು ನಿತ್ಯಜೀವಕ್ಕಾಗಿ ಫಲವನ್ನು ಒಟ್ಟುಗೂಡಿಸುತ್ತಿದ್ದಾನೆ; ಹೀಗೆ ಬಿತ್ತುವವನೂ ಕೊಯ್ಯುವವನೂ ಒಟ್ಟಿಗೆ ಸಂತೋಷಿಸುವಂತಾಗುವುದು. 37 ಈ ವಿಷಯದಲ್ಲಿ, ಬಿತ್ತುವವನು ಒಬ್ಬನು ಕೊಯ್ಯುವವನು ಇನ್ನೊಬ್ಬನು ಎಂಬ ಗಾದೆಯು ನಿಜವಾಗಿದೆ. 38 ನೀವು ಯಾವುದಕ್ಕಾಗಿ ಶ್ರಮಿಸಲಿಲ್ಲವೊ ಅದನ್ನು ಕೊಯ್ಯಲು ನಾನು ನಿಮ್ಮನ್ನು ಕಳುಹಿಸಿದೆನು. ಬೇರೆಯವರು ಶ್ರಮಿಸಿದ್ದಾರೆ ಮತ್ತು ನೀವು ಅವರ ಶ್ರಮದ ಪ್ರಯೋಜನದಲ್ಲಿ ಸೇರಿದ್ದೀರಿ” ಎಂದನು. 39 “ನಾನು ಮಾಡಿದ ಎಲ್ಲ ವಿಷಯಗಳನ್ನು ಅವನು ನನಗೆ ಹೇಳಿದನು” ಎಂದು ಸಾಕ್ಷಿಕೊಟ್ಟ ಆ ಸ್ತ್ರೀಯ ಮಾತಿನ ನಿಮಿತ್ತ ಆ ಪಟ್ಟಣದ ಸಮಾರ್ಯದವರಲ್ಲಿ ಅನೇಕರು ಅವನಲ್ಲಿ ನಂಬಿಕೆಯಿಟ್ಟರು. 40 ಆದುದರಿಂದ ಸಮಾರ್ಯದವರು ಅವನ ಬಳಿಗೆ ಬಂದು ತಮ್ಮೊಂದಿಗೆ ಉಳುಕೊಳ್ಳುವಂತೆ ಅವನನ್ನು ಕೇಳಿಕೊಂಡಾಗ ಅವನು ಎರಡು ದಿವಸ ಅಲ್ಲಿ ಉಳಿದನು. 41 ಇದರಿಂದಾಗಿ ಇನ್ನೂ ಅನೇಕರು ಅವನು ಹೇಳಿದ್ದನ್ನು ನಂಬಿದರು 42 ಮತ್ತು ಅವರು ಆ ಸ್ತ್ರೀಗೆ, “ನಾವು ಇನ್ನು ಮುಂದೆ ನಂಬುವುದು ನಿನ್ನ ಮಾತಿನ ನಿಮಿತ್ತವಲ್ಲ; ನಾವೇ ಕಿವಿಯಾರೆ ಕೇಳಿಸಿಕೊಂಡಿದ್ದೇವೆ ಮತ್ತು ಈ ಮನುಷ್ಯನು ಖಂಡಿತವಾಗಿಯೂ ಲೋಕದ ರಕ್ಷಕನು ಎಂಬುದು ನಮಗೆ ತಿಳಿದಿದೆ” ಎಂದು ಹೇಳತೊಡಗಿದರು. 43 ಎರಡು ದಿವಸಗಳ ಬಳಿಕ ಅವನು ಅಲ್ಲಿಂದ ಗಲಿಲಾಯಕ್ಕೆ ಹೊರಟು​ಹೋದನು.



^ (ಮತ್ತಾ. 5:1-12) ಅವನು ಜನರ ಗುಂಪುಗಳನ್ನು ನೋಡಿ ಬೆಟ್ಟದ ಮೇಲೆ ಹೋಗಿ ಕುಳಿತು​ಕೊಂಡ ನಂತರ ಶಿಷ್ಯರು ಅವನ ಬಳಿಗೆ ಬಂದರು; 2 ಅವನು ಅವರಿಗೆ ಬೋಧಿಸುತ್ತಾ ಹೀಗಂದನು: 3 “ತಮ್ಮ ಆಧ್ಯಾತ್ಮಿಕ ಅಗತ್ಯದ ಪ್ರಜ್ಞೆಯುಳ್ಳವರು ಸಂತೋಷಿತರು; ಸ್ವರ್ಗದ ರಾಜ್ಯವು ಅವರದು. 4 “ದುಃಖಿಸುವವರು ಸಂತೋಷಿತರು; ಅವರಿಗೆ ಸಾಂತ್ವನ ದೊರೆಯುವುದು. 5 “ಸೌಮ್ಯಭಾವದವರು ಸಂತೋಷಿತರು; ಅವರು ಭೂಮಿಗೆ ಬಾಧ್ಯರಾಗುವರು. 6 “ನೀತಿಗಾಗಿ ಹಸಿಯುತ್ತಾ ಬಾಯಾ​ರುತ್ತಾ ಇರುವವರು ಸಂತೋಷಿತರು; ಅವರು ತೃಪ್ತರಾಗುವರು. 7 “ಕರುಣೆಯುಳ್ಳವರು ಸಂತೋಷಿತರು; ಅವರಿಗೆ ಕರುಣೆಯು ತೋರಿಸಲ್ಪಡುವುದು. 8 “ಹೃದಯದಲ್ಲಿ ಶುದ್ಧರಾಗಿರುವವರು ಸಂತೋಷಿತರು; ಅವರು ದೇವರನ್ನು ನೋಡುವರು. 9 “ಶಾಂತಿಶೀಲರು ಸಂತೋಷಿತರು; ಅವರು ‘ದೇವರ ಪುತ್ರರು’ ಎಂದು ಕರೆಯಲ್ಪಡುವರು. 10 “ನೀತಿಯ ನಿಮಿತ್ತ ಹಿಂಸಿಸಲ್ಪಟ್ಟಿರುವವರು ಸಂತೋಷಿತರು; ಸ್ವರ್ಗದ ರಾಜ್ಯವು ಅವರದು. 11 “ನನ್ನ ನಿಮಿತ್ತ ಜನರು ನಿಮ್ಮನ್ನು ದೂಷಿಸಿ ಹಿಂಸೆಪಡಿಸಿ ನಿಮ್ಮ ವಿರುದ್ಧ ಪ್ರತಿಯೊಂದು ರೀತಿಯ ಕೆಟ್ಟ ವಿಷಯವನ್ನು ಸುಳ್ಳಾಗಿ ಹೇಳುವಾಗ ನೀವು ಸಂತೋಷಿತರು. 12 ಉಲ್ಲಾಸಪಡಿರಿ, ಅತ್ಯಾನಂದಪಡಿರಿ; ಸ್ವರ್ಗದಲ್ಲಿ ನಿಮಗೆ ಬಹಳ ಪ್ರತಿಫಲವಿದೆ; ಏಕೆಂದರೆ ನಿಮಗಿಂತ ಮುಂಚೆ ಇದ್ದ ಪ್ರವಾದಿಗಳನ್ನು ಅವರು ಅದೇ ರೀತಿಯಲ್ಲಿ ಹಿಂಸೆಪಡಿಸಿದರು.



^ (ಮತ್ತಾ. 7:1-11) “ತೀರ್ಪುಮಾಡುವುದನ್ನು ನಿಲ್ಲಿಸಿರಿ, ಆಗ ನಿಮಗೂ ತೀರ್ಪಾಗುವುದಿಲ್ಲ. 2 ನೀವು ಮಾಡುತ್ತಿರುವ ತೀರ್ಪಿನಿಂದಲೇ ನಿಮಗೂ ತೀರ್ಪಾಗುವುದು; ಮತ್ತು ನೀವು ಅಳೆಯುತ್ತಿರುವ ಅಳತೆಯಿಂದಲೇ ಅವರು ನಿಮಗೆ ಅಳೆದುಕೊಡುವರು. 3 ಹಾಗಾದರೆ ನೀನು ನಿನ್ನ ಸ್ವಂತ ಕಣ್ಣಿನಲ್ಲಿರುವ ಮರದ ದಿಮ್ಮಿಯನ್ನು ನೋಡದೆ ನಿನ್ನ ಸಹೋದರನ ಕಣ್ಣಿನಲ್ಲಿರುವ ಮರದ ಚೂರನ್ನು ನೋಡುವುದೇಕೆ? 4 ಅಥವಾ ನಿನ್ನ ಕಣ್ಣಿನಲ್ಲೇ ಮರದ ದಿಮ್ಮಿ ಇರುವಾಗ ನೀನು ನಿನ್ನ ಸಹೋದರನಿಗೆ, ‘ನಿನ್ನ ಕಣ್ಣಿನಿಂದ ಮರದ ಚೂರನ್ನು ತೆಗೆಯುತ್ತೇನೆ ಬಾ’ ಎಂದು ಹೇಗೆ ಹೇಳಸಾಧ್ಯವಿದೆ? 5 ಕಪಟಿಯೇ! ಮೊದಲು ನಿನ್ನ ಕಣ್ಣಿನಿಂದ ಮರದ ದಿಮ್ಮಿಯನ್ನು ತೆಗೆದುಹಾಕು; ಆಮೇಲೆ ನಿನ್ನ ಸಹೋದರನ ಕಣ್ಣಿನಿಂದ ಮರದ ಚೂರನ್ನು ತೆಗೆಯಲು ನಿನಗೆ ಕಣ್ಣು ಸ್ಪಷ್ಟವಾಗಿ ಕಾಣಿಸುವುದು. 6 “ಪವಿತ್ರವಾಗಿರುವುದನ್ನು ನಾಯಿಗಳಿಗೆ ಹಾಕಬೇಡಿರಿ; ನಿಮ್ಮ ಮುತ್ತುಗಳನ್ನು ಹಂದಿಗಳ ಮುಂದೆ ಚೆಲ್ಲಬೇಡಿರಿ. ಚೆಲ್ಲಿದರೆ ಅವು ತಮ್ಮ ಕಾಲುಗಳಿಂದ ಅವುಗಳನ್ನು ತುಳಿದು ಹಿಂದಿರುಗಿ ಬಂದು ನಿಮ್ಮನ್ನು ಸೀಳಿಬಿಟ್ಟಾವು. 7 “ಬೇಡಿಕೊಳ್ಳುತ್ತಾ ಇರಿ, ಅದು ನಿಮಗೆ ಕೊಡಲ್ಪಡುವುದು; ಹುಡುಕುತ್ತಾ ಇರಿ, ನೀವು ಕಂಡುಕೊಳ್ಳುವಿರಿ; ತಟ್ಟುತ್ತಾ ಇರಿ, ಅದು ನಿಮಗೆ ತೆರೆಯಲ್ಪಡುವುದು. 8 ಏಕೆಂದರೆ ಬೇಡಿಕೊಳ್ಳುತ್ತಿರುವ ಪ್ರತಿಯೊಬ್ಬನು ಹೊಂದುವನು, ಹುಡುಕುತ್ತಿರುವ ಪ್ರತಿಯೊಬ್ಬನು ಕಂಡುಕೊಳ್ಳುವನು ಮತ್ತು ತಟ್ಟುತ್ತಿರುವ ಪ್ರತಿಯೊಬ್ಬನಿಗೆ ತೆರೆಯಲ್ಪಡುವುದು. 9 ನಿಮ್ಮಲ್ಲಿ ಯಾವನಾದರೂ ರೊಟ್ಟಿಯನ್ನು ಕೇಳುವ ಮಗನಿಗೆ ಕಲ್ಲನ್ನು ಕೊಡುವನೇ? 10 ಅಥವಾ ಪ್ರಾಯಶಃ ಮೀನನ್ನು ಕೇಳಿದರೆ ಹಾವನ್ನು ಕೊಡುವನೇ? 11 ಆದುದರಿಂದ, ಕೆಟ್ಟವರಾಗಿರುವ ನೀವು ನಿಮ್ಮ ಮಕ್ಕಳಿಗೆ ಒಳ್ಳೆಯ ಉಡುಗೊರೆಗಳನ್ನು ಕೊಡುವುದು ಹೇಗೆಂದು ತಿಳಿದಿರುವಲ್ಲಿ ಸ್ವರ್ಗದಲ್ಲಿರುವ ನಿಮ್ಮ ತಂದೆಯು ತನ್ನನ್ನು ಕೇಳುವವರಿಗೆ ಎಷ್ಟೋ ಹೆಚ್ಚಾಗಿ ಒಳ್ಳೆಯ ವಿಷಯಗಳನ್ನು ಕೊಡುವನಲ್ಲವೆ?



^ (ಲೂಕ 8:40-56) ಯೇಸು ಹಿಂದಿರುಗಿ ಬಂದಾಗ ಜನರೆಲ್ಲರೂ ಅವನನ್ನು ನಿರೀಕ್ಷಿಸುತ್ತಿದ್ದ ಕಾರಣ ಅವನನ್ನು ಆದರದಿಂದ ಬರಮಾಡಿಕೊಂಡರು. 41 ಆಗ ಸಭಾಮಂದಿರದ ಸಭಾಪತಿಯಾಗಿದ್ದ ಯಾಯೀರನೆಂಬ ಒಬ್ಬ ಮನುಷ್ಯನು ಬಂದು ಯೇಸುವಿನ ಪಾದಗಳಿಗೆ ಬಿದ್ದು ತನ್ನ ಮನೆಗೆ ಬರುವಂತೆ ಅವನನ್ನು ಬೇಡಿಕೊಂಡನು; 42 ಏಕೆಂದರೆ ಸುಮಾರು ಹನ್ನೆರಡು ವರ್ಷದವಳಾದ ಅವನ ಒಬ್ಬಳೇ ಮಗಳು ಸಾಯುವ ಸ್ಥಿತಿಯಲ್ಲಿದ್ದಳು. ಅವನು ಹೋಗುತ್ತಿರುವಾಗ ಜನರ ಗುಂಪು ಅವನನ್ನು ಮುತ್ತಿಕೊಂಡಿತು. 43 ಆಗ ಹನ್ನೆರಡು ವರ್ಷಗಳಿಂದ ರಕ್ತ​ಸ್ರಾವರೋಗಕ್ಕೆ ತುತ್ತಾಗಿದ್ದು ಯಾರಿಂದಲೂ ವಾಸಿಯಾಗಲಾರದೆ ಇದ್ದ ಒಬ್ಬ ಸ್ತ್ರೀಯು, 44 ಹಿಂದಿನಿಂದ ಬಂದು ಅವನ ಮೇಲಂಗಿಯ ಅಂಚನ್ನು ಮುಟ್ಟಿದಳು; ಆ ಕೂಡಲೆ ಅವಳ ರಕ್ತಸ್ರಾವವು ನಿಂತುಹೋಯಿತು. 45 ಆಗ ಯೇಸು, “ನನ್ನನ್ನು ಮುಟ್ಟಿದವರು ಯಾರು?” ಎಂದು ಕೇಳಿದನು. ಎಲ್ಲರೂ ನಿರಾಕರಿಸುತ್ತಿದ್ದಾಗ ಪೇತ್ರನು, “ಉಪದೇಶಕನೇ, ಜನರು ನಿನ್ನನ್ನು ಸುತ್ತುವರಿದು ನಿನ್ನ ಮೈಮೇಲೆ ಬೀಳುತ್ತಿದ್ದಾರಲ್ಲಾ” ಎಂದನು. 46 ಆದರೂ ಯೇಸು, “ಯಾರೋ ನನ್ನನ್ನು ಮುಟ್ಟಿದರು, ಏಕೆಂದರೆ ನನ್ನಿಂದ ಶಕ್ತಿಯು ಹೊರಟದ್ದನ್ನು ನಾನು ಗ್ರಹಿಸಿದೆ” ಎಂದು ಹೇಳಿದನು. 47 ತಾನು ಅವನ ಗಮನದಿಂದ ತಪ್ಪಿಸಿಕೊಂಡಿಲ್ಲ ಎಂಬುದನ್ನು ಅರಿತವಳಾಗಿ ಆ ಸ್ತ್ರೀಯು ನಡುಗುತ್ತಾ ಬಂದು ಅವನ ಮುಂದೆ ಅಡ್ಡಬಿದ್ದು, ಯಾವ ಕಾರಣಕ್ಕಾಗಿ ತಾನು ಅವನನ್ನು ಮುಟ್ಟಿದೆನೆಂದೂ ತಾನು ಹೇಗೆ ಆ ಕೂಡಲೆ ವಾಸಿಯಾದೆನೆಂದೂ ಎಲ್ಲರ ಮುಂದೆ ಹೇಳಿದಳು. 48 ಅದಕ್ಕೆ ಅವನು ಅವಳಿಗೆ, “ಮಗಳೇ, ನಿನ್ನ ನಂಬಿಕೆಯು ನಿನ್ನನ್ನು ವಾಸಿಮಾಡಿದೆ. ಸಮಾಧಾನದಿಂದ ಹೋಗು” ಎಂದು ​ಹೇಳಿದನು. 49 ಅವನು ಇನ್ನೂ ಮಾತಾಡುತ್ತಿದ್ದಾಗಲೇ ಸಭಾಮಂದಿರದ ಸಭಾಪತಿಯ ಪ್ರತಿನಿಧಿ​ಯೊಬ್ಬನು ಬಂದು, “ನಿನ್ನ ಮಗಳು ತೀರಿಹೋದಳು; ಇನ್ನು ಬೋಧಕನಿಗೆ ತೊಂದರೆ ಕೊಡಬೇಡ” ಎಂದು ಹೇಳಿದನು. 50 ಇದನ್ನು ಕೇಳಿ ಯೇಸು ಅವನಿಗೆ, “ಭಯಪಡಬೇಡ, ನಂಬಿಕೆ ಮಾತ್ರ ಇರಲಿ; ಅವಳು ಬದುಕುವಳು” ಎಂದು ಹೇಳಿದನು. 51 ಅವನು ಆ ಮನೆಯನ್ನು ತಲಪಿದಾಗ ಪೇತ್ರ, ಯೋಹಾನ, ಯಾಕೋಬ ಮತ್ತು ಆ ಹುಡುಗಿಯ ತಂದೆತಾಯಿಗಳನ್ನು ಹೊರತು ಬೇರೆ ಯಾರನ್ನೂ ತನ್ನೊಂದಿಗೆ ಒಳಗೆ ಬರಗೊಡಿಸಲಿಲ್ಲ. 52 ಜನರೆಲ್ಲರೂ ಅಳುತ್ತಾ ಆ ಹುಡುಗಿಗೋಸ್ಕರ ದುಃಖದಿಂದ ಎದೆಬಡಿದುಕೊಳ್ಳುತ್ತಾ ಇದ್ದರು. ಆಗ ಅವನು, “ಅಳುವುದನ್ನು ನಿಲ್ಲಿಸಿ. ಅವಳು ಸತ್ತಿಲ್ಲ, ನಿದ್ರೆಮಾಡುತ್ತಿದ್ದಾಳೆ” ಅಂದನು. 53 ಇದನ್ನು ಕೇಳಿ ಅವರು ತಿರಸ್ಕಾರಭಾವದಿಂದ ನಗತೊಡಗಿದರು, ಏಕೆಂದರೆ ಅವಳು ಸತ್ತಿದ್ದಾಳೆಂಬುದು ಅವರಿಗೆ ಗೊತ್ತಿತ್ತು. 54 ಆದರೆ ಅವನು ಅವಳ ಕೈಹಿಡಿದು “ಹುಡುಗಿ, ಎದ್ದೇಳು!” ಎಂದು ಕೂಗಿ ಕರೆದನು. 55 ಆಗ ಅವಳು ಜೀವಿತಳಾಗಿ* ತಕ್ಷಣವೇ ಎದ್ದಳು; ಅವಳಿಗೆ ಏನನ್ನಾದರೂ ತಿನ್ನಲು ಕೊಡುವಂತೆ ಅವನು ಅಪ್ಪಣೆಕೊಟ್ಟನು. 56 ಅವಳ ತಂದೆತಾಯಿಗಳು ಬೆರಗಾದರು; ಆದರೆ ನಡೆದ ಸಂಗತಿಯನ್ನು ಯಾರಿಗೂ ತಿಳಿಸಬಾರದೆಂದು ಅವನು ಅವರಿಗೆ ಖಂಡಿತವಾಗಿ ಹೇಳಿದನು.

ಲೂಕ 8:55 ಅಥವಾ “ಅವಳ ಉಸಿರು (ಜೀವಶಕ್ತಿ) ಹಿಂದಿರುಗಲಾಗಿ.”


^ (ಯೋಹಾ. 11:17-44) ಯೇಸು ಬಂದಾಗ ಲಾಜರನು ಸ್ಮರಣೆಯ ಸಮಾಧಿಯಲ್ಲಿ ಇಡಲ್ಪಟ್ಟು ಈಗಾಗಲೇ ನಾಲ್ಕು ದಿವಸಗಳು ಕಳೆದಿ​ದ್ದವು ಎಂದು ಅವನಿಗೆ ​ತಿಳಿದುಬಂತು. 18 ಬೇಥಾನ್ಯವು ಯೆರೂಸ​ಲೇಮಿಗೆ ಸಮೀಪವಾಗಿತ್ತು, ಅಂದರೆ ಸುಮಾರು ಮೂರು ಕಿಲೊಮೀಟರುಗಳಷ್ಟು ದೂರದಲ್ಲಿತ್ತು. 19 ಆದುದರಿಂದ ಯೆಹೂದ್ಯರಲ್ಲಿ ಅನೇಕರು ಮಾರ್ಥ ಮತ್ತು ಮರಿಯಳ ಸಹೋದರನ ವಿಷಯದಲ್ಲಿ ಅವರನ್ನು ಸಂತೈಸಲಿಕ್ಕಾಗಿ ಅವರ ಬಳಿಗೆ ಬಂದಿದ್ದರು. 20 ಯೇಸು ಬರುತ್ತಿದ್ದಾನೆ ಎಂಬುದನ್ನು ಕೇಳಿಸಿಕೊಂಡು ಮಾರ್ಥಳು ಹೋಗಿ ಅವನನ್ನು ಸಂಧಿಸಿದಳು; ಆದರೆ ​ಮರಿಯಳು ಮನೆಯಲ್ಲೇ ಕುಳಿತುಕೊಂಡಿದ್ದಳು. 21 ಮಾರ್ಥಳು ಯೇಸುವಿಗೆ, “ಕರ್ತನೇ, ನೀನು ಇಲ್ಲಿ ಇರುತ್ತಿದ್ದರೆ ನನ್ನ ಸಹೋದರನು ಸಾಯುತ್ತಿರಲಿಲ್ಲ. 22 ಆದರೆ ಈಗಲೂ ದೇವರಿಂದ ನೀನು ಏನೆಲ್ಲ ಬೇಡಿಕೊಳ್ಳುತ್ತೀಯೋ ಅದೆಲ್ಲವನ್ನು ಆತನು ನಿನಗೆ ಕೊಡುವನೆಂದು ಬಲ್ಲೆನು” ಅಂದಳು. 23 ಯೇಸು ಅವಳಿಗೆ, “ನಿನ್ನ ಸಹೋದರನು ಎದ್ದುಬರುವನು” ಎಂದು ಹೇಳಿದನು. 24 ಮಾರ್ಥಳು ಅವನಿಗೆ, “ಕಡೇ ದಿನದಲ್ಲಾಗುವ ಪುನರುತ್ಥಾನದಲ್ಲಿ ಅವನು ಎದ್ದುಬರುವನೆಂದು ನಾನು ಬಲ್ಲೆನು” ಎಂದಳು. 25 ಯೇಸು ಅವಳಿಗೆ, “ನಾನೇ ಪುನರುತ್ಥಾನವೂ ಜೀವವೂ ಆಗಿದ್ದೇನೆ. ನನ್ನಲ್ಲಿ ನಂಬಿಕೆಯಿಡುವವನು ಸತ್ತರೂ ಜೀವಿತನಾಗುವನು; 26 ಮತ್ತು ಬದುಕಿದ್ದು ನನ್ನಲ್ಲಿ ನಂಬಿಕೆಯಿಡುವ ಪ್ರತಿಯೊಬ್ಬನು ಎಂದಿಗೂ ಸಾಯುವುದೇ ಇಲ್ಲ. ನೀನು ಇದನ್ನು ನಂಬು​ತ್ತೀಯೊ?” ಎಂದು ಕೇಳಿದನು. 27 ಅವಳು ಅವನಿಗೆ, “ಹೌದು ಕರ್ತನೇ, ಲೋಕಕ್ಕೆ ಬರಲಿರುವ ದೇವರ ಮಗನಾದ ಕ್ರಿಸ್ತನು ನೀನೇ ಎಂದು ನಾನು ವಿಶ್ವಾಸವಿಟ್ಟಿದ್ದೇನೆ” ಎಂದು ಹೇಳಿದಳು. 28 ಅವಳು ಇದನ್ನು ಹೇಳಿದ ಬಳಿಕ ಅಲ್ಲಿಂದ ಹೋಗಿ ತನ್ನ ಸಹೋದರಿಯಾದ ಮರಿಯಳನ್ನು ಕರೆದು ಗುಟ್ಟಾಗಿ, “ಬೋಧಕನು ಬಂದಿದ್ದಾನೆ; ನಿನ್ನನ್ನು ಕರೆಯುತ್ತಿದ್ದಾನೆ” ಎಂದು ಹೇಳಿದಳು. 29 ಅವಳು ಇದನ್ನು ಕೇಳಿಸಿಕೊಂಡ ಕೂಡಲೆ ಎದ್ದು ಅವನ ಬಳಿಗೆ ಹೋದಳು. 30 ಯೇಸು ಇನ್ನೂ ಆ ಹಳ್ಳಿಯೊಳಗೆ ಬಂದಿರಲಿಲ್ಲ; ಮಾರ್ಥಳು ಅವನನ್ನು ಸಂಧಿಸಿದ್ದ ಸ್ಥಳದಲ್ಲೇ ಇನ್ನೂ ಇದ್ದನು. 31 ಮರಿಯಳೊಂದಿಗೆ ಮನೆಯಲ್ಲಿದ್ದು ಅವಳನ್ನು ಸಂತೈಸುತ್ತಿದ್ದ ಯೆಹೂದ್ಯರು ಅವಳು ಕೂಡಲೆ ಎದ್ದು ಹೊರಗೆ ಹೋದದ್ದನ್ನು ಕಂಡಾಗ, ಅವಳು ಸ್ಮರಣೆಯ ಸಮಾಧಿಯ ಬಳಿಗೆ ಅಳಲಿಕ್ಕಾಗಿ ಹೋಗುತ್ತಿದ್ದಾಳೆಂದು ಭಾವಿಸಿ ಅವಳ ಹಿಂದೆ ಹೋದರು. 32 ಮರಿಯಳು ಯೇಸು ಇದ್ದಲ್ಲಿಗೆ ಬಂದು ಅವನನ್ನು ಕಂಡು ಅವನ ಪಾದಗಳಿಗೆ ಬಿದ್ದು ಅವನಿಗೆ, “ಕರ್ತನೇ, ನೀನು ಇಲ್ಲಿರುತ್ತಿದ್ದರೆ ನನ್ನ ಸಹೋದರನು ಸಾಯುತ್ತಿರಲಿಲ್ಲ” ಎಂದಳು. 33 ಯೇಸು ಅವಳೂ ಅವಳೊಂದಿಗೆ ಬಂದಿದ್ದ ಯೆಹೂದ್ಯರೂ ಅಳುತ್ತಿರುವುದನ್ನು ನೋಡಿ ತನ್ನ ಆಂತರ್ಯ​ದಲ್ಲಿ ನೊಂದುಕೊಂಡು ಕಳವಳ​ಪಟ್ಟನು; 34 ಮತ್ತು “ಅವನನ್ನು ಎಲ್ಲಿ ಇಟ್ಟಿದ್ದೀರಿ?” ಎಂದು ಕೇಳಿದನು. ಅದಕ್ಕೆ ಅವರು, “ಕರ್ತನೇ ಬಂದು ನೋಡು” ಎಂದರು. 35 ಯೇಸು ಕಣ್ಣೀರು ಸುರಿಸಿದನು. 36 ಆದುದರಿಂದ ಯೆಹೂದ್ಯರು, “ನೋಡಿ, ಇವನಿಗೆ ಅವನ ಮೇಲೆ ಎಷ್ಟು ಮಮತೆ ಇತ್ತು!” ಎಂದು ಹೇಳಲಾರಂಭಿಸಿದರು. 37 ಆದರೆ ಅವರಲ್ಲಿ ಕೆಲವರು, “ಆ ಕುರುಡನ ಕಣ್ಣುಗಳನ್ನು ತೆರೆದ ಈ ಮನುಷ್ಯನು ಇವನನ್ನು ಸಾಯದಂತೆ ತಡೆಯಲು ಶಕ್ತನಾಗಿರಲಿಲ್ಲವೆ?” ಎಂದರು. 38 ಯೇಸು ಪುನಃ ತನ್ನೊಳಗೆ ಬಹಳವಾಗಿ ನೊಂದುಕೊಂಡು ಸ್ಮರಣೆಯ ಸಮಾಧಿಯ ಬಳಿಗೆ ಬಂದನು. ವಾಸ್ತವದಲ್ಲಿ ಅದು ಒಂದು ಗವಿಯಾಗಿತ್ತು ಮತ್ತು ಅದರ ಬಾಯಿಗೆ ಒಂದು ಕಲ್ಲನ್ನು ಮುಚ್ಚಲಾಗಿತ್ತು. 39 ಯೇಸು, “ಆ ಕಲ್ಲನ್ನು ತೆಗೆದು​ಹಾಕಿರಿ” ಎಂದನು. ತೀರಿಕೊಂಡಿದ್ದವನ ಸಹೋದರಿಯಾದ ಮಾರ್ಥಳು ಅವನಿಗೆ, “ಕರ್ತನೇ, ಅವನು ಸತ್ತು ನಾಲ್ಕು ದಿನಗಳಾಗಿರುವುದರಿಂದ ಈಗ ಅವನು ನಾರುವುದು ಖಂಡಿತ” ಎಂದಳು. 40 ಯೇಸು ಅವಳಿಗೆ, “ನೀನು ನಂಬುವುದಾದರೆ ದೇವರ ಮಹಿಮೆಯನ್ನು ನೋಡುವಿ ಎಂದು ನಾನು ನಿನಗೆ ಹೇಳಲಿಲ್ಲವೊ?” ಎಂದನು. 41 ಆಗ ಅವರು ಆ ಕಲ್ಲನ್ನು ತೆಗೆದುಹಾಕಿದರು. ಯೇಸು ಕಣ್ಣುಗಳನ್ನು ಆಕಾಶದ ಕಡೆಗೆತ್ತಿ, “ತಂದೆಯೇ, ನೀನು ನನ್ನ ಪ್ರಾರ್ಥನೆಯನ್ನು ಕೇಳಿದ್ದಕ್ಕೆ ನಿನಗೆ ಕೃತಜ್ಞತೆ ಸಲ್ಲಿಸುತ್ತೇನೆ. 42 ನೀನು ಯಾವಾಗಲೂ ನನಗೆ ಕಿವಿಗೊಡುತ್ತೀ ಎಂಬುದು ನನಗೆ ತಿಳಿದಿತ್ತು; ನನ್ನ ಸುತ್ತಲೂ ನಿಂತುಕೊಂಡಿರುವ ಜನರು ನೀನೇ ನನ್ನನ್ನು ಕಳುಹಿಸಿದಿ ಎಂಬುದನ್ನು ನಂಬುವಂತೆ ನಾನು ಹೀಗೆ ಮಾತಾಡಿದೆ” ಎಂದನು. 43 ಅವನು ಇದನ್ನು ಹೇಳಿ ಮುಗಿಸಿದ ಬಳಿಕ “ಲಾಜರನೇ, ಹೊರಗೆ ಬಾ” ಎಂದು ಗಟ್ಟಿಯಾದ ಸ್ವರದಿಂದ ಕೂಗಿದನು. 44 ಸತ್ತಿದ್ದ ಆ ಮನುಷ್ಯನು ಹೊರಗೆ ಬಂದನು; ಅವನ ಕೈಕಾಲುಗಳನ್ನು ಹೊದಿಕೆಗಳಿಂದ ಕಟ್ಟಲಾಗಿತ್ತು ಮತ್ತು ಅವನ ಮುಖಕ್ಕೆ ಬಟ್ಟೆಯನ್ನು ಸುತ್ತಲಾಗಿತ್ತು. ಯೇಸು ಅವರಿಗೆ, “ಅವನನ್ನು ಬಿಚ್ಚಿರಿ, ಅವನು ಹೋಗಲಿ” ಎಂದನು.



^ (ಮತ್ತಾ. 14:1-32) ಆ ನಿರ್ದಿಷ್ಟ ಸಮಯದಲ್ಲಿ ಉಪಾಧಿಪತಿಯಾದ ಹೆರೋದನು ಯೇಸುವಿನ ಕುರಿತಾದ ಸುದ್ದಿಯನ್ನು ಕೇಳಿಸಿಕೊಂಡು 2 ತನ್ನ ಸೇವಕರಿಗೆ, “ಇವನು ಸ್ನಾನಿಕನಾದ ಯೋಹಾನನೇ. ಇವನು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟಿದ್ದಾನೆ; ಆದುದರಿಂದಲೇ ಈ ಮಹತ್ಕಾರ್ಯಗಳು ಇವನಿಂದ ನಡೆಯುತ್ತಿವೆ” ಎಂದು ಹೇಳಿದನು. 3 ಹೆರೋದನು ತನ್ನ ಅಣ್ಣನಾದ ಫಿಲಿಪ್ಪನ ಹೆಂಡತಿಯಾಗಿದ್ದ ಹೆರೋದ್ಯಳ ನಿಮಿತ್ತ ಯೋಹಾನನನ್ನು ಬಂಧಿಸಿ ಸೆರೆಯಲ್ಲಿ ​ಕಟ್ಟಿಹಾಕಿಸಿದ್ದನು. 4 ಏಕೆಂದರೆ ಯೋಹಾನನು ಅವನಿಗೆ, “ಅವಳನ್ನು ಇಟ್ಟುಕೊಂಡಿರುವುದು ನ್ಯಾಯವಲ್ಲ” ಎಂದು ಹೇಳುತ್ತಾ ಇದ್ದನು. 5 ಅವನು ಯೋಹಾನನನ್ನು ಕೊಲ್ಲಲು ಬಯಸಿದ​ನಾದರೂ, ಜನರು ಅವನನ್ನು ಪ್ರವಾದಿ ಎಂದು ಪರಿಗಣಿಸಿದ್ದರಿಂದ ಅವರಿಗೆ ಹೆದರಿದನು. 6 ಆದರೆ ಹೆರೋದನ ಹುಟ್ಟಿದ ದಿನವು ಆಚರಿಸಲ್ಪಡುತ್ತಿದ್ದಾಗ ಹೆರೋದ್ಯಳ ಮಗಳು ನಾಟ್ಯವಾಡಿ ಹೆರೋದನನ್ನು ಎಷ್ಟು ಮೆಚ್ಚಿಸಿದಳೆಂದರೆ, 7 ಅವಳು ಏನೇ ಕೇಳಿದರೂ ಕೊಡುವೆನೆಂದು ಅವನು ಪ್ರಮಾಣಮಾಡಿ ಹೇಳಿದನು. 8 ಬಳಿಕ ಅವಳು ತನ್ನ ತಾಯಿ ಹೇಳಿಕೊಟ್ಟ ಪ್ರಕಾರ, “ನನಗೆ ಸ್ನಾನಿಕ​ನಾದ ಯೋಹಾನನ ತಲೆಯನ್ನು ದೊಡ್ಡ ತಟ್ಟೆಯಲ್ಲಿ ಇಲ್ಲಿಗೆ ತಂದುಕೊಡು” ಎಂದು ಹೇಳಿದಳು. 9 ಅವನಿಗೆ ದುಃಖವಾಯಿತಾದರೂ, ತನ್ನ ಪ್ರಮಾಣಗಳ ನಿಮಿತ್ತವಾಗಿಯೂ ತನ್ನೊಂದಿಗೆ ಊಟಕ್ಕೆ ಕುಳಿತಿದ್ದವರ ನಿಮಿತ್ತವಾಗಿಯೂ ಅದನ್ನು ತಂದುಕೊಡುವಂತೆ ಆಜ್ಞಾಪಿಸಿದನು; 10 ಮತ್ತು ತನ್ನ ಸೇವಕರನ್ನು ಕಳುಹಿಸಿ ಸೆರೆಮನೆಯಲ್ಲಿ ಯೋಹಾನನ ತಲೆಯನ್ನು ಕಡಿಸಿದನು. 11 ಅವನ ತಲೆಯನ್ನು ದೊಡ್ಡ ತಟ್ಟೆಯಲ್ಲಿ ತಂದು ಆ ಹುಡುಗಿಗೆ ಕೊಟ್ಟಾಗ ಅವಳು ಅದನ್ನು ತನ್ನ ತಾಯಿಯ ಬಳಿಗೆ ತಂದಳು. 12 ಕೊನೆಗೆ ಅವನ ಶಿಷ್ಯರು ಬಂದು ಅವನ ಶವವನ್ನು ತೆಗೆದುಕೊಂಡು ಹೋಗಿ ಹೂಣಿಟ್ಟರು ಮತ್ತು ಯೇಸುವಿನ ಬಳಿಗೆ ಬಂದು ವರದಿಮಾಡಿದರು. 13 ಇದನ್ನು ಕೇಳಿ ಯೇಸು ದೋಣಿಯನ್ನು ಹತ್ತಿ ತಾನೊಬ್ಬನೇ ಇರಲಿಕ್ಕಾಗಿ ಏಕಾಂತವಾದ ಒಂದು ಸ್ಥಳಕ್ಕೆ ಹೋದನು; ಆದರೆ ಜನರ ಗುಂಪುಗಳು ಇದನ್ನು ಕೇಳಿಸಿಕೊಂಡಾಗ ತಮ್ಮ ಊರುಗಳಿಂದ ಕಾಲುನಡಿಗೆಯಲ್ಲಿ ಅವನನ್ನು ಹಿಂಬಾಲಿಸಿದವು. 14 ಅವನು ಅಲ್ಲಿಗೆ ಬಂದಾಗ ಜನರ ದೊಡ್ಡ ಗುಂಪನ್ನು ನೋಡಿ ಅವರಿಗಾಗಿ ಕನಿಕರ​ಪಟ್ಟು ಅವರಲ್ಲಿದ್ದ ರೋಗಿಗಳನ್ನು ಗುಣಪಡಿಸಿದನು. 15 ಸಂಜೆಯಾದಾಗ ಶಿಷ್ಯರು ಅವನ ಬಳಿಗೆ ಬಂದು, “ಇದು ನಿರ್ಜನ ಸ್ಥಳ ಮತ್ತು ಈಗಾಗಲೇ ತುಂಬ ಹೊತ್ತಾಗಿದೆ. ಈ ಜನರು ಹಳ್ಳಿಗಳಿಗೆ ಹೋಗಿ ಊಟಕ್ಕೆ ಏನಾದರೂ ಕೊಂಡುಕೊಳ್ಳುವಂತೆ ಅವರನ್ನು ಕಳುಹಿಸಿಬಿಡು” ಎಂದು ಹೇಳಿದರು. 16 ಆಗ ಯೇಸು ಅವರಿಗೆ, “ಅವರು ಹೋಗಬೇಕಾಗಿಲ್ಲ, ನೀವೇ ಅವರಿಗೆ ಏನನ್ನಾದರೂ ಊಟಕ್ಕೆ ಕೊಡಿರಿ” ಅಂದನು. 17 ಅವರು ಅವನಿಗೆ, “ಐದು ರೊಟ್ಟಿಗಳು ಮತ್ತು ಎರಡು ಮೀನುಗಳನ್ನು ಬಿಟ್ಟರೆ ನಮ್ಮ ಬಳಿ ಬೇರೇನೂ ಇಲ್ಲ” ಎಂದರು. 18 ಆಗ ಅವನು, “ಅವುಗಳನ್ನು ನನ್ನ ಬಳಿಗೆ ತನ್ನಿರಿ” ಎಂದು ಹೇಳಿದನು. 19 ತದನಂತರ ಜನರ ಗುಂಪಿಗೆ ಹುಲ್ಲುಹಾಸಿನ ಮೇಲೆ ಕುಳಿತುಕೊಳ್ಳುವಂತೆ ಅಪ್ಪಣೆಕೊಟ್ಟನು; ಅವನು ಐದು ರೊಟ್ಟಿಗಳು ಮತ್ತು ಎರಡು ಮೀನುಗಳನ್ನು ತೆಗೆದುಕೊಂಡು ಆಕಾಶದ ಕಡೆಗೆ ನೋಡಿ ಸ್ತೋತ್ರಮಾಡಿ ರೊಟ್ಟಿಗಳನ್ನು ಮುರಿದು ತನ್ನ ಶಿಷ್ಯರಿಗೆ ಕೊಟ್ಟನು ಮತ್ತು ಅವರು ಅದನ್ನು ಜನರ ಗುಂಪುಗಳಿಗೆ ಹಂಚಿದರು. 20 ಅವರೆಲ್ಲರೂ ಊಟಮಾಡಿ ತೃಪ್ತರಾದರು ಮತ್ತು ಅವರು ಉಳಿದ ತುಂಡುಗಳನ್ನು ಕೂಡಿಸಲಾಗಿ ಹನ್ನೆರಡು ಬುಟ್ಟಿಗಳು ತುಂಬಿದವು. 21 ಊಟ​ಮಾಡಿದವರು ಹೆಂಗಸರು ಮತ್ತು ಮಕ್ಕಳಲ್ಲದೆ ಗಂಡಸರೇ ಸುಮಾರು ಐದು ಸಾವಿರ ಮಂದಿ ಇದ್ದರು. 22 ಇದಾದ ಕೂಡಲೆ ಅವನು ಜನರ ಗುಂಪನ್ನು ಕಳುಹಿಸಿಬಿಡುವಷ್ಟರೊಳಗೆ ತನ್ನ ಶಿಷ್ಯರಿಗೆ ದೋಣಿಯನ್ನು ಹತ್ತಿ ​ತನಗಿಂತ ಮುಂಚೆ ಆಚೇದಡಕ್ಕೆ ಹೋಗುವಂತೆ ಒತ್ತಾಯಿಸಿದನು. 23 ಅವನು ಜನರ ಗುಂಪನ್ನು ಬೀಳ್ಕೊಟ್ಟ ಬಳಿಕ ಪ್ರಾರ್ಥಿಸಲಿಕ್ಕಾಗಿ ಏಕಾಂತ​ವಾಗಿ ಬೆಟ್ಟಕ್ಕೆ ಹೋದನು. ಬಹಳ ಹೊತ್ತಾಗಿದ್ದರೂ ಅವನು ಒಬ್ಬನೇ ಅಲ್ಲಿದ್ದನು. 24 ಇಷ್ಟರಲ್ಲಿ ದೋಣಿಯು ತೀರದಿಂದ ನೂರಾರು ಗಜಗಳಷ್ಟು ದೂರದಲ್ಲಿತ್ತು ಮತ್ತು ಎದುರುಗಾಳಿಯು ಬೀಸುತ್ತಾ ಇದ್ದುದರಿಂದ ಅದು ಅಲೆಗಳ ಬಡಿತಕ್ಕೆ ಸಿಕ್ಕಿ ಹೊಯ್ದಾಡುತ್ತಿತ್ತು. 25 ನಾಲ್ಕನೆಯ ಜಾವದಲ್ಲಿ * ಅವನು ಸಮುದ್ರದ ಮೇಲೆ ನಡೆಯುತ್ತಾ ಅವರ ಬಳಿಗೆ ಬಂದನು. 26 ಅವನು ಸಮುದ್ರದ ಮೇಲೆ ನಡೆಯುತ್ತಿರುವುದನ್ನು ಶಿಷ್ಯರು ಕಂಡಾಗ ಅವರು ಗಲಿಬಿಲಿಗೊಂಡು, “ಅಲ್ಲಿ ಏನೋ ಇದೆ” ಎಂದು ಹೇಳಿ ಭಯದಿಂದ ಚೀರಿದರು. 27 ಕೂಡಲೆ ಯೇಸು ಅವರಿಗೆ, “ಧೈರ್ಯವಾಗಿರಿ, ನಾನೇ; ಭಯ​ಪಡಬೇಡಿರಿ” ಎಂದು ಹೇಳಿದನು. 28 ಆಗ ಪೇತ್ರನು ಅವನಿಗೆ, “ಕರ್ತನೇ, ಅದು ನೀನೇ ಆಗಿರುವಲ್ಲಿ, ನೀರಿನ ಮೇಲೆ ನಡೆದು ನಿನ್ನ ಬಳಿಗೆ ಬರುವಂತೆ ನನಗೆ ಅಪ್ಪಣೆಕೊಡು” ಎಂದು ಹೇಳಿದನು. 29 ಅದಕ್ಕೆ ಅವನು, “ಬಾ” ಎಂದಾಗ ಪೇತ್ರನು ದೋಣಿಯಿಂದ ಇಳಿದು ನೀರಿನ ಮೇಲೆ ನಡೆಯುತ್ತಾ ಯೇಸುವಿನ ಬಳಿಗೆ ಹೋದನು. 30 ಆದರೆ ಬಿರುಗಾಳಿ​ಯನ್ನು ನೋಡಿ ಅವನು ಭಯಗೊಂಡು ಮುಳುಗತೊಡಗಿದಾಗ “ಕರ್ತನೇ ನನ್ನನ್ನು ಕಾಪಾಡು” ಎಂದು ಕೂಗಿಕೊಂಡನು. 31 ಆ ಕೂಡಲೆ ಯೇಸು ಕೈಚಾಚಿ ಅವನನ್ನು ಹಿಡಿದು, “ಎಲೈ ಅಲ್ಪವಿಶ್ವಾಸಿಯೇ, ನೀನೇಕೆ ಸಂಶಯಕ್ಕೆ ಆಸ್ಪದಕೊಟ್ಟೆ?” ಎಂದನು. 32 ಅವರು ದೋಣಿಯನ್ನು ಹತ್ತಿದಾಗ ಬಿರುಗಾಳಿಯು ನಿಂತು​ಹೋಯಿತು.

ಮತ್ತಾ 14:25  ಕೊನೆಯ ಜಾವ (ಬೆಳಗ್ಗೆ ಸುಮಾರು ಮೂರು ಗಂಟೆಯಿಂದ ಸೂರ್ಯೋದಯದ ತನಕ).


^ (ಯೋಹಾ. 6:1-21) ಇವುಗಳಾದ ಮೇಲೆ ಯೇಸು ಗಲಿಲಾಯ ಅಥವಾ ತಿಬೇರಿಯ ಸಮು​ದ್ರದ ಆಚೆಗೆ ಹೋದನು. 2 ಅವನು ಅಸ್ವಸ್ಥರಲ್ಲಿ ನಡಿಸುತ್ತಿದ್ದ ಸೂಚಕಕಾರ್ಯಗಳನ್ನು ನೋಡುತ್ತಿದ್ದುದರಿಂದ ಜನರ ದೊಡ್ಡ ಗುಂಪು ಅವನನ್ನು ಹಿಂಬಾಲಿಸುತ್ತಿತ್ತು. 3 ಆದುದರಿಂದ ಯೇಸು ಒಂದು ಬೆಟ್ಟವನ್ನು ಹತ್ತಿ ಅಲ್ಲಿ ತನ್ನ ಶಿಷ್ಯರೊಂದಿಗೆ ಕುಳಿತುಕೊಂಡಿದ್ದನು. 4 ಆಗ ಯೆಹೂದ್ಯರ ಹಬ್ಬವಾದ ಪಸ್ಕವು ಹತ್ತಿರವಾಗಿತ್ತು. 5 ಯೇಸು ಕಣ್ಣೆತ್ತಿ ತನ್ನ ಬಳಿಗೆ ಬರುತ್ತಿರುವ ಜನರ ದೊಡ್ಡ ಗುಂಪನ್ನು ನೋಡಿ ಫಿಲಿಪ್ಪನಿಗೆ, “ಈ ಜನರು ಊಟಮಾಡುವಂತೆ ನಾವು ಎಲ್ಲಿಂದ ರೊಟ್ಟಿಗಳನ್ನು ಕೊಂಡುಕೊಳ್ಳೋಣ?” ಎಂದು ಕೇಳಿದನು. 6 ಫಿಲಿಪ್ಪನನ್ನು ಪರೀಕ್ಷಿಸಲಿಕ್ಕಾಗಿಯೇ ಅವನು ಇದನ್ನು ಕೇಳಿ​ದ್ದನು, ಏಕೆಂದರೆ ತಾನೇನು ಮಾಡಲಿದ್ದೇನೆ ಎಂಬುದು ಯೇಸು​ವಿಗೆ ತಿಳಿದಿತ್ತು. 7 ಫಿಲಿಪ್ಪನು ಅವನಿಗೆ, ​“ಇವರಲ್ಲಿ ಪ್ರತಿಯೊಬ್ಬನು ಸ್ವಲ್ಪ ತಿನ್ನುವುದಾದರೂ ಇನ್ನೂರು ದಿನಾರುಗಳಷ್ಟು* ಬೆಲೆಯ ರೊಟ್ಟಿಗಳೂ ಸಾಲವು” ಎಂದು ಉತ್ತರಿಸಿದನು. 8 ಆಗ ಶಿಷ್ಯರಲ್ಲಿ ಒಬ್ಬನಾದ ಸೀಮೋನ ಪೇತ್ರನ ಸಹೋದರನಾದ ಅಂದ್ರೆಯನು ಅವನಿಗೆ, 9 “ಇಲ್ಲಿ ಒಬ್ಬ ಚಿಕ್ಕ ಹುಡುಗನ ಬಳಿ ಐದು ಜವೆ​ಗೋದಿಯ ರೊಟ್ಟಿಗಳೂ ಎರಡು ಚಿಕ್ಕ ಮೀನುಗಳೂ ಇವೆ. ಆದರೆ ಈ ಜನಸಮೂಹಕ್ಕೆ ಇವು ಸಾಕಾಗುತ್ತವೊ?” ಎಂದನು. 10 ಆಗ ಯೇಸು, “ಜನರನ್ನು ಊಟಕ್ಕೆ ಕೂರಿಸಿರಿ” ಎಂದು ಹೇಳಿದನು. ಆ ಸ್ಥಳದಲ್ಲಿ ಬಹಳ ಹುಲ್ಲಿದ್ದ ಕಾರಣ ಜನರು ಅಲ್ಲಿ ಕುಳಿತುಕೊಂಡರು. ಅವರಲ್ಲಿ ಗಂಡಸರು ಸುಮಾರು ಐದು ಸಾವಿರ ಮಂದಿಯಿದ್ದರು. 11 ಯೇಸು ರೊಟ್ಟಿಗಳನ್ನು ತೆಗೆದುಕೊಂಡು ಕೃತಜ್ಞತೆ ಸಲ್ಲಿಸಿ ಕುಳಿತುಕೊಂಡಿದ್ದವರಿಗೆ ಹಂಚಿಕೊಟ್ಟನು; ಅಂತೆಯೇ ಅವರು ಬಯಸಿದಷ್ಟು ಚಿಕ್ಕ ಮೀನುಗಳನ್ನೂ ಅವರಿಗೆ ಹಂಚಿಕೊಟ್ಟನು. 12 ಅವರಿಗೆ ತೃಪ್ತಿ​ಯಾದ ಮೇಲೆ ಅವನು ತನ್ನ ಶಿಷ್ಯರಿಗೆ, “ಯಾವುದೂ ವ್ಯರ್ಥವಾಗದಂತೆ ಉಳಿದಿರುವ ತುಂಡುಗಳನ್ನು ಒಟ್ಟುಗೂಡಿಸಿರಿ” ಎಂದು ಹೇಳಿದನು. 13 ಅವರು ಅವುಗಳನ್ನು ಒಟ್ಟುಗೂಡಿಸಿದರು; ಆ ಐದು ಜವೆಗೋದಿಯ ರೊಟ್ಟಿಗಳಲ್ಲಿ ಜನರು ತಿಂದು ಮಿಕ್ಕ ತುಂಡುಗಳನ್ನು ಒಟ್ಟುಗೂಡಿಸಲಾಗಿ ಹನ್ನೆರಡು ಬುಟ್ಟಿಗಳು ತುಂಬಿದವು. 14 ಅವನು ಮಾಡಿದ ಸೂಚಕಕಾರ್ಯಗಳನ್ನು ನೋಡಿದ ಜನರು, “ಲೋಕಕ್ಕೆ ಬರಬೇಕಾಗಿದ್ದ ಪ್ರವಾದಿಯು ನಿಶ್ಚಯವಾಗಿಯೂ ಇವನೇ” ಎಂದು ಹೇಳಲಾರಂಭಿಸಿದರು. 15 ಜನರು ಬಂದು ತನ್ನನ್ನು ಹಿಡಿದು ಅರಸನನ್ನಾಗಿ ಮಾಡಬೇಕೆಂದಿ​ದ್ದಾರೆ ಎಂಬುದನ್ನು ತಿಳಿದವನಾಗಿ ಯೇಸು ಪುನಃ ತಾನೊಬ್ಬನೇ ಬೆಟ್ಟಕ್ಕೆ ಹೊರಟು​ಹೋದನು. 16 ಸಂಜೆಯಾದಾಗ ಅವನ ಶಿಷ್ಯರು ಸಮುದ್ರದ ಬಳಿಗೆ ಹೋಗಿ 17 ದೋಣಿಯನ್ನು ಹತ್ತಿ ಸಮುದ್ರದಾಚೆಗಿನ ಕಪೆರ್ನೌಮಿಗೆ ಹೋದರು. ಅಷ್ಟರಲ್ಲಾಗಲೇ ಕತ್ತಲಾಗಿತ್ತು ಮತ್ತು ಯೇಸು ಅವರ ಬಳಿಗೆ ಇನ್ನೂ ಬಂದಿರಲಿಲ್ಲ. 18 ಇದಲ್ಲದೆ ರಭಸವಾದ ಗಾಳಿ ಬೀಸುತ್ತಿದ್ದ ಕಾರಣ ಸಮುದ್ರವು ಅಲ್ಲೋಲಕಲ್ಲೋಲವಾಗತೊಡಗಿತ್ತು. 19 ಶಿಷ್ಯರು ಹುಟ್ಟುಹಾಕುತ್ತಾ ಸುಮಾರು ಮೂರು ಅಥವಾ ನಾಲ್ಕು ಮೈಲಿ ದೂರ ಬಂದಿದ್ದಾಗ, ಯೇಸು ಸಮುದ್ರದ ಮೇಲೆ ನಡೆಯುತ್ತಾ ದೋಣಿಯ ಬಳಿಗೆ ಬರುತ್ತಿರುವುದನ್ನು ಕಂಡು ಭಯಭೀತರಾದರು. 20 ಆದರೆ ಅವನು, “ನಾನೇ; ಭಯಪಡ​ಬೇಡಿರಿ” ಎಂದು ಅವರಿಗೆ ಹೇಳಿದನು. 21 ಆಗ ಅವರು ಅವನನ್ನು ದೋಣಿಗೆ ಹತ್ತಿಸಿಕೊಳ್ಳಲು ಸಮ್ಮತಿಸಿದರು ಮತ್ತು ಅಷ್ಟರಲ್ಲಿ ದೋಣಿಯು ನೇರವಾಗಿ ಅವರು ಹೋಗಲು ಪ್ರಯತ್ನಿಸುತ್ತಿದ್ದ ಊರನ್ನು ತಲಪಿತ್ತು.

ಯೋಹಾ 6:7 ಮತ್ತಾ 18:24ರ ಪಾದಟಿಪ್ಪಣಿಯನ್ನು ನೋಡಿ.


^ (ಲೂಕ 10:25-37) ಆಗ ಧರ್ಮಶಾಸ್ತ್ರದಲ್ಲಿ ಪ್ರವೀಣ​ನಾಗಿದ್ದ ಒಬ್ಬ ಮನುಷ್ಯನು ಎದ್ದುನಿಂತು ಅವನನ್ನು ಪರೀಕ್ಷಿಸಲಿಕ್ಕಾಗಿ, “ಬೋಧಕನೇ, ಏನು ಮಾಡುವುದಾದರೆ ನಾನು ನಿತ್ಯ​ಜೀವಕ್ಕೆ ಬಾಧ್ಯನಾಗುತ್ತೇನೆ?” ಎಂದು ಕೇಳಿದನು. 26 ಅದಕ್ಕೆ ಅವನು, “ಧರ್ಮಶಾಸ್ತ್ರದಲ್ಲಿ ಏನು ಬರೆದಿದೆ? ಅದನ್ನು ನೀನು ಹೇಗೆ ಓದುತ್ತೀ?” ಎಂದು ಕೇಳಿದನು. 27 ಉತ್ತರವಾಗಿ ಅವನು, “ ‘ನಿನ್ನ ದೇವರಾದ ಯೆಹೋವನನ್ನು ನಿನ್ನ ಪೂರ್ಣ ಹೃದಯದಿಂದಲೂ ನಿನ್ನ ಪೂರ್ಣ ಪ್ರಾಣದಿಂದಲೂ ನಿನ್ನ ಪೂರ್ಣ ಬಲದಿಂದಲೂ ನಿನ್ನ ಪೂರ್ಣ ಮನಸ್ಸಿನಿಂದಲೂ ಪ್ರೀತಿಸಬೇಕು’ ಮತ್ತು ‘ನಿನ್ನ ನೆರೆಯವನನ್ನು ನಿನ್ನಂತೆಯೇ ಪ್ರೀತಿಸಬೇಕು’ ಎಂಬುದನ್ನೇ” ಅಂದನು. 28 ಆಗ ಯೇಸು ಅವನಿಗೆ, “ನೀನು ಸರಿಯಾಗಿಯೇ ಉತ್ತರಕೊಟ್ಟೆ; ‘ಇದನ್ನೇ ಮಾಡುತ್ತಾ ಇರು, ಆಗ ನೀನು ಜೀವವನ್ನು ಪಡೆಯುವಿ’ ” ಎಂದನು. 29 ಆದರೆ ಆ ಮನುಷ್ಯನು ತನ್ನನ್ನು ನೀತಿವಂತನೆಂದು ರುಜುಪಡಿಸಿಕೊಳ್ಳಲು ಬಯಸುತ್ತಾ, “ನಿಜವಾಗಿಯೂ ನನ್ನ ನೆರೆಯವನು ಯಾರು?” ಎಂದು ಯೇಸುವನ್ನು ಕೇಳಿದನು. 30 ಅದಕ್ಕೆ ಉತ್ತರವಾಗಿ ಯೇಸು, “ಒಬ್ಬ ಮನುಷ್ಯನು ಯೆರೂಸಲೇಮಿನಿಂದ ಇಳಿದು ಯೆರಿಕೋವಿಗೆ ಹೋಗುತ್ತಿರುವಾಗ ಕಳ್ಳರ ಕೈಗೆ ಸಿಕ್ಕಿಬಿದ್ದನು. ಅವರು ಅವನನ್ನು ಸುಲಿಗೆಮಾಡಿ, ಚೆನ್ನಾಗಿ ಹೊಡೆದು ಅರೆಜೀವಮಾಡಿ ಬಿಟ್ಟುಹೋದರು. 31 ಆಗ ಆಕಸ್ಮಿಕವಾಗಿ ಒಬ್ಬ ಯಾಜಕನು ಆ ದಾರಿಯಲ್ಲಿ ಇಳಿದುಬರುತ್ತಿದ್ದನು; ಆದರೆ ಅವನು ಆ ಮನುಷ್ಯನನ್ನು ನೋಡಿದಾಗ ದಾರಿಯ ಆಚೇ ಬದಿಯಿಂದ ಹೊರಟುಹೋದನು. 32 ಅದೇ ರೀತಿಯಲ್ಲಿ ಒಬ್ಬ ಲೇವಿಯನು ಸಹ ಆ ಸ್ಥಳಕ್ಕೆ ಬಂದು ಅವನನ್ನು ಕಂಡಾಗ ಅವನೂ ದಾರಿಯ ಆಚೇ ಬದಿಯಿಂದ ಹೊರಟುಹೋದನು. 33 ಆದರೆ ಒಬ್ಬ ಸಮಾರ್ಯದವನು ಆ ದಾರಿಯಲ್ಲಿ ಪ್ರಯಾಣಿಸುತ್ತಾ ಆ ಮನುಷ್ಯನಿದ್ದಲ್ಲಿಗೆ ಬಂದಾಗ ಅವನನ್ನು ಕಂಡು ಕನಿಕರಪಟ್ಟು, 34 ಅವನ ಹತ್ತಿರ ಹೋಗಿ ಅವನ ಗಾಯಗಳ ಮೇಲೆ ಎಣ್ಣೆಯನ್ನೂ ದ್ರಾಕ್ಷಾಮದ್ಯವನ್ನೂ ಸುರಿದು ಅವುಗಳನ್ನು ಕಟ್ಟಿದನು. ಆಮೇಲೆ ಅವನನ್ನು ತನ್ನ ಸ್ವಂತ ಕತ್ತೆಯ ಮೇಲೆ ಹತ್ತಿಸಿಕೊಂಡು ಒಂದು ವಸತಿಗೃಹಕ್ಕೆ ಕರೆದುಕೊಂಡು ಹೋಗಿ ಅವನ ಆರೈಕೆ​ಮಾಡಿದನು. 35 ಮರುದಿನ ಅವನು ಎರಡು ದಿನಾರುಗಳನ್ನು ತೆಗೆದು ವಸತಿಗೃಹದವನಿಗೆ ಕೊಟ್ಟು, ‘ಇವನ ಆರೈಕೆಮಾಡು; ನೀನು ಇದಕ್ಕಿಂತ ಹೆಚ್ಚು ವೆಚ್ಚಮಾಡಿದರೆ ನಾನು ಇಲ್ಲಿಗೆ ಹಿಂದಿರುಗಿ ಬಂದಾಗ ಅದನ್ನು ನಿನಗೆ ಕೊಡುತ್ತೇನೆ’ ಎಂದನು. 36 ಈ ಮೂವರಲ್ಲಿ ಯಾರು ಕಳ್ಳರ ಕೈಗೆ ಸಿಕ್ಕಿಬಿದ್ದ ಮನುಷ್ಯನಿಗೆ ನೆರೆಯವನಾದನೆಂದು ನಿನಗೆ ತೋರುತ್ತದೆ?” ಎಂದು ಕೇಳಿದನು. 37 ಅದಕ್ಕೆ ಅವನು, “ಅವನೊಂದಿಗೆ ಕರುಣೆ​ಯಿಂದ ವರ್ತಿಸಿದವನೇ” ಎಂದನು. ಆಗ ಯೇಸು ಅವನಿಗೆ, “ನೀನೂ ಹೋಗಿ ಅದರಂತೆಯೇ ಮಾಡುತ್ತಾ ಇರು” ಎಂದು ಹೇಳಿದನು.



^ (ಮತ್ತಾ. 21:1-17) ಅವರು ಯೆರೂಸಲೇಮನ್ನು ಸಮೀಪಿಸಿ ಆಲೀವ್‌ ಗುಡ್ಡದ ಮೇಲಿದ್ದ ಬೇತ್ಫಗೆಗೆ ಬಂದಾಗ ಯೇಸು ಇಬ್ಬರು ಶಿಷ್ಯರನ್ನು ಕರೆದು 2 ಅವರಿಗೆ, “ನಿಮ್ಮ ಎದುರಿಗಿರುವ ಹಳ್ಳಿಗೆ ಹೋಗಿರಿ; ಹೋದ ಕೂಡಲೆ ಕಟ್ಟಲ್ಪಟ್ಟಿರುವ ಒಂದು ಕತ್ತೆಯನ್ನು ಮತ್ತು ಅದರೊಂದಿಗೆ ಒಂದು ಮರಿಯನ್ನು ಕಾಣುವಿರಿ; ಅವುಗಳನ್ನು ಬಿಚ್ಚಿ ನನ್ನ ಬಳಿಗೆ ತನ್ನಿರಿ. 3 ಯಾರಾದರೂ ನಿಮಗೆ ಏನಾದರೂ ಹೇಳಿದರೆ, ‘ಇವು ಕರ್ತನಿಗೆ ಬೇಕಾಗಿವೆ’ ಎಂದು ನೀವು ಹೇಳಬೇಕು. ಆಗ ಅವನು ಅವುಗಳನ್ನು ತಕ್ಷಣವೇ ಕಳುಹಿಸಿ​ಕೊಡುವನು” ಎಂದು ಹೇಳಿ​ಕಳುಹಿಸಿದನು. 4 ವಾಸ್ತವದಲ್ಲಿ, ಪ್ರವಾದಿಯ ಮೂಲಕ ಏನು ತಿಳಿಸಲ್ಪಟ್ಟಿತೋ ಅದು ಇದರಿಂದ ನೆರವೇರುವಂತಾಯಿತು. ಅದೇನೆಂದರೆ, 5 “ ‘ಇಗೋ! ನಿನ್ನ ಅರಸನು ಸೌಮ್ಯಭಾವದವನಾಗಿ ಕತ್ತೆಯ ಮೇಲೆ, ಹೌದು, ಕತ್ತೇಮರಿಯ ಮೇಲೆ ಹತ್ತಿದವನಾಗಿ ನಿನ್ನ ಬಳಿಗೆ ಬರುತ್ತಿದ್ದಾನೆ’ ಎಂದು ಚೀಯೋನ್‌ ನಗರಿಗೆ ಹೇಳಿರಿ.” 6 ಶಿಷ್ಯರು ಹೊರಟುಹೋಗಿ ಯೇಸು ತಮಗೆ ಆಜ್ಞಾಪಿಸಿದಂತೆಯೇ ಮಾಡಿದರು. 7 ಅವರು ಆ ಕತ್ತೆಯನ್ನೂ ಕತ್ತೇಮರಿಯನ್ನೂ ತಂದು ತಮ್ಮ ಮೇಲಂಗಿಗಳನ್ನು ಅವುಗಳ ಮೇಲೆ ಹಾಕಲಾಗಿ ಅವನು ಹತ್ತಿ ಕುಳಿತುಕೊಂಡನು. 8 ಜನರಲ್ಲಿ ಹೆಚ್ಚಿನವರು ತಮ್ಮ ಮೇಲಂಗಿಗಳನ್ನು ದಾರಿಯಲ್ಲಿ ಹಾಸಿದರು; ಬೇರೆ ಕೆಲವರು ಮರಗಳಿಂದ ರೆಂಬೆಗಳನ್ನು ಕತ್ತರಿಸಿ ತಂದು ದಾರಿಯಲ್ಲಿ ಹರಡುತ್ತಿದ್ದರು. 9 ಅವನ ಮುಂದೆಯೂ ಹಿಂದೆಯೂ ಗುಂಪುಗುಂಪಾಗಿ ಬರುತ್ತಿದ್ದ ಜನರು, “ದಾವೀದನ ಕುಮಾರನಿಗೆ ರಕ್ಷಣೆಯನ್ನು ಕೋರುತ್ತೇವೆ! ಯೆಹೋವನ ನಾಮದಲ್ಲಿ ಬರುವವನು ಆಶೀರ್ವದಿತನು! ಅತ್ಯುನ್ನತ ಸ್ಥಳಗಳಲ್ಲಿ ಅವನನ್ನು ರಕ್ಷಿಸು ಎಂದು ಕೋರುತ್ತೇವೆ!” ಎಂದು ಕೂಗುತ್ತಿದ್ದರು. 10 ಅವನು ಯೆರೂಸಲೇಮನ್ನು ಪ್ರವೇಶಿಸಿ​ದಾಗ, ಪಟ್ಟಣದಾದ್ಯಂತ ಗದ್ದಲ ಉಂಟಾಗಿ “ಇವನು ಯಾರು?” ಎಂದು ಮಾತಾಡಿಕೊಳ್ಳುತ್ತಿದ್ದರು. 11 ಅದಕ್ಕೆ ಜನರು, “ಇವನು ಪ್ರವಾದಿಯಾದ ಯೇಸು; ಗಲಿಲಾಯದ ನಜರೇತಿನವನು” ಎಂದು ಹೇಳುತ್ತಿದ್ದರು. 12 ಬಳಿಕ ಯೇಸು ದೇವಾಲಯವನ್ನು ಪ್ರವೇಶಿಸಿ ಅದರೊಳಗೆ ಮಾರುತ್ತಿದ್ದವರನ್ನೂ ಕೊಳ್ಳುತ್ತಿದ್ದವರನ್ನೂ ಹೊರಗಟ್ಟಿದನು ಮತ್ತು ಹಣವಿನಿಮಯಗಾರರ ಮೇಜುಗಳನ್ನು ಹಾಗೂ ಪಾರಿವಾಳ​ಗಳನ್ನು ಮಾರುತ್ತಿದ್ದವರ ಕಾಲ್ಮಣೆಗಳನ್ನು ಕೆಡವಿದನು. 13 ಮತ್ತು ಅವನು ಅವರಿಗೆ, “ ‘ನನ್ನ ಆಲಯವು ಪ್ರಾರ್ಥನಾ ಮಂದಿರವೆನಿಸಿಕೊಳ್ಳುವುದು’ ಎಂದು ಬರೆದಿದೆ. ಆದರೆ ನೀವು ಅದನ್ನು ಕಳ್ಳರ ಗವಿಯನ್ನಾಗಿ ಮಾಡುತ್ತಿದ್ದೀರಿ” ಎಂದು ಹೇಳಿದನು. 14 ಇದಲ್ಲದೆ, ದೇವಾಲಯದಲ್ಲಿ ಕುರುಡರೂ ಕುಂಟರೂ ಅವನ ಬಳಿಗೆ ಬಂದಾಗ ಅವನು ಅವರನ್ನು ವಾಸಿಮಾಡಿದನು. 15 ಮುಖ್ಯ ಯಾಜಕರೂ ಶಾಸ್ತ್ರಿಗಳೂ ಅವನು ಮಾಡಿದ ಅದ್ಭುತಕಾರ್ಯಗಳನ್ನು ಮತ್ತು “ದಾವೀದನ ಕುಮಾರನಿಗೆ ರಕ್ಷಣೆಯನ್ನು ಕೋರುತ್ತೇವೆ!” ಎಂದು ದೇವಾಲಯ​ದಲ್ಲಿ ಕೂಗಿಹೇಳುತ್ತಿರುವ ಹುಡುಗರನ್ನು ನೋಡಿ ಕೋಪಗೊಂಡು 16 ಅವನಿಗೆ, “ಇವರು ಹೇಳುತ್ತಿರುವುದು ನಿನಗೆ ಕೇಳುತ್ತಿದೆಯೇ?” ಎಂದರು. ಆಗ ಯೇಸು ಅವರಿಗೆ, “ಹೌದು. ‘ಶಿಶುಗಳ ​ಬಾಯಿಂದಲೂ ಮೊಲೆಕೂಸುಗಳ ಬಾಯಿಂದಲೂ ಸ್ತುತಿಯನ್ನು ಸಿದ್ಧಿಗೆ ತಂದಿದ್ದೀ’ ಎಂಬುದನ್ನು ನೀವು ಎಂದೂ ಓದಲಿಲ್ಲವೇ?” ಎಂದು ಹೇಳಿದನು. 17 ಮತ್ತು ಅವರನ್ನು ಬಿಟ್ಟು ಪಟ್ಟಣದಿಂದ ಹೊರಟು ಬೇಥಾನ್ಯಕ್ಕೆ ಬಂದು ಅಲ್ಲಿ ರಾತ್ರಿಯನ್ನು ಕಳೆದನು.



^ (ಮತ್ತಾ. 23:1-39) ಅನಂತರ ಯೇಸು ಜನರ ಗುಂಪುಗಳಿಗೂ ಶಿಷ್ಯರಿಗೂ ಹೀಗೆ ಹೇಳಿದನು: 2 “ಶಾಸ್ತ್ರಿಗಳೂ ಫರಿಸಾಯರೂ ಮೋಶೆಯ ಆಸನದಲ್ಲಿ ಕುಳಿತುಕೊಂಡಿದ್ದಾರೆ. 3 ಆದುದರಿಂದ ಅವರು ನಿಮಗೆ ಹೇಳುವ ಎಲ್ಲ ವಿಷಯಗಳನ್ನು ಕೈಗೊಂಡು ನಡೆಯಿರಿ; ಆದರೆ ಅವರ ​ಕೃತ್ಯಗಳ ಪ್ರಕಾರ ಮಾಡಬೇಡಿರಿ; ಏಕೆಂದರೆ ಅವರು ಹೇಳುತ್ತಾರೇ ಹೊರತು ಮಾಡುವುದಿಲ್ಲ. 4 ಅವರು ಭಾರವಾದ ಹೊರೆಗಳನ್ನು ಕಟ್ಟಿ ಜನರ ಹೆಗಲುಗಳ ಮೇಲೆ ಹೊರಿಸುತ್ತಾರೆ; ಆದರೆ ತಾವು ಮಾತ್ರ ಅವುಗಳನ್ನು ಬೆರಳಿನಿಂದ ಸರಿಸಲೂ ಬಯಸುವುದಿಲ್ಲ. 5 ಅವರು ತಾವು ಮಾಡುವ ಪ್ರತಿಯೊಂದು ಕೆಲಸವನ್ನು ಜನರು ನೋಡಬೇಕೆಂದು ಮಾಡುತ್ತಾರೆ; ಸಂರಕ್ಷಣೆಗಾಗಿ ಕಟ್ಟಿಕೊಳ್ಳುವ ಶಾಸ್ತ್ರವಚನಗಳುಳ್ಳ ಡಬ್ಬಿ​ಗಳನ್ನು ಅವರು ಅಗಲವಾಗಿಸುತ್ತಾರೆ ಮತ್ತು ತಮ್ಮ ಉಡುಪಿನ ಅಂಚುಗಳನ್ನು ವಿಶಾಲ​ಗೊಳಿಸುತ್ತಾರೆ. 6 ಅವರು ಸಂಧ್ಯಾ ಭೋಜನಗಳಲ್ಲಿ ಅತಿ ಶ್ರೇಷ್ಠ ಸ್ಥಾನವನ್ನೂ ಸಭಾಮಂದಿರಗಳಲ್ಲಿ ಮುಖ್ಯ ಪೀಠಗಳನ್ನೂ 7 ಮಾರುಕಟ್ಟೆಗಳಲ್ಲಿ ವಂದನೆಗಳನ್ನೂ ಜನರಿಂದ ರಬ್ಬಿಗಳು * ಎನಿಸಿಕೊಳ್ಳುವುದನ್ನೂ ಇಷ್ಟಪಡುತ್ತಾರೆ. 8 ಆದರೆ ನೀವು ರಬ್ಬಿಗಳು ಎನಿಸಿಕೊಳ್ಳಬೇಡಿರಿ; ಏಕೆಂದರೆ ಒಬ್ಬನೇ ನಿಮ್ಮ ಬೋಧಕನು, ನೀವೆಲ್ಲರೂ ಸಹೋದರರು. 9 ಇದಲ್ಲದೆ ಭೂಮಿಯಲ್ಲಿ ಯಾರನ್ನೂ ನಿಮ್ಮ ತಂದೆಯೆಂದು ಕರೆಯಬೇಡಿರಿ; ಏಕೆಂದರೆ ಸ್ವರ್ಗದಲ್ಲಿರುವ ಒಬ್ಬನೇ ನಿಮ್ಮ ತಂದೆಯಾಗಿದ್ದಾನೆ. 10 ‘ನಾಯಕರು’ ಎಂದು ಕರೆಸಿಕೊಳ್ಳ​ಬೇಡಿರಿ; ಏಕೆಂದರೆ ಕ್ರಿಸ್ತನೊಬ್ಬನೇ ನಿಮ್ಮ ನಾಯಕನು. 11 ಆದರೆ ನಿಮ್ಮಲ್ಲಿ ಅತಿ ದೊಡ್ಡವನು ನಿಮ್ಮ ಸೇವಕನಾಗಿರಬೇಕು. 12 ತನ್ನನ್ನು ಹೆಚ್ಚಿಸಿಕೊಳ್ಳುವವನು ತಗ್ಗಿಸಲ್ಪಡುವನು ಮತ್ತು ತನ್ನನ್ನು ತಗ್ಗಿಸಿಕೊಳ್ಳುವವನು ಹೆಚ್ಚಿಸಲ್ಪಡುವನು. 13 “ಕಪಟಿಗಳಾದ ಶಾಸ್ತ್ರಿಗಳೇ ಫರಿ​ಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಮನುಷ್ಯರ ಮುಂದೆ ಸ್ವರ್ಗದ ರಾಜ್ಯವನ್ನು ಮುಚ್ಚಿಬಿಡುತ್ತೀರಿ; ನೀವು ಹೇಗೂ ಒಳಗೆ ಹೋಗುವುದಿಲ್ಲ, ಒಳಗೆ ಹೋಗುವ ಮಾರ್ಗದಲ್ಲಿರು​ವವರನ್ನೂ ಹೋಗಗೊಡಿಸುವುದಿಲ್ಲ. 14 * ​—⁠​—⁠ 15 “ಕಪಟಿಗಳಾದ ಶಾಸ್ತ್ರಿಗಳೇ ಫರಿಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ಒಬ್ಬನನ್ನು ಮತಾವಲಂಬಿಯಾಗಿಸಲು ನೀವು ಸಮುದ್ರವನ್ನೂ ಒಣನೆಲವನ್ನೂ ಸುತ್ತಿಕೊಂಡು ಬರುತ್ತೀರಿ; ಅವನು ಮತಾವಲಂಬಿಯಾದಾಗ ಅವನನ್ನು ನಿಮಗಿಂತ ಎರಡು ಪಟ್ಟು ಗೆಹೆನ್ನಕ್ಕೆ ಪಾತ್ರನನ್ನಾಗಿ ಮಾಡುತ್ತೀರಿ. 16 “ಕುರುಡ ಮಾರ್ಗದರ್ಶಕರೇ ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ‘ಯಾರಾದರೂ ದೇವಾಲಯದ ಮೇಲೆ ಆಣೆಯಿಟ್ಟರೆ ಅದು ಏನೂ ಅಲ್ಲ; ಆದರೆ ಯಾರಾದರೂ ದೇವಾಲಯದಲ್ಲಿರುವ ಚಿನ್ನದ ಮೇಲೆ ಆಣೆಯಿಟ್ಟರೆ ಅವನು ಅದನ್ನು ಪೂರೈಸುವ ಹಂಗಿನಲ್ಲಿದ್ದಾನೆ’ ಎಂದು ಹೇಳುತ್ತೀರಿ. 17 ಮೂರ್ಖರೇ, ಕುರುಡರೇ! ಯಾವುದು ದೊಡ್ಡದು, ಚಿನ್ನವೋ ಅಥವಾ ಚಿನ್ನವನ್ನು ಪವಿತ್ರೀಕರಿಸಿರುವ ದೇವಾಲಯವೊ? 18 ಇದಲ್ಲದೆ, ‘ಯಾರಾದರೂ ಯಜ್ಞವೇದಿಯ ಮೇಲೆ ಆಣೆಯಿಟ್ಟರೆ ಅದು ಏನೂ ಅಲ್ಲ; ಆದರೆ ಯಾರಾದರೂ ಅದರ ಮೇಲಿರುವ ​ಕಾಣಿಕೆಯ ಮೇಲೆ ಆಣೆಯಿಟ್ಟರೆ ಅವನು ಅದನ್ನು ಪೂರೈಸುವ ಹಂಗಿನಲ್ಲಿದ್ದಾನೆ’ ಎಂದು ನೀವು ಹೇಳುತ್ತೀರಿ. 19 ಕುರುಡರೇ! ಯಾವುದು ದೊಡ್ಡದು, ಕಾಣಿಕೆಯೋ ಅಥವಾ ಕಾಣಿಕೆಯನ್ನು ಪವಿತ್ರೀಕರಿಸುವ ಯಜ್ಞವೇದಿಯೊ? 20 ಆದುದರಿಂದ ಯಜ್ಞವೇದಿಯ ಮೇಲೆ ಆಣೆಯಿಡು​ವವನು ಅದರ ಮೇಲೆಯೂ ಅದರ ಮೇಲಿರುವ ಎಲ್ಲ ವಸ್ತುಗಳ ಮೇಲೆಯೂ ಆಣೆಯಿಡುವವನಾಗಿದ್ದಾನೆ; 21 ಮತ್ತು ದೇವಾಲಯದ ಮೇಲೆ ಆಣೆಯಿಡುವವನು ಅದರ ಮೇಲೆಯೂ ಅದರಲ್ಲಿ ವಾಸ​ಮಾಡುತ್ತಿರುವಾತನ ಮೇಲೆಯೂ ಆಣೆಯಿಡುವವನಾಗಿದ್ದಾನೆ; 22 ಸ್ವರ್ಗದ ಮೇಲೆ ಆಣೆಯಿಡುವವನು ದೇವರ ಸಿಂಹಾಸನದ ಮೇಲೆಯೂ ಅದರಲ್ಲಿ ಕುಳಿತಿರುವಾತನ ಮೇಲೆಯೂ ಆಣೆಯಿಡುವವನಾಗಿದ್ದಾನೆ. 23 “ಕಪಟಿಗಳಾದ ಶಾಸ್ತ್ರಿಗಳೇ ಫರಿ​ಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಪುದೀನ, ಸಬ್ಬಸ್ಸಿಗೆ, ಜೀರಿಗೆಗಳಲ್ಲಿ ಹತ್ತರಲ್ಲೊಂದು ಭಾಗವನ್ನು ಕೊಡುತ್ತೀರಿ; ಆದರೆ ಧರ್ಮಶಾಸ್ತ್ರಕ್ಕೆ ಸಂಬಂಧಿಸಿದ ನ್ಯಾಯ, ಕರುಣೆ ಮತ್ತು ನಂಬಿಗಸ್ತಿಕೆಯಂಥ ಪ್ರಾಮುಖ್ಯ ವಿಷಯಗಳನ್ನು ನೀವು ಕಡೆಗಣಿಸಿದ್ದೀರಿ. ಈ ವಿಷಯಗಳನ್ನು ಮಾಡುವುದು ಕಡ್ಡಾಯವಾಗಿತ್ತು, ಅದೇ ಸಮಯದಲ್ಲಿ ಬೇರೆ ವಿಷಯಗಳನ್ನು ಕಡೆಗಣಿಸಬಾರದಾಗಿತ್ತು. 24 ಕುರುಡ ಮಾರ್ಗದರ್ಶಕರೇ, ನೀವು ಸೊಳ್ಳೆಯನ್ನು ಸೋಸುವವರೂ ಒಂಟೆಯನ್ನು ನುಂಗುವವರೂ ಆಗಿದ್ದೀರಿ. 25 “ಕಪಟಿಗಳಾದ ಶಾಸ್ತ್ರಿಗಳೇ ಫರಿಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಲೋಟ ಮತ್ತು ಬಟ್ಟಲಿನ ಹೊರ​ಭಾಗವನ್ನು ಮಾತ್ರ ಶುಚಿಮಾಡುತ್ತೀರಿ, ಆದರೆ ಒಳಗೆ ಅವು ಸುಲಿಗೆಯಿಂದಲೂ ಅತಿರೇಕದಿಂದಲೂ ತುಂಬಿರುತ್ತವೆ. 26 ಕುರುಡನಾದ ಫರಿಸಾಯನೇ, ಮೊದಲು ಲೋಟ ಮತ್ತು ಬಟ್ಟಲಿನ ಒಳಭಾಗವನ್ನು ಶುಚಿಮಾಡು, ಆಗ ಅದರ ಹೊರಭಾಗವೂ ಶುಚಿಯಾಗುವುದು. 27 “ಕಪಟಿಗಳಾದ ಶಾಸ್ತ್ರಿಗಳೇ ಫರಿ​ಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಸುಣ್ಣ ಹಚ್ಚಿದ ಸಮಾಧಿಗಳಿಗೆ ಹೋಲಿಕೆಯಾಗಿದ್ದೀರಿ; ಅವು ಹೊರಗೆ ಬಹಳ ಸುಂದರವಾಗಿ ಕಾಣುತ್ತವೆ ಆದರೆ ಒಳಗೆ ಸತ್ತ ಮನುಷ್ಯರ ಎಲುಬುಗಳಿಂದಲೂ ಎಲ್ಲ ರೀತಿಯ ಅಶುದ್ಧತೆಯಿಂದಲೂ ತುಂಬಿರುತ್ತವೆ. 28 ಹಾಗೆಯೇ ನೀವು ಸಹ ಹೊರಗೆ ಮನುಷ್ಯರಿಗೆ ನೀತಿವಂತರಂತೆ ಕಾಣುತ್ತೀರಿ, ಆದರೆ ಒಳಗೆ ಕಪಟದಿಂದಲೂ ಅನ್ಯಾಯದಿಂದಲೂ ತುಂಬಿದವರಾಗಿದ್ದೀರಿ. 29 “ಕಪಟಿಗಳಾದ ಶಾಸ್ತ್ರಿಗಳೇ ಫರಿ​ಸಾಯರೇ, ನಿಮ್ಮ ಗತಿಯನ್ನು ಏನು ಹೇಳಲಿ! ನೀವು ಪ್ರವಾದಿಗಳ ಸಮಾಧಿಗಳನ್ನು ಕಟ್ಟಿ ನೀತಿವಂತರ ಸ್ಮರಣೆಯ ಸಮಾಧಿಗಳನ್ನು ಅಲಂಕರಿಸುತ್ತೀರಿ; 30 ಮತ್ತು ‘ನಾವು ನಮ್ಮ ​ಪೂರ್ವಜರ ದಿನಗಳಲ್ಲಿ ಇರುತ್ತಿದ್ದರೆ ಪ್ರವಾದಿಗಳ ರಕ್ತವನ್ನು ಸುರಿಸಿದ ಪಾಪದಲ್ಲಿ ಅವರೊಂದಿಗೆ ಪಾಲಿಗರಾಗುತ್ತಿರಲಿಲ್ಲ’ ಎಂದು ಹೇಳುತ್ತೀರಿ. 31 ಹೀಗೆ ನೀವು ಪ್ರವಾದಿಗಳನ್ನು ಕೊಂದವರ ಮಕ್ಕಳಾಗಿದ್ದೀರಿ ಎಂಬುದಕ್ಕೆ ನಿಮಗೆ ವಿರುದ್ಧ​ವಾಗಿ ನೀವೇ ಸಾಕ್ಷಿಹೇಳಿಕೊಳ್ಳುತ್ತೀರಿ. 32 ಹೀಗಿರುವುದರಿಂದ, ನಿಮ್ಮ ಪೂರ್ವಜರ ಅಪರಾಧದ ವ್ಯಾಪ್ತಿಯನ್ನು ನೀವು ಪೂರ್ಣಗೊಳಿಸಿರಿ. 33 “ಹಾವುಗಳೇ, ವಿಷಸರ್ಪಗಳ ಪೀಳಿಗೆಯವರೇ, ಗೆಹೆನ್ನದ ನ್ಯಾಯತೀರ್ಪಿನಿಂದ ನೀವು ಹೇಗೆ ತಪ್ಪಿಸಿಕೊಳ್ಳುವಿರಿ? 34 ಈ ಕಾರಣದಿಂದಲೇ ನಾನು ನಿಮ್ಮ ಬಳಿಗೆ ಪ್ರವಾದಿಗಳನ್ನೂ ವಿವೇಕಿಗಳನ್ನೂ ಸಾರ್ವ​ಜನಿಕ ಉಪದೇಶಕರನ್ನೂ ಕಳುಹಿಸುತ್ತಿದ್ದೇನೆ. ಅವರಲ್ಲಿ ಕೆಲವರನ್ನು ನೀವು ಕೊಲ್ಲುವಿರಿ, ಶೂಲಕ್ಕೇರಿಸುವಿರಿ; ಇನ್ನೂ ಕೆಲವರನ್ನು ನಿಮ್ಮ ಸಭಾಮಂದಿರಗಳಲ್ಲಿ ಕೊರಡೆಗಳಿಂದ ಹೊಡೆದು ಊರಿನಿಂದ ಊರಿಗೆ ಅಟ್ಟುವಿರಿ. 35 ಹೀಗೆ ನೀತಿವಂತನಾದ ಹೇಬೆಲನ ರಕ್ತದಿಂದ ಆರಂಭಿಸಿ ದೇವಾಲಯಕ್ಕೂ ಯಜ್ಞವೇದಿಗೂ ನಡುವೆ ನೀವು ಕೊಂದುಹಾಕಿದ ಬರಕೀಯನ ಮಗನಾದ ಜಕರೀಯನ ರಕ್ತದ ವರೆಗೂ ಭೂಮಿಯ ಮೇಲೆ ಸುರಿಸಲ್ಪಟ್ಟ ಎಲ್ಲ ನೀತಿವಂತರ ರಕ್ತಾಪರಾಧವು ನಿಮ್ಮ ಮೇಲೆ ಬರುವುದು. 36 ಇದೆಲ್ಲವೂ ಈ ಸಂತತಿಯ ಮೇಲೆ ಬರುವುದು ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ. 37 “ಯೆರೂಸಲೇಮೇ, ಯೆರೂಸಲೇಮೇ, ಪ್ರವಾದಿಗಳನ್ನು ಕೊಲ್ಲುವವಳೇ, ನಿನ್ನ ಬಳಿಗೆ ಕಳುಹಿಸಲ್ಪಟ್ಟವರನ್ನು ಕಲ್ಲೆಸೆದು ಕೊಲ್ಲುವವಳೇ​—⁠ಕೋಳಿಯು ತನ್ನ ರೆಕ್ಕೆಗಳ ಕೆಳಗೆ ತನ್ನ ಮರಿಗಳನ್ನು ಒಟ್ಟುಗೂಡಿಸಿಕೊಳ್ಳುವಂತೆ ನಾನು ನಿನ್ನ ಮಕ್ಕಳನ್ನು ಎಷ್ಟು ಬಾರಿ ಒಟ್ಟುಗೂಡಿಸಿಕೊಳ್ಳಲು ಬಯಸಿದೆ! ಆದರೆ ನೀವು ಅದನ್ನು ಇಷ್ಟಪಡಲಿಲ್ಲ. 38 ನೋಡಿರಿ, ನಿಮ್ಮ ಆಲಯವು ನಿಮಗೆ ಬರಿದಾಗಿ ಬಿಡುತ್ತದೆ. 39 ಇಂದಿನಿಂದ ‘ಯೆಹೋವನ ನಾಮದಲ್ಲಿ ಬರುವವನು ಆಶೀರ್ವದಿತನು!’ ಎಂದು ನೀವು ಹೇಳುವ ತನಕ ನೀವು ನನ್ನನ್ನು ನೋಡುವುದೇ ಇಲ್ಲ ಎಂದು ನಿಮಗೆ ಹೇಳುತ್ತೇನೆ.”

ಮತ್ತಾ 23:7  ಬೋಧಕ ಎಂದರ್ಥ.
ಮತ್ತಾ 23:14  17:21 ರ ಪಾದಟಿಪ್ಪಣಿಯನ್ನು ನೋಡಿ.


^ (ಮತ್ತಾ. 24:1-14) ಯೇಸು ದೇವಾಲಯದಿಂದ ಹೊರಟುಹೋಗುತ್ತಿದ್ದಾಗ ಅವನ ಶಿಷ್ಯರು ದೇವಾಲಯದ ಕಟ್ಟಡಗಳನ್ನು ತೋರಿಸಲಿಕ್ಕಾಗಿ ಅವನ ಬಳಿಗೆ ಬಂದರು. 2 ಆಗ ಯೇಸು ಅವರಿಗೆ, “ನೀವು ಇವುಗಳನ್ನೆಲ್ಲ ನೋಡುತ್ತೀರಲ್ಲವೆ? ಇಲ್ಲಿ ಕಲ್ಲಿನ ಮೇಲೆ ಕಲ್ಲು ಉಳಿಯುವುದಿಲ್ಲ; ಎಲ್ಲವೂ ಕೆಡವಲ್ಪಡುವುದು ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ” ಅಂದನು. 3 ಅವನು ಆಲೀವ್‌ ಮರಗಳ ಗುಡ್ಡದ ಮೇಲೆ ಕುಳಿತುಕೊಂಡಿದ್ದಾಗ ಶಿಷ್ಯರು ಪ್ರತ್ಯೇಕ​ವಾಗಿ ಅವನ ಬಳಿಗೆ ಬಂದು, “ಈ ಸಂಗತಿ​ಗಳು ಯಾವಾಗ ಸಂಭವಿಸುವವು ಮತ್ತು ನಿನ್ನ ಸಾನ್ನಿಧ್ಯಕ್ಕೂ ವಿಷಯಗಳ ವ್ಯವಸ್ಥೆಯ ಸಮಾಪ್ತಿಗೂ ಸೂಚನೆ ಏನು? ನಮಗೆ ಹೇಳು” ಎಂದರು. 4 ಅದಕ್ಕೆ ಉತ್ತರವಾಗಿ ಯೇಸು ಅವರಿಗೆ, “ನಿಮ್ಮನ್ನು ಯಾರೂ ತಪ್ಪುದಾರಿಗೆ ಎಳೆಯದಂತೆ ಎಚ್ಚರವಾಗಿರಿ. 5 ಅನೇಕರು ನನ್ನ ಹೆಸರಿನಲ್ಲಿ ಬಂದು ‘ನಾನೇ ಆ ಕ್ರಿಸ್ತನು’ ಎಂದು ಹೇಳಿ ಅನೇಕರನ್ನು ತಪ್ಪುದಾರಿಗೆ ಎಳೆಯುವರು. 6 ನೀವು ಯುದ್ಧಗಳಾಗುವುದನ್ನೂ ಯುದ್ಧಗಳ ಸುದ್ದಿಯನ್ನೂ ಕೇಳಿಸಿಕೊಳ್ಳುವಿರಿ; ಆಗ ಭಯಪಡದಂತೆ ನೋಡಿಕೊಳ್ಳಿರಿ. ಏಕೆಂದರೆ ಈ ಸಂಗತಿಗಳು ಸಂಭವಿಸಲೇಬೇಕು, ಆದರೆ ಇದು ಇನ್ನೂ ಅಂತ್ಯವಲ್ಲ. 7 “ಜನಾಂಗಕ್ಕೆ ವಿರುದ್ಧವಾಗಿ ಜನಾಂಗವೂ ರಾಜ್ಯಕ್ಕೆ ವಿರುದ್ಧವಾಗಿ ರಾಜ್ಯವೂ ಏಳುವವು; ಒಂದರ ನಂತರ ಇನ್ನೊಂದು ಸ್ಥಳದಲ್ಲಿ ಆಹಾರದ ಕೊರತೆಯೂ ಭೂಕಂಪ​ಗಳೂ ಆಗುವವು. 8 ಇವೆಲ್ಲವೂ ಸಂಕಟದ ಶೂಲೆಯ ಪ್ರಾರಂಭ. 9 “ಆಗ ಜನರು ನಿಮ್ಮನ್ನು ಸಂಕಟಕ್ಕೆ ಒಪ್ಪಿಸಿ ಕೊಲ್ಲುವರು ಮತ್ತು ನನ್ನ ಹೆಸರಿನ ನಿಮಿತ್ತ ನೀವು ಎಲ್ಲ ಜನಾಂಗಗಳ ದ್ವೇಷಕ್ಕೆ ಗುರಿಯಾಗುವಿರಿ. 10 ಆಗ ಅನೇಕರು ಎಡವಲ್ಪಡುವರು, ಒಬ್ಬರಿಗೊಬ್ಬರು ದ್ರೋಹಮಾಡುವರು ಮತ್ತು ಒಬ್ಬರನ್ನೊಬ್ಬರು ದ್ವೇಷಿಸುವರು. 11 ಅನೇಕ ಸುಳ್ಳು ಪ್ರವಾದಿಗಳು ಎದ್ದು ಅನೇಕರನ್ನು ತಪ್ಪುದಾರಿಗೆ ಎಳೆಯುವರು; 12 ಅನ್ಯಾಯವು ಹೆಚ್ಚಾಗುವುದರಿಂದ ಬಹುಜನರ ಪ್ರೀತಿಯು ತಣ್ಣಗಾಗಿಹೋಗುವುದು. 13 ಆದರೆ ಕಡೇ ವರೆಗೆ ತಾಳಿಕೊಂಡಿರುವವನೇ ರಕ್ಷಿಸಲ್ಪಡುವನು. 14 ರಾಜ್ಯದ ಈ ಸುವಾರ್ತೆಯು ​ನಿವಾಸಿತ ಭೂಮಿಯಾದ್ಯಂತ ಎಲ್ಲ ಜನಾಂಗಗಳಿಗೆ ಸಾಕ್ಷಿಗಾಗಿ ಸಾರಲ್ಪಡುವುದು; ಮತ್ತು ಆಗ ಅಂತ್ಯವು ಬರುವುದು.



^ (ಮತ್ತಾ. 26:14-30) ಆ ಮೇಲೆ ಹನ್ನೆರಡು ಮಂದಿಯಲ್ಲಿ ಒಬ್ಬನಾಗಿದ್ದ ಇಸ್ಕರಿಯೋತ ಯೂದನೆಂಬವನು ಮುಖ್ಯ ಯಾಜಕರ ಬಳಿಗೆ ಹೋಗಿ, 15 “ನಾನು ಅವನನ್ನು ಮೋಸದಿಂದ ಹಿಡಿದು​ಕೊಟ್ಟರೆ ನೀವು ನನಗೇನು ಕೊಡುವಿರಿ?” ಎಂದು ಕೇಳಿದನು. ಅವರು ಅವನಿಗೆ ಮೂವತ್ತು ಬೆಳ್ಳಿ ನಾಣ್ಯಗಳನ್ನು ಕೊಡಲು ಒಪ್ಪಿಕೊಂಡರು. 16 ಅಂದಿನಿಂದ ಅವನು ಯೇಸುವನ್ನು ದ್ರೋಹದಿಂದ ಹಿಡಿದುಕೊಡುವ ಸುಸಂದರ್ಭಕ್ಕಾಗಿ ಕಾಯುತ್ತಾ ಇದ್ದನು. 17 ಹುಳಿಯಿಲ್ಲದ ರೊಟ್ಟಿಯ ಹಬ್ಬದ ಮೊದಲನೆಯ ದಿನ ಶಿಷ್ಯರು ಯೇಸುವಿನ ಬಳಿಗೆ ಬಂದು, “ನೀನು ಪಸ್ಕದ ಊಟವನ್ನು ಮಾಡುವಂತೆ ನಾವು ಎಲ್ಲಿ ಸಿದ್ಧಮಾಡಬೇಕೆನ್ನುತ್ತಿ?” ಎಂದು ಕೇಳಿದರು. 18 ಅದಕ್ಕೆ ಅವನು, “ನೀವು ಪಟ್ಟಣ​ದೊಳಗೆ ಇಂಥವನ ಬಳಿಗೆ ಹೋಗಿ ಅವನಿಗೆ, ‘ನನ್ನ ನೇಮಿತ ಸಮಯವು ಸಮೀಪಿಸಿದೆ; ನಿನ್ನ ಮನೆಯಲ್ಲಿ ನಾನು ನನ್ನ ಶಿಷ್ಯರೊಂದಿಗೆ ಪಸ್ಕವನ್ನು ಆಚರಿಸುವೆನು’ ಎಂದು ಬೋಧಕನು ಹೇಳುತ್ತಾನೆ ಎಂದು ತಿಳಿಸಿರಿ” ಅಂದನು. 19 ಶಿಷ್ಯರು ಯೇಸು ಆಜ್ಞಾಪಿಸಿದಂತೆಯೇ ಮಾಡಿದರು ಮತ್ತು ಅವರು ಪಸ್ಕಕ್ಕಾಗಿ ಎಲ್ಲವನ್ನೂ ಸಿದ್ಧಗೊಳಿಸಿದರು. 20 ಸಂಜೆಯಾದಾಗ ಅವನು ತನ್ನ ಹನ್ನೆರಡು ಮಂದಿ ಶಿಷ್ಯರೊಂದಿಗೆ ಮೇಜಿನ ಬಳಿ ಕುಳಿತುಕೊಂಡು ಊಟಮಾಡುತ್ತಿದ್ದನು. 21 ಆಗ ಅವನು, “ನಿಮ್ಮಲ್ಲಿ ಒಬ್ಬನು ನನಗೆ ನಂಬಿಕೆ ದ್ರೋಹಮಾಡುವನು ಎಂದು ನಿಮಗೆ ನಿಜವಾಗಿ ಹೇಳುತ್ತೇನೆ” ಅಂದನು. 22 ಅದನ್ನು ಕೇಳಿ ಶಿಷ್ಯರು ಬಹಳ ದುಃಖಿತರಾಗಿ, “ಕರ್ತನೇ, ನಾನಲ್ಲವಲ್ಲ?” ಎಂದು ಪ್ರತಿಯೊಬ್ಬರೂ ಅವನನ್ನು ಕೇಳತೊಡಗಿದರು. 23 ಆಗ ಅವನು ಅವರಿಗೆ, “ನನ್ನ ಸಂಗಡ ಬಟ್ಟಲಲ್ಲಿ ಕೈಯನ್ನು ಅದ್ದುವವನೇ ನನಗೆ ನಂಬಿಕೆ ದ್ರೋಹಮಾಡುವನು. 24 ಮನುಷ್ಯಕುಮಾರನ ವಿಷಯದಲ್ಲಿ ಬರೆಯಲ್ಪಟ್ಟಿರುವ ಪ್ರಕಾರವೇ ಅವನು ನಿಮ್ಮನ್ನು ಬಿಟ್ಟುಹೋಗುತ್ತಾನೆ ನಿಜ; ಆದರೆ ಯಾವನ ಮೂಲಕ ಮನುಷ್ಯಕುಮಾರನಿಗೆ ದ್ರೋಹವಾಗುತ್ತದೋ ಅವನ ಗತಿಯನ್ನು ಏನು ಹೇಳಲಿ! ಆ ಮನುಷ್ಯನು ಹುಟ್ಟದೇ​ಹೋಗಿದ್ದರೆ ಅವನಿಗೆ ಎಷ್ಟೋ ಒಳ್ಳೇದಾಗಿತ್ತು” ಎಂದು ಹೇಳಿದನು. 25 ಆಗ ಅವನಿಗೆ ನಂಬಿಕೆ ದ್ರೋಹಮಾಡಲಿದ್ದ ಯೂದನು “ರಬ್ಬಿಯೇ, ನಾನಲ್ಲವಲ್ಲ?” ಎಂದು ಹೇಳಿದನು. ಅದಕ್ಕೆ ಅವನು, “ನೀನೇ ಹೇಳಿದ್ದೀ” ಎಂದನು. 26 ಶಿಷ್ಯರು ಊಟಮಾಡುತ್ತಿರುವಾಗ ಯೇಸು ರೊಟ್ಟಿಯನ್ನು ತೆಗೆದುಕೊಂಡು ಸ್ತೋತ್ರಮಾಡಿ ಅದನ್ನು ಮುರಿದು ಅವರಿಗೆ ಕೊಡುತ್ತಾ, “ತೆಗೆದುಕೊಳ್ಳಿರಿ, ತಿನ್ನಿರಿ. ಇದು ನನ್ನ ದೇಹವನ್ನು ಸೂಚಿಸುತ್ತದೆ” ಎಂದು ಹೇಳಿದನು. 27 ಅನಂತರ ಪಾತ್ರೆಯನ್ನು ತೆಗೆದುಕೊಂಡು ಕೃತಜ್ಞತೆ ಸಲ್ಲಿಸಿ ಅದನ್ನು ಅವರಿಗೆ ಕೊಡುತ್ತಾ, “ನೀವೆಲ್ಲರೂ ಇದರಲ್ಲಿರುವುದನ್ನು ಕುಡಿಯಿರಿ; 28 ಏಕೆಂದರೆ ಇದು ಪಾಪಗಳ ಕ್ಷಮಾಪಣೆಗಾಗಿ ಅನೇಕರಿಗೋಸ್ಕರ ಸುರಿಸಲ್ಪಡಲಿರುವ ನನ್ನ ‘ಒಡಂಬಡಿಕೆಯ ರಕ್ತವನ್ನು’ ಸೂಚಿಸುತ್ತದೆ. 29 ನಾನು ನನ್ನ ತಂದೆಯ ರಾಜ್ಯದಲ್ಲಿ ನಿಮ್ಮೊಂದಿಗೆ ಹೊಸದಾಗಿ ದ್ರಾಕ್ಷಾಮದ್ಯವನ್ನು ಕುಡಿಯುವ ತನಕ ಇಂದಿನಿಂದ ಇನ್ನೆಂದೂ ಇದನ್ನು ಕುಡಿಯುವುದೇ ಇಲ್ಲ ಎಂದು ನಿಮಗೆ ಹೇಳುತ್ತೇನೆ” ಅಂದನು. 30 ಬಳಿಕ ಅವರು ಸ್ತುತಿಗೀತೆಗಳನ್ನು ಹಾಡಿ ಆಲೀವ್‌ ಮರಗಳ ಗುಡ್ಡಕ್ಕೆ ಹೋದರು.



^ (ಲೂಕ 22:1-39) ಪಸ್ಕ ಎಂದು ಕರೆಯಲ್ಪಡುವ ಹುಳಿಯಿಲ್ಲದ ರೊಟ್ಟಿಯ ಹಬ್ಬವು ಹತ್ತಿರವಾಗುತ್ತಿತ್ತು. 2 ಮುಖ್ಯ ಯಾಜಕರೂ ಶಾಸ್ತ್ರಿಗಳೂ ಅವನನ್ನು ತೊಲಗಿಸಿಬಿಡುವ ಪರಿಣಾಮಕಾರಿ ವಿಧವನ್ನು ಹುಡುಕುತ್ತಿದ್ದರು, ಏಕೆಂದರೆ ಅವರು ಜನರಿಗೆ ಭಯಪಡುತ್ತಿದ್ದರು. 3 ಆದರೆ ಸೈತಾನನು ಹನ್ನೆರಡು ಮಂದಿ ಶಿಷ್ಯರಲ್ಲಿ ಒಬ್ಬನಾಗಿದ್ದ ಇಸ್ಕರಿಯೋತನೆಂದು ಕರೆಯಲ್ಪಡುತ್ತಿದ್ದ ಯೂದನೊಳಗೆ ಪ್ರವೇಶಿಸಿದನು. 4 ಅವನು ಮುಖ್ಯ ಯಾಜಕರ ಬಳಿಗೂ ದೇವಾಲಯದ ಮುಖ್ಯಸ್ಥರ ಬಳಿಗೂ ಹೋಗಿ, ಅವನನ್ನು ಅವರಿಗೆ ದ್ರೋಹದಿಂದ ಹಿಡಿದುಕೊಡುವ ಪರಿಣಾಮಕಾರಿ ವಿಧದ ಕುರಿತು ಮಾತಾಡಿದನು. 5 ಅವರು ಸಂತೋಷಪಟ್ಟು ಅವನಿಗೆ ಬೆಳ್ಳಿಯ ಹಣವನ್ನು ಕೊಡಲು ಒಪ್ಪಿಕೊಂಡರು. 6 ಅವನು ಇದಕ್ಕೆ ಸಮ್ಮತಿಸಿ, ಜನರ ಗುಂಪು ಇಲ್ಲದಿರುವಾಗ ಅವರಿಗೆ ಅವನನ್ನು ದ್ರೋಹದಿಂದ ಹಿಡಿದುಕೊಡುವ ಸುಸಂದರ್ಭಕ್ಕಾಗಿ ಕಾಯುತ್ತಾ ಇದ್ದನು. 7 ಪಸ್ಕದ ಪ್ರಾಣಿಯನ್ನು ಯಜ್ಞವಾಗಿ ಅರ್ಪಿಸಬೇಕಾದ ಹುಳಿಯಿಲ್ಲದ ರೊಟ್ಟಿಯ ಹಬ್ಬದ ದಿನವು ಬಂತು. 8 ಆಗ ಅವನು ಪೇತ್ರನಿಗೂ ಯೋಹಾನನಿಗೂ, “ಹೋಗಿ ನಾವು ಊಟಮಾಡಲಿಕ್ಕಾಗಿ ನಮಗೋಸ್ಕರ ಪಸ್ಕವನ್ನು ಸಿದ್ಧಮಾಡಿರಿ” ಎಂದು ಹೇಳಿ ಕಳುಹಿಸಿದನು. 9 ಅದಕ್ಕೆ ಅವರು, “ನಾವು ಅದನ್ನು ಎಲ್ಲಿ ಸಿದ್ಧಮಾಡಬೇಕೆನ್ನುತ್ತಿ?” ಎಂದು ಕೇಳಿದರು. 10 ಅವನು ಅವರಿಗೆ, “ನೋಡಿರಿ, ನೀವು ಪಟ್ಟಣದೊಳಗೆ ಹೋದಾಗ ಅಲ್ಲಿ ಮಣ್ಣಿನ ಕೊಡದಲ್ಲಿ ನೀರನ್ನು ಹೊತ್ತುಕೊಂಡು ಹೋಗುತ್ತಿರುವ ಒಬ್ಬ ಮನುಷ್ಯನು ನಿಮಗೆ ಎದುರಾಗುವನು. ಅವನು ಪ್ರವೇಶಿಸುವ ಮನೆಯೊಳಗೆ ಅವನನ್ನು ಹಿಂಬಾಲಿಸಿರಿ. 11 ಮತ್ತು ನೀವು ಆ ಮನೆಯ ಯಜಮಾನನಿಗೆ, ‘ “ನನ್ನ ಶಿಷ್ಯರೊಂದಿಗೆ ನಾನು ಪಸ್ಕದ ಊಟವನ್ನು ಮಾಡಬಹುದಾದ ಅತಿಥಿ ಕೋಣೆ ಎಲ್ಲಿದೆ?” ಎಂದು ಬೋಧಕನು ನಿನ್ನನ್ನು ಕೇಳುತ್ತಾನೆ’ ಎಂದು ಹೇಳಿರಿ. 12 ಆಗ ಆ ಮನುಷ್ಯನು ನಿಮಗೆ ಸಜ್ಜು​ಗೊಳಿಸಲ್ಪಟ್ಟಿರುವ ಮೇಲಂತಸ್ತಿನ ದೊಡ್ಡ ಕೋಣೆಯನ್ನು ತೋರಿಸುವನು; ಅಲ್ಲಿ ಸಿದ್ಧಮಾಡಿರಿ” ಎಂದನು. 13 ಆದುದರಿಂದ ಅವರು ಹೊರಟುಹೋಗಿ ಅವನು ತಮಗೆ ಹೇಳಿದಂತೆಯೇ ಇದ್ದುದನ್ನು ಕಂಡು ಪಸ್ಕಕ್ಕಾಗಿ ಸಿದ್ಧತೆಗಳನ್ನು ಮಾಡಿದರು. 14 ಆ ಗಳಿಗೆ ಬಂದಾಗ, ಅವನು ಅಪೊಸ್ತಲರೊಂದಿಗೆ ಮೇಜಿನ ಬಳಿ ಊಟಕ್ಕೆ ಕುಳಿತುಕೊಂಡನು. 15 ಅವನು ಅವರಿಗೆ, “ನಾನು ಕಷ್ಟವನ್ನು ಅನುಭವಿಸುವುದಕ್ಕೆ ಮುಂಚೆ ನಿಮ್ಮೊಂದಿಗೆ ಈ ಪಸ್ಕವನ್ನು ತಿನ್ನಲು ಬಹಳವಾಗಿ ಅಪೇಕ್ಷಿಸಿದ್ದೇನೆ; 16 ದೇವರ ರಾಜ್ಯದಲ್ಲಿ ಇದು ನೆರವೇರುವ ತನಕ ನಾನು ಪುನಃ ಇದನ್ನು ತಿನ್ನುವುದಿಲ್ಲ ಎಂದು ನಿಮಗೆ ಹೇಳುತ್ತೇನೆ” ಅಂದನು. 17 ಅನಂತರ ಪಾತ್ರೆಯನ್ನು ತೆಗೆದುಕೊಂಡು ಉಪಕಾರ ಸಲ್ಲಿಸಿ, “ಇದನ್ನು ತೆಗೆದುಕೊಂಡು ನಿಮ್ಮ ಮಧ್ಯೆ ಒಬ್ಬರಿಂದ ಇನ್ನೊಬ್ಬರಿಗೆ ದಾಟಿಸಿರಿ; 18 ಇಂದಿನಿಂದ ದೇವರ ರಾಜ್ಯವು ಬರುವ ತನಕ ನಾನು ದ್ರಾಕ್ಷಾಲತೆಯ ಉತ್ಪನ್ನವನ್ನು ಪುನಃ ಕುಡಿಯುವುದೇ ಇಲ್ಲ ಎಂದು ನಿಮಗೆ ಹೇಳುತ್ತೇನೆ” ಅಂದನು. 19 ಬಳಿಕ ಅವನು ರೊಟ್ಟಿಯನ್ನು ತೆಗೆದುಕೊಂಡು ಕೃತಜ್ಞತೆ ಸಲ್ಲಿಸಿ ಮುರಿದು ಅವರಿಗೆ ನೀಡಿ, “ಇದು ನಿಮಗೋಸ್ಕರ ಕೊಡಲ್ಪಡಲಿರುವ ನನ್ನ ದೇಹವನ್ನು ಸೂಚಿಸುತ್ತದೆ. ನನ್ನನ್ನು ಜ್ಞಾಪಿಸಿಕೊಳ್ಳುವುದಕ್ಕೋಸ್ಕರ ಇದನ್ನು ಮಾಡುತ್ತಾ ಇರಿ” ಎಂದು ಹೇಳಿದನು. 20 ಅವರು ಸಂಜೆಯ ಊಟವನ್ನು ಮಾಡಿ ಮುಗಿಸಿದ ಬಳಿಕ ಅವನು ಅದೇ ರೀತಿಯಾಗಿ ಪಾತ್ರೆಯನ್ನು ತೆಗೆದುಕೊಂಡು, “ಈ ಪಾತ್ರೆಯು ನಿಮಗೋಸ್ಕರ ಸುರಿಸಲ್ಪಡಲಿರುವ ನನ್ನ ರಕ್ತದ ಆಧಾರದ ಮೇಲೆ ಸ್ಥಾಪಿತವಾಗುವ ಹೊಸ ಒಡಂಬಡಿಕೆಯನ್ನು ಸೂಚಿಸುತ್ತದೆ. 21 “ಆದರೆ ಇಗೋ ನನಗೆ ದ್ರೋಹಮಾಡುವವನು ನನ್ನೊಂದಿಗೆ ಮೇಜಿನ ಬಳಿ ಕುಳಿತಿದ್ದಾನೆ. 22 ಗೊತ್ತುಮಾಡಲಾಗಿರುವಂತೆಯೇ ಮನುಷ್ಯಕುಮಾರನು ಹೊರಟುಹೋಗುತ್ತಾನೆ; ಆದರೂ ಯಾವನ ಮೂಲಕ ಅವನಿಗೆ ದ್ರೋಹವಾಗುತ್ತದೋ ಅವನ ಗತಿಯನ್ನು ಏನು ಹೇಳಲಿ!” ಎಂದನು. 23 ಆಗ ತಮ್ಮಲ್ಲಿ ಯಾರು ನಿಜವಾಗಿಯೂ ಇದನ್ನು ಮಾಡಲಿಕ್ಕಿದ್ದಾನೆ ಎಂಬ ಪ್ರಶ್ನೆಯ ಕುರಿತು ಅವರು ತಮ್ಮ ಮಧ್ಯೆ ಚರ್ಚಿಸಲಾರಂಭಿಸಿದರು. 24 ಇದಲ್ಲದೆ, ತಮ್ಮೊಳಗೆ ಯಾರು ಅತಿ ದೊಡ್ಡವನು ಎಂಬ ವಿಷಯದಲ್ಲಿ ಅವರ ಮಧ್ಯೆ ತೀಕ್ಷ್ಣ ವಾಗ್ವಾದ ಸಹ ಉಂಟಾಯಿತು. 25 ಆಗ ಅವನು ಅವರಿಗೆ, “ಅನ್ಯಜನಾಂಗಗಳ ಅರಸರು ಅವರ ಮೇಲೆ ದಬ್ಬಾಳಿಕೆ ನಡೆಸುತ್ತಾರೆ ಮತ್ತು ಅವರ ಮೇಲೆ ಅಧಿಕಾರಹೊಂದಿರುವವರು ‘ಉಪಕಾರಿಗಳು’ ಎಂದು ಕರೆಯಲ್ಪಡುತ್ತಾರೆ. 26 ಆದರೆ ನೀವು ಹಾಗಿರಬಾರದು. ನಿಮ್ಮಲ್ಲಿ ಅತಿ ದೊಡ್ಡವನು ಅತಿ ಚಿಕ್ಕವನಂತಾಗಬೇಕು ಮತ್ತು ಮುಖ್ಯಸ್ಥನಾಗಿ ವರ್ತಿಸುವವನು ಸೇವೆಮಾಡುವವನಂತಾಗಬೇಕು. 27 ಯಾವನು ದೊಡ್ಡವನು? ಊಟಕ್ಕೆ ಕುಳಿತುಕೊಂಡಿರುವವನೋ ಅಥವಾ ಸೇವೆಮಾಡುವವನೊ? ಊಟಕ್ಕೆ ಕುಳಿತುಕೊಂಡಿರುವವನಲ್ಲವೆ? ಆದರೆ ನಾನು ನಿಮ್ಮ ಮಧ್ಯೆ ಸೇವೆಮಾಡುವವನಂತಿದ್ದೇನೆ. 28 “ಇದಲ್ಲದೆ ನೀವು ನನ್ನ ಕಷ್ಟಗಳಲ್ಲಿ ನನ್ನೊಂದಿಗೆ ಯಾವಾಗಲೂ ಇದ್ದವರು; 29 ನನ್ನ ತಂದೆಯು ನನ್ನೊಂದಿಗೆ ಒಡಂಬಡಿಕೆಯನ್ನು ಮಾಡಿಕೊಂಡಿರುವಂತೆ ನಾನು ನಿಮ್ಮೊಂದಿಗೆ ಒಂದು ರಾಜ್ಯಕ್ಕಾಗಿ ಒಡಂಬಡಿಕೆಯನ್ನು ಮಾಡಿಕೊಳ್ಳುತ್ತೇನೆ. 30 ನನ್ನ ರಾಜ್ಯದಲ್ಲಿ ನೀವು ನನ್ನ ಮೇಜಿನ ಬಳಿಯಲ್ಲಿ ಕುಳಿತುಕೊಂಡು ಊಟಮಾಡುವಿರಿ, ಕುಡಿಯುವಿರಿ ಮತ್ತು ಇಸ್ರಾಯೇಲಿನ ಹನ್ನೆರಡು ಕುಲಗಳಿಗೆ ನ್ಯಾಯತೀರಿಸಲು ಸಿಂಹಾಸನಗಳ ಮೇಲೆ ಕುಳಿತುಕೊಳ್ಳುವಿರಿ. 31 “ಸೀಮೋನನೇ, ಸೀಮೋನನೇ, ಇಗೋ ಸೈತಾನನು ನಿಮ್ಮನ್ನು ಗೋದಿಯಂತೆ ತೂರಲು ಒತ್ತಾಯಿಸಿದ್ದಾನೆ. 32 ಆದರೆ ನಿನ್ನ ನಂಬಿಕೆಯು ಮುರಿದು​ಬೀಳದಂತೆ ನಾನು ನಿನಗೋಸ್ಕರ ಯಾಚಿಸಿದ್ದೇನೆ; ನೀನು ತಿರುಗಿ ಬಂದ ಮೇಲೆ ನಿನ್ನ ಸಹೋದರರನ್ನು ಬಲಪಡಿಸು” ಎಂದು ಹೇಳಿದನು. 33 ಅದಕ್ಕೆ ಅವನು, “ಕರ್ತನೇ, ನಾನು ನಿನ್ನೊಂದಿಗೆ ಸೆರೆಮನೆಗೆ ಹೋಗುವುದಕ್ಕೂ ಸಾಯುವುದಕ್ಕೂ ಸಿದ್ಧನಾಗಿದ್ದೇನೆ” ಎಂದನು. 34 ಆದರೆ ಅವನು “ಪೇತ್ರನೇ, ನನ್ನನ್ನು ಅರಿಯೆನೆಂದು ನೀನು ಮೂರು ಸಾರಿ ಹೇಳುವ ವರೆಗೆ ಇಂದು ಹುಂಜವು ಕೂಗುವುದೇ ಇಲ್ಲ ಎಂದು ನಿನಗೆ ಹೇಳುತ್ತೇನೆ” ಅಂದನು. 35 ಅವನು ಅವರಿಗೆ, “ನಾನು ನಿಮ್ಮನ್ನು ಹಣದ ಚೀಲ, ಆಹಾರದ ಚೀಲ ಮತ್ತು ಕೆರಗಳಿಲ್ಲದೆ ಕಳುಹಿಸಿದಾಗ ನಿಮಗೇನಾದರೂ ಕೊರತೆ ಉಂಟಾಯಿತೊ?” ಎಂದು ಕೇಳಿದಾಗ ಅವರು “ಇಲ್ಲ” ಎಂದರು. 36 ಬಳಿಕ ಅವನು ಅವರಿಗೆ, “ಆದರೆ ಈಗ ಹಣದ ಚೀಲವುಳ್ಳವನು ಅದನ್ನು ತೆಗೆದುಕೊಳ್ಳಲಿ, ಆಹಾರದ ಚೀಲವುಳ್ಳವನು ಸಹ ಅದನ್ನು ತೆಗೆದುಕೊಳ್ಳಲಿ; ಕತ್ತಿ ಇಲ್ಲದಿರುವವನು ತನ್ನ ಮೇಲಂಗಿಯನ್ನು ಮಾರಿ ಒಂದು ಕತ್ತಿಯನ್ನು ಕೊಂಡುಕೊಳ್ಳಲಿ. 37 ಏಕೆಂದರೆ, ‘ಅವನು ಅಧರ್ಮಿಗಳಲ್ಲಿ ಒಬ್ಬನಂತೆ ಎಣಿಸಲ್ಪಟ್ಟನು’ ಎಂದು ಬರೆದಿರುವ ಮಾತು ನನ್ನಲ್ಲಿ ನೆರವೇರಬೇಕಾಗಿದೆ ಎಂದು ನಿಮಗೆ ಹೇಳುತ್ತೇನೆ. ನನಗೆ ಸಂಬಂಧ​ಪಟ್ಟದ್ದು ನೆರವೇರಿಕೆಯನ್ನು ಪಡೆಯುತ್ತಾ ಇದೆ” ಎಂದನು. 38 ಅದಕ್ಕೆ ಅವರು, “ಕರ್ತನೇ, ಇಲ್ಲಿ ಎರಡು ಕತ್ತಿಗಳಿವೆ” ಎಂದಾಗ “ಅದು ಸಾಕು” ಎಂದು ಅವನು ಅವರಿಗೆ ಹೇಳಿದನು. 39 ಅವನು ಹೊರಗೆ ಬಂದು ವಾಡಿಕೆಯಂತೆ ಆಲೀವ್‌ ಮರಗಳ ಗುಡ್ಡಕ್ಕೆ ಹೋದನು; ಶಿಷ್ಯರು ಸಹ ಅವನ ಹಿಂದೆ ಹೋದರು.



^ (ಯೋಹಾ. 13:1-20) ಪಸ್ಕಹಬ್ಬಕ್ಕೆ ಮುಂಚೆ ಯೇಸು ತಾನು ಈ ಲೋಕವನ್ನು ಬಿಟ್ಟು ತಂದೆಯ ಬಳಿಗೆ ಹೋಗುವ ಗಳಿಗೆಯು ಬಂತೆಂಬುದನ್ನು ತಿಳಿದುಕೊಂಡದ್ದರಿಂದ, ಲೋಕದಲ್ಲಿದ್ದ ತನ್ನ ಸ್ವಂತದವರನ್ನು ಪ್ರೀತಿಸಿದ ಅವನು ಕೊನೆಯ ವರೆಗೂ ಅವರನ್ನು ಪ್ರೀತಿಸಿದನು. 2 ಪಿಶಾಚನು ಈಗಾಗಲೇ ಸೀಮೋನನ ಮಗನಾದ ಇಸ್ಕರಿಯೋತ ಯೂದನ ಹೃದಯದಲ್ಲಿ ಅವನನ್ನು ದ್ರೋಹದಿಂದ ಹಿಡಿದುಕೊಡುವ ಆಲೋಚನೆಯನ್ನು ಹಾಕಿದ್ದನು. ಆದುದರಿಂದ ಅವರು ಸಂಧ್ಯಾ ಭೋಜನವನ್ನು ಮಾಡುತ್ತಿದ್ದಾಗ, 3 ತಂದೆಯು ಎಲ್ಲವನ್ನೂ ತನ್ನ ಕೈಗೆ ಒಪ್ಪಿಸಿಕೊಟ್ಟಿದ್ದಾನೆ ಎಂದೂ ತಾನು ದೇವರ ಬಳಿಯಿಂದ ಬಂದವನಾಗಿದ್ದು ದೇವರ ಬಳಿಗೆ ಹಿಂದಿರುಗಿ ಹೋಗಲಿದ್ದೇನೆ ಎಂದೂ ತಿಳಿದವನಾಗಿದ್ದ ಯೇಸು 4 ಸಂಧ್ಯಾ ಭೋಜನವನ್ನು ಬಿಟ್ಟು ಎದ್ದು ತನ್ನ ಮೇಲಂಗಿಯನ್ನು ತೆಗೆದಿಟ್ಟು ಒಂದು ಕೈಪಾವುಡವನ್ನು ತೆಗೆದುಕೊಂಡು ನಡುವಿಗೆ ಕಟ್ಟಿಕೊಂಡನು. 5 ಅನಂತರ ಅವನು ಒಂದು ಬೋಗುಣಿಗೆ ನೀರನ್ನು ಹಾಕಿ ಶಿಷ್ಯರ ಪಾದಗಳನ್ನು ತೊಳೆದು ತನ್ನ ನಡುವಿಗೆ ಕಟ್ಟಿಕೊಂಡಿದ್ದ ಕೈಪಾವುಡದಿಂದ ಅವುಗಳನ್ನು ಒರಸ​ತೊಡಗಿದನು. 6 ಹೀಗೆ ಅವನು ಸೀಮೋನ ಪೇತ್ರನ ಬಳಿಗೆ ಬಂದಾಗ ಅವನು, “ಕರ್ತನೇ, ನೀನು ನನ್ನ ಪಾದಗಳನ್ನು ತೊಳೆಯುತ್ತೀಯೊ?” ಎಂದನು. 7 ಅದಕ್ಕೆ ಯೇಸು ಅವನಿಗೆ, “ನಾನು ಏನು ಮಾಡು​ತ್ತಿದ್ದೇನೋ ಅದು ಈಗ ನಿನಗೆ ಅರ್ಥವಾಗುವುದಿಲ್ಲ, ಆದರೆ ​ಇವುಗಳಾದ ಮೇಲೆ ನಿನಗೆ ಅರ್ಥವಾಗುವುದು” ಎಂದು ಹೇಳಿದನು. 8 ಪೇತ್ರನು ಅವನಿಗೆ, “ನೀನು ನನ್ನ ಪಾದಗಳನ್ನು ಖಂಡಿತವಾಗಿ ಎಂದಿಗೂ ತೊಳೆಯಬಾರದು” ಎಂದು ಹೇಳಿದನು. ಆಗ ಯೇಸು ಅವನಿಗೆ, “ನಾನು ನಿನ್ನನ್ನು ತೊಳೆದ ಹೊರತು ನಿನಗೆ ನನ್ನ ಸಂಗಡ ಪಾಲಿಲ್ಲ” ಎಂದನು. 9 ಆಗ ಸೀಮೋನ ಪೇತ್ರನು ಅವನಿಗೆ, “ಕರ್ತನೇ, ಹಾಗಾದರೆ ನನ್ನ ಪಾದಗಳನ್ನು ಮಾತ್ರವೇ ಅಲ್ಲ ನನ್ನ ಕೈಗಳನ್ನೂ ತಲೆಯನ್ನೂ ತೊಳೆ” ಎಂದು ಹೇಳಿದನು. 10 ಯೇಸು ಅವನಿಗೆ, “ಸ್ನಾನಮಾಡಿದವನು ಪಾದಗಳನ್ನು ಮಾತ್ರ ತೊಳೆದು​ಕೊಂಡರೆ ಸಾಕು, ಅವನು ಸಂಪೂರ್ಣವಾಗಿ ಶುದ್ಧನಾಗಿದ್ದಾನೆ. ನೀವು ಶುದ್ಧರಾಗಿದ್ದೀರಿ, ಆದರೆ ನಿಮ್ಮಲ್ಲಿ ಎಲ್ಲರೂ ಶುದ್ಧರಲ್ಲ” ಎಂದು ಹೇಳಿದನು. 11 ವಾಸ್ತವದಲ್ಲಿ ತನ್ನನ್ನು ದ್ರೋಹದಿಂದ ಹಿಡಿದುಕೊಡುವವನ ಕುರಿತು ಅವನಿಗೆ ತಿಳಿದಿತ್ತು. ಆದುದರಿಂದಲೇ, “ನಿಮ್ಮಲ್ಲಿ ಎಲ್ಲರೂ ಶುದ್ಧರಲ್ಲ” ಎಂದು ಅವನು ಹೇಳಿದನು. 12 ಅವರ ಪಾದಗಳನ್ನು ತೊಳೆದ ಬಳಿಕ ಅವನು ತನ್ನ ಮೇಲಂಗಿಯನ್ನು ಹಾಕಿಕೊಂಡು ಪುನಃ ಅವರೊಂದಿಗೆ ಊಟಕ್ಕೆ ಕುಳಿತುಕೊಂಡು ಅವರಿಗೆ, “ನಾನು ನಿಮಗೆ ಮಾಡಿದ್ದು ಏನೆಂದು ನಿಮಗೆ ತಿಳಿಯಿತೊ? 13 ನೀವು ನನ್ನನ್ನು ‘ಬೋಧಕನು’ ಮತ್ತು ‘ಕರ್ತನು’ ಎಂದು ಸಂಬೋಧಿಸುತ್ತೀರಿ; ನೀವು ಹೇಳುವುದು ಸರಿಯೇ, ಏಕೆಂದರೆ ನಾನು ಅಂಥವನೇ. 14 ಹಾಗಾದರೆ ಕರ್ತನೂ ಬೋಧಕನೂ ಆಗಿರುವ ನಾನು ನಿಮ್ಮ ಪಾದಗಳನ್ನು ತೊಳೆದಿರಲಾಗಿ ನೀವು ಸಹ ಒಬ್ಬರು ಇನ್ನೊಬ್ಬರ ಪಾದಗಳನ್ನು ತೊಳೆಯಲೇಬೇಕು. 15 ನಾನು ಮಾಡಿದಂತೆಯೇ ನೀವೂ ಮಾಡಬೇಕೆಂದು ನಾನು ನಿಮಗೆ ಒಂದು ಮಾದರಿಯನ್ನು ಇಟ್ಟಿದ್ದೇನೆ. 16 ಒಬ್ಬ ಆಳು ತನ್ನ ಯಜಮಾನನಿಗಿಂತ ದೊಡ್ಡವನಲ್ಲ, ಹಾಗೆಯೇ ಕಳುಹಿಸಲ್ಪಟ್ಟವನು ಕಳುಹಿಸಿದಾತನಿಗಿಂತ ದೊಡ್ಡವ​ನಲ್ಲ ಎಂದು ನಿಮಗೆ ನಿಜನಿಜವಾಗಿ ಹೇಳುತ್ತೇನೆ. 17 ನೀವು ಈ ವಿಷಯಗಳನ್ನು ತಿಳಿದು ಅವುಗಳನ್ನು ಕೈಕೊಂಡು ನಡೆಯುವುದಾದರೆ ಸಂತೋಷಿತರು. 18 ನಾನು ನಿಮ್ಮೆಲ್ಲರ ಕುರಿತು ಮಾತಾಡುತ್ತಿಲ್ಲ; ನಾನು ಆರಿಸಿಕೊಂಡವರ ಬಗ್ಗೆ ನನಗೆ ತಿಳಿದಿದೆ. ಆದರೆ ‘ನನ್ನೊಂದಿಗೆ ರೊಟ್ಟಿಯನ್ನು ತಿನ್ನುತ್ತಿದ್ದವನೇ ನನಗೆ ಕಾಲನ್ನು ಅಡ್ಡಹಾಕಿದ್ದಾನೆ’ ಎಂಬ ಶಾಸ್ತ್ರವಚನವು ನೆರವೇರಬೇಕು. 19 ಈ ಗಳಿಗೆಯಿಂದ ನಡೆಯಲಿರುವ ಸಂಗತಿಯನ್ನು ನಾನು ಮುಂಚಿತವಾಗಿಯೇ ನಿಮಗೆ ತಿಳಿಸುತ್ತೇನೆ, ಏಕೆಂದರೆ ಅದು ಸಂಭವಿಸುವಾಗ ನಾನೇ ಅವನು ಎಂಬುದನ್ನು ನೀವು ನಂಬುವಿರಿ. 20 ನಿಮಗೆ ನಿಜನಿಜವಾಗಿ ಹೇಳುತ್ತೇನೆ, ನಾನು ಕಳುಹಿಸಿಕೊಡುವವನನ್ನು ಅಂಗೀಕರಿಸುವವನು ನನ್ನನ್ನೂ ಅಂಗೀಕರಿಸುವವನಾಗಿದ್ದಾನೆ. ನನ್ನನ್ನು ಅಂಗೀಕರಿಸುವವನು ನನ್ನನ್ನು ಕಳುಹಿಸಿದಾತನನ್ನೂ ಅಂಗೀಕರಿಸುವವನಾಗಿದ್ದಾನೆ” ಎಂದು ಹೇಳಿದನು.



^ (ಯೋಹಾ. 17:1-26) ಯೇಸು ಇದನ್ನೆಲ್ಲ ಹೇಳಿದ ಮೇಲೆ ಆಕಾಶದ ಕಡೆಗೆ ಕಣ್ಣೆತ್ತಿ, “ತಂದೆಯೇ, ಗಳಿಗೆಯು ಬಂದಿದೆ; ನಿನ್ನ ಮಗನು ನಿನ್ನನ್ನು ಮಹಿಮೆಪಡಿಸಸಾಧ್ಯವಾಗುವಂತೆ ನಿನ್ನ ಮಗನನ್ನು ಮಹಿಮೆ​ಪಡಿಸು. 2 ನೀನು ಅವನಿಗೆ ಯಾರಾರನ್ನು ಕೊಟ್ಟಿದ್ದೀಯೋ ಅವರೆಲ್ಲರಿಗೂ ಅವನು ನಿತ್ಯಜೀವವನ್ನು ಕೊಡಲಾಗುವಂತೆ ಅವನಿಗೆ ಎಲ್ಲ ಜನರ ಮೇಲೆ ಅಧಿಕಾರವನ್ನು ಕೊಟ್ಟಿದ್ದೀ. 3 ಒಬ್ಬನೇ ಸತ್ಯ ದೇವರಾಗಿರುವ ನಿನ್ನ ಮತ್ತು ನೀನು ಕಳುಹಿಸಿಕೊಟ್ಟ ಯೇಸು ಕ್ರಿಸ್ತನ ಜ್ಞಾನವನ್ನು ಪಡೆದುಕೊಳ್ಳುತ್ತಾ ಇರುವುದೇ ನಿತ್ಯಜೀವವಾಗಿದೆ. 4 ನೀನು ನನಗೆ ಮಾಡಲು ಕೊಟ್ಟಿರುವ ಕೆಲಸವನ್ನು ಪೂರೈಸುವ ಮೂಲಕ ನಾನು ಈ ಭೂಮಿಯಲ್ಲಿ ನಿನ್ನನ್ನು ಮಹಿಮೆಪಡಿಸಿದ್ದೇನೆ. 5 ಆದುದರಿಂದ ಈಗ ತಂದೆಯೇ, ಲೋಕವು ಉಂಟಾಗುವುದಕ್ಕಿಂತ ಮುಂಚೆ ನಿನ್ನ ಬಳಿಯಲ್ಲಿ ನನಗಿದ್ದ ಮಹಿಮೆಯಿಂದ ನನ್ನನ್ನು ನಿನ್ನ ಬಳಿಯಲ್ಲಿ ಮಹಿಮೆಪಡಿಸು. 6 “ಲೋಕದೊಳಗಿಂದ ನೀನು ನನಗೆ ಕೊಟ್ಟ ಮನುಷ್ಯರಿಗೆ ನಾನು ನಿನ್ನ ​ಹೆಸರನ್ನು ತಿಳಿಯಪಡಿಸಿದ್ದೇನೆ. ಇವರು ನಿನ್ನ​ವರಾಗಿದ್ದರು; ನೀನು ಇವರನ್ನು ನನಗೆ ಕೊಟ್ಟಿ; ಇವರು ನಿನ್ನ ವಾಕ್ಯವನ್ನು ಕೈಕೊಂಡು ನಡೆದಿದ್ದಾರೆ. 7 ನೀನು ನನಗೆ ಕೊಟ್ಟಿರುವುದೆಲ್ಲವೂ ನಿನ್ನ ಬಳಿಯಿಂದ ಬಂದದ್ದಾಗಿದೆ ಎಂಬುದನ್ನು ಈಗ ಇವರು ತಿಳಿದುಕೊಂಡಿದ್ದಾರೆ; 8 ಏಕೆಂದರೆ ನೀನು ನನಗೆ ಕೊಟ್ಟ ಮಾತುಗಳನ್ನು ನಾನು ಇವರಿಗೆ ಕೊಟ್ಟಿದ್ದೇನೆ ಮತ್ತು ಇವರು ಅವುಗಳನ್ನು ಅಂಗೀಕರಿಸಿ ನಾನು ನಿನ್ನ ಪ್ರತಿನಿಧಿ​ಯಾಗಿ ಬಂದಿದ್ದೇನೆ ಎಂಬುದನ್ನು ನಿಶ್ಚಯವಾಗಿ ತಿಳಿದಿದ್ದಾರೆ; ಮತ್ತು ನೀನು ನನ್ನನ್ನು ಕಳುಹಿಸಿಕೊಟ್ಟಿದ್ದೀ ಎಂಬುದನ್ನು ಇವರು ನಂಬಿದ್ದಾರೆ. 9 ನಾನು ಇವರಿಗೋಸ್ಕರ ಕೇಳಿಕೊಳ್ಳುತ್ತೇನೆ; ನಾನು ಲೋಕಕ್ಕೋಸ್ಕರ ಕೇಳಿಕೊಳ್ಳುವುದಿಲ್ಲ, ಬದಲಿಗೆ ನೀನು ನನಗೆ ಕೊಟ್ಟಿರುವವರಿಗೋಸ್ಕರ ಕೇಳಿಕೊಳ್ಳುತ್ತೇನೆ; ಏಕೆಂದರೆ ಇವರು ನಿನ್ನವರಾಗಿದ್ದಾರೆ 10 ಮತ್ತು ನನ್ನದೆಲ್ಲವೂ ನಿನ್ನದು, ನಿನ್ನದೆಲ್ಲವೂ ನನ್ನದು; ನಾನು ಇವರ ನಡುವೆ ಮಹಿಮೆಪಡಿಸಲ್ಪಟ್ಟಿದ್ದೇನೆ. 11 “ಇದಲ್ಲದೆ ಇನ್ನು ಮೇಲೆ ನಾನು ಲೋಕದಲ್ಲಿ ಇರುವುದಿಲ್ಲ, ಆದರೆ ಇವರು ಲೋಕದಲ್ಲಿ ಇರುತ್ತಾರೆ; ನಾನು ನಿನ್ನ ಬಳಿಗೆ ಬರುತ್ತಿದ್ದೇನೆ. ಪವಿತ್ರನಾದ ತಂದೆಯೇ, ನೀನು ನನಗೆ ಕೊಟ್ಟಿರುವ ನಿನ್ನ ಸ್ವಂತ ​ಹೆಸರಿನ ನಿಮಿತ್ತವಾಗಿ ಇವರನ್ನು ಕಾಯಿ; ಹೀಗೆ ನಾವು ಒಂದಾಗಿರುವ ಪ್ರಕಾರ ಇವರೂ ಒಂದಾಗಿರುವಂತಾಗುವುದು. 12 ನಾನು ಇವರೊಂದಿಗಿದ್ದಾಗ ನೀನು ನನಗೆ ಕೊಟ್ಟಿರುವ ನಿನ್ನ ಸ್ವಂತ ಹೆಸರಿಗೋಸ್ಕರ ಇವರನ್ನು ಕಾಯುತ್ತಿದ್ದೆ; ನಾನು ಇವರನ್ನು ಕಾಪಾಡಿದ್ದೇನೆ ಮತ್ತು ಶಾಸ್ತ್ರವಚನವು ನೆರವೇರುವಂತೆ ನಾಶನದ ಪುತ್ರನೇ ಹೊರತು ಇವರಲ್ಲಿ ಒಬ್ಬನೂ ನಾಶವಾಗಲಿಲ್ಲ. 13 ಆದರೆ ಈಗ ನಾನು ನಿನ್ನ ಬಳಿಗೆ ಬರುತ್ತಿದ್ದೇನೆ; ಇವರಲ್ಲಿ ನನ್ನ ಸಂತೋಷವು ಸಂಪೂರ್ಣವಾಗಿರುವಂತೆ ನಾನು ಲೋಕದಲ್ಲಿ ಈ ಮಾತುಗಳನ್ನು ಹೇಳುತ್ತಿದ್ದೇನೆ. 14 ನಾನು ಇವರಿಗೆ ನಿನ್ನ ವಾಕ್ಯವನ್ನು ಕೊಟ್ಟಿದ್ದೇನೆ, ಆದರೆ ನಾನು ಲೋಕದ ಭಾಗವಾಗಿಲ್ಲದ ಪ್ರಕಾರ ಇವರೂ ಲೋಕದ ಭಾಗವಾಗಿಲ್ಲದ ಕಾರಣ ಲೋಕವು ಇವರನ್ನು ದ್ವೇಷಿಸಿದೆ. 15 “ಇವರನ್ನು ಲೋಕದಿಂದ ತೆಗೆದುಬಿಡುವಂತೆ ನಾನು ಕೇಳಿಕೊಳ್ಳದೆ ಕೆಡುಕ​ನಿಂದ ಕಾಪಾಡುವಂತೆ ಕೇಳಿಕೊಳ್ಳುತ್ತೇನೆ. 16 ನಾನು ಲೋಕದ ಭಾಗವಾಗಿಲ್ಲದ ಪ್ರಕಾರ ಇವರೂ ಲೋಕದ ಭಾಗವಾಗಿಲ್ಲ. 17 ಇವರನ್ನು ಸತ್ಯದ ಮೂಲಕ ಪವಿತ್ರೀಕರಿಸು; ನಿನ್ನ ವಾಕ್ಯವೇ ಸತ್ಯವು. 18 ನೀನು ನನ್ನನ್ನು ಲೋಕಕ್ಕೆ ಕಳುಹಿಸಿದಂತೆಯೇ ನಾನು ಸಹ ಇವರನ್ನು ಲೋಕಕ್ಕೆ ಕಳುಹಿಸಿದೆನು. 19 ಸತ್ಯದ ಮೂಲಕ ಇವರು ಸಹ ಪವಿತ್ರೀಕರಿಸಲ್ಪಡುವಂತೆ ಇವರ ​ಪರವಾಗಿ ನಾನು ನನ್ನನ್ನೇ ಪವಿತ್ರೀಕರಿಸಿಕೊಳ್ಳುತ್ತಿದ್ದೇನೆ. 20 “ನಾನು ಇವರಿಗಾಗಿ ಮಾತ್ರವಲ್ಲದೆ ಇವರ ಮಾತುಗಳನ್ನು ಕೇಳಿ ನನ್ನಲ್ಲಿ ನಂಬಿಕೆಯನ್ನಿಡುವವರಿಗೋಸ್ಕರವೂ ಕೇಳಿಕೊಳ್ಳುತ್ತೇನೆ; 21 ತಂದೆಯೇ, ನೀನೇ ನನ್ನನ್ನು ಕಳುಹಿಸಿಕೊಟ್ಟಿದ್ದೀ ಎಂಬುದನ್ನು ಲೋಕವು ನಂಬುವುದಕ್ಕಾಗಿ ಇವರೆಲ್ಲರೂ ಒಂದಾಗಿರಬೇಕೆಂದೂ ನೀನು ನನ್ನೊಂದಿಗೆ ಮತ್ತು ನಾನು ನಿನ್ನೊಂದಿಗೆ ಐಕ್ಯವಾಗಿರುವಂತೆ ಇವರು ಸಹ ನಮ್ಮೊಂದಿಗೆ ಐಕ್ಯವಾಗಿರಬೇಕೆಂದೂ ಕೇಳಿಕೊಳ್ಳುತ್ತೇನೆ. 22 ಮಾತ್ರವಲ್ಲದೆ ನಾವು ಒಂದಾಗಿರುವಂತೆ ಇವರೂ ಒಂದಾಗಿರಲಿಕ್ಕಾಗಿ ನೀನು ನನಗೆ ಕೊಟ್ಟಿರುವ ಮಹಿಮೆ​ಯನ್ನು ನಾನು ಇವರಿಗೆ ಕೊಟ್ಟಿದ್ದೇನೆ. 23 ನಾನು ಇವರಲ್ಲಿಯೂ ನೀನು ನನ್ನಲ್ಲಿಯೂ ಐಕ್ಯವಾಗಿರುವಂತೆ ಇವರೂ ಐಕ್ಯದಲ್ಲಿ ಪರಿಪೂರ್ಣರಾಗಿರಲಿ. ಹೀಗೆ ನೀನು ನನ್ನನ್ನು ಕಳುಹಿಸಿದ್ದೀ ಎಂದೂ ನೀನು ನನ್ನನ್ನು ಪ್ರೀತಿಸುವಂತೆಯೇ ಇವರನ್ನೂ ಪ್ರೀತಿಸುತ್ತೀ ಎಂದೂ ಲೋಕವು ತಿಳಿದುಕೊಳ್ಳುವುದು. 24 ತಂದೆಯೇ, ನೀನು ನನಗೆ ಯಾರನ್ನು ಕೊಟ್ಟಿದ್ದೀಯೋ ಅವರು ನಾನಿರುವಲ್ಲಿಯೇ ನನ್ನೊಂದಿಗೆ ಇದ್ದುಕೊಂಡು, ಲೋಕಾದಿಗಿಂತ ಮುಂಚೆ ನೀನು ನನ್ನನ್ನು ಪ್ರೀತಿಸಿ ನನಗೆ ಕೊಟ್ಟಿರುವ ನನ್ನ ಮಹಿಮೆಯನ್ನು ಇವರು ನೋಡುವಂತೆ ಬಯಸುತ್ತೇನೆ. 25 ನೀತಿವಂತನಾದ ತಂದೆಯೇ, ಲೋಕವು ನಿನ್ನನ್ನು ತಿಳಿದುಕೊಂಡಿರುವುದಿಲ್ಲ; ಆದರೆ ನಾನು ನಿನ್ನನ್ನು ತಿಳಿದುಕೊಂಡಿದ್ದೇನೆ ಮತ್ತು ನೀನು ನನ್ನನ್ನು ಕಳುಹಿಸಿಕೊಟ್ಟಿದ್ದೀ ಎಂಬುದನ್ನು ಇವರು ತಿಳಿದುಕೊಂಡಿದ್ದಾರೆ. 26 ನೀನು ನನಗೆ ತೋರಿಸಿದ ಪ್ರೀತಿಯು ಇವರಲ್ಲಿ ಇರಬೇಕೆಂದೂ ನಾನು ಇವರಲ್ಲಿ ಐಕ್ಯವಾಗಿರಬೇಕೆಂದೂ ನಾನು ಇವರಿಗೆ ನಿನ್ನ ಹೆಸರನ್ನು ತಿಳಿಯಪಡಿಸಿದ್ದೇನೆ ಮತ್ತು ಇನ್ನೂ ತಿಳಿಯಪಡಿಸುವೆನು” ಎಂದು ಹೇಳಿದನು.



^ (ಮತ್ತಾ. 26:36-56) ಬಳಿಕ ಯೇಸು ಅವರೊಂದಿಗೆ ಗೆತ್ಸೇಮನೆ ಎಂಬ ಸ್ಥಳಕ್ಕೆ ಬಂದನು ಮತ್ತು ತನ್ನ ಶಿಷ್ಯರಿಗೆ, “ನೀವು ಇಲ್ಲೇ ಕುಳಿತುಕೊಂಡಿರಿ, ನಾನು ಅಲ್ಲಿಗೆ ಹೋಗಿ ಪ್ರಾರ್ಥನೆ​ಮಾಡಿ ಬರುತ್ತೇನೆ” ಎಂದು ಹೇಳಿದನು. 37 ಅವನು ತನ್ನೊಂದಿಗೆ ಪೇತ್ರನನ್ನೂ ಜೆಬೆದಾಯನ ಇಬ್ಬರು ಪುತ್ರರನ್ನೂ ಕರೆದುಕೊಂಡು ಹೋಗುತ್ತಿದ್ದಾಗ, ಅವನು ದುಃಖಪಟ್ಟು ತೀರ ಕ್ಷೋಭೆಗೊಳಗಾದನು. 38 ಅವನು ಅವರಿಗೆ, “ನನ್ನ ಪ್ರಾಣವು ಸಾಯುವಷ್ಟು ತೀವ್ರವಾದ ದುಃಖಕ್ಕೆ ಒಳಗಾಗಿದೆ. ಇಲ್ಲೇ ಇದ್ದು ನನ್ನೊಂದಿಗೆ ಎಚ್ಚರವಾಗಿರಿ” ಎಂದು ಹೇಳಿದನು. 39 ಅಲ್ಲಿಂದ ಸ್ವಲ್ಪ ಮುಂದೆ ಹೋಗಿ ಅಧೋಮುಖವಾಗಿ ಬಿದ್ದು, “ನನ್ನ ತಂದೆಯೇ, ಸಾಧ್ಯ​ವಾದರೆ ಈ ಪಾತ್ರೆಯು ನನ್ನನ್ನು ಬಿಟ್ಟುಹೋಗಲಿ. ಆದರೂ ನನ್ನ ಚಿತ್ತದಂತಲ್ಲ ನಿನ್ನ ಚಿತ್ತದಂತೆಯೇ ಆಗಲಿ” ಎಂದು ಹೇಳುತ್ತಾ ಪ್ರಾರ್ಥಿಸಿದನು. 40 ಅವನು ಶಿಷ್ಯರ ಬಳಿಗೆ ಬಂದಾಗ ಅವರು ನಿದ್ರಿಸುತ್ತಿರುವುದನ್ನು ಕಂಡು ಪೇತ್ರನಿಗೆ, “ನಿಮಗೆ ಒಂದು ತಾಸಾದರೂ ನನ್ನೊಂದಿಗೆ ಎಚ್ಚರವಿರಲು ಆಗಲಿಲ್ಲವೆ? 41 ನೀವು ಪ್ರಲೋಭನೆಗೆ ಒಳಗಾಗದಂತೆ ಎಚ್ಚರವಾಗಿದ್ದು ಪ್ರಾರ್ಥಿಸುತ್ತಾ ಇರಿ. ಹೃದಯವು ಸಿದ್ಧವಾಗಿದೆ ನಿಜ, ಆದರೆ ದೇಹಕ್ಕೆ ಬಲ ಸಾಲದು” ಎಂದು ಹೇಳಿದನು. 42 ಅವನು ಪುನಃ ಎರಡನೆಯ ಸಲ ಹೋಗಿ, “ನನ್ನ ತಂದೆಯೇ, ನಾನು ಕುಡಿದ ಹೊರತು ಇದು ನನ್ನನ್ನು ಬಿಟ್ಟುಹೋಗ​ಬಾರದಾಗಿರುವಲ್ಲಿ ನಿನ್ನ ಚಿತ್ತದಂತೆಯೇ ಆಗಲಿ” ಎಂದು ಪ್ರಾರ್ಥಿಸಿದನು. 43 ಅವನು ತಿರಿಗಿ ಬಂದಾಗ ಅವರು ನಿದ್ರಿಸುತ್ತಿರುವುದನ್ನು ಕಂಡನು. ಏಕೆಂದರೆ ಅವರ ಕಣ್ಣುಗಳು ತುಂಬ ಭಾರವಾಗಿದ್ದವು. 44 ಅವನು ಅವರನ್ನು ಬಿಟ್ಟುಹೋಗಿ ಪುನಃ ಅದೇ ಮಾತುಗಳಲ್ಲಿ ಮೂರನೆಯ ಸಾರಿ ಪ್ರಾರ್ಥಿಸಿದನು. 45 ಬಳಿಕ ಶಿಷ್ಯರ ಬಳಿಗೆ ಬಂದು, “ಇಂತಹ ಸಮಯದಲ್ಲಿ ನೀವು ನಿದ್ರಿಸಿ ವಿಶ್ರಾಂತಿಯನ್ನು ಪಡೆಯುತ್ತಿದ್ದೀರೋ? ಇಗೋ, ಮನುಷ್ಯಕುಮಾರನು ಪಾಪಿಗಳ ಕೈಗೆ ದ್ರೋಹದಿಂದ ಒಪ್ಪಿಸಲ್ಪಡುವ ಗಳಿಗೆ ಸಮೀಪಿಸಿದೆ. 46 ಏಳಿರಿ ಹೋಗೋಣ. ಇಗೋ, ನನಗೆ ದ್ರೋಹಮಾಡುವವನು ಹತ್ತಿರಕ್ಕೆ ಬಂದಿದ್ದಾನೆ” ಎಂದು ಹೇಳಿದನು. 47 ಅವನು ಇನ್ನೂ ಮಾತಾಡುತ್ತಿರುವಾಗಲೇ ಆ ಹನ್ನೆರಡು ಮಂದಿಯಲ್ಲಿ ಒಬ್ಬನಾದ ಯೂದನು ಅಲ್ಲಿಗೆ ಬಂದನು; ಮುಖ್ಯ ಯಾಜಕರಿಂದಲೂ ಜನರ ಹಿರೀಪುರುಷರಿಂದಲೂ ಕಳುಹಿಸಲ್ಪಟ್ಟ ಜನರ ಒಂದು ದೊಡ್ಡ ಗುಂಪು ಕತ್ತಿದೊಣ್ಣೆಗಳನ್ನು ಹಿಡಿದುಕೊಂಡು ಅವನೊಂದಿಗೆ ಬಂತು. 48 ಅವನಿಗೆ ದ್ರೋಹಮಾಡುವವನು ಅವರಿಗೆ ಒಂದು ಗುರುತನ್ನು ಕೊಟ್ಟು, “ನಾನು ಯಾರಿಗೆ ಮುದ್ದಿಡುತ್ತೇನೋ ಅವನೇ ಆ ಮನುಷ್ಯನು; ಅವನನ್ನು ಬಂಧಿಸಿರಿ” ಎಂದು ಹೇಳಿದ್ದನು. 49 ಅವನು ನೇರವಾಗಿ ಯೇಸುವಿನ ಬಳಿಗೆ ಹೋಗಿ, “ರಬ್ಬೀ ನಮಸ್ಕಾರ” ಎಂದು ಹೇಳಿ ಅವನಿಗೆ ಕೋಮಲವಾಗಿ ಮುದ್ದಿಟ್ಟನು. 50 ಆಗ ಯೇಸು ಅವನಿಗೆ, “ಗೆಳೆಯ, ನೀನು ಯಾವ ಉದ್ದೇಶದಿಂದ ಇಲ್ಲಿಗೆ ಬಂದಿದ್ದೀ?” ಎಂದು ಕೇಳಿದನು. ಆಗ ಅವರು ಮುಂದೆ ಬಂದು ಯೇಸುವನ್ನು ಹಿಡಿದು ಬಂಧಿಸಿದರು. 51 ಆದರೆ ಯೇಸುವಿನ ಸಂಗಡ ಇದ್ದವರಲ್ಲಿ ಒಬ್ಬನು ತನ್ನ ಕೈಚಾಚಿ ಕತ್ತಿಯನ್ನು ತೆಗೆದು ಮಹಾ ಯಾಜಕನ ಆಳಿಗೆ ಹೊಡೆದು ಅವನ ಕಿವಿಯನ್ನು ಕಡಿದುಹಾಕಿದನು. 52 ಆಗ ಯೇಸು ಅವನಿಗೆ, “ನಿನ್ನ ಕತ್ತಿಯನ್ನು ಒರೆಗೆ ಸೇರಿಸು; ಕತ್ತಿಯನ್ನು ಹಿಡಿಯುವವರೆಲ್ಲರು ಕತ್ತಿಯಿಂದಲೇ ನಾಶವಾಗುವರು. 53 ಇದೇ ಕ್ಷಣದಲ್ಲಿ ಹನ್ನೆರಡು ಗಣಗಳಿಗಿಂತಲೂ ಹೆಚ್ಚು ದೇವದೂತರನ್ನು ಕಳುಹಿಸಿಕೊಡುವಂತೆ ನನ್ನ ತಂದೆಯನ್ನು ನಾನು ಕೇಳಿಕೊಳ್ಳಲಾರೆನೆಂದು ನೀನು ನೆನಸುತ್ತೀಯೊ? 54 ಹಾಗಿರುವಲ್ಲಿ, ಇದು ಈ ರೀತಿಯಲ್ಲಿಯೇ ನಡೆಯಬೇಕು ಎಂಬ ಶಾಸ್ತ್ರಗ್ರಂಥದ ಮಾತುಗಳು ನೆರವೇರುವುದು ಹೇಗೆ?” ಎಂದನು. 55 ಆ ಗಳಿಗೆಯಲ್ಲಿ ಯೇಸು ಜನರ ಗುಂಪುಗಳಿಗೆ, “ಒಬ್ಬ ಕಳ್ಳನನ್ನು ಹಿಡಿಯುವುದಕ್ಕೆ ಬಂದಂತೆ ಕತ್ತಿಗಳನ್ನೂ ದೊಣ್ಣೆಗಳನ್ನೂ ಹಿಡಿದುಕೊಂಡು ನನ್ನನ್ನು ಬಂಧಿಸುವುದಕ್ಕೆ ಬಂದಿದ್ದೀರೊ? ನಾನು ಪ್ರತಿದಿನವೂ ದೇವಾಲಯದಲ್ಲಿ ಕುಳಿತುಕೊಂಡು ಬೋಧಿಸುತ್ತಿದ್ದಾಗ ನೀವು ನನ್ನನ್ನು ಬಂಧಿಸಲಿಲ್ಲ. 56 ಆದರೆ ಪ್ರವಾದಿಗಳು ಬರೆದ ಶಾಸ್ತ್ರ​ಗ್ರಂಥವು ನೆರವೇರುವಂತೆ ಇದೆಲ್ಲಾ ಸಂಭವಿಸಿದೆ” ಎಂದು ಹೇಳಿದನು. ಆಗ ಶಿಷ್ಯರೆಲ್ಲರೂ ಅವನನ್ನು ಬಿಟ್ಟು ಓಡಿಹೋದರು.



^ (ಲೂಕ 22:39-53) ಅವನು ಹೊರಗೆ ಬಂದು ವಾಡಿಕೆಯಂತೆ ಆಲೀವ್‌ ಮರಗಳ ಗುಡ್ಡಕ್ಕೆ ಹೋದನು; ಶಿಷ್ಯರು ಸಹ ಅವನ ಹಿಂದೆ ಹೋದರು. 40 ಆ ಸ್ಥಳಕ್ಕೆ ಬಂದಾಗ ಅವನು ಅವರಿಗೆ, “ನೀವು ಪ್ರಲೋಭನೆಗೆ ಒಳಗಾಗದಂತೆ ಪ್ರಾರ್ಥನೆಮಾಡುತ್ತಾ ಇರಿ” ಎಂದನು. 41 ಆಮೇಲೆ ಅವರಿಂದ ಕಲ್ಲೆಸುಗೆಯಷ್ಟು ದೂರಕ್ಕೆ ಹೋಗಿ ಮೊಣಕಾಲೂರಿ ಪ್ರಾರ್ಥಿಸುತ್ತಾ, 42 “ತಂದೆಯೇ, ನಿನಗೆ ಇಷ್ಟವಿದ್ದರೆ ಈ ಪಾತ್ರೆಯನ್ನು ನನ್ನಿಂದ ತೊಲಗಿಸು. ಆದರೂ ನನ್ನ ಚಿತ್ತವಲ್ಲ ನಿನ್ನ ಚಿತ್ತವು ನೆರವೇರಲಿ” ಎಂದು ಹೇಳಿದನು. 43 ಆಗ ಸ್ವರ್ಗದಿಂದ ಒಬ್ಬ ದೇವದೂತನು ಅವನಿಗೆ ಕಾಣಿಸಿಕೊಂಡು ಅವನನ್ನು ಬಲಪಡಿಸಿದನು. 44 ಆದರೆ ಅಪಾರ ದುಃಖದಿಂದಾಗಿ ಅವನು ಹೆಚ್ಚು ಶ್ರದ್ಧಾಪೂರ್ವಕವಾಗಿ ಪ್ರಾರ್ಥಿಸುವುದನ್ನು ಮುಂದುವರಿಸಿದನು ಮತ್ತು ಅವನ ಬೆವರು ನೆಲಕ್ಕೆ ಬೀಳುತ್ತಿರುವ ರಕ್ತದ ಹನಿ​ಗಳಂತಿತ್ತು. 45 ಅವನು ಪ್ರಾರ್ಥನೆ ಮುಗಿಸಿ ಎದ್ದು ಶಿಷ್ಯರ ಬಳಿಗೆ ಬಂದಾಗ ಅವರು ದುಃಖದಿಂದ ಭಾರವಾಗಿ ನಿದ್ರೆಮಾಡುತ್ತಿರುವುದನ್ನು ನೋಡಿದನು. 46 ಆಗ ಅವನು ಅವರಿಗೆ, “ನೀವು ಏಕೆ ನಿದ್ರೆಮಾಡುತ್ತಿದ್ದೀರಿ? ಏಳಿರಿ, ನೀವು ಪ್ರಲೋಭನೆಗೆ ಒಳಗಾಗದಂತೆ ಪ್ರಾರ್ಥಿಸುತ್ತಾ ಇರಿ” ಎಂದನು. 47 ಅವನು ಇನ್ನೂ ಮಾತಾಡುತ್ತಿರುವಾಗ ಜನರ ಗುಂಪು ಕಾಣಿಸಿಕೊಂಡಿತು; ಹನ್ನೆರಡು ಮಂದಿ ಶಿಷ್ಯರಲ್ಲಿ ಒಬ್ಬನಾಗಿದ್ದ ಯೂದನೆಂಬವನು ಅವರ ಮುಂದೆ ನಡೆಯುತ್ತಿದ್ದನು; ಅವನು ಯೇಸುವಿಗೆ ಮುದ್ದಿಡಲಿಕ್ಕಾಗಿ ಅವನ ಬಳಿಗೆ ಬಂದಾಗ 48 ಯೇಸು ಅವನಿಗೆ “ಯೂದನೇ, ನೀನು ಒಂದು ಮುದ್ದಿನ ಮೂಲಕ ಮನುಷ್ಯ​ಕುಮಾರನಿಗೆ ದ್ರೋಹಮಾಡುತ್ತೀಯೊ?” ಎಂದು ಕೇಳಿದನು. 49 ಆಗ ಅವನ ಸುತ್ತಲೂ ಇದ್ದವರು ಮುಂದೆ ಏನು ಸಂಭವಿಸಲಿದೆ ಎಂಬುದನ್ನು ಅರಿತವರಾಗಿ, “ಕರ್ತನೇ, ನಾವು ಕತ್ತಿಯಿಂದ ಹೊಡೆಯೋಣವೊ?” ಎಂದು ಕೇಳಿದರು. 50 ಅಷ್ಟರೊಳಗೆ ಅವರಲ್ಲಿ ಒಬ್ಬನು ಮಹಾ ಯಾಜಕನ ಆಳಿಗೆ ಹೊಡೆದು ಅವನ ಬಲಗಿವಿಯನ್ನು ಕಡಿದುಹಾಕಿದನು. 51 ಆಗ ಯೇಸು, “ಇಷ್ಟಕ್ಕೇ ಬಿಡಿರಿ” ಎಂದನು. ಬಳಿಕ ಅವನು ಆ ಆಳಿನ ಕಿವಿಯನ್ನು ಮುಟ್ಟಿ ವಾಸಿಮಾಡಿದನು. 52 ತನ್ನನ್ನು ಹಿಡಿಯಲು ಅಲ್ಲಿಗೆ ಬಂದಿದ್ದ ಮುಖ್ಯ ಯಾಜಕರಿಗೂ ದೇವಾಲಯದ ಮುಖ್ಯಸ್ಥರಿಗೂ ಹಿರೀಪುರುಷರಿಗೂ ಯೇಸು, “ಒಬ್ಬ ಕಳ್ಳನನ್ನು ಹಿಡಿಯುವುದಕ್ಕೆ ಬಂದಂತೆ ಕತ್ತಿಗಳನ್ನೂ ದೊಣ್ಣೆಗಳನ್ನೂ ಹಿಡಿದುಕೊಂಡು ಬಂದಿರೊ? 53 ನಾನು ಪ್ರತಿದಿನವೂ ದೇವಾಲಯದಲ್ಲಿ ನಿಮ್ಮೊಂದಿಗಿದ್ದಾಗ ನೀವು ನನ್ನ ವಿರುದ್ಧ ಕೈಯೆತ್ತಲಿಲ್ಲ. ಆದರೆ ಇದು ನಿಮ್ಮ ಗಳಿಗೆಯಾಗಿದೆ ಮತ್ತು ಅಂಧಕಾರದ ಅಧಿಕಾರವಾಗಿದೆ” ಎಂದು ಹೇಳಿದನು.



^ (ಯೋಹಾ. 18:1-12) ಯೇಸು ಇದನ್ನು ಹೇಳಿದ ಬಳಿಕ ತನ್ನ ಶಿಷ್ಯರೊಂದಿಗೆ ಕಿದ್ರೋನಿನ ಚಳಿಗಾಲದ ತೊರೆಕಣಿವೆಯನ್ನು ದಾಟಿಹೋದನು. ಅಲ್ಲಿ ಒಂದು ​ತೋಟವಿತ್ತು, ಅವನೂ ಅವನ ಶಿಷ್ಯರೂ ಅದರೊಳಗೆ ಪ್ರವೇಶಿಸಿದರು. 2 ಅವನಿಗೆ ನಂಬಿಕೆ ದ್ರೋಹಮಾಡಲಿದ್ದ ಯೂದನಿಗೂ ಈ ಸ್ಥಳ ಗೊತ್ತಿತ್ತು, ಏಕೆಂದರೆ ಯೇಸು ಅಲ್ಲಿ ಅನೇಕ ಸಾರಿ ತನ್ನ ಶಿಷ್ಯರೊಂದಿಗೆ ಕೂಡಿಬಂದಿದ್ದನು. 3 ಆದುದರಿಂದ ಯೂದನು ಸೈನಿಕರ ತಂಡವನ್ನೂ ಮುಖ್ಯ ಯಾಜಕರ ಮತ್ತು ಫರಿಸಾಯರ ಅಧಿಕಾರಿಗಳನ್ನೂ ಕರೆದುಕೊಂಡು ದೀವಟಿಗೆಗಳನ್ನೂ ದೀಪಗಳನ್ನೂ ಆಯುಧಗಳನ್ನೂ ಹಿಡಿದುಕೊಂಡು ಅಲ್ಲಿಗೆ ಬಂದನು. 4 ತನಗೆ ಸಂಭವಿಸಲಿದ್ದ ಎಲ್ಲವನ್ನೂ ತಿಳಿದವನಾಗಿದ್ದ ಯೇಸು ಮುಂದಕ್ಕೆ ಹೋಗಿ ಅವರಿಗೆ, “ನೀವು ಯಾರನ್ನು ಹುಡುಕುತ್ತಿದ್ದೀರಿ?” ಎಂದು ಕೇಳಿದನು. 5 ಅವರು ಅವನಿಗೆ, “ನಜರೇತಿನ ಯೇಸುವನ್ನು” ಎಂದು ಉತ್ತರಕೊಟ್ಟರು. ಅವನು ಅವರಿಗೆ, “ನಾನೇ ಅವನು” ಎಂದನು. ಆಗ ಅವನಿಗೆ ನಂಬಿಕೆ ದ್ರೋಹಮಾಡಲಿದ್ದ ಯೂದನೂ ಅವರೊಂದಿಗೆ ನಿಂತುಕೊಂಡಿದ್ದನು. 6 ಅವನು ಅವರಿಗೆ, “ನಾನೇ ಅವನು” ಎಂದು ಹೇಳಿದಾಗ ಅವರು ಹಿಂದೆ ಸರಿದು ನೆಲಕ್ಕೆ ಬಿದ್ದರು. 7 ಆದುದರಿಂದ ಅವನು ಅವರಿಗೆ, “ನೀವು ಯಾರನ್ನು ಹುಡುಕುತ್ತಿದ್ದೀರಿ?” ಎಂದು ಪುನಃ ಕೇಳಿದಾಗ ಅವರು, “ನಜರೇತಿನ ಯೇಸುವನ್ನು” ಎಂದರು. 8 ಅದಕ್ಕೆ ಯೇಸು, “ನಾನೇ ಅವನೆಂದು ನಿಮಗೆ ಹೇಳಿದೆನಲ್ಲ. ನೀವು ನನ್ನನ್ನು ಹುಡುಕುತ್ತಿರುವುದಾದರೆ ಇವರನ್ನು ಹೋಗಲು ಬಿಡಿರಿ” ಎಂದನು. 9 “ನೀನು ನನಗೆ ಕೊಟ್ಟಿರುವವರಲ್ಲಿ ಒಬ್ಬನನ್ನೂ ನಾನು ಕಳೆದುಕೊಂಡಿಲ್ಲ” ಎಂದು ಅವನು ಹೇಳಿದ ಮಾತು ನೆರವೇರುವಂತೆ ಹೀಗಾಯಿತು. 10 ಆಗ ಸೀಮೋನ ಪೇತ್ರನ ಬಳಿ ಒಂದು ಕತ್ತಿ ಇದ್ದುದರಿಂದ ಅವನು ಅದನ್ನು ಹೊರಗೆಳೆದು ಮಹಾ ಯಾಜಕನ ಆಳಿಗೆ ಹೊಡೆದು ಅವನ ಬಲಗಿವಿಯನ್ನು ಕತ್ತರಿಸಿಬಿಟ್ಟನು. ಆ ಆಳಿನ ಹೆಸರು ಮಲ್ಕ ಎಂದಾಗಿತ್ತು. 11 ಆದರೆ ಯೇಸು ಪೇತ್ರನಿಗೆ, “ಕತ್ತಿಯನ್ನು ಒರೆಯಲ್ಲಿ ಹಾಕು. ನನ್ನ ತಂದೆಯು ನನಗೆ ಕೊಟ್ಟಿರುವ ಪಾತ್ರೆಯಿಂದ ನಾನು ಕುಡಿಯಬಾರದೊ?” ಎಂದು ಹೇಳಿದನು. 12 ಆಗ ಸೈನಿಕರ ತಂಡವೂ ಸಹಸ್ರಾಧಿ​ಪತಿಯೂ ಯೆಹೂದ್ಯರ ಅಧಿಕಾರಿಗಳೂ ಯೇಸುವನ್ನು ಹಿಡಿದು ಕಟ್ಟಿ



^ (ಮತ್ತಾ. 26:57-75) ಯೇಸುವನ್ನು ಬಂಧಿಸಿದವರು ಅವನನ್ನು ಮಹಾ ಯಾಜಕನಾದ ​ಕಾಯಫನ ಬಳಿಗೆ ತೆಗೆದುಕೊಂಡು ಹೋದರು; ಅಲ್ಲಿ ಶಾಸ್ತ್ರಿಗಳೂ ಹಿರೀಪುರುಷರೂ ಕೂಡಿಬಂದಿದ್ದರು. 58 ಪೇತ್ರನಾದರೋ ದೂರದಿಂದ ಅವನನ್ನು ಹಿಂಬಾಲಿಸುತ್ತಾ ಮಹಾ ಯಾಜಕನ ಅಂಗಳದ ವರೆಗೂ ಬಂದನು ಮತ್ತು ಒಳಗೆ ಹೋಗಿ ಪರಿಣಾಮ ಏನಾಗುತ್ತದೆಂದು ನೋಡಲಿಕ್ಕಾಗಿ ಮನೆಯಾಳುಗಳೊಂದಿಗೆ ಕುಳಿತುಕೊಂಡಿದ್ದನು. 59 ಈ ಮಧ್ಯೆ ಮುಖ್ಯ ಯಾಜಕರೂ ಹಿರೀಸಭೆಯವರೆಲ್ಲರೂ * ಯೇಸುವನ್ನು ಕೊಲ್ಲಿಸಲಿಕ್ಕಾಗಿ ಅವನ ವಿರುದ್ಧ ಸುಳ್ಳು ಸಾಕ್ಷಿಯನ್ನು ಹುಡುಕುತ್ತಿದ್ದರು. 60 ಅನೇಕ ಮಂದಿ ಸುಳ್ಳು ಸಾಕ್ಷಿಗಳು ಮುಂದೆ ಬಂದರೂ ಅವರಿಗೆ ಯಾವ ಸಾಕ್ಷಿಯೂ ಸಿಗಲಿಲ್ಲ. ಕೊನೆಗೆ ಇಬ್ಬರು ಮುಂದೆ ಬಂದು, 61 “ ‘ನಾನು ಈ ದೇವಾಲಯವನ್ನು ಕೆಡವಿಹಾಕಿ ಅದನ್ನು ಮೂರು ದಿನಗಳಲ್ಲಿ ಕಟ್ಟಬಲ್ಲೆ’ ಎಂದು ಇವನು ಹೇಳಿದನು” ಎಂದರು. 62 ಆಗ ಮಹಾ ಯಾಜಕನು ಎದ್ದುನಿಂತು ಅವನಿಗೆ, “ನೀನು ಏನೂ ಉತ್ತರ ಕೊಡುವುದಿಲ್ಲವೊ? ನಿನ್ನ ವಿರುದ್ಧವಾಗಿ ಇವರು ಹೇಳುತ್ತಿರುವ ಸಾಕ್ಷಿ ಏನು?” ಎಂದು ಕೇಳಿದನು. 63 ಆದರೆ ಯೇಸು ಸುಮ್ಮನಿದ್ದನು. ಆದುದರಿಂದ ಮಹಾ ಯಾಜಕನು ಅವನಿಗೆ, “ಜೀವವುಳ್ಳ ದೇವರಾಣೆ, ನೀನು ದೇವರ ಮಗನಾದ ಕ್ರಿಸ್ತನೊ ಅಲ್ಲವೊ ಎಂಬುದನ್ನು ನಮಗೆ ಹೇಳು” ಎಂದನು. 64 ಯೇಸು ಅವನಿಗೆ, “ನೀನೇ ಅದನ್ನು ಹೇಳಿದಿ. ಆದರೂ ಇನ್ನುಮೇಲೆ ಮನುಷ್ಯಕುಮಾರನು ಸರ್ವಶಕ್ತನ ಬಲಗಡೆಯಲ್ಲಿ ಕುಳಿತುಕೊಂಡಿರುವುದನ್ನೂ ಆಕಾಶದ ಮೇಘಗಳ ಮೇಲೆ ಬರುವುದನ್ನೂ ನೀವು ನೋಡುವಿರಿ” ಎಂದು ಹೇಳಿದನು. 65 ಇದನ್ನು ಕೇಳಿ ಮಹಾ ಯಾಜಕನು ತನ್ನ ಮೇಲಂಗಿಗಳನ್ನು ಹರಿದುಕೊಂಡು, “ಇವನು ದೇವದೂಷಣೆ ಮಾಡಿದ್ದಾನೆ! ನಮಗೆ ಇದಕ್ಕಿಂತ ಹೆಚ್ಚಿನ ಸಾಕ್ಷಿಗಳು ಇನ್ನು ಏಕೆ ಬೇಕು? ಇವನು ಆಡಿದ ದೇವದೂಷಣೆಯ ಮಾತುಗಳನ್ನು ಕೇಳಿದಿರಲ್ಲಾ. 66 ನಿಮ್ಮ ಅಭಿಪ್ರಾಯವೇನು?” ಎಂದು ಕೇಳಿದನು. ಅದಕ್ಕೆ ಅವರು, “ಇವನು ಮರಣಕ್ಕೆ ಪಾತ್ರನಾಗಿದ್ದಾನೆ” ಎಂದು ಉತ್ತರಿಸಿದರು. 67 ಆಮೇಲೆ ಅವರು ಅವನ ಮುಖದ ಮೇಲೆ ಉಗುಳಿದರು ಮತ್ತು ತಮ್ಮ ಮುಷ್ಟಿಗಳಿಂದ ಗುದ್ದಿದರು. ಇತರರು ಅವನ ಮುಖಕ್ಕೆ ಹೊಡೆದು, 68 “ಕ್ರಿಸ್ತನೇ, ಪ್ರವಾದಿಸು. ನಿನ್ನನ್ನು ಹೊಡೆದವರು ಯಾರು?” ಎಂದರು. 69 ಇತ್ತಲಾಗಿ ಪೇತ್ರನು ಹೊರಗೆ ಅಂಗಳದಲ್ಲಿ ಕುಳಿತುಕೊಂಡಿದ್ದನು. ಒಬ್ಬ ಸೇವಕಿಯು ಅವನ ಬಳಿಗೆ ಬಂದು, “ನೀನು ಸಹ ಗಲಿಲಾಯದವನಾದ ಯೇಸುವಿನೊಂದಿಗೆ ಇದ್ದವನು” ಎಂದು ಹೇಳಿದಳು. 70 ಆದರೆ ಅವನು ಅವರೆಲ್ಲರ ಮುಂದೆ ಅದನ್ನು ಅಲ್ಲಗಳೆಯುತ್ತಾ, “ನೀನು ಏನು ಹೇಳುತ್ತಿದ್ದೀಯೋ ಅದು ನನಗೆ ಅರ್ಥ​ವಾಗುತ್ತಿಲ್ಲ” ಎಂದನು. 71 ಅವನು ಮುಖ್ಯದ್ವಾರದ ಬಳಿಗೆ ಹೋದಾಗ ಇನ್ನೊಬ್ಬ ಹುಡುಗಿಯು ಅವನನ್ನು ನೋಡಿ ಅಲ್ಲಿದ್ದವರಿಗೆ, “ಇವನು ನಜರೇತಿನವನಾದ ಯೇಸುವಿನೊಂದಿಗೆ ಇದ್ದನು” ಎಂದು ಹೇಳಿದಳು. 72 ಅವನು ಪುನಃ ಅದನ್ನು ಅಲ್ಲಗಳೆದು, “ಆ ಮನುಷ್ಯನನ್ನು ನಾನರಿಯೆ” ಎಂದು ಆಣೆಯಿಟ್ಟು ಹೇಳಿದನು. 73 ಸ್ವಲ್ಪ ಸಮಯದ ನಂತರ ಸುತ್ತಲೂ ನಿಂತಿದ್ದವರು ಪೇತ್ರನ ಬಳಿಗೆ ಬಂದು, “ಖಂಡಿತವಾಗಿ ನೀನು ಸಹ ಅವರಲ್ಲಿ ಒಬ್ಬನು; ನಿನ್ನ ಭಾಷೆಯೇ ಅದನ್ನು ತೋರಿಸಿಕೊಡುತ್ತದೆ” ಎಂದು ಹೇಳಿದರು. 74 ಆಗ ಅವನು ಶಪಿಸಿಕೊಳ್ಳುವುದಕ್ಕೂ ಆಣೆಯಿಟ್ಟುಕೊಳ್ಳುವುದಕ್ಕೂ ಆರಂಭಿಸಿ, “ಆ ಮನುಷ್ಯನನ್ನು ನಾನರಿಯೆ” ಎಂದನು. ಆ ಕೂಡಲೆ ಹುಂಜವು ಕೂಗಿತು. 75 ಆಗ ಪೇತ್ರನು, “ಹುಂಜವು ಕೂಗುವುದರೊಳಗೆ ನೀನು ನನ್ನನ್ನು ಮೂರು ಸಾರಿ ಅಲ್ಲಗಳೆಯುವಿ” ಎಂದು ಯೇಸು ತನಗೆ ಹೇಳಿದ್ದನ್ನು ನೆನಪಿಸಿಕೊಂಡು ಹೊರಗೆ ಹೋಗಿ ಬಹಳವಾಗಿ ಅತ್ತನು.

ಮತ್ತಾ 26:59  ಸನ್ಹೆದ್ರಿನ್‌, ಅಥವಾ ಸರ್ವೋಚ್ಛ ನ್ಯಾಯಾಲಯ.



^ (ಮತ್ತಾ. 27:1-50) ಬೆಳಗಾದಾಗ ಎಲ್ಲ ಮುಖ್ಯ ಯಾಜಕರೂ ಜನರ ಹಿರೀಪುರುಷರೂ ಯೇಸುವನ್ನು ಕೊಲ್ಲಿಸುವುದಕ್ಕಾಗಿ ಅವನ ವಿರುದ್ಧ ಸಮಾಲೋಚನೆ ಮಾಡಿದರು. 2 ಅವರು ಅವನನ್ನು ಕಟ್ಟಿದ ಬಳಿಕ ಕರೆದುಕೊಂಡು ಹೋಗಿ ರಾಜ್ಯಪಾಲನಾದ ಪಿಲಾತನ ಕೈಗೆ ಒಪ್ಪಿಸಿದರು. 3 ಅವನಿಗೆ ನಂಬಿಕೆ ದ್ರೋಹಮಾಡಿದ ಯೂದನು ಅವನಿಗೆ ಮರಣದಂಡನೆಯ ತೀರ್ಪಾದುದನ್ನು ನೋಡಿ ಪರಿತಾಪಪಟ್ಟು ಆ ಮೂವತ್ತು ಬೆಳ್ಳಿ ನಾಣ್ಯಗಳನ್ನು ಮುಖ್ಯ ಯಾಜಕರಿಗೂ ಹಿರೀಪುರುಷರಿಗೂ ಹಿಂದಿರುಗಿಸುತ್ತಾ, 4 “ನಾನು ನೀತಿ​ವಂತನ ರಕ್ತಕ್ಕೆ ದ್ರೋಹಬಗೆದು ಪಾಪಮಾಡಿದೆ” ಎಂದು ಹೇಳಿದನು. ಅದಕ್ಕೆ ಅವರು, “ಅದರಿಂದ ನಮಗೇನು? ಅದನ್ನು ನೀನೇ ನೋಡಿಕೊಳ್ಳಬೇಕು” ಎಂದರು. 5 ಆಗ ಅವನು ಆ ಬೆಳ್ಳಿ ನಾಣ್ಯಗಳನ್ನು ದೇವಾಲಯದೊಳಗೆ ಬಿಸಾಡಿಬಿಟ್ಟು ಹೊರಟುಹೋಗಿ ನೇಣು​ಹಾಕಿಕೊಂಡನು. 6 ಆದರೆ ಮುಖ್ಯ ಯಾಜಕರು ಆ ಬೆಳ್ಳಿ ನಾಣ್ಯಗಳನ್ನು ತೆಗೆದುಕೊಂಡು, “ಇದು ರಕ್ತದ ಬೆಲೆಯಾಗಿರುವುದರಿಂದ ಇದನ್ನು ಪವಿತ್ರ ಬೊಕ್ಕಸದೊಳಕ್ಕೆ ಹಾಕುವುದು ಧರ್ಮಸಮ್ಮತವಲ್ಲ” ಎಂದು ಹೇಳಿದರು. 7 ಒಟ್ಟಿಗೆ ಸಮಾಲೋಚನೆ ನಡೆಸಿದ ಬಳಿಕ ಅದರಿಂದ ಅಪರಿಚಿತರನ್ನು ಹೂಣಲಿಕ್ಕಾಗಿ ಕುಂಬಾರನ ಹೊಲವನ್ನು ಕೊಂಡುಕೊಂಡರು. 8 ಆದುದರಿಂದ ಆ ಹೊಲಕ್ಕೆ ಇಂದಿನ ವರೆಗೂ “ರಕ್ತದ ಹೊಲ” ಎಂಬ ಹೆಸರಿದೆ. 9 ಹೀಗೆ ಪ್ರವಾದಿಯಾದ ಯೆರೆಮೀಯನ ಮೂಲಕ ತಿಳಿಸಲ್ಪಟ್ಟ ಮಾತು ನೆರವೇರಿತು. ಅದೇನೆಂದರೆ, “ಕೆಲವು ಇಸ್ರಾಯೇಲ್ಯರು ಒಬ್ಬನ ಮೇಲೆ ನಿಗದಿಪಡಿಸಿದ ಬೆಲೆಯನ್ನು ಅಂದರೆ ಒಬ್ಬ ಮನುಷ್ಯನಿಗೆ ಅವರು ಕಟ್ಟಿದ ಬೆಲೆಯಾದ ಮೂವತ್ತು ಬೆಳ್ಳಿ ನಾಣ್ಯಗಳನ್ನು ತೆಗೆದುಕೊಂಡು ಹೋಗಿ 10 ಯೆಹೋವನು ನನಗೆ ಆಜ್ಞಾಪಿಸಿದಂತೆಯೇ ಕುಂಬಾರನ ಹೊಲಕ್ಕೆ ಕೊಟ್ಟರು.” 11 ಯೇಸು ರಾಜ್ಯಪಾಲನ ಮುಂದೆ ನಿಂತಿದ್ದಾಗ ರಾಜ್ಯಪಾಲನು ಅವನಿಗೆ, “ನೀನು ಯೆಹೂದ್ಯರ ಅರಸನೊ?” ಎಂದು ಪ್ರಶ್ನಿಸಿದನು. ಅದಕ್ಕೆ ಯೇಸು, “ನೀನೇ ಅದನ್ನು ಹೇಳುತ್ತಾ ಇದ್ದೀ” ಎಂದು ಉತ್ತರಿಸಿದನು. 12 ಆದರೆ ಮುಖ್ಯ ಯಾಜಕರೂ ಹಿರೀಪುರುಷರೂ ಅವನ ಮೇಲೆ ದೂರುಹೊರಿಸುತ್ತಿರುವಾಗ ಅವನು ಏನೂ ಉತ್ತರಕೊಡಲಿಲ್ಲ. 13 ಆಗ ಪಿಲಾತನು ಅವನಿಗೆ, “ಅವರು ನಿನ್ನ ವಿರುದ್ಧ ಎಷ್ಟು ಸಾಕ್ಷಿಹೇಳುತ್ತಿದ್ದಾರೆ ಎಂಬುದು ನಿನಗೆ ಕೇಳಿಸುತ್ತಿಲ್ಲವೊ?” ಅಂದನು. 14 ಆದರೂ ಅದಕ್ಕೆ ಯೇಸು ಯಾವುದೇ ಉತ್ತರವನ್ನು ಕೊಡಲಿಲ್ಲ, ಒಂದು ಮಾತನ್ನೂ ಆಡಲಿಲ್ಲ; ಆದಕಾರಣ ರಾಜ್ಯಪಾಲನು ತುಂಬ ಆಶ್ಚರ್ಯಪಟ್ಟನು. 15 ಪ್ರತಿ ಹಬ್ಬದ ಸಮಯದಲ್ಲಿ ಜನರು ಇಷ್ಟಪಡುವ ಒಬ್ಬ ಸೆರೆಯಾಳನ್ನು ಬಿಡುಗಡೆಮಾಡುವುದು ರಾಜ್ಯಪಾಲನ ಪದ್ಧತಿಯಾಗಿತ್ತು. 16 ಆ ಸಮಯದಲ್ಲಿ ಬರಬ್ಬನೆಂಬ ಒಬ್ಬ ಕುಖ್ಯಾತ ಸೆರೆಯಾಳನ್ನು ಅವರು ಹಿಡಿದಿಟ್ಟಿದ್ದರು. 17 ಆದುದರಿಂದ ಜನಸಮೂಹವು ಕೂಡಿಬಂದಿದ್ದಾಗ ಪಿಲಾತನು ಅವರಿಗೆ, “ನಾನು ನಿಮಗಾಗಿ ಯಾರನ್ನು ಬಿಡುಗಡೆಮಾಡ​ಬೇಕೆಂದು ನೀವು ಬಯಸುತ್ತೀರಿ? ಬರಬ್ಬನನ್ನೋ ಅಥವಾ ಕ್ರಿಸ್ತನೆನಿಸಿಕೊಳ್ಳುವ ಯೇಸುವನ್ನೊ?” ಎಂದು ಕೇಳಿದನು. 18 ಏಕೆಂದರೆ ಮತ್ಸರದಿಂದಲೇ ಅವರು ಇವನನ್ನು ತನಗೆ ಒಪ್ಪಿಸಿದ್ದಾರೆ ಎಂಬುದು ಅವನಿಗೆ ತಿಳಿದಿತ್ತು. 19 ಇದಲ್ಲದೆ ಅವನು ನ್ಯಾಯಾಸನದ ಮೇಲೆ ಕುಳಿತುಕೊಂಡಿದ್ದಾಗ ಅವನ ಹೆಂಡತಿಯು ಅವನಿಗೆ, “ಈ ನೀತಿವಂತನ ಗೊಡವೆಗೆ ಹೋಗಬೇಡ, ಏಕೆಂದರೆ ಅವನಿಂದಾಗಿ ಇಂದು ಕನಸಿನಲ್ಲಿ ನಾನು ತುಂಬ ಕಷ್ಟಪಟ್ಟೆ” ಎಂದು ಹೇಳಿಕಳುಹಿಸಿದಳು. 20 ಆದರೆ ಮುಖ್ಯ ಯಾಜಕರೂ ಹಿರೀಪುರುಷರೂ ಬರಬ್ಬನನ್ನು ಬಿಡುಗಡೆಮಾಡಿ ಯೇಸುವನ್ನು ನಾಶಮಾಡಲು ಕೇಳಿಕೊಳ್ಳುವಂತೆ ಜನರನ್ನು ಒಡಂಬಡಿಸಿದರು. 21 ಆಗ ರಾಜ್ಯಪಾಲನು ಪುನಃ ಅವರಿಗೆ, “ಈ ಇಬ್ಬರಲ್ಲಿ ನಿಮಗಾಗಿ ನಾನು ಯಾರನ್ನು ಬಿಡುಗಡೆಮಾಡಬೇಕೆಂದು ಬಯಸುತ್ತೀರಿ?” ಎಂದಾಗ “ಬರಬ್ಬನನ್ನೇ” ಎಂದು ಅವರು ಉತ್ತರಿಸಿದರು. 22 ಪಿಲಾತನು ಅವರಿಗೆ, “ಹಾಗಾದರೆ ಕ್ರಿಸ್ತನೆನಿಸಿಕೊಳ್ಳುವ ಯೇಸುವನ್ನು ನಾನು ಏನು ಮಾಡಲಿ?” ಎಂದು ಕೇಳಿದಾಗ ಅವರೆಲ್ಲರು, “ಅವನನ್ನು ಶೂಲಕ್ಕೇರಿಸು” ಎಂದು ಹೇಳಿದರು. 23 ಅದಕ್ಕೆ ಅವನು, “ಏಕೆ? ಇವನು ಯಾವ ಅಪರಾಧವನ್ನು ಮಾಡಿದ್ದಾನೆ?” ಎಂದು ಕೇಳಿದನು. ಆದರೂ ಅವರು “ಅವನನ್ನು ಶೂಲಕ್ಕೇರಿಸು” ಎಂದು ಇನ್ನಷ್ಟು ಜೋರಾಗಿ ಬೊಬ್ಬೆಹಾಕುತ್ತಾ ಇದ್ದರು. 24 ಇದರಿಂದ ಯಾವುದೇ ಒಳಿತಾಗುತ್ತಿಲ್ಲ, ಬದಲಾಗಿ ಗದ್ದಲವೇ ಹೆಚ್ಚಾಗುತ್ತಿದೆ ಎಂಬುದನ್ನು ಕಂಡ ಪಿಲಾತನು ನೀರನ್ನು ತೆಗೆದುಕೊಂಡು ಜನರ ಮುಂದೆ ತನ್ನ ಕೈಗಳನ್ನು ತೊಳೆದು, “ಈ ಮನುಷ್ಯನ ರಕ್ತದಿಂದ ನಾನು ದೋಷಮುಕ್ತನಾಗಿದ್ದೇನೆ. ನೀವೇ ಇದನ್ನು ನೋಡಿಕೊಳ್ಳಬೇಕು” ಎಂದು ಹೇಳಿದನು. 25 ಆಗ ಜನರೆಲ್ಲರು, “ಇವನ ರಕ್ತಾಪರಾಧವು ನಮ್ಮ ಮೇಲೂ ನಮ್ಮ ಮಕ್ಕಳ ಮೇಲೂ ಬರಲಿ” ಎಂದು ಹೇಳಿದರು. 26 ಆಗ ಅವನು ಅವರಿಗೆ ಬರಬ್ಬನನ್ನು ಬಿಡುಗಡೆಮಾಡಿ ಯೇಸುವನ್ನು ಕೊರಡೆಗಳಿಂದ ಹೊಡೆಸಿ ಶೂಲಕ್ಕೇರಿಸಲು ಒಪ್ಪಿಸಿದನು. 27 ರಾಜ್ಯಪಾಲನ ಸೈನಿಕರು ಯೇಸು​ವನ್ನು ರಾಜ್ಯಪಾಲನ ಅರಮನೆಯೊಳಗೆ ಕರೆದುಕೊಂಡುಹೋದರು ಮತ್ತು ಅವನ ಬಳಿ ತಮ್ಮ ದಳದವರನ್ನೆಲ್ಲ ಒಟ್ಟುಗೂಡಿಸಿದರು. 28 ಅವನ ಬಟ್ಟೆ​ಗಳನ್ನು ತೆಗೆದುಹಾಕಿ ಅವನಿಗೆ ಕಡುಗೆಂಪು ಬಣ್ಣದ ವಸ್ತ್ರವನ್ನು ಹೊದಿಸಿದರು 29 ಮತ್ತು ಅವರು ಮುಳ್ಳಿನ ಕಿರೀಟವನ್ನು ಹೆಣೆದು ಅವನ ತಲೆಯ ಮೇಲಿಟ್ಟು, ಅವನ ಬಲಗೈಯಲ್ಲಿ ಒಂದು ಬೆತ್ತವನ್ನು ಕೊಟ್ಟರು. ಬಳಿಕ ಅವನ ಮುಂದೆ ಮೊಣಕಾಲೂರಿ, “ಯೆಹೂದ್ಯರ ಅರಸನೇ, ನಿನಗೆ ನಮಸ್ಕಾರ!” ಎಂದು ಹೇಳಿ ಅಪಹಾಸ್ಯಮಾಡಿದರು. 30 ಇದಲ್ಲದೆ ಅವರು ಅವನ ಮೇಲೆ ಉಗುಳಿದರು ಮತ್ತು ಬೆತ್ತವನ್ನು ತೆಗೆದುಕೊಂಡು ಅವನ ತಲೆಯ ಮೇಲೆ ಹೊಡೆದರು. 31 ಈ ರೀತಿಯಲ್ಲಿ ಅವನನ್ನು ಪರಿಹಾಸ್ಯಮಾಡಿದ ಬಳಿಕ ಅವರು ಅವನ ಮೇಲೆ ಹೊದಿಸಿದ ವಸ್ತ್ರವನ್ನು ತೆಗೆದು ಅವನ ಮೇಲಂಗಿಯನ್ನೇ ಅವನಿಗೆ ಉಡಿಸಿ ಅವನನ್ನು ಶೂಲಕ್ಕೇರಿಸಲು ಕರೆದುಕೊಂಡುಹೋದರು. 32 ಅವರು ಹೊರಗೆ ಹೋಗುತ್ತಿರುವಾಗ ಕುರೇನೆ ಪಟ್ಟಣದ ಸೀಮೋನ ಎಂಬ ವ್ಯಕ್ತಿಯನ್ನು ಕಂಡರು. ಅವನನ್ನು ಯೇಸುವಿನ ಯಾತನಾ ಕಂಬವನ್ನು ಹೊರುವ ಕೆಲಸಕ್ಕೆ ಬಲವಂತವಾಗಿ ನೇಮಿಸಿದರು. 33 ಅವರು ಗೊಲ್ಗೊಥಾ ಎಂಬಲ್ಲಿಗೆ ಅಂದರೆ ಕಪಾಲ ಸ್ಥಳ ಎಂದು ಕರೆಯಲಾಗುತ್ತಿದ್ದಲ್ಲಿಗೆ ಬಂದಾಗ, 34 ಕಹಿ ರಸದಿಂದ ಕೂಡಿದ ದ್ರಾಕ್ಷಾಮದ್ಯವನ್ನು ಅವನಿಗೆ ಕುಡಿಯಲು ಕೊಟ್ಟರು; ಆದರೆ ಅವನು ಅದನ್ನು ರುಚಿನೋಡಿದ ಬಳಿಕ ಕುಡಿಯಲು ನಿರಾಕರಿಸಿದನು. 35 ಅವರು ಅವನನ್ನು ಶೂಲಕ್ಕೇರಿಸಿದ ಬಳಿಕ ಅವನ ಮೇಲಂಗಿಗಳನ್ನು ಚೀಟಿಎತ್ತಿ ಹಂಚಿಕೊಂಡರು. 36 ಮತ್ತು ಅಲ್ಲಿ ಕುಳಿತುಕೊಂಡು ಅವನ ಮೇಲೆ ಕಾವಲಿಟ್ಟರು. 37 ಇದಲ್ಲದೆ ಅವನ ತಲೆಯ ಮೇಲ್ಗಡೆ “ಇವನು ಯೆಹೂದ್ಯರ ಅರಸನಾದ ಯೇಸು” ಎಂಬ ಆಪಾದನೆಯ ಬರಹವನ್ನು ಅಂಟಿಸಿದರು. 38 ಅವನ ಬಲಗಡೆಯಲ್ಲಿ ಮತ್ತು ಎಡಗಡೆಯಲ್ಲಿ ಇಬ್ಬರು ಕಳ್ಳರನ್ನು ಶೂಲಕ್ಕೇರಿಸಲಾಯಿತು. 39 ಆದುದರಿಂದ ಹಾದುಹೋಗುತ್ತಿದ್ದವರು ತಮ್ಮ ತಲೆಗಳನ್ನು ಆಡಿಸುತ್ತಾ, 40 “ಆಹಾ, ದೇವಾಲಯ​ವನ್ನು ಕೆಡವಿ ಮೂರು ದಿನಗಳಲ್ಲಿ ಕಟ್ಟಲಿರುವವನೇ, ನಿನ್ನನ್ನು ರಕ್ಷಿಸಿಕೋ! ನೀನು ದೇವಕುಮಾರನಾಗಿರುವಲ್ಲಿ ಈ ಯಾತನಾ ಕಂಬದಿಂದ ಕೆಳಗಿಳಿದು ಬಾ!” ಎಂದು ಅವನನ್ನು ಹಂಗಿಸಿದರು. 41 ಅಂತೆಯೇ ಮುಖ್ಯ ಯಾಜಕರೂ ಶಾಸ್ತ್ರಿಗಳೂ ಹಿರೀಪುರುಷರೂ ಸೇರಿ ಅವನನ್ನು ಅಪಹಾಸ್ಯ​ಮಾಡುತ್ತಾ, 42 “ಇವನು ಇತರರನ್ನು ರಕ್ಷಿಸಿದನು; ತನ್ನನ್ನು ತಾನೇ ರಕ್ಷಿಸಿಕೊಳ್ಳಲಾರನು. ಇವನು ಇಸ್ರಾಯೇಲ್ಯರ ಅರಸನು; ಈಗ ಯಾತನಾ ಕಂಬದಿಂದ ಕೆಳಗಿಳಿದು ಬರಲಿ, ಆಗ ನಾವು ಅವನಲ್ಲಿ ನಂಬಿಕೆಯಿಡುವೆವು. 43 ಇವನು ದೇವರಲ್ಲಿ ಭರವಸೆಯಿಟ್ಟಿದ್ದಾನೆ; ಆತನಿಗೆ ಇವನು ಬೇಕಾಗಿದ್ದರೆ ಇವನನ್ನು ಕಾಪಾಡಲಿ, ಏಕೆಂದರೆ ‘ನಾನು ದೇವರ ಮಗನು’ ಎಂದು ಇವನೇ ಹೇಳಿದ್ದಾನೆ” ಎಂದರು. 44 ಅವನೊಂದಿಗೆ ಶೂಲಕ್ಕೇರಿಸಲ್ಪಟ್ಟಿದ್ದ ಕಳ್ಳರು ಸಹ ಅವನನ್ನು ಅದೇ ರೀತಿ ನಿಂದಿಸಲಾರಂಭಿಸಿದರು. 45 ಮಧ್ಯಾಹ್ನ ಹನ್ನೆರಡು ಗಂಟೆಯಿಂದ ಮೂರು ಗಂಟೆಯ ವರೆಗೆ ದೇಶದಲ್ಲೆಲ್ಲಾ ಕತ್ತಲೆ ಕವಿಯಿತು. 46 ಮತ್ತು ಸುಮಾರು ಮೂರು ಗಂಟೆಗೆ ಯೇಸು, “ಏಲೀ, ಏಲೀ, ಲಮಾ ಸಬಕ್ತಾನೀ?” ಅಂದರೆ “ನನ್ನ ದೇವರೇ, ನನ್ನ ದೇವರೇ, ಏಕೆ ನನ್ನನ್ನು ಕೈಬಿಟ್ಟಿದ್ದೀ?” ಎಂದು ಗಟ್ಟಿಯಾದ ಸ್ವರದಿಂದ ಕೂಗಿದನು. 47 ಅಲ್ಲಿ ನಿಂತಿದ್ದವರಲ್ಲಿ ಕೆಲವರು ಇದನ್ನು ಕೇಳಿಸಿಕೊಂಡು, “ನೋಡಿ, ಇವನು ಎಲೀಯನನ್ನು ಕರೆಯುತ್ತಿದ್ದಾನೆ” ಎಂದು ಹೇಳಿದರು. 48 ಕೂಡಲೆ ಅವರಲ್ಲೊಬ್ಬನು ಓಡಿಹೋಗಿ ಒಂದು ಸ್ಪಂಜನ್ನು ತೆಗೆದುಕೊಂಡು ಹುಳಿ ದ್ರಾಕ್ಷಾಮದ್ಯದಲ್ಲಿ ಅದ್ದಿ ಅದನ್ನು ಜೊಂಡು ಕೋಲಿಗೆ ಸಿಕ್ಕಿಸಿ ಅವನಿಗೆ ಕುಡಿಯುವುದಕ್ಕೆ ಕೊಟ್ಟನು. 49 ಆಗ ಉಳಿದವರೆಲ್ಲರೂ, “ಬಿಡಿರಿ, ಎಲೀಯನು ಇವನನ್ನು ರಕ್ಷಿಸಲು ಬರುತ್ತಾನೋ ನೋಡೋಣ” ಎಂದರು. ಇನ್ನೊಬ್ಬನು ಬಂದು ಈಟಿಯನ್ನು ತೆಗೆದು ಅವನ ಪಕ್ಕೆಗೆ ತಿವಿದಾಗ ರಕ್ತವೂ ನೀರೂ ಹೊರಬಂತು. 50 ಯೇಸು ಪುನಃ ಮಹಾಧ್ವನಿಯಿಂದ ಕೂಗಿ ಜೀವಬಿಟ್ಟನು.



^ (ಲೂಕ 22:54-71) ಬಳಿಕ ಅವರು ಅವನನ್ನು ಬಂಧಿಸಿ ಮಹಾ ಯಾಜಕನ ಮನೆಗೆ ಕರೆತಂದರು; ಪೇತ್ರನು ಸ್ವಲ್ಪ ದೂರದಲ್ಲಿ ಅವರನ್ನು ಹಿಂಬಾಲಿಸುತ್ತಿದ್ದನು. 55 ಅವರು ​ಅಂಗಳದ ಮಧ್ಯದಲ್ಲಿ ಬೆಂಕಿಯನ್ನು ಹೊತ್ತಿಸಿ ಒಟ್ಟಿಗೆ ಕುಳಿತುಕೊಂಡಿದ್ದಾಗ ಪೇತ್ರನೂ ಅವರ ನಡುವೆ ಕುಳಿತುಕೊಂಡಿದ್ದನು. 56 ಆಗ ಒಬ್ಬ ಸೇವಕಿಯು ಅವನು ಉರಿಯುತ್ತಿದ್ದ ಬೆಂಕಿಯ ಬಳಿ ಕುಳಿತುಕೊಂಡಿರುವುದನ್ನು ದಿಟ್ಟಿಸಿ ನೋಡಿ, “ಈ ಮನುಷ್ಯನು ಸಹ ಅವನೊಂದಿಗಿದ್ದನು” ಎಂದು ಹೇಳಿದಳು. 57 ಆದರೆ ಅವನು ಅದನ್ನು ಅಲ್ಲಗಳೆಯುತ್ತಾ, “ಅಮ್ಮಾ, ನಾನು ಅವನನ್ನು ಅರಿಯೆನು” ಎಂದನು. 58 ಸ್ವಲ್ಪ ಸಮಯದ ಬಳಿಕ ಇನ್ನೊಬ್ಬ ವ್ಯಕ್ತಿಯು ಅವನನ್ನು ನೋಡಿ, “ನೀನು ಸಹ ಅವರಲ್ಲಿ ಒಬ್ಬನು” ಎಂದು ಹೇಳಿದಾಗ ಪೇತ್ರನು “ಇಲ್ಲಪ್ಪ, ನಾನಲ್ಲ” ಎಂದನು. 59 ಸುಮಾರು ಒಂದು ತಾಸಿನ ಬಳಿಕ ಮತ್ತೊಬ್ಬನು, “ಖಂಡಿತವಾಗಿಯೂ ಈ ಮನುಷ್ಯನು ಸಹ ಅವನೊಂದಿಗೆ ಇದ್ದವನು; ವಾಸ್ತವದಲ್ಲಿ ಇವನು ಗಲಿಲಾಯದವನು” ಎಂದು ಪಟ್ಟುಹಿಡಿದು ಹೇಳಲಾರಂಭಿಸಿದನು. 60 ಅದಕ್ಕೆ ಪೇತ್ರನು, “ನೀನು ಏನು ಹೇಳುತ್ತಿದ್ದೀಯೊ ನಾನರಿಯೆನಪ್ಪ” ಎಂದನು. ಅವನು ಇನ್ನೂ ಮಾತಾಡುತ್ತಿರುವಾಗ ಆ ಕೂಡಲೆ ಒಂದು ಹುಂಜವು ಕೂಗಿತು. 61 ಆಗ ಕರ್ತನು ತಿರುಗಿ ಪೇತ್ರನನ್ನು ದೃಷ್ಟಿಸಿ ನೋಡಿದನು ಮತ್ತು “ಇವತ್ತು ಹುಂಜವು ಕೂಗುವುದರೊಳಗೆ ನೀನು ನನ್ನನ್ನು ಮೂರು ಸಾರಿ ಅಲ್ಲಗಳೆಯುವಿ” ಎಂದು ಕರ್ತನು ತನಗೆ ಹೇಳಿದ್ದನ್ನು ಪೇತ್ರನು ನೆನಪಿಸಿಕೊಂಡು 62 ಹೊರಗೆ ಹೋಗಿ ಬಹಳವಾಗಿ ಅತ್ತನು. 63 ಯೇಸುವನ್ನು ಕಾಯುತ್ತಿದ್ದವರು ಅವನಿಗೆ ಅಪಹಾಸ್ಯಮಾಡುತ್ತಾ ಹೊಡೆಯುತ್ತಾ ಇದ್ದರು; 64 ಅವನ ಮುಖಕ್ಕೆ ಮುಸುಕುಹಾಕಿ, “ನಿನ್ನನ್ನು ಹೊಡೆದವರು ಯಾರು? ಪ್ರವಾದಿಸು” ಎಂದು ಹೇಳು​ತ್ತಿದ್ದರು. 65 ಇದಲ್ಲದೆ ಅವರು ಅವನ ವಿರುದ್ಧವಾಗಿ ಇನ್ನೂ ಅನೇಕ ದೂಷಣೆಯ ಮಾತುಗಳನ್ನು ಆಡಿದರು. 66 ಬೆಳಗಾದಾಗ ಜನರ ಹಿರೀಪುರುಷರ ಸಭೆಯವರು ಅಂದರೆ ಮಹಾ ಯಾಜಕರೂ ಶಾಸ್ತ್ರಿಗಳೂ ಒಟ್ಟುಗೂಡಿದರು ಮತ್ತು ಅವನನ್ನು ತಮ್ಮ ಹಿರೀಸಭೆಯೊಳಗೆ* ಕರೆದುಕೊಂಡು ಹೋಗಿ, 67 “ನೀನು ಕ್ರಿಸ್ತನಾಗಿದ್ದರೆ ನಮಗೆ ಹೇಳು” ಅಂದರು. ಅದಕ್ಕೆ ಅವನು ಅವರಿಗೆ, “ನಾನು ನಿಮಗೆ ಹೇಳಿದರೂ ನೀವು ಅದನ್ನು ನಂಬುವುದೇ ಇಲ್ಲ. 68 ಅಲ್ಲದೆ ನಾನು ನಿಮ್ಮನ್ನು ಪ್ರಶ್ನಿಸಿದರೂ ನೀವು ಉತ್ತರಕೊಡುವುದೇ ಇಲ್ಲ. 69 ಆದರೆ ಈಗಿನಿಂದ ಮನುಷ್ಯಕುಮಾರನು ದೇವರ ಪ್ರಬಲವಾದ ಬಲಹಸ್ತದ ಬಳಿ ಕುಳಿತುಕೊಂಡಿರುವನು” ಎಂದು ಹೇಳಿದನು. 70 ಆಗ ಅವರು, “ಹಾಗಾದರೆ ನೀನು ದೇವರ ಮಗನೊ?” ಎಂದು ಕೇಳಿದಾಗ, ಅವನು ಅವರಿಗೆ “ನಾನೇ ಅವನು ಎಂದು ನೀವೇ ಹೇಳುತ್ತಿದ್ದೀರಿ” ಎಂದನು. 71 ಅದಕ್ಕೆ ಅವರು, “ನಮಗೆ ಇದಕ್ಕಿಂತ ಹೆಚ್ಚಿನ ಸಾಕ್ಷಿ ಏಕೆ ಬೇಕು? ನಾವು ಅದನ್ನು ಇವನ ಬಾಯಿಂದಲೇ ಕೇಳಿಸಿಕೊಂಡಿದ್ದೇವಲ್ಲಾ” ಎಂದರು.

ಲೂಕ 22:66 ಮತ್ತಾ 26:59ರ ಪಾದಟಿಪ್ಪಣಿಯನ್ನು ನೋಡಿ.


^ (ಲೂಕ 23:1-49) ಆಗ ಕೂಡಿ​ಬಂದಿದ್ದವ​ರೆಲ್ಲರು ಎದ್ದು ಅವನನ್ನು ಪಿಲಾತನ ಬಳಿಗೆ ಕರೆದುಕೊಂಡು ಹೋದರು. 2 ಬಳಿಕ ಅವರು, “ಈ ಮನುಷ್ಯನು ನಮ್ಮ ಜನಾಂಗವನ್ನು ಬುಡಮೇಲು ಮಾಡುತ್ತಿರುವುದನ್ನು, ಕೈಸರನಿಗೆ ತೆರಿಗೆ ತೆರುವುದನ್ನು ನಿಷೇಧಿಸುತ್ತಿರುವುದನ್ನು ಮತ್ತು ತಾನೇ ಅರಸನಾದ ಕ್ರಿಸ್ತನೆಂದು ಹೇಳಿಕೊಳ್ಳುತ್ತಾ ಇರುವುದನ್ನು ನಾವು ನೋಡಿದೆವು” ಎಂದು ಹೇಳಿ ಅವನ ಮೇಲೆ ಆರೋಪ ಹೊರಿಸಲಾರಂಭಿಸಿದರು. 3 ಆಗ ಪಿಲಾತನು ಅವನಿಗೆ, “ನೀನು ಯೆಹೂದ್ಯರ ಅರಸನೊ?” ಎಂದು ಪ್ರಶ್ನಿಸಿದನು. ಅದಕ್ಕೆ ಉತ್ತರವಾಗಿ ಅವನು, “ನೀನೇ ಅದನ್ನು ಹೇಳುತ್ತಾ ಇದ್ದೀ” ಎಂದು ಉತ್ತರಿಸಿದನು. 4 ಆಗ ಪಿಲಾತನು ಮುಖ್ಯ ಯಾಜಕರಿಗೂ ಜನರ ಗುಂಪಿಗೂ, “ಈ ಮನುಷ್ಯನಲ್ಲಿ ನನಗೆ ಯಾವ ಅಪರಾಧವೂ ಕಾಣುತ್ತಿಲ್ಲ” ಎಂದು ಹೇಳಿದನು. 5 ಆದರೆ ಅವರು, “ಇವನು ಗಲಿಲಾಯದಿಂದ ಆರಂಭಿಸಿ ಇಲ್ಲಿಯ ವರೆಗೂ ಯೂದಾಯದಾದ್ಯಂತ ಬೋಧಿಸುವ ಮೂಲಕ ಜನರಲ್ಲಿ ಗಲಭೆಯನ್ನು ಉಂಟುಮಾಡುತ್ತಿದ್ದಾನೆ” ಎಂದು ಪಟ್ಟು​ಹಿಡಿದು ಹೇಳಲಾರಂಭಿಸಿದರು. 6 ಇದನ್ನು ಕೇಳಿ ಪಿಲಾತನು ‘ಈ ಮನುಷ್ಯನು ಗಲಿಲಾಯದವನೋ’ ಎಂದು ವಿಚಾರಿಸಿ 7 ಅವನು ಹೆರೋದನ ಅಧಿಕಾರವ್ಯಾಪ್ತಿಗೆ ಒಳಪಟ್ಟವನು ಎಂದು ತಿಳಿದ ಬಳಿಕ ಅವನನ್ನು ಹೆರೋದನ ಬಳಿಗೆ ಕಳುಹಿಸಿದನು; ಈ ದಿನಗಳಲ್ಲಿ ಹೆರೋದನು ಸಹ ಯೆರೂಸಲೇಮಿನಲ್ಲಿಯೇ ಇದ್ದನು. 8 ಹೆರೋದನು ಯೇಸುವನ್ನು ನೋಡಿದಾಗ ಬಹಳವಾಗಿ ಸಂತೋಷಿಸಿದನು; ಏಕೆಂದರೆ ಅವನ ಕುರಿತು ಕೇಳಿಸಿಕೊಂಡಿದ್ದರಿಂದ ಬಹಳ ಸಮಯದಿಂದ ಅವನನ್ನು ಕಾಣಲು ಬಯಸಿದ್ದನು ಮತ್ತು ಅವನು ನಡೆಸುವ ಯಾವುದಾದರೂ ಸೂಚಕಕಾರ್ಯವನ್ನು ನೋಡಲು ನಿರೀಕ್ಷಿಸುತ್ತಿದ್ದನು. 9 ಹೆರೋದನು ಅನೇಕ ಮಾತುಗಳಿಂದ ಅವನನ್ನು ಪ್ರಶ್ನಿಸಲು ಆರಂಭಿಸಿದನಾದರೂ ಯೇಸು ಅವನಿಗೆ ಯಾವುದೇ ಉತ್ತರ​ವನ್ನು ಕೊಡಲಿಲ್ಲ. 10 ಆದರೆ ಮುಖ್ಯ ಯಾಜಕರೂ ಶಾಸ್ತ್ರಿಗಳೂ ನಿಂತುಕೊಂಡು ಭಾವಾವೇಶದಿಂದ ಅವನ ಮೇಲೆ ಆರೋಪ ಹೊರಿಸುತ್ತಾ ಇದ್ದರು. 11 ಬಳಿಕ ಹೆರೋದನು ತನ್ನ ಸೈನಿಕರೊಂದಿಗೆ ಯೇಸುವಿಗೆ ಅಪಮಾನಮಾಡಿ, ಅವನಿಗೆ ಮಿರುಗುವ ವಸ್ತ್ರವನ್ನು ತೊಡಿಸುವ ಮೂಲಕ ಅವನನ್ನು ಅಪಹಾಸ್ಯಮಾಡಿ ಪಿಲಾತನ ಬಳಿಗೆ ಹಿಂದೆ ಕಳುಹಿಸಿದನು. 12 ಅದೇ ದಿನದಲ್ಲಿ ಹೆರೋದನೂ ಪಿಲಾತನೂ ಒಬ್ಬರಿಗೊಬ್ಬರು ಸ್ನೇಹಿತರಾದರು; ಅದಕ್ಕಿಂತ ಮುಂಚೆ ಅವರ ಮಧ್ಯೆ ವೈರತ್ವವಿತ್ತು. 13 ಬಳಿಕ ಪಿಲಾತನು ಮುಖ್ಯ ಯಾಜಕರನ್ನೂ ಅಧಿಪತಿಗಳನ್ನೂ ಜನರನ್ನೂ ಒಟ್ಟುಗೂಡಿಸಿ 14 ಅವರಿಗೆ, “ಈ ಮನುಷ್ಯನು ಜನರನ್ನು ಗಲಭೆಗೆ ಪ್ರೇರೇಪಿಸುತ್ತಿದ್ದಾನೆ ಎಂದು ಹೇಳಿ ನೀವು ಅವನನ್ನು ನನ್ನ ಬಳಿಗೆ ಕರೆತಂದಿರಿ; ನಾನು ಇವನನ್ನು ನಿಮ್ಮ ಮುಂದೆ ವಿಚಾರಿಸಿದೆ, ಆದರೆ ನೀವು ಇವನ ವಿರುದ್ಧ ಹೊರಿಸುತ್ತಿರುವ ಯಾವ ಆರೋಪಕ್ಕೂ ಆಧಾರವನ್ನು ನಾನು ಇವನಲ್ಲಿ ಕಾಣಲಿಲ್ಲ. 15 ವಾಸ್ತವದಲ್ಲಿ ಹೆರೋದನೂ ಇವನಲ್ಲಿ ಯಾವ ತಪ್ಪನ್ನೂ ಕಂಡುಕೊಳ್ಳದೆ ಇವನನ್ನು ನಮ್ಮ ಬಳಿಗೆ ಹಿಂದೆ ಕಳುಹಿಸಿದ್ದಾನೆ; ಇವನು ಮರಣಕ್ಕೆ ಯೋಗ್ಯವಾದದ್ದೇನನ್ನೂ ಮಾಡಿಲ್ಲ. 16 ಆದುದರಿಂದ ನಾನು ಇವನನ್ನು ಹೊಡೆಸಿ ಬಿಡುಗಡೆ​ಮಾಡುತ್ತೇನೆ” ಎಂದು ಹೇಳಿದನು. 17* ​—⁠​—⁠ 18 ಆದರೆ ಜನರೆಲ್ಲರೂ ಒಟ್ಟಾಗಿ, “ಇವನನ್ನು ಮುಗಿಸಿಬಿಡು, ನಮಗೆ ಬರಬ್ಬನನ್ನು ಬಿಡುಗಡೆಮಾಡು” ಎಂದು ಕೂಗಿಹೇಳಿದರು. 19 (ಈ ಮನುಷ್ಯನು ಪಟ್ಟಣ​ದಲ್ಲಿ ನಡೆದ ದಂಗೆಯ ಕಾರಣದಿಂದಲೂ ಕೊಲೆಯ ಕಾರಣದಿಂದಲೂ ಸೆರೆಮನೆಗೆ ಹಾಕಲ್ಪಟ್ಟಿದ್ದನು.) 20 ಪಿಲಾತನು ಯೇಸುವನ್ನು ಬಿಡುಗಡೆಮಾಡಲು ಬಯಸಿದ್ದರಿಂದ ಪುನಃ ಒಮ್ಮೆ ಜನರೊಂದಿಗೆ ಮಾತಾಡಿದನು. 21 ಆದರೆ ಅವರು, “ಅವನನ್ನು ಶೂಲಕ್ಕೇರಿಸು, ಶೂಲಕ್ಕೇರಿಸು” ಎಂದು ಜೋರಾಗಿ ಬೊಬ್ಬೆಹಾಕಿದರು. 22 ಅವನು ಮೂರನೆಯ ಬಾರಿ ಅವರಿಗೆ, “ಏಕೆ? ಇವನು ಯಾವ ಅಪರಾಧವನ್ನು ಮಾಡಿದ್ದಾನೆ? ಮರಣಕ್ಕೆ ಯೋಗ್ಯವಾದ ಯಾವುದನ್ನೂ ನಾನು ಇವನಲ್ಲಿ ಕಾಣಲಿಲ್ಲ; ಆದುದರಿಂದ ನಾನು ಇವನನ್ನು ಹೊಡೆಸಿ ಬಿಡುಗಡೆಮಾಡುತ್ತೇನೆ” ಎಂದನು. 23 ಆಗ ಅವರು ಇನ್ನಷ್ಟು ಒತ್ತಾಯಮಾಡಲಾರಂಭಿಸಿ ಗಟ್ಟಿಯಾದ ಸ್ವರದಿಂದ ಅವನನ್ನು ಶೂಲಕ್ಕೇರಿಸುವಂತೆ ತಗಾದೆ​ಮಾಡಿದರು. ಅವರು ಎಷ್ಟು ಗಟ್ಟಿಯಾಗಿ ಕಿರಿಚಿದರೆಂದರೆ 24 ಪಿಲಾತನು ಅವರ ಒತ್ತಾಯಕ್ಕೆ ಮಣಿದು ಅವರ ಇಚ್ಛೆಯಂತೆಯೇ ಮಾಡಿದನು. 25 ದಂಗೆಯ ಕಾರಣದಿಂದಲೂ ಕೊಲೆಯ ಕಾರಣದಿಂದಲೂ ಸೆರೆಮನೆಗೆ ಹಾಕಲ್ಪಟ್ಟಿದ್ದ ಮನುಷ್ಯನನ್ನು ಅವರು ಕೇಳಿಕೊಂಡಂತೆಯೇ ಅವನು ಬಿಡುಗಡೆಮಾಡಿದನು; ಮತ್ತು ಯೇಸುವನ್ನು ಅವರು ತಮ್ಮ ಇಷ್ಟದಂತೆ ಮಾಡಲು ಒಪ್ಪಿಸಿಕೊಟ್ಟನು. 26 ಅವರು ಅವನನ್ನು ಕರೆದುಕೊಂಡು ಹೋಗುತ್ತಿದ್ದಾಗ ಗ್ರಾಮದಿಂದ ಬರುತ್ತಿದ್ದ ಕುರೇನೆ ಪಟ್ಟಣದ ಸೀಮೋನ ಎಂಬ ವ್ಯಕ್ತಿಯನ್ನು ಹಿಡಿದು ಅವನ ಮೇಲೆ ಯಾತನಾ ಕಂಬವನ್ನು ಹೊರಿಸಿ ಅದನ್ನು ಯೇಸುವಿನ ಹಿಂದೆ ಹೊತ್ತುಕೊಂಡು ಬರುವಂತೆ ಮಾಡಿದರು. 27 ಆದರೆ ಅವನ ಹಿಂದೆ ಜನರ ಮತ್ತು ಸ್ತ್ರೀಯರ ಒಂದು ದೊಡ್ಡ ಗುಂಪು ದುಃಖದಿಂದ ಎದೆಬಡಿದುಕೊಳ್ಳುತ್ತಾ ಅವನಿಗಾಗಿ ಗೋಳಾಡುತ್ತಾ ಬರುತ್ತಿತ್ತು. 28 ಯೇಸು ಆ ಸ್ತ್ರೀಯರ ಕಡೆಗೆ ತಿರುಗಿ ಅವರಿಗೆ, “ಯೆರೂಸಲೇಮಿನ ಪುತ್ರಿಯರೇ, ನನಗಾಗಿ ಅಳುವುದನ್ನು ನಿಲ್ಲಿಸಿರಿ. ನಿಮಗಾಗಿಯೂ ನಿಮ್ಮ ಮಕ್ಕಳಿಗಾಗಿಯೂ ಅಳಿರಿ; 29 ಏಕೆಂದರೆ ‘ಬಂಜೆಯರೂ ಹೆರದವರೂ ಮೊಲೆಯುಣಿಸದವರೂ ಸಂತೋಷಿತರು’ ಎಂದು ಜನರು ಹೇಳುವ ದಿನಗಳು ಬರಲಿವೆ. 30 ಆಗ ಅವರು ಬೆಟ್ಟಗಳಿಗೆ, ‘ನಮ್ಮ ಮೇಲೆ ಬೀಳಿರಿ’ ಎಂದೂ ಗುಡ್ಡಗಳಿಗೆ ‘ನಮ್ಮನ್ನು ಮರೆಮಾಡಿರಿ’ ಎಂದೂ ಹೇಳತೊಡಗುವರು. 31 ಮರವು ಹಸಿಯಾಗಿರುವಾಗಲೇ ಅವರು ಈ ರೀತಿ ಮಾಡುವುದಾದರೆ ಅದು ಒಣಗಿದ ಮೇಲೆ ಏನಾಗುವುದು?” ಎಂದು ಹೇಳಿದನು. 32 ಆದರೆ ಅವನೊಂದಿಗೆ ದುಷ್ಕರ್ಮಿ​ಗಳಾದ ಬೇರೆ ಇಬ್ಬರನ್ನೂ ಕೊಲ್ಲಲಿಕ್ಕಾಗಿ ಕರೆದೊಯ್ಯಲಾಗುತ್ತಿತ್ತು. 33 ಅವರು ಕಪಾಲ​ವೆಂಬ ಸ್ಥಳಕ್ಕೆ ಬಂದಾಗ ಅಲ್ಲಿ ಅವನನ್ನೂ ಅವನ ಬಲಗಡೆಯಲ್ಲಿ ಮತ್ತು ಎಡಗಡೆಯಲ್ಲಿ ಇಬ್ಬರು ಕಳ್ಳರನ್ನೂ ಶೂಲಕ್ಕೇರಿಸಿದರು. 34 ಆದರೆ ಯೇಸು, “ತಂದೆಯೇ, ಅವರನ್ನು ಕ್ಷಮಿಸು; ತಾವು ಏನು ಮಾಡುತ್ತಿದ್ದೇವೆ ಎಂಬುದು ಅವರಿಗೆ ತಿಳಿದಿಲ್ಲ” ಎಂದು ಹೇಳಿದನು. ಇದಲ್ಲದೆ ಅವನ ವಸ್ತ್ರಗಳನ್ನು ಹಂಚಿಕೊಳ್ಳಲಿಕ್ಕಾಗಿ ಅವರು ಚೀಟಿ ಎತ್ತಿದರು. 35 ಮತ್ತು ಜನರು ನೋಡುತ್ತಾ ನಿಂತಿದ್ದರು. ಆದರೆ ಅಧಿಪತಿಗಳು ಗೇಲಿಮಾಡುತ್ತಾ, “ಇವನು ಇತರರನ್ನು ರಕ್ಷಿಸಿದನು; ಇವನು ದೇವರ ಕ್ರಿಸ್ತನು, ಆರಿಸಿಕೊಳ್ಳಲ್ಪಟ್ಟವನು ಆಗಿದ್ದರೆ ತನ್ನನ್ನು ರಕ್ಷಿಸಿಕೊಳ್ಳಲಿ” ಎಂದರು. 36 ಸೈನಿಕರು ಸಹ ಅವನ ಹತ್ತಿರ ಬಂದು ಅವನಿಗೆ ಹುಳಿ ದ್ರಾಕ್ಷಾಮದ್ಯವನ್ನು ನೀಡುತ್ತಾ, 37 “ನೀನು ಯೆಹೂದ್ಯರ ಅರಸನಾಗಿರುವುದಾದರೆ ನಿನ್ನನ್ನು ರಕ್ಷಿಸಿಕೋ” ಎಂದು ಹೇಳಿ ಅಪಹಾಸ್ಯ​ಮಾಡಿದರು. 38 ಇದಲ್ಲದೆ ಅವನ ಮೇಲ್ಗಡೆಯಲ್ಲಿ “ಇವನು ಯೆಹೂದ್ಯರ ​ಅರಸನು” ಎಂಬ ಅಭಿಲೇಖವು ಇತ್ತು. 39 ಆದರೆ ತೂಗಹಾಕಲ್ಪಟ್ಟಿದ್ದ ದುಷ್ಕ​ರ್ಮಿ​ಗಳಲ್ಲಿ ಒಬ್ಬನು ಅವನನ್ನು ದೂಷಿಸುತ್ತಾ, “ನೀನು ಕ್ರಿಸ್ತನು ಅಲ್ಲವೆ? ಹಾಗಿರುವಲ್ಲಿ ನಿನ್ನನ್ನು ರಕ್ಷಿಸಿಕೋ ಮತ್ತು ನಮ್ಮನ್ನೂ ರಕ್ಷಿಸು” ಎಂದು ಹೇಳಿದನು. 40 ಅದಕ್ಕೆ ಇನ್ನೊಬ್ಬ ದುಷ್ಕರ್ಮಿಯು, “ನೀನು ಇದೇ ರೀತಿಯ ದಂಡನೆಯನ್ನು ಅನುಭವಿಸುತ್ತಿರುವಾಗಲೂ ದೇವರಿಗೆ ಭಯಪಡುವುದಿಲ್ಲವೊ? 41 ನಾವಾದರೋ ಮಾಡಿದ ಕೆಲಸಕ್ಕೆ ತಕ್ಕ ಶಿಕ್ಷೆಯನ್ನು ಪೂರ್ಣವಾಗಿ ಹೊಂದುತ್ತಿದ್ದೇವೆ, ಆದರೆ ಈ ಮನುಷ್ಯನು ಅನ್ಯಾಯವಾದ ಏನನ್ನೂ ಮಾಡಲಿಲ್ಲ” ಎಂದು ಹೇಳಿ ಅವನನ್ನು ಗದರಿಸಿದನು. 42 ಅನಂತರ ಅವನು ಮುಂದುವರಿಸಿ, “ಯೇಸುವೇ, ನೀನು ನಿನ್ನ ರಾಜ್ಯದಲ್ಲಿ ಬರುವಾಗ ನನ್ನನ್ನು ಜ್ಞಾಪಿಸಿಕೋ” ಎಂದು ಹೇಳಿದನು. 43 ಅದಕ್ಕೆ ಯೇಸು ಅವನಿಗೆ, “ನೀನು ನನ್ನೊಂದಿಗೆ ಪರದೈಸಿನಲ್ಲಿರುವಿ ಎಂದು ಈಹೊತ್ತೇ ನಾನು ನಿನಗೆ ಸತ್ಯವಾಗಿ ಹೇಳುತ್ತೇನೆ” ಎಂದನು. 44 ಇಷ್ಟರಲ್ಲಾಗಲೇ ಮಧ್ಯಾಹ್ನ ಸುಮಾರು ಹನ್ನೆರಡು ಗಂಟೆಯಾಗಿತ್ತು, ಆದರೂ ಮೂರು ಗಂಟೆಯ ವರೆಗೆ ಭೂಮಿಯಲ್ಲೆಲ್ಲಾ ಕತ್ತಲೆ ಕವಿಯಿತು, 45 ಏಕೆಂದರೆ ಸೂರ್ಯನ ಬೆಳಕು ಇಲ್ಲದೆ​ಹೋಯಿತು; ಆಗ ಪವಿತ್ರ ಸ್ಥಳದ ಪರದೆಯು ಮಧ್ಯದಲ್ಲಿ ಹರಿದು ಇಬ್ಭಾಗವಾಯಿತು. 46 ಮತ್ತು ಯೇಸು ಮಹಾಧ್ವನಿಯಿಂದ, “ತಂದೆಯೇ, ನಿನ್ನ ಕೈಗಳಿಗೆ ನನ್ನ ಜೀವಶಕ್ತಿಯನ್ನು ಒಪ್ಪಿಸುತ್ತೇನೆ” ಎಂದು ಕೂಗಿ​ಹೇಳಿದ ಮೇಲೆ ಮೃತಪಟ್ಟನು. 47 ನಡೆದ ಸಂಗತಿಯನ್ನು ನೋಡಿದ ಶತಾಧಿಪತಿಯು, “ನಿಜವಾಗಿಯೂ ಈ ಮನುಷ್ಯನು ನೀತಿವಂತನಾಗಿದ್ದನು” ಎಂದು ಹೇಳಿ ದೇವರನ್ನು ಮಹಿಮೆಪಡಿಸಲು ಆರಂಭಿಸಿದನು. 48 ಈ ನೋಟಕ್ಕಾಗಿ ಕೂಡಿಬಂದಿದ್ದ ಎಲ್ಲ ಜನರು ನಡೆದ ಸಂಗತಿಯನ್ನು ನೋಡಿ ಎದೆಬಡಿದುಕೊಳ್ಳುತ್ತಾ ಹಿಂದಿ​ರುಗತೊಡಗಿದರು. 49 ಅವನಿಗೆ ಪರಿಚಯ​ವಿದ್ದವರೆಲ್ಲರೂ ಸ್ವಲ್ಪ ದೂರದಲ್ಲಿ ನಿಂತುಕೊಂಡಿದ್ದರು. ಮಾತ್ರವಲ್ಲದೆ, ಗಲಿಲಾಯದಿಂದ ಅವನನ್ನು ಹಿಂಬಾಲಿಸುತ್ತಾ ಬಂದಿದ್ದ ಸ್ತ್ರೀಯರು ಸಹ ಈ ಸಂಗತಿಗಳನ್ನು ನೋಡುತ್ತಾ ನಿಂತಿದ್ದರು.

^ (ಯೋಹಾ. 18:12-40) ಆಗ ಸೈನಿಕರ ತಂಡವೂ ಸಹಸ್ರಾಧಿ​ಪತಿಯೂ ಯೆಹೂದ್ಯರ ಅಧಿಕಾರಿಗಳೂ ಯೇಸುವನ್ನು ಹಿಡಿದು ಕಟ್ಟಿ 13 ಮೊದಲು ಅನ್ನನ ಬಳಿಗೆ ಕರೆದುಕೊಂಡು ಹೋದರು; ಇವನು ಆ ವರ್ಷದ ಮಹಾ ಯಾಜಕನಾಗಿದ್ದ ಕಾಯಫನ ಮಾವನಾಗಿದ್ದನು. 14 ವಾಸ್ತವದಲ್ಲಿ ಒಬ್ಬ ಮನುಷ್ಯನು ಜನರಿಗೋಸ್ಕರ ಸಾಯುವುದು ಅವರಿಗೆ ಪ್ರಯೋಜನಕರವೆಂದು ಯೆಹೂದ್ಯರಿಗೆ ಸಲಹೆ ನೀಡಿದವನು ಈ ಕಾಯಫನೇ ಆಗಿದ್ದನು. 15 ಸೀಮೋನ ಪೇತ್ರನೂ ಇನ್ನೊಬ್ಬ ಶಿಷ್ಯನೂ ಯೇಸುವನ್ನು ಹಿಂಬಾಲಿಸು​ತ್ತಿದ್ದರು. ಆ ಶಿಷ್ಯನಿಗೆ ಮಹಾ ಯಾಜಕನ ಪರಿಚಯವಿದ್ದುದರಿಂದ ಅವನು ಯೇಸುವಿನೊಂದಿಗೆ ಮಹಾ ಯಾಜಕನ ಅಂಗಳ​ದೊಳಗೆ ಹೋದನು. 16 ಆದರೆ ಪೇತ್ರನು ಹೊರಗೆ ಬಾಗಿಲ ಬಳಿಯಲ್ಲಿ ನಿಂತು​ಕೊಂಡಿದ್ದನು. ಆದುದರಿಂದ ಮಹಾ ಯಾಜಕನ ಪರಿಚಯವಿದ್ದ ಆ ಇನ್ನೊಬ್ಬ ಶಿಷ್ಯನು ಹೊರಗೆ ಹೋಗಿ ಬಾಗಲು ಕಾಯುವ ಸೇವಕಿ​ಯೊಂದಿಗೆ ಮಾತಾಡಿ ಪೇತ್ರನನ್ನು ಒಳಗೆ ಕರೆದುಕೊಂಡು ಬಂದನು. 17 ಆಗ ಬಾಗಲು ಕಾಯುವ ಸೇವಕಿಯು ಪೇತ್ರನಿಗೆ, “ನೀನು ಸಹ ಈ ಮನುಷ್ಯನ ಶಿಷ್ಯರಲ್ಲಿ ಒಬ್ಬನೇನು?” ಎಂದು ​ಕೇಳಿದಾಗ ಅವನು, “ಅಲ್ಲ” ಎಂದನು. 18 ಆಗ ಚಳಿಯಿದ್ದುದರಿಂದ ಆಳುಗಳೂ ಅಧಿಕಾರಿಗಳೂ ಇದ್ದಲಿನ ಬೆಂಕಿಯನ್ನು ಹೊತ್ತಿಸಿ ಅದರ ಸುತ್ತಲೂ ಚಳಿ​ಕಾಯಿಸಿಕೊಳ್ಳುತ್ತಾ ನಿಂತಿದ್ದರು. ಪೇತ್ರನು ಸಹ ಅವರೊಂದಿಗೆ ನಿಂತುಕೊಂಡು ಚಳಿಕಾಯಿಸಿ​ಕೊಳ್ಳುತ್ತಾ ಇದ್ದನು. 19 ಮುಖ್ಯ ಯಾಜಕನು ಯೇಸುವನ್ನು ಅವನ ಶಿಷ್ಯರ ಕುರಿತಾಗಿಯೂ ಅವನ ಬೋಧನೆಯ ಕುರಿತಾಗಿಯೂ ಪ್ರಶ್ನಿಸಿದನು. 20 ಯೇಸು ಅವನಿಗೆ, “ನಾನು ಲೋಕದ ಮುಂದೆ ಬಹಿರಂಗವಾಗಿ ಮಾತಾಡಿದ್ದೇನೆ. ನಾನು ಯಾವಾಗಲೂ ಯೆಹೂದ್ಯರೆಲ್ಲರೂ ಕೂಡಿಬರುವ ಸಭಾಮಂದಿರಗಳಲ್ಲಿಯೂ ದೇವಾಲಯದಲ್ಲಿಯೂ ಬೋಧಿಸಿದ್ದೇನೆ; ರಹಸ್ಯವಾಗಿ ಏನನ್ನೂ ಮಾತಾಡಿಲ್ಲ. 21 ಹಾಗಿರುವಾಗ ನೀನು ನನ್ನನ್ನು ಏಕೆ ಪ್ರಶ್ನಿಸುತ್ತೀ? ನನ್ನ ಮಾತುಗಳನ್ನು ಕೇಳಿಸಿಕೊಂಡವರನ್ನು ಪ್ರಶ್ನಿಸು. ನೋಡು, ನಾನು ಹೇಳಿದ್ದು ಇವರಿಗೆ ತಿಳಿದಿದೆ” ಎಂದು ​ಉತ್ತರಕೊಟ್ಟನು. 22 ಅವನು ಇದನ್ನು ಹೇಳಿದ ಮೇಲೆ ಪಕ್ಕದಲ್ಲಿ ನಿಂತಿದ್ದ ಅಧಿಕಾರಿಗಳಲ್ಲಿ ಒಬ್ಬನು ಯೇಸುವಿನ ಮುಖಕ್ಕೆ ಹೊಡೆದು, “ನೀನು ಮುಖ್ಯ ಯಾಜಕನಿಗೆ ಹೀಗೆ ಉತ್ತರಕೊಡುತ್ತೀಯೊ?” ಎಂದು ಹೇಳಿದನು. 23 ಯೇಸು ಅವನಿಗೆ, “ನಾನು ತಪ್ಪಾಗಿ ಮಾತಾಡಿದ್ದರೆ ಆ ತಪ್ಪಿನ ವಿಷಯದಲ್ಲಿ ಸಾಕ್ಷಿಹೇಳು; ಆದರೆ ಸರಿಯಾಗಿ ಮಾತಾಡಿದ್ದರೆ ನೀನು ಯಾಕೆ ನನ್ನನ್ನು ಹೊಡೆಯುತ್ತೀ?” ಎಂದನು. 24 ಆಗ ಅನ್ನನು ಅವನನ್ನು ಕಟ್ಟಿಸಿ ಮಹಾ ಯಾಜಕನಾದ ಕಾಯಫನ ಬಳಿಗೆ ಕಳು​ಹಿಸಿದನು. 25 ಈ ಸಮಯದಲ್ಲಿ ಸೀಮೋನ ಪೇತ್ರನು ನಿಂತುಕೊಂಡು ಚಳಿಕಾಯಿಸಿಕೊಳ್ಳುತ್ತಾ ಇದ್ದನು. ಆಗ ಅವರು ಅವನಿಗೆ, “ನೀನು ಸಹ ಅವನ ಶಿಷ್ಯರಲ್ಲಿ ಒಬ್ಬನೇನು?” ಎಂದು ಕೇಳಿದರು. ಅವನು ಅದನ್ನು ನಿರಾಕರಿಸುತ್ತಾ, “ಅಲ್ಲ” ಎಂದನು. 26 ಮಹಾ ಯಾಜಕನ ಆಳುಗಳಲ್ಲಿ ಯಾರ ಕಿವಿಯನ್ನು ಪೇತ್ರನು ಕತ್ತರಿಸಿದ್ದನೋ ಅವನ ಸಂಬಂಧಿಕನಾಗಿದ್ದ ಒಬ್ಬನು, “ನಾನು ನಿನ್ನನ್ನು ತೋಟದಲ್ಲಿ ಅವನೊಂದಿಗೆ ನೋಡಿದೆನಲ್ಲವೆ?” ಎಂದನು. 27 ಆದರೂ ಪೇತ್ರನು ಅದನ್ನು ಪುನಃ ಅಲ್ಲಗಳೆದನು; ತಕ್ಷಣವೇ ಒಂದು ಹುಂಜವು ಕೂಗಿತು. 28 ಬಳಿಕ ಅವರು ಯೇಸುವನ್ನು ಕಾಯಫನ ಬಳಿಯಿಂದ ರಾಜ್ಯಪಾಲನ ಅರಮನೆಗೆ ಕರೆದುಕೊಂಡು ಹೋದರು. ಆಗ ಮುಂಜಾನೆಯಾಗಿತ್ತು. ರಾಜ್ಯಪಾಲನ ಅರಮನೆಯೊಳಗೆ ಹೋದರೆ ಮಲಿನಗೊಂಡು ಪಸ್ಕದ ಊಟಕ್ಕೆ ಅಡ್ಡಿಯಾದೀತೆಂದು ಅವರು ಹೊರಗೇ ನಿಂತರು. 29 ಆದುದರಿಂದ ಪಿಲಾತನೇ ಹೊರಗೆ ಅವರ ಬಳಿಗೆ ಬಂದು, “ನೀವು ಈ ಮನುಷ್ಯನ ವಿರುದ್ಧ ಯಾವ ಆಪಾದನೆಯನ್ನು ತಂದಿದ್ದೀರಿ?” ಎಂದು ಕೇಳಿದನು. 30 ಅದಕ್ಕೆ ಅವರು ಅವನಿಗೆ, “ಈ ಮನುಷ್ಯನು ತಪ್ಪಿತಸ್ಥನಲ್ಲದಿದ್ದರೆ ನಾವು ಇವನನ್ನು ನಿನಗೆ ಒಪ್ಪಿಸಿಕೊಡುತ್ತಿರಲಿಲ್ಲ” ಎಂದು ಉತ್ತರಕೊಟ್ಟರು. 31 ಇದರಿಂದಾಗಿ ಪಿಲಾತನು ಅವರಿಗೆ, “ನೀವೇ ಇವನನ್ನು ತೆಗೆದುಕೊಂಡು ಹೋಗಿ ನಿಮ್ಮ ಧರ್ಮಶಾಸ್ತ್ರಕ್ಕನುಸಾರ ತೀರ್ಪುಮಾಡಿರಿ” ಎಂದನು. ಅದಕ್ಕೆ ಯೆಹೂದ್ಯರು ಅವನಿಗೆ, “ಯಾರನ್ನೂ ಕೊಲ್ಲುವುದು ನಮಗೆ ಧರ್ಮಸಮ್ಮತವಾದದ್ದಲ್ಲ” ಎಂದರು. 32 ಹೀಗೆ ಯೇಸು ತಾನು ಯಾವ ರೀತಿಯ ಮರಣವನ್ನು ​ಪಡೆಯಲು ಗೊತ್ತುಮಾಡಲ್ಪಟ್ಟಿದ್ದೇನೆಂದು ಸೂಚಿಸಲು ಹೇಳಿದ ಮಾತು ನೆರವೇರುವಂತಾಯಿತು. 33 ಆಗ ಪಿಲಾತನು ಪುನಃ ರಾಜ್ಯಪಾಲನ ಅರಮನೆ​ಯೊಳಗೆ ಹೋಗಿ ಯೇಸುವನ್ನು ಕರೆದು ಅವನಿಗೆ, “ನೀನು ಯೆಹೂದ್ಯರ ಅರಸನೊ?” ಎಂದು ಕೇಳಿದನು. 34 ಅದಕ್ಕೆ ಯೇಸು, “ನಿನ್ನಷ್ಟಕ್ಕೆ ನೀನೇ ಇದನ್ನು ಹೇಳುತ್ತಿದ್ದೀಯೊ? ಅಥವಾ ಇತರರು ನನ್ನ ಕುರಿತು ನಿನಗೆ ಹೇಳಿದರೊ?” ಎಂದು ಕೇಳಿದನು. 35 ಪಿಲಾತನು, “ನಾನೇನು ಒಬ್ಬ ಯೆಹೂದ್ಯನೊ? ನಿನ್ನ ಸ್ವಂತ ಜನರೂ ಮುಖ್ಯ ಯಾಜಕರೂ ನಿನ್ನನ್ನು ನನಗೆ ಒಪ್ಪಿಸಿಕೊಟ್ಟರು. ನೀನು ಏನು ಮಾಡಿದಿ?” ಎಂದು ಕೇಳಿದನು. 36 ಅದಕ್ಕೆ ಯೇಸು, “ನನ್ನ ರಾಜ್ಯವು ಈ ಲೋಕದ ಭಾಗವಾಗಿಲ್ಲ. ನನ್ನ ರಾಜ್ಯವು ಈ ಲೋಕದ ಭಾಗವಾಗಿರುತ್ತಿದ್ದರೆ ನಾನು ಯೆಹೂದ್ಯರ ಕೈಗೆ ಒಪ್ಪಿಸಲ್ಪಡದಂತೆ ನನ್ನ ಸೇವಕರು ಹೋರಾಡುತ್ತಿದ್ದರು. ಆದರೆ ನನ್ನ ರಾಜ್ಯವು ಈ ಮೂಲದ್ದಲ್ಲ” ಎಂದು ಉತ್ತರಕೊಟ್ಟನು. 37 ಆಗ ಪಿಲಾತನು ಅವನಿಗೆ, “ಹಾಗಾದರೆ ನೀನು ಒಬ್ಬ ಅರಸನೊ?” ಎಂದು ಕೇಳಿದಾಗ ಯೇಸು, “ನಾನು ಒಬ್ಬ ಅರಸನೆಂದು ನೀನೇ ಹೇಳುತ್ತಾ ಇದ್ದೀ. ನಾನು ಸತ್ಯಕ್ಕೆ ಸಾಕ್ಷಿಹೇಳಲಿಕ್ಕಾಗಿಯೇ ಹುಟ್ಟಿದ್ದೇನೆ ಮತ್ತು ಅದಕ್ಕಾಗಿಯೇ ಈ ಲೋಕಕ್ಕೆ ಬಂದಿದ್ದೇನೆ. ಸತ್ಯದ ಪಕ್ಷದಲ್ಲಿರುವ ಎಲ್ಲರೂ ನನ್ನ ಸ್ವರಕ್ಕೆ ಕಿವಿಗೊಡುತ್ತಾರೆ” ಎಂದು ಹೇಳಿದನು. 38 ಪಿಲಾತನು ಅವನಿಗೆ, “ಸತ್ಯ ಎಂದರೇನು?” ಅಂದನು. ಇದನ್ನು ಹೇಳಿದ ಮೇಲೆ ಅವನು ಪುನಃ ಯೆಹೂದ್ಯರ ಬಳಿಗೆ ಹೊರಗೆ ಹೋಗಿ ಅವರಿಗೆ, “ನನಗೆ ಅವನಲ್ಲಿ ಯಾವ ತಪ್ಪೂ ಕಂಡುಬಂದಿಲ್ಲ. 39 ಮಾತ್ರವಲ್ಲದೆ, ನಾನು ಪಸ್ಕಹಬ್ಬದಂದು ನಿಮಗೆ ಒಬ್ಬ ಸೆರೆಯಾಳನ್ನು ಬಿಡುಗಡೆ​ಮಾಡುವ ಪದ್ಧತಿ ನಿಮ್ಮಲ್ಲಿದೆ. ನಾನು ನಿಮಗಾಗಿ ಯೆಹೂದ್ಯರ ಅರಸನನ್ನು ಬಿಡುಗಡೆಮಾಡಬೇಕೆಂದು ನೀವು ಬಯಸುತ್ತೀರೊ?” ಎಂದು ಕೇಳಿದನು. 40 ಆಗ ಅವರು, “ಈ ಮನುಷ್ಯನನ್ನಲ್ಲ, ಬರಬ್ಬನನ್ನು ಬಿಡುಗಡೆಮಾಡು” ಎಂದು ಪುನಃ ಗಟ್ಟಿಯಾಗಿ ಕೂಗಿದರು. ಈ ಬರಬ್ಬನು ಒಬ್ಬ ದರೋಡೆಕಾರನಾಗಿದ್ದನು.



^ (ಯೋಹಾ. 19:1-30) ಆಗ ಪಿಲಾತನು ಯೇಸುವನ್ನು ಕರೆದುಕೊಂಡುಹೋಗಿ ಕೊರಡೆಯಿಂದ ಹೊಡೆಸಿದನು. 2 ಮತ್ತು ಸೈನಿಕರು ಮುಳ್ಳಿನ ಕಿರೀಟವನ್ನು ಹೆಣೆದು ಅವನ ತಲೆಯ ಮೇಲಿಟ್ಟು ಅವನಿಗೆ ಕೆನ್ನೀಲಿ ಬಣ್ಣದ ಮೇಲಂಗಿಯನ್ನು ಹೊದಿಸಿದರು. 3 ಅವರು ಅವನ ಬಳಿಗೆ ಬಂದು, “ಯೆಹೂದ್ಯರ ಅರಸನೇ, ನಿನಗೆ ನಮಸ್ಕಾರ!” ಎಂದು ಹೇಳತೊಡಗಿದರು. ಇದಲ್ಲದೆ, ಅವನ ಮುಖಕ್ಕೆ ಹೊಡೆಯುತ್ತಿದ್ದರು. 4 ತರುವಾಯ ಪಿಲಾತನು ಪುನಃ ಹೊರಗೆ ಹೋಗಿ ಅವರಿಗೆ, “ನೋಡಿ! ನಾನು ಅವನಲ್ಲಿ ಯಾವ ತಪ್ಪನ್ನೂ ಕಂಡುಕೊಳ್ಳಲಿಲ್ಲ ಎಂದು ನೀವು ತಿಳಿದುಕೊಳ್ಳುವಂತೆ ನಾನು ಅವನನ್ನು ನಿಮ್ಮ ಬಳಿಗೆ ಹೊರಗೆ ಕರೆದುಕೊಂಡು ಬರುತ್ತೇನೆ” ಎಂದನು. 5 ಆಗ ಯೇಸು ಮುಳ್ಳಿನ ಕಿರೀಟವನ್ನೂ ಕೆನ್ನೀಲಿ ಬಣ್ಣದ ಮೇಲಂಗಿಯನ್ನೂ ಧರಿಸಿದವನಾಗಿ ಹೊರಗೆ ಬಂದನು. ಪಿಲಾತನು ಅವರಿಗೆ, “ಇಗೋ, ಈ ಮನುಷ್ಯನು!” ಎಂದು ಹೇಳಿದನು. 6 ಆದರೆ ಮುಖ್ಯ ಯಾಜಕರೂ ಅಧಿಕಾರಿಗಳೂ ಅವನನ್ನು ನೋಡುತ್ತಲೇ, “ಅವನನ್ನು ಶೂಲಕ್ಕೇರಿಸು! ಅವನನ್ನು ಶೂಲಕ್ಕೇರಿಸು!” ಎಂದು ಗಟ್ಟಿಯಾಗಿ ಕೂಗಿದರು. ಆಗ ಪಿಲಾತನು ಅವರಿಗೆ, “ನೀವೇ ಇವನನ್ನು ತೆಗೆದುಕೊಂಡುಹೋಗಿ ಶೂಲಕ್ಕೇರಿಸಿರಿ, ಏಕೆಂದರೆ ನನಗೆ ಇವನಲ್ಲಿ ಯಾವ ತಪ್ಪೂ ಕಂಡುಬಂದಿಲ್ಲ” ಎಂದನು. 7 ಅದಕ್ಕೆ ಯೆಹೂದ್ಯರು ಅವನಿಗೆ, “ನಮಗೆ ಒಂದು ನಿಯಮವಿದೆ ಮತ್ತು ಆ ನಿಯಮಕ್ಕನುಸಾರ ಅವನು ಸಾಯಲೇಬೇಕು, ಏಕೆಂದರೆ ಇವನು ತನ್ನನ್ನು ದೇವರ ಮಗನಾಗಿ ಮಾಡಿಕೊಂಡಿದ್ದಾನೆ” ಎಂದರು. 8 ಪಿಲಾತನು ಈ ಮಾತನ್ನು ಕೇಳಿಸಿಕೊಂಡಾಗ ಇನ್ನಷ್ಟು ಭಯಪಟ್ಟನು. 9 ಅವನು ಪುನಃ ರಾಜ್ಯಪಾಲನ ಅರಮನೆ​ಯೊಳಗೆ ಹೋಗಿ ಯೇಸುವಿಗೆ, “ನೀನು ಎಲ್ಲಿಂದ ಬಂದವನು?” ಎಂದು ಕೇಳಿದನು. ಯೇಸು ಅವನಿಗೆ ಯಾವುದೇ ಉತ್ತರ ಕೊಡಲಿಲ್ಲ. 10 ಆದುದರಿಂದ ಪಿಲಾತನು ಅವನಿಗೆ, “ನೀನು ನನ್ನೊಂದಿಗೆ ಮಾತಾಡುವುದಿಲ್ಲವೊ? ನಿನ್ನನ್ನು ಬಿಡುಗಡೆಮಾಡುವ ಅಧಿಕಾರವೂ ನಿನ್ನನ್ನು ಶೂಲಕ್ಕೇರಿಸುವ ಅಧಿಕಾರವೂ ನನಗಿದೆ ಎಂಬುದು ನಿನಗೆ ಗೊತ್ತಿಲ್ಲವೊ?” ಎಂದು ಕೇಳಿದನು. 11 ಅದಕ್ಕೆ ಯೇಸು, “ಮೇಲಣಿಂದ ನಿನಗೆ ಕೊಡಲ್ಪಡದಿದ್ದರೆ ನನ್ನ ಮೇಲೆ ನಿನಗೆ ಯಾವ ಅಧಿಕಾರವೂ ಇರುತ್ತಿರಲಿಲ್ಲ. ಆದುದರಿಂದಲೇ ನನ್ನನ್ನು ನಿನಗೆ ಒಪ್ಪಿಸಿಕೊಟ್ಟ ಆ ಮನುಷ್ಯನಿಗೆ ಹೆಚ್ಚಿನ ಪಾಪವಿದೆ” ಎಂದು ಹೇಳಿದನು. 12 ಈ ಕಾರಣದಿಂದಲೇ ಪಿಲಾತನು ಅವನನ್ನು ಬಿಡುಗಡೆಮಾಡಲು ಪ್ರಯತ್ನಿಸುತ್ತಾ ಇದ್ದನು. ಆದರೆ ಯೆಹೂದ್ಯರು, “ನೀನು ಈ ಮನುಷ್ಯನನ್ನು ಬಿಡುಗಡೆಮಾಡಿದರೆ ನೀನು ಕೈಸರನಿಗೆ ಮಿತ್ರನಲ್ಲ. ತನ್ನನ್ನು ಅರಸನನ್ನಾಗಿ ಮಾಡಿಕೊಳ್ಳುವ ಪ್ರತಿಯೊಬ್ಬನು ಕೈಸರನಿಗೆ ವಿರುದ್ಧವಾಗಿ ಮಾತಾಡುವವನಾಗಿದ್ದಾನೆ” ಎಂದು ಕೂಗಿಹೇಳಿದರು. 13 ಪಿಲಾತನು ಈ ಮಾತುಗಳನ್ನು ಕೇಳಿಸಿಕೊಂಡ ಬಳಿಕ ಯೇಸುವನ್ನು ಹೊರಗೆ ಕರೆದುಕೊಂಡು ಬಂದು ಹೀಬ್ರು ಭಾಷೆಯಲ್ಲಿ ಗಬ್ಬಥಾ ಎನಿಸಿಕೊಳ್ಳುವ ಕಲ್ಲುಹಾಸಿದ ಕಟ್ಟೆ ಎಂದು ಕರೆಯಲ್ಪಡುವ ಸ್ಥಳದಲ್ಲಿದ್ದ ನ್ಯಾಯಾಸನದ ಮೇಲೆ ಕುಳಿತುಕೊಂಡನು. 14 ಅದು ಪಸ್ಕಹಬ್ಬದ ಸಿದ್ಧತೆಯ ದಿನವಾಗಿದ್ದು ಮಧ್ಯಾಹ್ನ ಸುಮಾರು ಹನ್ನೆರಡು ಗಂಟೆಯಾಗಿತ್ತು. ಅವನು ಯೆಹೂದ್ಯರಿಗೆ, “ನೋಡಿ! ನಿಮ್ಮ ಅರಸನು!” ಎಂದು ಹೇಳಿದನು. 15 ಆಗ ಅವರು, “ಅವನನ್ನು ಕೊಲ್ಲಿಸು! ಅವನನ್ನು ಕೊಲ್ಲಿಸು! ಅವನನ್ನು ಶೂಲಕ್ಕೇರಿಸು!” ಎಂದು ಕೂಗಿದರು. ಪಿಲಾತನು ಅವರಿಗೆ, “ನಿಮ್ಮ ಅರಸನನ್ನು ನಾನು ಶೂಲಕ್ಕೇರಿಸಲೊ?” ಎಂದು ಕೇಳಿದನು. ಅದಕ್ಕೆ ಮುಖ್ಯ ಯಾಜಕರು, “ನಮಗೆ ಕೈಸರನನ್ನು ಬಿಟ್ಟರೆ ಬೇರೆ ಅರಸನಿಲ್ಲ” ಎಂದು ಉತ್ತರಿಸಿದರು. 16 ಆಗ ಪಿಲಾತನು ಅವನನ್ನು ಶೂಲಕ್ಕೇರಿಸಲು ಅವರಿಗೆ ಒಪ್ಪಿಸಿಕೊಟ್ಟನು. ಅವರು ಯೇಸುವನ್ನು ತಮ್ಮ ವಶಕ್ಕೆ ತೆಗೆದುಕೊಂಡರು. 17 ಅವನು ತನ್ನ ಯಾತನಾ ಕಂಬವನ್ನು ತಾನೇ ಹೊತ್ತುಕೊಂಡು ಕಪಾಲ ಸ್ಥಳ ಎಂಬಲ್ಲಿಗೆ ಹೋದನು; ಇದು ಹೀಬ್ರು ಭಾಷೆಯಲ್ಲಿ ಗೊಲ್ಗೊಥಾ ಎಂದು ಕರೆಯಲ್ಪಡುತ್ತದೆ. 18 ಅಲ್ಲಿ ಅವರು ಅವನನ್ನೂ ಅವನೊಂದಿಗೆ ಇನ್ನಿಬ್ಬರನ್ನೂ ಶೂಲಕ್ಕೇರಿಸಿದರು; ಆ ಕಡೆ ಒಬ್ಬನನ್ನು, ಈ ಕಡೆ ಒಬ್ಬನನ್ನು ಮತ್ತು ನಡುವೆ ಯೇಸುವನ್ನು ಇಟ್ಟರು. 19 ಪಿಲಾತನು ಒಂದು ತಲೆಬರಹವನ್ನು ಬರೆದು ಯಾತನಾ ಕಂಬದ ಮೇಲೆ ಹಾಕಿದನು. ಅದರಲ್ಲಿ, “ಯೆಹೂದ್ಯರ ಅರಸನಾದ ನಜರೇತಿನ ಯೇಸು” ಎಂದು ಬರೆದಿತ್ತು. 20 ಯೇಸು ಶೂಲಕ್ಕೇರಿಸ​ಲ್ಪಟ್ಟ ಸ್ಥಳವು ಪಟ್ಟಣಕ್ಕೆ ಹತ್ತಿರವಾಗಿದ್ದುದರಿಂದ ಯೆಹೂದ್ಯರಲ್ಲಿ ಅನೇಕರು ಈ ತಲೆಬರಹವನ್ನು ಓದಿದರು. ಏಕೆಂದರೆ ಅದನ್ನು ಹೀಬ್ರು, ಲ್ಯಾಟಿನ್‌ ಮತ್ತು ಗ್ರೀಕ್‌ ಭಾಷೆಗಳಲ್ಲಿ ಬರೆಯಲಾಗಿತ್ತು. 21 ಯೆಹೂದ್ಯರ ಮುಖ್ಯ ಯಾಜಕರು ಪಿಲಾತನಿಗೆ, “ ‘ಯೆಹೂದ್ಯರ ಅರಸನು’ ಎಂದು ಬರೆಯಬೇಡ, ‘ನಾನು ಯೆಹೂದ್ಯರ ​ಅರಸನು’ ಎಂದು ಹೇಳಿದವನು ಎಂದು ಬರೆ” ಎಂದರು. 22 ಅದಕ್ಕೆ ಪಿಲಾತನು, “ನಾನು ಬರೆದದ್ದು ಬರೆದಾಯಿತು” ಎಂದು ಉತ್ತರಕೊಟ್ಟನು. 23 ಸೈನಿಕರು ಯೇಸುವನ್ನು ಶೂಲಕ್ಕೇರಿಸಿದ ಮೇಲೆ ಅವನ ಮೇಲಂಗಿಗಳನ್ನು ತೆಗೆದು​ಕೊಂಡು ನಾಲ್ಕು ಪಾಲುಗಳಾಗಿ ಮಾಡಿ ಪ್ರತಿಯೊಬ್ಬ ಸೈನಿಕನಿಗೆ ಒಂದರಂತೆ ಹಂಚಿಕೊಂಡರು ಮತ್ತು ಅವನ ಒಳಂಗಿಯನ್ನು ಸಹ ತೆಗೆದುಕೊಂಡರು. ಆದರೆ ಆ ​ಒಳಂಗಿಗೆ ಹೊಲಿಗೆ ಇರಲಿಲ್ಲ. ಅದು ಮೇಲಿನಿಂದ ಕೆಳಗಿನವರೆಗೆ ನೆಯ್ದದ್ದಾಗಿತ್ತು. 24 ಆದುದರಿಂದ ಅವರು, “ನಾವು ಇದನ್ನು ಹರಿಯುವುದು ಬೇಡ; ಅದು ಯಾರಿಗೆ ಸೇರುತ್ತದೆ ಎಂಬುದನ್ನು ಚೀಟುಹಾಕಿ ನಿರ್ಧರಿಸೋಣ” ಎಂದು ಒಬ್ಬರಿಗೊಬ್ಬರು ಮಾತಾಡಿ​ಕೊಂಡರು. ಇದರಿಂದಾಗಿ, “ಅವರು ನನ್ನ ಮೇಲಂಗಿಗಳನ್ನು ತಮ್ಮೊಳಗೆ ಪಾಲುಮಾಡಿಕೊಂಡರು ಮತ್ತು ನನ್ನ ಬಟ್ಟೆಗಾಗಿ ಚೀಟುಹಾಕಿದರು” ಎಂಬ ಶಾಸ್ತ್ರವಚನವು ನೆರ​ವೇರು​ವಂತಾಯಿತು. ಹೀಗೆ ಸೈನಿಕರು ಇದನ್ನೆಲ್ಲ ನಿಜವಾಗಿಯೂ ಮಾಡಿದರು. 25 ಯೇಸುವಿನ ಯಾತನಾ ಕಂಬದ ಬಳಿಯಲ್ಲಿ ಅವನ ತಾಯಿಯೂ ಅವನ ತಾಯಿಯ ಸಹೋದರಿಯೂ ಕ್ಲೋಪನ ಹೆಂಡತಿಯಾದ ಮರಿಯಳೂ ಮಗ್ದಲದ ಮರಿಯಳೂ ನಿಂತು​ಕೊಂಡಿದ್ದರು. 26 ಆಗ ಯೇಸು ತನ್ನ ತಾಯಿಯನ್ನೂ ಹತ್ತಿರದಲ್ಲಿ ನಿಂತಿದ್ದ ತನ್ನ ಪ್ರೀತಿಯ ಶಿಷ್ಯನನ್ನೂ ನೋಡಿ ತನ್ನ ತಾಯಿಗೆ, “ಸ್ತ್ರೀಯೇ ನೋಡು! ನಿನ್ನ ಮಗನು!” ಎಂದು ಹೇಳಿದನು. 27 ಬಳಿಕ ಆ ಶಿಷ್ಯನಿಗೆ, “ನೋಡು! ನಿನ್ನ ತಾಯಿ!” ಎಂದನು. ಆ ಗಳಿಗೆಯಿಂದ ಆ ಶಿಷ್ಯನು ಅವಳನ್ನು ತನ್ನ ಮನೆಯಲ್ಲಿಯೇ ಇರಿಸಿ​ಕೊಂಡನು. 28 ಇದಾದ ಬಳಿಕ ಈಗ ಎಲ್ಲವೂ ಪೂರೈಸಲ್ಪಟ್ಟಿದೆ ಎಂಬುದನ್ನು ಅರಿತವನಾದ ಯೇಸು ಶಾಸ್ತ್ರವಚನವು ನೆರವೇರುವಂತೆ, “ನನಗೆ ದಾಹವಾಗಿದೆ” ಎಂದನು. 29 ಅಲ್ಲಿ ಹುಳಿ ದ್ರಾಕ್ಷಾಮದ್ಯದಿಂದ ತುಂಬಿದ್ದ ಒಂದು ಪಾತ್ರೆಯಿತ್ತು. ಅವರು ಒಂದು ಸ್ಪಂಜನ್ನು ಹುಳಿ ದ್ರಾಕ್ಷಾಮದ್ಯದಲ್ಲಿ ಅದ್ದಿ ಹಿಸ್ಸೋಪ್‌ ಗಿಡದ ಕೋಲಿಗೆ ಸಿಕ್ಕಿಸಿ ಅವನ ಬಾಯಿಯ ಬಳಿಗೆ ತಂದರು. 30 ಯೇಸು ಆ ಹುಳಿ ದ್ರಾಕ್ಷಾಮದ್ಯವನ್ನು ತೆಗೆದುಕೊಂಡ ಮೇಲೆ, “ನೆರವೇರಿತು” ಎಂದು ಹೇಳಿ ತಲೆಬಾಗಿಸಿ ತನ್ನ ಜೀವಶಕ್ತಿಯನ್ನು ಒಪ್ಪಿಸಿಕೊಟ್ಟನು.



^ (ಮತ್ತಾ. 28:1-15) ಸಬ್ಬತ್‌ ದಿನದ ಬಳಿಕ ವಾರದ ಮೊದಲನೆಯ ದಿನ ಹೊತ್ತು​ಮೂಡುವಾಗ ಮಗ್ದಲದ ಮರಿಯಳೂ ಇನ್ನೊಬ್ಬ ಮರಿಯಳೂ ಗೋರಿಯನ್ನು ನೋಡಲು ಬಂದರು. 2 ಅಲ್ಲಿ ನೋಡಿದಾಗ ಮಹಾ ಭೂಕಂಪವು ಸಂಭವಿಸಿತ್ತು; ಯೆಹೋವನ ದೂತನು ಸ್ವರ್ಗದಿಂದ ಇಳಿದು ಬಂದು ಕಲ್ಲನ್ನು ​ಉರುಳಿಸಿ ಅದರ ಮೇಲೆ ಕುಳಿತುಕೊಂಡಿದ್ದನು. 3 ಅವನ ಹೊರತೋರಿಕೆಯು ಮಿಂಚಿನಂತಿತ್ತು ಮತ್ತು ಅವನ ಉಡುಪು ಹಿಮದಂತೆ ಬೆಳ್ಳಗಿತ್ತು. 4 ಹೌದು, ಅವನನ್ನು ನೋಡಿ ಕಾವಲುಗಾರರು ಭಯದಿಂದ ನಡುಗಿ ಸತ್ತವರಂತಾದರು. 5 ಆದರೆ ದೇವದೂತನು ಆ ಸ್ತ್ರೀಯರಿಗೆ, “ನೀವು ಹೆದರಬೇಡಿ; ಶೂಲಕ್ಕೇರಿಸಲ್ಪಟ್ಟ ಯೇಸುವನ್ನು ನೀವು ಹುಡುಕುತ್ತಿದ್ದೀರಿ ಎಂದು ನನಗೆ ತಿಳಿದಿದೆ. 6 ಅವನು ಇಲ್ಲಿಲ್ಲ; ತಾನು ಹೇಳಿದಂತೆಯೇ ಅವನು ಎಬ್ಬಿಸಲ್ಪಟ್ಟಿದ್ದಾನೆ. ಬನ್ನಿರಿ ಅವನು ಇಡಲ್ಪಟ್ಟಿದ್ದ ಸ್ಥಳವನ್ನು ನೋಡಿ. 7 ನೀವು ಬೇಗನೆ ಹೋಗಿ ಅವನು ಸತ್ತವರೊಳಗಿಂದ ಎಬ್ಬಿಸಲ್ಪಟ್ಟಿದ್ದಾನೆ ಎಂದು ಅವನ ಶಿಷ್ಯರಿಗೆ ಹೇಳಿರಿ; ನೋಡಿರಿ, ಅವನು ನಿಮಗಿಂತ ಮುಂದಾಗಿ ಗಲಿಲಾಯಕ್ಕೆ ಹೋಗುತ್ತಿದ್ದಾನೆ; ಅಲ್ಲಿ ನೀವು ಅವನನ್ನು ಕಾಣುವಿರಿ. ನೋಡಿರಿ ನಾನು ಇದನ್ನು ನಿಮಗೆ ತಿಳಿಸಿದ್ದೇನೆ” ಎಂದನು. 8 ಆಗ ಭಯದಿಂದಲೂ ಮಹಾ ಆನಂದದಿಂದಲೂ ಅವರು ಬೇಗನೆ ಸ್ಮರಣೆಯ ಸಮಾಧಿಯ ಬಳಿಯಿಂದ ಹೊರಟು ಅವನ ಶಿಷ್ಯರಿಗೆ ವರದಿಮಾಡಲು ಓಡಿದರು. 9 ಆಗ ಯೇಸು ಅವರ ಎದುರಿಗೆ ಬಂದು, “ನಮಸ್ಕಾರ!” ಎಂದನು. ಅವರು ಅವನ ಹತ್ತಿರ ಹೋಗಿ ಅವನ ಪಾದಗಳನ್ನು ಹಿಡಿದು ಅವನಿಗೆ ಪ್ರಣಾಮಮಾಡಿದರು. 10 ಬಳಿಕ ಯೇಸು ಅವರಿಗೆ, “ಭಯಪಡಬೇಡಿ! ಹೋಗಿ, ನನ್ನ ಸಹೋದರರು ಗಲಿಲಾಯಕ್ಕೆ ಹೋಗುವಂತೆ ಅವರಿಗೆ ವರದಿಮಾಡಿರಿ; ಅಲ್ಲಿ ಅವರು ನನ್ನನ್ನು ಕಾಣುವರು” ಎಂದು ಹೇಳಿದನು. 11 ಅವರು ಹೋಗುತ್ತಿರುವಾಗ ಕಾವಲು​ಗಾರರಲ್ಲಿ ಕೆಲವರು ಪಟ್ಟಣಕ್ಕೆ ಹೋಗಿ ನಡೆದ ಎಲ್ಲ ವಿಷಯಗಳನ್ನು ಮುಖ್ಯ ಯಾಜಕರಿಗೆ ವರದಿಸಿದರು. 12 ಇವರು ಹಿರೀಪುರುಷರೊಂದಿಗೆ ಒಟ್ಟುಗೂಡಿ ಸಮಾಲೋಚನೆ ನಡೆಸಿದ ಬಳಿಕ ಸೈನಿಕರಿಗೆ ಸಾಕಷ್ಟು ಬೆಳ್ಳಿ ನಾಣ್ಯಗಳನ್ನು ಕೊಟ್ಟು, 13 “ ‘ಅವನ ಶಿಷ್ಯರು ರಾತ್ರಿಯಲ್ಲಿ ಬಂದು ನಾವು ನಿದ್ರೆಮಾಡುತ್ತಿದ್ದಾಗ ಅವನನ್ನು ಕದ್ದುಕೊಂಡು ಹೋದರು’ ಎಂದು ಹೇಳಿರಿ. 14 ಇದು ರಾಜ್ಯಪಾಲನ ಕಿವಿಗೆ ಬಿದ್ದರೆ ನಾವು ಅವನನ್ನು ಒಡಂಬಡಿಸಿ ನಿಮ್ಮ ಚಿಂತೆಯನ್ನು ನಿವಾರಿಸುತ್ತೇವೆ” ಎಂದು ಹೇಳಿದರು. 15 ಹೀಗೆ ಅವರು ಬೆಳ್ಳಿ ನಾಣ್ಯಗಳನ್ನು ತೆಗೆದುಕೊಂಡು ತಮಗೆ ತಿಳಿಸಲ್ಪಟ್ಟಂತೆಯೇ ಮಾಡಿದರು; ಮತ್ತು ಈ ಮಾತು ಇಂದಿನ ವರೆಗೂ ಯೆಹೂದ್ಯರಲ್ಲಿ ವ್ಯಾಪಕವಾಗಿ ಹಬ್ಬಿದೆ.



^ (ಲೂಕ 24:1-12) ವಾರದ ಮೊದಲನೆಯ ದಿನ ಅವರು ತಾವು ಸಿದ್ಧಪಡಿಸಿದ್ದ ಪರಿಮಳದ್ರವ್ಯವನ್ನು ತೆಗೆದುಕೊಂಡು ಬೆಳಗಿನ ಜಾವದಲ್ಲೇ ಸಮಾಧಿಯ ಬಳಿಗೆ ಬಂದರು. 2 ಆದರೆ ಸ್ಮರಣೆಯ ಸಮಾಧಿಯಿಂದ ಕಲ್ಲು ಉರುಳಿಸಲ್ಪಟ್ಟಿರುವುದನ್ನು ಕಂಡು 3 ಒಳಗೆ ಹೋದಾಗ ಅವರು ಕರ್ತನಾದ ಯೇಸುವಿನ ದೇಹವನ್ನು ಅಲ್ಲಿ ಕಾಣಲಿಲ್ಲ. 4 ಅವರು ಇದರ ಕುರಿತು ಕಳವಳ​ಗೊಂಡಿದ್ದಾಗ ಹೊಳೆಯುವ ವಸ್ತ್ರಗಳನ್ನು ಧರಿಸಿಕೊಂಡಿದ್ದ ಇಬ್ಬರು ಪುರುಷರು ಅವರ ಬಳಿ ನಿಂತುಕೊಂಡರು. 5 ಆ ಸ್ತ್ರೀಯರು ಭಯಗೊಂಡು ತಮ್ಮ ಮುಖಗಳನ್ನು ನೆಲದ ಕಡೆಗೆ ಬಗ್ಗಿಸಿಕೊಂಡಿದ್ದಾಗ ಆ ಪುರುಷರು ಅವರಿಗೆ, “ನೀವು ಜೀವಿತನನ್ನು ಸತ್ತವರ ಮಧ್ಯೆ ಏಕೆ ಹುಡುಕುತ್ತಿದ್ದೀರಿ? 6 ಅವನು ಇಲ್ಲಿ ಇಲ್ಲ, ಎಬ್ಬಿಸಲ್ಪಟ್ಟಿದ್ದಾನೆ. ಅವನು ಇನ್ನೂ ಗಲಿಲಾಯದಲ್ಲಿದ್ದಾಗಲೇ ನಿಮಗೆ ಹೇಗೆ ಮಾತಾಡಿದನೆಂಬುದನ್ನು ನೆನಪಿಸಿಕೊಳ್ಳಿ. 7 ಮನುಷ್ಯಕುಮಾರನು ಪಾಪಿಗಳ ಕೈಗೆ ಒಪ್ಪಿಸಲ್ಪಟ್ಟು ಶೂಲಕ್ಕೇರಿಸಲ್ಪಡಬೇಕು, ಆದರೆ ಮೂರನೆಯ ದಿನದಲ್ಲಿ ಎಬ್ಬಿಸಲ್ಪಡುವನು ಎಂದು ಹೇಳಿದ್ದನು” ಎಂದರು. 8 ಆಗ ಆ ಸ್ತ್ರೀಯರು ಅವನ ಮಾತುಗಳನ್ನು ತಮ್ಮ ಮನಸ್ಸಿಗೆ ತಂದುಕೊಂಡು 9 ಸ್ಮರಣೆಯ ಸಮಾಧಿಯ ಬಳಿಯಿಂದ ಹಿಂದಿರುಗಿ ಹೋಗಿ ಈ ಎಲ್ಲ ಸಂಗತಿಗಳನ್ನು ಹನ್ನೊಂದು ಮಂದಿಗೂ ಉಳಿದವರೆಲ್ಲರಿಗೂ ತಿಳಿಸಿದರು. 10 ಆ ಸ್ತ್ರೀಯರು ಮಗ್ದಲದ ಮರಿಯಳೂ ಯೊಹನ್ನಳೂ ಯಾಕೋಬನ ತಾಯಿಯಾದ ಮರಿಯಳೂ ಆಗಿದ್ದರು. ಇದಲ್ಲದೆ ಇವರ ಜೊತೆಯಲ್ಲಿದ್ದ ಉಳಿದ ಸ್ತ್ರೀಯರೂ ಅಪೊಸ್ತಲರಿಗೆ ಈ ವಿಷಯಗಳನ್ನು ತಿಳಿಸಿದರು. 11 ಆದರೆ ಅವರಿಗೆ ಈ ಮಾತುಗಳು ಅಸಂಬದ್ಧವಾಗಿ ತೋರಿದವು; ಅವರು ಆ ಸ್ತ್ರೀಯರ ಮಾತುಗಳನ್ನು ನಂಬಲಿಲ್ಲ. 12 ಆದರೆ ಪೇತ್ರನು ಎದ್ದು ಸ್ಮರಣೆಯ ಸಮಾಧಿಯ ಬಳಿಗೆ ಓಡಿಹೋಗಿ ಮುಂದಕ್ಕೆ ಬಗ್ಗಿ ಇಣಿಕಿ ನೋಡಿದಾಗ ಅಲ್ಲಿ ನಾರುಪಟ್ಟಿಗಳನ್ನು ಮಾತ್ರ ಕಂಡನು. ಆಗ ಅವನು ಏನಾಗಿರಬಹುದೆಂದು ತನ್ನೊಳಗೇ ಯೋಚಿಸುತ್ತಾ ಅಲ್ಲಿಂದ ಹೊರಟು​ಹೋದನು.



^ (ಯೋಹಾ. 20:1-12) ವಾರದ ಮೊದಲನೆಯ ದಿನ ​ಮಗ್ದಲದ ಮರಿಯಳು ಮುಂಜಾನೆ ಇನ್ನೂ ಕತ್ತಲಿರುವಾಗಲೇ ಸ್ಮರಣೆಯ ಸಮಾಧಿಯ ಬಳಿಗೆ ಬಂದಾಗ ಆಗಲೇ ಸ್ಮರಣೆಯ ಸಮಾಧಿಯಿಂದ ಕಲ್ಲು ತೆಗೆದುಹಾಕ​ಲ್ಪಟ್ಟಿರುವುದನ್ನು ಕಂಡಳು. 2 ಅವಳು ಸೀಮೋನ ಪೇತ್ರನ ಬಳಿಗೂ ಯೇಸುವಿಗೆ ಪ್ರಿಯನಾಗಿದ್ದ ಆ ಇನ್ನೊಬ್ಬ ಶಿಷ್ಯನ ಬಳಿಗೂ ಓಡಿ ಬಂದು ಅವರಿಗೆ, “ಕರ್ತನನ್ನು ಅವರು ಸ್ಮರಣೆಯ ಸಮಾಧಿಯಿಂದ ತೆಗೆದು​ಕೊಂಡು ಹೋಗಿದ್ದಾರೆ; ಅವನನ್ನು ಎಲ್ಲಿ ಇಟ್ಟಿದ್ದಾರೋ ನಮಗೆ ಗೊತ್ತಿಲ್ಲ” ಎಂದಳು. 3 ಆಗ ಪೇತ್ರನೂ ಆ ಇನ್ನೊಬ್ಬ ಶಿಷ್ಯನೂ ಹೊರಟು ​ಸ್ಮರಣೆಯ ಸಮಾಧಿಯ ಬಳಿಗೆ ಹೋಗತೊಡಗಿದರು. 4 ಅವರಿಬ್ಬರೂ ಓಡಲಾರಂಭಿಸಿದರು, ಆದರೆ ಆ ಇನ್ನೊಬ್ಬ ಶಿಷ್ಯನು ಇನ್ನಷ್ಟು ವೇಗವಾಗಿ ಪೇತ್ರನಿಗಿಂತ ಮುಂದೆ ಓಡಿ ಮೊದಲು ಸ್ಮರಣೆಯ ಸಮಾಧಿಯನ್ನು ತಲಪಿದನು. 5 ಅವನು ಬಗ್ಗಿನೋಡಿದಾಗ ನಾರುಪಟ್ಟಿಗಳು ಬಿದ್ದಿರುವುದನ್ನು ಕಂಡನು, ಆದರೆ ಅವನು ಒಳಗೆ ಹೋಗಲಿಲ್ಲ. 6 ಸೀಮೋನ ಪೇತ್ರನು ಸಹ ಅವನ ಹಿಂದೆ ಬಂದನು ಮತ್ತು ಅವನು ಸ್ಮರಣೆಯ ಸಮಾಧಿಯನ್ನು ಪ್ರವೇಶಿಸಿದನು. ಅಲ್ಲಿ ನಾರುಪಟ್ಟಿಗಳು ಬಿದ್ದಿರುವುದನ್ನೂ 7 ಅವನ ತಲೆಯ ಮೇಲಿದ್ದ ಬಟ್ಟೆಯು ಆ ನಾರುಪಟ್ಟಿಗಳೊಂದಿಗೆ ಇರದೆ ಒಂದು ಕಡೆಯಲ್ಲಿ ಪ್ರತ್ಯೇಕವಾಗಿ ಸುತ್ತಿಡಲ್ಪಟ್ಟಿರುವುದನ್ನೂ ಕಂಡನು. 8 ಆಗ ಸ್ಮರಣೆಯ ಸಮಾಧಿಯ ಬಳಿಗೆ ಮೊದಲು ತಲಪಿದ ಆ ಇನ್ನೊಬ್ಬ ಶಿಷ್ಯನು ಸಹ ಒಳಗೆ ಹೋಗಿ ಅದನ್ನು ನೋಡಿ ನಂಬಿದನು. 9 ಏಕೆಂದರೆ ಅವನು ಸತ್ತವರೊಳ​ಗಿಂದ ಎಬ್ಬಿಸಲ್ಪಡಬೇಕೆಂಬ ಶಾಸ್ತ್ರವಚನವನ್ನು ಅವರು ಇನ್ನೂ ಗ್ರಹಿಸಿರಲಿಲ್ಲ. 10 ಆದುದರಿಂದ ಆ ಶಿಷ್ಯರು ತಮ್ಮ ಮನೆಗಳಿಗೆ ಹಿಂದಿರುಗಿದರು. 11 ಆದರೆ ಮರಿಯಳು ಹೊರಗೆ ​ಸ್ಮರಣೆಯ ಸಮಾಧಿಯ ಬಳಿ ಅಳುತ್ತಾ ನಿಂತಿದ್ದಳು. ಅವಳು ಅಳುತ್ತಾ ಸ್ಮರಣೆಯ ಸಮಾಧಿಯೊಳಕ್ಕೆ ನೋಡಲು ಬಗ್ಗಿದಾಗ 12 ಯೇಸುವಿನ ದೇಹವನ್ನು ಇಡಲಾಗಿದ್ದ ಸ್ಥಳದಲ್ಲಿ ಬಿಳಿ ವಸ್ತ್ರಧಾರಿಗಳಾಗಿದ್ದ ಇಬ್ಬರು ದೇವದೂತರು, ಒಬ್ಬನು ತಲೆ ಇದ್ದ ಕಡೆಯಲ್ಲಿಯೂ ಇನ್ನೊಬ್ಬನು ಪಾದಗಳಿದ್ದ ಕಡೆಯಲ್ಲಿಯೂ ಕುಳಿತುಕೊಂಡಿರುವುದನ್ನು ಕಂಡಳು.



^ (ಯೋಹಾ. 20:11-29) ಆದರೆ ಮರಿಯಳು ಹೊರಗೆ ​ಸ್ಮರಣೆಯ ಸಮಾಧಿಯ ಬಳಿ ಅಳುತ್ತಾ ನಿಂತಿದ್ದಳು. ಅವಳು ಅಳುತ್ತಾ ಸ್ಮರಣೆಯ ಸಮಾಧಿಯೊಳಕ್ಕೆ ನೋಡಲು ಬಗ್ಗಿದಾಗ 12 ಯೇಸುವಿನ ದೇಹವನ್ನು ಇಡಲಾಗಿದ್ದ ಸ್ಥಳದಲ್ಲಿ ಬಿಳಿ ವಸ್ತ್ರಧಾರಿಗಳಾಗಿದ್ದ ಇಬ್ಬರು ದೇವದೂತರು, ಒಬ್ಬನು ತಲೆ ಇದ್ದ ಕಡೆಯಲ್ಲಿಯೂ ಇನ್ನೊಬ್ಬನು ಪಾದಗಳಿದ್ದ ಕಡೆಯಲ್ಲಿಯೂ ಕುಳಿತುಕೊಂಡಿರುವುದನ್ನು ಕಂಡಳು. 13 ಅವರು ಅವಳಿಗೆ “ಸ್ತ್ರೀಯೇ, ಏಕೆ ಅಳುತ್ತಿದ್ದೀ?” ಎಂದು ಕೇಳಿದಾಗ ಅವಳು, “ಅವರು ನನ್ನ ಕರ್ತನನ್ನು ತೆಗೆದುಕೊಂಡು ಹೋಗಿದ್ದಾರೆ; ಅವನನ್ನು ಎಲ್ಲಿ ಇಟ್ಟಿದ್ದಾರೋ ನನಗೆ ಗೊತ್ತಿಲ್ಲ” ಎಂದಳು. 14 ಹೀಗೆ ಹೇಳಿ ಅವಳು ತಿರುಗಿದಾಗ ಯೇಸು ನಿಂತಿರುವುದನ್ನು ಕಂಡಳು, ಆದರೆ ಅವನು ಯೇಸುವೆಂದು ಅವಳು ಗ್ರಹಿಸಲಿಲ್ಲ. 15 ಯೇಸು ಅವಳಿಗೆ “ಸ್ತ್ರೀಯೇ, ಏಕೆ ಅಳುತ್ತಿದ್ದೀ? ಯಾರನ್ನು ಹುಡುಕುತ್ತಿದ್ದೀ?” ಎಂದು ಕೇಳಿದನು. ಅವಳು ಅವನನ್ನು ತೋಟಗಾರನೆಂದು ಭಾವಿಸಿ ಅವನಿಗೆ, “ಸ್ವಾಮಿ, ನೀನು ಅವನನ್ನು ಎತ್ತಿಕೊಂಡು ಹೋಗಿರುವುದಾದರೆ ಅವನನ್ನು ಎಲ್ಲಿಟ್ಟಿದ್ದೀ ಎಂದು ನನಗೆ ಹೇಳು. ನಾನು ಅವನನ್ನು ತೆಗೆದುಕೊಂಡು ಹೋಗುವೆನು” ಎಂದಳು. 16 ಆಗ ಯೇಸು ಅವಳಿಗೆ, “ಮರಿಯಳೇ!” ಎಂದು ಕರೆದನು. ಅವಳು ತಿರುಗಿ ಹೀಬ್ರು ಭಾಷೆಯಲ್ಲಿ “ರಬ್ಬೋನಿ!” (ಇದಕ್ಕೆ “ಬೋಧಕನು!” ಎಂದರ್ಥ) ಅಂದಳು. 17 ಯೇಸು ಅವಳಿಗೆ, “ನನ್ನನ್ನು ಅಪ್ಪಿಕೊಳ್ಳುವುದನ್ನು ನಿಲ್ಲಿಸು. ಏಕೆಂದರೆ ನಾನು ಇನ್ನೂ ತಂದೆಯ ಬಳಿಗೆ ಏರಿಹೋಗಲಿಲ್ಲ. ನೀನು ನನ್ನ ಸಹೋದರರ ಬಳಿಗೆ ಹೋಗಿ ‘ನಾನು ನನ್ನ ತಂದೆಯೂ ನಿಮ್ಮ ತಂದೆಯೂ ನನ್ನ ದೇವರೂ ನಿಮ್ಮ ದೇವರೂ ಆಗಿರುವಾತನ ಬಳಿಗೆ ಏರಿಹೋಗಲಿದ್ದೇನೆ’ ಎಂದು ತಿಳಿಸು” ಅಂದನು. 18 ಮಗ್ದಲದ ​ಮರಿಯಳು ಹೋಗಿ ಶಿಷ್ಯರಿಗೆ, “ನಾನು ಕರ್ತನನ್ನು ನೋಡಿದೆ!” ಮತ್ತು ಅವನು ನನಗೆ ಈ ವಿಷಯಗಳನ್ನು ತಿಳಿಸಿದನು ಎಂದು ಸುದ್ದಿಮುಟ್ಟಿಸಿದಳು. 19 ವಾರದ ಮೊದಲನೆಯ ದಿನವಾಗಿದ್ದ ಅದೇ ದಿನ ಸಾಯಂಕಾಲ ಶಿಷ್ಯರು ಯೆಹೂದ್ಯರ ಭಯದಿಂದ ಬಾಗಿಲುಗಳನ್ನು ಮುಚ್ಚಿಕೊಂಡಿದ್ದರೂ ಯೇಸು ಬಂದು ಅವರ ನಡುವೆ ನಿಂತುಕೊಂಡು ಅವರಿಗೆ, “ನಿಮಗೆ ಶಾಂತಿಯಿರಲಿ” ಎಂದನು. 20 ಇದನ್ನು ಹೇಳಿದ ಬಳಿಕ ಅವನು ಅವರಿಗೆ ತನ್ನ ಕೈಗಳನ್ನೂ ತನ್ನ ಪಕ್ಕೆಯನ್ನೂ ತೋರಿಸಿದನು. ಆಗ ಶಿಷ್ಯರು ಕರ್ತನನ್ನು ನೋಡಿದ್ದರಿಂದ ಆನಂದಿಸಿದರು. 21 ಯೇಸು ಪುನಃ ಅವರಿಗೆ, “ನಿಮಗೆ ಶಾಂತಿಯಿರಲಿ. ತಂದೆಯು ನನ್ನನ್ನು ಕಳುಹಿಸಿರುವಂತೆ ನಾನೂ ನಿಮ್ಮನ್ನು ಕಳುಹಿಸುತ್ತಿದ್ದೇನೆ” ಎಂದು ಹೇಳಿದನು. 22 ಅವನು ಇದನ್ನು ಹೇಳಿದ ಬಳಿಕ ಅವರ ಮೇಲೆ ಊದಿ ಅವರಿಗೆ, “ಪವಿತ್ರಾತ್ಮವನ್ನು ಪಡೆದುಕೊಳ್ಳಿರಿ. 23 ನೀವು ಯಾವುದೇ ವ್ಯಕ್ತಿಗಳ ಪಾಪಗಳನ್ನು ಕ್ಷಮಿಸುವುದಾದರೆ, ಅವು ಅವರಿಗೆ ಕ್ಷಮಿಸಲ್ಪಡುತ್ತವೆ; ನೀವು ಯಾವುದೇ ವ್ಯಕ್ತಿಗಳ ಪಾಪಗಳನ್ನು ಉಳಿಸಿಕೊಳ್ಳುವುದಾದರೆ ಅವು ಉಳಿಸಲ್ಪಡುತ್ತವೆ” ಎಂದನು. 24 ಯೇಸು ಬಂದಾಗ ಹನ್ನೆರಡು ಮಂದಿ ಶಿಷ್ಯರಲ್ಲಿ ಒಬ್ಬನಾಗಿದ್ದ ಅವಳಿ ಎಂದು ಕರೆಯಲ್ಪಡುತ್ತಿದ್ದ ತೋಮನು ಅವರೊಂದಿಗೆ ಇರಲಿಲ್ಲ. 25 ಆದುದರಿಂದ ಇತರ ಶಿಷ್ಯರು ಅವನಿಗೆ, “ನಾವು ಕರ್ತನನ್ನು ನೋಡಿದೆವು” ಎಂದು ಹೇಳಿದಾಗ ಅವನು ಅವರಿಗೆ, “ನಾನು ಅವನ ಕೈಗಳಲ್ಲಿ ಮೊಳೆಗಳ ಗಾಯವನ್ನು ನೋಡಿ, ಆ ಮೊಳೆಗಳ ಗಾಯದಲ್ಲಿ ನನ್ನ ಬೆರಳನ್ನು ಹಾಕಿ ಅವನ ಪಕ್ಕೆಯಲ್ಲಿ ನನ್ನ ಕೈಯನ್ನು ಇಟ್ಟ ಹೊರತು ನಂಬುವುದೇ ಇಲ್ಲ” ಎಂದು ಹೇಳಿದನು. 26 ಎಂಟು ದಿನಗಳ ಬಳಿಕ ಅವನ ಶಿಷ್ಯರು ಪುನಃ ಬಾಗಿಲುಗಳನ್ನು ಮುಚ್ಚಿ ಒಳಗಿದ್ದರು ಮತ್ತು ತೋಮನೂ ಅವರೊಂದಿಗಿದ್ದನು. ಆಗ ಬಾಗಿಲುಗಳು ಮುಚ್ಚಿದ್ದರೂ ಯೇಸು ಬಂದು ಅವರ ನಡುವೆ ನಿಂತು​ಕೊಂಡು “ನಿಮಗೆ ಶಾಂತಿಯಿರಲಿ” ಎಂದು ಹೇಳಿದನು. 27 ಆಮೇಲೆ ಅವನು ತೋಮನಿಗೆ, “ನಿನ್ನ ಬೆರಳುಗಳನ್ನು ಇಲ್ಲಿಡು; ನನ್ನ ಕೈಗಳನ್ನು ನೋಡು; ನಿನ್ನ ಕೈಯನ್ನು ನನ್ನ ಪಕ್ಕೆಯಲ್ಲಿ ಇಡು. ನಂಬದವನಾಗಿರುವುದನ್ನು ನಿಲ್ಲಿಸು, ನಂಬುವವನಾಗು” ಎಂದನು. 28 ಅದಕ್ಕೆ ತೋಮನು, “ನನ್ನ ಕರ್ತನೇ, ನನ್ನ ದೇವರೇ!” ಎಂದು ಹೇಳಿದನು. 29 ಆಗ ಯೇಸು ಅವನಿಗೆ, “ನೀನು ನನ್ನನ್ನು ನೋಡಿದ್ದರಿಂದ ನಂಬಿದೆಯೊ? ನೋಡದೆಯೇ ನಂಬುವವರು ಸಂತೋಷಿತರು” ಎಂದನು.



^ (ಲೂಕ 24:13-43) ಅದೇ ದಿನದಲ್ಲಿ ಶಿಷ್ಯರಲ್ಲಿ ಇಬ್ಬರು ಯೆರೂಸಲೇಮಿನಿಂದ ಸುಮಾರು ಏಳು ಮೈಲುಗಳಷ್ಟು ದೂರದಲ್ಲಿದ್ದ ಎಮ್ಮಾಹು ಎಂಬ ಹಳ್ಳಿಗೆ ಪ್ರಯಾಣಿಸುತ್ತಾ 14 ನಡೆದ ಈ ಎಲ್ಲ ಸಂಗತಿಗಳ ಕುರಿತು ಒಬ್ಬರಿಗೊಬ್ಬರು ಮಾತಾಡಿಕೊಳ್ಳುತ್ತಾ ಇದ್ದರು. 15 ಅವರು ಸಂಭಾಷಿಸುತ್ತಾ ಚರ್ಚಿಸುತ್ತಾ ಇದ್ದಾಗ ಯೇಸು ಅವರ ಹತ್ತಿರಕ್ಕೆ ಬಂದು ಅವರೊಂದಿಗೆ ನಡೆಯತೊಡಗಿದನು; 16 ಆದರೆ ಅವರ ಕಣ್ಣು​ಗಳು ಅವನನ್ನು ​ಗುರುತಿಸದಿರುವಂತೆ ಮಾಡಲ್ಪಟ್ಟವು. 17 ಅವನು ಅವರಿಗೆ, “ನೀವು ನಡೆಯುತ್ತಾ ನಿಮ್ಮ ಮಧ್ಯೆ ಚರ್ಚಿಸಿಕೊಳ್ಳುತ್ತಿರುವ ಈ ​ವಿಷಯಗಳು ಯಾವುವು?” ಎಂದಾಗ ಅವರು ದುಃಖದ ಮುಖವುಳ್ಳವರಾಗಿ ಅಲ್ಲೇ ನಿಂತರು. 18 ಅವರಲ್ಲಿ ಕ್ಲೀಯಾಫನೆಂಬವನು ಯೇಸುವಿಗೆ ಉತ್ತರಿಸುತ್ತಾ, “ಯೆರೂಸಲೇಮಿನಲ್ಲಿ ನೀನು ಪರದೇಶೀಯನಂತೆ ಪ್ರತ್ಯೇಕವಾಗಿ ವಾಸಿಸುತ್ತಿದ್ದೀಯೊ? ಇಲ್ಲವಾದರೆ ಈ ದಿನಗಳಲ್ಲಿ ಇಲ್ಲಿ ನಡೆಯುತ್ತಿರುವ ವಿಷಯಗಳು ನಿನಗೆ ಏಕೆ ತಿಳಿದಿಲ್ಲ?” ಎಂದು ಕೇಳಿದನು. 19 ಆಗ ಯೇಸು ಅವನಿಗೆ, “ಯಾವ ವಿಷಯ​ಗಳು?” ಎಂದಾಗ ಅವರು, “ನಜರೇತಿನ ಯೇಸುವಿಗೆ ಸಂಬಂಧಿಸಿದ ವಿಷಯಗಳೇ; ಅವನು ದೇವರ ಮುಂದೆ ಮತ್ತು ಎಲ್ಲ ಜನರ ಮುಂದೆ ಕಾರ್ಯದಲ್ಲಿಯೂ ಮಾತಿನಲ್ಲಿಯೂ ಸಮರ್ಥನಾದ ಪ್ರವಾದಿಯಾಗಿದ್ದನು. 20 ಮತ್ತು ನಮ್ಮ ಮುಖ್ಯ ಯಾಜಕರೂ ಅಧಿಪತಿಗಳೂ ಅವನನ್ನು ಮರಣದಂಡನೆಗೆ ಒಪ್ಪಿಸಿ ಶೂಲಕ್ಕೇರಿಸಿದರು. 21 ಆದರೆ ಈ ಮನುಷ್ಯನು ಇಸ್ರಾಯೇಲ್ಯರನ್ನು ವಿಮೋಚಿಸಲಿಕ್ಕಿದ್ದವನು ಎಂದು ನಾವು ನಿರೀಕ್ಷಿಸಿದ್ದೆವು; ಇದಲ್ಲದೆ ಈ ಎಲ್ಲ ಸಂಗತಿಗಳು ಸಂಭವಿಸಿ ಇದೀಗ ಮೂರನೆಯ ದಿನ. 22 ಮಾತ್ರವಲ್ಲದೆ ನಮ್ಮ ಮಧ್ಯದಲ್ಲಿರುವ ಕೆಲವು ಸ್ತ್ರೀಯರು ಸಹ ನಮ್ಮನ್ನು ಆಶ್ಚರ್ಯಗೊಳಿಸಿದರು; ಏಕೆಂದರೆ ಅವರು ಇಂದು ಮುಂಜಾನೆ ಸ್ಮರಣೆಯ ಸಮಾಧಿಯ ಬಳಿಗೆ ಹೋಗಿದ್ದ​ರಾದರೂ 23 ಅವನ ದೇಹವನ್ನು ಕಾಣದೆ ಹಿಂದೆ ಬಂದು, ಅವನು ಜೀವಿತನಾಗಿದ್ದಾನೆ ಎಂದು ಹೇಳಿದಂಥ ದೇವದೂತರ ದಿವ್ಯದರ್ಶನವನ್ನು ತಾವು ಕಂಡೆವು ಎಂದು ಹೇಳಿದರು. 24 ಮತ್ತು ನಮ್ಮೊಂದಿಗೆ ಇದ್ದವರಲ್ಲಿ ಕೆಲವರು ಸ್ಮರಣೆಯ ಸಮಾಧಿಯ ಬಳಿಗೆ ಹೋಗಿ ಆ ಸ್ತ್ರೀಯರು ಹೇಳಿದಂತೆಯೇ ಕಂಡರು; ಆದರೆ ಅವನನ್ನು ಮಾತ್ರ ಕಾಣಲಿಲ್ಲ” ಎಂದರು. 25 ಆಗ ಅವನು ಅವರಿಗೆ, “ಬುದ್ಧಿ​ಹೀನರೇ, ಪ್ರವಾದಿಗಳು ಹೇಳಿದ ಎಲ್ಲ ವಿಷಯಗಳನ್ನು ನಂಬುವುದರಲ್ಲಿ ಮಂದ ಹೃದಯರೇ, 26 ಕ್ರಿಸ್ತನು ಈ ಎಲ್ಲ ಕಷ್ಟಗಳನ್ನು ಅನುಭವಿಸಿ ತನ್ನ ಮಹಿಮೆಯ ಸ್ಥಾನಕ್ಕೆ ಸೇರುವುದು ಅಗತ್ಯವಾಗಿತ್ತಲ್ಲವೆ?” ಎಂದು ಹೇಳಿದನು. 27 ಬಳಿಕ ಮೋಶೆಯ ಮತ್ತು ಎಲ್ಲ ಪ್ರವಾದಿಗಳ ಗ್ರಂಥದಿಂದ ಆರಂಭಿಸಿ, ಶಾಸ್ತ್ರ​ಗ್ರಂಥ​ದಾದ್ಯಂತ ತನ್ನ ಕುರಿತು ತಿಳಿಸಲ್ಪಟ್ಟಿರುವ ವಿಷಯಗಳನ್ನು ಅವರಿಗೆ ವಿವರಿಸಿದನು. 28 ಕೊನೆಗೆ ಅವರು ತಾವು ಪ್ರಯಾಣಿಸುತ್ತಿದ್ದ ಹಳ್ಳಿಯನ್ನು ಸಮೀಪಿಸಿದರು ಮತ್ತು ಅವನು ಇನ್ನೂ ಮುಂದಕ್ಕೆ ಪ್ರಯಾಣಿಸುವವನಂತೆ ಕಂಡಾಗ 29 ಅವರು ಅವನಿಗೆ, “ನಮ್ಮೊಂದಿಗೆ ಉಳಿದುಕೋ; ​ಏಕೆಂದರೆ ಈಗಾಗಲೇ ಸಂಜೆಯಾಗುತ್ತಿದೆ ಮತ್ತು ಹೊತ್ತು ಮುಳುಗಿದೆ” ಎಂದು ಬಲವಂತಮಾಡಿದರು. ಆಗ ಅವನು ಅವರೊಂದಿಗೆ ಉಳಿದುಕೊಳ್ಳಲು ಹೋದನು. 30 ಅವನು ಅವರೊಂದಿಗೆ ಊಟಕ್ಕೆ ಕುಳಿತುಕೊಂಡಿರುವಾಗ ಅವನು ರೊಟ್ಟಿಯನ್ನು ತೆಗೆದುಕೊಂಡು ಸ್ತೋತ್ರಮಾಡಿ ಮುರಿದು ಅವರಿಗೆ ಕೊಡಲಾರಂಭಿಸಿದನು. 31 ಆಗ ಅವರ ಕಣ್ಣುಗಳು ಪೂರ್ಣವಾಗಿ ತೆರೆಯಲ್ಪಟ್ಟವು ಮತ್ತು ಅವರು ಅವನ ಗುರುತು ಹಿಡಿದರು; ಬಳಿಕ ಅವನು ಅವರಿಂದ ಮರೆಯಾದನು. 32 ಆಗ ಅವರು ಒಬ್ಬರಿಗೊಬ್ಬರು, “ಅವನು ದಾರಿಯಲ್ಲಿ ನಮ್ಮೊಂದಿಗೆ ಮಾತಾಡುತ್ತಿದ್ದಾಗಲೂ ನಮಗೆ ಶಾಸ್ತ್ರಗ್ರಂಥವನ್ನು ಸಂಪೂರ್ಣವಾಗಿ ವಿವರಿಸಿ ಹೇಳುತ್ತಿದ್ದಾಗಲೂ ನಮ್ಮ ಹೃದಯವು ನಮ್ಮಲ್ಲಿ ಕುದಿಯಿತಲ್ಲವೇ?” ಎಂದು ಮಾತಾಡಿಕೊಂಡರು. 33 ಅದೇ ಗಳಿಗೆಯಲ್ಲಿ ಅವರು ಎದ್ದು ಯೆರೂಸಲೇಮಿಗೆ ಹಿಂದಿರುಗಿದರು; ಮತ್ತು ಅಲ್ಲಿ ಹನ್ನೊಂದು ಮಂದಿ ಶಿಷ್ಯರೂ ಅವರೊಂದಿಗಿದ್ದವರೂ ಒಟ್ಟಾಗಿ ಕೂಡಿಬಂದು, 34 “ಕರ್ತನು ಎಬ್ಬಿಸಲ್ಪಟ್ಟಿದ್ದಾನೆ ಎಂಬುದು ನಿಜ, ಅವನು ಸೀಮೋನನಿಗೆ ಕಾಣಿಸಿಕೊಂಡನು” ಎಂದು ಮಾತಾಡಿಕೊಳ್ಳುತ್ತಿರುವುದನ್ನು ಕಂಡರು. 35 ಆಗ ಅವರು ದಾರಿಯಲ್ಲಿ ನಡೆದ ಘಟನೆ​ಗಳನ್ನೂ ರೊಟ್ಟಿಯನ್ನು ಮುರಿಯುವುದರ ಮೂಲಕ ಅವರು ಹೇಗೆ ಅವನ ಗುರುತು ಹಿಡಿದರೆಂಬುದನ್ನೂ ವಿವರಿಸಿದರು. 36 ಅವರು ಈ ವಿಷಯಗಳನ್ನು ಮಾತಾಡುತ್ತಿದ್ದಾಗ ಅವನು ತಾನೇ ಅವರ ಮಧ್ಯೆ ನಿಂತುಕೊಂಡು ಅವರಿಗೆ, “ನಿಮಗೆ ಶಾಂತಿಯಿರಲಿ” ಎಂದು ಹೇಳಿದನು. 37 ಆದರೆ ಅವರು ದಿಗಿಲುಬಿದ್ದು ಭಯಹಿಡಿದವರಾಗಿದ್ದ ಕಾರಣ ತಾವು ಆತ್ಮಜೀವಿ​ಯನ್ನು ನೋಡಿದೆವೆಂದು ಭಾವಿಸಿದರು. 38 ಆದುದರಿಂದ ಅವನು ಅವರಿಗೆ, “ಏಕೆ ಕಳವಳಗೊಂಡಿದ್ದೀರಿ? ನಿಮ್ಮ ಹೃದಯಗಳಲ್ಲಿ ಸಂಶಯಗಳು ಹುಟ್ಟುವುದೇಕೆ? 39 ನನ್ನ ಕೈಗಳನ್ನೂ ಪಾದಗಳನ್ನೂ ನೋಡಿರಿ, ಇದು ನಾನೇ; ನನ್ನನ್ನು ಮುಟ್ಟಿನೋಡಿರಿ, ನಿಮಗೆ ಕಾಣುವ ಪ್ರಕಾರವೇ ನನಗೆ ಮಾಂಸವೂ ಎಲುಬುಗಳೂ ಇವೆ, ಆದರೆ ಆತ್ಮಜೀವಿಗೆ ಅವು ಇರುವುದಿಲ್ಲ” ಎಂದು ಹೇಳಿದನು. 40 ಅವನು ಇದನ್ನು ಹೇಳುತ್ತಿರುವಾಗ ಅವರಿಗೆ ತನ್ನ ಕೈಗಳನ್ನೂ ಪಾದಗಳನ್ನೂ ತೋರಿಸಿದನು. 41 ಆದರೆ ಅವರು ಸಂತೋಷದಿಂದಾಗಿ ಇನ್ನೂ ನಂಬದೆ ಆಶ್ಚರ್ಯಚಕಿತರಾಗಿದ್ದಾಗ ಅವನು ಅವರಿಗೆ, “ನಿಮ್ಮ ಬಳಿ ತಿನ್ನಲು ಏನಾದರೂ ಇದೆಯೊ?” ಎಂದು ಕೇಳಿದನು. 42 ಅವರು ಅವನಿಗೆ ಸುಟ್ಟ ಮೀನಿನ ಒಂದು ತುಂಡನ್ನು ಕೊಟ್ಟರು; 43 ಅವನು ಅದನ್ನು ತೆಗೆದುಕೊಂಡು ಅವರ ಕಣ್ಣಮುಂದೆಯೇ ತಿಂದನು.



^ (ಅ. ಕಾ. 1:1-11) ಥೆಯೊಫಿಲನೇ, ನಾನು ನನ್ನ ಮೊದಲನೆಯ ವೃತ್ತಾಂತದಲ್ಲಿ ಯೇಸು ಮಾಡುವುದಕ್ಕೂ ಬೋಧಿಸುವುದಕ್ಕೂ ಪ್ರಾರಂಭಿಸಿದ್ದೆಲ್ಲವನ್ನೂ, 2 ತಾನು ಆರಿಸಿಕೊಂಡ ಅಪೊಸ್ತಲರಿಗೆ ಪವಿತ್ರಾತ್ಮದ * ಮೂಲಕ ಆಜ್ಞೆಯನ್ನು ಕೊಟ್ಟು ಮೇಲಕ್ಕೆ ಒಯ್ಯಲ್ಪಟ್ಟ ದಿನದ ವರೆಗಿನ ವಿಷಯಗಳೆಲ್ಲವನ್ನೂ ಬರೆದೆನು. 3 ಅವನು ಬಾಧೆಯನ್ನು ಅನುಭವಿಸಿದ ಬಳಿಕ ತಾನು ಜೀವಿತನಾಗಿ ಎದ್ದಿದ್ದೇನೆ ಎಂಬುದನ್ನು ಅನೇಕ ನಿಶ್ಚಿತ ರುಜುವಾತುಗಳಿಂದ ಇತರರಿಗೆ ಸಹ ತೋರಿಸಿಕೊಟ್ಟನು; ನಲವತ್ತು ದಿವಸಗಳಾದ್ಯಂತ ಅವರಿಗೆ ಕಾಣಿಸಿಕೊಳ್ಳುತ್ತಾ ದೇವರ ರಾಜ್ಯದ ​ಕುರಿತಾದ ವಿಷಯಗಳನ್ನು ಹೇಳುತ್ತಾ ಇದ್ದನು. 4 ಅವನು ಅವರೊಂದಿಗೆ ಕೂಡಿ​ಬರುತ್ತಿದ್ದಾಗ ಅವರಿಗೆ ಆಜ್ಞಾಪಿಸಿದ್ದು: “ನೀವು ಯೆರೂಸಲೇಮನ್ನು ಬಿಟ್ಟು​ಹೋಗದೆ, ನನ್ನಿಂದ ನೀವು ಕೇಳಿಸಿಕೊಂಡಂತೆ ತಂದೆಯು ಏನನ್ನು ವಾಗ್ದಾನಿಸಿದ್ದಾನೋ ಅದಕ್ಕಾಗಿ ಕಾದುಕೊಂಡಿರಿ; 5 ಏಕೆಂದರೆ ಯೋಹಾನನು ನೀರಿನಿಂದ ದೀಕ್ಷಾಸ್ನಾನ ಮಾಡಿಸಿದನು, ಆದರೆ ಕೆಲವೇ ದಿನಗಳಲ್ಲಿ ನೀವು ಪವಿತ್ರಾತ್ಮದಲ್ಲಿ ದೀಕ್ಷಾಸ್ನಾನ ಹೊಂದುವಿರಿ.” 6 ಅವರು ಕೂಡಿಬಂದಿದ್ದಾಗ, “ಕರ್ತನೇ, ನೀನು ಈ ಕಾಲದಲ್ಲೇ ಇಸ್ರಾಯೇಲ್ಯರಿಗೆ ರಾಜ್ಯವನ್ನು ಪುನಸ್ಸ್ಥಾಪಿಸುತ್ತಿದ್ದೀಯೊ?” ಎಂದು ಅವನನ್ನು ಕೇಳಿದರು. 7 ಅವನು ಅವರಿಗೆ, “ತಂದೆಯು ತನ್ನ ಸ್ವಂತ ಅಧಿಕಾರದಲ್ಲಿ ಇಟ್ಟುಕೊಂಡಿರುವ ಸಮಯಗಳ ಅಥವಾ ಕಾಲಗಳ ಕುರಿತು ತಿಳಿದುಕೊಳ್ಳುವುದು ನಿಮಗೆ ಸೇರಿದ್ದಲ್ಲ; 8 ಆದರೆ ಪವಿತ್ರಾತ್ಮವು ನಿಮ್ಮ ಮೇಲೆ ಬರಲು ನೀವು ಬಲವನ್ನು ಹೊಂದಿ ಯೆರೂಸಲೇಮಿನಲ್ಲಿಯೂ ಯೂದಾಯ ಸಮಾರ್ಯಗಳಲ್ಲಿಯೂ ಮತ್ತು ಭೂಮಿಯ ಕಟ್ಟಕಡೆಯ ವರೆಗೂ ನನಗೆ ಸಾಕ್ಷಿಗಳಾಗಿರುವಿರಿ” ಎಂದನು. 9 ಇದನ್ನು ಹೇಳಿದ ಬಳಿಕ, ಅವರು ನೋಡುತ್ತಿದ್ದಾಗಲೇ ಅವನು ಮೇಲಕ್ಕೆ ಒಯ್ಯಲ್ಪಟ್ಟನು ಮತ್ತು ಮೋಡವು ಕವಿದು ಅವರ ದೃಷ್ಟಿಗೆ ಮರೆಯಾದನು. 10 ಅವನು ಹೋಗುತ್ತಿರಲು ಅವರು ಆಕಾಶ​ವನ್ನು ದೃಷ್ಟಿಸಿ ನೋಡುತ್ತಿದ್ದಾಗ ಬಿಳೀ ವಸ್ತ್ರಗಳನ್ನು ಧರಿಸಿದ್ದ ಇಬ್ಬರು ಪುರುಷರು ಅವರ ಪಕ್ಕದಲ್ಲಿ ನಿಂತುಕೊಂಡು, 11 “ಗಲಿಲಾಯ​ದವರೇ, ನೀವು ಏಕೆ ಆಕಾಶವನ್ನು ನೋಡುತ್ತಾ ನಿಂತಿದ್ದೀರಿ? ನಿಮ್ಮ ​ಬಳಿಯಿಂದ ಆಕಾಶಕ್ಕೆ ಒಯ್ಯಲ್ಪಟ್ಟ ಈ ಯೇಸುವು ಯಾವ ರೀತಿಯಲ್ಲಿ ಆಕಾಶಕ್ಕೆ ಹೋಗುವುದನ್ನು ನೀವು ನೋಡಿದಿರೋ ಅದೇ ರೀತಿಯಲ್ಲಿ ಬರುವನು” ಎಂದು ಅವರಿಗೆ ಹೇಳಿದರು.

ಅಕಾ 1:2  ಅಥವಾ, “ದೇವರ ಕಾರ್ಯಕಾರಿ ಶಕ್ತಿ.” ಪರಿಶಿಷ್ಟ 7 ನ್ನು ನೋಡಿ.


^ (ಅ. ಕಾ. 2:1-47) ಪಂಚಾಶತ್ತಮ ಹಬ್ಬದ ದಿನವು ಮುಂದು​ವರಿಯುತ್ತಿದ್ದಾಗ ಅವರೆಲ್ಲರೂ ಒಂದೇ ಸ್ಥಳದಲ್ಲಿ ಕೂಡಿ​ಬಂದಿದ್ದರು. 2 ಆಗ ರಭಸವಾಗಿ ಗಾಳಿಯು ಬೀಸುತ್ತಿದೆಯೋ ಎಂಬಂತೆ ಒಂದು ಶಬ್ದವು ಆಕಾಶದಿಂದ ಥಟ್ಟನೆ ಉಂಟಾಗಿ ಅವರು ಕುಳಿತುಕೊಂಡಿದ್ದ ಮನೆಯನ್ನೆಲ್ಲ ತುಂಬಿಕೊಂಡಿತು. 3 ಬೆಂಕಿಯ ಉರಿಯಂತಿದ್ದ ನಾಲಿಗೆಗಳು ಅವರಿಗೆ ಕಾಣಿಸಿಕೊಂಡವು ಮತ್ತು ಅವು ವಿಂಗಡವಾಗಿ ಅವರಲ್ಲಿ ಪ್ರತಿಯೊಬ್ಬರ ಮೇಲೆ ಒಂದೊಂದಾಗಿ ಕುಳಿತುಕೊಂಡವು. 4 ಆಗ ಅವರೆಲ್ಲರೂ ಪವಿತ್ರಾತ್ಮದಿಂದ ತುಂಬಿದವರಾಗಿ, ಆ ಆತ್ಮವು * ತಮಗೆ ಮಾತಾಡಲು ಶಕ್ತಿಯನ್ನು ಕೊಡುತ್ತಿದ್ದ ಪ್ರಕಾರ ಬೇರೆ ಬೇರೆ ಭಾಷೆಗಳಲ್ಲಿ ಮಾತಾಡಲಾರಂಭಿಸಿದರು. 5 ಈ ಸಮಯದಲ್ಲಿ ಆಕಾಶದ ಕೆಳಗಿರುವ ಪ್ರತಿಯೊಂದು ದೇಶದಿಂದ ಬಂದ ದೇವಭಕ್ತಿಯುಳ್ಳ ಯೆಹೂದ್ಯರು ಯೆರೂಸಲೇಮಿನಲ್ಲಿ ತಂಗಿದ್ದರು. 6 ಈ ಶಬ್ದವು ಕೇಳಿಬಂದಾಗ ಜನರು ಗುಂಪಾಗಿ ಕೂಡಿಬಂದರು ಮತ್ತು ಅವರಲ್ಲಿ ಪ್ರತಿ​ಯೊಬ್ಬನೂ ತನ್ನ ಸ್ವಂತ ಭಾಷೆಯಲ್ಲಿ ಶಿಷ್ಯರು ಮಾತಾಡು​ತ್ತಿರುವುದನ್ನು ಕೇಳಿಸಿಕೊಂಡು ದಿಗ್ಭ್ರಮೆಗೊಂಡನು. 7 ವಾಸ್ತವದಲ್ಲಿ ಅವರು ಅತ್ಯಾಶ್ಚರ್ಯದಿಂದ ಬೆರಗಾಗಿ ಹೇಳಿದ್ದು: “ಇಲ್ಲಿ ನೋಡಿ, ಮಾತಾಡುತ್ತಿರುವ ಇವರೆಲ್ಲರೂ ಗಲಿ​ಲಾಯದವರಲ್ಲವೇ? 8 ಹಾಗಿರುವಾಗ ನಮ್ಮಲ್ಲಿ ಪ್ರತಿಯೊಬ್ಬರು ನಮ್ಮ ನಮ್ಮ ಸ್ವಂತ ಭಾಷೆಯಲ್ಲಿ ಇವರು ಮಾತಾಡುವುದನ್ನು ಕೇಳಿಸಿಕೊಳ್ಳುತ್ತಿರುವುದು ಹೇಗೆ? 9 ಪಾರ್ಥ್ಯರೂ ಮೇದ್ಯರೂ ಏಲಾಮ್ಯರೂ ಮೆಸಪಟೇಮ್ಯದ ನಿವಾಸಿಗಳೂ ಯೂದಾಯ ಕಪದೋಷೀಯ ಪೊಂತ ಏಷ್ಯಾ ಪ್ರಾಂತ 10 ಫ್ರುಗ್ಯ ಪಂಫುಲ್ಯ ಈಜಿಪ್ಟ್‌ ಕುರೇನೆಯ ಕಡೆಗಿರುವ ಲಿಬ್ಯದ ಭಾಗಗಳಲ್ಲಿ ವಾಸವಾಗಿರುವವರೂ ರೋಮ್‌ ಪಟ್ಟಣದಿಂದ ಬಂದು ಇಳಿದಿರುವ ಯೆಹೂದ್ಯರೂ ಯೆಹೂದ್ಯ ಮತಾವಲಂಬಿಗಳೂ 11 ಕ್ರೇತ್ಯರೂ ಅರಬೀದೇಶ​ದವರೂ ಆಗಿರುವ ನಾವು ನಮ್ಮ ನಮ್ಮ ಭಾಷೆಗಳಲ್ಲಿ ಇವರು ದೇವರ ಮಹೋನ್ನತ ಕಾರ್ಯಗಳ ವಿಷಯವಾಗಿ ಮಾತಾಡುತ್ತಿರುವುದನ್ನು ಕೇಳುತ್ತಿದ್ದೇವಲ್ಲಾ!” 12 ಅವರೆಲ್ಲರೂ ಬೆರಗಾಗಿ ಕಳವಳಗೊಂಡು, “ಇದೆಲ್ಲ ಏನು?” ಎಂದು ಒಬ್ಬರಿಗೊಬ್ಬರು ಮಾತಾಡಿಕೊಂಡರು. 13 ಆದರೆ ಬೇರೆ ಕೆಲವರು ಅವರನ್ನು ಅಪಹಾಸ್ಯಮಾಡಿ, “ಇವರು ಸಿಹಿ ದ್ರಾಕ್ಷಾಮದ್ಯದಿಂದ ಮತ್ತರಾಗಿದ್ದಾರೆ” ಎಂದು ಹೇಳತೊಡಗಿದರು. 14 ಆಗ ಪೇತ್ರನು ಹನ್ನೊಂದು ಮಂದಿ ಅಪೊಸ್ತಲರೊಂದಿಗೆ ಎದ್ದುನಿಂತು ಗಟ್ಟಿಯಾದ ಸ್ವರದಿಂದ ಅವರಿಗೆ ಹೀಗೆ ಪ್ರಬೋಧಿಸಿದನು: “ಯೂದಾಯ​ದವರೇ ಮತ್ತು ಯೆರೂಸಲೇಮಿನ ಸರ್ವ ನಿವಾಸಿಗಳೇ, ಇದು ನಿಮಗೆ ತಿಳಿದಿರಲಿ ಹಾಗೂ ನನ್ನ ಮಾತುಗಳಿಗೆ ಕಿವಿಗೊಡಿರಿ. 15 ನೀವು ಊಹಿಸಿದಂತೆ ಈ ಜನರು ಕುಡಿದು ಮತ್ತರಾಗಿಲ್ಲ; ಈಗ ಬೆಳಗ್ಗೆ ಒಂಬತ್ತು ಗಂಟೆಯಾಗಿದೆಯಷ್ಟೆ. 16 ಆದರೆ ಪ್ರವಾದಿಯಾದ ಯೋವೇಲನ ಮೂಲಕ ಹೀಗೆ ತಿಳಿಸಲಾಗಿತ್ತು, 17 ‘ “ಕಡೇ ದಿವಸಗಳಲ್ಲಿ ನಾನು ಎಲ್ಲ ಮನುಷ್ಯರ ಮೇಲೆ ನನ್ನ ಪವಿತ್ರಾತ್ಮವನ್ನು ಸುರಿಸುವೆನು; ಆಗ ನಿಮ್ಮ ಪುತ್ರರೂ ಪುತ್ರಿಯರೂ ಪ್ರವಾದಿಸುವರು ಮತ್ತು ನಿಮ್ಮ ಯುವಕರು ದರ್ಶನಗಳನ್ನು ನೋಡುವರು ಹಾಗೂ ನಿಮ್ಮ ವೃದ್ಧರು ಕನಸು​ಗಳನ್ನು ಕಾಣುವರು; 18 ಮಾತ್ರವಲ್ಲದೆ ಆ ದಿನಗಳಲ್ಲಿ ನನ್ನ ದಾಸದಾಸಿಯರ ಮೇಲೆಯೂ ನನ್ನ ಪವಿತ್ರಾತ್ಮವನ್ನು ಸುರಿಸುವೆನು ಮತ್ತು ಅವರು ಪ್ರವಾದಿಸುವರು. 19 ನಾನು, ಮೇಲೆ ಆಕಾಶದಲ್ಲಿ ಆಶ್ಚರ್ಯಕಾರ್ಯಗಳನ್ನೂ ಕೆಳಗೆ ಭೂಮಿಯಲ್ಲಿ ಸೂಚಕಕಾರ್ಯಗಳನ್ನೂ, ರಕ್ತ ಬೆಂಕಿ ಹೊಗೆಮಂಜನ್ನು ಉಂಟುಮಾಡುವೆನು; 20 ಯೆಹೋವನ ಮಹತ್ತಾದ ಹಾಗೂ ಪ್ರಖ್ಯಾತವಾದ ದಿನವು ಬರುವುದಕ್ಕೆ ಮುಂಚೆ ಸೂರ್ಯನು ಕತ್ತಲಾಗುವನು ಮತ್ತು ಚಂದ್ರನು ರಕ್ತವಾಗುವನು. 21 ಆದರೆ ಯೆಹೋವನ ನಾಮದಲ್ಲಿ ಕೋರುವ ಪ್ರತಿಯೊಬ್ಬನೂ ರಕ್ಷಿಸಲ್ಪಡುವನು” ಎಂದು ದೇವರು ಹೇಳುತ್ತಾನೆ.’ 22 “ಇಸ್ರಾಯೇಲ್‌ ಜನರೇ, ಈ ಮಾತುಗಳನ್ನು ಕೇಳಿರಿ. ನಿಮಗೆ ತಿಳಿದಿರುವಂತೆ, ದೇವರು ನಿಮ್ಮ ಮಧ್ಯೆ ಯಾರ ಮೂಲಕ ಮಹತ್ಕಾರ್ಯಗಳನ್ನೂ ಆಶ್ಚರ್ಯಕಾರ್ಯಗಳನ್ನೂ ಸೂಚಕಕಾರ್ಯಗಳನ್ನೂ ಮಾಡಿದನೋ ಆ ​ನಜರೇತಿನ ಯೇಸುವನ್ನು, 23 ದೇವರ ನಿಶ್ಚಿತ ಯೋಜನೆ ಮತ್ತು ಮುನ್ನರಿವಿಗನುಸಾರ ನಿಮಗೆ ಒಪ್ಪಿಸಲ್ಪಟ್ಟ ಈ ಮನುಷ್ಯನನ್ನು ನೀವು ನಿಯಮರಹಿತ ಜನರ ಕೈಯಿಂದ ಕಂಬಕ್ಕೆ ಜಡಿದು ಕೊಂದಿರಿ. 24 ಆದರೆ ದೇವರು ಅವನನ್ನು ಮರಣದ ಶೂಲೆಯಿಂದ ಬಿಡಿಸಿ ​ಪುನರುತ್ಥಾನಗೊಳಿಸಿದನು; ಏಕೆಂದರೆ ​ಮರಣವು ಅವನನ್ನು ಬಿಗಿಯಾಗಿ ಹಿಡಿದಿಟ್ಟುಕೊಂಡಿರುವುದು ಅಸಾಧ್ಯವಾಗಿತ್ತು. 25 ದಾವೀದನು ಅವನ ಕುರಿತಾಗಿ ತಿಳಿಸಿದ್ದು: ‘ಯೆಹೋವನನ್ನು ಯಾವಾಗಲೂ ನನ್ನ ಕಣ್ಣೆದುರಿಗೇ ಇಟ್ಟುಕೊಂಡಿದ್ದೆ; ಆತನು ನನ್ನ ಬಲಗಡೆಯಲ್ಲಿ ಇರುವುದರಿಂದ ​ನಾನೆಂದಿಗೂ ಕದಲಿಸಲ್ಪಡೆನು. 26 ಆದಕಾರಣ ನನ್ನ ಹೃದಯವು ಉಲ್ಲಾಸಗೊಂಡಿತು ಮತ್ತು ನನ್ನ ನಾಲಿಗೆಯು ಬಹಳವಾಗಿ ಹರ್ಷಿಸಿತು. ಮಾತ್ರವಲ್ಲದೆ, ನನ್ನ ​ಶರೀರವೂ ನಿರೀಕ್ಷೆಯಲ್ಲಿ ನೆಲೆಯಾಗಿರುವುದು; 27 ಏಕೆಂದರೆ ನೀನು ನನ್ನ ಪ್ರಾಣವನ್ನು ಹೇಡೀಸ್‌ನಲ್ಲಿ * ಬಿಡುವುದೂ ಇಲ್ಲ, ನಿನ್ನ ನಿಷ್ಠಾವಂತನನ್ನು ಕೊಳೆಯುವಂತೆ ಬಿಡುವುದೂ ಇಲ್ಲ. 28 ನೀನು ಜೀವದ ಮಾರ್ಗಗಳನ್ನು ನನಗೆ ತಿಳಿಯಪಡಿಸಿದ್ದೀ; ನೀನು ನಿನ್ನ ಅನುಗ್ರಹದಿಂದ * ನನ್ನಲ್ಲಿ ಮಹದಾನಂದವನ್ನು ತುಂಬಿಸುವಿ.’ 29 “ಜನರೇ, ಸಹೋದರರೇ, ಕುಟುಂಬ ತಲೆ​ಯಾದ ದಾವೀದನ ​ಕುರಿತಾಗಿ ನಾನು ನಿಮ್ಮೊಂದಿಗೆ ವಾಕ್ಸರಳತೆಯಿಂದ ಮಾತಾಡಬಹುದು; ಅವನು ಮರಣ​ಹೊಂದಿ ಹೂಣಲ್ಪಟ್ಟನು ಮತ್ತು ಅವನ ಸಮಾಧಿಯು ಈ ದಿನದ ವರೆಗೂ ನಮ್ಮಲ್ಲಿ ಇದೆ. 30 ಅವನು ಪ್ರವಾದಿಯಾಗಿದ್ದು ಅವನ ಸಂತತಿಯವರಲ್ಲಿ ಒಬ್ಬನು ಅವನ ಸಿಂಹಾಸನದಲ್ಲಿ ಕುಳಿತುಕೊಳ್ಳುವನೆಂದು ದೇವರು ಪ್ರಮಾಣಮಾಡಿ ಹೇಳಿದ್ದು ಅವನಿಗೆ ತಿಳಿದಿದ್ದ ಕಾರಣ, 31 ಕ್ರಿಸ್ತನ ​ಪುನರುತ್ಥಾನದ ಕುರಿತು ಮುಂಚಿತವಾಗಿಯೇ ನೋಡಿ ಅದರ ಕುರಿತು ಮಾತಾಡಿದನು; ಅದೇನೆಂದರೆ ‘ಅವನು ಹೇಡೀಸ್‌ನಲ್ಲಿ ಬಿಡಲ್ಪಡಲಿಲ್ಲ ಅಥವಾ ಅವನ ಶರೀರವು ಕೊಳೆತುಹೋಗಲಿಲ್ಲ.’ 32 ಈ ಯೇಸುವನ್ನು ದೇವರು ಪುನರುತ್ಥಾನಗೊಳಿಸಿದನು ಮತ್ತು ಇದಕ್ಕೆ ನಾವೆಲ್ಲರೂ ಸಾಕ್ಷಿಗಳಾಗಿದ್ದೇವೆ. 33 ಅವನು ದೇವರ ಬಲಗಡೆಯ ಉನ್ನತ ಸ್ಥಾನಕ್ಕೆ ಏರಿಸಲ್ಪಟ್ಟು ತಂದೆಯಿಂದ ವಾಗ್ದಾನಿಸಲ್ಪಟ್ಟ ಪವಿತ್ರಾತ್ಮವನ್ನು ಹೊಂದಿರುವ ಕಾರಣ ಅದನ್ನು ನಮ್ಮ ಮೇಲೆ ಸುರಿಸಿದ್ದಾನೆ; ಇದನ್ನೇ ನೀವು ಕಂಡು ಕೇಳುತ್ತಾ ಇದ್ದೀರಿ. 34 ದಾವೀದನು ನಿಜಕ್ಕೂ ಸ್ವರ್ಗಕ್ಕೆ ಏರಿಹೋಗಲಿಲ್ಲ, ಆದರೆ ಅವನು ತಾನೇ ಹೇಳುವುದು: ‘ಯೆಹೋವನು ನನ್ನ ಕರ್ತನಿಗೆ, 35 “ನಾನು ನಿನ್ನ ವೈರಿಗಳನ್ನು ನಿನ್ನ ಪಾದಪೀಠವಾಗಿ ಮಾಡುವ ತನಕ ನನ್ನ ಬಲಗಡೆಯಲ್ಲಿ ಕುಳಿತುಕೊಂಡಿರು” ಎಂದು ಹೇಳಿದನು.’ 36 ಆದುದರಿಂದ ನೀವು ಶೂಲಕ್ಕೇರಿಸಿದ ಈ ಯೇಸುವನ್ನು ದೇವರು ಕರ್ತನನ್ನಾಗಿಯೂ ಕ್ರಿಸ್ತನನ್ನಾಗಿಯೂ ಮಾಡಿ​ದ್ದಾನೆ ಎಂಬುದು ಇಸ್ರಾಯೇಲ್‌ ಮನೆತನದವರೆಲ್ಲರಿಗೆ ನಿಶ್ಚಯವಾಗಿಯೂ ತಿಳಿದಿರಲಿ.” 37 ಜನರು ಇದನ್ನು ಕೇಳಿಸಿಕೊಂಡಾಗ ಹೃದಯದಲ್ಲಿ ಇರಿಯಲ್ಪಟ್ಟು, “ಜನರೇ, ಸಹೋದರರೇ, ನಾವು ಏನು ಮಾಡಬೇಕು?” ಎಂದು ಪೇತ್ರನನ್ನೂ ಉಳಿದ ಅಪೊಸ್ತಲರನ್ನೂ ಕೇಳಿದರು. 38 ಅದಕ್ಕೆ ಪೇತ್ರನು ಅವರಿಗೆ, “ಪಶ್ಚಾತ್ತಾಪಪಡಿರಿ ಮತ್ತು ನಿಮ್ಮಲ್ಲಿ ಪ್ರತಿಯೊಬ್ಬರು ನಿಮ್ಮ ಪಾಪಗಳ ಕ್ಷಮಾಪಣೆಗಾಗಿ ಯೇಸು ಕ್ರಿಸ್ತನ ಹೆಸರಿ​ನಲ್ಲಿ ದೀಕ್ಷಾಸ್ನಾನವನ್ನು ಪಡೆದುಕೊಳ್ಳಿರಿ; ಆಗ ನೀವು ಪವಿತ್ರಾತ್ಮದ ಉಚಿತ ವರವನ್ನು ಪಡೆದುಕೊಳ್ಳುವಿರಿ. 39 ಈ ವಾಗ್ದಾನವು ನಿಮಗೂ ನಿಮ್ಮ ಮಕ್ಕಳಿಗೂ ದೂರದಲ್ಲಿರುವವರೆಲ್ಲರಿಗೂ ಮತ್ತು ನಮ್ಮ ದೇವರಾದ ಯೆಹೋವನು ತನ್ನ ಕಡೆಗೆ ಕರೆಯಬಹುದಾದ ಎಲ್ಲರಿಗೂ ಮಾಡಲ್ಪಟ್ಟಿದೆ” ಎಂದು ಹೇಳಿದನು. 40 ಇನ್ನೂ ಅನೇಕ ಮಾತುಗಳಿಂದ ಅವನು ಕೂಲಂಕಷವಾದ ಸಾಕ್ಷಿಯನ್ನು ಕೊಟ್ಟು, “ವಕ್ರಬುದ್ಧಿಯುಳ್ಳ ಈ ಸಂತತಿಯಿಂದ ನಿಮ್ಮನ್ನು ರಕ್ಷಿಸಿಕೊಳ್ಳಿರಿ” ಎಂದು ಅವರಿಗೆ ಎಚ್ಚರಿಕೆ ನೀಡುತ್ತಾ ಇದ್ದನು. 41 ಅವನ ಮಾತನ್ನು ಹೃದಯದಾಳದಿಂದ ಸ್ವೀಕರಿಸಿದವರು ದೀಕ್ಷಾಸ್ನಾನ ಪಡೆದರು ಮತ್ತು ಆ ದಿನದಲ್ಲಿ ಸುಮಾರು ಮೂರು ಸಾವಿರ ಜನರು ಕೂಡಿಸಲ್ಪಟ್ಟರು. 42 ಅವರು ಅಪೊಸ್ತಲರ ಬೋಧನೆಗೆ, ಪರಸ್ಪರವಾಗಿ ಹಂಚಿಕೊಳ್ಳುವುದಕ್ಕೆ, ಭೋಜನ​ಗಳಿಗೆ ಮತ್ತು ಪ್ರಾರ್ಥನೆಗಳಿಗೆ ತಮ್ಮನ್ನು ಮೀಸಲಾಗಿಟ್ಟುಕೊಳ್ಳುತ್ತಿದ್ದರು. 43 ಪ್ರತಿಯೊಬ್ಬರೂ ಭಯಭೀತರಾಗತೊಡಗಿದರು ಮತ್ತು ಅಪೊಸ್ತಲರ ಮೂಲಕ ಅನೇಕ ಆಶ್ಚರ್ಯಕಾರ್ಯಗಳೂ ಸೂಚಕಕಾರ್ಯಗಳೂ ನಡೆಸಲ್ಪಟ್ಟವು. 44 ವಿಶ್ವಾಸಿ​ಗಳಾದವರೆಲ್ಲರೂ ಎಲ್ಲವನ್ನೂ ಸಮಾನವಾಗಿ ಅನುಭವಿಸುವುದರಲ್ಲಿ ಒಟ್ಟಾಗಿದ್ದರು; 45 ಅವರು ತಮ್ಮ ಸ್ವತ್ತುಗಳನ್ನೂ ಆಸ್ತಿಗಳನ್ನೂ ಮಾರಿ ಬಂದ ಹಣವನ್ನು ಎಲ್ಲರಿಗೂ ಅವರವರ ಆವಶ್ಯಕತೆಗನುಸಾರ ಹಂಚಿಕೊಡುತ್ತಾ ಇದ್ದರು. 46 ಪ್ರತಿ​ದಿನವೂ ಅವರು ಏಕಮನಸ್ಸಿನಿಂದ ದೇವಾಲಯದಲ್ಲಿ ಎಡೆಬಿಡದೆ ಕೂಡಿಬರುತ್ತಾ ಇದ್ದರು; ಅವರು ಖಾಸಗಿ ಮನೆಗಳಲ್ಲಿ ಊಟಮಾಡಿ ಮಹದಾನಂದದಿಂದಲೂ ಯಥಾರ್ಥ ಹೃದಯದಿಂದಲೂ ಆಹಾರವನ್ನು ಸೇವಿಸಿದರು. 47 ಅವರು ದೇವರನ್ನು ಸ್ತುತಿಸುತ್ತಾ ಜನರೆಲ್ಲರ ಮೆಚ್ಚುಗೆಗೆ ಪಾತ್ರರಾದರು. ಅದೇ ಸಮಯದಲ್ಲಿ ರಕ್ಷಿಸಲ್ಪಡುತ್ತಿದ್ದವರನ್ನು ಯೆಹೋವನು ಪ್ರತಿ​ದಿನವೂ ಅವರೊಂದಿಗೆ ಸೇರಿಸುತ್ತಾ ಇದ್ದನು.

ಅಕಾ 2:4  ಅಥವಾ, “ದೇವರ ಕಾರ್ಯಕಾರಿ ಶಕ್ತಿ.” ಪರಿಶಿಷ್ಟ 7 ನ್ನು ನೋಡಿ.
ಅಕಾ 2:27  ಮತ್ತಾ 11:23 ರ ಪಾದಟಿಪ್ಪಣಿಯನ್ನು ನೋಡಿ.
ಅಕಾ 2:28  ಅಕ್ಷರಾರ್ಥವಾಗಿ, “ಸಮ್ಮುಖದಿಂದ.”


^ (ಅ. ಕಾ. 4:1-31) ಇವರಿಬ್ಬರೂ ಜನರೊಂದಿಗೆ ಮಾತಾಡುತ್ತಿದ್ದಾಗ, ಮುಖ್ಯ ಯಾಜಕರೂ ದೇವಾಲಯದ ಮುಖ್ಯಸ್ಥನೂ ಸದ್ದುಕಾಯರೂ ಅವರ ಮೇಲೆರಗಿ ಬಂದು, 2 ಅವರು ಜನರಿಗೆ ಬೋಧಿಸುತ್ತಿದ್ದುದ​ರಿಂದಲೂ ಯೇಸು ಸತ್ತವರಿಂದ ಪುನರುತ್ಥಾನಗೊಂಡದ್ದರ ಕುರಿತು ಸ್ಪಷ್ಟವಾಗಿ ತಿಳಿಸುತ್ತಿದ್ದುದರಿಂದಲೂ ಅವರ ಮೇಲೆ ಕೋಪ​ಗೊಂಡು 3 ಅವರನ್ನು ಹಿಡಿದರು ಮತ್ತು ಆಗಲೇ ಸಂಜೆಯಾಗಿದ್ದ ಕಾರಣ ಮರುದಿನದ ವರೆಗೆ ಅವರನ್ನು ಬಂಧನದಲ್ಲಿಟ್ಟರು. 4 ಆದರೂ ಅವರ ಬೋಧನೆಗೆ ಕಿವಿಗೊಟ್ಟಿದ್ದವರಲ್ಲಿ ಅನೇಕರು ನಂಬಿದರು; ಹೀಗೆ ಗಂಡಸರ ಸಂಖ್ಯೆಯು ಸುಮಾರು ಐದು ಸಾವಿರಕ್ಕೇರಿತು. 5 ಮರುದಿನ ಅವರ ಅಧಿಪತಿಗಳೂ ಹಿರೀಪುರುಷರೂ ಶಾಸ್ತ್ರಿಗಳೂ ಯೆರೂಸಲೇಮಿನಲ್ಲಿ ಕೂಡಿಬಂದರು, 6 (ಮಾತ್ರವಲ್ಲದೆ ಮುಖ್ಯ ಯಾಜಕನಾದ ಅನ್ನನೂ ಕಾಯಫನೂ ಯೋಹಾನನೂ ಅಲೆಕ್ಸಾಂದ್ರನೂ ಮುಖ್ಯ ಯಾಜಕನ ಸಂಬಂಧಿಕರಲ್ಲಿ ಅನೇಕರೂ ಆ ಸಭೆಯಲ್ಲಿದ್ದರು) 7 ಮತ್ತು ಅವರು ಪೇತ್ರ ಯೋಹಾನರನ್ನು ತಮ್ಮ ನಡುವೆ ನಿಲ್ಲಿಸಿ, “ಯಾವ ಶಕ್ತಿಯಿಂದ ಅಥವಾ ಯಾರ ಹೆಸರಿನಲ್ಲಿ ನೀವಿದನ್ನು ಮಾಡಿದಿರಿ?” ಎಂದು ವಿಚಾರಣೆಮಾಡಲಾರಂಭಿಸಿದರು. 8 ಆಗ ಪೇತ್ರನು ಪವಿತ್ರಾತ್ಮಭರಿತನಾಗಿ ಅವರಿಗೆ ಹೇಳಿದ್ದು: “ಜನರ ಅಧಿಪತಿಗಳೇ, ​ಹಿರೀಪುರುಷರೇ, 9 ಒಬ್ಬ ಅಂಗಹೀನನಿಗೆ ಆದ ಒಳ್ಳೇ ಕಾರ್ಯದ ವಿಷಯದಲ್ಲಿ, ಅವನು ಯಾರಿಂದ ಸ್ವಸ್ಥಮಾಡಲ್ಪಟ್ಟಿದ್ದಾನೆ ಎಂಬದಾಗಿ ನಮ್ಮನ್ನು ಈ ದಿನ ವಿಚಾರಣೆ​ಮಾಡುತ್ತಿರುವುದಾದರೆ, 10 ಇದು ನಿಮಗೆಲ್ಲರಿಗೂ ಇಸ್ರಾಯೇಲ್‌ ಜನರೆಲ್ಲರಿಗೂ ತಿಳಿದಿರಲಿ: ನೀವು ಶೂಲಕ್ಕೇರಿಸಿದ, ಆದರೆ ದೇವರು ಸತ್ತವರೊಳಗಿಂದ ಎಬ್ಬಿಸಿದ ನಜರೇತಿನ ಯೇಸು ಕ್ರಿಸ್ತನ ಹೆಸರಿನಿಂದಲೇ ಈ ಮನುಷ್ಯನು ನಿಮ್ಮ ಮುಂದೆ ಸ್ವಸ್ಥನಾಗಿ ನಿಂತಿದ್ದಾನೆ. 11 ‘ಮನೆಕಟ್ಟುವವರಾದ ನೀವು ತಿರಸ್ಕರಿಸಿದ [ಈ] ಕಲ್ಲು ಮುಖ್ಯವಾದ ಮೂಲೆಗಲ್ಲಾಯಿತು.’ 12 ಇದಲ್ಲದೆ, ಬೇರೆ ಯಾರಿಂದಲೂ ರಕ್ಷಣೆಯು ದೊರಕುವುದಿಲ್ಲ; ಆ ಹೆಸರಿ​ನಿಂದಲೇ ಹೊರತು ಆಕಾಶದ ಕೆಳಗೆ ಮನುಷ್ಯರಲ್ಲಿ ಕೊಡಲ್ಪಟ್ಟಿರುವ ಬೇರೆ ಯಾವ ಹೆಸರಿನಿಂದಲೂ ನಾವು ರಕ್ಷಣೆಯನ್ನು ಹೊಂದಸಾಧ್ಯವಿಲ್ಲ.” 13 ಪೇತ್ರ ಯೋಹಾನರು ಧೈರ್ಯದಿಂದ ಮಾತಾಡುತ್ತಿರುವುದನ್ನು ಅವರು ಕಂಡು, ಇವರು ಹೆಚ್ಚು ವಿದ್ಯಾಭ್ಯಾಸವಿಲ್ಲದ ಸಾಧಾರಣ ವ್ಯಕ್ತಿಗಳೆಂದು ತಿಳಿದು ಆಶ್ಚರ್ಯಪಟ್ಟರು. ಮತ್ತು ಇವರು ಯೇಸು​ವಿನೊಂದಿಗೆ ಇರುತ್ತಿದ್ದರು ಎಂಬುದನ್ನು ಅವರು ಗುರುತಿಸಿದರು; 14 ಸ್ವಸ್ಥನಾಗಿದ್ದ ಮನುಷ್ಯನು ಅವರೊಂದಿಗೆ ನಿಂತಿರುವುದನ್ನು ನೋಡಿ ಅವರಿಗೆ ಪ್ರತಿಯಾಗಿ ಏನೂ ಮಾತಾಡಲು ಸಾಧ್ಯವಾಗ​ಲಿಲ್ಲ. 15 ಆದುದರಿಂದ ಅವರು ಹಿರೀಸಭೆಯಿಂದ * ಹೊರಗೆ ಹೋಗುವಂತೆ ಅವರಿಗೆ ಅಪ್ಪಣೆಕೊಟ್ಟು, 16 “ನಾವು ಈ ಮನುಷ್ಯರನ್ನು ಏನು ಮಾಡೋಣ? ಏಕೆಂದರೆ ಯೆರೂಸಲೇಮಿನ ಎಲ್ಲ ನಿವಾಸಿಗಳಿಗೆ ಗೊತ್ತಾಗಿರುವ ಒಂದು ಗಮನಾರ್ಹ ಸೂಚಕ​ಕಾರ್ಯವು ಇವರಿಂದ ನಡೆಸಲ್ಪಟ್ಟಿದೆ; ನಾವದನ್ನು ಅಲ್ಲಗಳೆಯಲು ಸಾಧ್ಯವಿಲ್ಲ. 17 ಆದರೆ ಈ ಸುದ್ದಿಯು ಜನರ ನಡುವೆ ಇನ್ನಷ್ಟು ಹಬ್ಬದಂತೆ, ಇನ್ನೆಂದೂ ಈ ಹೆಸರನ್ನು ಎತ್ತಿ ಯಾರೊಂದಿಗೂ ಮಾತಾಡ​ಬಾರದೆಂದು ನಾವು ಅವರನ್ನು ಬೆದರಿಸೋಣ” ಎಂದು ತಮ್ಮತಮ್ಮೊಳಗೆ ಮಾತಾಡಿ​ಕೊಂಡರು. 18 ತದನಂತರ ಅವರನ್ನು ಕರೆದು, ಎಲ್ಲಿಯೂ ಯೇಸುವಿನ ಹೆಸರಿನ ಆಧಾರದ ಮೇಲೆ ಮಾತಾಡಲೂಬಾರದು ಬೋಧಿಸಲೂಬಾರದು ಎಂದು ಖಂಡಿತವಾಗಿ ಆಜ್ಞಾಪಿಸಿದರು. 19 ಇದಕ್ಕೆ ಉತ್ತರವಾಗಿ ಪೇತ್ರ ಯೋಹಾನರು ಅವರಿಗೆ, “ದೇವರಿಗೆ ಬದಲಾಗಿ ನಿಮಗೆ ಕಿವಿಗೊಡುವುದು ದೇವರ ದೃಷ್ಟಿಯಲ್ಲಿ ನ್ಯಾಯವಾಗಿದೆಯೋ ಎಂಬುದನ್ನು ನೀವೇ ತೀರ್ಪುಮಾಡಿಕೊಳ್ಳಿರಿ. 20 ನಾವಾದರೋ ಕಂಡು ಕೇಳಿದ ವಿಷಯಗಳ ಕುರಿತು ಮಾತಾಡದೆ ಇರಲಾರೆವು” ಎಂದು ಹೇಳಿದರು. 21 ಆಗ ಅವರನ್ನು ಶಿಕ್ಷಿಸಲು ಅವರಿಗೆ ಯಾವುದೇ ಆಧಾರ ಸಿಗದಿದ್ದುದರಿಂದ ಮತ್ತು ಏನು ಸಂಭವಿಸಿತೋ ಅದನ್ನು ನೋಡಿ ಜನರೆಲ್ಲರೂ ದೇವರನ್ನು ಮಹಿಮೆಪಡಿಸುತ್ತಿದ್ದುದರಿಂದ ಅವರನ್ನು ಇನ್ನಷ್ಟು ಬೆದರಿಸಿ ಬಿಟ್ಟುಬಿಟ್ಟರು; 22 ಈ ಸೂಚಕಕಾರ್ಯದಿಂದ ಸ್ವಸ್ಥನಾದ ಆ ಮನುಷ್ಯನು ನಲವತ್ತಕ್ಕಿಂತ ಹೆಚ್ಚು ವಯಸ್ಸಿನವನಾಗಿದ್ದನು. 23 ಅವರು ಬಿಡುಗಡೆ ಹೊಂದಿದ ಬಳಿಕ ತಮ್ಮ ಸ್ವಂತ ಜನರ ಬಳಿಗೆ ಹೋಗಿ, ಮುಖ್ಯ ಯಾಜಕರೂ ಹಿರೀಪುರುಷರೂ ತಮಗೆ ಹೇಳಿದ ವಿಷಯಗಳನ್ನು ಅವರಿಗೆ ವರದಿಮಾಡಿದರು. 24 ಇದನ್ನು ಕೇಳಿಸಿಕೊಂಡಾಗ ಅವರೆಲ್ಲರೂ ಏಕಮನಸ್ಸಿನಿಂದ ತಮ್ಮ ಸ್ವರವೆತ್ತಿ ದೇವರಿಗೆ ಪ್ರಾರ್ಥಿಸಿದ್ದು: “ಪರಮಾಧಿಕಾರಿ ಕರ್ತನೇ, ಭೂಮ್ಯಾಕಾಶಗಳನ್ನೂ ಸಮುದ್ರವನ್ನೂ ಅವುಗಳಲ್ಲಿರುವ ಸಮಸ್ತವನ್ನೂ ಉಂಟುಮಾಡಿದಾತನು ನೀನೇ; 25 ಮತ್ತು ನೀನೇ ಪವಿತ್ರಾತ್ಮದ ಮೂಲಕ ನಿನ್ನ ಸೇವಕನೂ ನಮ್ಮ ಪೂರ್ವಜನೂ ಆದ ದಾವೀದನ ಬಾಯಿಂದ, ‘ಜನಾಂಗಗಳು ಕ್ಷೋಭೆಗೊಂಡಿರುವುದೂ ಜನರು ವ್ಯರ್ಥಕಾರ್ಯಗಳ ಕುರಿತು ಧ್ಯಾನಿಸುವುದೂ ಏಕೆ? 26 ಯೆಹೋವನಿಗೂ ಆತನು ಅಭಿಷೇಕಿಸಿದವನಿಗೂ ವಿರುದ್ಧವಾಗಿ ಭೂರಾಜರು ಎದ್ದುನಿಂತಿದ್ದಾರೆ ಮತ್ತು ಅಧಿಪತಿಗಳು ಒಟ್ಟುಗೂಡಿದ್ದಾರೆ’ ಎಂದು ಹೇಳಿಸಿದ್ದೀ. 27 ಈ ಮಾತಿಗನುಸಾರ, ಈ ಪಟ್ಟಣದಲ್ಲಿ ಹೆರೋದನೂ ಪೊಂತ್ಯ ​ಪಿಲಾತನೂ ಅನ್ಯಜನಾಂಗಗಳ ಜನರೊಂದಿಗೆ ಮತ್ತು ಇಸ್ರಾಯೇಲ್‌ ಜನರೊಂದಿಗೆ ಕೂಡಿಕೊಂಡು, ನೀನು ಅಭಿಷೇಕಿಸಿದ ನಿನ್ನ ಪವಿತ್ರ ಸೇವಕನಾದ ಯೇಸುವಿನ ವಿರುದ್ಧ ಎದ್ದುನಿಂತು 28 ನಿನ್ನ ಕೈಯೂ ನಿನ್ನ ಸಂಕಲ್ಪವೂ ಸಂಭವಿಸುವಂತೆ ಮುಂದಾಗಿ ನೇಮಿಸಿದ್ದನ್ನೇ ನಡಿಸಿದರು. 29 ಆದುದರಿಂದ ಯೆಹೋವನೇ, ಈಗ ಅವರ ಬೆದರಿಕೆಗಳಿಗೆ ಗಮನಕೊಡು ಮತ್ತು 30 ಸ್ವಸ್ಥಪಡಿಸಲಿಕ್ಕಾಗಿ ನಿನ್ನ ಕೈಯನ್ನು ಚಾಚುವಾಗ ಹಾಗೂ ನಿನ್ನ ಪವಿತ್ರ ಸೇವಕನಾದ ಯೇಸುವಿನ ಹೆಸರಿನಲ್ಲಿ ಸೂಚಕಕಾರ್ಯಗಳೂ ಆಶ್ಚರ್ಯಕಾರ್ಯಗಳೂ ನಡೆಯುವಾಗ, ನಿನ್ನ ವಾಕ್ಯವನ್ನು ಪೂರ್ಣ ಧೈರ್ಯದಿಂದ ಮಾತಾಡುತ್ತಾ ಇರಲು ನಿನ್ನ ಸೇವಕರಿಗೆ ಸಹಾಯಮಾಡು.” 31 ಹೀಗೆ ಅವರು ಯಾಚಿಸಿದ ಬಳಿಕ ಅವರು ಕೂಡಿದ್ದ ಸ್ಥಳವು ನಡುಗಿತು ಮತ್ತು ಅವರೆಲ್ಲರೂ ಪವಿತ್ರಾತ್ಮಭರಿತರಾಗಿ ದೇವರ ವಾಕ್ಯವನ್ನು ಧೈರ್ಯದಿಂದ ಮಾತಾಡುತ್ತಿದ್ದರು.

ಅಕಾ 4:15  ಮತ್ತಾ 26:59 ರ ಪಾದಟಿಪ್ಪಣಿಯನ್ನು ನೋಡಿ.


^ (ಅ. ಕಾ. 5:17-42) ಮಹಾ ಯಾಜಕನೂ ಆಗ ಅಸ್ತಿತ್ವದಲ್ಲಿದ್ದ ಸದ್ದುಕಾಯರ ಪಂಥಕ್ಕೆ ಸೇರಿದವರಾದ ಅವನ ಜೊತೆಯಲ್ಲಿದ್ದವ​ರೆಲ್ಲರೂ ಎದ್ದು ಮತ್ಸರ ತುಂಬಿದವರಾಗಿ 18 ಅಪೊಸ್ತಲರನ್ನು ಹಿಡಿದು ಸಾರ್ವಜನಿಕ ಸೆರೆಮನೆಗೆ ಹಾಕಿದರು. 19 ಆದರೆ ರಾತ್ರಿಯಲ್ಲಿ ಯೆಹೋವನ ದೂತನು ಸೆರೆಮನೆಯ ಬಾಗಿಲುಗಳನ್ನು ತೆರೆದು ಅವರನ್ನು ಹೊರಗೆ ತಂದು, 20 “ನೀವು ಹೋಗಿ ದೇವಾಲಯದಲ್ಲಿ ನಿಂತುಕೊಂಡು ಈ ಜೀವದ ಕುರಿತಾದ ಎಲ್ಲ ವಿಷಯಗಳನ್ನು ಜನರಿಗೆ ತಿಳಿಸುತ್ತಾ ಇರಿ” ಎಂದು ಹೇಳಿದನು. 21 ಇದನ್ನು ಕೇಳಿದ ಬಳಿಕ ಅವರು ಮುಂಜಾನೆಯೇ ದೇವಾಲಯವನ್ನು ಪ್ರವೇಶಿಸಿ ಬೋಧಿಸಲಾರಂಭಿಸಿದರು. ಮಹಾ ಯಾಜಕನೂ ಅವನ ಜೊತೆಯಲ್ಲಿದ್ದವರೂ ಹಿರೀಸಭೆಯನ್ನು ಮತ್ತು ಇಸ್ರಾಯೇಲ್ಯರ ಹಿರೀಪುರುಷರ ಮಂಡಲಿ​ಯನ್ನು ಒಟ್ಟುಗೂಡಿಸಿ, ಅಪೊಸ್ತಲರನ್ನು ಕರೆತರುವುದಕ್ಕೆ ಅಧಿಕಾರಿಗಳನ್ನು ಸೆರೆ​ಮನೆಗೆ ಕಳುಹಿಸಿದರು. 22 ಆದರೆ ಅಧಿಕಾರಿಗಳು ಅಲ್ಲಿಗೆ ಹೋದಾಗ ಅವರನ್ನು ಸೆರೆಮನೆಯಲ್ಲಿ ಕಾಣಲಿಲ್ಲ. ಅವರು ಹಿಂದಿರುಗಿ ಬಂದು, 23 “ಸೆರೆಮನೆಯು ಪೂರ್ಣ ಭದ್ರತೆಯಿಂದ ಮುಚ್ಚಲ್ಪಟ್ಟಿರುವುದನ್ನೂ ಬಾಗಿಲುಗಳಲ್ಲಿ ಕಾವಲು​ಗಾರರು ನಿಂತಿರುವುದನ್ನೂ ನಾವು ಕಂಡೆವು, ಆದರೆ ತೆರೆದು ನೋಡಿದಾಗ ಒಳಗೆ ಯಾರೂ ಇರಲಿಲ್ಲ” ಎಂದು ವರದಿಮಾಡಿದರು. 24 ದೇವಾಲಯದ ಮುಖ್ಯಸ್ಥನೂ ಮುಖ್ಯ ಯಾಜಕರೂ ಈ ​ಮಾತುಗಳನ್ನು ಕೇಳಿಸಿಕೊಂಡಾಗ ಇದರಿಂದ ಏನಾಗುವುದೋ ಎಂದು ಕಳವಳಪಟ್ಟರು. 25 ಆದರೆ ಯಾರೋ ಒಬ್ಬನು ಬಂದು, “ನೀವು ಸೆರೆಮನೆಗೆ ಹಾಕಿಸಿದ ಆ ​ಪುರುಷರು ದೇವಾಲಯದಲ್ಲಿ ನಿಂತುಕೊಂಡು ಜನರಿಗೆ ಬೋಧಿಸುತ್ತಿದ್ದಾರೆ” ಎಂದು ಅವರಿಗೆ ತಿಳಿಸಿದನು. 26 ಆಗ ಮುಖ್ಯಸ್ಥನು ತನ್ನ ಅಧಿಕಾರಿಗಳೊಂದಿಗೆ ಹೋಗಿ ಅವರನ್ನು ಕರೆತಂದನು; ಆದರೆ ಜನರು ತಮಗೆ ಕಲ್ಲೆಸೆದಾರೆಂಬ ಭಯ ಅವರಿಗಿದ್ದುದರಿಂದ ಅಪೊಸ್ತಲರ ಮೇಲೆ ಬಲಪ್ರಯೋಗಿಸಲಿಲ್ಲ. 27 ಅವರನ್ನು ಕರೆದುಕೊಂಡು ಬಂದು ಹಿರೀಸಭೆಯ ಸಭಾಂಗಣದಲ್ಲಿ ​ನಿಲ್ಲಿಸಿದರು. ಮತ್ತು ಮಹಾ ಯಾಜಕನು ಅವರನ್ನು ಪ್ರಶ್ನಿಸುತ್ತಾ, 28 “ಈ ಹೆಸರನ್ನು ಎತ್ತಿ ಬೋಧಿಸುತ್ತಾ ಇರಬಾರದೆಂದು ನಾವು ನಿಮಗೆ ಕಟ್ಟುನಿಟ್ಟಾಗಿ ಆಜ್ಞಾಪಿಸಿದೆವು. ನೀವಾದರೋ ಯೆರೂಸಲೇಮನ್ನು ನಿಮ್ಮ ಬೋಧನೆಯಿಂದ ತುಂಬಿಸಿದ್ದೀರಿ ಮತ್ತು ಈ ಮನುಷ್ಯನ ರಕ್ತಾಪರಾಧವನ್ನು ನಮ್ಮ ಮೇಲೆ ತರಲು ನಿರ್ಧರಿಸಿದ್ದೀರಿ” ಎಂದು ಹೇಳಿದನು. 29 ಇದಕ್ಕೆ ಉತ್ತರವಾಗಿ ಪೇತ್ರನೂ ಇತರ ಅಪೊಸ್ತಲರೂ, “ನಾವು ಮನುಷ್ಯರಿಗಿಂತ ಹೆಚ್ಚಾಗಿ ಪ್ರಭುವಾಗಿರುವ ದೇವರಿಗೆ ವಿಧೇಯರಾಗುವುದು ಅಗತ್ಯ. 30 ನೀವು ಕಂಬಕ್ಕೆ ತೂಗಹಾಕಿ ಕೊಂದ ಯೇಸುವನ್ನು ನಮ್ಮ ಪೂರ್ವಜರ ದೇವರು ಎಬ್ಬಿಸಿದನು. 31 ದೇವರು ಅವನನ್ನು ಇಸ್ರಾಯೇಲ್ಯರಿಗೆ ಪಶ್ಚಾತ್ತಾಪವನ್ನೂ ಪಾಪಗಳಿಗೆ ಕ್ಷಮಾಪಣೆಯನ್ನೂ ಕೊಡಲಿಕ್ಕಾಗಿ ಮುಖ್ಯ ನಿಯೋಗಿಯಾಗಿ ಮತ್ತು ರಕ್ಷಕನಾಗಿ ತನ್ನ ಬಲಗಡೆಯಲ್ಲಿ ಉನ್ನತ ಸ್ಥಾನಕ್ಕೇರಿಸಿದನು. 32 ಈ ಸಂಗತಿಗಳಿಗೆ ನಾವು ಸಾಕ್ಷಿ​ಗಳಾಗಿದ್ದೇವೆ ಮತ್ತು ಪ್ರಭುವಾಗಿರುವ ದೇವರಿಗೆ ವಿಧೇಯರಾಗುವವರಿಗೆ ಆತನು ಕೊಟ್ಟಿರುವ ಪವಿತ್ರಾತ್ಮವೂ ಸಾಕ್ಷಿಯಾಗಿದೆ” ಎಂದು ಹೇಳಿದರು. 33 ಅವರು ಇದನ್ನು ಕೇಳಿಸಿಕೊಂಡಾಗ ತುಂಬ ಕೋಪಗೊಂಡವರಾಗಿ ಅವರನ್ನು ಕೊಲ್ಲಬೇಕೆಂದುಕೊಂಡರು. 34 ಆಗ ಎಲ್ಲ ಜನರಿಂದ ಗೌರವಿಸಲ್ಪಡುತ್ತಿದ್ದ ನ್ಯಾಯಶಾಸ್ತ್ರಿಯಾದ ಗಮಲಿಯೇಲನೆಂಬ ಫರಿಸಾಯನು ಹಿರೀಸಭೆಯಲ್ಲಿ ಎದ್ದುನಿಂತು, ಈ ಮನುಷ್ಯರನ್ನು ಸ್ವಲ್ಪ ಹೊತ್ತು ಹೊರಗೆ ಕಳುಹಿಸುವಂತೆ ಅಪ್ಪಣೆಕೊಟ್ಟನು. 35 ಬಳಿಕ ಅವನು ಅವರಿಗೆ ಹೇಳಿದ್ದು: “ಇಸ್ರಾಯೇಲ್‌ ಜನರೇ, ಈ ಮನುಷ್ಯರಿಗೆ ನೀವು ಏನು ಮಾಡಬೇಕೆಂದಿದ್ದೀರೋ ಅದರ ಕುರಿತು ಜಾಗ್ರತೆಯುಳ್ಳವರಾಗಿರಿ. 36 ಇದಕ್ಕಿಂತ ಮುಂಚೆ ಥೈದನು ಎದ್ದು ತಾನೊಬ್ಬ ದೊಡ್ಡ ಮನುಷ್ಯನೆಂದು ಹೇಳಿಕೊಂಡನು ಮತ್ತು ಸುಮಾರು ನಾನೂರು ಮಂದಿ ಪುರುಷರು ಅವನ ಪಕ್ಷಕ್ಕೆ ಸೇರಿದರು. ಆದರೆ ಅವನು ಕೊಲ್ಲಲ್ಪಟ್ಟನು ಮತ್ತು ಅವನಿಗೆ ವಿಧೇಯರಾದವರೆಲ್ಲರು ಚೆದರಿಸಲ್ಪಟ್ಟು ಇಲ್ಲವಾದರು. 37 ಅವನ ಬಳಿಕ ಖಾನೇಷುಮಾರಿಯ ದಿನಗಳಲ್ಲಿ ​ಗಲಿಲಾಯದವನಾದ ಯೂದನು ಎದ್ದು ಜನರು ತನ್ನನ್ನು ಹಿಂಬಾಲಿಸುವಂತೆ ಪ್ರೇರೇಪಿಸಿದನು. ಆದರೆ ಆ ಮನುಷ್ಯನೂ ಹಾಳಾ​ದನು ಮತ್ತು ಅವನಿಗೆ ವಿಧೇಯ​ರಾದವರೆಲ್ಲರು ಚೆದರಿಹೋದರು. 38 ಹೀಗಿರುವುದರಿಂದ ನಾನು ನಿಮಗೆ ಹೇಳುವುದೇನೆಂದರೆ, ಇಂದಿನ ಸನ್ನಿವೇಶಗಳಲ್ಲಿ ನೀವು ಈ ಮನುಷ್ಯರ ಗೊಡವೆಗೆ ಹೋಗಬೇಡಿರಿ, ಅವರನ್ನು ಅವರಷ್ಟಕ್ಕೆ ಬಿಟ್ಟುಬಿಡಿರಿ; (ಈ ಯೋಚನೆಯು ಅಥವಾ ಕೆಲಸವು ಮನುಷ್ಯರಿಂದಾಗಿರುವುದಾದರೆ ಅದು ಕೆಡವಲ್ಪಡುವುದು; 39 ಅದು ದೇವರಿಂದಾಗಿರುವುದಾದರೆ ಅದನ್ನು ಕೆಡವಿಬಿಡಲು ನಿಮ್ಮಿಂದ ಸಾಧ್ಯವಿಲ್ಲ.) ಇಲ್ಲದಿದ್ದರೆ ಪ್ರಾಯಶಃ ನೀವು ದೇವರಿಗೆ ವಿರುದ್ಧವಾಗಿ ಹೋರಾಡುವವರಾಗಿ ಕಂಡುಬರಬಹುದು.” 40 ಅವರು ಅವನ ಮಾತಿಗೆ ಕಿವಿಗೊಟ್ಟು ಅಪೊಸ್ತಲರನ್ನು ಕರೆಸಿ ಚಡಿಗಳಿಂದ ಹೊಡೆಸಿ ಯೇಸುವಿನ ಹೆಸರನ್ನು ಎತ್ತಿ ಮಾತಾಡುವುದನ್ನು ನಿಲ್ಲಿಸುವಂತೆ ಅಪ್ಪಣೆಕೊಟ್ಟು ಅವರನ್ನು ಕಳುಹಿಸಿಬಿಟ್ಟರು. 41 ಆದರೆ ಅವನ ಹೆಸರಿನ ನಿಮಿತ್ತ ತಾವು ಅವಮಾನಪಡಲು ಯೋಗ್ಯರೆನಿಸಿಕೊಂಡದ್ದಕ್ಕಾಗಿ ಸಂತೋಷಿಸುತ್ತಾ ಅವರು ಹಿರೀಸಭೆಯಿಂದ ಹೊರಟುಹೋದರು. 42 ಮತ್ತು ಪ್ರತಿ ದಿನ ದೇವಾಲಯದಲ್ಲಿಯೂ ಮನೆಮನೆಯಲ್ಲಿಯೂ ಅವರು ಎಡೆಬಿಡದೆ ಬೋಧಿಸುತ್ತಾ ಕ್ರಿಸ್ತ ಯೇಸುವಿನ ಕುರಿತಾದ ಸುವಾರ್ತೆಯನ್ನು ಸಾರುತ್ತಾ ಇದ್ದರು.



^ (ಅ. ಕಾ. 7:1-60) ಆಗ ಮಹಾ ಯಾಜಕನು, “ಈ ಮಾತುಗಳು ಸತ್ಯವೊ?” ಎಂದು ಕೇಳಿದನು. 2 ಅದಕ್ಕೆ ಅವನು ಹೇಳಿದ್ದು: “ಜನರೇ, ಸಹೋದರರೇ, ತಂದೆಗಳೇ, ಕೇಳಿರಿ. ನಮ್ಮ ಪೂರ್ವಜನಾದ ಅಬ್ರಹಾಮನು ಹಾರಾನಿನಲ್ಲಿ ವಾಸಿಸುವುದಕ್ಕೆ ಮುಂಚೆ ಮೆಸಪಟೇಮ್ಯದಲ್ಲಿದ್ದಾಗ ಮಹಿಮಾಯುತನಾದ ದೇವರು ಅವನಿಗೆ ಕಾಣಿಸಿ​ಕೊಂಡು, 3 ‘ನಿನ್ನ ಸ್ವದೇಶವನ್ನೂ ಬಂಧುಬಳಗವನ್ನೂ ಬಿಟ್ಟು ನಾನು ನಿನಗೆ ತೋರಿಸುವ ದೇಶಕ್ಕೆ ಹೋಗು’ ಎಂದು ಅವನಿಗೆ ಹೇಳಿದನು. 4 ಅದರಂತೆ ಅವನು ಕಲ್ದೀಯರ ದೇಶವನ್ನು ಬಿಟ್ಟು ಹಾರಾನಿನಲ್ಲಿ ನೆಲೆಸಿದನು. ಅವನ ತಂದೆಯು ಮೃತಪಟ್ಟ ಬಳಿಕ, ದೇವರು ಅವನ ವಾಸಸ್ಥಾನವನ್ನು ಬದಲಾಯಿಸಿ ನೀವು ಈಗ ನಿವಾಸಿಸುತ್ತಿರುವ ದೇಶಕ್ಕೆ ​ಅವನನ್ನು ಕರೆತಂದನು. 5 ಹಾಗಿದ್ದರೂ ಅಲ್ಲಿ ಆತನು ಅವನಿಗೆ ಬಾಧ್ಯತೆಯಾಗಿ ಯಾವುದೇ ಸ್ವತ್ತನ್ನಾಗಲಿ ಕಾಲಿಡುವಷ್ಟು ಸ್ಥಳವನ್ನಾಗಲಿ ಕೊಡಲಿಲ್ಲ; ಆದರೆ ಅವನಿಗೆ ಆ ಸಮಯದಲ್ಲಿ ಮಕ್ಕಳಿಲ್ಲದಿದ್ದರೂ ​ಅವನಿಗೂ ಬಳಿಕ ಅವನ ಸಂತತಿಗೂ ಈ ದೇಶವನ್ನು ಬಾಧ್ಯತೆಯಾಗಿ ಕೊಡುವೆನೆಂದು ಆತನು ವಾಗ್ದಾನಿಸಿದನು. 6 ಇದಲ್ಲದೆ ಅವನ ಸಂತತಿಯವರು ಅನ್ಯದೇಶದಲ್ಲಿ ​ಪರದೇಶೀಯ ನಿವಾಸಿಗಳಾಗಿರುವರು ಮತ್ತು ಜನರು ಅವರನ್ನು ಗುಲಾಮರನ್ನಾಗಿ ಮಾಡಿಕೊಂಡು ನಾನೂರು ವರ್ಷ ಅವರ ಮೇಲೆ ದಬ್ಬಾಳಿಕೆ ನಡಿಸುವರು ಎಂದೂ ದೇವರು ತಿಳಿಸಿದನು. 7 ‘ಅವರು ಗುಲಾಮರಾಗಿ ಸೇವೆಮಾಡುವ ಆ ಜನಾಂಗಕ್ಕೆ ನಾನು ನ್ಯಾಯತೀರಿಸುವೆನು. ಇದೆಲ್ಲ ಸಂಭವಿಸಿದ ಬಳಿಕ ಅವರು ಅಲ್ಲಿಂದ ಹೊರಬಂದು ಈ ಸ್ಥಳದಲ್ಲಿ ನನಗೆ ಪವಿತ್ರ ಸೇವೆಯನ್ನು ಸಲ್ಲಿಸುವರು’ ಎಂದು ದೇವರು ಹೇಳಿದನು. 8 “ಇದಲ್ಲದೆ ಆತನು ಅವನಿಗೆ ​ಸುನ್ನತಿಯ ಒಡಂಬಡಿಕೆಯನ್ನೂ ದಯಪಾಲಿಸಿದನು; ಮತ್ತು ಹೀಗೆ, ಅವನು ​ಇಸಾಕನಿಗೆ ತಂದೆಯಾದಾಗ ಎಂಟನೆಯ ದಿನದಲ್ಲಿ ಅವನಿಗೆ ಸುನ್ನತಿಯನ್ನು ಮಾಡಿಸಿದನು. ಅನಂತರ ಇಸಾಕನು ಯಾಕೋಬನಿಗೂ ಯಾಕೋಬನು ಹನ್ನೆರಡು ಮಂದಿ ಕುಟುಂಬ ತಲೆಗಳಿಗೂ ತಂದೆಯಾದನು. 9 ಆ ಕುಟುಂಬ ತಲೆಗಳು ಯೋಸೇಫನ ಮೇಲೆ ಮತ್ಸರಪಟ್ಟು ಅವನನ್ನು ಈಜಿಪ್ಟ್‌ ದೇಶಕ್ಕೆ ಮಾರಿಬಿಟ್ಟರು. ಆದರೆ ದೇವರು ಅವನೊಂದಿಗಿದ್ದು, 10 ಅವನ ಎಲ್ಲ ಸಂಕಟಗಳಿಂದ ಅವನನ್ನು ವಿಮೋಚಿಸಿ ಈಜಿಪ್ಟಿನ ಅರಸನಾದ ಫರೋಹನ ಸಮ್ಮುಖದಲ್ಲಿ ಸಜ್ಜನನೂ ವಿವೇಕವುಳ್ಳವನೂ ಆಗಿರುವಂತೆ ಮಾಡಿದನು. ಮತ್ತು ಫರೋಹನು ಅವನನ್ನು ಈಜಿಪ್ಟಿನ ಮೇಲೆಯೂ ತನ್ನ ಇಡೀ ಮನೆವಾರ್ತೆಯ ಮೇಲೆಯೂ ಅಧಿಕಾರಿಯನ್ನಾಗಿ ನೇಮಿಸಿದನು. 11 ಆದರೆ ಈಜಿಪ್ಟಿನ ಮೇಲೆಯೂ ಕಾನಾನ್‌ ದೇಶದ ಮೇಲೆಯೂ ಒಂದು ಬರವು ಬರಲಾಗಿ ಮಹಾ ಸಂಕಟ ಉಂಟಾಯಿತು; ಮತ್ತು ನಮ್ಮ ಪೂರ್ವಜರಿಗೆ ಯಾವುದೇ ದವಸಧಾನ್ಯ ಸಿಗದೇ ಹೋಯಿತು. 12 ಆದರೆ ಈಜಿಪ್ಟಿನಲ್ಲಿ ಆಹಾರಧಾನ್ಯ ದೊರಕುತ್ತದೆಂದು ಯಾಕೋಬನಿಗೆ ತಿಳಿದುಬಂದಾಗ ಅವನು ನಮ್ಮ ಪೂರ್ವಜರನ್ನು ಮೊದಲ ಬಾರಿ ಅಲ್ಲಿಗೆ ಕಳುಹಿಸಿದನು. 13 ಎರಡ​ನೆಯ ಬಾರಿ ಯೋಸೇಫನ ಗುರುತನ್ನು ಅವನ ಅಣ್ಣತಮ್ಮಂದಿರಿಗೆ ತಿಳಿಸಲಾಯಿತು ಮತ್ತು ಯೋಸೇಫನ ವಂಶದ ಬಗ್ಗೆ ಫರೋಹನಿಗೂ ತಿಳಿದುಬಂತು. 14 ಆದುದರಿಂದ ಯೋಸೇಫನು ತನ್ನ ತಂದೆಯಾದ ಯಾಕೋಬನನ್ನೂ ತನ್ನ ಎಲ್ಲ ಸಂಬಂಧಿಕರನ್ನೂ ಅವರಿದ್ದ ಸ್ಥಳದಿಂದ ಕರೆಸಿ​ಕೊಂಡನು; ಅವರು ಒಟ್ಟು ಎಪ್ಪತ್ತೈದು ಮಂದಿ ಇದ್ದರು. 15 ಯಾಕೋಬನು ಈಜಿಪ್ಟಿಗೆ ಹೋದನು. ಅಲ್ಲಿಯೇ ಅವನೂ ನಮ್ಮ ಪೂರ್ವಜರೂ ಮೃತಪಟ್ಟರು. 16 ಅವರನ್ನು ಶೇಕೆಮಿಗೆ ತೆಗೆದುಕೊಂಡು ಹೋಗಿ ಅಬ್ರಹಾಮನು ಅಲ್ಲಿ ಹಮೋರನ ಪುತ್ರರಿಂದ ಬೆಳ್ಳಿಯ ಹಣಕ್ಕೆ ಕೊಂಡುಕೊಂಡಿದ್ದ ಸಮಾಧಿಯಲ್ಲಿ ಇಡಲಾಯಿತು. 17 “ದೇವರು ಅಬ್ರಹಾಮನಿಗೆ ಸ್ಪಷ್ಟವಾಗಿ ತಿಳಿಸಿದ್ದ ವಾಗ್ದಾನವು ನೆರವೇರುವ ಸಮಯವು ಸಮೀಪಿಸಿದಂತೆ ಈಜಿಪ್ಟಿನಲ್ಲಿ ಅವರ ಸಂಖ್ಯೆ ಬೆಳೆದು ಹೆಚ್ಚಾಗುತ್ತಾ ಬಂತು. 18 ತರುವಾಯ ಯೋಸೇಫನನ್ನು ಅರಿಯದ ಬೇರೊಬ್ಬ ಅರಸನು ಈಜಿಪ್ಟಿನಲ್ಲಿ ಆಳಿಕೆಗೆ ಬಂದನು. 19 ಇವನು ನಮ್ಮ ಜನಾಂಗದ ವಿರುದ್ಧ ರಾಜತಂತ್ರವನ್ನು ಉಪಯೋಗಿಸಿ, ಶಿಶುಗಳು ಜೀವದಿಂದುಳಿಯದಂತೆ ಅವುಗಳನ್ನು ಹೊರಗೆ ಹಾಕುವಂತೆ ತಂದೆಗಳನ್ನು ಕಠಿಣವಾಗಿ ಹಿಂಸಿಸಿದನು. 20 ಆ ಸಮಯದಲ್ಲೇ ಮೋಶೆಯು ಹುಟ್ಟಿದನು ಮತ್ತು ಅವನು ದಿವ್ಯಸುಂದರ​ನಾಗಿದ್ದನು. ತಂದೆಯ ಮನೆಯಲ್ಲಿ ಅವನನ್ನು ಮೂರು ತಿಂಗಳ ವರೆಗೆ ಸಾಕಲಾಯಿತು. 21 ಆದರೆ ಅವನು ಹೊರಗೆ ಹಾಕಲ್ಪಟ್ಟಾಗ ಫರೋಹನ ಮಗಳು ಅವನನ್ನು ಎತ್ತಿಕೊಂಡು ಹೋಗಿ ತನ್ನ ಸ್ವಂತ ಮಗನಂತೆ ಸಾಕಿದಳು. 22 ಇದರ ಪರಿಣಾಮವಾಗಿ ಮೋಶೆಯು ಈಜಿಪ್ಟಿನವರ ಸರ್ವವಿದ್ಯೆಗಳಲ್ಲಿ ಉಪದೇಶಹೊಂದಿದನು. ವಾಸ್ತವದಲ್ಲಿ ಅವನು ಮಾತಿನಲ್ಲಿಯೂ ಕಾರ್ಯದಲ್ಲಿಯೂ ಸಮರ್ಥನಾಗಿದ್ದನು. 23 “ಅವನಿಗೆ ನಲವತ್ತು ವರ್ಷ ತುಂಬಿದಾಗ, ತನ್ನ ಸಹೋದರರಾದ ಇಸ್ರಾಯೇಲ್ಯರನ್ನು ಹೋಗಿನೋಡಬೇಕೆಂಬ ಆಶೆಯು ಅವನ ಹೃದಯದಲ್ಲಿ ಹುಟ್ಟಿತು. 24 ​ಅವರಲ್ಲಿ ಒಬ್ಬನು ದುರುಪಚರಿಸಲ್ಪಡುತ್ತಿರುವುದು ಅವನ ದೃಷ್ಟಿಗೆ ಬಿದ್ದಾಗ, ಅವನ ಸಹಾಯಕ್ಕೆ ಬಂದು ಪೀಡಿಸುತ್ತಿದ್ದ ಈಜಿಪ್ಟಿನವನನ್ನು ಹೊಡೆದುಹಾಕುವ ಮೂಲಕ ಪೀಡಿಸಲ್ಪಡುತ್ತಿದ್ದವನಿಗಾಗಿ ಮುಯ್ಯಿ ತೀರಿಸಿದನು. 25 ತನ್ನ ಕೈಯಿಂದ ದೇವರು ಅವರಿಗೆ ರಕ್ಷಣೆಯನ್ನು ಕೊಡುತ್ತಿದ್ದಾನೆಂದು ತನ್ನ ಸಹೋದರರು ಗ್ರಹಿಸ​ಬಹುದೆಂದು ಅವನು ಭಾವಿಸಿದನು; ಆದರೆ ಅವರು ಅದನ್ನು ಗ್ರಹಿಸಲಿಲ್ಲ. 26 ಮರುದಿನ ಇಸ್ರಾಯೇಲ್ಯರಿಬ್ಬರು ಜಗಳವಾಡುತ್ತಿದ್ದಾಗ ಅವನು ಅಲ್ಲಿಗೆ ಬಂದು ಅವರನ್ನು ಸಮಾಧಾನಪಡಿಸಲು ಪ್ರಯತ್ನಿಸುತ್ತಾ, ‘ಜನರೇ, ನೀವು ಸಹೋದರರು. ನೀವೇಕೆ ಒಬ್ಬರಿಗೊಬ್ಬರು ಅನ್ಯಾಯವಾಗಿ ವರ್ತಿಸುತ್ತಿದ್ದೀರಿ?’ ಎಂದನು. 27 ಆದರೆ ತನ್ನ ನೆರೆಯವನೊಂದಿಗೆ ಅನ್ಯಾಯವಾಗಿ ವರ್ತಿಸುತ್ತಿದ್ದವನು ಇವನನ್ನು ತಳ್ಳಿ, ‘ನಿನ್ನನ್ನು ನಮ್ಮ ಮೇಲೆ ಅಧಿಕಾರಿಯನ್ನಾಗಿಯೂ ನ್ಯಾಯಾಧಿಪತಿಯನ್ನಾಗಿಯೂ ನೇಮಿಸಿದವರು ಯಾರು? 28 ನಿನ್ನೆ ಆ ಈಜಿಪ್ಟಿನವನನ್ನು ಕೊಂದು​ಹಾಕಿದಂತೆ ನನ್ನನ್ನೂ ಕೊಂದುಹಾಕಲು ಬಯಸುತ್ತೀಯೊ?’ ಎಂದು ಕೇಳಿದನು. 29 ಇದನ್ನು ಕೇಳಿದಾಗ ಮೋಶೆಯು ಅಲ್ಲಿಂದ ಪಲಾಯನಗೈದು ಮಿದ್ಯಾನ್‌ದೇಶದಲ್ಲಿ ಪರದೇಶೀಯ ನಿವಾಸಿಯಾಗಿ ಅಲ್ಲಿ ಇಬ್ಬರು ಗಂಡುಮಕ್ಕಳಿಗೆ ತಂದೆಯಾದನು. 30 “ನಲವತ್ತು ವರ್ಷಗಳು ಕಳೆದ ಬಳಿಕ ಸೀನಾಯಿಬೆಟ್ಟದ ಸುತ್ತಲಿದ್ದ ಅರಣ್ಯದಲ್ಲಿ ಮುಳ್ಳಿನ ಪೊದೆಯೊಳಗೆ ಉರಿಯುವ ಬೆಂಕಿಯಲ್ಲಿ ಒಬ್ಬ ದೇವದೂತನು ಅವನಿಗೆ ಕಾಣಿಸಿಕೊಂಡನು. 31 ಮೋಶೆಯು ಈ ದೃಶ್ಯವನ್ನು ಕಂಡಾಗ ಅತ್ಯಾಶ್ಚರ್ಯಪಟ್ಟನು. ಆದರೆ ಏನು ಸಂಭವಿಸುತ್ತಿದೆ ಎಂಬುದನ್ನು ಪರೀಕ್ಷಿಸಲು ಅವನು ಇನ್ನಷ್ಟು ಹತ್ತಿರ ಹೋದಾಗ ಯೆಹೋವನ ಸ್ವರವು ಅವನಿಗೆ, 32 ‘ನಾನು ನಿಮ್ಮ ಪೂರ್ವಜರ ದೇವರು, ಅಬ್ರಹಾಮ ಇಸಾಕ ಯಾಕೋಬರ ದೇವರು’ ಎಂದು ಹೇಳುವುದು ಕೇಳಿಬಂತು. ಆಗ ಮೋಶೆಯು ಭಯಭೀತನಾಗಿ ನಡುಗುತ್ತಾ ಇನ್ನು ಹೆಚ್ಚೇನನ್ನೂ ಪರೀಕ್ಷಿಸುವ ಧೈರ್ಯಮಾಡಲಿಲ್ಲ. 33 ಯೆಹೋವನು ಅವನಿಗೆ, ‘ನಿನ್ನ ಪಾದಗಳಿಂದ ಕೆರಗಳನ್ನು ತೆಗೆದಿಡು; ಏಕೆಂದರೆ ನೀನು ನಿಂತಿರುವ ಸ್ಥಳವು ಪವಿತ್ರ ನೆಲವಾಗಿದೆ. 34 ಈಜಿಪ್ಟಿನಲ್ಲಿರುವ ನನ್ನ ಜನರು ಅನುಭವಿಸುತ್ತಿರುವ ದುರವಸ್ಥೆಯನ್ನು ನಾನು ಕಣ್ಣಾರೆ ನೋಡಿದ್ದೇನೆ; ಮತ್ತು ನಾನು ಅವರ ನರಳಾಟವನ್ನು ಕೇಳಿ ಅವರನ್ನು ವಿಮೋಚಿಸಲಿಕ್ಕಾಗಿ ಇಳಿದುಬಂದಿದ್ದೇನೆ. ಈಗ ಬಾ, ನಾನು ನಿನ್ನನ್ನು ಈಜಿಪ್ಟಿಗೆ ಕಳುಹಿಸುವೆನು’ ಎಂದು ಹೇಳಿದನು. 35 ಯಾರನ್ನು ಅವರು, ‘ನಿನ್ನನ್ನು ಅಧಿಕಾರಿಯನ್ನಾಗಿಯೂ ನ್ಯಾಯಾಧಿಪತಿಯನ್ನಾಗಿಯೂ ನೇಮಿಸಿದವರು ಯಾರು?’ ಎಂದು ಹೇಳಿ ತಿರಸ್ಕರಿಸಿದ್ದರೋ ಆ ಮೋಶೆಯನ್ನೇ ದೇವರು ಮುಳ್ಳಿನ ಪೊದೆಯಲ್ಲಿ ಕಾಣಿಸಿಕೊಂಡ ದೇವದೂತನ ಕೈಯಿಂದ ಅಧಿಕಾರಿಯನ್ನಾಗಿಯೂ ವಿಮೋಚಕನನ್ನಾಗಿಯೂ ಕಳುಹಿಸಿದನು. 36 ಇವನೇ ಈಜಿಪ್ಟಿನಲ್ಲಿಯೂ ಕೆಂಪು ಸಮುದ್ರದಲ್ಲಿಯೂ ಅರಣ್ಯದಲ್ಲಿಯೂ ನಲವತ್ತು ವರ್ಷಗಳ ವರೆಗೆ ಆಶ್ಚರ್ಯಕಾರ್ಯಗಳನ್ನು ಮತ್ತು ಸೂಚಕಕಾರ್ಯಗಳನ್ನು ಮಾಡುತ್ತಾ ಅವರನ್ನು ನಡಿಸಿಕೊಂಡು ಬಂದವನು. 37 “ಈ ಮೋಶೆಯೇ ಇಸ್ರಾಯೇಲ್ಯರಿಗೆ, ‘ದೇವರು ನಿಮ್ಮ ಸಹೋದರರ ಮಧ್ಯದಿಂದ ನಿಮಗಾಗಿ ನನ್ನಂಥ ಒಬ್ಬ ಪ್ರವಾದಿಯನ್ನು ಎಬ್ಬಿಸುವನು’ ಎಂದು ಹೇಳಿದವನು. 38 ಇವನೇ ಅರಣ್ಯದಲ್ಲಿದ್ದ ಸಭೆಯ ಮಧ್ಯೆ, ಸೀನಾಯಿಬೆಟ್ಟದಲ್ಲಿ ತನ್ನೊಂದಿಗೆ ಮಾತಾಡಿದ ದೇವದೂತನೊಂದಿಗೆ ಮತ್ತು ನಮ್ಮ ಪೂರ್ವಜರೊಂದಿಗೆ ಇದ್ದವನು. ಹಾಗೂ ನಿಮಗೆ ಕೊಡಲು ಸಜೀವ​ವಾದ ಪವಿತ್ರ ದೈವೋಕ್ತಿಗಳನ್ನು ಪಡೆದವನು. 39 ನಮ್ಮ ಪೂರ್ವಜರು ಅವನಿಗೆ ವಿಧೇಯರಾಗಲು ನಿರಾಕರಿಸಿ, ಅವನನ್ನು ತಿರಸ್ಕರಿಸಿ ತಮ್ಮ ಹೃದಯಗಳಲ್ಲಿ ಈಜಿಪ್ಟಿಗೆ ಹಿಂದಿರುಗಲು ಬಯಸಿದರು. 40 ಅವರು ಆರೋನನಿಗೆ, ‘ನಮ್ಮ ಮುಂದೆ ಹೋಗುವುದಕ್ಕೆ ದೇವತೆಗಳನ್ನು ಮಾಡಿಕೊಡು. ನಮ್ಮನ್ನು ಈಜಿಪ್ಟಿನಿಂದ ಕರೆದು​ಕೊಂಡು ಬಂದ ಮೋಶೆಗೆ ಏನಾಯಿತೋ ನಮಗೆ ಗೊತ್ತಿಲ್ಲ’ ಎಂದು ಹೇಳಿದರು. 41 ಆ ದಿನಗಳಲ್ಲಿ ಅವರು ಒಂದು ಎಳೆಯ ಗೂಳಿಯ ವಿಗ್ರಹವನ್ನು ಮಾಡಿ, ಆ ವಿಗ್ರಹಕ್ಕೆ ಯಜ್ಞವನ್ನರ್ಪಿಸಿ ತಾವು ಮಾಡಿದ ಕೆಲಸಗಳಲ್ಲಿ ಆನಂದಿಸಲಾರಂಭಿಸಿದರು. 42 ಆದುದರಿಂದ ದೇವರು ​ಅವರಿಗೆ ವಿಮುಖನಾಗಿ ಅವರು ಆಕಾಶದ ನಕ್ಷತ್ರಗಳಿಗೆ ಪವಿತ್ರ ಸೇವೆಯನ್ನು ಸಲ್ಲಿಸುವಂತೆ ಒಪ್ಪಿಸಿಬಿಟ್ಟನು; ಇದರ ಕುರಿತಾಗಿಯೇ ಪ್ರವಾದಿಗಳ ಗ್ರಂಥದಲ್ಲಿ, ‘ಇಸ್ರಾಯೇಲ್‌ ಮನೆತನದವರೇ, ಅರಣ್ಯದಲ್ಲಿ ನಲವತ್ತು ವರ್ಷಗಳ ವರೆಗೆ ನೀವು ಬಲಿಗಳನ್ನೂ ಯಜ್ಞಗಳನ್ನೂ ಸಮರ್ಪಿಸಿದ್ದು ನನಗಲ್ಲ, ಅಲ್ಲವೆ? 43 ನೀವಾದರೊ ಆರಾಧಿಸ​ಬೇಕೆಂದು ಮಾಡಿಕೊಂಡ ಮೂರ್ತಿಗಳನ್ನು ಅಂದರೆ ಮೊಲೋಖನ ಗುಡಾರವನ್ನೂ ರೇಫಾ ದೇವತೆಯ ನಕ್ಷತ್ರವನ್ನೂ ಹೊತ್ತುಕೊಂಡು ಹೋದಿರಿ. ಆದುದರಿಂದ ನಾನು ನಿಮ್ಮನ್ನು ಬಾಬಿಲೋನಿನ ಆಚೆಗೆ ಗಡೀ​ಪಾರುಮಾಡುವೆನು’ ಎಂದು ಬರೆದಿದೆ. 44 “ಅರಣ್ಯದಲ್ಲಿ ನಮ್ಮ ಪೂರ್ವಜರಿಗೆ ಸಾಕ್ಷಿಗುಡಾರವಿತ್ತು; ದೇವರು ಮೋಶೆ​ಯೊಂದಿಗೆ ಮಾತಾಡುವಾಗ ಆಜ್ಞಾಪಿಸಿದಂತೆ, ಅವನು ನೋಡಿದ್ದ ಮಾದರಿಯಲ್ಲೇ ಅದನ್ನು ರೂಪಿಸಲಾಗಿತ್ತು. 45 ಆ ಗುಡಾರವನ್ನು ಹೊಂದಿದ ನಮ್ಮ ಪೂರ್ವಜರು ಯೆಹೋಶುವನ ಮುಂದಾಳುತ್ವದಲ್ಲಿ ದೇವರು ಅವರೆದುರಿನಲ್ಲಿ ಹೊರದೊಬ್ಬಿದ ಅನ್ಯಜನಾಂಗಗಳ ದೇಶವನ್ನು ವಶಪಡಿಸಿಕೊಂಡಾಗ ತಮ್ಮೊಂದಿಗೆ ಅದನ್ನೂ ತಂದರು. ದಾವೀದನ ದಿನಗಳ ವರೆಗೂ ಅದು ಅಲ್ಲಿಯೇ ಉಳಿಯಿತು. 46 ಅವನಿಗೆ ದೇವರ ಅನುಗ್ರಹವಿತ್ತು ಮತ್ತು ಅವನು ಯಾಕೋಬನ ದೇವರಿಗೆ ನಿವಾಸ​ಸ್ಥಾನವನ್ನು ಒದಗಿಸುವ ಸುಯೋಗವನ್ನು ದಯಪಾಲಿಸುವಂತೆ ಕೇಳಿಕೊಂಡನು. 47 ಆದರೆ, ಸೊಲೊಮೋನನು ಆತನಿಗಾಗಿ ಮನೆಯನ್ನು ಕಟ್ಟಿದನು. 48 ಆದರೂ ಮಹೋನ್ನತನು ಕೈಯಿಂದ ಕಟ್ಟಿದ ಮನೆಗಳಲ್ಲಿ ವಾಸಮಾಡುವುದಿಲ್ಲ; ಪ್ರವಾದಿಯ ಮಾತಿನಂತೆ, 49 ‘ಸ್ವರ್ಗವು ನನ್ನ ಸಿಂಹಾಸನ ಭೂಮಿಯು ನನ್ನ ಪಾದಪೀಠ. ನೀವು ನನಗೆ ಎಂಥ ಮನೆಯನ್ನು ಕಟ್ಟಿಕೊಡುವಿರಿ? ಅಥವಾ ನನ್ನ ​ವಿಶ್ರಾಂತಿಗೆ ತಕ್ಕ ಸ್ಥಳವು ಯಾವುದು? 50 ನನ್ನ ಕೈಯೇ ಇದನ್ನೆಲ್ಲ ಮಾಡಿತಲ್ಲವೆ? ಎಂದು ಯೆಹೋವನು ಹೇಳುತ್ತಾನೆ.’ 51 “ಮೊಂಡರೇ, ಹೃದಯಗಳ ಮತ್ತು ಕಿವಿಗಳ ಸುನ್ನತಿಯಿಲ್ಲದವರೇ, ನೀವು ಯಾವಾಗಲೂ ನಿಮ್ಮ ಪೂರ್ವಜರು ಮಾಡಿದಂತೆಯೇ ಪವಿತ್ರಾತ್ಮವನ್ನು ಪ್ರತಿರೋಧಿಸುವವರಾಗಿದ್ದೀರಿ. 52 ನಿಮ್ಮ ಪೂರ್ವಜರು ಪ್ರವಾದಿಗಳಲ್ಲಿ ಯಾರನ್ನು ಹಿಂಸೆಪಡಿಸದೆ ಬಿಟ್ಟರು? ಒಬ್ಬ ನೀತಿವಂತನ ​ಆಗಮನದ ಕುರಿತು ಮುಂದಾಗಿಯೇ ಪ್ರಕಟಿಸಿದವರನ್ನು ಅವರು ಕೊಂದುಹಾಕಿದರು; ಈಗ ನೀವು ಅವನನ್ನು ಮೋಸದಿಂದ ಹಿಡಿದುಕೊಟ್ಟವರೂ ಕೊಂದವರೂ ಆಗಿದ್ದೀರಿ. 53 ದೇವದೂತರಿಂದ ರವಾನಿಸಲ್ಪಟ್ಟ ಧರ್ಮ​ಶಾಸ್ತ್ರವನ್ನು ನೀವು ಸ್ವೀಕರಿಸಿದಿರಾದರೂ ಅದಕ್ಕನುಸಾರ ನಡೆಯುತ್ತಿಲ್ಲ.” 54 ಈ ವಿಷಯಗಳನ್ನು ಕೇಳಿ ಅವರು ಬಹಳ ಕೋಪಗೊಂಡು ಅವನನ್ನು ನೋಡಿ ಹಲ್ಲುಕಡಿಯತೊಡಗಿದರು. 55 ಆದರೆ ಅವನು ಪವಿತ್ರಾತ್ಮಭರಿತನಾಗಿ ಆಕಾಶದ ಕಡೆಗೆ ದೃಷ್ಟಿಸಿ ನೋಡಿದಾಗ ದೇವರ ಮಹಿಮೆಯನ್ನೂ ದೇವರ ಬಲಗಡೆಯಲ್ಲಿ ಯೇಸು ನಿಂತಿರುವುದನ್ನೂ ಕಂಡನು. 56 ಆಗ ಅವನು, “ಅಗೋ, ಆಕಾಶವು ತೆರೆಯಲ್ಪಟ್ಟಿರುವುದನ್ನೂ ಮನುಷ್ಯಕುಮಾರನು ದೇವರ ಬಲಗಡೆಯಲ್ಲಿ ನಿಂತಿರುವುದನ್ನೂ ನಾನು ನೋಡುತ್ತಿದ್ದೇನೆ” ಎಂದನು. 57 ಈ ಮಾತಿಗೆ ಅವರು ಗಟ್ಟಿಯಾಗಿ ಆರ್ಭಟಿಸುತ್ತಾ ತಮ್ಮ ಕೈಗಳಿಂದ ಕಿವಿಗಳನ್ನು ಮುಚ್ಚಿಕೊಳ್ಳುತ್ತಾ ಒಟ್ಟಾಗಿ ಅವನ ಮೇಲೆ ಎರಗಿದರು. 58 ಅವನನ್ನು ಊರ ಹೊರಗೆ ದೊಬ್ಬಿ ಅವನ ಮೇಲೆ ಕಲ್ಲೆಸೆಯತೊಡಗಿದರು ಮತ್ತು ಪ್ರತ್ಯಕ್ಷ ಸಾಕ್ಷಿಗಳು ತಮ್ಮ ಮೇಲಂಗಿಗಳನ್ನು ಸೌಲನೆಂಬ ​ಹೆಸರಿನ ಒಬ್ಬ ಯೌವನಸ್ಥನ ಕಾಲುಗಳ ಬಳಿಯಲ್ಲಿ ಇಟ್ಟರು. 59 ಅವರು ಸ್ತೆಫನನ ಮೇಲೆ ಕಲ್ಲೆಸೆಯುತ್ತಾ ಇದ್ದಾಗ ಅವನು, “ಕರ್ತನಾದ ಯೇಸುವೇ, ನನ್ನ ಜೀವಶಕ್ತಿಯನ್ನು ಸ್ವೀಕರಿಸು” ಎಂದು ಪ್ರಾರ್ಥಿಸಿದನು. 60 ಬಳಿಕ ಮೊಣಕಾಲೂರಿ, “ಯೆಹೋವನೇ, ಈ ಪಾಪವನ್ನು ಇವರ ಮೇಲೆ ಹೊರಿಸಬೇಡ” ಎಂದು ಗಟ್ಟಿಯಾದ ಸ್ವರದಿಂದ ಕೂಗಿದನು. ಇದನ್ನು ಹೇಳಿದ ಬಳಿಕ ಮರಣದಲ್ಲಿ ನಿದ್ರೆಹೋದನು.



^ (ಅ. ಕಾ. 9:1-20) ಆದರೆ ಸೌಲನು ಇನ್ನೂ ಕರ್ತನ ಶಿಷ್ಯರ ವಿರುದ್ಧ ಬೆದರಿಕೆಯ ಮತ್ತು ಕೊಲೆಯ ಮಾತುಗಳನ್ನಾಡುತ್ತಾ ಮಹಾ ಯಾಜಕನ ಬಳಿಗೆ ಹೋಗಿ 2 ‘ಆ ಮಾರ್ಗಕ್ಕೆ’ ಸೇರಿದ ಯಾರಾದರೂ ಸಿಕ್ಕಿದರೆ ಅವರು ಗಂಡಸರಾಗಿರಲಿ ಹೆಂಗಸರಾಗಿರಲಿ ತಾನು ಅವರನ್ನು ಬಂಧಿಸಿ ಯೆರೂಸಲೇಮಿಗೆ ತರಲಿಕ್ಕಾಗುವಂತೆ ದಮಸ್ಕದಲ್ಲಿರುವ ಸಭಾಮಂದಿರಗಳಿಗೆ ಪತ್ರಗಳನ್ನು ಕೊಡುವಂತೆ ಕೇಳಿಕೊಂಡನು. 3 ಅವನು ಪ್ರಯಾಣಿಸುತ್ತಾ ದಮಸ್ಕದ ಹತ್ತಿರ ಬಂದಾಗ ಇದ್ದಕ್ಕಿದ್ದಂತೆ ಆಕಾಶದಿಂದ ಒಂದು ಬೆಳಕು ಅವನ ಸುತ್ತಲೂ ಮಿಂಚಿತು 4 ಮತ್ತು ಅವನು ನೆಲಕ್ಕೆ ಬಿದ್ದುಬಿಟ್ಟನು, ಆಗ “ಸೌಲನೇ, ಸೌಲನೇ, ನನ್ನನ್ನು ಏಕೆ ಹಿಂಸೆಪಡಿಸುತ್ತಿದ್ದೀ?” ಎಂಬ ವಾಣಿಯನ್ನು ಕೇಳಿಸಿಕೊಂಡನು. 5 ಆಗ ಅವನು, “ಸ್ವಾಮಿ, ನೀನು ಯಾರು?” ಎಂದು ಕೇಳಿದನು. ಅದಕ್ಕೆ ಅವನು, “ನೀನು ಹಿಂಸೆಪಡಿಸುತ್ತಿರುವ ಯೇಸುವೇ ನಾನು. 6 ಹಾಗಿದ್ದರೂ, ನೀನೆದ್ದು ಪಟ್ಟಣವನ್ನು ಪ್ರವೇಶಿಸು, ನೀನು ಮಾಡಬೇಕಾದದ್ದನ್ನು ಅಲ್ಲಿ ನಿನಗೆ ತಿಳಿಸಲಾಗುವುದು” ಎಂದನು. 7 ಅವನೊಂದಿಗೆ ಪ್ರಯಾಣಿಸುತ್ತಿದ್ದ ಜನರು ಈ ವಾಣಿಯನ್ನು ಕೇಳಿಸಿಕೊಂಡರಾದರೂ ಯಾವನನ್ನೂ ಕಾಣದೆ ಮೂಕರಾಗಿ ನಿಂತಿದ್ದರು. 8 ಸೌಲನು ನೆಲದಿಂದ ಮೇಲೆದ್ದಾಗ ಅವನ ಕಣ್ಣುಗಳು ತೆರೆದಿದ್ದರೂ ಅವನಿಗೆ ಏನೂ ಕಾಣಿಸಲಿಲ್ಲ. ಆದುದರಿಂದ ಅವರು ಅವನನ್ನು ಕೈಹಿಡಿದು ದಮಸ್ಕಕ್ಕೆ ಕರೆದುಕೊಂಡುಹೋದರು. 9 ಮೂರು ದಿನಗಳ ತನಕ ಅವನಿಗೆ ಏನೂ ಕಾಣಿಸಲಿಲ್ಲ; ಅವನು ಏನನ್ನೂ ತಿನ್ನಲಿಲ್ಲ ಏನನ್ನೂ ಕುಡಿಯಲಿಲ್ಲ. 10 ದಮಸ್ಕದಲ್ಲಿ ಅನನೀಯನೆಂಬ ಒಬ್ಬ ಶಿಷ್ಯನಿದ್ದನು; ಕರ್ತನು ಅವನಿಗೆ ದರ್ಶನದಲ್ಲಿ, “ಅನನೀಯನೇ” ಎಂದು ಕರೆದನು. ಆಗ ಅವನು, “ಕರ್ತನೇ, ಇಗೋ ಇದ್ದೇನೆ” ಎಂದನು. 11 ಕರ್ತನು ಅವನಿಗೆ, “ನೀನೆದ್ದು ನೆಟ್ಟನೆ ಬೀದಿ ಎಂಬ ಬೀದಿಗೆ ಹೋಗಿ ಯೂದನ ಮನೆಯಲ್ಲಿ ತಾರ್ಸದಿಂದ ಬಂದಿರುವ ಸೌಲನೆಂಬ ಮನುಷ್ಯನಿಗಾಗಿ ವಿಚಾರಿಸು. ನೋಡು! ಅವನು ಪ್ರಾರ್ಥಿಸು​ತ್ತಿರುತ್ತಾನೆ, 12 ಮತ್ತು ಅವನು ದರ್ಶನದಲ್ಲಿ ಅನನೀಯನೆಂಬ ಒಬ್ಬ ಮನುಷ್ಯನು ಬಂದು ತನಗೆ ಪುನಃ ದೃಷ್ಟಿಬರುವಂತೆ ತನ್ನ ಮೇಲೆ ಕೈಗಳನ್ನಿಡುವುದನ್ನು ನೋಡಿದ್ದಾನೆ” ಎಂದು ಹೇಳಿದನು. 13 ಅದಕ್ಕೆ ಅನನೀಯನು, “ಕರ್ತನೇ, ಈ ಮನುಷ್ಯನು ಯೆರೂಸಲೇಮಿನಲ್ಲಿ ನಿನ್ನ ಪವಿತ್ರ ಜನರಿಗೆ ಮಾಡಿರುವ ಅನೇಕ ​ಹಾನಿಕರ ವಿಷಯಗಳ ಕುರಿತು ನಾನು ಅನೇಕರಿಂದ ಕೇಳಿಸಿಕೊಂಡಿದ್ದೇನೆ. 14 ಮತ್ತು ಇಲ್ಲಿಯೂ ನಿನ್ನ ಹೆಸರನ್ನು ಹೇಳಿಕೊಳ್ಳುವವರೆಲ್ಲರನ್ನು ಬಂಧಿಸಲಿಕ್ಕಾಗಿ ಅವನು ಮುಖ್ಯ ಯಾಜಕರಿಂದ ಅಧಿಕಾರವನ್ನು ಪಡೆದಿದ್ದಾನೆ” ಎಂದನು. 15 ಆದರೆ ಕರ್ತನು ಅವನಿಗೆ, “ನೀನು ಹೋಗು; ಈ ಮನುಷ್ಯನು ಅನ್ಯಜನಾಂಗಗಳಿಗೂ ಅರಸರಿಗೂ ಇಸ್ರಾಯೇಲ್ಯರಿಗೂ ನನ್ನ ಹೆಸರನ್ನು ತಿಳಿಯಪಡಿಸಲಿಕ್ಕಾಗಿ ನಾನು ಆರಿಸಿಕೊಂಡ ಸಾಧನವಾಗಿದ್ದಾನೆ. 16 ನನ್ನ ಹೆಸರಿನ ನಿಮಿತ್ತ ಅವನು ಎಷ್ಟೆಲ್ಲ ಕಷ್ಟವನ್ನು ಅನುಭವಿಸಬೇಕೆಂಬುದನ್ನು ನಾನು ಅವನಿಗೆ ಸ್ಪಷ್ಟವಾಗಿ ತೋರಿಸುವೆನು” ಎಂದು ಹೇಳಿದನು. 17 ಆಗ ಅನನೀಯನು ಹೊರಟುಹೋಗಿ ಆ ಮನೆಯನ್ನು ಪ್ರವೇಶಿಸಿ ಅವನ ಮೇಲೆ ಕೈಗಳನ್ನಿಟ್ಟು, “ಸಹೋದರನಾದ ಸೌಲನೇ, ನೀನು ಬರುತ್ತಿದ್ದ ದಾರಿಯಲ್ಲಿ ನಿನಗೆ ಕಾಣಿಸಿಕೊಂಡ ಕರ್ತನಾದ ಯೇಸು, ನೀನು ಪುನಃ ದೃಷ್ಟಿಯನ್ನು ಪಡೆಯುವಂತೆ ಮತ್ತು ಪವಿತ್ರಾತ್ಮಭರಿತನಾಗುವಂತೆ ನನ್ನನ್ನು ನಿನ್ನ ಬಳಿಗೆ ಕಳುಹಿಸಿದ್ದಾನೆ” ಎಂದನು. 18 ತಕ್ಷಣವೇ ಅವನ ಕಣ್ಣುಗಳಿಂದ ಪರೆಗಳಂತೆ ಕಾಣುತ್ತಿದ್ದ ಏನೋ ಬಿದ್ದು ಅವನಿಗೆ ಪುನಃ ದೃಷ್ಟಿಬಂತು; ಅವನು ಎದ್ದು ದೀಕ್ಷಾಸ್ನಾನ ಪಡೆದು​ಕೊಂಡನು 19 ಮತ್ತು ಊಟಮಾಡಿ ಬಲವನ್ನು ಹೊಂದಿದನು. ಅವನು ದಮಸ್ಕದಲ್ಲಿ ಶಿಷ್ಯರೊಂದಿಗೆ ಕೆಲವು ದಿವಸ ಇದ್ದು, 20 ​ತಡಮಾಡದೆ ಸಭಾಮಂದಿರಗಳಿಗೆ ಹೋಗಿ ಯೇಸುವೇ ದೇವಕುಮಾರನೆಂದು ಸಾರ​ತೊಡಗಿದನು.



^ (ಅ. ಕಾ. 22:6-16) “ನಾನು ಪ್ರಯಾಣಿಸುತ್ತಾ ಸುಮಾರು ಮಧ್ಯಾಹ್ನದಷ್ಟಕ್ಕೆ ದಮಸ್ಕದ ಹತ್ತಿರ ಬಂದಾಗ ಇದ್ದಕ್ಕಿದ್ದಂತೆ ಆಕಾಶದಿಂದ ಒಂದು ಮಹಾ ಬೆಳಕು ನನ್ನ ಸುತ್ತಲೂ ಮಿಂಚಿತು. 7 ನಾನು ನೆಲಕ್ಕೆ ಬಿದ್ದಾಗ, ‘ಸೌಲನೇ, ಸೌಲನೇ, ನನ್ನನ್ನು ಏಕೆ ಹಿಂಸೆ​ಪಡಿಸುತ್ತಿದ್ದೀ?’ ಎಂಬ ಒಂದು ವಾಣಿಯನ್ನು ಕೇಳಿಸಿಕೊಂಡೆ. 8 ಅದಕ್ಕೆ ​ಪ್ರತ್ಯುತ್ತರವಾಗಿ ನಾನು, ‘ಸ್ವಾಮಿ, ನೀನು ಯಾರು?’ ಎಂದು ಕೇಳಿದೆ. ಆಗ ಅವನು, ‘ನೀನು ಹಿಂಸೆಪಡಿಸುತ್ತಿರುವ ನಜರೇತಿನ ಯೇಸುವೇ ನಾನು’ ಎಂದನು. 9 ನನ್ನೊಂದಿಗಿದ್ದ ಪುರುಷರು ಬೆಳಕನ್ನು ಕಂಡರಾದರೂ ನನ್ನೊಂದಿಗೆ ಮಾತಾಡುತ್ತಿದ್ದವನ ಸ್ವರವನ್ನು ಕೇಳಿಸಿಕೊಳ್ಳಲಿಲ್ಲ. 10 ಆಗ ನಾನು, ‘ಕರ್ತನೇ ನಾನೇನು ಮಾಡಬೇಕು?’ ಎಂದು ಕೇಳಿದೆ. ಕರ್ತನು ನನಗೆ, ‘ನೀನೆದ್ದು ದಮಸ್ಕಕ್ಕೆ ಹೋಗು; ಮಾಡುವುದಕ್ಕೆ ನಿನಗೆ ನೇಮಿಸಿರುವ ಪ್ರತಿಯೊಂದು ವಿಷಯವು ಅಲ್ಲಿ ನಿನಗೆ ತಿಳಿಸಲ್ಪಡುವುದು’ ಎಂದು ಹೇಳಿದನು. 11 ಆ ಬೆಳಕಿನ ಪ್ರಭಾವದಿಂದಾಗಿ ನನಗೆ ಏನೂ ಕಾಣಿಸುತ್ತಿರಲಿಲ್ಲವಾದ್ದರಿಂದ ನನ್ನೊಂದಿಗಿದ್ದವರು ಕೈಹಿಡಿದು ನನ್ನನ್ನು ದಮಸ್ಕಕ್ಕೆ ಕರೆದುಕೊಂಡು​ಹೋದರು. 12 “ಅಲ್ಲಿ ಧರ್ಮಶಾಸ್ತ್ರಕ್ಕನುಸಾರ ನಡೆಯುವವನೂ ಆ ಸ್ಥಳದಲ್ಲಿ ವಾಸಿಸುತ್ತಿದ್ದು ಎಲ್ಲ ಯೆಹೂದ್ಯರಿಂದ ಒಳ್ಳೇ ಹೆಸರನ್ನು ಪಡೆದಿದ್ದವನೂ ಆಗಿದ್ದ ​ಅನನೀಯನೆಂಬ ಒಬ್ಬ ಮನುಷ್ಯನು 13 ನನ್ನ ಬಳಿಗೆ ಬಂದು ಪಕ್ಕದಲ್ಲಿ ನಿಂತು, ‘ಸಹೋದರನಾದ ಸೌಲನೇ, ನೀನು ಪುನಃ ದೃಷ್ಟಿಯನ್ನು ಪಡೆದುಕೋ!’ ಎಂದು ಹೇಳಿದನು. ಅದೇ ಗಳಿಗೆಯಲ್ಲಿ ನಾನು ದೃಷ್ಟಿಯನ್ನು ಪಡೆದು ಅವನನ್ನು ಕಣ್ಣೆತ್ತಿ ನೋಡಿದೆ. 14 ಆಗ ಅವನು ನನಗೆ, ‘ನಮ್ಮ ಪೂರ್ವಜರ ದೇವರು ತನ್ನ ಚಿತ್ತವನ್ನು ತಿಳಿದುಕೊಳ್ಳುವುದಕ್ಕೂ ನೀತಿವಂತನನ್ನು ನೋಡುವುದಕ್ಕೂ ಅವನ ಸ್ವರವನ್ನು ಕೇಳಿಸಿಕೊಳ್ಳುವುದಕ್ಕೂ ನಿನ್ನನ್ನು ಆರಿಸಿಕೊಂಡಿದ್ದಾನೆ; 15 ಏಕೆಂದರೆ ನೀನು ನೋಡಿರುವ ಮತ್ತು ಕೇಳಿರುವ ವಿಷಯಗಳ ಕುರಿತು ಎಲ್ಲ ಜನರ ಮುಂದೆ ಅವನಿಗಾಗಿ ಸಾಕ್ಷಿಯಾಗಿರಬೇಕು. 16 ಆದುದರಿಂದ, ಈಗ ನೀನೇಕೆ ತಡ​ಮಾಡುತ್ತಿದ್ದೀ? ಏಳು, ದೀಕ್ಷಾಸ್ನಾನ ಮಾಡಿಸಿಕೊ ಮತ್ತು ಅವನ ಹೆಸರನ್ನು ಹೇಳಿಕೊಳ್ಳುವ ಮೂಲಕ ನಿನ್ನ ಪಾಪಗಳನ್ನು ತೊಳೆದುಕೊ’ ಎಂದನು.



^ (ಅ. ಕಾ. 26:8-20) “ದೇವರು ಮೃತರನ್ನು ಎಬ್ಬಿಸುತ್ತಾನೆ ಎಂಬುದನ್ನು ನಂಬುವುದು ಅಸಾಧ್ಯವೆಂದು ನೀವು ಏಕೆ ತೀರ್ಮಾನಿಸುತ್ತೀರಿ? 9 ನಜರೇತಿನ ಯೇಸುವಿನ ಹೆಸರಿನ ವಿರುದ್ಧ ಅನೇಕ ಕೃತ್ಯಗಳನ್ನು ಮಾಡಬೇಕೆಂದು ನಾನು ನಿಜವಾಗಿಯೂ ಮನಸ್ಸಿನಲ್ಲಿ ಆಲೋಚಿಸಿಕೊಂಡಿದ್ದೆ. 10 ವಾಸ್ತವದಲ್ಲಿ ಯೆರೂಸಲೇಮಿನಲ್ಲಿ ಅದನ್ನೇ ಮಾಡಿದೆ ಮತ್ತು ಮುಖ್ಯ ಯಾಜಕರಿಂದ ಅಧಿಕಾರವನ್ನು ಪಡೆದವನಾಗಿ ಪವಿತ್ರ ಜನರಲ್ಲಿ ಅನೇಕರನ್ನು ಸೆರೆಮನೆಗಳಿಗೆ ಹಾಕಿಸಿದೆ; ಅವರಿಗೆ ಮರಣದಂಡನೆ ವಿಧಿಸಲ್ಪಟ್ಟಾಗ ನಾನು ಅದನ್ನೂ ಸಮ್ಮತಿಸಿದೆ. 11 ಎಲ್ಲ ಸಭಾಮಂದಿರಗಳಲ್ಲಿ ಅವರನ್ನು ಅನೇಕಬಾರಿ ದಂಡಿಸುವ ಮೂಲಕ ಅವರು ತಮ್ಮ ನಂಬಿಕೆಯನ್ನು ತೊರೆಯುವಂತೆ ಒತ್ತಾಯಿಸಲು ಪ್ರಯತ್ನಿಸಿದೆ; ನಾನು ಅವರ ಮೇಲೆ ತುಂಬ ಕೋಪಗೊಂಡವನಾಗಿ ಹೊರಪಟ್ಟಣಗಳ ತನಕ ಹೋಗಿ ಅವರನ್ನು ಹಿಂಸೆಪಡಿಸಿದೆ. 12 “ಈ ಪ್ರಯತ್ನಗಳ ಮಧ್ಯೆ ನಾನು ಮುಖ್ಯ ಯಾಜಕರಿಂದ ಅಧಿಕಾರವನ್ನೂ ಆಜ್ಞೆಯನ್ನೂ ಪಡೆದುಕೊಂಡು ದಮಸ್ಕಕ್ಕೆ ಪ್ರಯಾಣಿಸುತ್ತಿದ್ದಾಗ, 13 ರಾಜನೇ, ಮಧ್ಯಾಹ್ನದ ಹೊತ್ತಿನಲ್ಲಿ ದಾರಿಯಲ್ಲಿ ನಾನು ಸೂರ್ಯನ ಹೊಳಪಿಗಿಂತಲೂ ಹೆಚ್ಚು ಪ್ರಕಾಶಮಾನವಾಗಿದ್ದ ಒಂದು ಬೆಳಕು ಆಕಾಶ​ದಿಂದ ಮಿಂಚುವುದನ್ನು ಕಂಡೆ. ಅದು ನನ್ನ ಸುತ್ತಲೂ ನನ್ನೊಂದಿಗೆ ಪ್ರಯಾಣಿಸುತ್ತಿದ್ದವರ ಸುತ್ತಲೂ ಹೊಳೆಯಿತು. 14 ನಾವೆಲ್ಲರೂ ನೆಲಕ್ಕೆ ಬಿದ್ದಾಗ ಹೀಬ್ರು ಭಾಷೆಯಲ್ಲಿ ಒಂದು ವಾಣಿಯು ನನಗೆ, ‘ಸೌಲನೇ, ಸೌಲನೇ, ನನ್ನನ್ನು ಏಕೆ ಹಿಂಸೆ​ಪಡಿಸುತ್ತಿದ್ದೀ? ಮುಳ್ಳುಗೋಲನ್ನು ಒದೆಯುತ್ತಿರುವುದು ನಿನಗೆ ಕಷ್ಟಕರವಾಗಿರುತ್ತದೆ’ ಎಂದು ಹೇಳುವುದನ್ನು ಕೇಳಿಸಿಕೊಂಡೆ. 15 ಆಗ ನಾನು ‘ಸ್ವಾಮಿ, ನೀನು ಯಾರು?’ ಎಂದು ಕೇಳಿದೆ. ಅದಕ್ಕೆ ಕರ್ತನು ನನಗೆ, ‘ನೀನು ಹಿಂಸೆಪಡಿಸುತ್ತಿರುವ ಯೇಸುವೇ ನಾನು. 16 ಹಾಗಿದ್ದರೂ, ನೀನು ಎದ್ದು ನಿಂತುಕೊ. ನನ್ನ ಕುರಿತು ನೀನು ನೋಡಿರುವ ಮತ್ತು ಮುಂದೆ ನಾನು ನಿನಗೆ ತೋರಿಸಲಿರುವ ಸಂಗತಿಗಳಿಗೆ ನಿನ್ನನ್ನು ಸೇವಕನಾಗಿಯೂ ಸಾಕ್ಷಿಯಾಗಿಯೂ ಆರಿಸಿಕೊಳ್ಳಲಿಕ್ಕಾಗಿ ನಿನಗೆ ಕಾಣಿಸಿಕೊಂಡಿದ್ದೇನೆ; 17 ನಾನು ನಿನ್ನನ್ನು ಈ ಜನರಿಂದಲೂ ಅನ್ಯಜನಾಂಗಗಳಿಂದಲೂ ಬಿಡಿಸಿ, 18 ನೀನು ಅವರ ಕಣ್ಣುಗಳನ್ನು ತೆರೆದು, ಅವರನ್ನು ಕತ್ತಲೆಯಿಂದ ಬೆಳಕಿನ ಕಡೆಗೆ ತಿರುಗಿಸಿ, ಅವರು ಪಾಪಗಳಿಗಾಗಿ ಕ್ಷಮಾಪಣೆಯನ್ನೂ ನನ್ನಲ್ಲಿ ನಂಬಿಕೆಯಿಡುವ ಮೂಲಕ ಪವಿತ್ರೀಕರಿಸಲ್ಪಟ್ಟವರ ನಡುವೆ ಬಾಧ್ಯತೆಯನ್ನೂ ಹೊಂದಲಿಕ್ಕಾಗಿ ಸೈತಾನನ ಅಧಿಕಾರದಿಂದ ದೇವರ ಕಡೆಗೆ ತಿರುಗಿಸುವಂತೆ ಅವರ ಬಳಿಗೆ ಕಳುಹಿಸುತ್ತಿದ್ದೇನೆ’ ಎಂದನು. 19 “ಆದುದರಿಂದ ಅಗ್ರಿಪ್ಪ ರಾಜನೇ, ಸ್ವರ್ಗದ ಈ ದರ್ಶನಕ್ಕೆ ನಾನು ಅವಿಧೇಯ​ನಾಗದೆ, 20 ಮೊದಲು ದಮಸ್ಕದವರಿಗೂ ಆ ಮೇಲೆ ಯೆರೂಸಲೇಮಿನವರಿಗೂ ಯೂದಾಯದಾದ್ಯಂತ ಇರುವ ಎಲ್ಲ ಸೀಮೆಗಳವರಿಗೂ ಅನ್ಯಜನಾಂಗಗಳವರಿಗೂ, ಪಶ್ಚಾತ್ತಾಪಪಟ್ಟು ದೇವರ ಕಡೆಗೆ ತಿರುಗಬೇಕೆಂಬ ಮತ್ತು ಪಶ್ಚಾತ್ತಾಪಕ್ಕೆ ಯೋಗ್ಯವಾದ ಕಾರ್ಯಗಳನ್ನು ಮಾಡಬೇಕೆಂಬ ಸಂದೇಶವನ್ನು ಸಾರುತ್ತಾ ಹೋದೆನು.



^ (ಅ. ಕಾ. 10:1-48) ಕೈಸರೈಯದಲ್ಲಿ ಇಟಲಿಯ ದಳ ಎಂದು ಕರೆಯಲ್ಪಡುತ್ತಿದ್ದ ಒಂದು ದಳದ ಸೇನಾಧಿಕಾರಿಯಾದ ಕೊರ್ನೇಲ್ಯನೆಂಬ ಒಬ್ಬ ಮನುಷ್ಯನಿದ್ದನು. 2 ಅವನು ದೇವಭಕ್ತನೂ ತನ್ನ ಮನೆಯವರೆಲ್ಲ​ರೊಂದಿಗೆ ಸೇರಿ ದೇವರಿಗೆ ಭಯಪಡುವವನೂ ಆಗಿದ್ದನು; ಅವನು ಜನರಿಗೆ ಬಹಳವಾಗಿ ದಾನಧರ್ಮಗಳನ್ನು ಮಾಡುತ್ತಾ ದೇವರನ್ನು ನಿತ್ಯವೂ ಯಾಚಿಸುತ್ತಾ ಇದ್ದನು. 3 ಮಧ್ಯಾಹ್ನ ಸುಮಾರು ಮೂರು ಗಂಟೆಗೆ ಅವನು ಒಂದು ದರ್ಶನದಲ್ಲಿ ದೇವರ ಒಬ್ಬ ದೂತನು ತನ್ನ ಬಳಿಗೆ ಬಂದು, “ಕೊರ್ನೇಲ್ಯನೇ” ಎಂದು ಕರೆಯುವುದನ್ನು ಸ್ಪಷ್ಟವಾಗಿ ಕಂಡನು. 4 ಆಗ ಅವನು ಆ ದೇವದೂತನನ್ನು ದಿಟ್ಟಿಸಿ ನೋಡಿ ಭಯಭೀತನಾಗಿ, “ಏನು ಸ್ವಾಮಿ?” ಎಂದನು. ಅದಕ್ಕೆ ಅವನು, “ನಿನ್ನ ಪ್ರಾರ್ಥನೆಗಳೂ ದಾನಧರ್ಮಗಳೂ ದೇವರ ಮುಂದೆ ಜ್ಞಾಪಕಾರ್ಥವಾಗಿ ಏರಿಬಂದಿವೆ. 5 ಈಗ ನೀನು ಯೊಪ್ಪಕ್ಕೆ ಜನರನ್ನು ಕಳುಹಿಸಿ ಪೇತ್ರನೆನಿಸಿಕೊಳ್ಳುವ ಸೀಮೋನನನ್ನು ಕರೆಸಿಕೊ. 6 ಅವನು ಚರ್ಮಕಾರನಾದ ಸೀಮೋನನ ಮನೆಯಲ್ಲಿ ತಂಗಿದ್ದಾನೆ; ಅವನ ಮನೆಯು ಸಮುದ್ರದ ಬಳಿಯಲ್ಲಿದೆ” ಎಂದು ಹೇಳಿದನು. 7 ಅವನೊಂದಿಗೆ ಮಾತಾಡಿದ ದೇವದೂತನು ಹೊರಟುಹೋದ ಕೂಡಲೆ ಅವನು ತನ್ನ ಮನೆಯ ಸೇವಕರಲ್ಲಿ ​ಇಬ್ಬರನ್ನು ಮತ್ತು ಯಾವಾಗಲೂ ತನ್ನ ಜೊತೆಗೆ ಇರುತ್ತಿದ್ದ ಸೈನಿಕರಲ್ಲಿ ಒಬ್ಬ ದೇವಭಕ್ತನನ್ನು ಕರೆದು, 8 ಅವರಿಗೆ ಎಲ್ಲ ವಿಷಯಗಳನ್ನು ತಿಳಿಸಿ ಯೊಪ್ಪಕ್ಕೆ ಕಳುಹಿಸಿದನು. 9 ಮರುದಿನ ಅವರು ಪ್ರಯಾಣಿಸುತ್ತಾ ಆ ಪಟ್ಟಣವನ್ನು ಸಮೀಪಿಸುತ್ತಿದ್ದಾಗ, ಮಧ್ಯಾಹ್ನ ಸುಮಾರು ಹನ್ನೆರಡು ಗಂಟೆಗೆ ಪ್ರಾರ್ಥಿಸಲಿಕ್ಕಾಗಿ ಪೇತ್ರನು ​ಮಾಳಿಗೆಯನ್ನು ಹತ್ತಿದನು. 10 ಆದರೆ ಅವನಿಗೆ ತುಂಬ ಹಸಿವೆಯಾಗಿ ಊಟಮಾಡಲು ಬಯಸಿದನು. ಮನೆಯವರು ಊಟವನ್ನು ಸಿದ್ಧಪಡಿಸುತ್ತಿದ್ದಾಗ, ಅವನು ಧ್ಯಾನಪರವಶನಾಗಿ 11 ಆಕಾಶವು ತೆರೆದಿರುವುದನ್ನೂ ನಾಲ್ಕು ಮೂಲೆಗಳಲ್ಲಿ ಹಿಡಿಯಲ್ಪಟ್ಟಿದ್ದ ದೊಡ್ಡ ನಾರುಬಟ್ಟೆಯ ಹಾಸಿನಂತಿರುವ ಯಾವುದೋ ಪಾತ್ರೆ ಕೆಳಗಿಳಿಸಲ್ಪಡುತ್ತಿರುವುದನ್ನೂ ಕಂಡನು; 12 ಅದರಲ್ಲಿ ಎಲ್ಲ ಜಾತಿಯ ಚತುಷ್ಪಾದಿ ಪ್ರಾಣಿಗಳೂ ನೆಲದ ಮೇಲೆ ಹರಿದಾಡುವ ಜೀವಿಗಳೂ ​ಆಕಾಶದ ಪಕ್ಷಿಗಳೂ ಇದ್ದವು. 13 ಆಗ, “ಪೇತ್ರನೇ ಎದ್ದು ಕಡಿದು ತಿನ್ನು” ಎಂಬ ವಾಣಿಯನ್ನು ಅವನು ಕೇಳಿಸಿ​ಕೊಂಡನು. 14 ಅದಕ್ಕೆ ಪೇತ್ರನು, “ಖಂಡಿತವಾಗಿಯೂ ಬೇಡ ಸ್ವಾಮಿ. ನಾನು ಎಂದೂ ಹೊಲೆಯಾದ ಮತ್ತು ಅಶುದ್ಧವಾದ ಯಾವುದನ್ನೂ ತಿಂದವನಲ್ಲ” ಎಂದನು. 15 ಆಗ ಆ ವಾಣಿಯು ಎರಡನೆಯ ಸಲ ಅವನಿಗೆ, “ದೇವರು ಶುದ್ಧೀಕರಿಸಿರುವುದನ್ನು ನೀನು ಹೊಲೆಯಾದದ್ದೆಂದು ಹೇಳುವುದನ್ನು ನಿಲ್ಲಿಸು” ಎಂದಿತು. 16 ಹೀಗೆ ಮೂರನೆಯ ಸಲ ಸಂಭವಿಸಿದ ಬಳಿಕ, ತಕ್ಷಣವೇ ಆ ಪಾತ್ರೆಯು ಆಕಾಶಕ್ಕೆ ಎತ್ತಲ್ಪಟ್ಟಿತು. 17 ಪೇತ್ರನು ತಾನು ನೋಡಿದ ದರ್ಶನದ ಅರ್ಥವೇನಾಗಿರಬಹುದೆಂದು ತನ್ನೊಳಗೇ ಕಳವಳಪಡುತ್ತಿದ್ದಾಗ, ಕೊರ್ನೇಲ್ಯನಿಂದ ಕಳುಹಿಸಲ್ಪಟ್ಟ ಮನುಷ್ಯರು ವಿಚಾರಿಸಿ ಸೀಮೋನನ ಮನೆಯನ್ನು ಕಂಡುಕೊಂಡು ಆ ಮನೆಯ ಬಾಗಿಲ ಬಳಿಯಲ್ಲೇ ನಿಂತು, 18 ಪೇತ್ರನೆನಿಸಿಕೊಳ್ಳುವ ಸೀಮೋನನು ಅಲ್ಲಿ ಇಳುಕೊಂಡಿದ್ದಾನೋ ಎಂದು ಕೂಗಿ ಕೇಳಿದರು. 19 ಪೇತ್ರನು ಆ ದರ್ಶನದ ಕುರಿತು ಮನಸ್ಸಿನಲ್ಲಿ ಆಲೋಚಿಸುತ್ತಿದ್ದಾಗಲೇ ದೇವರಾತ್ಮವು ಅವನಿಗೆ, “ನೋಡು, ಮೂವರು ಮನುಷ್ಯರು ನಿನ್ನನ್ನು ಹುಡುಕುತ್ತಿದ್ದಾರೆ. 20 ನೀನು ಎದ್ದು ಕೆಳಗಿಳಿದು ಸ್ವಲ್ಪವೂ ಸಂಶಯಪಡದೆ ಅವರೊಂದಿಗೆ ಹೋಗು; ಏಕೆಂದರೆ ನಾನೇ ಅವರನ್ನು ಕಳುಹಿಸಿದ್ದೇನೆ” ಎಂದು ಹೇಳಿತು. 21 ಆಗ ಪೇತ್ರನು ಕೆಳಗಿಳಿದು ಆ ಮನುಷ್ಯರ ಬಳಿಗೆ ಹೋಗಿ, “ನೀವು ಹುಡುಕುತ್ತಿರುವ ಮನುಷ್ಯನು ನಾನೇ. ನೀವು ಬಂದಿರುವ ಕಾರಣವೇನು?” ಎಂದು ಕೇಳಿದನು. 22 ಅದಕ್ಕೆ ಅವರು, “ನೀತಿವಂತನೂ ದೇವಭಯವುಳ್ಳವನೂ ಯೆಹೂದ್ಯರ ಇಡೀ ಜನಾಂಗದಿಂದ ಒಳ್ಳೆಯ ಹೆಸರು ಪಡೆದವನೂ ಆಗಿರುವ ಸೇನಾಧಿಕಾರಿಯಾದ ಕೊರ್ನೇಲ್ಯನಿಗೆ, ನಿನ್ನನ್ನು ಅವನ ಮನೆಗೆ ಕರೆತಂದು ನೀನು ಹೇಳಲಿಕ್ಕಿರುವ ವಿಷಯಗಳನ್ನು ಕೇಳಿಸಿಕೊಳ್ಳುವಂತೆ ಒಬ್ಬ ಪವಿತ್ರ ದೂತನ ಮೂಲಕ ದೇವರಿಂದ ಆಜ್ಞೆಯು ಕೊಡಲ್ಪಟ್ಟಿದೆ” ಎಂದರು. 23 ಇದನ್ನು ಕೇಳಿ ಪೇತ್ರನು ಅವರನ್ನು ಒಳಕ್ಕೆ ಕರೆದು ಉಪಚರಿಸಿದನು. ಮರುದಿನ ಅವನು ಎದ್ದು ಅವರೊಂದಿಗೆ ಹೊರಟನು; ಯೊಪ್ಪದಲ್ಲಿದ್ದ ಕೆಲವು ಸಹೋದರರೂ ಅವನೊಂದಿಗೆ ಹೋದರು. 24 ಮರುದಿನ ಅವನು ಕೈಸರೈಯಕ್ಕೆ ಬಂದನು. ಕೊರ್ನೇಲ್ಯನು ಇವರನ್ನು ಎದುರು​ನೋಡುತ್ತಾ ಇದ್ದನು ಮತ್ತು ತನ್ನ ಬಂಧುಬಳಗದವರನ್ನೂ ಆಪ್ತ ಸ್ನೇಹಿತರನ್ನೂ ಕರೆಸಿಕೊಂಡಿದ್ದನು. 25 ಪೇತ್ರನು ಮನೆಯನ್ನು ಪ್ರವೇಶಿಸಿದಾಗ ಕೊರ್ನೇಲ್ಯನು ಅವನನ್ನು ಎದುರುಗೊಂಡು ಅವನ ಪಾದಗಳಿಗೆ ಬಿದ್ದು ಪ್ರಣಾಮಮಾಡಿದನು. 26 ಆದರೆ ಪೇತ್ರನು ಅವನನ್ನು ಮೇಲೆತ್ತುತ್ತಾ, “ಏಳು, ನಾನೂ ಒಬ್ಬ ಮನುಷ್ಯನೇ” ಎಂದು ಹೇಳಿದನು. 27 ಅವನೊಂದಿಗೆ ಸಂಭಾಷಣೆಮಾಡುತ್ತಾ ಮನೆಯೊಳಗೆ ಹೋದಾಗ ಅಲ್ಲಿ ಅನೇಕರು ಒಟ್ಟುಗೂಡಿರುವುದನ್ನು ಕಂಡು 28 ಅವನು ಅವರಿಗೆ, “ಒಬ್ಬ ಯೆಹೂದ್ಯನು ಇನ್ನೊಂದು ಕುಲದ ಮನುಷ್ಯನೊಂದಿಗೆ ಹೊಕ್ಕುಬಳಕೆಮಾಡುವುದು ಅಥವಾ ಸಮೀಪಿಸುವುದು ಎಷ್ಟು ಧರ್ಮನಿಷಿದ್ಧವಾಗಿದೆ ಎಂಬುದು ನಿಮಗೆ ತಿಳಿದೇ ಇದೆ; ಆದರೂ ಯಾವನೇ ಮನುಷ್ಯನನ್ನು ಹೊಲೆಯಾದವನು ಅಥವಾ ಅಶುದ್ಧನು ಎನ್ನಬಾರದೆಂದು ದೇವರು ನನಗೆ ತೋರಿಸಿಕೊಟ್ಟಿದ್ದಾನೆ. 29 ಆದುದರಿಂದ ನನ್ನನ್ನು ಕರೇಕಳುಹಿಸಿದಾಗ ಯಾವುದೇ ಆಕ್ಷೇಪಣೆಯಿಲ್ಲದೆ ನಾನು ಬಂದೆ. ಈಗ ನೀವು ಯಾವ ಕಾರಣಕ್ಕಾಗಿ ನನ್ನನ್ನು ಕರೇ​ಕಳುಹಿಸಿದಿರಿ ಎಂಬುದನ್ನು ತಿಳಿಸುವಂತೆ ಕೇಳಿಕೊಳ್ಳುತ್ತೇನೆ” ಎಂದನು. 30 ಅದಕ್ಕೆ ಕೊರ್ನೇಲ್ಯನು, “ನಾಲ್ಕು ದಿವಸಗಳ ಹಿಂದೆ ಈ ಸಮಯದಲ್ಲಿ ಅಂದರೆ ಮಧ್ಯಾಹ್ನ ಸುಮಾರು ಮೂರು ಗಂಟೆಯ ಸಮಯದಲ್ಲಿ ನಾನು ನನ್ನ ಮನೆಯಲ್ಲಿ ಪ್ರಾರ್ಥನೆಮಾಡುತ್ತಿದ್ದಾಗ, ಹೊಳೆಯುವ ವಸ್ತ್ರವನ್ನು ಧರಿಸಿಕೊಂಡಿದ್ದ ಒಬ್ಬ ಮನುಷ್ಯನು ನನ್ನೆದುರಿಗೆ ನಿಂತು, 31 ‘ಕೊರ್ನೇಲ್ಯನೇ, ನಿನ್ನ ಪ್ರಾರ್ಥನೆಯು ಅನುಗ್ರಹಪೂರ್ವಕವಾಗಿ ಕೇಳಲ್ಪಟ್ಟಿದೆ ಮತ್ತು ನಿನ್ನ ದಾನಧರ್ಮಗಳು ದೇವರ ಸನ್ನಿಧಾನದಲ್ಲಿ ಜ್ಞಾಪಿಸಿ​ಕೊಳ್ಳಲ್ಪಟ್ಟಿವೆ. 32 ಆದುದ​ರಿಂದ ಯೊಪ್ಪಕ್ಕೆ ಜನರನ್ನು ಕಳುಹಿಸಿ ಪೇತ್ರನೆನಿಸಿಕೊಳ್ಳುವ ಸೀಮೋನನನ್ನು ಕರೆಸಿಕೊ. ಆ ಮನುಷ್ಯನು ಸಮುದ್ರದ ಬಳಿಯಲ್ಲಿ ವಾಸವಾಗಿರುವ ಚರ್ಮಕಾರನಾದ ಸೀಮೋನನ ಮನೆಯಲ್ಲಿ ತಂಗಿದ್ದಾನೆ’ ಎಂದನು. 33 ಹೀಗಾಗಿ ನಾನು ಕೂಡಲೆ ನಿನ್ನನ್ನು ಕರೆತರಲಿಕ್ಕಾಗಿ ಜನರನ್ನು ಕಳುಹಿಸಿದೆ ಮತ್ತು ನೀನು ಇಲ್ಲಿಗೆ ಬಂದದ್ದು ಒಳ್ಳೇದಾಯಿತು. ಯೆಹೋವನು ನಿನಗೆ ಹೇಳುವಂತೆ ಆಜ್ಞಾಪಿಸಿರುವ ಎಲ್ಲ ವಿಷಯಗಳನ್ನು ಕೇಳಿಸಿಕೊಳ್ಳಲು ನಾವೆಲ್ಲರೂ ಈಗ ದೇವರ ಸನ್ನಿಧಾನದಲ್ಲಿ ಕೂಡಿಬಂದಿದ್ದೇವೆ” ಎಂದು ಹೇಳಿದನು. 34 ಆಗ ಪೇತ್ರನು ಮಾತಾಡ​ಲಾರಂಭಿಸಿ ಹೇಳಿದ್ದು: “ದೇವರು ಪಕ್ಷಪಾತಿಯಲ್ಲ ಎಂಬುದು ನನಗೆ ನಿಶ್ಚಯವಾಗಿ ತಿಳಿದದೆ. 35 ಆದರೆ ಯಾವ ಜನಾಂಗದಲ್ಲೇ ಆಗಲಿ ದೇವರಿಗೆ ಭಯಪಟ್ಟು ನೀತಿಯನ್ನು ನಡಿಸುವವನು ಆತನಿಗೆ ಸ್ವೀಕಾರಾರ್ಹನಾಗಿದ್ದಾನೆ. 36 ಯೇಸು ಕ್ರಿಸ್ತನಿಂದ ಸಾಧ್ಯವಾಗಿರುವ ಶಾಂತಿಯ ಕುರಿತಾದ ಸುವಾರ್ತೆಯನ್ನು ಅಂದರೆ ಇವನೇ ಎಲ್ಲ ಜನಗಳಿಗೂ ಕರ್ತನಾಗಿದ್ದಾನೆ ಎಂಬುದನ್ನು ಸಾರುವಂತೆ ಆತನು ಇಸ್ರಾಯೇಲ್ಯರಿಗೆ ತಿಳಿಯಪಡಿಸಿದನು. 37 ಯೋಹಾನನು ಸಾರಿದ ದೀಕ್ಷಾಸ್ನಾನದ ಬಳಿಕ ಗಲಿಲಾಯದಿಂದ ಆರಂಭಿಸಿ ಯೂದಾಯದಾದ್ಯಂತ ಯಾವ ವಿಷಯದ ಕುರಿತು ಮಾತಾಡಲಾಗುತ್ತಿತ್ತು ಎಂಬುದು ನಿಮಗೆ ತಿಳಿದಿದೆ. 38 ಅದೇನೆಂದರೆ, ನಜರೇತಿನವನಾದ ಯೇಸುವನ್ನು ದೇವರು ಪವಿತ್ರಾತ್ಮದಿಂದಲೂ ಶಕ್ತಿಯಿಂದಲೂ ​ಅಭಿಷೇಕಿಸಿದ್ದನ್ನೂ ದೇವರು ಅವನೊಂದಿಗಿದ್ದುದರಿಂದ ಅವನು ದೇಶದಾದ್ಯಂತ ಹೋಗಿ ಒಳ್ಳೇದನ್ನು ಮಾಡುತ್ತಾ ಪಿಶಾಚನಿಂದ ಪೀಡಿಸಲ್ಪಟ್ಟವರೆಲ್ಲರನ್ನು ಸ್ವಸ್ಥಪಡಿಸಿದ್ದನ್ನೂ ನೀವು ಬಲ್ಲಿರಷ್ಟೆ. 39 ಯೆಹೂದ್ಯರ ​ಸೀಮೆಯಲ್ಲಿಯೂ ಯೆರೂಸಲೇಮಿನಲ್ಲಿಯೂ ಅವನು ಮಾಡಿದ ಎಲ್ಲ ಕಾರ್ಯಗಳಿಗೆ ನಾವು ಸಾಕ್ಷಿಗಳಾಗಿದ್ದೇವೆ; ಆದರೆ ಅವರು ಸಹ ಅವನನ್ನು ಕಂಬಕ್ಕೆ ತೂಗಹಾಕಿ ಕೊಂದರು. 40 ದೇವರು ಅವನನ್ನು ಮೂರನೆಯ ದಿನದಲ್ಲಿ ಎಬ್ಬಿಸಿ ಕಾಣಿಸಿ​ಕೊಳ್ಳುವಂತೆ ಮಾಡಿದನು; 41 ಅವನು ಎಲ್ಲ ಜನರಿಗೆ ಕಾಣಿಸಿಕೊಳ್ಳದೆ ದೇವರಿಂದ ಮುಂಚಿತವಾಗಿಯೇ ನೇಮಿಸಲ್ಪಟ್ಟ ಸಾಕ್ಷಿಗಳಾದ ನಮಗೆ ಕಾಣಿಸಿಕೊಂಡನು. ಅವನು ಸತ್ತವರೊಳಗಿಂದ ಜೀವಿತನಾಗಿ ಎದ್ದ ಬಳಿಕ ನಾವು ಅವನೊಂದಿಗೆ ಅನ್ನಪಾನಗಳನ್ನು ತೆಗೆದು​ಕೊಂಡೆವು. 42 ಜೀವಿತರಿಗೂ ಸತ್ತವರಿಗೂ ನ್ಯಾಯಾಧಿಪತಿಯಾಗಿ ದೇವರಿಂದ ನೇಮಿಸಲ್ಪಟ್ಟಿರುವವನು ಇವನೇ ಎಂದು ಜನರಿಗೆ ಸಾರಿಹೇಳುವಂತೆ ಮತ್ತು ಕೂಲಂಕಷ​ವಾದ ಸಾಕ್ಷಿಯನ್ನು ನೀಡುವಂತೆ ಅವನು ನಮಗೆ ಆಜ್ಞಾಪಿಸಿದನು. 43 ಅವನಲ್ಲಿ ನಂಬಿಕೆಯನ್ನಿಡುವ ಪ್ರತಿಯೊಬ್ಬನೂ ಅವನ ಹೆಸರಿನ ಮೂಲಕ ತನ್ನ ಪಾಪಗಳಿಗೆ ​ಕ್ಷಮಾಪಣೆಯನ್ನು ಹೊಂದುತ್ತಾನೆ ಎಂದು ಎಲ್ಲ ಪ್ರವಾದಿಗಳು ಇವನ ಕುರಿತು ಸಾಕ್ಷಿ​ನೀಡಿದ್ದಾರೆ.” 44 ಪೇತ್ರನು ಈ ವಿಷಯಗಳ ಕುರಿತು ಇನ್ನೂ ಮಾತಾಡುತ್ತಿರುವಾಗಲೇ ವಾಕ್ಯಕ್ಕೆ ಕಿವಿಗೊಡುತ್ತಿದ್ದವರೆಲ್ಲರ ಮೇಲೆ ಪವಿತ್ರಾತ್ಮವು ಬಂತು. 45 ಅನ್ಯಜನಾಂಗಗಳ ಜನರ ಮೇಲೆಯೂ ಪವಿತ್ರಾತ್ಮದ ಉಚಿತ ವರವು ಸುರಿಸಲ್ಪಟ್ಟದ್ದರಿಂದ ಪೇತ್ರನೊಂದಿಗೆ ಬಂದಿದ್ದ ಸುನ್ನತಿಯಾಗಿದ್ದ ನಂಬಿಗಸ್ತರು ಆಶ್ಚರ್ಯಪಟ್ಟರು. 46 ಏಕೆಂದರೆ ಅವರು ಬೇರೆ ಬೇರೆ ಭಾಷೆಗಳನ್ನು ಮಾತಾಡುತ್ತಾ ದೇವರನ್ನು ಕೊಂಡಾಡುತ್ತಿರುವುದನ್ನು ಅವರು ಕೇಳಿಸಿಕೊಂಡರು. ಆಗ ಪೇತ್ರನು, 47 “ನಮ್ಮಂತೆಯೇ ಪವಿತ್ರಾತ್ಮ​ವನ್ನು ಹೊಂದಿದವರಾದ ಇವರಿಗೆ ನೀರಿನಿಂದ ದೀಕ್ಷಾಸ್ನಾನವಾಗದಂತೆ ಯಾರಾದರೂ ಅಭ್ಯಂತರ ಮಾಡಬಲ್ಲರೇ?” ಎಂದು ಕೇಳಿದನು. 48 ಹೀಗೆ ಹೇಳಿದ ಬಳಿಕ ಅವನು ಯೇಸು ಕ್ರಿಸ್ತನ ಹೆಸರಿನಲ್ಲಿ ದೀಕ್ಷಾಸ್ನಾನ ಪಡೆದುಕೊಳ್ಳುವಂತೆ ಅವರಿಗೆ ಅಪ್ಪಣೆಕೊಟ್ಟನು. ಆ ಬಳಿಕ ಅವರು ಇನ್ನೂ ಕೆಲವು ದಿವಸ ತಮ್ಮೊಂದಿಗೆ ಉಳಿಯುವಂತೆ ಅವನನ್ನು ಕೇಳಿಕೊಂಡರು.



^ (ಅ. ಕಾ. 11:1-18) ಅನ್ಯಜನಾಂಗಗಳ ಜನರು ಸಹ ದೇವರ ವಾಕ್ಯವನ್ನು ಸ್ವೀಕರಿಸಿದ್ದಾರೆಂಬುದನ್ನು ಯೂದಾಯದಲ್ಲಿದ್ದ ಅಪೊಸ್ತಲರು ಮತ್ತು ಸಹೋದರರು ಕೇಳಿಸಿಕೊಂಡರು. 2 ಆದುದರಿಂದ ಪೇತ್ರನು ಯೆರೂಸಲೇಮಿಗೆ ಬಂದಾಗ ಸುನ್ನತಿಯನ್ನು ಬೆಂಬಲಿಸುವವರು ಅವನಿಗೆ, 3 ‘ನೀನು ಸುನ್ನತಿಯಿಲ್ಲದವರ ಮನೆಗೆ ಹೋಗಿ ಅವರೊಂದಿಗೆ ಊಟಮಾಡಿದೆಯಲ್ಲ’ ಎಂದು ಹೇಳಿ ವಾದಿಸಲಾರಂಭಿಸಿದರು. 4 ಅದಕ್ಕೆ ಪೇತ್ರನು ನಡೆದ ಸಂಗತಿ​ಯನ್ನು ಅವರಿಗೆ ವಿವರಿಸುತ್ತಾ ಹೇಳಿದ್ದು: 5 “ನಾನು ಯೊಪ್ಪ ಪಟ್ಟಣದಲ್ಲಿ ಪ್ರಾರ್ಥಿಸು​ತ್ತಿದ್ದಾಗ ಧ್ಯಾನಪರವಶನಾಗಿ, ಆಕಾಶ​ದಿಂದ ನಾಲ್ಕು ಮೂಲೆಗಳಲ್ಲಿ ಹಿಡಿಯಲ್ಪಟ್ಟಿದ್ದ ದೊಡ್ಡ ನಾರುಬಟ್ಟೆಯ ಹಾಸಿನಂತಿರುವ ಯಾವುದೋ ಪಾತ್ರೆ ನೇರವಾಗಿ ನಾನಿದ್ದಲ್ಲಿಗೆ ಇಳಿಸಲ್ಪಡುತ್ತಿರುವ ಒಂದು ದರ್ಶನವನ್ನು ಕಂಡೆನು. 6 ನಾನು ಅದರೊಳಗೆ ನೋಡಿದಾಗ ನೆಲದ ಮೇಲೆ ತಿರುಗಾಡುವ ಚತುಷ್ಪಾದಿ ಪ್ರಾಣಿಗಳೂ ವನ್ಯಮೃಗಗಳೂ ಹರಿದಾಡುವ ಜೀವಿಗಳೂ ​ಆಕಾಶದ ಪಕ್ಷಿಗಳೂ ಇರುವುದನ್ನು ಗಮನಿಸಿದೆ. 7 ಹಾಗೂ ‘ಪೇತ್ರನೇ, ಎದ್ದು ಕಡಿದು ತಿನ್ನು’ ಎಂದು ನನಗೆ ಹೇಳುವ ವಾಣಿಯನ್ನು ಸಹ ಕೇಳಿಸಿಕೊಂಡೆನು. 8 ಆದರೆ ನಾನು, ‘ಖಂಡಿತವಾಗಿಯೂ ಬೇಡ ಸ್ವಾಮಿ. ಹೊಲೆಯಾದ ಮತ್ತು ಅಶುದ್ಧವಾದ ಪದಾರ್ಥವು ಎಂದೂ ನನ್ನ ಬಾಯೊಳಗೆ ಹೋದದ್ದಿಲ್ಲ’ ಅಂದೆನು. 9 ಆಗ ಆಕಾಶದಿಂದ ಎರಡನೆಯ ಸಲ ಆ ವಾಣಿಯು ನನಗೆ, ‘ದೇವರು ಶುದ್ಧೀಕರಿಸಿರುವುದನ್ನು ನೀನು ಹೊಲೆಯಾದದ್ದೆಂದು ಹೇಳುವುದನ್ನು ನಿಲ್ಲಿಸು’ ಎಂದು ಹೇಳಿತು. 10 ಹೀಗೆ ಮೂರನೆಯ ಸಲ ಸಂಭವಿಸಿ, ಎಲ್ಲವೂ ಪುನಃ ಆಕಾಶಕ್ಕೆ ಎಳೆಯಲ್ಪಟ್ಟಿತು. 11 ಮಾತ್ರವಲ್ಲದೆ ಅದೇ ಕ್ಷಣದಲ್ಲಿ ಕೈಸರೈಯದಿಂದ ನನ್ನ ಬಳಿಗೆ ಕಳುಹಿಸಲ್ಪಟ್ಟಿದ್ದ ಮೂವರು ಮನುಷ್ಯರು ನಾವಿದ್ದ ಮನೆಯ ಮುಂದೆ ನಿಂತಿದ್ದರು. 12 ಆಗ, ಸ್ವಲ್ಪವೂ ಸಂಶಯಪಡದೆ ಅವರೊಂದಿಗೆ ಹೋಗುವಂತೆ ದೇವರಾತ್ಮವು ನನಗೆ ಹೇಳಿತು. ಈ ಆರು ಮಂದಿ ಸಹೋದರರು ಸಹ ನನ್ನೊಂದಿಗೆ ಹೊರಟರು ಮತ್ತು ನಾವು ಆ ಮನುಷ್ಯನ ಮನೆಯನ್ನು ಪ್ರವೇಶಿಸಿದೆವು. 13 “ಅವನು ನಮಗೆ, ‘ಒಬ್ಬ ದೇವ​ದೂತನು ನನ್ನ ಮನೆಯಲ್ಲಿ ನಿಂತಿರುವುದನ್ನು ಕಂಡೆನು ಮತ್ತು ಅವನು “ಯೊಪ್ಪಕ್ಕೆ ಜನರನ್ನು ಕಳುಹಿಸಿ ಪೇತ್ರನೆನಿಸಿಕೊಳ್ಳುವ ಸೀಮೋನನನ್ನು ಕರೆಸಿಕೊ; 14 ನೀನೂ ನಿನ್ನ ಮನೆಯವರೆಲ್ಲರೂ ರಕ್ಷಣೆ​ಯನ್ನು ಹೊಂದಬಹುದಾದಂಥ ವಿಷಯಗಳನ್ನು ಅವನು ನಿನಗೆ ತಿಳಿಸುವನು” ಎಂದು ಹೇಳಿದನು’ ಎಂದನು. 15 ಆದರೆ ನಾನು ಮಾತಾಡತೊಡಗಿದಾಗ, ಆರಂಭದಲ್ಲಿ ಪವಿತ್ರಾತ್ಮವು ನಮ್ಮ ಮೇಲೆ ಬಂದಂತೆಯೇ ಅವರ ಮೇಲೆಯೂ ಬಂತು. 16 ಆಗ ‘ಯೋಹಾನನು ನೀರಿನಿಂದ ದೀಕ್ಷಾಸ್ನಾನ ಮಾಡಿಸಿದನು, ಆದರೆ ನೀವು ಪವಿತ್ರಾತ್ಮದಿಂದ ದೀಕ್ಷಾಸ್ನಾನ ಹೊಂದುವಿರಿ’ ಎಂದು ಹೇಳುತ್ತಿದ್ದ ಕರ್ತನ ಮಾತುಗಳನ್ನು ನಾನು ಮನಸ್ಸಿಗೆ ತಂದುಕೊಂಡೆನು. 17 ಆದುದರಿಂದ ಕರ್ತನಾದ ಯೇಸು ಕ್ರಿಸ್ತನನ್ನು ನಂಬಿದವರಾದ ನಮಗೆ ಕೊಟ್ಟಂಥ ಉಚಿತ ವರವನ್ನೇ ದೇವರು ಅವರಿಗೂ ಕೊಟ್ಟಿರುವಾಗ, ದೇವರನ್ನು ಅಡ್ಡಿಪಡಿಸಲು ನಾನು ಎಷ್ಟರವನು?” 18 ಅವರು ಈ ವಿಷಯಗಳನ್ನು ಕೇಳಿಸಿ​ಕೊಂಡಾಗ ಸಮ್ಮತಿಸಿ, “ಅನ್ಯಜನಾಂಗಗಳ ಜನರಿಗೂ ಜೀವಕೊಡುವ ಉದ್ದೇಶಕ್ಕಾಗಿ ದೇವರು ಪಶ್ಚಾತ್ತಾಪವನ್ನು ಒದಗಿಸಿದ್ದಾನೆ” ಎಂದು ಹೇಳುತ್ತಾ ದೇವರನ್ನು ಕೊಂಡಾ​ಡಿದರು.



^ (ಅ. ಕಾ. 9:19-30) ಮತ್ತು ಊಟಮಾಡಿ ಬಲವನ್ನು ಹೊಂದಿದನು. ಅವನು ದಮಸ್ಕದಲ್ಲಿ ಶಿಷ್ಯರೊಂದಿಗೆ ಕೆಲವು ದಿವಸ ಇದ್ದು, 20 ​ತಡಮಾಡದೆ ಸಭಾಮಂದಿರಗಳಿಗೆ ಹೋಗಿ ಯೇಸುವೇ ದೇವಕುಮಾರನೆಂದು ಸಾರ​ತೊಡಗಿದನು. 21 ಅವನ ಮಾತುಗಳನ್ನು ಕೇಳಿಸಿ​ಕೊಂಡವರೆಲ್ಲರೂ ಅತ್ಯಾಶ್ಚರ್ಯಪಟ್ಟು, “ಯೆರೂಸಲೇಮಿನಲ್ಲಿ ಈ ಹೆಸರನ್ನು ಹೇಳಿಕೊಳ್ಳುವವರನ್ನು ಕ್ರೂರವಾಗಿ ಹಿಂಸಿಸಿದ ಮನುಷ್ಯನು ಇವನೇ ಅಲ್ಲವೆ? ಇಂಥವರನ್ನು ಬಂಧಿಸಿ ಮುಖ್ಯ ಯಾಜಕರ ಬಳಿಗೆ ತೆಗೆದುಕೊಂಡು​ಹೋಗುವ ಉದ್ದೇಶದಿಂದಲೇ ಇಲ್ಲಿಗೆ ಬಂದವನಲ್ಲವೆ?” ಎಂದು ಮಾತಾಡಿಕೊಂಡರು. 22 ಆದರೆ ಸೌಲನು ಇನ್ನಷ್ಟು ಹೆಚ್ಚು ಬಲವನ್ನು ಹೊಂದುತ್ತಾ ಹೋದನು ಮತ್ತು ಇವನೇ ಕ್ರಿಸ್ತನೆಂದು ತರ್ಕಬದ್ಧವಾಗಿ ರುಜುಪಡಿಸುತ್ತಾ ದಮಸ್ಕದಲ್ಲಿ ವಾಸಿಸುತ್ತಿದ್ದ ಯೆಹೂದ್ಯರನ್ನು ದಿಗ್ಭ್ರಮೆಗೊಳಿಸಿದನು. 23 ಅನೇಕ ದಿವಸಗಳು ಕಳೆದ ಬಳಿಕ ಯೆಹೂದ್ಯರು ಅವನನ್ನು ಕೊಲ್ಲ​ಬೇಕೆಂದು ಕೂಡಿ ಸಮಾಲೋಚನೆ ನಡೆಸಿದರು. 24 ಆದರೆ ತನ್ನ ವಿರುದ್ಧವಾದ ಅವರ ಒಳಸಂಚು ಸೌಲನಿಗೆ ತಿಳಿದುಬಂತು. ಹಾಗಿದ್ದರೂ ಅವನನ್ನು ಕೊಲ್ಲುವುದಕ್ಕಾಗಿ ಅವರು ಹಗಲಿರುಳೂ ಪಟ್ಟಣದ ದ್ವಾರ​ಗಳನ್ನು ಸಹ ಕಾಯುತ್ತಾ ಇದ್ದರು. 25 ಆದುದರಿಂದ ಅವನ ಶಿಷ್ಯರು ರಾತ್ರಿಯಲ್ಲಿ ಅವನನ್ನು ಕರೆದುಕೊಂಡುಹೋಗಿ ಬುಟ್ಟಿಯಲ್ಲಿ ಕೂರಿಸಿ ಗೋಡೆಯ ಕಿಂಡಿಯಿಂದ ಇಳಿಬಿಟ್ಟರು. 26 ಅವನು ಯೆರೂಸಲೇಮಿಗೆ ಬಂದಾಗ ಅಲ್ಲಿದ್ದ ಶಿಷ್ಯರೊಂದಿಗೆ ಸೇರಿಕೊಳ್ಳಲು ಪ್ರಯತ್ನಿಸಿದನು; ಆದರೆ ಅವನು ಶಿಷ್ಯನಾಗಿದ್ದಾನೆಂದು ಅವರು ನಂಬದಿದ್ದ ಕಾರಣ ಅವರೆಲ್ಲರೂ ಅವನಿಗೆ ಹೆದರಿದರು. 27 ಆಗ ಬಾರ್ನಬನು ಅವನ ಸಹಾಯಕ್ಕೆ ಬಂದು ಅವನನ್ನು ಅಪೊಸ್ತಲರ ಬಳಿಗೆ ಕರೆದು​ಕೊಂಡುಹೋಗಿ, ಅವನು ದಾರಿಯಲ್ಲಿ ಕರ್ತನನ್ನು ಕಂಡದ್ದನ್ನೂ ಕರ್ತನು ​ಅವನೊಂದಿಗೆ ಮಾತಾಡಿದ್ದನ್ನೂ ದಮಸ್ಕದಲ್ಲಿ ಅವನು ಯೇಸುವಿನ ಹೆಸರಿನಲ್ಲಿ ಧೈರ್ಯದಿಂದ ಮಾತಾಡಿದ್ದನ್ನೂ ಅವರಿಗೆ ವಿವರವಾಗಿ ತಿಳಿಸಿದನು. 28 ಆ ಮೇಲೆ ಅವನು ಅವರೊಂದಿಗಿದ್ದು ಯೆರೂಸಲೇಮಿನಲ್ಲಿ ಆತಂಕವಿಲ್ಲದೆ ತಿರುಗಾಡುತ್ತಾ ಕರ್ತನ ಹೆಸರಿನಲ್ಲಿ ಧೈರ್ಯದಿಂದ ಮಾತಾಡುತ್ತಾ ಇದ್ದನು; 29 ಮತ್ತು ಅವನು ಗ್ರೀಕ್‌ ಭಾಷೆಯನ್ನಾಡುತ್ತಿದ್ದ ಯೆಹೂದ್ಯರೊಂದಿಗೆ ಮಾತಾಡುತ್ತಾ ತರ್ಕಿಸುತ್ತಾ ಇದ್ದನು. ಆದರೆ ಇವರು ಅವನನ್ನು ಕೊಲ್ಲಲು ಪ್ರಯತ್ನಗಳನ್ನು ಮಾಡಿದರು. 30 ಇದು ಸಹೋದರರಿಗೆ ತಿಳಿದುಬಂದಾಗ, ಅವರು ಅವನನ್ನು ಕೈಸರೈಯಕ್ಕೆ ಕರೆದುಕೊಂಡುಹೋಗಿ ತಾರ್ಸಕ್ಕೆ ಕಳುಹಿಸಿಬಿಟ್ಟರು.



^ (ಅ. ಕಾ. 13:42-52) ಪೌಲ ಬಾರ್ನಬರು ಸಭಾಮಂದಿರವನ್ನು ಬಿಟ್ಟುಹೋಗುತ್ತಿದ್ದಾಗ, ಈ ಸಂಗತಿ​ಗಳ ಕುರಿತು ಮುಂದಿನ ಸಬ್ಬತ್‌ ದಿನದಲ್ಲಿಯೂ ಮಾತಾಡುವಂತೆ ಜನರು ಕೇಳಿಕೊಳ್ಳತೊಡಗಿದರು. 43 ಸಭಾ​ಮಂದಿರದ ಸಭೆಯು ಮುಗಿದ ಬಳಿಕ ಯೆಹೂದ್ಯರಲ್ಲಿಯೂ ದೇವರನ್ನು ಆರಾಧಿಸುತ್ತಿದ್ದ ಯೆಹೂದಿ ಮತಾವಲಂಬಿಗಳಲ್ಲಿಯೂ ಅನೇಕರು ಪೌಲ ಬಾರ್ನಬರನ್ನು ಹಿಂಬಾಲಿಸಿದರು; ಇವರು ಅವರೊಂದಿಗೆ ಮಾತಾಡುತ್ತಾ ದೇವರ ಅಪಾತ್ರ ದಯೆಯಲ್ಲಿ ಮುಂದುವರಿಯುವಂತೆ ಅವರನ್ನು ಉತ್ತೇಜಿಸಿದರು. 44 ಮುಂದಿನ ಸಬ್ಬತ್‌ ದಿನದಲ್ಲಿ ಹೆಚ್ಚುಕಡಮೆ ಇಡೀ ಪಟ್ಟಣವೇ ಯೆಹೋವನ ವಾಕ್ಯವನ್ನು ಕೇಳಿಸಿಕೊಳ್ಳುವುದಕ್ಕೆ ಒಟ್ಟುಗೂಡಿತು. 45 ಜನರ ದೊಡ್ಡ ಗುಂಪನ್ನು ಯೆಹೂದ್ಯರು ಕಂಡು ಹೊಟ್ಟೆಕಿಚ್ಚಿನಿಂದ ತುಂಬಿದವರಾಗಿ ಪೌಲನು ಹೇಳಿದ ವಿಷಯಗಳಿಗೆ ವಿರುದ್ಧವಾಗಿ ದೂಷಣೆಮಾಡ​ಲಾರಂಭಿ​ಸಿದರು. 46 ಆಗ ಪೌಲ ಬಾರ್ನಬರು ಧೈರ್ಯದಿಂದ ಮಾತಾಡುತ್ತಾ ಹೇಳಿದ್ದು: “ದೇವರ ವಾಕ್ಯವನ್ನು ಮೊದಲು ನಿಮಗೆ ತಿಳಿಸುವುದು ಅವಶ್ಯವಾಗಿತ್ತು. ಆದರೆ ನೀವು ಅದನ್ನು ತಿರಸ್ಕರಿಸಿ ನಿಮ್ಮನ್ನು ನಿತ್ಯಜೀವಕ್ಕೆ ಯೋಗ್ಯರೆಂದು ತೀರ್ಪುಮಾಡಿಕೊಳ್ಳದೇ ಹೋದುದರಿಂದ ನಾವು ಅನ್ಯ​ಜನಾಂಗಗಳ ಕಡೆಗೆ ತಿರುಗುತ್ತೇವೆ. 47 ಸತ್ಯಾಂಶವೇನೆಂದರೆ ಯೆಹೋವನು ನಮಗೆ, ‘ನೀನು ಭೂಮಿಯ ಕಟ್ಟಕಡೆಯ ವರೆಗೂ ರಕ್ಷಣೆಯ ಸಾಧನವಾಗಿರುವಂತೆ ನಾನು ನಿನ್ನನ್ನು ಅನ್ಯಜನಾಂಗಗಳಿಗೆ ಬೆಳಕನ್ನಾಗಿ ನೇಮಿಸಿದ್ದೇನೆ’ ಎಂದು ಅಪ್ಪಣೆಕೊಟ್ಟಿದ್ದಾನೆ.” 48 ಅನ್ಯಜನಾಂಗಗಳವರು ಇದನ್ನು ಕೇಳಿಸಿಕೊಂಡಾಗ ಬಹಳ ಸಂತೋಷಪಟ್ಟು ಯೆಹೋವನ ವಾಕ್ಯವನ್ನು ಕೊಂಡಾಡಿದರು ಮತ್ತು ನಿತ್ಯಜೀವಕ್ಕಾಗಿ ಯೋಗ್ಯವಾದ ಮನೋಭಾವವಿದ್ದ ಎಲ್ಲರೂ ವಿಶ್ವಾಸಿಗಳಾದರು. 49 ಇದಲ್ಲದೆ ಯೆಹೋವನ ವಾಕ್ಯವು ಇಡೀ ದೇಶದಾದ್ಯಂತ ಹಬ್ಬುತ್ತಾ ಬಂತು. 50 ಆದರೆ ಯೆಹೂದ್ಯರು ದೇವರನ್ನು ಆರಾಧಿಸುತ್ತಿದ್ದ ವಿಖ್ಯಾತರಾದ ಸ್ತ್ರೀಯರನ್ನು ಮತ್ತು ಪಟ್ಟಣದ ಪ್ರಮುಖ ಪುರುಷರನ್ನು ಪ್ರೇರಿಸಿ, ಪೌಲ ಬಾರ್ನಬರ ವಿರುದ್ಧ ಹಿಂಸೆಯನ್ನು ಎಬ್ಬಿಸಿ ಅವರನ್ನು ತಮ್ಮ ಮೇರೆಯಿಂದ ಹೊರಗೆ ಹಾಕಿದರು. 51 ಅವರಿಗೆ ವಿರೋಧವಾಗಿ ಪೌಲ ಬಾರ್ನಬರು ತಮ್ಮ ಪಾದಗಳ ಧೂಳನ್ನು ಝಾಡಿಸಿಬಿಟ್ಟು ಇಕೋನ್ಯಕ್ಕೆ ಹೋದರು. 52 ಮತ್ತು ಶಿಷ್ಯರು ಆನಂದದಿಂದಲೂ ಪವಿತ್ರಾತ್ಮದಿಂದಲೂ ತುಂಬಿದವರಾಗಿ ಮುಂದುವರಿದರು.



^ (ಅ. ಕಾ. 18:1-11) ಇದಾದ ಬಳಿಕ ಅವನು ಅಥೆನ್ಸನ್ನು ಬಿಟ್ಟು ಕೊರಿಂಥಕ್ಕೆ ಬಂದನು. 2 ಅಲ್ಲಿ ಅವನು ಪೊಂತದ ನಿವಾಸಿಯಾಗಿದ್ದ ಅಕ್ವಿಲನೆಂಬ ಒಬ್ಬ ಯೆಹೂದ್ಯನನ್ನು ಕಂಡನು. ಎಲ್ಲ ಯೆಹೂದ್ಯರು ರೋಮ್‌ ಪಟ್ಟಣವನ್ನು ಬಿಟ್ಟುಹೋಗುವಂತೆ ಕ್ಲೌದಿಯ ​ಚಕ್ರವರ್ತಿಯು ಆಜ್ಞೆಯಿತ್ತ ಕಾರಣ ಅವನು ತನ್ನ ಪತ್ನಿಯಾದ ಪ್ರಿಸ್ಕಿಲ್ಲಳೊಂದಿಗೆ ಇತ್ತೀಚೆಗೆ ಇಟಲಿಯಿಂದ ಇಲ್ಲಿಗೆ ಬಂದಿದ್ದನು. ಪೌಲನು ಅವರ ಬಳಿಗೆ ಹೋದನು. 3 ಮತ್ತು ಅವರು ಒಂದೇ ವೃತ್ತಿಯವರಾಗಿದ್ದ ಕಾರಣ ಅವನು ಅವರ ಮನೆಯಲ್ಲೇ ಉಳಿದು ಅವರೊಂದಿಗೆ ಕೆಲಸಮಾಡುತ್ತಿದ್ದನು; ಅವರು ಡೇರೆಮಾಡುವ ವೃತ್ತಿಯವರಾಗಿದ್ದರು. 4 ಆದರೂ ಅವನು ಪ್ರತಿ ಸಬ್ಬತ್‌ ದಿನದಂದು ಸಭಾಮಂದಿರದಲ್ಲಿ ಭಾಷಣ ನೀಡಿ ಯೆಹೂದ್ಯರನ್ನೂ ಗ್ರೀಕರನ್ನೂ ಒಡಂಬಡಿಸುತ್ತಿದ್ದನು. 5 ಸೀಲನೂ ತಿಮೊಥೆಯನೂ ಮಕೆದೋನ್ಯದಿಂದ ಬಂದಾಗ ಯೇಸುವೇ ಕ್ರಿಸ್ತನೆಂದು ರುಜುಪಡಿಸಲಿಕ್ಕಾಗಿ ಯೆಹೂದ್ಯರಿಗೆ ಸಾಕ್ಷಿನೀಡುತ್ತಾ ವಾಕ್ಯವನ್ನು ಸಾರು​ವುದರಲ್ಲಿ ಪೌಲನು ತೀವ್ರಾಸಕ್ತಿಯಿಂದ ನಿರತನಾಗಿದ್ದನು. 6 ಅವರು ವಿರೋಧಿಸುತ್ತಾ ದೂಷಣೆಯ ಮಾತುಗಳನ್ನಾಡುತ್ತಾ ಇದ್ದಾಗ ಅವನು ತನ್ನ ವಸ್ತ್ರಗಳನ್ನು ಝಾಡಿಸಿ ಅವರಿಗೆ, “ನಿಮ್ಮ ರಕ್ತಾಪರಾಧವು ನಿಮ್ಮ ಮೇಲೆಯೇ ಇರಲಿ. ನಾನು ನಿರ್ದೋಷಿ. ಇಂದಿನಿಂದ ನಾನು ಅನ್ಯ​ಜನಾಂಗಗಳ ಜನರ ಬಳಿಗೆ ಹೋಗುತ್ತೇನೆ” ಎಂದು ಹೇಳಿದನು. 7 ಹೀಗೆ ಅವನು ಅಲ್ಲಿಂದ ಹೊರಟು ದೇವರ ಆರಾಧಕನಾಗಿದ್ದ ತೀತ ಯುಸ್ತನೆಂಬವನ ಮನೆಗೆ ಹೋದನು. ಅವನ ಮನೆ ಸಭಾಮಂದಿರದ ಪಕ್ಕದಲ್ಲೇ ಇತ್ತು. 8 ಸಭಾಮಂದಿರದ ಸಭಾಪತಿಯಾದ ಕ್ರಿಸ್ಪನೂ ಅವನ ಮನೆಯವರೆಲ್ಲರೂ ಕರ್ತನಲ್ಲಿ ನಂಬಿಕೆಯಿಡುವವರಾದರು. ಮತ್ತು ಸಾರಲ್ಪಡುತ್ತಿದ್ದ ಸಂದೇಶವನ್ನು ಕೇಳಿದ ಕೊರಿಂಥದವರಲ್ಲಿ ಅನೇಕರು ನಂಬಿ ದೀಕ್ಷಾಸ್ನಾನ ಪಡೆದುಕೊಂಡರು. 9 ಇದಲ್ಲದೆ ರಾತ್ರಿವೇಳೆಯಲ್ಲಿ ಕರ್ತನು ಪೌಲನಿಗೆ ಒಂದು ದರ್ಶನದ ಮೂಲಕ, “ಭಯಪಡಬೇಡ, ಮಾತಾಡುತ್ತಲೇ ಇರು, ಸುಮ್ಮನಿರಬೇಡ; 10 ನಾನು ನಿನ್ನೊಂದಿಗಿದ್ದೇನೆ; ಯಾರೊಬ್ಬನೂ ನಿನ್ನ ಮೇಲೆ ಬಿದ್ದು ನಿನಗೆ ಕೇಡು ಮಾಡುವುದಿಲ್ಲ; ಏಕೆಂದರೆ ಈ ಪಟ್ಟಣದಲ್ಲಿ ನನಗೆ ಅನೇಕ ಜನರಿದ್ದಾರೆ” ಎಂದು ಹೇಳಿದನು. 11 ಆದುದರಿಂದ ಅವನು ಒಂದು ವರ್ಷ ಆರು ತಿಂಗಳು ಅಲ್ಲೇ ಇದ್ದು ಅವರಿಗೆ ದೇವರ ವಾಕ್ಯವನ್ನು ಬೋಧಿಸುತ್ತಿದ್ದನು.



^ (ಅ. ಕಾ. 20:7-38) ವಾರದ ಮೊದಲನೆಯ ದಿವಸ ನಾವು ಊಟಮಾಡಲಿಕ್ಕಾಗಿ * ಒಟ್ಟುಗೂಡಿಬಂದಿದ್ದಾಗ, ಮರುದಿನ ಅಲ್ಲಿಂದ ಹೊರಡಲಿಕ್ಕಿದ್ದ ಪೌಲನು ಅವರಿಗೆ ಭಾಷಣ ನೀಡಲಾರಂಭಿಸಿದನು; ಅವನು ಮಧ್ಯರಾತ್ರಿಯ ವರೆಗೂ ತನ್ನ ಭಾಷಣವನ್ನು ಮುಂದುವರಿಸಿದನು. 8 ನಾವು ಕೂಡಿಬಂದಿದ್ದ ಮೇಲಂತಸ್ತಿನ ಕೋಣೆಯಲ್ಲಿ ಅನೇಕ ದೀಪಗಳಿದ್ದವು. 9 ಪೌಲನು ಮಾತಾಡುತ್ತಾ ಹೋದಂತೆ ಕಿಟಕಿಯಲ್ಲಿ ಕುಳಿತಿದ್ದ ಯೂತಿಖನೆಂಬ ಒಬ್ಬ ಯೌವನಸ್ಥನಿಗೆ ಗಾಢನಿದ್ರೆ ಹತ್ತಿತು. ಅವನು ನಿದ್ರೆಯಿಂದ ತೂಕಡಿಸುತ್ತಾ ಮೂರನೆಯ ಅಂತಸ್ತಿನಿಂದ ಕೆಳಗೆ ಬಿದ್ದನು ಮತ್ತು ಅವನನ್ನು ಎತ್ತಿನೋಡಿದಾಗ ಸತ್ತಿದ್ದನು. 10 ಆದರೆ ಪೌಲನು ಕೆಳಗೆ ಹೋಗಿ ಅವನ ಮೇಲೆ ಬಿದ್ದು ಅವನನ್ನು ತಬ್ಬಿಕೊಂಡು, “ಗೋಳಾಡುವುದನ್ನು ನಿಲ್ಲಿಸಿ, ಅವನ ಪ್ರಾಣ ಅವನಲ್ಲಿದೆ” ಎಂದು ಹೇಳಿದನು. 11 ಬಳಿಕ ಅವನು ಮೇಲಂತಸ್ತಿಗೆ ಹೋಗಿ ರೊಟ್ಟಿಮುರಿದು ಊಟಮಾಡಿ ಬಹಳ ಸಮಯ ಬೆಳಗಾಗುವ ತನಕ ಅವರೊಂದಿಗೆ ಸಂಭಾಷಿಸಿ ಕೊನೆಗೆ ಅಲ್ಲಿಂದ ಹೊರಟುಹೋದನು. 12 ಅವರು ಜೀವಿತನಾದ ಆ ಹುಡುಗನನ್ನು ಕರೆದುಕೊಂಡು ಹೋದರು ಮತ್ತು ಅವರಿಗೆ ಅಪಾರವಾದ ಸಾಂತ್ವನ ದೊರಕಿತು. 13 ನಾವು ಮುಂದಾಗಿ ಹೋಗಿ ಹಡಗನ್ನು ಹತ್ತಿ ಅಸ್ಸೊಸಿನಲ್ಲಿ ಪೌಲನನ್ನು ಹತ್ತಿಸಿಕೊಳ್ಳಬೇಕೆಂದು ಅಲ್ಲಿಗೆ ಪ್ರಯಾಣಿಸಿದೆವು; ಏಕೆಂದರೆ ಪೌಲನು ಕಾಲುನಡಿಗೆಯಾಗಿ ಹೋಗಲು ಬಯಸಿದ್ದರಿಂದ ನಮಗೆ ಮುಂಚಿತವಾಗಿಯೇ ಈ ಸೂಚನೆಗಳನ್ನು ಕೊಟ್ಟಿದ್ದನು. 14 ಅಸ್ಸೊಸಿನಲ್ಲಿ ಅವನು ನಮ್ಮೊಂದಿಗೆ ಸೇರಿಕೊಂಡಾಗ ನಾವು ಅವನನ್ನು ಹಡಗಿಗೆ ಹತ್ತಿಸಿಕೊಂಡು ಮಿತಿಲೇನೆಗೆ ಹೋದೆವು; 15 ಮರುದಿನ ನಾವು ಅಲ್ಲಿಂದ ಸಮುದ್ರಮಾರ್ಗವಾಗಿ ಖೀಯೊಸ್‌ದ್ವೀಪದ ಎದುರುಗಡೆ ಬಂದು ಅದರ ಮರುದಿನ ಸಾಮೊಸಿನ ಹತ್ತಿರ ಬಂದೆವು. ಅದರ ಮರುದಿನ ಮಿಲೇತಕ್ಕೆ ಬಂದೆವು. 16 ಸಾಧ್ಯವಾದರೆ ಪಂಚಾಶತ್ತಮ ದಿವಸದ ಹಬ್ಬಕ್ಕೆ ಯೆರೂಸಲೇಮನ್ನು ತಲಪಬೇಕೆಂದು ಪೌಲನು ಅವಸರಪಡುತ್ತಾ ಇದ್ದುದರಿಂದ ಅವನು ಏಷ್ಯಾ ಪ್ರಾಂತದಲ್ಲಿ ಕಾಲಕಳೆಯಲು ಮನಸ್ಸಿಲ್ಲದೆ ಎಫೆಸವನ್ನು ದಾಟಿಹೋಗಲು ನಿರ್ಧರಿಸಿದ್ದನು. 17 ಆದರೆ ಅವನು ಮಿಲೇತದಿಂದ ಎಫೆಸದಲ್ಲಿದ್ದ ಸಭೆಯ ಹಿರೀಪುರುಷರನ್ನು ಕರೆಸಿ​ಕೊಂಡನು. 18 ಅವರು ಅವನ ಬಳಿಗೆ ಬಂದಾಗ ಅವನು ಅವರಿಗೆ ಹೇಳಿದ್ದು: “ನಾನು ಏಷ್ಯಾ ಪ್ರಾಂತದಲ್ಲಿ ಕಾಲಿಟ್ಟ ಮೊದಲ ದಿವಸದಿಂದ ಯಾವಾಗಲೂ ನಿಮ್ಮೊಂದಿಗಿದ್ದು 19 ಯೆಹೂದ್ಯರ ಒಳಸಂಚುಗಳಿಂದ ನನ್ನ ಮೇಲೆ ಪರೀಕ್ಷೆಗಳು ಬಂದರೂ ಅತಿ ದೀನಮನಸ್ಸಿನಿಂದಲೂ ಕಣ್ಣೀರಿನಿಂದಲೂ ಕರ್ತನಿಗೆ ಸೇವೆ​ಮಾಡುತ್ತಾ ಇದ್ದೆನೆಂಬುದು ನಿಮಗೆ ಚೆನ್ನಾಗಿ ಗೊತ್ತಿದೆ; 20 ನಾನು ನಿಮಗೆ ಪ್ರಯೋಜನಕರವಾದ ಯಾವುದೇ ವಿಷಯಗಳನ್ನು ಹೇಳಲು ಅಥವಾ ಸಾರ್ವಜನಿಕವಾಗಿಯೂ ಮನೆಮನೆಯಲ್ಲಿಯೂ ನಿಮಗೆ ಬೋಧಿಸಲು ಹಿಂಜರಿಯಲಿಲ್ಲ. 21 ಪಶ್ಚಾತ್ತಾಪಪಟ್ಟು ದೇವರ ಕಡೆಗೆ ತಿರುಗಿಕೊಳ್ಳುವಂತೆ ಮತ್ತು ನಮ್ಮ ಕರ್ತನಾದ ಯೇಸುವಿನಲ್ಲಿ ನಂಬಿಕೆಯಿಡುವಂತೆ ನಾನು ಯೆಹೂದ್ಯರಿಗೂ ಗ್ರೀಕರಿಗೂ ಕೂಲಂಕಷವಾಗಿ ಸಾಕ್ಷಿನೀಡಿದ್ದೇನೆ. 22 ಆದರೆ ಈಗ ನಾನು ಪವಿತ್ರಾತ್ಮದಿಂದ ನಿರ್ಬಂಧಿಸಲ್ಪಟ್ಟವನಾಗಿ ಯೆರೂಸಲೇಮಿಗೆ ಪ್ರಯಾಣಿಸುತ್ತಿದ್ದೇನೆ. ಆದರೆ ಅಲ್ಲಿ ನನಗೆ ಏನು ಸಂಭವಿಸುವುದೋ ತಿಳಿದಿಲ್ಲ; 23 ಬೇಡಿಗಳೂ ಸಂಕಟಗಳೂ ನನಗಾಗಿ ಕಾದಿವೆ ಎಂದು ಹೇಳುವ ಮೂಲಕ ಎಲ್ಲ ಪಟ್ಟಣಗಳಲ್ಲಿ ಪವಿತ್ರಾತ್ಮವು ಪುನಃ ಪುನಃ ನನಗೆ ಸಾಕ್ಷಿನೀಡುತ್ತಿದೆ. 24 ಆದರೂ ನಾನು ನನ್ನ ಪ್ರಾಣವನ್ನು ಯಾವುದೇ ರೀತಿಯಲ್ಲಿ ಅಮೂಲ್ಯವೆಂದು ಎಣಿಸುವುದಿಲ್ಲ; ನಾನು ನನ್ನ ಓಟವನ್ನೂ ದೇವರ ಅಪಾತ್ರ ದಯೆಯ ಸುವಾರ್ತೆಗೆ ಕೂಲಂಕಷ ಸಾಕ್ಷಿಯನ್ನು ಕೊಡುವಂತೆ ಕರ್ತನಾದ ಯೇಸುವಿನಿಂದ ನಾನು ಪಡೆದ ಶುಶ್ರೂಷೆಯನ್ನೂ ಪೂರ್ಣಗೊಳಿಸುವುದೇ ನನ್ನ ಅಪೇಕ್ಷೆ. 25 “ಮತ್ತು ನಿಮ್ಮ ಮಧ್ಯೆ ರಾಜ್ಯದ ಕುರಿತು ಸಾರುತ್ತಿದ್ದ ನನ್ನ ಮುಖವನ್ನು ಇನ್ನು ಮುಂದೆ ನಿಮ್ಮಲ್ಲಿ ಒಬ್ಬರೂ ನೋಡುವುದಿಲ್ಲ ಎಂಬುದು ನನಗೆ ಗೊತ್ತು. 26 ಆದುದರಿಂದ ನಾನು ಎಲ್ಲ ಮನುಷ್ಯರ ರಕ್ತದ ಹೊಣೆಯಿಂದ ಶುದ್ಧನಾಗಿದ್ದೇನೆ ಎಂದು ಇಂದೇ ನಿಮ್ಮಿಂದ ಪ್ರಮಾಣವನ್ನು ಕೋರುತ್ತೇನೆ. 27 ಏಕೆಂದರೆ ನಾನು ದೇವರ ಸಂಕಲ್ಪವನ್ನೆಲ್ಲ ನಿಮಗೆ ತಿಳಿಯಪಡಿಸಲು ಸ್ವಲ್ಪವೂ ಹಿಂಜರಿಯಲಿಲ್ಲ. 28 ದೇವರು ತನ್ನ ಸ್ವಂತ ಪುತ್ರನ ರಕ್ತದಿಂದ ಕೊಂಡುಕೊಂಡ ಆತನ ಸಭೆಯನ್ನು ಪರಿಪಾಲಿಸುವುದಕ್ಕಾಗಿ ಪವಿತ್ರಾತ್ಮವು ನಿಮ್ಮನ್ನು ಮೇಲ್ವಿಚಾರಕರನ್ನಾಗಿ ನೇಮಿಸಿರುವುದರಿಂದ ನಿಮಗೂ ಇಡೀ ಮಂದೆಗೂ ಗಮನಕೊಡಿರಿ. 29 ನಾನು ಹೋದ ಮೇಲೆ ಕ್ರೂರವಾದ ತೋಳಗಳು ನಿಮ್ಮ ಮಧ್ಯೆ ಪ್ರವೇಶಿಸುವವು ಮತ್ತು ಮಂದೆಯನ್ನು ಕೋಮಲತೆಯಿಂದ ನೋಡಿಕೊಳ್ಳುವುದಿಲ್ಲ ಎಂಬುದನ್ನು ನಾನು ಬಲ್ಲೆ; 30 ನಿಮ್ಮೊಳಗಿಂದಲೇ ಕೆಲವರು ಎದ್ದು ವಕ್ರವಾದ ವಿಷಯಗಳನ್ನು ಮಾತಾಡಿ ಶಿಷ್ಯರನ್ನು ತಮ್ಮ ಹಿಂದೆ ಎಳೆದು​ಕೊಳ್ಳುವರು. 31 “ಆದುದರಿಂದ ಎಚ್ಚರವಾಗಿರಿ ಮತ್ತು ಮೂರು ವರ್ಷ ನಾನು ಹಗಲೂ​ರಾತ್ರಿ ಕಣ್ಣೀರಿಡುತ್ತಾ ಪ್ರತಿಯೊಬ್ಬನಿಗೂ ಬುದ್ಧಿಹೇಳುತ್ತಾ ಇದ್ದೆನೆಂಬುದನ್ನು ಮನಸ್ಸಿನಲ್ಲಿಟ್ಟುಕೊಳ್ಳಿ. 32 ನಾನೀಗ ನಿಮ್ಮನ್ನು ದೇವರಿಗೂ ಆತನ ಅಪಾತ್ರ ದಯೆಯ ವಾಕ್ಯಕ್ಕೂ ಒಪ್ಪಿಸಿಕೊಡುತ್ತೇನೆ; ಆ ವಾಕ್ಯವು ನಿಮ್ಮಲ್ಲಿ ಭಕ್ತಿವೃದ್ಧಿಮಾಡಿ ಪವಿತ್ರರೆಲ್ಲರ ನಡುವೆ ನಿಮಗೆ ಬಾಧ್ಯತೆಯನ್ನು ನೀಡಬಲ್ಲದು. 33 ನಾನು ಯಾರೊಬ್ಬನ ಬೆಳ್ಳಿಬಂಗಾರವನ್ನಾಗಲಿ ಬಟ್ಟೆಯನ್ನಾಗಲಿ ಆಶೆಪಟ್ಟಿಲ್ಲ. 34 ಈ ಕೈಗಳೇ ನನ್ನ ಆವಶ್ಯಕತೆಗಳನ್ನೂ ನನ್ನೊಂದಿಗಿದ್ದವರ ಆವಶ್ಯಕತೆಗಳನ್ನೂ ಪೂರೈಸಿವೆ ಎಂಬುದು ನಿಮಗೆ ತಿಳಿದಿದೆ. 35 ಹೀಗೆ ಕಷ್ಟಪಟ್ಟು ದುಡಿಯುವ ಮೂಲಕ ನೀವು ಬಲಹೀನರಿಗೆ ನೆರವು ನೀಡಬೇಕೆಂಬುದನ್ನು ನಾನು ಎಲ್ಲ ​ವಿಷಯಗಳಲ್ಲಿ ನಿಮಗೆ ತೋರಿಸಿಕೊಟ್ಟಿದ್ದೇನೆ; ‘ತೆಗೆದು​ಕೊಳ್ಳುವುದಕ್ಕಿಂತಲೂ ಕೊಡುವುದರಲ್ಲಿ ಹೆಚ್ಚಿನ ಸಂತೋಷವಿದೆ’ ಎಂದು ಕರ್ತನಾದ ಯೇಸುವೇ ಹೇಳಿದ ಮಾತುಗಳನ್ನು ನೀವು ಮನಸ್ಸಿನಲ್ಲಿಟ್ಟುಕೊಳ್ಳಬೇಕು.” 36 ಈ ವಿಷಯಗಳನ್ನು ಹೇಳಿದ ಬಳಿಕ ಅವನು ಅವರೆಲ್ಲರೊಂದಿಗೆ ಸೇರಿ ಮೊಣಕಾಲೂರಿ ಪ್ರಾರ್ಥಿಸಿದನು. 37 ಆಗ ಅವರೆಲ್ಲರೂ ಬಹಳವಾಗಿ ಅತ್ತು ಪೌಲನ ಕೊರಳನ್ನು ಅಪ್ಪಿಕೊಂಡು ಅವನಿಗೆ ಕೋಮಲ​ವಾಗಿ ಮುದ್ದಿಟ್ಟರು; 38 ಏಕೆಂದರೆ ಇನ್ನು ಮುಂದೆ ತಾವು ಅವನ ಮುಖವನ್ನು ನೋಡುವುದಿಲ್ಲ ಎಂದು ಅವನು ಹೇಳಿದ ಮಾತಿನಿಂದ ಅವರು ವಿಶೇಷವಾಗಿ ನೊಂದುಕೊಂಡಿದ್ದರು. ಆ ಬಳಿಕ ಅವರು ಅವನನ್ನು ಹಡಗಿನ ತನಕ ಸಾಗಕಳುಹಿಸಿದರು.

ಅಕಾ 20:7  ಅಕ್ಷರಾರ್ಥವಾಗಿ, “ರೊಟ್ಟಿಮುರಿಯಲಿಕ್ಕಾಗಿ.”


^ (ಅ. ಕಾ. 27:1-44) ನಾವು ಸಮುದ್ರಪ್ರಯಾಣ ಮಾಡಿ ಇಟಲಿಗೆ ಹೋಗಬೇಕೆಂದು ತೀರ್ಮಾನವಾದ ಬಳಿಕ ಅವರು ಪೌಲನನ್ನೂ ಇತರ ಕೆಲವು ಸೆರೆವಾಸಿಗಳನ್ನೂ ಅಗಸ್ಟಸ್‌ ಚಕ್ರವರ್ತಿಯ ದಳಕ್ಕೆ ಸೇರಿದ ಯೂಲ್ಯನೆಂಬ ಶತಾಧಿಪತಿಗೆ ಒಪ್ಪಿಸಿದರು. 2 ಆಗ ಅದ್ರಮಿತ್ತಿಯದಿಂದ ಬಂದು ಏಷ್ಯಾ ಪ್ರಾಂತದ ಕರಾವಳಿಯ ಉದ್ದಕ್ಕೂ ಇರುವ ಸ್ಥಳಗಳಿಗೆ ಹೋಗುವ ಹಡಗನ್ನು ಹತ್ತಿ ಪ್ರಯಾಣವನ್ನು ಆರಂಭಿಸಿದೆವು; ಥೆಸಲೊನೀಕದಿಂದ ಬಂದ ಮಕೆದೋನ್ಯದವನಾದ ಅರಿಸ್ತಾರ್ಕನು ನಮ್ಮೊಂದಿಗಿದ್ದನು. 3 ಮರುದಿನ ನಾವು ಸೀದೋನಿಗೆ ತಲಪಿದೆವು; ಪೌಲನೊಂದಿಗೆ ಯೂಲ್ಯನು ಮಾನವ ದಯೆಯಿಂದ ವರ್ತಿಸಿದನು ಮತ್ತು ಅವನು ತನ್ನ ಸ್ನೇಹಿತರ ಬಳಿಗೆ ಹೋಗಿ ಅವರಿಂದ ಪರಾಮರಿಕೆಯನ್ನು ಪಡೆಯುವಂತೆ ಅನುಮತಿಸಿದನು. 4 ಅಲ್ಲಿಂದ ಹೊರಟು ಎದುರುಗಾಳಿ ಬೀಸುತ್ತಿದ್ದುದರಿಂದ ನಾವು ಸೈಪ್ರಸ್‌ ದ್ವೀಪದ ಮರೆಯಲ್ಲಿ ಪ್ರಯಾಣವನ್ನು ಮುಂದುವರಿಸಿದೆವು; 5 ಕಿಲಿಕ್ಯ ಮತ್ತು ಪಂಫುಲ್ಯದ ಉದ್ದಕ್ಕೂ ಇರುವ ವಿಶಾಲ ಸಮುದ್ರವನ್ನು ದಾಟಿ ಲುಕೀಯ ಸೀಮೆಯಲ್ಲಿರುವ ಮುರ ಎಂಬ ಸ್ಥಳದ ಬಂದರಿಗೆ ಬಂದೆವು. 6 ಅಲ್ಲಿ ಅಲೆಕ್ಸಾಂದ್ರಿಯದಿಂದ ಇಟಲಿಗೆ ಹೋಗುತ್ತಿದ್ದ ಒಂದು ಹಡಗನ್ನು ಶತಾಧಿಪತಿಯು ಕಂಡು ನಮ್ಮನ್ನು ಅದಕ್ಕೆ ಹತ್ತಿಸಿದನು. 7 ಅನೇಕ ದಿವಸಗಳ ವರೆಗೆ ನಿಧಾನ​ವಾಗಿ ಸಾಗುತ್ತಾ ಕಷ್ಟದಿಂದ ಕ್ನೀದಕ್ಕೆ ತಲಪಿದೆವು; ಗಾಳಿಯು ರಭಸವಾಗಿ ಬೀಸು​ತ್ತಿದ್ದ ಕಾರಣ ನಾವು ಸಲ್ಮೋನೆಯನ್ನು ದಾಟಿ ಕ್ರೇತದ್ವೀಪದ ಮರೆಯಲ್ಲಿ ಪ್ರಯಾಣಿಸಿ 8 ಪ್ರಯಾಸದಿಂದ ಆ ದ್ವೀಪದ ಕರಾವಳಿಯುದ್ದಕ್ಕೂ ಸಾಗಿ ಚಂದರೇವುಗಳು ಎಂಬ ಸ್ಥಳಕ್ಕೆ ಬಂದೆವು; ಅದರ ಸಮೀಪದಲ್ಲೇ ಲಸಾಯವೆಂಬ ​ಪಟ್ಟಣವಿತ್ತು. 9 ಹೀಗೆ ಸಾಕಷ್ಟು ಕಾಲ ಕಳೆದುಹೋಗಿತ್ತು ಮತ್ತು ದೋಷಪರಿಹಾರಕ ದಿನದ ಉಪವಾಸವು ಸಹ ಮುಗಿದಿತ್ತು. ಈ ಸಮಯದಲ್ಲಿ ಸಮುದ್ರಪ್ರಯಾಣವು ಅಪಾಯಕರವಾಗಿತ್ತು. ಆದುದರಿಂದ ಪೌಲನು 10 ಅವರಿಗೆ, “ಜನರೇ, ಈ ಸಮುದ್ರ​ಪ್ರಯಾಣದಿಂದ ಸರಕಿಗೆ ಮತ್ತು ಹಡಗಿಗೆ ಮಾತ್ರವಲ್ಲ ನಮ್ಮ ಪ್ರಾಣಗಳಿಗೂ ಹಾನಿಯೂ ಭಾರಿ ನಷ್ಟವೂ ಸಂಭವಿಸಲಿದೆ ಎಂದು ನನಗನಿಸುತ್ತದೆ” ಎಂದು ಸಲಹೆ ನೀಡಿದನು. 11 ಆದರೆ ಶತಾಧಿಪತಿಯು ಪೌಲನು ಹೇಳಿದ ಮಾತುಗಳಿಗೆ ಕಿವಿಗೊಡದೆ ಹಡಗನ್ನು ನಡೆಸುವವನಿಗೂ ಅದರ ಯಜಮಾನನಿಗೂ ಕಿವಿ​ಗೊಟ್ಟನು. 12 ಆ ಬಂದರು ಚಳಿಗಾಲವನ್ನು ಕಳೆಯುವುದಕ್ಕೆ ಅನುಕೂಲವಲ್ಲದ್ದರಿಂದ ಅಲ್ಲಿಂದ ಪ್ರಯಾಣವನ್ನು ಮುಂದುವರಿಸಿ ಹೇಗಾದರೂ ಕ್ರೇತದ ಬಂದರಾದ ಪೊಯಿನಿಕ್ಸಕ್ಕೆ ಹೋಗಿ ಅಲ್ಲೇ ಚಳಿಗಾಲವನ್ನು ಕಳೆಯಬೇಕೆಂದು ಹೆಚ್ಚಿನವರು ಸಲಹೆ ನೀಡಿದರು. ಇದು ಈಶಾನ್ಯ ಮತ್ತು ಆಗ್ನೇಯ ದಿಕ್ಕಿಗೆ ಅಭಿಮುಖವಾಗಿದೆ. 13 ಇದಲ್ಲದೆ ದಕ್ಷಿಣದ ಗಾಳಿಯು ಮೆಲ್ಲಗೆ ಬೀಸಿದಾಗ ತಾವು ಉದ್ದೇಶಿಸಿದ್ದು ಕೈಗೂಡಿತು ಎಂದು ಭಾವಿಸಿ ಅವರು ​ಲಂಗರನ್ನು ಎತ್ತಿ ಕ್ರೇತದ್ವೀಪದ ಉದ್ದಕ್ಕೂ ತೀರದ ಪಕ್ಕದಲ್ಲೇ ಸಾಗಿದರು. 14 ಆದರೆ ಸ್ವಲ್ಪ ಹೊತ್ತಿನ ನಂತರ ಈಶಾನ್ಯವಾಯು ಎಂಬ ಪ್ರಚಂಡ ಗಾಳಿಯು ಬೀಸಲಾರಂಭಿಸಿತು. 15 ಹಡಗು ಗಾಳಿಗೆ ಸಿಕ್ಕಿಕೊಂಡು ಗಾಳಿಗೆದುರಾಗಿ ನಿಲ್ಲಲಾರದೆ ಹೋದುದರಿಂದ ಅದನ್ನು ಎದುರಿಸದೆ, ನೂಕಿಕೊಂಡು ಹೋಗುವಂತೆ ಬಿಟ್ಟೆವು. 16 ನಾವು ಕೌಡ ಎಂಬ ಒಂದು ಚಿಕ್ಕ ದ್ವೀಪದ ಮರೆಯಲ್ಲಿ ಹೋಗುತ್ತಿದ್ದಾಗ ಹಡಗಿನ ಹಿಂಭಾಗದಲ್ಲಿದ್ದ ಕಿರುದೋಣಿಯನ್ನು ಭದ್ರಪಡಿಸಿ​ಕೊಳ್ಳುವುದು ನಮಗೆ ಕಷ್ಟಕರವಾಯಿತು. 17 ಅದನ್ನು ಮೇಲಕ್ಕೆತ್ತಿದ ಬಳಿಕ ಅವರು ಹಗ್ಗಗಳನ್ನು ಉಪಯೋಗಿಸಿ ಹಡಗಿನ ಕೆಳಭಾಗವನ್ನು ಭದ್ರಪಡಿಸಿದರು; ಹಡಗು ಸುರ್ತಿಸ್‌ ಎಂಬ ಉಸುಬಿನಲ್ಲಿ ಸಿಕ್ಕಿಕೊಳ್ಳಬಹುದೆಂದು ಭಯಪಟ್ಟು ಅವರು ಹಾಯಿಯನ್ನು ಕೆಳಗಿಳಿಸಿ ಗಾಳಿಯು ಬೀಸುತ್ತಿದ್ದ ಕಡೆಗೆ ಅದು ತೇಲುವಂತೆ ಬಿಟ್ಟರು. 18 ಆದರೆ ಬಿರುಗಾಳಿಯು ನಮ್ಮನ್ನು ತುಂಬ ಹೊಯ್ದಾಡಿಸಿದ್ದರಿಂದ ಮರುದಿನ ಅವರು ಸರಕನ್ನು ಎಸೆದು ಹಡಗನ್ನು ಹಗುರ​ಗೊಳಿಸಿದರು. 19 ಮೂರನೆಯ ದಿನ ಅವರು ತಮ್ಮ ಕೈಗಳಿಂದಲೇ ಹಡಗಿನ ಕೂವೆಮರವನ್ನು ಎತ್ತಿ ಹೊರಗೆ ಹಾಕಿದರು. 20 ಅನೇಕ ದಿವಸಗಳ ವರೆಗೆ ಸೂರ್ಯನಾಗಲಿ ನಕ್ಷತ್ರಗಳಾಗಲಿ ಕಾಣದೆ ದೊಡ್ಡ ಬಿರುಗಾಳಿಯು ಬೀಸುತ್ತಲೇ ಇದ್ದಾಗ ನಾವು ಪಾರಾಗಿ ಉಳಿಯುವ ಎಲ್ಲ ನಿರೀಕ್ಷೆಯು ಕುಂದಿಹೋಗತೊಡಗಿತು. 21 ಬಹಳ ದಿವಸಗಳಿಂದ ಅವರು ಆಹಾರವನ್ನು ಸೇವಿಸದೇ ಇದ್ದುದರಿಂದ ಪೌಲನು ಅವರ ಮಧ್ಯೆ ಎದ್ದುನಿಂತು, “ಜನರೇ, ನೀವು ನನ್ನ ಬುದ್ಧಿವಾದಕ್ಕೆ ಕಿವಿಗೊಟ್ಟು ಕ್ರೇತ​ದ್ವೀಪದಿಂದ ಪ್ರಯಾಣವನ್ನು ಮುಂದುವರಿಸದೇ ಇರುತ್ತಿದ್ದರೆ ಈ ಹಾನಿಯನ್ನೂ ನಷ್ಟವನ್ನೂ ತಪ್ಪಿಸಬಹುದಿತ್ತು. 22 ಆದರೆ, ಈಗಲೂ ನೀವು ಧೈರ್ಯದಿಂದಿರುವಂತೆ ನಾನು ನಿಮ್ಮನ್ನು ಪ್ರೋತ್ಸಾಹಿಸುತ್ತೇನೆ; ಏಕೆಂದರೆ ಹಡಗು ಮಾತ್ರ ನಷ್ಟವಾಗುವುದೇ ಹೊರತು ನಿಮ್ಮಲ್ಲಿ ಯಾರ ಜೀವವೂ ನಷ್ಟವಾಗುವುದಿಲ್ಲ. 23 ನಾನು ಯಾರಿಗೆ ಸೇರಿದ್ದೇನೋ ಮತ್ತು ಯಾರಿಗೆ ಪವಿತ್ರ ಸೇವೆಯನ್ನು ಸಲ್ಲಿಸುತ್ತಿದ್ದೇನೋ ಆ ದೇವರ ದೂತನೊಬ್ಬನು ಕಳೆದ ರಾತ್ರಿ ನನ್ನ ಹತ್ತಿರ ಬಂದು ನಿಂತು, 24 ‘ಪೌಲನೇ ಭಯಪಡಬೇಡ. ನೀನು ಕೈಸರನ ಮುಂದೆ ನಿಲ್ಲಬೇಕು; ನಿನ್ನೊಂದಿಗೆ ಪ್ರಯಾಣಿಸುತ್ತಿರುವವರೆಲ್ಲರ ಪ್ರಾಣವನ್ನು ದೇವರು ನಿನ್ನಿಂದಾಗಿಯೇ ಉಳಿಸಿದ್ದಾನೆ’ ಎಂದು ಹೇಳಿದನು. 25 ಆದುದರಿಂದ ಜನರೇ ಧೈರ್ಯದಿಂದಿರಿ; ನನಗೆ ಹೇಳಲ್ಪಟ್ಟ ಪ್ರಕಾರವೇ ಆಗುವುದೆಂದು ನಾನು ದೇವರನ್ನು ನಂಬುತ್ತೇನೆ. 26 ಆದರೆ ನಾವು ಯಾವುದೋ ಒಂದು ದ್ವೀಪದ ದಡವನ್ನು ತಾಕಬೇಕಾಗಿದೆ” ಎಂದನು. 27 ಹದಿನಾಲ್ಕನೆಯ ರಾತ್ರಿ ಬಂದಾಗ ನಾವು ಆದ್ರಿಯ ಸಮುದ್ರದಲ್ಲಿ ಅತ್ತಿತ್ತ ಹೊಯ್ದಾಡುತ್ತಿದ್ದಾಗ ಮಧ್ಯರಾತ್ರಿಯಲ್ಲಿ ನಾವಿಕರು ತಾವು ಯಾವುದೋ ಭೂಪ್ರದೇಶ​ವನ್ನು ಸಮೀಪಿಸುತ್ತಿದ್ದೇವೆ ಎಂದು ನೆನಸಿದರು. 28 ಅವರು ನೀರಿನ ಆಳವನ್ನು ಪರೀಕ್ಷಿಸಿದಾಗ ಅದು ನೂರಿಪ್ಪತ್ತು ಅಡಿಯಾಗಿದೆಯೆಂದು ಕಂಡುಕೊಂಡರು; ಇನ್ನೂ ಸ್ವಲ್ಪ ಮುಂದೆ ಸಾಗಿ ಅವರು ಪುನಃ ಆಳವನ್ನು ಪರೀಕ್ಷಿಸಿದಾಗ ಅದು ತೊಂಬತ್ತು ಅಡಿಯಷ್ಟಿದೆಯೆಂದು ಕಂಡುಕೊಂಡರು. 29 ಮತ್ತು ತಾವು ಎಲ್ಲಿಯಾದರೂ ಬಂಡೆಗಳ ಮೇಲೆ ಎಸೆಯಲ್ಪಡ​ಬಹುದೆಂಬ ಭಯದಿಂದ ಅವರು ಹಡಗಿನ ಹಿಂಭಾಗದಿಂದ ನಾಲ್ಕು ಲಂಗರುಗಳನ್ನು ಕೆಳಕ್ಕೆ ಬಿಟ್ಟು ಬೆಳಗಾಗಲೆಂದು ಹಾರೈಸತೊಡಗಿದರು. 30 ಆದರೆ ನಾವಿಕರು ಹಡಗಿನ ಮುಂಭಾಗದಿಂದ ಲಂಗರುಗಳನ್ನು ಕೆಳಗೆ ಇಳಿಸುವ ನೆವದಿಂದ ಕಿರುದೋಣಿ​ಯನ್ನು ಸಮುದ್ರಕ್ಕೆ ಇಳಿಸಿ ಹಡಗಿನಿಂದ ತಪ್ಪಿಸಿಕೊಳ್ಳಲು ಪ್ರಯತ್ನಿಸುತ್ತಿದ್ದಾಗ 31 ಪೌಲನು ಶತಾಧಿಪತಿಗೂ ಸೈನಿಕರಿಗೂ, “ಈ ಜನರು ಹಡಗಿನಲ್ಲಿ ಉಳಿಯದಿದ್ದರೆ ನೀವು ಪಾರಾಗಲಾರಿರಿ” ಎಂದು ಹೇಳಿದನು. 32 ಆಗ ಸೈನಿಕರು ಕಿರುದೋಣಿಯ ಹಗ್ಗಗಳನ್ನು ಕತ್ತರಿಸಿ ಅದು ಬಿದ್ದುಹೋಗುವಂತೆ ಮಾಡಿದರು. 33 ಇನ್ನೇನು ಬೆಳಗಾಗಲಿಕ್ಕಿದ್ದಾಗ ಪೌಲನು ಸ್ವಲ್ಪ ಆಹಾರವನ್ನು ಸೇವಿಸುವಂತೆ ಎಲ್ಲರನ್ನೂ ಉತ್ತೇಜಿಸುತ್ತಾ, “ಇವತ್ತಿಗೆ ಹದಿನಾಲ್ಕು ದಿವಸಗಳಿಂದ ನೀವು ನಿದ್ದೆಗೆಟ್ಟು ಆಹಾರವನ್ನೇ ಸೇವಿಸದೆ ಇದ್ದೀರಿ. 34 ಆದುದರಿಂದ ನಿಮ್ಮ ಪ್ರಾಣರಕ್ಷಣೆಗಾಗಿ ಸ್ವಲ್ಪ ಆಹಾರವನ್ನು ಸೇವಿಸುವಂತೆ ನಾನು ನಿಮ್ಮನ್ನು ಕೇಳಿಕೊಳ್ಳುತ್ತೇನೆ; ಏಕೆಂದರೆ ನಿಮ್ಮಲ್ಲಿ ಒಬ್ಬರ ತಲೆಯಿಂದಲೂ ಒಂದು ಕೂದಲೂ ನಾಶವಾಗುವುದಿಲ್ಲ” ಎಂದು ಹೇಳಿದನು. 35 ಅವನು ಇದನ್ನು ಹೇಳಿದ ಬಳಿಕ ಒಂದು ರೊಟ್ಟಿಯನ್ನು ತೆಗೆದುಕೊಂಡು ಎಲ್ಲರ ಮುಂದೆ ದೇವರಿಗೆ ಸ್ತೋತ್ರಮಾಡಿ ಅದನ್ನು ಮುರಿದು ತಿನ್ನಲಾರಂಭಿಸಿದನು. 36 ಆಗ ​ಅವರೆಲ್ಲರೂ ಧೈರ್ಯಗೊಂಡು ತಾವೂ ಊಟಮಾಡಲಾರಂಭಿಸಿದರು. 37 ನಾವು ಆ ಹಡಗಿನಲ್ಲಿ ಒಟ್ಟು ಇನ್ನೂರ ಎಪ್ಪತ್ತಾರು ಮಂದಿ ಇದ್ದೆವು. 38 ಅವರು ಊಟಮಾಡಿ ತೃಪ್ತರಾದಾಗ ಹಡಗಿನಲ್ಲಿದ್ದ ಗೋದಿಯನ್ನು ಸಮುದ್ರಕ್ಕೆ ಎಸೆದು ಅದನ್ನು ಹಗುರ​ಗೊಳಿಸಿದರು. 39 ಬೆಳಗಾದಾಗ ಆ ಪ್ರದೇಶವನ್ನು ಅವರು ಗುರುತಿಸಲು ಸಾಧ್ಯವಾಗದಿದ್ದರೂ ಮರಳ ತೀರವಿದ್ದ ಒಂದು ಕೊಲ್ಲಿಯನ್ನು ಕಂಡು ಸಾಧ್ಯವಾದರೆ ಆ ತೀರದ ಮೇಲೆ ಹಡಗನ್ನು ಹತ್ತಿಸಬೇಕೆಂದು ನಿರ್ಧರಿಸಿದರು. 40 ಆದುದರಿಂದ ಲಂಗರುಗಳನ್ನು ಕಡಿದು ಅವುಗಳನ್ನು ಸಮುದ್ರದಲ್ಲಿ ಬೀಳುವಂತೆ ಮಾಡಿ ಚುಕ್ಕಾಣಿಗಳಿಗೆ ಕಟ್ಟಿದ ಹಗ್ಗಗಳನ್ನು ಸಡಿಲಿಸಿ ಮುಂಭಾಗದ ಹಾಯಿಯನ್ನು ಗಾಳಿಗೆ ಎತ್ತಿಕಟ್ಟಿದ ಬಳಿಕ ಹಡಗನ್ನು ಆ ತೀರದ ಕಡೆಗೆ ನಡೆಸಿದರು. 41 ಆದರೆ ಹಡಗು ಮಧ್ಯದಲ್ಲಿ ಮರಳದಿಬ್ಬಕ್ಕೆ ಅಪ್ಪಳಿಸಿತು ಮತ್ತು ಹಡಗಿನ ಮುಂಭಾಗವು ಸಿಕ್ಕಿಕೊಂಡು ಅಲ್ಲಾಡದೆ ನಿಂತಿತು; ಆದರೆ ಅದರ ಹಿಂಭಾಗವು ಒಡೆದು ತುಂಡುತುಂಡಾಯಿತು. 42 ಆಗ ಸೈನಿಕರು ಸೆರೆಯಾಳುಗಳಲ್ಲಿ ಯಾರೊಬ್ಬರೂ ಈಜಿ ತಪ್ಪಿಸಿಕೊಳ್ಳದಿರಲಿಕ್ಕಾಗಿ ಅವರನ್ನು ಕೊಲ್ಲಲು ನಿರ್ಧರಿಸಿದರು. 43 ಆದರೆ ಶತಾಧಿಪತಿಯು ಪೌಲನನ್ನು ಸುರಕ್ಷಿತವಾಗಿ ಕರೆದೊಯ್ಯಲು ಬಯಸಿದ್ದರಿಂದ ಅವರು ಹಾಗೆ ಮಾಡದಂತೆ ತಡೆದನು. ಮತ್ತು ಈಜಬಲ್ಲವರು ಮೊದಲು ಸಮುದ್ರಕ್ಕೆ ಹಾರಿ ತೀರವನ್ನು ತಲಪುವಂತೆಯೂ 44 ಉಳಿದವರಲ್ಲಿ ಕೆಲವರು ಮರದ ಹಲಗೆಗಳ ಮೇಲೆ ಇನ್ನು ಕೆಲವರು ಹಡಗಿನಲ್ಲಿನ ಕೆಲವು ವಸ್ತುಗಳ ಮೇಲೆ ಹೋಗುವಂತೆಯೂ ಆಜ್ಞಾಪಿಸಿದನು. ಹೀಗೆ ಎಲ್ಲರೂ ಸುರಕ್ಷಿತವಾಗಿ ತೀರವನ್ನು ಮುಟ್ಟಿದರು.



^ (ಅ. ಕಾ. 28:1-14) ನಾವು ಸುರಕ್ಷಿತವಾಗಿ ತೀರವನ್ನು ಸೇರಿದ ಬಳಿಕ ಆ ದ್ವೀಪದ ಹೆಸರು ಮಾಲ್ಟ ಎಂಬುದು ನಮಗೆ ತಿಳಿಯಿತು. 2 ಅನ್ಯಭಾಷೆ ಮಾತಾಡುವ ಅಲ್ಲಿನ ಜನರು ನಮಗೆ ಅಸಾಧಾರಣವಾದ ಮಾನವ ದಯೆಯನ್ನು ತೋರಿಸಿದರು; ಮಳೆಯು ಸುರಿಯುತ್ತಿದ್ದು ತುಂಬ ಚಳಿಯಿದ್ದುದರಿಂದ ಅವರು ಬೆಂಕಿಯನ್ನು ಹೊತ್ತಿಸಿ ನಮ್ಮೆಲ್ಲರನ್ನು ಸೇರಿಸಿಕೊಂಡರು. 3 ಆದರೆ ಪೌಲನು ಕಟ್ಟಿಗೆಯ ಒಂದು ಹೊರೆಯನ್ನು ಕೂಡಿಸಿ ಅದನ್ನು ಬೆಂಕಿಯ ಮೇಲೆ ಹಾಕಿದಾಗ ಆ ಕಾವಿನ ದೆಸೆಯಿಂದ ಒಂದು ಹಾವು * ಹೊರಗೆ ಬಂದು ಅವನ ಕೈಗೆ ಬಿಗಿಯಾಗಿ ಸುತ್ತಿಕೊಂಡಿತು. 4 ಅನ್ಯಭಾಷೆ ಮಾತಾಡುವ ಆ ಜನರು ಅವನ ಕೈಯಿಂದ ಜೋತಾಡುತ್ತಿದ್ದ ವಿಷಜಂತುವನ್ನು ನೋಡಿ, “ಖಂಡಿತವಾಗಿಯೂ ಈ ಮನುಷ್ಯನು ಕೊಲೆಪಾತಕನೇ; ಇವನು ಸಮುದ್ರದಿಂದ ಬದುಕಿ ಉಳಿದರೂ ಪ್ರತೀಕಾರದ ನ್ಯಾಯವು ಇವನನ್ನು ಬದುಕಲು ಬಿಡುವುದಿಲ್ಲ” ಎಂದು ಪರಸ್ಪರ ಮಾತಾಡಿ​ಕೊಳ್ಳತೊಡಗಿದರು. 5 ಆದರೆ ಅವನು ಆ ವಿಷಜಂತುವನ್ನು ಬೆಂಕಿಗೆ ಝಾಡಿಸಿಬಿಟ್ಟನು ಮತ್ತು ಅವನಿಗೆ ಏನೂ ಹಾನಿಯಾಗಲಿಲ್ಲ. 6 ಅವನು ​ಉರಿಯೂತದಿಂದ ಬಾತುಹೋಗುತ್ತಾನೆ ಅಥವಾ ಥಟ್ಟನೆ ಸತ್ತುಬೀಳುತ್ತಾನೆ ಎಂದು ಅವರು ನಿರೀಕ್ಷಿಸುತ್ತಿದ್ದರು. ಅವರು ಬಹಳ ಸಮಯ ಕಾದಿದ್ದು ಅವನಿಗೆ ಕೇಡೇನೂ ಸಂಭವಿಸದಿರುವುದನ್ನು ಕಂಡು ತಮ್ಮ ಮನಸ್ಸನ್ನು ಬದಲಾಯಿಸಿ ‘ಇವನೊಬ್ಬ ದೇವನು’ ಎಂದು ಹೇಳತೊಡಗಿದರು. 7 ಈ ಸ್ಥಳದ ನೆರೆಹೊರೆಯಲ್ಲೇ ದ್ವೀಪದ ಮುಖ್ಯಸ್ಥನಾದ ಪೊಪ್ಲಿಯನೆಂಬವನ ಜಮೀನು ಇತ್ತು; ಅವನು ನಮ್ಮನ್ನು ಉದಾರಭಾವದಿಂದ ಬರಮಾಡಿಕೊಂಡು ಮೂರು ದಿವಸ ಆದರದಿಂದ ಸತ್ಕರಿಸಿದನು. 8 ಆದರೆ ಪೊಪ್ಲಿಯನ ತಂದೆಯು ಜ್ವರದಿಂದಲೂ ರಕ್ತಭೇದಿಯಿಂದಲೂ ಅಸ್ವಸ್ಥನಾಗಿ ಮಲಗಿದ್ದನು; ಪೌಲನು ಅವನ ಬಳಿಗೆ ಹೋಗಿ ಪ್ರಾರ್ಥನೆಮಾಡಿ ಅವನ ಮೇಲೆ ಕೈಗಳನ್ನಿಟ್ಟು ಅವನನ್ನು ಗುಣಪಡಿಸಿದನು. 9 ಇದಾದ ಮೇಲೆ ಆ ದ್ವೀಪದಲ್ಲಿ ಅಸ್ವಸ್ಥರಾಗಿದ್ದ ಇತರರೂ ಪೌಲನ ಬಳಿಗೆ ಬಂದು ಸ್ವಸ್ಥರಾದರು. 10 ಅವರು ಅನೇಕ ಉಡುಗೊರೆಗಳಿಂದ ನಮ್ಮನ್ನು ಗೌರವಿಸಿ ನಾವು ನಮ್ಮ ಪ್ರಯಾಣವನ್ನು ಮುಂದುವರಿಸಿದಾಗ ನಮಗೆ ಆವಶ್ಯಕವಾದ ವಸ್ತುಗಳನ್ನು ತಂದು ಹಡಗಿನಲ್ಲಿಟ್ಟರು. 11 ಮೂರು ತಿಂಗಳಾದ ಮೇಲೆ ಅಲೆಕ್ಸಾಂದ್ರಿಯದಿಂದ ಬಂದು ಆ ದ್ವೀಪದಲ್ಲಿ ಚಳಿಗಾಲವನ್ನು ಕಳೆದಿದ್ದ “ಸ್ಯೂಸ್‌ ಪುತ್ರರು” ಎಂಬ ಚಿಹ್ನೆಯಿದ್ದ ಒಂದು ಹಡಗಿನಲ್ಲಿ ಪ್ರಯಾಣವನ್ನು ಆರಂಭಿಸಿದೆವು. 12 ನಾವು ಸುರಕೂಸ್‌ ಬಂದರನ್ನು ತಲಪಿ ಅಲ್ಲಿ ಮೂರು ದಿವಸ ಉಳಿದೆವು; 13 ಅಲ್ಲಿಂದ ಸುತ್ತಿಕೊಂಡು ಹೋಗಿ ರೇಗಿಯಕ್ಕೆ ತಲಪಿದೆವು. ಒಂದು ದಿವಸದ ಬಳಿಕ ದಕ್ಷಿಣ ಗಾಳಿಯು ಬೀಸಲಾರಂಭಿಸಿದ್ದರಿಂದ ನಾವು ಎರಡನೆಯ ದಿವಸ ಪೊತಿಯೋಲಕ್ಕೆ ಬಂದೆವು. 14 ಅಲ್ಲಿ ನಮಗೆ ​ಸಹೋದರರು ಸಿಕ್ಕಿದರು ಮತ್ತು ಏಳು ದಿವಸ ತಮ್ಮೊಂದಿಗೆ ಉಳಿಯುವಂತೆ ಬೇಡಿಕೊಂಡರು; ಹೀಗೆ ನಾವು ರೋಮ್‌ ಪಟ್ಟಣದ ಕಡೆಗೆ ಬಂದೆವು.

ಅಕಾ 28:3  ಅಂದರೆ, ವೈಪರ್‌ ಹಾವು.


^ (ಅ. ಕಾ. 28:16-31) ಕೊನೆಗೆ ನಾವು ರೋಮ್‌ ಪಟ್ಟಣವನ್ನು ಪ್ರವೇಶಿಸಿದಾಗ ಪೌಲನಿಗೆ, ಸೈನಿಕ ಕಾವಲಿದ್ದವನಾಗಿ ತಾನಾಗಿಯೇ ಉಳಿಯಲು ಅನುಮತಿ ಸಿಕ್ಕಿತು. 17 ಆದರೆ ಮೂರು ದಿವಸಗಳ ನಂತರ ಅವನು ಯೆಹೂದ್ಯರ ಪ್ರಮುಖ ಪುರುಷರನ್ನು ಕರೆಸಿದನು. ಅವರು ಕೂಡಿಬಂದಾಗ ಅವನು ಅವರಿಗೆ, “ಜನರೇ, ಸಹೋದರರೇ, ನಾನು ನಮ್ಮ ಜನರಿಗೂ ನಮ್ಮ ಪೂರ್ವಜರ ಆಚಾರಗಳಿಗೂ ವಿರುದ್ಧವಾಗಿ ಏನನ್ನೂ ಮಾಡಿಲ್ಲವಾದರೂ ಯೆರೂಸಲೇಮಿನಿಂದ ರೋಮನರ ಕೈಗೆ ಒಬ್ಬ ಸೆರೆಯಾಳಾಗಿ ಒಪ್ಪಿಸಲ್ಪಟ್ಟೆ. 18 ಅವರು ವಿಚಾರಣೆಮಾಡಿ ನನ್ನಲ್ಲಿ ಮರಣದಂಡನೆಗೆ ಕಾರಣವೇನೂ ಇಲ್ಲದ್ದರಿಂದ ನನ್ನನ್ನು ಬಿಡುಗಡೆಮಾಡ​ಬೇಕೆಂದಿದ್ದರು. 19 ಆದರೆ ಯೆಹೂದ್ಯರು ಅದಕ್ಕೆ ವಿರುದ್ಧವಾಗಿ ಮಾತಾಡುತ್ತಾ ಇದ್ದಾಗ ನಾನು ಕೈಸರನಿಗೆ ಮನವಿಮಾಡಿಕೊಳ್ಳುವ ನಿರ್ಬಂಧಕ್ಕೊಳಗಾದೆ; ಆದರೆ ನನ್ನ ಜನಾಂಗದವರ ಮೇಲೆ ಆರೋಪ ಹೊರಿಸ​ಬೇಕೆಂಬ ಅಭಿಪ್ರಾಯದಿಂದ ಹಾಗೆ ಮಾಡಲಿಲ್ಲ. 20 ಈ ಕಾರಣದಿಂದಲೇ ನಾನು ನಿಮ್ಮನ್ನು ಕಂಡು ಮಾತಾಡಲು ಬಯಸಿದೆ; ಇಸ್ರಾಯೇಲ್‌ ಜನರ ನಿರೀಕ್ಷೆಯ ನಿಮಿತ್ತವಾಗಿಯೇ ನಾನು ಈ ಸರಪಣಿಯಿಂದ ಬಂಧಿಸಲ್ಪಟ್ಟಿದ್ದೇನೆ” ಎಂದು ಹೇಳಿದನು. 21 ಆಗ ಅವರು ಅವನಿಗೆ, “ನಿನ್ನ ಕುರಿತು ನಮಗೆ ಯೂದಾಯದಿಂದ ಯಾವ ಪತ್ರಗಳೂ ಬಂದಿಲ್ಲ, ಅಲ್ಲಿಂದ ಬಂದಿರುವ ಸಹೋದರರಲ್ಲಿ ಯಾರೂ ನಿನ್ನ ವಿರುದ್ಧ ಕೆಟ್ಟದ್ದೇನನ್ನೂ ವರದಿಮಾಡಿಲ್ಲ ಅಥವಾ ಮಾತಾಡಿಲ್ಲ. 22 ಆದರೆ ನಿನ್ನ ಅಭಿಪ್ರಾಯಗಳೇನು ಎಂಬುದನ್ನು ನಿನ್ನಿಂದಲೇ ಕೇಳಿಸಿಕೊಳ್ಳುವುದು ಯೋಗ್ಯವೆಂದು ನಮಗನಿಸುತ್ತದೆ; ಏಕೆಂದರೆ ನಿಜವಾಗಿಯೂ ಎಲ್ಲ ಕಡೆಗಳಲ್ಲಿ ಈ ಭಿನ್ನಪಂಥದ ವಿರುದ್ಧವಾಗಿ ಮಾತಾಡಲಾಗುತ್ತಿದೆ ಎಂಬುದು ನಮಗೆ ತಿಳಿದಿದೆ” ಎಂದು ಹೇಳಿದರು. 23 ಅವರು ಅವನೊಂದಿಗೆ ಒಂದು ದಿವಸವನ್ನು ನಿಗದಿಪಡಿಸಿ ಬಹು ಸಂಖ್ಯೆಯಲ್ಲಿ ಅವನು ಉಳುಕೊಂಡಿದ್ದ ಸ್ಥಳಕ್ಕೆ ಬಂದರು. ಅವನು ಬೆಳಗಿನಿಂದ ಸಾಯಂಕಾಲದ ವರೆಗೆ ದೇವರ ರಾಜ್ಯದ ಕುರಿತು ಕೂಲಂಕಷವಾಗಿ ಸಾಕ್ಷಿನೀಡುವ ಮೂಲಕ ಮತ್ತು ಮೋಶೆಯ ಧರ್ಮಶಾಸ್ತ್ರವನ್ನೂ ಪ್ರವಾದಿಗಳ ಗ್ರಂಥಗಳನ್ನೂ ಉಪಯೋಗಿಸಿ ಯೇಸುವಿನ ಕುರಿತಾಗಿ ಅವರನ್ನು ಒಡಂಬಡಿಸುವ ಮೂಲಕ ವಿಷಯವನ್ನು ವಿವರಿಸಿ ಹೇಳಿದನು. 24 ಅವನು ಹೇಳಿದ ವಿಷಯಗಳನ್ನು ಕೆಲವರು ನಂಬಲಾರಂಭಿಸಿದರು; ಇತರರು ನಂಬದೆ ಹೋದರು. 25 ಅವರಲ್ಲಿ ಪರಸ್ಪರ ಭಿನ್ನಾಭಿಪ್ರಾಯ ಉಂಟಾಗಲಾಗಿ ಅವರು ಅಲ್ಲಿಂದ ಹೊರಟುಹೋಗಲು ಆರಂಭಿಸಿದಾಗ ಪೌಲನು ಈ ಒಂದು ಹೇಳಿಕೆಯನ್ನು ಮಾಡಿದನು: “ಪ್ರವಾದಿಯಾದ ಯೆಶಾಯನ ಮೂಲಕ ಪವಿತ್ರಾತ್ಮವು ನಿಮ್ಮ ಪೂರ್ವಜರಿಗೆ ಸೂಕ್ತವಾಗಿಯೇ ತಿಳಿಸಿದ್ದು: 26 ‘ನೀನು ಈ ಜನರ ಬಳಿಗೆ ಹೋಗಿ, “ನೀವು ಕೇಳಿಸಿಕೊಳ್ಳುತ್ತಲೇ ಇರುವಿರಿ ಆದರೆ ಅರ್ಥಮಾಡಿಕೊಳ್ಳುವುದೇ ಇಲ್ಲ; ನೀವು ನೋಡುತ್ತಲೇ ಇರುವಿರಿ ಆದರೆ ಎಂದೂ ಕಾಣಲಾರಿರಿ. 27 ಈ ಜನರು ತಮ್ಮ ಕಣ್ಣುಗಳಿಂದ ಎಂದೂ ಕಾಣದಂತೆ, ಕಿವಿಗಳಿಂದ ಎಂದೂ ಕೇಳಿಸಿಕೊಳ್ಳದಂತೆ, ಹೃದಯದಿಂದ ಎಂದೂ ತಿಳಿದುಕೊಳ್ಳದಂತೆ ಮತ್ತು ನನ್ನ ಕಡೆಗೆ ತಿರುಗಿ ನನ್ನಿಂದ ಸ್ವಸ್ಥತೆಯನ್ನು ಎಂದೂ ಹೊಂದದಂತೆ ಅವರ ಹೃದಯವು ಕೊಬ್ಬಿದೆ, ಕಿವಿಗಳು ಮಂದವಾಗಿವೆ ಹಾಗೂ ಅವರು ತಮ್ಮ ಕಣ್ಣುಗಳನ್ನು ಮುಚ್ಚಿಕೊಂಡಿದ್ದಾರೆ” ಎಂದು ತಿಳಿಸು.’ 28 ಆದುದರಿಂದ ರಕ್ಷಣೆಗಾಗಿ ದೇವರು ಮಾಡಿರುವ ಏರ್ಪಾಡಿನ ಕುರಿತಾದ ಸಂದೇಶವು ಅನ್ಯಜನಾಂಗಗಳವರಿಗೆ ಕಳುಹಿಸಲ್ಪಟ್ಟಿದೆ ಎಂಬುದು ನಿಮಗೆ ತಿಳಿದಿರಲಿ; ಅವರು ಖಂಡಿತವಾಗಿಯೂ ಇದಕ್ಕೆ ಕಿವಿಗೊಡುವರು.” 29 *​—⁠​—⁠ 30 ಹೀಗೆ ಅವನು ತಾನೇ ಬಾಡಿಗೆಗೆ ತೆಗೆದುಕೊಂಡ ಮನೆಯಲ್ಲಿ ಇಡೀ ಎರಡು ವರ್ಷವಿದ್ದು ತನ್ನ ಬಳಿಗೆ ಬರುವವರೆಲ್ಲರನ್ನು ಆದರದಿಂದ ಬರಮಾಡಿಕೊಳ್ಳು​ತ್ತಿದ್ದನು; 31 ಯಾವ ಅಡ್ಡಿಯೂ ಇಲ್ಲದೆ ತುಂಬ ವಾಕ್ಸರಳತೆಯಿಂದ ಅವರಿಗೆ ದೇವರ ರಾಜ್ಯದ ಕುರಿತು ಸಾರುತ್ತಿದ್ದನು ಮತ್ತು ಕರ್ತನಾದ ಯೇಸು ಕ್ರಿಸ್ತನ ಕುರಿತು ಬೋಧಿಸುತ್ತಿದ್ದನು.

ಅಕಾ 28:29  ಮತ್ತಾ 17:21 ರ ಪಾದಟಿಪ್ಪಣಿಯನ್ನು ನೋಡಿ.



^ (ಫಿಲಿ. 2:19-30) ಕರ್ತನಾದ ಯೇಸುವಿನ ಚಿತ್ತವಿರುವುದಾದರೆ ನಾನು ತಿಮೊಥೆಯನನ್ನು ಬೇಗನೆ ನಿಮ್ಮ ಬಳಿಗೆ ಕಳುಹಿಸಿಕೊಡುತ್ತೇನೆ; ಹೀಗೆ ನಿಮಗೆ ಸಂಬಂಧಿಸಿದ ವಿಷಯಗಳನ್ನು ತಿಳಿದುಕೊಂಡಾಗ ನಾನು ಸಹ ಉಲ್ಲಾಸಿಸುವಂತಾಗುವುದು. 20 ಅವನ ಹಾಗೆ ನಿಮಗೆ ಸಂಬಂಧಿಸಿದ ವಿಷಯಗಳ ಕುರಿತು ಯಥಾರ್ಥವಾಗಿ ಚಿಂತಿಸುವ ಮನೋಭಾವವನ್ನು ತೋರಿಸುವವರು ನನ್ನ ಬಳಿ ಬೇರೆ ಯಾರೂ ಇಲ್ಲ. 21 ಏಕೆಂದರೆ ಬೇರೆಲ್ಲರೂ ಕ್ರಿಸ್ತ ಯೇಸುವಿನ ಅಭಿರುಚಿಗಳ ಮೇಲೆ ಅಲ್ಲ, ತಮ್ಮ ಸ್ವಂತ ಅಭಿರುಚಿಗಳ ಮೇಲೆ ಮನಸ್ಸಿಟ್ಟವರಾಗಿದ್ದಾರೆ. 22 ಆದರೆ ತಿಮೊಥೆಯನು ತನ್ನ ಕುರಿತು ಕೊಟ್ಟ ರುಜುವಾತು ನಿಮಗೆ ಗೊತ್ತುಂಟು; ಮಗನು ತಂದೆಯೊಂದಿಗೆ ಹೇಗೋ ಹಾಗೆಯೇ ಅವನು ಸುವಾರ್ತೆಯ ಅಭಿವೃದ್ಧಿಗಾಗಿ ನನ್ನೊಂದಿಗೆ ಕಷ್ಟಪಟ್ಟು ಕೆಲಸಮಾಡಿದನು. 23 ಆದುದರಿಂದ ನನ್ನ ವಿಷಯ​ದಲ್ಲಿ ಏನಾಗುತ್ತದೆ ಎಂಬುದನ್ನು ನೋಡಿದ ಕೂಡಲೆ ನಾನು ಇವನನ್ನು ನಿಮ್ಮ ಬಳಿಗೆ ಕಳುಹಿಸಲು ಎದುರುನೋಡುತ್ತೇನೆ. 24 ವಾಸ್ತವದಲ್ಲಿ ನಾನು ಸಹ ಬೇಗನೆ ಬರುವೆನೆಂದು ಕರ್ತನಲ್ಲಿ ಭರವಸೆಯುಳ್ಳವನಾಗಿದ್ದೇನೆ. 25 ಆದರೂ ನನ್ನ ಸಹೋದರನೂ ಜೊತೆ ಕೆಲಸಗಾರನೂ ಜೊತೆ ಸೈನಿಕನೂ ಆಗಿರುವ ಮತ್ತು ನಿಮ್ಮ ನಿಯೋಗಿಯೂ ನನ್ನ ಅಗತ್ಯಕ್ಕಾಗಿರುವ ಖಾಸಗಿ ಸೇವಕನೂ ಆದ ಎಪಫ್ರೊದೀತನನ್ನು ನಿಮ್ಮ ಬಳಿಗೆ ಕಳುಹಿಸುವುದು ಆವಶ್ಯಕವೆಂದು ನನಗೆ ತೋರುತ್ತದೆ. 26 ಏಕೆಂದರೆ ಅವನು ನಿಮ್ಮೆಲ್ಲರನ್ನು ನೋಡಲು ಹಂಬಲಿಸುತ್ತಿದ್ದಾನೆ ಮತ್ತು ಅವನು ಅಸ್ವಸ್ಥನಾಗಿದ್ದನು ಎಂಬುದನ್ನು ನೀವು ಕೇಳಿಸಿಕೊಂಡಿದ್ದೀರೆಂದು ತಿಳಿದು ಅವನು ದುಃಖಿತನಾಗಿದ್ದಾನೆ. 27 ಅವನು ಅಸ್ವಸ್ಥನಾಗಿ ಸಾಯುವ ಹಂತಕ್ಕೆ ಬಂದಿದ್ದನು ಎಂಬುದು ನಿಜ; ಆದರೆ ದೇವರು ಅವನಿಗೆ ಕರುಣೆ ತೋರಿಸಿದನು, ವಾಸ್ತವದಲ್ಲಿ ಅವನಿಗೆ ಮಾತ್ರವಲ್ಲದೆ ನನಗೆ ದುಃಖದ ಮೇಲೆ ದುಃಖವಾಗದಂತೆ ನನಗೂ ಕರುಣೆ ತೋರಿಸಿದನು. 28 ಆದುದರಿಂದ ಅವನನ್ನು ನೋಡಿ ನೀವು ಪುನಃ ಹರ್ಷಿಸುವಂತೆಯೂ ನನ್ನ ದುಃಖವು ಕಡಮೆಯಾಗುವಂತೆಯೂ ನಾನು ಅವನನ್ನು ಹೆಚ್ಚು ತ್ವರಿತವಾಗಿ ನಿಮ್ಮ ಬಳಿಗೆ ಕಳುಹಿಸುತ್ತಿದ್ದೇನೆ. 29 ಆದಕಾರಣ ಪೂರ್ಣ ಆನಂದದಿಂದ ಕರ್ತನಲ್ಲಿ ವಾಡಿಕೆಯ ಪ್ರಕಾರ ಅವನನ್ನು ಬರಮಾಡಿಕೊಳ್ಳಿರಿ; ಮತ್ತು ಇಂಥ ರೀತಿಯ ಪುರುಷರನ್ನು ಪ್ರಿಯರೆಂದು ಎಣಿಸಿರಿ. 30 ಏಕೆಂದರೆ ನನಗೆ ಖಾಸಗಿಯಾದ ಸೇವೆಯನ್ನು ಮಾಡಲು ನೀವು ಇಲ್ಲಿ ಇಲ್ಲದಿರುವ ಕೊರತೆಯನ್ನು ಪೂರ್ಣ ರೀತಿಯಲ್ಲಿ ನೀಗಿಸಲಿಕ್ಕಾಗಿ ಅವನು ಕ್ರಿಸ್ತನ ಕೆಲಸದ ನಿಮಿತ್ತ ತನ್ನ ಪ್ರಾಣವನ್ನು ಅಪಾಯಕ್ಕೊಡ್ಡಿ ಮರಣದ ಅಂಚಿಗೆ ಬಂದಿದ್ದನು.



^ (ಫಿಲೆ. 1-25) ಕ್ರಿಸ್ತ ಯೇಸುವಿನ ನಿಮಿತ್ತ ಸೆರೆಯವನಾಗಿರುವ ಪೌಲನೆಂಬ ನಾನೂ ನಮ್ಮ ಸಹೋದರನಾದ ತಿಮೊಥೆಯನೂ ನಮಗೆ ಪ್ರಿಯನು ಮತ್ತು ಜೊತೆ ಕೆಲಸಗಾರನು ಆಗಿರುವ ಫಿಲೆಮೋನನಿಗೂ 2 ನಮ್ಮ ಸಹೋದರಿಯಾದ ಅಪ್ಫಿಯಳಿಗೂ ನಮ್ಮ ಜೊತೆ ಸೈನಿಕನಾದ ಅರ್ಖಿಪ್ಪನಿಗೂ ನಿನ್ನ ಮನೆಯಲ್ಲಿ ಕೂಡಿಬರುವ ಸಭೆಯವರಿಗೂ ಬರೆಯುವುದೇನೆಂದರೆ, 3 ನಮ್ಮ ತಂದೆಯಾದ ದೇವರಿಂದ ಮತ್ತು ಕರ್ತನಾದ ಯೇಸು ಕ್ರಿಸ್ತನಿಂದ ನಿಮಗೆ ಅಪಾತ್ರ ದಯೆಯೂ * ಶಾಂತಿಯೂ ಇರಲಿ. 4 ನನ್ನ ಪ್ರಾರ್ಥನೆಗಳಲ್ಲಿ ನಿನ್ನ ಕುರಿತು ತಿಳಿಸುವಾಗ ನಾನು ಯಾವಾಗಲೂ ನನ್ನ ದೇವರಿಗೆ ಕೃತಜ್ಞತೆಯನ್ನು ಸಲ್ಲಿಸುತ್ತೇನೆ. 5 ಏಕೆಂದರೆ ಕರ್ತನಾದ ಯೇಸುವಿನ ಕಡೆಗೂ ಪವಿತ್ರ ಜನರೆಲ್ಲರ ಕಡೆಗೂ ನಿನಗಿರುವ ಪ್ರೀತಿ ಮತ್ತು ನಂಬಿಕೆಯ ಕುರಿತು ನಾನು ಕೇಳಿಸಿಕೊಳ್ಳುತ್ತಾ ಇದ್ದೇನೆ. 6 ಕ್ರಿಸ್ತನ ಸಂಬಂಧದಲ್ಲಿ ನಮಗೆ ದೊರೆತಿರುವ ಎಲ್ಲ ಒಳ್ಳೇ ವಿಷಯಗಳನ್ನು ನೀನು ಅಂಗೀಕರಿಸುವ ಮೂಲಕ ನಿನ್ನ ನಂಬಿಕೆಯನ್ನು ಹಂಚಿಕೊಳ್ಳುವುದರಲ್ಲಿ ಕ್ರಿಯಾಶೀಲನಾಗಿರುವಂತೆ ನಾನು ಪ್ರಾರ್ಥಿಸುತ್ತೇನೆ. 7 ಸಹೋದರನೇ, ನಿನ್ನ ಮೂಲಕ ಪವಿತ್ರ ಜನರ ಹೃದಯಗಳು ಚೈತನ್ಯಗೊಳಿಸಲ್ಪಟ್ಟಿರುವುದರಿಂದ ನಿನ್ನ ಪ್ರೀತಿಯ ನಿಮಿತ್ತ ನನಗೆ ಬಹಳ ಆನಂದವೂ ಸಾಂತ್ವನವೂ ​ಉಂಟಾಯಿತು. 8 ಆದಕಾರಣ ಯುಕ್ತವಾದದ್ದನ್ನು ಮಾಡುವಂತೆ ನಿನಗೆ ಆಜ್ಞಾಪಿಸುವುದಕ್ಕೆ ಕ್ರಿಸ್ತನ ಸಂಬಂಧದಲ್ಲಿ ನನಗೆ ಪೂರ್ಣ ವಾಕ್ಸರಳತೆ ಇರುವುದಾದರೂ 9 ಹಾಗೆ ಮಾಡದೆ ವೃದ್ಧನೂ ಕ್ರಿಸ್ತ ಯೇಸುವಿನ ನಿಮಿತ್ತ ಸೆರೆಯವನೂ ಆಗಿರುವ ಪೌಲನೆಂಬ ನಾನೇ ಪ್ರೀತಿಯ ಆಧಾರದ ಮೇಲೆ ನಿನ್ನನ್ನು ಪ್ರೋತ್ಸಾಹಿಸುತ್ತೇನೆ. 10 ನಾನು ಸೆರೆಯ ಬೇಡಿಗಳಲ್ಲಿದ್ದಾಗ ಯಾರಿಗೆ ತಂದೆಯಂತಾದೆನೋ ಆ ನನ್ನ ಮಗನಾದ ಓನೇಸಿಮನ ವಿಷಯದಲ್ಲಿ ನಿನ್ನನ್ನು ಬೇಡಿಕೊಳ್ಳುತ್ತೇನೆ. 11 ಅವನು ಮುಂಚೆ ನಿನಗೆ ಪ್ರಯೋಜನವಿಲ್ಲದವನಾಗಿದ್ದನು, ಆದರೆ ಈಗ ನಿನಗೂ ನನಗೂ ಪ್ರಯೋಜನಕಾರಿಯಾಗಿದ್ದಾನೆ. 12 ಇವನನ್ನು, ಹೌದು, ಇವನನ್ನೇ ಅಂದರೆ ನನ್ನ ಸ್ವಂತ ಕೋಮಲ ಮಮತೆಯಾಗಿರುವವನನ್ನು ನಿನ್ನ ಬಳಿಗೆ ಹಿಂದಕ್ಕೆ ಕಳುಹಿಸುತ್ತೇನೆ. 13 ಸುವಾರ್ತೆಯ ನಿಮಿತ್ತ ಸೆರೆಯ ಬೇಡಿಗಳಲ್ಲಿರುವ ನನಗೆ ಉಪಚಾರಮಾಡಲಿಕ್ಕಾಗಿ ನಿನಗೆ ಬದಲಾಗಿ ಅವನನ್ನು ನನ್ನ ಬಳಿಯೇ ಇರಿಸಿಕೊಳ್ಳಲು ಬಯಸುತ್ತೇನೆ. 14 ಆದರೆ ನಿನ್ನ ಸುಕೃತ್ಯವು ಬಲಾತ್ಕಾರದಿಂದಲ್ಲ, ನಿನ್ನ ಸ್ವಂತ ಇಷ್ಟದಿಂದ ಮಾಡಲ್ಪಡಬೇಕೆಂದು ನೆನಸಿ ನಿನ್ನ ಒಪ್ಪಿಗೆ ಇಲ್ಲದೆ ಏನು ಮಾಡುವುದಕ್ಕೂ ನಾನು ಬಯಸುವುದಿಲ್ಲ. 15 ಅವನು ಸ್ವಲ್ಪಕಾಲ ನಿನ್ನಿಂದ ಹೋದದ್ದು ಪ್ರಾಯಶಃ ನೀನು ಅವನನ್ನು ನಿರಂತರಕ್ಕೂ ನಿನ್ನ ಬಳಿ ಇರಿಸಿಕೊಳ್ಳಲಿಕ್ಕಾಗಿಯೇ ಇರಬಹುದು. 16 ಇನ್ನು ಮೇಲೆ ಅವನು ದಾಸನಂತಿರದೆ, ದಾಸನಿಗಿಂತ ಉತ್ತಮನಾದ ಪ್ರಿಯ ಸಹೋದರನಂತಿದ್ದಾನೆ; ಅವನು ನನಗೇ ಪ್ರಿಯನಾಗಿರುವಾಗ ಲೋಕಸಂಬಂಧದಲ್ಲಿಯೂ ಕರ್ತನ ಸಂಬಂಧದಲ್ಲಿಯೂ ನಿನಗೆ ಇನ್ನೂ ಎಷ್ಟೋ ಹೆಚ್ಚು ಪ್ರಿಯನಾಗಿರುವನು. 17 ಆದುದರಿಂದ ನೀನು ನನ್ನನ್ನು ಜೊತೆಗಾರನೆಂದು ಎಣಿಸುವುದಾದರೆ ನನ್ನನ್ನು ಸೇರಿಸಿಕೊಳ್ಳುವ ಪ್ರಕಾರವೇ ದಯೆಯಿಂದ ಅವನನ್ನೂ ಸೇರಿಸಿಕೊ. 18 ಮಾತ್ರವಲ್ಲದೆ, ಅವನು ನಿನಗೆ ಏನಾದರು ತಪ್ಪುಮಾಡಿದ್ದರೆ ಅಥವಾ ಅವನು ನಿನಗೆ ಸಾಲವನ್ನೇನಾದರೂ ಸಲ್ಲಿಸಬೇಕಾಗಿರುವಲ್ಲಿ ಅದನ್ನು ನನ್ನ ಲೆಕ್ಕಕ್ಕೆ ಸೇರಿಸು. 19 ಅದನ್ನು ನಾನೇ ಕೊಟ್ಟು ತೀರಿಸುವೆನೆಂದು ಪೌಲನೆಂಬ ನಾನು ಸ್ವಂತ ಕೈಯಿಂದ ಬರೆಯುತ್ತಿದ್ದೇನೆ; ಆದರೆ ನೀನು ನಿನ್ನನ್ನೇ ನನಗೆ ನೀಡಿಕೊಳ್ಳಬೇಕಾದ ಸಾಲದಲ್ಲಿದ್ದೀ ಎಂದು ಬೇರೆ ಹೇಳಬೇಕೇ. 20 ಹೌದು ಸಹೋದರನೇ, ಕರ್ತನ ಸಂಬಂಧದಲ್ಲಿ ನಿನ್ನಿಂದ ನಾನು ಪ್ರಯೋಜನ ಪಡೆದುಕೊಳ್ಳುವಂತಾಗಲಿ; ಕ್ರಿಸ್ತನಲ್ಲಿ ನನ್ನ ಹೃದಯವನ್ನು ಚೈತನ್ಯಗೊಳಿಸು. 21 ನೀನು ನನ್ನ ಮಾತನ್ನು ಕೇಳುವಿ ಎಂಬ ಭರವಸೆಯಿಂದ ನಾನು ಇದನ್ನು ನಿನಗೆ ಬರೆಯುತ್ತಿದ್ದೇನೆ; ನಾನು ಹೇಳುವುದಕ್ಕಿಂತಲೂ ಹೆಚ್ಚನ್ನೇ ಮಾಡುವಿ ಎಂದು ನನಗೆ ಗೊತ್ತು. 22 ಇದಲ್ಲದೆ ನಿಮ್ಮ ಪ್ರಾರ್ಥನೆಗಳಿಂದಾಗಿ ನಾನು ನಿಮ್ಮ ಪ್ರಯೋಜನಕ್ಕಾಗಿ ಬಿಡುಗಡೆಹೊಂದಬಹುದೆಂದು ನಿರೀಕ್ಷಿಸುತ್ತಿರುವುದರಿಂದ ನನಗೋಸ್ಕರ ವಸತಿಯನ್ನು ಸಿದ್ಧಮಾಡು. 23 ಕ್ರಿಸ್ತನೊಂದಿಗೆ ಐಕ್ಯದಲ್ಲಿ ನನ್ನ ಜೊತೆ ಸೆರೆಯವನಾಗಿರುವ ಎಪಫ್ರನೂ ನಿನಗೆ ವಂದನೆಗಳನ್ನು ಕಳುಹಿಸುತ್ತಾನೆ. 24 ನನ್ನ ಜೊತೆ ಕೆಲಸಗಾರರಾಗಿರುವ ಮಾರ್ಕ, ಅರಿಸ್ತಾರ್ಕ, ದೇಮ ಮತ್ತು ಲೂಕರೂ ವಂದನೆಗಳನ್ನು ತಿಳಿಸುತ್ತಾರೆ. 25 ಕರ್ತನಾದ ಯೇಸು ಕ್ರಿಸ್ತನ ಅಪಾತ್ರ ದಯೆಯು ನೀವು ತೋರಿಸುವ ಮನೋಭಾವದೊಂದಿಗಿರಲಿ.

ಫಿಲೆ 3  ಅಥವಾ, “ಅಪಾರ ದಯೆಯೂ.”

